
EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR FIRST  SITTING ON  WEDNESDAY, THE 12th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
OBITUARY 

1. Pu ZORAMTHANGA, Hon’ble Chief Minister to make 
 obituary references on the demise of the following dignitaries :  
  
  i) Pu MANOHAR PARRIKAR, Chief Minister of Goa.  
 ii) Pu R. LALAWIA, former Speaker, Mizoram   
  Legislative Assembly. 
 

QUESTIONS 

2. Questions entered in separate list to be asked and oral 
 answers given. 

LAYING OF PAPERS 
3.  Pu  ZORAMTHANGA, Hon’ble Chief Minister to lay on the 
 Table of the House a copy of the Report of the Director of 
 Local Fund Audit on the Accounts of Local Authority for 
 the Accounting year ended 31st March, 2017. 
4.  Pu  R. LALZIRLIANA, Minister to lay on the Table of the 
 House a copy of the 10th Annual Report 2017-2018 of the 
 Joint Electricity  Regulatory Commission for Manipur and 
 Mizoram. 
5. Pu  LALRUATKIMA, Minister to lay on the Table of the 
 House a copy of the Mizoram (Land Revenue) (Amendment) 
 Rules, 2019. 
6. Dr. K. BEICHHUA, Minister to lay on the Table of the House a 
 copy of the Mizoram Juvenile Justice (Care and Protection of 
 Children) Rules, 2019. 
7. Pu  T.J. LALNUNTLUANGA, Minister to lay on the Table of the 
 House a copy of the Mizoram Lokayukta (Amendment) Rules, 
 2019. 
 

PRESENTATION OF REPORT 
8. The SPEAKER, to present to the House the Second Report of 
 the Business Advisory Committee for the current Session. 
 
 

S.R. ZOKHUMA 
Commissioner & Secretary 

…. 

SPEAKER   :  “Inthawina aiin dik tak leh fel taka rorel chu Lalpa tan a 

pawmawm zawk.        - Thufingte 21:3” 

 Vawiinah vanduaithlak takin kan session hmasa berah hianin sunna hun 

hman a lo tul leh ta a. Pu Manohar Parrikar, Goa Chief Minister leh Pu R. Lalawia, 

Speaker lo ni tawh, he hmun pawh hneh taka lo kaihruai tawh a ni a. Tunah Chief 

Minister zahawm tak Pu Zoramthanga sunna hun hmang turin i lo sawm ang. 

Pu ZORAMTHANGA, CHIEF MINISTER  :  Pu Speaker, vawiin ah kan 

session hmasa berah India rama kan mi pawimawh min kalsan  

tate sunna hun, obituary neih a lo tul ta a, a pawi kan ti em em a. Mi pahnih 

vawiinah sun tur kan neihte chu an ni a. A hmasain Pu Manohar Parrikar, Goa Chief 

Minister chanchin hi han sawi hmasa ila. 

 Pu Manohar Parrikar, Goa Chief Minister hi March ni 17, 2019 (Pathianni) 

zan dar 6:40 khan pancreatic cancer natnain a chenna in Panaji (Goa) khuaah a  

boral a. 

 Pu Manohar Parrikar hi Pu Gopalkrishna Parrikar leh Pi Radhabai Parrikar te 

fa niin December ni 13, 1955-ah Mapusa (Goa) khuaah a lo piang a. Pianpui unau 

mipa pahnih a nei a. Kum 1981 ah Pi Medha Parrikar nen inneiin fapa pahnih an nei 

a, a nupui hian a pasal Chief Minister atana lakluh a nih hmasak ber, ni 24 October, 

2000 pawh hriatpui hman lo in cancer natna avangin a boralsan a ni. 

 Zirna lamah chuan School leh College Goa-ah a kal a. Higher Secondary 

School a kal laiin Rashtriya Swayamsevak Sangh (RSS) a zawm a. Final year a zir 

laiin he pawlah hian Chief Instructor a ni nghe nghe a ni. B.Tech (MET) erawh chu 

Indian Institute of Technology (IIT) Bombay-ah a zir a. A zawh hnuin hun engemaw 

chen chu an chhungkaw sumdawnna ‘Goa Hydraulics Limited’ a enkawl a ni. 

 Pu Manohar Parrikar hian BJP (Bharatiya Janata Party) a zawm hnu lawk, 

kum 1994 Second Legislative Assembly of the State of Goa-ah MLA atan BJP 

ticket-in thlan tlin a ni a. Goa Legislative Assembly-ah hian tum nga (5) BJP ticket-a 

thlan niin Chief Minister hna hi tum li (4) a chelh a ni. Kum 2014-ah Chief Minister 

a nih mek laiin Rajya Sabha MP (Member of Parliament) atan thlan tlin a ni a. 

November ni 8, 2014-ah Chief Minister hna chu bansanin Central lamah Union 

Defence Minister hna a vuan ta zawk a. Defence Minister a nihna pawh chu bansan 

lehin Goa lamah a kir leh a. Chief Minister hna chu kum 2017 March ni 14 atangin a 

boral ni thlengin a chelh ta a ni. 

 Pu Manohar Parrikar hian pancreatic cancer a nei tih September 2018-ah 

hmuhchhuah a ni a. AIIMS, New Delhi leh United States ah te enkawl a ni a. A 

natna hian zual lam a pan zel a. March ni 17, 2019 zan dar 6:40 khan a boral ta a ni. 

 Pu Parrikar hi Goa chhul chhuak zinga chhuanawm berte zing ami niin a 

lang a. Amah a ropui a, Union Defence Minister te  a ni a, Chief Minister pawh vawi 

tam a ni a, vawi tam thlan tlin a ni bawk a. A ropui em em mai a. Kan han chhan hi 

India ram tan a uiawmin channa ropui tak a ni tih ka han sawi tel leh duh a ni. 

 A dawt lehah chuan Pu R.Lalawia, kan ex-Speaker, keimahni zinga hun rei 

tak he House-ah ngei pawh lo awm leh min ho tawh tawh; ani hi a sunna obituary 

chhiar chhuah a lo ngai leh ta. 

 Pu R.Lalawia hi March ni 27, 2019 Nilaini zing dar 3-ah zunthlum natna 

avangin a boral a. Amah hi Pu Lalenga Renthlei leh Pi Ngurkhumi Hmar Zote te fa 

upa ber niin August ni 21, 1941-ah Sialhawk khuaah a lo piang a. An unau hi mipa 

pasarih (7) leh hmeichhia pali (4) an ni. 

 Zirna lamah chuan pawl 6 thleng Sialhawk Govt. Middle School ah a zo a. 

Chhungkaw lam harsatna avangin Matric chu a exam hman ta lo a ni. 

 Pu R.Lalawia hi naupangte a nih lai atangin chhungkaw chawm nan a theih 

ang angin eizawnna a dap a. An khuaa thlai thar awm ang ang te chu Aizawl lama 

zawrh turin a phur thla a. Aizawl atangin an khaw lama zawrh tur a phur chho leh 

bawk thin a. Chutianga sumdawng thin chu a ni a. Hetihlai hian a theih ang tawkin 

politics-ah a inhmang a. Mizo Union Party-ah Khawhai Block-ah Block Officer 

nihna 1963-1970 thleng, kum 7 lai a chelh a ni. A hunlai hian Block Officer 

naupang ber a ni nghe nghe. 

 Kum 1967 ah Aizawl ah a pem a. Contract hna a hmuh ang ang a thawh 

chhunzawm zel a. 1974 ah Mizoram sorkar-ah Contractor Registration hawn a ni a. 

Chutah chuan Class-I Contractor a hlan kai hmasak ber a ni ta a ni. 

 Kum 1984-ah Mizoram Union Territory ah Legislative Assembly vawi li 

naah khan General Election ah Khawhai Constituency atangin independent in a ding 

a. Chutah chuan thlan tlin a ni a. Hemi tum hian MLA term a chelh chhung zawnga 

a hlawh zawng zawng hi a bial mipui harsa zualte hnenah YMA kaltlangin a pe vek 

thin a, a entawn tlak hle a ni. 

 Kum 1987 Mizoram State Legislative Assembly inthlan vawi khatnaah khan 

MNF ticket in Khawhai bial atangin thlan tlin a ni leh a. 1998 Mizoram Legislative 

Assembly vawi li-na ah N.Vanlaiphai Constituency atangin MNF ticket bawkin 

thlan tlin leh a ni. 

 Mizoram Legislative Assembly ah Speaker niin  kum 5 term a hmang zova, 

hneh takin entawntlak takin Speaker hna hi a kaihruai a ni. 

 Pu R.Lalawia hian zunthlum natna hi kum 35 vel kalta atang khan a nei tawh 

a. Kum 2017 August thlaah zunthlum natna avangin a kal (kidney) lamah harsatna a 

tawk a, Aizawl Hospital, Khatla ah enkawl niin dialysis treatment pek a ni a. Kum 

2018 July thlaah MAX Hospital, New Delhi panpui a ni a, doctor te rawn angin 

Home Dialysis tih chhunzawm turin an rawn hawng a. December ni 22, 2018 ah 

Aizawl Hospital luhpui a ni leh a, hma a sawn theih loh avangin January ni 15, 

2019-ah MAX Hospital, New Delhi-ah kalpui leh a ni a. Hetah hian TB natna leh 

pneumonia natnain a tlakbuak tih hmuh chhuah belh a ni a, ziaawm lam a pan theih 

tak loh avangin March  ni 12, 2019-ah Air Ambulance in  rawn hawnpui a ni a, 

Aizawl Hospital ICU-ah luhpui nghal niin doctor-te leh nurse ten theihtawp chhuaha 

an enkawl mek laiin March ni 27, 2019(Nilaini) zing dar 3 ah chatuan ram min lo 

pansan ta a ni.  

 Pu R.Lalawia hi mimala kan hriat deuh vek a nih a rinawm a, chu bakah 

House ah member pakhat ni mai lovin Speaker ni a hneh taka hun rei tak min 

kaihruaitu kan chhuan a ni. Vawinah hian a mimal tak leh keiniho pawhin a uiawm 

kan ti a. Kan rilruah kan hrereng a, kan mitthla pawhin helai hmun a amahin min ho 

laia kan awm dan te kha a chhuichhuah ka ring; Kan ui tak tak a ni tih kha Pu 

Speaker, he mite pahnih chanchin kan sawi hi a ni e. Ka lawm e. 

SPEAKER    :  Aw le, House Leader zahawm takin a sawi tawh a. Tunah 

Leader of Opposition atangin sawi duh kan awm em? Pu Lalduhoma, member 

zahawm tak i lo sawm ang. 

Pu LALDUHOMA :  Pu Speaker, Pu Manohar Pannikar-a chanchin kha chu kan 

House Leader-in a sawi tawh a, pa ropui tak leh uiawm tak a ni tih kha a chiang mai 

a. State-a Chief Minister rei tak a lo ni tawh bakah Union Minister hial han ni thei 

kha mi uiawm tak a ni tih kha ka sawi theih tawk ni mai se. 

 Pu R.Lalawia chungchangah hian mimal tak pawhin sawi duh ka nei nual a. 

Kan Chief Minister hmasaber Pu Ch.Chhunga P.A.-a ka tan lai khan kan inhmelhriat 

tan a. Tichuan 1983-ah Delhi Police-a kan awm laiin an nupa in an rawn kal a, an 

nupa a khawvel fan an tum a, tahchuan politics kan sawi duna, tlaivar dawn dawn 

hian kan sawi thin a. An fapa Lalrammuana phei kha chu USA a kalna tur a passport 

siam a ngaih avangin kan chhungkaw zingah kan ziak lut a, kan ration card-ah pawh 

a chuang ve vang thin nghe nghe a ni. Kha tih lai kha India Prime Minister Pi Indira 

Gandhi-in hna atanga banga remna palai hna thawk tura min sawm lai a ni a. Delhi 

Mizo zingah a tlangthang vek tawh a, chumi chungchangah chuan ani khan remna 

duh tak mi a nih avangin min nawr viau a. Amaherawhchu leh lamah Prime Minister 

ngaihdan hre mah ila Pu Laldenga’n min rintawk ve si loh chuan emaw, min hriatpui  

ve si loh emaw chuan hna han kalsanna em chi a ni dawn em ni tih kha ka ngaihdan 

a ni a. “London-ah ka kal dawn a, ka rawn chingfel ang, ka rawn sawi pui ang a,” ti 

a. Tichuan a lo hawn leh in Pu Denga nen an inbiakna zawng zawng min rawn hrilh 

leh a. Zoram politics-a ka zuan luh ve na turah hian Pu Awia hi thu tawp min 

siampuitu awm chhun a ni a, bang tura thuthlukna ka siam tak avangin a lawm em 

em a ni. Mizoram kan lo chhuah ve hnuah pawh in chu sawi loh, inhmun takngial 

pawh pakhat mah nei ve lo kan nih avangin mi inhnuai te kan luah a, min khawngaih 

a, Tuikhuahtlanga in kha “kum 5 chhung a thlawnin i luah dawn a nia,” a ti a, min 

ngaihtuah zui zel a. Amaherawhchu kan hotuten mawi lo lamah a kal ang e an tih 

avangin kan luah ta lova. Chutiang chuan kan in thlur chho ve zel a. ZNP-ah kan 

Vice President te hial a rawn ni chho a, ram rawng kan bawl tlang a. Ama taksa lam 

a chak tak loh avangin active politic a chawlhsan te a lo ngai ta a ni. 

 Pu Speaker, vawiinah hian Pu Awia’n a ngaih pawimawh em em kan ram 

politics-ah sawi lan chak em em ka neih chu Mizoram pumpui hi Sixth Schedule 

ziahna ah hian a chang leh tur a ni, Mizoram pumpui ah hian Autonomous District 

Council hi kan nei let leh tur a ni tih hi a ngai pawimawh em em a ni. Hei hi tunah 

pawh kan zir chiana Pu Lalawia ngaihdan hi tih puitlin tlak a ni em tih hi bengsika 

kan ngaihtuah a ngaiin ka hria a. India ram rorel dan lo danglam chho zel ah te hian 

kan himna awmchhun tur a ni mai dawn em tih te pawh ngaihtuah tham a lo nit a.  

 Vawinnah hian a lo kaihhruai thin House-ah ngei mai a sunna kan han nei hi 

rilru a khawih danglam hle a. A nupui Pi RZ-i leh a tu leh fa a kalsan tak zawng 

zawng te Pathianin hruai zel se tih hi ka duhsakna a ni e. Ka lawm e. 

SPEAKER   :  Kut phar in awm nual a. Amaherawhchu zawhna leh 

chhanna a ei ve zel a ni tih kha kan theihnghilh dawn lo nia. Tunah Pu Zodintluanga, 

member zahawm tak i lo sawm ang. 

Pu ZODINTLUANGA  :  Pu Speaker, ka lawm e. Vawiinah helai hmun a 

kan Speaker lo ni thin tawh sunna hun kan hmang hi pawi ka ti a. Pu R. Lalawia hi a 

fapa te nen school leh high school te kan kal ho avangin a mimal takin ka hria a, ‘Pa 

Awi,’ kan tih mai thin a ni. A nun atang hian thangthar te leh zirlaite hian zir tur tam 

tak kan neiin ka hria a. Nichina kan House Leader zahawm takin a sawi ang khan a 

rawn tanna chu hniamte a ni a, humble beginning kan tih ang khan. A tan tirhah 

chuan bekang te, khawnvartui te zuarin bul a tan a. Amaherawhchu tumruhna leh tih 

tak takna thinlung nen bul a tan avangin Mizorama pa hausa ber dinhmun a rawn 

ding thei hi, heng atang hian vawiinah thangtharte pawh hian kan tum tak tak chuan 

thil ropui tak kan ti thei a ni tih a entir in ka hria.  

 Tin, contractor lian a nih hnu ah, Mizoramah hian contractor tam  tak  kan  

awm  a.  Mizorama  contractor  te  zingah  a  awmchhun  a ni  hial  awm  mang e  ka  

ti  a.  Mizoram  state  pawna  hnam dang  zingah  contract  thawk  ngam  leh  thawk  

thei  a ni  a.  Kan  school  kal  lai  leh  college kal  lai  Shillong ah  te  leh  hmun  

hrang  hrangah  te,  hmun  hrang  hrangah  hna  a  rawn  thawk  thin  khan  kan 

kungpui  a  nih  zia  a  tichiang  a. Vawiinah  chuan  kan  ramah, politics  ang  zawng  

emaw, sumdawng  ang  zawng  pawhin  Mizoram  pelh  hi  kan  tum  ngai  mang lo  

a,  sumdawn  te  hi  kan  la  ngam  lo  a  ni.  Pu  R. Lalawia  kha  chuan  a  hunlai  

khan  state  pawn  ah  te  hna thawkin,  hlawhtling  takin  hna  te  a  zuk  thawk  thei  

kha  a  ropui  ka  ti  a. 

 Tin,  politics  lamah  full time-a  a  rawn  luh  hnu  ah  pawh  hlawhtlinna  

tam  tak  a  rawn  nei  a,  helai  hmun  ah  ngei  pawh  vawi thum,  Assembly-ah  

vawi thum  thlan tlin  a  nih  hnu  ah  Mizoram  rorelna  sang  ber  ah  Speaker  hial  

ni  thei  kha  a  ni  a.  Pu  Speaker,  Pu  R. Lalawia’n  Speaker  a nih  chhunga  a  

thiltih  ropui  tam tak  a  tih  zinga  vawiin a  ka  rawn sawi chhuah  duh  chu  a  

hunlai  khan  MLA  te,  member-te  zahawmna  humhim  kha  a  hna  pui  ber  a ni  

a.  Member-te  mipui  hma  ah  leh  kan  khawsaknaa  kan  zahawm  theihna  tur  

khan hma  a  tam tak la  a. Chung  zingah chuan  kan  vah  chhuah  ni  khuaah,  

function  neihnaa  kan  kalna  ah  te,  member  te  hi mi  tam takin  official-a  duty  

ten an  lo  hriat  thin  loh  avangin  “MLA,  Mizoram”  tih  hi  motor-ah  tar  tur  tih  

te  kha  ama  rawt chhuah  a  ni  a.   

 Member  te  kan  zinchhuahna  leh  kan  vah vel  naa  harsatna  kan  tawh  

loh  chhan  te  pawh  hi  Pu  R. Lalawia,  Speaker  a  nih  laia a  hmalakna a  ni  tih  

ka  rawn  sawi  duh  a.  Vawiinah  sunna  hun  kan  hmang  hi  pawi  ka  ti  a, a  

kalsan  tak  a  nupui  fanaute  Pathianin  awmpui  zel  se  tih  hi  kan  duhsakna  ni  e,  

Ka  lawm  e. 

SPEAKER : Hetilam ah  pahnih  in  an  sawi  a,  helam  in  ko  teh  ang.  

Pu  Lalchamliana  Speaker  hlui  a  ni  tawh  bawk  a,  kan  sawm  hmasa  ang  e. 

Pu  LALCHAMLIANA,  MINISTER : Pu  Speaker,  ka  lawm  e. Kan  

Speaker  ni  thin  Pu  R. Lalawia  chungchang  chauh  hi  ka  sawi  ang  a. Speaker  a  

nih  laia  he  Mizoram  Legislative  Assembly leh  member  te  tana  thil tha  tam  tak  

a  tih  te  zinga  a  then  a  zar  sawi  loh  theihloh  a  niin  ka  hria  a,  chu  chu  han  

sawi lan  ka  tum  a  ni. 

 Pakhatnaah  chuan  hei  tan  dawn  leh  chawlh  hnu  ah  ‘Ro  min  rel  sak  

ang  che’  tih  Mizo  Poet  of  the  Century,  Pu  Rokunga  hla phuah  music  a  kan  

ngaihthlak  thin hi  ama  hunlaia  tih  chhuah  a  ni. Tin,  session  tan  dawn  apiang  

hian  Recess  Room-ah  kohhran  hrang  hrang  hruaitute  sawmin  hunserh,  Pathian  

hnena  inhlanna  neih  thin  a  ni  a,  hei  pawh  hi  a  tihchhuah  a  ni  a.  

 Tin,  dan  in  a  phal  ang  takin  a  hun  chhung  hian  he  Assembly  House-

ah  hian  Mizo  tawng  official  language-a  hman  a  ni  bawk  a  ni.  Tin,  chu  lo  

leh  ah  chuan  tunhmaa  kan  hruaitu  hmasa  ten  an  lo  chin  thin,  Aizawl  a  awm  

reng  si  in,  an  bial  atanga session  dawn  emaw,  Committee  tura  lo  kal  anga  

TA/DA  bill  thin  kha  a  phal  lova,  tihtawp  sak  a  ni  bawk  a. He  Legislative  

Assembly  hian  hma  a sawn  zel  theih nan  kawng  hrang  hrangin  hma  a  la  a.  

Tin,  member  ten  Housing  Loan  emaw,  Car  Loan  emaw  rul  tha  lo  an  lo  awm  

palh  thei  thin  a,  chungho  venna  atan  te  pawh  chuan  ruahmanna  tha tak  a  

siam  a ni. 

 Chu  lo  leh  ah  chuan  MLA  te  Dan  an  bawhchhia  nge  chhe  lo tih  

endiktu  tur  Ethics  Committee hi ka  hriatsual  loh  chuan  a  hunlaia  siam  a  ni  a. 

 Tin,  sorkar-ah  chuan  organ  lian pui  pui  pathum  a  awm  a; Executive,  

Legislature  leh  Judiciary.  Tichuan  he  Legislature  hian  budget  chungchangah  

pawh  autonomy  engemaw  zat  a  neih  theihna  turin  hma  a  la  a,  Assembly  

Budget  Committee  a  siam  nghe  nghe  a. Chu  chuan  he  House  zahawmna  hi  

nasa takin  a  chawisang  a  ni  tih  ka  sawi tel  duh  bawk  a  ni. 

 Chu lo  leh  ah  chuan  kan  tawt  lutuk  thin  a;  kan  awmna  hi  Assembly  

Building  hlui  ah  khan  rem hre  takin,  tunhmaa  Civil  Secretariat  ni  thin  kha  

tuna  kan  House  Leader  zahawm tak  nen  hian  sawi  tlangin  khumi  Assembly  

Annexe  hi  a  hunlaia  sak  tan  a  ni  a.  Amaherawhchu,  a  hawng  hman  ta  lo  

kha  a pawi  khawp  mai.  Vawiinah  hian  a  kalsan  Rozami te  leh  a  tu  leh  fate  

Pathianin  awmpui  zel  se  tih  hi  kan duhthusam,  kan  tawngtaipuina  a  ni  a.  

 Kan  sawi  tawh  ang  khan  thil  tha  tam tak  he  Assembly  tan  hian  a  ti  a, 

chung  zinga  tlemte  chu  ka rawn  sawi chhuak  a,  hun  tha  min  pek  avangin  Pu  

Speaker,  ka  lawm  e. 

SPEAKER   : Member zahawm tak Pu  B.D. Chakma hi Party  hrang  bawk  

a ni  a i  lo  sawm  ang. 

Pu  B .D. CHAKMA : Pu  Speaker,  ka  lawm  e.  Pu  Manohar  Parrikar  

chungchang  hi  ka han  sawi  ang  a.  Pu  Manohar  Parrikar  Ji  was  born  on  13th  

December  1955  into  a  modest  Marathi  family.  His  full  name  is  Manohar  

Gopalkrishna  Prabhu  Parrikar.  His  father’s  name  is  Gopalkrishna  Parrikar  and  

mother’s  name  is  Radhabai  Parrikar  and  his  wife’s  name  is  Medha  Parrikar  

who  also  died  of  cancer  in  the  year  1999.  He  has  two  sons. He  was  a  

B.Tech  graduate  from  IIT -  Mumbai.  He  was  a  trained  metallurgist. 

 Initially  Parrikarji  had  set  his  mind  on  establishing  his  business, he  had  

set  up  a  hydraulics  factory  with  a  Muslim  partner  and  was  reluctant  to  take  

the  political  plunge.  But  beginning  with  Subhash  Velingkar,  his  mentor  and  

RSS  guru,  handpicking  him  as  the  future  face  of  the  BJP  in  Goa,  his  

political  legacy  speaks  for  itself;  Chief Minister  of  Goa  on  four  occations  and  

the  first  Goan  to  serve  as  Defence  Minister  of  India. In Delhi, where he was a 

Defence Minister from 2014-2017 he famously announced that he would break the 

nexus between middle men and arms agents. He was also at the helm when the 

Indian Army conducted the cross border surgical strike of 2016. 

 Month before his death, ten clerics reached the BJP headquarters to read the 

Koran for him and the state’s Archbishop Filipe Neri Ferao appealed to the Catholic 

community to pray for him. Such was his pull, till the end, as one of the few BJP 

leaders known to have secured a secular image. 

 He died on 17th March 2019 at his son’s home in Panaji at the age of 63 

years due to pancreatic cancer. 

 His untimely death is a great loss for our country and his service to the 

nation will be remembered forever. 

 I, on behalf of the people of Mizoram, convey my deep condolence to his 

bereaved family. Thank you hon’ble Speaker Sir. 

SPEAKER   : Member zahawm tak Pu KT Rokhawa. 

Pu K.T.ROKHAW  : Pu Speaker, Pu R. Lalawia hi a Speaker laia 

MLA lo ni ve tawh ka nih avangin a tawp nan a chanchin tlem tal han sawi ve loh 

chu ka inthiam theih loh avangin a chanchin tlem han sawi ve ka duh a.  

 Pu R. Lalawia hi MLA ka nih hma atangin a fate a bikin a fanu 

Hmingthanzami leh a pasal Chitaranjan Singh te nen hian thian tha tak kan nih 

avangin amah pawh hi hrechiang thawkhat viauin ka inhria a. A thusawi tun thlenga 

ka rilru a cham reng hi he House-a han sawi kher hi tha in ka hria a. 1993-a MLA-a 

independent a thlan tlin ka nih khan Bungkawn ah sawn in kan luah a, chutah chuan 

a rawn kal a, lawmpuina chibai min rawn buk a. Khatih lai khan ka nu leh pa kan 

hnenah an awm a, ka nu leh pa hmel a hmuh khan, ‘Pu Rokhaw, anni hi i nu leh pa 

an ni em? min ti a, ‘Aw, ka nu leh pa an ni e’ ka ti a. ‘I ti tha hle mai, thil pakhat ka 

hrilh ang che’ min ti a. ‘I nu leh pa hi eng anga tar pawh ni se, khawi hmunah pawh 

awm la, i zahpui mai tur a ni lo. I nu leh pa i zahpui a nih chuan i Pathian i zahpui a 

ni tih hi i lo hre ve mai mai dawn nia’ min ti a. Chumi a sawi chuan ka rilru a hneh 

hle mai a, amah pawh kha nu leh pa zah tak leh nu leh pa ngaihsak leh hmangaih tak 

a ni ang tih rinna ka nei nghal mai a. Tichuan, keima nunah pawh hian ka nu leh pa 

an hlut zia min ti hrechhuaktu zing ami a niin ka hria. 

 Tin, amah hi a Speaker lai khan an inah ka kal tam ve a; tin, phone te pawh 

hian min lo phone a, ‘lo leng rawh’ te min ti thin a. A chang chuan ka va leng thin a. 

An chhungkaw chanchin hi tuna MLA zingah hi chuan a hre pawl chu ka nih ve mai 

ka ring a. Ka hmuh danah chuan a chhungkua, a u leh naute a hmangaih em emin ka 

hria a. A u leh naute tan hian a inpumpek hlein ka hre thin. Tin, a u leh naute pawh 

hian an u enin ka hre lova, an pa en zawkin ka hre thin a ni. Chu chu a ropui ka ti em 

em a ni. 

 Tin, a mimal nun hi entawntlak tak niin ka hre thin a. Nichina Chief 

Minister-in a sawi tawh ang khan thingtlanga seilian a ni a; tin, lehkha thiam a ni 

lova, chuti chung chuan ram hruainaah, politics-ah mi hlawhtling tak a ni a. Chu 

bakah party behchhan awm lovin independent-a tling thei a ni a, hei hi a 

ngaihsanawm lehzualna niin ka hria. 

 Tin, business-ah capital mumal pawh nei lovin theihpatawp a chhuah a, 

vawiinah hian Mizoram mi hausa ber thlan chhuah ni ta se la, hausa berte zing ami a 

niin ka hria. Chuvangin Pu Speaker, a nunah hian thalaite pawhin thawhrimna te, 

tumruhna te, a huaisenna te hi entawn tur kan ngah hlein ka hria a. Pu R. Lalawia 

kan chan hi Mizoram tan chuan channa ropui tak a niin ka hria. Ka lawm e. 

SPEAKER   : Kan mi ropuite hi an chanchin sawi zawh sen a ni dawn lo va. 

Amaherawhchu, ram tan zawhna leh chhanna hun a la ngaih avangin hun kan la tam 

lovang a. A hnuhnung ber atan member zahawm tak Dr. Thiamsanga kan sawm ang 

a, tichuan kan duhtawk dawn nia. 

Dr. Z.R. THIAMSANGA   : Pu Speaker, ka lawm e. Pu R. Lalawia 

chanchin kha House Leader zahawm tak leh kan Chief Minister zahawm tak ni bawk 

khan a rawn sawi tawh a. Tin, member zahawm tak te khan an rawn sawi tawh bawk 

a. Amaherawhchu, an rawn sawi loh han sawi lan loh theih loh awmin ka hria a. 

Mizoram history-ah a hming a reh tawh lohna tur chu Speaker a nih chhung khan 

House chhungah dik tak leh uluk taka Mizo tawng hmang thin a ni a. Tin, Mizo 

tawng thiam tak a nihna hi a ngaihsanawm hlein ka hria a. Speaker a nih chhung 

khan Opposition Leader te hi Cabinet rank-ah hlankai a ni khan ka hria a. Tin, 

nichina kan ngaihthlak tak ang khan Assembly Secretariat ah Mizo tawng hi official 

language ah hman a han ni ta te.  

 Tin, MLA leh Speaker tha leh sulhnu ropui tak a neih avang hian a boral ni 

pawh khan North East-a chanchinbu lar berte zing a mi Assam Tribune chuan a 

chanchin hi an rawn chhuah chuai chuai a nih kha. Chuvangin, Pu R. Lalawia mi 

ropui kan chan hi Mizo te tan chuan a uiawm a, channa nasa tak a ni. A sulhnu atang 

hian thangthar zelte pawhin zir tur tam tak kan nei niin ka hria a. A chhungte a 

kalsan tak, a nupui a fanaute zawng zawng Pathianin hruai se tih hi kan duh dan a ni. 

 Tin, tawite ka han sawi ve leh ang a. Pu Manohar Parrikar kha a chanchin 

detail-in kan ngaithla tawh a. Amaherawhchu, ani hi mi ropui tak a nihna, mi 

rinawm, mi taima leh mi thiam bik a nihna hi kan Prime Minister Modi pawh hian a 

ring em em a ni tih kan hria a. 2013 Prime Minister candidate tura an tih khan tuna 

kan Prime Minister Pu Modi pawh hi a rawn rawt a ni a, NDA-in sorkarna an rawn 

chan khan kan Prime Minister pawh khan Defence Minister turin a sawm a, Goa ram 

a hmangaih em avangin  awm hlen a duh a, mahse loh theih lohna avangin Union 

Minister ah Defence Minister in lak luh a ni ta a.Defence Minister a nih hnuah India 

rama eirukna a do nasa khawp a, India ralthuam pawh ‘Made in India’ tih hmangin 

hmasawnna tam tak India ramin kan nei a, thenawm ram te pawhin min nuthuri 

zuam ta lova, 2016 Pakistan-a Air strike hlawhtling tak kan nei te pawh kha ama 

duan chhuah vek a ni a.Politician ropui tak,mi tumruh, mi rinawm  kan  chan  hi  kan  

chan  nasa  hle  a  ni  tih ka  rawn  sawi  ve  duh  a  ni.  Pu  Speaker,  ka  lawm  e.   

SPEAKER  : Aw le,  sunna  chungchang  kan  sawihona  chu  kan  

duhtawk  tawh  ang a.   

 Pu  R. Lalawia  kha  nu  leh  pa  zahthiam  leh  mirethei  leh  miharsa  te  

tanpui  thin  tu  a  ni  tiin  ka’n  khar  ve  ang e.  Tin,  Pu  R.  Lalawia  nupui  fanau,  

u  leh  nau  leh  thenrual  tha  ten  an  rawn  tel  pui  a  ni. 

 Tunah  chuan  ram  hruaitu  ropui  tak  pahnih  Pu  Manohar  Parrikar,  Goa  

Chief  Minister  leh  Pu R. Lalawia,  Speaker  lo  ni  tawh  thin  te  sunna  hun  kan  

nei  ang a,  kan  zavaiin  minute  khat  ngawi  rengin  i  lo  ding  ang  u.(member te 

minute 1 ngawi rengin an ding) I lo thu ang u. Tunah chuan zawhna leh chhannaah 

kan lo kal leh tawh ang a, Question No 1 zawt turin member zahawm tak Pu 

Lalduhoma i lo sawm ang. 

Pu LALDUHOMA :   Ka zawhna te : 

a)  Sairang atanga Hmawngbuchhuah thlenga Rel kawng siam tum a  ni em?  

b)  A nih chuan ruahmanna tlangpui. 

SPEAKER  :  Chhang turin Minster zahawm tak Pu T.J 

Lalnuntluanga i lo sawm ang. 

Pu T.J LALNUNTLUANGA, MINISTER :  Pu Speaker, ka lawm e. Member 

senior zahawm tak Pu Lalduhoma zawhna chhanna chu :  

a)  Sairang atanga Hmawngbuchhuah thleng siam turin Indian Railways chuan 

 2013-2014 khan survey turin  phalna a pe a, Preliminary Engineering Level 

 Traffic Survey zawh fel tawh a ni,   

b) Rel kawng siam hi Central Sorkar-a Railways Ministry kut a ni a. Vawiin 

 thleng hian hma an lak awm hriat a ni lo. Pu Speaker, ka lawm e. 

SPEAKER  :   Zawhbelhna nei turin Pu Lalduhoma i lo sawm ang. 

Pu LALDUHOMA : Pu Speaker, Railways Ministry hian nodal agency atan 

Transport Department hi an rawn hmang tura ka ngaih avangin Transport 

Department-ah hian zawhna ka pe a, amaherawhchu  Food & Civil Supplies hi a 

nodal Department a ni deuh zawka sawi rik a awm a, kha kha ka rawn zawt fiah ni 

nghal se. 

 Tin, hemi rel kawng siam tur hian kan sorkar hian enge ngaihdan an neih, tha 

an ti nge tilo tih kha ka zawt bawk a. Tin, a state sorkar, a ram neitu kan ni bawk a, 

khatiang project lian a lo awm chuan engkim mai kha kan hriat ve loh theih loh 

turah ka ngai a, khami preliminary survey zawh tawh copy kha min pe thei ang em 

tih ka zawt duh bawk a Tin, kha kha eng chen nge a kal tawha, engtikahnge hna hi 

tan a nih dawn? Helaiah hian kan state sorkar ngaihdan te hi central sorkar hian a 

ngaipawimawh ve em ? Inrawnna te an nei ve em tih te kha ka zawhbelhna chu a  

ni e. 

SPEAKER  : A nodal chungchangah khan Transport leh Food & Civil 

Supplies tih kha a hmasa ami khan chu department pahnih chu a chang kawp a, chu 

chu  ngaihfin a ni mai thei, a changtu Minister chhang turin i lo sawm ang. 

Pu T.J LALNUNTLUANGA, MINISTER  : Pu Speaker, a nodal Department 

allocation ka han en chuan Transport Department hnuaia awm tura ngaih a ni a. 

Amaherawhchu, tuna kan hmalaknaah hian direct-a Transport Department hian 

mawhphurhna nei lovin a kalkawng atan mai chuah hmang angin a lang a ni.Tichuan 

he sorkarin he Railways chungchang hi tha a ti nge tilo tih chungchang chu sorkarin 

tha a ti a. 

 Amaherawhchu,tun dinhmunah hmalakna kan la nei lo a ni.Tin Preliminary 

Engineering Level Traffic Survey zawh fel tawh a ni tih report dawn a nih avangin a 

copy pawh awm ngei tura ngaih a ni a,  member zahawm tak kha hun remchangah lo 

pek ngei kan tum ang. 

SPEAKER  : A lawmawm e. Zawhna 2-na zawt turin member zahawm takte Pu 

F.Lalnunmawia leh Pu Vanlaltanpuia te an ni a, hetah hian Pu F. Lalnunmawia an 

rawn ziah hmasak zawk avangin ani  zawt turin ilo sawm ang. 

Pu F.LALNUNMAWIA  : Pu Speaker, ka lawm e. Ka zawhna Minister 

zahawm tak Commerce & Industry Department changtu chhan atan :- 

a) Mizoram chhim lama Kaladan Multimodal Transit Transport Project hi 

 engtika zawh leh hawn tum nge a nih. Physical Achievement eng zat nge ni 

 tawh?  

b)  Kawrpuichhuah border trade hi eng chen nge hma lak a nih tawh? 

c)  Heng international border trade tihlawhtling tur hian engtinnge sorkar a 

 inbuatsaih? Ka lawm e. 

SPEAKER : Chhang turin a changtu Minister zahawm tak Dr. R. Lalthangliana ilo 

sawm ang. 

Dr. R. LALTHANGLIANA, MINISTER   : Pu Speaker, an zawhna hi chu 

ka sawi nawn tawhlo mai ang a. PWD  Mizoram official atanga thu kan dawn danin 

Kaladan Multimodal Transit Transport Project Mizoram Sector bik hi March 2020, 

nakum ah zawh a, hawn tum a ni. Tin, hei bakah hian tunah hian he project hi 85.5% 

zawh a ni tawh.  

b)  Kawrpuichhuah border trade dinna tur hian Commerce & Industry 

Department chuan kum 2001 khan ram bigha 224.99, Pass No.DLP 56 of 2001 a nei 

tawh a. Central sorkar duh dan angin Integrated Check Post (ICP) border trade din 

nan hian kum 2010 khan kan ram neih 224.99 bigha atangin 52.21 bigha pawh 

Secretary, Ministry of Home Affairs, Govt. of India hminga dah a ni tawh a. 

Detailed Project Report (DPR) pawh central sorkar-ah thehluh a ni tawh. Kum 2013-

a Land Port Authority of India chuan border trade develop tur list-ah ICP 

Kawrpuichhuah pawh hi dah tawh a ni. Tlabung-Kawrpuichhuah kawng hi PWD 

Govt. of Mizoram-in a enkawl lai mek a ni a, hma lak mek a ni tih kha chhanna a ni 

a.  

c)  Ni 27 May, 2015-a hon’ble Union Minister for Home Affairs, Govt. of India 

leh Chairman, Land Port Authority of India ten Kawrpuichhuah an rawn tlawh khan 

tuna kan ram awmna hi lei dawhna bul hnaia ICP tur ruahman turin min rawn a, 

tunah hian ram 10.05 acre chu lei awmna bulah ruahman mek a ni. Tin, Thega lui 

dawhna tur pawh a hmunah Mizoram aiawh department hrang hrang official leh 

Bangladesh lam aiawh official nen pawh 5th July 2017 khan en ho a ni. Lei dawhna 

tur hmun lai tak ah hian co-ordinates pawh lak fel a ni tawh a, lei dawhna tur DPR 

pawh PWD ten an buaipui mek.  

 International border trade tihlawhtling tur hian India leh Bangladesh official 

te nen meeting leh joint visit neih thin a ni a. India leh Bangladesh inkalpawhna tur 

leilawn dawh thuai a nih theih nan state sorkar leh central sorkar-ah nawr reng a ni 

a; tin, infrastructure dinna tur central-a DPR kan thehluh pawh approval min pe turin 

central sorkar nawr reng a ni tih kha ka chhanna a ni a. Kan hun hma thil deuh a nih 

avang hian tunhnaia kan hmalakna kha enge maw chen chu awm mahse thui lutuk 

chhanna tur a awm lo. 

SPEAKER : Zawh belh turin Pu Ramthanmawia, member zahawm tak i lo 

sawm ang. 

Pu RAMTHANMAWIA  : Pu Speaker, ka lawm e. Vaphai leh Farkawn-a 

border trade/border haat ruahmanna lo awm tawh hi chhunzawma, tihpuitlin tumna a 

awm em tih hi kan zawt teh ang.  

SPEAKER :   Pu Ngunlianchunga, member zahawm tak i lo sawm ang.  

Pu C. NGUNLIANCHUNGA   : KMTT road kan ti mai ang a, Kaladan 

Multimodal Transit Transport Road kha 2020 March-a zawh tura ruahman a ni a. 

Ram neitute compensation kha khami hma khan pek fel a ni ang em? Tunah ram 

neitute kha pawisa compensation pek loh deuh vek an la ni a, an buai rei tawh 

khawp mai a. A kawng kha zawh a nih chuan ram neitute khan harsatna an siam mai 

ang em? Engtinnge pek theih a ni dawn em tih ka zawhbelh e. 

SPEAKER   :   Pu Laltanpuia, member zahawm tak i lo sawm ang. 

Pu VANLALTANPUIA  : Pu Speaker, ka lawm e. Ka zawhbelhna 

chu Indo-Bangladesh trade kha Kawrpuichhuahah khan lei dawh tur kha Threkamuk 

Demagiri leh Threkamuk laiah khan lei dawh tur a ni a. Minister zahawm tak khan 

hmalakna te a sawi a. Helai chungchangah hian kan border trade-ah hian kan in 

sumdawn tawnna tur ho item hi ziah nual a ni a. Chung zingah chuan Bamboo  

(Mau)-a in sumdawn tawnna tur hi a pawimawh tak pakhat a ni a. Pu Speaker, tunah 

hian Mau hi an tawlh thla deuh ruih ruih thin a. Amaherawhchu, hei hi dan mumal a 

awm em tih hi an zawt fo thin a. Minister zahawm tak hnenah khan hetia luia thui 

tak tak mau tawlh thla thin hote hian Trading Regulation mumal tak awmin an ti thin 

em? Hei hi dan mumal awmloa tawlh thlak thin a ni em tih hi ka zawt duh a ni. Ka 

lawm e.  

SPEAKER   : Kan duhtawk tawh ang, next-ah sawi zawk mai ang, kan limit 

dawn tlat mai. Chhang turin Minister kan sawm ang a, a inkarkik deuh pawhin a 

theih ang angin, a har deuh a awm pawhin ngaithiam ila, i lo sawm ang. 

Dr. R. LALTHANGLIANA, MINISTER  :   Pu Speaker, ka lawm e.  

 Kawrpuichhuah lama hmalakna te leh Zokhawthar lampang ang chi hi kan 

hriat ang khan MNF sorkar lai kutchhuak leh bul tan kha a ni hrim hrim mai a. A 

hnu kan han sorkar loh hnu hian chak taka hmalakna hi a awm thalo deuh ni hian ka 



16 
 

hria a. Tumah kan va indemna lutuk ni lo in, chulai te chu ka han sawi lawk duh a 

ni.  

 Zawhna Zawhbelhna Pu Ramthanmawia han sawi lai kha chu tun sorkar hi 

ala rei lova, kum chanve emaw lek a la ni a. Kan  la  en  tak  tak  hman  lova.  Tuna  

a zawhna  lai  Vaphai  bawr  vel  kha.  Engpawh ni se  khilai  khi  hmun  pawimawh  

tak  mai  a  niin  ka  ring  a.  Official-te  han  kal  ve  vek  sela  chhanna  mumal  la  

inpe  thei  turah  inngai  ta  ila  a  thain  ka  ring,  min  lo  hrethiam  sela. 

 Pu  Ngunlianchunga member  zahawm  tak  zawhna  kha,  sawlai  saw  a  

buaithlak  khawp  mai  a,  compensation  tih  vel  hi  a  tam  viau  niin  ka  hria  a,  

kha kha  keini  lam kut  hi  a  ni  lem  lova. Keini  chu  Commerce  and  Industry  

kan  ni a,  a  chhangtu  tur  hi  ka  ni  chiah  lovin  ka  inhria  a. Chuvangin,  khalai  

kha  chu  session  zawh  lam  ah  te  pawh  mumal  deuhin  a  titu,  a  nodal  deuh  

kha  an  awm  ka  ring  a,  chungho  atang  chuan  chhanna  pek  a  that  ka  ring  a,  

khati  zawng  khan dah  mai  teh  ang. 

 Tin,  2020-a  zawh  tur  ang  deuh-a  han  tih  hi  a  huphurhawm  ka  ring  

deuh  a,  hemi  kan  multi-modal  transport  chungchang  hi.  Tuna  a  lan dan  chuan 

tunah  June  thla  a  ni  tawh  a,  hetianga  han  zo  tur  chuan  thla  tam  kha  a  awm  

tawh  lo  hrim  hrim  a,  a  huphurhawm  viauin  ka  ring  a.  Tin,  chubakah  chuan  

tuna  land  issue, member  zahawm  tak  han  sawi lai kha,  kha  khan  tlem  chuan  a  

tibumboh  deuh  chuan  ka  ring  a.  Tin,  chubakah  lei  dawh  tur  pawh  saw  

engemaw  zat  a  awmin  ka  hria  a.  Kan  hriat  dan  mai  chuan  hmun  riat  (8)  

velah  ala  awm  a  ni.  Khang  han  zo  zung  zung  tur  chuanin  tun  ang  kan  

speed-ah  chuan  zawh  rual  a  nih  ka  ring  lova.  Engpawh nise  physical  

achievement  ti  mai  ila,  progress  kan  neih  hi  85%  a ni  tih  hi  report  ka  dawn  

dan  a  ni.   

 Member  zahawm  tak  Dr. Vanlaltanpuia  zawhna  kha  a  pawimawh  

khawp  a.  Amaherawhchu,  Mau  tawlh  thlak  tih lam  kha  keini chuan kan  lo  hre  

lem  lova.  Engpawh ni sela,  illegal  taka  thil  tih  te  a  awm  a nih  chuan  sorkarin  

a  en  turah  ngai  ila.  Tin,  dan  leh  dun  mumal  tak  awm  turah  pawh  ngai  ta  

ila.  Engpawh ni se he House-a kan  hriat  tlana  zawhna  te  a  lo  chhuah  hi  chuan  

enzui reng  turah  inngai  ila  a  that  ka  ring  a. 

 Tichuan,  ka  sawi  duh  tawite  chu  -  kumin  kumtir  lam  khan  Delhi-ah  

reilote  ka  zuk  kal  zawk  a.  Zokhawthar  lam  te  pawh  khi  Myanmar  sorkarin  

an  tih  ve  tur  la  tih  loh  kha  an  la  nei  a  ni,  chung te te ah chuan hmalakna 

pawimawh tak tak an tih ve tur  ang  chi  ti  tura  han  tihna  ang  chi  te  pawh  hi  

tunah  hian  hma lak  tum  turah  kan  inngai  a.   

 A  hrim  hrimin  Ministry  of  Commerce  lam  khuan  vawi khat  pawh  hi  

in  la  tlawh  nang e  ka’n  ti  deuh  a,  an  la  tlawh  miah  lo  ni  te  pawhin  ka  hria  

a. A bikin  khaw chhak  lama  kan  hmun  te  phei  khi  chu  mumal  takin  Joint  

Secretary  te  leh  an  Secretary  te  pawh  kha  ka  zawt  a.  ‘A  rang  thei  ang  berin  

lo kal  ula,  heng  hi  a  hmuna  min  hmuhpui  pawh  a  tul  a  ni  kan  ti  a,’  

Amaherawhchu,  kan  hriat  angin  ram pumah Parliamentary election  te  a  awm  

avang  hian  hun  remchang  an  la  nei  thei  rih  lo  a  nih  ka  ring  a.  Remchang  

hmasa  berah  erawh  chuan  anni  hote  pawh  koh  chhoha  hma  la  chak  tura  tihte  

pawh  a  ngai  dawn  a.  Tin,  kan  C.M.  zahawm  tak  nen  hian  kum thum  kalta  

kha  niin  ka  hria  a, Bangladesh  sorkar  in  kan  pu  ber  an  rawn  sawm  tum  khan  

ka  tawiawm  a,  thil  lawmawm  ve  tak  nia  ka  hriat  chu  vawiina  kan  Chief  

Minister zahawm tak  hian  Prime  Minister,  Bangladesh  amite  benghriat  ah  pawh  

khan  a  sawi  a.  A  bik  takin  Kawrpuichhuah  lama  kan  insumdawn  tawnna  

lamah  hian  an  inhawng  viau  khan  kan  hria  a,  chuvang  chuan  indawrna  ala  

kal  chho  zel  turah  a  bik  takin  Bangladesh  sorkar  lamte  nen  pawh  beisei  

dawn  ta  ila  a  tha  ang. 

SPEAKER   : Kan  House  Leader  zahawm  tak  i  lo  sawm  ang. 

Pu  ZORAMTHANGA,  CHIEF  MINISTER   :  Pu Speaker, kha laiah  tlem 

khan  han  sawi belh  duh  zawk  ka  nei  a.  Pakhat naah  Kawrpuichhuah  kha  

Bangladesh  nena  inbiakna  leh  India  sorkar  in  hma  kan  lakna kalkawp  tur  chu  

a  ni a.  Midang  hian  an  rawn  tuipui  tak  tak  lova,  Mizoram  sorkarin  hma  kan  

lakna  tur  a  ni  a.  Amaherawhchu,  Delhi  lamah  kan  hriat  angin  inthlan  a  ni  a,  

tunah  sorkar  a  ding  tan  chiah  a  ni  a.  An  department,  an  portfolio  an  

insiamrem  chauh  a  ni  a.  Chuvangin,  khu  khu  session  kan  zawha  damtea  kan  

awm  chuan  nawr  hmasakah  pawh  neih  a,  India  sorkar  hnenah, ‘Heng  hi  

Bangladesh  lam  side  leh  Burma  lam  side  pawh  kha  hmalak  in  tih  chak  a  

ngai  a  ni’ tia nawr hmasak hi  kan  thil  tum  a  ni  a.  Amaherawhchu,  tunah  tak  

chuan  an  sorkar  te,  an  portfolio  te  insiam  fel  mahse  keimahni  zawkin  session  

te  kan  la  neih  avang  hian  hma  a la  lak  tak  tak  theih  lova. Chuvangin,  

Bangladesh  side  ah  kha  chuan  theihtawpa hma la  tur  chu  India  sorkar  nawr  a,  

Bangladesh  sorkar  nawr  bawk  a,  chutianga  ti  tur  Mizoram sorkar hi kan ni a. 

Chuvangin, khatah khan  theihtawpa tih kan tum a ni tih ka sawi duh a.   

 Bangladesh  Prime  Minister  nen  pawh  hian  kan  sawi dunnaah  hmana  ka  

zin  hmasak  tum  pawhin  helai  hi  a  pawimawhzia  ka  sawi  a.  Anni  pawh an  tui  

khawp  a,  chumi  hnu  chuan  kum hnih /thum vel  kalta a Minister  zahawm  tak  Pu  

Thangtea’n  a  han  sawi  ang  khan  Bangladesh  a  kan  kal  leh  pawh  khan  an  

Prime  Minister  hnenah in Chittagong  Hill Trach Square Kilometer  Singkhat  

deuhthaw  ram  chhia  khi  bamboo  plantation-a  siam  a,  Bangladesh  economy  hi  

nasa  taka  chawikan  theihna  a  ni  tih  kan  sawi  khan  an  rilruah  an  enghelh  em  

em  a.  Amaherawhchu,  a  chi  supply  tura  kha  anni’n  an  la  neih  bik  loh  

avangin  Kawrpuichhuah  trade  atan  hian  a  in  connect-tu  pawimawh  ber  pakhat  

niin  ka  hria.  Tunah  chuan  khalamah  khan  hma  a  lak  zui  theih  a,  theihtawpin  

Mizoram  sorkar  hian  Tlabung  lam  side  hi  India leh  Bangladesh  sorkar  hnenah  

hma  la  turin  nawr  kan  tum  a  ni. 

 Tin,  lehlamah  Zochachhuah  lama  Kolodyn  Multi Modal  Transport  ah  

kha  chuan Mizoram  sorkarin  kan  tih  tur  chinah  chuan  a  kawngpui  tam  ber  

chu  kan  zo  tawh  a,  zaa  sawmriat  lai  zawh  tawh  a  ni  a. Amaherawhchu,  kan  

ngaihthlak  ang  khan compensation  chungchang  kha  problem  a  awm  a,  chinfel  

tumin  tunah  hian  theihtawpin  hma  kan  la  mek  a,  kan  tih  theih  mai  pawh  

beiseina  kan  nei  a  ni. 

 Tin,  chu  aia  pawimawh  zawk chu  Zochachhuah lam atanga  Paletwa lam  

lawngin  a  rawn  thlen  theih  tawp  chin  90km  lai,  Burma  lam  side  kalkawng 

kha  khawih  ve  miah  loh  a la  ni  a.  Hetah  hian  India  sorkarin  a  pawisa  a  tum  

ang  a,  contractor  pawh  an  thlang  fel  tawh  a,  hnathawk  tura  an  thlana  te  khan  

an  zuam  leh  lo  viau  a,  a  chhan  chu  sawtah  Arakan  Army  hote  an  awm  a.  

Tin,  ARSA  hote  an  awm  a,  underground  ho  an  tam  si  a,  khata  hnathawh  

huphurh  kha  an  ni  a.  

 Chuvangin saw lai saw a mamawh ber kan nih avangin hma lak a tul khawp 

mai a. Chuvangin a thawktu underground lam pawhin, Burma sipai pawhin an 

inkahna karah sawn buai saw a awm si thin a. Saw lai saw Burma sorkarah pawh lo 

tibuai lo tura theihtawpa hma lak kan tum a. Kan tawng tu nuihza suh sela, keini 

Mizoram lam hi Burma sorkar pawhin, an ramhnuai lam mi pawhin an ngai 

pawimawh turah kan inngai a. Chuvangin saw saw chu tibuai lova, saw lam 

hmalakna pawh saw chak taka hma lak tir thei turin contractor te pawh theihtawpin 

Foreign Ministry lam atanga zuk nawr kan tum a. Tin, Burma sorkarah pawh nawr 

kan tum bawk e, saw saw kan ngai pawimawh hle a ni tih kha ka han sawi tel a. 

Amaherawhchu, Akyab lawng chawlhna lam erawh hi chu a kawng chin saw an 

siamtha tawh khawp mai a, an la thawh lohna lai saw chu hma lak tur kan ngah 

khawp mai tih kha Pu Speaker, ka rawn sawi belh lawk a ni e. 

SPEAKER    : A lawmawm hle mai. A mimal tak hian ka tui a, saw lai saw 

chu ka chhang chak khawp mai, Burma leh Myanmar hi. Commissioner Pi Esther 

Lalruatkimi te nen hian Bangladesh kan zu kal a, Prime Minister te kan han hmu 

rawih rawih a, Burma pawh an President thlengin kan han hmu a. Kan Chief 

Minister a rawn tui a, a lawmawm khawp mai, ka nghakhlel khawp mai. Pakhat leh 

chu Harsh Vardhan Shrimla, Indian Foreign Service, tunah USA-ah a awm mek a, 

India hmarchhak mi a ni a, Darjeeling pa, mi bright zet mai a ni a. Khami batch-ah 

pawh khan India ram pumpui UPSC-ah pathumna a ni. Foreign Secretary a la rawn 

ni dawn a, kan Chief Minister leh kan Minister hian an zu dawr dawn a ni a, Zoram 

tan beiseina thui tak a awm in ka hria. 

 Starred Question 3-na zawt turin Pu Vanlalhlana, member zahawm tak i lo 

sawm ang. Pu Vanlalthlana a nih zawk hi, khawngaihin min lo ngaidam rawh. 

Pu VANLALTHLANA : Pu Speaker, ka lawm e. Minister zahawm tak, 

Commerce & Industries Department changtu chhan atan :-a) Ramhlun market 

hi ram inpek a nih dawna khawtlang leh sorkarin  inremna an siam ang khan 

kalpui zel a ni em ? 

b) Tunah hian eng atana hman nge a nih ? 

c) Engtianga kalpui chhoh zel tum nge a nih ? 

SPEAKER :  Chhang turin Minister zahawm tak Dr. R. Lalthangliana i lo 

sawm ang. 

Dr. R. LALTHANGLIANA, MINISTER   :  Pu Speaker, member zahawm 

tak zawhna chhanna :- 

a) Ramhlun market hi ram inpek dawna khawtlang leh sorkar  department ten 

 inremna an siam copy hi zawn a ni a. Amaherawhchu, document hi a awmna 

 ngei tur ni a ngaihah pawh hmuh a la nih loh avangin an inremna siam hi 

 enge a nih tih hriat a la ni rih lo. 

b) Tunah hian chawhmeh zawrhna, Anthurium Collection Centre atan leh 

 Aizawl North College class room atan hman a ni. 

c) Tuna Aizawl North College-in an luah floor te hi an chhuahsan theih hunah 

 chuan he market building hi tun aia mawihnai leh changtlung zawka chei a, 

 chawhmeh zuarte leh thil dang zuarte tan pawh thut chakawm taka siam a, he 

 market hi changtlung  zawka siam chhoh hi department-in kalpui a tum zel 

 dan chu a ni. 

SPEAKER  : Zawhna leh chhanna hun a zo a, tihian duh tawk mai 

ang aw. Tunah chuan kan business angin kan kal ang a, zawhna leh chhanna a lo zo 

ta a. Laying of Papers-ah kan kal ang a, paper lay turin Chief Minister zahawm tak 

Pu Zoramthanga, “The Report of the Director of Local Fund Audit on the accounts 

of Local Authority for the Accounting year ended 31st March, 2017” chu House 

dawhkana lay turin i lo sawm ang. 

Pu ZORAMTHANGA, CHIEF MINISTER : Pu Speaker, i phalna leh 

House remtihnain ‘A copy of the Report of the Director of Local Fund Audit on the 

Accounts of Local authority for the Accounting year ended 31st March, 2017’ hi he 

House-ah hian ka rawn lay e. 

SPEAKER  : A copy kha sem ni se. A copy kan chan kim maw ? 

Kan chang kim chuan pahnihnaah kan kal ang a. Tunah chuan Pu R. Lalzirliana, 

Minister zahawm takin, “The 10th Annual Report 2017 – 2018 of the Joint 

Electricity Regulatory Commission for Manipur and Mizoram” chu dawhkanah 

rawn lay se, i lo sawm ang. 

Pu R. LALZIRLIANA, MINISTER    : Pu Speaker, i remtihna leh he 

House zahawm tak remtihna in ‘A copy of the 10th Annual Report 2017 – 2018 of 

the Joint Electricity Regulatory Commission for Manipur and Mizoram’ chu he 

House zahawm takah hian ka rawn pharh e. 

SPEAKER : A copy kha sem ni se.  

SPEAKER : Kan  chang  kim  maw?  Chan  kim  tawh  chuan  Minister  

zahawm tak  Pu  Lalruatkima’n  ‘The  Mizoram  Land  Revenue  Amendment  

Rules,  2019’  hi  House  zahawm  takah  rawn  lay  leh  sela. 

Pu  LALRUATKIMA,  MINISTER   : Pu  Speaker,  i  remtihna  leh  

he  House  zahawm tak  remtihnain  ‘The  Mizoram  Land  Revenue  Amendment  

Rule,  2019’  chu  ka  rawn  lay  e. 

SPEAKER : A  copy  kha  sem  ni se.  Kan  chang  kim  em ?  Chan  kim  

chuan  a  palinaah  Dr.  K.  Beichhua,  Minister  zahawm takin  ‘The  Mizoram  

Juvenial  Justice,  Care  and  Protection  of  Children  Rules,  2019’  hi  House  

dawhkanah  rawn  lay  sela,  i  lo  sawm  ang. 

Dr.  K. BEICHHUA,  MINISTER : Pu  Speaker,  i  phalna  leh  he  House  

phalnain  ‘A  copy  of  The  Mizoram  Juvenial  Justice,  Care  and  Protection  of  

Children  Rules,  2019’  chu  he  House  zahawm takah  hian  ka  rawn  lay  e. 

SPEAKER : A  copy  kha  han  sem  niselangin.  (Pu  LALDUHOMA  :  

Hetiang ringawt hi chu lehkhabu  zinga  han  dah  tlak  pawh  a   ni  vak  lova,  

binding  te  nen hian  rawn  ti  ve  thin  se  a  tha  mang e.) A  dik  khawp  mai,  tih  

lehah  chuan  ti  tawh  ang  aw.  A  ninawm  khawp  mai,  a  nih  leh  thil  thar  tih  

leh  hunah  chuan  i  ti  ang  aw.  

 A  copy  kan  chang  kim  em?  Kan  chang  kim  hmelin  a  lang  a.  Tunah  

chuan  Minister  zahawm  tak  Pu  T.J.  Lalnuntluanga’n  ‘The  Mizoram  Lok  

Ayukta  Amendment  Rules,  2019’  chu  House  dawhkanah  rawn  lay  se,  i  lo  

sawm  ang.  

Pu  T.J. LALNUNTLUANGA,  MINISTER  : Pu  Speaker,  i  phalna  leh  he  

House  remtihnain  ‘A  copy  of  The  Mizoram  Lok  Ayukta  Amendment  Rules,  

2019’  chu  he  House  zahawm takah  ka  rawn  pharh  e. 



22 
 

SPEAKER   : A  copy  kha   sem  leh  ula.  Kan  chang  kim  maw?  Aw le,  

Chair  lam  atangin  thupuan  tur  kan  nei  a.  Tun  kan  session  hi  Bussiness  

Advisory  Committee  (BAC)  chuan  27th  May,  2019  khan  thukhawmin  tuna  kan  

programme,  kan  schedule  hi  a  lo  duang  a,  chu  chu  House-ah  ka  rawn  present  

a,  member  te  tan  rawn  sem  rawh  u le.  A  copy  kan  chang  kim  em?  Kha  kha  

House  hian  min  pawmpui  thei  em?  House  pawmpuina  ka  rawn  dil  e. Aw le,  a  

lawmawm  e. 

 Tunah  hian  Panel  of  Chairman  tun  session  atan  hian  kan  ruat  a.  Kan  

session  hmasa  khan  kan  ruat  a,  mahse  a tawi em avangin pakhatmah  kha  an  

thu  hman  lova. Chuvang  chuan  a  hmaa  kan  lo  neih  tawh  kha  kan  ring  chho  

leh  ang  a.  Chung  member  zahawm takte  chu -  Pu  C. Ngunlianchunga,  Pu  

Ramthanmawia,  Pu  V.L. Zaithanzama  leh  Pu  H. Lalzirliana  te  an  ni.  Kha  kha  

Panel  of  Chairmen  an  ni. 

 Kan  Chief  Minister,  kan  Finance  Minister  zahawm tak  remtihna  pawh  a  

ni  a,  GPC-in  a  rel  angin  MLA  te  hian  Laptop  te,  Printer  te  hi  kan  mamawh  

em  em  mai  a,  chu  chu  kum dang  aia  tha  bik  kan  Chief  Minister  zahawm tak  

hian  min  pe  a, Speaker  office-ah  lam  theih  a  ni  a,  hemi  session  zawhah  hian  

chu  chu  ka’n  puang  a  ni. 

 Tun tum kan Session hi Bill  kan  nei  mang  rih  tlat  lo  mai  a, a  awlsam  

dawn  angreng  khawp  mai,  IGFAI  Amendment  Bill  chhete  pakhat   hi  kan  neih  

ala  ni  rih  mai  a.  Chuvang  chuan  kan  business  hi  a  tawi  dawn  a  ni. 

 Tichuan  vawiina  kan  business  chu  ti  zawng  kha  a  ni  ta  mai  a,  kan  

chawl  rih  ang  a,  naktuk  ni  13th  June,  2019  Ningani  zing  dar  10:30-ah  kan  

thukhawm  leh  dawn  nia.  Sitting  is  adjourned. 

SPEAKER  :  “ I chhang paih la tui chungah chuan, I hmu let leh dawn si, ni 

rei hnuah”                   - Thuhriltu 11:1 

Kan business-ah kan kal nghal ang a, chumi hmain kan Deputy Chief 

Minister zahawm tak hi a damlo, tun session chhung zawng hi leave a rawn dil leh a 

kan remti a. Tin, member thar zahawm tak mai Pu Zothantluanga kan nei a, he 

House-ah hian kan lo welcome a ni. Vawiin hian Budget pharh a nih dawn avangin 

business dang kan la lo ang a, kan Chief Minister zahawm tak Finance changtu ni 

bawk Pu Zoramthanga’n,  ‘ The Annual Budget for the year  2019 – 2020 with allied 

papers’ tih chu House-ah hian rawn pharh turin i lo sawm ang. 

Pu Speaker, 
Kumin (2019-2020 atana Mizoram Budget pharh theih tura he 
House zahawm taka ka rawn ding thei hi lawmawm ka ti tak zet a ni. 
 
2. Kum bul thla hmasa pali (4)chhunga sorkar inrèlbàwlna sum 
mamawh zual hman dilna Vote on Account chu he House hian March 
thlà khân min pawmpui a nih kha. Parliament-ah a ni emaw, State 
Legislative Assembly-ah a ni emaw, Vote on Account pharh laiin 
sorkar hmalâkna tur puanzar a ni ngai lo tih kan hriat theuh angin, 
khami tumah pawh khan Lok Sabha Inthlanpui Model Code of 
Conduct avangin Budget hmanga sorkar thar hmachhawp leh hma 
lâk tumna hrang hrang puanzàr a rem ta lo a, Vote on Account dil 
mai loh kha chu kawng dang a awm lo a ni ber. Member zahawm tak 
ten sorkar dinhmun min hriatthiampui a, Vote on Account hmanga 
sorkar enkawl rem min tihsak avangin lawmthu ka sawi nawn leh a 
ni. 
 
3. Tun kum hnih khat kal chho-ah hian ram rorêltûte mai ni lo, 
chanchinbumî leh mipui náwlpui hian kan ram Budget chungchang 
hi kan ngaihven thar hle-in a hriat a; mahni ram Budget ngaihven 
zâwnga kan thangharh mek hi hmasâwnna duhawm tak a ni tih loh 
rual a ni lo. Chutih rualin, Budget ruahman a nih dan leh kan ram 
mamawh phuhru thei tur ang bera uluk taka duan a nih dan te 
pawh hi chîk zui zel a ngai hlê-in ka hria. Kan ram sum dinhmun 
siam tha zel tura ka kova mawhphurhna innghat pawh hi kan zavaia 
mawhphurhna a ni tih min 
theihnghilhsak lo turin ka ngên hmasa duh che u a ni.  
 
4. Pu Speaker, tun tum hi Mizoram Legislative Assembly 8 - naa 
Budget pangngai kan pharhna hmasa ber a nih avang leh MLA thar 
diai mi eng emaw zah kan awm bawk avangin kan sum mamawhte 
hi eng atanga kan hmuh nge tih han sawifiah deuh thà-in ka hria a; 
chung sum-hnâr hrang hrang atanga kum 2019-2020 chhunga 
Mizoram-in sum hmuh a beisei zat chu, Revenue Receipt leh Capital 
Receipt thliar hrang rih lovin, a tlangpui han sawi hmasa ta ila – 
 

a. Fourteenth Finance Commission rawtna anga kumin chhunga 
sum hmuh beisei te : He mi chhûngah hian Central sorkar-a 
chhiah tling khâwm atanga Fourteenth Finance Commission-in kan 
state chan ve tùra a lo duan (share of taxes) cheng vaibelchhe 
3,885.19 kan beisei a. He mi bãkah hian Post Devolution Revenue 
Deficit Grant (PDRDG cheng vaibelchhe 2,716 te, Urban Local Bodies 
(ULB) Grant cheng vaibelchhe 36.78 te, State Disaster Response Fund 
(SDRF) cheng vaibelchhe 18 te hmuh kan beisei bawk. ULB Grant 
beisei cheng vaibelchhe 36.78 atang hian cheng vaibelchhe 28.85 
chu grant pangngai (basic grant) a ni a, cheng vaibelchhe 7.93 erawh 

chu Urban Local Body te thawh that dan azira dawn belh tur 
(performance grant) a ni. Heng zinga Share of Taxes leh Post 
Devolution Revenue Deficit Grant te hi kan duh anga kan hman theih, 
untied fund’ an ni a, state tana sum-hnâr pawimawh ber an ni. ULB 
Grant leh SDRF te erawh hi chu helam hawi atân chauha ruahman, 
‘tied fund’ an nih avangin duh ang anga pawhpên a rem ve lo thung. 
Share of Taxes kan dawn zat hi sorkar laipuiin chhiah a hmuh that 
leh that loh azira danglam thei a nih avangin tùna kan beisei zat ai 
hian a tamin a tlêm zawk thei tih erawh kan hriat theuh a tha awm 
e. 
 
aw. Sorkar sum pûk (State Borrowings) : Sum pûk tura ruahman 
zat chu cheng vaibelchhe 806.29 a ni a; hei hian Open Market 
Borrowing (OMB) atanga cheng vaibelchhe 600 te, NABARD loan 
cheng vaibelchhe 170 te, NCDC loan cheng vaibelchhe 2 te leh Block 
Loan cheng vaibelchhe 34.26 te a huam a ni. NABARD loan hi a pung 
a tlêm a, thingtlâng lama hmasâwnna ruhrel dinna hnà thawhna 
tura sum-hnâr lian leh pawimawh tak a ni; NCDC loan erawh hi chu 
Cooperative Societies te tan bîka hman tur a ni thung. Sum pûkna 
(loans) chi hrang hrangah hian a do lêtna tur sum (State Matching 
Share) eng emaw zãt a ngaih thin avangin sum hmuh tak tak aia tam 
mah hi budget-ah ruahman tel a ngai thin tih kan hriat tel a thà-in 
ka ring a; chutih rualin, kan ram leh hnam tana rotling thil siamna 
tur leh mipui nâwlpuiin an tangkaipui theih tur thil buaipuina tùr a 
nih dawn phawt chuan kan sorkar hian sum pûk belh dan a dap zel 
dawn a ni. 
 
b. State bil sum (State’s Own Funds) :  State bil sum kan tih hian 
kan ram chhûnga chhiah tling khâwm, State s Own Tax Revenue 
(SOTR) leh thil dang atanga hmuh State’s Own Non-Tax Revenue 
(SONTR) te a huam a, heng atang hian cheng vaibelchhe 1,032.99 
hmuh theih kan inbeisei a; loan leh pûk dang rulhna (recovery of 
Loans & Advances) tling khâwm atangin cheng vaibelchhe 39.02 
hmuh theih kan inbesei bawk. 
 
ch. Centrally Sponsored Schemes (CSS) : Central Ministry hrang 
hrang atanga kan ram chhûnga hna hrang hrang thawhna tur, Plan 
Fund kan tih mai thin, CSS atang hian cheng vaibelchhe 1,902.66 
hmuh theih kan inbeisei a. CSS do lêtna tur sum kan ngah tãwk 
thin loh avangin sum intumsem dãn tura ruahman zinga state-in 
zâa sàwm a tum vè tur chî ni lo chu kan bawh ngam vak lo thung a; 
scheme pawimawh bikah erawh chuan state-in zâa 25, zâa 40 a tum 
cháng pawh a awm tho a ni. 
 
d. Non-Lapsable Central Pool of Resources (NLCPR) leh North 
Eastern Areas (NEA) sum atangin cheng vaibelchhe 255.36 hmuh 

kan inbeisei a. Hêng sumte hi Ministry of DoNER leh NEC-in a 
pawmpui hna bîk thawh nana Planning & Programme Implementation 
Department kaltlanga hmuh leh kalpui thin a ni. 
 
5. Tichuan, sum-hnâr hrang hrang atanga Mizoram sorkar-in kum 
2019-2020 chhunga sum hmuh a beisei zat chu cheng vaibelchhe 
10,962.30 a ni tihna a ni. Sawi tawh angin, ULB Grant te, SDRF te, 
NCDC Loan te, CSS leh NLCPR/NEA sum te hi hna bîk thawh nana 
ruahman an nih avangin thil danga pawhpên a rem lo a; CSS and 
NLCPR/NEA sum bîk phei hi chu hmuh ngei ngei tura ruat chî a nih 
loh avangin kan beisei zat kan hmu ngei ang tih a sawi theih loh a 
ni. 
 
6. Ministry of Finance-in kum 2019-2020 chhunga Mizoram sorkar 
sum pûk theih chin a bituk zãt kan pelh loh chhûng chuan sorkar-in 
OMB leh NABARD loan pûk belh dan a dap zel dawn a, chuti 
chungin kum hmasa lam atanga sorkar leiba tling khâwm, sorkar 
phurrit hi hmuh hmaih emaw ngaihthah emaw chî a ni lo ang. Fiscal 
Responsibility & Budget Management (FRBM) Act, 2006 zulzui lo leh 
hmalam hun thlîr lék lova sum hmuh theih apiang kan bawh huam 
huam a nih chuan rei lo tê-ah ba ngah luat avangin dinhmun khirh 
takah kan la ding dawn a ni tih 
pawh kan hriat chian a ngai hle awm e. 
 
7. Chutiang a nih avang chuan kan sum neih ang ang tangkai leh 
dik taka hman a nih a, ramin hmasâwnpui nana a hman tak tak 
theih nan sorkar hi a fìm kar reng a ngai a; kan neih chhun chhun 
atang hian mamawh zualpui atâna kan hman bãk, sum eng emaw 
zât chu hmasâwnna hnà thawh nâna hman theih ka beisei tlat a ni. 
 
STATE ECONOMY DINHMUN TLANGPUI 
8. Pu Speaker, sorkar sum leh pai dinhmun that leh that loh tehfung 
tam tak zinga a pawimawh zualte chu Gross State 
Domestic Product (GSDP) te, GSDP atanga State’s Own Revenue, 
Revenue Surplus, Fiscal Deficit leh sorkar leibâ(liabilities) ‘percentage’ 
chhût chhuahte hi a ni a, kan dinhmun tlangpui chu hetiang a ni - 
 
a. India rama state dangte an than rualin kan economy pawhin hma 
a sâwn ve zel a. Kum 2019-20 chhûnga kan GSDP chu cheng 
vaibelchhe 25,869.14 ni tura chhût niin, kum 2018-19 atanga a 
thanna hi zâa 16.15 a ni. Hei hi kum 2018-19 chhûnga India ram 
pum GDP thanna zâa 12.33 aiin a sang viau a ni. 
 
aw. Kan state deh chhuah ve tur, State’s Own Revenue(SOR hi kum 
dang aia sânga a pun theih kan beisei a; nikum (2018-19) khan 
GSDP atanga chhûtin zâa 3.62 a ni a, kuminah erawh zâa 3.99 kai 

phâk turah kan beisei. Tin, Revenue Receipt pumpui zinga zâa 10.5 
hi SOR hian a tum pha dâwnin kan ngai a, nikuma deh chhuah zat, 
zâa 9.3 atanga teh pawhin hmasâwnna tha tak a tih ngam awm e. 
 
b. Sorkar hnathawk hlawh tihsãn leh pension pungin min nghawng 
viau chung pawhin Revenue Expenditure aia Revenue Receipt tamna 
(Revenue Surplus chu cheng vaibelchhe 1,443.47 tling thei turah kan 
beisei a, chu chu 2019-20 GSDP atanga chhûtin zâa 5.58 a ni. 
 
ch. Kumin chhûnga sum indaih lohna (Fiscal Deficit chu GSDP 
atanga chhûtin zâa 2.40 a ni. Leibâ (additional debt) cheng 
vaibelchhe 455.58 nei belh turah kan inngai bawk a; tichuan, kum 
eng emaw zat atanga tun 
thlenga leiba tling khâwm chu cheng vaibelchhe 8,447.92 a ni dawn 
a, chu chu GSDP atanga chhûtin zâa 32.66 zet a tling. 
 
BUDGET ESTIMATES 2019 - 2010 
9. Pu Speaker, tunah chuan kum 2019 - 2020 atana Budget 
Estimate luhchilh dawn tawh ila – 
 

I. REVENUE RECEIPTS 
 
10. Revenue Receipt hian Tax Revenue leh Non-Tax Revenue a huam 
a. Kumin chhûnga Tax Revenue hmuh beisei zat chu State’s Own 
Tax Revenue (SOTR atangin cheng vaibelchhe 573.69 leh State’s 
Share of Central Taxes and Duties atangin cheng vaibelchhe 
3,885.19, a vaiin cheng vaibelchhe 4,458.88 a ni. Nikum Revised 
Estimate (RE) atanga chhûtin Tax Revenue atanga sum hmuh zat hi 
zâa 13.52-in a pung dawn a ni. 
 
11. Sorkar laipui hnuaia chhiah hrang hrang tling khâwm (Central 
Taxes and Duties) atanga cheng vaibelchhe 3,885.19 hmuh kan 
inbeisei chhûngah hian Goods and Service Tax (GST) atanga kan 
state chan ve tura beisei cheng vaibelchhe 1,175.85 pawh a tel a ni. 
 
12. Non-Tax Revenue hnuaia State’s Own Non-Tax Revenue(SONTR) 
atangin cheng vaibelchhe 459.30 hmuh kan inbeisei a. Sorkar laipui 
atanga tanpuina (Grants-in-Aid)cheng vaibelchhe 4,928.81 hmu 
turah kan inngai bawk. Hetah hian Post Devolution Revenue Deficit 
Grant (PDRDG)cheng vaibelchhe 2,716, State Disaster Response 
Fund (SDRF)cheng vaibelchhe 18, Urban Local Bodies (ULB) Grant 
cheng vaibelchhe 36.78 bakah scheme dang dang atanga hmuh kan 
beisei cheng vaibelchhe 1,902.66 te dah a ni. 
 
13. Centrally Sponsored Scheme (CSS, North Eastern Council (NEC) 
leh Central Road Fund (CRF)atangin cheng vaibelchhe 2,158.02 hmu 

thei turah kan inngai a, heng hi a chunga kan sawi Grants-in-Aid 
cheng vaibelchhe 4,928.81chhûnga mi tho a ni. 
 
14. Tichuan, Revenue Receipt atanga hmuh kan beisei zawng zawng 
zat chu cheng vaibelchhe 9,846.99 a ni tihna a ni a, chûng zînga 
cheng vaibelchhe 1,032.99 chu kan sorkar bil deh chhuah tùr 
(state’s own revenue receipt )niin, chu chu sum hmuh kan beisei 
zawng zawng (total revenue receipt)zâa 10.49 chauh a ni. 
 
II. CAPITAL RECEIPT 
 
15. Capital Receipt chuan sum indaih lohna phuhrûkna tura sorkar 
laipui leh financial institution hrang hrang - NABARD, LIC, NCDC, 
HUDCO leh PFC –atanga sum pûk (Internal Debt) te, sorkar laipui 
atanga Loans & Advances te leh Loans & Advances rulhna atanga 
sorkarin sum a hmuh lêt leh tur te a huam ber a. Kum 2019-20 
chhunga Capital Receipt atanga sum hmuh kan beisei zawng zawng 
zat chu cheng vaibelchhe 845.31 a ni. Heng zînga cheng vaibelchhe 
772.03 hi Internal Debt atanga hmuh beisei a ni a, cheng vaibelchhe 
34.26 chu Loans & Advances atangin a ni ang. Loans & Advances 
rulhna (recoveries) cheng vaibelchhe 39.02 beisei a ni bawk. 
 
16. Internal Debt chhûnga Open Market Borrowing (OMB)atangin 
cheng vaibelchhe 600 te, NABARD loan atangin cheng vaibelchhe 
170 te, NCDC loan atangin cheng vaibelchhe 2 hmuh kan inbeisei. 
Tichuan, sorkar sum pûk (Public Debt) zawng zawng zat chu cheng 
vaibelchhe 
806.29 a ni. 
 
17. Tichuan, Revenue Receipt leh Capital Receipt atanga kumin 
chhûnga sum hmuh tura kan beisei zawng zawng zat chu cheng 
vaibelchhe 10,962.30 a ni. 
 

III. REVENUE EXPENDITURE 
 
18. Revenue Expenditure hnuaiah hian pawisa hmanna hlâwm lian 
tak tak - sorkar hnathawk hlawh te, pension sênso te leh sorkar 
department inenkawlna te a awm a, heng hi loh theih lohva sum 
thahnem tak sèn ngaihna a ni. Chutih rualin, ram hmasâwnna tura 
thil pawimawh hrang hrang thawh nan leh mumal zâwka sorkar 
inrèlbàwlna a kal theih nan sorkar chuan revenue surplus neih zêl a 
tum a ni. 
 
19. Revenue Expenditure atana kumin chhûnga sum ruahman zawng 
zawng zat chu cheng vaibelchhe 8,403.52 a ni a. Hetah hian sorkar 

hnathawk hlawh punna leh chumi ruala pension pung pawh khung 
tel vek a ni. 
 

IV. CAPITAL EXPENDITURE 
 
20. Pu Speaker, ram hmasâwnna hnà thawhna tur Capital 
Expenditure atâna kumina sum kan ruahman zawng zawng zat chu 
cheng vaibelchhe 2,288.78 a ni a, nikum Revised Estimate aiin cheng 
vaibelchhe 254.9-in a tlêm thung. Capital Expenditure atana sum 
ruahman tlahniam tà hi 7th Pay Revision avanga thawktute hlawh leh 
pension pung avang te, General Election atana sum dah a tul avang 
leh district thar hawn tum avanga Revenue Expenditure a sãn dawn 
vàng a ni. 
 
21. Tichuan, Revenue leh Capital Expenditure atâna kum 2019-20 
chhûnga sum ruahman zawng zawng zat chu cheng vaibelchhe 
10,962.30 a ni. 
 
V. SUM HMANNA TUR PAWIMAWH ZUALTE 
 
22. Kan sorkar hian district thar pathum, Khawzawl District, Saitual 
District leh Hnahthial District te hi a rang thei ang 
bera hawn a, hnà thawk thei tura siam thuai a tumruh hle a, 
chutiang a nih avang chuan DC Office dinna atan cheng nuai 450 
dah hran ka rawt a, DC Office pakhat chan tur chu cheng nuai 150 
zel a ni phawt ang. Hei bakah hian district pathuma SP Office din 
nan cheng nuai 65 theuh, a vaiin cheng nuai 195 ruahman a ni 
bawk. 
 
23. Kan sorkar flagship programme - Socio-Economic Development 
Policy (SEDP) - kalpui nan cheng nuai 75,000 dah hran phawt ka 
rawt bawk a, chu mi atanga hmâ lâkna tur sorkar-in a ngaih 
pawimawh zualte chu han sawi zui hret ila - 
 
a. District thar pathuma DC leh SP office bul tan nana pawisa dah 
hran tur kan sawi tawh bàkah khan district ding tìr inrèlbàwlna 
mamawh hrang hrang phuhrûk nan cheng nuai 855 ruahman tel a 
ni.  
 
aw. Kan sorkar hian hriselna (healthcare) a ngaih pawimawh tak zet 
avangin Health & Family Welfare Department hnuaia post ruak tam 
tak hnawh khah tulin a hria a, a bîk takin Doctor leh Nurse post 
ruak eng emaw zât hnawh khah a nih ngei theih nan cheng nuai 
5,000 dah hran ka rawt bawk. 

b. Zirna kawnga nasa zãwka hmá kan sãwn theih nan sorkar chuan 
ngaihtuahna a séng reng a, elementary level zirna ngaihsak that hi 
pawimawh hmasàa a hriat avangin zirtirtu indaih lohna phuhrûk 
nan cheng nuai 3,000 dah hran ni se kan ti. 
 
ch. Kan ram chhûng kawng tlabal leh chhe lutuk thawm that nan 
cheng nuai 15,000 dah hran ni se tiin ka rawt bawk a. 
 
d. Kan sorkar hian hriselna (healthcare) lam ngaihsak that hi a 
thupui lian berte zinga a neih tlat avangin Mizoram Health-Care 
Scheme zawmtute medical reimbursement chinfel zung zung a nih 
theih nan he sorkar hian cheng nuai 2,000 chu assistance to 
healthcare atan dah 
hran a tum bawk a ni. 
 
e. Sorkar hmasain NEDP, SPP leh thil dang kaltlanga project a lo tan 
tawhte chu hluihlâwn mai kan tum lo a, kan tum lo mai ni lovin, 
chu’ng project enkawl zui nan leh tihhlawhtlin nan chuan cheng 
nuai 11,000 kan 
ruahman a ni. 
 
f. Skill development leh thawh chhuah (production hi thil inzawm tlat 
a nih avangin kan ei-bàr dinhmun siam that nana thiamna mamawh 
hrang hrang chher hriam nan cheng nuai 500 dah hran a ni dawn a. 
 
g. SEDP hnuaiah hian hna tam zawk chu project anga kalpui kan 
tum a, department leh thiamna bik nei ten project report te siamin 
chu’ng tihhlawhtlinna tur sum min pe theitu chu ram pâwn thlengin 
kan dap dawn a ni. Chutiang buaipui nan leh a tak taka hlen 
chhuah a nih theih nan cheng nuai 30,000 zet chu SEDP normal 
fund atan kan la dah hrang thei dawn a ni. 
 
ng. Kan thalai ten infiamna lama hmâ an sâwn zel theih nan leh kan 
hmunhma neih te thuam thata enkawl nan SEDP hnuaiah hian 
cheng nuai 1,000 kan dah tel dawn bawk a ni. 
 
24. Centrally Sponsored Schemes (CSS, NABARD leh agency dang 
dang kaltlanga hmasâwnna hnà tam zawk kan thawh theihna turin 
heng scheme lo do lêtna tur State Matching Share SMS atan cheng 
nuai 17,000 dah hran ni se tiin ka rawt bawk a. 
 
25. MNF ministry hmasà-in healthcare scheme a lo duan tawh chu 
tha zawk leh changtlung zâwka kalpui a nih theih nan Healthcare 
Corpus Fund atan cheng nuai 5,000 dah tum a ni bawk. 

26. Kan thalaite hi India ram leh khawvel huap infiamnaa an 
invawrh chhuah theih nan Sports Policy mumal tak neih ngei kan 
tum a, chu mi hmang chuan district leh state level intihsiakna hrang 
hrang buatsaihin infiamna lama theihna bîk neite zawn chhuah kan 
tum a; chutiang atan chuan cheng nuai 150 dah hran a ni. He mi 
bakah hian infiammite cho phùrna leh dãwmkãn zelna tur Incentive 
Cash Award atan cheng nuai 100 kan ruahman tel. 
 
27. PWD hnuaia Road Fund Board tân kan ram chhung kawng chhe 
lutuk thawm thatna turin SEDP hnuaia cheng nuai 15,000 kan dah 
tawh bâkah khan cheng nuai 5,000 dah hran tum a ni bawk. 
 
28. UD&PA kaltlanga Parking House Support System (PAHOSS)kalpui 
mek tihhlawhtlin nan cheng nuai 6,000 dah hran ka rawt bawk a. 
Lirthei dahkhâwmna tur hmunhmá buatsaih theite hnênah 
tanpuina sum hi a tahtawla sem chhuah tur a ni a, a tul dan ang 
zelin sum ruahman sa pawh hi tihpun theih tur a ni dawn a ni. 
 
29. Sorkar-in minimum wages rate thar a siam zulzuiin Muster Roll-a 
chhawr ten tha taka hlawh an lak ve ngei theih nan cheng nuai 
8,500 dah hran ka rawt bawk a. 
 
30. Kum tina supplementary demand dil ngai ziah tihhniam a nih 
theih nan leh he kalphung hi siam that hret hret a nih ngei theih 
nan tui lãkna atana energy bill rulhna tur cheng nuai 3,000 dah 
hran sa ni se, kawlphethâ leina (power purchase) bill chinfel nan 
cheng nuai 30,000 dah hran nghãl ni bawk se tiin ka rawt a. 
 
31. Hun rei tak atanga nghakhlel taka kan lo thlìr Lok Ayukta chu 
kan state-ah din a lo ni ve thei ta a; a nih dan tur taka a kal thuai 
theih nan kum hmasa lama cheng nuai 159.34 lo dah chu tipungin, 
Lok Ayukta inenkawlna bîk atan cheng nuai 371.06 zet dah hran ka 
rawt bawk a ni. 
 
VI. REVENUE SURPLUS LEH FISCAL DEFICIT 
 
32. Pu Speaker, tun Budget Estimate-ah hian Revenue Surplus cheng 
vaibelchhe 1,443.47 leh Fiscal Deficit cheng vaibelchhe (-) 534.07 nei 
tura chhût niin, GSDP cheng vaibelchhe 25,869.14 atanga teha zâa 
5.58 chu Revenue Surplus niin, Fiscal Deficit chu zâa 2.06 ni tura 
chhût a ni. 
 

VII. STATE SORKAR LEIBA 
 
33. Kan sawi tawh angin, state-in sum thawh chhuah kan neih tãwk 
loh avangin sum-hnâr dang dang atangin kan mamawh phuhrûkna 

tur kan pawt khâwm lo thei lo a, chumi avang chuan sorkar-in lei a 
ba nasa hle. Kum 2015 atanga leibâ kan neih dan han sawi nawn 
pahin lei bat dan 
dinhmun tehfung GSDP atanga chhûta leibâ kan neih zat han 
inhriattir ila - 
 
 2015-2016 : Vaibelchhe 6,407.39 (41.77% of GSDP) 
 2016-2017 : Vaibelchhe 6,725.02 (41.09% of GSDP) 
 2017-2018 : Vaibelchhe 7,300.31 (41.15% of GSDP) 
 2018-2019 (RE) : Vaibelchhe 7,992.34 (35.89% of GSDP) 
 
34. Kum 2019-20 chhûnga leiba kan neih zãt tura chhût chu cheng 
vaibelchhe 8,447.92 a ni a, chu chu GSDP atanga chhûtin zâa 32.66 
a ni. 
 
35. GSDP atanga teha a kum tèla kan leiba neih zat tlahniam zel hi 
thil lãwmawm tak a ni a, kan phurrit tizãngkhai tura theihtâwp lo 
chhuah tawhtute zawng zawng chungah lawmthû ka sawi a, fak an 
phû tak zetin ka hria. 
 
VIII. CHARGED EXPENDITURE & VOTED EXPENDITURE 
 
36. Kum 2019-2020 chhûnga sum kan hmuh tur zawng zawng chu 
cheng vaibelchhe 10,692.30 a ni ang a, sum kan hman tur pawh 
cheng vaibelchhe 10,692.30 a lo ni ang. He kan sum hman turah 
hian House pawmpui ngai lo (charged expenditure) chu cheng 
vaibelchhe 703.89 a ni a, a bãk cheng vaibelchhe 9,988.41 chu he 
House-in min pawmpui 
ngai (voted expenditure) a ni. 

 
TLANGKAWMNA 
 
37. Pu Speaker, kan sum dinhmun pumpui en hian han chhuan tur 
lai kan nei tam lo hle tih erawh a chiang a, kan dinhmun dik tak 
pawh thup mawi tum kher tulin a lang lo. Hma sâwn zel kan duh 
tak zet a, kan ram hi thang deuh deuh tura kan duh a nih ngai 
chuan kan sum leh pai dinhmun siam tha turin thapui kan thawh a, 
chu hnã chu mut mawh hnàr mawha kan neih a ngai zual tak zet a 
ni. 
 
38. Mizoram sorkar hian thawh chhuah a nei mang lo tih hi kil 
hrang hrang atangin kan hre fo a, a dikna chen a awm. Chutih 
rualin, sorkar hi sumdâwng emaw company emaw a nih loh avangin 
a hranpà taka sum thawk chhuak tura beisei ngawt theih a ni lo a, 
chhiah khawn leh lãk hi sum a thawh chhuah ve dãn chu a ni. 
Chhiah kan pêk tam chuan sorkar thawh chhuah a lo tam mai dâwn 



34 
 
tihna a ni ber mai. Mipuite hian chhiah pêk hi hreh lo ila, chhiah 
kan pêk tling khâwm atang hian kan ram hmasâwnna tur kan su 
kaw hawk hawk theiin a rinawm. 
 
39. He sorkar hian SEDP kaltlanga hmasâwnna hnã chak zâwka 
thawh tumin rilru a séng a, chumi atana sum mamawh hmuh belh 
dan tur pawh nasa takin a ngaihtuah a. Mipui mamawh zualpui 
phuhrûk tulzia a hriat rualin, sorkar-in leiba rulh tur a la ngahzia a 
hriat tel reng a tul tho bawk. 
 
40. Ka thu hnuhnungah chuan, Chief Minister leh Finance Minister 
ka nih anga ka hnapui ber chu Mizoram leh a chhûnga chêngte 
hmasâwnna ngaihtuah hi a ni a; he dinhmun luah thei tura ka 
chunga rinna nghattûte 
beiseina hi ka theih anga thà-a hlen chhuah ngei ka tum dawn a ni. 
Chutiang ka tih theih nan chuan in zavaiin thawhpuiah ka sâwm 
che u a ni. 
 
41. Pu Speaker, he House zahawm tak member-ten tih tak zet leh 
dawhthei taka min dawnsawn avangin ka lãwm tak zet a, kum 2019-
2020 Budget Estimate chu uluk taka sawi ho a nih hnù-a min 
pawmpui ngei tùrin ka rawn pharh e. 
 
42. Ka lãwm e. 

 

 

 

 

 

 

   

 

 



35 
 

SPEAKER     :  Aw le, tunah chuan Budget pharh a ni ta a, a copy kha 

member te hnenah han sem ula.  

Pu LALDUHOMA :   Pu Speaker, budget tunah pharh a ni chauh a, Demand pawh 

kan la sawilo a, Department demand zat zawng zawng nen social media a a lo 

chhuak hmasa vek thei hi enge a awmzia le? 

SPEAKER     :   An rin thu a ni lo maw? 

Pu ZORAMTHANGA, CHIEF MINISTER   :   Pu Speaker, a tlangpuiin 

session hmasaa kan Budget rawn pharh ang deuh vek kha a nia, khami atanga tlema 

han tih danglam hret engemaw a awm chauh a, a tlangpui thu chuan a inang vek 

reng a ni. Chuvangin khang kha mi zawng zawng hmuha session hmasaa pek tawh 

kha a ni. 

SPEAKER :  Vote on Account kan ti tak na in, khatah khan a riruang kha 

House session hmasaa kan Chief Minister zahawm takin a sawi ang khan tah khan a 

lang ruak tawh tho a, tunah hian a detail deuhin an rawn ti ta a ni. Tin, kan sawi leh 

duh chu Bill reng reng hi tun kan sorkar tharah hi chuan kan open dawn a, a tui mite 

an awm a nih chuan Bill hi heta rawn pharh a nih hmain a zir chiang duh tan zir 

theih a ni ang.  

 Kan chan kim em? Kan chang kim chuan kan Dan bung 144 na in a sawi 

angin Budget hi Chief Minister in emaw, Finance, in emaw an pharh ni hian sawiho 

ngai a ni lo a; tin, member ten an lo zir nan ni 2 hi tla se tih hi duh dan a ni thin a, 

tunah hi chuan ni 3 zet a tla dawn a, tuna kan Chief Minister zahawm tak Finance 

changtu ni bawk in budget a rawn pharh tak, ‘The Annual Budget for the year 2019 

– 2020 with allied papers,’ tih chu  Dt.17.6.2019, Thawhtan niah kan sawiho dawn a 

ni. Vawiin atan chuan kan chawl tawh ang a naktuk, zing dar 10:30 AM ah kan thu 

khawm leh dawn nia. 

Sitting is adjourned. 11:07 AM 

S P E A K E R : Mi chunga  khawngaihna  nei  lo  chu  khawngaihna  

tel  lovin  rolrel sakin  a awm  ang;  khawngaihna  hi  rorelna  aiin  a  chungnung  

zawk a  ni.                 Jakoba  2:13.  

 Vawiinah  hian  kan  Chief  Minister zahawm tak hi Delhi-ah  thil  

pawimawhin  tiin a  chhukthla a, a  absent  a.  Tin,  Pu  Tawnluia, Deputy  Chief  

Minister  zahawm tak chu kan  hriat  sa  kha  a ni  a; tin,  Pu  Ngunlianchunga,  

member  zahawm tak te  an  awm  lo  a ni.  Tichuan  kan  House  Leader  chu  

member  zahawm tak  Dr. R.Lalthangliana  a ni  rih dawn  a ni.   

 Zawhna  leh  chhannaah kan  kal  ang a,  Starred  Question  No.  16- na  zawt  

turin  Pu F.Lalnunmawia,  member  zahawm  tak  i lo  sawm  ang. 

Pu  F. LALNUNMAWIA : Pu  Speaker,  ka  lawm e. Hon’ble  Minister  

zahawm tak  School  Education   changtu chhan  atan  ka  zawhna  chu  hei hi a  ni. 

 School  Education  Department  hnuaia  Primary School,  Middle   School  

leh  High  School  building  tlabal  tak  takte  hi  chei  that  tumna  a  awm  em?  

S P E A K E R : Chhang turin  Minister  zahawm tak  Pu  

Lalchhandama  Ralte  i lo  sawm ang. 

PU  LALCHHANDAMA  RALTE,  MINISTER : Pu  Speaker,  member  

zahawm tak  Aizawl  South III  bialtu  Professor  F.Lalnunmawia  zawhna  chhanna  

chu  : 

 Awm  e.  School  Education  Department  hnuaia  Primary  School,  Middle  

School  leh  High  School  building  tlabal  tak takte  hi  chei  that  tum  mek a  ni. 

S P E A K E R  : Zawhbelhna  zawhna  neitu  Pu  F. 

Lalnunmawia  i lo  sawm  ang. 

PU F.LALNUNMAWIA  : Pu  Speaker,  ka  lawm e. Keini  bial chhung  

mai bakah  Mizoram hmun  hrang  hrangah hian school  building  te  a  tlabal  

hlawm  hle mai a.  Zirtirtu leh  school  naupang  nu leh  pa te pawh an mangang 

hlawm hle  a ni.  Zawhna  kan  dawng  tam  khawp mai a.  Kum  tam tak  chhung,  

sorkar  liamta  chhung  khan  school  building  chei that  lohte  a tam hle a.  Tunah  

hian  ruah sur  leh thli tleh phei chuan  awm  hleihtheih loh  khawpa  building chei 



38 
 

that loh a  tam  hle a  ni.  Ka  bial  chhunga  building thenkhat  phei chu a chung  hi  

han  en chho  ila,  a eng  fur mai a ni. A eng chuai mai a, ruah sur ah phei chuan 

tawm khawm te a ngai thin a  ni.  Sorkar  liamta,  sorkar  kalta  khan Pu  Speaker,  

Mizoramah ...Education kalpui a nih  tur thu kha  an sawi thin a, kan hre thin a. 

Mahse, kan thlen chin chu kan hre hlawm awm e.  Mi  beisei a pha lova,  a bikin  

school  zirtirtu indaihlo leh  school  building chhia tih vel hi  ti ti lar  em em,  Zoram 

hmun  tina  ti ti a ni tih kan  hre hlawm awm e. 

 Chuvang chuan  Pu Speaker,  a bik takin  Elementary Education lamah  hian  

kan building te, kan institution  te  chei a  ngai hle a  ni.  Tunah  hian  kan Chief 

Minister zahawm tak Pu Zoramthanga sorkarah  hian Minister zahawm tak a 

ngaihna hria kan han  nei  hi  a thlamuan thlak  hle in  ka hria  a.  Ani ho hian heng 

kan building te hi kan chei that chhoh zel ka beisei a.  Chu chu min tihsak tur 

pawhin  ka  ngen  a. 

 Chutihrual chuan kan Minister pawh ka khawngaih khawp mai a.  Kum tam 

tak  building  chei loh  a lo nih tawh avang khan  thawklehkhata  han tih  thut pawh 

a  har em em dawn a,  a phur  hi  a  rit hle  ang tih chu ka ring a, ka khawngaih hle a  

ni.  Eng pawh ni se, heng hmun  hrang hranga  school  building  hi min  chei sak 

turin ka beisei a,  chu chu ka han ngen a ni.  Pu  Speaker,  ka  lawm e. 

S P E A K E R : Pu  K.T. Rokhaw,  member zahawm tak a phar  hmasa 

ber  a,  i lo sawm ang. 

PU  K.T. ROKHAW : Pu  Speaker, zawhbelhna,  ka  bial  a bik takin  

Zawngling  Govt. High School  khi  tunah  hian  teacher  pakhat chauh an nei a.  

Teacher  pakhat chauh  tan  zirtir ngaihna  a awm loh  avangin khawtlang  V.C.  leh  

NGO ten  teacher  pension  tawh  2,  a thlawnin  hlawh nei  lovin  zitirtu tur in an 

ngen a.  Tunah  hian  pension  tawh  2 ten a  thlawnin  an  zirtir mek a  ni.  Khi 

school  khi a kal ve tawk tawk  a ni a, chuvangin  kan  Minister zahawm tak  hian  a  

rang lamin zirtirtute  hi min pe thei ang em tih ka zawt e. 

S P E A K E R :  Dr. Vanlaltanpuia ngawi rawh,  i tih  hmain,    kan 

MLA  zahawm tak takte  Doctor te,  Professor  te an  awm a, an  mimal  

tlawmngaihna  avangin  an  lo ziak lova,  amaherawhchu  a  hnuah  hian  dilna ti mai 

ila, an  nihna  ang kha  rawn sawi leh a ni a,  Parliament-ah  engkim  dissolve fiah 

vek a ni a, chuvang chuan  House Member zahawm tak tak Professor  te, Doctor  te  

hi  Doctor  tiin  kan  lam  tawh dawn a  ni.  Doctor  Vanlaltanpuia. 

Dr. VANLALTANPUIA : Pu  Speaker, ka lawm e.  Zawhbelhnaa  ka pek 

duh chu kan  zirna in  thenkhatah hian  Pupil  Teacher  ratio hi  a  lo  danglam  ta  

viau mai  a,  thenkhat chu naupang  te  nei  tlem  em  em  siin  zirtirtu  an  awm  teuh  

a; naupang  an  tamna-ah  zirirtu  an  tlem  leh  em  em  thung  a, zirtirtu  nei  meih  

lo  te  an  awm  bawk  a. 

 Eng pawh ni se,  kan institute  thenkhat te hi suihfin-amalgamate  tumna a 

awm em,  khatiang ang zirtirtu indaihlo tak takte, khatiang naupang tlem lutuk te 

ang chi ho, a remchang  dan anga suihfinna tur ang te kha  a awm em?  Tin, instutute 

thenkhat hi chu Mizoramah  hian a  changkang  ve tawh em em a, hetiang te hi 

model institute ni tura han promote tumna te pawh a awm em tih  ka zawt  duh a. 

 Tin, India rama zirna in te endiktu ang chi  National  Accredition  Council  

kan tih ang chi hi kan rama zirna in te endik tu assessment leh accredition  ang  te hi 

neih tum a  ni ve em tih te ka zawt duh a. 

 Tin,  a  tawp berah chuan  kan  zirna in hi Pu Speaker, conventional takin  

tihdan phung pangngai ang hian a kal nasa ta a. Vawiina  kan  rama  kan buaipui ber 

pakhat chu hna  hmu thei zawng (job oriented) ang tein education hi kan kal pui lo 

em em tawh a, chuvang chuan kan zirna in revamp-na tur pawimawh tak atan hian 

job-oriented zawnga kal te, vocational courses pek ang te hi kan ti ve thei dawn em 

tih kha ka zawhna a ni e.  Ka lawm e. 

S P E A K E R : Chhang turin Minister kan sawm ang a.  Tin, member 

zahawm takte kha zawhna 17-na, 19-na, 20-na, 28-na a la awm a, phar sa angah lo 

inngai mai rawh u.  Tunah a zawttu in a zawt zau bawk a,  Minister  zahawm tak a 

chhan theih ang ang chhang turin i lo sawm ang. 

PU LALCHHANDAMA RALTE, MINISTER : Pu Speaker, member 

zahawm tak Palak bialtu, Pu K.T. Rokhawa zawhna, Zawngling Govt. High School 

chungchang kha sorkar pawhin a hria a. Zirtirtu pakhat chauh an nei mek tih kha.  

Tunhnaiah pension-in a then an chhuak a.  Model Code of Conduct-in min tihbuai 

avangin transfer & posting a tih theih mai si loh va. Tin, chumi piah lamah chuan 

Zawngling chhehvel hnaivaiah zirtirtu indaih deuh han pawh mai tur an awm em tih 

te pawh Saiha lama kan hotute nen kan sawiho a.  Helaiah hian ruahmanna awm thei 

ang ang te kan han buaipui a.  Tin, department ang pawhin tunah hian High School 

zirtirtu kan indaihlo nasa em em a, 164 contract-a lak turin sorkarah pawh kan dil 

mek a.  Chungte chu kan nghah lai a nih avangin tuna a han zawhna, harsatna an 

neih mek local arrangement-a an tih pawh kha sorkar-in kan hriat rukpui a. A 

remchan dan ang angin hei hi chu enfel chhoh zel kan tum e.  

 Tin, Lunglei North bialtu zahawm tak  Dr. Vanlaltanpuia zawhna kha, PTR 

ang deuhin tun dinhmunah hian kan sikul thenkhat te hi a ratio han en pawha inmil 

lo deuhte pawh a lo awm a.  Han sawikhawm tumna ang te kan nei thei em tih kha 

sorkar hian kawng hrang hrangin sawikhawm dan tur te pawh a duang  a.  Khaw  

tam  tak, khaw  lian  deuhah  hi chuan  zirna  in  sawikhawm, amalgamation hi kan 

kalpui nual a.  Tun chhoah pawh kan ti a, sikul tam tak hi kan sawikhawm chho mek 

a ni.   

 Tin, a zawhna dang lehah khan, sikul te hi a model deuh hlek kan nei thei 

em?  Chutiang ruahmanna chu kan  nei em? tih kha, kan theih ang tawk tawkin 

public school-ah pawh a model deuh hlek tur ang chi te, mipui te, a khawtlang, a 

hmangtu tak takte beiseina, duhna avangin public sikul pawh hi  thenkhat chu 

English Medium-ah convert te an dil a.  Hetiang hian kan tha zawk thei ang a tihna 

te a awm avangin chutiang tur atan chuan kan han tiin zirtirtu pawh hi hmun hran 

hran ami, chutianga hman tlak tur han pawh khawm deuhte pawh kan nei a.  Tin, 

chumi piah lamah chuan SSA Mission hnuai atang hian model school pawh hi eng 

emaw zat kan siam a.  Mizoram chhung hmun hrang hrangah hian model school 

tunah hian kan nei a.  Naupang pawh chungah chuan kan beisei ang ngei leh model a 

nih angin admission pawh kan nei tha viau a ni.  

 Tin, a zawhna chhawng pakhat leh Sikul hi Accreditation Assessment mumal 

deuhin grading neih theih a ni em tih hi mimal ang tak pawhin hei hi kei pawhin ka 

vei khawp mai a.  Tun hnaiah Department-in programme kan siam a, District hrang 

hrang te kan tlawh a.  Kan han sawiho naah pawh College level-ah pawh NAAC 

(Peer Team) ten an tlawh a. Chumi ah chuan College accreditation dinhmun a pekah 

hian College ho pawh hi an tang sawt khawp mai a,  hmuh theihin hmasawnna a 

awm a ni.  School Education hnuaia kan sikul te pawh hi helam hawi zawng hian 

ruahmannate pawh hi la neih ve hi engtik hunah emaw chuan a la tul dawn a nih hi 

tiin chu chu keimah ngei pawhin platform-ah pawh ka sawi a.  Kan hotute nen pawh 

discussion-ah chuan kan sawi tawh a.  Amaherawhchu sorkar ang a policy-a han 

neih a, “hetiang tak hian i kal ang aw” han tih chiah hi chu kan la nei lova.  

Ngaihtuah mek zingah a awm a ni.  

 Tin, a zawhna hnuhnung ber Job Vocational Oriented angin kalpui te pawh a 

theih lawm ni han tihte pawh hi, chutianga kalpuina chu tunah pawh hian kan nei 

mek a.  Higher Secondary School 10 velah te pawh chutianga vocational anga kalpui 

te pawh chu kan nei a.  Hei hi a theih chin chinah zau zawka kalpui kan tum mek e.  

Pu Speaker, ka lawm e. 

S P E A K E R  : Starred Question 17-na  zawt  turin member 

zahawm tak Pu Lalduhoma i lo sawm ang. 

PU  LALDUHOMA : Pu Speaker, School Education Department changtu 

minister zahawm tak chhan atan.  “School hrang hrangah Nursery atangin Mizo 

tawng hman phal loh a ni tih hi Sorkar-in a hria em?  Hemi chungchanga sorkar 

ngaihdan hi engnge?” 

S P E A K E R  : Chhang turin Minister zahawm tak Pu Lalchhandama 

Ralte i lo sawm ang. 

PU LALCHHANDAMA RALTE, MINISTER : Pu Speaker, member 

zahawm  tak  Serchhip  bialtu, Pu  Lalduhoma  zawhna chhanna chu hei hi a ni e.  

 (a) Govt. School English Medium-a leh (convert)-ah lo chuan Nursery 

atangin Mizo tawng hman phal loh a ni tih hi hriat a ni lo.  

 (b) Hemi chungchangah hian sorkar-in Govt. of India-in Education Policy 

thar a duan ngaihchan mek a ni. 

S P E A K E R : Zawhbelhna zawt turin member zahawm tak Pu 

Lalduhoma i lo sawm ang. 

PU  LALDUHOMA : Pu Speaker, kan School tam takah hian sikul-a Mizo 

tawnga tawngte hi an hrem thin tih hi thu dik a ni a.  Thangtharin kan thu leh hla an 

thiam loh sawt zia te, Mizo tawng chhiar te, ziakte an thiam loh sawt ziate hi kan 

manganpui tawh a nih laia, kan tawng hmusit zawnga hetianga kan kal hian a dik 



42 
 

dawn em ni ka ti a.  Kan House-a kan proceeding te ngei pawh hi correction atana 

min rawn thawn hian Mizo tawng ziak thiam kan mamawh zia chu a lang nghalin ka 

hria a.  Chuvangin, 3 language formula kan tih ang chi, English leh keimahni 

mother-tongue leh Hindi te thiam kawp thei tura kalpui tumna hi a awm em? Awm 

se a tha zawk lo em ni? Keimahni Mizo tawng ziak dik thei tawh lo tunah pawh 

whatsapp-ah pawh hian dik lo hi a tam ber a ni tawh zawk a.  Hetiang hi kan kalpui 

zel dawn chuan a tha dawnin a lang lova.  Chuvang chuan a pathuma thiam theih 

dan kawng hawi zawnga kalpui theih dan hi a awm em?  Chutiang chuan 

ngaihtuahna sen a ni em tih ka zawt e. 

S P E A K E R   : Pu Lalrintluanga Sailo.   Ka’n tih pawlh deuh hlek ang e. 

PU LALRINTLUANGA SAILO : Pu Speaker, ka lawm e.  Ka zawhna 

chu hei hi a ni e.  Zawhbelhna ah khan kan sorkar thar hian sorkar hmasa hun laia a 

bik taka Dampa MLA constituency huam chhunga zirtirtu 8 aikal la te, an lak 

chhanah tawng inpawh loh vang a ni tih hi a hria em tih ka zawt duh a. 

PU LALRINTLUANGA SAILO  : A pahnihnaah chuan kan bialah khuan 

Chakma tam tak an awm a, khaw 5 lai a awm a. Chutah chuan zirna school te pawh 

a awm ve neuh neuh a ni. Amaherawhchu Mizo tawng subject an zir mumal lo a, 

chuvang chuan kan in communicate thei lo a. Tin, chubakah hnam leh hnam inkarah 

hian naupangin Mizo tawng an thiam loh na na chuan harsatna tam tak a awm a, an 

lo puitling a, kha zel kha a kalphung a ni a. Chuvangin he kan sorkar thar, a bik 

takin Education Minister zahawm tak hian he Chakma area huam chhungah hian 

zirtirtu, Mizo subject zirtir theitu min pe thei  ang em tih ka zawt e. 

SPEAKER   :     Chakma sawi lai a ni bawk a Dr. BD Chakma a phar hmasa ber e. 

Dr. BD CHAKMA     : Pu Speaker, ka lawm e. Ka zawhbelhna chu Mizo 

thalaite chu Hindi tawng an thiam loh vangin harsatna an tawk thin a. Chuvangin 

Hindi tawng hi tha taka an thiam ve theih nan Hindi School, term hmasaah pawh 

1305 rawih niin anmahni chu ban vek tawh an ni a. Chuvangin tun sorkar atangin 

heng hi appoint turin hmalakna tunhnaiah a awm em ? Tin, zawhbelhna pahnihna 

chu High school thenkhatah hian school zirtirtu hi an indaihlo nasa lutuk a. 

Borapansuri- ah hian Mathematics zirtirtu hi pakhat chiah a awm a, kha khan health 

chhuanlamin voluntary pension a dil a. Kha kha voluntary pension-a a kal loh nan 

hon’ble Minister hnenah lehkha pawh ka rawn ziak tawh a. Kha kha eng nge a tun 

dinhmun ? Ka lawm e, Pu Speaker. 

SPEAKER  : Pathum kan kim leh ta a, chhang leh phawt se, No. 19-na leh 

20-na te a la awm a nia. Minister zahawm tak Pu Lalchhandama Ralte a theih ang 

ang chhang turin i lo sawm leh ang. 

PU LALCHHANDAMA RALTE, MINISTER  : Pu Speaker, zawhna 

neitu member zahawm tak Pu Lalduhoma zawhnaah khan Mizo tawng hmangte 

hrem an ni tih khawilai school emaw a sawi kha, ni e, tlangkamah te pawh hian kan 

hre ve leh thin a. English uar duh deuhna avanga an han tihte pawh hi a awm a. A 

tlangpuiin heng hi private institution-ah a ni tlangpui a. A lan danah chuan public 

school kan tih sorkar-in kan enkawlah hi chuan chutiang  taka khawng taka insist-na 

kan nei hranpa lo a ni tih ka sawi duh a. Tin, three language formula kha hman theih 

a ni dawn em tih kha a takin tunah hian helai chungchang hi chu kan hmang mek a. 

Amaherawhchu, kan beisei leh kan duh ang hi chu kan la achieve tawk lo deuh pawh 

a ni mai thei a ni. Tin, a bik takin tunah hian draft stage-ah National Education 

Policy 2019 hi Delhi-ah HRD Ministry-in a draft a rawn ti chhuak tawh a. Chumi ah 

chuan tuna kan han sawi ang deuh hian primary level-ah class I – class V-ah hian 

mother tongue hi hmang uar zual tura rawn tihna ang chi hi chu draft-ah chuan a 

awm mek a. Amaherawhchu, draft stage a la ni a. Helaia tuna MLA zahawm takin a 

rawn zawhna pawh hi uar zawka naupangten an mother tongue/Mizo tawng uar 

zawka an hman theihna turin elementary-ah a bik takin primary section-ah hian bul 

te pawh kan tan chhoh leh te pawh ka beisei a ni.  

 Tin, Dampa bialtu zahawm tak Pu Rintluanga Sailo-in a rawn zawhna, 

“Dampa MLA constituency-ah hian zirtirtu 8 ngawt mai tawng inpawh tawk loh 

avanga aikal la an awm hi sorkar-in a hria em tih hi official taka sorkar file-ah 

chutiang angin tawng inpawh lohna avangin tih tak hi chu keimah tak hi chuan ka la 

hmu lo a. Amaherawhchu, MLA-te nena han sawihonaah hian  Chakma tamna ah 

khuan Bengali medium te a lo awm avangin zirtirtu thenkhat kan nula tlangvalten 

Bengali an thiam si loh avanga an post-a awm hleithei lo, Bengali zirtir thei an nih si 

loh avangin an aikalah tualchhung, local-te nen insiamremin tualchhung mi han la te 

chu an awm a ni awm e an ti a. Kawng danga aikal lak kan han ti a, kan strick viau 

dawn laiin khulai  bik khu an harsatna kha tawng chungchang a nih avangin chu lai 

chu kan dinhmun a ni. 

 Tin, Chakma zingah Mizo tawng zirtirtu tur kan pe thei  ang em tih pawh hi 

kan lo en zui dawn nia tiin hei  hi kan in hriattir nghal ni se. Tin, Tuichawng bialtu 

MLA zahawm tak Dr BD Chakma zawhna, tawng chungchangah a bik takin Hindi-a 

kan harsatna chungchang a rawn sawi Hindi zirtirtute kha engtin nge kan tih 

chhunzawm dawn a tih kha. Kan hriat angin kum 2017-ah khan Hindi zirtirtu 1305 

te ban tir/chawlh tir an ni a. Amaherawhchu ban tih hi a policy a tawp a ni, khalai 

bika kan rawihna te kha. A policy a tawp avanga bang an ni a. Chumi  chuan 

nghawng nasa tak a  nei a. Kan rama zirna in tam taka Hindi zirtirtu nei thin khan 

tunah hian 40% velah hian Hindi zirtirtu kan school-ah hian kan nei tawh lo a ni. 

Chumi harsatna chu keini Ministry-ah kan awm hlim pawhin  theihpatawpin hma 

kan la a. Kan Chief Minister te, kan senior Minister  Dr R Lalthangliana te pawh 

hian HRD Minister te pawh a lo sawipui a. Tin, kei ngei pawhin HRD Ministry ah te 

chungte pawh chu zuk sawiin Ministry thar tuna HRD Minister lakluh thar hnenah 

pawh hian DO letter-in Hindi zirtirtu 1305 kan chawlh tir tak avanga kan rama 

Hindi-a kan hniamna hi min en felsak leh ngaihtuahna/consideration thar min pe tura 

ngenna pawh amah hmaichhana kan inhmuh hma pawhin ka thawn lawk tawh a ni 

tih kha ka chhanna ni ta se.  

 Tin, Borapansuri High school zirtirtu Mathematics teacher voluntary rawn 

dil chungchang pawmsak rih loh ni se tih kha MLA zahawm tak hian min rawn pe a, 

kha kha kan lo hre reng a. Nakinah hemi chungchang hi a lo thlen hunah kan lo en 

zui ang a. Tin, High School zirtirtu Mathematics kan indaihlo a tih pawh kha keini 

department pawhin kan pawm khawp a. Mathematics zirtirtu ah hian B.Sc 

Mathematics + B.Ed nih kher a ngaih avangin Mathematics teacher nei lo te kan han 

inpek dawn pawh hian, “RMSA huang atanga engage theih kan nei em, han zawng 

mai teh u” kan tih pawhin, a khawho an lo kal pawh hian, RTE-in a phut anga 

qualified B.Sc Mathematics + B.Ed awl hmuh tur hi an vang rih khawp mai a. Chu 

chu tuna kan problem lai mek chu a ni e, Pu Speaker. 

SPEAKER :   Zawhna dangah kan kal ang a. Starred Question No. 18-na zawt 

turin member zahawm tak Pu K.T. Rokhaw i lo sawm ang. 

PU K.T. ROKHAW  : Pu Speaker, Starred Question No. 18-na GAD 

Minister chhan atan – Tipa Sub-Division-ah hian SDO Sadar tih in ziak hi Civil tur a 

ni e, dah tumna a awm em tih ka zawt e. 

SPEAKER  : Kan hriat angin a changtu kan Chief Minister zahawm 

tak a awm loh avangin, a ai Dr. R. Lalthangliana a awhtir a, hemi hi chhang turin i lo 

sawm ang. 

Dr. R. LALTHANGLIANA, MINISTER  : Pu Speaker, member 

zahawm tak Pu K.T. Rokhaw zawhna kha Civil SDO tih khan tun maiah khan a 

rawn thlak a, a dik a. SDO Sadar thuthmun tak hi chu DC office, Siaha-ah a ni a, 

chuvang chuan Sub-Division office-ah hi chuan Civil SDO kan tih thin hi post thin a 

ni a. Tunah hian Tuipang SDO Civil-ah hian MCS Senior Grade Officer an post mek 

a ni. 

SPEAKER  : Zawhbelhna. Zawhna neitu member zahawm tak Pu K.T. 

Rokhaw i lo sawm ang. 

PU K.T. ROKHAW  : Pu Speaker, ka zawhbelhna. Tipa Sub-Division 

hi kum 1998 khan Sub-Division atan puan a ni a. SDO Civil hi kum khat, 2002 leh 

2003 inkar khan Pu L.R. Zawna dah a ni a. Chumi atang chuan BDO hi an kawp tir 

thin a. SDO Civil a hrana dah a nih khan Tipa mipuite an lawm em em a, mahse 

vawiin thleng hian SDO Civil hi dah a ni tawh lova, BDO kawptir a ni a. 

Chuvangin, kan sorkar chak tak hian SDO Civil hi a rang lamin min dahsak thei ang 

em tih ka zawt e. 

SPEAKER  : Zawhbelhna zawt turin member zahawm tak Pu H. 

Biakzauva i lo sawm ang. 

PU H. BIAKZAUVA  : Pu Speaker, ka lawm e. Ka zawhbelhna chu a 

concerned Minister tak kha awm lo mahse a aiawh khan tha takin min chhan theih 

tho ka ring ; a inang khawp mai a, Pu K.T. Rokhaw zawhna nen khan. Sangau Civil 

Sub-Division hi hawn a nih atanga vawiin thlengin SDO dah a la ni lova, BDO-in 

charge a la thin a, BDO junior te te te an awm thin a. Chu chuan SDO charge kha a 

va la thin a, thil inhmeh lo tak niin ka hria a. SDO dah se, BDO charge la tel se a 

awmin ka hria a. A hniam zawk khan a sang zawk daih charge an lak phak loh tur 

kha an laktir thin tlat mai a. Pu Speaker, SDO Civil pangngai hi Sangau hmunah 

hian dah theih a ni ang em tih ka zawhbelh a ni. Ka lawm e. 

SPEAKER  : Kan hriat angin, kum dangah leh tunhmain Minister 

concern a awm lohin zawhbelhna kan la ngai lova, tunah hi chuan kan la dawn kan 

tih kha kan ti tak tak ta a. Amaherawhchu, a awm loh avanga har deuh deuh chhut 

nek kha a awm ve thei a nia. A pathumna atan member zahawm tak Pu Zodintluanga 

i lo sawm ang. 

PU ZODINTLUANGA : Pu Speaker, ka lawm e. Ka zawhna tur hi a 

changtu Minister awm lo mahsela a hre ber tur tho a niin ka hria a. Nimin Budget 

Session-ah khan Hnahthial te, Khawzawl te, Saitual te District siamna tur pawisa 

kan dah thu te kan hria a. Ka zawhna chu Hnahthial, Saitual, Khawzawl District thar 

lo piang turah hian boundary tihfelna tura sorkar-in an hmalak tawhna te min hrilh 

thei em tih a ni a. Tin, pahnihnaah chuan thla eng zat chhungin nge District 

boundary hi tifel thei tura sorkar a inruahman tih a ni e. 

SPEAKER  : Aw le, kha kha kan duh tawk rih ang a. Kan sawi ang 

khan a changtu Minister a awm lo a, a chhan theih ang ang rawn chhang se. Tin, 

zawhna hnuhnung ber phei kha chu vawiina Private Members’ Resolution-ah hian 

kan chai dawn a ni. Le, tunah chhang turin Dr. R. Lalthangliana i lo sawm ang, a 

theih ang ang, a theih chin chin chhang turin. 

Dr. R. LALTHANGLINA, MINISTER  : Pu Speaker, a zawhna 

kengtu ber Pu K.T. Rokhaw zawhna kha a pawimawh khawp mai a. BDO-ten an 

kawp hi chu a nih dan tur chu a ni lo a ni. Hei hi sorkar pawhin a hria a, sorkar 

hmasa hunlaiah te pawh khan eng eng emaw hmalakna an nei a, mahse vawiin 

thleng hian kawp tir an la ni a. Kan sorkar hi kan hriat angin kan la kal rei lo khawp 

mai a. Chuvang chuan District Reorganization Committee-in  recommend-na a 

siamah khan heng Civil SDO, Sub-Division kan tih ang chi te hi a take care tel a, 

kum 2017 khan hma lo lak tawhna ang chi thil a awm a. Amaherawhchu, a nih dan 

tur dik takin khang Civil SDO-te kha an awmhmunah a hrangin, BDO ten kawp lova 

tih tumna awm mahse tihfel a la ni lo a. Kan Chief Minister zahawm tak chan a ni 

nachungin ngaihtuahna sorkar-in a seng turah chuan beisei ila a that ka ring a. 

 Pu Biakzauva, Member zahawm takin a zawhna kha vawiina zawhna hnung 

lam deuahah hian a awm a, kan thleng lovang tih a hlau nge a rawn zawt lawk ang 

deuh khan a ngaih theih deuh a. Sangau saw a buaithlak khawp mai. Kei pawh 

nikum hmasa khan ka va kal a. (SPEAKER : A vei ngang a ni ang e) Tuipang kan 

tih ang deuh hlek tho khan harsatna an lo nei a. Anni phei chu harsatna satliah mai 

pawh a ni lova, quarters leh office hrim hrim kha a rawp chhe vek a, chutiang khawp 

chuan harsatna lian tak an tawk a. Chuvang chuan tuna ka chhan Tuipang, Tipa kan 

tih tak khami case nen khan a inang a ni tih kha ka chhanna ni se. Sorkar thar, tuna 

bul tan chho mek hian a ngaipawimawh khawp mai. Kan Civil SDO-te thuthmun lai 

hi, Civil SDO hmun dang kha chu ka hre chiah lova. Amaherawhchu, Pu 

Biakzauva’n a han zawhna bik lai Sangau-ah hi chuan hmalakna tur ruahmanna 

tunhnaiah pawh hian kan nei chho dawn a. Entirnan, Civil SDO office sakna tur atan 

pawisa te pawh ruahmanna neih a ni a. Tin, renovations ti mai ila, eng emaw repair 

leh siamthat ngai ang chi atan te pawh sum dah a ni dawnin ka hria a. 

Dr.R.LALTHANGLIANA, MINISTER    :  Tin, heng bakah hian quarter 

tihna tur ang te pawh ruahmanna an nei dawn niin ka hria a. Amaherawhchu hei hi 

Finance lama mumal zawka la enfel ngai tur chi ah ka ngai a ni.  

 Member zahawm tak Pu Zodintluanga zawhna, District thar tur boundary tih 

chungchang kha chu ni e, hemi zawhah hian private member resolution ah khan a 

chhuak  ang a.  Eng pawh ni se, khalaiah khan thil engmah final a la awm thei lo a. 

Sorkar-in ngun takin a la ngaihtuah chhunzawm turah ngai ila, a hun leh ni leh thla, 

a peih chhuah hun tur ang chi pawh kha ka chhang thei lo ni ta phawt se. 

Amaherawhchu District hi vawiina resolution-a kan sawiho tur zing ami kha a ni a. 

Nakinah sawi belh ngaite a awm a nih chuan kan la sawi belh zel turah ngai ta ila tih 

kha ka chhan theih ni mai se. Hma chu kan la chho mek e, tunah hian DC office te 

leh a bik takin kan District 3 ah hian Treasury-ah te pawh post creation te kan ti 

tawh a. Tin, DC set up atana post creation ngai ang chi te pawh tunah hian hma lak  

a ni.  

PU ZODINTLUANGA  :  Pu Speaker, ka zawhna lai kha chu boundary 

chungchanga hma lakna lai kha a ni a, hmalakna a awmlo a nih chuan kan hrethiam 

tho a. 

Dr.R.LALTHANGLIANA, MINISTER   :  A boundary laiah pawh khan 

sorkar in ngaihtuahna kan seng mek a ni tih kha ka chhanna  a ni. Specific taka han 

zawha engtik hunah nge tih lai kha a la chhan theih loh tih mai a ni e. Ka lawm e. 

SPEAKER :  A chiang e. Starred Question 19-naah kan kal ang a, zawt turin 

member zahawm tak Pu Vanlalhlana ilo sawm ang. 

Pu VANLALHLANA  :  Starred question  19-na Minister zahawm tak 

School Education Department changtu chhan atana ka zawhna chu – 

a) Zirtitru 946 lak turah hian vohbikte ( PwD)  lak tumna a awm em? 

b) Awm ni se eng zat nge an tan hausak an nih?  

SPEAKER  :  Chhang turin Minister zahawm tak Pu Lalchhandama Ralte i 

lo sawm ang. 

PU LALCHHANDAMA RALTE, MINISTER  :   Pu Speaker, member 

zahawm tak  Aizawl North I bialtu Pu Vanlalhlana zawhna chhanna chu – 

a) Awm e. 

b) PWD-in  reservation  an  phut  angin  4%  hauh  sak  an  ni  ang. 

SPEAKER  :   Zawhbelhna zawt turin Pu Andrew H.Thangliana i lo sawm 

ang, a rei tawh em mai. 

Pu ANDREW H.THANGLIANA    :   Pu Speaker, ka lawm e, Zirtirtu lak 

chungchanga TED kan tih te, D.El.Ed paltlang ngei, tuna RMSA, SSA integrated 

kan tih  lo thawk tawh ten tuna contract teacher lak kan tum ah hian luh zawk duhin 

application thehlut se, luh theih dan kawng a awm em tih kha ka zawhna a ni a. 

 Tlem han sawi belh lawk ka duh chu SSA, RMSA integrated chungchangah 

hlawh kan ba tur a ni lo tih rilru pu Minister kan nei a, a vanneihthlak em em a. 

Chutih mek laiin SSA leh RMSA zirtirtute dinhmun derthawn theih dan zawk hi 

ania ka sawi duh chu. An pay chungchangah hian in appraisal a lo pek tawhte leh 

intervention hrang hrang avanga tuna state-in pawisa, kan matching share bak kan 

chawi hi a tam hle a ni tih kan hriat ka ring a. Hei hi nakinah state matching share 

bak hi chu kan pe thei tawh lo ang tih dante hi lo awm palh ta se an dinhmun hi  a 

derthawng thei dawna hriatna ka nei a. Chumiah chuan nichina ka zawhna tho, tuna 



49 
 

zirtirtu lak belh kan sawi mekah hian SSA ziritirtute ho hi incorporate dan a awm 

ang em tih lai kha ka zawhna  a ni e.  

SPEAKER   :  Member  zahawm  tak  Dr. Thiamsanga  i  lo  sawm  ang. 

Dr.THIAMSANGA   :  Pu Speaker, ka lawm e. Sorkar hmasa kum 10 

chhung khan World Class Education Mizoramah kan siam ang tih kha a ni a. 

Amaherawhchu kan hriat ang khan kan building dinhmun te, school hi luah tlak loh 

khawpa far, awng fer fur tih te a tam mai a. Kum 10 chhung khan kan sorkar khanin 

eng hi nge maw a lo tih le tih te pawh hi ni e, han zawh mai theih te pawh a ni a. 

Amaherawhchu theihtawp an chhuah a, a lawmawm khawp a. Tichuan, zirtirtu 

chungchangahte pawh indaihlo reng rengin a then phei chu school 15 vel laiah 

zirtirtute kha an lo awmlo a ni a. Chu chu theihtawpin kan Chief Minister zahawm 

tak Pu Zoramthanga sorkar a lo piang a, Education Minister chak tak kan han nei 

bawk a. Zirtirtute pawh thahnem tak min han laksak a, tunah hian MR teacher 946 

lai lak an han ruahman thei ta mai pawh hi a lawmawm hlein ka hria a. Hei hi kumin 

chhung hian min laksak thei ang em tih hi Pu Speaker, ka rawn zawt a ni e.  

Ka lawm e. 

SPEAKER     :   Tunah chuan pathum kan kim leh tawh a, a dawt leh a awm a, 

nichina phar te khan phar sa ah in ngai lo ula, rawn phar nawn ula, Pu K.Pachhunga 

te, Dr.Vanlalthlana te; tunah chuan a pathum nan Pu C. Lalsawivunga, member 

zahawm tak ilo sawm ang.  

Pu C.LALSAWIVUNGA    :   Pu Speaker, ka lawm e. Zirtirtu lak thar 

chungchanga kan thu hriat a theih chin chin ah khaw mite duhsak an ni ang tih hi tih 

hlawhtlin ngei theih a ni ang em tih kha ka zawhna hmasa a ni a. Pahnihna-ah chuan 

Government Bethlehem Vengthlang High School-ah khuan Mathematics teacher kan 

indaihlo a, Mathematics zirturtu bik atana lak hi engineer a nih avangin office lamah 

an la chho a, chuvangin Mathematics-ah hian zirtirtu indaihlohna a nasa a. A hmun 

dik tak Government Bethlehem Vengthlang High School-ah hian Mathematics 

zirtirtu atana lak a nih angin min dah let sak thei ang em tih kha ka zawhna  a ni e. 

S P E A K E R  : Chhang turin Minister zahawm tak Pu Lalchhandama 

Ralte i lo sawm ang. A theih chin chin chhang turin.  

Pu LALCHHANDAMA RALTE. MINISTER : Pu Speaker, ka lawm e. 

Tuirial bialtu zahawm tak Pu Andrew-a zawhna Sorkar-in zirtirtu la tura ruahmanna 

a siam mekah hian SSA zirtirtute incorporate theih a ni ang em tih kha 

advertisement pawh kan la chhuah chiah lo a, open advertisement tur a ni a. 

Anmahniin an duh a an dil a nih loh chuan an tana chutiang, khatiang tiha 

reservation han siam bil kha neih kan tum chiah lo a. A duh apiangte, tuna Aizawl 

South I bialtuin a zawhna ang deuh khan, kan rilru kaihruaitu lian ber a khaw mi an 

awm chuan tih kha lian tak a awm tel avangin incorporate a han tih kha chu a 

remchang ber chiah lo a ni tih kha ka chhanna ni mai sela. 

 Dr. Thiamsanga, Champhai North bialtu MLA zahawm takin a zawhna M/R 

teacher lak tur te hi engtikah nge ? Kumin chhung hian lak theih ngei kan beisei em 

a tih kha, kumin chhunga lak ngei tumin Department-in theihpatawpin hma kan la a. 

Tunah hian tih fel ngai tlem te a la awm a. Zep lovin han sawi ta ila, M/R teacher a 

nih avangin a tan tira la tura kan han inruahmanah Person With Disability 

Commissioner, Mizoram te pawh kan han be rawn a. An tan hian reservation tih hi a 

tul dawn nge dawn lo, M/R basis-ah hian kan ti a. Amaherawhchu a tirah khan hei hi 

compulsory a nih leh nih loh chiah kha an hriat loh avangin anmahni tan khan 

reservation kha kan han siam lo dawn zet a. Delhi lama hotute nen an han in biak 

rawn leh khan M/R pawh ni se reservation hi siam ngei a ngai e, an rawn tih leh si 

avangin PWD pual atan reservation kan han neih leh avangin, office paltlang ngai 

leh thil tam tak te a awm a. Chu chuan eng emaw harsatna dang a kaihhnawih dang 

te nen a neih avangin kan beisei leh duh anga chak in kan kalpui hlei thei lo va. A 

rang thei anga tih ngei chu kan tum e.  

 Tin, Pu C.Lalsawivunga, Aizawl South I bialtu zahawm takin a zawhna, a 

theih chinah a khaw mi lak theih a ni ang em tih kha, hei hi theih ngei tura 

ruahmanna a theih chin chinah kan ti a. A theih ngang lo pawhin a khaw hnaivai kan 

la ti a. Chumi piah lama la awm fo chu ‘mahni thawh duhna district-ah dil tur’ tih 

telh kan la tum a ni. District tinah hian a remchan phawt chuan DPC hi district level 

anga siam a, DP&AR aiawh te pawhin a hmunah kal chilh se, Aizawl-a centralize 

loa district-ah lak a, chutianga tih ngei chu a tha ang a, kan ti a. Helaia centralize-a 

kan tih vak hian khawilaiah emaw appointment an hmu a, rei lo teah Aizawl-a awm 

leh kan dil fur thin a. Thingtlang lamah zirtirtu harsatna kan neih avangin district 

level-ah chinfela tih hian kan mamawh chhanna hi kan hmu hnai vai thei zawk ang 

tih ngaihtuahna nen chu chu kan kalpui mek a ni.  

 Tin, Govt. Bethlehem H/S Mathematics teacher chungchang hi a bialtu MLA 

zahawm tak pawh hi hmaichhanah amah pawh lo kalin min rawn sawipui tawh a. Ni 

e, keimahni department indaihlohna leh engineering lamah thuam chak kan ngai a, 

hnaruak hnawh khah theih mai loh avangin. Mithiam bik a nih avangin office lamah 

kan lo hawhsak a ni. Hei hi engtin emaw siam rem dan tur a awm dawn em tih te 

chu House zahawm takah a sawi chhuak bawk a, kan lo en zui dawn nia.  

S P E A K E R   : Tunah Starred Question No. 20-naah kan kal leh ang a, zawt 

turin member zahawm tak Pu Nihar Kanti Chakma i lo sawm ang. 

Pu NIHAR KANTI CHAKMA  : Pu Speaker, Starred Question 

No. 20-na, School Education Minister zahawm tak chhan atan –  

(a) Tlabung Higher Secondary School saw engtikah nge upgrade a nih ve theih    

 ang?  

(b) Tun hnaiah upgrade tumna a awm em?  

S P E A K E R     : Chhang turin Minister zahawm tak Pu Lalchhandam Ralte i lo 

sawm ang.  

Pu LALCHHANDAMA RALTE, MINISTER : Pu Speaker, ka lawm e. 

Member zahawm tak Pu Nihar Kanti Chakma, West Tuipui constituency MLA 

zawhna chhanna chu –  

(a) Tlabung Higher Secondary School upgrade theih hun tur hi hriat theih a la ni 

 rih lo.  

(b) Awm rih lo a ni e. 

S P E A K E R    : Zawhna neitu, Pu Nihar Kanti Chakma i lo sawm ang.  

Pu NIHAR KANTI CHAKMA  : Pu Speaker, ka lawm e. Kan hre vek a, 

ka bial hi educationally-in kan backward nasa khawp mai a. Ka bial pumpuiah 

Higher Secondary awmna chhun a ni a. Kumin phei chu result hi a tha em em mai a 

100% an pass a ni. He school hi mipui thawhkhawm in kan enkawl hram hram a ni 

a. Nikumah sorkar hmasa in lumpsum grant in min hlangkai a. Chu chu tun sorkarah 

upgrade a theih loh pawh in lumpsum grant pawisa min pek thin kha min tih pun 

belh thei ang em  tih  ka zawt e.  

SPEAKER     : Pu Dr. K. Pachhunga zawhbelhna zawt turin i lo sawm ang.   

Pu K. PACHHUNGA    : Pu Speaker, ka lawm e. Ka zawh duh hi tlemin ka han 

sawifiah deuh ang a. Zirna hi a pawimawh zia kan hre vek a, zirna avanga tun 

dinhmun thleng kan ni a. Nimahsela vawiinah ka rawn en a, kan society te, kan 

sorkar hnathawkte leh mipui kan en hian hman kan ang ta lo deuh a. Sorkar hian 

zirtirtu quality maintain tuai thar lehna policy eng emaw tih tumna nei se ka duh a. 

Tin, Mizo culture & tradition te hi a bo loh nan school-ah activities a neihpui leh 

thei ang em tih kha ka zawhna ni se. Chutihlai chuan, family life kan lost deuh tan a. 

Hmun hrang hrangah lehkha kan zir a, chhungkaw hlutna, Mizoram ram leh hnam 

hmangaihnate pawh kan lo tlachham ta a. Lehkhathiam tak tak mahni ram leh veng 

leh khua hmangaih miah lo, sum ringawt buaipui kan lo tam ta a. Education atanga 

siamthat leh ngaiin ka hria a. Tin zirtirtu quality kan maintain loh avangin 

naupangah, society-ah a result a rawn chhuak a. Heng rukrukna te, thatchhiatna te 

zawng zawng hi zirtirtu quality-in han in train leh ta ila, zirtirtu T-shirt ha hniang 

hnuang bal tak tak kan tam ta lutuk te, dress code thlengin insiamthat leh hi chu a 

ngai tak zetin ka hria a ni. 

 Tin, building chungchang kha han sawi leh ta ila. Ka bial chhung Lunglei 

‘S’-ah pawh kum 6 deuh thaw ka vak kual a. Fiamthu-a kan sawi angin naupang tan 

school kal chakawm loh khawpin building a chhia a, thlahrang awmna ni awm tak 

tak a ni. Chuvang chuan kan sorkar hian, Education Minister pawh a phur a ritin ka 

ring a, sorkar ang pawhin thingtlang school building te hma la leh turin theihtawp 

chhuah turin ka ngen bawk a.  

 Chutih lai chuan ka zawhna 2-na ah chuan Transfer and Posting hi bialtu tan 

pawh a buaithlak lutuk a. School Education hian Rules khawng ve deuh hlek hi nei 

ta ula, a hman hman mahni venga awm theuh kan tum hi chu a dik lo a. Kum 3 a 

awm chuan, kum 3 post ah khatiang khan train tha ila, politician tan pawh, bialtu tan 

pawh a hahdamthlak ka ring e. Ka lawm e. 

SPEAKER  : Dr.  Vanlalthlana  i  lo  sawm  ang. 

Dr.  VANLALTHLANA : Pu Speaker, ka lawm e. Budget kan hmu a, 

Education-ah sum tam tak dah a ni a, a lawmawmin a phurawm khawp mai a. Tin, 

kan Minister hnenah hian ka bial chhunga thil harsatna te ka’n thlen a, rang takin 

hma te min laksak a, lawmthu ka hrilh hmasa duh a. National Achievement Survey 

2017 MHRD central lamin Class-3, 5 leh 8-te zirchianna an neih ah khan India ram 

pumpui ah zawhna inang school naupangho an zawt a. Khatah khan pawl 3-ah chuan 

national level average kha kan pha a, kan ti tha a. Class-5 atangin kan pha ta lo tan a, 

class-8 ah phei chuan kan pha lo viau a, Mathematics ah phei chuan kan hnufum 

viau a ni. Sorkar hian he thil hi a hria em? Engtinnge he harsatna hi tackle a tum tih 

ka zawt duh a. 

 Tin, ka’n sawi hlek duh a, DIET-a zirtirtu pakhat hian training an pek tumin 

a rei deuh hlek tawh a, zirtirtu ABC pawh ziak chhuak thei lo kan training tir a ti a. 

Chu chu kan fate zirtirtu te an ni a. Tin, ka hmelhriat tak pakhat chu zirtirtu lak 

dawnin expert-ah koh a ni a, amah hmun hla tak atangin a kal a. Amaherawhchu 

interview Chairman ber khan list a lo nei sa a, hla tak atangin ka kal a, ka thiamna ka 

hman theih dawn loh chuan ka haw mai ang a ti a, haw a tum a, Chairman kha a buai 

viau nghe nghe a ni tih kha a hria a, amah ngeiin a sawi a. 

 Chuvang chuan tuna zirtirtu tak tur ah hian Hnam Run list-te, District 

Headquarter list tih te, Block list emaw, Unit list tih hi a awm lo ang tih hi min tiam 

thei ang em ka rawn ti a ni. 

SPEAKER  : Le, phar an tam a. Education hi a pawimawh si a. Aizawl, 

South-II bialtu zahawm tak Pu Lalchhuanthanga i sawm lawk teh ang. 

PU LALCHHUANTHANGA : Pu Speaker, ka lawm e. Ka bial 

chhungah Sikulsen leh Sikulpuite hi Synod kuta hlan a ni a. Hei hi eng condition-a 

hlan nge a nih? Zirtirtute hi engtin nge an awm zel dawn tih leh zirlai ten free 

education te leh free text-books te hi an la dawng thei zel dawn em? 

SPEAKER : Education-ah kan in concentrate lutuk a, Agriculture kan 

thleng hman dawn lo. A theih theih chhang turin Minister zahawm tak i lo sawm 

ang. 

PU LALCHHANDAMA RALTE : Pu Speaker, ka lawm e. Education min 

tuipui tlang hi ka lawm a, demand sawi hunah pawh nasa leh zualin kan ti tlang 

turah ngai ila, a lawmawm khawp mai. Ka thahnemngaih luatah kan House Leader 

hi awm se chu ka ti leh zual a. Mamawhna in han sawi zawng zawng kha kan House 

Leader-in min han hriatpui phei se chuan a tha awm mang e te ka lo ti a. 

 Member zahawm tak zawhna neitu Pu Nihar-a’n a rawn sawi Higher 

Secondary School anmahni biala awm kha a sawi ang khan nikum Oct. ni 5-ah khan 

upgrade an ni a. Lump sum ah khan private atangin dah an ni. Chu chu a kal leh na 

tur, a next step hi chu ADHOC recurring grant-in-aid tur a ni a. Mahse kalkawngah 

hian tih tur tam tak  a la awm avangin khalaia chhanna kan pekah pawh khan 

upgrade tumna a awm rih lo kan tih kha ani pawhin a hrethiam hlein ka hria a. 

 Chutih rual chuan, Lump sum-a sikul awm-te tanpuina hi tihpun theih a ni 

ang em a tih kha hun hmasa lamah khan Higher Secondary School-te hi kum khatah 

nuai khat leh singnga pek an ni a. Kumin atang hian sorkar thar hian Higher 

Secondary hi nuai 3-ah kan pun tawh zawk a ni. Tun tumah khan nuai 3 kan pe zawk 

a  ni. Chu chu ka hriattir duh nghal a. Kha kha a zawhna lai chhanna ni in ka hria a. 

 Tin, Lunglei ‘S’ bialtu zahawm tak Dr. K. Pachhunga zawhna leh 

thahnemngaihna a han sawi lai te pawh kha han react tel ta ila. Kan sikul-ah hian 

kan culture-te a bo lohna tur atan te; tin, social life hrim hrim ah pawh, ram 

hmangaih chungchangah pawh inzirtir tharna neih tel deuh hi a tha lawm ni tih pawh 

kha, keimahniah pawh academic authority SCERT-ah te pawh programme kan hman 

tum pawhin helai chungchang hi kan lo sawi tawh a. Kan text-books revise leh hun 

turah pawh helam hawi zawng te hi a theih chin chinah thun belh deuh deuh dan 

zawn ni se kan ti a. Chutiang chuan a thuphung chuan tuna i han vei lai pawh kha 

academic authority-te pawh kan lo sawipui tawh a ni. Dress code chungchang te leh 

thil dangte pawh kha i thahnemngaihna kha a theih chin chinah kan lo um zui  

dawn e. 

 Tin, Transfer & Posting Rules neih chungchang a rawn sawi pawh kha ni e, 

tunhma khan Transfer and Posting Rules hi duan a ni a. Amaherawchu, hman dawn 

khan a hman hleih theih loh avangin ‘kept in abeyance’ a dah reng a  

ni a.  



55 
 

 Chu chu Ministry thar kan han kal a, kan han awm hian ngaih pawimawh leh 

hna hmasa ah Transfer and Posting Rules pawh hi kan han nei chhunzawm a. 

Official-ho te nen te kan sawi khawm a, kan dan neih sa te en that ngai lai te kan han 

en a. A duangtu tur deuh leh lo enzuitu tur te kan in siam a, chu pawh chu kan 

review leh tawh a. Tah chuan kan han en kan han en na ah keimahni pawhin siam 

rem ngai lai awm te pawh kan la nei niin kan hriat avangin tun thla (June thla) 

chhung hi kan official-te, a thiam bik te pawh siam rem ngai lai kan tih te lo siam 

rem a, lo khawr pum turin leh zawh hram tum ni se te kan in ti a, Chutiang chuan 

kan lo buaipui mek e. 

 Tin, Dr Vanlalthlana, Aizawl North II bialtu zahawm takin a rawn sawi, 

National Achievement Survey of India-in a han enah khan class 3,5, leh 8-ah te kan 

tlahniam, class 3-ah chuan national standard kan pha, 5 leh 8-ahte chuan kan 

tlahniam a tih kha Department ten kan hria a, hemi chungchang pawh hi department 

ten kan sawi khawm a. Hemi chungchang  pawh hi nasa takin hei hi enge a chhan ni 

ang tiin kan sawiho a,  Zirtirtu association-ho te nen pawh kan sawiho a ni. Chumi 

ah chuan kan ngaihtuahnaa lian deuh leh min veipuitu tam tak te pawhin an han sawi 

ah hian, class V leh Class VIII chhoa kan chhiatna-ah hian kan system hman pakhat, 

CCE hi a tha lo lam ni lo in, zirtirtu indaih tawk lohna te leh kan hmang thiam tawk 

lo deuh nia hriatna kan nei a.  Chumiah chuan hemi atanga kan han insiamthat leh 

theihna tur beiseina kan neih avangin CCE hi a vaia hnawl lovin CCE modified 

form-in kumin session-ah hian kalpui turin ruahmanna kan siam ta a, kan hman lai 

ah hi chuan exam pawh awm tawh chuang lovin grading-in a kal a, naupang in tual 

phiat faiin eng eng emaw te pawh an tih khan No Detention Policy TE atangin a lo 

awm bawk nen, pawl an sawn zel a ngai tho bawk si a. An fail hleithei bawk si lo, 

exam awm bawk si lo, thuthluang policy deuh hi tlem in kan lo inthlahdah phah 

deuh em maw ni le kan tih avangin tunah hian sikul calender thar kan siam a, 

hmanniah social media lamah te ka thusawi tlemin an lo hre fuh lo deuh a. School 

calender tih ah khan accademic session ni lovin school calender hi kumina kan hman 

dan tur kan siam sa kha he CCE modified form kan siam hnu-ah hian exam system-

te pawh awm ve leh se kan ti a.  

 Tin, tunhma ang khan 1st term, 2nd term, 3rd term ang hi awm leh rawh se kan 

tih avangin term exam turin, calender kan siamtha leh a, chu zawk chu school 

calender kan thlak danglam kan tih kha a ni. Tin, engtin nge measurement kan lak, 

hemi siamthatna atan tih hi chulai chu tun dinhmunah chuan hmalakna step pakhatah 

chuan kan neih lai mek a ni.  

 Tin, zirtirtu lak thar turah hian Hnam Run list tihte, Block list tih te hi awm 

loin min assure thei ang em tih hi, politics-ah hian nimin-ah kan session zawh khan, 

Tlungvel-ah kan Deputy Speaker nen hun kan han hmang a, ka han sawi a. Thil reng 

reng hi keimahni politician vek te hianin mipui kan zirtir sual niin ka hria a. Zirtirtu 

kan lak turah pawh hian a theih chin chinah thianghlim leh felfai tha taka lak kan 

tum a, IV Grade la tura kan inruahman pawhin chutiang chuan mipui te, kan thalai 

lehkhathiam te hnenah beiseina an neih theihna tura kalpui kan tum a, ruahmanna 

kan siam a, theihpatawp kan chhuah laiin keimahni vek hian forum hrang hrang 

atangin thil dang hi kan sawi fo thin a.  

 Mipuite ah sorkar rin tawk lohna emaw, rinhlelhna mit kan neih tir niin ka 

hria a, hei hi chu kan result lo en phawt ula, sawi duh kan neih chuan sawi ni se a tha 

in ka hria a. A theih chin chin ah a fair thei ang berin tih kan tum, kan theih chin 

chinah tih hi ka sawi duh a. A khaw mi qualified an awm chuan lak kan tum, an 

awm loh pawhin a khaw hnaivai ah a district chhung ami anmahni duhthlannain kan 

tih zawng zawng hi kan theih chin chin ah a remchan dan ang angin kalpui kan tum 

e tih kha ka han sawi nawn leh a ni.  

 A dawt lehah chuan Aizawl South II member zahawm tak Pu 

Lalchhuanthanga zawhna kha Sikulsen leh saw laia kan Sikul upa ber mai Synod 

kuta kan hlan chungchang kha question dangah pawh khan a rawn zawt a, mahse 

vawiinah a chhuak tello hlauh a, a rawn zawt belh a. May ni 29-ah khan Mizoram 

Synod hruaitute kutah he Sikulsen hi kan hlan let leh ta a ni. Hlan let a ni tih kha ka 

sawi duh a. Hei hi Mizoramah zirna bul Mission-in a enkawl a ni a. Hun hmasa 

zawng zawng ah Synod ta a ni. Amaherawhchu sorkar-in eng emaw chen kan lo 

enkawl sak a, annin historical place te leh thil dang te alo nih ve bawk avang leh 

Synod khawmpui pawhin hei hi kan ram rohlu, kan kohhran history-a thil awmte a 

nih avangin (Speaker :  Ngawi rawh aw, hun a tawp a, a chhan laklawh lai kha 

chhan tir chhunzawm ang aw) min hlan let leh thei lawm ni ? an rawn ti a. Stage 

hrang hrang paltlang ngai lai te paltlang a nih hnuah a neitu hmasa kutah hei hi kan 

hlan let leh a ni. Chumiah chuan zirtirtute engtin nge an awm zel dan tur tih hi kan 

inremnaah hian a detail-a han sawi dawnin hun a awm tawh loh avangin a 

tlangpuiah chuan inremna kan siamah chuan kumin 2019-2020 accademic session 

chhung hi an kal ang a, 2020-2021 atang chuan Mizoram Synod-in a enkawl 

chhunzawm ang a, tuna a thawktu kan neih mek te saw chu sorkar in an awm 

chhunzawm na tur te a ngaihtuahsak dawn a ni tih chin kha ni mai sel a tha awm e. 

Pu Speaker, ka lawm e.  

SPEAKER    :  Zawhna leh chhanna hun a tawp tawh a, nichina 

Starred Question No-18 zawhna, member zahawm tak, Pu K.T.Rokhaw-an a zawhna 

kha kan Minister zahawm tak Dr R.Lalthangliana zawhna kha a dika, zawhnaah hian 

Tuipang Sub-Divisional Office-ah hian SDO Sadar dah tumna a awm em tih a inziak 

kalh a ni. Chuvangin a chhanna kha a dik zawk a ni.  

 Business dangah kan kal ang a tunah chuan kan dan 27-na pakhatna angin 

private member business kan tih ni a ni a. Vawiin ni 14.6.2019 ami tur hi ni 

16.6.2019  Nilaini chawhnu dar 1-ah khanin ballot a ni a. Chuta tang chuan 

resolution sawm (10) thlan chhuah a ni a. A indawt dan chu Bulettin part II 58-na ah 

khan a rawn dah tawh a ni. Chutianga kan ballot chhuah zingah chuan pakhatna kan 

la ang a. Resolution chu ‘MNF sorkar-in kum 2008-a District thar pathum 

Khawzawl, Saitual leh Hnahthial District a hawn te kum 10 lai hlamchhiah a nih hnu 

ah sorkar-in tihlawhtling tura hma chak taka a la hi a lawmawm kan ti hle’ tih a ni a. 

Resolution neitu chu C.Lalmuanpuia, member zahawm tak a ni a, move turin tunah i 

lo sawm ang u.  

PU C.LALMUANPUIA   : Pu Speaker, ka lawm e. Vawiinah resolution 

pawimawh tak move theia ka awm hi ka lawm tak zet a ni. Pu Speaker, Mizoram 

state hi district tam zawka then sawm tumna sorkar anga ngaihtuahna hmasa ber nia 

lang chu kum 1996 kha niin ka hria a. Khatih hunlai kha December ni 6 kha ni ta in 

ka hria a. Kan G.A.D secretary, Pu Vanhela Pachuau chuan Council of Minister 

ngaihtuah turin heti hian a thlen a ni. 

 He a thil thlenah hian Aizawl District chu hmun thum ah leh hmun li a then 

rawtna a awm a. Flag-A tiin sorkar chuan an sawi mai thin a. Chuta an sawina 

pakhat flag-A zawkah chuan Aizawl District chu Mamit, Khawzawl leh Aizawl 

District headquarters awm tura ngaihtuahna a awm a. Tin, flag-B zawkah chuan 

Aizawl District chu hmun thum ah tho Lengpui, Saitual leh Aizawl te chu district 

headquarters a rawtna a awm a ni. 

 Tichuan, khatihlaia G.A.D secretary-in a ziah dan, a lan danah chuan he 

rawtna hi administration fawng chelhtute thlirna atang chuan a duhawm leh rintlak 

tha ber nia ngaih a ni a. Chu mai a la ni lo a, he rawtna pahnih bakah hian Pu 

Lalbiakthanga (IAS rtd.) khan district then darh tura ruahmanna sorkar-in a 

mawhphurhna ah dahin hetiang hian rawtna a siam ve leh a.Chu rawtna ah chuan 

Aizawl District chu District pali ah, Aizawl, Kolasib, Champhai leh Thenzawl-ah 

district headquarters awm tura rawtna hi thlen leh a ni ta a ni. Amaherawhchu 

vanduaithlak takin kan ti dawn nge Pu Speaker, he rawtna hi a nih tur ang a nih hma 

in a leak out hlauh mai a. Chuvang chuan khatih hunlaia kan CM zahawm tak Pu Lal 

Thanhawla chuan notesheet-ah ziakin he rawtna hi a pawt let leh ta a ni a. A ziah 

dan chu ka’n chhiar chhuak nghe nghe teh ang. 

 “Even before many Ministers could see the proposal being circulated for 

their opinion, some irresponsible Minister indulge the proposal to the people. It was 

quite possible that some Minister may not agree to the proposals and may even want 

to do (..) verbally. Therefore, the final (...) as early as convenient”, tiin a ziak nghe 

nghe a ni. 

 Minister tam tak ten an sawi khawm hma leh an hriat ve hma leh sawi 

khawm an duh hmaa hetia a lo awm tak avang hian he file pawh hi pawh let leh a ni 

a. Meeting pawh hi remchang hmasa ah kan ko ang tiin a siam ta nghe nghe a ni. 

Hemi hnu hian Aizawl District then darh chungchangah thutlukna nei loa hun rei tak 

a awm hnu ti mai ila, kum khat vel bawrah khan December ni 10, 1997-ah khan 

khatihlaia kan Chief Secretary Pu Lalfakzuala leh sorkar hotu lian pasarih dangte 

chu an thu khawm leh a.  

 Chutah chuan chipchiar zawkin Aizawl District then dan tur rel a ni a. 

District thar headquarters-te nghah a nihna hmun tur a zirin Sub-Division hmun tur 

te pawh ngaihtuah a ni bawk a. He thu hi mipuiin an lo hria a. A then lawm a an au 

laiin a then an tap bawk a ni. Pu Speaker, Mizoram chu district chungchangah hian 

min sawi dual dual a ni ta ber mai a ni. A bik takin Khawzawl khua te phei chu an 

thinrim em em a, District headquarters an chang dawn lovin an inngai a. An thinrim 

avangin kawng pawh an dangchat a. Tin, office te hial kutthlak a ni ta nghe nghe a 

nih kha. 

 Tichuan an khaw tlangval sawm rual lai pawh Central Jail-ah thawn thlak an 

ni nghe nghe a ni, Pu Speaker. Tichuan hun a lo kal zel a, Chief Secretary hoa sorkar 

hotu lu hrang hrangte an meeting leh chuan report hrang hrang a rawn lutkhawm a. 

Chu chu February ni 2, 1998 kha a ni a. Chutah chuan Khawzawl khaw chhunga 

pisa hrang hrang tihchhiat te report a rawn lut a, an dawng khawm a. Chuta 

notesheet-a a lan dan chu ka sawi kher kher duh a. 

 PWD building pahnih, PHE building pahnih, BDO office, P&E building 

pahnih, Soil & Water Conservation Department building pahnih, Department 

pakhat, Horticulture building pakhat, AH&Vety. dispensary leh Forest Range Office 

pakhat te a tel bawk a ni. Department thenkhatte chuan hun reilote chhunga he office 

hian hna a tan leh theih mai kha an beisei a. Chutiang chuan Secretary te chuan kan 

CS hnenah thlenin CS chuan kan CM hnenah a thlen chhawng leh nghe nghe a ni a. 

 Chutah pawh chuan khatih hunlaia kan Chief Minister zahawm tak khan heti 

hian thutlukna a siam a. “Thutlukna ka siam hma loh chuan  he thil hian ni eng 

emaw zat chu lo awh rawh se. Khawngaihin tuna thawk sa pisa te tih loh chu lo 

chawl rih rawh se”, tiin thutlukna kha notesheet-ah a ziak nghe nghe a ni. 

 Tichuan ni 11, March 1998-ah khan sorkar-in notification chhuahin, rorelna 

tha zawk a awm theihna turin Mizo District chu hmun thum ah a then a. Chungte 

chu Aizawl District, Aizawl East District leh Aizawl West District-tea then an ni a. 

Aizawl chu Aizawl District headquarters a ni a. Champhai chu Aizawl East District 

headquarters a ni a. Mamit pawh chu Aizawl West District headquarters ah puan a ni 

ta a ni. 

 Aizawl District ah hian khawchhak lamah Tuivawl leh Tuichang inkar leh 

khawthlang lamah Tlawng lui thleng a huam a. Aizawl East District hian khawchhak 

lamah Tuivawl leh Tuichang chhak lam zawng huamin Aizawl West District hian 

khawthlang, Tlawng thlang lam zawng kha a huam ve thung a ni. 

 Tichuan Pu Speaker, ni 29 July, 1998-ah khan Aizawl District huam 

chhungah chuan notification dang sorkar-in a chhuah leh ta a. Chutah chuan Aizawl 

District hi hmun thum-ah bawk then darh a ni leh a. Aizawl District, Aizawl North 

District leh Aizawl South District-ah te then darh a ni. Aizawl District headquarters 

chu Aizawl a ni a, Aizawl North District headquarters chu Kolasib tiin Aizawl South 

District headquarters chu Serchhip a ni a. Hemi rual hian Chhimtuipui District pawh 

hmun hnih-ah then darh niin Chhimtuipui East District leh Chhimtuipui West 

District te a lo piang a. 

 Chhimtuipui East District headquarters chu Saiha niin Chhimtuipui West 

District headquarters chu Lawngtlai a ni a. Tichuan Mizoramah hian District pariat 

(8) kan lo nei ta a ni. Khami kan neih hnu lawk khan han ti ila, District a lo pian 

darh hnu lawk khan MLA inthlan a lo hun leh ta mai a. Chutah chuan Pu Lal 

Thanhawla, Mizoram Chief Minister kaihhruai sorkar chu mipuiten paih thla in 

sorkar thar, Pu Zoramthanga, Mizoram Chief Minister kaihhruai sorkar chu a lo 

piang ta bawk a. 

 He sorkar tharah hian District thar 5 sorkar hmasa-in a lo puan tawh te chu 

tha taka hna thawk thei tura ruangam dinin bul a tan a sorkar-in a phak tawkin a ti  

changtlung zui zel a ni. 

 3rd June, 1999-ah khan Notification chhuah leh in sorkar thar lo piang chuan 

District nichina kan sawi chhuah tak te kha an hming hetiang hian a rawn thlak leh 

ta a Aizawl East District chu Champhai ti in, Aizawl West District chu Mamit ti in, 

Aizawl North District chu Kolasib District ti in, Aizawl South District chu Serchhip 

ti in, Chhimtuipui West District chu Lawngtlai District ti in, Chhimtuipui East 

District chu Saiha District ti in an lo thlak a, Aizawl District leh Lunglei Distric 

erawh chu thlak ve lo in a hming ngai an lo ring ta a ni. 

 Kum 1998-a District 5 lo pian belh hma leh pian belh hnu khan Mizoram 

mipui leh khaw hrang hrangah District thar duhna boruak a lian chho zel a, a bikin 

heng khua Khawzawl, Saitual leh Hnahthial leh a chhehvel khua te hian District thar 

nasa takin an nawr chho zel a. An duhna leh mamawhna te hria in, khatih laia 

Mizoram sorkar Cabinet Meeting chuan 1st September, 2008 khan District thar 3 

Hnahthial, Khawzawl leh Saitual te chu siam belh rem a lo ti ta a ni. Tichuan, 12th 

September, 2018 khan heng District thar 3 siamna tur hi Notification tihchhuah a ni 

a. Heng District thar 3 lo pian tak avang hian heng khua Hnahthial, Khawzawl leh 

Saitual mipuite hi an lawm hle a ni. Mipuiten ruai nen an lawm nghe nghe a ni. 

 District thar 3 puan a nih  hnu hian Mizoramah sorkar thar Pu Lal 

Thanhawla, Mizoram Chief Minister kaihhruai a lo piang a. Mahse he sorkar thar 

hian mipuiten nasa taka an nawr chung leh inthlan dawna District thar sorkar 

hmasain a lo puan tawhte chu an chhunzawm, function dawn thu an aupui chungin, a 

taka chan tir/implement turin kum 10 chhungin hma a la zui ta miah lo a ni. 

Engpawh ni se Pu Speaker, kum 2018 MLA inthlan dawnah khan Pu Zoramthanga 

kaihhruai MNF Party chuan kan thupuiah, manifesto-ah hial telhin kan sorkar 

hmasak laia District thar 3 kan lo puan tawhte chu kan chhunzawm tur thu kan sawi 

a. Pathian zarah MNF Party chuan kum 2018 MLA inthlan-ah hnehna changin Pu 

Zoramthanga, Mizoram Chief Minister kaihhruai sorkar thar a lo piang ta a ni. 19th 

March, 2019-ah khan Mizoram Assembly House zahawm tak chuan Vote on 

Account Budget thla 4 chhung atan pharhin a tuk 20th March, 2019-ah khan he 

Budget hi he House zahawm tak ah hian passed a ni a. He Budget-ah hian sorkar 

thar hian mipuite hnena an lo intiam tawh ang ngeiin District thar 3-te bul tanna tur 

`120 lakh theuh a lo dah ta a ni. Tichuan 3rd June, 2019-ah khan Notification tih 

chhuah a ni leh a, hmanni lawk kha a nih chu Pu Speaker, chutah chuan Mizoram 

sorkar chuan Hnahthial District, Khawzawl District leh Saitual District-ahte Deputy 

Commissioner, DC Office dinna tur thupek a lo chhuah zui ta bawk a ni. 

 Pu Speaker, District thar 3 Khawzawl, Saitual leh Hnahthial District te kum 

10 lai hlamchhiah an nih hnuah sorkar-in hlawhtling tura chak taka hma a la hi 

lawmawm kan ti hle a ni. Ka lawm e. 

SPEAKER :  Aw le, tikhan Resolution chu a rawn move ta a, sawi ho tan 

mai i la. Hun hi eng ang vel nge kan in pek ang le? Minute engzat nge kan inpek 

ang? A thenin 15, a thenin 10, 15 a tha kan ti ang em? Pakhatin minute 10 a rawt a. 

Dar 4 chu kan pel dawn lo nia, tul bik riau te a awm a nih loh chuan. Deputy 

Speaker-in a awmna lam a tan tlat mai, minute 10 i ti mai ang u aw. A nih le, minute 

10 kan ti ang a. Tin, Group Leader-te chu kan hriat kha kan pe tam deuh ang a. 

Tunah sawihona kan tan ang a, tunge sawi tan ang le? Member zahawm tak Dr. 

Z.R.Thiamsanga sawi turin i lo sawm ang. 

Dr. Z.R.THIAMSANGA : Pu Speaker, ka lawm e. Vawinah Mizoram 

sorkar-in kum 2008-a District 3 Khawzawl, Saitual leh Hnahthial District a hawnte 

kum 10 lai hlamchhiah a nih hnuah sorkar-in tihlawhtling tura chak taka hma a la hi 

lawmawm kan ti hle tih Resolution a lo lut hi a lawmawm hle a. Kan hria a, 

Mizoram chu tlangram chhengchhe tak a ni a, inkalpawhnate a har em em mai a, fur 

chhiaah phei chuan Champhai - Aizawl te pawh hi nikum lamah te khan darkar 12 

kan kal a. Amaherawhchu, sorkar-in hma an lak chhoh tak avangin, tunah erawh 

chuan darkar 6/7-ah te pawh kan lo thleng thei ve tawk chu a ni ta mai a. 

Amaherawhchu, hmun tam takah kawng te pawh hi a la chhia a, kan ram mil hian 

District te pawh hi kan neih tam pawh a lo ngaiin a lang a.  

 Kan chhehvel Meghalaya State-ah khuan District 11 an nei a Arunachal phei 

chu ram lian a ni bik lo a, an ram a chhengchhiat avangin District 26 lai an nei a ni 

ta mai a. Tin, Nagaland te pawh tunah hian District 12 lai an nei tawh a ni. Manipur-

ah hian an ram khi phairam a ni a, tlangram chu tlemte a ni a, chuti chung chuan 

District 16 lai an nei tawh a ni. Tunah District 8 kan han nei a, District 3 kan neih 

belh dawn a, chuta belh khawm chu 11 chauh a ni a. Chuvangin kan ram dinhmun te 

ngaihtuahin  District 3 a taka an piang thar tur hi, a taka awm tur hi a lawmawm hle 

a, MNF sorkar hmasa 12th September, 2008 daih tawha he District a lo puan tawh, 

Congress  sorkar-in  kum  10  chhungin  hma  an  la  miah  lo  mai  a.  Tun  MNF  

sorkar  hun reilo  te,  thla  4  thla  5  chhung  leka  chak  taka  hma  an  la  a, Budget-

te  pawh  an  ruahman  ta  mai  hi  a  lawmawm  hle  in,  a  ropui  in  ka  hria.  

 Tin,  District  a  lo  nih  takah  chuan  central  atanga  tanpuina  tam  tak  

direct  funding te  tam  tak  a  awm  dawn  a.  Tin,  District-in  a  kalpui,  Mizoram  

in  kan  mamawh  em  em  Health  chungchangahte  pawh  District  Hopital te  a  lo  

piang  ang  a, automatic-in  kan  Health  Care  System-ah  te  pawh  hian  hma  kan  

sawn  dawn  a  ni.  

 Chutiang  bawkin  Education  chungchangahte  pawh  department  hrang  

hrangah  hmasawnna  tur  kan  nei  dawn  a, Agriculture-ah  te  leh  Power  

chungchangah  te.  Chungah  chuan  he    sorkar-in  District  thar  pathum  a  taka  

function  tura  a  rawn  ruahmanna  hi  kan  ram  tan,  a  bik  takin  thingtlang  tan  

phei  chuan  hmasawnna  ropui  tak  a  ni  dawn  a  ni. 

 Thingtlanga,  kan  mi  leh  saten  hmun  hla  tak  tak  atanga  khawpui  

district  an  han  pan  te  hi  a  senso  a  tam  a,  kal  man  leh  haw  man  ringawt atan 

te  pawh  hian  sum  tam  tak  an  seng  a.  Office  dawr  tur  ringawt  pawh  hian  tha  

leh  zung,  sum  leh  pai  tam  tak  an  seng  a  ni.  Chumi  ringawt  pawh  chu  

thingtlang  mi  tam  takin  awm  hmuna  an  mamawhte,  kan  mamawhte  an  han  ti  

thei  mai  turte  hi  Pu  Speaker,  a  lawmawm  khawpin  ka  hria  a. 

 Tuna  kan  resolution  pawimawh  tak  mai  hi  a  lawmawm  ka  ti  a, nichina  

ka  sawi  tawh  ang  khan  state  dang  tam  takte  pawh  hian  thil  dang  dangah,  

Medical  Science-ah te hma  an  sawn  chak  em  em  hi  District an  neih  tam  

vangte  niin  a  lang  a.  Chuvangin,  vawiina  private  member  resolution “MNF  

sorkar-in  kum  2008-a  District  thar  pathum Khawzawl,  Saitual  leh  Hnahthial  

District  a  hawnte  kum  sawm  lai  hlamchhiah  an  nih  hnuah,  sorkar-in  

tihlawhtling  tura  chak  taka  hma  a  la  hi  a  lawmawm  hle”  tih  hi  vawiinah  

hian  ka  sawi  duh  a  ni  e  Pu  Speaker,  ka  lawm  e. 

SPEAKER : Hun  i  va  hmang  tlem  ve.  Tunah  member  zahawm  tak  

Pu  K.T. Rokhaw  i  lo  sawm  ang. 

PU  K.T.  ROKHAW : Pu  Speaker,  ka  lawm  e.  He  resolution  sawi  

ve  thei  tura  hun  tha  min  pek  avangin  ka  lawm  e. Pu  Speaker,  tun  tuma  

District  pathum  Saitual,  Khawzawl  leh  Hnahthial  te  District  tura  puan  a  ni  hi  

a  lawmawm  ka  ti  a.  A  bik  takin  he  District  pathum  mipuite  hi  ka  lawmpui  a  

ni.  Amaherawhchu Pu  Speaker,  Saitual,  Khawzawl  leh  Hnahthial  te  District  

tura  puan  a  nih  khan  district  boundary  chu, ‘In  due  course’-a  tihfel  a  ni  ang  

a tih  kha.  Vawiinah  hian  he  sorkar  hi  thla  sarih a  kal  mek  a.  District  

Boundary  hi  tun  thleng  hian  tihfel  a  la  ni  lova. Tin,  notification  pawh  chhuah  

a  ni  lova.   Chuvangin  he  district  chungchanga  ‘In  due  course’  hi  engtia  rei  

tur  nge  tih  hi  hriat  a  chakawm  khawpin  ka  hria.   

 District  boundary  pathum  hi  District  an  puan  lai  hian  chiang  sa  turah  

kan  lo  ngai  a.  Tun  thlenga  sorkar  thla  sarih  a  kal  tawh  hnuah  pawh  District  

boundary  a  la  chian  loh  chuan  thil  mak  tak  a  niin  ka  hria.   District  an  puan  

hi  a  lem  viauin  ka  hria,  a  boundary  engmah  a  hriat  loh  a, chuvangin  Pu  

Speaker,  kan  Minister te  thu  sawi  atang  khan  tun  atanga  rei  lo  teah  District  

pathumah  hian  Deputy  Commissioner  dah  a  ni  dawn  a,  an  quarter  luah  tur  

te,  an  office  tur te  pawh  vawiinah  hian  ruahman  a  la  ni  mek  a  ni  tih  te  kan  

lo  hria  a,  a  lawmawm  em  em  rualin  District  Deputy  Commissioner  kha  lo  

dah  ta  se, a  boundary  kha  eng  chen  nge  tih  a  hriat  loh  chuan  engtin  nge  kha  

a  lal  ram, a  jurisdiction  chin  kha  a  hriat  theih  ang?  Engtin  nge  hna  a  thawh  

theih  anga,  engtin  nge  hma  a  lak  theih  ang  tih  kha  ngaihtuahawm  tak  a  la  

niin  ka  hria.  

 Tin,  vawiinah  hian  he  sorkar  hian  D.C.  dah  a  tum  takah  chuan  a  

boundary  hi  notification  a  chhuah  loh  pawhin a  lo  tifel  thawkhat  tawh  pawh  

a  ni  mai  thei  a.  An  lo  tifel  tawh  a  nih  chuan  a  boundary  chinte  pawh  he  

House-ah  hian  min  hrilh  hria  sela  a  tha  khawpin  ka  hria. 

 Tin,  Pu  Speaker  kum 1998-ah  khan,  khami  lai  kha  kei  MLA  ka  nih  ve  

lai  a  ni  a.   Khatih  laia  Congress  sorkar  khan  District  panga a  siam  thar  a.   

Chuta  a  district  puante  chu  a  then  chauh  ka  rawn  sawi  ang  a,  Aizawl North  

District  a  ti  ta  a  ni.  Aizawl  North  District-ah  khan  MLA  bial  pathum  a  

huam  ang  a  ti  a,  chung  MLA  bialte  chu  Kolasib,  Kawnpui leh  Bilkhawthlir  te  

an  ni.  A  capital  tur  erawhchu  Kolasib  a  ni  ang  a  ti  a  ni.  Chuvangin  District  

boundary  kha  a  fel  sa  thlap  mai  a  ni.  MLA  Constituency  pathum  boundary  

chin  kha  District  pakhat,  Aizawl  North  District  a  ni  mai  dawn  a  ni.  Chutiang  

tho in  Aizawl  South  District  a  ti  leh  a.  Aizawl  South  District-ah  khan  MLA  

bial  thum  a  huam  ang  a,  chung  MLA  bialte  chu  Serchhip,  North Vanlaiphai  

leh  Lungpho  MLA  bialte  a  ni  ang. District  capital  tur  erawh  chu  Serchhip  a  

ni  ang  a  ti  a  ni.  Tichuan  a  boundary  kha  chu  a  chiang  sa  vek  a  ni.  

 Tun tuma kan sorkar-in district a puan Saitual, Khawzawl, Hnahthial-te 

erawh hi chu a boundary engmah hriat a la ni lo va, a boundary hi an la puang lo va. 

MLA bial eng zat nge a huam dawn tih pawh a hriat loh a ni. Chu mi avang chuan a 

district neitu mipuite pawh hi a ruk chuan an lawm em em rualin an mangang viau a 

ni. Chuvangin Pu Speaker, heng district pathum Saitual, Khawzawl leh Hnahthial 

District tura puan a nih hma khan tun sorkarah khan District Reorganization 

Committee din a nih pawh kan hre lo a ni. Chuvang chuan Pu Speaker, vawiinah 

heng District pathum Saitual, Khawzawl, Hnahthial District boundary-te hi tihfel 

vek ni ta se chuan he Session a MLA te hi kan lawmna a kim hle tur a ni a. Mahse, a 

boundary chin chinfel a nih lohna laiah hian kan lawmna a kim lo a ni, kan rilru a 

hnual deuh a ni tih kha ka han sawi ve duh a. 

 Tin, Pu Speaker, a tawpnaa ka han sawi duh chu nichina member zahawm 

takin a rawn sawi tawh ang khan District pathum hi pek a ni tawh a, a mipuite pawh 

kan lawmpui hle a. A lawmawm kan tih rual rualin District Headquarter dil mek 

Darlawn-in District an dilna hi ka ngaihtuah thin a, an phu hliah hliahin ka hre thin 

a. Tunah hian Aizawl District huam chhungah kan dah ta a ni. Darlawn hi Aizawl 

atang hian a hla em em ta a ni. A thente phei chu Zokhawthiang te, Zohmun te, 

Khawlek te, Mauchar-te phei hi chu Aizawl atanga 200km deuhthaw a hla vek a ni. 

Chuvangin, anni tan an District Headquarters Aizawl rawn dawr hi a hla em em a ni. 

Chuvang chuan, Arunachal-te pawhin district 20 chuang an nei thei a nih chuan 

engah nge Darlawn hi district kan pek ve mai loh tih hi ka rawn sawi tel a ni e.  

Pu Speaker, ka lawm e. 

S P E A K E R    : Tu nge sawi leh ang ? Member zahawm tak Pu Lalrintluanga 

Sailo i lo sawm ang. 

Pu LALRINTLUANGA SAILO : Pu Speaker, ka lawm e. Vawiinah MNF 

sorkar-in kum 2008-a district thar pathum Khawzawl, Saitual leh Hnahthial District 

a hawnte kum 10 lai hlamchhiah a nih hnuah Sorkar-in tihlawhtling tura chak taka 

hma a la hi lawmawm kan ti hle a ni tih Private Resolution member zahawm tak Pu 

C. Lalmuanpuia chungah lawmthu ka han sawi hmasa duh a. Hetianga ram mipui 

leh bial mipui ten tihtakzet leh nghakhlel taka an lo thlir kan tihlawhtling mai tur hi 

a lawmawm hle in ka hria a. Chu mai ni lovin niminah kan House Leader zahawm 

takin heng district thar pathum tihhlawhtlinna tur atana Budget-a an sum hman turte 

a rawn tarlang kha a lawmawm ka ti leh zual a. Member zahawm takin a han sawi 

ang khan a leh lamah chuan a boundary siam fel chu a la ni hauh lo a ni tih kan hria 

a, amaherawhchu, a boundary awm lo hian thil tam tak hi siam a awm tawh a ni tih 

Pu Speaker, ka han tarlang tel duh a.  

 A bikin ka bial chhungah hian Village Council panga ngawt mai kum 20 

chuang tawh vawiin thlengin boundary nei lo an ni a, kum tin lo neia eizawng an ni 

a, an buai em em mai a. Pukzing Village Council hnuaiah hian Hruiduk te, Pukzing 

Vengthar te, W. Phulpui kan tih ang te leh Hnava te a awm a. Khatiang khan sorkar 

kal tawh hian kum tam tak chhung anmahni khaw din ngei Village Council an lo pek 

pawh boundary an lo siam lo a nih si chuan, vawiinah hian sawisel tur an ni em aw 

tih ka ngaihtuah a. Chu tih rual chuan sorkar hmasa khan ka bial chhunga Silsury 

khuaah chuan Village Council pakhat kha pahnihah a pawm a. An han practice chho 

va, an han inthlantir a, a buaithlak khawp mai a. Electoral Roll-ah chiah khan VC an 

awm a, a kawmthlang ami kha Silsury East VC-ah te an han dah a. A kawmchhak 

chiah kha West-ahte a dah a. An la in awm pawlh vek a ni. Chuvang chuan, helai hi 

member zahawm tak khan a hriat sual a nih ka ring a. A boundary-ah chuan buai loh 

phawt kha tha in ka han hre deuh a. Tin, notification pawh ka hriat sual loh chuan a 

chhuak tawh niin ka hre nghe nghe a tih kha ka han tarlang hmasa duh a ni. 

 Pu Speaker, vawiinah hian district thar pathum Khawzawl, Saitual leh 

Hnahthial a nihna ang taka tihpuitlin a nihna tur atana he sorkar, Pu Zoramthanga 

kaihhruaiin hma chak taka a lak tak avang hian lawmthu ka sawi rualin, a area 

chhunga awm mipuite an lawmzia kan hmuh hian lawmpui loh rual an ni lo a ni tih 

hi rawn tarlan ka duh a.  

 Tin, he Private Resolution fing tak maia rawn puluttu member zahawm tak 

Pu C. Lalmuanpuia, Aizawl North III bialtu hnenah hian lawmthu ka han sawi nawn 

leh a ni. Chutih rual chuan Pu Speaker, kum 2008 September ni 1 daih tawhah khan 

Pu Zoramthanga kaihhruai Ministry khan heng district pathum-te a pian theihna atan 

khan hma lo la in, kei ngei pawh khatih laia MNF OB leh kan MLA te Joint 

Legislature Party meeting State Guest House-a kan neihnaah heng district pathum 

pianna tur atana ngaihtuahtute zinga min dah avangin vawiina kan House Leader 

zahawm tak hnenah hian lawmthu ka han sawi nawn leh duh a ni a. Khatiang 

ngaihtuahtute zinga ka han awm kha a ropui ve hrim hrim a, Pu Speaker, vawiinah 

hian ka han hre leh hnuhnawh a ni tih kha ka han tarlang duh a. Heng district thar 

pathum a lo pian thu tarlan a nih atanga vawiin thleng hian sawi duh dan hi kawng 

hrang hrangin a inanglo em em mai a. Sawichhiatna leh indemna thawm a ring hle a; 

tin, Mizorama kan politics kalphung pawh nasa takin a sawi danglam a ni a, chuvang 

chuan, vawiinah hian lawmthu sawi loh rual a niin ka hre lo va, lawmthu hi kan sawi 

mawlh mawlh turah ka  ngai a ni.  

 Pu Speaker, thenkhatin district kan ngah lutuk a, a area a zim a, kan Mizo 

mizo-na leh kan inpumkhatnate a tichhia ti ang zawngte pawhin sawi an awm thin a. 

 Tin, ram hruaitu lu ber pakhat phei chuan kan awm loh chhungin a lo tiam 

zut zut alawm maw le ti tein tawngkam mawilo takte pawh an hmang hial a ni a. 

Chutiang chuan kawng hrang hranga indemna thawm a ring hle thin a nih kha. Pu 

Speaker, kei chuan hei hi ka sawi duh chu a ni a. Chhiarpui hnuhnung ber kum 2011 

khan nichina member zahawm tak Dr. Thiamsanga’n a sawi ang khan Mizoramah 

hian mipui 10,91,014 (nuai sawm leh singkua leh sawmpali) kan awm a. Chu chuan 

district 8 kan nei a ni a.  

 Tin, kan thenawm hnaivai ami keimahni ang tho, tlangram chhengchhe taka 

awm ve tho Arunachal-ah chuan kum-2011 chhiarpuiah khan mihring 13,82,611 

(nuai sawm pathum singriat sanghnih zaruk leh sawm pakhat) chiah an awm a. Chu 

chuan district 25 ngawt Pu Speaker, a nei a ni. Chuvang chuan Mizoram population, 

mipui ai hian chhiarpui hnuhnung berah hian 2,91,597 (nuai hnih singkua sangkhat 

zanga sawmkua pasarih) chauhin an tam a. Chu chuan district 25 an nei a. Tin, Rural 

Development Block hi keinin 24 atanga 26 (a chiaha hi ka chiang lova) kan neih 

laiin, Arunachal state hian 99 a nei a ni. Chutiang khawp chuan administrative area-

te pawh a inzau hleihin a inzim hleih em em mai a ni a.  

 Tin, kan hriat angin central sorkar atanga thingtlang lam hmasawnna 

ngaihtuahna atana sum a rawn pek hi District emaw, RD Block against hian a rawn 

release thin a. Chuvangin, kan sum hmuh pawh hi a intam hleih em em a ni tih kan 

hriat nawn thain ka hria a. Chuvang chuan, vawiinah hian kan district hi a tam lo a 

ni. Pu Zoramthanga kaihhruai hi Pathian zarah a kal chho zel ang a, a dang sawm te 

pawh hi puan leh hial chi alawm maw ni le Pu Speaker, an ti hial a ni. Population-a 

kan en chuan Arunachal kha kan la pha lo hial ang. Sawm pawh hi puan belh ila 21 

chauh kan la nei dawn a ni. Chuvangin, kan hotute hmalakna hi a lawmawm ka ti a, 

a chhuanawm tak zetin ka hria a, lawmthu ka sawi a.  

 Pu Speaker, chutih rual chuan special state, category state kan nihna ve ve 

han en pawh hian a awm hliah hliahin ka hria a. Tin, communication gap a nasat em 

avang pawh hian hei hi chu kan tih loh theih lohah kan ngai a ni. Chutih rual chuan 

kan House Leader-in chak taka hma a lak chhohna hi a fakawm tak zetin ka hria a. 

Inthlahrunna tur awm pawhin ka hre lo a ni. Pu Speaker, i veilama thu ten district  

thar 3 kan House Leader-in a puan lai khan mak an ti a, awm lo an ti bawk kha a ni 

a. Chuvangin, political party-te hi kan Leader min kaihhruaina zir zelin hma kan la 

thin a ni a. Vawiinah hian leader tha, hmathlir vision nei tha tak kan nei hi kan 

vannei hlein ka hria a, chhuanawm pawh ka ti a. Pu Speaker, kan House Leader hi 

kum 45 vel, thihna luikawr ruam zawh thlengin ka lo zui ve tawh a ni a. Chutiang 

taka hotu atana pawmtlak a nihzia hi ka tarlang tel duh a ni.  

 Pu Speaker, niminah khan Vanapa Hall-ah kan House Leader zahawm tak 

khan vision fel tak a neihzia tarlangin Aizawl khawpui traffic jam nasa lutuk tih 

ziaawm nan hmalakna ropui tak PAHOSS launching programme-ahte kan va tel ve 

a. Kan House Leader hmelah khan Pu Speaker, nimin khan Isua hmel hi langin ka 

hre hial a ni. Chuvangin, a hmalakna hi a ropui ka ti tak zet a, chhuanawm ka ti a. A 

chhan chu, amah dotute leh nasa taka sawiseltute hnenah niminah khan itsikna leh 

elrelna tel miah lovin sum a nuai za tel an pe duhte kha, hetiang leader kan nei hi 

kan bawp hi kan beng thlenga khai tur kan ni hial lawm maw ni le, lawm avang hian 

ka ti a. Hruaitu dangten ka unau pianpui pawh ni sela, congress a nih loh chuan 

engah mah ka ngai lo tih tawngkam an hmante nen chuan Pu Speaker, ava danglam 

tak em ka ti deuh a ni!  Chuvangin Pu Speaker, kan House Leader hian vision a nei 

thain, hmathlir fel tak a neih avanga hei hi thleng kan ni tih ka tarlang duh a.  

 Pu Speaker, minute khat lek (ka sawi laklawh a). District thar pathum 

chungchangah hian Aizawl traffic jam tihziaawmna PAHOSS-a hmalaknate leh 

kawng hrang hranga thlirna a langin ka hria a. I veilama thu ten super Chief Minister 

candidate hial lo ni tawhte pawh hian House zahawm takah khan keini chu issue 

base-in a nia kan kal ni te an han ti thin kha a ni a. Hmathlir nei lovin min hruai 

chuan khawnge kan thlen ang aw tihte pawh min ngaihtuahtir a. Chuvanin, vision fel 

tak nei leader kan nei hi lawmawm ka ti a. Keini zawng fak hla siamtuin Krismas 

hla a siam ang khan, ‘Keini zawng kan chan bik hi kan vannei hle a ni,’ ka’n ti deuh 

hlek a ni Pu Speaker. A tawp berah chuan Pu Speaker, district 3 tihpuitlinna tur 

atana kan House Leader kaihhruaina hnuaia chak taka hmalak a lo ni tawh hi 

lawmawm ka ti a. Chutah chuan kan House Leader hnenah lawmthu ka sawi a. 

Chutih rualin, heng district 3 tihhlawhtlin a lo nih theihna atana sorkar na chelh tlaka 

min ngai a, min thlang tlingtu mipui zawng zawngte chungah vawiinah hian 

lawmthu ka sawi a ni e. Ka lawm e. 

SPEAKER      : Member zahawm tak Pu L. Thangmawia, ilo sawm ang. 

Pu L. THANGMAWIA : Pu Speaker, ka lawm e. vawiinah member 

zahawm tak Aizawl North III Assembly Constituency atanga thlan tlin Pu C. 

Lalmuanpuia’n, ‘MNF sorkar-in kum 2008-a district thar 3 Khawzawl, Saitual leh 

Hnahthial district a lo hawnte kum 10 lai hlamchhiah an nih hnuah sorkar-in 

tihlawhtling tura chak taka hma a la hi lawmawm kan ti hle,’ tih a rawn pulut hi a 

lawmawm hlein ka hria a. Opposition bench-a thu member zahawm tak tak te pawh 

an lawm ve tho ka ring a. Min pass pui ngei pawh ka ring.  

A lawmawm em emna chu he resolution-a a ziah ang hian ‘hma a la hi’ tih mai a ni 

lova, ‘chak taka hma a la hi’ tihlai hi a lawmawm zualna niin ka hria a. A district 

kaihhnawih mipui kum 10 chuang lo thlir vang vangtu tan phei chuan a lawmawm 

lehzual viauin ka ring a. MP inthlan model code of conduct leh thil dang dangin min 

tibuai chho chungin, rem leh rem loin Mizoram sorkar MNF kaihhruai  hian heng 

district-te an function theih nan sorkar thar lakluh ni atangin hma a la nghal mawlh 

mawlh tih chu hai rual awm loin a lang a. Kum 1998-ah khan, khatihlai sorkar khan 

district thar 5 ngawt mai kha an hawng a. Tute emaw sawi dan takah pen pakhat 

pawh khawiahmah an dah lo a ni, DC te dah chu sawi loh. Chuti chung chuan, 

sorkar thar MNF sorkar lo piang khan heng district thar zawng zawngte kum 10-a 

sorkar chhung khan DC a dah hman vek a. Ramri a tihfel vek a, thil tul zawng 

zawng a tih zawh hnuah tunah phei chuan district tangkai tak tak kan lo nei chho  

ta a. 

 Hun a lo kal zel a,  kum 2008 khan  district pathum  Hnahthial, Saitual leh 

Khawzawl te kha MNF sorkar khan a tih thar veleh ta kha a ni a.  Inthlan hnu 

lawkah Minister changtu in a rawn sawi ang khan sorkar a rawn inthlak a,  Congress 

sorkar kaihhruai Mizoramah chak takin a lo ding chho  a. Kum 10 a sorkar chhungin 

pen pakhat pawh dah lovin  district pathum te a ngai ngaiin an awmin ka hria a, 

Nimin lamah ka zawng kual ve a, resolution kan sawi dawn avang hian.  Ka han 

sawi belh duh chu Pu Speaker,  member zahawm tak Palak bialtu MLA pawh khan 

boundary kha a vei viau a,  kum 10 chhung khan a boundary chungchang hi  

ngaihtuahna an lo nei miah lo em ni ? Tun thla 6 vela ngaihtuah fel vek tura  min 

beisei  kha  min hriatthiamna ka dil a, a chhan chu hun a awm ngang lo a ni.  

 D.C. te kan dah ang a, hotuten an ngaihtuah ang a, thla 6 pawh  tling hma 

hmaa lang thei sorkar chuan  a rawn tifel mai ang tih kha kei chuan Pu Speaker, ka 

ring tawk a,  hei chu harsatna lian a ni lo a, Officer pawimawh leh a a post tur awm 

sela, a boundary hi chu sawi ngai lovin a rawn keng tel mai tur niin  ka hria a.  

Amaherawhchu, min veipui lai leh thahnemngai taka House-a a rawn sawi kha 

member zahawm tak Palak bialtu pawh kha lawmthu ka hrilh duh a.  Hei hian kan 

sorkar hotute leh thuneitu sang te a nawr chak ka ring a. Khalai kha sawisel zawnga 

rawn sawi ka ni lo tih min hriatsak se. 

 Tin,  rilruin hun hlui te a chhui kir ve a, district 5 a rawn pian tantirh a thil 

hrang hrang te resolution puluttu in rawn sawi tawh mahse  thil hlui te min chhui tir 

a. Chumi hnuah MNF sorkar-in 2008-a district a hawn hnua thil thleng te  ka chhui 

kir a, district thar duh hoin beisei nei takin khatihlaia  sorkar kha hnehna nasa tak 

chantirin MLA te pawh an lo nei zel a.  Pu Speaker, keimah ngei pawh  Khawzawl 

bialah chuan district an duhna avanga nangmah ngei pawh vawi hnih thlantlin i ni a.  

Min lo hrethiam la, Pu Speaker, vawiina platform-ah pawh  inthlan leh ah chuan  

Khawzawl D.C. ah nomination ka file tawh i ti angah ka ngai a,  khatiang khawp 

khan mipuiin beiseina an lo nei thin niin ka hria a,            (Speaker : Ka ti chiah lo a 

nia, “ka tum ang” ka ti chauh a nia). Ka hriat dan a nia.  Min lo ngaidam la, chutiang 

zelin Saitual bialtu MLA zahawm tak  Pu R.Lalzirliana pawh khan district a awm 

theih nan theihtawp a chhuah a, vawiina hetiang dinhmuna a rawn awm theihna te 

pawh hi a bul tak hi chu Pu Speaker, district issue tho tho niin ka hria. 

 Chuvang chuan vawiina hetiang a rawn thleng ta hi a lawmawm hlein ka hria 

a. Sawiseltu tam takin district chungchang te hi an rawn sawi thin a.  Mizoramah 

kan ram a zim a, mipui kan tlem a, district chuti khati an rawn ti a. Amaherawhchu 

phak ang tawk tawkin hma kan han la ve a. District hi chuti zat tur tih hi guidelines a 

la awm lo niin ka hria a, Pu Speaker.  Chuvang chuan  India rama District te ber 

mipui tam lam zinga te ber Dibang Valley District Arunachal District phei chu 2011 

census ah khanin  mi singkhat (10000) pawh an tling lo a ni. Mi 7849 an a awm a.  

Chutih laiin India rama mihring tamna ber  Maharashtra District ah phei chuan  

crore khat ai tam  1.11 crore, Mizoram mipui let sawm deuhthaw ang a nih chu 

District khatah awm, khatiang kha a ni a.  India ramah pawh an la inzat lo khawp 

mai a.  District khat a mipui awm zat pawh hi.  Chuvang chuan Mizoramah chuan a 

remchan dan ang angte kan tih chho a kha  a tha a, tuna ruahmanna Sorkar-in a siam 

leh a lo hawn tawh te pawh hi a tha viauin ka hria a. 

 Chutihlai chuan pu Speaker, i remtihnain  kan sawi belh duh a chu, a area 

inzat thuak tho si ah kan member zahawm tak tak ten min lo hrethiam sela. Rural  

Development an ti a, R.D. Block an ti ang chi-te pawh hi Nagaland te, Mizoram ai 

chuan a zim zawk a, record a ka hmuhah chuan  16000Sq Km. chuang hret a ni a, 

Mizoram hi 21000Sq Km. chuang a ni a. Manipur hi 22000Sq Km chuang a ni bawk 

a.  Chutah chuan R.D. Block hi (Speaker  :  Chair kan inthlak lawk dawn nia aw, kan 

inthlak zawhah i chhunzawm dawn nia). 

DEPUTY SPEAKER  : Tan teh le. 

PU L. THANGMAWIA   : Pu Deputy Speaker, ka lawm e. R.D. Block 26 chauh 

kan neih lai hian Tripura-ah te chuan 58 a lo nei a, Nagaland ah chuan 74 a ni a,  

Manipur-ah 70 Meghalaya te pawh 46 a ni a.  Hengte thleng thleng pawh hian 

ngaihtuahna kan hman thar a tul hle a.  District thar a lo pian rual hian a ngaiin ka 

hria a. 

 Hei ka bial angahte pawh, Kawlkulhah te pawh,  R.D. Block leh Sub-

Division atan a rem em em bawk a, he lama ngaihtuahna hmangtu  kan Sorkar 

thuneitu te pawhin  ngaihtuahna lo hmang se. Ka bial loah pawh  remchang tak tak a 

awm theiin ka ring a, a that ka ring a.  Kan State tiat leh kan State ai tete pawh hian  

R.D. Block leh thil dang te pawh tam deuh an lo nei a, khatiang chi te khanin 

District thar a lo pian hian  a ramri turte ngaihtuah rual hian  Civil Sub-Division leh 

R.D. Block  thar tur te pawh hi  ngaihtuah tel nghal a tha awm mang e aw ka ti a.  

Vawiina motion hi a remchang em a, Pu Deputy Speaker, i remtihnain chungte chu 

kan sawi belh te ni se la. 

 Tin, tun dinhmunah hian a kaihhnawih a District thar kan hawn tur te an 

lawm em emin ka hria a. (Deputy Speaker  :  Minute khat i la nei)  Pu Deputy 

speaker, hei sawi na hun te hi kan nei khat a, minute min pek belh te pawh kha  i 

remtihnain ka rawn dil duh te pawh ni ta se la. Tunah hian  kan Sorkar chak tak 

hianin DC- te  dah chhoh tura hma a la hi a lawmawm hlein ka hria a.  Hmanni pawh 

khanin S.P. Office hmun turte district capital tur hmun thenkhatah te an enin ka hria 

a, a lawmawm em em mai a. Tuna kan district thar  lo piang tur kan lawm rual 

hianin  kan Sorkar-in  a ti hlawhtling tura  chak taka hma a han la hi  lawmawm 

hlein ka hria a Mizoram hmasawnna duhtu leh  ram tana rilru pe tak tak te kan ni a, 

Opposition a thu kan member zahawm tak tak te pawh hi Pu Deputy Speaker,  anni 

pawh hi an lawm ve hlein ka ring a. 

 Hei lo pawh hi a remchan dan angin Mizoram mamawh dan ang leh  kan 

ramina a kal zel turah kan sawi tak angin R.D. Block te, Civil Sub-Division thar te 

leh  District thar te pawh hi  a rawn piang chhoh zel turah pawh ngai ila.  Tuna mi 

bik erawh hi chu  kum 10 lai mai rahbeh kan ti dawn nge, rahhrual; vawikhat phei 

chu ka khawngaih khawp mai a. Mizorama thuneitu ber hi khaw pakhatah phei 

chuan an lo hmuak a, khami khuaa kal tur chiah pawh kha a ni lo bawk a a 

hriatthiamawm thoah ngai ila. 

PU L. THANGMAWIA : Duh nei phut welcome hi chu ti khan an 

inchhang a, khatih laia an hawihai hmelte kha TV leh Whatsapp-a rawn lang kha ka 

rilru ah hian a rawn lang a, khangho tan phei chuan zalenna dar (Deputy Speaker : I 

hun a tawp a) chhanchhuahna ni a rawn her chhuak ta niin ka hria a. Engpawh nise, 

ka rawn dil tawh angin Pu Deputy Speaker, ka inbuatsaihna hi ka han sawi zo law 

law ang a, ka sawi rei tawh lo ang Pu Deputy Speaker. 

 Chuvangin anni pawn he district lo awm turah hian an lawmthu sawi ve 

theihna nia ka hriat he House zahawm tak kaltlanga ka han ngen duh a chu he 

district thar function turah hian thil tam tak mipui in an lo tawiawm ngai te pawh a 

awm dawn niin ka hria a, chung ah chuan theihtawp chhuaha lo tawiawm a sorkar in 

chak lehzual a. Heng district-te a tihhlawhtlin theih nana mipui lam atanga tih fel 

ngai leh lo puih ngaiahte pawh theihtawp min lo chhuahpui se tih kha he House 

zahawmtak kaltlang hian ka han ngen duh ni se.    

  A tawp berah chuan, Pu Deputy Speaker, he motion hi a nih ang ang hian a 

thain ka hria a, a lawmawmin ka hria a. Kan sorkar-in tihlawhtling tura chak taka 

hma a la hi a lawmawm kan ti hle tih hi, he motion-a hi min pass-pui ngei turin, kan 

opposition bench-a mite pawh ka’n ngen lawk duh ni se, ka lawm e, Pu Deputy 

Speaker. 

DEPUTY SPEAKER :  Minute 13 vel a la awm a, tunge han sawi leh 

ang. Aw, Pu Vanlalhlana i lo sawm ang u. 

PU VANLALHLANA : Pu Deputy Speaker, ka lawm e. Member 

zahawmtak Pu C. Lalmuanpuia resolution hi ‘MNF sorkar-in kum 2008-a district 

thar 3 Khawzawl, Saitual leh Hnahthial district an hawnte kum sawm lai hlamchhiah 

an nih hnuah sorkar-in tihlawhtling tura chak taka hma a la hi lawmawm kan ti hle’ 

tih a ni a. A tha ka ti khawp mai a, ka rilru hmasa ah chuan ka thlawp khawp mai a, 

amaherawhchu question hour atang khan kan sawi kan sawi a, ka la hriat loh ka hriat 

thar chu district boundary siam fel a la ni lo tih a ni tlat mai a. Engpawh ni se kan 

rilru hmasa kan bansan thei lo ang a, tha kan ti a kan thlawp a, amaherawhchu sorkar 

hian district boundary siam fel thuai hi chu a ba ve thung a ni tih kha ka’n sawi lang 

duh a ni.  

 UT laiin district pathum kan nei a, Aizawl District, Lunglei District leh 

Chhimtuipui District te kan ti a, chutiang chuan UT kan tluan a. State-ah pawh 

chutiang bawk chuan engemaw chen kan kal a. Kan hriat angin district panga a rawn 

pian belh ta a. Aizawl District atangin Kolasib District te, Mamit District te, 

Champhai District te, Serchhip District te a lo piang a. Chhimtuipui District nuai 

bovin Lawngtlai District te, Saiha District te a lo piang bawk a, tichuan district 

pariat kan nei ta a ni. Chumi hnuah chuan tunah district pathum kan han neih belh 

leh dawn a ni a. Khawzawl District te, Saitual District te leh Hnahthial district te, 

District sawm leh pakhat kan nei dawn a. 

 Kha kan chhehvel state kha kan thiante khan an han sawi a, a dik a. Tripura 

khu Sq. Km. 10000 vela zau a ni a, kan Mizoram chanve vel hi a ni, district pariat an 

nei a. Nagaland khi Sq. Km. 16000 leh tlem a ni a, district sawm leh pahnih an nei a. 

Manipur hi keini aiin an lian deh hlek a, Sq. Km. 22000 vel an ni a, district sawm 

leh paruk an nei a. Mizoram hi Sq. Km. 21000 leh tlem kan ni a, tunah district sawm 

leh pakhat kan nei dawn a ni a. La pian belh leh pawh hi kan chhehvel state te en 

chuan a pawi lo thei in ka hria. He district pathum, Hnahthial District te, Khawzawl 

District te, Saitual District te lo pian tur chungchang hi a ngaihnawm, politics 

involved pawh hi a thuk in ka hria, a kawngte hi bumboh a. Hmeichhia angin nau 

nei tur ni ta se a sehsam chhungte hi a rei ka ti.  

 2008-ah a thuin notification siamin district pek an ni a, chumi hma chuan rei 

fe an bei tawh a ni, UT lai atang tawhin an bei tawh a ni, district an duhna hi an 

tilang tawh a ni. Hnahthial-ah te phei chuan hemi district demand leh a process 

chhung hian thil nuihzatthlak deuh te, lungchhiat thlak deuh te, thil serious deuh te 

hi a awm nawk mai a. Ka’n sawi ang khan political drama mak tak tak te pawh a 

awm a, a tawpah an han hmu ta hlawl a. Ka ngaihtuah let a, 2008-a an hmuh pawh 

khan  minister te, ram hruaitu te an hmu thin a. Thenkhat lo dawnsawn danah kha 

chuan district an dil dawn a ni tih hre rengin district dil nachang hre lo ula chuan a 

ka ti ngawt ang che u tih tawngkamte kha kan han hmu a. 

 A hnuah nichina kan han ngaihthlak ang khan hotu thenkhat chuan 

“Tiamzela angin ka tiam ve ang che u,” a fuke kimin ka function-tir ang an han tia, 

amaherawhchu a function leh hlem hlei lo a. Tichuan tunah district kan han inpe 

dawn kan tia,  a boundary-a pawh chu kan la tifel lem hlei lo a. Chuvangin sorkar 

hian hmalak a tum a nih chuan heng hi a ngaih pawimawh hmasak turah ka ngai a. 

Tin, tuna district a pianna tur takah pawh hian mak ka tih deuh chu 2008-ah khan 

MNF ministry hun laia district hi notification chhuaha piang a ni a, in ti teh ang, 

function lo mahse. Mipui rilru pawh hi engemaw ni tehreng ni, inthlan kan 

hmachhawn a, Hnathial bialah te, Saitual bialah te, Khawzawl bialah te chuan 

district pe tute kha an tla vek mai a, an tling lo vek mai a.  

 Tichuan, hun a lo kal leh a, inthlan te kan han nei lehah pawh khatiang deuh 

bawk kha a lo ni chho a. Amaherawhchu tun district piang tur, misistry lo piang 

turah hian MNF party deuh vek hi an tling thung a heng district thar puanna turah 

hian. Mipui hmaa commitment-te tihlawhtlingin district te cabinet meeting-ah an 

han sawi chho a, tiang hian thu tisaa chang tur hmel te pawh kan han hmu chho 

turah ngai ta ila.  Tun tumah hi chuan mipui pawh an lawmin ka hria, MP election 

kan nei a, mipui ten district petu chu lawmthu an hrilh em aw ka tia, Hnahthial 

bialah te, Khawzawl (Tuichang) bialah te, Saitual (Tawi) bialah te MNF candidate 

ten vote sang tak hmuin anmahni constiturncy bialah chuan an khingpuite an hnehin 

ka hria a, chung chu an lawmthu sawina veahte pawh kan ngaihsak te pawh a thain 

ka ring a.  

 District kan nei dawn ta a, hmabak thui tak kal tur an nei, a bul tan that a 

pawimawh khawp mai a. Nichina an han sawi ang khan sorkar pawhin a ngai 

pawimawh a, nimin budget speech kan ngaihthlakna-ah pawh DC Office tanna tur 

te, SP Office tur te SEDP atang pawhin cheng nuai 855 te dah a niin he district 

pathum piang tur atan hian a vai thuin cheng nuai 1500 budget-ah khan dah a ni ta a. 

PU  VANLALHLANA : Chu chu  District  pathum  ten an insem chuan  

nuai  500  theuhin an chang dawn  tihna  a lo ni leh a.  Awm lo ata bul tan tur chuan  

nuaih  500  kha  a tam lua lo mai thei a ni. Amaherawhchu  an  plan  fund atang ten 

pawh theih a ni tih te kan ngaithla leh zel a,  a lawmawmah ngai ta  ila.  Chuvangin  

a  tawpa  kan conclude  duhna chu Pu  Deputy Speaker,  he  motion,  he  Private 

Resolution lo lut a  hi a  tha  a, a  thlawp  pawh a thlawp  awm khawp  mai, kan 

thlawp ang. Amaherawhchu,  sorkar  hian  District  boundary hi chu  rang taka a 

chinfel a  ngai a  ni.  District  boundary  D.C. ten  min juristiction  hre  lovin , chin 

hre lovin engtinnge  ro an rel ang? V/C boundary  buai te nen chuan a  in ang lo 

deuh hlek a  ni.  Pu Deputy Speaker  ka lawm e. 

DEPUTY SPEAKER    : Tunge  sawi leh ang aw,   Pu Zama i sawm ang  aw. 

PU V.L.ZAITHANZAMA : Pu  Deputy Speaker, ka lawm e,  kan member 

zahawm tak  Pu  C.Lalmuanpuia  Resolution -  MNF  sorkar-in  kum  2008  a  

District  thar  3  Khawzawl,  Saitual  leh  Hnahthial District  pathum te  kum  10 lai  

hlamchhiah  a nih hnuah tihlawhtling tura  chak taka  hma  a la  hi a lawmawm  kan 

ti hle. 

 Hei hi kan member pui zahawm tak tak ten an rawn sawi tawh a.  Sawi tur 

tam tak ka nei lo nangin ka rilruah  sawi loh  theih loh  eng emaw zat a awm  a. 

 A hmasa berah chuan,  District  hmu thar  3  te ka lawm pui a,  

amaherawhchu, ka hmaa mi ten an rawn sawi tak ang khan  kum  2008  daiha piang 

tawh kum  10  vei hnua  tihlawhtling tura  hma kan  han  la chauh hi an 

khawngaihthlak  hlein ka hria  a.  Tun  term  kum 5  chhung hi chuan  pian to  fel 

taka piang turin ka  beisei a ni.  Ka  rilrua  ka’n vei ber lai zawka chu  District  thar 3 

kan nei ta a,  a dang pawh a la piang zel turah ngai ila.  Kan thusawi kan ngaihthlak 

tak kan Member zahawm tak takte  thusawi han ngaihthlak khan a dang pawh a la 

piang zel turah ngai ila.  Chumi lo piang zel turah chuan ka rilruah  District  hi  

hnam hming te hian  piang zel tawh lo se a tha em aw, tih ngaihtuahna  ka nei a.  

Mizoramah hian hei MLA  bial  40 constituency   tam tak hi khaw hming ni thin kha 

tunah hian lui hming te, tlang hming te  tam tak thlak a ni tawh ang hian  Mizorama  

District thar a  lo piang leh a nih pawn  tu khaw hming bik emaw, tu hnam hming 

bik emaw hian rawn piang tawh lo se, tih hi ka duh dan a ni a, chu chu ka’n sawi ve 

hrim hrim duh a. Minute 10 pawh kha hman kher tulin ka hre lova, ka sawi tum tak 

ka sawi zawh chuan duh tawk mai dawn ila. 

 He Motion hi a tha hle a. Amaherawhchu tuna ka sawi ang khan, District thar 

lo piang turte hnam hming leh khaw hming a nih tawh loh ka duh rualin, tuna 

Mizorama hnam hming leh khaw hming District awm te pawh hi, Pu Deputy 

Speaker, thlak leh dan a awm lawm ni, tih hi ka rawn sawi ve duh a ni. Chu chu ka 

rawn din chhan a ni e. Ka lawm e. 

DEPUTY SPEAKER   :    Tunge sawi leh ang le? Pu Lalbiakzama i lo sawm ang u. 

PU H. BIAKZAUVA     : Pu Dy. Speaker, ka lawm e. Ka hming kha ‘Lal’ a tel 

lova, ‘H. Biakzauva’ tih ringawt kha a nia, kha kha min hriatthiam sak dawn a nia. 

 Pu Dy. Speaker, vawiinah resolution duhawm tak mai sawi theia kan  awm 

hi lawmawm ka ti a.  Tin, a puluttu MLA zahawm tak Pu Lalmuanpuia  pawh a 

fakawm hlein ka hria a.  A rawn  move-na  chungchangah  a  inbuatsaihna a famkim 

thawkhat hlein ka  hria.  Tin, he resolution hi tihawm ngei ngei chi leh tun kan 

dinhmun anga kan thlir chuan lawmthu sawi hi kan mawhphurhna leh kan bat niin 

ka hria a.  Sorkar a kal tan chauh a,  hetiang thil lian tham tak mai hmachhawp a han 

nei nghal hi he sorkar chak tak pawh hi titha hlein ka hria a ni.  Thil tum leh thil 

kalpui te a liantham hle a, a fakawm hlein ka hria  a ni. District a tam hian mipui tan 

a zangkhai a, mipui tana rawngbawl tur kan ni a, ram kan hmangaih a, mipui kan 

hmangaih a, chumi te tana rawngbawl tura inpe kan nih avangin hetianga District 3 a 

han awm chho ta mai hi mipui hmangaihna leh ram rawngbawlna tak tak chu a bul a  

intan niin ka hria. 

 Tin,  Khawzawl,  Saitual  leh Hnahthial  te hian  District  neih  hi  an  phu 

hlein hriatna  ka nei a.  Kan ngaihthlak  tak angin  kum 10 District a puan an nih 

hnuah a liam ta a.  1998-ah  District  5 a piang a, chumi atanga kum 10 ah chiah  

District dang  3  a pian belh leh a,  mahse, tihpuitlin a  ni  ta  lova.  Mahse, tunhmaa 

awm sa nen  District  11  kan  lo nei dawn ta a.  Mizoram  len dan ngaihtuah leh 

mipui tam dan ngaihtuah chuan a awm hlein kei chuan ka hria a ni. 

 Tin,  District  a tlem  lutuk hian  mipui  hmun kilkhawr zawka  awm ten  

harsatna  tam tak  an tawk a.  Tehkhinthu  han  sawi ta ila, Lawngtlai East  bial chu 

Lawngtlai leh Sangau R.D. Block huamchhung  hmun karkik takah District pakhatin 

a  awp avangin  Ration Card siam turin Sangau bul Phawngpui tlang  bul thuta 

awmte tan chuan DCSO  Lunglei-in a bial tlat avangin Lungleiah kal daih a ngai ta 

mai a. 

 Tin, a piah deuhah Siaha bul Bualpui vel, Lungzarhtum vel amite chu DCSO 

Lawngtlaiin a bial leh daih a, Lawngtlaiah an kal a ngai a. Lawngtlai khaw chhung 

ami chu DCSO dangin a bial a. DCSO pathum kan hrawn mek a ni. Ka han tarlan 

duhna chhan chu District thar pathum kan lo neih chuan Department hrang hrangte 

hi restructuring a ngaih ka ring a. Chutiang a nih chuan harsatna tam tak District 

pakhat chhunga District dangin Department thenkhat a rawn enkawl ang chi pawh hi 

tih bo a nih theih ka ring a. PWD-ah chuan Lawngtlai District-a Sangau RD Block 

huam chhung chu Siaha PWD EE-in a bial daih mai a, Lawngtlai District ni si khan. 

Tin, PHE angah pawh Siaha District-in a lo bial ta daih mai a. Tin, P&E-ah ni se 

Lunglei-in Lawngtlai District kha a va control leh daih mai a. Supply-ah pawh 

khatiang kha a ni a. Khatiang ang khan District kha kan in zen pawlh vek mai a. 

Hetia District pathum a lo awm tak hi chuan restructuring a ngaih ngei ka ring a. 

Department tam tak hi an District chhungah, anmahni jurisdiction-a thuneituten an 

control theihna pawh hun remchang tak in siam thei dawnin ka ngai nghe nghe a. 

Kei pawhin rawtnate ka nei nghe nghe a. District pathum lo piang hian Mizoram 

hmun hrang hranga Department hrang hrang te hnathawhna turah hian nasa takin a ti 

chak dawn a, min pui dawn a ni. 

 Tunlaiah document tam tak thingtlang amite pawhin an mamawh ang chi hi 

District Headquarters-ah te lak a ngai a. Chutiang la tur chuan hmun kilkhawr zawka 

awmte tan chuan District Headquarters pan vang vang a ngai a, harsatna tam tak 

heng hian communication chungchangah te, economics chungchangah te min siam a 

ni. Tin, Department thenkhatten survey an han nei a, anmahni District chhung an kal 

velna leh an chet velna atan pawh hmun kilkhawra awmte an District a zau avangin 

harsatna tam tak an tawk a. Ka ngaih dan phei chuan District hi hei aia tam pawh hi 

la awm se, tun aia mipui tana rawng kan bawlna kawngah hian awlsam phahna leh 

that zawkna tam tak a awm ka ring nghe nghe a. Administration chungchangah nasa 

takin min pui dawn a. Kan mipuiten nasa takin harsatna tam tak an pumpelh phah 

dawn a, an khawsak a zangkhai phah dawn hle a ni. Chutiang a nih avang chuan, he 

Resolution rawn puluttuin a rawn sawi tak ang khan a tulna leh a mamawhna kan 

ramin a hrin chhuah ve tawh ni pawhin a lang a. He resolution hi resolution tha tak, 

lawmthu sawina phu hliah hliah niin keipawhin ka hria a ni. Kha kha ka sawi theih 

chin ni se, ka lawm e. 

DEPUTY SPEAKER : Dr. F. Lalnunmawia i lo sawm ang. 

Dr. F. LALNUNMAWIA : Pu Deputy Speaker, ka lawm e. Vawiinah 

Private Members’ Resolution Aizawl North III MLA zahawm tak Pu C. 

Lalmuanpuia’n a rawn putluh ‘District pathum kan neih thar Khawzawl, Saitual leh 



78 
 

Hnahthial District ti hlawhtling tura chak taka hmalak a ni ta hi lawmawm kan ti 

hle’ tia a rawn move hi Pu Deputy Speaker, han thlawp ve ka duh a. A move-tu hi ka 

fak duh a, a chin chhuakin, tun hma a history atangin a rawn sawi chhuak a, a 

bengvarthlak viauin ka hria a, keimah a mimal pawhin ka lo hriat loh thil te a lo tar 

lang a. Kum tam tak chhung District lo pian nan hian a lo inthoh tawh a, a rawn 

hlawhtling chho ta hi lawmawm hlein ka hria a ni. Heng District thar pathum hawn 

belh a nih chungchangah hian a bik takin kan sorkar, kan CM zahawm tak Pu 

Zoramthanga kaihhruai sorkar hmalaknaah hian lawmthu sawi tur tam tak a awmin 

ka hria a. Tin, Hnathial, Saitual leh Khawzawl mipuite pawh thinlung takin ka 

lawmpui tak zet a ni. 

 Vawiinah hian ka rilrua lo awm chu he House zahawm tak leh kan Deputy 

Chief Minister, Khawzawl bialtu ni bawk Pu Tawnluia ka rilruin ka ngaihtuah 

chhuak a. Vawiina kan sawihona hunah hian han awm ve se a lawm ve tur zia te, a 

hlim ve tur zia te ka ngaihtuah a, a awm ve lo hi a khawhar thlak viauin ka hria a ni. 

Tin, kan Minister zahawm tak pahnih Hnathial leh Saitual bialtute vawiinah kan 

zingah an awm a. Anni hi ka thinlung takin ka lawmpui a, kum tam tak mipuite 

pawhin an lo beisei leh an lo nghah tawh tun huna tihhlawhtlin, tihpuitlin a ni ta hi 

ka lawm a, ka lawmpui a ni. A bik takin Saitual bialtu Minister zahawm tak Pu R. 

Lalzirliana hi ka lawmpuina thu a bik taka han sawi pawh ka duh a Pu Deputy 

Speaker. Ani hi sorkar liamtaah pawh bialtu, term nga a bialna a ni tawh a tun hi. 

Khatih hun chhung zawng khan Saitual District hi nau veiin a lo vei tawh thin tihte 

pawh kan lo hria a.Chungah chuan harsatna tam tak a lo tawk a. Ministry hmasa 

lamah phei kha chuan tuboh leh dolung inkara awm ang deuhte pawh kha a niin kan 

hre deuh a, a dinhmun kha a harsain a khawngaihthlak ka ti a. A lo vei em em, 

mipuite pawhin pressure nasa tak an lo pe tawh thin a, a bial mipuiten. Lehlamah 

sorkar lam atangin harsatna kha a awm ve bawk si a, tuboh leh dolung inkara awm 

ang deuhin kha leh chen kha a lo awm tawh a. Hetianga sorkar thar hnuaiah 

harsatnate chin fela District pek an lo ni ta hi ka lawmpui hle a ni tih ka sawi duh a. 

 Tin, District hrang hrang khang Hnathial te, Khawzawl te pawh vawi tam tak 

Demand Committee-te dinin an lo bei tawh thin a, hlawhtlinna hmel an hmu ta hi ka 

lawmpui a. Tin, District kan han pek hi a party ang pawha kan policy, thuneihna sem 

zai, decentralization of power and functions chi khatah te pawh hian a ngaih theihin 

ka hria.  Hemi thuneihna semzai hmanga hmasawnna rualkhai zawka kalpuite pawh 

hi party ang pawha kan policy kha a ni a. Hemi hi SEDP-ah pawh tarlan a ni a.  

Hemi hmang hian thuneihna hmun hrang hrangah kan sem darh ang a, thingtlang 

kilkhawr zawkah te pawh hmasawnna tha tak a thlen te pawh ka beisei a ni.  Tin, 

heng district tharte tan hian Aizawl kal kher lova thil tih fel theih a lo ni tur te, tin, 

Lunglei kal kher lova file han tihfel theih tur te; tin, Champhai kal kher lova thil han 

chinfel theih a ni tur hi, hun leh tha leh zung tam tak sen ngai thinte pawh kha sen 

ngai lo tura tuna District thar kan han nei hi a lawmawm hlein ka hria a.  Tin, hei 

bakah hian District beisei, tih rih lohte pawh an awm a, hengte pawh hi District hmu 

kher lo pawh hian kan hotute hian, kan sorkar hian an ngaihtuahin ka ring a.  Hemi 

thuneihna semzaina kawng hrang hrang hian Mizoram khawtinte hmalakna tur hi he 

sorkar hian hma a la turah ka beisei a ni.  Tichuan Pu Deputy Speaker, vawiina kan 

Private Members’ Resolution hi Opposition Group-te pawhin min thlawp tlang niin 

ka hria a, a lawmawm hlein ka hria a.  Kan lawm tlang niin ka hria a, Zoram mipuite 

leh bial hrang hrang bialtu MLA leh he House pumpui hi kan lawm niin ka hria a, ka 

lawm tak zet a ni.  Chuvang chuan  he resolution hi lawm takin ka thlawp a.  Kan 

vaia kan pass pui hi ka beisei a ni tih kha tawite in ka rawn sawi ve duh a ni e.  Pu 

Deputy Speaker, ka lawm e. 

DEPUTY SPEAKER   : Tunge sawi leh ang aw? Pu H. Lalzirliana, Mamit 

bialtu sawm ang aw. 

PU H. LALZIRLIANA : Pu Deputy Speaker, ka lawm e.  Private 

Member Resolution Pu C. Lalmuanpuia, Aizawl North III bialtu rawn putluh,     

“MNF sorkar-in kum 2008-a District thar 3 Khawzawl, Saitual leh Hnahthial 

District a hawn te kum sawm lai hlamchhiah an nih hnuah sorkar-in tihlawhtling 

tura chak taka hma a la hi lawmawm kan ti hle” tih hi ka thlawp a, a lawmawm ka ti 

hle a.  IT world-ah chuan khawvel pumpui hi ‘Global Village’ min ti tawp mai a.  

USA a ni emaw, Tawngkawlawng a ni emaw, Global Village-ah chuan kan tel vek a 

ni.  Heng district thar lo piangah hian a thatna leh a that lohna, merits & de-merits 

sawi tur tam tak a awmin a rinawm a.  Amaherawhchu, IT savvy vek kan ni a.  

Google-ah te pawh han kal kual ila, a de-merits ai chuan a merits, a advantage a tam 

zawk zel a ni.  Heng district thar lo piang hi kei phei chuan ka lawmna a zual leh 

zual a.  Aspirational district, Mamit min chhawk zangkhaitu turte pawh hi ka melh 

ve deuh a ni.  Chungte an awm thei a nih phei chuan a aia tam pawh hi kei chuan ka 

thlawp hial a.  Phaileng District te pawh hi awm se, a thain ka ring hial a ni.  

 A thatna kawng sawi dawn ta ila, social leh economic leh politics-ah.  Social 

lamah chuan  urban leh rural inthliarna i ti mai ang, intluk lohna te pawh hi a 

tikiamin a rinawm a.  District  capital-a  awm leh thingtlang kilkhawr deuha awm 

chu kan ngaihtuahna te pawh tlem chuan a insan  hleih deuh em aw tih te; tin, 

thingtlang miin khawpui mite kan thlir dan te a dang em em a.  Chungte pawh chu 

nasa takin heng district lo piang thar hian a tizim dawn niin a hriat a.  Health leh 

Education chungchangah pawh a operating area kha a tlem avangin manage a awl 

dawn a.  Chu chuan mipuite tan zirna leh hriselna chungchangah pawh hmasawnna a 

thlen ngei a rinawm a ni.  

 Tin, kan sawi tak ang khan politics chungchangah pawh ‘decentralization of  

power’ kan tih te kha kan operating area a zima, kan administrative area a zima, 

mipuite kan enkawl hneh phawt chuan khang zawng zawng pawh kha nasa takin 

improvement a awm dawn a.  Rorelna tha zawk, better government a lo awm ang a, 

administration a lo fel ang a.  Mipuite ah sorkar scheme hrang hrang leh policy te 

changtlung zawkin implement a lo awlsam dawn a ni.  Chutiang chuan district hi a 

boundary-ah, a pawimawh berah chuan kan ngaihtuahna hi global phawt mai sela.  

Administrative convenience avanga kan boundaries hi chu engti kawng pawhin 

engtik lai pawha sutkian theih a ni a.  A pawimawh berah chuan khawvelin global 

family, global village tia min puan mek lai hian keinin te reuh te te, a boundary tih 

vela kan lo buai kha a felin ka hre lova.  Kan rilru hi global phawt mai sela.  Tih tak 

takah chuan thingtlang leh khawpui pawh hi smartphone kan nei theuh a, khawvel 

lehlamah hian chhungkua member tinte pawh hi kan cheng theuh tlang a ni.  

Chutiang khawp chuan kan rilru ngaihtuahna, thingtlang kan ni emaw, khawpui kan 

ni emaw pawh hi a inkhairual khawp mai.  Kan lifestyle te, kan dress code thlengin, 

kan style hi kan fashion thleng hian thingtlang a nih leh khawpui mi a nih pawh hi 

kan inhriat hran tak tak loh, Mizo angah ngat phei chuan.  Vai ramah hi chuan a 

rethei leh hausa, thingtlang leh khawpui hi hmel en hian a hriat nghal ngawih 

ngawih a ni.  Chutiang chu kan ni ve  lova, kan vannei hle a.  Chuvangin kan rilru hi 

global phawt mai sela, heti lai bawr vel a boundaries chungchang kha chu kan 

hotuten an tifel thuai turah ngai ila a tha awm e.  Chuvang chuan  he resolution lo lut 

hi a thlawpawm hle a, a lawmawm bawk a.  Nasa takin kan hotute leh kan Minister 

te, kan MLA ten au hla leh kum tam tak nau veia an lo vei tawh kum nga zawh hmaa 

tih chhuaha a lo awm hi district bialtu te leh district mipui te zawng zawng lawmthu 

ka hrilh a, ka lawmpui a. Chutiang chuan heng district 3 lo piang turte hi Zoram 

mipuite pawh hian ngaihtuahna zau zawk neiin global taka rilru ngaihtuahna neiin 

heng district 3 piang hi a lawmawm a ni tih hi mipui te pawh hian hre thar ila a thain 

ka hria. 

 Keini district, keini state tiatpui te pawhin keini aia tam hlir an nei a. A then 

chuan 20 chuangte pawh an nei a ni, kan han elpui ve te pawhin. Chuvang chuan 

district 3 lo piang hi mipuite tan pawh hmasawnna tur a ni tih hi Zoram mipuite hian 

hre thar leh ila a tha in ka hre khawp mai.  

Vawiina Private Resolution lo lut hi ka thlawp e. 

DEPUTY SPEAKER   : Minute 6 vel a la awm a, kan hun pekah khan minute 

10 kan ti a. Minute 6 vela sawi zo thei kan awm em aw ? Kan awm chuan phal ta 

ilangin. Kan awm lo a nih chuan House ngaihdan kan lak a ngai dawn a. Minute 6 

chhunga sawi zo thei kan awm chuan, Pu Lawmawma i lo sawm ang. 

PU LAWMAWMA TOCHHAWNG     :  Pu Deputy Speaker, ka lawm e. 

Kan hun hi hetiang hi a ni a, a rei lo thei ang bera sawi ka tum ang a. 

 He resolution MNF sorkar-in kum 2008-a district thar 3 Khawzawl, Saitual 

leh Hnahthial District a hawn te, kum 10 lai hlamchhiah an nih hnuah sorkar-in ti 

hlawhtling tura chak taka hma a la hi a lawmawm kan ti hle tih Pu C Lalmuanpuia, 

MLA zahawm takin a rawn pulut hi a lawmawm hlein ka hria a. Sawi kan ngaithla 

tam tawh a, fiah tak takin ngaihnawm tak takin kan ngaihthla tam tawh a. Chuvangin 

sawi thui pawh a tul tawhin ka hre lo a. Amaherawhchu, eng emaw zawnga 

ngaihtuah chuan Lunglei District atanga Hnahthial hi lo piang a nih ve bawk 

avangin han sawi hrim hrim hi a tulin ka hria a. 

 A tuah tawh ngang aniang tuna lo piang chhawmnun, tihnun, tihchak a ni tur 

hi, mihring ni ta se, phir 3 piang thawt ang a ni awm e. Nu leh pa hringtu tan chuan 

lawmawm tak ni turin ka hria. A inthamna a rei a, a inmung rei a, kum 10 tel 

tehmeuh a lo ni tawh a nih hi maw le! A huamchhung amiten an nghakhlel tawh 

bawk a, eng emaw chang phei chuan eng tawngkam nge kan ngaihthlak thin kha, “A 

hmin hmain kan hawlh kan hawlh a, a hmin hunah chuan a hmin kan za vaiin kan ei 

tlang ang chu maw le,” tih te pawh kha thu ngaihnawm tak tak ngaihthlak tur te 

pawh kha a awmin ka hria a. A lehlam zawng ngaihthlak nuam lo deuh zawng te, 

hriat nawn chakawm loh te pawh awm bawk mah se, chuti chung chung chuan 

vawiinah hian tun hun hi kan lo thleng ta a. Tunah chuan a hun takah kan Pathian 

thu angin, engkim tan hun ruat a awm tih kha a lo thleng a ni ta ber mai a, dan rual 

lohin. Chu chu lawm taka kan pawm tlan mai hi a finthlak awm ber mang e aw, kan 

thatpui zawk awm mang e aw tih te pawh ngaihtuahnaah a awm a. A hun takah, a 

veitu tak leh a paitu takin a han hring a ni a. A chawm lian mek hi hmuh a nuamin 

hmuh a hrehawm loh hle in ka hria. Tunlai thalaite tawngkam takah, “ A va tha khep 

khep” tih hi hnial rual a ni em ni ka ti a ni. Chuvangin, he resolution hi lawm takin 

he House hian pawm ang u, tiin ka han insawm hmasa duh a.   

 Heng district 3 te hi kum 2008 daiha lo puan tawh, lo hrin tawh niin enkawl 

loh leh chawm lohvin an awm tih kan hriat tawh leh kan ngaihthlak tawh kha a ni a. 

An nih tur ang ni tura ke an penna kawngah hian kan CM zahawm tak, kan House 

Leader, Pu Zoramthanga, hi lawmthu hrilh a phu hlein ka hria. 

 Hun hmasa lama district 5 kutbeng, kutruaka hnutchhiah ang ni hauh lo 

khan, a hmanrua tur, a ei tur, a in tur, a hnathawhna tur district mamawh pawisa, 

pawisa mai pawh ni lo in a thawktu tur te pawh ruahmanna an nei nghal a ni a. 

Hetiang thil kimchang taka ngaihtuahtu, hruaitu Mizoramin kan nei hi thil 

lawmawm tak a ni bawk a. Pahrawn ni lo, a khua leh tui te hmangaih tak taktu, pa 

tak tak, hringtu pa a nih zia te pawh hi tarlanin a awm in ka hria a. A chungah heng 

district 3-te bakah hian, Zoram mipuite pawhin lawmthu sawi kan ba hlein ka hria a 

ni. 

 Kan ngaihthlak tawh angin MNF party te chuan thuneihna insem zai hi a tha 

e, hmun khata thuneihna bawkkhawm luau lo hian kan ti a. Party dangte pawhin kan 

lo aupui tawh thin a. Tunah hian chu thil chu  a takin kan hmu mek a. Kan tawng hi 

chu kan lo umphak tehmeuh mai tih pawh hi a lo lang chhuakin ka hria. Ram mipui 

te pawh hian hei hi kan hre mek niin ka hria. Thil lawmawm tak a ni. 

 Ram pum pui tan thil tha tak a ni ang tih hi a rinawm a. Heng district 3 lo 

piang hi lawma zaia, khuangpui leh khuangte nena chumchilha tlaivarpui tham te 

pawh a ni lawm ni le te pawh a tih theihin ka hria. Eng emaw zawng taka ngaihtuah 

erawh chuan keini Lunglei lam tan hian chuan a khawharthlak deuh ruih mai a. 

Hnahthial, kan thiante, kan lo thawhpui tawhte, a sur a sa hnuaiah pawh kan lo 

chetpui tawh te kha district thar a lo pian chuan, ram pum pui thilah lo chuan, 

district ang chuan a hrang hrangin mahni seh seh mualah tiin lungthu kan tlawh 

hrang tawh dawn a nih hmel si a. A khawharthlak deuh ruih mai a, a lunglenthlak 

nghal deuh ruih mai. Chuti chung chung chuan kan ramin a thatpui ang a …. 

DEPUTY SPEAKER : Hun hi a zo tlat mai a. Enge House ngaihdan? 

Kan sawi zawh tir law law dawn em ?  Sawi zawhtir law law ang aw ?  

PU LAWMAWMA TOCHHAWNG    :  Pu Deputy Speaker, tawngkam 

hnih khat chiah aw, a tlangkawmna chiah a ni tawh e. I phalna in. Ka lawm e. 

 Heng district 3 te tan hian, heng district thar lo piang, kal mek  chawmlena a 

awm tur hi chhenfakawm a ni ngei ang tih a rinawm bawk a ni. Engpawh ni se l a 

niha hma hma a, ‘a fual awm diai duai em mai, a chhing awm tei tui em mai’ tih 

vang ringawta lo enghelh nghal ringawt lo hian, resolution lawmawm tak Pu 

Lalmuanpuia MLA zahawm takin a rawn putluh hi lungsi takin i pass ho ang u khai.  

Ka lawm e. 

DEPUTY SPEAKER : Aw le, kan chawhma hun chu a zo a. Kan 

chawl rih ang a, dar 2-ah kan inkhawm kan tan leh dawn nia. I tawp ang u le. 

RECESS TILL 2:00 PM 

2:00 PM 

DEPUTY SPEAKER  : Aw le, kan rorel kan tan leh dawn ang a, 

chawhma lamah khan mi 10 in kan sawi a. Tunah tunge sawi leh ang aw? Minister 

zahawm tak Pu R.Lalzirliana i lo sawm ang u. 

PU R.LALZIRLIANA, MINISTER  :  Pu Deputy Speaker, hun min 

pek avangin ka lawm e. Vawiina private member resolution Pu C. Lalmuanpuia 

rawn putluh, ‘MNF sorkar-in kum 2008-a district thar 3 Khawzawl, Saitual leh 

Hnahthial District a hawnte kum 10 lai hlamchhiah MNF sorkar-in tihlawhtling tura 

chak taka hma a la hi lawmawm kan ti’  tih a rawn pulut hi a lawmawm ka ti a. A 

affected area-a awm ka lo ni bawk a, chuvangin  a chungah pawh hian lawmthu ka 

han sawi a ni. 

 He district lo piang tur hian kan bialte, tun hma chuan Saitual District tih a ni 

thin a, chutiang chuan kum 40 lai district ngiata lo sawi tawh thin an ni a. Kei pawh 

MLA ka nih tan tirhah pawh khan Saitual hmun khi a rem em em a, tin, Aizawl 

District hi kan lian lutuk a, chuvangin tih tet kha tha kan ti khawp mai a. Tun hmaa 

district 4/5 a lo pian pawh khan beisei em em-in kan lo awm ve tawh  thin a ni. 

Amaherawhchu thlan kha kan ni lo zel a, tun hnu ah MNF Ministry Pu Zoramthanga 

kaihruai sorkar-in khilai te, Hnahthial te, Khawzawl te district a pe kha kan lawm 

hle a. Amaherawhchu tipuitling hman loin an tla ta si a. Keini Congress-a kan lo 

sorkar chhoh lai a ni bawk a, a hmingin party- ah, hotute zarah, mipui zarah, a 

kaihruaitute kan lo ni ve bawk a, kha term chhung khan kan nei thei ngei turah ka 

ngai a, beiseina nung nen kan lo thlir ve reng a ni. Tichuan 18th Dec,2015 khan 

Saitual Centenary lawmna kharna kan nei a, function ropui ber tih ni khan khatih 

laia kan Chief Minister zahawm tak kha khuallianah sawmin kei ka tel bawk a. 

Mipui tam tak an lo kal khawm a, tah chuan thu ka sawi a, ka thusawinaah chuan, ‘ 

Saitual District hei sorkar hmasa lamin an lo pek tawh tipuitling tur hian engkim 

mai,tuilak tih te, office -te luah sen loh kan nei tawh a, chuvangchuan kawng 

chungchangah pawh khilam Ngopa lam te an lo chhukna turin Saichal - Saitual road, 

Tuivawl kaltlangin kan lo laitlang tawh bawk a, district ni tur hian kan inpeih 

thawkhat a ni,’ tih thu te ka sawi ve a, sawi tha ka intih ve tehlul nen khan Pu 

Deputy Speaker, ka hnungah kan khuallian khan thu a rawn sawi ve a. Chutah chuan 

kan ‘Home Minister zahawm tak leh kan hotupa in 2018 a helaia candidate beisei ni 

awm tak campaign pui tura lo kal ang maiin min han sawngbawl kha pawi ka ti 

khawp mai,’ a rawn ti chhuak ta hlauh mai a, a zahthlak hi ka ti veng veng a, mit lo 

chuan men ngaihna a awm chuang silo a, han hnial chi kha a ni tawh lo tawp mai si 

a. Khalai atang tawh reng khan district khilaia han function kha chu min tum pui lo 

hle  a ni awm mang e kan hotupa chuan tih ngaihdan lian tak kha a lo piang tawh a. 

Ka biala lo ngaithla chiang te leh district duh em em ho khan                                                                                             

telephone chhiar sen lohin, ‘Kan pu han tihdan che kha chu a va han in zahpah loh 

thlak deuh ve maw le,’ tih kha kan dawn hnem ber a ni. Amaherawhchu khan tha 

takin kan thawk ho cho ta zel a. Hun a lo kal zel a, Saitual-ah kalin Saitual piahah 

Dilkhan-ah a kal dawn a, tahchuanin Saitual, Keifang, Rulchawm leh khilai khua a 

hnaivai zawng zawng an lo inpun khawm a, Keifang-ah an lo ti ding a, thusawi turin 

an sawm a. District an ngenna kha an han pe leh a, thusawi turin platform ah a kal a, 

chutah chuan khawvela Chief Minister thusawi tawi ber record a nih ka ring a. ‘In 

bialah hian tih tur neia lo kal ka ni lova, hmun dangah tih tur neia kal ka ni a, ka 

lawm e,’ a ti a, a kalsan leh ta hmiah mai a, mipui an hrilhhai em em a ni. Chutiang 

chu kan thil tawn kha a ni ta a. Vawiinah resolution a rawn lut a, hetianga lawmthu 

sawi theihna kan nei ta mai hi a ropui ka ti a, ka lawm leh zual a ni. MNF sorkar hi 

an fakawm hlein ka hria a, hotu hmasa ten thil an lo tih tawh, district chungchangah 

ngat phei chuan district 5, Congress ministry-in an lo pek tawh Kolasib, Mamit, 

Serchhip, Saitual, Lawngtlaite pawh kha tipuitling hman bik lo in an tla leh ta a. 

Chumi chu MNF sorkar lo piang khan a theih ang angin harsa takin hotu hmasate 

thiltih a ni a tiin kan ram ah Aizawl emaw, Lunglei-ah kan inbawkkhawm ringawt hi 

chuan mirethei zawk te, thingtlang mite tan sorkar miliante dawr a lo harsa a. Tin, 

thil dang tam tak tribal certificate kan tih te, eng eng emaw la tur ringawt pawh 

khan, Aizawl-ah te phei chuan ni 2/3 hnuah lo chuan lak hleih theih a ni lo va. 

Chuvangin mipuite tan tiin an rawn tipuitling nghal a. Vawiinah heng district 3 - 

Saitual, Khawzawl, Hnahthial te tipuitling thei tura kan sorkar-in chak taka hma a 

rawn la hi a ropui ka ti em em a. Tin, chutiang piah lamah miretheite hi kan VIP te 

an ni kan ti thin a, sorkar hmasa lamah khan, a mawi em em a. Amaherawhchu, 

district kan ngaihtuah kim lo deuh hlek niin ka hria a. District hi tam zawk kan pek 

chuan tuna awm in ti em em te pawh a theih a nih chuan nakinah sorkar-in a la 

ngaihtuah zel ang a. Aizawl pawh tunhma chuan District Council-a awm kan ni thin 

a, Mizoram pumpui hi district pakhat a ni thin a. Sorkar a lo thang zel a, tun hunah 

chuan District 8 kan neih piah lamah vawiina kan implement tur te nen phei chuan 

11 kan lo nei dawn ta a. Chutiang chuan mirethei ten milian zawk te, sorkar 

hnathawk te, an mamawhna anga awlsam taka an dawr zung zung theihna tura 

hetiang lo piang ta hi keini pawh hian mirethei te hi kan VIP te an ni ti ta ila kan 

inhmeh hle mai awm mang e aw tihte pawh ka rilruah chuan ngaihtuahna a lo awm a 

ni.  

 Saitual District kan nei thei hi keimah ngau ngau ah phei chuan politic-ah 

chuan ka achievement ropui ber a niin ka hria a. A tir atanga district kan neih 

theihna tura rilru lo pu kha ka ni chho a. District kan neih theihna tur a nih chuan 

mualpho deuh pawh. Pu Deputy Speaker, ka hmaa sawi te khan minute 5 lek lekte 

kha an sawi a, district neitu nih manah han sawi hnem deuh te pawh min phalsak la, 

a lawmawm ngawtin ka ring a, kan dil nghal bawk che a ni. Tunah hian Saitual 

District lo piang tur leh a dang district lo piang tur pawh hi a pawimawhna em em 

chu khawpuiah hna thar lak te pawh hi, (kha Pu Chhantea, Education Minister 

zahawm takin a rawn sawi ang khan) district wise-in kan ti ang, an ti a. Khatiang a 

nih phei chuan district hi lo piang zur zur se a thain ka hria a. A chhan chu Aizawl-

ah milian leh hausa tam tak an awm a, an fate school thaah, phaiah an dah thei a. 

Written Test leh Interview nikhuaah thingtlanga mirethei zawk fate chuan school tha 

kan lo nei lo va, zirtirna kan lo dawng tha ve lo va, khawpui mi kan phak thei lo 

reng reng a. Chuvang chuan, district lo piang hi sorkar hna lakah pawh hamthatna 

tam tak mirethei fa ten an nei dawn niin ka hria a. District thar piang tura beh duh lo 

te pawh hi an fate emaw, thalaite phei chuan hna an lo neih theih ve na tur a ni tih 

hriaa helamah hian, district tharah kan bet zawk ang e an tih ruih ruih mai te pawh hi 

kan ring deuh a, kan beisei tak zet a ni.  

 Pu Deputy Speaker, engpawhnisela, hun a tawp tawh si chuan ka duh tawk 

dawn mai ang a. Ka conclusion atan chuan tunah hian Aizawl khawpui ringawt hi 

kan eizawnna  tur leh kan chak lakna tur a ni lo thuai dawn a, Aizawl hi hnuchhawn 

ram a la ni thuai dawn a ni. A chhan chu Act East Policy, India sorkar-in nasa takin 

rawn tihpuitlin a tum a. Chumi atan chuan Kawrpuichhuah leh Lawngtlai atanga 

kawngpui kan han sial chhoh te, Zokhawthar a border trade kan han neih ringawtte 

pawh khi tunah chuan mipui an an na ber chu phurh tur a tam lutuk a, Truck lian ke 

12 a kal a, kawng a tichhia, tih kha a ni ringawt tawh mai a. Chuvangin, foreign 

atangin thil thar tha, kan ei/in tur man tlawm zawk si a lo la kal chur chur dawn a, 

khi lamte, saw lamte saw kan eizawnna tur a la ni tih hria in he resolution 

pawimawh tak mai leh lawmawm tak mai hi ka thlawp thu ka rawn sawi ve a ni e. 

Ka lawm e.  

DEPUTY SPEAKER    : Tunge sawi leh ang aw? West I bialtu i lo sawm ang u. 

Pu Zothantluanga.  

Pu ZOTHANTLUANGA : Pu Deputy Speaker, ka lawm e. He House 

zahawm takah thusawi theihna hun hmasa ber min pek avangin ka lawm leh zual a 

ni. Private Members’ Resolution sawi hma hian he House zahawm taka ka lo awm 

ve chungchang hi i phalna in sawi hmasak ka duh a Pu Deputy Speaker. General 

Election, 2018 – ah khan MNF-in chak takin sorkar a siam a. Keini bial erawh chu 

member zahawm tak Pu Lalduhoma, Serchhip-ah leh Aizawl West I- ah a tlin kawp 

avangin Serchhip lam awpin keini lam bial kha a vacate a. Hemiah hian bye-

election-ah kan hotute leh kan party te duhsakna avangin mi tha leh mi fel tak tak 

tam tak awm karah kei min thlang chhuak a, ka lawm hle a. Amaherawhchu, a 

lawmawm rual rualin a huphurhawmna lam pawh a tam hle a ni. Inthlan hmasak 

result kan enin pakhatna leh pathumna an tangho a, pahnihna kha kan ni si a. 

Hetiang inthlanna-a chak a har dan tur zia kha chu mi tu pawhin kan chhut thiamin a 

rinawm a. Amaherawhchu, Pathian leh mipui leh kan party zarah thlan tlinin ka lo 

awm ve ta mai a. He House zahawm taka member ni tura min thlang tlingtu Aizawl 

West I mipuite chungah he House zahawm tak kaltlang hian vawiinah hian lawmthu 

ka sawi a ni.  

 Tichuan, he bial hi bialtu tha tak tak ten an lo enkawl tawh thin a. He bial hi 

bialtu tha tak tak ten an lo enkawl twh thin a vawiina khu biala hmasawnna awm 

zawng zawng pawh hi kan bialtu hmasate hnathawh vek a la ni a. A bik takin bialtu 

kal chhuak Pu K. Sangthuama, vawiinah phei chuan damlohna avangin phai lamah 

enkawlin a la awm mek a, Ani khan a theih tawkin bial tan hian hna a thawk a, 

hmasawnna chi hrang hrang leh ruahmanna tha tak takte a nei a. Amaherawhchu, 

opposition MLA te a nih avangin duh ang leh tum angin a kal pur pur thei lo a. 

Hmasawnna tih tur tam tak hmachhawp a nei a ni tih erawh chu ka hria a, chuvang 

chuan hetianga bial aiawhtu ka lo nih takah chuan kan hotupa kal chhuak ta hma 

thlir te, a ruahmanna lo awm tawh te tihhlawhtlinna kawngah hian theihtawp chhuah 

ka tum a ni. 

 Tichuan, hmasawnna eng emaw chen kal tawh mahsela, khawpui chhung 

bial kan ni chungin hmasawnna chi hrang hrang he bialah hian thawh tur tam tak 

kan nei a Pu Dy. Speaker. Mizoram University awmna bial kan ni a, chuti chungin 

kha University-a kal tur chawmtu College pakhat pawh kan la nei lo a. Tin, chu mai 

chu sawi loh, Higher Secondary School pakhatmah sorkar sikul kan  nei lo bawk a 

ni. Nichinah zawhna hmasa lamah khan Education kan ngaih pawimawh zia te, 

education-a hma lak a ngaih nasat zia thu te kan ngaithla a, chhanna te pawh kan nei 

a. Hemi kawngah hian hma lak nasat a ngai hlein ka hria a. Kan thalai tam takte an 

zir tur ang ang an zir zo a, an zir zawh khan hna pek mai tur te sorkar angin emaw, 

corporation ang pawhin tam tak a awm lova. Chuvang chuan kan thalai ten an zir tur 

an zawh hunah thawh tur an neih loh avangin an hun awl hmana kha an hmang rei 

thin a, an hmang thiam lova. Chuvang chuan suahsualna kawngah nasa takin Mizo 

thalaite, kan bial chauh pawh ni loin an kal mek a ni a. Hei hian kan society-ah 

harsatna min thlen a, ruihhlo chungchangahte kan kal a. Chuvang chuan heng han 

hmuh hian an hmakhua tur ngaihtuah hi kan sorkar tharin a tum a ni tih kan hriat 



88 
 

rual rualin House pumpui ang pawha kan ngaih pawimawh hi a ngai tak zetin ka 

hria. 

 Ruihhlo avanga hrisel lohna avangte hian kan thalaite an buai hle a ni tih 

pawh kan hria in ka ring a. Sawi awm loh a ni em ka hre lova, vawiinah hian keini 

bialah phei khu chuan Sairang kawngah, Airport kalkawnga awm kan ni a, 

Phunchawng leh Rangvamualte chu ruihtheih thilah kan lar em em a, Zoram pum 

ang pawha khaw lar tak te kan ni a. Hemi chungchangah hian an ruihhlo zawrhte 

khu man sak thinin anmahni pawh Jail-ah tantir thin mah ila, chu chuan kan harsatna 

a phuhruk si lova, a tidam chuang si lo a. Chuvangin, tun hma pawhin Aizawl veng 

eng emaw zatah chuan zu zawrhna te, ruihhlo zawrhna chi hrang hrang veng eng 

emaw zat lar thinte pawh kha kan nei ve tho. 

 Hemi tihbo chungchangah hian kohhran te, sorkar te, NGO-te tanhona 

avangin chung hun laia ruihhlo avanga veng hmingchhe tak tak thinte pawh kha 

vawiinah chuan veng tha tak takte, kohhran, NGO, rintlak tak takte lo dinna veng 

zahawm takte an lo ni chho ta ang hian, Airport kawng a nih avangin India ram 

sorkar aiawha lo kal thinte leh state dang atanga lo kal thin chi hrang hrang bakah 

foreign atanga lo kal thinte pawhin an hmuh hmasak thin a nih avangin, helai chinfel 

kawngah hian sorkar anga theihtawp kan chhuah loh chuan kan ram hi a mawi thei 

dawn lo a, a thianghlim thei dawn lo a. Chuvang chuan, a man ringawt lampang ni 

lo a, eizawnna dang an neih theihna tur atana kan sorkar-in SEDP a ruahmanna 

hnuaiah te leh kohhran leh NGO-te sorkar ang pawha theihtawp kan chhuah chuan 

veng pangngai tak, veng thianghlim takah kan chhuah thei ang tih hi ka beisei a. 

 Chuvang chuan, a bial neitu ka nih angin, in zavaia chumi kawnga kan 

thawhna tur atan min support turin ka sawm duh che u a. Tin, hun rei lo te MLA 

anga kan han awm ve chhung hian kan bial khu ka sawi tawh ang khan khawpui 

chhung bial ni mah ila, a thingtlang lampangte leh a veng mawng lampangah chuan 

rethei leh harsa tak tak te kan awm a. Damdawi inah hian tlawh ngai tam tak kan nei 

reng a, an damdawi man chu sawi loh, damdawi ina awmna tur in khul chhuak thei 

lo te hi tam tak kan la awm a ni tih min hriatpui ka duh a. Chuvang chuan, kan 

sorkar budget kan han ngaithlak thuakah khan Health Care-ah te pawisa tam tak dah 

a ni te hi a thlamuanthlakin ka hria a, sorkar chungah pawh kan mi leh sa, rethei leh 

harsa tak tak te, an hrisel reng thei bik lo a, an nat, an damloh changa mimal anga 

intanpui sen pawh a ni lo a, theih pawh a ni lo a. Hemi kawngah hian sorkar-in 

Health Care changtlung tak, tha tak mai a buatsaih te pawh hi lawmawm ka ti a. 

 Chuvang chuan kan ram hi hmasawn (develop)-ah inngai thin mah ila 

education-ah te kan changkan si loha, health care-ah te kan changkan si loh chuan 

kan hmasawnna kha a khingbai dawn a. Hetianga sorkar-in ruahmanna tha tak a 

siam hi lawmthu ka sawi duh bawk a ni.  

 Tichuan he private resolution Pu C.Lalmuanpuia, Aizawl North III MLA 

zahawm takin a rawn present hi MNF sorkar-in kum 2008-a District thar 3, 

Khawzawl, Saitual leh Hnahthial district a hawnte hi kum 10 lai hlamchhiah a nih 

hnua sorkar-in tihlawhtling tura chak taka hma a la hi a lawmawm kan ti hle tih hi a 

tha ka ti khawp mai a. Nichinah Saitual bialtu MLA kan Minister zahawm takin a 

sawi ang khan hun rei tak district beiseiin a chang chuan tha rum tel lek lek khawpa 

district demand te a lo ni a, kum 10 lai ngaihthaha a awm hi a pawi hlein ka hria a. 

Chhungkuaahte pawh hian nu leh pate pawh hian kan fanau te hi kum 10 han 

ngaihthah mai ila chuh, kan chhiat nasat tur ziate han ngaihtuah hian an lawmpui 

awm hlein ka hria a. Tin, Hnahthial, Saitual leh Khawzawl bialtu te, duh ngawih 

ngawiha nghak thin, mipuite pawh thlamuan ve thinte pawh vawiinah hian ka 

lawmpui bawk a.  

 Tin, Pu Zoramthanga kaihhruai sorkar-in decentralization of powers a 

ruahmanna chungchangah pawh hian district thar lo awm zelte hian an district-ah 

hmasawnna a keng dawn a ni a. Kum 10 hmalama district ni ngai lo, vawiina district 

ni ta te han en hian thuneihna, hmasawnna khang district-ah khan a kal a ni. A bik 

takin district headquarters zawng zawng te kan en chuan khang biala khaw dang ai 

chuan hma an sawn a ni tih phat rual a ni lo va.  

 Tin, district wise anga department hrang hrang ten hma an han la a, budget te 

an han pe a, sum leh pai a lo luh na na na kha chuan district chhunga mipui ten 

education chungchangahte pawh hma kan lo sawn a. Tin, kawng chungchangah te, 

eng chungchangah te, kawng engkimah hmasawnna a lut tih chu tumah inhrilh kan 

ngai lo va kan hre vek a. Chuvangin heng district thar implement ni mek leh 

implement chho zel tura an awm chho hi a lawmawm ka ti a. Chuvang chuan he 

resolution hi ka thlawp a ni tih Pu Deputy Speaker, ka han sawi duh a ni e. Ka  

lawm e.  

DEPUTY SPEAKER    : Member zahawm tak Pu Zothantluanga hi House-a a 

thusawi vawi khatna, speech a nih avangin hun kan han pe deuh a ni tih kha min lo 

hriat sak ula. Tichuan Pu Lalrindika Ralte i lo sawm ang aw.  

PU LALRINDIKA RALTE   : Pu Deputy Speaker, ka lawm e. Kan 

resolution hi tha tilo ngawt chu an awm ka ring lo va. Kei pawhin tha ka ti a, a 

lawmawm pawh ka ti a. Kan sawi duh dan erawh chu kan thutna a zir emaw, hetiang 

dinhmun beisei ve-a, chang ve ta lo kan nihin emaw kan ngaihdan a danglam thei 

viau in ka ring a, chutihrual erawh chuan ngaih pawimawhawm ber, ngaih 

pawimawhawm tak nia ka hriat chu he kan ram leh hnam thanna atan hian kan ram 

mipuite leh he sorkar hian district 3 tihhlawhtlin hi kan hna hmasa atan hian kan 

mamawh hmasa a ni em tih hi kan inzawh a thain ka hria a. Chu chu kan mamawh 

hmasa a nih chuan heng kan hmalakna  te pawh hi a pawmawm zualin ka hria a.  

 Eng pawh ni se, ngun taka ngaihtuah hi a pawimawh hlein ka hria  a. Kan 

ram leh hnam tana inpe te kan ni a, chutiang tur chuan kan ngaihtuahna pawh hmang 

zel ila thain ka hria. Tin, kan sorkar hian a ngai pawimawh tak tak a nih chuan sum 

leh pai a dah hran te hi duh angin a tam tawk lo hle a. Sum leh pai tam zawka a 

umzui hi a tul hlein ka hria a, chutiang tur chuan sorkar pawh ka beisei bawk a ni. 

 Pu Deputy Speaker, ka han sawi tel duh pakhat chu, inthlang ram kan ni a. 

Politics hi kan khel chho zel dawn niin a lang a. Hemi kalkawngah hian tu emaw 

mimal hamthatna emaw, political party pakhat hamthat nan emaw mipui sum hi 

hman loh tum a thain ka hria a. Mipuite tana hmasawnna tur leh he ram ngaihtuaha 

mipui sum hi kan hman a thain ka hria. Chutiang ngaihtuah chung chuan vawiinah 

hian hmalam panin i kal zel ang u tiin kan in sawm duh bawk a ni.  

 A tawp berah chuan Pu Deputy Speaker, heng Khawzawl, Saitual leh 

Hnahthial District tihhlawhtlin nghakhlel em em tute thinlung taka lawmpui chungin 

chumi thu tawite chu ka han sawi ve duh a ni e. Ka lawm e. 

DEPUTY SPEAKER   :    Tunge sawi leh ang? Pu Lalchhuanthanga i lo sawm ang. 

PU LALCHHUANTHANGA     :  Pu Deputy Speaker, ka lawm e. Pu C. 

Lalmuanpuia resolution kan han sawi khawm a, lawmthu lampang hlir kan han sawi 

a. Amaherawhchu kei chu lawmthu sawi tur vak hi ka hre lo a. Kan resolution hian a 

tum a thelh deuh niin ka hria. District 3 kan han ti a, a area kan la sawi thei si lo a. 

Chuvang chuan tlema tihdanglam deuh hlek ka han rawt duh deuh a, Pu Deputy 

Speaker.  

 District thar tih karah hian district headquarters thar ti khan thlak ta ila a fel 

deuh berin ka ring a. Keinin lawmthu kan lo sawi ve vak vak lai hian district thar 3-a 

a area thenkhat, khaw thenkhat hi an lawmlo hle niin kan hre lehnghal a. A then phei 

chu an thinrim zawk mah a ni a. Chuvangin helaia lawmthu kan lo sawi vak vak hi a 

fuh ber ang em le tih te kha ka sawi duh te chu a ni a.   

 Tin, thil pakhat ka rilrua lo lang chu Khawzawl khi ka rilruah a lo lang a. An 

khaw thenawm 2 te district headquarters an nih kha chuan district headquarters la 

pek belh theih ang deuh te khan kan sawi a, pe ve leh law law ta mai ila, an 3 hian 

district headquarters te hi intlar chho tawh mai se a tha mai lawm ni tih rawtnate 

pawh ka han siam duh deuh a ni. Tichuan Pu Deputy Speaker, district headquarters 

3, Khawzawl, Saitual, Hnahthial tihah khan a piaha district kha han paih leh ta ila, 

tichuan a fel deuh thluam lo maw tih ka han rawt a nih chu. 

DEPUTY SPEAKER   :  Pu Lalrinsanga Ralte i lo sawm ang. 

PU LALRINSANGA RALTE :  Pu Deputy Speaker, ka lawm e. 

Vawiina kan resolution Pu C.Lalmuanpuia, Aizawl North III bialtu zahawm takin 

MNF sorkar-in kum 2008-a district thar 3, Khawzawl, Saitual leh Hnahthial District 

a hawn te kum 10 lai hlamchhiah a nih hnuah sorkar-in tihlawhtling tura chak taka 

hma a la hi lawmawm kan ti hle tih resolution a rawn pulut hi tha ka ti tak zet a ni.  

 Pu Deputy Speaker, hei kum 10 chhung district pek tawh sa function thei loa 

awm char char kha kan hria a. Tin, party tinin kan political agenda lian tak a ni bawk 

a. 2008 election dawn khan Congress hotupa ber khan Hnahthial leh a chheh velah 

te pawh district thar pek a nih tur thu a tiam dum dum tihte social media-ah kan hmu 

a. Party tin hi chuan kan ngai pawimawh vek ni hian a lang a. Inthlan dawnah kan 

aupui dum dum zel a. Amaherawhchu, he sorkar rawn pian hma, sorkar hmasa lo kal 

ta kum 10 chhung khan tihhlawhtlin a ni ta lo va. Chuvang chuan he district thar lo 

piang pawh hian kan hruaitute mahni thutiama ding leh ding lo pawh a tilang fiah 

viauin ka hria tih ka sawi hmasa duh a ni. 

 Tin, heng district 3 rawn piang tur ten theihtawp chhuaha hun rei tak hma an 

lo lak tawhna te, an lo nawr tawhna te en hian awm ka tihpuiin tha ka ti hle bawk a 

ni.  

 Tin, Pu Deputy Speaker, Mizoram hi mihring tlemna hmun ni mah ila, 

tlangram chhengchhe tak tak kara cheng, inkalpawhna leh inbiakpawhnaah te pawh 

harsatna tam tak nei kan ni a. 

 Tin, inrelbawlna lamah pawh hma chak taka lak zung zung theih lohna kan 

niin ka hria a, hei vang hian state dangte nena khaikhina state dangahte chuan 

mihring an tama District pawh nei tam tur an ni alawm, tia kan khaikhin fo te pawh 

hi fuhlohna chen a awmin ka hria. 

 Tin, kan ram pianhmang a geographical condition avangte hian state dang 

district inthen dan population base-a kan inthen ve hi remchang lo bawkin a hriat a. 

Chuvang chuan Pu Deputy Speaker, vawiina district thar kan siam tak Saitual, 

Khawzawl leh Hnahthial te tuna an awmn mek na district Aizawl, Champhai leh 

Lunglei District te hi Mizoramin district kan neih 8 zinga a lian ber ber  3-te an ni a. 

Kum 2011 census-a a lan dan chuan  Aizawl District hi 3500 sq.km.  chuang a ni a. 

Tin RD-block 5 awmin khua pawh hi 508 lai a awm a, mihring phei chu 400,000 

chuang kan cheng a. Tin, Champhai District hi 3185 sq.km. niin RD-block 5 awmin 

khua 94 lai a awm a. Tin, mihring pawh 120,000 an cheng a ni.  Tin, Lunglei 

District hi a zau zawngah Mizorama district lian ber niin 4536 sq.km a zau a ni a. 

RD-block 4 awmin khua 198 lai a awm a. Chutiang khawpa district 8 kan neih zinga 

3 zau leh lian tak takte an ni a. Hengah te hian mipui cheng tam takten harsatna an 

tawh thin tam tak a awmin a lang a. Nichina Saitual bialtu zahawm tak Pu 

R.Lalzirliana’n a sawi ang khan Aizawl District chhunga thingtlang tlema khaw per 

deuh ten District DC-a tribal certificate a ni emaw, eng emaw an rawn buaipui pawh 

ni 2/3 te an buai a ngai thin a. Hetianga district lian atanga district thar 3 kan siam 

thar tur hi a awm hliah hliah hian ka hria a ni.  

 Tin, Pu Deputy Speaker, kum 2014-a Andhra Pradesh atanga Telangana state 

siam thar a nih khan, Telangana state sorkar thar chuan district thar 31 lai a siam a, 

kan hre vek a. Tin, district lian tak tak awm mahse khang disctrict a siam thar zingah 

pawh khan district te tak Mizoram, kan district area zau zawng pawh phak lo te a 

awm ve bawk a. District te ber Hyderabad District phei chu 217sq.km chauha zau a 

ni. Chutiang chuan Mizoramah pawh hian a population-a zir emaw, kan area emaw 

lam hi a niin ka hre lova, plain area leh helaia kan Mizoram awm dante a hran em 

avang hian sorkar function thil emaw, mipuiin harsatna kan neih leh mamawh kan 

neihah te pawh awlsam zawka chet theihna kan zawn tlan hi a thain ka hria. 

 Tin, district tam tak a lo pian hian hmasawnna hnathawh leh inrelbawlna 

lamah pawh awlsamna nasa tak kan neih phah thei niin a lang bawk a ni. Pu Deputy 

Speaker, kan ram dinhmun han en pawh hian district tlem ai chuan keimahni phu 

tawk leh awm tawka a tam lam kan nei hi a thain ka hria a. Central atanga tanpuina 

emaw, scheme hrang hrang lo kalah pawh hian district-wise angte pawhin rawn kal 

tam tak a awm thin a. RD Department hnuaia National Rural Livelihood Mission-te 

pawh hi district-wise a lo kal niin, district a tam poh leh kan thalaiten heng hnuaiah 

te pawh hian hnathawh tur tam tak an nei thei dawnin a lang bawk a ni.  

 Tin, Pu Deputy Speaker, district kan siam thar tak huam chhunga mipuite tan 

pawh hian sorkar-a an duh leh an mamawhte thlen zung zung a awl mai bakah 

sorkar lama kan official-te tan pawh hma chak taka lak a, a hmun hmaa han kal a, 

mipui tan development pekah pawh thil awlsamna tam tak a awm phah thei in a lang 

bawk a ni. Chuvang chuan Pu Deputy Speaker, India ram state thenkhat chuan 

district hi tam tak neiin district 4/5 te kha division-ah siam lehin chutah chuan 

division-te chu Divisional Commissioner-in a awp thin a. Hetiang ang em hi kan 

ram hian la thleng phak lo pawh ni se, hun a rawn la kal ang a, engtik niah emaw 

chuan kan ram dinhmun han en hian district te pawh kan la neih belh chho zel ang a. 

Hetianga administration mumal tak Divisional Commissioner-in a awp a, eng emaw 

harsatna kan neihte Secretariat-a rawn buaipuia chinfel zel a, Aizawl rawn 

kalkhawm ngai lo deuh hian administration mumal pawh hi kan la nei thei dawn niin 

a lang bawk a ni.  

 Pu Deputy Speaker, sorkar-in district thar 3 a function tir tumnaah hian sum 

leh pai pawh tam tak he sorkar thar hian  a dah nghal niin a lang a. Kan hmu theuh a, 

district 3 DC office-te buaipui nan ` 450 lakh-te, SP office buaipuina turin ` 195 

lakh-te dah a ni. Tin, heng bakah hian district 3 an rawn function a an mamawh leh 

an harsatnate phuhruk chhoh zelna turin ` 855 lakh lai ruahman lawk a ni te hi 

lawmawm ka ti tak zet a.  

 Chuvang chuan MNF sorkar lo piang  hi  Pathian  leh  kan  ram  tan  titu,  

thuthlung  neitu  a  nihna  angin,  mipui  leh  harsa  zawk,  thingtlang  khua te  tan,  

kuthnathawktute  leh  mirethei zawk te  tan  pawh  in  hnemhnanna  tlak,  mahni  

thutiama  ding  MNF  sorkar-in  district  thar  an  pe  tur  hi  lawmawm  ka  ti  hle  a  

ni.  Chuvangin  Pu  Deputy  Speaker,  vawiina  kan  resolution  Pu  C. Lalmuanpuia  

rawn  putluh “ MNF  sorkar-in  kum  2008-a  district  thar  3  Khawzawl,  Saitual  

leh  Hnahthial  District  a  hawnte  kum  10  lai  hlamchhiah  an  nih  hnuah  sorkar-

in  tihlawhtling  tura  chak  taka  hma  a  la  hi  lawmawm  kan  ti  hle”  ti  hi  tha  ka  

tiin  ka  rawn  thlawp  a  ni  e. 

DEPUTY  SPEAKER    : Aw le,  Pu  Ramthanmawia  i  lo  sawm  phawt  ang. 

Pu  RAMTHANMAWIA : Pu  Deputy  Speaker,  ka  lawm  e.  Vawiin-a    

member  zahawm  tak  Pu  C. Lalmuanpuia  resolution   rawn  putluh  hi  sawi  a  

nuam  hlein  ka  hria  a.  “MNF  sorkar-in  kum  2008-a  District  thar  3  Khawzawl,  

Saitual  leh  Hnahthial  District  a  hawnte  kum  10  lai  hlamchhiah  a  nih  hnuah  

sorkar-in  tihlawhtling  tura  chak taka  hma  a la  hi  lawmawm  kan  ti  hle”  a  ti  a.   

Hei  hi  a  dik  tlat  si  a, dawt  a  ni  si lo va.  Chuvang  chuan,  pawmpui  leh  

thlawp  hi  a  phu  hliah  hliain  ka  hria  a. 

 Politician-te  leh  ram  hruaitute  hi  mipuiin  min  hmuh  dan  hi  sawi  ka  

duh  a.  Thu  tha  tak  tak  hi  kan  sawi  a, kan  intiam  thin  a,  ram  kan  hruai  dan  

tur  leh  kan  sorkar  huna  ram  kan  hruai  tum dan te  kan  sawi  a,  kan  ziak  a.  

Amaherawhchu,  kan  sawi  ang  leh  kan  intiam  ang  hian  kan  kal  lo  fo  a  ni.  

MNF  danglamna  chu  kan  ti  ang  a  tih  chuan   a  ti  mai  tih  laia  hi   a  ropui  ka  

ti  a.  District  lo  piang  hi  a lawmawm  em  em  mai  a, tuna  3  mai  ni lo,  1998-a 

khatih  hun  laia  Congress  sorkar-in  a  5  a  puan  takte  kha  lawmawm  ka  ti  a.  

A  chhan  chu  tuna   District  5  angte  kha  han  thlir  kir  ila, district  an  nih  hma  

leh  tun  hi  chu  inthlau  tak  an  ni.  A  bial  mipuite  hmasawnna  hmuh  theihin  a  

awm  a  ni.  Chuvangin  MNF  sorkar  lo  piang  khan  kha  District  5 sorkar  

hmasain  an  lo  puan  tawh  kha  phur  takin,  ram  tan  a tha  tiin  a  tul  ang  ang  

tiphuisui  turin  hma  a  la  a, kum  5/10  chhung  khan  engkim  a  peih  fel  hman  

vek  a  ni.  District  puitling  tha  takin  an  function  vek  tih  kan  hria  a. Khami  

district  5  chhunga  mipuite  hamthatna  leh  thil  tam  tak  a  ken  tel  kha  a  zar  an  

zo va.  Vawiinah  chuan  khang  district 5  bial  huam  chhunga  kan  mipuite  chu,   

khang  district  a  pian  hma  nen chuan  khaikhin  thamin  an  awm  tawh  a  ni,  

hmasawnna  ropui  tak  an  dawng  a  ni  tih  kan  hmu  a  ni. 

 Pu  Deputy  Speaker, vawiinah  hian  Aizawl  khawpuiah  lirthei  

chungchangah  kan  buai  em  em,  lirthei  dahna  tura  kan  buaipui  luih  luih,  kan  

pu  hoa  nimin  maia  function  kan  han  neihte  kha  ka  han  ngaihtuah  let  a.  

Hmasawnna  hi  Aizawl-ah  chauh  a  luanglut  em ni  tih  mai  turin  thingtlang  lam  

atangin  zokhaw  lamah  eibar  zawnna  kawng  a  harsa  a, chungte  avang  chuan  

khawpui  kan  pan  ruih  ruih  a. Mi  in  hnuaite  luahin,  harsa  takin  khawpuiah  

kan  lut  hlawm  a  ni.  Chung  chu  vawiina  khawpui  kan  tawt  leh  lirthei  pawh  

kal  hleithei  lova  intlan  chhawk  ngai  ta hial  kan  nihna  te pawh  hi,  a  chhan  tak  

chu  thingtlang  lamah  hmasawnna  development  a  kal  rual  loh  a vangin  

harsatna  kan  tawh  phah  niin  ka  hria.   

 Chumi  sukiang  tura  thil  pakhat,  vawiina  MNF  sorkar  2008-in,  district  

thar  3  a  lo  puanna  chhan  pawh  hi,  chung  zawng  zawng  chu  tikiang  thei  lo  

mahsela  a  pawimawh  em  mai  a,  heng  district  3  lo  piang  hian,  tuna  kan  

harsatna  Aizawl-a  engkim  mai  awm,  engkim  mai  tihna  tur  hmun  leh  lamna  

tur  hmun,   mipui  kan  tlan  khawmna,  chumi  atanga  kan  mipuite  an  hmakhua  

leh  an  hmasawnna  tur,  heng  district 3  huam  chhunga  kan  mipuiten  an  lo  chan  

ve  tawh  dawn  avangin, heng  district  3  lo  piang  hian  rah  tha  tak  a  chhuah  ka  

ring  a.  Chu  chu  a lawmawm  ka  ti  a.  District  3  mai  ni  lo,  nakinah  phei  

chuan  a  aia  tam  te  pawh  a  la  tul  mai  thei  e. 

 He mi kan sawi laia ka rilrua awm lian em em mai chu, (member zahawm 

tak takte pawh khan an sawi tawh a). RD Block-ah hian tun ai hian thahnem kan 

ngaih a ngai tih hi a ni. Hmasawnna reng reng central atanga project lo kalte hi 

district wise-te, RD wise-te a nih tawh avangin, chung kan neih tam theihna tur 

chuan district-te, RD Block-te kan neih tam hian thingtlangahte hmasawnna rualkhai 

takin a awm theih phah dawn a ni. Chuvang chuan, he mi kan sawi lai mek pawh 

hian RD Block pawh hi tun aia tam zawk kan hawn hi a ngai mang e aw. Ka bial 

chhungah khian Khawbung-ah kan nei a, khaw 26 kan awm a, kan intawm a ni. A 

karkik em em mai a, khingahte khian RD Block 2 han hawn belh leh thei ila chuan 

hmasawnna chu a zuanin a zuang ang tih hi ka ring tlat a. Chuvang chuan helaia 

vawiina kan han sawi atang hian Khawzawl, Saitual leh Hnahthial District-ah a bial 

chhung mipuiten hmasawnna an han nei tur hi an lawmpuiawm a. Tun hmaa an neih 

ngai loh an han nei ang a, thil thar, hmasawnna thar an lo nei tawh ang a. District-in 

a ken tel tam tak sawi sen loh a awm a, chungte chu chung hmunah chuan a lo 

inhung tawh ang a. Aizawl kal ngai lovin thil tam tak tihfel theih a lo ni tawh ang a. 

Aizawl-ah pem a ngai tawh lo ve, Saitual-ah hian awmhmun ka khuar mai ang e, 

Khawzawlah awmhmun ka khuar dawn, Hnahthial-ah awmhmun ka khuar dawn tih 

hi Zokhaw lama kan unauten nakina an sawi dan tur chu a ni. Eizawn pawh a awl ta, 

Aizawl khawpui lirthei pawh kal hleih theih lohna ai chuan boruak nuam, sik leh sa 

pawh nuam zawk heng district 3 huam chhunga mipui chengte pawh hian heng 

district pathum lo piangah hian hlim tak leh thlamuang takin eizawnna ngelnghet te 

an la nei thei ang tih ka ring tlat a, ka duhsak hle bawk a ni.  

 Nichina ka sawi tawh ang khan kan thutiamah din ngheh hi a pawimawh 

hlein ka hria. Kan thusawiah hian chiang ila, kan tih theih loh tur hi chu sawi lo ila. 

Vawiinah erawh chuan MNF sorkar-in Pu Zoramthanga, kan Leader zahawm takin 

‘ka ti ang a’ tih chu a ti ta chat chat mai a, hei hi Pathianin min pek a ni tih vawiinah 

hian ka sawi duh a ni. Pathianin min pekna ang ngeia he ram hi retheihna, harsatna 

atanga min hruai chhuak turin Pathianin Pu Zoramthanga kaihhruai MNF sorkar min 

pe a, chu sorkar chu mipui duh dan anga ram mipuite retheihna atanga khai chhuak 

turin tun inthlan tan hma mai ni lo va, 2008-a a lo intiam tawh angin, thuneihna a 

neih veleh a pawimawh hmasa berah ngaiin district 3 puangin, tihlawhtling tura 

chak taka hma a han la hi lawmthu sawi loh rual niin ka hre lo va, lawmawm ka ti a, 

ka thlawp a ni. Pu Speaker, ka lawm e. 

SPEAKER : Pu C. Lalsawivunga i lo sawm ang. 

Pu C. LALSAWIVUNGA : Pu Deputy Speaker, ka lawm e. I dinglamah 

khan kan Minister kha nichin deuh atang khan a phar a. Phar lo leh deuhin ka hria a, 

mahse min han sawm a, chuvangin ka din khalh mai ang a. Vawiina kan resolution 

hi ‘MNF Sorkar-in kum 2008-a district thar pathum Khawzawl, Saitual leh 

Hnahthial District a hawnte kum sawm lai hlamchhiah a nih hnuah Sorkar-in 

tihlawhtling tura chak taka hma a la hi a lawmawm kan ti hle’ tih kha a ni a. A 

pawmawm viauah han ngai phawt ila. Amaherawhchu, i dinglama thute hi lawm e ti 

lovin an hmel hi a ngui thup hian ka hria a. Pu Deputy Speaker, an lawm tak tak lo 

emaw ni chu aw ka ti a. Lawm hmel an pu lo tlat mai a, nge ni, kum 5 bak sorkar an 

inring lo va. Vawiina lawmthu an sawi pawh hian a hming maiin an sawi nge ni ang 

aw ka ti a. 

 Kum 2023-ah chuan ZPM a sorkar tawh dawn si a. ZPM sorkar-in hma a 

lakna turah kan sorkar-in bul a rawn tan hi a lawmawm ka ti hrim hrim a, lawmthu i 

dinglam amite hnenah khan ka sawi a ni. 

 Vawiinah kan sawi leh kan ngaihthlak hi a tam viau a. Han sawi thui lutuk 

tur pawh hi a awm meuh pawhin ka hre lo va. District nihna hi chu kum 2008 ah 

daih tawh khan puan an lo ni tawh a, tun tumah hi chuan a thar teh hluai pawh ni 

lovin, district puan an lo nih tawh ang khan function tir a, implement chhoh tumna a 

ni a, a lawmawm hrim hrimin ka hria a.  

 Tin, kan Chief Minister Budget speech-ah te pawh khan kan hmu a. District 

thar pathumte tan hian ` 450,00,000/- dah hran a nih thu, chu chu, ` 150,00,000/- 

theuh kha an chan tur a nih tur thute tarlan a ni a. Amaherawhchu, district  pathum  

Khawzawl, Saitual  leh  Hnahthial  enkawlna  tur  leh  a  implement-na  atana  sum  

dah  hi  a  beitham  hle  a. District  thar  implement-na  tur  leh  mumal  taka  a  kal  

theihna  turin  office  pawimawh  dah  a  tul  dawn  a. District  Administration  huam  

chin  tur  boundary  pawh  chiang  taka  siam  a  tul  bawk  a. Office  hrang  hrang  

bawkah  quarters  sak  ngai  a  ni  bawk  dawn  a. Heng  zawng  zawng  la  khawih  

loh  leh  a  taka  hmalakna  awm  lo  chhunga  lawmthu  kan  sawi  hi  a  hma  lutuk  

deuhin  ka  hria. Amaherawhchu, district  thar  3  te  hi  kan  lawmpui  tak  zet  a  ni. 

 Chubakah chuan SEDP nuai sing sarih leh sangnga atangin heng district 

hrang hrangte tan hian nuai 855 dah hran a nih thute kan ngaithla a, a lawmawm 

khawp mai a. Hmalakna kal chho tur hi hmuh pawh a chakawmin ka hria. Tunah rih 

hi chuan eng emaw zawnga ka rilrua ka ngaihtuah chuan kan lawm over ang tihte 

pawh hi ka hlau deuh a, kan over lo turah ngai ta ila. Engmah kutthlak leh thil a 

implement zawng a hmalakna tak tak a hmunah, ‘tah hian DC a thu ang a, tah hian 

Treasury office a awm ang a, tah hian SP office a awm ang’, ti a mumal taka thil a 

awm hmain lawmthu kan han sawi lo thei ta si lova, kan lawm bawk lah tak a. 

Mahse kan over lutuk ang tihte pawh kha thil hlauhawm deuh mai a nia. Kan over lo 

turah ngai ila. Heng zawng zawng hi tuna kan Chief Minister zahawm takin, a 

speech-a a rawn tarlan ang khan theihpatawp chhuaha kut thlaka hmalak chhoh tur a 

ni dawn tih kha a hmuh theih a. District thar mipuite tan pawh hian thil 

nghahhlehawm tak niin ka hria a, ka lawmpui em em a ni. Vawiinah hian he House 

kaltlang hian kan lawmpui a ni tih ka sawi duh bawk a ni.  

 Tin, kan thenawm state te pawhin district tam tak an nei tihte kan hria a. 

Google-ah han lut ila an dinhmunte han bih hian a lo lang mai a, han chhiar mai 

theihte hian a awm hlawm a. Ka rilrua lawmthu sawina resolution kan sawi laia lo 

awm pakhat chu, kan ram dinhmun hi keini ho hian uluk tak leh fimkhur taka, kan 

thlira, kan ngaihtuah hi a tul hlein ka hria a. A chhan chu tuna kan dinhmun mekah 

hian, a nihna takah chuan engahmah hian intodelhna kan la nei miah lo a ni. Buh-ah 

kan intodelh lo a, hriau pakhat pawh hi kan la siam chhuak lo reng reng a. 

Kawlphetha-ah kan intodelh lova, kawngpui ni se kan dinhmun chu heti hi a ni a.  

 Tin, communication-ah thlawhna chungchangah pawh a ni a, lawng 

chungchangah pawh a ni a. Chutiang chuan, kan ram hian intodelhna hi engahmah 

hian kan la nei lo reng reng mai a. Chuvangin, vawiina district thar 3 (pathum) te 

kan lawmpuina thu kan sawinaah hian ka ngaihtuahna chi hrang hrang lo vakvelah 

chuan, kan kalchhoh zelna turah pawh hian ram leh hnam, sakhua thlir chunga ke 

kan pen hi a tul hle dawnin ka hria a. A bul atanga tan lo hian a ler atangin kan 

inhruai ang tih hi a hlawuhawm in ka hria. State kan nih hnuah kum 30 chuang kan 

lokal tawh a, kan hmasawn dan hi a lungawi thlak loh. Chuvangin, kan ram 

dinhmunte han thlir hian kan ram rorelna thu te hian he kan hun chhung ngei hian 

thinlung leh tih takzeta kan ngaihtuahna kan hman pawh hi a tulin ka hria a. 

Chuvangin, district thar 3 (pathum)-te pawh hian sorkar chunga beiseina an neih dan 

tur te zu suangtuahpui hian chak taka hma lakpui hi kan tihmakmawh niah ka ngai a. 

A ramri thu ah, DC-te pawh han indah dawn ta ila,  SP-te pawh han indah dawn ta 

ila, administration thu ah hian Khawzawl a lo awm a, Saitual a lo awm ang a, 

Champhai a lo awm ang a, khatah khan a roreltu tur, mawhphurhna kengtu turte 

khan khawichin nge ka area tih kha an hriat loh chuan harsatna a piang nghal dawn a 

ni.  

 Heng zawng zawng hi Pu Deputy Speaker, kan hotutena an hriat sa a nih ka 

ring a. Chuti chung chung chuan thahnemngaihnaah district boundary fel taka siam 

vat hi a pawimawh dawnin ka ring a. DC office chu tah hian a awm ang a, Treasury 

office helai hmunah hian, SP tah hian a awm ang tih  ruahmannate kha la kal 

chhohpui zel tur a ni a. Heta tan hian pawisa te pawh tam tham tak dah a tul dawn a 

ni. Sorkar-in hma lak ngei a tum hi a thlamuan thlak a, chutihrual chuan he House 

chhunga kan thusawi hi kan duh tawk mai ang a, kan ngaihthah mai ang tih hi thil 

hlauhawm tak niin ka hria a. Chuvangin Pu Deputy Speaker,  District thar 3 

Khawzawl, Saitual leh Hnahthial  mipui zawng zawngte kan lawmpui rualin a taka 

hnathawh a tul a ni tih hi House kaltlang hian  ka sawi duh a ni. Hetih rual hian 

thinlung leh tih tak zet in, ngaihtuahna tak tak sengin kan ram, kan hnam leh sakhaw 

tan hmasawnna hna thawk turin he resolution kaltlang hian ka ngen nghal bawk a ni. 

Ka lawm e. 

DEPUTY SPEAKER   :   Hun i hmang thiam hle mai. Pu Lalruatkima, Minister 

zahawm tak i sawm ang aw. 

PU LALRUATKIMA, MINISTER   :    Pu Deputy Speaker,  (I vei lam amite kha i 

melh deuh zel mai a, he lam hi  min rawn melh hreh deuh nge ni, kan hmaitlang a 

mawi lo deuh te pawh a ni mai thei a, i ring i herh ang tih te pawh kan hlau deuh 

khawp mai a) hun tha tak min pek avangin ka lawm e. 

 Vawiinah hian Private Resolution, “MNF sorkar-in kum 2008-a district thar 

3 Khawzawl, Saitual leh Hnahthial district-a hawn te kum 10 lai hlamchhiah an nih 

hnuah sorkar-in tihlawhtling tura chak taka hma a la hi lawmawm kan ti hle” tih 

member zahawm tak Pu Lalmuanpuia, Aizawl North III bialtu putluh sawihona hun 

tha tak kan nei hi lawmawm hlein ka hria a ni. 

 Kan hriat angin Mizoram hian UT kan han nih chhoh atang khan district 3 

kan nei a. August ni 31, 1972 khan Lunglei Sub-Division ni thin chu Lunglei 

District-ah puan a ni a. Chumi ni vekah chuan District Council  3  Pawi, Lakher leh 

Chakma te huam turin Chhimtuipui District, Headquarters atan Saiha puan a ni a. A 

tuk September ni 1, 1972-ah khan Aizawl Sub-Division of the Mizo District kan tih 

thin chu Aizawl District tiin, District khawpuiah Aizawl hmang tura puan a lo ni a. 

Heng district 3 tunhma atanga kan neih thin te khan September ni 1, 1972 atang 

khan hna an thawk tan a. Tichuan March 11, 1998 khan Aizawl District chu 3-ah, 

Aizawl District, Aizawl leh Aizawl East District Champhai-ah leh Aizawl West 

District Mamit-ah then turin notification chhuah leh a ni a. Amaherawhchu, July ni 

29, 1998-ah khan notification thar chhuah lehin district 5-ah Zoram pum chu then a 

lo ni leh ta a, a awm sa te bakah. Chutiang chuan Aizawl District kha constituency 

12 huamin headquarter atan Aizawl leh Aizawl North District tiin constituency 

pathum huamin Kolasib headquarter atan hmang turin tih a ni a. Tin, Aizawl South 

District  constituency pathum huamin  headquarter atan Serchhip a ni a. Chhimtuipui 

District thenin, Chhimtuipui  West District LADC leh  CADC huamin  then a ni 

bawk a. Chhimtuipui East District MADC leh Sangau constituency district huamin 

din a ni bawk a. 

 Tichuan sorkar a lo tawp a, inthlan kan hmachhawn a, sorkar thar a lo piang 

a. MNF ministry lo piangin chung district 5 puan, engmah hna la thawk si lote kha 

rawn enkawl chhoin chutiang  chuan  vawiinah  District  8  kan lo nei ta a ni. 

 Kan hriat angin  September 22, 2008  khan notification chhuah lehin  

Hnahthial District leh Khawzawl District leh Saitual  District te puan a ni leh a.  

Chutihlai chuan MNF sorkar tlain sorkar thar a lo piang a. Chu sorkar thar chuan 

September 22, 2008-a district a puan a kha notify kha bawhzui lovin a awm ta reng 

a, kum 10 chhung zet khatiang khan hun hman a ni ta a. Hun a lo kal zel a, politics 

ball-ah te kan hmang a, sorkar kal ta khan June 26,2016 khan “District Re-

organisation Committee” a din a, chu chuan district thar tih puitlin dan turte, district 

thar boundary chungchangte leh Sub-Division chungchangte a rawn rel a.Chutiang 

chuan ‘Report and Recommendation of District Reorganisation Committee’ hi 

17.7.2017 khan thehluh a ni bawk a. Amaherawhchu district thar dinna tur emaw, 

district reorganize tur khan sorkar chuan hma a la zui ta chuang lova. Sub division 

thar dinna tur emaw, strengthen-na turin emaw hmalak a ni zui ta chuang lova. 

Politics ball-ah a lut lo thei lova, thenkhatin election-ah nasa takin kan tlangau pui a, 

‘Tiamzela pawhin a tiam leh tawh a,’ te kan ti a. Tiamzellova khan a pe chuang reng 

reng lova, kan hre tlang vek a. 

 Tichuan kum 2013-ah election campaign vawrtawp a thleng dawn a, chutah 

chuan Delhi tlang atangin an hotu pa ber helicopter-in a rawn thlawk chho a. Chutah 

chuan mipui hmaa chiang taka a sawi chu video clip pawh kan nei vekin ka ring a, 

you tube te pawh a awm a. Chuta a sawi chu, ‘Thla kim lova nau piang hi keini 

chuan district hi kan piantir dawn a, kan function-tir dawn a ni,’ a ti a. Sorkarna 

fawng an chelh a, amaherawhchu kum nga chhung khan nau piang, thla kim loa 

piang nia a sawi kha a function thei ta reng reng lova, an beidawng em em a ni. 

Tichuan kan ngaihthlak tawh ang khan Saitual centenary lawm nan present-ah khan 

a hmang mai awm mang e aw kan tih laiin khati lam kha an hawi zui ta lova. 

Election dawn hnai a ni a, Saitual te, Khawzawl-te, Hnahthial mipui ten nghakhlel 

takin an thlir a, chutah chuan a bik takin Saitual khua kan hotu pa in a han tlawh 

dawn khan sikul naupang nen, mahni thiam ang tawkin, mahni chawlhni kawr nen 

an lo thawkchhuak a, an lo hmuak a, a ropui thei ang berin. Chutah chuan ‘duh nei 

welcome’ kan ti a, kan kalsan daih a, mipui an beidawng em em a, an mittui a tla  

a ni.  

 Chungte chu hun kal tawh a ni a, sawi sawi pawh hi a nuam lo in ka hre thin 

a. Chutah chuan Pathian leh mipui zarah sorkarna kan lo chan chuan MNF party 

chuan heng district 2008-a puan tawhte hi kan tihlawhtling ang tiin huaisen takin ke 

kan pen a. Tichuan nau chu a paitu ngeiin a hring a, a enkawl tluka tha hi a awm lo a 

ni an tih ang khan Pathianin sorkar thar min pe a. Chu sorkar thar chuan thla ruk 

chauh a liam a, notification a rawn chhuah ta ut ut mai a, chutah chuan district thar 

function dan tur te ruahmanna fel tak rawn neiin, budget session-ah te, vote on 

account-ah te chu district thar rawn piang turah chuan (Deputy Speaker : Minute 

khat a la awm e) ruahmanna sorkar thar chuan chak takin a rawn nei zui ta bawk a. 

Saitual leh Khawzawl te, Hnahthial mipui tan chuan, ‘He sorkar tak hi chu aw!’ tia 

lawmthu sawi mawlh mawlh lo kha chu bat reng an nei lo tih pawh an inhre zui a ni.  

 District thar a lo pian hian decentralization of power kan ti a, India ramah 

Naxalite kan hria a, Naxalite awmna chhan chu development a thlen tur ang a thlen 

loh avanga lungawi lo te an ni tlangpui a ni. Chuvang chuan power decentralize a lo 

ni dawn ta a, chung chu hnam dang, ram dang, state pawn amiten an chhawr dawn 

lo, a chhawrtu chu Zofate kan ni dawn a ni. Chutiang chuan nichinah khan member 

zahawm tak, i vei lam amite khan thahnemngai takin a boundary pawh a la awm si 

lo tihte kha an rawn sawi a, a dik ang. Amaherawhchu library-ah te kan han zawng 

a, kan han google-a, district thar din dawn reng rengin boundary chinfel hmasak 

phawt ni rawh se tih kha kan han zawng a, a lo awm reng reng lo a ni Pu Deputy 

Speaker. Chuvang chuan hla pawh hi an phuah a, an phuah hnuah a thlukte hi an 

siam deuh chauh tih kha, Pu Deputy Speaker, min lo hrethiam lawk la. Term hmasa 

lamah thahnemngai takin kan sawiho tlan thin kha, ani aiawhin i ngaihdan kha han 

sawi chhuahte pawh thain ka hria a. An lo mitthla, kum tam tak atanga an lo mitthla, 

MZ-010 han tih te, MZ-011 te, MZ-012 han tih te kha an mitthla ve vek a ni. 

Engtikah nge chu hun chu a lo thlen dawn? Tlumte thlira an lo thlir kha kumin 

budget session a lo thleng a, kan han zo ang a, rei lo teah hian chung chu an kutah, 



102 
 

an khuaah ngei motor registration chu an ti ve tawh ang. Leiman an khuaah an pe 

ang a, Revenue Settlement Officer-te an awm ang a, chutiang chuan district-in a ken 

tel tam tak kha awm a ni. Chutiang chu an nghakhlel a ni, chumi thleng ve zo lo mi 

tam tak district a han function ang a, an chhungte mittui a tla zawih zawih ang. Hmu 

ve se an tih ngawih ngawih te, hmu ve ta lo te kha an mitthlain a rinawm a ni. Pu  

Speaker, kan sorkar chak tak hian mipui  beisei  phak bakin  hna  an thawk a, kawng 

nasa takin a  enkawl a, a  chei hnum a.  Chutiang  chuan  mipui  harsatna  chi hrang 

hrang, sikul  naupang  zing kal hma thin  pum tha lo harsatnate sukiangin tan tlai te a  

lo ni a.  Kan sawi seng lo,  life time  vehicle  tax-te pawh  one time anga  kan  pek 

thin kha instalment-a  pek dan te a rawn duang  chhuak a.  Chini sem tur  tein kan 

inbuatsaih a, khatiang khan kan election manifesto-a  thil tam tak kan dah, kan lo 

tipuitling  chho ta a.  Chutiang chuan  vawiinah hian  district  thar  3  an function  

thei tur hi  i veilam ami te pawh  Pu Deputy  Speaker,  an lawm  ve tho in ka hria.  

An  manifesto-ahte pawh khan  ziak lo mah se,  tih  an duh ve reng, mahse khap 

bettu kha an awm mai chauh a  ni.  Chuvangin  keinin  kan han  sutpui a,  keinin kan 

han tihlawhtling a,  keini chauh  tihhlawhtlin theih a  ni lo,  i veilam amite nen 

lungrual taka kan tih tlan, kan lawm tlan vek tur niin ka hria  a.  Chuvang chuan 

heng khawpui  district  thar  3-ah  hian an han zin mah nanga an lo zawn ve thovin 

ka ring.  Chaw ei ah te pawh an lo sawm ang.  A lawmawm em a ni ti rawh  u.  Sub-

Division  ni  mai  lovin  district  headquarters  han  tih  te  kha  chu a  dan  hi  a  

dang em em a ni.  District headquarters an lawm dan tur chu,  an beihna pawh a  

nasa, tha leh tui, hun  an sen pawh kha a  nasa em em a  ni. 

 Chuvangin keini he House zahawm taka  member zawng zawngte pawh hian 

kan lawmpui a  ni.  Zoram mipuite hian kan lawmpui a  ni.  Development chak leh 

zualin a kal dawn a  ni tih hi  a chiang em em mai a.  Chuvang chuan vawiinah hian 

Pu Zoramthanga hruai MNF sorkar hi mipui sorkar chu a  lo ni ngei mai.  Pu 

Zoramthanga hi a thutiamah a  lo ding a ni tih hi Zoram mipui ten chiang leh zualin 

an hmu a,  chuvang chuan  District  headquarters 3  MNF  sorkar hmasain a  lo puan 

tawh  Khawzawl,  Saitual leh Hnahthial District-te hi  Nau chu a paitu  ngeiin a 

hring a, a  enkawl zel dawn a  ni tih hi  Zoram mipuite,  a bik takin  a  bial  mipui te 

kan lawmpui tak zet a.  He resolution hi he House zahawm tak hian lungrual takin i 

pass ang u tiin ka thlawp a  ni e. Ka lawm e. 

DEPUTY  SPEAKER    : Dr. Vanlaltanpuia  i lo sawm ang. 

Dr. VANLALTANPUIA      :     Pu  Speaker,  ka lawm e,  he  Private  member  

resolution Pu  C.Lalmuanpuia,  Aizawl  N III  bialtuin a rawn putluh  “MNF sorkar-

in  kum 2008-a District  thar  3  Khawzawl,  Saitual  leh  Hnathial  a hawnte kum  10  

lai hlamchhiah an nih hnuah sorkar-in  hlawhtling tura  chak taka hma a la hi 

lawmawm kan ti hle” tih hi  kei pawhin lawmawm ka ti a, han sawi ve ka duh a.  Ka 

thu sawi hi hmun hnih ang deuhin pakhatna ah ka lawmna thu sawi ka duh a.  Tin,  a 

dawt lehah hian  Lunglei lam leh he bial,  District  headquarters  pakhat Hnathial-in  

a lak tur deuh kha, chumi content  atang chuan sawi ka duh deuh bawk a. 

 Pu  Lalmuanpuia, a rawn puluttu hi  Pu Deputy Speaker, a fakawm  hlein ka 

hria  a. Vawiinah hian  a rawn putluh dan te a chiang em em a,  amah a in-convince 

mai ni lovin document  a la tha a. He a thu rawn putluh ah hian  chiang takin  Zoram 

mipuiten  he district thar hawn tur chungchanga thil inthial vel hrang hrang a rawn 

phawrh te hi lawmawm ka ti a.  Zoram mipuite aiawha  roreltu  a nihna hi a hre 

chiang hlein ka hria a.  Tin, he House rorelnate a  tizahawmin a tihlu hlein ka hria a, 

fak a phuin ka hria a ni. 

 Pu  Deputy  Speaker, heng district  thar nei tur  Khawzawl te, Saitual leh 

Hnahthial mipuite thinlung takin ka lawmpuina thu he House kaltlang 14.6.2019 

hian hlan ve ka duh a.  An  harsatna tawhte a nasa em em a, thawkkhat lai phei chu  

Hnahthial lam atang khan kein an rawn kal a, long march  an rawn nei a. Ke durh 

vekin  Hnahthial atangin an rawn kal a, Aizawl kha an rawn thleng a.  Chutiang 

chuan heng bial lo beiseitu, mipui hoten an tuar nasa em em a.  Khawvel sorkar  tha 

tehna  good governments indicators-a entirtu hrang hrangah hian effective  sorkar,  a 

ngaihna hria sorkar leh sorkar hriam tha kan tih ang chi te, langtlang,  transparent 

sorkar kan tih te; tin, responsive sorkar kan tih ang chi te hi a tehna lian a lo ni a. 

Responsive, mipuite mamawh rang taka phuhru thei sorkar nih hi sorkar tha tehna a 

lo ni a.  Tichuan  Zoram mipuiten an mamawh an tlangau te rang taka phuhru thei 

sorkar a lo piang hi lawmawm ka ti a.  Hei hi sawi lan a tulin ka hria. Aizawl leh 

Lunglei leh Chhimtuipui district a pian hnuin district issue kan khel leh tan chu 1996 

atangin a ni, tih thute kan ngaithla tawh a.  Chuta tanga han chhiar chuan tun kum hi 

kum 23-na lai a ni tawh a.  Heng district chungchang kan khel, nau kan vei chhung 

hi a rei em em tawh mai a, kum 23 lai a ni tawh a.  Tin, heng district thar hawn tur 

notification, Sept 12, 2008-a chhuah a nih atangin kumin hi a kum 11-na a ni bawk 

a. Pan hnai la, Pu Deputy Speaker, inthoh rei tak mai kan han khei chhuak ang deuh 

kha a ni a.  Mipuite mamawh leh mipuiten hrehawm an tuarna te hi heng district thar 

kan hawn rual hian solve a lo ni ta turte hi a lawmawm ka ti em em a.  Vawiinah 

hian chung thute chu han sawi ka duh a ni.  

 District thar hawn hi kan sawi tak ang khan, kan ram hian a mamawhna tam 

tak a awm a.  A pakhatnaah chuan kan ram topography te, kan ram pianhmangte kan 

en a, tlangdung harsa tak mai te leh khirhkhan tak tak te an ni a.  Tin, chutih laiin 

kan ram a la changkang tawk lova, road communication te, transportation lam te a la 

tha lo em em a.  Mizorama kawng zawng zawng hi chhim leh hmar tlang kal zulzui 

deuh vek kawng a ni a, a vang tan zawng kawngte pawh kan nei chhe em em a,  kan 

inkal pawhna kawng a harsa em em thin a.  Tlang dung inauh phak mai tura awmte 

kha han inkalpawh tur chuan thui tak hel te a lo ngai a.  Chutiangte han en chuan  

district thar kan han hawnah hian mipuiten awlsamna tam tak an neih phah ngei 

dawnin ka hria a.  Chu chu a lawmawm ka ti a ni.  

 Tin, administrative gap kan tih, rorelna chungchangah pawh thil harsa eng 

emaw over lapping kan tih te, criss-crossing parallel thil tam tak awmte hi district 

thar hawn tur hian a rawn solve ngei dawn a.  Chungte chuan district thar kan neih 

tur hian mipuite ah thil lawmawm tam tak a thlen dawnin ka hria a ni. 

 Development chungchangah hian Pu Deputy Speaker, kan inkhairual lo em 

em a.  Kan sawi tak ang khan thingtlang lamah te thil kan la nei chhe em em hlawm 

mai a.  Aizawl khawpuiah thil hrang hrang administration tam tak hi kenkawh a lo ni 

a, district capital thenkhatah te nen.  Thingtlang mite an lo kal a, rei tak tak an in 

hmun lo ram chungchangah te thil ngaihtuah turin mi inah harsa tak takin an lo 

thleng a. Chuvang chuan tun tuma district thar kan nei tur hian mipuite ah awlsam 

zawkna tam tak a thlen dawnin a lang a ni.  Heng hian kan lawmna a tizual em emin 

ka hria a ni.  

 Pu Speaker, Mizoramah hian thangthar hoten harsatna an tawh lian em em 

chu unemployment problem hi a ni a.  Hnate hi a vang em em mai a.  University-ah 

te zirtirtu niin kum eng emaw chente kan lo thawk ve tawh a.  Ka hmuh chian em 

em chu kan zirlai tha tak tak te, lehkhathiam, nun uluk tak takte pawh hian hna hi an 

hmu lo em em mai a.  Civil Services-a in ziak tlingho chin tlemte te hi a vannei 

zualpui an ni a.  A tlangpuiin miin hna an hmu lo em em a.  Lehkhathiamte tan pawh 

hna a vang tawh a ni.  District kan hawn rual hian hna tam tak, employment 

opportunity a rawn siam dawn hi a lawmawm ka ti a, thalaite tan phei chuan kut 

benna tur hi a tamin ka hria.  Thalaiten heng district hawn thar rual hian hna tam tak 

an hmu ngei dawn a ni.  Chuvang chuan Pu Zoramthanga kaihhruai sorkar-in district 

a rawn tipuitling tur hi thalaite tan chuan support tur a niin ka hria a, hei hi 

lawmawm ka ti em em a ni. 

  Pu Speaker, pakhat ka sawi leh duh chu Lunglei North constituency 

bialtu ka nihna angin Hnahthial district kan lo hawn dawn hian saw lam context-in 

tlem te han sawi ka duh a.  Kan bial Lunglei North hi Hnahthial district-in a lak hek 

tur anga ngaihna hi a lian zual a, a  effected constituency lian deuh ber ni ah ka 

inngai a.  Chuvang chuan mipui aiawha thlan ka nihna in heng district kan lo hawn 

dawn takah hian ka bial chhunga khaw thenkhat entirnan Chengpui khua te, 

Zotuitlang te, Kanghmun South te leh Mausen te, Hmuntlang khua te, Pangkhua te, 

Lungmawi khua ho te hian a hnaih zual kan ni a. Chhipphir tlangdung, Zote, 

Bualpui V te, Haulawng tlangdung hrang hrang hote pawh hi lut tur ang a ngaih kan 

ni a. Hengte aiawha ka sawi duh chu Pu Speaker, hei hi pek kan lo nih chuan 

development works hi tam tak kan bialin a nei dawn niin ka hria  a, hei hi kan 

lawmna a ni a. Hei hi min pe a, min rin lut te a lo nih chuan communication, road 

transportation tha te sorkar-in min pek hi kan mamawh lehzual dawnin ka hria a. 

Tin, district demarcation kan siam lai hian a theih hram chuan kan bial khaw mipui 

ho te pawh kan aw te min ngaihthlaksaka; tin, RD block-te leh office hrang hrangte 

kan dah hunah pawh, a khawpui lianhote pawhin an rawn dilna te khawngaih taka 

min lo ngaihthlaksak tur leh remchan zawkna te, entirnan Pangzawl khawpuite pawh 

Hnahthial hnaih a lo ni a. Chung hote pawhin an dil, office hmun an rawn dil ang chi 

te pawh min lo ngaihthlaksaka, Chhipphir tlangdung lam te pawhin, chutianga he 

bial mipuite aw pawh sorkar-in min ngaihthlaksak turin vawiinah hian ka ngen nghal 

duh a ni e. Ka lawm e. 

SPEAKER : Aw le, kan tih dan thinah dar 4 pelh loh hi kan tih dan 

tlangpui a ni a. Tin, thu han inchuh leh han inhnial deuh a awm lem lo a, a 

lawmawm e, mi 18-in an sawi tawh a. Saiha atangin Lawngtlai-ah, Lungleiah, khitah 

Khawbung; tin, hetah Pu Thangmawia te, Pu Rinsanga Ralte te, Pu Dika te, heti hian 

an hual nasa tawh mai a. A tul riau bik kan la awm a nih chuan thil dangah ngai ta 

ila. Leader of Opposition 2 hi an la ding loin ka hria a, kan pelh hmel dawn tlat mai. 

Minister-te pawhin an sawi tawh a. Dar 4 hi kan pel dawn tlatin a lang a ni, Dr. 

Mathlantea kha a nih sawm ang aw. 

 Pu Speaker, ka lawm e. Pu C Lalmuanpuia resolution chungchangah hian 

tlem a zawng sawi ve ka duh a. Hun a tlem deuh tawh a, kan Group Leader te khan 

hun an nei thei turah ngai ila. Ka sawi rei vak lo ang e. 

 1st  Five Year plan tih chhoh a nih khan District Development Council, din 

chhoh te a lo ni a. Tin, 1967-ah Administration Reforms Commission din a ni a. 

Chutah chuan district lam kaihhnawih thil ngaihtuah a ni a. Committee hrang hrang, 

Kanwalla commission tih te, Hanumantharau Commission te, GVK Rau Committee 

te khan district hi engtin nge tih changtlun zawk a nih theih ang? Engtin nge district 

planning hi kalpui a nih theih ang tihte a lo buaipui tawh a. Tin, Mizoram bikah phei 

chuan kan lo buaipui viau tawh a. A history phei chu ka hma ami ten an lo sawi 

tawh a, sawi ka tum lem lova. 

 District an siam chhan chi hrang hrang a awm thin a, tam tak karah point 4 

lek han tarlang ila. District capital pan chungchangah mipuiten buaina an tawk thin 

a, harsatna an tawk thin a. Tin, a pahnihnaah chuan office dawr chungchangahte 

buaina an tawk thin bawk a. Tin, district thenkhat phei chu communitisation, hnam 

bik han inhungna duhte an awm a. Movement-te a lo awm chho a, loh theih lohin 

district-te siam a lo ni leh a. Tin, a palinaah, development-in ram kilkhawr ber a 

thlen awlsam zawkna atan ruahmanna siam a ni thin a. Chutiang chuan district te 

siam a lo ni thin a.  

 India ramah district hian 725 a awm a, chung zingah chuan Mizorama kan 

district neihte hi a te pawl kan ni a. A tet lamah chuan Arunachal amite ho hi a then 

an te hlawm a. Anni hi an ram a lian deuh a, an inthen darh angreng thung a. Saiha 

hi a te lamah 13-na kan ni a, Serchhip 15-na, Kolasib hi 21-na a ni a, Mamit 23-na, 

Lawngtlai 30-na a ni a, Champhai 31-na a ni a. Lunglei leh Aizawl hi chu tlemin kan 

lian hret a. Chutiang chuan a te lam pawlah kan awm a. Then hran leh kan nih chuan 

Mizoram area 21081 hi district 11-a han then chuan average in  1916 sq.km bawrah 

kan awm ve dawn a ni a. India ramah chuan a te pawl kan ni dawn a. 

Amaherawhchu, district siam hi Khawzawl, Saitual leh Hnahthialte hian an 

nghakhlel tawh khawp mai a, an lawmpuiawm bawk a, ngaihtuah tur tam tak a awm 

bawk a. District siam hian nghawng tam tak a nei thei bawk a. Chungah chuan point 

6 lek ka han tarlang ang a.  

 Pakhatnaah chuan hna a awm tam phah dawn a. District office-ah hian DC, 

SP office tih te, DTO tih te leh department office hrang hrangte siam belh a ngai 

dawn a. A bial chhunga awm te tan hna pawh a tam hle dawnah ka ngai a.  

 Pahnihnaah, revenue leh capital expenditure lam a san phah dawn a. 

Development ten infrastucture lam leh thil dangah a tawrh phah dawn a . Hetah hian 

fimkhur a ngai khawp mai.  

 Tin, a pathumnaah kan sawi kan sawi boundary chungchangah harsatna a 

awm dawn a. District-te kan la siam leh dawn a nih chuan khaw hming ni lovin, 

hnam hming ni lovin, ram emaw, tlang emaw, lui emaw, khatianga siam kha a 

finthlak khawpin ka hria. 

 Tin, a palinaah district dil belh leh an awm ngei dawn a, politics-ah a lut leh 

ang a, inthlan leh dawnah chuan thawm a rawn ri ring leh viauin ka ring a. Chu chu 

a effect leh dawn a. 

 Panganaah chuan department kan neih sate an indaih lo dawn hle a, district 

dang atanga hmui ngaite an awm ang a. Kan rin ang khan a then chu an ni leh dawn 

lo a ni. District beiseiho tam tak hian an beisei angin office-te an nei rup rup thei 

dawn lo a, an rilruah te pawh a awm nghal a ngaiin ka ring a. 

 Tin, a paruknaah district anga central lam sum kan lak theih a tam sawt dawn 

a. Thalaite tan te leh  district mipuite tan pawh tangkai taka kan hman thiam a ngai 

dawn a, district mipuite kutah a innghat dawn a ni. District lo piang hi a bial mite 

nichina ka sawi ang khan  ka lawmpui khawp mai a, a nihna tur ang tak leh awmze 

nei taka a kal theih nan leh hmasawnna an hmuh ngei theih nan duhsakna ka hlan 

bawk a ni. Ka lawm e. 

SPEAKER   : Tunah Opposition Group Leader Pu Zodintluanga, member 

zahawm tak i lo sawm ang. 

PU ZODINTLUANGA : Pu Speaker, ka lawm e. Private members’ 

resolution rawn puluttu member zahawm tak Aizawl North III bialtu MLA Pu C. 

Lalmuanpuia hi a inpuahchahna a nasa hle a, research pawh a bei nasa hle a ni tih a 

lang a, a rawn move atang khan. Amaherawhchu Pu Speaker, vawiina lawmthu sawi 

hi chu a la pre-mature, a la hun lo deuh em aw tih hi ka ngaih dan a ni a. A chhan 

chu i dinglama thuten nidangah chuan resolution kan neih reng rengin minute 10/15-

te kan in dil belh thin a. Vawiina thusawitu tam zawk hian minute 5, minute 6 bak 

sawi tur an hriat loh atang khan he resolution hi a la hma a ni tih hi a chiang em em 

a ni. Chuvang chuan, an thusawiah pawh khan an fimkhur tlang hle a. District 

pathum nei tawh anga an han in sawinate kha vawiinah chuan Pu Speaker, district 

pathum hi a la piang tlat lo. District pathum dinna tur pawisa te an dah tan chauh a 

ni a. Tin, tu tute nge, khawilai nge chu district chu tih tur pawh a la awm loh laia 

vawiina lawmthu lo sawi hi a la hma deuhin ka hria. 

 Nichinah khan member zahawm takten an sawi a. District siam dawnin 

khawi library-ah mah, khawi hmunah mah district boundary siam tur a ni, siam lawk 

tur a ni tih an hmu lo an tih kha Pu Speaker, a dik khawp ang, a awm lo ang. 

Amaherawhchu, mi pangngai leh rilru tak tak seng tan chuan khatiang ti hmasa lova 

district puan ngawt hi chu a fuh lo a ni tih chu an chiang ang. Kum 1998-a district 

panga Congress sorkar-in a lo puan tawhte kha awlsam taka tihhlawhtlin chi a ni. A 

chhan chu a tih tur zawng zawng tihfel tawh a ni a, district boundary tur tihfel sa a ni 

a, district-in a huam chin tur te, khawi khua nge chumi district chhunga awm tur 

zawng zawng tihfel sa veka kal san kan ni. Khatiang kha chu Pu Speaker, awlsam 

taka chhunzawm theih mai a ni. Vawiinah chuan khawi hi nge, khawi khua hi nge 

chumi district-ah chuan awm dawn, khawi khua hi nge awm dawn lo tih hi kan la 

hre thei lo a ni. Tukin question hour-a ka zawhnaah pawh khan sorkar-in district 

boundary a siam tur chungchangah eng nge hmalakna awm tawh tihah khan 

hmalakna mumal sawi tur kan la hre tlat lo.  

 Chutih rual chuan vawiinah resolution kan han pulut hi a la hma ka ti a. 

Chanchinbuah te kan lo hmu a, tun Independence Day-ah chuan district 

headquarters-ah district DC-ten flag an rawn pawt pharh tawh ang tihte kan hmu a 

ni. District headquarters-a a khaw mipuite chu kan lawmpui em em. Amaherawhchu 

chutih lai chuan a tih tur, a nih ang tur tih fel hmasak loha hetianga puan hi thil pawi 

tam tak a la rawn tleng thei a ni. Independence Day ni 15 hma in thla hnih awrh a 

awm a ni. Chumi chhunga kan in tih fel loh chuan khawi DC flag pawt pharhtu kha, 

a tu zawk nge lal zawk dawn? Entirnan Lunglei-ah chuan Hnahthial-ah flag lo pawt 

pharh dawn se tu jurisdiction-ah nge, tu nge lal zawk ang tihte kha ngaihtuah 

hmasak hi a tulin ka hria a. Tin, Lunglei-ah Chief Minister zahawm tak kar hmasa 

maia a kal khan chanchinbu miten an lo zawt a. Chuta a chhanna chu district 

boundary chungchang hi chu mipuiten an duh danin kan kal ang a ti a ni. Mipuite 

duh danin kal dawn ta se, district lo piang tur hi fiamthu thawh nan miten kan 

hmang ang em le tih hi ngaihtuahna thui tak a awm a ni. Entirnan Block 

Development Officer, BDO area leh DC area-te kha mipuite duh dan a nih chuan a 

intiat thei a. District SP jurisdiction leh vawiina Officer-in-Charge, O/C Police 

jurisdiction-te kha te kha intiat thlapin a awm thei a ni. 

 Chuvangin Pu Speaker, vawiinah boundary felfai tak a awm hmaa he 

resolution a lawmna tur lo sawi hi chu a la hun lo deuh a ni ka ti a. Nakinah hun a lo 

kal ang a, district boundary leh a huam tur chin te felfai taka an tih fel hnuah, 

nakinah lawmpuina helai House bakah, a khaw mipuite nen pawh a lawmpuina turah 

chuan Zoram mipui pawhin an lawmpui ka ring. Mahse, tunah chuan he kan 

resolution hi han lawm em em na tur atan chuan lawmpuina tur em em a awm lo a ni 

tih kha ka rawn sawi ve a ni e. Ka lawm e.  

SPEAKER : Pu B.D.Chakma hi party dang pakhat a ni ve tlat mai a, a lai 

taka kan lak a ngai si a, hun pe ang aw? BJP a ni si a, a nil dawn tlat mai. A reilo ang 

chu ti raw? Dr. B.D. Chakma. 

Pu B.D.CHAKMA : Pu Speaker, ka lawm e. Tun tuma kan Speaker thar hi 

a strict deuh hlek a. Chuvangin Deputy Speaker awmlaiin thu hi ka sawi mai ang ka 

ti a. Hun min pek belh lo mai ang tih ka hlau a. A hmasain Aizawl North III bialtu 

MLA zahawm tak Pu C.Lalmuanpuia resolution “MNF sorkar-in kum 2008-a 

district thar 3 Khawzawl, Saitual leh Hnahthial District a hawn te kum 10 lai 

hlamchhiah an nih hnuah sorkar-in tihlawhtling tura chak taka hma a la hi lawmawm 

kan ti hle” tih ka support rual rualin thusawi tur hi tlem te ka nei a, suggestion ni pah 

fawmin.  

 District-ah hian financial involvement a awm ni. Mahse India ram, a bik 

takin North East lamah Mizoram hi district nei tlem ber kan ni a, district 8 chauh 

kan neih laiin tunah district 3 kan neih belh dawn a, a vaiin district 11 a ni dawn a 

ni. Member zahawm tak te thusawi atangin ka rilrua lo awm chu anmahni pawh hian 

district 3 aia tam hi an duh tho ka ring a. Chuvangin, ka duh danin district 8+3=11 

bakah a dang neih belh thei ila tha ka ti a. A chhan chu district administration tha 

taka a kal theih chuan sum pawh central atang pawhin hmuh  theih dan a awm tho ka 

ring a. District a tlem chuan, Sub-Division leh Block a tlem chuan central lam dawr 

pawh a harsa ve a. ‘District 8 chauh in nei a, engah nge sum hetiang zat hi in 

mamawh’, min ti thei a. Chuvangin North East State dang anga keini pawh kan kal 

chuan a tlem berah Mizoramah district hi 15 tal chu nei thei ila. Tin, tunah Sub-

Division hi 23 chauh a ni a, RD Block hi 26 chauh a ni. Chuvangin, RD Block pawh 

a tam thei ang ber, a tlem berah 50 tal te han awm thei se, Sub-Division pawh 30 tal 

awm thei se tha ka ti a. A chhan chu geographical area-ah Mizoram hi a buaithlak a, 

very difficult zone angin kan ngaihtuah a ngai. A bik takin Chawngte RD Block 

pawh BADP Scheme hlawhtlin lohna chhan chu monitoring & supervision a ni a, 

Chawngte RD Block huamchhung hi zau tak a ni a. Chuvangin Chawngte-ah pawh 

RD Block 2 tal, pakhat chu tunah proposal a awm in ka hria a. Kha kha tun sorkarah 

min tihhlawhtlin sak se a lawmawm hle ang. Hetianga RD Block leh Sub-Division 

leh district tam tak kan neih chuan sum pawh a lut tam ang a, central dawr pawh a 

nuam hle ang tih ka sawi duh a ni.  

 Tin, district a awm chuan employment opportunity pawh tam tak kan nei 

dawnin ka hria. MCS te pawh tunah lehkhathiam tam tak kan nei a, Mizorama nula 

leh tlangvalte chu lehkhathiam tak tak an ni a. MCS chhuak thar ho chu very smart 

an ni a, an thiam lutuk. Chuvangin RD Block pawh anmahni role, major role chu an 

play thei mai ang. Hetiang zelin kan annual budget hi cheng vaibelchhe singkhat 

sangkhat pawh a tlin loh laia district thar kan neih belh theih chuan sum lamah pawh 

central dawr thei tur chuan hma kan lo lakpui thei ang tih ka sawi duh a ni. A tawp 

ber atan Pu Speaker, i phalna leh House zahawm tak phalna-in proposed district thar 

5 te hming chu ka’n tarlang nghe nghe ang e. Kamalanagar, Aizawl ‘E’, Aizawl ‘W’ 

(after burification of Aizawl district), Darlawn, Tlabung leh West Phaileng a ni e. 

Aizawl kha chu 2 ah, population leh khua hisapin kan kal ta a ni a, chuvangin 

Aizawl District pawh hi 2 ni loin Aizawl East leh Aizawl West, pahnih chu kan siam 

thei anga. Tin, khulamah Darlawn District pawh hi kan siam thei ang a. Hman 

atangin kan Minister zahawm tak, term hmasa ah pawh vawi tam tak a nawr tawh a, 

a khawngaihthlak em mai. Long pending issue a ni a, ama biala district chu moral 

support chu kan nei a ni. Chuvangin tunah tih hlawtling a ni tur hi a lawmawm ka 

khawp mai. Chuvangin hei Chawngte pawh hi, chumi hunlaia a rual a kan thehluh a 

ni a proposal hi emaw Chawngte emaw khatiang civil district in neih chuan 

Autonomous District Council hun chhungah Lai leh Mara leh Chakma, an mahni 

bikah hian civil district pakhat tal chu awm thei se, mipui harsatna sut kian nan a tha 

thei mai ang ka ring. NREGA pawisa pawh direct benefit transfer avangin Chawngte 

lamah bank pahnih a awm a, Rural leh SBI an ni a, NREGA wise a lak laiin khang 

kha chu bank nge cinema hall tih kha hriat a har lutuk. Mi an tam lutuk a, thui tak an 

in line thin a ni si a. Chuvangin hetiang RD Block civil district a awm theih chuan  a 

zia awm ang tih ka ring a. Chuvangin hei Chawngte, civil district pawh hi chimu 

rual chuan Lunglei hi district lian tak a ni a, hetah pawh Tlabung emaw Lungsen 

emaw ah civil district awm thei se.  

 Tin, Mamit pawh hi area zau tak a ni a, 3-na a ni a area wise ang a kan hisap 

dawn chuan,  3025 sq km a ni a chuvangin Mamit ah pawh West Phaileng district hi 

awm thei se. Khatiang zawng khan a tlem berah District 15 tal leh sub-division hi 30 

tal leh block hi minimum 50 a awm theih chuan a tha mai ang ka ring. Hei chu 

flagship programme pawh NLUP leh SEDP hi a bik takin hei chu enge ni vote zawn 

na, enge ni, sustainable development atan chuan civil infrastructure hi kan siam that 

loh chuan a buai lutuk, hei chu angin a awm a ni mai. A pawp a nih chuan, nowhere 

a ni mai hetiang scheme hi, chuvangin permanent sustainable livelihood a nih chuan 

infrastructure development hi ngaihpawimawh a ni a. Kawng tha a nih a electric tha, 

tui connection tha a awm chuan mipui chuan mahni eizawnna tur chu an zawng mai 

ang. Chutiang zawng chuan sawi ve ka duh a ni, Pu Speaker, ka lawm e. 

SPEAKER  :  Member zahawm tak Pu Lalduhoma, Serchhip bialtu i lo sawm ang. 

PU LALDUHOMA       :  Pu Speaker, heng Khawzawl, Hnahthial leh Saitual a 

District Demand Committee te hian hun rei tak a sual in an sual a. Kan hnen ah te 

pawh an lo kala, an harsatnate kan hriat pui a, an rilru kum tam tak chhung a hah a, 

tunah a hlawhtlinna an han chang ta hi thinlung takin kan lawmpui a, lawmpuina ka 

hlan a ni. 

 Hemi hmu tur hian an tuar nasa hle a, Hnahthial lamah vuak an tuara 

damdawi in a lut te an awm a. Khawzawl khua a khaw pumpui sorkar-in a ensan 

tawh bawk a, khatiang an lo paltlang zawng zawng te hriatpui tu kan ni a. A tawp a 

tawp-ah nghakhlel taka kum tam tak an nghah hnu ah an duh a taka a lo chang ta hi 

kan lawmpui takzet a ni. Tin, tun thum inthlan ah khan heng constituency a mipui te 

hian MLA a tlingte an vote chhan lian ber pakhat chu District kha  a ni a. Mipui in 

tuna rorel mek hi tha an bat tawh a, sorkar hian a rulh hi a a bat a ni a. 

Chuvangchuan mipui in an vote hmangin sorkar an rawn lawm tawh a, tunah hian 

kan sorkar in an sut ve leh a. Leiba tunah chuan an in rul tla a ni tih kha hria sela. 

Chumi hnu ah MP inthlan ah khan  lawmthu an sawi tawh lehnghal bawk a, tun hnu 

zelah chuan bat an in tlak tawn a ni tih kha bial mipui te pawhin lo hre tawh selangin 

a tha in ka ring a. 

 Tin, District in tiam chungchangte, puan chungchangte puan a nih tawh hnu 

a bawhzui chungchang ah te hian kan hma a sorkarna lo chelh tawh tute kha tumah 

hi dem tur an awm in ka hre lo. Keini mithmuhah chuan an demawm ve ve, an kal 

pui dan kha kan duh thu a sam lo ve ve a ni. Chuvangin, politics khelh nan leh eng 

emawa kan hmanga thil kan ti thina kha tawp tawh se tih pawh kha kan sawi duh a. 

tin, a boundary hi duh thu samah chuan tiam sa ni thei se a tha khawpin ka hria a. 

Tunah hi chuan technically-a kan tawng duh chuan District pakhat chhungah DC 

pahnih an awm dawn a ni. 

 S.P pahnihte an awm dawn a ni, boundary an neih miau loh avangin. Tin, a 

bial chhung khuate pawh khan tu zawk nge dawr tur kha an chiang mai dawn lo. 

Confusion nasa tak a awm dawn tih hi chiang sa a ni a, kan hmanhmawh deuh em 

aw? He’ng hi chu tih fel nise tih kha ka rilruah a awm a. Tin, kan CM zahawm tak 

sawi dan khan mipuite duhthlanna a ni dawn a, beh leh beh loh chungchang kha. 

Khatiang a nih chuan, ka rin danin MLA bial te pawh hi a then lehlam ah a bet ang 

a, a then lehlamah a awm ang a, MLA-te hian DC pahnih, BDO pahnih kan dawr 

kawp a ngai ang a, min dawr kawp a ngai ang a. Chutiangin SDO-te, BDO-te, 

SDPO-te leh District Official-ho khanin pu 2 hi an hrawn nawlh mai dawn a ni. 

 Tin, District Level Committee te a lo tam a, MLA-te kan tel a lo ngai a, 

khalaiah khan kan constituency kha district pakhat aia tama a lo awm chuan tel 

hman loh changte kan ngah dawn a, buaithlak hi a tam thei viau mai dawn a. 

Chuvangin, a boundary hi chu fel rang thei sela tunah a la fel lo a nih pawhin a rang 

thei ang bera tihfel hi chu a tha ka ti. 

 Tin, Pu Speaker, tun hnuah district hi a nawra nawr emaw vote zawnna 

zawng emawa hman zui toh loh hi ka duh hle mai a. Mithiamte, a ngaihtuahtu tur 

din mai ila, chu chuan tha takin a population-te, area-te, topography-te, 

communication-te thlirin kan mamawhna hmunah, tul an tihna hmunah dah sela. 

Sorkar-in tul a tihna hmuna a dah tur a ni a, a ngen a ngena, a nawra nawr tur pawh 

hi a ni chiah lo a ni. Kan kal dan hi a fuh lo a ni. Chutianga a bul atanga lo tih chu ni 

se, tuna kan district hi tuna a awm ang hi a nih ka ring miah lo a ni. 

 Chuvangin, hun lo kal zel turah chuan chutiang rilru chu pu tlang thei ila a 

lawmawm hle in ka’n ring a. Tin, sum, tuna kan budget, kan pass tura awm zat kan 

hria a, nuai 500 diat diat in an chang dawn a ni a. Hei hi chu DC leh SP Office 

ringawt kan sawi a, Department 40 bawr vel kan nei a, kha department tinah khan 

District Office an neih kim vek a ngai a ni. Tunah keinni Serchhip bial Chief 

Minister in reitak a lo bialna-ah pawh District Office kan la nei kim lo a ni a. Khang 

zawng zawng han bun tur chuan driver a ngai a, office building a ngai a, quarter a 

ngai a, stationery, khang zawng zawng a ngai a, hmabak hi a la ko hle mai a. Hei 

hian a daih dawn lo tih chu a chiang sa a ni. 

 Tin, kan budget kalphung pangngai kan en chuan, nakum budget-a touch 

devolution atanga kan dawn tur zat pawh a in ziak sa vek a, 14th Finance 

Commission-ah khan. Khata tang ringawt kha chuan heng hi kan tlin dawn lo tih hi a 

chiang a, a huphurhawm viau a. Ka ngaihtuah lai la lain kan House Leader zahawm 

takin kan budget hi chu a chi tur vek a ni e a tih avang khan ka’n thlamuang ve 

ngawt a. Central-a an dah dan te min hrilh a, tuizem lianah khawhlut pur pur a, 

lehlama liam zawih zawih, duhtawka thal mai tur tih kha kan in zirtir dan a nih 

avangin lo thlaphang lo phawt ila, bial mipuite pawhin beiseina sangtak nen lo thlir 

se ka’n ti a ni. 

 Tin, District Headquarter nih avanga eng emawni ta mai tura mipuiin kan in 

ngai hi, hemi kan impression hi sawh sawm deuh a ngai ka ti a Khawpui kan nih 

hian kan per capita income kha kan mimal-ah khan a rawn sang ngawt lo, khawpuia 

awm avanga changkang ngawt tur ni se, Aizawl-ah pem khawm mai tur a ni a, 

Delhi-ah pem mai tur a ni a, mahse khang khawpui lianah khan puh tur an tam ting 

ang. Kan retheihna kha a bo chuang reng reng lo a ni. Chuvangin, District 

Headquarter han tih hi a pawimawh rual rualin kan ngaihtuah tur pawimawh zawk 

chu kan thalai, tuna hna hmu lo tam takte, kan kuthnathawktute, beidawng mek te, 

heng chhanchhuah zawk hi a la pawimawh a. Chumi atan chuan District 

Headquarter ai chuan RD-Block neih belhte hi kei chuan a letin ka ngai pawimawh 

zawk a ni. Hei hi mipui tan a pawimawh hle a ni. 

 Tin, Pu Speaker, kan resolution hi a bul wording hi ‘MNF sorkar-in’ tih 

atangin a in tan a, hei hi a lungchhiatthlak ka ti a. Mizoram sorkar emaw kan neih 

kan tih laia MNF sorkar, MNF siam, MNF tan a nihna kha kan resolution hian a 

rawn tichiang hle in ka hria a. A bul in tanna ‘MNF sorkar-in’ tih hi kan ram 

dinhmun, tuna kan tawng mek tidiktu chu a ni lawi bawk si a. Hun kal tawh zawng 

zawngah vawiin thleng hian kan sorkar neih thin hi party sorkar a ni, mipui sorkar 

kan la nei ngai lo. Kan sorkar, Mizoram sorkar ti pawhin kan ko thei lo a, Congress 

sorkar, MNF sorkar kan ti bawl bawl mai a ni. Eng vang nge kan tih chuan, ruling 

party-in hleih nei takin an party tan ro an rel thin vang a ni a. Sem policy-te kan hria 

a, dawng ve tur chuan mahni awmna chhuah sana, chu pawl-ah chuan ruling-ah 

chuan va inpek te a ngai a. Mahni zahawmna leh duhthlanna pawh hmang hleithei lo 

in party sorkar hian min hrut a, contract-te pawh chu vek chuan a ni a. 

 Tunah te pawh in cancel sak te pawh a awm nawk nawk a, kan hria a. Tin, 

Aganwadi building committee-ina a lo sakte pawh tunah ruling party in an chhuhsak 

leh mek tih te pawh kan hria a ni. Chu chu party sorkar zia a ni. Hei hi a khamawm 

tawh em em a ni. Hna lak chungchangah pawh chu vek chu a ni a. Zirtirtu atan kan 

fate zirtirtu atana kan duh loh an la a, police atan min vengtu atana kan duh loh an la 

a, kan ram hi kan tichhe tual tual a, chung a bo theih nan chuan MPSC kan han din 

ve a, a tirah 5 % hna an han la thei a. A lo rei deuha 20% kan tia, chu pawh chu kan 

phal lo, kan chhuhsak kan chhuhsak leh a.  

 1993 ah khan  high school zirtirtu 78 lak tur a ni a. Sorkar in MPSC 

thuneihna a chhuhsak a, aman a la a. 1998 ah HSSLC zirtirtu tur lak a ni leh dawn a, 

MPSC kutah kan dah phal lo, kan chhuhsak leh a. Chutiang chuan vawi 6 lai kan ti 

tawh a. Limitations of functions kan tih hi ennawnsak an ni thin a. Khangah khan 

MZP te pawhin kawng te an lo zawh tawh a. Exam turte pawh an lo dang hial tawh a 

ni. Chutiang khawp chuan mipui sorkar ni lo kan sorkar tia kan koh theih loh, 

Mizoram sorkar tia kan koh theih loh, vawiina kan Resolution pawh MNF sorkar-in 

tia bul tanna hi, hei zawng zawng hi a hrin chhuah a ni a. A pawi em em a ni.  

 Hei tunah zirtirtu kan han la leh dawn a, cabinet meeting meuhvin dan 

dinglai an relax a, an tidanglam a, an tum chu a lang reng, engang pawhin lo sawi se, 

niminah pawh MZP hruaitu lo ni tawh thin Minister ngei pawhin assuarance a pe 

thei miah lo a ni, kan Houseah hian, chu chu a ni tlat a ni. Chu chu enge tunah hian 

kan sorkar hian a tih leh tak kan tih chuan Mizoram Subordinate Service Selection 

Board din tumin MPSC thuneihna kan chhuhsak leh dawn mek a ni tunah hian. 

MSUte press release te kha kan chhiar em ? Kawng te an zawh dawn nge dawn lote 

kan hria em ? Kan zirlaite rilru hi kan tibuai a, party sorkar avang hianin hna lo awm 

reng reng turah kan mi leh sate thun kan tum tlat avang hian sorkar efficiency a 

tlakhniam leh tur pawh pawi ti miah loa kan khawsak thin avang hian kan zirlaite 

rilru kan tina a, kan tichhe mek a ni. Examnaa tihthat in awmzia a nei tawh lo a, ka 

pa Block President a nih leh nih lohin awmzia a neih zawk fo na sorkar ah hian 

lehkha zir taihmak pawh hi a tuiawm tawh loh a ni. Chu chu a lo nih tak avangin 

MPSC hi an indaih love kan ti a nih chuan hman atanga kan hriat tawh hnu a ni a, 

tihlen mai tur alawm.  

 Tunah a aia hautak daih tur, Service Board han siam leh tum te hi miin 

mahni duhzawng lak tumna thinlung atanga lo chhuak niin an ngai lo thei lova. Chu 

chu a hautak dawn em em bawk a, sum leh paiah hian. Chutiang chu vawiina kan 

kalphung a nih avang hian vawiina kan Resolution hi district hrim hrima kan 

lawmpui rualin a thu lo intanna, MNF sorkar-in tih a nih chhung hi chuan kan hnam 

hi a dam lovang.  

 Chuvang chuan ZPM chuan mipui sorkar siam kan tum a, a kalphung 

thlakthleng a, mipui sorkar kan tih theih tur siam kan duh a, kan Resolution reng 

rengah pawh Mizoram sorkar-in, kan sorkar-in tia bul tan theih a nihna tur hi keini 

hi chuan kan la bei fan fan a, Pathian zarah kan la hlawhtling ang tih pawh hi kan 

ring tawp a, eng pawh nise he Resolution hrim hrimah hi chuan kan thlawp e, ka 

lawm e.  

SPEAKER     :  Hun a hmang dik khawp mai, minute 15 kha a ni ka pek kha a 

nia. Awle, kan sawihona chu kan duh tawk ang a, hei Minister incharge-in sorkar-in 

a kalpui dante kan sawi ang a, kan hriat angin kan Chief Minister zahawm tak kha 

NITI Aayog ah khan meetingin Delhiah a kal a. Pu Dr R.Lalthangliana, Minister 

zahawm tak hnenah charge a hlan a. Tunah Minister, House Leader ni rih bawk I lo 

sawm ang. 

Dr. R.LALTHANGLIANA, MINISTER     : Pu Speaker, ka lawm e. Hei kan 

Chief Minister, tuna kan ngaihthlak ang khan Delhi lamah loh theih lohin a kal a 

ngai a, chuvang chuan ka rawn ding a ni. A hmasa berin, hei kan Resolution hi nia, a 

tha khawp in ka hria a. Amaherawhchu a thu leh eng emaw fel tawk lo deuh hlek a 

awm a nih pawhin a thu kena kha kan chiang maiin ka hria a. Subject tak kal chiah 

lo te pawh tlema han persante pawh kan han ngaihthlak nawk nawk te pawh kha 

kawng lehlamah chuan a leng vekah ngai ta ila. Amaherawhchu, kan tum ber laia 

erawh chu helaia district 3 lo piang mai tur chungchanga sorkar hmalakna kan hriat 

tawh chinah lawmthu sawi hi a tulin kan member zahawm tak Pu Lalmuanpuia 

hianin a hria a, private members Resolution angin a rawn pu lut a.  

 A hmasa berin hei kan Chief Minister a awm lova, a aiawh ang deuh han 

sawi tur ka nih rualin he district thar lo piang tura hi ka bial a lo ni a. Tin, hei kan 

Deputy Chief Minister zahawm tak Pu Tawna bial a lo ni bawk a. Ani Delhi-ah a 

awm a, hmanni lawkah ka tlawh a. Ani pawh hian a vei hle mai a. Tin, hei Pu Zira a 

lo ni leh bawk a, a bik takin district thar lo pianchhuahna tur bial mipuite hmingte 

leh kan 3 hmingte pawhin kan sorkar ah hian lawmthu kan sawi ve hrim hrim duh a 

ni.  

 Tin, chumi rual chuan hei kan official-te an che tha ka ti a, kan Chief 

Secretary te, Finance lam te, DP&AR lamte leh tin, Legislator ang pawha min 

support-tute in thusawi atang khanin kan ngaithla a. A lawmawm ka ti em em mai a, 

chuvangchuan, vawiin niah hian lawmthu kan sawi hmasa duh a ni.  

 MNF hian nia hei sorkar-na kan han siam a, nia mipui sorkar a ni a, hmun 

tam takah chumite kaihhruai sorkar tihte chu a ri lo thei lo a. Amarawhchu, mipui 

sorkar a ni tih hi kan hriatreng kha ka duh a. Chuan, rilru thil dang daih min rawn 

khawihtu awm pakhat chu khatia inthlan kan han zo chiah December ni 15 niin ka 

hria a, cabinet lakluh kan nih ni kha khami hnu lawk khan Krismas vuakvet a lo ni a. 

Hnathawhna hun tak tak a awmlo a, kan zi mur mur a. Kan kutpui ti mai ila, te a lo 

ni a. January thla kan han kai a, cabinet meeting CM-in an ko va, agenda tur kha a 

sawilawk mang bawk si lo a. Kan tih hmasak ber tur chu a ti a Mizoram-a zu zawrh 

chungchanga hi helaiah hian ngaihtuahna kan sen a ngai a ni a ti a. Khami ni la la 

khan thil  kha kan han titlang tawp mai a Pu Speaker, ka rilru hian kan kaldan tur hi 

rinai chuan kan che chak deuh dawn em mawni chu aw tih kha ka ngaihtuah a, a 

lawmawm ka ti ang reng a.  

 Tin, 1998-a MNF kan han sorkar khan, kan sorkar hma khanin ..... 

SPEAKER    : Ngawirawh aw, kan hun pangngai ang kha a tawp a. Hei, kan 

bawhpel ang a, kan zo law law dawn em? House kan rawn e.  

Dr. R. LALTHANGLIANA, MINISTER : Khatia kan han sorkar khanin, 

sorkar kalchhuak chiah Congress sorkar khan district 5 kha a puang a, July thla bawr 

vel kha a ni a. A tawp dawn tep ah a puang kha a ni a. MNF khan district 3 awm 

mek atang khan Congress sorkar ina district 5 an puan kha theihtawp kan chhuah a, 

term 2 kan sorkar a, 1998 atanga 1993 inkar khan fufe kim fel takin kan tifel deuh 

duak ve hman tlat mai a. Chuan district 3 ni thin kha 8, ni lo 1998-a kan sorkar kha a 

ni a ka sawi. A ni maw, kan sawisual a nih chuan min lo hrethiam ula, 1998 maw, 

khami kan sorkar tawp dawna puan kha a ni a. Chuan 1998-a kan sorkar khan hnaah 

kan neih nghal chawt a, 8 kha tikhanin kum5 chhung khanin rinai khan kan dinfel 

titih ve deuh tlat mai a.  

 Ti hian ka ngaihtuah a, district 3 rei taka lo awm tawh kha district 8-a han 

tihlawhtlingtu kha Pu Zoramthanga kaihhruai sorkar kha kan lo ni reng a. Tun tumah 

hian district 3 2008 September-a notification chhuak, kum 10 engmah ti mumal loa 

liam ta, tunah thla 6 emaw lek sorkar hnua budget lehkhabu-a nimin mai ni lo, 

March thla kumina lo lang ta mai district kan neihna tura kha kan ngaihtuah thin a, 3 

kan han neih belh leh ang a, tizawng hian kan sawi ang a. District 11 kan neih turah 

hian MNF hunlai hian district 8 kha kan function tir dawn tlat mai.  

 District lampang hi kan kut hmuina lam a ni awm mang e aw ka ti a. Kan 

Chief Minister pawh hi vawiin niah hian a fakawm thlawtin ka hria a. Thil hi an ti 

pawp mai a, chutih mek lai chuan nia...sorkar nih takah chuan a hmasa kalchhuak 

taten thil hnutchhiah pawimawh tak tak duh anga an tih hman loh entirnan Medical 

College te Falkawn ah an lo din a. August thla maia din a nih chuan tihtur kha ala 

tam tur zia kha Health Minister ka nihna ang chuanin a huphurhawm a ni. Chutih 

laiin kum nga (5) chhung Medical Council of India in MBBS zirna tur atan hianin a 

tling chho zel dawn em tih a rawn inspect reng lai a lo ni bawk si a. Ka ngaihtuah a 

nimin chu, a huphurhawm a ni.  

 Mahsela thil tha a ni a, sorkar hmasa in a tih tawh thil tha hi chu engti kawng 

zawng pawhin kan Chief Minister hianin chhunzawm hi a tum em em mai a. Hei kan 

han bei ta tak tak mai a. Hei hi ka sawi duh hrim hrim a. Chuvang chuan hmannia 

Medical Council of India in-a Delhi a kan Secretary te leh Director te an kohthlak 

tum ah pawh thil lawmawm tak kan sawi duh lawk chu, hmingthlak tih vel hian 

engmah min tibuai lo. Amaherawhchu, a pawimawh zawk chu teaching faculty 

engzat nge in neih, kan teh fung in tling em? non-teaching faculty engzat nge in 

neih, tih kha min lo teh fung ber a nia. Thil mak deuh chu, hmanni a, thla hmasa mai 

a an zuk kal khan, kan deficiency an tia, an tawngkam han hmang ta ila. Kan tlin 

lohna 100% chu a har lutuk, August maia din kha a ni, mahse 20%-in drastically-in 

kan zuk tihniam tawh a ni. Chuvang chuan October thla pawh hian eng emaw chen 

hmasawnna kan neih ka ring a. Kan sawi duh lai tak chu, kan Chief Minister ka 

fakna em em chu Sorkar hmasain thil tha tura a ngaih hi a ti tlat zel a ni tih hi, 

vawinniah hian ka sawi duh a ni. Chuvang chuan thil tam tak, hei rei lote Sorkarna 

kan han lak chhung hian kan ti pawp pawp mai a, a fuh lo ang tihte chu a chang 

chuan ka hlau, mahse mipui chu an lawm viau a. Assam rifle chhuak tur  tih ang chi 

te pawh kha, ka rin aia ranga chhuak tur deuh khan thil kha a kal mai a, 

amaherawhchu an la inpaih chiah lo chu a nia. Eng pawh chu ni se la, lehkha kan 

han nei thei mai te, tin, SEDP kan flagship programme pawh dik tak chuan 2008-a 

kan Sorkar tlak dawn a Sorkar thar, min rawn thlaktute kha chuan an rawn Sorkar 

khan kum 2 vel chhung kha chu NLUP budget-ah khan an dah hlei thei mang reng 

reng lo. Keini erawh chu nimin piah maiah kan Chief Minister-in a speech-a chiang 

tak a a rawn tarlan chu, heti zat hi kan dah a ni tih kha a rawn tarlang tlat mai a ni. 

Chuvang chuan hei kan District chungchangah pawh hian hahdam deuh hlekin awm 

i la ka duh ve tlat a ni. He laia budget-a lo lang hi chu ` 450 lakh district khat a tan  

` 150 a ni mai thei. Amaherawhchu, a piah lamah hian nichin a kan ngaihthlak ang 

khan district thar tihchangtlun nan hrim hrim khami piah lamah ` 855 lakh min han 

dah hran sak hlauh te.  

 Tin, kawngchhe han siamna tur a tan te hian kan CM, kan Finance Minister 

hianin ` 414,000 min han dahsak a, dik tak chuan kan han hria a, nikum lampanga 

kawng chhiatzia kan hria a. Enga tinge a chhiat tih zawhna tam tak a awm a, a 

chhiatna chhan ber chu sum a awm lo a ni. Mahse sum kha kan ngaihtuah hman bik 

miah lo, January thla atangin kan buntir tawp a, Mizoram kawng a danglam vek. 

Sum awm lo in tih in tih thin a kha. Chuvang chuan a sum a chu a khawia pawh 

nisela, a tul kan tihnaah kan hmang a. Tunah chuan Pu Speaker, Lunglei leh Aizawl 

inkar darkar 7-8 a Sorkar hmasak hun laia kal kha, tunah chuan dar kar 4 leh a 

chanve ah kan thleng tlat tawh a ni. Chuvang chuan eng emaw tak hi chuan kan 

sorkar, vawinnia kan neih meka hian lifetime vehicle tax kan han tih tawp tur te. 

 Tin, Mizoram Sorkar hnathawk la hriat loh MR hlawh kan han tih pun te, thil 

tam tak kha vawinniah hianin, rei lote chhung hian kan Chief Minister zahawm tak 

hma laknaah hianin hmuh tur an awm a. Chuvang chuan he district thar kan dinna 

turah pawh hian, tihian kan sawi ang a, hmanni lawkah 15th Finance Commission, 

Delhi atangin an lo kal a, keiniho chuan kan hmu thei lo a. Amaherawhchu, thil kan 

lo tih chu, kan Opposition lampang hruaitu Pu Duha te bial pawh kha kan tel vek a 

nia. District hospital changtlunna tur atan khan Kolasib-te pawh a tel vek, 

vaibelchhe 10 aia tlem lo kha kan dah vek a ni. Min pe dawn em, tih erawh chu 

kawng dang a ni. Chuvang chuan min pek ngei pawh kan beisei a. Chuan hei district 

thar 3 lo piang tur Khawzawl, Saitual leh Hnahthial tur a tan te pawh hian 

vaibelchhe 12 aia tlem lo kan lo dah lawk vek. Chuvang chuan khati zawng khan a 

DC leh SP leh Treasury te leh Judicial lampang, a tir lama han tih ngai ang chi atan, 

a tlem a zawng an han dah lailawkah khan ngai ta i la. Chuvang chuan Pathian leh 

mipui zarah kan Sorkar hian kan function tir thei ngei dawn ni hian ka hria a, a 

lawmawm em em a ni.  

 Tin, hemi piah lamah ka han sawi duh chu kan Minister te ka fak em em a, 

lehkha te kan han siam a, a bik takin kan Deptt. chanah he district thar 3 te lo piang 

turah hian, kan Opposition Group Leader Pu Duhoma sawi ang deuh khan, hetah a 

district office neuh neuh tur Horticulture, Agriculture, LAD tihte leh eng eng emaw 

kan neih turah khan, hma min lakpui ula, rilru nei takin district hi min thuampui 

rawh u kan han ti ta a, a sawt khawp mai a. A hlawhtlinna kuminah ngei pawh hian 

kan Minister thenkhat phei chuanin heng district tharah hian hmalakna thar in rawn 

nei dawn tih te kan han hria a. Food & Civil Supply Minister pawhin nichinah, 

“Session zawh veleh ka phei ang” a tiin ka hria a, a lawmawm khawp mai. Chuvang 

chuan hmanniah keini bial angah pawh Hnahthial ah chuan hmunhma eng emawzat 

ka tlawh a, District Head ti mai ang, kan han tihna tura hi ram lei ngai vak lo hian 

kan lo nei deuh vek a ni. Chuvang chuan Pu Speaker, a hahthlak zawng kha han 

ngaihtuah lo i la, kha ti zawnga kan tan tlan vek chuan he district 3 hi chu phuisui 

takin kum 5 a ral hi chuanin tifel hman tura beisei a ni.  

 Tin, hei DP& AR lam te pawhin DC pathum awm tur atan post creation te, 

Additional DC pathum, SDO Sadar pathum, Election Officer pathum tih neuh neuh, 

a vai hian GAD-in ruahmanna an han siam post 53-te pawh hi rei lo te chhung hian 

min clear turah kan ngai a. Chuvang chuan sorkar-in a commitment a nih avang hian 

a hlawhtling ang tih kan beisei a, amaherawhchu DC building an luah tur te tun 

atanga sak kan tum chho a, kha kher kher kan nghak dawn a nih chuan a rei ang. 

Amaherawhchu tun maiah chuan in luah tur te pawh kan han hmu chho tan dawn a, 

a tak ramin vawiinah hian district hi kan nei thei ngei dawn a ni tih hi ring nghet 

tlang ta i la a tha in ka ring a ni.  

 India ram state thenkhatah chuan district hi a lo tam viau an tia a dik viau a. 

Chu bakah RD Block, Dr. B.D. Chakma sawi kha a dik viau a, development kan 

kalpui dawn tak tak chuan decentralization hi a pawimawh a ni. Example-ah ka’n 

sawi lawk ang a, Lunglei District hi term engemaw zat kan lo tlin ve na a ni bawk a. 

Ka ngaihtuah ka ngaihtuah a, Mizorama district-ah hian a ber a, MLA constituency 

7 a awm a, khutah Chawngte lam atangin Tlabung, Demagiri atangin khitah 

Thingsai-ah, S. Vanlaiphai, Muallianpui nena han ti tur chuan kal ngaihna kha a 

awm tawh lo hrim hrim a, a fel lova ni. Chuvang chuan vawiinniah hian ruahmanna 

sorkar-in kan han nei thei tur hi min chhawk dawn khawpin ka ring a. Kan sawi 

hona atanga kan duh thawh em em thil pakhat kan rawn tarlan kha a awm a, chu chu 

a boundary, a ramri tih chungchang kha a ni. Ngaihtuahna nei mang lo khan min 

ngai ang tih kha ka hlau deuh va, ngaihtuahna thui tak helaiah hian kan Chief 

Minister hian min neihpui tawh a ni tih hi ka sawi duh a. Chuvang chuan kan hun 

hun tur angah hi chuan ngaihtuahna, sorkar angin kan inpeih fel hman turah kan 

beisei a ni.  

 Hei district panga kan implement lai khan ka rilruah ka huphurh em em, 

mahse Govt. of India kha dawr an nuam em em khatih hun lai khan, enge an an zel 

dawn chu ka hrelo a. Champhai leh Kolasib-ah te, Mamit-ah te, Serchhip-ah, hetah 

Lawngtlai-ah district thar a awm a, heta tan hian DIET, zirtirtu training-na tur 

pakhat theuh kan mamawh. Minister ka nih lai khan ka zu kal a, ka zuk thlen a. ‘E!’ 

an tia, awlsam deuh khan min pe a ni. District alo nih chuan DRDA kha a ngai tlat, 

heta district dang kha a tawm theih tawh si lova, kan han dil a, awlsan ang reng deuh 

khan min pe leh mai a. 

 Tin, DRDA te alo awm tawh kha chuan DRDA pakhat hnuaia BDA pakhat 

ringawt mai a mal khalh kha a lo rem lova. Chuvang chuan B.D. Chakma sawi pawh 

kha maw, RD Block dang kha a la keng dawn a ni. Tin, kan district headquarters 

neihna tur hmun Hnahthial a ni emaw, Saitual a ni emaw, Khawzawl emaw ringawt, 

khami khua ringawt ni lovin, khami district-in a huam khuaah khan development lo 

kal hlei thei tawh lo khaw tam tak, engemaw circle office kan tih ang chi te eng 

engemaw kha a awm a ni. Tuanah pawh hian kan bial S.Tuipui-ah chuan tam tak a 

awm a ni. Khang kha tih nun lehna tur atan remchang a ni dawn a ni.  

 Chuvang chuan development hnuk hi district thar kan neih tur hian a keng a  

ni tih hi vawiinni hian kan hriat a pawimawhin ka hria a, chung chu tawi te te in 

ka’n tarlang duh a ni. Chuvang chuan vawiinni a kan resolution sawitu zawng zawng 

te khan a ni lo zawng leh, a engemaw, a against zawng khan kan sawi lova a 

lawmawm ka ti khawp  mai a, chutih mek lai chuan kan duhthawh thilah a ramri tih 

chungchang vel kan han sawi pawh kha, khang zawng zawng hria a kan Chief 

Minister zahawmtak hian budget-ah te a rawn dah a, ruahmanna ama chan GAD 

hnuaia awm kan nihna anga rawn ti a ni tih kha hre ta i la a tha awm e. Chuvang 

chuan kan zavai hian lungrual takin he kan private member resolution, kan member 

zahawmtak Pu C. Lalmuanpuia put luh hi pass thei i la tih kha ka duh khawp mai, ka 

lawm e. 

SPEAKER  : Le, tunah chuan resolution neitu, a puluttu Pu. C. 

Lalmuanpuia kan sawm ang a, han wind up sela, adopt rawn dil nghal bawk se, i lo 

sawm ang. 

PU C. LALMUANPUIA : Pu Speaker, ka lawm e. vawiinah private 

menber resolution pawimawh tak mai ka put luh te, member zahawm tak tak ten min 

hlutpui hlein ka hria a, an chungah lawmthu ka sai tak meuh meuh a ni. ‘MNF 

sorkar-in kum 2008-a district thar pathum, Khawzawl, Saitual leh Hnahthial district 

a hawn te kum sawm lai hlamchhiah a nih hnuah sorkar-in tihlawhtling tura chak 

taka hma a la hi lawmawm kan ti hle,’ tih hi he House zahawm taka member 

zahawm tak tak ten kan hlut thiam a, a nilo zawng leh a kalh zawng leh a nilo lam 

zawnga min hersak lova, min thlawpna in lan tir thliai thliai ka hmuh hian 

lawmawm ka ti tak zet zet a, in chungah lawmthu ka sawi tak meuh meuh a ni. State 

in hma a sawn tak tak dawn chuan, a kailawn rahbi pawimawh tak mai pakhat chu 

district a ni tih he House-a member zahawm tak ten an han sawi khan a tilang chiang 

hle-in ka hria a. Tin, State dang dinhmunte kan han khaikhin a, a bik takin North 

East State-te kan han en phei chuan Mizoram chu district kan mamawh zia a lang 

chiangin ka hria a. Vawiin-a a tak tak a, Khawzawl, Hnahthial leh Saitual District lo 

piang tihlawhtling tura kal mek hi member ten thinlung takin kan lawmpui tak zet 

zet niin a lang a, a lawmawm ka ti tak zet zet a ni. Chuvang chuan, Pu Speaker, kan 

Chief Minister zahawm tak Pu Zoramthanga kaihhruai, he Sorkar kal mek hian 

district pathum tihhlawhtlinna implementation-a chak taka hma a la mek hi a 

lawmawm em em a. Heng district pathum huamchhunga awm tur mipuite pawh an 

lawm em em a ni. Hun kan hman pelh hret tawh avangin Pu Speaker, a tawi zawngin 

ka sawi tawh mai ang a. 

 Chuvangin, vawiinah hian he House zahawm tak hian ka ‘Private 

Resolution’ hi lawm taka min pass pui turin ka sawm che u a ni e. Ka lawm e. 

S P E A K E R   : ‘Resolution’ neitu-in adopt a rawn dil a, kan buk ang a. “MNF 

Sorkar-in kum 2008-a district thar pathum Khawzawl, Saitual leh Hnahthial District-

te kum 10 lai hlamchhiah a nih hnu-ah Sorkar-in tihlawhtling tura chak taka hma a 

la hi a lawmawm kan ti hle” tih hi adopt remti apiangin ‘rem ti’ ti rawh u le. ( ‘rem 

ti’) Rem ti lo in awm chuan, ‘rem ti lo’ ti u la. 

 Aw le, tunah chuan rem ti lo ti an awm lo va. Member zahawm tak Pu C. 

Lalmuanpuia ‘Resolution’ “MNF Sorkar-in kum 2008-a district thar pathum 

Khawzawl, Saitual leh Hnahthial District-te kum 10 lai hlamchhiah a nih hnu-ah 

Sorkar-in tihlawhtling tura chak taka hma a la hi a lawmawm kan ti hle” tih chu 

House-in a adopt ta a ni. 

Pu C. LALMUANPUIA : Pu Speaker, ka lawm e. 

SPEAKER   : Aw le, vawiin-a kan Business chu kan zo leh ta a. Pathianni 

thleng kan chawl ang a, Thawhtanni zing dar 10:30 AM-ah kan Session kan tan leh 

dawn nia.  

Sitting is adjourned. 4 : 27 P.M. 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR FOURTH  SITTING ON  MONDAY, THE 17th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

 

1. Questions entered in separate list to be asked and oral 
 answers given. 

LAYING OF PAPERS 
 

2.  Pu  ZORAMTHANGA, Hon’ble Chief Minister to lay on the 
 Table of the House a copy each of the following : 
  
  i) The Mizoram Municipalities (Ward Committee and Local 
  Council) (Third Amendment) Rules, 2015. 
 
 ii) The Mizoram Municipalities (Facilities to Mayor, Deputy 
  Mayor, Chairman, Vice Chairman and Councillors) 
  Rules, 2018. 
 
 iii) The Mizoram Municipal Appellate Tribunal Rules, 2017.  
 
 iv) The Mizoram Urban Areas (Land Development, Landslide 
  Prevention and Mitigation) Rules, 2017.  
 
 v) The Mizoram Street Vendors (Protection of Livelihood 
  and Regulation of Street Vending) Rules, 2017. 
 
 vi) The Mizoram Real Estate (Regulation and Development) 
  Rules, 2019.   
  
3.  Pu  LALDUHOMA, to lay on the Table of the House a copy of 
 each  of the following : 
 
 i) Statement of Actions taken by the Government on 
  Further Recommendations contained in the 30th Action 
  Taken Report of Public Accounts Committee relating to 
  Health & Family Welfare Department. 

 ii) Statement of Action taken on the Further 
  Recommendations of Public Accounts Committee 
  contained in the 31st Action Taken Report, 2018 relating 
  to Transport Department. 
 
 

FINANCIAL  BUSINESS 
GENERAL DISCUSSION ON THE BUDGET FOR THE YEAR  

2019-2020. 

 
5. General Discussion on the Budget for the year 2019-2020  
 (to commence) 

 
 

 
 

S.R. ZOKHUMA 
Commissioner & Secretary 

 
 
 

…. 

SPEAKER : Nang erawh chuan zirtirna dik tak nena inhmeh thu sawi rawh. 

Tita 2:1 

 Zawhna leh chhannaah kan kal zui nghal ang a, tunah Starred Question No. 

36 na hi mi pahnihinin zawt a, Member zahawm tak Pu Vanlalhlana leh Er. H. 

Lalzirliana te zawhna a ni a, a senior zawk member zahawm tak Pu Vanlalhlana i lo 

sawm ang. 

PU  VANLALHLANA : Ka lawm e, Pu Speaker. Starred Question No. 36-na, 

Minister zahawm tak Sericulture Department enkawltu chhan atana ka zawhna chu : 

a) Silk pangang vulha eizawng hi Mizoramah eng zat nge awm? 

b) Mizoram hi Silk production-ah potential area niin a lang a, tun dinhmunah 

 eng zat nge kan tharchhuah? 

c) District hrang hranga hmalakna leh farmers ten engtiangin nge hlawkna an 

 dawn ve theih ang tih ka zawt e. 

SPEAKER :  Chhang turin Dr. K. Beichhua i lo sawm ang. 

Dr. K. BEICHHUA, MINISTER : Pu Speaker, member zahawm tak Pu 

Vanlalhlana leh Pu H. Lalzirlianate zawhna chhanna chu: 

a) Mizoramah Silk pangang vulha eizawng chhungkaw 5651 an awm  mek a ni. 

b) Mizoram Silk cocoon production 2018-19 hetiang hi a ni:  

 Mulberry (Thingtheihmu)  - 43.46MT (43465.95 Kgs.) 

 Muga (Nauthak)   - 188480 Nos. 

 Eri (Mutih)    - 0.67MT (665.78 Kgs.) 

c) District hrang hranga hmalak dan leh farmers te dinhmun chu hetiang hi a ni: 

 1. Mulberry (ISDP hnuaiah)   

  a) Lunglei  - 350 Beneficiaries 

  b) Serchhip  - 100 Beneficiaries  

  c) Lawngtlai  - 50 Beneficiaries 

  d) Kolasib  - 50 Beneficiaries 

  e) Mamit   - 50 Beneficiaries 

   TOTAL  - 600 Beneficiaries 

 2. INSDP hnuaiah:   

  a) Champhai - 600 Beneficiarie 

  b) Aizawl - 400 Beneficiaries 

 3. Muga:  

  a) Aizawl - 100 Beneficiaries 

  b) Kolasib - 140 Beneficiaries 

  c) Lunglei - 60 Beneficiaries 

  d) Mamit  - 60 Beneficiaries 

  e) Serchhip - 80 Beneficiaries 

  f) Champhai - 60 Beneficiaries 

   TOTAL - 500 Beneficiaries 

SPEAKER : Zawhna 37-naah kan kal ang a, zawt turin Dr. F. 

Lalnunmawia i lo sawm ang. 

Dr F.LALNUNMAWIA  :  Pu Speaker, ka lawm e. Hon. Minister, DM 

&R changtu chhan atan ka zawhna chu :  

 Aizawl chhimlam kawtchhuah Ngaizel lung tla thin hi mipui him zawk nan 

tha leh mumal zawka hmalak tumna a awm em? 

SPEAKER  :  Chhang turin Minister zahawm tak Pu Lalchamliana i lo 

sawm ang. 

PU LALCHAMLIANA MINISTER  :  Pu Speaker, member zahawm 

tak Dr. F. Lalnunmawia zawhna chhanna chu hei hi a ni.  

 Ngaizel phei lung tla thin ven nan hian Disaster Management & 

Rehabilitation Department chuan tha leh mumal zawka hmalak tumna a nei mek tih 

a ni e. 

SPEAKER : Zawhbelhna zawt turin a neitu Dr. Lalnunmawia ilo sawm ang. 

Dr F. LALNUNMAWIA : Pu Speaker, Ngaizel saw a kawng chung ko saw a 

hlauhawmin lung tla a awm fo a, a bikin fur lai hian a hlauhawm leh zual a ni. Ruah 

a sur a, chumi zawh ah nisa in a em leh a, lung kha a lo khi a, lung nawi te kha a lo 

tla hem hem mai a  ni. Helai hmun hi kal tlang an tam si a, lirthei khalhtute chuan 

motor khalh chungin kawng chhak lam dak chho chung hian an khalh fo a ni. 

Mihring vanneihna hi a sang em a, chung lamin zah a ngai a, vanduaina hi kan 

pumpelh leh hlauh thin zawk a, motor delh chhiat te pawh a nei fo a. Ngaizel kham 

hi kumtluanin mangkhawng hi a ni ringawt mai a ni. Chuvang chuan helai kham 

phei hi mumal zawka enfiah thin theih a ni ang em tih ka zawt belh duh a. 

 Tin, hmanni lawkah pawh lung lian em em mai a tla a, nithum lai kawng a 

block a, thenfai a ni a, a thawktu engineer te pawh kan sawi pui a. DM & R hotute, 

DPR mumal zawk siama a khat tawka lei tla tur te enchiana then fai thin theih ni se 

tih kha kan rawt a. Tin, engineer te pawh a remchang laiah he mi wire mesh hi zar 

theih a ni ang em tih te ka lo zawt a. Kha tiang kha a remchang laiah tih theih ni se 

chung lamah kilh tanin zar thla duai mai ila,  lung te pawh kut tum tia te chu a lo 

tlakin kawng chhak hrulah khan a tla thla ang a a hlauhawm nep deuh tih kha kan 

ngaihtuah a. Chutiang bawkin Thakthing kham phei te pawh a ni a, silpaulin mai ni 

lo, silpaulin hnuaiah hian wire mesh phah ta ila mihring tan pawh a him deuh ang a 

tih pawh ngaihtuahna ka lo seng ve thin a. Chutiang chuan Department DM & R leh 

PWD-a kan hotu te pawh hian DPR mumal zawk siama hma min lak sak theih dan 

awm se, chu chu min ngaihtuah sak thei ang em tih ka zawh belh a. 

 Tin, Hmuifangtlang Midumkham chho pawh saw lung a tla fo a, khualzin an 

ralti em em thin a, a khat tawkin survey te neiha hetiang lama mithiamte kham lawn 

tira then fai thin theih a ni em tih kha ka zawhbelhna a ni e. Ka lawm e. 

SPEAKER : An phar rual a, opposition lam ka’n duhsak ang e, member zahawm 

tak Pu Lalchhuanthanga i lo sawm ang. 

PU  LALCHHUANTHANGA : Pu    Speaker,  ka  lawm  e.  Tuna  

zawhna  hi  ka  bial  chhung  ami  a  ni  a,  a  ngaihpawimawhawm  khawp  mai  a,  

tunlaiah  adventure  club  te  a  lo  ding  a,  hengho  te  hi  hman  tangkaia  sawnglaia  

lung  tla  lek  lek  awmte  saw  thenfai  dan  a  awm  lawm  ni    ka  ti  a  ni. 

SPEAKER  : Member  zahawm tak  Dr. Vanlaltanpuia i lo sawm 

ang. 

Dr.  VANLALTANPUIA : Pu  Speaker,  ka  lawm  e.  Ka  zawhbelhna  

chu  Zotlang  Tourist  Lodge  hmuna  lei  tlahniam  nasa  em  em  hi  disaster  fund  

atangin  pawisa  dah  a  awm  em   tih  leh  Mualthuam  North  Football  Field-ah  lei  

tlahniam  nasa  tak  a awm  bawk  a,  hei  hi  ATL Road,  Aizawl - Thenzawl - 

Lunglei  road-a  awm  a  ni  a.  Hei  hi  vawilehkhatah  a  min in a hnawh  thlak  vak  

phei  chuan  Mizoram  chhimlam  kawngpui  pawimawh  tak  mai  Siaha  District  

te,  Lawngtlai  District  te  leh  Chakma  Autonomous  District  Council  zawng  

zawngin  an  rin  kawngpui  hi a ping mai dawn a.  Hei  hi  Mizoram  chak  lakna  

kawngpui  pawimawh  tak  a  nih  avangin  hei  hi   min   dah  sak  thei  em    tih  ka  

zawt  a. 

 Tin,  Disaster  Response  Vehicle  fully equipped Aizawl-a  kan  neih  ang  hi  

district  tinah  te  hian  min  pe  ve  thei  em    tih  kha  ka  zawt  tel  bawk  a.  Tin,  

khuarel  chhiatna  rial  tla  te  leh  tunhnaiah  thlipuiin  a  tihchhiat  ho  te  kan  nei  

nual  a,  heng  ho  hi  State  Disaster  Management Authority  lam  ten  hma  an  la  

a,  amaherawhchu  fund  te  hi  a  thleng  har  thei  ang  reng  hle  mai  a.  Hengte  hi  

rang  deuha  pek dan  a  awm  em  ?  Mi  inchung  pawp  vek  tawh  te  kha  

silpauline te  kan  han  pe  thei  chauh  kha  a  ni  a,  rangva  leh  tanpuina  awm  thei  

ang  ang  chi  te  kha  a  rei  thei  lutuk  a,  helai  hi  Pu  Speaker,  a  rang  lama  pek  

theih  dan  a awm  em    tih   te  a  ni  a. 

 A  dawt  lehah  chuan  hnunglamah  hian  zawhna  hi  ka  nei  tho va,  a  

chhuah  tawh  loh  palh  takin  am  deuh  hlekin  kan  zawt  ang  a.  In  thiah  ngai  te  

a  lo  awm  thin  a,  Aizawl-ah  te  pawh  lei  a  han  min  a,  chumite  in  chu  thiah  a  

ngai  a  ti te  in  an  identify  thin  a,  in  thiahna  fund  te  hi  a  awm  si  lova,  thiah  

man  a  to  thei  em  em  lawi  a.  Hengte  hi  State  Disaster Mitigation  Fund  

atangte  hian  dah  theih  dan  a  awm  em   tih  ka  zawt  bawk  e.  Ka  lawm  e. 

SPEAKER  : Aw  le,  chhang  turin  Minister  zahawm tak  kan  

sawm  ang  a.  A  karkik  deuh  a  nih  pawhin  a  theih  ang  anga  chhang  turin  i lo  

sawm  ang. 

Pu  LALCHAMLIANA,  MINISTER : Pu  Speaker,  zawhna  neituin  a  

zawhbelhna  kha  han  dah  hmasa  ta  ila.  Ngaizel  phei  saw  kan  hriat  theuh  

angin  engemaw  chang  hian  kawng  chhak  ko  atang  sawn  a  rawn  tla  leh  hlawl  

thin  a,  vanneihthlak  deuhin  nunna  chan  erawh  chu  kan  la  awm  lova,  a  

lawmawm  khawp  mai.   

 Nikum  26  July  khan  sorkar hmasa khan study  team  chu  an  lo  siam  

tawh  a.  Amaherawhchu,  District  Disaster  Management  Authority  D.C  Office  

atanga  din  hi  an  lo  tel  lova.  Tin,  a  huamchhung  V/C  te  leh  NGOs  te  pawh  

an  lo  tel  lova,  chuvang  chuan  a  famkim  tawk  lova.  Amaherawhchu,  hna  

pangngai  tak  thawkin  hmun  7  laiah  kawngchhak  atanga  lung lum  maithei  

dinhmuna  ding  a  awm  a  ni  tih  an  hmuchhuak  a.  Amaherawhchu,  a  famkim  

loh  deuh  avang  khan  famkim  deuh zawka  project  detail  deuh  zawk  te  pawh  

siam  thei  tur  committee  din  ni  sela  an  ti  a,  hei  hi  tunah  hian  kalpui  mek  a  

ni  a.   

 Chutih  rual  chuan  kumin  22nd  May  khan  PWD  Engineer-in-Chief  te,  

Director  DM&R  te,  Geology & Mining  amite  ho  khan  a  hmunah  tlawhin  DPR  

mumal  zawk  siam  a  ngai  a  ni  an  ti  a.  Chutiang  chuan  sawlai  hmun  saw  

enfiah  chiana  DPR  tha  tak  siam  tum  mek  a  ni. 

 Aizawl  South-II  member  zahawm  tak  sawi  kha  sawtiang  enfiah  tur  

sawn  adventure  club  te  hman  ni  ta  se  a  tha  viau  lawm  ni  tih  kha  suggestion  

tha  tak  a  ni  a,  heta  DPR  siamtu,  siam  mek  te  ho  hian  hman  tangkai  dan  an  

thiam  turah  i  ngai  ang.  Tin, wiremesh  chungchang,  hman  a  tha  ang  em  tih  te  

pawh  kha  DPR  siamtute  khan  an  rawn  rawtchhuah  turah  ngai  ta  ila.  Chutih  

rual  chuan  Midumkham  pawh  saw  a  hlauhawm  khawp  mai  a,  Durtlang  kham  

te  pawh  khi  a  ni  tho  mai.  Hun  rei tak  chhung  lung  tla  lovin  a  awm  a,  

mahse  tunhnaiah  hian  a  rawn  tla  tan  ta  tlat  mai  a,  khingte  pawh  khi  mihring  

tan  a  hlauhawm  thei  a  ni  tih  kan  hre  tlang  theuh  awm  e.  Chuvangin  kham  

hrang  hrang,  kham  hlauhawm  thei  te  hi   Disaster  Mangement-a  a  khawihtu  

tak  tak  D.C  te  leh  a  hmanruate  hian  identify  thei  se  thain  ka  hria  a.  

Chutiang  bawk  chuan  kan  Director,  DM&R  hian  luidungah  mihring  tlak  

tamna  lai  deuh  bik  hi  identify  in  signboard  te,  fimkhur  tura  hriattirna siam  ni  

se  an  ti  a,  rawtna  tha  tak  a  niin  ka  hria  a.  Chutiang  chuan  fimkhurna  tur  

hmunte  hi  signboard  tha  tak  takte  hi  siam  ni  thei  sela  a  tha  khawp  ang. 

 Tin,  Thakthing  kham  phei  hi  a  kal  chuan  kan  hre  theuh  mai  a,  a  

hlauhawm  khawp  mai  a  sawlama  chengte  tan  phei  chuan,  hei  hi  UD&PA  nen  

te  pawh  la  ngaihtuah  tlan  chi  niin  ka  ring. 

 Tin,  Lunglei  North  bialtu  zahawm tak  Dr. Vanlaltanpuia  zawhna  kha  

Tourist  Lodge  bul  Zotlang  lei  tla  hniam  siam  tumna  a  awm  em  tih  kha  ka  

hriat  chinah  chuan  a  la  awm  lo.  Amaherawhchu,  Mualthuam  North  

khawchhung  lei  tlahniam  erawh  saw  chu  mitigation fund  atangin  siam  tum  a  

ni  a.  Nikuma nuai 996  kan  dil  kha  min  pe  hman  ta  lova  nikum  chhungin,  

kumin  kumtharah  hian  kan  han  dil  leh  a,  nuai  386  chauh  min  pe  thei  a.  

Chuvang  chuan  duhthusam  chuan  Mualthuam  North  bul  pawh  saw  kan  siam  

thei  lovang  a.  Tun  dinhmunah  chuan  nuai  30-a  bul  tan  phawt  ni  se  tih  a  ni  

a,  sanction  kan  nghak  mek  a  ni. 

 Tin, disaster response vehicle district tinah dah ni ve se tih hi a tha khawp 

mai a, amaherawhchu tun dinhmunah chuan kan dah thei rih lo a ni. Rial tla, khua 

rel chhhiatnaah hian a chhawmdawlna tak hi a muang khawp mai a ti a, a dik ang. 

Chhawmdawl vatna ka tih theih tawk hi chu silpouline hi a ni mai a, chu lah chu 

court case a awm a, tunah hian kan lei thei lo lehnghal. Directorate atangin mamawh 

zualpui a awm takin tih thuah DC ho hi a bata bat kan phal ringawt mai a, a rate 

tukin an bat zat tur nen. Mamawh zualpuiah chuan chu chuan a chhan thei turah kan 

ngai a.  

 Tin, concrete taka han tihna tur chuan rangva te leilawk a nih loh phei chuan 

sorkar chezia hi a muang hrim hrim a, file pakhat hian dawhkan 7/8 te, a chang phei 

chuan 10 te a kal tlang a ni a. Chuvang chuan rang taka chet hi duh mah ila sorkar 

kalphung hrim hrimah hian a theih loh chin hi a awm a ni tih kha min hriat sak ka 

duh a ni. 

 Tin, in hlauhawm thiahna fund hi mitigation fund atang hian a tih theih em a 

ti a, kan la enchhin lo a. State disaster response fund atang hi chuan official hoin an 

han zirchianin a lo tih theih lova, guidelines-ah khan an lo telh lo a ni nghe nghe a, a 

buaithlak khawp mai. Kan hriat angin Hunthar vengah Pi Sairengi in thiah a ngai a. 

Chu pawh chu core committee-in thiah mai ni se an ti a, SDRF pawisa in kan 

official-te sawi dan chuan hei pawh hi audit hmachhawn nan chuan kan huphurh 

khawp mai an ti a. Mahse nuai 16 sengin thiah a lo ni tawh a. Khatiang kha thil awm 

dan a nih avangin a harsa khawp mai. Mitigation fund atang hian tih theih dan a 

awm em tih pawh hi la enchian chi a ni ang. Kha kha Pu Speaker, ka chhan theihna 

tawk a ni e. 

SPEAKER  : Starred Question 38-na zawt turin member zahawm tak Dr. 

ZR Thiamsanga i lo sawm ang. 

Dr. ZR THIAMSANGA : Pu Speaker ka lawm e, Horticulture Minister zahawm 

tak kan Chief Minister zahawm tak ni bawk chhan atan ka zawhna chu : Champhai 

Sub-Divisional Horticulture Office khi Division puitlinga hlan kai tumna a awm em 

tih a ni. 

SPEAKER : Chhang turin a changtu Minister zahawm tak Chief Miniter Pu 

Zoramthanga i lo sawm ang. 

PU ZORAMTHANGA, CHIEF MINISTER : Pu Speaker, a chhanna 

chu: Department lam atang chuan sorkar-ah rawtna thlen a ni a, chhanna nghah mek 

a ni. 

SPEAKER :  Pu Lalrintluanga Sailo, member zahawm tak i lo sawm ang. 

PU LALRINTLUANGA SAILO : Pu Speaker, ka zawhbelhna chu hei hi a ni. 

Horticulture Divisional Office Tuidam-a awm hi district headquarters Mamit-ah 

sawn tumna a awm em tih a ni a, a chhan han sawifiah lawk ka duh a. District Office 

tin hi chu, head of office hi chu a tlangpuiin district headquarter-ah an awm a, keini 

district chhunga Horticulture Divisional Office hi chu Tuidam-ah a awm daih mai a. 

Keini bial ang tan chuan pan a buaithlak em em mai a, kan Sub-division lah hi 

Rawpuichhip-ah a awm hlauh mai bawk a. Civil Sub-divisional administration awm 

lohna ve ve-ah hian Horticulture divisional leh sub-divisional hi a awm a. Helai hi 

min tihdanglam sak thei em? Entirnan ka bial chhunga civil sub-division senior 

West Phaileng-ah hian SDHO office te hi min hawn sak mai thei em tih ka zawt e. 

SPEAKER :  Member zahawm tak Pu Lalduhoma i lo sawm ang. 

PU LALDUHOMA : Pu Speaker, zawhnaah hian vawiinah hian a awm tho a, 

mahse kan thlen hman ka ring lova, a chhangtu tur a rawn inbuatsaih tho ka ring a. 

Thenzawl-ah sawn Horticulture College sak mek a awm a, a hmunahte kalin kan en 

vek tawh a, Mizoramin kan neih chhun tur pawimawh tak mai a ni a.  

 A hmun kan fan ni chuan Horticulture department atangin officer fel tak mai 

hian min kaihruai a, contractor te ai mah mah khan engkim min hrilh thei a. Tichuan 

session hmasa khan zawhna ka zawt a, physical achievement te, financial 

achievement te engzahnge ni tawh? Second phase hi engtiang tih tur nge, engtikah 

nge class an tan dawn tih vel neuh neuh kha ka zawt a. Ka chhanna dawn chu ‘he 

college hi central agriculture college Imphal hnuaia awm a ni a, engmah kan hre ve 

lo, contractor hming pawh kan hre ve lo, tih a ni.  A beidawnthlak ka ti khawp mai a, 

Horticulture Department-in Horticulture College lo ding tur engmah an han chhang 

thei lo kha he House zahlohna pawh hi a tlingin ka hria a. 

 A hmunah an officer a awm a, thil a hriain a fel em em a, khatiang zawnga 

inchhan kha a tha lo ka tiin tunhnuah fimkhur ni tawh se, chu chu tuna a dinhmun 

khang ho kha ka’n zawt nawn leh a ni. Physical achievement te, financial 

achievement te, contractor hming te, second phase kalpui an tum dan te, engtikahnge 

a vaia zawh a nih ang tih te nen. 

SPEAKER :  Hemi zawhna neitu kha i phar tlai lutuk a, engtinnge kan tih 

ang aw? Dr. Vanlalthlana a phar ngun riau mai, sawm phawt ang. 

Dr.VANLALTHLANA : Pu Speaker, ka lawm e. Horticulture department 

changtu Minister zahawm tak chhan atan: Ramhlun Market Ramhlun North-a 

awmah sawn Horticulture department enkawl niawm tak Anthurium Grower 

Association hovin office an nei a, Ramhlun market bulah sawn kawngsirah 

chawhmeh an zuar a, hei hi khawtlang hruaitute pawhin an ngawimawh khawp mai 

a.  Market-ah hian dah ngei an duh a, mahse sawlai market saw a hmain an lo luah 

that loh deuh vangte pawh a ni ang Anthurium ho sawn office-ah an rawn hmang tlat 

mai a.  Hei hi a changtu Minister hian min enpui sela, ruahmanna dang min lo siam 

sak thei ang em le, kawngsira chawhmeh zuar ho hi sengluh kan duh deuh a ni ka 

rawn ti a nih chu. 

SPEAKER  : Zawhna neitu kha dan a bawhchhe dawn, office-ah i 

zawt mai dawn em ni? Chief Minister hian phal mai sela office-ah zawt mai teh a! 

Kan dan siam hi kan bawhchhiat chuan, a phar tlai tlat mai a. Min ngaithiam teh.  

Chhang turin Chief Minister zahawm tak i lo sawm ang. Chief Minister khan office-

ah lo leng mai rawh se ti se a tha mai lawm ni? 

PU ZORAMTHANGA, CHIEF MINISTER : Ni mai e, Speaker-in a tihte chuan 

thu kan awi tlan a ngai si alawm. 

 Pu Speaker, member zahawm tak Pu Rintluanga zawh  ‘Tuidam-a Divisional 

Horticulture Office awm kha a District Headquarter, Mamit lamah a awm mang 

bawk si lo va, sub-division lamah te a awm mang bawk si lo va’ a ti a. Nia, a 

tlangpuia han tih danah hi chuan District Headquarter-ah hian department, khami 

District chhunga a lian deuh ber Office kha chu a awm tlangpui a, khatianga awmlo 

te pawh kha a awm ve thin a. Engpawhnise, heng hi kan lo enzui ang a, engtia han 

tih chi nge ni. A chhan chu, an hna  a zirin PWD pawh District Headquarter-ah 

chutianga liana awm tura ngaih kha a awm a nih deuh ber laiin, road project a zirin 

SE thuthmun tur te, EE thuthmun turte pawh a hna tamna laiah khan dah tul tiin dah 

tawh thin a ni a. 

 Engpawhnise, tunhma atangin Tuidam ami hi lo dah a ni a, han sawn hi a 

remchang em, remchang lo em, kan lo en ang a, chu chu kan lo thlir ang a, chutiang 

bawkin sub-division te pawh kha a remchang em. A tlangpui thuin District 

Headquarter-ah Department Office lian ber a awm hi chu a hmeh chu a inhmeh a, a 

rem pawh a rem khawp mai a, amaherawhchu chutiang ni lovin, a awmna hi Mamit 

District pian hma a ni maw? Khatiang kha a ni si a. Chuvangin, Mamit District pian 

hmain an lo dah daih tawh bawk si a, hna tamna tur ni a hria in. Engpawhnise, engtia 

siksawi rem chi nge tih lai chu a en pawh kan lo en zel ang a, a remchan leh 

remchan loh. Civil Sub-Division Headquarter lama Horticulture Department 

Division Headquarter awm pawh kha a remchang em tih kan lo enzui zel ang e. 

 Tin, member zahawm tak Pu Duhoma zawhna kha a dik khawp a, zawhna lo 

kalah hei hi Imphal lam enkawl a nih avangin engmah min hrilh si lo va, kan hriat 

lohin an ti tih kha chhanna turah pawh file-ah a lo kal thin a. ‘A theih ang chin chin 

zawt rawh u, hemi chu hriat theih ang chin chin zawh tur a ni,’ ka ti a, file ka 

returned a. A then chu nakin zawhna dang lo kalah pawh chumi ang chuan an theih 

ang chin chin chhanna pawh an rawn la a. Chutilo chu kan enkawl a ni lo va, kan hre 

lo tih ngawt kha a fel lo va. Chuvangin, helai hi Department lam pawh telephone 

pawhin a inbiak theih a tunlai hunah, contractor hming te, an achievement chin tal 

chu lo zawt rawh u ka ti a, tunah hian file-ah kan in returned a, kan inbe mek a ni e. 

Chu chu nakinah chiang zawk pawhin kan rawn sawi theiin ka ring. 

 Tin, Dr. Vanlalthlana zawhna Ramhlun Market chungchang kha ita rawn dil, 

rawn sawi kha an tam khawp a. Aizawl North College lam pawhin hman tangkai 

theih dan zawk a awm ang an rawn ti a. Anthurium ringawtin an hman hi chu a dik 

lo, an ti a. Hei hi chu mipui market a ni a, market angin a tlang tur a ni tih ngaihdan 

a awm bawk a. Chuvangin, khalai kha a remchang dan ber kan rawn en ang a, mipui 

market hi chumi atan siam a nih ang chuan a lal ber tur niah ka ngai a. A dang kha 

chu tunhmain arrangement  a tul tia an lo siam nachhan te kan han enpui ang a. 

Engpawhnise, ka ngaihtuahnaah chuan mipui market hian a mamawh a nih chuan, 

chumi atana siam chu a lal tur a ni a, department dang chuan anmahni in remchang 

dang an ngaihtuah mai tur a ni tih kha ka sawi duh bawk a. 

 Tin, chulovah chuan, a tlangpuia ka sawi duh chu heng zawhna thenkhat lo 

kalah pawh Champhai lamah khian Horticulture Headquarter han sawn chhohna tur 

lai khi ngaihtuahna a awm em tih a tira zawhnaah pawh khan, department lam chuan 

division puitlinga hlankai tha an ti a, rawt pawh an rawt a. Amaherawhchu, kan hriat 

angin tunah kan pawisa hman tur budget pawh kan la pass lova, khata khawilai ami 

emaw hlankai tur a awm leh awm loh kha han sawi nghal hleihtheih pawh a ni lo a. 

An tih ang deuhin, vawk kan vawthlu chauh a, chawthleng nen, chaw nena lo thawh 

nghal ringawt hleihtheih pawh a ni lo, a rawh te, a chan te, a chhum te a la ngai a, 

kan la vawthlu mumal lo a nia, kan budget phei chu pakhatmah kan la pass lova. 

Tin, Code of Conduct kha May thla tawpah a tawp a, June pawh kar hnih emaw kan 

hmang chauh a ni a. Kan vawthlu zo pawh a la ni lo va, chuvangin duh angin khalai 

kha chiang zawkin kan la chhang kim thei lo va, kha kha min han hriatthiam pawh 

ka duh a. A tul ang erawh chu member ten suggestion min pe ula, a tihdan tur kawng 

tha kan lo ngaihtuah zel dawn nia. 

SPEAKER  : Starred Question No. 39-na zawt turin member 

zahawm tak Pu C. Lalmuanpuia kan sawm e. 

Pu C. LALMUANPUIA : Pu Speaker, Disaster Management & 

Rehabilitation Department Minister zahawm tak chhan turin: 

 (a) Hunthar Veng  lei tlahniam  thin hi sorkarin tihdam tak tak a tum em? 

 (b) Tum ta se, engtika hna tan nge a tum tih ka zawt e. 

SPEAKER  : Chhang turin Minister zahawm tak Pu Lalchamliana i 

lo sawm ang. 

Pu LALCHAMLIANA, MINISTER  : Pu Speaker, member 

zahawm tak Pu C. Lalmuanpuia zawhna hi lei tlahniam damlo tihdam tumna a awm 

em tih a ni, a pui angreng khawp mai a, a tawngkam hman hi. A chhanna chu ‘tum 

e’ tih a ni. 

 (b) Hemi atan hian Detailed Project Report central-ah thehluh tawh a ni a. 

National Disaster Management Agency-in 2nd May, 2019 khan chu project chu min 

pawmpui tawh a, sanction hmuh veleh hna tan a ni ang. 

SPEAKER  : A zawhna neitu a tawpnaah ka’n dah ve ang e aw. 

Member zahawm tak Pu Vanlalhlana. 

Pu VANLALHLANA : Pu Speaker, Ngaizel kham zawh lai khan 

Durtlang kham sawi kha ka duh a. Hunthar lei tlahniamah a la awm e i ti si a, 

Hunthar lei tlahniam sawi laiin Durtlang kham ka’n zawt dawn thung a nih chu. 

Nichinah khan Minister zahawm tak khan correction kha a rawn nei nual tawh a. 

Durtlang kham khi hmanniah lung a lum a, motor-te a deng a, nunna erawh chu chan 

an awm lo va, hei fur a ni dawn a, a hlauhawm dawn chauh mai a, chuvangin, kan 

Minister hian min hriatsak se, en se, lei tla mai thei tur te, lung tla mai thei tur te, lei 

laih vung te a awm a, mipui him leh zual nan leh chhiatna a thlen hmain min 

enfiahsak teh se tih kha ka zawt duh a ni. 

SPEAKER :  Dr. Z.R.Thiamsanga i lo sawm ang. 

Dr. ZR.THIAMSANGA : Pu Speaker, ka lawm e. Nichinah ka zawh 

belhna hunah khan a chang ta lo a, engpawhnise, Chief Minister zahawm tak zawh 

theihna chance min pe a, a lawmawm khawp mai. 

 Hunthar lei tlahniam hi kum tam tak kan lo buaipui tawh hetianga sorkar-in 

chak tak maia hma a la hi a lawmawm khawpin ka hria a, kan sorkar thar hi lawmthu 

sawi mawlh mawlh na tlak a niin ka hria a, tunah pawh khan hma an lo lak tawh dan 

te, tum dan te kan hria a, a lawmawm hle a ni. 

 Chutihruala ka zawh duh chu Thakthing kham saw Minister zahawm tak 

khan a rawn sawi tawh a, saw saw khawpui laili a ni a, englai pawha motor tlan reng 

a ni a, a chep si a; tin, sawlai ah sawn mau te, thing te an zuar a, a hlauhawm khawp 

mai a, a ti tawp bawk a, sawtiang kham mawi lo lutuk mai saw han chei ta ila 

khawpui mawi tak siam theihna a ni bawk si a, chuvangin, saw saw a rang thei ang 

in kan sorkar hian hma min laksak thei ang em tih kha ka rawn zawt belh a ni e. Ka 

lawm e. 

SPEAKER  : A pathum nan zawhna neitu member zahawm tak Pu 

C.Lalmuanpuia i lo sawm ang. 

Pu C. LALMUANPUIA : Pu Speaker, Hunthar Veng lei tlahniam hi a rei tawh 

khawp mai a, nichinah a changtu Minister zahawm takin a rawn sawi ang khan natna 

ang deuhte khan ka rawn zawt a ni. A awm viau tawh a, kum 1992 atang tawh in he 

lei che hi kan buaipui tawh a ni a.Tin, a chet zual deuh phei chu kum 2015 kha a ni 

a, a veiawm em em a. Aizawl mai ni lo, Mizoram kawtchhuah pawimawh, kan ei leh 

bar lakluhna pawimawh tak mai a ni a.Tin, Hunthar Veng mipui ten an tuar nasa em 

em a, in leh lo an chan a, nikum maiah pawh Pi B.Sairengpuii in thlengin kawngpui 

chhak lam thlenga che thei turin a rawn min tawh a ni a, kal zel phei se chuan Chief 

Minister Bungalow thlenga hlauhawm thei tur ni a sawi niin ka hria a. A pawimawh 

em avangin damlo ang deuhin ka chan a, kum 27 vel a nih avangin ka zawhna pawh 

kha khatiang zawng khan ka rawn ti a ni a. 

 Disaster Management Minister-in min ngaihpawimawh sak a, rilru tak tak a 

han seng a, chu mai ni lovin Chief Minister hian a tak takin min ngaihtuah a, 

Official-te leh Consultant-te tir mai lovin amah ngeiin Delhi-ah a nak min zen sak a, 

a hmunah ngei min sawi sak avangin DPR-te pawh kha a rawn chhuak niin ka hria a, 

Aizawl North-III mipui aiawh leh Hunthar Veng khawtlang aiawhin lawmthu ka 

sawi a, ka zawh belhna chu heihi a ni e, Pu Speaker. DPR a chhuak a, furin min 

nang leh mai dawn si a, tunah hian kan sorkar hian engtin nge hma a lak mek? A lak 

dawna DPR leh sanction inkar lai te kha  khawngaihin ka rawn zawt leh a ni e. Ka 

lawm e. 

SPEAKER  : Chhang turin Minister kan sawm ang a, zawh belhna 

kha ti tawh lovang. A chhan chu tun atanga 25 minutes-ah hian General discussion 

kan nei dawn a, kan ngaihpawimawh chuan tah khan a leng leh dawn tho a nia. 

 Chhang turin Minister zahawm tak i lo sawm ang. 

PU LALCHAMLIANA, MINISTER : Pu Speaker, Aizawl North-I bialtu 

member zahawm tak khan Minister hian en se a ti a, ka en hi chu a sawt vak chu ka 

ring lo va, amaherawhchu, kan mi thiamte a hmuna en turin thurawn lo pe ila a that 

ka ring a, ka en hrim hrim kha a duh chuan amah nen pawh hian remchangah 

Durtlang kham velah chuan han hawi vel ila a tha tho in ka ring. 

 Nichinah khan zawhbelhnaah khan a awm tawh a, Thakthing kham saw a 

hlauhawm khawp mai a,ka sawi tawh ang khan Urban Development lam te nen  

ngaihtuahna dahkhawma hma lak chi niin ka ring. 

 Tin, zawhna neituin a zawh kha ka sawi tawh ang khan sorkar hmalakna hi a 

chak thei lo khawp a,khulai siam that nan khuan sorkar hmasa hunlai atang khan an 

lo bei tawh a, 2016-ah AIE Consultancy an tih hi DPR an siam tir tawh a, 

amaherawhchu, a bawhzuina kha a tha lo nge ni kha project kha an approve ta lo 

vang vang a. Kumin kumtira Chief Minister zahawm tak Delhi zuk zin khan 

remchang la in National Disaster Management Authority hruaitute a zuk hmu a. 

Chief Minister meuhin khatiang a zuk tih tak chuan kha project endiktu, expert an 

tihte kha kar khat chhungin an rawn tir chho a, a hmunah an rawn en ta a. Chu chuan 

Mizoram sorkar aiawha Detail Project Report lo siam kha a tul ang angin an modify 

ta a, May thla tir khan kan Project Report chu min pawmpui ta a, a vai chuan 20 

crore chuang hret tur a ni a, NDMA-in a tum theih hi 15 crore a ni a, a bak 5 crore 

leh tlem kha chu state sorkarin a tum ve tur a ni.Sanction erawh chu a la chhuak lo 

va, tunah hian fur a lo ni tan tawh si a, engtin nge kan tih ang tia kan han inrawn 

khan expert- ho chuan Core Committee din rawh u, an ti a. Core Committee chu kan 

Commissioner DM&R hovin siam a ni a, PWD te, Geology te telin. 

Tichuan, tunah khuan a chirhdiak kha chu thenfai thawkhat a ni tawh a, silpoulin-in 

tun tum chu i khuh phawt mai teh ang, a min zel loh nan tih a ni a, an la khuh zo lo 

deuh a, chutiang chuan fur ah a min loh theih beiseiin hma lak a ni tih ka han sawi 

kai lawk a ni e. Ka lawm e. 

SPEAKER  : Ni e, Hunthar leimin khu kan buaipuina a rei tawh a, project 

hi lian leih lawihin siam teh u a, a kawr thlang lam atang khuan hnawh hmawk mai 

ula a tha mai lawm ni? 

SPEAKER  :  Zawhna 40-na kan kal ang. Member zahawm tak Pu 

V.L.Zaithanzama Starred Question 40-na zawt turin i lo sawm ang. 

PU V.L.ZAITHANZAMA :  Pu Speaker, ka lawm e. Art & Culture 

Minister zahawm tak chhan atana ka zawhna te chu: 

(a) Mizoram hian sorkar laipui atangin Kut/Festival atan sum dawn a nei thin 

 em? 

(b) Sum dawn a nih chuan eng Kut/Festival hmanna atan nge tih leh kum khata a 

 dawn zat min hrilh thei em? 

(c) Chapchar Kut hi tun aia uar leh mipui kokim zawka tel theihna turin 

 ruahmanna a siam theih em? 

SPEAKER :  Chhang turin Minister zahawm tak Pu R.Lalzirliana i lo sawm ang. 

PU R.LALZIRLIANA :  Pu Speaker, member zahawm tak Pu V.L.Zaithanzama 

zawhna chhanna chu:  

(a) Mizoram hian sorkar laipui atangin kKut/Festival atan sum dawn kan nei 

 thin lo. 

(b) Sorkar laipui atangin Art & Culture Department hian a hranpain sum dawn a 

 neih thin loh avangin chhanna  a awm thei lo a ni   

(c) Chapchar Kut hi Organising Committee rel dan anga hman thin a ni a. Tun 

 aia uar leh kokim zawka mipuite tel theihna turin ruahmanna hi siam theih 

 tura ngaih a ni. 

SPEAKER : Zawhbelhna zawhna neitu member zahawm tak Pu 

V.L.Zaithanzama i lo sawm ang. 

PU V.L.ZAITHANZAMA :  Pu Speaker, ka lawm e. Chapchar Kut hi Lammual a 

kan hman thin hian nasa takin traffic a jam thin a, emergency-ah damlo te tan pawh 

tihngaihna awm lo khawpin kan buai thin tih kan hre vek a. Chuvang chuan kan la 

hmang zel dawn hmel si a, Nagaland-a Hornbill festival ang deuh hian khawi 

hmunah emaw sorkar hian hmun ruahman theih dan a awm em tih ka zawhbelh a. 

Chutah chuan Chapchar Kut kher lo pawh function dangte pawh neih theihna hmun 

hi kan mamawh niin ka hria a. Chutiang chu kan siam thei em? Tuna kan hmanna 

hmun hi chu ram dang atanga min rawn hmanpuitute tan pawh a buaithlakin a 

zahthlakin a lang a. Hmun dang sorkarin min ruahman sak thei em tih kha ka 

zawhbelh a ni e. 

SPEAKER : Pu H.Thangliana, member zahawm tak sawm ang. 

PU ANDREW H. THANGLIANA    :  Pu Speaker, ka lawm e. Central atang 

hian main event hetiang festival assistance, central assistance a awm niin kan hre 

deuh a. Nichina Hornbill festival te pawh kha Nagaland chuan an thlang niawma 

hriatna ka nei a, specific takin ka sawi thei lova. Tin, Mizoramah  pawh festival 2/3 

thlang tura tih kan ni deuha hriatna ka nei a. Ka zawh duh tak chu Art & Culture 

Department hnuaiah hian Music & Fine Arts hi kalpui a la ni em tih a ni a. Kalpui a 

la nih chuan chumi atana instruments leh zirna hmanrua chi hrang hrang dah belh 

emaw tih changtlun leh zual tumna a awm em tih a ni. 

SPEAKER   :    Chhang turin Minister zahawm tak i lo sawm ang. 

PU R. LALZIRLIANA, MINISTER     :   Pu Speaker, ka lawm e. Zawhna neitu 

member zahawm tak Pu V.L. Zaithanzama khan rawtna tha tak a rawn siamin ka 

hria a, khatiang kha a dik a. Aizawl khaw lailiah mipui kan han ko khawm a, kan 

tam thei si a, traffic jam a tam a, hei hian damlo leh harsatna neite mi a ti buai thin 

khawp mai. Amaherawhchu, he lai hi chu hmun dang remchang kan la neih si loh 

avangin han sawnna mai tur hi kan hre rih lo a ni. Hetia han ngaihtuah maia tih theih 

tur ni ta se chuan Aizawl khawpui chhungah chuan a Department neitu, kan Chief 

Minister te hian lo haw lo se la Horti. Deptt. hmun Chite lui ruam, khu lai khu  zau 

em em mai lei hnawhkhah tur leh laih tur a awm a, khu lai khu mipui tan chuan siam 

thei ila chuan, he tah Dawrpui atangin Chhinga Veng chhukah kawng a kal a, 

Bethlehem Veng atangin kalpawhna a awm a, World Bank Road atangin  a pawhna 

a awm bawk a, Zemabawk atangin a pawhna a awm bawk a, Electric Veng lam 

atang pawhin lei dawh kai a ni tawh a. Chutiang chuan khu lai hmun khu ui lovin 

siam thei ila chu a tha ngawt ang, chu chu rawtna kan siam ve zawk mah mah a. Kan 

vai hian nawr ta ila, kan ram tana thil tha tak tur ni awm takah ka ngai a ni.  

 Tin, Pu Andrew-a zawhna kha, a hriat dan a sawi a ni mai a, a dikna a awm 

mai thei a. NEC atang te hi chuan eng eng emaw dil belh dan te chu a awm thei ang 

a, mahse, kan la hmu chiah lova Central atang hi chuan hetiang puipunna velah hi 

chuan Tourism Department te chuan an hmu thinin ka hria a. Tin, a zawhna pakhat 

instrument, Music & Fine Arts hi kan zaimi hote pawh hian an rawn sawi ngun 

khawp mai a, heng hi tih nun leh a, kan Mizo zai te pawh hi tun aia uar deuh zawka 

han tih leh te pawh kan chak khawp mai a, sum hi nei thei ila chuan hengte hi kan 

ngaihpawimawh tak te a ni tih kha ka chhanna ni mai se. 

SPEAKER  :  Starred Question No. 41-na zawt turin Er. H. Lalzirliana, 

member zahawm tak kan sawm  e. 

PU H. LALZIRLIANA : Pu Speaker, ka lawm e. Ka zawhna a thleng lo 

fo thin a, a thlen loh leh mai ka hlau deuh hlek a. Ka lawm khawp mai. Starred 

Question No. 41-na, Home Minister chhan atan: 

Rajiv Nagar-ah hian Police Outpost dah theih a ni ang em?  

SPEAKER  : Chhang turin a changtu Minister zahawm tak Pu 

Lalchamliana i lo sawm ang. 

PU LALCHAMLIANA, MINISTER : Pu Speaker, member zahawm 

tak Pu H. Lalzirliana zawhna chhanna chu hetiang hi a ni e: 

Tun dinhmunah Rajiv Nagar-ah hian Police Outpost dah theih a ni rih lo tih a ni. 

SPEAKER  : Khawthlang lam i kal ang aw. Pu Lalrintluanga Sailo i 

lo sawm ang. 

PU LALRINTLUANGA SAILO : Pu Speaker, ka lawm e. Home Minister 

zahawm tak chhan atan: 

 Reiek BDO area chhungah hian Police Station/Out Post dah tumna a awm 

em tih ka zawhna Starred Question 53-na ami kha a chhuak dawn lo in ka hria a, 

ka’n zawt duh a. A chhan chu West Phaileng Police Station hian a cover hi a zau em 

em mai a, South Sabual a thleng a. Tunlaiah crime a tam em em tawh laiah South 

Sabual te, Darlung lamah crime a awmin Kulikawn Police Station lamah kan han 

sawi thin a. West Phaileng lamah min refer lo thei lova. Thil ho ve angreng deuh 

hlek case a nih pawhin a buaithlak em em mai a. Helai hi Home Minister zahawm 

tak hian hma min laksak thei ang em tih ka zawt duh a ni e.  

SPEAKER  : Member zahawm tak Dr. Vanlalthlana i lo sawm ang. 

Dr. VANLALTHLANA : Pu Speaker, ka lawm e. Zawhna dawt chiah 

zawhbelhnaa han hman awm tak a ni a amaherawhchu hunin a daih dawn nge ka hre 

tawh bik si lova, ka zawhbelh dawn a ni. 

 Nikum lamah khan kan Minister pahnihte hian thu inchuh kha an lo nei tawh 

a, pakhatin foreigner kan neilo a ti a, pakhatin foreigner an awm reng a lawm an lo ti 

tawh a. Chu chu a khawi zawk nge ni ta ang a hriat loh a. Minister chhan atan tun 

dinhmunah hian Mizoramah foreigner, tourist ni lo kan nei em? Engzatnge 

chhinchhiah an nih tawh? An awm a nih chuan khawi atanga lo kal nge tih kha ka 

zawhbelh duh a ni e. 

SPEAKER  : Zawtbelh turin zawhna neitu Pu H. Lalzirliana kan 

sawm anga, a tawpna a ni ang. 

Er. H. LALZIRLIANA : Pu Speaker, ka zawhbelhna Rajiv Nagar ka’n 

tih kher kher nachhan hi tam takin Mizoram khua a ni em ni ti te pawh kan lo awm 

mai thei a, a topography leh geographical hi a hre chianglo tan chuan a hriat loh ve 

theih khawp mai a. Tripura border a ni a, helai khua hi Chakma area a ni a, khua 3/4 

vel lian deuh deuh a awm ve a. Rajiv Nagar phei chu in 1000 dawn awmna khua a 

ni. Chu chu Tripura state border a ni a. Helai ruam hrim hrimah hian mi leh sa tam 

tak a bik takin Bru leh Chakma an awm a. Tin, state boundary border a lo ni bawk 

nen helai hmunah hian harsatna neuh neuh kan tawng ve fo a.  

 Tin, chu mai piahlamah chuan thil dang hrang hrang, department dang pawh 

han ko lut dawn ila, security a awm em tih hi zawhna a ni fo a ni. Banker-te pawh 

han ko lut dawn ila security lam kha an ngaipawimawh lo thei lova. Chuvang chuan 

a pawimawhna lai kha min hriat sak turin kan Minister pawh ka chah duh a. Helai 

takah a theih loh a nih pawhin helai khua bawr vel khawi  emaw takah hi chuan tih 

theih dan a awm em? Tuipuibari emaw, Damparengpui te pawh khu khaw lian tak a 

ni a, hengah hian a la awm lo vek a ni. Chungah chuan tih hram theih dan a awm 

em, min ngaihtuah sak thei ang em tih kha ka zawhbelhna a ni e. Ka lawm e. 

SPEAKER  : A theih ang anga chhang turin Home Minister zahawm 

tak Pu Lalchamliana i lo sawm ang. 

PU LALCHAMLIANA, MINISTER : Kan Deputy Chief Whip 

zahawm tak Pu Lalrintluanga Sailo zawhbelhna kha chu Starred Questioon 53-ah 

hian a chhanna a awm a. 

 Tun dinhmunah chuan Reiek BDO area chhungah hian Police Out Post dah 

tum a ni a. North Kanghmun khua, Reiek tlangdung thlangah khuan Out Post dah 

tura rawtna kal mek a awm a ni. 

 Hei hi Reiek BDO area a nih vang hrim hrim pawh a ni lova. Ka’n sawi zau 

hret ang a, khulai area-ah khuan Police Out Post hi a khat lutuk a. Mamit bialtu 

zahawm tak sawi ang khan khumi Kanghmun tlangdungah khuan dah theih ni ta sela 

tiin rawtna hi a lo chhuak a ni tih kha ka’n sawi kai tel duh a ni. 

 North-II member zahawm tak Pu Vanlalthlana zawhna foreigner lam kha ka 

lo inbuatsaih miah lo mai a. Amaherawhchu, foreigner chungchanga ka hriat theih 

chhun chu tunah hian Burmese raltlan hi figure a inang chiah lova, deport tur tih 

central atangin thu a lo kal a. Chutah chuan Assam Rifle figure- te, D.C figure-te a 

inang chiah lo naa tunah sawn identification an ti mek a, D.C Office kaihhruainain. 

A thenin 238 an tih laiin a thenin 228 ti te an awm a. Identification an tihfel zawh 

hnuah chuan Burma lamah, a tul a nih chuan tha rum pawhin nawr let mai rawh u tih 

ang deuh thaw khawpin central atang hian direction a rawn awm a ni. Khamite bak 

kha chu foreigner an awm leh awm loh lam hi ka chhhang mai thei lo e. 

 Mamit bialtu zahawm tak Pu H. Lalzirliana zawhbelhna kha Rajiv Nagar-ah 

khuan Police Out Post dah tumin hma lak a ni tawh a, a hmunhma tur a awm em tih 

enfiah a ni tawh a. Amaherawhchu, khulai khu mimal ram vek a lo nih avangin to 

tak, sorkar-in pawisa tam tak senga ram lei ngai tur te a nih avangin hetah hi chuan ti 

lo phawt mai teh ang an ti ta a. Engemaw thulhah Tuipuibari-ah 5th IR, BOP a awm 

bawk alawm maw le tiin department lam hi kan inhnem ta mai mai rih a ni. A sawi 

ang khan, khulaiah khuan Civil Police kan tih mai thin, MRP hmun khu a hla khawp 

mai a, sorkar pawh hian a hria a, khatiang  khan  hma  a la  tawh  na  a, a la  

remchang  thei  rih  lova  a  pawi  khawp  a.  Ani  chang  ni  lo  hian  hmun  hrang  

hrangah  hian  Police  Outpost  dilna  hi  a  awm  a  ni. Sorkar  hmasa  pawh  khan  

hmun 9 laiah  i  din  ang  tiin  thutlukna  an  lo  siam  tawh  a  ni.  Mahse  a  

implement  lai  taka  hi  a lo  har  thin  a,  ka  sawi  thiam  ve  dan  chuan  pawisa  te  

reuh  hi  duh  khawp  hi  a  awm  lova.  Chuvang  chuan  pawisa  harsatna  avangin  

rawtna  tam  tak  lo  awm  tawh, sorkar  ngei  pawhin  siam  tha  a  tih  pawh  a la  

tipuitling  hlei  thei  lo  tih  kha  ka  sawi  kai  duh  lawk  a  ni  e.  Ka  lawm  e. 

SPEAKER : Tunah  chuan  zawhna  dangah  kan  kal  leh  ang  a,  Starred  

Question  No. 42-na  zawt  turin  member  zahawm  tak  Pu  Lalduhoma  i  lo  sawm  

ang. 

PU  LALDUHOMA : Pu  Speaker, ka  lawm  e.  Ka  zawhna  te  chu: 

a) Tun  dinhmunah  Mizoramah  valid  ILP  nei  hnam  dang  engzat  nge  

 awm? 

b) ILP  nei  lova  Mizorama  awm  an  awm  em? 

c) ILP  pek  dan  hi  computerize  tumna  a  awm  em ?   

S P E A K E R : Chhang  turin  Minister  zahawm  tak  Pu  

Lalchamliana  i lo  sawm  ang. 

PU  LALCHAMLIANA, MINISTER : Ka  lawm  e.  Member  zahawm  

tak  Pu  Lalduhoma  zawhna chhanna  chu  hetiang  hi  a  ni. 

i) Tun  dinhmunah  Mizoramah  valid ILP  nei  hnam  dang  21757  an  awm. 

ii) Valid  2  years  ILP  for  GST  nei  hnam dang  mi  135  hnenah  May  2017-  

 May  2019  chhung  khan  Home  Department  kaltlangin  concerned  DC ten  

 an  pe  chhuak  a  ni. 

b)  Sorkarin  kumin  2019  January – May  chhung  hian  ILP  nei  lo  mi  1893  

 man  in  a  thawn  let  tawh  a,  tunah  hian  ILP  nei  lo  hnam dang  

 Mizorama  an  awm  hriat  a  ni  lo. 

c)  ILP  pek  dan  hi  computerize  tura  hma lak  mek a   ni. 

SPEAKER   :     Zawh belh  turin  zawhna  nei  tur  Pu  Lalduhoma  i  lo sawm  ang. 

PU  LALDUHOMA   : Pu  Speaker,  ka  lawm  e.  Tuna  kan  system-ah  hi  

chuan  ILP  nei  lo  kha  kan  check  thin  loh  chuan  hriat  dan  ngawt  a  awm  thei  

lova. Kan  NGO-ah  te  hian  kan  innghat  deuh  mah  mah  em ?  Kan  sorkar  hi  a  

mualpho  em   ka  ti  a.  NGO  te  nena  tan  tlan  hi  chu a  tha  em  em  tho va,  a  

khat  tawka  sorkarin  a  check  thin  loh  chuan  lo  awm  ru  te  kha  detect  theih  a   

ni  dawn  lova. Surprise  check  te  pawh  kha  neih  tam  deuh  theih  dan  a  awm  

em  tih    ka  zawhbelh  duh  a  ni. 

 Tin,  an  kut  ni  vangthlaa  an  kal  khawm  han  en  hian  an  tam  lulai  ta  

em  mai  a, ILP  valid  nei an  ni  seng  lovang  tih  te  hi  pakla    hisapin  kan  han  

ring  ve  mai  mai  a.  Tin,  renew  a  ngaih  te  hian  a  ti  thiam  anmahni  zing  ami  

DC  office  dawr  thiam  hi  an  nei  a.  Tiang  khan  thil  hi  a  inthlung  ve  tawh  a,  

kan  DC  office-ah  te  pawh  hian  dik  mang  lo  a  lo  awm  thin  a  tunhma  pawh  

khan  House-ah  te  pawh  kan  sawi  chhuah  tawh  kha.  Chuvang  chuan  fimkhur  

leh  zuala  kalpui  dan  a  awm  thei  ang em ?  Kan  computerize  hma  loh  hi  

chuan  kan  heti  reng  dawn  a.  Vairengte  check  gate-ah,  District-ah,  an  kalna  

apiang  Police  Station-ah  information inpe chhawngin, central  sorkarin  FRRO  a  

enkawl  ang  hian  enkawl  ila.  Vawiina  valid  nei  naktuka  haw  tur,  thlaleha haw  

tur,  khang  zawng  zawng  kha  an  click  ang a  an  hre  thei  nghal  zel  dawn  a  ni.  

Chuti  khawpa  chianga  computerize  a nih  hma  loh  chuan kan  hnam  hi  kan  

inchim  tir  tial  tial  dawn  in  ka  hria  a  ni.  Engtik  hunah  nge  computerization  hi  

kan  tihhlawhtlin  theih  ang  tih  kha  ka  zawhbelh  duh  a  ni.  

S P E A K E R    :    Pu  Lalrinsanga  Ralte  member  zahawm  tak  i lo sawm ang.    

PU  LALRINSANGA  RALTE : Pu  Speaker,  ka  lawm  e.  Member 

zahawm tak Pu  Lalduhoma  zawhna  te  nen  pawh  khan  a  inang  chho  dawn  a.  

MNF  ministry  hmasa  khan  Vairengte-ah  khuan  Sub-jail  a  lo  siam a,  chu  chu  

sorkar  hmasa  khan  a  function  tir  lova, NLUP  bawngte  kha  an  dah  ta  a.  

Tunah  khuan  a  structure  tha  takin  a la  awm  a,  tlem  tlem  chhei  that  ngai  a  ni  

a. Tunlaiah  ram a lo  changkang  chho  zel  nen,  ramri  bula  awm  kan   ni  bawk  



145 
 

a,  kan  mamawh  khawp  mai.  Sub-jail  hi  function  tir  theih  dan  a  awm  ang em  

tih  ka  zawt  duh  a. 

 Tin,  Sub-jail  bulah  khuan  Police Department-in  ram  ruak  zau  tha  tak  

mai  an  nei   a,  chu  pawh  chu  enkawl  lohvin  kum  10  lai  a  lo  awm  tawh  a.  

Helaiah  hian  IR  Headquarter  dah  ni  ta  se,  ramri  hi inkaha  fel  thei  a  ni   lo va,  

a  luaha  luah  a  ngai  a  ni.  Chutiang  tur  chuan  Police  check-gate  thlanga  PWD  

building  rauhsan  mai  mai  ah  te  khuan,  Vairengte-a IR  Company  Headquarter  

kan  siam  chuan  platoon  te  pawh  riahthlak  tir  theih  an  ni  dawn  a  ni.  Hei  hi  

kan  ramri  venna  atan  pawh  a  tha  dawn  hlein  ka  hria  a  ni. 

Tichuan  ka  zawhna  chu  Vairengte  ram  Police  ram  ruak  awmah  khuan  IR  

Company  Headquarter  dah  theih  a ni  ang em   tih  leh  Sub-jail  hi  function  tir  

leh theih  a  ni  ang em  tih  a  ni. 

S P E A K E R : Minister  zahawm  tak  chhang  turin  i  lo sawm  ang. 

PU  LALCHAMLIANA, MINISTER : Pu  Speaker,  ka  lawm  e. 

Zawhbelhna  hnuhnung  kha  ka  chhang  hmasa  mai  ang  a.  Starred  Question  43-

naah  khan  amah  pawhin  a sawi  ang  khan Vairengte  Sub-jail  hi  function  tir  

tumna  a  awm  em  tih  a  ni  a.  A  chhanna  chu tun  tumah  hi  chuan  function  tir  

tumna  a  la  awm  hrih  lo  a  ni.  Amaherawhchu,  hmanni  lawkah  khan  bialtu  

MLA  zahawm  tak leh  Official  thenkhat  te  nen  kan  tlawh  a,  hun  rei  tak  

chhung  enkawl  tawh  loh  a  lo   ni  a.  Building  tam  tak  pawh khu  a  rawp  tawh  

hle  mai  a,  mahse  kan  hriat  angin  Vairengte  khu  ramri  a  ni  a.Zu  khapna  dan  

kan  han  lek  kawh  phei  hi  chuan  khulaiah  khuan  tlathla  tawk  an  awm  thin  a,  

mawilo  taka  che  nula  tlangval  an  lo  awm  thei  thin  a,  khangho  dahna  kha  a  

awm  thei  thin  lova.  Chuvang  chuan  khulai  khu  engemaw ti  tala  function  tir  

theih  dan hi  awm thei  se  tih  hi  department  duh  dan  a   ni  tih  ka rawn  sawi  a  

ni. Zawhna nei tu member zahawm tak Pu Duhoma sawi kha a dik khawp mai.  

Inner Line Permit nei pawh 21757 zet kan ram ah an awm tawh a.  Khami hrul ah 

khan Inner Line Permit nei chiang kuang mang lo te an awm a ni.  Inner Line Permit 

pek dan chungchang hi tun aia khauh zawka tih dan kawng a awm em tih official ho 

hian hma an la mek a. Tun aia tha in dan duan thar a lo chhuak ang a, chu chu 

kenkawh theih te pawh kan in beisei a. Fimkhur leh zuala Inner Line Permit hi pek a 

nih theih na turin awareness campaign te pawh rei lo te ah department-in tih a tum a, 

sponsor turte hian an mawhphurhna hi an hre lo fo a.  An sponsored a te ILP a lo 

tawp a, thawn haw nachang emaw, report nachang emaw an hre thin lova.  Hei hian 

harsatna tam tak kan tawh phah thin a ni. Tichuan, periodical checking hi i uar ang u 

kan ti a, tlawmngai pawl te nen legality a awm theih nan tlawmngai pawl te leh 

police te i thawk ho ang u tiin kumin kum tir khan sawihona kan nei tawh a. Kan 

police te pawh election-ah khan state dangah chhuak an tam em mai a, company 16 

lai mai Mizoram atangin kan police te an chhuak a. Chuvang chuan kan indaih lo va, 

hei an rawn haw tawh a, member zahawm tak te duhdan ang leh keini pawhin kan 

duhdan angin tun aia zia zawkin surprise  checking tih te kan lo tum ang e.  

 Tin, computerize chungchangah hian kan official ten hma an lo la thui hman 

hle tawh a. Hmanni lawkah Bairabi leh Vairengte-ah temporary-a an issue-na 

hmunah ka tlawh a, chutah chuan an lo computerized vek tawh a, register hrim hrim 

a kha chu, chutiang chuan hma kan theih ang tawkin kan la chho zel a, computerize 

zel turin. Kha kha ka sawi Bairabi leh Vairengte kha temporary ILPa ni a, regular pe 

thei tu chu DC te an ni a, a form te pek na turin computerize vek turin hma an la 

mek a ni tih kha ka han sawi kai a ni e. Ka lawm e. 

SPEAKER :    ILP chungchanga Home Minister chhanna ngaihthlak a nuam hle 

mai a, a thlamuan thlak e.  Kan fimkhur a ngai a ni, June ni 5-a pungkhawm han 

hmuh kha chuan luipui kama tiau chhiar sen loh zat dawn an awm a nia. Home 

Minister hovin hma an la a nia, a lawmawm e.   

 Tunah chuan kan business dawtah kan kal ang a.  

Pu LALDUHOMA  :    Starred Question 5-na chhanna ah hian Tourism Policy  

copy min pe thei em ka ti a, enclosed a ni an ti a, mahse a copy a awm tlat lo mai a, 

an tihsual palh a nih ka ring a. Unstarred a nia, a tel lo alawm hei, enclosed an ti a, a 

tel si lo va, ka rawn sawi mai a nia. Zero hour te hi kan hmang ve ngai reng reng 

lova, kan fel leh lutuk a. Thil pakhat dang han sawi duh ka neih chu MLA ten kan 

Minister te hnena lehkha kan ziah te, kan official te hnena lehkha kan ziah te hi, ka 

ziah chu chhanna pakhat mah ka la hmu lo vek a ni. Hei hi thil kal phung a ni lova , 

MP te pawhin lehkha an ziah chuan official ten an chhang tur a ni a, central Minister 

ten an chhang ngei ngei tur a  ni.  Acknowledgement emaw, eng emaw tal, kan 

Minister zingah pawh hian min response lo an awm a, kan official zingah pawh hian 

min response lo an awm a, hei hi kan House Leader zahawm tak hian in min hriat 

sak sela, kan protocol leh kan tradition hi vawn nachang kan hre lo ta deuh em ni 

ka’n ti a nih chu.  

SPEAKER  :     A lawmawm e, kan Minister ten an lo hre dawn nia. Chief Minister 

pawhin a hriat tak chu.  Member zahawm tak kan Deputy Chief Minister zahawm 

tak Pu Tawnluia a dam lo va, hei hi puan leh thin a ngai a, a pawi khawp mai, a dam 

leh thuai kan duh sak a. Tun ah chuan Laying of Papers-ah kan kal ang a. Chief 

Minister zahawm tak Pu Zoramthangan House dawhkanah heng papers te hi rawn 

lay se. 

i) The Mizoram Municipalities (Ward Committee and Local Council (Third 

 Amendment) Rules 2015.    

ii) The Mizoram Municipalities (Facilities to Mayor, Deputy Mayor, Chairman, 

 Vice Chairman and Councillors) Rules, 2018.  

iii) The  Mizoram Municipal Appellate Tribunal Rules, 2017. 

iv) The Mizoram Urban Areas (Land Development, Landslide Prevention and 

 Mitigation ) Rules, 2017. 

v) The Mizoram Street Vendors (Protection of Livelihood and Regulation of 

 Street Vending) Rules, 2017.  

vi) The Mizoram Real Estate (Regulation and Development) Rules, 2019. te  hi 

 a remdan angin House-ah rawn lay se, i lo sawm ang.  

Pu ZORAMTHANGA, CHIEF MINISTER  :   I remtihna leh House remtihnain 

heng te hi House Table-ah ka rawn lay e. 

i) The Mizoram Municipalities (Ward Committee and Local Council (Third 

 Amendment) Rules 2015. 

ii) The  Mizoram Municipalities (Facilities to Mayor, Deputy Mayor, Chairman, 

 Vice Chairman an Councellors) Rules, 2018 

iii)  The Mizoram Municipal Appellate Tribunal Rules, 2017. 

iv) The Mizoram Urban Areas (Land  Development, Landslide Prevention and 

 Mitigation) Rules 2017. 

v) The Mizoram Street Vendors (Protection of Livelihood and Regulation of Street 

 Vending) Rules, 2017. 

vi) The Mizoram Real Estate (Regulation and Development) Rules, 2019. Pu 

 Speaker, ka lawm e.  

SPEAKER  :    Aw le, a copy kha han sem sela.  Health Minister zahawm takin thu 

lawmawm tak mai a rawn thawn a. ‘Session lai hian memberte tan health check up 

hi Civil Hospital-ah ruahman sak dawn ta ila remchan lohna a awm ang em?’ a rawn 

ti a, ‘awm lo tawp ang’  ka lo tih lai tak a nia. Health Minister chungah kan lawm 

hle a ni.  

 Jam lai hi Session lai vek a ni a.  Kan changkim em? Kan chan kim chuan a 

pahnihna ah kan kal ang a. PAC chairman zahawm tak Pu Lalduhoma’n heng paper 

te hi han lay leh se: 

1) Statement of Actions taken by the Government on Further Recommendations 

 contained in the 30th Action Taken Report of Public Accounts Committee 

 relating to Health & Family Welfare Department. 

2) Statement of Action taken on the Further Recommendations of Public 

 Accounts Committee contained in the 31st Action Taken Report, 2018 

 relating to Transport Department te hi rawn lay se, i lo sawm ang. 

PU  LALDUHOMA   : Pu Speaker  i phalna leh he house zahawm tak 

remtihna in 

1) Statement of Actions taken by the Government on Further Recommendations 

contained in the 30th Action Taken Report of Public Accounts Committee relating to 

Health & Family Welfare Department leh 

2) Statement of Action taken on the Further Recommendations of Public 

Accounts Committee contained in the 31st Action Taken Report, 2018 relating to 

Transport Department te hi ka rawn lay e. 

S P E A K E R  : A copy kha han sem rawh u le. A copy kan chang kim 

em? Kan chan kim chuan panga na ah kan kal leh ang.Tun ah chuan presentation of 

report ang.Subject Committee III  Chairman zahawm tak  Dr. ZRThiamsanga The 

Third Report on Action taken by the Government on the recommendations 

contained in the Twentieth Report of the Subject Committee-III of the Seventh 

Legislative Assembly of Mizoram relating to HIV/AIDs under Health & Family 

Welfare Department present turin i lo sawm ang. 

Dr. ZR.THIAMSANGA : Pu Speaker i phalna leh he house zahawm tak 

remtihna in The Third Report on Action taken by the Government on the 

recommendations contained in the Twentieth Report of the Subject Committee-III of 

the Seventh Legislative Assembly of Mizoram relating to HIV/AIDs under Health & 

Family Welfare Department hi ka  present e. 

S P E A K E R : A copy kha han sem u la. Kan chang kim maw? Kan chan kim 

chuan kan business dang ah kan kal ang a. Financial business ah kan kal ang a.  

Tunah chuan Financial business ah Chief Minister zahawm tak  leh Finance 

Department chang tu in 13.6.2019 (Ningani) a budget a pharh tak The Annual 

Budget for the year 2019 to 2020 kha sawiho na General discussion kan nei tawh 

ang a. Tichuan kan hriat angin vawiin leh naktuk hi sawi ho tur a ni a, nihnih hi kan 

tih dan a ni thin a, member te kan phur phei chuan vawiin hian kan sawi teuh thei 

dawn a ni. Tichuan sawiho na kan tan ang a, minute engzatnge kan in pek ang le, 

minute eng zat nge niang? 

PU C. NGUNLIANCHUNGA : Pu Speaker General discussion a ni a, 

nihnih hun kan nei bawk a, 20 minutes theuh sawi i la. 

SPEAKER : Kan dan ah hian minutes 20 hi tih  ngai  a  ni  lova  minute  15  

a  ni  a,  Speaker  in  a  phal  chuan  tih  a  ni  a.  Amaherawhchu  vote  on  account  

in  a  kal  ve  tawh  bawk  a.  A  hma  kha  eng  engemaw  te  kha  hriat   ruai  ruai  te  

a  ni tawh  bawk  a,  minute  10  kan  ti  dawn  nge  niang? Minute  10  ah  ti  ila  

Group  Leader-te  kha  minute  15  em  ni  kan  tih  kha,  tah  khan  anni  khan  an  

rawn  fun  hnem  deuh  turah  ngai  ila.  A  nih  leh  minute  10  ah  ti  mai  ang  aw,  

hei  kan  pelh  ngai  miah  loh  hi  a  hun  rei  tak  ata  tawh. 

 Minute  10  ah  kan  ti  ang a  thusawina  hun  kan  tan  ang  a.  Tunge  han  

sawi  hmasa  ber  ang  le.  Sawi  hmasa  nih  kan  chak  thin  kha  maw. Han  sawi 

rawh  ule. 

 Aw,  member  zahawm tak  Pu  C. Lalsawivunga.  Minute  9 (kua)  ah  

warning  kan  inpe  dawn  nia  aw. 

PU C. LALSAWIVUNGA : Pu  Speaker,  ding  an  awm  lawk  lova,  a  

hmahruai  ah  ka’n  tang  mai  ang  a.  A  hmasa  bera  ka  sawi  duh  chu  hei  

budget  hi  a  bu  te  kan  han  hmu  a,  full  budget  a  ni  a.  Tah  hian  kan  Chief  

Minister,  Finance  Minister  ni  bawkin   budget  a  rawn  pharh  hi  hriatthiam  tur  

zawngin,  mawl  te  si,  fiah  takin  a  rawn  present  a.  Tin,  sum  hmanna  tur  pawh  

a  rawn  thliar  hrang  thliah  thliah  a,  en  a  nuam  a.    Budget  speech  hi  tha 

thawkhatin ka hria a,  lawmthu  sawina  in  bul  ka  tan  ni  sela,  a  lawmawm  hrim  

hrimin  ka  hria  a  ni. 

 Kum  2019  leh  kum  2020  budget  pumpui  kha  crore  10692.30  a  ni  a,  

2018  leh  2019  aia  a  punna  hi  crore  1019.66  a  ni.  Tin,  kan  budget  pumpui  

atanga  sorkar  hnathawk  hlawh,  pension  hlawh  leh  sorkar  inrelbawlna  atan  

hian  crore 8403.52  dah  a  ni  a,  chu  chu  budget  pumpui  atangin  78.59%  a  ni. 

 Tin,  capital  expenditure-ah  hian  crore  2288.78  dah  a  ni  a,  chu  chu  

budget  pumpui  atangin  21.40%  a  ni  a.  Nikum  2018 – 2019  RE  ai  hian  2254.9 

- in  a  tlem  thung  a  ni.  2018-2019 aia a tlemna chhan hi  kan  Chief  Minister  

zahawm tak  hian  min  lo  chhinchhiah  sak  sela, min sawifiah sak turin ka beisei a 

ni.  Sorkar  hnathawkte  inrelbawlna,  pension  atan  te,  hnathawk  hlawh  atan  te  

hian  heti  zat  hi  pawisa  dah  a  nih  lai  hian  mipui  tana  hnathawhna  tur  capital 

expenditure-ah  budget  hi  a  hniam  hle  mai  a,  helai  hi  min  sawifiah  sak  sela  a  

thain  ka  hria.  Capital  expenditure-ah  hian  crore  2288.78  a  ni  a.  Sorkar  

hnathawkte  hlawh  leh   sorkar  inrelbawlna  leh  pension  atan  hian  crore  8403.52  

a  ni  a.  Heta tanga chhutin  hmasawnna  thar  hmel  hmuh  tur  beiseina  a  tlem  

mang  e  aw  tih  kha  rilru  ah  a  awm  lo  thei  lova.  Chuvangin  min hrilhfiah  sak  

sela  thain  ka  hria  a ni. 

 Tin,  revenue  receipt  lamah  hian  kumin  chhunga  tax revenue  hmuh  kan  

beisei  zat,  state  owned  tax  revenue  atang  hian  crore  573.69  a  ni  a.  Tin,  state  

share of  central  taxes  and  duties  kan  tih  Goods  and  Services  Tax  (GST)  

huam  tel  veka kan  beisei  zat  kha  crore  3885.19  a  ni  a.  Tichuan,  a  vai  hian  

crore  4458.88  a  ni  a.  Hei  hi  nikum  R.E  atanga  chhutin  tax  revenue  atanga  

sum  hmuh  beisei zat  hi  13.52%  in  a  pung  dawn  thung  a  ni. 

 Tin,  non-tax  revenue  hnuaia  state  owned  non-tax  revenue  beisei  zat  hi  

crore  459.30  a  ni  a.  Tichuan  kan  budget-a  kan  ramin  kan  tharchhuah  ve  tur  

chu  2019 – 2020  chhung  hian  crore  1032.99  niin  a  lang  a.  Tichuan,  revenue  

receipt  atanga  hmuh  kan  beisei  crore  9846.99  atangin  chu  chu  10.99%  a  ni 

tih  kan  hmu  a.  Capital  receipt  atangin  kumin  chhung  hian  crore  845.31  hmuh  

kan  beisei  bawk  a  ni  a.  Helaiah  hian  nikum  lam  aiin   chhiah  atanga  hmuh  

kan  beisei  hi  a  tam  daih  mai  a.  Chutih  lai  chuan  nikum  te,  kum  hmasa  lama  

chhiah  kan  lo  lak  thin  na  zu  chhiah  te  hi  tun  tumah  hian  a  awm  tawh lova.  

Chutih  rual  chuan  vehicle  tax  lama  kan  hmuh  thin  pangngai  lifetime tax  kan  

tih  danglam  atang  hian  kan  sum  hmuhna  a tlem sawt tura ngaih a ni bawk a. 

Heti chung hian chhiah hi crore  225.8  lai  hian  a  pung  dawn  thung a ni. Pu 

Speaker, hei hi min hrilh fiah a ngaiin ka hria. Khatizat chhiah kan lo lak thinna a 

kiam a, mahse ` 225.8 crores lai maia kan  state bil in sum kan hmuh tur a pung thei 

tur hi ka hrethiam lo nge min hrilhfiah ka beisei bawk a ni. 

 Tin, Pu Speaker, kan budget piah lamah hian he kan budget-a tarlan si loah 

hian chhiah kan lak thar tur hi a awm nge, entirnan heng tui bill te, electric bill te a 

punna hi rawn tarlang chiah lo mahse, heng ah te hian  tihpun tumna a awm em? 

Heng atang te hian em ni kan state bik pawisa hmuh chhuah tur nikum lam aia a 

sanna hi tih te kha rilru hian a ngaihtuah a, chhiah lak tum a nih dan min hrilhfiah ka 

beisei bawk a ni . Kan budget piah lamah hian thil lawmawm tak kan Finance 

Minister-in budget speech-a a rawn sawi kha sawi chhuah duh ka nei bawk a. Kan 

budget hi chu a chi tur  a nih thu kha min hrilh a. Central atangin sum a tam thei ang 

ber hai luh kan tum a ni tih kha min hrilh bawk a, a lawmawm hlein ka hria. 

Amaherawhchu kan ram dinhmun han en hian hmasawnna, infrastructure thilte hi 

uar taka tun aia nasa leh zuala kalpui tura hma kan lak a pawimawhin ka hria a. Tin, 

kan budget neih ang leh kan pawisa neih ang ang atang hian sum dek chhuak 

zawnga, (revenue earning) eng emaw siam zawnga pawisa kan hman pawh hi a 

pawimawh dawnin ka hria a ni. Pu Speaker, chutiang a nih loh chuan kan state 

dinhmun, kan ram dinhmun en hian tuna kan awm angah hi chuan a manganthlakna 

lai te pawh hi kawng tam takah a awm a, chuvangin vawiinah hian hmasawnna rahbi 

tha kan neih theihna turin heng kan pawisa te hi tangkai leh uluk taka hman a 

pawimawh a ni tih kha Pu Speaker, ka  rawn sawi a ni e. Ka lawm e. 

SPEAKER :   A lawmawm e, tunge sawi leh ang? Member zahawm tak Pu 

Zodintluanga Ralte. 

PU ZODINTLUANGA :   Pu Speaker, chair atang khan nidanga kan tih danin 

15 minutes  kha i ti a, lehlam atang khan 10 minutes a ni an rawn ti bawk si a, 10 

minutes-a kan tih chuan vawiinah hian kan zo vek mai thei awm mang e, 10 minutes 

theuh kan sawi chuan. 

 Pu Speaker, vawiinah kan sorkar in kum 2019- 2020 regular budget a lo 

pharh thei hi a lawmawm ka ti a. Kan hriat theuh angin MP election te, model code 

of conduct te a lo awm chho a, full budget session kan nei theilo a, khami chhung 

khan sorkar hmalakna tur te pawh tihpuitlin a har hle a, vawiinah full budget kan 

han pharh thei hi sorkar ka lawmpui tak zet a ni tih ka rawn sawi duh a. 

 Democracy ramah chuan budget kaltlangin sorkarin a kalphung a siam thin a, 

chumi atan chuan sorkar pawhin budget te kan pharh a, kan ram kaihhruai kan tum 

dan leh ruahman dan tlangpui te kan sawi thin a. Chumi tur chuan vawiinah Pu 

Speaker, Finance Minister zahawm takin budget speech atanga a sawi tlem tlem 

rawn sawi ve ka duh a. Pakhatnaah chuan Fiscal indicator chungchang hi rawn sawi 

lawk ka duh a. Revenue surplus hi ` 1443.47 crores tura chhut kha  a ni a, hei hi kan 

GSDP atanga teh chuan 5.58 % a ni a, hei hi thil lawmawm tak a ni a. 

Amaherawhchu revenue surplus kan neih nachhan hi kan hriat theuh angin central 

atanga 14th Finance Commission grant kan hmuh that vang kha a ni tih hi kan 

hrechiang vek a. Kan state owned resource atanga revenue kan hmuh hi a tam tak 

tak theilo a, hemi ti tur hian sorkar pawh kan tan a ngai hle mai a. Kan tax leh non-

tax revenue  atanga kan hmuh theih ang ang te hi uluk tak leh thahnemngai taka kan 

lak khawm hi a tul dawn a, keimahnin kan tih theih ang tiloa central sorkar grant 

ringawta inghah emaw, mahni tih tur ti si lova mite tanpui nghah ringawt te hi chu a 

puitlin loh thlak hle dawn a ni. Tin, kan fiscal deficit  hi – (minus) 5.3.07 crores ni 

tura chhut a ni a, chu chu GSDP atangin 2.06 % a ni a. Fiscal deficit hi sorkar 

kalphung a nih avangin a neih loh theih lo a , amaherawhchu hemi fiscal deficit sang 

lutuk tur hian kan sorkar pawh tan a ngai viau dawn a ni tih vawiinah ka rawn sawi 

tel duh a. A bik takin sorkarin a sum puk te hi capital investment atana hman zel loh 

chuan kan sum puk leh a kalphung a fuh lo hle  tihna a ni dawn a, chuvangin sorkar 

hian a sum puk hi awmze neia economic principle fel tak hmanga sum enkawlna hi 

kalpui turin kan beisei bawk a ni.  

 Tin, outstanding liabilities hi 2019 -2020 kum tawpah  ` 8847.97 Crores tura 

chhut a ni a, chu chu kan state GSDP atanga chhut chuan 32.66 % tura chhut  ni a, 

hetianga GSDP atanga chhuta leiba tlingkhawm a tla hniam hi sorkar hmasain 

theihtawpa sum inrenchema hma a lo lakna kal thla zel a ni a, hemi lo chhunzawm 

zel tur hian kan sorkar pawh hi theihtawp chhuah tur leh tang turin, kan liabilities te 

hniam zel thei tur hian tan la sela tih hi ka duh khawp mai a.  

 Tin, Finance Minister zahawm tak khan SEDP atan ` 750 crores a dah tih 

kha a tarlang a; tin, SEDP sorkar flagship a nih thu pawh kha a rawn sawi a. 

Department hrang hrangah SEDP sum te sem rual a nih rual hian zawhna tlem te Pu 

Speaker, nakinah min hrilh fiah tura ka duh point chu  he SEDP hi a programme 

kalphung tur mumal tak hi sorkar hian a duangchhuak tawh em ? SEDP nihphung 

leh a kalphung tak emaw, he programme-in a ngaih pawimawh, a thawh tum te tih 

chian a ni tawh em tih hi min hrilh chiang turin ka ngen a. Tin, SEDP hian 

framework mumal fel tak neia, chumi mila fund allocation te siama, a thawh tur leh 

hmalak na tur te hriata monitoring framework fel tak nei turin keini pawh hian kan 

lo beisei bawk a ni.  

 Tin, Pu Speaker, kan budget speech-ah hian a rawn lang chiang em em a, 

sorkar priority kha rawn duanchhuah a ni a. Chungah chuan District thar siam te, 

Health & Family Welfare tih te, zirna hmasawnna, Health Care, NEDP leh SPP 

hnuaia project kal mek thawhzui na atana dah te, skill development te, SEDP normal 

fund, thalaite infiamnaa hman tih te a ni. Kan sorkar priority hi sorkar kalphung 

pangngai leh sorkar in hmasawnna tura ruahmanna a siam phung hi a priority-ah 

hian a rawn dah tlat mai hi kan sorkar thar in kan ram a kaihhruai dan tur hi a rawn 

tichiang em em in ka hria a ni. He budget-ah hian sorkarin a lo sawi tawh thin 

Agriculture sector-ah te an hmalak dan tur te priority-ah hian awm ngei tura ka 

beisei laiin a awm lo va. Tin, election dawna an intiamna, hmun tina an sawi 

chhungkaw tinah ` 3 lakh kan sem ang, an tih ang chi te kha budget-ah hmuh kan 

beisei laiin kan hmu lo a. Tin, kawng chhawng siamna tur te he budget-ah hian 

priority-ah hian dah sela chuan an thutiam ang kha a takin a awm turah kan lo ngaih 

laiin, kawng chhawng siamna tur te chu central sorkarah kan zuk dil e, kan la ti laih 

laih chauh a ni a. 

 Vawiin thlenga sorkar tharin a ngaihpawimawh em em Mau sawngbawlna 

tur ang chi te hi sorkar priority-a a awm lo hi mak kan ti a. Heng te hi kan ram, 

thingtlang mirethei leh kut hnathawktute chawikanna tur ang zawnga kan budget 

kan kalpui lo hi a pawi ka ti hle a ni. Tin, kan budget zinga lawmawm ka tih ve 

pakhat chu NEDP hna chhunzawmna tur atan cheng nuai 11000 lai an rawn dah hi 

Pu Speaker, Finance Minister chungah lawmawm ka ti a. Sorkar hmasain a lo thawh 

tawh infrastructure tha tak tak siamna tur, chhunzawmna tur, zawhna tur an rawn 

dah hi lawmawm ka ti a. Tin, PAHOSS (Parking Scheme) atana nuai 6000 an rawn 

ruahman hi a lawmawm rualin PAHOSS tih hi a lam hi a harsa ang reng khawp mai 

a. Tunlai sorkarin an phurpui em em hming thlak hi an uar bawk si a, hming lam a 

harsat avangin PAHOSS tih hi a lam pum te hi sawi a har si a ZOHOSS tih emaw, 

ZORAMHOSS tih emawa thlak hi Pu Speaker, ka rawn rawt bawk a ni. Hming thlak 

hrim hrim hi tunlaiah an uar si a, a lam a awlsam deuh ang chu kan ti a ni.   

 Pu Speaker, sorkar that, budget thar kan hmang chho dawn a ni a. Heng an 

tihna turah te nichina kan sawi ang khan ruahmanna ang hi chu a lang kuar mai a. 

Kut hnathawktu leh miretheite chawikanna lampang a awm lo a, chhungkaw tina 

nuai 3 sem tur a awm lo a.  Chuti chung chungin Pu Speaker, kan sorkar thar hi kan 

ram leh hnam a enkawlna turah duhsakna sang ber, kan ram mipui ten an chhawr 

theihna tur atan he budget kaltlang hian hnathawk turin duhsakna ka hlan a ni e. Ka 

lawm e.  

S P E A K E R : A lawmawm e, tunge sawi leh ang? Ani khan minute 5 

a boksik che u a nia, midang tan khan. Member zahawm tak Pu V.L.Zaithanzama i 

lo sawm ang. 

Pu VL. ZAITHANZAMA : Pu Speaker, an inthiam khek deuh hlawm niin 

ka ring a, a hre lo ber hi kan ding hmasa teh ang. Vawiinah hian 2019-2020 budget 

kan sawiho dawn a ni a. A hmaa kan ngaihthlak tawh ang khan kumina kan budget 

hi vaibelchhe 10692.30 a ni a. 2018-2019 aiin vaibelchhe 1019.66 in a tam a ni a. 

Chutihlai chuan 2019-2020 chhunga Mizoram leiba kan neih belh tura chhut, kan 

budget punna aia tam hret vaibelchhe 1455.58 a ni a. Pu Speaker, budget te hi kan la 

expert ve vak lo a, kan budget punna leh kan bat belh tur hi kan budget punna aiin a 

tam hret a. Chuvang chuan a pung pawh ka ti ngam chiah lo va, chu chu ka sawi duh 

a. Kha kha nakinah kan Minister kan Chief Minister khan min la hrilhfiah  theih 

chuan a lawmawm khawp ang a.  

 Pu Speaker, keini ang hre thuk lem lo tan chuan a buaithlak khawp mai. 

Vawiinah hian han sawisela han fak em em tur khawp pawhin ka hre lem lo a. 

Chuvang chuan a fakna lam te, a sawiselna lam te kha kan tihpawlh deuh nawk 

nawk ang a. Kan sorkar thar flagship programme SEDP vaibelchhe 750 chungchang 

kha ka rilruah a lo lang a. SEDP hi NEDP hming kha kan thlak mai em maw ni chu 

aw ka ti deuh a. Mahse, a lo danglam deuh hlek tih chu han thlir chian khan a lo lang 

ta mai a. Nichina member zahawm tak ka hma ami Pu Zodintluanga Ralte sawilan 

tak ang khan SEDP mipuiin kan lo thlir cheng nuai 3 chhungkaw tina sem kha a lang 

ta lo a. Mahse, kan Finance Minister zahawm takin a sawi atanga a lan dan chuan 

kawng tlabal siamthatna nuai 15,000 te a lo lang ta daih a. District pathum tan nuai 

885 tih te, Doctor leh Nurse post ruak lak nan te, infiamna hmunhma thawm that nan 

nuai 1000 tih te. Tin, a tam ber project buaipui nan nuai 30000-te a lo lang a. Health 

Care Scheme tih te, NEDP, SPP project enkawl zuina te, Skill Development tih te. 

Khata ka’n lawm riau na chu Pu Speaker, keini ZPM-ho hi sem policy duh vak lo 

kha kan nia, sem lampang hi a lang ta vak lo a, hei hian mi ti lawm ang reng a, tlem 

a zawng erawh chu duhsak zawng sem tur chu a la awm tho turah ngai ila. Hetia sem 

tur a tlem anga lang hi kei chuan a lawmawm lamah ka ngai a ni. 

 Thil pakhat lek ka sawi leh duh chu kan thalai te, infiamna lama tui mite tan 

kan sorkar thar hian ngaihtuahna a rawn hmang hle mai a, hei hi a lawmawm ka ti a. 

Infiamna lam hmunhma thawm that nan cheng nuai 1,000 SEDP atanga hman tur a 

lo lang te hi thalai tan a lawmawm hle. 

 Tin, chu ai mah chuan incentive cash award atana nuai 100 lo lang hi 

lawmawm ka ti a. Hei hian a daih chiah lo a nih pawhin a dang siam belh thei turah 

ngai ta ila. Sport policy puitlin nan nuai 150 a lo lang bawk a. Sport lama kan 

thalaiten hma an sawn theihna tura ruahmanna hrang hrang lo lang hian sport 

discipline hrang hrangte a ti lawm ngei ang tih ka ring a ni. 

 Kan budget hi tha taka kan hman a, Mizoram tan hmasawnna a nih ngei 

theihna turin khang ka hriat ang angte kha ka’n sawi ve a ni e. Ka lawm e. 

SPEAKER  : Tunge sawi leh ang? Pu Zothantluanga, member 

zahawm tak i lo sawm ang. 

PU ZOTHANTLUANGA : Pu Speaker, ka lawm e. Kan budget kan Chief 

Minister zahawm takin Mizo tawnga fiah tak maia a rawn pharh hi a lawmawm ka ti 

a. Hnam party-in a tihawm tak a rawn ti hi a ropui ka ti a. Tin, budget hi tam tak tan 

chuan hriatthiam a har viau mai a, kan budget speech-a kan Chief Minister zahawm 

takin a han sawi chhuah dan hi a fiah a, hriatthiam a awl bawk a. Chuvang chuan he 

budget present dan hrim hrim hi a fakawm a, a tha hlein ka hria a, a sawifiah a. 

Union budget-te an pharh hian dawrkai te te te, kuhva zuar te leh thingpui dawr 

takngial te pawh hian an ngaihven a, an hre em em a. Keini Mizoramah hian kan 

ngaihven lo viau a, mipui budget a ni lo emaw tih tur khawpin kan ngaihsak lo a. 

Keini ang layman tan phei chuan hriatthiam a har a. Kan hrethiam lo thin bawk a, 

keimahni min nghawng lo emaw tiin kan ngaihtuah lo viau a. 

 Tunah erawh hi chuan budget-te hi mipui budget a ni tihna ah hian kan 

thangharh ta a. Chanchinbu mite leh mi tam tak hian kan ngaihven a, kan hre viau 

bawk a, chuvang chuan tun tuma budget pawh hi mipui budget a ni ti ila, mipuite tan 

budget tha tak a ni tih ka sawi duh a. 

 Tin, tun tum hi general discussion a nih angin a tlangpui zawr zawr han sawi 

chhoh ka duh a. MNF sorkar hmasaah khan 2007-2008-ah MNF sorkar khan district 

3 an puang a, nimahsela kum 10 chhungin tihhlawhtlin a ni lova. Amaherawhchu, 

Congress sorkar-in a hmaa district 5 an puan erawh chu engmah ti hman lo mah sela 

MNF sorkar lo piang khan a tihlawhtling a, district a function tir a. A hmaa sorkar 

kal tawh in thil tha an tihchhunzawm kha a awm a, tihhlawhtlina a lo awm kha a 

ropui a, politician-te hian kan tih zel tur pawh niin a lang a. 

 Amaherawhchu, MNF-in 2008-a district 3 an puan ve erawh chu Congress 

sorkar, kum 10 sorkar khan a hlamchhiah a, engmah khami kawngah khan hmalakna 

a awm lo a ni tih kan hria a. Politics-ah vote duhna avangin tihhlawhtlin tum anga 

insawiin, nimahsela sorkar-na kan lak chuan kan theihnghilh leh thin a. Pu Speaker, 

tun tumah hian MNF sorkar, Pu Zoramthanga sorkar chak takin district 3-te an 

function theihna turin tih tak takin hma a la a ni tih hi he budget-ah hian a lo lang a. 

DC pathumte an function na tura nuai 450 lai mai a han dah hrang te, SP office 

pathum sakna tur atan nuai 195 lai a han dah te hian district tihhlawhtlinna leh 

chumi kawnga hma a lak tumna tilangin he budget-ah hian a rawn reflect a ni tih kan 

hria a. Tin, district ding thar tur a nih avangin a inrelbawlna tur leh district chu fuke 

kima a lo pian theihna tur atana thil chi hrang hrang a mamawhte thawhna turin 

cheng 885 lai mai a han dah te hian tihlawhtlin an tum zia te leh district function  tir 

tak tak an tum zia tih a lang chiang a, a lawmawm hlein ka hria. Ni e, tawngkam 

ringawta intiama a tih hlawhtlin kawnga sum leh pai tul leh mamawh te dah a nih 

loh chuan a hlawhtling tak tak ngai lo a  ni tih kan hria a. Kan Chief Minister 

budget-ah erawh chuan tihhlawhtlin tumin sum leh pai tha takin a rawn dah chho a, 

tih hlawhtlin ngei a nih a rinawm a, 

 A pathumnaah chuan hriselna ngai pawimawha budget-a sum awmsa bakah 

kan sorkar in  flagship proggrame SEDP hnuaiah hriselna kawnga kan indaihlohna 

phuhruk nan  doctor leh nurse lak belhna tur atan cheng nuai 5,000 lai mai han dah 

te hi a lawmawm hlein ka hria. Khawpuiah hi chuan harsatna awm bawk mahse 

hmunpui te a nih avangin kan mamawh em em lo va, thingtlang lam  Zokhaw lam 

tan a lawmawmin kan lo welcome viau ang tih a rin theih a. Tin, zirtirtu indaih lohna 

avanga Zoram hmun hrang hranga kan sikul ten harsatna an neih chu kan hre sa vek 

a chuvangin he budget-a zirna kawnga zirtirtu te indaihlohna atana cheng  nuai 

3,000 lai dah te hian kan budget hian zirna lam ah pawh hma kan sawnna tur leh 

zirna tha kan neih a duh tak tak niin a lang a. He budget in mirethei leh harsa zawk 

te  thingtlanga zirna chhiat zia kan sawi fo te a lo thatna tur atan budget hian chu lam 

chu a hawi niin ka hria a, a lawmawm hlein ka hria. Pu Speaker, ka lawm e. 

SPEAKER  :  Pu Andrew H. Thangliana i lo sawm ang. 

Pu ANDREW  H. THANGLIANA :  Pu Speaker, ka lawm e, hun hi a laklawh 

viau tawh mai a, mahse min sawi zawh tir thei hram ang chu maw.  Kan receipt 

budget kha kan en chuan state chhung tax revenues-ah major Head of Accounts (a) 

State Goods and Service Tax, phek 105-naah khan ITC Cross Utilization of SGST 

and  IGST tih kha kan hmu a. Helaiah kan Budget Estimate hi  nuai 27,500 a ni a. 

Kum hmasa lam kan en chuan 2,500 chauh a ni. A punna hi a let 11 deuh thaw a ni 

a. ITC (Input Tax Credit) tih hi kan hre tlang a, hrelo te pawh kan awm thoin ka ring 

sumdawng mi tan lo chuan. State pawnlam atanga bungrua kan lak luh te a tir ah 

company a ni emaw sorkar a chhun luh tur input tax kan pe thin a, chulai chu Input 

Tax tiin kan lam mai a ni. Chu chhiah kan pek lawk te  chu bungrua kan hralh huna 

a value kan belh dan  azira tax kan pek leh hun ah output tax liability kan neih, tax 

pek leh tur a kha ITC kan tih, Input Tax Credit hi kan va claim thin a ni. Chung chu 

a set off nan khan ITC hi a awm a ni tih kha kan hriat tlan atan ka han sawi hmasa a. 

Chu chu tun financial year kan hman meka bungrua kan state-in a chawk luh tur leh 

hralh tur te hi a pung viau dawn em ni ang ka ti deuh va? Kum hmasa lama estimate 

2500 chauh kha 27500-a an kai chho ta dawrh hi eng atanga teh nge ni ang tih kha 

hriat a chakawm ka ti a, engtia chhut nge ni ang tih kha a hmasaah chuan ka han  

sawi lang ve duh hrim hrim a .  

 Tin, pahnihna atan, taxes on vehicles receipt budget bu kha kan ken chuan 

phek 8-naah khan kan hmu a. Major head of account, taxes on vehicles 102-na 

‘Receipt under the state motor vehicles taxation Act’ hi nuai 1700 budget estimate a 

ni a. Kum  hmasa  lamah  1600  a  ni a.  A  sanna  hi  nuai  za  lai  a  ni  tih  kan  hria  

a,  khalai  kha  a doubful  ka’n  tih  leh mai  mai  chu – tunah  hian  kan  sorkar  

tharin  one  time  tax,  one  time  vehicle  road tax  kan  la  tawh  dawn  bawk  si 

lova.  Chutiang  a  nih  chuan  kan  source  tha  ber,  ti  mai  ang  he  kan  road  tax  

tuna  kan  hman  mek  hi  nikum  hmasa  lamah  te  kan  hman  tawh  aia tihhniam a 

nih  si  chuan,  helai  budget  rawn  pung  ta  hluai  pawh  hi  eng nge  a  awmzia  ni  

ang  ?  Engtinnge  hei  hi   a   ngai,  a  ngai  anih  loh  pawhin  a  tlahniam  zawk  

turah  ka  ngaih  deuh  laiin  helaiah  hian  a pung zawngin kan  dah  leh  si a.  Helai  

hi  khawi  atangin  nge  revenue  hi  kan  hmuh  ang  tih  pawh  hi  hriat  a  chakawm  

ka  ti. 

 Pakhat  lehah  chuan – State  Owned  Tax  Revenue,  Major  Head  of  

Accounts,  Water  Supply  and  Sanitation  kha  kan  en  chuan  Water  Supply  and  

Sanitation  hnuaiah  water  supply  a  awm  a.  No.  102  -  Receipt from rural water  

supply  scheme  tihah  khan  budget  estimate  rawn  pung  ta  hluai  kan  hmu  bawk  

a  ni.  Nikuma  Estimates  te,  Revise  Estimates  te  nuai  100  a  nih  laiin  tunah  

nuai  500  a  ni  ta  dawrh  mai  a.  Helaiah  hian  tui  bill  te  tihsan  te  kan  sawi  a  

nichinah  khan,  chungte  pawh  a  source  pakhat  lo  ni  dawn  ta  sela.  A  bik  takin  

hei  phei  hi  chu  Rural  Water  Supply  Scheme  a  ni  lehnghal  a,  hemi  atana kan  

source  tura  pawh  hi  ngaihtuah  tham  a  awmin  ka  hria  a.  Hetia  a  let  4/5   

deuhthawa  pung  chho  mai  hi  hriatchian  a  chakawm  ka  ti  khawp  mai. 

 Tin,  thil  pakhat  hemi  kaihhnawiha  ka  sawi  duh  chu – rindan  leh  

ngaihdan   ka  lo  nei  ve  a,  khunglai  kan  bial  chhungah  te  pawh  a  ni  tho va.  

Tuna  rural  area-a  public  point  a  tui  la  thin  ho   hi  public  point  te  tihtawp  

veka  mahni  household  theuha  tui  connection  peka,  bill  te  pawh  chawitir  ve  

tumna  a  awm  niin  kan  lo  hria  a.  Tin,  ka  bial  chhung  a bik  takin  Thingdawl  

khaw  chhungah  hengte  pawh  hi  rawn  hman  an  tum  a,  implement  an  tum  

niawm  tak  a  ni.  Amaherawhchu,  khawtlang  mipuiin  ‘kan  la  zo  lo ve’  an  tih  

avangin  delay  status-ah  a  awm  mek  niin  ka  hria  a.  A   chhan  chu  an  

ngaihdan  pawh  an  la  la  chauh  a,  hriatthiampui  an  ngaihna  chu E- Cluster te  

emaw  kan  siam  a,  khami  atanga  an  zu  zawm  lehna  tur  pipe  connection  te  

leh  thil dang  charge  neuh  neuh  kha  zo  dawn  lova  an  inhriat  vang  a  ni  deuh  

ber  a ni.  Tin,  meter  man  te  chawi  a lo  ngai  ang  a,  E-Cluster  atanga  hmun  

hla  deuh  zawka  awm  tan  phei  chuan  an  senso  tur  a  tlangpui  a  rate  an  han  

hriatthiam   danah  cheng  10,000  dawn  dawn  te  leh  a  aia  tam  te  pawh  chawi 

belh  tura  inngai  an  nih  avangin  an  ngaingam  lo  deuh  ni  berin  a  hriat  a.  

Hemi  chungchangah  hian  man  mang  lova  a  hming  deuh  chauha  hemi  

programme  hi  kan  kalpui  dawn  a  nih  chuan  pipe  te  pawh  han  fit  sak  theih  

dan  awm  sela,  a  tui  bill  ngawr  ngawr  te  hi  chu  pek  an  harsat  pawh  ka  ring  

lova.  Chung  chu  sorkar  hian  he  state  own non  tax revenue kan  han  tih  receipt  

of  water  supply  scheme  atan  kalpui  a  tum  ni  turah  ka  ngai  a,  kha  pawisa  

rawn  lut  tur  neuh  neuh  te  ngaihtuahin.  Chungte  pawh  chu  House  hian  

ngaihtuahnaah  neih  chi  niin  ka  ngai  a ni. 

 A  tawpna  berah  chuan  hmanniah  district  pathum  kan  neih  tur  

chungchangah  lawmpuina  te  pawh  kan  sawi  tlang  tawh  a,  resolution  te  pawh  

kan  passed  tawh  a  ni  a.  Chutihlaia  ka  rilrua  lian  em  em  chu – district  thar  

neih  belh  hi  a  khaw  mipuite  leh  khinglai  mite  tan  chuan  a  tha  em  em  a.  

District-in  a  kaihhnawih  tam  tak  a  awm  a,  D.C.  office  te  emaw,  bangalow  

han  sak  ngawt  kha  district  neihna  a  ni lo  tih  kan  hre  vek  a.  District  hnuaiah  

Sub-Division  te  an  awm  a.  Kan  Sub-Division  te  an  tlabal  em  em  mai  a,  a 

bik  takin  mahni  bial  han  sawi  leh  thin  ila,  Kawnpui-ah  te  pawh  SDO(Civil)  

tunhnai  teah  a  rawn  function  ve  a,  a  hma  zawngin  BDO-in  min  kep  thin  a 

ni.  chutiang  chu  kan  dinhmun  a  ni  a,  chuan  kan  SDO(Civil)  chu  a  rawn  thu  

ve  a,  quarter  pawh  nei  lovin  tun  thlengin  a  awm  a,  khatiang  kha  kan  

dinhmun  a  ni.  Bial  dangah  pawh  tam  tak  a  awmin  ka  ring  a.  Tuna  kan  

neihsa  te  district  thar  kan  neih  turah  te hian  kan  neihsa  te  thawm that  emaw,  

tihchangtlun  hi  kan  ngaihthah  palh  ang  tih  kan  House  hian  ka  hlau  takzet  a  

ni  tih  kha  a  tawp  nan  ka  sawi  duh  a.  He  budget  bik  hrim  hrimah  hi  chuan  

tha  taka  kan  kalpui  theih  ka  duhsakin  kan  sorkar  pawh  duhsakna  ka   hlan  a  

ni  e.  Ka  lawm  e. 

PU  C. NGUNLIANCHUNGA  (CHAIRMAN) : Tunge  sawi  leh  ang?  

Dr.  Vanlaltanpuia  i  lo  sawm  ang. 

Dr.  VANLALTANPUIA : Pu  Chairman,  ka  lawm  e.  Vawiinah  hian  

2019 – 2020-a  Mizoram  pawisa  hman  tur  he  House-a  vaibelchhe  10,692.30  

rawn  pharh  a   ni  hi  a  lawmawm  ka  ti  a.  Finance  Minister  zahawm  tak  kan  

Chief Minister ni  bawk  in  a  rawn  pharh  dan  form  te  hi  a  fakawm  ka  ti  a.  

Vawiinah  hian    kan  budget  tlangpui  thenkhat  te  han  sawi  ka  duh  a.  Tin,  

nakinah  kan  sawiho  hun  a la  rei  dawn  tho  avangin  Pu  Chairman,  kan  

ngaihmawh  zawng te,  kan  ngaihpawimawh  zawng te  leh  kan  bial  chhung  

related  thil  te  chu  chik takin kan  la  emphasize  ang  a.  Amaherawhchu,  vawiina  

ka rawn  din  hmasak  hrim  hrimah  hian  general  discussion  a  nih  angin, he  

budget  present  a  nih  dan  hi  a  lawmawm  ka  ti  em  mai  a,  hei  hi  keini  

mimawl  ho  tan  leh  Finance  lamah  te,  budgeting  lamah  te  mithiam  ni  lemlo  

tan  pawh  a  hmuh  theih  tur  thil  hlu  tam  tak  a  rawn  tarlang a,  hei  hi  nidangah  

pawh  kan  tih  ngai  lutuk  loh  thil  tam  tak  a  langin  ka  hria  a,  chungte  chu  han  

highlight  ka  duh  a.   

 Central-ah  Planning  Commission  thiah  a  nih  hnuin  Niti-Aayog  tih  a  lo  

ding  ta  a,  chutah  chuan  state  tin  te  leh  kan  budget  system-ah  hian  autonomy,  

mahnia  thuneihna  thuk  tak  pek  kan  nih  thu  te  chiang  takin  he  budget-ah  hian  

a  rawn  langin  ka  hria  a,  chungah  chuan  a  hmaa  head-wise  a  budget  lo kal  

thin  plan  leh  non plan-a  then  thin  dichotomy  fel  tak  awma,  in  hman pawlh  

hleih  theih  loh  thu  te  khan  min  tibuai  thin  a.  A  bik  takin  keini  state  rethei  

te  phei  chu  Pu  Chairman,  kan  buai  em  em  thin  a,  a  chhan  chu  kan  plan  

fund  te  a  tlem  em  em  thin  a,  kan  head  of  account   kha  fel  taka  siam  a  lo  

ni  a,  inpawh  pawlh  theih  loh  te,  in  zen  tawn  theih  loh  te  tih  a  lo  ni  a.  

Vawiina  Niti-Aayog-in  kan  budget  hrim  hrim  te  pawh  autonomy,  mahnia  

thuneihna  min  rawn  pek  thu  te  a  rawn  tarlang  hi  a  lawmawm  ka  ti  a.  Chung  

zingah  chuan  share  of  taxes  te,  post  devolution,   revenue  deficit  grant  te,  

untied  fund  kan  ti  a,  a  tul  tula kan  pawh  theih  tur  amah  kan  Chief Minister  

tawngkam  takin  thingkhawnpui  a  kan  dah  theih  tur te  hi  a  lawmawm  ka  ti  a.  

Chu  chuan  Minister  te  leh  MLA  te  inkarah  pawh  inthlau  lutuk  lovin  MLA  te  

pawhin  kan  mamawh  te  kan  bial  tan  te  leh  ram  tana  kan  mamawh  te  pawh  

kha  allocations  mumal  taka  lo  awm  thin  te  piahlamah  khan  kan  bial  tan  leh  

mipuite  tan  a  tlachawpin  kan  dil  theih  tur,  a  zempui  a  han  awm  thei  tur  hi  

lawmawm  ka  ti  a.  He  untied  fund  te  hi  untied  fund  kan  tih  piahlamah  khan  

tam  tak  min  la  dah  sak  dawn  avangin  hei  hian  keini  ang  state  rethei  leh  

disaster  prone  areas  ni  zual  bik  tan  te  phei  chuan  mamawha  kan  lak  zung  

zung  theih  tur  a  rawn  pe  hi  lawmawm  ka  ti  a.  Hei  hi  kan  budget-ah  hian  

chiang  taka  tarlan  a  ni  hi  lawmawm  ka  ti  a  ni. 

 Tin,  state  rethei  kan  nih  avangin  kan  pawisa  puk  theihna  tur  hmun  te  

NABARD  te, NCDC loan  kan  tih  te,  open  market  borrowing   hmang  te  leh  

block  loan  hmang  te  in  he  kan  budget  tih  chak  a  lo  ni  thei  tur  te  leh  kan  

sum  harsatna  hrang  hrang  phuhruk  a  ni  thei  tur  tarlanna  hi  a  lawmawm  ka   

ti  a. 

 Tin,  keini  rorel  khawlah  te  kan  tel  hma  pawha  kan  rilru  lo  ti  hah  ve  

em  em  tu  kan state  liabilities,  kan  leiba  pung  chak  lutuk  thin  te,  eng emaw  

hun  atangin  kan  ministry  hmasa te  pawh  fak  an  phu  hlein  ka  hria  a,  kan  

Finance  Minister  te  leh  kan  ministry  hnuhnungah  te  pawh  he  kan  liabilities  hi  

a  hniam  zawngin  a  lo  kal  ta zel  mai  te  hi  a  lawmawm  ka  ti  a.  2015-2016-ah  

41.77%  a  ni  a,  2016-2017-ah  41.09%  a  a lo  tlahniam  te  leh  2017-2018-ah 

41.15% a  a lo  tlahniam  te,  2018-2019  kum  liam  ta  ah  khan  35.89%  laiin  kan  

state  leiba  a  lo  tlahniam  ta  tih  kan  hmu  hi  a  lawmawm  kan  ti  khawp  mai  a,  

he  budget  pawh  hian  chumi  tlakhniam  zelna  tur  chu  a  rawn  address  chiangin  

ka  hria  a ni. 

 Tin,  he  budget-ah  hian  Centrally  Sponsored  Scheme  (CSS)  kan  tih  te  

kan  do let  a  ngai  thin  ta  a,  project/target  bik  neia  kan  pawisa  lakchhuahna  

thinah  te  hian  matching  share-ah  kan  buai  em  em  thin  a,  fund  tam  tak  hi  

matching  share  kan  pek  loh  avanga  a  huna  kan  pawisa  grant,  fund  te  kan  

hmuh  theih  loh  a  tam  em  em  thin  a,  chumi  do letna  tur   chu  chiang  tak  

maia  hetia a  han  dah  kalh  mai  thu  kan  han  hmu  hi  a  lawmawm  ka  ti  a.  

Chumi  awmzia  chu  Centrally  Sponsored  Scheme  kan  lak  tur  hrang  hrang  a  

then  chu   90:10  tih  te,  90:20  tih  te,  90:30  tih  te,  khang  kan  do let  tur  tam 

taka  pawisa  kan  thawh  tur  tam  ho  chi,  kan  zen  ngam  loh,  kan  khawih  ve  

ngam  loh  ang  te  kha  tam  tak  kan  lak  belh  thei  dawn  niin  a  lang  a.  Chuvang  

chuan  he  budget-a  hetiang  tarlan  a  ni  hi  a  lawmawm  ka  ti  em  em  a  ni. 

 Tin,  NLCPR  te  leh  North  Eastern  Areas  Development  Fund  kan  tih  te,  

DoNER  te  leh  NEC  kaltlanga  kan  hmuh  theih  ho  te  pawh  chiang  taka  tarlan  

a  lo  ni  a,  chumi  atana  matching  share  tur  he  budget-ah  hian dah  a lo  ni  hi  

kan  Finance  Minister  hi  management  a lo  thiam  khawpin  ka  hria  a,  

management  thuk  tak  a  rawn  dah  hi  a  lawmawm  ka  ti  a  ni. 

 Tin,  he  kan  budget-ah  hian  Mizoram  pumpuiin  kan  hriat  theih  tura  

kan  GSDP,  state  economy  dinhmun  dik  taka  tarlang  thin  tu  Gross  State  

Domestic  Product  kan  tih  te  tunah  hian  national  level  a  12.33% aia  kan  state  

domestic  product  16.15-a  a lo  pung  hi  a  lawmawm  ka  ti  a,  keini  Mizoram  

state  rethei  te  te  heti  hian  hmasawnna  rahbi  rapin  a  lo  pung  chho  ta  a,  hma  

kan  lo  sawn  ta  hi  a  lawmawm  ka  ti  a.  He  ministry  thar  pawh  hian  chu  

chona  thar  chu  GSDP  tipung  zel  thei  tur  te,  kan  fiscal  deficit  te  leh  liabilites  

ti  tlem  thei  tur  atan  te  leh,  khang  ang  fiscal  deficit  leh  reform  kan  lak  

theihna  tur  atana  challenge,  chona  thar  kan  lak  hi  a  tul  hle  dawnin  ka  hre  

bawk  a  ni. 

 Tin,  thil  lawmawm  em  em  he  budget-a  lo  lang  chu  kan  revenue  

expenditure  aia  revenue  surplus  crore 1443-a  a  han  pung  hi,  kan  nei  tam  hi  a  

lawmawm  ka  ti  hle  mai  a,  tute  emaw  chhuan  mang  rorel  an  tih  anga  mahni  

lakluh  aia  kan  thawhchhuah  te,  kan  hmanral  te  a  tam  hian  a  fuhlo  em  em  a,  

he  budget-ah  hian  chutiang  ni  lovin  kan  state  hian  awmze  nei  takin  hmalam  

a  pan  mek  a  ni  tih  han  hmuh  hi  a  lawmawm  em  em  a  ni. 

 A dawt lehah chuan thalaite address thei tur te, skill development kan tih kut 

themthiam lamah te kan ram a than theihna turin kan human resources, kan 

manpower development lakna tur atana skills leh entrepreneurship atan nuai 500 dah 

a han ni ve hrim hrim te hi a lawmawm ka ti a, (Pu C. Ngunlianchunga in the 

Speaker’s Chair) hei hi duhthusam ah chuan a la tam lo deuh pawh a ni mai thei; 

(Chairman: I hun a tawp a, kan hun hi a laklawh a, chuvangin minute 2 leh a 

chanve pek belh i ni e) Ka lawm e, Pu Chairman. Hei hi thalaite tan kawng thar, 

bungthar kan keu dawn niin ka hria a, kut themthiamna thil te he lamah hian kan la 

thei dawn a, kan thalai ten mahnia eizawnna, ei dapna tur sorkarin a pui nasa dawn a 

ni tih thu kan budget-ah a lo lang hi a lawmawm ka ti em em bawk a ni. 

 A dawt lehah chuan SEDP, sorkar-in a flagship programme-a hma a lak 

turah hian nuai 75,000 dah a ni hi lawmawm ka ti a, hei hian Mizoram economic 

growth nasa takin min pek ka ring a. Nichina member zahawm tak Pu VL 

Zaithanzama sawi ang khan MRI vawi khat han tihna mai te pawh sem ral ringawt 

ni lovin heng hian kan state economic growth min pe thei tura hmalakna tur pawisa 

he ti zat dah a lo ni hi a lawmawm ka ti khawp mai a, hei hian Mizoram hi a 

chawikang ngei dawnin ka hria a ni. Tin, chhung tin te Pu Chairman, kan mangan 

em em thinna medical reimbursement lam ah te, Health Care lam ah te he sorkarin 

he budget-ah hian nasa takin tan lak na tur a rawn tarlan hi a lawmawm em em bawk 

a, chungah chuan keini mirethei ten CT scan vawikhat tihna te pawh kan harsa em 

em thin a, chung ang te su kiang turin medical health facility tha zawk te, Health 

Care system tha zawk te a rawn duang a, chungah chuan pawisa hi an rawn dah tam 

em em mai a. Chungte chu chhung tin, thingtlang amite pawhin sorkar an chhawr 

thei dawn a, kan dam loh mangan nikhua hian sorkar atangin tanpuina health care 

facility tha tak kan dawng tur hi a lawmawm em em bawk a ni. 

 Tin, Mizoram pumpuiin kan intawm thin kan kawngpui, kan chakkhai lakna 

chhe lutuk thin atan nuai 15,000 lai mai road fund atan dah a lo ni te hi a lawmawm 

ka ti a, a thlamuan thlak em em mai a. Heng zawng zawng rawn duangtu kan Chief 

Minister zahawm tak, Finance Minister ni bawk hi fak a phu ka ti a, he kan budget 

hi a thlamuan thlak tak zet zet in ka hria a ni. Ka lawm e. 

CHAIRMAN   :  Tunge sawi ve leh ang le? Minutes sawm leh tlem a la 

awm a, pakhat sawina hun a la awm e. Sawi tur kan awm tawh loh chuan discussion 

kan ti tawp mai dawn em ni, sawi duh in awm tawh loh chuan? General discussion 

hun a ni a, naktuk nen hun kan la nei a, sawi duh in awm tawh loh chuan chawhnu a 

la awm leh nghal a, han ti ula pakhat sawina hun a la awm e. Aw le, Dr. 

Vanlalthlana  member zahawm tak sawi turin i lo sawm ang. 

Dr. VANLALTHLANA  :  Pu Chairman, ka lawm e. Chawhnu lama 

sawiah ka lo inkhek deuh a, sawi tur hi ka ngah ang reng a, amaherawh chu tlem hun 

pek belh theih ka ni deuh dawn hmel a, minutes sawm chiah chiah lo deuh a la  

awm a. 

  Kumin budget hi ka lo nghakhlel tawh khawp mai a, 2005 vel chho atang 

khan Mizoram budget hi ka lo thlir tawh thin a, TV leh AIR-ah  te kan lo sawi tawh 

thin a, helaiah  a pawn atang ni lo, a chhungah ngei kan sawi ve tur hi a lawmawm 

ka ti khawp mai a, phur pawh ka phur a, thil chi hrang hrang sawi duh ka nei a. A 

hmasaah chuan kan budget chungchangah hei hi ni zawk ta se tih emaw, kan statistic 

chungchang tlem han sawi ka duh a. Sorkar sum leh pai dinhmun that leh that loh 

teh fung hi kan GSDP te, kan state own revenue ang chi te, fiscal deficit leh sorkar 

leiba chungchang te a ni a. 

 Kan GSDP hi kum 2015-16 khan a rawn kang chho thut mai a, kum dang 

zawng ah national per capita income average kan pha ngailo a, kha kum khan kan 

pha ta a, a then phei chuan an programme vang a ni te an ti a, kan inhnial viau nghe 

nghe a, kha mi tum khan. Forestry and logging-ah hian kan sum hmuh kha 2013-14-

ah nuai hlir 37,987 a nih laiin 2014-15 ah khan nuai angin nuai 22,275 ah  a rawn 

pung chho a ni, kan sum hmuh kha kan GSDP ah. A punna rate hi 432.48 a ni a, kan 

GSDP pawh, kan per capita income pawh a ti sang awk a nih kha. Amaherawhchu 

kum 2016-17 budget han en ila, receipt lamah khan forest produced a tam a nih 

chuan kan receipt pawh a tam tur a ni a, royalty pawh awm tur a ni a, khatah khan a 

punna a tam leh si lova, 400 vela a pun laiin kan revenue erawh chu a pung vak lem 

si lo va, kha thil kha engnge ni ta ang tih ngaihtuahna a awm a. Royalty pung tam 

lovin, dawhkan lam atangin ka hriat dan phei chuan state of forest report-ah kan 

forest hi, ramngaw hi 2015 report ah khan sq. km 306 in a tla hniam a. Tin, 2017 

khan sq. kms 531 in a tlahniam bawk a ni. Ramngaw a chereu nasa hle. Kha kan 

ramngaw a chereuna kha a hlut zawng chhut chhuah a ni a, thingtuah atan te, 

thingzai atan te chuti zat chu a ni thei ang e tia kan economy-a vawm luh ni ta mai 

niin ka hria. He thil ah hian Economic and Statistic pawh an buai hle a, tum 2 lai 

Forest Department-ah pawh an intir tih pawh  ka lo hria a. Chuvang chuan kan 

GSDP tun ami pawh hi a rintlak meuh em tih hi ngaihtuahna sen a ngai a. Kan 

GSDP thar ber turah khan a nuai hlirin nuai 3 leh tih a rawn ni dawn a consent price-

ah khan. Amaherawhchu kan royalty erawh chu kum 2012-2013 vela kan lak turin 

en khan a inang deuh reng a ni, a punna a tam lo.  He thil hi ngaihtuah chian a ngaiin 

ka hria a, kan GSDP hi a dik tak a ni em tih te.  Tin, GSDP  punna chumi zat chu a 

ni, zaa sawm aia tamin a pung  a, a lawmawm hle kan ti a.  Kan GSDP tipungtute hi 

chu electric bill tih te, heng ho atang hian 28% te, 30% ten an thang chho awk awk 

a. Tin, public administration-ah hlawhte a pung a, khang ho khan a pawt kal mai mai 

a ni.  

 Manufacturing lampangah chuan 4% te, 5% te chauh ten kan thang thin a, 

helamah hian tan a tul khawp mai tih hi ka sawi duh a, kan nihna dik tak ka’n 

hailang duh a.  State owned tax revenue-ah khan kan hre theuh tawh a, zu chhiah tih 

tawp a ni a, life time tax on vehicle tih tawp a ni a. Amaherawhchu kan tax revenue 

kha a pung tlat lawi si a, khatah khan tan viau a ngai dawn a, sorkar pawh thil siam 

chhuahna lamah pawh kan tan viau a ngai dawn, hmalakna tur a lian viauin ka ring.  

 Tin,GST-ah khan Input Tax Credit (ITC),utilization of GST and IGST tih 

kha nikumah nuai 2500 dah a ni a. Kuminah hian lakluh turah hian nuai 2500 

atangin nuai 27500-ah tihpun a ni a, kha kha department lam pawh an tan viau a 

ngaiin ka ring a.  2500 atanga 27500-a tipung tur chuan kan lak luh te tih tam a ngai 

a, kan production tih tam te pawh a ngai a, kan consumption te pawh tih tam a 

ngaiin ka ring a.  Kumin kum tirah GST dan tlema tih danglam a ni a, kha khan a 

rawn effect nge ka hrethiam chiah lova, kan tan viau a ngai a ni. 

 State debt chungchang hi ka buaipuina a rei ve tawh a, Niti Aayog-in an 

website-ah khan kum 2001 atangin state hrang hrang leiba an rawn tilang a.  Kum 

2001 atanga 2008-ah khan tuna kan sorkar mekin sorkar-na hun an chan lai khan, 

kan state leiba kha a average-in 92% a ni a, state dang zawng zawng kha an debt 

ka’n lakin average-ah 38% chauh a lo a ni a.  Kum 2004 atanga 2008 inkarah khan 

100% kan pel a ni, kan GSDP atangin, thawh chhuah atangin teh thin a ni a. GSDP 

atanga kan debt-a kha a sang em em a,   state dang tan chuan a nuihzathlak viau mai 

thei a ni.   

 Arunachal Pradesh-in kum 2009-ah za an rawn kai ve awk a, mahse a kum 

lehah 42%-ah an tla lehnghal a. Keini chu a zawnin kum 5 tawp mai 100-ah percent 

kan chho a, kha thil kha state dangah hmuh zen zen loh a ni a, amaherawhchu kan 

Finance Minister-in kan debt pawh a rawn tihniam a, a lawmawm khawp mai a.  

Chumi ka sawi rual chuan mid term policy-ah khan nakum leh a kum lehah chuan a 

pung turin a rawn dah leh tlat mai! Sorkar hmasain theihtawp an lo chhuah a, an 

sorkar tirh atangin an tihniam char char a, 32% an ti thla thei a ni a.  Tunah hian a 

pun lam kan chho leh a nih chuan leiba lamah kan buai leh ang tih a hlauhawm 

khawp mai a, hetah hian kan Finance Minister pawh hi theihtawp han chhuah se, tan 

han la se ka duh khawp mai.   

 Mizoram hi education lamah state dang nena tehkhin pawhin kan budget 

atangin a dah tam ber dawttu kan ni a, Sikkim a sang ber an ni a.  Tun budget-ah 

pawh hian Education-ah tam tak dah leh a ni a, a lawmawm khawp mai a, kan 

zirtirtu te, Education lama thawktute pawh hian result tha kan neih theih nan kan 

Finance Minister-in a duhsakna te pawh hi bawhzuia theihtawp an chhuah hi a tulin 

ka hria. Tin, Sports lamah te pawh tikhan pawisa dah a ni a, budget speech-ah khan 

ka lo chhiar fuh lo nge ka hre lova, ka hmu zo miah lo a.  Budget neih hian tunah 

hian UNO hian ‘sustainable development goals’ a ti a, ram hrang hrangin target an 

insiam a,  chumi chu thlen an tum a. Khati lam hawi zawnga budget han pawh her 

tumna emaw, han sawi lanna kha a awm miah lova, kha kha ka ui khawp mai a.  

SDG hi kan ngaihvena heti lampang hi budget-ah te pawh sawi lan a, kan neih ngei 

theih nana hmalak hi a pawimawhin ka hria.  

 Tin, Planning & Programme Implementation-ah hian SEDP kha dah a ni 

chiah lova, Planning hnuaia METNOG kan tih leh entrepreneurship development 

scheme kan tihah hian SEDP hmanga thalaite mahnia eizawng duh te, mahnia ke 

pen duh te, leirem an rah theih nan te leh hma an sawn theih nan SEDP hi hman 

tangkai a tha khawpin ka hria a.  Dah a ni lemlo a, Labour & Employment-ah khan 

dah a ni a, amaherawhchu Unstarred Question-a ka zawhnaah khan entrepreneurship 

lampanga hma lak an tumna ve thung chu, khati lam hawi zawng kha a ni chiah 

lova, ITI lampangah te a ni a.  He lampangah hian tan kan lak a ngai khawp mai. 

Tun tum kan budget speech hi a felfai khawpin ka hria a, hriatthiam a awl a. Budget 

hrethiam vak lo tan pawh han inchhiar belh hlek chuan a hriat theih mai zel a, a 

lawmawm ka ti a.  Kan sorkar-in theihtawp an chhuah ang a, kan ram neih chhun 

Mizoram hi kan sum neih chhun hmang hian tha taka an kaihhruai theih ka beisei a, 

duhsakna ka hlan bawk e. Ka lawm e. 

PU C. NGUNLIANCHUNGA  : Hun tlem a la awm a, tikhan a dar 1:00 

a ni a, kan chawl ang a, dar 2:00-ah session kan chhunzawm leh dawn nia. 

RECESS TILL 2:00 PM 

2:00 PM 

DEPUTY SPEAKER  :  Kan tan leh dawn tawh ang a, chawhma lamah 

mi 7 in an sawi a. Kan sawiho tan hmaa ka sawi duh chu, Mizoram rorelna sang ber 

a ni a, thingtlang hmun hrang hrangah min lo en a ni a, a then chu lehkhathiam te, 

lehkha thiamlo te kan ni a. Chuvangin a theih hram chuan keimahni Mizo tawng kha 

hman hram tum ila, loh theih loha sap tawng word hman a ngai a nih kha chuan sawi 

theih a ni lo va. Mahse Mizo tawnga kan neih ve kha chu Mizo tawngin sawi hram 

hram tum ila. Chu chuan kan sawihona kan hriatthiamna kawngah hlawhtlinna min 

pe ang tih ka beisei a. 

 Tin, chumai piah lamah kan tawng  hi keini lo chu han humhalh tur kan awm 

chuang lova. Chuvang chuan a theih chen chen chu i  hmang ang u tih  kha vawiinah 

member zahawm tak tak te kan han insawm a ni e. 

 Tunge sawi ang le? Pu ZR Thiamsanga, member zahawm tak i lo sawm  

ang u. 

Dr. ZR. THIAMSANGA : Pu Deputy Speaker, ka lawm e. A hmasa berin 

Mizoram budget 2019-2020 chungchang sawi ve thei tura ka rawn ding ve hi ka 

lawm khawp mai a. Tin, in hriat angin keini te hi chu Medical mi kan ni a, damlo 

kan en a, chhul kan paih a, chhul paih atanga helai House zahawm taka Budget 

Session-a budget chungchang kan  han sawi ve mai ta te hi lehlamah chuan kan lo 

sawi sual nak nak a nih pawhin min lo hriatthiam ka duh a. A chhan chu, first timer 

kan ni a, thil kan la inzir hman lova, chuti chung chung chuan Finance Department 

changtu kan Chief Minister zahawm takin budget a rawn putluh hi keini mimawl 

tan, first timer tan pawh hian han en mai pawh hian a simple a, chhiar a nuam a, 

hriatthiam a awl a, a lawmawm hlein ka hria a. I veilam amite pawh hian tha an ti 

niin ka hria. Group Leader, MLA zahawm tak Pu Zodintluanga pawh khan a tha a 

tih ka ring a, a hun pawh kha a rawn hmang zo lova, minute 5 lai mai spare 

midangte tana a han pe thei te pawh kha sawisel tur an neilo niin ka hria a, kan 

hlimtlang a ni, vawiinah hian, kan nui dar darin ka hria a, a lawmawm khawp mai. 

 Tichuan, a hmasa ber atan chuan kan sorkar flagship programme pawimawh 

tak mai pakhat SEDP kalpui nan sorkarin budget pharh hmasak berah, a bul tan nan 

cheng nuai 75,000 lai mai a dahte hi a lawmawm khawpin ka hria a. Heng hi 

mirethei te, thingtlang mite a bik takin kan budget hian a thleng pha dawn tih a 

chiang hlein ka hria. Tin, nichinah khan member zahawm tak tak te khan SEDP-ah 

nuai 3 a lang lo, sem tur tih a ni si a, an han ti a. Hei hi Finance changtu kan Chief 

Minister zahawm takin a sawi ang khan, ‘hei hi a chi tur a ni’ a tih kha a dik hle in 

ka hria a. Hemi hmang hian thil tam tak kan han ti chho dawn a ni a, SEDP atang 

hian miin a takin hna an thawk ang a, cheng sing 2/3 kha chu an hmu chhuak ngei 

ngei ang a, a taka an thawh chuan. Sing 3 mai nilovin, sing 5 pawh kha  an la dawng 

dawnin ka hria, kan budget atang hian. Chuvangin, a hmahruai atan hetianga pawisa 

tam tak SEDP atana a rawn dah hi lawmawm ka ti. SEDP atan nuai thum aia tlem lo 

an tih pawh kha a tak ramah nakinah chuan a la chang ngei dawn tih a chiang hle in 

ka hria. 

 Tin, tuna kan sorkar hi a lawmawm ka ti a, sorkar hmasa in thil tha a lo tih, 

NLUP a lo kalpui tawhte chhawmdawl nan cheng nuai 11,000 lai mai an dah te 

pawh kha he sorkar hi chu belh tlak a niin ka hria a. Sorkar hmasa thil tha lo tih tawh 

te chhunzawm duhna rilru a awm hrim hrim hi a lawmawm ka ti a, hetiang hi kan 

kalphung zel tur ni pawhin ka ngai Pu Dy.Speaker. 

 Tichuan, Pu Dy. Speaker, khawvel leh India sorkar pawhin a 

ngaihpawimawh, nichinah kan sawi tawh a, skill development chungchangah Mizo 

thalaite pawh ram chhung leh pawna hna thawk thei tur han chherchhuahna 

kawngah khan pawisa tam tak te a rawn dah a, cheng nuai 500 lai mai a dah te kha a  

ropui hlein ka hria. 

 Tin, sawi loh theih loh chu he budget atang hian kan sorkar hian Health Care 

System a ngai pawimawh hi mipuite tan a pawimawh hlein ka hria. Mihausa leh 

mirethei ber pawhin kan mamawh, tupawhin kan mamawh chu Health Care System 

tha hi a ni. Chu chu sorkar hmasa atang tawh khan MNF sorkar khan he Health Care 

System hi a ngaipawimawh em em a, bul a rawn tan kha a ni a. Asian Development 

Bank atangte khan pawisa a puk a, tichuan tunah hian khang kal chho zel kha kum 

10 a rawn ni a, khamia pung awm pawh kha tunah hian cheng vaibelchhe 150 

chuang a ni tawh a ni. Chumi a corpus atana, Health Care atana tun kan budget-a 

cheng vaibelchhe 50 rawn lang te hi a ropui khawpin ka hria. 



169 
 

 Chumai ni lovin, tunah Medical Re-imbursement chungchangah te pawh kan 

buai thin a, chumi assistance atan chuan tunah hian cheng vaibelchhe 20 a rawn lang 

ta te hi he kan sorkar hian Health Care a ngaihpawimawh zia, mirethei te, damlo 

inenkawlna neilo a ngaih pawimawh zia a rawn lang hlein ka hria, a va han 

lawmawm tak em! Chubakah chuan Health Department indaihlohna he sorkar hian a 

hre chiang em em a, kan hriselna a that loh chuan ram hausa pawh ni ila awmzia a 

nei lo. Ram changkang tehna ber chu kan Health Index hi a ni. Chuvang chuan tunah 

hian vaibelchhe 50, doctor leh nurse te indaihlohna phuhruk tura a dah te hi a ropui 

hlein ka hria a, kut ben hluah hluahna tham niin ka hria Pu Speaker. 

 Doctor te leh nurse te indaihloh zia chu kan hria a, tunah hian Union Public 

Health Standard-ah chuan nurse te hian damlo 4 an enkawl tur a ni tih te, ICU-ah 

phei chuan damlo 1 hi Nurse 1-in an enkawl tur a ni tih a ni. Tuna kan dinhmun, kan 

hospital lian ber Civil Hospital-ah pawh sawn nurse 1 hian damlo 15 te an la enkawl 

a ni. Tin, kan PHC-ah te pawh doctor awm lohna a la awm nual. Thingtlang mi, mi 

hrisel lo, damlo harsa zawk khawpuia kal harsa si te tana doctor leh nurse te lakna 

tur pawisa a han ruahman te hi a ropui hle a ni. 

 Tin, kan sorkar-in zirna a ngaipawimawh a, zirna hi a pawimawh reng a, 

Education atang lo hi chuan kan ram hi a changkang dawn lo tih a chiang a, chuvang 

chuan priority-ah Education Department a rawn dah te hi a lawmawm hle a. Zirtirtu 

indaihlo lakna tura cheng nuai 3,000 lai mai a dah te hi a va lawmawm em! Sawi tur 

a tam si a, nichinah khan Pu Deputy Speaker, zawh belhna hunah khan ka chang ta 

si lo a, tlem chu min lo ngaithiam ang chu maw! Sawi tur ka ngah a ni tunah hian, he 

kan budget hi a tha a, sawi pawh a nuam a. Tin, Centrally Sponsored Scheme (CSS) 

kan tih te, NABARD leh agency dang dang kaltlanga hmasawnna hna tam zawk kan 

thawh theihna tura state matching share atana cheng nuai 17,000 lai a dah te pawh 

hian he sorkar hian thil tum chu a nei a ni tih a chiang a ni. 

 Tin, tunah hian kan state GSDP atanga kan leiba neih zat 35.89 atanga 32.66-

a tla tur anga ngaih hi a taka a chang thei a nih phei chuan a lawmawm hle dawn a. 

Chuvang chuan hetiang ang a han awm te hi a lawmawm a. A tawp ber ah chuan Pu 

Deputy Speaker, kan revenue expenditure cheng vaibelchhe 8403, kan revenue 

receipt cheng vaibelchhe 9846.99, a tamna hi cheng vaibelchhe 1143.47 a nih 

avangin revenue surplus cheng vaibelchhe 1443.77 kan nei thei tur hi a lawmawm 

tak zet a ni. Hemi awmzia chu kan sorkar hian hna tak tak hemi budget atang hian a 

thawk dawn a ni tih a chiang a ni. Chuvang chuan Pu Speaker, tuna kan budget 

pharh hi pawm mai ka support a ni e. Ka lawm e. 

DEPUTY SPEAKER : Tunge kan sawm leh ang le? Dr.F.Lalnunmawia, 

MLA zahawm tak. 

Dr. F.LALNUNMAWIA  : Pu Deputy Speaker, ka lawm e. Member 

zahawm tak ten an sawi nual a, rin aiin kan chuh chak lo riau a, theihtawp chhuah in 

kan sawi ve ang a. Pu Deputy Speaker, tun tum hi budget pangngai discussion-a kan 

tel ve vawi khatna a ni a, ka hmaa member zahawm tak Dr. Z.R.Thiamsanga sawi 

ang khan sawi sual te pawh a hlauhawm duh khawp mai a, engemaw sawi sual palh 

kan nei a nih chuan in mi ngaihthiamna ka han dil nghal bawk a ni. 

 Pu Deputy Speaker, kan budget hi han thlir thuak hian a lawmawm hlein ka 

hria a, nikum lam atanga khaikhina a punna ringawt hi  vaibelchhe 1019.66 a ni a, a 

lawmawm khawpin ka hria. Tin, hemi pum pui atanga hmasawnna  hna thawhna tur 

capital expenditure hi vaibelchhe 2288.78 a ni a, chu chu budget pum atanga chhut 

khan 21.40% a ni a, a nihna tur anga hman a nih chuan kum lo kal tur chhungin 

hmasawnna tha tak tak kan hmu turah ka ngai a. Tin, chutih ruala thil lawmawm tak 

mai lo lang chu mipui phurrit tipung zawnga chhiah lakna tur a awm lo hi a 

lawmawm hlein ka hria a, mipui ten hun kalta khan chhiah tihpun avanga hatsatna 

hrang hrang an lo tawk tawh thin a. Motor chhiah chungchangah te, inhmun lo ram 

chhiah chungchangah te chhiah pung avanga harsatna, vuivaina a tam em em thin a 

nih kha. Amaherawhchu tun tum budget-ah erawh chuan mipui phurrit belhchhah 

zawnga chhiah lakna a awm lo hi a lawmawm tak zetin ka hria. 

 Tin, kan budget-ah hian kan GSDP thanna hi nikum atanga chhutin 16.15% a 

ni a, a lawmawm hlein ka hria a, hei hi India ram pum pui thanna aiin a tam zawk a 

ni. Chu chu thil lawmawm tak niin ka hria a, he kan budget thar buatsaihtu kan 

Chief Minister leh Finance Minister ni bawk zahawm tak hian Finance lam a 

thiamin ruahmanna tha tak mai ngaihtuah chhuak theia a awm hi, a fakawm tak zetin 

ka hria a, he a budget pharhah hian Zoram mipui tan lawmna tur tam tak a awmin ka 

hria a ni.  

 Tin, Pu Dy. Speaker, kan sorkar flagship programme SEDP hi kan sawi 

nawn lo thei lo a, flagship programme a nih miau avangin. Hemi atan hian kan sawi 

tawh angin ` 75,000 lakh dah a ni a, he ` 75,000 atang hian thil hrang hrangah sem 

darh leh a ni a. Budget speech-a kan hmuh tak ang khan a chung langsar deuh 

deuhah chuan han sawi nawn ve leh hrim hrim ka duh a. Kan sorkarin a 

ngaihpawimawh em em leh SEDP-ah pawh kan lo sawi fo tawh thin Health Care leh 

Education-ah te, Sport & Youth Services lamah te leh kawngpui chei that kawngah  

te hemi SEDP vek kha a ni a, SEDP-in a huam zau em em a. Chuvang chuan thil 

tam tak hemi chhungah hian dah a ni a. Health Care, medical re-imbursement, damlo 

inenkawlna an dil leh theihna atana budget-ah sum indaihlohna phuhruk nan ` 2,000 

lakh dah a ni te; tin, Health Care corpus fund kan tih, a pung awma kan dah thin 

belhchhah tura ` 5,000 lakh dah a ni thei a, a lawmawm tak zetin ka hria a. Hei hian 

indaihlohna tam tak a phuhruk turah kan beisei a ni. 

 Tin, kan hriat angin hmun hrang hrangah doctor leh nurse te an indaihlo em 

em a, heng indaihlohna phuhruk nan hian doctor leh nurse rawih belh nan ` 5,000 

lakh dah a ni leh te hi thil lawmawm tak, a bik takin khawpui hlata awm mipuite, 

Zoram mipuite tan a thlamuanthlak hle dawnin ka hria a ni.  

 Tin, kan ngaihpawimawh em em thalaite  dawmkanna kawngah Sport lamah 

SEDP hnuaiah hian ` 1,000 lakh dah a nih bakah sport lam thei mite lawmman atan 

tih phur nan incentive award, cash award atan ` 100 lakh dah a ni a. Tin, chu bakah 

chuan thalaite an mamawh, an thiamna tihpun nan Skill Development atan ` 500 

lakh dah a ni bawk a. Hei hian thalaite sorkarin a ngaihsak zia a langin ka hria. Tin, 

heng hi tihpun tura peipun tur kha a ni a, hemi hi an dah mai bakah hian department 

ten nasa takin hemi tur hian an peipun te pawh beisei a ni. 

 Tin, sorkarin a ngaihpawimawh em em Elementary Education atan ` 3,000 

lakh dah a ni pawh hi a lawmawm tak zetin ka hria. Kan sawi fo thin zirtirtu 

indaihlohna hmun hrang hranga indaihlohna phuhruk nan leh zirtirtu rawih belhna 

tura tih a ni a, hei bakah hian zirna lam pawh a that phah sawt ka beisei a ni.  

 Tin, kawngpui chei that nan ` 15,000 lakh SEDP atang khan dah a ni a. 

Chubakah budget pangngai atang khan ` 5,000 lakh dah a ni bawk a, hei hian nasa 

takin hna a thawk turah ka beisei a. Tuna kan kawng siam sa bak, kawng la siam 

hmabak tam tak heng hmang hian siam chhunzawm theih a nih ka beisei a ni. Tin, 

Pu Dy. Speaker, kan SEDP normal fund kan ti a, SEDP a tul anga board hrang hrang 

ten hna an thawh theih nan kan CM zahawm tak leh kan Finance changtute bawkin ` 

3,000 lakh a dah a, hei hi kan CM zahawm takin a sawi thin angin a chi tur, peipun 

tur kha a ni dawn a. He ` 30,000 lakh  hi nasa taka peipun kan tum  turah ka ngai a. 

Board leh hnathawktuten  hemi hmang hian hna tam tak hmasawnna hna ei leh bar 

intodelhna hna tam tak he SEDP normal fund ` 30,000 lakh kan dah hian hna a 

thawh ka beisei a ni. 

 Tin, Pu Dy. Speaker, he kan flagship SEDP-a sum daha ka lawm em em chu 

` 11,000 lakh hi sorkar kalta in NEDP leh project dang a lo kalpui laklawh tawh 

chhunzawmna tur khan dah a ni a, a lawmawm hlein ka hria a. Sorkar hmasa thil tih 

tha leh chhunzawm tlakte chu he sorkar, kan CM zahawm tak Pu Zoramthanga 

sorkar hian chhunzawm a tum a ni tih kha a lo lang a, rilru zau tak pua hetiang ang 

budget-a a dah thei hi a lawmawm tak zetin ka hria a ni. 

 Tin, Pu Dy. Speaker, kan budget- a lawmawm em em ka tih chu state 

matching share atan ` 17,000 lakh hi budget atan dah a ni a. He ` 17,000 lakh hi 

sorkar laipui project lo kalte lo doletna tur matching share  kha a ni dawn a. Kan 

puten an sawi angin a kawihsapir tur kha a ni a, hemi hmang hian sum tam tak hai 

chhuah kan tum dawn a, hei hian nasa takin hmasawnna min thlenin ka ring a. 

Sorkar liamta ah te State matching share kan neih tawk loh avangin sum lo kal tur 

tam tak kan hmuh loh phah a, kan chan phah tawh a nih kha. Chuvang chuan he 

matching share  tam zawk kan dah atang hian (Dy. Speaker : Minute 1 i la nei) ka zo 

tep e, Pu Dy. Speaker, sum, fund tam tak kan hmuh belh ka beisei a ni.  

 Tin, Pu Dy. Speaker, ka lawmna em em chu kan sorkar budget kan en hian 

kum kalta 2015-16 ah te, 16-17 leh 17-18 chhung khan kan leiba hi 41% zet kha kan 

budget atanga kan leiba kha a ni a. Tichuan 2018-19-ah hian 31.89% a ni a, tun 

tumah hian (Dy. Speaker : Kan hun a tawp a) 32.66%-ah a tla thla hniam leh a ni. 

Chumi awmzia chu kan state leiba hi  a tlahniam a ni, a percent a chhut in, hei hi a 

lawmawm tak zetin ka hria a. Hemi leiba tihniam thei tura a ngaihna hria CM leh 

Finance Minister zahawm tak kan nei hi a thlamuamthlak tak zetin ka hria a. He 

sorkar thar budget hnuaiah hian ramin nasa takin hma a sawn thei ang a. He sum kan 

budget-a kan dah mai bakah hian haichhuah tur scheme, kawng hrang hrang atangin 

Mizoram budget piahlam atanga haichhuah tur tam tak kha awm dawn a. Chuvang 

chuan, kan sorkar hruaituten kan hruaitu Chief Minister zahawm tak ho hian nasa 

takin hmasawnna kan kalpui ka beisei a. He budget-ah hian ka lawm a, Mizoram 

mipuite pawh an lawm ve ka ring a ni. Ka lawm e. 

DEPUTY SPEAKER : Tunge kan sawm leh ang le? Pu Lalrinsanga 

Ralte, MLA zahawm tak i lo sawm ang u. 

PU LALRINSANGA RALTE : Pu Deputy Speaker, ka lawm e. Kumin 

financial year 2019-2020-a kan pawisa hman tur full budget kan han pharh thei ta hi  

a lawmawm hlein ka hria a. Hetiang a nih chuan kan sorkar-in hmalak a tumna te, a 

kalchhohpui dan tur leh a ngaihpawimawh zawng te kan hre chho thei ta a. Kan 

budget hmuhah hian lawmna tur tam tak a awmin ka hria a. Tin, kan Chief Minister 

zahawm tak, kan Finance Minister ni bawkin keini ang tan pawha hriatthiam theih 

tura budget a rawn siam hi a lawmawmin a ropui ka ti tak zet a ni. 

 Pu Deputy Speaker, a hmasa bera ka sawi duh chu revenue surplus  kan nei 

chho zel thei hi a lawmawm hlein ka hria a. Kuminah pawh hian kan revenue 

surplus turah crore 1443.47 zet mai kan nei chho dawn a ni a. Hengte hi hmasawnna 

hna thawh chhoh theihna tur atan awm thei turah ngai ila. Hetianga revenue surplus 

kan neih chhoh theihna tura kan budget rawn siamtuten ngaihtuahna fing tak mai leh 

fim taka an hmang hi a lawmawm hlein ka hria a ni. 

 Tin, Pu Deputy Speaker, kan economy pawhin hma a sawn chhoh zel thu kan 

hmu a, kum 2019-2020 chhunga kan GSDP chu vaibelchhe 25869.14 ni turin chhut 

a ni a. Chu chu kum 2018-2019 atanga a thanna hi 16.15% a ni. A lawmawm hlein 

ka hria a, hetianga ruahmanna siam thei kan Chief Minister zahawm tak hi a fakawm 

hlein ka hria a ni.  

 Tin, Pu Deputy Speaker, kan state own revenue pawh hi pung chho turin 

ruahmanna kan siam a, ti ti lengvakah te zu chhiah kan lak loh avanga kan revenue 

tlahniam tura ngaite an lo awm a ni thei a. Amaherawhchu, kan ram leh hnamin a 

mamawh loh, kohhran leh khawtlang, mipui pawhin kan chhiatpui zu chhiah tello 

hian revenue tisang thei tura ruahmanna kan Chief Minister zahawm takin a rawn 

siam hi a lawmawm hle a ni. 

 Tin, Pu Deputy Speaker, fiscal policy strategy statement kan hmu a. Helaiah 

hian sawi ve duh ka neih chu fiscal policy for 2019-2020 tih tha deuh mai kan hmu a 

helaiah hian thil pawimawh tak awmin ka hria a. Fourteenth Finance Commission 

khan state tin mai hi kan sum leh pai enkawl dan tur rules khauh tak leh tha tak mai 

min duan sak a. Chutah chuan fiscal deficit reng reng hi GSDP atanga teha 3% aiin a 

tam tur a ni lo a ti a. Amaherawhchu 0.25% chuan pelh phal a nih thu kan hmu tel a 

ni. Chumi pelh phal kan nih rual erawh chuan a kum leha sum kan puk theih tur kha 

kan fiscal deficit GSDP ratio kan neih atangin min chhut sak thung thu kan hmu 

bawk a ni. 

 Tin, pahnihnaah chuan state sorkar hian hmun dang dang atanga pawisa kan 

puk theihna hi kan revenue receipt pumpui atanga teha 10% aia tlem interest 

payment-a kan hman chuan GSDP 0.25%-a sum kan puk theih zat hi tihsan theih a 

nih tur thu kan hmu bawk a. Heta langchiang em em mai chu kan state inrelbawlna 

hi uluk taka kalpui a ngaih zia a rawn lang ta a. Chulaiah chuan vawiina kan budget 

han en hian kan budget leh a document ken tel hrang hrang atang hian hetianga 

fimkhur tak leh kan state sum leh paia kan lo ziaawm theihna tura kan Finance 

Minister zahawm tak, kan Chief Minister ni bawkin hma a rawn la thiam hi ropui ka 

ti a, fakawm ka ti tak zet a ni. 

 Pu Deputy Speaker, kan state leiba chungchang hi tlem sawi ve ka duh bawk 

a. 2010-2015 inkar khan kan state leiba hi 9.13%-in a pung a ni. 2015-2016-ah phei 

kha chuan crore 6407.30 kan nei hman a nih kha. Kan ministry hmasate pawhin 

theihtawp an chhuah a, kan leiba a tlakhniam a, kan state leiba ti tlem zel tura 

theihtawp an chhuahna kha ropui ka ti a. Amaherawhchu, kan lo kal fuhlo chho rei 

nge ni kum 10 kalta chhung pawh khan a tlahniam chak lo hle mai a, tun kumah phei 

chuan tam tak awm chho turah kan ngai a, crore 8447.92 lai awm turah kan ngai a 

ni. Chutihlai chuan kumina kan state leiba neih tura chhut hi GSDP atanga tehin 

32.66% vel ni turah dah a ni a. Heti chunga GSDP atanga teh a kan fiscal deficit 

2.02% a a ti tlahniam thei hi kan Chief Minister leh Finance Minister ni bawk Pu 

Zoramthanga sum leh pai enkawl thiam zia lanna niin ka hria a, a ropui  ka ti takzet 

a ni. 

 Tin, Pu Deputy Speaker, kan budget buah hian thil ropui deuh mai rawn lang 

a awm a. MNF sorkar-in budget hmasa ber a rawn pharhah hian, kan  policy  lian  

ber  SEDP a rawn  telh  a ni tih kan  hmu  nghal  a.  Helaia  han  sawi  tel  ka  duh  

chu  sorkar  hmasa  kha  kan  en  tel  lo  thei  lova,  sorkar  hmasa  kha  chuan  kan  

sorkar  tukah  cheng  1,00,000   kan sem  ang  tiin  an  sawi  a,  mahse  an  sorkar  

kum  2  hnulamah  budget-ah  an  NLUP  tur  kha   kan  hmu  hman  chauh  a  ni.  

Chutichung  chuan    vawiinah  chuan  kan  Chief  Minister  zahawm  tak  chuan  

fing  tak  maiin,  a  thutiama  dingin,  party  manifesto  tihlawhtling  in,  mirethei  

leh  harsa  zawk  te  dawm  chhuah  theihna  tura  budget  hmasa bera  SEDP  crore  

7500  lai  mai  a  rawn  dah  nghal  thei  hi  ropui  ka  ti  tak  zet  a  ni. 

 SEDP  kalpui tum dan hrang  hrang  ah  pawh  hian  kawngpui  siamthatna  

tur  te,  Health  Care  lam  te,  sports  tih  hmasawnna tur  te  leh  education  tih  

hmasawnna  tur  te,  skill  development  lama  hmanna   tur  te  a han  dah  a.  Pu  

Deputy  Speaker,  ka  hmalama  sawitu  te  pawh  khan  SEDP-ah  cheng  3,00,000  

sem  ringawt kan  sawi rual  hian  Mizoram  mipui  zawng  zawng  hian  kan  

chhawr  theih  tur  a  ni. 

 Kawngpui  siamthat  a  ngaihzia  kan  hria  a,  thla  6  kalta  kha  chuan  kal  

hleih theih  loh  khawpa kawng chhia, khaw  thenkhatah phei chuan Sumo  service  

hleihtheih  loh va  kan  awm  tawh  te  kha  kan  la  hriain  ka  ring a.  

Amaerawhchu,  Pathian  leh  mipuite  zarah  Pu  Zoramthanga  kaihhruai  sorkar  a  

rawn  din  hnu  hi  chuan  kawngpuiah  pawh  hma  kan  sawn  chho  hle  a  ni.  

Chumi  enkawl  chhoh  zelna  tura  SEDP  mipui  nawlpui  in  kan  chhawr  theih  

tura  an  dah  te  hi  ropui  ka  ti  tak zet  a  ni. 

 Tin,  hriselna  lam thuah  thingtlang  mipui  ten  an  mamawh  ngawih  

ngawih,  an  damlohna   in  enkawlna  tur  atan pawisa  dah  thei  Chief  Minister  

kan  nei  te hi  a  lawmawm  hlein  ka  hria  a  ni. 

 Tin,  ram  hmasawnna  bulpui  ber  chu  “Education”  a  ni  tih  hre  thiam  

ran  maia  he  sorkarin  education  a  ngaipawimawh  te  hi  ropui  ka  ti  hle  a  ni.    

 Tin,  Pu  Deputy  Speaker,  PAHOSS  te  kan  hmu  a,  hmanniah  Whatsapp  

group  ah  kan  hmu  a,  MNF  ministry  hi  chu  a lo  tha mang e  aw,  tumah  hi  

inthliar lova  an  ti  a.  Kan  vengah  khuan  hman  atanga  tun  thlenga  Congress  

ruh  em  em  mai  pawh  hian  PAHOSS  atang  hian  a dawng  a  ni.  Keiniah  chuan  

a  dik  chu  dik,  a  diklo  chu  diklo  tia,  a  mamawh  tak tak  ten  an  dawna,  kan  

ramin  a  hman  tangkai  theihna  tura  hetiang  scheme  ropui  tak  mai  an  siamte  

hi  lawmawm  ka  ti  em  em  a  ni. 

 Tin,  Annual  Financial  Statement  kan  han  hmu  a,  phek  22-na  ah  khan  

chart mawi deuh  deuh  mai  pahnih  kan    hmu  a,  Capital  Expenditure  tur  leh  

Revenue  Expenditure  tur  te  kan  hmu  a. Helaiah  hian  sawi  duh  ka  neih  chu  

sorkar  hnathawk   te  hlawh  tur  leh  a  behbawm  te  a  kal  hnem  em  em  mai  a,  

an  hlawh  ngawr  ngawrah  hian  39.6%, pension-ah  9.79  etc.  Khang  zawng  

zawngah  khan  kan  budget  50%  aia  tam  hi  sorkar  hnathawk  hlawhah  a  kal  a  

ni.  Chulaia  ka  sawi  duh  chu  Pu  Deputy  Speaker, vawiina   sorkar  hnathawk  te  

hian  7th  pay  kan  la  tawh  bawk  a,  kan  hlawh  phu  tawkin  he  ram  leh  hnam  

tan  hian   an  thawh  tlan  a  ngai  a  ni.  Mirethei  leh  harsa  zawk  mahnia  indawm  

kang  zo  lo  te  kan  chawi chhuah  theihna  tura  thawktu  kan  ni  a.  Chutiang  tak  

chuan  rinawm  tak  leh  fel  tak,  taima  taka  thawh  a  ngai  a  ni  tih  hi  inhre  

tlang  ila  a  tha  in  ka  hria  a  ni. 

 Pu  Deputy  Speaker  a  tlangkawmna  atana  ka  sawi  duh  chu  kan  budget  

pum pui  han  en  hian  a  ropui  ka  ti  khawp  mai.  Kum  hmasa  lam  aiin  hma  

kan  sawn  nasa  hle  niin  a  hriat  a.  Tihtakzeta  ram  tana  hnathawh  tum  Chief  

Minister  kan  nei  hi  a  lawmawm  hle  a  ni.  Ngaihtuahna  fim  tak  hmangin  ram  

rotling,  nawmchenna  tel  lo  ram  hmasawnna  tur  leh  mipui  leh  harsa  zawk  te  

khai  chhuah  theihna  turin  he  budget  hi  a rawn  buatsaih  niin  ka  hria  a,  

lawmawm  hlein  ka  hria  a,  lawmthu  ka  sawi  duh  nghal  bawk  a  ni  e. 

DEPUTY  SPEAKER : Dr. K.Pachhunga  i  lo sawm  ang  u. 

Dr. K.PACHHUNGA : Pu  Deputy  Speaker  ka  lawm  e.  Vawiinah  

Pathian  malsawmna  changin  Mizoram  hmasawnna  tur  budget  sum  hmuh  tur  

leh  hman dan  tur  ruahmanna  budget  tha  tak  mai,  cheng  vaibelchhe 16092.30  

kan  han  nei  hi  a  ropui  ka  ti  khawp  mai.  Nichinah  ka  hmaah  member  

zahawm  tak  tak  te  pawhin  an  sawi  tawh  a.  He  budget  hi  mipui  budget dik  

tak  a  ni  a, sorkar  hnathawk  lo  leh  mirethei  zawk  te  budget  a  tih  theih  a  ni.  

A  budget  hi  kan  han  en  vang  vang  hian  a  back-up  pahnih  lian  deuh  a  awm  

a,  chu  chu  kan  hriat  angin  Revenue  Expenditure  kan  tih,  kan  hman  ral  tur  

lam  en  hian,  a  sawisel  tur  tan  chuan  a va  tam  ve  a  tih  theih  a  ni.  Nimahsela  

hman  ral  tur  a   tam nachhan  chu  Finance  Minister-in  a  present  khan  a  

sawifiah  tawh  a,  sorkar  hnathawkin  7th  pay  hlawh  sang  te  an  dawng  a,  

Pensioner  pawhin  an  dawng  a. 

 Tin, election expense te pawh a ngai a, Zoram mipuiin kan buaipui em em 

mai Aizawl thleng pha ve chiahlo khaw hla deuh te, District demand-in Mizoram 

politics a nghawng a.  Chung cheibawlna tur leh a taka  ruahmanna turin sum dah a 

ngai a. Chuvang chuan hetia han ena ‘a va tam’ ve han tih kha ram leh hnam 

hmasawn nan hna kan thawh dawn tak tak avangin tam lo thei lo niin a lang a. 

Chutihlai chuan sorkar hnathawk kan ram ah 6% aia tlem kan awm a, a thawk lo hi 

tam zawk kan nih avangin heng sorkar hnathawk officer tam tak hian professional 

tax 2500 peon pawhin 2500 an pe a, Director pawhin 2500 an pe bawk a, hei hi chu 

kan hrut rual a, engpawhnise sorkar hnathawk hian kan budget tam ber kan ei a tih 

loh theih loh a, chuvang chuan sorkarin heti taka min duat si chuan Mizoram 

hmasawn nan sorkar hnathawk te hian kan hlawh 1% te hi chu han pe thei ila chuan 

kan ram hian hmasawnna ropui tak a thawk theiin in ka ring a. Sorkar hnathawk hian 

1% te lo thawhlawm ve thei ila chuan vaibelchhe 50 te a lo tlingkhawm ang a, a aia 

tam pawh a ni ang a, chung chu mirethei zawk Health Care kan tih ang chi ah leh 

kalkawng leh ei leh bar intodelhnaah te pawh a rawn chhuah theih ka ring a.   

 Tin, kan ram hi kan hriat angin chawmhlawm min ti thin a, chuvang chuan a 

thawhchhuah lam hi sorkarin a tum tur ni pawhin ka ring a. He kan budget duhawm 

takah hian a chhung ah hian sum kan thawhchhuah pawh a ngai a, chutah chuan 

property leh building tax kan la a, ngun taka han en chuan duhthu a la sam lo deuhin 

a lang a.  Mi hausa ten in an sa a, in luah man nuai 10 te thla khat ah an lo la a, 

mumal takin chhiah pek a awm vak lova, nimahsela mirethei maian tel leh mautuai 

zuar te chuan bazarah chhiah an pe lawi si a.  Heng te hi kan sorkar budget 

chhungah hian en dan mumal deuha en theih a ni em tih te pawh hi rilru pu ta ila a 

that ka ring a.  Chutih lai chuan kan ramah hnam dang mi kan building zawng 

zawng satu (mawi lo ni lo sela) vai mistiri an lo lut a, nichinah pawh report kan han 

dawng a, nikhatah ` 400 theuh pawh hlawh sela, chhiah an pek kan hre lem lova. 

ILP te hi pek loh theih loh ah a rate kan tisang dawn nge, man man zawka kan ram 

tana eng emaw an tih ve theih nan chhiah te pawh hi kan mithiam te hian han 

homework sela tih te kha ka rilru ah chuan a awm a. Chutih lai chuan capital 

expenditure ram hmasawnna tura ruhrel khawihna tur kha kan hmuh angin 22% ang 

vel kan allot a.  Chu chu vaibelchhe 2,288 a a ni a.  Heng sum hmanna tur kan 

Finance Minister in uluk taka a ruahman hi tha ka ti a.  District pathum in relbawlna 

tur tih puitlin na te, mipui mamawh tur pek hi sorkar tha tih tur a nih avangin a ti 

mek niin a lang a.  Chutih lai chuan election laia kan tlangau pui Zoram kil tin 

mirethei te kawk, thingtlang thleng pha SEDP kan kalpui dawn a, vaibelchhe 750, a 

nuai zawngin nuai 70,050 lai mai kan han dah te hi a ropui ka tiin a lawmawm ka ti 

a.  Chutah chuan kan hriat angin sorkar hnathawk lo kan tam em em a, mitin kan 

dam lohin kan harsa em em a, kan hria a, kan sorkar ngilnei takin medical 

reimbursement te leh damdawi ina thawk mi zawng zawng mamawh Doctor leh 

Nurse indaihlohna phuruk na tur a ruahman te hi a lawmawm a.  Tin, kan dam lohin 

Health Care Scheme hnuaia awm te chu medical reimbursement tih theihin, 

thingtlanga awm mirethei leh hausa te pawh kan vaiin kan leng tih kha ka sawi tel 

duh a. Chutih lai chuan district tin ah Hospital kan nei a, mi zawng zawngin kan 

mamawh oxygen te pawh hi nei turin kan sorkar hian hma a lak ka beisei a.  Kan 

hriat angin education hi a pawimawh tak zet a, eng ram tha pawh nei ila, Burma ram 

pawh a hausa a, India ram pawh a hausa sa a, mahse a enkawltu a chhunga cheng 

mihring te an quality loh chuan ram ropui a thleng thei lova.  Mihring quality tha 

siam tur chuan kan sorkarin elementary education-ah sum tam tak te dahin, zirtirtu 

indaihlohna phuhruk na tur te dahin, zirtirtu lak tumna te neiin sum dah a ni hi ropui 

ka ti a.  Road and communication kan hriat angin kan ei leh bar kan lakna tur mi 

zawng zawngin kan mamawh, Congress pawhin an mamawh, ZNP pawhin an 

mamawh, MNF pawhin kan mamawh a, mirethei leh hausa pawhin kan mamamwh 

kan CM in a ngai pawimawh a.  Hma nasa tak a la tawh a, chungah te chuan sum 

thahnem tak a dah te hi a ropui ka ti a.  Nichina member zahawm takin an sawi 

angin Mizoram politics a thil tha lo em em mai, sorkar hmasa in ram  tana a 

ruahmanna tha te chhunzawm duh lohna a lian em em  a.  Chu chu kan sorkar,  Pu 

Zoramthanga sorkar hian  duh lo in pa ber nih tling tak leh ram neitu nih tling takin  

NEDP a hmalakna tha te chhunzawm nan sum nuai 11,000/- lai an dah te hi 

chhuanawm ka ti a. A ropui ka ti a, a chhan chu Mizo kan zavaia politics-a inhuatna 

kha tak tih reh na damdawi tha tak ni pawhin ka hria a ni. Chutihlai chuan ram 

development tha nia intodelha, ei leh bar hmu turin zirlai te leh thalai te tan  skill 

development atan ruahmanna te a nei a, hengte hi hmuh hmaih hauh loh a ni a.  

Chutihlai chuan sorkar-ah a hah ber leh kan chhawr ber ber te chu muster roll hlawh 

tlem te te te hi an ni a, ngaihsak loh an ni thin a, hlawhte an la tha hlei thei thin lo a. 

Mahse vawiina kan budget-ah hian muster roll tan nuai 8,500 lai mai kan han dahte 

hi a ropuiin a lawmawm ka ti a, vawiina kan sawi hi budget thianghlim tak a ni in ka 

hria a, mi zawng zawng a cover pawhin ka hria a.  Tin, mirethei leh thingtlang lam 

hawi pawhin ka hria. Engpawhnise Pu Dy.Speaker, budget hi a tam emaw, a tlem 

emaw a pawimawh ber chu a hman dik hi a ni tih chu ka thu tlang kawmna a ni e. 

Ka lawm e. 

DEPUTY SPEAKER  : Tunge kan sawm leh ang le? Pu Biakzaua i sawm 

ang u. 

PU H. BIAKZAUA : Pu Dy.Speaker, ka lawm e. A indawtin sawi mai ila, sawitu 

an vang deuh hlek niin ka hria. Pu Deputy Speaker, i veilama thu te pawh hian an 

sawi chak vak lo nge ni a tha an ti tlangpui tih ngaihtuahnaah a awm deuh hlek a, 

zinglama an sawiah khan a tlangpui thuin Pu Deputy Speaker, an comment deuh vek 

a, comment lo pakhat a awm a ni deuh mai a, chuvangin vawiina budget general 

discussion kan neih hi a lawmawm ka ti a, kan lungrual tlang viau pawhin ka hre 

nghe nghe a ni. 

 Pu Deputy Speaker, kum 2019- 2020 budget  estimates  sawi thei tura hun 

tha tak ka nei hi ka lawm hle a, budget tha leh tha lo tehna pawimawh ber nia ka 

ngaih chu mipui hamthatna  budget-ah chuan a awm em tih hi a ni a. India ram ah 

hian lo siamtu te, sumdawng te, eizawnna kawng hrang hranga eizawngte hian, 

Union budget te an ngaihthla ngun em em thin a, an hnathawhna an sumdawnna an 

awmna hmun apiangah TV te, Radio te hmangin Union budget hi an ngaithla tang 

tang thin a ni an ti a.  Lo siamtu te pawhin an lo ah te radio te ngaihthlain lo siamtute 

tan hamthatna a awm em  tiin an ngaihtuah  nasa hle thin an ti a ni. 

 Chutiang chuan tunah pawh hian Mizoram budget  kan Chief Minister 

zahawm tak Finance changtu in a rawn pharh tak hi hmun tam tak atangin kan ram 

hmasawnna tur a awm leh awm loh thlir leh ngaihtuahin thil chinchang ngaihtuah 

mite chuan  tunah pawh hian min ngaihthlak reng ka ring nghe nghe a. Chief 

Minister zahawm takin budget a pharh hi a tha hlein a lang a.  Zir chian chuan mipui 

lam hawi budget dik tak ni pawhin ka hre nghe nghe a, lawmawm ka ti khawp mai. 

 Kum 2018 – 2019 Revised  Estimates atanga chhutin tax revenue-ah 13.52 % 

in a pung dawn hi a lawmawm hlein ka hria a, tax lakna tur zu te, lifetime vehicles 

tax kan han tih ang chi te tihtawp a nih tawh hnu pawha, kan state atanga revenue 

kan hmuh tur a han pung chho thei tur te pawh hi kan Finance Minister,  Chief 

Minister ni bawk remhriatna leh finance management a thiamna a lang hlein ka hria 

a, lawmawm ka ti a, ropui ka ti tak zet a ni. Tin heng zingah hian kan sawi tak angin 

vaibelchhe 1032.99 hi kan thawhchhuah tur a ni a, kan state thawhchhuah tur bik hi 

a percent-a kan lak chuan 10.49 chauh a ni a a tlem ang reng hle mai a. Chuvangin 

tax lak leh pek chungchangah hian vawiina ka han sawi hmasak duh chu mipui kan 

tan a ngai hlein ka hria a ni. Tax kan pek that chuan hna tam tak kan inchhung atang  

pawhin kan thawk thei a ni tih a lang chiang em em a.  Chuvangin tunah pawh hian 

mipuiah harsalo thei ang ber turin  ngaihtuahna kan Chief Minister zahawm takin  a 

nei a, kan tax collect tur/hmuh chhuah tur lam hi chu a lo pung chho thei tho dawn 

niin kan BE atang hian a lang thei hi lawmawm ka ti tak zet a. 

 Tin, revenue receipt hi revenue expenditure aiin 5.58% in GSDP atanga 

chhuta a tam thei hi a lawmawm ka ti a. Hetianga budget han duan thiam viau hi 

financial management thiamlo tan chuan thil harsa tak tur pawh niin a lang nghe 

nghe a. Tuna  a  lan  dan  hi  chuan  kan  budget  hi  a  duhawm  hliah  hliah  a,  

mipui  lam  hawi  ngei  a  ni  tih  hi  a  lang  chiang  hle  in  ka  hria  a  ni. 

 Tin, thil  pawimawh  tak  kan  budget-a  lang  nia  ka  hriat  chu  state  

matching  share (SMS)  kan  tih  ang  chia  vaibelchhe  170  dah  a  ni  hi  a  tha  hle  

dawn  in  ka  hria  a.  Centrally  Sponsored  Scheme  hrang  hrang,  ministry  hrang  

hrang  atanga  kan  hmuh  theih  tur,  matching  share  a  san  avanga  kan  ngam  loh  

thil  ang  chi  kha  kumin  kal chho  turah  hian  tam  tak  kan  pawh  luh  phah  thei  

dawn  niin  a  lang  a.  Heng   CSS  kan  han  tih  ang  chi  te,  NABARD  atang  te,  

NLCPR  atang  te,  NEC  atang  te  leh  ministry  hrang  hrang  atang  tea  he  crore  

170  hian  eng zat nge  a  leichhuah  ang a,  eng zat nge  a  thleng  ang  aw  ka  ti  a.  

Chutiang  ka  ngaihtuah  chuan  he  vaibelchhe 170  hi  nasa  takin  a  pung  ang  a,  

kan  state-ah  hian  nasa  takin  hna  a  thawk  thei  ang  tih  ka  ring  tlat  a,  a  

lawmawm  ka  ti  khawp  mai. 

 Tin,  he  sorkarin  sum  a  hmanna  tur  tlangpui  a  tarlan  te  en  hian  budget  

tha  tak  ni  thei  dawnin  a  lang  a.  Mipui,  thingtlanga  awm  te  leh  miharsa  zawk  

te  tana  tangkai  tur  SEDP  kan  han  tiha  vaibelchhe 750  dah  a  han  ni  te  hi  ei  

leh  bar  zawnna  tur  kawnga  thingtlang  amite  leh  kuthnathawka  eizawngtu  te’n  

an  tangkaipui  em  em  tur,  kan  ram  hmasawnna  tur  leh  kan  inkhaikanna  tur  

point  pawimawh  tak  niin  a  lang  a ni. 

 Tin,  Health  &  Family  Welfare  Department  lama  hnathawktu  indaihlo  

lutuk,  thingtlang  ah  Health  Worker  te,  Nurse  te,  Doctor  te  pawh  hmun  hrang  

hrangah  indaihlovin  kan  awm  mek  a,  chutiang  lam  ngaihvenna  leh  

ngaihpawimawhna  hna ruak  hnawhkhahna  tur  engemaw zat  dah  a  ni  te.   

 Tin,  zirna  lamah  tunah  kan  tlahniam  han  ti  ila,  zirtirtu  indaihlohna  te  

a  nasa  em  em  a.  Tin,  building  leh  thil  hrang  hrangah  tlakbalna  lai  Education-

ah  kan  ngah  em  em  a.  Chungte  han  phuhru  tur  leh  han  tuamhlawm  tur  

chuan  sum  engemawzat  dah  a  han  ni  te.   

 Tin,  kawngchhia  siamthatna  tur  engemawzah  dah  a  han  ni  leh  bawk  a.  

Kalkawng  hi  Mizoram  chhim,  hmar,  chhak  leh  thlang  ah  kan ngaihpawimawh  

leh  mipuiin  kan  hman  tlan  leh  kan  hman  rim  ber  a  ni  theuh  mai  a.  Chuvang  

chuan  kalkawng  siamna  turah  sum  leh  pai  engemawzat  dah  a  han  ni  te  hi  a  

lawmawm  takzet  a ni.  Tin,  hmanni  lawkah  PAHOSS  launching  programme – te  

pawh  hman  a  ni  a.  Parking  chungchangah  Aizawl-ah  hian  a  bik  takin  

harsatna  a  nasa  em  em  a,  hmun  tam  taka  hmanhmawh  deuha  kal  ngai,  kal  

thei  lo  chutiang  traffic  problem  avanga  harsatna  kan  tawh  zawng  zawngte  

pumpelh  theihna  tur  ang  chi  ruahmanna  a  han  awm  te  hi  a  lawmawm  tak zet  

in  ka  hria  a  ni. 

 Tin,  thalai  te  infiamna  lama  hma  an  sawnna  tur  leh ( Dy. Speaker :  

Minute  1  kan  la  nei  aw.)  an  hmasawn  theihna  tur  Sports &  Youth  lam  te  

pawh  ngaihpawimawh  a  han  ni chho  a. 

 Tin,  district  3  hawn  belh  a  ni  hian  district   inrelbawlna  department  

hrang  hrangah  restructuring  a  ngai  ngei  dawnin  a  lang  a.  Hei  hi  ka han  sawi  

duh  lai  chu  Pu  Deputy  Speaker,  district  thenkhat  chu  Electric - E.E  3-in  

district  1  kha  an  vil  rawn  a.  Tin,  chu bakah  P.H.E - E.E  2-in  district  1  an  vil  

a,  PWD – E.E  2-in  district  1  an  vil  bawk  a,  DCSO -  Supply  lamah  3-in an  

vil  bawk  a.  Chutiang  chu  Lawngtlai  District  saw  tunah  hian  a  ni  mek  a,  

district  dang  te  pawh  an  invil  pawlh  nuaih  mai  a.  Chuvangin  tun  tuma  kan  

Chief  Minister  zahawm takin  district  3 hawn belh  tur  a  han  siam  atang  hian  

department  tam  tak  hi  restructuring  ngaiin  anmahni  jurisdiction   theuh  te  pawh  

kha  an  inawp  thei  turah  ka  ngai  a,  beiseina  thui  tak  helai  pawh  hian  min  

neih  tir  a  ni.  Chutiang  a  nih  avang  chuan  Pu  Deputy  Speaker,  he  kan  budget  

hian  Mizoram  pum    tuam  tur  leh  siamtha  tur  hian  nasa  takin  hna  a  thawk  

thei  ngei  dawnin  ka  hria  a,  lawmawm  ka ti hle  a  ni.  Ka  lawm  e. 

DEPUTY  SPEAKER : Hun  kan  hmang  thiam  hle  mai  a.  Tunge  

kan  han  sawm  leh  ang  le?  Ram  mipuiin  min  thlir  thup  a,  theihpatawpa  kan  

sawi  kha  kan  mawhphurhna  a  ni  tih  kan  hriat  a,  theipatawp  kan  chhuah  kha  

a  pawimawh  a  ni. 

 Pu  H. Lalzirliana  ilo  sawm  ang  u. 

Er. H. LALZIRLIANA  : Pu  Deputy  Speaker,  ka  lawm  e.  

Vawiinah  hian  budget  2019-2020,  Mizoram  budget  sawi  theia  ka  awm  hi  ka  

lawm  khawp  mai  a.  Thian  ten  an  sawi  nual  tawh  a,  he  budget  vawiina  kan  

pharh  hi  a  sawihona  ringawtah  pawh  a  hlawk  thlak  tawh  hlein  ka  hria  a.  He  

budget  hi  mipui  te  thleng  phak,  thingtlang  mi  bial  chekhnawk  tan  phei  chuan  

a  lawmawm  zualin  ka  hria  a.   

 Ka lawmna zual point 4/5 lek han sawi ve ka duh a ni. Kan hriat angin tunah 

Niti Aayog hnuaiah kan budget system te tihdanglamin a awm a. Tunhmaa plan leh 

non-plan tih ang kha awm tawh loin state budget leh Union budget kan nei a, 

vawiina kan present hi state budget a ni. Hei aia lian daih zawk hi, a khurpui leh a 

tuizempui Union budget kan nei a ni tih kha member te hian hre tel ila a thain ka 

hria.  

 Chumi kan Union budget thal chhuak tur chuan kan Minister-te leh 

department hrang hrang chelhtute hi an fit tawk tih pawh hi he budget rawn siamtu 

kan Finance Minister, kan Chief Minister ni bawk hian a hria ni hian a hriat a. 

Chumi state matching share lo do let vena tur pawh 17 thousand lakhs neih sa kan 

nei bawk a ni. Chumai piah lamah kan pawisa neih sa te leh head dang ami pawh a 

tul a nih chuan he state matching share atan hian hman nachang kan hria ang tih hi a 

rinawm em em a ni. Chutiang chuan tunah hian kan hmuhchhuahna lam tur tax kan 

han collect ve tura kha a pawimawh khawp mai a, Tunah chuan tax system pawh a 

dang vek tawh a, VAT kan tih te leh tax hrang hrang kan neih kha awm tawh loin 

CGST a awm a, state GST a awm a, hetah pawh hian kan han beiseinaah Central 

GST-ah ` 3,385.19 crores atang hian state-in kan hmuh ve tura kan beisei ` 1,075.85 

crores kan nei a ni.  

 Hemi GST kan sawi mek laia ka han sawi tel duh chu he kan budget-ah hian 

petroleum & petroleum product tih hi ka hmuh hauh lo mai a, hei hi state in tax kan 

hmuhna tur pawimawh tak niin ka hria a. Tunah hian petrol leh diesel hi GST 

product a la ni lova, lubricants chauh hi GST product hnuaia la dah a ni a. Tunah 

hian Mizoram leh Assam hemi kan tax rate difference hi petrol bikah 32.66 % a ni a, 

Mizoramah hian 20 % chiah kan la a ni. Diesel bikah hian Assam-ah 23.66 % an la 

a, Mizoramah hian 12% chiah kan la  a ni.  

Petrol leh diesel price difference hi Vairengte leh Assam border ah khuan a danglam 

nasat em avangin Mizoram-a supply petrol leh diesel lo kal tur tam tak hian harsatna 

a neih phah a. Dealers te leh transporter ten Assam ram chhunga an hralh tura an lak 

kha Mizoram chhungah tam tak an rawn phur lut a ni. Tin, chu mai piah lamah 

chuan a control system adulteration thlengin hei hian effect a nei a ni tih hi kan hriat 

a pawimawh a. Hemi tax difference sang lutuk hi a inang chiah te chuan ti ila mipui 

ten kan zo lo deuh te pawh a ni maithei a. Amaherawhchu he tax difference hi hnuh 

hniam a ngai a ni. Chu chuan Mizoram budget-ah Mizoram sorkar tan revenue tam 

tak a phur chhuak dawn niin ka hria a. Chu chu ngaih pawimawh atan kan hotuten 

min lo neih sak sela.  

 Kan budget-ah hian kan sawi tawh ang khan lawmna zual ka neih thenkhat 

te, district thar hawn tur hian kan sawi ang khan revenue, capital expenditure pawh a 

nei ang. Amaherawhchu revenue pawh hi an earn ang a, kan sawi fo thin thuneihna 

sem zai tih kawngah te leh manpower, sorkar hnathawk mipui te hamthatna turah 

hian nasa takin hei hian kawngro a su dawn a. Chuvang chuan a affected, district tan 

phei hi chuan lawmna tur a ni, he budget-a sum heta hman tur rawn tel hian a  awm 

dawn a ni tih a tichiang a, chutah chuan sum leh pai pawh hman tur a awm sa hi a 

lawmawm khawp mai. Tin, SEDP  kan project flagship project-ah hian mirethei leh 

hnuaihnung zawk te, thingthlang miten Tlumtea thlira an lo thlir, ‘engtikah nge ni 

ang, engtik ah nge khai chhuah kan nih ve ang, engtik ah nge budget ah hian pharh a 

nih ang,’ ti a an lo thlir kha vawiinah hian hei ` 7,500 lakhs dah a ni hi  a lawmawm 

khawp mai tih ka sawi tel duh a.  

 Tin, roads siam that nan nuai 15,000 an awm te, kan Health Care Scheme ber 

hi a pawimawh ka ti a. He kan Health Care Scheme kalpui tum dan hi a ropuiin a 

lawmawm ka ti a. Heti a nih chuan chhungtin kan buai em em na, sorkar hnathawh 

ve hram kan duhna pawh hi a nihna takah chuan kan Health Care System mumal loh 

vang a ni. Hei hi a  mumal phawt chuan mi zawng zawng hian sorkar hnathawh hi 

kan tum kher ka ringlo. ` 5,000 lakhs nurse leh doctor te leh paramedicals kan tih ho 

tana hman tura ruahman a ni a, medical reimbursement atan ` 2,000/- lakhs, corpus 

fund atan ` 5,000/- lakhs, tichuan a vai hian ` 12,000/- lakhs vel dah a ni a, a 

lawmawm khawp mai. Tin, education kan ngaipawimawh a, zirtirtu indaihlohna a 

nasa em em a world class education kan buaipui si a, hei hi a kawng awm a ni a. He 

sorkarin education a ngaipawimawh a, chutianga budget kan Finance Minister-in a 

rawn pharh hi a lawmawm hle a. Amaherawhchu pakhat, sports bik hi duh aiin a 

tlem deuh a, amaherawhchu, vawikhata tih vek a har tih chu kan hre vek a. Kan sawi 

engah khan in ni ve thoin ka ring a, bial han fang ila bial mipui ten an lo dil chu 

sports thil hi a ni a, football te, net te an lo dl a, theih ang tawkin an mamawh 

phuhruk a lo ngai ve si thin a ni. Amaherawhchu, kha kawng ka kawhhmuh tawh 

che u a, petroleum product-ah khan tax te han tisang hret ila, chungte chu sports 

chawikan nan han hmang tangkai ta ila chuan mi zawng zawng tan, mipui tan leh a 

bial neitute tan pawh kan hman tangkai theih tur a nih kan ring a ni. Chungte chu ka 

rawn sawi ve a ni e. Ka lawm e.  

DEPUTY SPEAKER : I hun i hmang dik chiah chiah a ni. Tunge sawi 

leh ang le? Pu Lalmuanpuia i lo sawm ang u.  

Pu C.LALMUANPUIA : Pu Deputy Speaker, vawiinah hian kum 2019-

2020 budget sawi thei tura hun tha min petu leh min siamtu Pathian leh Aizawl 

North III bial mipuite chungah a hmasain lawmthu ka sawi duh a.  

 Kumin 2019-2020 budget tha tak mai pharh ani hi a hmasain lawmthu ka 

sawi a. A vaiin vaibelchhe 10,692.30 a ni a, a lawmawm hlein ka hria. Hetiang zat 

budget hman tur pharh a ni thei hi kan House Leader zahawm tak leh kan 

CM/Finance Minister ni bawk chungah lawmthu ka sawi hmasa duh bawk a ni.  

 Kan budget han en hian hmasawnna hna thawhna tur Capital Expenditure a 

tam tha tawk hlein ka hria a, vaibelchhe 2,288.78 lai mai kan nei a. Budget pumpui 

atanga thlirin 21.40% lai mai a han awm thei te hi a lawmawm ka ti tak zet zet a. 

Tin, sorkar hnathawk hlawh leh pension hlawh leh sorkar inrelbawlna atana sum kan 

dah te pawh hi a thahnem tham hle mai a. 7th Pay te a lo ni a, sum mamawhna a lo 

sang zel a, vaibelchhe 8,403.52 kan han dah thei te hi a lawmawm ka ti tak zet zet a 

ni. State owned revenue leh state own non-tax resources nikum aia cheng vaibelchhe 

225.8 lai maia a han pung thei mai te hi a mak ka ti a. Engtin nge hetiang a nih theih 

mai le tih te ka rilruah a rawn lang a. A lehlamah kan tax lakna hmanrua, kan hriat 

tawh ang khan member zahawm tak tak ten he House a an sawi tawh ang khan 

khangte kha kan han ti tawp a ni a. Amaherawhchu kan Finance Minister, kan House 

Leader zahawm tak hi finance lamah experience a lo nei tha hle mai tih a lang 

chiangin ka hria a, a lawmawm tak zet zet a ni. 

 Kan budget kan han thlir a, district thar 3 function na tura sum kan dah te 

kan hmu a, cheng nuai 450 dah hran an ni te leh district 1 theuhah cheng nuai 150 

zel dah an ni tih te kan hmu a, a lawmawm ka ti tak zet zet a. Tin, district 3  ah SP 

Office dinna tur cheng nuai 65 theuh dah a ni te, a vaiin cheng nuai 195 ruahmanna 

thar a han awm te hi a lawmawm tak zet zet a ni. Tin, kan sorkar flagship 

programme pawimawh tak mai Socio-Economic Development Policy (SEDP)-ah a 

kalpui chhoh nan cheng nuai 75,000 lai mai dah a ni te hian kan sorkar hian hawi 

lam neiin, tum lam neiin, tih tak takin mirethei lam a hawi dawn niin a lang a, a 

lawmawm tak zet zet a ni. SEDP buaipui tur hian tunah hian Board 14 lai a inher 

rem chho mek a ni a. Heta sum awm buaipui tur leh rualkhai zawka hmasawnna 

kalpui a nih theih hi ka beisei tlat a ni.  

 Tin, doctor leh nurse post ruak eng emaw zat awm hnawhkhah nana cheng 

nuai 5,000 lai dah a ni te hi a lawmawm tak zet zet a. Chumai pawh a la ni lo va, 

zirna lamah pawh elementary zirna tha zawk a kal theihna tura a indaihlohna 

phuhruk nan cheng nuai 3,000 dah hran a ni te hi a lawmawm hlein ka hria. Kan ram 

chhung kan hria a, kan kawngpui, chhim leh hmar, chhak leh thlang kan en a, tunah 

hian thuam that mek a ni a. Chung thuam thatna tur atan pawh cheng nuai 1,500 dah 

hran a ni te hian thla a ti muang tak zet zet a. Tin, kan ramah hian mi harsa zawk te 

dinhmun chawikan nan te, mi harsa zawk te hriselna te a lo that theih nan 

HealthCare Scheme zawmtute medical re-imbursement chin fel zung zung a nih 

theihna turin nuai 2,000 Assistance to Health Care atan dah a ni te pawh hi Pu Dy. 

Speaker, he sorkar hian theihtawpin mi harsa zawk, mi hnuaihnung zawk ten an 

hriselna an vawnhim theihna turin ke a pen mek a ni tih hi a takin a lo lang a, a 

lawmawm tak zet zet a ni. 

 Chu mai a la ni lo a, sorkar hmasain NEDP, SPP leh thil dang kaltlanga 

project a lo tan tawh te chu hluihlawn mai lova chhunzawm zelna tura sum tam tak 

mai cheng nuai 11,000 ruahmanna an siam te hi a hluin ropui ka ti a. Sorkar hmasain 

thil tha a lo tih te a chhunzawm zel a ni tih hi a tak takin hmuh theihin a awm a, a 

lawmawm tak zet zet a ni. 

 Py Dy. Speaker, PWD road fund atan pawh ruahmanna tam tak mai SEDP 

hnuaiah cheng nuai 15,000 dah tawh bakah nuai 5,000 dah hran tum a la ni leh zel te 

pawh hi a lawmawm ka ti a. Tin, Aizawl khawpui kan hria a, kan chep tan tawh em 

em a, kan buaipui tlang theuh a ni tawh a. Lirthei phei chu intlan chhawk dan 

ngaihtuahin tunah hian a tha ber, a enge tha ber ang tih zawn a ni a. Tin, a tha ber tur 

pawh tunah hian ngaihtuah chhuah thiam har khawpin kan buai tan mek a ni a. Kan 

motor, kan lirthei pun dan te kan thlir chuan kan hria ang a, nitin Transport Office-a 

motor in register thar te kan en chuan, a pun dan rate han en chuan kan kawng leh 

kan parking hmun te a pung ve rih si lo a.  Chuta tan chuan kan CM zahawm tak, 

kan House Leader-in a lo sawi fo  tawh thin angin, mi te tih ngai pawha hriat loh thil 

thar duhawm tak mai Parking House Support System (PAHOSS) kalpui mek 

tihhlawhtlin nan nuai 6,000 lai dah a ni te hian kan ram khawpui ber he Aizawl, kan  

Jerusalem chinfel tumna kawngah ruahmanna thar mitinin kan chhawr theih tur a 

thlawn liau liaua he sum hman dan tur ruahmanna a han awm te, parking house siam 

duh ten hmun remchang leh an in leh lo ten a zir phawt chuan a thlawn liau liaua 

mipuite tan ruahmanna he sorkar-in nuai 6,000 lai siam a tuna a bul tan nan a kalpui 

mek te hi Pu Dy. Speaker, a tha thlawtin ka hria a, a lawmawm ka ti a. 

  He budget hi a belhchian tlak hlein ka hria a. Ram dang hmun dang atanga 

lo kal te pawh hian kan khawpui chhung, kan ram, kan motor lirthei che vel an han 

hmuh pawh hian an sawi thin chu kan khawpui hi a reh duk mai a, horn hmeh lohna 

khawpui a ni a, heng te pawh hi ka sawi kai talh duh a, Pu Dy. Speaker, chhunzawm 

zel a va tha em! Intibuai lo in kan motor, lirthei kal vel te pawh hi tunhnai lawkah 

hian he problem hi solve a nih theih mai te pawh a beiseiawm a. 

 Tun atanga kum 10-ah chuan hetianga kan kal zel chuan kan kawng sir 

motor park hnawk tak tak te pawh hi inthliarfel in he PAHOSS-ah hian felfai zawkin 

a indah luh vek theih ka beisei a, a lawmawm ka ti tak zet bawk a ni. 

 Tin, Pu Dy. Speaker, ka sawi leh duh chu Lokayukta-ah vaibelchhe 3.71 lai 

mai dah a ni hian eirukna leh kawng hrang hranga helam thubuai chhuitu tur, helam 

kawngah hian kan sorkar hian tih tak tak in hma a la tih hi chiang takin a lang in ka 

hria a, a lawmawm ka ti tak zet zet a. A tak taka hetianga ke kan han pen te hi Pu 

Dy. Speaker, a chhuanawm tak zet zetin ka hria a ni. 

 Tin, power indaihlohna a nasa em em thin a, mihringte mamawh chu tui leh 

power, a pawimawh em a, kawngpui tha te kan han aupui thin a ni a. Tui emergency 

bill supplementary demand-a siamrem ngai thin (Dy. SPEAKER : I hun a tawp e) 

Pu Dy. Speaker, kan sawi zo lawk ang e helai te chu. Cheng nuai 3,000 lai dah a ni 

te hi a van lawmawm em! Tin, kawlphetha neihna tura bill chinfel nan nuai 3,000 

dah hran a ni te hi a lawmawm ka ti tak zet zet a. He 2019-2020 budget hi Pu Dy. 

Speaker, a thlamuan thlak hlein ka hria. Ka lawm e. 

DEPUTY SPEAKER : Hun kan hmang thiam thin hle mai. Tunge kan 

sawm leh ang? Pu C. Ngunlianchunga i sawm ang u. 

PU C. NGUNLIANCHUNGA : Pu Deputy Speaker, ka lawm e. Kei hi 

ka aw a chak vak lo a, chuvang chuan tui ka in zeuh chang pawhin min hrethiam 

dawn nia. Kan Group Leader khan minute 5 min spare a, kha kha keiin ka’n ring ve 

ang a. Kan budget 2020 sorkar tharin a rawn pharh a, member te’n an fak liam liam 

a, a fakawmna chin pawh a awmin ka hria a, a fiah tha ang reng a. Chutihrual chuan 

kei chuan sawisel tur a tam in ka hria. A chhan chu budget kan han keu a, kan 

budget figure `10692.30 atang khan bel a’n ni nghal pawp mai a, in budget speech 

chauh kha keu ula, bel chawp a ni, original a ni lo a ni. 

 Tichuan, kan en zel a, thenkhatah hian kum 2020 a awm laiin thenkhatah 18, 

19 leh 20 tih ringawt khan helaia a inziah dan hi ka hriatthiam loh vang nge. He 

budget speech bu khatah hian 2020 tih leh 2019-20 tih chauh ziak te a awm a, bu 

khat inziak theuh theuh si ah hian Pu Deputy Speaker, kan budget hi a chianglo 

khawpin ka hria. Tichuan, kan sorkar hi kan inen fimkhur a pawimawh khawpin ka 

hria, bul kan tan dawn chauh a nia. Kan full budget  kan Finance Minister zahawm 

takin bel chawp a rawn pharh a. Tichuan, Choice  of the People published by  

Information & Public Relation Department, Govt. of Mizoram hian bel chawp 

Choice of the People a rawn dah bawk a ni. Hon. member, MLA Pu K.T. Rokhaw, 

member zahawm tak hi Tuipang bial, bial tawp ber a nih avanga dah hniam bik a ni 

nge, a chhung ka han keu chuan Pu Rosik Mohan, vawiina CADC, CEM kha 

original-ah a awm a ni. Pu Deputy Speaker, hei hi i hmuh atan kan pawt thla ang a, ( 

Pu Deputy Speaker, kha kha sorkar in a publish em ni?) Ni e, published by 

Information & Public Relation Department, Govt. of Mizoram a ni e. Hei hi 

Information atanga kan dawn a ni. Vawkte mawng pawp  sem lai kha chu  eng pawh 

ni se document-ah a awm a, vawiin ah hian ka rawn show a ni hei hi member te… 

(Dy. SPEAKER :  Kha kha i rawn lekchhuak si a, House property-ah i rawn dah 

dawn nge?) A tha khawp ang chu Pu Deputy Speaker. Amah aia hmel tha daih an 

bel leh nghal a.  

  Tichuan, ni 15.4.2019 ah hian Shri C. Ngunlianchunga MLA, 

Mizoram Supply of Statistical Hand Book, Mizoram 2018 tih min rawn pe ve leh a. 

Chutah chuan Dr. K. Beichhua hi Excise & Narcotic Minister a ni a, he statistical 

hand book-ah hian Excise & Narcotic Department hi a awmlo reng reng. Pu Deputy 

Speaker, kan sorkar thar hi kan fimkhura kan inuluk a ngai khawpin ka hria. First 

budget speech atangin ‘bel chawp’ in bul kan han tan hi kan inenchian a ngaiin ka 

hria. Mathaia 24 ah chuan, “Lehkha ziaktute leh Pharisaite u, thlanlung hnawih var 

ang in ni. A chhungah erawh chuan ruhro leh thil bawlhawh hlir a awm si a” tih kha 

kan ang palh ang tih a hlauhawmin ka hria a. 

 Vawiinah budget discussion kan nei a, general discussion a ni a, official lam 

an tlem khawp mai a, kan Chief Minister, Fin. Minister tihsual chu a ni hauhlo ang 

a, a buatsaihtute chu official an ni. Chuvang chuan kan official-te an fimkhur a 

ngaiin ka hria a, thuhmaah chu chu ka han sawi duh a ni. 

 Budget kan han sawi a, kan lawm tlang viau a, a lawmawm pawhin ka ring a. 

Keini lam atang erawh chuan han lawmna tur erawh hi chu a awm meuh em ni aw, 

ka ti a. Pakhatnaah chuan, MLA angin MLA fund cheng nuai 100 nei thin nuai 150 

ah a han chho a, hei erawh hi chu a lawmawm ve khawpin ka hria, keini i veilama 

thute tan hian. Chu bak chu han lawmna tur teh vak a awm em maw ni le ka ti a ni. 

Kan budget kan hria a, cheng nuai 10,692.3 (singkhat leh zaruk leh sawmkua pahnih 

leh sing thum) atangin thawktute, fatu hlui lamah chuan cheng nuai 8,403 leh nuai 

52 a ni a, mipui lam chanah chuan cheng nuai 22,280 leh 78,000 a ni a. A percent a 

chhut chuan a thawktu lamah chuan 78.59% a kal a, mipui lamah 21.41% chauh a 

ni. Hei hi budget tha tak a ni thei dawn em ni? Sorkarin budget a siamin a ram 

mipute chan a voh tur a nih lain vawiinah chuan a ram mipuite, ro kan rel saka te leh 

rawng kan bawl saka te chavo tur erawh chu 21% chauh a nih hi. Budget thalo tak 

ram mipuite tan chuan niin kei chuan ka hria. 

 Chutiang chuan kan han lawm viau a, kan han fak viau lai hian sa talh thin 

ho hian an ti a, bawngte, sialte han talh hian a ei tlak hi 71% te an ti a, ar te phei chu 

50% vel chuah hi a ei tlak a, a bak hi chu paih tur vek an ti a. Vawiina kan budget-ah 

hian a ram mipui ei tur chu a chaurau khawp mai a, chu chu kan dinhmun dik tak 

niin a lang a. 

 Tin, helaiah hian SEDP te kan ti a, kan la sawi zel ang a, a speech-ah hian 

kan hmu a, a te sep sep kal a tam hle a ni. Nichinah khan Pu Deputy Speaker, sorkar 

thar a lo pian khan kan House Leader in a sawi chu, “Zu zawrh kan ban ang a, 

ruihhlo ngaite enkawlna kan ngaipawimawh ang” a ti a. Tichuan zu zawrh chu kan 

han ti tawp a, Dr. K. Beichhua, Minister fel takin mawhphurhna a han la a, a ani 

pawhin  a lo hrechiang biklo te pawh a ni ang a, duh chen chen dry area-a puan te an 

han tum a, High Court-in a han stay a, (DY. SPEAKER: Minute 1 i la nei e.) Chuti 

chauh chu maw? Pu Deputy Speaker, khawngaih takin, nang pawh he lama i thut 

laiin thahnem i ngaih viau kha. General Discussion a ni a, tin, kan leader khan 

minute 5 a kalsan a, ‘kha kha i ring thei ang’ Speaker khan a ti a.  

 Tichuan Pu Deputy Speaker, ka ngaih pawimawh em em chu District 

Council and Minority Affairs-ah hian 2018-19-ah khan salary atan hian cheng nuaih 

11,552.05 a ni a, tichuan kumin 2019 leh 2020-ah hian cheng nuai 14,971/30000 a ni 

a, he kan demand zawng zawng ah hian 7th pay avangin 2018-19 aiin Salary Head-

ah a pung vek a ni. Eng vanga District Council te Lai ah hian nuai 580/75,000 in 

salary head-ah a tlem a, tichuan non-salary head-ah hian nuai 49 leh 4,000-in 

demand no 27-naah khan a pung ve thung a. Tin, LADC-ah hian 2018-19 kuminah 

hian cheng nuai 107-in salary head-ah hian a tlem a; tin, non salary-ah hian cheng 

nuai 47.42-in a pung ve thung a. CADC-ah hian 2018-19 aiin salary head-ah hian 

nuai 361.01-in a tlem a; tin, non-salary-ah hian cheng nuai 23-in a pung ve thung a 

ni. 

 Pu Deputy Speaker, mi hnathawktu hlawh chu bata ruat a ni, salary chu 

salary a ni a. Hei hi Pu Deputy Speaker, khawngaih takin a pawimawh em a, ram 

issue tak tak pawh a ni a, 6th pay anga hlawh hi siam sak niin a lang a, he 7th pay 

hman dawn lai khan Pathian leh hotute duhsakna avangin Minister angin cabinet-ah 

kan tel ve a, July ah 7th pay kha hmang tura tih a ni a, khatih lai khan District 

Council te leh PSU te an tel loh avangin ngaihtuah that niin September atanga kan 

zavaia Mizoram sorkar hnuaia thawk zawng zawng, grant-in-aid system te nen pawh 

a daih theihna tur atan tih kha 7th pay kha hman tir an ni a. 2018-2019 khan Lai 

Autonomous District Council-ah te, Chakma-ah te, Mara-ah te 7th Pay hman an ni. 

He kum khat lo kal turah hian District Council te hi he kan sorkar hian 7th pay kha a 

hman tir ve dawn lo em ni? Enge ni tihsual palh tih lai kha khawngaih takin hei 

DCA Minister a awm lova, khawngaih takin min lo enchian sak se tih ka duh khawp 

mai a. 

 Tin, SEDP chungchangte pawh Pu Deputy Speaker, sawi tur a tam khawp 

mai a, kan han ti a, kan Chief Minister zahawm takin, tuihna, tuidawn lian tak lo kal 

a, tuikhur danga luang chhuak hum hum, cheng nuai 3 chhungkaw tinin in dawng 

ang tia beisei em em, amah ngei pawhin vawiinah a sawi a. Vawk an talh a, a ril 

pawh pawrh hmain mipuiten kan dawh huai huai tawh lai a, engzat teh vak mah 

cheng nuai 75,000 atanga cheng nuai 30,000 vel kha normal fund atana hman tur 

awm chauh, chu pawh chu a danga la pawhpen leh turte ruahman a ni kha kan ram 

mipuite kan kaihhruai tumnaah hian, he ram leh he sorkar hian ram mipuite kawng 

dik leh thudik zirtir ila, kawhhmuh ila a tha khawpin ka hria. 

 Vawiinah kan budget a lo lang ta a, kan sorkar chuan chhungtin hnenah 

cheng nuai 3 kan pe ang an ti a. Helai a pek dan tur pawh hi ka ngaihtuah thin a, kan 

bial sawtah Bangladesh border te, Burma border-ah te khian eng project nge kan 

siam ang, Mau lo ti se  a mau man aiin a  phurhna man a to ang a, ran vulh se chuti 

bawk, helai tak hi a manganthlak hlein ka hria a. Pu Deputy Speaker, sawi tur a tam 

hle si a, minute 15 kan ti a, minute 10 ka hmang chiah em maw ni le? 

 Pu Deputy Speaker, eng pawh ni se, khawngaih takin, DC thar te kan han  

lawm em em a, tuna DC kan neih lai ten nuai 1000 chuang kumtin an  inenkawlna 

turah keinin nuai 500 kan pe a, building sak a ngai ang a, building pakhat sak nan 

pawh tunlai chuan nuai 500/ 600/700 te a lo ni, ramri ni se vawiin thlengin chinfel 

pawh a la awm si lo, hei hi lawm em emna tur a awm em ni?  Kan sorkarin vawiina 

budget kan pharh takah hian ram mipuite chan a awm lo hi a vanduai thlak ka ti a ni. 

Pu Deputy Speaker, hun min pek belh a ka lawm e. 

DEPUTY  SPEAKER  : Member zahawm tak Pu 

Ngunlianchunga hi damlohna a neih avangin tui a in zeuh zeuh te pawh kha kan 

hriatthiam a tul a ni tih kha ka’n sawi duh a. A lo tuipui deuh ber a niang e ka’n ti 

deuh a ni. 

 Pu Lalrintluanga Sailo  i lo sawm ang u. 

Pu LALRINTLUANGA SAILO : Pu Deputy Speaker, ka lawm e. Kum 

2019-2020 full budget vawiina discussion-ah thusawi theihna hun min pek avangin 

lawmawm ka ti a. Ka hmaa thusawitu kha tawngkam a thiam khawp mai a, lawmna 

tur a awm loh thu a sawi a, lawmna pakhat a neih kha kan House Leader leh kan 

Speaker zahawm tak ho tena an relna anga MLA fund nuai 50 a lo pung kha a ni mai 

a. A sem thang tawh si a, a sem lo lamah a tang si a, lawmna kha a neilo niin ka hre 

deuh a, helamah hian lawmna nei tur chuan Pu Deputy Speaker, lo thu phei mai se 

ka ti deuh a. 

 Tin, chhim lam kha a vei khawp mai a, sawlama harsatna hrang hrang kha, 

an hun lai khan an lo chingfel lo nge ni a, an vawkte semna zozai te khan lo ti deuh 

se chuan a tha tur a nia, a mawngping lo deuh hlek te kha lo ti se sawlam pawh an lo 

in develop turah ka ngai deuh a ni. 

 Pu Deputy Speaker, vawiinah hian a lawmawm hlein ka hria a, kan hotu 

hmasa ten min zirtir angin, mirethei te lam hawi budget niin ka hria a, vawiina kan 

budget han sawi tur hi, a lehlamah chuan party angin hun kan hmang a, kawng hrang 

hrangin, chulaiah chuan engpawh ni sela, party ten policy kan nei a, chu  kan  policy  

chhungah  chuan kan  hmaa  sorkar  kalta  khan  NLUP  kha  an  flagship  

programme  a  ni  a.  An  flagship  programme-ah  khan  kan  sorkar  veleh  ‘In  

tinah  cheng  nuaikhat  kan  sem  ang’  kha  an  ti  a.  Amaherawhchu,  2008-a  

inthlang  kha  2009  budget-ah  an  rawn  tilang  lova,  2010-ah  khan  an  la  tilang  

lo  fova.  2011  ah  khan  cheng  nuai  23,000  kha  an  rawn  dah  ve  ta  kha  a  ni  a.  

Vawiinah  kan  Finance  Minister,  kan  House  Leader  zahawm  tak  ni  bawkin    a  

vawikhatna  atan  kan  budget-ah  SEDP,  kan  flagship  programme  atan  cheng  

nuai  75,000  a  dah  hi  a  tam  hlein  ka  hria,  a  bultan  nan  chuan.  Tin,  sorkar  

hmasate  nena  han  buk  phei  chuan  a  ngaihna  awm  ngang  lovin  ka  hre  

deuhhlek  a  ni.  Chutihrual  chuan  kuthnathawktu  ten  an  thawhchhuah  atanga  

hma  an  lak  dan  tur  kawng  hrang  hrang  kawhhmuh  turin  helaiah  cheng  nuai  

75,000  a  dah  satliah  mai  ni lovin  SEDP  normal  fund-ah  cheng  nuai  30,000  

an  dah  leh  te  hi  a  ropui  hlein  ka  hria  a.  He  cheng  nuai  30,000  a  lo  lannaah  

hian  department  leh  thiamna  bik  neiten  project  report  te  siama  a  

tihhlawhtlinna  tur  atana  ram pawn,  foreign  thlenga  hma  an  lak  theih  nan  leh  

chutiang  buaipui  nan  chuan  a  taka  hlenchhuah  a  nih  theih  nan  normal fund  hi  

dah  a  ni  tihte  kan  han  hmu  zel  a,  hei  hi  a  lawmawm  ka  ti  a.  SEDP  

programme  kan  kalpui  tur  hi  kan  hlawhtling  ngei  dawn  a  ni  tih  hi  a  

langchiangin  ka  hria  a  a  lawmawm  ka  ti  a,  lawmthu  ka  sawi  duh  a. 

 Tin,  chu  SEDP  programme  kan  han  kalpuina  atanga  a  hlawk  zia  

mipuiin  an  hriat  chhoh  dawn  avanga  an  hnathawk  nasa  lutuk  kha  an  nat  

phah  ang  tihte  pawh  kha  ngaihtuahna  kan  hotupa in  a  nei  a nih  ka  ring  a.  

Chuta  tana  Health  Care  Scheme  tha  tak  mai  a rawn  duangchhuakte  hi  a  ropui  

hlein  ka  hria  a,  cheng  nuai  5,000 a  han  dah  belh  a.  Tin,  he  Health  Care  

Scheme  a  taka  kalpui  a nihna  atan  doctor  leh  nurse  post   fill  up  na  atana  

cheng  nuai  5,000  han  dah  leh  te  hi  a  ram  hmangaih  thlak  ngawih  ngawihin  

ka  hria  a  ni.  A  lawmawm  hlein  ka  hria  a,  chuvang  chuan,  a  bu  han  keu  

phat  atang  hian  ‘lawmna  tur  hlir  a  lo  ni  e’  ka  ti  duh  a  ni. 

 Chumai  ni lovin  zirna  chungchangah,  zirnaah  hmasawnna  a  awm  a  ni  

tih  hriaa  zirna  ngaihpawimawhna  tura a bik  takin  elementary   level-ah  zirtirtu  

indaihlo  phuhrukna  atana  cheng  nuai  3,000  a  han  dah  te  hi  Pu  Deputy  

Speaker,  lawmawm  ka  ti  zual  a.  Keini  backward  area  lam  phei  khu  chu  kan  

lawm  lehzual  a  ni.  Tukin  zingah    chanchinbuah  khan  a  lo  lang  a,  MPSC  

chungchanga  hna  lak  chungchang  an  Chairman  ten  a  rawn  sawi  a.  Khalaiah  

khan  ‘Hna  kan  lakna  chungchangah  hian  kan  muangchang  lo  a  ni’  tihte  a  lo  

awm  a.  Amaherawhchu,  kan  sorkarin  tun  hunah  hian  Group  ‘B’  Non-

Gazzetted  kha    hmanhmawh  taka  hna lak  te  a tul  avangin  sorkar  kuta  lak let  

leh  te  demna  te  a  awm  thin  a.  Hei  hi  vawiinah  hian ka  tarlang  duh  a,  Pu  

Deputy Speaker,  kan  sorkar  kalta  khan  ka  hriat sual  loh  chuan  August,  2017  

khan  Primary  School  zirtirtu  100  lakna  tur  MPSC-ah  a  pe  phei  niin  ka  hria  

a.  Chutah  chuan  MPSC  chuan  ni  4th  October,  2017-ah  advertisement  a  chhuah  

hman  chauh  mai  a,  sorkarin  a  pek  phei  atanga  thla  2/3 hnuah.  Chutah  chuan  

ni  4th  October,  2017-a  advertisement  a  chhuah  kha  thla 9 a  liam  hnu  ni  19th,  

20th  July,  2018-ah  exam  a  conduct  thei  chauh  a  ni.  Chu  chu  hmanhmawh  

taka  hna  la  an  ni  thei  ang em  aw  ka  ti  a.  Chutah  ni  19th,20th  July,  2018-a  

exam  a  conduct  kha  written  result  kha  thla 7  liam  hnu  ni  1st  February,  2019-

ah  result  a  tichhuak  a,  personal  interview  kha  ni  13th – 17th  March,  2019-ah  a  

nei  thei  a  ni.  Chumi  awmzia  chu  2017,2018  leh  2019  chhungin  MPSC  hian  

Primary  School  zirtirtu  100  a  la  hman  tihna  a  ni  a.  Khatiang  time  table  anga  

kan  kal  dawn  a nih  chuan  kum 3  chhungin  Primary  School  zirtirtu  100  a  la  

hman  a,  chutiang  chuan  vawiinah  hian  kan  sorkarin  zirna  ngaipawimawha  

zirtirtu  loh  theih  loha  hmanhmawh  taka   lak  a  tum  946  nen  hian  kan  

khaikhin  chuan,  946  la  tur  hian  MPSC  tuna  an  kalphungah  chuan  kum  30  

dawn  a  ngai   tihna  kha  a  ni awm  mang e  ka  ti  deuh  a.  Chuvang  chuan  kan  

sorkar  hian  a  tih tur  dik  tak  hi  a va  ti  em!  Ram  hmangaihna  neiin  heng  kan  

zirna  school,  a bik  takin  Elementary  level  ah  kan  indaihlohna  te  inphuhrukna  

tur  kawng  dapin  chak  takin  hma  a  la  te  hi  lawmawm  ka  ti  a.  Chu mai  ni 

lovin  keimahni,  a bik  takin  kan  bialah  pawh  ngaihtuahna  kan  seng  a.  Area  

development  fund  kan  tih,  MLA  Fund  kan  tih  bik  hi  kei pawhin  kan  zirna  a  

tlakhniam  em  avangin  25%  tal  hi  chu  zirna  bikah  hian  hman  ka  tum  nghe  

nghe  a,  chutiang  chuan  hma  kan  la  a  ni  a.  Keini  hi  kan  hnufual  em  em  a,  

nakinah  pawh  kan  la  sawi  ang  a,  a  buaithlakzia  chu  Pu  Deputy Speaker,  he  

House  hian  min  hriatpui  ula  ka  duh  chu sorkar  hmasa  hmasa  leh  tuna  Pu  

Zoramthanga  sorkar  ding  hmasa  khan  SDEO,  West  Phaileng-ah  khuan  post  a  

create  a,  tahchuan  tha  tak  mai  min  dah  sak  a,  kan  lawm  hle  mai  a.  

Amaherawhchu,  kum  10  hnua  sorkar  a  lo  din  leh  khan  he  SDEO  hi  a 

ngaihna  a  awm  lo  reng  reng,  world  class  education  min  tiamtute  khan  kum  

10  chhungin  18  an  rawn  post  hman  a   ni.  Chutiang  khawp  chuan  zirna  a  

tlabal  tawh  a,  vawiinah  kan  House  Leader  zahawm  tak  kan  Finance  Minister  

ni  bawkin  a bik  takin  elementary  level-a  zirtirtu  indaihlo  phuhruk  nan  leh  

zirna  hmasawnna  atana  cheng  nuai  3,000 budget-a  a  rawn  tarlang  hi  

lawmawm  ka  ti  hle  a,  lawmthu  ka  sawi  duh  a.  Tin,  a  bikin  keini  khu  

Centrally  Sponsored  Scheme  matching  share  neia  hnuh chhuah  ngaihna  hmun  

area-a  awm  kan  nih  avangin  sorkar  hmasaah  khan  kan  bei  a  dawng  hle  a,  

CSS  te  hi  kan  hmu  ta  manglo  kha  a  ni  a.  Vawiinah  chumi  do  letna  atan  

matching  share  cheng  nuai 17000  kan  budget  speech-a  a lo  lang  hi  lawmawm  

ka  ti  tak zet  zet  a  ni  tih    ka  sawi  duh  a. 

 Tin  kawng  tlabal  siamthatna  atan  cheng  nuai  15,000  lo  lang  te,  PWD  

Road  Fund  Board-ah  cheng  nuai  15000  piahlamah  cheng  nuai  5000  dah belh  

a  ni  te  hi  lawmawm  ka  ti  a.  Kan  inkalpawhna  kawngte  a  chhe  em  em  tih  

kan  hria  a,  vawiinah  chak  takin  he  sorkar  hian  hma  han  la  chho va,  tam  tak  

chu  hmalakna  nei  tawh  mahse  a bik  takin  keini  bial  tan  chuan  lawmna  tur  

hlir  a lo  ni  tih  hi  a  langin  ka  hria  a,  he  budget  speech  ah  hian  lawmawm  

kan  ti  tak zet  zet  a  ni  tih   ka  sawi  leh  duh  a. 

 Tin,  ka  ngaihpawimawh  ve  em  em  thin  a  awm  a,  mirethei  te  te,  

nitina  inhlawhfa  thin  ang  chi  te  leh  Muster  Roll-a  in  hlawhfate  chungchanga  

sorkar  hmalakna,  minimum  wages  rate  thar  tha  taka  M.R-te  tana  hlawh  pekna  

tur  cheng  nuai  8,500  budget  speech-a  lo  langte  pawh  hi  a  lawmawm  ka  ti  

tak zet  zet  a  ni.   

 Pu  Deputy Speaker,   UD&PA-ah  hmanni  khan  Parking  House  Supports  

System  launching  programme-ah  kan  tel  ve  a.  Hmanniah  ka  sawi  tawh  a,  han  

sawi nawn  leh  duh  lai  ka  nei  a,  kan  House  Leader  zahawm  tak  hi  thikna  leh  

itsikna  nei  miahlo  a  nih  zia  a  langin  ka  hria  a,  kan  thiante,  tawngkam  

mawilo  nilo  se  la,  kan  chhiatna  duha  min  bei  ngat  ngattute  pawh  kha,  a  nuai  

za  tel  a  thlawna  an  han  dawng  kha,  a  semtu  kan  House  Leader  zahawm  tak  

hmel  ka  en  khan  Isua  hmel  hmu  tlatin  ka  inhria  a,  lawmawm  ka  ti  tak zet  

zet  a,  chungte  chuan  min  rawn  phone  a  ni.  NLUP  an  sem  a,  cheng  20,000  

emaw,  vawkte  pahnih/khat  lek  dawng  tur  pawhin  Congress-a  in  enroll  a  ngai  

thin  a,  vawiinah  hian  a  lo  bo  ta  zel  te  pawh  hi  lawmawm  ka  ti  a,  Pathian  

min  hruaina  hi  kan  hotupa  kaltlang  hian  a  van  nasa  em  ka  ti  a. 

 A  tawp  berah  chuan  Pu  Deputy Speaker,  vawiinah  hian  budget  tha  tak  

mai  a  bu  a  an  buatsaih  bakah,  keini  ang  mi  thiamlo  tana  hriatthiam  theih  

tura  Mizo  tawng  fel  fai  tak  maia  an  han  tarlang  hi  lawmawm  ka  ti  a,  chutih  

rual  chuan  nichina    member  zahawm  takin  a  rawn  sawi  a  figure  mistake  

avanga  bel  lo  awm  te  kha  tih  awm  tak  a  ni  e,  inthlanpui  kan  hmachhawn a,  

Model  Code  of  Conduct  nen  kan  inchiahpiah  luai  luai  laia  khatiang  an  rawn  

tihpalh  keuh  lai  lo  awm  kha  chu  kan  enmil  thiam  a  thain  ka  hria  a,  tihsual  

an  nei  tlem  ngawt  zawkin  ka  hria  a  ni  tih    Pu  Deputy Speaker,  ka rawn  sawi  

a  ni.  Ka  lawm  e. 

DEPUTY  SPEAKER : Member  zahawm tak  Pu  Lianchunga  kha,  

nichina  i  lehkhabu  rawn  lek  chhuah  kha .. House  property-ah  i  rawn  dah  leh  

mai  dawn  em  ni   kan  ti  a  ni.  Aw  le,  tunge  kan  sawm  leh  ang  le,  sawi  tur  

kan  la  awm  em?  Vawiinah  hian  kan  zawh  hman  loh  chuan  naktukah  tih  

chhunzawm  leh  tur  a  ni  a,  kan  ruahman  ang  khan,  Opposition  Group  Leader  

lam  te  kan  sawm  tawh  mai  dawn  em  ni  ?    Pu  K.T.Rokhaw,  member  

zahawm tak  i  sawm  ang  u. 

PU  K.T. ROKHAW : Pu  Deputy Speaker,  budget  discussion-a  thusawi  ve  

thei  tura  hun  tha  ka  nei  hi  ka  lawm  khawp  a.  He  kan  budget  Finance  

Minister-in  a  ruahmanna  atanga  a  lan danah  chuan  kum  khat  chhunga  kan  

pawisa  hman  tur  hi  cheng  vaibelchhe    10692.30  a  ni  a,  hemi  atang  hian  

Mizoram-in  a  tum ve  tur  hi  10%  a  ni  a,  a  bak  82.5  hi  sorkar  laipui  atanga  

sum  beisei  chu  a  nih  hmel  a.  Sorkar  hnathawk  hlawh  leh  pension  te  hi,  

revenue  expenditure  hi  cheng vaibelchhe 8403.52  a  ni  a,  hei  hi  budget  pum 

pui  atanga  chhut  chuan 78.59%  lai  a  ni  ta  a  ni.  Chuvang  chuan,  hmasawnna  

hnathawhna  tur  capital  expenditure  hi  a  tam  thei  ta  lova,  vaibelchhe 2288.78  

a  ni  ta  a,  chu  chu  a  percent-ah  chuan  21.40%  vel  tihna  a  ni,  a  tlem  hle  a  

ni.  Chuvangin,  hmasawnna  hnathawhna  tur  development  work  hi  a  tlem  hle  

dawn  ta  a  ni.  Hemi  avang  hian  kan  Chief  Minister  leh  Minister-te  hi  tan  a  

ngai  hle  dawn  a  ni. Kan Chief Minister-in he budget hi chu a chi tur chauh tia he 

House min thlamuante kha kan rilruah a lian khawp mai a.  Pawisa haichhuahna 

kawngah theihtawp a chhuah kan ring a, kan lawm hle a ni.  Tin, helaia ka 

ngaihpawimawh em em bik chu Pu Speaker, state sorkar tax lak atanga tum ve tur 

state owned tax revenue, vaibelchhe 573.69 leh chhiah pawn lam atanga lak luh tur 

non tax revenue cheng vaibelchhe 459.30, a vaiin vaibelchhe 1032.99 a ni a. Kum 

hmasa lama chhiah lak thinna thenkhat tihtawp a ni a, zu tax te, lirthei life-time tax 

te lak a ni tawh dawn lo a. Chumi laia sorkar sum lakluh tur cheng vaibelchhe 225.8-

a tihpun a nih tho dawn avang hian sum lakluh dan tur nasa takin dap belh a ngai 

dawn a ni. Chhiah leh fee a san chhoh hmel a, mipui atanga chhiah lak a ngai dawn 

tlat niin a lang a, chuvang chuan he budget atang hian mipui dinhmun hi a 

derthawng tlatin ka hria a ni.   

 Chuvang chuan he budget hi ka ngaihtuah a, mipui tan chuan lawmna tur a 

awmin ka hre lova, sorkar tan chuan mipui atanga chhiah a lak loh chuan he 

vaibelchhe 225.8 hi mipui atanga chhiah khawn leh a ngai dawn si a, chuvang chuan 

he budget hi mipui tan lungngaihna budget niin ka hria.   

 Tin, SEDP-ah vaibelchhe 750 dah a ni a, dah tam viau anga a lan lai hian han 

bih chian chuan belhchian a dawl lo hlein ka hria. SEDP-a tel awm lo tak sorkar sum 

hmanna tur pangngaia kal tur, a bik takin district thar 3 tan cheng vaibelchhe 8; tin, 

doctor leh nurse post ruak hnawhkhahna tur cheng vaibelchhe 50 te, zitirtu 

indaihlohna phuhruk nan cheng vaibelchhe 30 te, kawng siam thatna tur te, a vaia an 

dah hi hun ka neih loh avangin vaibelchhe 3083.55 a tling a ni. 

 Chuvangin budget abstract statement atanga a lan danin normal SEDP atan 

leh other priority atana cheng vaibelchhe 366.45 chauh dah a nih hi, hei hi SEDP-a 

dah chu a ni.  Kan Finance Minister, kan Chief Minster-in campaign laia a sawi thin, 

sum faia cheng nuai 3 zel sem tur a tih pawh kha he budget-ah hian a awm lo a ni. A 

dik tak chuan a beitham hle a ni tih a lang a ni.   

 Pu Speaker, kan Chief Minister zahawm takin Mizoram leiba a tlakhniam zel 

chungchanga term hmasaa thawktute, a bik takin Congress Ministry chunga 

lawmthu a sawina te hi a lawmawm ka ti a.  GSDP atanga chhutin kum 4/5 kal ta 

atang khan, kumtinin leiba hi a tlahniam zel a, tun budget-a kan hmuh ang hian 

2019-2020  leiba hi 32.66 percent-ah a tlahniam ta a ni. Chuvangin Congress sorkar 

kha financial management-ah, sum enkawlnaah chuan an lo rin tlak hle a ni tih hemi 

hian a tilangin ka hria. Chuvang chuan an fakawm  ka ti, a dik tak chuan Congress 

sorkar hunlaia an thil tih a ni.  

 Tin, vawiina budget sawiho mekah hian thil lawmawm tak chu Gross Fiscal 

Deficit chu 2.06 percent-ah a tlahniam a, hei hian Congress sorkar sum enkawl 

thiam zia a lantir a ni. Fiscal Deficit hi .3 percent aia sang tur a ni lova, Congress 

sorkar kha chuan hei hi a hlen chhuak a ni.  Tin, Pu Speaker, hemi te hi hriat ka duh 

khawp mai a, 14th Finance Commission sum min pek Revenue Deficit vaibelchhe 

2716 leh Urban Local Bodies atana vaibelchhe 36.78 leh Disaster Response Fund 

atana vaibelchhe 18-te hi budget-ah khan a vaiin a kimin a lang a.  Mahse State of 

Taxes chhiah central nena kan insem tur atana 14th Finance Commission report-a a 

lan danah chuan vaibelchhe 4,769 hi a ni a.  Mahse budget-a a lan danah chuan 

vaibelchhe 3,885.19 chauh a ni.  Hei hi a difference hi vaibelchhe 884 a ni.  Hei hi a 

tlakhniam nachhan hi kan Finance Minister khan nakinah min hrilh thei se ka lawm 

khawp ang.   

Pu Speaker, helaia ka rilru khawih deuh mai chu MNF sorkar tuna a lo din theih 

nachhan point 2 lian tak chu SEDP nuai 3 chhungkaw tinah kan sem ang tih leh zu 

kan khap ang tih kha a ni a. Chumi lai chuan SEDP nuai 3 sem tur tih hi he House-

ah hian sawi chhuah a ni ta lo a ni. Tin, a pahnihnaah chuan zu kan khap ang tih a ni 

a, vawiinah hian he SEDP-ah hian Excise Department-ah pawisa pakhatmah dah a la 

awm lo. Chumi atang chuan an tlinna, an policy lian ber pahnih kha vawiinah hian 

an theihnghilh ta em ni tih hi ka zawt a ni. Vawiinah hian pakhatmah SEDP pawisa 

hmanna turah hian Excise hi a lang lo a ni. 

SPEAKER  : I zo thei tawh em le? 

PU K.T. ROKHAW : Ka lawm e.  

SPEAKER  : Tunge sawi leh ang? Khi a hun a tawp dawn a minute 

10 a awm tawh lova, i chawl mai ang u hmiang. Naktukah ti leh ila ti rawh u. A 

lawmawm e, kan hahdam ni te pawh a awm ve ang chu. A nih aw. Naktuk dar 10:30 

A.M. ah kan sitting kan tan leh dawn nia.  

 Sitting is adjourned.   3:55 PM 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR FIFTH  SITTING ON  TUESDAY, THE 18th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

 

1. Questions entered in separate list to be asked and oral 
 answers given. 
 

LAYING OF PAPERS 
 
2. Pu ZORAMTHANGA, Hon’ble Chief Minister & Finance 
 Minister to  lay on the Table of the House a copy each of the 
 following : 
 
 i) Finance Accounts 2017-2018 Volume-I relating to 
  Government of Mizoram.  
 
 ii) Finance Accounts 2017-2018 Volume-II relating to 
  Government of Mizoram. 
 
 iii) Appropriation Accounts 2017-2018 relating to 
  Government of Mizoram. 

 
  
3.  Dr. R. LALTHANGLIANA, Minister to lay on the Table of the 
 House a copy of the Separate Audit Report of the Comptroller 
 & Auditor General of India on the Accounts of The Mizoram 
 Khadi and Village Industries Board, Aizawl for the year ended 
 31 March 2016. 
 
 
4.  Pu  L. THANGMAWIA, to lay on the Table of the House a copy 
 of the Statement of Action taken by the Government against 
 Committee on Local Fund Accounts (COLFA) Further 
 Recommendation contained in the Sixth Report on Technical 
 Inspection Report on Local Administration Department on 
 Urban Local Body and Rural Local Bodies for the year  
 2013- 2014  relating to Local Administration Department.   

PRESENTATION OF REPORT 
 

5. Dr. ZR. THIAMSANGA to present to the House a copy each of 
 the following :  

 i) First Report on Actions taken by the Government on  
 the recommendations contained in the Eleventh  
  Report of  the Subject Committee-III relating to  
   Rashtriya Swasthya Bima Yojana (RSBY) under Health 
  & Family Welfare Department. 

 ii) Second Report of Subject Committee-III relating to 
  National Mission on Oilseeds & Oil Palm under  
   Agriculture Department.  

  

FINANCIAL  BUSINESS 
GENERAL DISCUSSION ON THE BUDGET FOR THE YEAR  

2019-2020. 
 
6. General Discussion on the Budget for the year 2019-2020  
 (to be concluded) 

 
 

 

 

 
 

S.R. ZOKHUMA 
Commissioner & Secretary 

 
 
 

…. 

S P E A K E R    : Chhanna nemin thinur a tikiang thin a, Tawng huatthlala 

erawh chuan thinur a chawk tho thin.        Thufingte 15:1 

 Vawiinah hian kan Deputy Chief Minister zahawm tak Pu Tawnluia a la thei 

lo a. Hei hi sawi ve ziah a ngai thin a, a pawi khawp mai. Zawhna leh chhannaah 

kan kal nghal anga.  

 Starred Question No.56-na zawt turin member zahawm tak Dr. Z.R. 

Thiamsanga i lo sawm ang. 

Dr. Z.R. THIAMSANGA : Pu  Speaker,  ka lawm e. Hon’ble Minister 

Tourism Department chhan atan :  

 Starred Question No.56-na ka zawhna chu hengte hi an ni :  

a)  Tourism department-in Tourist Lodge, Chaltlang to Durtlang Ropeway a 

 siam mek hi engtika zawh tur nge? 

b)  He Ropeway siam hi chhunzawm zel a ni em? 

c)  Chhunzawm loh ni ta se engvanga chhunzawm loh nge a nih? 

d)  Tun sorkar hian chhunzawm a tum em? 

e)  He Ropeway siamtu company leh senso zat tur min hrilh thei em? 

S P E A K E R    : Chhang turin Minister zahawm tak Pu Robert Romawia Royte 

i  lo sawm ang. 

Pu ROBERT ROMAWIA ROYTE, MINISTER    : Pu Speaker, ka lawm e. 

Member zahawm tak Dr. Z.R. Thiamsanga zawhna chhanna chu : 

a)  Ropeway hi zawh hun tur hriat theih a la ni lo a ni. 

b) Tunah hian hna hi chawlh rih a ni. 

c)  Ropeway kalkawng turah hian harsatna a awm a, chu chu chinfel a nih loh 

 chuan chhunzawm theih a ni lo. 

d)  Tun sorkar hian heng harsatna awmte hi chinfel a tum mek a ni. 

e)  A siamtu company chu Ropeway & Resorts Pvt. Ltd. Kolkata te an ni. A 

 senso zat tur chu ` 2482.58 lakhs a ni. Ka lawm e. 

S P E A K E R    : Phar nasa hle mai, a phar hmasa ber Dr. F. Lalnunmawia i lo 

sawm ang. 

Dr. F. LALNUNMAWIA  : Pu Speaker, ka lawm e. 

 Zawhbelhna tlem ka zawh duh  chu sorkar hmasa hun chhung khan Tourism 

Department hian hna Mizoram hmun hrang hrangah hna a thawk a. Chu chu 

document enge maw te kan nei nual a. Hmun tam tak an hnathawhna hi zawh mumal 

si loh, sum tam tak hman tawh si, a then chu tihtawp leh delink te a ni a, a project 

central atanga an rawn tihtawp leh te. Tin, hmun tam tak an hmalaknaah hian 

zawhfel si loh, a taka hman theih si loh leh sum sen nasat si hi a tam viauin a lang a.  

 Tin, kan bial Lungleng ramah te pawh sum eng emaw zat hmanga, hman tlak 

tak tak si loha kalpuite a awm a ni. Hmun hrang hrangah Integrated Development of 

Eco-Tourism Desk Station tih te, Development of Eco-Tourists Eco Adventure Kid 

tih te hmun hrang hrangah hian siam/kalpui a ni a. A lan dan maiah hian sorkar 

hmasa chhung khan Tourism lamah hian sum siam nan hian kan hmang deuh em? A 

tak tak tourists hip zawnga hmasawnna hlawhtling tak tak si lo hian tihte 

ngaihtuahnaah a lo lut a. Minister zahawm tak hian heng Mizoram hmun hrang 

hranga project kan kalpuite hi min chhuichian sak thei em?  

 Tin, tun aia mumal leh tha zawk hian kalpui dan min ngaituah sak thei em tih 

kha ka zawhbelhna a ni e.  

S P E A K E R : Helamah ka lak pawlh dawn opposition lam hi a ngai 

tlat. Pu C. Lalsawivunga member zahawm tak i lo sawm ang. 

Pu  C. LALSAWIVUNGA : Pu Speaker, ka lawm e. Development of Eco-

Tourism hnuaia hnathawh Durtlang leh Chaltlang-ah te hian component eng zat nge 

thawh zawh a nih tawh tih leh heng hna te hi guidelines anga hnathawh zawh hun tur 

min hrilh thei em tih kha ka zawhbelhna a ni e.  

S P E A K E R : No.63-na leh 64-na a la awm a. In la zawt leh dawn 

nia. Zawhna neitu Dr. Thiamsanga i lo sawm ang.  

Dr. Z.R. THIAMSANGA  : Pu Speaker, ka lawm e. 

 Tourist Lodge Chaltlang to Durtlang thlunzawmna tur ropeway siam hi ka 

hriat sual loh chuan nikum kum bul ni 3.4.2018 khan, khatih hunlaia Tourism 

Minister zahawm tak khan Asia rama ropeway sei ber tur a nih thu kha a sawiin ka 

hria a. Khami a foundation hawn ni pawh khan Pu Speaker, nang pawh kha i tel 

khan ka hria a. Hei hi Mizo te tan pawh thil thar, khualzinte tan pawh Mizoram an lo 

tlawh chakna tur thil pawimawh tak, Mizo faten kan nghahhleh em em a ni a. 

Chuvangin, hei hi tun kan sorkar hian chhunzawm turin ruahmanna a rawn siam kha 

a lawmawm hlein ka hria.  

 Ka han zawhbelh duh chu Rural Home Stay Scheme hnuaiah Champhai 

district hi pilot district niin ka hria a. Tah khan khua Vangchhia te, Dungtlang te, 

Vaphai te, Zokhawthar leh Hnahlan leh Chawngtlai, Khawbung te kha thlan an ni a. 

He scheme hi a taka kalpui a ni tawh em tih ka zawt duh a. A taka kalpui tawh ni se 

heng khua atang hian Rural Home Stay Scheme hnuaia mikhual thleng tawh zat te hi 

a hriat theih em tih leh Reiek tlanga Zokhua sak mek hi physical report min hrilh 

thei em? Sak zawh tawh ni se tu kuta awm tur nge tih kha ka zawhna a ni e. Pu 

Speaker, ka lawm e.  

S P E A K E R : Chhang turin Minister zahawm tak, a hla deuh karkik 

deuh deuh pawh a awm a, a theih chin chin chhang turin ka sawm e.  

Pu  ROBERT ROMAWIA ROYTE, MINISTER   :  Pu Speaker, ka lawm e. 

Zawh belhnaa Prof. F. Lalnunmawia zawhna leh rawn sawichhuah kha a pawimawh 

khawp mai a. Ni e, Tourism Department hi ka lak tirh atangin  a luhaithlak khawp 

mai a, Assembly Session kan neih hmasak ber tum pawh khan ka sawi chhuak  

tawh a. 

 Tourism Department ka han enkawl tirha kan liability (kan leiba) work order 

te issue vek tawh si, mahse, a scheme decline (tihtawp) avanga sum lo kal leh ta si lo 

avanga liabilities awm kha cheng nuai 4000/- zet a ni tih khami tum pawh khan ka 

sawi tawh a, tun tumah pawh hian sawi nawn leh a ngai a ni. Chu chu PIDDC  an tih 

scheme central sorkarin  2015-a a decline thut avang khan  khami scheme hnuaia 

Mizoram hmun hrang hrang hmun 19 laia hnathawh mekna, contractor-ten an thawh 

mawlh mawlhna kha ti tawp a ngai a. Central-in a tihtawp a. Kan state sorkar 

atangin  chhunzawmna mai tur pawisa a awm bawk si loh avang khan  tangkhang 

tam tak a awm a, chu chu kan harsatna bul lo intan chhoh dan a ni. 

 Chung avang chuan infra-structure lian tak tak bul tan tawh 20% zawh tawh 

te, 30% aia tam zawh tawh te, thenkhat chu tung uaih tawh ang chi te  zawh lohin a 

awm ta a. Hemi chungchang hi kan hma hun lamah pawh khan theihtawp 

Department-in an lo chhuahna a ni a, mahse, thil  tih zung zung theih a ni lova. 

Scheme ber a tawp si avang khan a Ministry, Ministry of Tourism hnuai vek atanga 

scheme dang han subsume-na tur siam a awm lova. He scheme tawp dan hi scheme 

tawp dan mak tak ni te pawhin ka hria . Scheme lian a tawp chuan scheme dang 

Ministry atangin subsume (pakaina) tur ruahman thin a ni tlangpuiin ka hre ve a.  

Chutiang chu Tourism Ministry-a a awm loh avangin harsatna kan tawk chho nasa 

tih kha  sawifiah nan hian ka hmang duh a. 

 Tichuan hmun tam takah MLA zahawm tak tak te pawhin in rawn sawi 

hlawm a, ti hian kal ngaihna an hre lova, zawh law law si loh hian  Tourist Lodge  

facilities dang tepawh a tam.  Ngaihtuah ngai in rawn tih thin kha hemi scheme 

delink vang a ni tih ka sawi duh a ni.  

 Tichuan theih ang angin kan han sorkar ve hnuah hian tan kan han la zui ve 

a, tunah hian beiseina kawl chhete chuan a eng ve hian ka hria a. Tourism Ministry 

hrim hrim atang hi chuan  kha a scheme delink tawh project ho chhunzawm  dan hi 

chu kan sorkar hnuah pawh  Delhi lamah ka zuk zin ve a, Minister te, Secretary te ka 

zuk ti tipui ve ngial na ah pawh chance a awm lo khawp mai.  Mahse, kawng dang 

department-in kan zawng zel a.  Tunah hian NEC  leh  DONER lam te kan dawr a.  

Chung chu helaia kan gap neih hi a bridge tura DONER Ministry leh NEC lo din 

chhan hi chu  line department leh line ministry lian te tih zawh  theih loh leh  tih 

zawh sen loh awm ang chi gap rawn bridge tura ding te pawh in ni bawk a. 

Mizoramah chuan kan laklawhna a ni a, North-east state-ah pawh an laklawhna a ni 

a, ngaih pawimawhah nei teh u tiin ngaihtuahna hmangin kan han bei ve a, tunah 

hian PIDDC scheme atanga  kan lo zawh thui tawh  100% lo zawh ang chi te, 80% 

lo zawh tawh  ang chi te kha chu  min ngaihpawimawhpui khawp mai a. Chung atan 

chuan  tun financial year tawp dawn 29th March, 2019 pawh khan  kan ngenna 

ngaipawimawhin  NEC chuan  rem leh rem loin te pawh ti ila, he House-a sawi lan 

chakawm tak  Pi Lalrodingi, NEC Adviser, Tourism changtu pawh a tangkai hle a, 

chu chu mimal hming mah ni se ka sawi lang duh a.  Chung te nena kan tan tlanna 

avang chuan  nuai 237  ni tain ka hria, physical progress sanna zual  rulhna tur atan 

khan  min rawn pe a, beih zui zel kan tum a ni tih ka sawi duh a ni. 

 Zawhbelhna zawttu Prof. Lalnunmawia rawn sawi ang chi hi  a zavaiin heng 

liabilities leh  la zawh loh ang chi zo duak duak thei lo mah ila kan bei chho zel 

dawn a ni tih ka sawi duh . 

 Tin, member zahawm tak Pu C. Lalsawivunga zawhna, Chaltlang leh 

Durtlang-a Tourism project-ah hian component zawh tawh a awm em tih lai kha a 

tawi zawngin  zawh a la awm lo a ni tiin ka chhang mai ang e.  Tin, Dr. 

ZR.Thiamsanga,  zawhna neitu zawhbelhna Rural Home Stay chungchang kha, 

Rural Home Stay hi  Mizoram tan chuan idea thar te pawh a nihna lai a awm a. 

Champhai District khaw 6  kan cover mek a, hlawhtling takin unit 35 zawh tawh a ni 

a. Tin, an mikhual zat te pawh kan han inzawt a.  Kan hotuten number min rawn pe 

vat a, 1300  chuang hun reilote  Rural Home Stay kan hawn chhung hian Tourism 

Department-in mikhual a nei a. Thingtlang lama mikhual thlenna tur anmahni in te 

han zawma, lo sak belha, kan tanpuina nena tangkawpa an lo tih atangin  mikhual 

duhawm tak tak 1300 chuang an lo thleng hman tawh a ni tih ka sawi duh a.  Home 

Stay-a a unit cost hi a hniam khawp mai a, nuai 2,29,000 /- a ni a, khimi Champhai 

bik khi pilot project a nih ang khan  khaw 6 cover a ni a,  unit khat sak nan kan 

hmang a, unit 35 zawh tawh a ni . 

 Tin, ongoing hi unit 25 Mamit District-ah a awm a. Champhai District tho 

Khawhai-ah phase II-ah unit 7 sak mek a awm bawk a ni. Project Programme cost 

effective tak,  insenso tlem ang hua effect ngah tak, effect nei lian tak project a ni a, 

tun financial year tharah phei chuan  lian zawkin Govt. of India leh  a funding 

agency te nena tangkawpa Rural Home Stay leh Urban Home Stay thleng pawha  

hma lak kan tum a ni tih ka sawi duh a ni.  

 Zawhna neitu  Dr. ZR Thiamsanga zawh belh leh sawi belhna chungchang 

kha  hemi Ropeway Chaltlang atanga  Durtlang Ropeway chungchang hi sawi tur 

tam tak a awm a.  Pre-Feability study (Speaker : Tawitein sawi tum rawh aw. I sawi 

tam chuan a chi lovang). (Pu Speaker, tawitein sawi ka tum ang e). mumal a awm 

loh avangin  a kawngah harsatna a awm han tih ringawt kha high tension lines 

pakhat Power Department, Mizoram sorkar ta leh Power Grid Corporation of India 

ta high tension lines 3 a awm a, a in kar ah khian  khimi khi han sut  a ropeway han 

thlun tlang kha a hmaa beiseina awm chu a ni a, sawi tawh ang khan study lawk 

mumal a awm loh avangin, kha  kha  a  theih  loh  bur  a,  ti  mai  ang,  tuna  kan  

hriat  theih  dan  chinah  chuan.  Kan  sorkar  ve  hnuah  pawh  Delhi -ah  Tourism 

Minister te, Power  Secretary  te  pawh  keimah  ngeiin  ka  zuk  hmu  a,  han  

inkawm  chuan  an  fel  em  em  a,  mahse  ka  D.O.  letter  pawh  min  rawn  chhang  

leh  tawh  a.  Power  Ministry-a  an  hotupa  berin  ‘ he  high  tension  lines  hi  sut  

theih  a  ni  lova,  helaia  in  harsatna  tawh  hi  kan  solve  pui  thei  lo  che  u  a  ni ’,  

tiin  lehkha  min  rawn  thawn  a.  Option awm ta chu  tunah hian kan dil nawn leh 

dawn em tih leh,  a line hi a hnuailamah  kan  kal tir dawn em ni tih leh, a hmun  hi 

kan sawn dawn em ni tih  rawtna a awm a.  A hmun sawn hi sorkar hmasa  hunlai  

khan  khami high tension   line avanga  an tih  theih loh khan  sawtah  Hmuifanga  

sawn an lo dil tawh  a.  Chu  chu  Govt. of India-in Hmuifang-ah chuan mihring  te  

an  lo tlem deuh a, mipui  a hmangtu  an  lo tlem  avangin  an  lo  phal  tawh  lova.  

Kan  han  nih  ve  hnu  khan  a  ngaia  tih  tlang  leh  chu  kan  han  tum  a,  ka  sawi  

tawh  ang  kha  a ni  a.  Tunah hian  Lammual  A.R Ground   atanga  Zemabawk  

lam  hi  option  pakhat  awm  thei  chu  niin  kan  hria  a. Kan  hma  lawk  ni  

26/6/2019-ah  hian  technical  survey  team  kha  an  lo  chhuak  dawn  a.  Mahse,   a  

hmun  sawn  hi  thil  namailo  tak,  Govt. of  India  pawhin  a tih  zen  zen  loh  a nih  

avangin   kan hlawhtling  thei  ang  nge  tih  chu  kan  chiang  lova,  beiseina  erawh  

chu  kan  nei tih  ka sawi  duh  a ni  e.  Pu  Speaker,  ka  lawm  e.  

S P E A K  E R   :      Starred  Question  No. 57 na  zawt  turin  Dr. K.Pachhunga  

kan  sawm  e. 

Dr. K . PACHHUNGA     :     Pu  Speaker,  ka  lawm  e.  Hon’ble  Minister,  

Power  &  Electricity  changtu chhan  atana  ka  zawhna  chu  :  Lunglei South  bial  

chhung  Sailen,  Mautlang,  Vairokai  leh  Ngiautlang hian  power  supply  engtikah  

nge  an  neih  theih  ang tih  ka  zawt e. 

S P E A K E R  :     Chhang  turin  Power  &  Electricity  Minister   Pu  

R.Lalzirliana  i  lo  sawm   ang. 

PU  R. LALZIRLIANA,  MINISTER      :         Pu  Speaker,    member  zahawm  

tak  Pu  K.Pachhunga  zawhna  chhanna  chu -   heng  khua te  hi  tun  kum  2019  

chhungin  tih en  tum  a  ni. 



206 
 

S P E A K E R       : Zawhbelhna  zawt  turin  member  zahawm  tak    Pu  

Lawmawma  Tochhawng    a  phar  hmasa  ber,  i  lo  sawm  ang. 

PU  LAWMAWMA  TOCHHAWNG     :           Pu Speaker,   ka  lawm  e.  Ka  

zawhbelhna  chu  hei  hi  a ni.  Minister  zahawm  tak  P&E  changtu  chhan  atan -   

Lunglei  leh  chhim  lamin  kan  nghah hlelh  em  em  132 Kv   alternate  line  hi  

hun  eng emaw  chen  kalpui  a  ni  ta  a.  Kan  lo  hriat danin  kum  3  lai mai  

contractor  hi  hun  pek  belh  a  ni  chungin  a la  zo  lova.  Kumin  March  thla  kha  

an  hun  pek  belh  hnuhnung  ber,  a tawp  hun  a  ni  a,  mahse,  an  la  zo  lo  cheu  

a ni.  He  line  hi  eng chen  nge  hna thawh  a nih  tawh  a, engtikah  nge  zawh  

theih  beisei  a nih a  Lunglei  lamin  kan  lo  chhawr  theih  ang  le  tih  kha  ka  

zawhna  a  ni  e  

S P E A K E R    : Pu  B.D Chakma   i   lo  sawm  ang. 

Pu B.D CHAKMA     : Pu  Speaker,  ka  lawm  e.  MLA  bial  40  zingah  ka  

bial  hi  a zau  ber  a,  khaw  83  ka  nei  a. Tin, Thega lam hi khaw 25 vel a awm a, 

chuta tang chuan khaw 4-ah chauh electric a eng a. A bik takin Ugulsuri model 

village hi electric minute 5 vel chauh a eng thin a. Tunah free electricity connection 

atan meter pawh vuah a ni tawh a, mahse zan lama eng thin chu solar a ni. 

Chuvangin, heng model village Ugulsuri leh Thega lama khaw tam tak unelectrified 

a awm a, hei hi electrified tumna a awm em tih ka zawt belh a ni e. 

SPEAKER : Tunah zawhna neitu Dr. K. Pachhunga ilo sawm ang? 

Dr. K. PACHHUNGA   : Pu Speaker, a changtu Minister-in a lo hriat chian 

theih deuh nan tlemin ka han sawifiah ang a. 

 Vairawkai-ah hian ka hriat sual loh chuan 2012 khan hrui an zam tawh a, 

mahse contractor leh a thawktute sum pek that theih loh avangin an hlip leh a. 

Chutih lai chuan Mautlang hi in 60 lek an ni a, a ban hian a daihlo niin an VCP in a 

rawn report a. A khua hi khaw zimte a ni a, ban 4 te chu han belh se tih kha ka ngen 

duh a. Chutih lai chuan Sailen hi a han hla na in in a tlem a, mahse MNF sorkar 

hmasaah an lo eng ve tawh a, tun thlengin Congress sorkar kum 10 chhung khan an 

eng lova. Mombati an chhi rei tawh bawk a, khawngaih takin a hma lamin eng min 

chhit sak ve se tih ka han zawh belh a ni e. 

SPEAKER : Chhang turin Minister zahawm tak Pu R. Lalzirliana i lo 

sawm ang. 

PU  R. LALZIRLIANA, MINISTER : Pu Speaker, ka lawm e. Zawhna 

zawh belhtu Pu Lawmawma Tochhawng (Kum 1 kum 2 te kan thawhho chuan 

chiang turah in ngai ila). member zahawm takin a han zawh kha, 132 KV line 

(alternate line) hi sawi ang khan tum 3 lai Contractor hi hun pek belh tawh a ni a. 

Hetiang ang hna lian hi  an zawh  hun  tur  an  tukah  hian  zawh  mai  a  har  khawp  

a, a bikin  electric hi  eng  emaw  hriat  loh  thil  compensation  ngai  leh  helai  

tendera  tel  si  lo,  mi  rama  ban  phun  ngai  te  tam  tak  a  lo  awm  thin  a,  

chuvang  chuan  a  hunah  hian  an  zo  hlei  thei    lo  a  ni,  a  pawi  ka  ti  khawp  

mai  a, tum  3  lai  pek  belh  tawh  a lo  ni  nghe  nghe  a.  Engtikah  nge  an  zawh  

theih  ang  tih  kha  tunah  hian  chiangfakin  kan  sawi  thei  lova,  zawh  thuai  kan  

inbeisei  tawh  a. Tin,  he  alternate  line  siam  mek  hi  Melriat  atanga  Khawiva  

direct  tura  Pu  Speaker,  siam  niin  ka  hria a . Tin,  a hma ami  kha  Zuangtui – 

Bukpui – Khawiva-a kal kual  vel  kha  a  ni  a. Hemi  a hmaa  line  awm  hi  thiat 

tur  ni  lovin  hmun dangah  hruaikawi  a  ni  thung  dawn  a ni.  Chuvangin   theih  

ang  tawkin  tunah  hian  a ban  phun  an  zo  dawn  tawh  a,  chulaia  kan  harsatna  

ber  chu  ground  clearance  kha  a  ni  a,  chumi  chu  ti  tha  leh  turin  Department  

lam  hian  hma  an la  leh  mek  a  ni  tih  kha  ka  chhanna  a  ni  a.   

 Tin, member  zahawm  tak  Pu B.D. Chakma  zawhna  kha, nia , a  khuaah  

hian  zawhna  dangte  pawh  a la  awm  a, a  rawn  zawt  duah  mai  a,  an  khaw tan 

a  tha  khawpin  ka  ring  a.  A khua ni lovin, engpawh ni se aman a hrechiang zawk 

ang a, khaw 4 chauh eng nei thin an awm an ti a. Heng te hi tihen vek tumin tunah 

hian nasa takin hma lak a ni. Keini tum mai ni lovin central-in pressure min rawn 

pek mek lai a ni a, theihtawp kan chhuah a ni. 

 Zawhna neitu in a a han zawh Sailen tih te hi a dik khawp mai a, heng khua a 

rawn sawi Sailen, Mautlang, Vairokai, Ngiautlang tih te pawh hi tunhmaa electric 

tihen tawh te a ni a, hun hmasa lam daih MNF sorkar laia lo tihen tawh thenkhat te 

pawh kha a awm a. Amaherawhchu helai hi hmun kilkhawr deuh hlek a nih piah 

lamah thli na tak tak tleh chang te a awm bik a, helama kan tawrh mang loh te, tin; 

ruahsur leiminin a tihchhiat tam tak kha a awm bawk a. Chutiang piah lamah chuan 

khatianga electric current a kal loh lai khan a hrui leh eng eng emaw lo ruk bo kha a 

tam em em mai a, chung avang chuan a tir atanga bul tan ang deuhthawa tharthawh 

leh a ngai thin a ni. Chutiang chu department tan hian a hautak khawp mai a, 

sanction dang han zawn thar leh te kha. Amaherawhchu tunah hian theihtawp 

department lamin kan chhuah a, 2019 kum chhung hi chuan tihen vek theih kan 

inbeisei a ni.  

SPEAKER  : Starred Question 58-na zawt turin member zahawm tak   

Pu Lalrindika Ralte kan sawm e. 

PU  LALRINDIKA RALTE    : Pu Speaker, ka lawm e. P&E Department 

changtu Minister zahawm tak chhan atan ka zawhna te chu : 

a) P&E Department hian kum 2019 January, February, March thla 3 chhung 

 hian electric power lei nan eng zat nge sum a sen? 

b) P&E Department hian kum 2019 January, February, March thla 3 chhung 

 hian electric bill atangin sum eng zat nge a lak luh? 

SPEAKER  : Chhang turin Minister zahawm tak Pu R. Lalzirliana kan 

sawm e. 

PU  R. LALZIRLIANA, MINISTER : Pu Speaker, ka lawm e. 

Member zahawm tak Pu Lalrindika Ralte zawhna chhanna chu hei hi a ni: 

a) P&E Department hian kum 2019 January, February, March thla 3 chhung 

 hian electric power lei nan ` 8,273.74 lakhs a hmang. 

b) P&E Department hian kum 2019 January, February, March thla 3 chhung 

 hian electric bill atangin ` 7,601.73 lakhs a lalut a ni. 

SPEAKER : Zawhbelhna Pu H. Biakzaua i lo sawm ang. 

PU  H. BIAKZAUA   : Pu Speaker, ka lawm e. Ka zawhbelhna chu electric 

bill dik lo a tam hle mai a, complain chuan an lo siam dik ve leh thin bawk a. 

Thenkhatah phei chuan thlatin deuhthaw in complain loh chuan bill a sang thei lutuk 

a, hei hi tih dik theih a ni ang em tih ka zawhbelh a. Tin, a pahnihnaah chuan 

tunhma deuh khan thingtlang amite hnenah hian electric department-in bill a khawn 

thin a, thingtangah an va kal a, VC te tlang an au tir a, electric bill pekna hmun an 

siam a, an pe thin a.  

Tunah hian chutianga ti lo chuan khaw thenkhatah chuan pekna hmun tur khaw hla 

deuh ah khan an siam a, khaw dang atanga pan ngar ngar kha a ngai mai a. Chuvang 

chuan department lam hian tunhmaa an tih ang khan an khuaah kal chilhin, kha 

khuaa electric bill kha an khawn leh thei ang em tih ka zawhbelh a ni.  Ka lawm e. 

SPEAKER : Dr. Vanlalthlana a phar hmasa zawk tlat, i lo sawm ang.  

Dr. VANLALTHLANA : Pu Speaker, ka lawm e. Ka zawhbelhna chu 

Power Purchase Agreement ZEDA(Zoram Energy Development Agency) nen khan 

rooftop solar PV plants-ah khan neih a ni a. Hei hi engtianga kalpui zel nge a nih tih 

leh, subsidy (zaa sawm sarih) 70/100 pek tur a ni a, tun June thlaa tawp tur a ni a. 

Hei hi mipui hnenah hriattirna a awm em tih ka zawt a ni e.  

SPEAKER  :  Zawhna neitu member zahawm tak Pu Lalrindika Ralte, i lo 

sawm ang. 

PU LALRINDIKA RALTE     :     Pu Speaker, ka lawm e. A chiah chu hre lo mah 

ila kan sum hloh kha rin aiin a tam lo khawp mai a, a lawmawm hlein ka hria a, 

(Speaker : Ka lo chawk a, lost kha a lan dan chuan nuai 672 vel a ni e.) Aw le, ka 

lawm e. Tichuan Pu Speaker, ka zawhbelh duh chu kha, tang deuh sela, khang ai 

khan a la tlahniam thei dawnin a hriat a. Tlemin an tang deuh thei ang em ? Tin, kan 

leina ang zah te kha a hmuhchhuah theih ang em tih ka zawhbelhna a ni e. Ka  

lawm e. 

SPEAKER : A theih ang anga chhang turin Minister zahawm tak Pu R. 

Lalzirliana kan sawm e. 

PU R . LALZIRLIANA, MINISTER : Pu Speaker, member zahawm 

tak Pu H. Biakzaua zawhna kha, hnathawk tu hi kan indaih loh em avang hian 

hetiang hian thingtlang khua te deuh te chu khaw hnai deuhah khan an han chah 

khawm ni tur a ni a. Tunhmaa an tih anga tih leh theih chu tha ka ti a, chutiang 

chuan department lam pawh thurawn ka lo pe ang. 

 Tin, Dr. Vanlalthlana, member zahawm tak zawhna kha Power Purchase 

Agreement chungchangah rooftop solar hi tunah hian a tawp mai dawn a, chuvang  

chuan  rawn  ti  sup  sup  se  kan  ti  khawp  mai  a.  A  tha  khawp  mai  a,  keipawh  

ka  ti  a,  electric  bill  hi  ka  chawi  ngai  tawh  miah  lo, connection  fee  tih  loh  hi  

chu,  ` 1,500/ 1,600  vel  chawi  thin  kha  ka  ni  a,  tunah  hian  Electric  

Department-a  dil  let  tur  sum  ka  nei  ve  teuh  tawh  a  ni,  sang  engemawzat  chu  

a  ni tawh  ang,  chutiang  chu  a  inkhawl  tawh  a.  Chuvangin,  Aizawla  inchung  

nei  tha  te  hi  chuan  ti  vek  sela  ka  ti  khawp  mai.  Kha  kha  a  zawhna  ka  

chhan  theih  chu  a   ni  mai  a.  Tin,  a  tha  em  em  a,  70%  subsidy  a  ni  lehnghal  

a,  chuvangin  keini  ang  miretheite  ban phaka  tih  theih  chi  a  ni  a,  thil  tha  tak  

a  ni. 

S P E A K E R : Starred  Question  No. 59-na  zawt  turin  member  

zahawm  tak  Pu  Lalduhoma  i  lo  sawm  ang. 

PU  LALDUHOMA : Pu  Speaker,  Health  &  Family  Welfare  Department  

changtu  Minister  zahawm  tak  chhan  atan  ka zawhna : 

(a) Serchhip-a Nursing School leh  Hostel hi  engtika  sak  zawh  nge ? 

(b) Engatinge  enkawltu  leh  vengtu  dah  a  nih  loh  ? 

(c) Engtikah  nge  a  function  ang  ?   

S P E A K E R : Chhang  turin  a  changtu  Minister  zahawm  tak  Dr. 

R. Lalthangliana  ka  sawm  e. 

Dr. R. LALTHANGLIANA,  MINISTER     : Pu  Speaker,  member  zahawm  

tak  Pu  Lalduhoma  zawhna  chhanna  chu : 

(a) Serchhip  Nursing  School  (Administrative  cum  teaching  block  leh  

 Hostel  block  pakhat)  hi  May,  2018  khan  construction  chu  zawh  a  ni  

 a.  Tui  connection  leh  electric  connection  te  tih  hmabak  a  ni  a,  hma 

 lak  mek  a  ni.  Hostel  dang  pakhat  tur  hi  sak  mek  a  ni  bawk. 

(b) Tun  dinhmunah  department  kutah  hlan  a  la  nih  loh  vang  a  ni. 

(c) i) Teaching staff  leh  non-teaching  staff  thawktu  tur  ngaihtuah  mek  

  a  ni. 

 ii) Peih  fel  a  nih  hunah  Indian  Nursing  Council-in  hawn  phalna  a  

  pek  chuan  hawn  ve  theih  a  ni  ang  tih  kha  ka  chhanna  chu   

  a  ni. 

S P E A K E R : Member  zahawm  tak  Pu  Lalrinsanga  Ralte  zawt  

belh  turin  i  sawm  ang. 

PU  LALRINSANGA  RALTE    :   Pu  Speaker  ka  lawm  e.  Ka zawhbelhna  

chu  hei  hi  a  ni : 

 Bilkhawthlir  PHC-ah  khuan  X-Ray  khawl  kan  nei  a,  technician  kan  nei  

bawk  a.  Bilkhawthlir  PHC  khu  a  pantu  khua  an  tam  khawp  mai  a.  

Amaherawhchu,  X-Ray  khawl  khu  dahna  tur  building  kan  nei  lova.  Tunah  

khuan  khawl  tha  deuh  leh  technician  kan  nei  a,  a  building  khu  min  sak  sak  

thei  ang em  tih  kha  ka  zawhbelhna  ni se.  Tin,  department  lam  estimate  min  

siamsak  a,  a  tam  lem  lo  bawk  a,  kha  kha  kan  Minister  zahawm  takin  min  

sak  sak  thei  vat  dawn  em  tih  ka  zawhbelhna  a  ni  e. 

S P E A K E R : Zawhna  neitu  Pu  Lalduhoma  zawt belh  turin  i  lo  

sawm  ang. 

PU  LALDUHOMA    : Pu  Speaker,  session  hmasa  khan  he  thil  Serchhip-

a  Nursing  School  leh  Hostel  chungchang  hi kan  sawi  tawh  a.  Minister  

zahawm  tak  hian  a  hmun  pawh  kha  a  tlawh  tawh  khan  ka  hria  a,  chu  chuan  

kan  beiseina  te  pawh  a  tisang  zual  a.  Kha  hmabak  a la  ko  viau  mai  a,  a   

building  hrim  hrim  leh  staff  turte  kha,  process  chhung  la  awm  deuh  tur  a  ni  

a,  kan  hrethiam  a.  Amaherawhchu,  tunah  sawn  a  nih  ang  ang  sawn,  a  duh  

duh  an  lut  a,  thilsual  tih  nan  an  hmang  a,  a  tukverh  glass  te  a  chhe  teuh  

tawh  a,  uiawm  tham  a  ni  a.  PWD  in  hetiang   building  a  sak  hian  a  

department  concern  hnena  a   handover  leh  hma  hian  vengtu  hi  an  dah  lo  thin  

deuhin  ka  hria  a  hmun  tam  takah.  Chumi  chhung  remchang  chu  miin  an  lo  

chang  a,  khatiang  kha  a  lo  thleng  thin  a.  Hei  hi  chu  a  department  leh  PWD  

hian  co-ordination  fel  deuh  nei  sela,  M.R.  emaw  tal a  vengtu  dah  a  nih  loh  

chuan  cheng  tam  tak  kan  hloh  dawn  a,  M.R.  hlawh  kha  chu  a  tlem  zawk  

daih  ang.  Chutiang  tur  chuan  hma  min   laksak  thei  ang  em,  tihchhiat  lehzel  a  

awm  tawh  loh  nan tih  ka  zawhbelh  a  ni. 

S P E A K E R    : Zawhbelhna  zawt  hmasa  turin  phar  hmasa  zawk  Dr. Z.R. 

Thiamsanga  i  lo  sawm  ang. 

Dr. Z.R. THIAMSANGA   : Pu  Speaker  ka  lawm  e.  Chief  Minister  

zahawm  tak  leh   Health  Minister  chak  tak  hmalaknain  Health  Department  

staff  indaihlohna  a bik  takin  doctor  leh  nurse  te  min  lakbelh  sak  dawn  niin  

kan  hria  a,  a  lawmawm  hle  a.  Hei  hi  kan  nghakhlel  tawh  a,  Health  

Department  leh  Zoram  pumin  kan  nghak  a.  Engtikahnge  min  lakbelh  sak  

theih  ang  tih  ka  zawhbelhna  a  ni  a. 

 Tin,  a  pahnihnaah  chuan  India  ramah  doctor  te  indaihlohna  a  nasa  a.  

A bik  takin  Prime  Minister-in  Central  Health  Service  te  chu  an  retirement  age  

hi  kum  65  ni  turin  2016  khan  a  lo  puang  tawh  a,  chu  chu  2016  la  la  khan  

India  ram  state  BJP  sorkarnaah  phei  chuan  an  implement  nghal  a.  Tichuan,  

W. Bengal-ah  te,  Bihar-ah  te,  Assam-ah  te ;  tin,  state  hausa  biklo  Arunachal-

ah  te  pawh  kum  65  a  ni  tawh  a.  Bihar-ah  phei  chuan  kum  67  a  ni  tawh  a,  

Assam-ah  te  pawh  khatiang  khan  an  retirement  age  hi  kum  65  a  ni  deuh  vek  

mai  a.  Mizoram-ah  doctor  kan  indaih  lova,  specialist  phei  chu  Zoram  Medical  

College  kan  han  hawng  lehnghal  a,  kan  indaihlo  hle  mai  a,  saw  sawn  

doctorte  min  pawt  nasa  a.  Civil  Hospital-a  doctor  tam  tak  khi  nakum  maia  

pension  tur  tam  tak  an  awm  a,  chuvangin    tunah hian  doctor  retirement  age  

hi  kum  62  emaw  tal  kan  tih  loh  hi  chuan  kan  sorkar  hospital  te  pawh  hi  

engtinnge  kan  kal  zel  ang  tihte  pawh   ngaihtuah  tham  a  ni  tawh  a.  

Chuvangin  doctor  retirement  age  hi  central  pawhin  an  tih  tawh,  state  rethei  

zawk  pawhin  an  tih  tawh,  India  rama  doctor  indaihna  tam  tak  pawhin  an  lo  

tih  tawh  hi  keini  Mizoram  hian  engtikahnge  kan  tih  ve  theih  ang,  hmalakna  

a  awm  tawh  em  tih  hi  ka  rawn  zawhbelhna  a  ni  e.  Pu  Speaker,  ka  lawm  e. 

S P E A K E R    : A  theih  ang  anga  chhang  turin  a  changtu  Minister  

zahawm  tak  Dr. R. Lalthangliana  i lo sawm ang. 

Dr. R.LALTHANGLIANA, MINISTER :  Main  question  hi  Nursing  School  

tih  a ni  a,  amaherawhchu,  X-Ray lamah  khan  kan  lut  hlek  a.  Bilkhawthlir  

lama  X-Ray  khawl  awm  si,  a  in  la  awm  lo  tih  lai  kha  bialtu  hian  a  vei  hle  

mai a.  Hmun  tam  takah  X-Ray  khawl  dahna  tur  hmun  an  siam  hi  ka  tlawh  

tawh  a.  A  nih  dan  tur  nilo  hi  a  tam  em  em  mai  a,  en  that  ngai tam  tak a  

awm  a  ni.  Bilkhawthlir  lam  ami  pawh  remchang  hmasaah  sorkar  leh  

department-in  hma  a  la  ang  tih  ka  hrilh  duh  a  ni. 

 Tin,  Dr.Thiamsanga  sawiah  khan  thil  pawimawh  tak  tak a   awm  a,  post  

ruak  fill-up  chungchangah  kan  Chief  Minister  zahawm takin  tul  a  tih  em  em  

hi   Health  &  Family  Welfare  bik  hi  a  ni  tih  a  ti  lang  a.  Budget  Speech - ah  

pawh  khan  a  tarlang a,  kan  lawm  hle  a  ni.  Loh  theih  loh  ang  chi  post  siam  

thar  ni lo  hi  kan  ngah  hle  mai  a,  tunah  hian  tan  lak  mek  a  ni.  

Amaherawhchu,  DP&AR  leh  Finance  te  nen  han  sawiho  phawt  te  a  tul  dawn  

a,  chutiang  chuan  Cabinet  a  ngaihtuah  turin  hma  kan  la  mek  a  ni  tih  kha  ka  

chhanna  ni  sela. 

 Tin,  Doctor  service  pawhsei  chungchang  hi  India  sorkar  hian  

ngaihtuahna  chu  a  lo  nei  ngei  mai  a.  India  ram  state  thenkhat  nichina  kan  

han  tarlan  ang  khan  hmun  thenkhatah  kum  62, 65  te  tih  a  ni  a.  India  ram  

hmun  thenkhatah  phei  chuan  doctor  tam  tak  hian  pawh  sei  kum  65  a nih  

mek  lai  pawh  khan  duh  lem  lo,  private  eng  emaw  ti  duh  zawkte  pawh  kha  

an  awm  thin  a  ni.  Mizoram  context-ah  hi  chuan  kan  indaihloh  hle  avang  

hian  ngaihtuahna  chu  sen  a  ngai  hle  a  ni.  Engpawhnise  hemi  chungchang  hi   

ngaihtuahna  senga  department  pawhin  hma  kan  lak  chhoh  tan  mek  a  ni  tih  

kha  ka  chhanna  ni  phawt  sela.  Heng  hi  chu  thil  lian  tham  a ni a,  Cabinet-ah  

te  pawh  chhawpchhuah  ni  turah  te  pawh  beisei  ila  a  tha  awm  e.  A  zawhna  

neitu  tak  Pu  Lalduhoma  hian  a  ngaipawimawh  a,  kei  pawh  kan  sorkar  hlim  

khan  Serchhip  Nursing  School  hi  ka  tlawh  a,  a sawi  kha  a  dik  chiah  a  ni.  

Ka hriat  sual  loh  chuan Christmas  hma  kha  a  ni  mai  thei, khatah  khan  a  chhe  

hle  tawh mai  a  ni.  Tin,  building  bul  kha  a  chhia  mai  ni lovin  hnimin a  bawh  

lek  luk  mai  a,  a  pawi  khawp  mai. Tin, Serchhip  khawpui  atanga  tlema  hla  

deuh  penhleh  a  lo  ni  bawk  nen  khan  a  fello  hle  a  ni.  Chuvangin  Serchhip-a  

kan  YMA  te  pawhin  ‘ duty  dawnin a  hla  si  a,  a  buaithlak  khawp  mai,’  an  ti  

a  ni.  Chutih  mek  lai  chuan  a enkawltu  tur  kan  la  dah  theih  loh na  chhan  lai  

tak  kha  PWD  ten  department-ah  min  hand-over  theih  loh nachhan  pahnih  a  

awm  a,  mahse  hei  hi chu  kan  chingfel   thei turah  ngai  ila.  Security  deposit  

kan  release  tepin  ka  ring  a,  thil  tih  fel  hlek  tur  a  awm  bawkin  ka  hria  a  ni. 

 Chutih  mek  lai  chuan  a rawtna  siam  kha  a  tha  mai  thei,  a  satu  PWD   

te  leh  department  te  nen  inbiak  tawna  eng emaw  stop-gap  arrangement   ang  

pawha  tih  kha  a fel  ka  ring  khawp  mai  a.  Kan  Engineering  College  hi  kan  

sawi  kai  lawk  ang  a,  sorkar  hmasa  khan  Lunglei-ah  a  din  a,  a  hmunah  pawh  

ka  va  kal  a  ni.  Hetiang  ang  deuh  chiah  dinhmuna  ding  hi   a  ni  a.  Approach  

road  a  awm  bawk  si lo, electric  supply  awm  bawk  si lo,  tui  supply  awm  

bawk  si lo ; tin,  staff  lak  a   awm  bawk  si lo,  engmah  awm lo  khan  hetiang  

hian  kan  inhnutchhiah  a.  An  ti  hman  lo  te  pawh  a  ni  mai  thei  a  ni.  Tin,  

Principal  leh staff  quarter  awm  miah  lo,  heng  Serchhip-a  kan  Nursing School  

te  pawh  hi  a ni.  Khang  zawng  zawng  kha  enfel  vek  a ngai  a  ni. 

 Tin, staff  chungchangah  chuan  ruahmanna  kan  han  siam  a,  tunah  hian  

Principal  leh  Tutor  tur  6  te,  LDC  1  tih  te  kha  min  han  phalsak  ta  phawt  a.  

Tichuan  a fill-up  phalna  hi  tih  leh  a  la  ngai  a  ni,  kan  function dawn  chuan.  

Tin,  chumi  piah  lamah  chuan  Hostel-ah  khan  Tutor  kan  tih  te  leh  Principal te  

kha  an  awm  ngawt  a  rem  si lova,  eng eng emaw  tih  tur  hi  a tam  em  em  mai  

a  ni.  Chuvang  chuan  Minister  dangte  ka  hre  lova,  ka  department-ah  hian  

sorkar  hmasa  hian tha  tura  a lo  ngaih  chhunzawm  loh  theih  si  loh  khatiang  lu  

min  tihai  kha  kan  nei  nual  a  ni.  Tute  emaw  kan  sawisel  ni  lovin  thil  chinfel  

tur  kha  a tam  em  em  mai  a  ni.  Chuvang  chuan  thla  tam  kan  la sorkar  lova  

chak  taka  hmalak  chu  kan  tum  a  ni. 

 Tin,  Serchhip  mai  ni lo  hian  kan  hriat  a that  ka  ring  a.  Champhai-ah  

te,  Saiha-ah  te  pawh  Nursing  School  hi  kan  han  ti  a.  Thingdawl  te  pawh  kan  

han  function  tak  na a,  pawh  kual  ringawt mai  khuan  kan  function  a  ni.  Ka  

rilrua  awm  chu  Pu Speaker,  kan sawi  kual  lawk  ang  a,  channa  a  ni  vek  a.  

Tupawh  lo  sorkar  ta  ila  central  sorkar  atanga  a  building  leh  thil dang  eng  

emaw  a  bak  an  rawn  tih  theih  chiam  tawh  si loh  state  sorkar-in   kan  

chhunzawm  ngai  kha  a  tam  a  ni.  Central  sorkar-in  min rawn  hnutchhiah  thil  

eng  emaw  scheme  central  atanga  kan  lo  avail/kan  lo  tih  ve  dawn  hian  ngun  

deuhva  kan  ngaihtuah  hmasak  loh  chuan,  tupawh  sorkar  ila  nakinah  luhaina  

tam  tak  hi  a  awm  thei  dawnin  ka  hria  a ni.  Chuvang  chuan  vawiinah  hian  

phurrit  tlem-a-zawng  chu  ka  phur  ve  a  ni.  A  kal  chak  theih  vak  loh,  a  

buaithlak  khawp  mai ! Kan  ZMC  te  pawh  hi  a  ni  a.  Kum  5  hnuah  hian  kan 

beisei  dan  chuan  Medical  Council  of  India-in  approval  min  pe  thei  dawn  

chauh  a  ni.  Chumi  tihna  tur   atan  chuan  thla  2/3  danah  inspection  kha  an  

rawn  nei  a.  Surprise  inspection  an  rawn  nei  a, Airport  atang  ten  an  rawn  

direct  tawp  a,  khatianga  inrin  reng  ngai  kha  a  ni  a.  Tunah  pawh  hian  staff  

indaihloh  ti  mai  ila,  deficiency  a  nasat  em  avang  hian  theihtawpin  kan  han  la  

nawk  nawk  a.  Tunah  hian  ZMC  bikah  phei  chuan  20%  chauh  deficiency  nei  

khawpin  hma  kan  sawn  tawh  a  ni.  Thil  kan  tih  dawn  hian  ka han  sawi  duh  

lai  tak  chu  member  zahawm tak  tak  te  pawhin  zawhna  kan  la  nei  nualin  ka  

ring  a.  Chuvangin  eng  emaw  chen  chu  sorkar  thar  a  lo  pian  hian  han  tih  

zung  zung  theih  si  loh  khatiang  kha  a  awm  a  ni  tih  kha  min  hriatthiam  pui  

sela  tiin  ka rawn  sawi  zau  deuh  hlek  a  ni.  Ka  lawm  e. 

SPEAKER : Starred Question 60-na zawt turin member zahawm tak  

Pu Lalrintluanga Sailo i lo sawm ang. 

PU LALRINTLUANGA SAILO  : Pu Speaker, ka Starred Question 60-na, 

Sports & Youth Services changtu Minister zahawm tak chhan atan - “Aizawl 

khawpui, AMC area chhungah Football stadium thar siam tumna a awm em ? Awm 

ni se khawiah nge sorkar-in dah a tum ?”  

SPEAKER : Chhang turin Minister zahawm tak Pu Robert Romawia Royte 

kan sawm e.  

PU ROBERT ROMAWIA ROYTE, MINISTER     : Pu Speaker, ka lawm e. 

 Member zahawm tak Pu Lalrintluanga Sailo zawhna chhanna chu -  Awm e, 

a hmun tur chu sorkar-in uluk takin thutlukna a la siam ang tih a ni e. 

SPEAKER :  Zawhbelhna, member zahawm tak Pu Zothantluanga i lo 

sawm ang. 

PU ZOTHANTLUANGA : Ka lawm e. 

 Stadium kan nei dawn hi a lawmawm khawp mai a, AMC 8 chhungah 6. 

Hemi bakah hian Pu Speaker, Sports-a training centre hi tlang ram ni lo, khawlum 

hmunah hian neih dan awm se a tha lo maw tih hi ka ngaihdan fo a ni a.  

 All India level-ah competition hrang hrangah kan chhuak a. Tlangram 

boruak vawt angah khan kan training a, kan fit a. Nimahsela, kan competition tihna 

hmun tam ber chu All India hmun hrang hrangah pawh ni sela, khawlum tak, climate 

lum tak hnuaiah competition kan tih thin avangin kan chaklo thin a, kan zuk fit tawk 

lo thin a. Chuvangin, football a ni emaw, sports discipline hrang hrangah hian 

vairam ti mai ila, India ram hmun dang ang climate hnaih deuh ber Sairang ruam, 

Tlawng dung, khumi uap ruam angah te khuan training centre te hi neih ve ni ta se. 

Tichuan, khulai hmuna kan nau te, kan sportsmen te fit taka kan siam hian All India 

level-ah emaw, international level-ah emaw a selection kha khawlum tak hmunah a 

awm thin si avangin, hetiang ang te hi Sairang ruam angah te khuan a neih ve dan a 

awm ang em tih ka zawt e. Ka lawm e.  

SPEAKER :      Dr. Vanlaltanpuia,  member zahawm tak zawt turin ka sawm e. 

Dr. VANLALTANPUIA   :  Pu Speaker, ka lawm e. Hon’ble Minister, Sports & 

Youth Services Deptt. hnena ka zawhbelhna chu : 

1. Lena Stadium, Serkawn, Melte-a sak mek hi engtikah nge hman theih a nih 

 ang ? 

2. India rama football inelna sang ber I-League kan tihah hian Mizo tlangval 

 engzatin nge contract nei? Heng an contract sum tling khawm zat te hi 

 kumkhatah engzat te nge ni thei tih ka zawt a. 

3. Adventure sports lamah hian kan department hian engtia hmalak nge a tum 

 tih ka zawt e. 

SPEAKER  : A neitupa hian a zawt leh dawn bawk si a, midang tan chuan a 

tlai tawh ti mai ang. Sports Minister hlui hi a phar tlai em mai. Zawhna neitu tunah i 

lo sawm ang. 

PU  LALRINTLUANGA SAILO : Pu Speaker, ka zawhbelhna chu hei hi a 

ni. Smart City Fund atangin Aizawl-AMC area chhungah hian football stadium thar 

6 infiamna kan nei thei dawn niin a lang a. A tlangpui thuin Aizawl East, Aizawl 

chhuah lamah hian hetiang stadium hi kan nei nual tawh a. West lamah hian 

khatiang kha kan la nei lova, potential erawh kan nei tha viau a ni. Chuvangin, 

Aizawl West-I MLA constituency chhungah hian pakhat tal min dah sak thei ang em 

? Entirnan, hmanniah kan Sports Minister zahawm tak hian a hmun te pawh a en 

niin ka hria a. Khulai Kawnzau hmuna chuan hnuai deuh hlekah khuan hmun rai leh 

tha tak mai kha a awm a. Hengah hian min dahsak thei sela. 

 Tin, a kawng tur ang chiah pawh engmah harsatna awm lo a ni a. Tin, free 

land, la luah loh ram tam tak a awm a. Motor park-na ang tur chi te pawh awlsam 

zawka hma lak theih a ni a. Chuvang chuan Aizawl West-I area-ah hian football 

stadium thar han siam tumnaah hian pakhat tal min dahsak thei ang em tih hi ka 

zawt a ni e. 

SPEAKER    : Chhang turin Minister zahawm tak Pu Robert Romawia Royte 

kan sawm e.  

PU ROBERT ROMAWIA ROYTE, MINISTER       : Pu Speaker, ka lawm e. 

Member zahawm tak Aizawl West-I bialtu Pu Zothantluanga zawhna te leh rawtna 

te pawh ni nghal deuh, khawlum lai deuh hmuna sports training-na hmun siam hi 

option tha tak a ni ang a tih lai leh a bial area te pawh tinzawn deuha rawn zawt te 

pawh niin ka ring a. Kha kha keini pawhin kan ngaihtuahna-ah a awm a. Sorkar 

hmasa lam te pawhin an ngaihtuahna an hmang tho in ka hria a. Hei hi kan lo 

chhinchhiah ang tih kha kan sawi theih leh kan chhan theih dan ni mai sela. Sairang 

area, Lengpui area-ah te pawh hmalak tawhna te pawh a awm a, hmalak mek leh 

tumna te pawh a awm a. Tin, heng bakah hian hmun remchang dang, khawlum, 

sport person-te state pawnah khawlumah an inkhelh thin avangin, chunga kal tur ten  

climate-ah te problem an neih loh nan sorkar-in ngaihtuahna a hmang a. 

Commitment angin sawi nghal thei lo mah ila chutiang tur chuan ngaihtuahna kan 

hmang a. Sairang area mai bakah Vairengte thleng pawh hian kan ngaihtuahnaah a 

awm a ni tih kha ka chhanna ni mai se la. 

 Tin, member zahawm tak Dr. Vanlaltanpuia zawhna, Lena Stadium hman 

theih a ni em ? Eng tikah nge hman theih a nih ang tih kha kei pawh, hman ni 

lawkah Lena stadium hi ka tlawh a. Sorkar hmasain hma an lo la nasa khawp mai a, 

a lawmawm a. Hman theih tura commission thuai tum a ni tih zawng khan kan sawi 

mai ang a. Mahse, han sawisel deuh leh han tih that ngai deuh hlek ngai sawi an neih 

erawh chu, “Running tract dik lo, a sei zawng dik chiah lo ang chi, siamthat theih 

dan te a awm ang em ?” an ti a. Kei pawhin ka va en chhan a ni a.  

 Tin, a football ground pawh football ti mite duh ang size a ni lo hret bawk a, 

siam rem that leh theihte chu a nih ka ring a, a running track tak erawh saw chu tih 

sei leh dan pawh a harsa ang reng tawh a. Engpawh nise, a tlan tanna thin standard 

pangngaia ti lo a, tawlh hnung deuh atanga tlan tan a, khati zawnga nih kha chuan  a 

metre tling thei ang zawnga tih theih turah te pawh ngai ila. Sawng saw enfel a nih 

a, payment lamah te harsatna a awm loh chuan hman tura peih thuai tum a ni tih a 

satu lampang UD & PA atanga feedback ka dawn dan pawh a ni e. 

 Tin, Dr. Vanlaltanpuia tho zawh belhna pahnihna kha India ram inelna sang 

ber I-League-ah hian Mizo players eng zat nge khel mek tih lai kha a figure ka sawi 

thei chiah lo a, mahse state khat atanga ISL leh I-League-a khel tam ber kan nih loh 

pawhin khel tam ber pahnih te zingah chuan Mizote hi kan telin ka hria a. Manipur 

khi an tam ve khawp mai a, kan tam zawk em tih ka chiang chiah lo a. Tunah hian I-

League Club-te an han neih chhoh veah hian a hmaa tam ber thin kha min rawn 

khum ta nge kan inzah vel tih ka sawi thei chiah lo. Kan sum lak luh pawh a zat 

chiah sawi a harsa a. Department lam atangin hetiang hi chhinchhiah pawh a awm 

chiah loin ka ring a. Mahse, sum tam tak kan players-ten heng professional league 

atang hian an lalut a ni tih kha ka sawi theih ni se. 

 Tin, sport-a hmalak zel tumna tih lai hi chu hmalakna hrang hrang sawi tur 

tam tak a awm ang a. Kan hmalakna tam tak, sorkar hmasa lama an lo tih tawh 

chhunzawm ngaite a awm a, kan chhunzawm zel bawk a. Tin, sporting activities tak 

tak zawk,  infrastructure mai ni lo, a medal tinzawn zawng leh sports tak tak tinzawn 

zawng pawh hian tan lak kan tum a. Chung atan chuan Mizoram State Games-te 

pawh Council of Ministers chuan nei turin ruahmanna a tifel tawh a, chuta tana sum 

ngai turte pawh budget-ah dah thlap a ni a. Hei hi a pawimawh em emna a awm a. 

Khawvel huap chuan Olympic Games a awm a, India ram huapah National Games a 

awm a, North East huapah North East Games te a awm a, chungah chuan discipline 

tam takah an inel a. Mizoramah kan neih ve loh avangin khatianga inchhawp 

chhuahna leh qualifying round tha ang chi kan nei lo a, National Games leh North 

East Games-ah te pawh kan che tha hlei thei lo a ni tih kan hre vek a. Tunah chuan a 

bul thut atanga tan chhovin Mizoram State Games kan han nei ang a, District leh 

Block level-ah te pawh activities a tam ang a, discipline tam tak medal tamna si, 

athletics lamah te, kan field events hrang hrang te, swimming leh aquatics lamah te, 

medal tamna a ni a, heng hi Mizo-in kan uar ta lo riau mai a, chungte chu kan uar 

thar leh ang a. National Games lamah te pawh kan ranking te pawh tih san kan tum 

a. Sports infrastructure lamah pawh hma lak zel kan tum a ni tih ka sawi duh bawk  

a ni. 

 Tin, zawhna neitu Pu Lalrintluanga Sailo zawh belhna, Aizawl West-I lamah 

hian stadium/football ground thar siam tuma dah ve ni se, dah ve tumna a awm ang 

em tih lai hi chu - ni e, a awm khawp mai a, Aizawl West-I lamah hi chuan. 

Standard football ground hi kan nei miah lo a, veng lian tak tak, football thiam tak 

tak tamna vengte pawh a ni hlawm a, heti lai hi a ngaihpawimawh awm khawp mai 

a, kan hotute nen inrawnin kan sawiho zel ang a. Kawnzau han tihte pawh hi hmun 

tha tak mai a ni a, chance chu a tha khawp mai ti zawngin sawi mai ila a tha mai ang 

e, Pu Speaker, ka lawm e. 

SPEAKER : Starred Question 61-na zawt turin member zahawm tak Dr. 

Vanlaltanpuia ka sawm e. 

Dr. VANLALTANPUIA : Pu Speaker, ka lawm e. Hon’ble Minister, 

Health & Family Welfare chhan atan a ka zawhna chu : 

a) Mizoramah ei leh in thianghlim, hrisel leh him dam chauh zawrh a nih theih 

 nan sorkarin ‘Food safety measures’ engtin nge a lak mek? 

b) Food testing laboratory hi khawiah te nge kan neih tih a ni. 

SPEAKER  : Chhang turin Minister zahawm tak Dr. R. Lalthangliana ka 

sawm e. 

Dr. R. LALTHANGLIANA, MINISTER  : Pu Speaker, zawhna 

pakhatna chhanna chu Mizoram State-ah hian India ram state dangte ang bawkin 

Food Safety & Standards Act, 2006 Rules 7 and Regulations, 2011 hmangin ei leh in 

thianghlim chauh zawrh a nih theih nan hma lak chhoh mek zel a ni a. Hmalakna 

thenkhatte chu - 

i) Awareness campaign NGO hrang hrang leh zirlaite nen neih thin a ni a 

ii) Radio/TV hmanga ei leh in chungchang inhriattirna ang chi pek (SPEAKER 

 : Ngawi rawh aw, question hour a tawp a, chhang zo law law rawh se aw. Le, 

 chhang zo rawh le) 

iii) Ei siamte leh zuartute training peka hmalakna ang chi te 

iv) Tin, inspection leh sampling tihte a ni. 

 Zawhna pahnihna chhanna chu Assam State Food Analyst, State Public 

Health Laboratory, Guwahati chu Mizoram sorkarin a ruai mek a, food sample tam 

zawk chu hemi hmunah hian test tura thawn a ni thin a. Anni hian a dik leh dik loh, 

ei leh in tlak a ni em tih kha min certify thin a ni. 

 Tin, tunah Central Medical Store, Zemabawk, Aizawl-ah Food testing 

laboratory-ah khawl leh hmanrua te Commerce leh Industries Department-in an lei 

chu an install zo tawh a, an dah tawh a. Amaherawhchu, thawktu pangngai an la 

awm loh avangin hman tangkai theih a la ni lo a ni.  Health Department kutah hlan 

chhawn a la ni chiah lo bawk a ni. Hei hi Pu Speaker, i hun lai, i chan laia hmalakna 

niin ka hria a, a lawmawm khawp a. Amaherawhchu, a nih dan tur angin a la 

function lo a ni tih kha ka chhanna a ni. Tin, khami piah lamah khan thil lawmawm 

deuh mai Government of India atangin kan nei dawn a. Pu Speaker, vanneihthlak 

takin keimahni kan in set up hran hlauhna tur, food te leh khatiang chi kan test-na 

tur laboratory-te leh thawktuten an luah tur building sakna tur atan ` 250 lakhs tun 

hnaiah min rawn ngaituah sak a, kan lawm khawp a. Chumi rualin heta nursing 

school kan tih ang lo deuh khan he scheme hi chu kan take up dawn a ni. A chhan 

chu thawktu tur min rawn pe thei dawn ta a, chu mai ni loin equipment man to tak 

tak, sophisticated equipment  tangkai tur ang chi te, pesticides kan tih ang chi test-na 

tur zawng zawng kha kan nei thei dawnin ka hria a. Vanneihthlak takin Secretariat 

Complex, Capital Complex area-ah hian hmun tha tak mai min pe nghe nghe a. Hei 

hi hun reiloteah sak tan theih kan inbeisei dawn a. Tun atanga kum tam lo teah 

chuan a takin, puitling takin helamah hian hma kan la thei dawn niin ka hria a. Chu 

chu kan neih mek han tih khan neih mai tur kan neih  kha ka rawn chhang tel a nih 

chu. Ka lawm e.  

S P E A K E R : Aw le, zawhna leh chhanna hun a zo leh ta a (Dr. 

Vanlaltanpuia : Pu Speaker, ram tan thil pawimawh deuh ka sawi dawn a nia, zawh 

min phalsak leh hram rawh vawi khat chiah chu) Ngawi rawh, a tawp tawh si a, 

demand-ah i sawi vak dawn nia, demand sawi hunah aw.  

 Business dawtah kan kal ang a, Laying of Papers. Tunah chuan Chief 

Minister zahawm tak Finance changtu ni bawkin kan House-ah hian heng – 

i)  Finance Accounts 2017-2018 Volume-I relating to Government of Mizoram.  

ii) Finance Accounts 2017-2018 Volume-II relating to Government of 

 Mizoram. 

iii) Appropriation Accounts 2017-2018 relating to Government of Mizoram te hi 

 House dawhkanah rawn lay se, i lo sawm ang.  

Pu  ZORAMTHANGA, CHIEF MINISTER : Pu Speaker, i remtihna 

leh House remtihnain he House dawhkanah hian heng te hi ka rawn lay e –  

i) Finance Accounts 2017-2018 Volume-I relating to Government of Mizoram. 

ii) Finance Accounts 2017-2018 Volume-II relating to Government of 

 Mizoram.  

iii) Appropriation Accounts 2017-2018 relating to Government of Mizoram. Ka 

 lawm e.  

S P E A K E R : A copy kha sem ni se a tha ang e. Aw le, kan chan kim 

chuan pahnihnaah Pu Dr. R. Lalthangliana, Minister zahawm takin “ The Separate 

Audit Report of the Comptroller & Auditor General of India on the Accounts of The 

Mizoram Khadi and Village Industries Board, Aizawl for the year ended 31st March, 

2016 ” chu House dawhkanah rawn lay turin kan sawm e.  

Dr. R. LALTHANGLIANA, MINISTER     : Pu Speaker, i remtihna 

leh he House remtihnain ‘ The Separate Audit Report of the Comptroller & Auditor 

General of India on the Accounts of The Mizoram Khadi and Village Industries 

Board, Aizawl for the year ended 31st March, 2016 ’ hi he House-ah ka lay e.  

S P E A K E R : A copy kha han sem leh ula. Nimina member zahawm 

tak Pu Duhoma rawn sawi pawimawh tak kha kan rawn ti tha leh nghal e, a copy 

kha sem tur khan kan rawn buatsaih leh nghal a ni, Tourism chungchang kha. Kan 

chang kim em ? Kan chankim hmel e.  

 Tunah member zahawm tak Pu L. Thangmawia, Chairman, Committee on 

Local Fund Accounts kan sawm ang a, the Statement of Action taken by the 

Government against Committee on Local Fund Accounts (COLFA) Further 

Recommendation contained in the Sixth Report on Technical Inspection Report on 

Local Administration Department on Urban Local Body and Rural Local Bodies for 

the year 2013-2014 relating to Local Administration Department tih chu House 

dawhkanah rawn lay se, kan sawm e.   

Pu  L. THANGMAWIA : Pu Speaker, i phalna leh he House zahawm tak 

remtihnain ‘ Statement of Action taken by the Government against Committee on 

Local Fund Accounts (COLFA) Further Recommendation contained in the Sixth 

Report on Technical Inspection Report on Local Administration Department on 

Urban Local Body and Rural Local Bodies for the year 2013-2014 relating to Local 

Administration Department ’ hi he House Table-ah ka rawn lay e.  

SPEAKER    :  A copy kha han sem leh ula 

PU LALRINTLUANGA SAILO :    Pu Speaker, ‘The Separate Audit Report of 

the Comptroller & Auditor General of India’ tihah hian mistake a va tam ve mawle 

aw ! Entirnan, Appendix III-ah te khan mihring hming hi a dik dawn em ni; 

Lalzamlawna, Maubak tih te, Chhandawmi tih te, Aizawl tih te pawh a spelling a dik 

lo – a ni. Khatiang chi kha a awm nual mai ka ti. 

SPEAKER :  A lawmawm e. Kan lo uluk dawn nia. Mihring kan ni a, 

computer khawihtute tihsual palh te pawh a awm ve thei a nia. Khatianga member 

ten an rawn en chat chat kha a lawmawm a ni. Kan chang kim maw? Tunah chuan 

Presentation of Report ah kan kal leh rih ang a, member zahawm tak Dr. ZR 

Thiamsanga, Chairman Subject Committee-III in heng i) ‘First Report on Actions 

taken by the Govt. on the recommendations contained in the Eleventh Report of the 

Subject Committee-III relating to Rashtriya Swasthya Bima Yojana (RSBY) under 

Health & Family Welfare Department’ tih leh ii) ‘Second Report of Subject 

Committee-III relating to National Mission on Oilseeds & Oil Palm under 

Agriculture Department’ tih te hi House dawhkanah rawn lay se. 

Dr. ZR. THIAMSANGA : Pu Speaker, i phalna leh he House zahawm tak 

remtihna in  ‘First Report on Actions taken by the Govt. on the recommendations 

contained in the Eleventh Report of the Subject Committee-III relating to Rashtriya 

Swasthya Bima Yojana (RSBY) under Health & Family Welfare Department’ hi ka 

present e. Pu Speaker, i phalna bawk leh he House zahawm tak remtihnain ‘Second 

Report of Subject Committee-III relating to National Mission on Oilseeds & Oil 

Palm under Agriculture Department’ hi ka present e. 

SPEAKER :  A copy kha han sem ula. Tuna kan Deputy Chief Whip 

zahawm tak Pu Rintluanga Sailo rawn sawi kha Audit lampang, vaiho tih a ni a, 

Mizo hming hi an lam dik thei lo pawh a ni mahna. Mizoram chhung amite an nih 

loh avangin uluk leh zual tura hrilh te chu kan lo tum ang e. CAG lam tih daih a ni a 

kha thil kha. Kan chang kim maw? A lawmawm e. Tunah chuan  budget discussion 

nimina kan tih kha kan chhunzawm leh ang a. Kan hriat tlan angin ni 13, June-a kan 

Chief Minister zahawm tak Finance changtu ni bawkin  kan annual budget 2019-

2020 a pharh tak kha kan sawiho leh ang a. Nimin khan mi 17-in an sawi tawh a, a 

time kha a ngai kan ti leh ang a. Tunah sawihona kan tan leh nghal ang a. Tunge 

sawi hmasa leh ang le? Member zahawm tak Pu Vanlalhlana i lo sawm ang. 

PU VANLALHLANA : Pu Speaker, ka lawm e. Vawiin general 

discussion vawi hnihnaah hian a hmasa ber ka’n hauh ve a. Nimin lamah te 

ngaihnawm tak tak kan ngaithla a, vawiinah te pawh kan la ngaithlak zawm leh 

turah ngai ta ila. A hmasain lawmthu te pawh ka’n sawi ve ang a, kan sawiselna te 

pawh dawnsawn a ti nuam deuh ang chu maw. Chief Minister, kan Finance changtu 

bawk hian budget mawl te, hriatthiam awlsam tak mai a rawn present a, keni rilru 

chak lo, thil hriatthiam harsa ti te tan pawh awlsam taka hriat theih turin a rawn 

present a. Budget mawl te leh hriatthiam awlsam taka a rawn present avang hian a 

lawmawm ka ti a. Kei pawhin ka hre ve ta teuh pawhin ka inhria a ni. 

 A dawt lehah chuan, budget uluk taka han thlir hian ram min thlirpuiin ka 

hria a. Chutiang chu a hlimthla a lang theiin ka hria a. Amaherawhchu, chu ram kan 

thlira chu min hruai thleng thei em tih chu hunin a hril ang a, an hnathawhna te 

pawhin a hril turah ngai ta ila. Kan thenawm state-te pawhin budget session an nei 

thliah thliah a, Meghalaya-te, Nagaland-ah te chuan deficit budget present a ni a. 

Chief Minister tho kha Finance Minister, Finance changtute an ni a. Keini hian 

budget pangngai kan han present thei te hi a lawmawm a, state thenawm budget 

deficit ai chuan a tha zawkah te ka ngai a ni. 

 Tin, budget-a lang lem lo, thil lawmawm lam a nih leh nih loh phei chu ka 

hrelo a. He sorkar hian austerity measures sum renchemah hian kal nat a tum hlein 

ka hre mai a. Budget bu khaina bag kha a man a to vak lo ang tih a hriat theih a. 

Sum renchem vangah ka ngai ringawt a. Kan lehkhabu te a chhah ropui mai si a, a 

then phei chu a khainain a dawl lo a. Chutiang chu a ni a, a aia tha deuh te kha kan 

phu em aw tihte ngaihtuahnaah a awm a ni Pu Speaker. 

 Planning Commission-in thil tih dan phung thar a rawn siam chhuak ta a. 

India rama state tam zawk hian February thlaah budget session an nei vek a. Sorkar 

kumthar pangngaiah budget thara sum ruahman te an hmang chho nghal a. Keini 

Mizoram hi Parliament ruala inthlang pawh kan ni ve lem lo a, state dangte ang lo 

takin March thlaah session te kan nei a, vote on account te in kan kal a. 

Amaherawhchu, India ram state tam zawk, MP ruala inthlang ve lo te chuan March 

thlaah budget session an nei tawh lo a  ni tih te kha ka han tarlang hmasa duh a ni. 

 Tichuan, kumin chhunga sum hman tur zat hi vaibelchhe 10,692.30 a ni a, a 

tam viau mai a. Heta tan hian capital expenditure, hmasawnna hnathawhna tur atan 

vaibelchhe 2,288.78 a ni a. A tam viauin a hriat a, amaherawhchu nikum aiin 

vaibelchhe 254.78 in a tlem zawk a ni a ti tlat mai a, hmalam pan kan tum laiin 

nikum pawh kan phak lo hi a pawi ka ti a, chu chu he budget-ah pawh hian a langsar 

viauin ka hria.  

 Tin, Finance Minister statement-ah hian, budget speech-ah a lang miah lo na 

a, thil chiang tak chu Mizoram sorkar thar lo ding hian mipui-te phur ti rit turin 

chhiah a la dawn tih hi a chiang a ni. State owned resources-ah nikum lam aiin kan 

sang dawn a ni tih a tarlang a. Nikumah chuan zu chhiah te lak a ni a, vehicle tax 

pawh sang takin lifetime a lak a ni a. Chumi chu a awm dawn tawh si lova, zu 

chhiah a awm dawn tawh lova, lifetime tax pawh tihdanglam a lo ni a.  

 Hetia han ngaih mai hian state owned revenue hi a tlem tura rin a ni. 

Amaherawhchu nikum zu chhiah kan lakna a pung thur mai pawh kuminah hian kan 

khum dawn a nih chuan electric bill man a to dawn a, tui bill man leh thil chhiah chi 

hrang hrang atang hian pawisa tuak a nih loh chuan a ngaihna a awm si lova, 

chuvangin eng eng-ah te hian nge tax lak a nih dawn tih hi sawi chian ni nghal law 

law se chu ngaihtuahna pawh kan hmang thiam deuh turah ka ngai a ni.  

 Pu Speaker, tun February ni 25 khan Governor hian Socio-Economic 

Development Programme chu Mizoram sorkar flagship programme a nih thu a 

puang a. Hemi ni vek hian Government order dang chhuah a ni a, chutah chuan 

budget bu leh a kaihhnawih zawng zawngah New Economic Development Policy tih 

leh New Land Use Policy tih zawng zawng hi Socio-Economic Development 

Policy-a thlak vek tur tih order a ni. Thil tih awm tak pawh a ni e. Flagship 

programme ber thlak a nih chuan officiala khatiang order chhuah pawh kha tih awm 

tak a ni. Mahse Pu Speaker, Finance Minister budget speech kan en chuan thlak a ni 

dawn lo chiang mai tih a lang a. Kan Chief Minister ngei hi he order bawhchhe 

hmasa ber hi a ni ta mai awm mang e a tih theih hial a ni. Budget speech kan en 

chuan NEDP project enkawl zui nan leh tihhlawhtlin nan vaibelchhe 110 dah a ni tih 

te rawn tarlan a ni ta a. Sorkar thu a inkalh a ni. Nge ni a, flagship programme hi 2 

kan nei ta zawk ? Chuvangin hei chauh hi ni lovin budget document hrang hrang-ah 

pawh thlak danglam a la ni lova. NEDP tih te, NLUP tih te a la chuang a ni tih kha 

ka rawn tarlang duh a ni.  

 Pu Speaker, kan House Leader khan SEDP kalpui nan cheng vaibelchhe 750 

dah a ni tih a puang a, lawmthu te kan han sawi tliar tliar a, amaherawhchu lawmthu 

sawina tur a awmin ka hre lo. Vaibelchhe 750 hi SEDP atan hian a tlem a ni. MNF 

Vice President hi SEDP duang chhuaktu, mithiam ho khawma programme duangtu 

Committee Chairman a ni a. Mizoram mipui hmaah hmun tam tak-ah SEDP atan 

vaibelchhe 1,000 aia tlemlo dah tur a nih thu hi a puang a ni. ‘Kan sorkar atanga 

budget session hmasa berah SEDP atan cheng vaibelchhe 1,000 aia tlemlo kan dah 

ngei ngei dawn’ tih sawitu, Vice President, MNF, a sawina hmun YLA Hall, 

Lawngtlai, a sawi hun ni 24, April, 2017. ‘MNF kan sorkar chuan SEDP-ah cheng 

vaibelchhe 1,500 aia tlemlo kan dah ang’ tih a sawitu, Vice President, MNF, sawi 

hun ni 25, June, 2017, sawina hmun : IPR Conference Hall, Aizawl. ‘Kan sorkar 

chuan SEDP-ah cheng vaibelchhe 1,500 kan dah nghal ang’ sawitu Vice President, 

MNF, sawi hun : ni 15, January, 2018, sawina hmun : Hnam Run, Lunglei. Mipui 

hmaa min zirtir  chu cheng vaibelchhe 1000 aia tlemlo hi SEDP-a sum dah tur thu a 

ni. Chumi ring chuan a ni mipui ten he sorkar hi an din ni.  

 Kan House Leader hian ‘cheng nuai 3 kan sem ang, kan sem vek ang, 

chhungkaw tinin in dawng ang. NLUP dawng tawhte pawhin in dawng vek ang’ a 

tih kha mipuiin kan awih a ni. Chumi tiawihawm tur chuan MNF Vice President, 

SEDP chairman ni bawk chuan vaibelchhe 1,000 aia tlemlo kan dah dawn tih kha a 

puang bawk a ni. Chumi 2 chu mipui ten kan awih avanga he sorkar hi vote a, din tir 

kan ni. Chuvangin MNF Vice President hi Finance Minister ni ta se vaibelchhe 

1,000 hi chu a dah ngei ngei ang tih ka ring a ni.  

 Pu Speaker, budget speech-ah hian sum hmanna tur pawimawh zual tarlan a 

ni a. District thar siam te, Health Care chungchang te leh thil dang tam tak kan sawi 

vek seng lo ang a, amaherawhchu tarlan loh langsar tak mai, ngaih pawimawh em 

em ka neih chu Agriculture leh Horticulture hun hmasa lama kan House Leader 

pawhin a pawimawh a tih avanga a chan chat kha a ni a. Tunah chuan pawimawh 

zualah hian tarlan a ni ve ta lo a ni. Tin, power siam chhuah chungchang pawh tarlan 

a ni lo a ni. Mizoram-ah power potential kan nei tha em em chungin engmah khati 

zawng khan tarlan a ni lo a ni.  

 Hun hi a kal duak duak mai a, Pu Speaker, ka confuse ta deuh tlat mai  

ka point sawi tur tam tak pawh. Kan hre vek a, kan House Leader hi NITI  

Aayog meeting neiin Delhi-ah a kal a. Chutah chuan Mizoram tana thil pawimawh 

tak tak a zu sawi a, amaherawhchu chuta a zu sawi chu he budget bua pawimawh 

zual tarlan loh vek kha a ni ta thung a ni. Rain water harvesting chungchang te, 

bamboo development chungchang te, agriculture development chungchang te Niti 

Aayog-ah tarlan a ni a. Thil hi a sawina hmun a zir hian a danglam zel dawn em ni 

Pu Speaker ? A buaithlak awm mang e.  

 A tawp berah chuan kan sawi hram duh chu Pu Speaker, Mizo kan ni a, kan 

ramah kan cheng a, kan him tur a ni a, kan hlim bawk tur a ni. Tunhnaiah Central 

Young Lai Association ten area population cencus an nei a, chu chu an khawmpui 

thurel bawhzuiin a ni. Chu chu duh lovin Young Chakma Association leh CADC 

hnuaia khaw thenkhat VC ten an dodal niin a hriat a, hei hi thil serious tak niin ka 

hria a.  

 Cencus record leh statistical handbook te kan en chuan 2001 cencus ah 

Lawngtlai District-ah mihring 73620 an awm a,  2011 cencus-ah khan mihring 

1,17,894 an tling a. Kum 10 chhunga an punna hi 60% aiin a tam a ni, 60.14% a ni ! 

Chuvangin foreigner ten an chiahpiah nasa tih an hriat avangin Young Lai 

Association hian hma an la a ni mai. Chutiang laia foreigner hum tum ang zia zanga 

Chakma ten hetianga hma an lo la hi a pawi hlein ka hria. Pakhat leh chiah, Chakma 

District-ah Rajivnagar-ah khuan Mizo ten inhmun kan nei thei lo, vawiin  thlengin 

cheng duh pawh awm se an la nei thei lo. Biakin ding te pawh khu Chakma hmingin 

pass an siam a, chumi hnuah sak chauh a ni. Chuvangin kan ramah kan cheng a, kan 

him tur a ni a, kan hlim bawk tur a ni a, chuvangin chumi ti tur chuan sorkar hian 

nasa takin mawh a phur a ni. Pu Speaker, ka lawm e.  

SPEAKER    :     Aw le, a tha e. Member zahawm tak Pu L.Thangmawia i lo 

sawm ang. 

PU L.THANGMAWIA :  Pu Speaker, ka lawm e. Ka rin aia hmain 

budget tha tak mai kan nei a. A hmasain Finance changtu kan Chief Minister 

zahawm tak leh hah taka thawktu Finance Department lam te pawh lawmthu ka hrilh 

duh a. A chhan chu hun kalta han en ila, inthlan kum dawt chiah hi chuan budget hi 

kan lo pass har em em mai thin a lo nia. 2009-2010-ah te khan interim budget-in a 

kal phawt a, October ni 15-ah budget kan hmu chauh a ni. Tin, 2014-15-ah khan 

‘vote on account’-in a kal chho ngar ngar a. November ni 11, 2014, Thawhlehni-ah 

full budget kan hmu chauh a.  

 Ka lo beisei dan chuan ‘ber’ thla chho velah hi chuan kan hman mai ang chu 

maw, inthlan zawh kum te a nia tih ngaihdan mai mai ka mimalin ka lo nei a. 

Amaherawhchu, June thlaah vote on account-a kan pass chin pawh hmang zo lo tak 

maiin kan han nei thei a. Chuvangin helaia rim taka thawkte chungah khan lawmthu 

a hmasain ka han sawi duh a. 

 Tin, he budget hi famkim vek chu a ni lovang a. Amaherawhchu, lawmawm 

em em mai, nidanga kan hmuh ngai loh hlawm lian deuh deuh awmin ka hria a. 

Chutah chuan a hmasa berah chuan Zirna. Zirnaah hian elementary education lam hi 

a rawn focus a he budget hian. Tah chuan tuna kan harsatna awm tho mahse, a sang 

lamah chuan RMSA, tin, College lamah RUSA te a lo awm a, CSS. Elementary-ah 

hian tunah hian kan chhe em em mai a ni.  

 Tunah pawh hian Mizoram pum chu ka hre lo a, ka bial bikah zirtirtu zat 

SDEO ka han tabulate tir a, hmanni khan min rawn thawn a. Zirtirtu 1 awmna te, 2 

awmna te kha kan lo la nei nual mai a ni. Chuvang chuan he budget-in elementary 

education a rawn target hi MLA zahawm tak tak he House ami zawng zawng hi an 

lawm ve tho ka ring a. An bial ah a nih ve tho ka ring a. 

 Tunah hian sorkar-in a lak thar hma atan ka fund atangin zirtirtu elementary-

ah 10 chuang tunah hian ka ruai mek a ni. A ngaihna a awmlo, class la tur kha an 

indaih thei lo a. Chuvang chuan he budget-a a lawmawm lai a nia. Tin, zirna 

kaihhnawih thoah thil thar rawn lang a awm a. Budget bu, demand for grant phek 

217-naah khan kum danga kan la hmuh  ngai loh study tour kha nuai 50 a rawn awm 

a ni. He nuai 50 hi chuan zirlai tam tak an kal thei ang a . 

 Pachhunga College-ah te pawh kum 1-a zirlai study tour kan hruaina hi nuai 

tam a ni miah lo a. Nuai 50 hian mamawh zawng zawng phuhruk lo mahse tuna 

college zirlai tam tak study tour mamawh te hi a rawn kaltir thei dawn a. Hei hi 

budget bu dang ka en ve phak chinah ka lo hmuhhmaih a nih loh chuan Pu Speaker, 

la awm ngai miah lo, thil thar a niin ka hria a. Chuvangin zirlaite pawh an lawm ve 

ka ring a. Zirna kaihhnawihah chu chu ka han sawi duh bawk a. 

 A dawtlehah chuan, a hlawm hnihnaah chuan thalaite tan he budget hi a 

lawmawmin ka hria. Sports ah hian, sport tui tam tak kan awm a, kan ngaihsan 

zawng pawh a nia, khawvel ang pawhin, Mizoram-ah pawh. Nuai 1,000 dah an ni 

phawt mai a, a tul tula hman atan. Skill Development-ah nuai 500 a nia. Tin, kum 

danga a daihloa dah thin, a hranpaa dil chawp reng ngai mai, sport incentive-ah nuai 

100 dah a ni bawk a. Hei hian a daih loh pawhin a daih teuh viau ang a, a daih pawh 

ka ring a, kum danga an sem tawh dan en in. 

 Chuvang chuan hemi 3 ringawt atang pawh hian thalaite oriented budget a 

niin ka hria a, Pu Speaker, a lawmawm khawpin ka hria a. A hman lam kan hman 

that chuan hemi ringawt atang pawh hian thalaite tan thil tam tak skill development-

ah te, tin, sport lama hma kan sawnna tur ten a kal dawnin ka hria a, a lawmawm ka 

ti khawp mai. 

 Tin, a dawtlehah, a hlawm liana ka then leh chu Health Care a ni a. Hei hi he 

budget hian a focus bik em maw ni aw tih mai tur a ni. Thawktu indaihlohna ah 

doctor leh nurse te atan hian pawisa tam tak mai dah a ni a, nuai 5,000 lai mai. Hei 

hi Pu Speaker, i remtihnain ka sawi belh duh deuh chu hriselna lamah hian Mizoram 

pum ang pawhin hmasawn kan ngaihna a awm a. Ka bial angah te pawh hian Sub-

Centre awm miah lohna hi khaw 4 a la awm a ni. Hrianghmun, Changzawl, Vankal 

leh Puilo-ah te. Changzawl te phei chu ka zin chhoh lai hian an vaccine la tur te 

inpaw bawr chungin, raipuar chung ten an kal avangin ka khawngaih a, Health 

Minister leh Department remtihnain tunah hian MLA fund in Health Worker ka 

rawih sak ringawt a ni. 

 Chuvangin heng ang chi te pawh hi he nuai 5,000 atanga a daih theih chuan a 

mamawh zual khua bik, an khaw thenawm va hla deuh bik emaw, khang-ah te pawh 

khan health clinic centre tihchangtlun nan leh Health Worker 1 tal dah theih nan te 

pawh hian, kan la pass chiah lo a budget hi, nakinah kan pass a, a hman theih hunah 

khang atan te pawh khan a concerned Minister te pawhin min lo chhinchhiah sak se 

ka duh hle a. Demand sawi hunah phei chuan a rem leh kan sawi leh tho ang a. 

 Tin, chu mai a la ni lo a, corpus fund atan nuai 5,000 bawk kha dah a ni leh a 

ni, Health Care Scheme atan. Chu chu a la ni mai lo a, Assistance to Health-ah nuai 

2,000 a la awm leh bawk a ni. Chuvangin, MLA te pawh kan buaina ber a nia. 

Damlo rethei si, an sum neih vang ni loa kan bial damdawi in atanga an rawn refer, 

puk chawpa a motor rawn hire kan lo buaipui hi a tam em em a. Thihna an tawh phei 

chuan an pawisa neih zawng zawng inenkawl nan an hmang zo tawh a, an hawna 

man te hi MLA-in kan tum sak a ngai fo a ni. Chu chu thingtlang bialtu lam chuan 

kan hriatsa a ni a. Chuvang chuan health care-ah hian thingtlang lam thleng phak 

kan tih phei chuan, refer te pawh a tlem theih deuh phei chuan, khangte pawh kha 

kan inchhawk zangkhaina a ni dawn a. He budget hi health care oriented a ni ti te 

pawhin a sawi theih awm e, Pu Speaker. 

 Chumi lo thil pui tham deuh mai pakhat, a hlawm 4 nana ka sawi duh chu 

kawng chungchang hi a nia. Kawng hi PWD changtu leh kan Chief Minister 

zahawm tak hian sorkar lakluh a nih atang khan vei berah a neihin ka hria a. He 

House zahawm tak kaltlang hian lawmthu pawh ka sawi duh a. Kawng buai hian a 

buai, kawng hi a atchilh, a finchilh kan ti zawk dawn nge, a ni ber maiin ka hria a. 

Ka bialah ringawt pawh hian tun kan sorkar budget thar hman hma hian nuai tam tak 

tunah hian kawng atan kan hmu hman tawh a ni. 

 Chu chu tunah hian kan mamawh em em bik a awm a, economic road deuh 

Saitual-Saichal kawng kan han tih ang chi te. Tin, constituency 2, Pu Speaker, i 

constituency leh ka constituency inkalpawhna ni bawk, inter-state atan tangkai 

bawk, Chiahpui-Daido chungchangte pawh hi concept paper te pawh  an thehlut 

tawhin ka hria a, Chief Engineer lam atangin. Hengte pawh hi tuna kawng atana nuai 

15,000 kan han dah te; tin, Road Fund Board atana nuai 5,000 kan han dah te hian a 

daihlo deuh a nih pawhin NABARD loan leh thil dang atang pawhin ngaihtuah a tha 

in ka ring a. Chu chu ka ngen duh nghal ni bawk sela. 

 Kan sawi zau lawk ang a. Pu Speaker, loan hi lak dan a zir hian tha deuh hi a 

awmin ka hria a. Kan budget pun chhoh dan han en pawh hian kum 3 hnua kawng 

laih leh tuna laiha loan puk kha a hlawk zawk dan a awm thei a ni.  

PU L. THANGMAWIA  : In sakah pawh hian a nia Pu Speaker, bank 

loan hi a hlawk em emna chu, tuna kan in hmun man leh kan in sakna ai hian a hnua 

bank pung kha a hlawk lo zawk tlat a ni, kum 10/20 a han kal hian. Chuvangin 

khatiang ang hmasawnna ruhrel pawimawh bikah hi chuan ` 170 crore lai 

NABARD loan tur pawh an dah a, hei pawh hi han extend belh deuh hret hi kan 

sorkar hian pawi ti lo sela, a hna tur a zir zawkin. Nakinah to deuha laih leh ai khan 

tuna thil tlawm laia laih mai khan sorkar kha hlawk zawk theih dan a awm ve tlat a 

ni tih ka sawi duh a.  

 Sawi tur a tam khawp a, PAHOSS te pawh hi ` 6,000 lakh lai a awm a, hei hi 

Mizoram pum puia MLA fund zawng zawng zat lawih a ni. Mahse hei hi mipuite 

support-na kan mamawh dawn khawpin ka hria a, ka survey ve mai mai a. Kan 

mamawhna lai zawn takah te in neitu ten an lo hralh phal te a ngai a. Tin, 

ngaihtuahna kan hotuten an hmang mek a, an hman belh tura ka duh deuh pawh Pu 

Speaker, hmun lun lai deuh angah te hian in hmun lei khawma parking atan chauha 

tih te pawh hi rilru ah awm chho sela. A nih loh chuan an phal chin te te PAHOSS 

kaltlanga an rawn tih kha chuan tuna kan traffic jam hi kan tum angin a sawt lo thei 

a. Amaherawhchu, heti zat sum dah phal Chief Minister zahawm tak kan nei a, hei 

hian mipuiten kan support chuan thil tam tak a khawih kaw dawn a ni, ` 6,000 lakh 

hi a scheme  ang taka mipui tawiawmna kan hmuh chuan kan traffic jam chu kawng 

tam takin a solve dawn  tih kha ka hmuh dan a ni .  

 A tawp berah Pu Speaker, sawi loh theih loh pakhat chiah chu, sorkar hma 

atanga commitment lo neih tawh DC office 3 tih changtlun nan ` 150 lakh theuh an 

han dah nghal te hi a ropui khawp mai a. Tuna DC function mek Mamit ang te pawh 

hi kumin budget han en ila, phek 112-naah hian ` 289.29 lakh  a ni a.  ` 150 lakh hi 

a ding tir, office la run lohah chuan a tlem miah lo a ni. Chuvang chuan hetianga 

budget awmze nei, budget mipui huapzo tur leh awmze nei tur tak kan nei hi a 

lawmawm a. Amaherawhchu, a pawimawh ber zawk erawh chu mipuiin min 

tawiawmna leh dik taka kan hman kha a pawimawh dawn a, chumi ti thei tur chuan 

thahnemngai takin ka han sawi a ni e. Pu Speaker, ka lawm e. 

SPEAKER  :  Hun i hmang tha e. Dr. B.D.Chakma i lo sawm ang. 

PU B.D. CHAKMA   :  Pu Speaker, ka lawm e. A  a figure-a ka sawi 

chuan hun a rei lutuk ang a, chuvang chuan points pawimawh deuh deuh chauh ka 

sawi ang e. He budget speech-ah hian kan Chief Minister leh Finance Minister 

zahawm tak ni bawk hi Finance Department lam atangin an chhiar tir a, figure diklo 

tam tak chu phek 2/3-ah hian a awm a. Page 6-naah hian budget estimate ziah kha 

2019-2010 tih khan an ziak a, chu mai bakah page 8-naah hian point 15-na pawh 

khatiang bawk khan an ziak a, 2019-2010. Tin, phek 15-naah pawh point 16-naah 

hian khatiang bawkin wrong entry a awm a ni. Chuvangin he thilah hian  

Department atangin seriousness a awm lo nge, an chhiar tha lo tih kha ka zawhna a 

ni a. Chu mai bakah budget bu dahna bag pawh hi a nalh lo khawp mai a, bazar bag 

ang chiah a ni a. Term hmasa khan bag nalh deuh deuh pure leather ang kan dawng 

a, hming pawh a lang vek a, B.D.Chakma tiin MLA zahawm tak te hming a lang a, 

tichuan pure leather a ni a. Hetiang bazar bag anga budget bu thun hi a mawi lo 

khawp mai, House tan pawh hian a zahthlak a ni, Pu Speaker. Chuvangin next year-

ah chuan bag nalh deuh deuh ah budget bu hi thun thei se ka duh a ni. 

 Tin, Fund Allocation, elected representative hnenah dik takin MLA LAD 

Fund ` 50 lakh-a tihpun kha chu lawmawm ka ti a. A chhan chu dik takin opposition 

MLA-te chu MLA LAD fund bakah area hmasawn nan untied fund MLA duh 

zawngin, mipui duh zawngin, asset siam nan MLA LAD fund  chauh kan nei a. 

Chuvangin ` 100 lakh atangin ` 150 lakh-a tihpun hi a lawmawm ka ti a. Chumi 

rual rualin thil thar pakhat heta ka sawi duh chu Pu Speaker, thil thar deuh a ni a, 

House-in tun thlengin an la sawiho lo va, elected representatives, MDC leh MLA 

chungchang chauh kan ngaihtuah thin a. Village Council representative chungchang 

hi tun thleng hian kan ngaihtuah lo a, remuneration hi a tlem lutuk, VCP te chu ka 

hriatsual loh chuan thla khatah ` 500/` 600/- chiah an dawng thin, hlawh pawh an ti 

ngai lo, remuneration an ti ringawt a. Secretary hi ` 500/- vel chauh a ni a, VC 

members ten ` 450/- bawr vel chauh an lak thin laiin, anmahni pawh elected 

representative an ni a. Remuneration tlem hi corruption siamna remchang a ni a. A 

chhan chu MLA te leh officer lian pui puiten  bial an fan dawnah anmahni an 

mikhual dawnin ar emaw khatiang thil tha tha kha buatsaih a ngai a, pawisa hi a ngai 

tam lutuk thin a ni. Tunah zo ar kg 1 man ringawt pawh ` 450/- a ni a, anmahni 

chauh chuan ` 600/- in engtinnge an kal theih ang, VIP treatment ah? Chuvangin hei 

pawh hi uluk taka ngaihtuah a ngai a ni. VC remuneration pawh hi  tihpun a ngai, a 

tlem berah VC te chu thla khatah ` 5,000/- bawr vela tihpun ni thei se chu tha ka ti 

a. Tun budget-ah a nih lo pawhin budget tharah next year atan hei hi chu uluk deuha 

ngaihtuah ni se tha ka ti. An hlawh hi a tlem lutuk avangin anmahni pawh NREGS-a 

pawisa draw nan pawh kal manah leh haw manah ringawt NREGS hlawh hi an 

hmang zo vek thin a ni. Chuvangin mipuite hnen atangin an pawt lo thei lo a ni a, 

VC-te chu an khawngaihthlak lutuk a ni, they are bound to pull something from the 

NREGS, a job holder an ni a, a tih loh theih loh. Chutiang zawng chu a ni a, mahse 

remuneration hi kan tihpun theih chuan hei hi chu a bo dawn niin a lang a ni. 

 Tin, ADC fund allocation chungchangah pawh niminah MLA zahawm tak 

Pu C.Ngunlianchunga’n a sawi a, chuvangin uluk deuhin ka sawi lo mai ang a. 

Mahse a bik takin CADC bik kha tlem ka sawi duh a. Question No. 30, Unstarred 

Question a ni a, session hmasa khan CADC-ah CEM ngeiin chhanna a lo pe tawh a, 

February, 2019- ah hian plan sector-ah a hlawh hi one crore seventy one lakh fifty 

four thousand.  

 Tin,  March-ah  hian  a  pung  nasa  khawp  mai  a,  four  crore  eighty  seven 

lakhs seventy  seven  thousand  a  ni,  a  pung  nasa  lutuk,  200/300  percent  velin  

an  tipung  a.   Tin,  non-plan  sector  hnuaiah  pawh  February-ah  pawh  four  crore  

seventy  three  lakhs  twenty  three  thousand  a  nih  laiin  March-ah  hian  fifteen  

crore  forty  six  lakhs  ninety  three  thousand  a  ni  a.  Hei  hi  CEM,  Chakma  

Council-in  sessiona  an  channa  a  ni  a. Pu  Speaker,  hei  hi  House  property  

atan  ka  rawn  submit  duh  a  ni, uluk  deuha  en  theih  turin  . 

 Tin,  chu mai  bakah  tunah  fund  allocation  hi  nikum  aiin  kumin  ah  

salary  head  leh  non-salary  head    hi  a  tlahniam  ve  ve  a  ni.  Chuvangin  

engtinnge  kal  dan  tur,  District  Council  bik  hi  illegal  appointment, irrelevant  

appointment an pe chhuak nasa a, nakin  zelah  buaina  a  awm  ka  hlau  a ni,  Pu 

Speaker.  Chuvangin  uluk  deuh  ngaihtuah ni se  ka  duh  a,  standing  order-ah  

pawh  a  awm  a,  Governor  atangin  illegal  appointment  pe  lo  turin  thu  chhuah  

a  ni  a.   Kum  2016  hian  Governor  atangin  standing  order  pawh  a  awm  a, hei  

pawh  hi  House  property  atan  ka  rawn  submit  duh  a  ni  Pu  Speaker.   Hei  hi  

uluk  deuhin  illegal  appointment  te,  job  creation  leh  pay  upgradation  with  

salary  back-date  in  an  rawn  pe  a,  a  pawi  khawp  mai.  Hei  pawh  hi  District  

Council  Department  leh  Finance  Department  atangin  uluk  deuhin  hma  la  thei  

se,  funding  kal dan  hi  a  dik  loh  chuan  nakin  zelah  CADC  hi  khawiahmah  a  

awm  lo ang  tih  ka  hlau  a  ni. 

 Chutiang  bawkin  document  tam  tak  kan  nei  a, appointment  pek  theih 

loh  anih laiin,  appointment  thar  an  siam  a.  Hei  pawh  hi  copy  tam tak  ka  nei  

a,  backdate-in  an  pe  vek  a  ni.    Numeration-te  pawh  legal  appointment-te,   

regularization  te  pawh   tam tak  a  awm  a,  District  Council-  ah  hian  hetiang  hi  

tam  tak  a  awm  a  ni  Pu  Speaker. 

 District  thar  3  tih  hlawhtlinna  tur  hian  four  fifty  lakhs  dah  kha  tha  ka  

ti  a, chumi  rual  chuan  existing  district-te  pawh, sub-division-te,  block  te  pawh  

hi  strengthening   a  ngai  a. Building  chhe  tak  tak  a  awm  laiin  hetiang  lamah  

hian  fund  hi  allotment  awm  thei  se  Pu  Speaker.  Chu mai  bakah    ka  rawn  

sawi  tawh  a,  Civil  District  3  mai  bakah  tunah  hian  a  vaiin  11  a  lo  ni  tawh  

a.  Chu  aia  tam  chu  awm  thei  se,  geographycal  location  pawh  Mizoram-ah  a  

buaithlak  lutuk,    difficult  area  kan  nih  avangin,  District  thar,  Block,  R.D.  

Block  leh  Civil  Sub-division  hi  dah  belh  theih  ni  se,  nakin  zelah  central  lam  

atangin  sum  pawh  kan  dawn  theih  nan  district  development  fund,  sub-

divisional  fund,  block  development  fund  tan  central  nasa  takin  kan  dawr  thei  

a.  Hotute  convince  thei  turin  assurance  pawh confidence  pawh  ka  nei  a.   

Chuvangin  Civil  District,  Sub-division  tihpun  hi  tha  ka  ti  a.   Pu  Speaker,  hun  

hi  ka  hmang  rei  em  ni?  BJP  pakhat  chauh  ka  ni  a,  minutes 15  tal  chu  hun  

min  pek  belh  thei  la.  Tin,  SEDP  chungchangah  hian(  SPEAKER :  Hun  a  zo  

tawh  e)  han  chhiar  hian  engmah  hlawkna  a  awm  lo  Pu  Speaker,  minute  khat  

lek  aw.  75  hundred  lakhs  a  nih  laiin  kan  minus  zel  chuan  a  last-ah  

engzahnge  awm  ang ?  66.45  lakhs  chauh  a  ni  dawn  a,  SEDP  chhungkaw  

tinah  nuai 3  sem  tur  chuan  hei  chauh  hi  a  awm  dawn  a  Pu  Speaker,  

chuvangin  engtinnge  kan  kal  dan  tur  hi  ka  hre  lova. Project  base  angin  an  

kal  dawn  tih  pawh  hi  mak  ka  ti  khawp  mai.  Chu  chu  policy  base  ni lo  in,  

project  base  angin  an  kal  dawn  chuan  sum  hi  khawi  atangin  nge  a  awm  ang  

le?  Chuvangin  Pu  Speaker,  he  budget  hi  pass  mark  ka  pe  thei  lova,  grace  

mark-in  pass  mark  kan  pe  thei  a  ni,  grace  mark  pawh  hi  MLA LAD  fund  

nuai  50-a  tihpun  vang  a  ni  e. Pu  Speaker,  ka  lawm  e. 

S  P  E  A  K  E  R : Member  zahawm  tak  Pu  Lawmawma Tochhawng i 

lo sawm ang. 

Pu  LAWMAWMA  TOCHHAWNG : Pu  Speaker,  ka  lawm  e.  Kei  

hi  he  budget  sawi-ah  hian  21-na  ka  ni  em  aw  ka  ti  a,  a  zat  ve  kan  zo  deuh  

chiahin  ka  hria  a.   Kan  ngaihthlak  takah  khan  budget  chungchanga  lawmthu  

sawina  kan  ngaithla  tel  deuh  vek  a. Thahnemngaih  avanga  khawi  lai  lai  emaw  

han  chul mam  duhna  te  a  awm  a.  A  pum puiah  erawh  chuan  lawmthu  sawina  

kan  nei  deuh  vekin  ka  hria . 

 A  tlangpuia  han  lakin  kei  chuan  a  chhung  figure  neuh  neuh  kha  a  

tlem  thei  ang  ber  sawi  ka  tum  ang  a. Nimina  kan  Deputy  Speaker  zahawm 

tak  sawi  ang  khan  a  tam  thei  ang  ber  Mizotawnga  sawi  ka  tum  bawk ang  a.  

 Kan  budget  tur,  kan  budget  ni  mek,  kan  ram  budget  hi  Mizopa  loneitu  

sawi  dan  chuan  sawi  dawn  ila,  a  tawngkam  tur  nia  ka  rin  chu  kan  lo  pawm,  

kan  thlawhhma tur  chu  a  phurawm  hle  mai  a,  hawpkhawp  kan  thar  ngei  

dawn  e,  sadai  ek  in  a  khat  alawm  le,  an  tih  ka  ring  a.  Leitha  hmun,  thil  

tam tak  tharchhuah  theihna  tur  a  nih  ngei  a  beiseiawmin  ka  hria  a,  a  bul  

atanga  a  lan dan  hian.  A  bul  kan  han  tanna  pawh  kha  a  lawmawm  na rawh  

e,  a  fuh  viauin  ka  hria  a.  Opposition  lamte  nen  pawh  khan  kan  inlungrualin   

ka  hria  a,  lawmthu  sawina  ri  kan  han  hre  nak  nakte  pawh  kha  a  lawmawm  

khawpin  ka  hria .  Pastor  Chhawna’n  “Hruikhat  vuan  ula, ral  lehlam  

hmasawnnaah  sawn  ka  then  kai  ang  che  u”  a  tihte   pawh  kha  kan  hnaih  kuar  

kuarin  ka  hre  deuh  a.  He  kan  ram  hian  hma  kan  sawn  dawn  tih  loh  theih  a  

ni lo  a  ni. 

 Tin,  ka  lawm  zualna  em  em  chu,  nimin  lama  kan  hun  tawng  he  

budget  kan  sawina  chungchangah  khan  a  ni  a,  nitin  zantin  ka  lawmna  a  zual  

zel  tih  ang  deuh  khan   sorkar  leiba  tehna  atanga  kan  ram  pawisa  tlahniam  zel  

tur,  tun  tumah  pawh  a  la  tlahniam  leh  zel  tur  chungchanga    MLA  zahawm 

tak  Thorang  bialtu  Pu  Mama’n  lawmthu  a  sawi  kha  ka  rilru  a  khawih  khawp  

mai  a,  a  dangdaiin  ka  hria  a.  A  chhan  chu  bat  tam  hi  changkanna  a  ni  tih  

policy  kha  kan  kalsan  dawn  ta  mek  niin  ka  hria  a,  thil  lawmawm  tak  niin  

ka  hria.  Bat  tam  ringawt  aia  thawhchhuah  tam  hi  changkanna  a ni  tih  hi  kan  

ram  hian  kan  hre  deuh  deuh  dawn  niin  a  lang  a,  chu  lam  kawngah  chuan  a  

harh  pawh  kan  harh chhuak  dawn  niin  ka  hria. 

 Pu  Speaker, kan  Chief  Minister  leh  kan  Finance  Minister  zahawm takin,  

2019-2020  budget  puitling  min  pharh  sak  hi  a lawmawm  tak  meuh  tih  hi  a  

bul  a  tanna  atang  hian  a lang  a,  chu  chu  budget  speech Mizo tawnga  chhiar  

tur  kan  nei  te,  Sap tawnga  chhiar  tur  kan  nei te nichina kan ngaihthlak tak ang 

khan mimawl ber tan pawh, zir chiang peih tan chuan hriatthiam mai theih a ni a. 



235 
 

Figure diklo awm zeuh zeuh dik zawk han tarlan leh thai lan a ni te hi, enge maw 

zawng chuan a original hlei hleiin ka hria. Diklo pharh chhuah ai chuan a dik kan 

han inhlui te hi a lawmawm ka ti. Hetianga a dik zawk inpekte hi thil tha tak a ni. 

 Finance Minister zahawm tak, Chief Minister ni bawkin budget tam tham tak 

mai vaibelchhe 10,692.30 source hrang hrang atanga hai khawma resource mapping 

fel tak mai, a hmanna tur hlawk tak, daihzai leh huapzoa ruahmanna a siam hi 

lawmawm ka ti a. Keini vawikhatna atan pawh a awm ang hi chu kan hre ve ruau 

ruau thei a ni. 

 Mizoram hi kan hriat theuh angin state tam tak ang bawka intodelh rih lo, 

mahni kutkea ding thei lo kan la ni a. Duh thala sum hman tur kan nei lo chung 

chung pawha kan neih chhun ang ang te daihzai tak leh tangkai taka hman a nih 

theihna turin ruahmanna fel fai min siam sak hi a va chhuanawm em tih loh rual a ni 

lo va, ram mipuite pawh an lawm ka ring a ni. Ka han tarlan hmasak duh chu kan 

zavaia kan chanvo tur lo lang hi a ni a. Kan budget-ah hian Mizoram mipui ten kan 

hnemhnanpui tur eng emaw zat a inphum tun mai a, a vai chuan kan sawi seng dawn 

lo va. Chung zinga langsar chu MLA Fund ` 100,00,000 atanga ` 150,00,000-a, 

thlei bikna awm miah lo, Pu Speaker, i dinglam ami, i veilam ami tih tur awm lo va 

kan zavaia kan han hmang tlang thei tur hi thil lawmawm tak a ni a. Hei hi chu ram 

pum pui nghawng, a kil ber pawh dai thleng tur a nih avangin kan zavai hian 

lawmthu sawi tur kan nei theuhin ka ring. MLA Fund punna tur hi budget-ah a tak 

ngeia dah a ni tih pawh hi ‘Demand for Grant’ bu atang hian kan hmuh theih kha. 

 MNF party-in Mizoram mipuite hamthatna zawk tur atan hun tha, ni tha an 

neih theihna tur atana kan campaign au hla kha district thar 3 a ni a, kan hria a. 

Hmuh theih leh hriat theihin tunah a ding a, a pen tan ta chhut chhut a ni a, 

lawmawm tak a ni. 

 Zirtirtu indaihlohna leh zirna chungchanga hma lak kan tumna zawng zawng 

chipchiar takin an sawi tawh a, kan sawi chipchiar ve tawh lovang. Tin, thalaite tana 

khawvel thar lo awm tur atana sport policy neia mumal taka kan thalaite an han 

infiam turte pawh hi a va lawmawm em ! A phurawm leh zualin ka hria a. Hetianga 

eizawnna puitling leh tluantling kan neih theihna tura budget-a sum dah hlawm lian 

pui pui a han ni ta te hi a thlamuanthlak a ni. 

 Tin, SEDP kan flagship programme ber atana 750 crore earmarked a han ni 

nghal pawh hi hun kal tawhte en chuan tih tak takna hmel a lo lang a, thil lawmawm 

a tling a. Bul tan nan chuan hei hi a tlem lo a ni. A la kal zel dawn a ni tih hi lo hre 

tlang ila a thain ka ring.  

 Kan Finance Minister leh Chief Minister ni bawk zahawm takin budget a han 

pharh tak hi huapzo budget, socio economic development lama kawng dik, chak taka 

min hruaitu tur, growth oriented budget a ni chiang hle a ni. 

 Tin, a lawmawm leh zual ka han tihna chu Lok Ayukta chungchanga kan 

Finance Minister-in thliar bik nei lo, diknaa rorelna a nih theih nan a let thum lawih 

maia Lok Ayukta thuam thatna tur tangka a han dah hi thil lawmawm kan hriatreng 

atan a tha awm mang e aw! Thil dangdai tak a ni tlat a ni. Hei hian a entir chu he 

sorkar thar te reuh hian eiruk a tum lo a ni tih a tilang chiang tak zetin ka hria. Mi 

diklo leh fellote an lo awma veng tlat tur, a tul a nih chuan dan leh hrai hmanga 

chung mite chu a tul a nih chuan a hrem pawh hrem tur. Lok Ayukta tihchangtlunna 

turte hi thil lawmawm a va han ni em aw ka ti a.  

 Pu Speaker, kan budget pharh mekah hian thil lawmawm tak dang lo lang leh 

chu kan hmuh theuh angin sum tam tak hman tura ruahmana ni a. Chuti chung pawh 

chuan a hmanralna tur a tam tehlul nen hian Fiscal Responsibilities & Budget 

Management Act, 2006 in tehna a siam anga fiscal deficit leh kan leiba GSDP 

atanga teha dinhmun hlauhawm loah min la din tir thei hi budget siamtu hi a 

ngaihtuahna zawng zawng a hmang a, a puitu department lam pawh hian an pui tha a 

ni ang tih hi a rinawm a ni. Chu bakah revenue surplus ` 1143.47 crore neia fiscal 

deficit GSDP atanga teha 2.06% chauh nei thei tura ruahmanna awmte hi a 

ngaihthatthlak thlawtin ka hria. 

 Tin, he budget hian nichina ka han sawi tak lawk kha ministry hmasain 

NEDP, SEDP a  lo kalpui tawh, NEDP an lo tih tawh thin avang khan a hming hi 

kan han dah lo thei lo a ni ang a. Chung project eng emaw zat chhunzawmna tur 

atana ` 11,000 lakh a la ruahman theih cheu mai hi a va rilru zau thlak em aw!  Hei 

hi thil chhinchhiah tlak tak a ni Pu Speaker. Budget tha, budget rilru zau tak a ni kan 

ti thei ang a. Sorkar hmasa hmalakna an chhunzawm duh lo alawm maw le tih chu 

thaichhiatin he budget kan hman atang chuan a awm tan dawn niin a hriat theih a ni. 

Pu Speaker, House member zahawm tak takte ka han ngen duh chu, he budget hi 

kan han hmang dawn a, lawmthu kan han sawi liam liam a. Ruling MLA kan ni 

emaw, opposition kan ni emaw, nichina kan ngaihthlak tak ang khan a hlawhtlinna 

leh a hlawhchhamna hi keini mipuite thlanchhuah, a hma hruaitu, he sum hman that 

leh that loh kawngah pawh mawhphurtute kan ni vek mai a. Chumi piahah chuan 

ram mipuite hemi kawnga min tanpuitu turte, ka ram tan enge ka tih theih ang tih 

ngaihtuah chunga min venpui chunga tha taka hmangho turin kan insawmin kan 

inngen a. Kan tanruala kan thawhho that phawt chuan tunlaia kan sawi lar tak pakhat 

sustainable development goals, SDG’s hi kan ram hian min thlenpui ngeiin ka ring a 

ni. 

 Tin, kan lawmna hi  a tak takah chuan kan kal chho ang a, nichina kan sawi 

tak ang khan nakum March thlaah emaw, February thlaah emaw chuan kan lawmna 

hi a kim theiin a rinawm e. Ka lawm e. 

S P E A K E R : Tunge sawi leh ang le? Member zahawm tak Pu Nihar 

Kanti Chakma i lo sawm ang. 

Pu NIHAR KANTI CHAKMA : Pu Speaker, ka lawm e. 

 Tam tak pawh sawi tur ka nei lemlo a. Amaherawhchu, tawite sawi ka duh 

chu budget 2019-2020 hi Chief Minister zahawm takin ni 13-a a present a ni a. Vawi 

tam tak ka chhiar a, a lawmawm ka ti khawp mai. Awlsam deuhin English leh Mizo 

tawngin chipchiar takin an ziak a. A hriat te pawh a awlsam khawp mai a. 

Chuvangin, mimal takin hetiang budget tha tak official ten an buatsaih thei hi a 

lawmawm ka ti khawp mai a. An chungah te pawh lawmthu ka sawi hmasa a ni. 

 Pu Speaker, budget-ah kan hre vek a, pawisa hman zat tur, pawisa 

expenditure tur, pawisa hmuh zat tur hi chiang deuhin an ziak a ni. Entirnan 14th 

Finance Commission rawtna angin kumtin pawisa dawn turte pawh a ziak chiang a 

ni. 

 Pu Speaker, hmanniah 2019-2020 budget pum puia sum ruahman chu cheng 

vaibelchhe 10692.30 a ni tih kha an sawi tawh a. A taka revenue expenditure hnuaia 

an dah chu cheng vaibelchhe 8,400.52 a ni a. Hei hi kan hre vek a ni, kan salary 

expenditure leh sorkar hnathawkte hlawh, a bikin pension te senso na a ni a. A takah 

pawisa hman tur chu ` 2,288.78 a ni a. A takah hei hi hman tur a ni a. Mahse, 

budget-ah tam tak hi lawmthu te pawh sawi tur nei ve a ni. Chu chu ka thiante 

member zahawm tak takte pawhin an sawi nual tawh a. District 3-te pawh a 

lawmawm a, cheng nuai 450 an dah a.  

 Social Economic Development Programme sorkar-ah tun term-ah budget 

pharh hmasak ber a ni a. Sorkar tharah flagship programme-ah nuai 7,500 chiah an 

dah hi kei chu a pawi ka ti. A tlem em em a, entirnan budget-a lang chu ` 2,288.78 a 

nih kha. Mahse, an flagship programme an sawi danah chuan mipui hnenah a thleng 

tur a ni a. Hetiang zat chiah an dah hi tlem ka ti khawp mai a. Amaherawhchu, hei hi 

token ang pawhin an dah chu a lawmawm ve tho a ni.  

 Elementary level-ah pawisa dah hi a tha ka ti khawp mai a. Kan bialah te 

pawh zirtirtu nei lo school te hi tam tak an awm a. Chuvangin a lawmawm a ni. An 

dah hlawm tur chu tam tak a awm tho na-in Pu Speaker, ka lawm loh zawng hi 

tawitea in tarlan ka duh chu khawvelah hian kan mamawh ber chu ei leh bar a ni a. 

Eitur a awm loh chuan eng kawng zawng pawhin awm ta ila a nuam dawn chuang lo 

a. Mahse, budget-ah khawi hmunah pawh Agriculture  a lang lo hi pawi ka ti khawp 

mai a. Economic survey ka hmuh dan chuan Mizoram hi ei leh bar ah hian a la 

intodelh lo nasa em em a. Economic survey-a a lan danah chuan Mizoram-in kan 

mamawh buhfai 1,80,000 metric ton a ni a. Keini tharchhuah theih chu 59.606 

metric ton kumtin a ni a. Chuvangin a deficit nasa khawp mai a, a percentage ang 

zawngin han chhut ta ila, 66.88% hmun dang atangin lakluh a ngai a ni a. A pawi ka 

ti khawp mai a, entirnan ka bialah sawi ta ila, potential area a ni a. Mizoram pum pui 

kan intodelh theihloh pawn Tlabung sub-division bik erawh chu hmalak chuan kan 

intodelh thei ang ka tihna a nih hi. Chuvangin, hemi sector-ah budget-a a lang lo hi 

kei chu a pawi ka ti khawp mai .  

 Chubakah thil dang an mamawh, eitur a awm loh chuan kan duh miah lo ang. 

Chuvangin, hemi sector hi sorkar hian priority min pe thei se kan duh khawp mai. 

Thil dang erawh chu entirnan electric-te pawh kan mamawh nasa lutuk, tunlai 

khawvelah electric a awm loh chuan engmah thil a tih theih loh. Hemi chungchang 

budget-ah a lang lo hi a pawi ka ti khawp mai,  Pu Speaker.  

 Chu bakah Excise & Narcotics budget-ah a lang lo hi a pawi ka ti khawp mai 

a. Kan hria a, tun sorkar  pian veleh zu te an khap a, a lawmawm a. Kan hrethiam a 

ni, zu in khap. Mahse, hemi implement-na tur work force, entirnan Narcotics & 

Excise hi strengthen ngai a ni a, department dangah pawisa hi kan pek theih chuan, 

engvangin nge Excise & Narcotic Department-ah hian pawisa kan dah miah loh? 

Enge a awmzia? Engtin nge hemi hi a hlawhtlin ang? Hlawhtlin ngaihna a awm lo. 

Tawngkam ringawtin an an sawi a, a takah action lak a nih si loh chuan kan umpha 

thei lo ang. 

 Pu Speaker, thufingah “Action is louder than speak ” a ti a. Tun sorkara ka 

hlauh ber chu (SPEAKER: Chair kan inthlak lawk ang e aw..) DEPUTY SPEAKER 

at the chair (Deputy Speaker : Awle chhunzawm ang le) hmun hrang hrangah nuai 3 

kan sem ang a, project kan siam ang a’ tih sawi thin a ni a, a takah a lan loh chuan a 

pawi dawn a ni. Chuvangin, ka ngaihdan chuan, Pu Deputy Speaker, action-in, a 

sawi ang khan ti ngei ngei se tih ka duh a. 

 Hmanniah Chief Minister zahawm takin press conference-a kan hmuh hi 

hetiang zawnga ngaihtuah chuan dikna lai chu a awm ve mahna, tun budget erawh hi 

chu a chhe thung a ni. Tihian a sawi a, ‘project siam thiam chuan central atangin 

sum tam tak a hailuh theih a ni’ a ti a. Department a thei theiin central atangin 

Mizoram hmasawnna tur pawisa tam tak haichhuah a ngai tihna a ni. 

 A tawp berah chuan budget tlangkawmnaa a sawi hi kan hre vek a, revenue 

tlem chauh kan nei a, an tum dan erawh chu… (Deputy Speaker: Minute 1 i la nei e) 

he budget atang hian mipui tan phurrit a ni dawn em tihte ngaihtuah theih a ni. 

Engpawhnise, Pu Deputy Speaker, member dangte pawhin an sawi nual tawh a, a 

tlangpuiin a tha e, he budget hi. Ka lawm e. 

DEPUTY  SPEAKER : I hun i hmang thiam hle mai. Tunge kan sawm 

leh ang le? Pu Lalrindika Ralte i lo sawm ang u. 

PU  LALRINDIKA RALTE   : Pu Deputy Speaker, ka lawm e. Ka 

hmaa thusawi kha a sawi tha khawpin ka hria a, ka thlawp khawp mai tih ka han 

sawi hmasa duh a.  Pu Deputy Speaker,  nimin lamah khan zawhna leh chhanna  hun 

kha kan hmang a.  Khatah khan rin loh lampang kha  a rawn risk a.  Kan bial chhung 

DHO Office sawn chungchang te kha zawhna leh chhannaah te khan an han tilang a, 

min surprise angreng viau a.  Amaherawhchu  zawhna leh chhanna mai a ni a.  Kan 

House Leader te leh   a changtu Minister te pawh ka ngen duh chu, sorkar hnathawk 

pakhat sawn pawh hi,  a bial te, an khua ten an ui thin a, kan hria a. Chutiang a nih 

laia office pum pui mai han inlaksak tumna rilru awm kha chu, kha kha chu a 

kaltlang ka rin vang lam ni lovin, kha kha chu khulai bialah khuan  in mihringpui te 

kan awm ve tho a ni tih kha min hriat sak  ve ula. Engpawh ni se, kan rilru te pawh a 

na ve thei a ni tih te min hriat sak ula thain ka hria a.  In bial in hmangaih ang khan 

kan bial kan hmangaih ve a ni tih te pawh  min hriat sak ula thain ka hria. Chuvang 

chuan midang ta thlu kher loa thil tih theih dan hi  sorkar hian a hriat pawh ka ring a, 

khatiang kha chu min ngaihtuah sak lo turin  ka ngen hmasa duh a ni. 

 Tin, Pu Deputy Speaker, kan budget hi sum hrim hrim hi a tam hi a tha a, 

kan duh a, hmasawnna atan pawh kan mamawh a.  Amaherawhchu, kan rilruah awm 

se ka duh chu management lam hi  a pawimawhin ka hria a. Khawvel hmun tam tak 

kan hria a, financial institution ngei pawh hi a tluchhe  thei a ni tih hi kan hriat a 

thain ka hria a. Tin, chhungkua mi hausa tak tak te pawh hi  an tluchhe thei a ni tih 

hi  kan hre vek a. Chuvang chuan heng sum kan tih zawng zawng hi a pawimawh, 

hmasawn nan kan duh, a tul em em, kan mamawh ber a ni.  Chutihrual erawh chuan 

management lampang a fel loh chuan khawvelah hian sum ngah ngah an dingchang 

bik kher lo tih kan hriat a thain ka hria. 

 Vawiinah hian a pawimawh berah chuan mi puitling tak tak ram hruaitute 

kan ni hlawm a. A hminga  sorkarna lam chelhtu te pawh mi puitling tak tak, mi 

rinawm tak tak an ni a, ka ring tawk hle a.  Tin, nangmahniah a innghat thui hle niin 

hriatna ka nei a, keini pawhin tih tur chu nei tho mah ila.  Chuvang chuan vawiinah 

hian rilru tak tak leh thinlung tak taka heng kan budget-te  hmang tangkai tura in 

ngaihtuahna in sen pawh a thain ka hria a, kan inngen duh bawk a ni.  

 Tin, Pu Deputy Speaker, ka lawmna pakhat chu kawng chhawng leh mau 

chungchang hi  a hmasaah hi chuan a lang chiang lova, next year lamah a lang ang 

nge chu ka hre chiang chiah lova, ka zirchiang hman lutuk lova, a lawmawmin ka 

hria a.  A chhan chu hei hi kan ram leh kan hnam tan hna hmasaah nei ila, sum tam 

tak involve-na tur a nih avangin hemi a langlo a hi   thinlung takin ka lawm a ni. 

 Chuvang chuan mau chungchang bik hi  ka han sawi tel hram duh chu a hma 

kum 10 liam ta lamah khan sorkar hmasa te pawh khan a lo buaipui tawh a. 

Vawiinah hian kan state tan revenue a nihawm hi ka hre lova.  Chhungkaw pakhat 

pawh mau avanga hlawhtling pawh an awm chiah pawh ka hre lova.  

 Chuvang chuan mau chungchang bik te a lang lo hi  chu chu ka lawmna 

chhan a ni. A engemaw lampanga  va sawisel ni lovin thinlung taka ka lawmna chu 

a ni a.   

 Tin, sum hi lakluhna lampang kan nei lo hle tih kan  sawi thin a. Chumi  

avang  chuan  ka  ngaih pawimawh  ka  rilrua  awm  reng  thin  chu  Mizo  te  hi  

chuan  kan  economy  ti  tha  turin  kan  ram  tana  kan  thawhna  tur  atan  hian  sum  

renchem  hi  a  pawimawhin  ka  hria a.  Kan  sum  hmanna  te  pawh  hi  department  

hrang  hrangte  pawh  hian  kan  enzui  thar hi  thain  ka  hria  a. Tukin zing  zawhna  

kan  neihah  khan  P&E Department-ah  khan hengah  te  pawh  hian  ka  rilruah  eng  

ang  sum  nge  aw  kal   tih hriatchian  ka duh avanga  zawt ka  ni  a. Rinai takin  a  

tam  lova,  an  sawi  tawh  a. Helam kawng hi  sum  save-na  hi  kan  ngaihtuah  a  

thain  ka  hria  a.  A  bik  takin  ei  leh  barah  kan  intodelh  lova,  buhfai  kan  lei  

thin  a,  kan  hria  a.  Buhfai  lei  nana  kan  sum  hmante hi  rin aiin  a  tam a ni  tih 

hi  mipui  nawlpuiin  kan  hre  lova.  Tin,  subsidise  a ni  tih te  pawh hi  hriatchian   

a  thain  ka  hria a.  Tin,  buhfai lam  kan  sawi laia  ka  rilrua  awm  chu  kal man  

chungchang,  buhfai  kan han  phurh kual  velna  hi  a  to  uchuak em em  a ni  tih  hi  

kan  hriat tlan  a  thain  ka  hria  a. Mamawh  kan  chawkluhna  ber  chu phailam  

atangin  a ni a.  Guwahati  atanga  Aizawl  kan  thil phurh man hi quintal  zawngin  

sawi ta ila,  quintal khatah  ` 255  te, ` 265  te a che ve a, a market a zirin. 

Amaherawhchu,  a sang  lutuk  ngai lo, ` 300  hi  a  thleng ngailo  hrim hrim  a,  ka  

hriatah  chuan. Chutiang chu a ni a. A thui  zawng  hi km 494 vel a ni a, a kawng hla 

lamah pawh ni se, tuna National Highway No. 6 atang pawh hian ni se a rate  hi  a 

inang  thawkhat a ni, chu  chu  Guwahati  atanga  a  phurh man  tlangpui  a ni. 

Mizoram chhungah hian Saiha atanga  Lungpher hlat zawng hi Km 35 a ni a, engnge  

a kalna kawng  chu  chiang takin  ka  hre  lova.  Buhfai  quital 1 phurh man hi ` 235 

a ni. Chuvangin  buhfai kan  phurh kualna vel pawh hi  ennawn a  tha  viauin  ka  

hria   Pu Deputy Speaker. Hei hi a hlawk bera chu a carrying  contractor kha a ni 

mai. Chuvang chuan ram leh hnam hian a chhawr tak takna awmin ka hre lova. A 

dang dang pawh a awm a. Tin, Zuangtui atanga Saiha hi 324 kms a ni a, a phurh 

man hi ` 486 a ni. Kan ram chhungah, kan state chhungah khutah Guwahati km 500 

dawn ami kan phurh man aia to tak maia kan han phur kual vel hi, sorkar sum hi a 

uiawmin ka hria a, a remchem zawngin ngaihtuahna kan neih pawh a thain ka hria  

a ni. 

 Tin, ka han sawi belh duh zawk chu, siam chhuah kan nei lova, agriculture 

pawh ni se tharchhuah tak tak kan nei lo tih kan hria a. Chutah chuan pawimawh em 

ema ka hriat chu, engtinnge thil hi  tlawm zawkin kan lei theih ang tih hi kan 

ngaihtuahnaah awm se thain ka hria. Thar chhuah kan nei lova, lakluh vek a ni; 

engtinnge tlawm zawkin thil kan neih theih ang tih hi a ni. Chutiang atan chuan 

railway-te hi a pawimawh em emin ka hria a, inkalpawhna a ni mai a, hengah hi 

chuan. Chuvang chuan rail-te hian Sairang hi lo thleng tawh se tih hi ka nghakhlel 

em em a. Rail hian Sairang lo thleng ta se, entirnan, buhfai kan lei thin hi a tlawm 

dawn a; cement a ni emaw, rod a ni emaw, heng zawng zawng hi a tlawm vek dawn. 

Chu chuan kan economy tan, sum save kha kan nei dawn a ni tih kha kan hre tlang a. 

Chuvangin railway chungchangte pawh hi kan ngaihpawimawh zual thain ka hria a. 

 Pu Deputy Speaker, ka sawi tum ka la sawi mang lo a, vawiin chu a va mak 

ve ! Engpawhnise, ka han sawi belh duh chu, hei SEDP kan sawi a, ` 75,000 lakh 

kha dah a ni a, a hmanna tur hrang hrang point 9 a rawn sawi a. Khami sum 

belhkhawm kha ` 68,355 lakh a ni a, a hmanna tur a rawn sawi tel loh hi ` 6,645 

lakh a ni. A zawng zawng chu a ziahlan theih loh a, kan hria a, chutihlai  chuan   

` 6,645 lakh lai mai pawisa bang la awm si ziah lan tel loh hi  han  sawifiah pawh  a  

thain  ka  hria. Engpawhnise, capital expenditure chungchangah  hian  Pu Deputy  

Speaker,  ka  han  sawi  duh  leh  lawk  chu vaibelchhe  254.9-in nikum kan  pha 

lova, tichuan,  a  chhan  leh  vang  hi  a rawn  ziak  a, District  thar  hawn  vang  leh  

sorkar  hnathawk  hlawh pun  vang tih  hi  a rawn  sawi a. Sorkar hnathawk hlawh 

pung  avang  leh  District  thar  hawn  tur  atan  chuan  he  budget hi  a that  viau  lai  

hian  mipui dang zawng  tan  hian  nikum  budget  capital expenditure  ah  hian  kan  

pha  lo  hle a ni tih a chiang a. Chuvang chuan  hei  pawh  hi  kan  ngaihtuah  nawn  

a thain  ka  hria. 

 Tichuan,  PAHOSS te  pawh  hi  Pu  Deputy Speaker,  a  thlawn  ngawt  

maia  pawisa pek tuma  lang  lai  hi  kan  ramin  chhawr dawn  pawh  ni ta  ila  

mimal  hian  an  chhawr  zawk  dawn hian ka  hria a. Parking  an  siam  ang a, 

parking  atangin  pawisa  an  la  lut  dawn  bawk  si a. Chuvang chuan  soft loan  ang  

tal  pawhin  hei  hi  chu  a tih chi lawm ni  tiin  ngaihdan  kan  sawi  duh a 

 Tichuan,  a tawp  berah  chuan  Pu Deputy  Speaker,  GSDP  punna  

chungchang  hi  kan  sawi  a.  A  chhan  bulpui  ber  chu  sorkar  hnathawk  vang  a 

ni  tih hi  chiangtakin  a  lang  a ni. Hemi  point  chiah  hi  tichuan  kan  zo ang.  Kan  

ram  leh  hnam,  kan  state  tan  chuan  duhthusamah  chuan Agriculture  sector 

emaw,  Industrial sector  atangin emaw ni se  chu a lawmawm  ang a. Chuvang  

chuan  kan GSDP than  dan pawh hi  mipui  nawlpui,  mi  rethei tan  hian  a thatna  a  

awm  chuangloin  ka  hria a, chungte  chu  ka han  sawi tel  duh  a ni. Engpawh ni se 

Pu  Deputy Speaker, hun min pek belh a ka lawm e. 

DEPUTY  SPEAKER  : Aw le, minute 9 hun a la  awm  a,  

minute 9-a sawi zo thei tur kan  awm em aw ? Aw le, Pu Ramthanmawia  i  lo  

sawm  ang  u. 

PU RAMTHANMAWIA  : Pu Deputy Speaker, ka lawm e. 

Member zahawm tak tak ten nimin lam atangin chipchiar takin kan budget 2019-

2020 chungchang an rawn sawi tawh hlawm a. Sawibelh tur pawh awm tawh lo 

khawpin kan sawi kim viau a. Amaherawhchu member thenkhat ten kan budget hi 

nikum kan pha lo tih te, ava tam lo ve tih te an han sawi a, ka rilrua lo lang chu Kan 

Chief Minister leh Finance Minister zahawm takin a sawi, ‘ a chi tur a ni ’ a tih lai 

kha a ni a. A chi tur atan chuan a thahnem viau alawm maw le ka ti a ni. 

 Budget-ah hian chhiah thar lakna tur, mipui phurrit tur siam ka hmu lova, hei 

hi lawmawm ka ti a. Member zahawm tak tak te khan hlauhthawnna an neih thu an 

sawi a, amaherawhchu helaiah hi chuan a lang lo a, hei hi thil lawmawm tak niin ka 

hria a. Tin, kan sawi fo sorkar flagship programme SEDP atan cheng nuai 75,000 

dah a ni hi a lawmawm ka ti. A chhan chu sorkar kan han in form a, a 6-naah, 

budget hmasa berah dah theih a ni ringawt te hi lawmawm ka ti a. 

 Sorkar hmasa kha kan thlir kir chuan kan sorkar tukah cheng nuai khat kan 

sem ang an tia maw ni ka hrelo a. Amaherawhchu an sem theih hun kha chu kum 2 

hnu, kum 3 dawn lai a niin ka hria a, chu chu thil harsa tak a ni tih a hriat a ni. Sawi 

ang hian thil a awm mai lo a ni, kan insawi ang leh kan intiam ang hian thil hi a 

awm mai lo a ni, kan ti mai thei lo a ni tih budget siam atang hian a lo lang tawh thin 

a. Vawiinah erawh chuan Kan Finance Minister leh Kan House Leader zahawm 

takin a intiam angin SEDP atan, sorkar flagship programme atan nuai 75,000 budget 

pui hmasa berah pharha sawiho theih a ni hi a thutiamah a ding a, hei hian a hmalak 

tumna, mipuia kan lo inzawrhna a nemnghetin ka hria a, lawmawm ka ti. 

 Tin, sorkar tirh atanga kan hotupa ber in a buaipui leh MNF sorkar hmasa 

pawhin a buaipui em em chu kawng hi a ni. Kum tam tak kawng a that loh avangin 

harsatna kan tawk nasa em em a, ram pumah kan sawi a ni, a chhan leh a vang chu 

engpawh ni se. Amaherawhchu sorkar tuk atangin kawng siamthat hna thawh a ni 

nghal a, hun reilote chhungin kawng tha kan hmu nghal hi a lawmawm ka ti a. Chu 

mai chu la duhtawk lovin SEDP huang chhungah chung kawng cheibawl leh 

siamthat zelna atan chuan cheng nuai 15,000 a la dah cheu bawk a. Tin, chu mai ni 

lovin road fund board hman atan cheng nuai 5,000 a dah leh hi a lawmawm hle mai 

a, hei hian kawng chhia a ngaih pawimawh zia he sorkar thar hian a tilang chiangin 

ka hria a. Kan House leader hian mipui te hi kawng chhia ah min tlan tir reng a tum 

lo a ni tih a sawi theihin ka hria a, chu chu thil lawmawm tak a ni. 

 A nihna takah chuan thil tam tak intawm kan nei a, kan intawm zinga 

mipuiin kan ngaih pawimawh ber nia ka hriat chu kawng hi a ni. Bial hrang hrang 

kan kal a, kan bial East Tuipui te pawh khian an sawi thin a, ‘ sorkar hian kawng tha 

min pe ula, a bak hi chu kan intodelh ve ang,’ an ti hial a ni. Chuvang chuan kawng 

tha hi mipui hian neih an phu a, kan pek pawh hi a ngai a. Chutiang tura kan House 

Leader, Finance Minister ni bawkin a ngai pawimawha, hetianga sum tam tak a 

rawn dah hi a lawmawm hlein ka hria a, chu chu lawmthu ka han sawi bawk a.  

 Tin, mipuite mi hrisello kan ni a, hnathawkmite kan ni a, thingtlang lamah 

phei chuan hnathawkmi chu hrisel lo tak tak kan nih avangin sorkar hnathawk angin 

damdawi man te, damdawi ina awm man te pawh kan harsat em em a ni. Bial 

atangin an lo chhukthla a, lo chhukthlakna pawh puk chawpin an lo thleng a, 

inenkawlna chu sawi loh. Chutianga harsa tak tak te chu zokhaw lama kan mipuite 

an ni a ni. Chu mite mamawhna hriain Mizoram Health Care Scheme MNF sorkar 

hmasa in a lo duan tawh, kha pawh kha tha hlein ka hria a, chu aia tha zawk tura a 

han buatsaih hi a lawmawm ka ti a, chung atana nuai 2,000 a’n dah te; tin, Health 

Care corpus fund atan cheng nuai 5,000 a dah te hian zaa sawmsarih sorkar 

hnathawk ve lote tan a van tha em, a va lawmawm em ka ti a ni. 

 Kan sorkar hmasa, MNF sorkar hmasa khan ka hriat reng chu Durtlang 

damdawi inah ka han kal a, corridor-ah khan an mu khat tlat mai a, nurse te kha ka 

zawt a ni. ‘Engatinge heti em ema damlo hi an tam mai le,’ ka ti a. ‘A ! Health Care 

Scheme a awm a, PMGSY kawng hi sorkarin an lai vek tawh si a, PMGSY kawng a 

lo tlang chuan sumo an nei deuh fur a, damdawi inah sumo an rawn thleng zung 

zung mai a, chuvang chuan tunhmaa rawn thleng pha lo te an rawn thleng pha a, 

Health Care Scheme hi a tha bawk si a. Tihianin kan han enkawl a, an dam a, 

puanthuah an tel a, kutzungpui hi an nem a, an haw daih,’ an ti a ni. An lawm tak tak 

a nih chu, a bill buaipui a ngai lova, a bill theih zat,chuti zat, khati zat han tih ang 

chi kha a awm lo a ni. Chu aia tha chu tunah hian kan hotuten an ruahman leh niin 

ka hria a, hei hi a lawmawm ka ti khawp mai. Zirna  chungchangah – (  DEPUTY  

SPEAKER  :  Kan  hun  hi  a  tawp  tlat  mai  a,  khi  dar  khat  a  ri  a).  Pu  Deputy 

Speaker,  ka  sawi  rei  tawh  lovang.  He  sorkar  thar  hian  zirna  a  ngaipawimawh  

hle  tih  kan  sawi  thin  a,  a  takin  budget-ah  hian  a  lo  lang  ta  hi  lawmawm  ka  

ti  a.  Elementary  education  bikah  chuan  kan  bialah  te  pawh  a  ni  a,  zirtirtu  

indaihlohna  a  nasa  em  em  a,  bial  dangte  pawh  a  ni  a,  Zoram  pumah  a   ni  a.  

Chumi  indaihlohna  phuhruk  tur  chuan  cheng  nuai  3,000 /-  dah  a  ni  te  hi  he  

sorkar  hian zirna  a  ngaihpawimawh  zia  a  tilang  chiang  hle  a, lawmawm  ka  ti  

hle  a ni.  Education  Minister  ka  bialah  hmanniah  ka  han  tawiawm  a.  East  

Tuipui  bial  khi  tun  matric  exam-ah  khan  Champhai  District  MLA  bial  5  ah  

khian  a  pass  percentage-in  kan  hniam  ber,  52%  kan  ni.  Chu  chu  ka’n  

ngaihtuah  thin  a,  ‘engvang  nge  ni  ang   le’  ka  ti  a. Zirtirtu  indaihloh  vang  te,  

hun  rei  tawh  tak  atanga  School  building  te  nen.  Chutiang  zawng  zawng  

belhkhawm  chuan  kan  hmasawn  vena  tur  leh  mi  kan  elna  tur  hi  kan  phak  

loh  phah  a   ni  tih  ka  hria  a,  Minister  zahawm tak  hnenah  pawh  ka  hrilh  a.   

 Mak  ka  tih  em  em  chu  nikum  lama  budget-a  an  lo  dah,  kumin  khan  

bial  hrang  hranga  MLA  zahawm tak  takte  bialah  chuan  School  Education  

atangin  vung  thar  chhuahna  tur  hi  a  awm  diah  diah  a  ni.  Mahse  East  Tuipui-

ah  chuan  pakhatmah  a  awm  lo  a  ni.  Chutiang  chuan  Education  Department  

atang  hian  East  Tuipui  khi  ngaihthahin  a  lo  awm  rei  tawh  hle  a  ni  tih  a  

chiang  hlein  ka  hria  a,  chu  chu  matric  result-ah  hian  a  lo  lang  niin  ka  hria  a  

ni.  Hei  hi  vawiinah  hian  ka  sawi chhuak  duh  a   ni,  Pu  Deputy  Speaker.  

Engpawhnise,  district  3 chanvo  tur  te,  Sports  atana  pawisa  an  dah  te  leh  kan  

sawi  thin,  ka  hmaa  member  zahawm takin  a  sawi,  Lok  Ayukta  enkawl  nana  

cheng  nuai  371.06   hi  a  lawmawm  ka  ti.  He  sorkar  hian  mipuite  duhdan  ang  

ngeiin,  min  thlan  chhan  ang  ngeiin  eirukna  hi  a  do  dawn  a  ni  tih  hei  hian  a  

tilang  chiang  hle  mai  a,  a  lawmawm  ka  ti  a. 

Tin,  he  budget  hi  duhthusamin,  kan  duh  ang  thalin  sum  hi  a  tam  lo  a  ni  

maithei  e,  amaherawhchu  eirukna  a  awm  loha,  renchem  taka  kan  hmana,  dik  

taka  kan  hman  chuan  hemi  atang  hian  bul  kan  tan  tha  ang  a,  kan  ram  

retheihna  atang  hian  he  budget  bul tanna,  a  chi  atana  dah  atang  hian  

hmasawnna  kan  nei  thei  ang  tih  ka  ring  tlat  a.  Chuvang  chuan  member  

zahawm tak  tak  ten  an  sawi  tawh  ang  khan  he  budget  hi  a  bul tan nan,  a  chi  

atan  chuan  a  tha  viau  a  ni,  a  lawmawm  a  ni  tiin  ka  rawn  sawi  ve  a  ni.  Ka  

lawm  e. 

DEPUTY  SPEAKER : A  lawmawm  e,  kan  khatliam  bawk  a.  

Engpawhnise,  kan  hriat  ang  khan  session  zawh  hian  GPC  thut  tur  a  ni  tih  

kha  member  ten  hretlang  ila  a  tha  awm  e.   

 Tunah  chuan  kan  rorel  kan  chawl  rih  ang  a,  chawhnu  dar  2:00-  ah  

kan  tan  leh  dawn  nia.  

Recess  till  2:00 PM 

2:00 PM 

DEPUTY  SPEAKER : Kan  tan  leh  tawh  ang  a,  chumi  hmaa  ka  

sawi  duh  chu,  nimin  piah  lawka  kan  session-ah  khan  MLA  zahawm  tak  Pu  

Lalduhoma  khan  official-a  department lama  zawhna  a  zawh  te a   hun  taka  

chhan  a ni  lo  te  leh  chhanna  hmuh  mumal  loh  te  kha  a  sawi  a.  Vawiinah  

kan  hriata  ka  sawi  duh  chu  GAD  hian  9th July, 2015 khan Office  Memorandum  

a  chhuah  tawh  a.  Chutah  chuan  MLA  te,  Ex-MLA  te, MP  ten  department-a  

zawhna  kan  neih  reng  reng  te  ziakin  fel  fai  takin  ni  15  chhungin  a  chhang  

tur  a  ni  tih  hi  thuchhuah  an  lo nei  tawh  a  ni.  Chumi  piah  lamah  heng  an  

lehkha  thehluh  te  pawh  register  fel  takin  an  vawng  ang  a,  a  kalphung  chiang  

takin  an  chhinchhiah  tur  a ni  a  ti  a.  Chutah chuan   member  zahawm tak  tak  

ten  department  lamah  zawhna  kan  nei  a nih  chuan  hei  hi  kan  hriat  reng  a  tha  

a  ni.  He  House  zahawm tak  kaltlang  hian  he  Office  Memorandum  hi  

department  zawng  zawng  ten  lo  hre  leh  turin  kan  han  inchah  a  ni  e. 

 A dawt lehah  chuan   member  zahawm tak  tak  ten  Mizo  tawnga  kan  

neih  ang  hi  chu  hmang  hram  hram  ila.  A  kar  laka  saptawng  kan  belh  nasat  

lutuk  hian  thingtlang  lama  lehkha  thiamlo  te  kan  hmuhsit  vang  ni  lovin,  anni  

tan  a  ngaihnawm  turin  angin  a  ngaihnawm  lova.  Tin,  kan  tawng  kha  hnam 

dang  tawnga  kan va  thlak  khan  kan  tawng  zahawmna  kan  ti  tlahniam ve  zel  a  

ni  a.  Chuvang  chuan  a theih  chin  chinah  Mizo  tawngin  i sawi  hram  ang  u  tih  

kha  kan  sawi  leh  duh  a  ni  e. Aw le,  Pu  Lalchhuanthanga  i  lo sawm leh   

ang  u. 

PU  LALCHHUANTHANGA : Pu  Deputy  Speaker,  ka  lawm  e.  Kan  

budget  kum  2019-2020  chu  kan  han  pharh  ta  a,  i  dinglama  thute  chuan  a   

thatzia  hlir  mai  an   sawi  a.  Kei  chuan  a  that  em  emna  hi  ka  zuk  hmu  lem  

hranpa  lova.  Kan  budget-  ah  hian  a  lan danin  kumin  kan  budget  tur  hi   

16092.30  crore  a  ni  a.  Heng  atang  hian  sorkar  inrelbawlna  hlawh  leh  

pension-ah  khan  8,403.52  crore  lai  a kal  a.  Hei  hi  a  tam  tham  hle  mai  a,  

chutih  rual  chuan  hmasawnnaa  hman  tur  Capital  Expenditure-  ah  hian  

2,288.78  crore  tih  a  ni  a.  Heta hmasawnna  atana  sum  awm  hi  a  beitham  

hlein  ka  hria  a  ni.  Nikum  aiin  254.9  crore-in  a la  tlem  leh  zual  a  ni.  Heta  a  

lan  danah  hian  mipuiin  kan  enjoy  ve  tur  ang  chi  hi  a  tam  lo  hle  a  ni  tih  

kha  a  chiang  sa  a  ni. 

 Tichuan  heng  kan  budget  te  hi  Pu  Deputy  Speaker,  nimina  i  sawi  ang  

deuh  khan   mawlte  in  han  sawichhuah  ka  tum  dawn  a  ni.  Kan  budget   cheng  

10,692.30  crore  hi  kan  hman  zawh  rual  ruala  kan  leiba  lo  awm  tur  hi  cheng  

8447.92  crore  a  ni  a.  Sorkarin  leiba  kan  neih  tur  hi  a tam  khawp  mai  a,  kum  

2011  census-ah  khan  Mizoramah mipui  1,097,206  kan  awm  a.  Chutichuan  

leiba  hi   insem   diat  diat  ta  ila,  mi pakhat  a  lu  nung  zel  hian  cheng 97,450 a  

ni  a.  Chutiang   a lo  nih  chuan  hei  hi  budget  tha  tak  mipuite  thleng  phak  

budget  kha  a ang  ta  lo  riauin  ka  hria  a  ni. 

 Tin,  revenue  kan  han  en  hian  kan  lakna  hnar  ber  GST  kum  kalta  

khan  nuai 5,000  a  ni  a,  tuna  kan  hmuh  leh  turah  hian  nuai  35,003  a  ni  a. A 

tamna ringawt pawh hi ` 30,050 lakh a lo ni ta a. Heng hi eng tia tih tur nge tih hi ka 

hrethiam lo a. Sorkarin engtin nge mipuite min rawk leh dawn ? Hetiang zozai, tax 

atanga kan han collect tur hi a ngaihna ka hre lova, nakinah kan Finance Minister 

pawhin a rawn sawi chiang turah lo ngai ta ila. 

 Tin, eng kan chhit man, nikuma mipuiin eng kan chhitnaa kan thawh khawm 

zat hi ` 19,817 lakh a ni a. Tun budget tharah hian  ` 30,000 lakh hmuh kan han 

inbeisei leh ta a ni a. Chumi awmzia chu kan eng chhit man hi a sang chho hle dawn 

tihna a ni ta a. Chungte chu mipui phurrit tur chu a ni ta a ni. Tin, Forestry leh 

Wildlife tihah te pawh hian nikuma kan pawisa chhunluh zat hi        ` 249 lakh a nih 

laiin, tun budget tharah hian ` 350 lakh kan han beisei leh ta a. A sanna hi ` 100 

lakh zet a ni a. Green Mizoram kan ti a, kan sawi kan sawi lai hian lehlamah kan 

ramngaw te hi kan ti chereu zel dawn em ni tih te pawh kha ngaihtuahna a awm thei 

a ni. Hengte pawh hi kan Finance Minister-in a rawn tihchian atan ka duh bawk a.  

 Demand for Grant-ah khan  MPSC-ah khan advertising and publicity-ah 

khan ` 25,55,000/- lakh nikumah dah a ni a. Tunah hian a tlem ta duai mai a, ` 4 

lakh-ah a tla hniam a. He pawisa hi advertisement tihna atan hman ni turah ka ngai 

a. Chutiang a nih chuan MPSC- te hian in advertise-na hi an siam vak tawh dawn lo 

tihna nge ni ang a, hna awmchhun pawh Hnam Run list atanga hnawhkhah mai mai 

tur a nih ang deuha helaia advertisement-a dah tlem ta hi a ni thei ang em tih te 

zawhna a ni bawk a.  

 Tin, Demand for Grant-ah khan medical treatment tih kha a vai deuh thaw 

hian a tlahniam fai deuh vek mai a. A then phei chu nasa takin a tlahniam a, hei hi 

han sawifiah deuhte pawh a ngaiin kan ring a. Kumin kan budget-ah hian kan sorkar 

hnathawkte hi an lo hrisel sawt tawh dawn em ni tihte pawh kha ngaihtuahnaah a 

awm thei ta a. Kan budget-a a lan dan hian sorkar hnathawkte hrekna ang chi hi a 

tam hlein ka hria a. Minor works te, major works te, other charges, office expense 

tih te leh vehicle te, supply and machinery tih te zawng zawngah hian kan budget-ah 

hian nikum kan pha lo fai deuh vek a. Hetiang a nih chuan kan sorkar hnathawk kan 

department-te hian engtin nge maw hna an thawh theih ang aw tih ka ngaihtuah deuh 

a. Tunlai thil man sang chho zelah a increase zawnga thil kal tur ni awm tak, a 

deduct zawng zela kan han kal te hi ka hrethiam lo a. Chuvangin, kan department-te 

hi hnathawk thei hian kan siam vak dawn lo nge ni tih te rilru-ah a lo awm ta a. 

 Engpawhnise, kan budget 2019-2020-a kan hman tur hi a tam tham viau a.  

` 10,692.30 crore te hi Finance Minister-in, “A chi tur chauh a la ni e,” a ti leh nghal 

a. Chuvangin, pawisa hi kan ngah viau turah ka ngai a. Engpawhnise, kan budget-te 

hi dik tak leh fel taka kan hman theih chuan tangkai takin a hman theih dawn a. 

Hnam Run list-te kan ngai pawimawh viau a, kan budget-te hi khawbaw taka,  diklo 

taka a nihna tur ang taka kan hman loh chuan a pawi viau dawn a ni. Kan hmuh 

chhuah ang ang kan hman chhuah tura hi a hman lampang hi i fimkhur ang u. 

Deputy Speaker, ka lawm e. 

DEPUTY SPEAKER : A tawk hle mai. Tunge kan sawm leh ang le? 

Opposition Group Leader  Pu Lalduhoma, member zahawm tak i lo sawm ang u. 

Ani hian 15minutes a nei a ni. 

Pu  LALDUHOMA  : Pu Deputy Speaker, SEDP atang hian kan tan 

ang a. ZPM hian policy tha deuh mai - Hand Holding, bana kaih policy kan nei a. 

Chumi tihpuitlin nan chuan Convergence Principles leh Integrated Approach, 

(thumrawn policy kan ti mai a), kan hmang a. Mizoram University-a thu kan zuk 

sawi khan MNF party aiawha thusawitu khan ZPM policy hi kan copy a ni tih kha a 

sawi tawh a. Chuvangin SEDP pawh hi hemi kan thumrawn policy copy-na a ni a, a 

principle in tha kan ti a ni. Tin, tunhnuah pawh kan kalpui zel dawn tawh hmel te in 

ka hria a. Amaherawhchu, a principle leh a scheme hi tha mahse  a kalpui dan, a 

implement dan erawh hi chu her danglam ngai a tam hlein ka hria a.  

 Budget hi kumtin pun dan pangngaia pung chho a ni a, department sum pawh 

a pung chho zel a. Amaherawhchu, kumin budget-ah hian department lianpui pui 11 

te khan nikuma an budget kha an phak ta lo tlat a ni. Engvang nge kan tih chuan 

SEDP-ah hian department sum hi kan sawkkhawm nasa lutuk a, sum hnar dang kan 

hria a zeng a ni bawk si lo a. Chuvang chuan department sum kha kan sawk ta vak 

mai a. A mal mal-in heng department te hi hun a tlem avangin ka sawi lo mai ang a. 

Tlem erawh chu ka han tarlang ang a. Entirnan – Agriculture hi an 23.38%-in nikum 

an phak lo a ni. Lo nei mite tan chuan a beidawn thlak sa a ni. Commerce & 

Industries-ah hian 30.88%-in an tlahniam a, thalaite tan a beidawn thlak nghal a. 

Sports & Youth-ah hian 33.97%-in nikum budget an phak lo a, kan thalaite tan 

chuan a lungawi thlak loh viau a. LAD-ah hian 47.71 % lai, nikuma an budget zat ve 

awrh kha an nei dawn tihna a ni. Kan V/C te tan chuan kun ngawih ngawihna tham a 

ni. Chuvangin, he convergence policy kan kalpuinaah hian department sum chu a 

hnar dang kan hre lo a nih chuan kan pawt tur a ni, mahse, a lutuk hi a awm ve a. 

Hetianga kan pawh hian department te hmalakna kan tithuanawp a, an tan pawh a 

tuiawm loh zo dawn a, kan ti lutuk deuh em aw ka ti a ni.  

 Chutihlai chuan Council of Ministers budget han en ila, 40.20%-in a pung a 

ni. Mizoram sorkar kan hrawn tawh zawng zawngah sorkar hautak ber kan hrawn 

dawn a ni. Kan Council of Ministers te hian eng ang lekin nge in vulh an tum ka hre 

lo a. Tunah chuan ruling MLA te zingah hian MLA fang kan tih kha pakhatmah an 

awm tawh lo a, eng Chairman emaw an ni fai vek tawh a. Sorkar hautak zet mai, 

mipui chhiah tlingkhawmin kan enkawl, a tlahniam zawnga kal ni lo a, a pung 

zawng zel mai, a tlaran zawng zela tun tum kan sorkar a kal tur hi chu a pawi 

khawpin ka hria.  

 Taxation Department han en ila, an budget hi 55.84% in a pung a ni. Nikuma 

an budget let aia tam in Taxation Department budget hi a pung a ni. Hei hian eng 

nge a kawh kan tih chuan, mipuite iptea sum fai hi kan sorkar hian min rawk a tum a 

ni. Hetiang khawpa chhiah lak tam tum sorkar hi tunah hian Zoram mipui hian kan 

hmabak a ni tih han hriat hian he budget hi a lungchhiat thlak ngawih ngawih a ni. 

 Tin, SEDP-ah hian a delivery system  kha tha deuh mai awm pakhat ka 

hmuh chu kan entrepreneurs te tan loan te, grant te kan pe ang, bul tanna turin, 

sorkar hi guarantor-ah a tang ang tih inziak kha a awm a, a lawmawm khawp mai. 

Amaherawhchu, kum 2013-ah khan Mizoram Ceiling on Government Guarantees 

Rules pass a ni tawh a.  Heta Section 4- na hi sorkar hi mimal emaw, private 

company emaw, private institution tana guarantor-a  a tan khapna dan a ni. Khami ni 

khan nasa takin ka sawisel a ni, mahse pass luih a ni. Tuna SEDP Delivery System-a 

entrepreneurs te tana bul tanna tur lo awm  hi ZPM in kan Hand Holding Policy 

chiah kha a ni a. Hei hi puitling se kan duh a, hemi tipuitling tur chuan tuna ka dan 

sawi kha kan amend a ngai a. A rang thei  ang  berin Session  lo awm  leh  turah  

chuan he amendment bill hi lo hmuh kan inbeisei dawn a ni.  Hetiang dan a awm 

chung hian vai company ISPAT te chu tunah hian kan sorkar hian pawisa a puk tir 

teuh a, guarantor-ah a tan sak tho si a ni.   

 A dawt lehah chuan tunhma lam te kan rilruah a awm lo thei lo a. I ding lama 

thu te kha kum 10, 1998 atanga 2008 inkara an sorkar chhungte kha kan rilruah a la 

awm a. Kha kha an sim tawh dawn nge dawn lo tih hi tun budget-ah hian kan rilruah 

a awm lo thei lo a ni. An han sorkar tirh khan fimkhur lo takin pawisa an hmang 

bawrh bawrh a, reilote chhungin Ways and Means-ah Vaibelchhe 72 an han puk 

pang a, overdraft Vaibelchhe 82.55 an nei a, contractor ten an bill an la thei lo a, an 

bill an zuar huai huai a. Financial emergency kha kan tawng lo chauh a ni, khatih lai 

khan. Chuvang chuan, central sorkarin an kal dan kha hlauhawm tham a an hriat 

avangin ni 06/04/1999-ah khan MoU an sign luih tir ta a ni. Chutah chuan khatih 

laia sorkar, tuna i ding lama thu te khan chu MoU-ah chuan chhiah la tam turin an 

intiam a. Tin, sorkar hna 100 % ti tlem tur leh hna ruak hnawhkhat lo turin an intiam 

bawk a ni. 

 Chu chu an sulhnu a ni. Chuti chung chuan hma an sawn thei mang lo a, 

Special Ways and Means thlengin vawi tam tak an puk zui leh a. Hetianga kan kal 

zel chuan a tha dawn lo e tiin ZNP khan ni 18/03/2005-ah khan bill kan pulut a, chu 

chu Fiscal Responsibility Budget Management, Bill, Parliament leh State dangin an 

hman ang hi kan neih loh chuan kan sorkar hruaitute hian kan ram hi min tlukpui 

mai dawn a ni kan ti a, kan pulut a, amaherawchu min phar thlak sak a. A kum leh 

2006-ah central sorkar-in a nawr tlat avangin passed a ni ta a, 2007-ah Rules kan 

siam a, tun thlengin hman a lo ni ta a. Hei hian leibat zat tur te, Fiscal Deficit zat tur 

te min tuk ta tlat a,a vauin min vau ta ang a ni a. 

 Tichuan, khami tipuitling tur khan tan an han la a, tui bill, electric bill, cubic 

lung thlengin, thingzai thlengin a let tam takin chhiah, royalties-te a pung a, inhmun 

chhiah te pawh nasa takin an tipung a. Hemi kan duh loh entir nan hian ni 

28/09/2005-ah khan total bandh kan siam a ni, chu chuan tlemin a su thla ta deuh a. 

 Pu Deputy Speaker, vawiina he budget pharhtute hi hman ami te tho kha an 

ni. Hmana Finance Minister kha tuna kan Finance Minister hi a ni, hman a kan Chief 

Minister kha vawiin nia kan Chief Minister a ni. Chuvangin tun tumah hian engtin 

nge an kal dawn tih hi ngun takin kan thlir dawn a. Kumin budget-ah hian kan Own-

Tax leh Non-Tax Revenue atang hian cheng Vaibelchhe 225-in a lo pung ta a. Hei hi 

khawi ami nge a punna hi? Budget-ah hian a punna kan hmuh chhuah chu mipuite 

hnen atanga chhiah tih pun hi a ni. Nichina kan ngaihthlak tawh ang khan Zoram 

mipui hian kumin chhung hian Vaibelchhe 225 hi kan ipte atangin kan tuak dawn a 

ni, a chiang reng, source dang pakhatmah a awm lo. Taxation Department budget a 

pun chiam nachhan kha hei hi a ni mai a, a chiang reng a ni. Sawr fu tur kan awm 

tawh lo ve tiin hmanah an au thin a, chumi te ngei chuan min sawr fu tawh thin a, 

vawiin-ah hian min sawr fu leh dawn a ang khawp mai. 

 Tunah hian Education Department-ah Group ‘D’ Muster Roll lehnghal an la 

dawn a, application form kha ` 150-in zu hralh a mawle ? Excise Department-ah leh 

Department dangah pawh application form ` 150 a ni deuh vek tawh. Mipui min 

hrek dan tur hi heti hi a ni a, hei hi a chi tur ni loin a chi tur ber chu mipui atanga 

pawisa mi sawr fe hi a ni zawk tih hi kan budget-ah hian a chiang ngawih ngawih a 

ni. 

 A dawt leh ah chuan revenue surplus hi nei teuh angin kan in show ziah. 

Budget Session-a ka sawi ve fo thin chu, ‘ hei hi inbumna a ni ’ tih hi a ni. Tunah 

hian kan Own-Tax leh Non-Tax Revenue atanga kan lakluh ve hi kan Revenue 

Receipt atanga 10.5 % chauh a ni. Chuvangin engti kawng mahin a tak takah 

Revenue Surplus hi naia khatmah kan neilo, neih a hnekin kan Revenue Receipt 

atang hian vaibelchhe 8814 hi a thlawna central-a kan dawn a ni a. Chu chu kan 

thawh chhuah angin kan sawi ve ta ngawt a, heti zat hi surplus kan nei kan han ti hi 

Zoram mipui hi kan bum a ni, keimahni pawh kan inbum tel a ni. Surplus hi naia 

khat mah kan nei lo. Central-in min pek hi la ta sela Vaibelchhe 8,814 hi a bo ang, 

kan revenue receipt atang hian. 

 Tin, leibat chungchangah hian han pakai leh ila. Hmana an sorkar lai khan a 

kum tawp chauh kha ka’n sawi ang a, 2008 - 2009 khan kan leibat zat tur hi kan 

GSDP atanga teha 74 % pel lo tur a nih lai khan, an sorkar hmasak khan 3.5 % a 

tling a ni, an ba nasa em em a. 

 Tin, fiscal deficit-ah pawh kum 2009-ah khan 3% pel lo tur kan nih laiin 8.47 

% an tawng a ni. Mizoram sorkar awm tawh zawng zawngah hian MNF sorkar 

hmasa tluka financial management-a hlawhchham hi an la awm miah lo, hei hi 

thudik a ni. Tunah hian, kuminah hian, kan debt hi, kan leiba hi 32.66 % a lo ni ta a, 

kan fiscal deficit hi 2.40 % a lo ni ta a. A Ceiling min tuk aia hniam daih a lo ni ve 

ve ta a, a lawmawm khawp mai a. Amaherawchu, lawmthu kan sawi dawn a nih 

chuan Finance Minister hlui Pu Lalsawta kha lawmthu kan hrilh tur a nih ka ring. 

Hei hi ama achieve a ni, vawiina kan sorkar achievement engmah hetah hian a la tel 

lo. 

PU LALDUHOMA      : Hman ang khan chhiah ti pungin min sawr fu lehin 

mipui phurrit min barh leh nasa dawn hle em tih hi kan thlir dawn a ni, he sorkar hi. 

Tichuan, thil pakhat hmannia budget present ni a kan Finance Minister zahawm tak 

in ziaka tel silo, helai verbal-a statement a siam kha mipui min hruai kawi thei deuh 

thil a nih avangin han sawifiah ka duh a. Maharastra state-in  lei an bat tam zia min 

hrilh a nih kha. Mizoram state leibat let tam tak Maharastra state-in an ba a ti a, kha 

kha a dik lo a ni. Leibat zat a figure ringawt kan sawi dawn chuan an bat loh zat 

pawh a tam zawk daih ! Leiba hi engtin nge an chhut thin ? GSDP atanga chhutin 

engzat percentage nge tih hi chhut dan a ni. Vawiinah hian Maharastra chuan 16% 

leiba an nei. Keinin 32% chuang kan ba a, Maharastra sorkar aiin kan leibat hi a 

letin a tam a ni. Chuvangin he House-ah hian mipui hruai kawi thei thil  kan sawi hi 

a tha ka ti lova. A nih dan ang tak kan inhrilh hi a thain ka hria a ni.  

 Tin, kan GSDP hi kan hmu a, kan estimated GSDP kha kan hmu a. Hetah 

hian kan GSDP a pung kan ti fova. Mahse a punna hi enge ni ? Sorkar hnathawk 

hlawh te a lo pung a, kan GSDP a pun phah a, keimahni thawhchhuah tak tak atang 

hian kan GSDP hi pun tak takin a la pung ngai miah lo. Primary sector te, industrial 

sector te, service Sector pathum te hi thlir ila helai primary sector, kuthnathawka 

eizawng 70% vel mihring awmna hian tunah hian 29.93 % hi kan GSDP ah hian an 

rawn thawh ve chauh a ni. Kan GSDP hi ruai ni ta se kan kuthnathawktu 70% te 

hian a chawtrani an rawn tum ve thei tawk tihna a ni. Chuti khawp chuan kan mipui 

tam berte dinhmun hi a la chhiain a la hniam a ni. Chumi chawikan tumna  chu he 

budget-ah hian hmuh kan chak ber leh kan lo beisei a ni a. Beisei a bo khawp mai. 

Chuvangin hma kan sawn kan ti a nih chuan kan GSDP a punnaah hian Sector 

pathum zinga Primary Sector, kan kuthnathawktute awmna atang hian a pung em ? 

Hma kan sawn em tih hi kan thlir tur a ni .  

 Helaia tute emaw Contractor thil sum lak luh vel mai mai, khatiang bawr vel 

avanga pung mai mai a nih khan awmzia a nei lo thin a. Chutiang bawkin kan per 

capita income te pawh hi a ni ta zel a. Kan budget speech-ah pawh hian per capita 

income hi a lang lo reng reng a. Budget speech-a per capita income a lan loh vawi 

khatna a ni hial awm e. A mak ka ti khawp a  ni ! Tichuan kan per capita income te 

pawh a lo pung zel angin kan chhut a. Sorkar hnathawkin 7th Pay te an han la a, 

chumi avang chuan a pung mai mai a ni. Production vanga pung a ni lo. Kan 

mipuiten an thlai thar an hralh em ? Kan thalai ten eizawnna entrepreneurship lam 

atangin production an siam tawh em ? Chumi tur chuan ruahmanna a awm em ? 

Chutiang ni chuang si lova hetianga per capita a lo pun dan te hi keimahni atanga 

mipui mimal tin zawn leh chhungkaw tin zawn atanga rawn chhuak a nih si loh 

chuan, a figure ringawt bakah hian lawmna tur a awm lo a ni.  

 Pu Deputy Speaker, a tawp berah chuan ka sawi duh chu, mihringin a  tel loa 

a awm theih loh, kan Basic Needs a address lo. Basic Needs te mipuiin kan nei dawn 

em, chuta tan chuan ruahmanna a awm em ? Kan kuthnathawktute tan kut benna tur 

a awm em ? Kan thalaite tan kut benna tur a awm em tih hi kan thlir a ni a. 

Chuvangin, kalphung pangngai, kalphung hlui thovin sorkar hi a kal dawn. Sorkar hi 

an inthlak thin a, Chief Minister chair-a thu an inthlak thin, Ruling party an inthlak 

thin, a system, a kalphung erawh chu a inthlak thei chuang lo a nih hi. Chuvangin, 

keini chuan a kalphung thlak hi kan duh a. Kan budget kalphung atang lo hi chuan 

system hi a thlak theih bawk si loh va. Kum 5 chhung chu kalphung hluiin kan kal 

leh dawn tihna a ni a. A lungngaih thlak khawp mai ! Ka lawm e. 

DEPUTY SPEAKER     : Aw le, a lawmawm hle mai a, member zahawm tak tak 

ten kan han sawiho a, member 24/25 bawr velin kan sawiho niin a hriat a. 

Engpawhnise a lawmawm kan tihna chu kan budget-ah kan chiang a, a lawmawm ka 

ti a. A digit thlengin kan sawi thei deuh tlangpui mai hi a lawmawm ka ti tak meuh 

meuh a, tun anga budget discussion sawihonaa hetiang taka member ten a chhung 

thu kan chian dan hi a la awm awm lo mang e aw, ka ti a. Tum dang ka demna lam 

ni lovin tum dangah chuan a policy matter kan han tih, a thil tum ram ni lo a pawnah 

kan sawi kual nasa thin a. Vawiinah chuan a chhung kan han luh chilh a, hei hi a bul 

takah chuan kan Finance Minister zahawm takin budget te hriat thiam theih leh hriat 

thiam awl taka min han chhawp chhuah dan kha a ni lo thei lo a ni tih kha vawiinah 

ka sawi duh a. A chungah pawh he ka thutna atang hian lawmthu ka sawi a ni.  

 Tunah chuan kan annual budget for the year 2019-2020 chu kan sawi zo 

tawh a. Chief Minister zahawm tak, kan Finance Minister ni bawk hi wind-up turin, 

a tlangkawm turin i lo sawm ang u le. 

PU ZORAMTHANGA, CHIEF MINISTER :  Pu Deputy Speaker, ka 

lawm e. I sawi ang khan kan budget kan han sawi khawm a. Mi eng emaw zat, ka 

tawng tu huatthu suh ah, kan vawikhatna House-ah a ni chung pawhin kan han sawi 

kha mi term hnih, term thum House-a lo awm tawh ten lo ngaithla se, a puitling an 

tiin ka ring a, a chhuanawmin ka hria a. Budget speech kan han kalpui dan ah thil 

kan chiang tlang khawp mai a. Keini a vawi khatnaa House-a kan han lut a, budget 

discussion kan han neih ve a kan bangbo zia te kha ka ngaihtuah a. Vawiina kan 

sawi khawmna kha a ropui ka ti a. Puitling taka sawi khawmna member zahawm tak 

ten kan nei vek a, a ropui ka ti.  

 Tun-a kan Deputy Speaker-in a han sawi ang khan tun hma eng emaw chen 

chu, kan budget hi sap tawngin kan dah a, essay type ang deuhin. Khatia present a 

nih avang khan member tam tak tan a number nen, a percentage nen zuk chhuta han 

tih hi a har em em a. Chuvangin kan sawi pawh hi duh thu a sam lova. Mahse tun 

tum chu Mizo tawng te in kan ti bawk a, hriatthiam awlsam chi in, a point te in kan 

han chhawp a. Khangte pawh khan eng emaw chen a tanpui ve ang tih kan ring a. 

Keini chauh ni lovin, kan budget speech buatsaihtu leh rawn frame-tu kan 

department hotute pawh an lo puitling tawh hle a ni tih min hrilhin ka hria a, 

lawmawm ka ti a. 

 Member zahawm takte in thusawi constructive tak tak, a thenah in han 

sawiselna leh in han sawi bawrh bawrhna karah khan keini tan,  ruling lam tan 

pawh, Finance Minister tan pawh zir tur, rilrua hriatreng tur thil tam tak min pe in ka 

hria a. A hmasain kan discussion hi midang zawng aiin kei pawhin ka hlawkpuiin ka 

hria a, lawmawm ka ti tak tak a ni. 

 Pu Speaker, min lo hrethiam la. Thil pakhat ho te, keiin inzir nana ka hmang 

ang deuhin kan vai hian kan inzirna ni zel se la. Kan budget kan han sawi pawh hian 

midang nena kan sawi khawmna hun te pawh a la tam zel ang a. Budget a ni lova, 

‘buget’ ti a lam tur a nia. ‘D’ hi awmlo ang a dah tur a nia. Judgement a ni lova, 

‘jugement’ an ti a. Sap tawngin ‘dg’ hi a awmdun chuan ‘g’ sound-a lak a ni a. 

Chuvangin budget ni lovin ‘buget’ a nia. Kha kha kan vawi khat hriatna te a lo nih 

takin ka han sawi mai mai a ni.  

 Tin, a dawt leh ah thil eng emaw a hmatheha han hman, kan bag te hi a va 

hlui ang reng ve tih kha a dik khawp e. Engpawh ni se nakum lamah chuan bag tha 

deuh, session chhunga khai itawm deuh rawn present kan tum tawh ang e. 

 Aw le, kan budget hi han sawi hian, heti hian mipuiin eng ang pawhin han 

sawi mah ila a percentage-a kan dah te, technical word kan hman te, a number kan 

han paih, kan puntir leh tihah khan keini tan pawh a har a nia. Mipui tan chuan kan 

budget hi han sawi ila, pakhat thil chhut thiam deuhin a sawi chuan ‘a ni maw, a 

budget siamtute chu an va laktlak loh e. A budget chu a van chhe em em ve’ tiin a 

sawi chhuah theih a. 

 Tin, a fak zawnga sawi chuan ‘a tha hle mai, tun tum an budget chu a tha 

dawn khawp mai’ ti pawhin a sawi chhuah theih a. Engpawh ni se, ram-ah chuan 

India rama tuna kan awm chhung hian a kal dan pangngai a awm a. Central sorkarin 

keini special category state te chu min rawn puihna tur, Finance Commission atang 

te, tax chi hrang hrang atanga min puihna te, development-a kan scheme siam kha 

chu thu hran ni se, khang kha  a awm sa phawt mai a, an rawn tih ngei ngei tur, 

chung chu a awm sa a. Tin, keini state-in kan chhiah lak khawm atanga kan lo tum 

ve tur a awm a, kha kha kan lak khawm tam leh keini kha kan vannei, hman tur kan 

ngah a ni mai a. Nikhat ` 100/- hlawh thin khan ` 200/- kan hlawh theih chuan a 

hlawhtu kan vannei a ni mai a Nagaland hman tur a ni lo a, Manipur hman tur a ni lo 

a. Keinin kan rawn inlak chhuaha tax kan rawn dah khawm tam chuan Mizoram 

mipuite hman tur a ni leh mai a, chu chu ‘ a tam thei ang ber rawn inhnit chhuah ve 

tum rawh u’, central-in min ti a. Chumi nen central-in  min rawn pek thin pangngai a 

head chi hrang hrang Finance Commission leh thil dang te; tin, keimahni state 

atanga kan thawhchhuah ve te leh sorkar laipuiin NABARD-ah hemi loan-ah hemi 

hi in la tur a ni an tih loan kan lak ve te nen kan han dah kawp ta a. Chumi chu 

engtinnge kan hman ang tih kha a ni a. Tun hma chuan plan leh non-plan-in kan kal 

a, plan lamah chuan development a lo ni a, non-plan-ah kawng chi dangin. Kei ka 

budget ken hmasa ber phei chu 1998-99 chhoa kan plan fund neih te kha  vaibelchhe 

259 a ni a, tun anga department pakhat hman pawh hi a pha lo a ni. Kha kha kan han 

kalpui a, khata tang khan tupawh sorkar ila, punna pangaiin a rawn pung chho zel a. 

Tunah chuan sorkar-in a tharin plan leh non-plan pawh awm lovin hman pawlh theih 

a ni e. Amaherawhchu, thenkhat a hmanna bik tur chi nei chu a awm a, chumi tih loh 

chu hman pawlh theih vek a ni tawh e, tiin a total-ah vaibelchhe 259 plan fund a 

hmang thin khan, tunah chuan vaibelchhe  10,000 leh tih hman kawp theih kan han 

ni hi chu hmana budget-a ka lo present hmasak nen han khaikhin khan a ropui hi ka 

ti em em mai a ni. Chuvangin kha kha a tlangpuia kan budget kan han hman 

chhohna chu a ni a. 

 Tin, chutih laiin loan in la tur a ni, NABARD atangin heti zat, chumi atangin 

chute zatan tih min tuk leh  loan lo kal chho leh keimahniin kan bat lo awm nen 

kumtin kan leiba hi a pung chho zel a. Tunah pawh 2015-16 a kan leiba chu 

vaibelchhe 6,407 a ni a, 2016-17-ah khan  6,725 a ni a, 2017-18-ah 7,300 a ni a, 

2018-19-ah 8,000 a tling tep a, 7992 leh tih a ni a. Kha kha sorkar hmasa te hetianga 

leiba neih, in va han fel lo tiin mawh kan pe thei lo reng reng, thil hi a ken tel hi a 

awm a ni. Chuvangin kei pawh sorkar hmasaa, tun hma 1998-2008 inkara Finance 

Minister ka nih lai khan kan leiba hi a pung chho zel a. Khatih lai kha chuan 

vaibelchhe 3000 bawr vel  a ni a. Tikhan mipui hnenah ‘leiba heti zat kan nei a, 

mipui lah chuti zat kan ni si a, mitinin leiba kan insem chuan mipakhatin cheng 

1000-10000 ba ang kan ni’ an ti a,  mipui engmah hre lo tan kha chuan lungngaia 

kun rengna tham hian kan chhuah ! Mahse a ni miah lo, keini aia ba tam kha an lo 

tam em em mai a ni, ka sawi kha. Vaibelchhe nuai chuang ba state lianah chuan an 

lo tam mai, chuvangin tunah pawh hian en ila kan leiba ringawt (PU LALDUHOMA 

: Pu Speaker, kha kha a bat zat tih ringawt kha kan sawi dan tur  a ni lo vang, 

percentage to GSDP a sawi loh chuan a misleading lutuk. Kum tina tuna a pun dan 

han sawi pawh kha a percentage zawk kha sawi tur a ni a, a tlahniam zel zawk a ni, 

MNF sorkar loh hnuah khan.) Pu Speaker, nikuma leiba a punna hi 2018-19 hi chu 

kan sorkar hman loh ang tluk deuh thaw a ni a, khami lo kalah khan vaibelchhe 692-

in a pung a ni, kumina kan teh in 555 velin a pung dawn a. Amaherawhchu hei hi 

chu rindan a la ni a, a tlangpui thuin en mah ula 1990 chho, 2000 chho atang khan a 

pun dan hi kumtin hian 300-a pun a awm, 400-a pun a awm, a pangngaiin a pung 

chho zel a ni, kha kha midangte hemi avanga va sawi lungngaihna chi a ni lo. 

 Chuvangin Pu  Hawla  sorkarna  hnuaiah  pawh  a  pung  pangngaiin  a  kal  

mai,  kan  sorkarna  hnuaiah  pawh  a  pung  pangngaiin  a  kal  mai. Naktuk-ah  hian  

Pu  Liana, Pu  Mawia  sorkar  mahse  a  pung  pangaiin  a  kal  mai. India sorkar  

finance  kal  dan  pangngai  hi  a  ni,  a  history  kha  en  ila,  a  ni  vek  a  ni.  

Chuvangin,  tunah  mipuiin  kan  chawhrualin  cheng  chutizat  theuh  ba  ang  kan  

ni  ti  ila,  in  dawmkuna  thu  reng  tur  kan    ni  miah  lo.  State  dang  pawh  heti  

vek  hi  an  ni  tih  kan  sawi  duh  a  ni. 

 GSDP  chu  improve  kan  tum  ber  a  ni  a, kan  SEDP  hian  mipuite  

income  hi  a  taka  tihpuntir  tumin,  a  nuai  bi  a  an  kumtin  income  an  lakluhna  

turin,  anmahni  hnathawhna  tur  kha  theihtawpin  thuam  chhoha,  an  kumtin  

product  tihpun  hi  a  target  pui  ber  a  ni  tih    ka  sawi tel  duh  a  ni. 

 A  dawt  lehah  chuan  kan  state  owned  resources  hi  tihpun  in  tum  tam  

a,  heti  a  nih  chuan  chhiah  lak  tam  in  tum  vak  a  ni  maw   in  tih   kha,  chhiah  

chu  a  pun  chin  a  awm  a,  entirnan  keimahni  control-na  piahlam  ami  a  awm  a  

ni.  Entirnan,  electricity  bill-te  chu  kan  state  regulation,  Manipur-te  nena  kan  

intawm  ten  an  en  a, ‘hei  hi  a  awm  tawh  e’  an  rawn  ti  a,  anglo  lutukin  an  

tisang  ngai  lova. Amaherawhchu,  zawi  zawi  erawh  chuan  a  rawn  pung  ve  

thin,  chhiarkawp  chi  hrang  hrang  an  neih  avangin.    

           A  pawimawh  ber  chu  heng  kan  chhiah  hi  tipunglo  mah  ila, a  

lakkhawm  dan  hi  kan  tih  efficient  chuan,  thahnem  kan  ngaih  chuan  nasa  

takin  a  pung  a  ni.  Entirnan,  tehkhin  remchang  a ni  em  ka  hre  lo,  Kohhran  

lian  takah  kan  awm  a,  kan  Kohhran  thawhlawm  tlingkhawm  chu  heti  zat  a  

ni.  Tatang  khan  hmun  thuma  thena  hmun  khat  hawk  an  in  dang ‘E !  a  va  

tlem  dawn’,  kan  ti  a,  an  kal  chho  a,  a  ngai  deuh  reng  mai.  Hengah  hian  

keinin  kan  tum  chu  hemi  chhiah  kan  lak  tur  lak  loh,  kan  system  a  la  

efficient  loh  avanga  kan  lak  loh  hi  ka  rin  danin  hmun  thuma  thena  hmun  

khat  mai  ni lo,  a  thenah  chuan  a  chanve  hawk  a  nih  ka  ring.  Chumi  a  nih  

avang  chuan  Pu  Speaker,  chhiah  lak  dan    hi  entirnan,   computerized  system-

ah  te  kan  kala,  mumal  taka  kan   kal  chuan  kan  ram  chhiah  pangngai   tipung  

miah  lova  kan  lak  tur  kan  lak  loh  zawng  zawng  hi  han  la  thei  phei  ila  chu  

khitah  a  chho  ang.   Chuvangin,  hei  hi  kan  taxation  leh  kan  collection  system  

hi  nasa  taka  improve  kan  tum  a  ni.  Tipunglo  pawhin  a  amount  chu  nasa 

takin  kan  collection,  kan  lakkhawm  dana  hi  kan  efficient  tir/kan  tihthat  tir  

chuan  a  pung  ang.   Chu  chu  kan  target  pakhat  a  ni  bawk  a  ni. 

 Tin,  ka  sawi  leh  duh  chu  he  kan  budget  present  hi  typing  mistake  kan  

tih  ang  chi,  patent  error  leh  eng  eng  emaw  chite  a  awm  teuh  mai  a,  an  sawi  

ang  khan  kan  hmanhmawh  tlang  a.  Tun tum  chu  min  hriatthiam  ka  duh  a, a  

number  chhut  sual  palh te,  belh  sual  palh te,  eng  eng  emaw te  pawh,  692  tih  

tur  962  zawka  chhut  palh  tih  te  pawh  a  awm  a.  Engpawhnise,  khatah  khan  

member  zahawm tak  ten  min  hriatthiam  ka  duh  a.  Tin,  tun  tum  kan  budget  

hi  sawi  leh  sawi  hnu,   tikhan  kan  inthlang a,  kan  ri  rup  rup  a,  buai  takin  

December  ni  15-ah  charge  kan  la  a,kan  zo  a,  Christmas/Kumthar  kan  ri  luai  

luai  a, tumah  office  pawh  awm  lovin.  Tikhan  kan  han  tan  fel  dawn  chauh  a  

MP  kan  han  thlang  leh  a,  campaign  leh  thil  dang  buaiin,  kan  inthlan  zawhah  

pawh  a  thla  chuang  zet  mai  Election  Code  of  Conduct-in  che  thei  lovin  min  

han  ti  leh  a. Hei  tunah  Election  Code  of  Conduct-in  min  phelh  atang  chuan  

tun  hi  chawlhkar  thum  pawh  a  la  ni  mang  lova.  Kan  han  ti  chuk  chuk  a,   

kan  rawn  chhuah  a  ni  a.  Kan  official  ho  pawhin  rinai  takin  an  rawn  chhuah  

fel  a,  a  lawmawm  a.   Mistake  leh  chhut  sual  palh  tam  tak  a  awm  a  nih  

pawhin  min  lo  hriatthiam  ka  duh  a  ni. 

 A  dawt  lehah  chuan  nikum  aiin  engatinge  a  tlem,  nikum  aiin  

engatinge  a  tam  tih   kha  a  dik  khawp  ang. Engpawh  ni se,  tunah  chuan  nikum  

budget  kha  chu  sorkar  hmasa  buatsaih  a  ni  a,  kan  buatsaih  a  ni  lova.  Kumin  

ami  hi  chu  hmanhmawh  takin,  a  mam  tha  kan  tichuang  bik  lova.  

Ngaihtuahna  thar  nena  keini  buatsaih  a  ni  ve  thung  a,  chuvangin  a  inang  

hauh  lovang  a, kan  dah  duh  dan  pawh,  kan  han  en  khan  kan  ngaihtuahna  

engkim,  department-in  hetia  an  kalnaah  hian  enge  tul  manglo  a  tam  em  tihte  

kan  indemna  ni lo  se.  A  hlui  kan  chhawmah  kha  chuan  Zun in  leh  Ek in  

siamna  turte  kha  a  crore  tel-in  a  tam  a, chung  chu  kan  han  siam  dawn  a, 

khawpuiah  phei  chuan  kan  In  bulah  hian  Ek  in siam  kan  phal  hlei  nem, kan  

in  bulah  Zun in  siam  kan  phal  hlei  nem  an  ti  a,  a  tih  hleitheih loh a. Step 

siam nan lo hmehbel mai rawh u, khang zawng zawng kha a kal tawh si a kan ti a, a 

hman leh dante kha kan ngaihtuah ta a. Meizuk khap inzirtir nan 200 lakh dah han 

tih te, khatiang khan ngaihdan kha a inanglo tam khawp a, budget hmasa nen chuan 

a inanglo viauin ka ring reng a. 

 Amaherawhchu, khami kan han kalpui nanah khan a tira kan chhawpna hi 

hmanlai kan Mizo sawiin sawi ta ila, kan khumai hnuaia kan thing keuh leh 

rapchunga kan thingfak rep hi a tam dan, kan duh a inan loh pawhin a khawnpuiah 

tal hian lo tam sela. Heta mi a tlem pawhin a khawnpui ami kan va pawm lut ang a, 

a tul ang zelin hetah hian kan dah dawn nia tiin Finance lamah khan kan han dah 

khawm a, a tul ang zela hman turin. Amaherawhchu, SEDP-ah erawh chuan kan 

‘flagship programme’ a ni bawk a, 750 crore lai kha kan han dah a. SEDP-a hman 

tura a danga SEDP tih hming pe chuang lo va kan dah nen kha chuan sang a chuang 

daih a ni. Amaherawhchu, a hming tak kan zuk dah lai kha 750, hemi chinah hi 

chuan dah khawm ang u hmiang kan ti mai mai a ni. SEDP-a kan programme puia 

kan hmanna tur kha chu sang a chuang daih a ni. Chuvangin, khami tur ang khan 

kan kal a, chu pawh chu a chi tur a ni kan tih kha. Chuvangin, kan tum hi matching 

share pawh a thenah chuan kan phuhru zo ang em ka ti a. A tam ber chu Delhi-a 

budget pui kan tawm tur khu a ni a. Hemiah hian ka han sawi duh chu ka 

information hi tlemin a hlui deuh a, kum hnih kum thum kal ta central budget pawh 

kha vaibelchhe nuai 23 plan leh non-plan anga a total  kha a ni a. Entirnan, han hisap 

ta ila, vaibelchhe nuai 23-ah chuan a tam zawk 13 kha non-plan anga hman tur 

pawhin han hisap luih sak ila, a dang vaibelchhe nuai 10 kha plan anga hman tur 

angin hisap sak ta ila, chu chu Govt. of India budget a ni. Vaibelchhe nuai 10-ah 

khan 1/10 hi North East tana reserve a ni a. Chu chu vaibelchhe nuai 1 tihna a ni. 

Chu chu state 8 hian inzahsem dawn ila, vaibelchhe 12,000 kha Plan Sector anga 

kan zuk dah kha, kan chan tur daih a ni. Amaherawhchu, kha kha chu a thawk chak 

chak a ni mai. Vaibelchhe 12,000 central-in kan neih tur anga an lo dah kha a 

chanve chanve leh pawh hi tu state mahin kan hmang pha lo reng reng, a tam lutuk a 

ni. Chu chu a nih avangin  central-in an plan-ah chutianga an hman tur alawm kan ti 

a ni mai thei. Central hian a nihna takah lo hi antam huan tiat pawh ram an nei lo 

reng reng, state leh U.T ta vek a ni. Rashtrapati Bhavan dinna nen lam khuan Delhi 

Union Territory ram chhung ami a ni. Leileta siam turin anmahniin tin za hmun 

pawh an nei lo reng reng! State leh U.T a hman vek tura heng hi dah a ni. 

 Central-in mihring pawh an nei lo. State leh U.T in kan thawhkhawma 

central sorkar khu ‘run’ mai mai a ni. Chu chu a nih avangin India ram budget, 

amaherawhchu, sipaia hman tur te, central-in a hman tur pangngai a awm. 

Development-ah chuan an hmanna tur chu Agriculture lamah leh thil dangah phei 

chuan anni-in direct-a an hman tur a awm miah lo, state-a pek vek tur a ni. Chutiang 

khawpa tam chu central-ah khuan pawisa a awm a. 

 Pawisa in hmang zo dawn tih a ni lo, in thawk chak lo, engatinge min ti vek 

a nih kha. Chu tak chu a zuk hai chhuak thiam apiang state hi an vanneiin an chak 

mai ang. Chu tak chu keini pawhin zuk hai chhuah kan tum tur chu a ni a. Entirnan, 

sawtah sawn mel 10 bial ram parh cham dur mai maupui hmun a awm a, lovah va 

nei ula, tin sawm hmun in neih chuan phur 200, 500 in thar ang. Chuvangin, khaw 

lalpa in buh tin 10 a chi ah; tin 20 a chi ah va nei rawh u min ti a, khatah khan a va 

nei tam apiangin chhipzawn/kakzawn an va nei mai a ni. A nei peih lo chuan a buh 

chi kha Bingtaii anga a kan puah zel chuan a ngai ah a thu mai a ni. Chu chu kan kar 

a hla em em. Chuvangin, tuna kan tum chu he ram hi a chi min pek hmang hian thil 

dang kan hnuk lut ang. Hetia kan tih phawt chuan entirnan, an hming kan 

phuahchawp mai mai pawh ‘Peace Bonus’ kum 13 hnu-ah kan dil a, a genuine a an 

hriat chuan kan dil aia tam cheng vaibelchhe 183 deuhthaw min pe mai a ni. 

BAFFACOS kan ti a, a hming kan phuahchawp pawh Mautam dawnah kan 

convince thei a. An thinlungin a dik an tih chuan a crore telin min pe mai a ni. 

Central-ah hian pawisa a tam em em a ni. A hmanna erawh chu member zahawm tak 

ten in sawi ang khan a dika, khulamin min pawmpui a ngai a ni. Chulaia chu heta 

tuna kan budget pawh hi a chi tur a ni kan tih hi a ni tak tak a ni. Nichina kan sawi 

vaibelchhe 12,000 chuan min daih hrim hrim. 

 Kum 3 vel kaltaa an budget a tlem zawnga plan fund kan zuk dah pawhin 

tih kan sawi  kha, kha kha chuan a nihna a la phawk phalo zawk a ni. Chuvangin, 

keimahnin kan thawhchhuah tam dan a zir zel hian a awm a ni tih kha hemi kan 

budget pawh hi chumi a zu kawih chhuahna kawihsapir atan chuan state matching 

share pawh in nei tur a ni min ti a. Tihfuh phei chuan state matching share pawh hi 

heta ram min lo pek a kha, kha kha khatah khan kan include mai ang a ti a hetia tih 

tih chuan hmanlaia ‘vaibel hi tlaiah kan lo pawm mai ang e’ an ti e tih ang deuh 

khan hetia a ram a pawh hi matching sharea zu lak theih tur hian matching share tak 

taka cheng khat mah pe lo hian kan project hmasa tam ber kha chu kan ti zo vek a ni. 

Chuvangin, khati khawp khan central hian hriat pawh hi min hrethiam a ni. 

Engpawhnise, khatiang khan kan nei teuh a ni tih ka han sawi duh a.  

 Tin, chulo ah chuan tuna kan han target pui berah chuan Mizoram-in kan 

asset, kan ro neih ropui ber chu ram a ni, square kilometer 21000 chuang a ni. 

Amaherawhchu, neih theih hi chu sing 3 aiin a tam ka ring. Hetia tlangchho lo 

chhuk leh a pang lehlam lehlam neih theih kha a chunga air mail atanga teh a nia 

21000 hi chu. Hetia ben pheka neih theih chin chu ti ila, sing 3 aiin a tam daih ang. 

Chu chu a neih theih pangngai vek a ni. Chuvangin, ka rin danin Mizoram mipui 

hian tunah hian ram hi insem ta ila, in tin hian tin 30 atanga tin 40 hmun chuan kan 

ram hian min daih vek a ni. Chutaka chu zuk utilize kan duh chu a ni a, chumi 

utilize-na chu SEDP-ah hian kan ram thawhchhuah hi ti a Delhi-a an khawngaih dila 

kal kal ngai lova, hetah hian mahnia intodelh ve engemaw chenah intodelh ve thei 

turin awm rawh u, awm rawh u Delhi-in min tih thin ang hi kalpui kan tumna lai chu 

a ni a. Chuvangin chaw-ah kan intodelh ang a, kawngtha kan nei ang a. Tin, leihnuai 

hausakna kan la ang a, leichung hausakna kan nei ang a. Chung zawng zawng atana 

he kan SEDP hi kalpui a ni a. Amaherawhchu, kha kha chu a economic site-ah ni 

sela. Amaherawhchu, tuna infrastructure leh department thil ah kan mamawh tamtak 

a awm a. Chungte chu han dah loh theih loh a ni a. Entirnan, Education-ah khan kan 

dah belh loh chuan tihngaihna a awm tawh lo, kan hre vek mai. Zirtirtu 1 chauh 

awmna te, khang kha a ni si a. Chuvangin, tihngaihna pawh a awm lova. A khua mi 

lak target-in MR type-in i kal phawt ang kan ti a ni. A va dik chiahlo ve an tih 

pawhin, ngawi teh u, a thlarau in a mamawh a ni si a, heng hi kan tawnghriat loh 

thiam ve chhun chu a ni kan ti ringawt mai a ni. Chuti lo chuan tihngaihna a awm 

tawh lo. Chuvangin, Education-ah tikhan kan rawn ti a, a mamawh ang zelin hna 

nghet pawh kan ti hleithei bik tawh lo.  

 Tin, kawng pawh a tul lutuk, kan hre vek, fur hmasaa kan tawrh kha! 

Chuvangin, keini pawh mi pakhatin min tih ang deuhin, ‘nangni MNF ho hi in han 

sorkar ve dek dek a, refree whistle ham pawh in nghak lova, in pet nghal bawrh 

bawrh mai a,’. A ni bawk lah tak a, ni 26-ah ruai kan theh a, 27-ah khan kan han pet 

nghal bawrh bawrh mai bawk kha a ni a. Amarawhchu, hei a tha phian a ni ang chu. 

Hei, in kawng siam hi rin aiin  a ziaawm ta khawp e, tunah chuan Lawngtlai atang 

pawhin hma deuhah kan rawn thleng thei an ti a. Khangte kha kan tifuh ta phian a ni 

ang chu. Hengah te pawh hian kawng kan sawi  chuan ka sawi duh  chu, kan tum 

anga kan chak lohna kha chu Election Code of Conduct kha chu thuhran ni sela, 

Road roller kan lo nei tam tawk lova, durmut-a chhut ngawtin a tih theih tawh si 

lova, Road roller 20 lei ang kan ti a, a awm awmin kan lei a, a lo thlen hmain 

Election Code of Conduct-in min dang leh si a, a tang leh si a. Kan tum angin kan ti 

thei lo. Pathianin rem a tih chuan thal lo awmah chuan Road roller Division tina kan 

dah chuan awlsam takin pouching leh i mai mai hi chu awlsam takin a tih theih a. 

Heng hi chu kan tih theih chhoh zel kan beisei a. Chuvangin, kawng atan pawh khan 

kan rawn dah tam reng a ni. Tin, a tul a nih chuan dah belh zel pawh kan tum a. 

SEDP leh Finance-a kan neih ang ang kha chu nichina ka sawi ang khan a 

thingkawnpui ami a tul ang zela pawmluh tura kha kha chu kan ruahman a ni.  

 Tin, chu lova  pawimawh em em Health Care-ah hian engzat nge pawisa la 

awm  tih ka zawt a, crore 150 chuang  chu a lo la awm a. Health Care Society-a 

crore 150 chuang awma hi khawi ami nge ka ti a.  ‘Hmanah Asian Development-a in 

sawi chhuah kha a pung zel a’ an ti a. ‘A nih, an dah belh em? ka ti a. Tumah an la 

dah belh lo’ an ti a.  ‘E khai, ngawi rawh, keiman ka dah hmasa ber ang e’ ka ti a. 

Tichuan Corpus Bank budget atangin crore 50 dah belh ang kan ti a. Khati a nih 

chuan crore 200 a ni ang, an ti a. ‘Kumina a taka hman turin crore 20 i belh ang’ ka 

ti a. ‘Tichuan crore 220 a ni ang’, an ti a. Amaha pung lo awm nen khan khami kha 

theihtawpin   peipun dan kan ngaihtuah ang a, dah belh dan kan ngaihtuah ang a, kan 

mipuite hriselna lamah MLA te zawng zawngin harsa kan ti theuh, kan bial ami te 

damlo hrehawm tak si,  puih loh theih loh, puih dawnin pawisa kan nei bik si lo, 

puih loh dawnin khawngaihthlak bawk si,  khami kha Health Care-ah hian 

theihtawpin tih kan tum a,  tihtakzetin kalpui kan tum bawk a ni. 

 ‘Education-ah te, kawng lamah te, Health Care-ah te, Nurse leh Doctor lakna 

tur pawh kha enge in mamawh ?’, kan ti a. ‘Crore 60 vel chu kan mamawh ang’, an 

ti a. I dah ang, kan ti tawp mai a ni. Kan inhnial chhin lo reng reng ! A mamawh ang 

kha chu  kan dah mai a ni. Chuvangin in tih dan hi a tha em maw ni le, tih tur te 

pawh a awm ang. Mahse, a tak taka thawktuten mamawh an tih  kha chu an han ti 

phawt ang a, a tul chuan kha kha chu kan thuaiphui zel ang. 

 Tin, sorkar hnathawk hlawhte pawh kha za-a a chanve aia tam te pawh kha 

pension leh rahkam a ni tih kha a dik, a dang nen phei chuan kha aia tam zawk kha a 

ni a.  Member zahawm tak Pu Ngunlianchunga’n  a rawn sawi kha ‘tam’ a ti a.  

Amaherawhchu, a har zia chu ani pawh CEM a nih lai khan, “Sorkar hnathawk 

hlawh kha engzat percent nge an hman ang aw” ka ti a, 90% a nih ngei chu ka ring 

a.  Engpawhnise, tunah hian a tlem thei ang ang te pawh kan tum a. Tunah hian 7th 

Pay te a lo kal leh tawh si a.  Hemi nena kan han kalnaah hian kan phur hi a rit ve 

khawp mai a; mahse, Pathian tanpuina leh  mipuite zarah hemi hi kan chhu  chhuak 

zo ngei ang tih kan ring a.  Chuvangin kan budget pawh hi  mipuite leh midangin 

min lo teh sak tura ka ngaih chu kum 1990 leh 1989, khalaia Pu Hawla sorkarna 

kum 10 bawr vela kha  a budget chhiarkawp leh thil dang  mipui hrilh dawn ila 

buaithlak lutuk, an hrethiam lo. Kum 1998-2018 ka sorkarna chhunga ka budget 

kha, hei, chutah a dik lo, chhiarkawp nen, eng ang pawhin hrilh mah ila, mipui tan 

chuan hriat a har em! An kal chhungin development eng angin nge a kal, kawng a 

tha em, mipuiin hmasawnna an nei em tih kha an tehkhawng a ni.  Chuvangin tunah 

pawh hian kan budget chhiarkawp hi eng ang pawhin hrilh mah ila, a then chu an bo 

tulh tulh ang. Amaherawhchu development-ah kawng that dan, mipuite eizawnna 

kan siam dan, sorkar hnathawkten facilities an neih dan leh thil dang zawng zawng 

ram development atangin mipuiin an rawn teh a ni. Kha ber kha a pawimawh a ni. 

Chuvangin tun tum budget-ah hian kan duhthusam phei chu a ni hauh lo,  

amaherawhchu, kan theihtawpin kan han ti ang a, rin aiin a tamna chu  vaibelchhe 

sing chuang plan leh non-plan hman chawhpawlh theia Finance Minister kuta a han 

awm hi,  hmana plan vaibelchhe 259 buaipui  thin tan chuan  a ropui hi ka ti tak tak 

a. Hei hian eng emaw chen ram kan siam a nih loh chuan  kan zei lo a ni ang tiin 

challenge ropui takah ka ngai a. Member zahawm takte cooperation na in kan ram  

hi chu hei hi chuan  nasa takin a hnukchhuak ang tih ka ring a. Chumi beiseina nen 

chuan he budget hi kan theih tawkin kan rawn present a… 

PU ZODINTLUANG RALTE    :    Kan budget buah khan  rua atanga 

intodelhna tur anga kha  speech-ah khan a awm lova, tuna wind-up ah khan  i rawn 

sawi tel ka lo beisei deuh a.  Rua atanga kan intodelh dan tur leh khawi atanga 

intodelh tur nge tih kha.  Kha kha min lo hrilh leh se, hun kan la ngah tho a. 

PU ZORAMTHANGA, CHIEF MINISTER    :   Aw le, min cho chhuah 

laklawh chuan in thu peih lovang tih ka han hlau deuh mawle. Tin, Niti Aayog-ah 

khan thil dang sawi mang si lova tih kha, kan sawi tur subject kha an ti sa vek a, 

(SPEAKER: Nia, khalai kha tlem han sawi teh khai) written statement-in rawn ti 

phawt ula an ti a, an subject rawn tih sa kha. India ramah kumina tui  in tur  neih  loh  

avanga  hmun thenkhatah  phei  chuan a  thah  pawh  an inthah hial  hlawmna  a  nih  

kha.  Chuvangin,  an  target  pui  ber  chu  tui  in  tur  a  nia,  a  hnuaiah  thil  chi  

hrang  hrang  4/5  lai  hemi  subject  hi  rawn  ti  ula,  a  bakah  in  duh  chu  rawn  

belh  ula  a  ti  a.  Kan  hun  neih  kha  minute  5 pawh  a  ni  mang  lo  a  nia,  Chief  

Minister  30  chuang  leh  Central  Minister-in  kan  han  insem  a  nia.  A  hun  

semtu  Rajnath-a  a  fet  si  a,  chuvangin  ‘a  tawi  thei  ang  berin  heta  in  tih  sa  

ziaka  min  pek  hi  chu  kan  lo  hre  tawh  a,  in  sawi  tawhah  ngai  ula.  A  bak  in  

belh  kha  rawn  ti  rawh  u’  an  ti  a.  Chutah  chuan  kei  chuan  a  A.O.B.  ber  kha  

ka  zuk  sawi belh  tak  chu  a  nia,  chutah  chuan  bamboo  hlir  ka  sawi  thung. 

Khatah  khan, ‘ Prime  Minister,  lo  hria  la;  Finance  Minister,  lo  hria  la;  NITI  

AAYOK Vice  Chairman,  lo  hria  ula -  nakinah  kan  Budget  Session  zawhah  he  

kan  bamboo, in  NITI AAYOK,  NITI AAYOK  kha  chu  National  Institute  for  

Transformation  of  India  a  nia,  a  transform  na  tur  tak,  kan  economy  transform 

(siam  danglam)  tu  tur  chu  kan  bamboo  hi  nia  kan  ngaih  avangin  hei  hi  

saptawngin  the  most  NITI AAYOK  a  ni  e ’,  ka  zuk  ti  a  ni.  Keini  tan  chuan  

hei  hi  a  NITI AAYOK  lai  tak  kha  a  nih  vang  a  ni.  ‘ In  office  kan  rawn  kik  

ang  a,  heta  tang  hian hemi  ami  tur  hi  kan  mamawh  dawn,  chu  chu  kan  rawn  

sawi  dawn  a  ni ’,  ka  ti  a.  A  hnuhnung ber  dawttuah  min  ko va,  ka  hnungah  

Arunachal  chauh  a  awm  tawh  si a.  Ka  sawi  tantirhah,  ‘ Pu  Chairman,  ka  

hming  bulah  ‘Z’  a  awm  avangin  a  hnuhnung  berah  min  ko  dawn  emaw  ka  ti  

a ’,  ka’n  tia.  Khata  tang  khan  an  nui  hak  a,  mi  ning  tawh  kha  ka  han  

kaiharh  te  te  a.  Khata  tang  khan  ka’n  sawi  a,  minute  5  pawh  ka  sawi  mang  

lo,  hun  kha  a  chep  tawh  si  a  (  PU  LALDUHOMA  :  Pu  Speaker,  kan  

flagship  programme  hi  Mau  nilovin  Rua  a  ni  tih  te  kha  a  awmin  kan  lo  hria  

a,  a  eng  zawk  hi  nge  ni  tih  te  kha  sawi  a va  tha  ve)  chutia  min  cho  chhuah  

laklawh  zel  chuan,  in  ning  ang  tih  ka  hlau  bawk  alawm  mawle.   

(SPEAKER  :  Ka  rin  aiin  ngaihnawm in  ti  zawk  tlat  mai  a,  a  lehlam  zawk  

hian). 

 Mau  kha  tuna  kan  Mau  awmsa  pawh  hi  a  hman  theih  ang  angin  kan  

hmang  ang  a.  Mahse  plantation  (a  phun  a  phun)  tur  chuan  kan  Mau  awmsa  

hi  a  zung  puak  atanga  lo kal  a  nia,  a  intet hleih  lutuk  a,  hemi  bialah  hian  pu  

khat  la  dawn  ila kan  hmu  tawk  tawk  emaw  a  ni ang a.  Raw  lian  tun  ami  kan  

tih  chu raw  pakhat  kha  pa  3  zawn  ania,  pa  2  chuan  kan  zo  lo ! Ka  huan  

amite  khi  pa  2  chuan  kan  zo  lo,  3  a  ngai  a  ni.  Ft.  50/60  a  sei  a  nia,  a  len  

lam  kha  inches  15-20  inkar  a  nia,  ft. 10-a  a  bul  ka  tan  kha  ka  pu  a,  rit  ka  

ti  mah   mah  a  ni.  Chuvangin,  kha  kha  tuna  plantation  kan  tih  tur  chu  a  ni  a,  

Rua  a  ni.  Chuvangin,  hmanlai  kan  Mizo  Vawk   vulh  ai  chuan  Australian  

Vawk  vulh  kan  duh  tawh  zawk  a.  Vaiho  tih dan  takah  ‘desi  murki  ai  chuan  

broiler  kha  a  tul  zawk  e’  tih  ang  deuh  khan  a  lian  law  law  kha  tuna  kan  tih  

tum  chu  a  ni  a.  Kan  term  hmasaah  khan  a  phun  tura  kha  a  chi  siam  thiam  

an  awm  lova,  a  chi  a  rah  kan  nghah  dawn  chuan  kum  50  danah  a  tam  a,  

kan  nghah  a  ngai  si  a,  kum  50  nghah  theih  a  ni  si lova.  ‘ Tissue  culture-in  

in  thiam  em ?’  ka  ti  a,  khawvel  World  Bamboo  Congress-ah  ka  zawt  a.  

Annin  ‘tuman  kan  la  thiam  lo,  OPIN  Company  Belgium  ami  saw  zawt  la,  

anni  sawn  an  thiam  ber’  an  ti  a.  Ka  va  zawt  a,  annin  ‘kan  la  thiam  lo’  an  

ti  a.  2010  khan  Hosur-ah,  Bangalore  bula  Hosur-ah  Dr.  Bartia’n  ‘ka  thiam  ta  

e,  ka  hmuchhuak  e,  Brandisye  in,  chu pawh  chikhat  chiahin’  a  ti  a.  Chuta  

tang  chuan  kan  tan  a.  Khita  ka  huana  Latiphorus  kha  ka  pe  thla  a,  a  2-in  a  

siam thiam  ta  a.  A  len  lam  chu  a  intiat  thawkhat  a,  a  that  lam  pawh  a  inang  

thawkhatah  kan  ngai  a,  chumi  chu  tuna  kan  tih  hi  a  ni  a.  Tunah  pawh , ‘ kar 

2  hnuah  chuan  a  chi  kha  a  hmasa  berin  in  lo  tihlen  turin  10,000  ka  rawn  

thawn  ang e,  a  hnuah  hian  thlatin   100,000  ka  rawn  thawn  thei  ang em  aw ’,  

a  ti  a. Chu  chu  tuna  kan  beih  chhoh  tur  mek  chu  a  ni  a.  Chuvangin,  Rua  

kha  tunah  hi  chuan  kan  tui  a  ni  tih  an  hriat  hian  khawvel  company  lian  

dang  pawh  hian  min  rawn  dawr  nasa  khawp  mai  a.  ‘ Mizoramah  khan  

industry  lian  kan  rawn  bun  ang a,  tichuan paper  mill  te  leh  thil dang ’,  an  ti  

a. Mahse,  ‘ngawi  rawh  u, hei  chu  kan  industry  hi  hnam dang  nilovin  Mizo  

tlangval  te,  Mizo  pa  te  ngeiin  an  bun  tura  kan  tih  a  ni’,  kan  ti  a.  

Chuvangin,  keimahnin  a  production  nen, a  processing  nen,  a  market  te  nen 

Mizote  vekin tih  kan  tum  a nih  avang  khan  hei  hi  khulamah  pawh  ka  zuk  au 

pui  ber  thin  kha  a  nia.  Pathianin  rem  a  tih  chuan  session  zawhah  Delhi  lama  

kan  zin  leh  a  nih  chuan  a  pawimawh  ber  chu  kalkawng  a  ni  tlat  a,  tuipui  

mawnga  Tuikep  lung  tha  tak  awm,  diver  (liluh)  thiam  neih  si loh  chuan  

engmah  a  ni lo  tih  ang  chiah  kha  a  ni  a.  A  phurh  luhna  kan  neih  loh  chuan  

raw  pakhat  pawh  pa  3 zawn  a  nih  chuan  headload  in  a  lak  theih  si lova,  

chuvangin  kawng  kha  a  ngai  a.  Ka  ti  ngat  a,  ‘ka  lo kal  leh  hunah  chuan  

bamboo  road  gospel  hi  ka  rawn  hril  dawn  a  ni’  ka  ti  a  ni.  Prime  Minister  

atang  lo  chuan  a  tan  theih  loh,   

 vaibelchhe sang bi a hnai tlat ! Chuvangin kawng siamna tur kha tunah pawh 

thil dang ka sawi duh lo, ‘Mr. Prime Minister, lo chhinchhiah rawh; Finance 

Minister, chhinchhiah rawh; NITI AAYOG Vice Chairman, chhinchhiah rawh, he 

bamboo road hi nakinah he mission pui hi ka rawn kalpui dawn’, ka ti a. Anmahni 

pawh kha an hming ko meuhin mi tih duh loh kha ka zuk ti a nia. Chuvangin, ‘A a 

mang e,’ min tih chuan at hlawhna tham khawp khan a tal pawh kha ka zuk tal ve 

hle a ni. A dawta kan dinner-ah pawh Kamal Nath-a te ho, a senior ho kha chuan, ‘I 

thusawi kha kan duh ber, tiang khan a tha,’ an ti a. ‘We like your speech best,’ an lo 

ti a, min fak der ve pawh a ni ang a, at kan zuk so va, an lo duh ta phian a nih kha! 

Engpawhnise kha kha kan tum a nia, mahse, thil pakhatah chuan kan ram ah sq. km. 

70000 chuang lova neih theih, a awih dan pawh 0-4 a awm. Chu chu buh chin nana 

kan hman chuan chaw ah kan intodelh vek thei. 

 Nichina member ten an sawi hla tak atanga phura, rit taka harsa taka Punjab 

buhfai tih kha, a pumpelh thei a, min chawm zo khawp leilet ram kan nei. Bamboo-

ah in tin in nuai 5 atanga nuai 10 aia tam kan lakluh theihna tur ram, a mipui let 3, 

let 4 chawm thei kan nei. Ruahtui duhthusam kan nei. Lui ni se kan sawi dan takah 

Jordan tiat lek lek chu Tiau leh Langkaih inkarah a thelh mai a nia maw, kan ngah 

lutuk a, chuvangin engkim kan lei hnuai oil leh gas a tam bawk si a. Hemi hi ka sawi 

dan thinah chuan Mizoram hi ram ruak ni se, Japan mipui maktaduai khat chemtum 

nen lo lut se, kum sawm-ah India ram state-ah chuan a per capita income sang ber an 

ni ang ti ila in ring em an ti a, “Ring e, kei pawhin ka ring.”  Engah nge kan tih loh 

bik ang, Japan ho chu ni se an thei tur ti a, Chhura chengkek lo tur ang mai a, 

kawihkura thlah leh ringawt kha a ni lo reng reng ! 

 Chuvangin hei hi chu kan explore ang a, Mizoram hi economy more or less-

in Delhi-a innghat vek lovin tih kan tum a ni tih kha tuna kan SEDP pawhin a zuk 

ken, zuk hlauhawmna ber kha a ni e. Pu Speaker, kan sawi tui lutuk ang a, kan sawi 

rei lutuk ang e. (Interruption : Indaihlohna kha wind up-ah khan khawngaih takin, 

Finance Minister a nih angin, an hlawh kha) Hlawh indaih kan rawn pe em em ang, 

amaherawhchu khap tawh hnu pawha lak leh zel kha chu tih tawh loh a tha a, chuti 

lo chuan a lak tam lutuk erawh kha chu kan lo khap ve ang a. (Pu. C. 

Ngunlianchunga : Constitution and Conduct of Business Rules an nei a, khalaiah 

khan an lak theih tur chin piahlama kha lak a ni bik lova, court case te pawh kha a 

awm an han tih khan, an thuneihna chin leh mamawhnaah khan thawktu helaiah 

pawh kan indaihloh dan kan hre theuh mai a, khami avanga kal kha a nia. 

Khawngaih takin, a lawmawm e, Pu Speaker. District Council te hlawh daih min pek 

sak dawn avangin, District Council aiawh pawhin lawmthu ka sawi e.) 

 Amaherawhchu kan pawisa pek zawng zawng kha hlawhah in hmang zo vek 

ang a, development lam erawh chu engmah chang tham mang lo khan an ti ang tih 

erawh chu kan hlau khawp a. Hlawh daih chu pek kan tum hrim hrim a, 

amaherawhchu kan sawi ang khan hetah pawh miin thawktu kan inlak tam lutuk 

chuan, tunah pawh en ila, Mizoram mipui maktaduai khat lekah khan sorkar 

hnathawk hi sing ruk chuang kan ni tawh a nia. Khati chung khan lak belh chu a la 

ngai ang reng bawk si a, chhiarkawp tihthiam pawh a ngai khawp mai a. 

(Interruption : Salary component kha chu hlawh tur a ni mai a, non salary kha chu a 

lo pe tlem deuh a nih pawhin a salary component chauh tala kha a nia ka’n sawi ni.) 

Kha kha zawng, hlawh la lova an awm chu kan remti lovang a, a tul ang zelin kan 

pek belh em em ang a, amaherawhchu tam lutuk hnathawk tur inlak erawh chu a tha 

lo ve. 

 Engpawhnise Pu Speaker, khati kha ka sawi chin ni se, ka hun ka la rei ta 

khawp a, in ngaihdamna pawh ka dil e. Ka lawm e. 

SPEAKER  : Kan House Leader-in a han wind up tak tak mai chu, 

opposition hian ngaihthlak nuam an ti zawkin ka hria. A hlimawm hle mai, kan pu hi 

han belchiang ve ula in hre mai ang. 

 Health Care chungchang kha, kan House Leader-in a sawi kha, 2008 khan 

MNF khan Asia Development Bank atangin US dollar million 100 an puk a, Health 

khan million 25 kan chang ve a, tichuan Health Department-ah khan 25 chu India 

tangkaa kan chantir khan vaibelchhe 117 leh nuai 82 vel niin ka hria. Kha kha kan 

khawih ta lo ngar ngar tluk a ni a, hei hi a mak khawp mai. Ministry thar Pu Rama 

sorkar bawkin a rawn khawih leh a, a lo pung tawh nen chuan tam tak a ni. A 

ngaihthlaknawm khawp mai, kan sawihona a ngaihthlaknawm a, tin, kan phur 

hlawm tlang bawk a, kan pangpar mawi tih zawng zawng hi a inang dawn lo a ni tih 

kha ka chiang reng mai a. Mahse, nimin atanga ka ngaihthlak danah chuan kan 

budget bu pumpui en hian leh in sawinaah khan, ‘Rose hi chu a parmawi khat a nih 

hi a,’ kan ti niin ka hria. 

 Aw le, kan budget sawihona kan neih chu kan lo zo ta a. Member te 

thahnaemngai taka in sawi te kan Chief Minister-in a rawn wind up tha a, a 

lawmawm a. Tunah chuan kan sawihona kan duhtawk avangin kan chawl tawh ang 

a, naktuk dar 10:30-ah kan thukhawm leh dawn nia.  

Sitting is adjourned. 3:20 PM 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR SIXTH SITTING ON  WEDNESDAY, THE 19th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

 

1. Questions entered in separate list to be asked and oral 
 answers given. 
 
 

PRESENTATION OF REPORT 
 

2. Dr. K. PACHHUNGA to present to the House a copy of the 
 First Report of Action taken by the Government on the 
 recommendation contained in the Eighth Report of 
 Committee on Estimates of the Seventh Legislative Assembly of 
 Mizoram relating to State Investment Programme Management 
 Implementation Unit (SIPMIU) under Urban Development & 
 Poverty Alleviation Department.   

3. Pu  L. THANGMAWIA to present to the House a copy of the 
 First Report of Committee on Papers Laid on the Table,  
 2019-2020. 

 

FINANCIAL  BUSINESS 
 DISCUSSION AND VOTING ON DEMANDS 

 

4. Dr. R. LALTHANGLIANA, Minister to submit to the vote of the 
 House various Demands under his charge. 
 
5. Pu K. LALRINLIANA, Minister to submit to the vote of the 
 House various Demands under his charge. 
 

 

 

S.R. ZOKHUMA 
Commissioner & Secretary 

 
 

…. 

S P E A K E R        :   “ Felnain hnam a chawimawi a, Sualna erawh chu 

hnam tin tan hmingchhiatna a ni”.            – Thufingte 14:34 

 Tunah chuan zawhna leh chhanna hunah kan kal ang a, kan hriat fo tawh  

Pu Tawnluia, kan Deputy Chief Minister zahawm tak vawiinah a lo kal thei lo a ni. 

 Starred Question No. 76-na zawt turin member zahawm tak  

Dr. Vanlaltanpuia kan sawm e. 

Dr. VANLALTANPUIA : Pu Speaker, ka lawm e. Ka zawhna hon’ble 

Minister zahawm tak Public Works Department changtu chhan atan : 

a) Lunglei Town by-pass road siam tumna a awm em? 

b) A awm a nih chuan budget estimate eng zat nge? Tun dinhmunah hemi  atan 

 sum engzah nge dah a nih? 

c) Engtikahnge hna tan theih a nih ang? Ka lawm e. 

 

S P E A K E R : Chhang turin Chief Minister zahawm tak, Public 

Works Department changtu ni bawk kan sawm e. 

Pu ZORAMTHANGA, CHIEF MINISTER : Pu Speaker, member 

zahawm tak Dr.VanlaltanPuia zawhna chhanna chu : 

a) Lunglei Town by-pass road hi siam tum a ni. 

b) Detailed Project Report hi siam that tura hma laka survey mek a ni a. 

 Estimate zat tur hi a la hriat loh. Tun dinhmunah hemi atan hian ` 900.00 

 lakh dah a ni. 

c) Tun Financial Year 2019 -2020 chhung hian hna tan hman beisei a ni. 

S P E A K E R : Zawhna neitu Dr.VanlaltanPuia i lo sawm ang. 

Dr. VANLALTANPUIA : Pu Speaker, ka lawm e. Ka zawh belhna chu 

Lunglei by-pass road hi Lunglei miPui hian an nghakhlel khawp mai a, hei hi a rang 

thei ang bera min ngaihtuahsak turin a changtu Minister kha ka ngen duh a ni. 

 Pu Speaker, kawng bung pakhat zawk hi kan zawh belh ang a, Haulawng - 

Dawn-ah hian PMGSY road hi a awm a, intermediate lane-a upgrade tumna a awm 

em tih ka zawt tel a. Hemi kawng nena by-pass ve ve tho a nih vang khan khati 

zawng khan kan her ang e. Ka lawm e. 

SPEAKER      :       Pu Andrew H. Thangliana, member zahawm tak i lo sawm ang. 

Pu  ANDREW  H. THANGLIANA  :  Pu Speaker, ka lawm e. 

Durtlang-KawnPui via Lungdai kawng hi zauh emaw siam that tumna emaw a awm 

em tih hi ka zawhna pakhatna ni sela. Pahnihnaah Serkhan-Bagha road a bik takin 

Lungmuat khaw chhung kawng chungchangah contractor ABCI leh PWD leh Group 

YMA ten inremna siamin a khaw chhung kawngchhia Black topping chhe lutuk 

chhu khawk leh veka siam tha turin tun February khan inremna an siam a, hei hi tun 

thlengin hma lak a la ni lova, a rang lama hmalak tumna a awm em tih ka han zawt  

a ni. 

S P E A K E R : Dr. Z.R. Thiamsanga. 

 Hei zawhna hi 78, 83, 84, 85, 86, 87, 95 thlengin a awm a, chuvangin kan lak 

pawlh ang e. 

Dr. Z.R. THIAMSANGA :  Pu Speaker, ka lawm e. Dr.VanlaltanPuia, 

MLA zahawm tak zawhna hi a pawimawh hlein ka hria a. Tin, Lunglei mai ni lovin 

Lunglei phei hi chu kan khawPui pawimawh berte zinga pahnihna a ni a. Chhim lam 

tan phei chuan a pawimawh lehzual a. Chutiang bawk chuan district khawPui dangte 

pawh hi hetianga by-pass road a nih loh pawhin khatiang kha kan rilruah awm thei 

se thain ka hria a. 

 Tin, kan Aizawl khawPui te pawh kan Chief Minister zahawm tak hmalakna 

khawPui tawt lutuk traffic jam nasa lutuk tih rem nan PAHOSS te kan han ti a, 

chutiang tawt lutuk tihreh nan pawh hian heng Aizawl khawPuiahte pawh hian kan 

khawPui daifem hmun remchang apiangah hian by-pass road ang chiah ni lem lo 

pawh kawng hi a theihna ang ang ah hian sial tumna te hi a awm em tih Chief 

Minister zahawm tak ka zawt bawk a.  

 Tin, entirnan Khatla atangin Mission Vengthlang-ah, Tlangnuam-ah, 

Kulikawn-ah, Saikhamakawn-ah khatiang khan tlak lamah te pawh kawng sial tur 

tam tak a awm a, hengte hi ruahman tumna a awm em? A awm loh chuan hengte hi 

ngaihpawimawh ni se. 

 Tin, tunah Zoram Medical College-te pawh kan han ti a, double lane hi a 

pawimawh a ni. Kulikawn atangte in emaw, ITI emaw atang te pawh khuan double 

lane-te pawh hi ruahmanna a awm em? Ruahmanna a awm loh pawhin hengte hi 

ruahmanna hi awm se tih hi ka ngen nghal bawk a. 

 Tichuan, Aizawl khawPuite pawh kan hria a, a chep em em a, khatiang tihreh 

nan khan kawng hi a theih ang anga sial hi a pawimawhin ka hria. Chutiang bawk 

chuan nichina ka sawi tawh ang khan district khawPui Lunglei mai ni lo pawh 

Champhai te pawh khi a pawimawh tawh lutuk a, chutiang bawk chuan Siaha te, 

Kolasib te, Mamit te pawh khatiang khan kan district khawPuite pawh hi tun atanga 

Pu Speaker, kan ruahman loh chuan kan chep dawnin ka hria. Khang kha kan Chief 

Minister zahawm tak leh PWD Minister ni bawk hian ngaihtuahna a rawn neiin ka 

ring a, khangte kha ka zawt duh a ni. Ka lawm e. 

S P E A K E R :  Aw le, a chhan theih ang ang chhang turin Chief 

Minister zahawm tak i sawm ang. 

Pu  ZORAMTHANGA, CHIEF MINISTER   : Pu Speaker, Dr.VanlaltanPuia 

rawn zawh belhna pakhat Haulawng – Dawn PMGSY kha upgrade tumna a awm a, 

sanction hi central sorkar atanga nghah mek a ni a, intermediate lane-a laih zauh tum 

a ni. 

 Tin, tlema ka sawi belh duh hlek, a zawhna Pui ber Lunglei by-pass hi a 

Detailed Project Report hi tunhma lam khan peih fel tawh a ni a, a kawngtluan hi  

19.12 km vel a ni a. Estimated amount pawh a tir chuan 77 crore a ni a. Mahse, 

pawisa in a daih loh avangin 4.77 km atan estimate siam leh 9 crore chu 26.9.2018 

khan sanction hmuh a ni a. 

 Amaherawhchu, he sanction-ah hian compensation tur thuneitu lamin 

ruahmanna an lo telh loh avang leh mimal ram a paltlang tur a tam si a, chuvang 

chuan hna tan mai theih a ni ta lova. Ngun taka an ngaihtuah hnuin PukPui thlanga 

Mauhak peng atanga Lunglei by-pass hi pentir a nih chuan Tlawng leh PukPui inkar 

kawng chho zual lai a Pumpelh dawnin a lang lova. Chuvangin, Mauhak peng 

atanga Tlawng lam 5km vel, R. Zirchhunga teak huan chhak, Saza Bangla peng hlui 

bul atang hian pen tir ni zawk se la, kawng chho zual lai hi Pumpelh a ni thei dawn 

tih ngaihdan a awm avangin chumi survey beiin DPR siam hi thawh leh mek a ni a. 

Hna tan a nih theih hun tur hi sawi chian fak a harsat nachhan chu he kawng thar tur 

hi khawPui hnaih deuh veka kal tur a nih avangin mimal ram a paltlang tam hle 

dawn a. Survey leh DPR siam zawh a nih hnu hian kawngin a paltlang tur ram 

neitute zawnchhuah leh vek a ngai dawn a, hei hian hun a heh viau dawnin a lang. 

Land Acquisition Process atan hun ngai zat tur hriat chian a har avangin tlem chuan 

a tan theih tak tak hun hi sawi a har a. Tin, he kawng atana pawisa sanction hi hna 

tan theih a la nih loh avangin hman a la ni rih lova, dah a la ni. Kha kha Lunglei by-

pass kha a ni a. Lunglei by-pass kha tha tak law law in a kawng chho laite pawh 

Pumpelha tih kha an rilruah a awm deuh a. Pawisa chu a awm a, amaherawchu, a 

pawisa phei chu a bul tanna a ni mai a, a aia tam daih a tul ang tih kan hria a. 

Chutiang chuan Pu Speaker, hma lak a ni a.  

 Tin, Serkhan-Baga road kha chu sawi a tam a, a hnathawktute (company) 

hnathawh a tha lova, a bial mite pawh an thinrim a. Contractor-te nen 

inhriatthiamnate pawh an siam a, chu chu lo umzui zel pawh kan tum a. Contractor-

ten kawng tha lo deuh maia an siam hi a vanduaithlak a, a awm tawh loh hram kan 

duh a. A bial mipuite leh khata an thawhna khuate khan lo veng pahin kan vai tan a 

ngai a, YMA-te nen pawh hian i thawkho ang u tia sorkar lam nen inhriatthiamna an 

lo neih tawh ang khan Central YMA mai ni lovin a awmna veng YMA-te pawhin 

hna chhia an thawk tur an lo venPui kha a hlawk a. Chuvangin, Serkhan-Baga road 

hi sawi a hlawh bawk a, a pawimawh si a, keini pawhin chak lehzuala umzui a, en 

zel kan duh a ni. ( interruption : Pu Speaker, khaw chhung bik kawng an siam tawh 

kha an chhut khawh tir vek a, company-in kan rawn siam lehnghal ang an ti kha a ni 

a, khalai kha hma lak a la ni tlat lo mai a) 

 Pu Speaker, member zahawm takin a rawn sawi kha keini pawhin kan hria a, 

a rang thei ang berin hma laktir turin kan han umzui ang e. Dr. Thiamsanga, member 

zahawm takin a rawn sawi ang khan Aizawl tlaklam, Aizawl by-pass turte pawh hi 

kan en a, kan ti nasa a. Amaherawhchu, crore 100 tel ngai tak tak a nih avang hian 

uluk taka survey pawh neiha tih kan duh a. Aizawl khawPuia truck lian Pui Pui lo 

lut a, buhfai phurte leh thil rit Pui Pui phur te nena kan han in kal pel hi a buaithlak 

em mai a. Hemi Pumpelh tur hian Aizawl by-pass hi chu chhak lamah hi chuan 

World Bank Road kan tih mai hian min chhawk a, mahse thlanglamah hian a tul 

avangin hemi tur hian  kan theih tawpin hma kan la a, kawngte pawh ti zauvin hei hi 

tih tumin hma kan lak mek lai a ni e. 

S P E A K E R : Starred Question No. 77-na zawt turin member 

zahawm tak Pu Lalduhoma kan sawm e. 

Pu  LALDUHOMA : Pu Speaker, Finance Minister zahawm tak chhan atana 

ka zawhnate chu : 

(a)  Education loan dil duhte tana hriat tur pawimawhte enge ni? 

(b)  Kum 2018-19-ah engzatin nge dil? Mi eng zat hnenah nge pek a nih?  

S P E A K E R : Chhang turin Finance changtu, Chief Minister 

zahawm tak i lo sawm ang. 

Pu  ZORAMTHANGA, CHIEF MINISTER     :  Pu Speaker, member zahawm 

tak Pu Lalduhoma zawhna chhanna chu- 

a) 1.  India ramchhungah sorkar pawmPui College/University-a Diploma 

  Doctorate programmes (Ph.D) Course, IIM, IIT etc. hnuaia course 

  hrang  hrang zir nan te lak theih a ni. 

 2.  Foreign-a zirna heng MCA, MBA, MS etc. te zir nan leh job oriented 

  professional/technical courses zir nan lak theih a ni bawk. 

3.  Diltu chu Indian national a ni tur a ni, hei hian NRI-te a huam a ni. 

4.  Diltu hian sorkar pawmPui University/ Instituition-ah admission a hmu 

 hmasa phawt tur a ni. 

5.  Loan hi zirna atana tul – fee, examination, library, laboratory fee, lehkhabu 

 leina, hmanraw pawimawh leina, uniform leina atan te hian a lak theih a ni. 

6.  India ramchhunga zirna atan bill Medical Course-ah ` 30 lakhs thleng a lak 

 theih a, course dang atan chuan `10 lakhs thleng a lak theih a ni. India ram 

 pawn zirna atan ` 20 lakhs thleng a lak theih bawk a ni.  

b)  Kum 2018-19 chhunga Education Loan diltu zat chu Bank 11 atanga 

 information kan hmuh danin mi 6 an ni a, mi 4 hnenah pek an ni tih a ni e. 

S P E A K E R  : Zawhna neitu Pu Lalduhoma kan sawm e. 

Pu  LALDUHOMA : Pu Speaker, heng education loan-te leh loan dang hrim 

hrim hi kan rama bank-te hian a bik takin Commercial Bank-te hian an pe chhuak 

tha lo em em mai a. Kan CD ratio-te hi en ila, heng Apex Bank, Rural Bank-te hi 

chuan an titha zel deuh a. Commercial Bank ho hian an tithe lo em em mai a. 

Sikkim-ahte chuan an sorkar-in heng bank titha lo te hi dawr loh tur an ti a, list an 

siam hmak mai a ni. Heng  kher  lo  pawh  loan  chi  dang  sorkarin  chumi  Bank  

atangin  mi  chuti  zat  an  lo  pe   ang  tih  an  bihthliah  thinah  hian,  heng  

bithliahte  siam  hma  hian  department  hian   Bank  te  nen  insiam  remna  an  nei  

sa  nge  nei  sa  lovin  an  va  pe  tawp  mai  thin  tih  hi  kan  zawh nachhan  kher  

chu,  Bank  ho  khan  an  lo  honour  leh  si  lova.  District  Level  Committee kan 

han neih chang te pawh  hian,  Bank  hovin   loan  an  pek   hi  a  tlem  em  em  mai  

thin  a  ni.  Chuvang  chuan,  Bank  chauh  lo  pawh  central  government  institution  

awm  reng  reng  enkawltu  tur  bik  deparment  leh  Ministerte  kan neih  pawh  hi  a  

hun  ve  tawh  lawm  ni ?  Entu  bik  an  nei  lova,  an  zalen  deuh  hret  ni  te  hian  

an  lang  a  ni. 

 Tin,  khang  a  diltute  zinga   pahnihte  kha  enge  an  pek  loh  chhan  tih  ka  

zawt  bawk  e. 

S P E A K E R : Pu  Rokhaw  i  lo sawm  ang. 

Pu  K.T.ROKHAW : Pu Speaker, ka  lawm e.  Education  loan  hi  zirlaite  

tan an  zir  chhunzawm  zel  nan  a  pawimawh  em  em  mai  a.  State  Bank  hian  

education  loan  hi pek  harsa  a  ti  hlein  ka  hria  a.  Hmannni  khan  kan  nau  

pakhatin  a  zir  chhunzawmna  turin  Bank-ah  min  va kalPui  rawh  a  ti  a.  

Tichuan  Bank-ah  chuan  ka  va  kalPui  a,  a  form  pawh  pek  pawh  harsa  an  ti  

khawp  mai  a.  Chuvang  chuan  zirlaite  an  zir  leh  zelna  turah  Bank  hian  

harsatna  siam  sak  lova  duhsak  turin  sorkar  hian  a  sawiPui  thei  lawm  ni  tih   

ka  zawt  duh  a  ni. 

S P E A K E R : Chief  Minsiter  zahawm  tak  chhang  turin  i  lo  

sawm  ang. 

Pu  ZORAMTHANGA, CHIEF MINISTER  : Pu  Speaker,  ka  lawm  

e.  Member  zahawm  tak  Pu  Lalduhoma  sawi   kha  a  dik  khawp  mai  a,  tun  

tumah  hian  Bank  11  MUCO, Panjab National, UBI, Indian  Overseas, Federal  

Bank  of  Maharastra, Punjab & Sindh, Bank  of  India, Mizoram  Co-operative,  

MRB, Canara Bank,  hnuaiah  hian  information  kan  han  lak  kan  hmuh  te  a  ni  

a.   Heta  tang  hian  Canara  Bank  leh  MRB  atang  hian  mi  6-in  an  dil  a,  mi  2  

ten  an  hmuh  loh  chhan  hi  kan  hre  chiah  lova.  Bank  te  kan  la  zawt  chiang  

hman  lova,  a  chhante  chu  a  awm  ang  ngei  ang  a,  tunah  mai  chuan  kan  la  

chhang  thei  rih  lo  a  ni. 

 Tin,  department  nen  insiam  remna  kha  a  awm  lova,  loan  pe  tur  hian  

State  Level  Committee   hian  an  va  dilPui  a,  a  diltu  te  khan  an  va  dil  a. 

Tichuan  remchang  an  tih  ang  khan  Bank  hovin  an  lo  pe  mai  a.  A  remchang  

hrih  lova  an  hriat  chu  tun  tuma   mi  2  chu  kan  han  hmu  a  ni  a. 

 Heng  enkawltu  bik  central  atanga  Bank  te  leh  Insurance  te  leh  thil  

dangte  pawh  a  ni  ang  a,  finance  te  nena  connected  a  ni  a,  kan  zawhna  in  a  

ken  tel  tho  han  sawi  ka  duh  chu,  vawi  khat  Bangkok-ah  kan  thianpain  min  

phur  a,  Christian ve  tho  pakhat  nen  an  intai  palh  a, a  nasa  lutuk  lova,  an  

phone  a,  kan  nghak    ta  a.  Tichuan  rei  vak  lovah  Bike-in  Insurance  Company  

an  lo  tlan  a,  thla  an  la  a  engkim  an  ti  zung  zung  a,  rei  lutuk  lovah  khan, 

“kan  kal  leh  thei  e”   an  ti  a,  kan  chuanna  motor-ah  chuan  kan  kal  leh  ta  

mai  a.  “Engtinnge  in  tih”  ka  ti  a,  “a  repair  tur  a  awm  a,  keimahni  ve  ve  

kha  workshop-ah  kan  repair tir  ang’,  an  ti a.  ‘A  nih  leh  a  repair  man  tunge  

rawn  pe dawn’,  ka  ti  a. ‘Engkim  kan  tifel  tawh  alawm,  Insurance  Company  

khan  an  pe  mai  ang’,  an  ti  mai  a.  Khami  atanga  ka  zuk  hriat  chu  Mizoram 

nena  kan  khaikhin  khan  a  hla  lutuk  a,   an  tihdan   kha.  Keinin  a  nuai  telin  

Insurance-ah  kan  pe  a,  chuta tanga   kan  lak  chhuah  leh  hian  a  tul  tawpah  

pawh  hian  kan  la  chhuak  hleithei  lo  a  ni.  Chuvangin  hei  hi  chu  ka  mimal  

pawha  hma  lak  ka  tum  a  ni  a.  A  nih  leh  awlsam  deuhva  Insurance  hi,  dan  

ang  thlapa  kan  lak  chhuah  theihna tur,  tu  Insurance  Company  nge  awm  tih  

kan  zawt  ang  a.  Khami  ang  chiah  a  nih  loh  deuh  pawhin  tun  aia  awlsama  

lak  chhuah  theih  dan,  kan  identify  chuan  tihluihna  a  ngai  lo,  miPuiin  tah  

hian  a awlsam  an  tihah  chuan  kan  pe  mai  ang  a.  Tichuan  Insurance  Company  

dang  pawhin, ‘kei  pawh  kan  awl,  kan  awl  ang’,  an  ti  mai  ang.  Chutia  hmalak  

chu  a  ngai  a  ni  tih  kha  ka  rilruah  a  awm  a.  Chuvangin  Opposition  Group  

Leaderin  a rawn  zawh  ang  khan,  central  atanga  heng  CPSU  ang  chi  te,  Bank  

te,  Insurance  chi  hrang  hrang  hi  ngun  leh  zualin  kan  lo  en  ang.  Chuvangin  

an  vawk  lal  lena,  an  duh  duha  heng  loan  lak  chungchangah  pawh  hian  an  pe  

tlem  lutuk  a,  kan  lo  en  zui  ang  a,  an  theih  loh  chhante  kan  lo  zawt  ang  a.  

A  dil  leh  tur  an  awm  pawhin  heng  hi  a  ngai  a  ni  e,  a  hriatPuitu  nena  

harsatna  kha  kan  sut  ho  a  ngai  khawpin  ka  hria.  Chutiang  tur  chuan  hma  

pawh  kan  lo  la  ang  e. 

 Tin,  Pu  Rokhaw-a  han  sawi  pawh  kha,  loan  kan  lak  dawna  harsa  em  

em  vek  mai  thina  hi,  a  harsatna,  a  bika  kan  tawnte  kha  inhrtiattir  zel  ni  sela.  

Tichuan  Finance  Department-ah  pawh  ziakin  lo  hriattir  zel  se,  tichuan  khang  

kha  kan  lo  um  zel  dawn  nia.   

S P E A K E R :   Starred  Question  No.  78-na  zawt  turin  Pu  

L.Thangmawia  kan  sawm  e. 

Pu L.THANGMAWIA : Pu  Speaker,  ka  zawhna  changtu  kan  Chief  

Minister  zahawm  tak  chhan  atan  ka  zawhna: 

 Saitual  to  Saichal  road  hi  blacktop  tura  hma lak  a  ni  em ?  A  nih  

chuan  hmalak  dan  kimchang  min  hrilh  thei  em ? 

S P E A K E R      : Chhang turin PWD changtu Chief Minister i sawm ang. 

Pu ZORAMTHANGA, CHIEF MINISTER    :   Chhan a chakawm Pu Speaker, 

a chhan a chhan hmain B.D. Chakma te chuan ban an phar sa tawh ngawt mai a. 

 Saitual to Saichal road hi black top tura hma lak a ni e tih kha a chhanna a ni 

a. A nih chuan hmalak dan kimchang min hrilh thei em tih kha, kum 2017 – 2018 

leh 2018 – 2019-ah khan black top turin Ministry of Road Transport & Highways 

(MoRTH)-ah sanction tura estimate engkim thawn a ni a. Mahse, sanction tura 

engkim peihfel hnuah Secretary-in a kum leh atan sanction turin a ti ta hlauh mai a, 

2018 – 2019-ah  khan  Annual Plan ah dah lehin Additional  DPR-in intermediate 

lane-a estimate siam tha tura a tih avangin hun a duh rei ta deuh va. An duh anga 

siam that hnua an process leh a, chumi chhung chuan MP Election Model Code of 

Conduct-in a rawn khalh tak avangin sanction an ti thei ta lo a. Kumin atan hian 

MoRTH-ah Annual Plan 2019-2020 a khung turin Mizoram PWD-in proposal 

siamin thawn leh mek a ni a, tih ngei pawh kan tum a, approval  kan nghak mek a ni 

a, na taka nawr zui pawh kan tum a. Chutih rual chuan PMGSY I upgradation 

scheme-ah pawh telh tho a ni a.  Rural Development Ministry pawmPui turin DPR 

thehluh tawh a niin, nghah mek a ni. Pakhat a per thelh hlauh pawha pakhata awh 

hram tumin hei hi chu kan theih tawpin kan han bei a ni e. 

S P E A K E R : Zawhbelhna zawt turin Pu Lalduhoma i lo sawm ang. 

Pu  LALDUHOMA : Pu Speaker, kawng chhia hi opposition chauhin kan 

tuar lo a ruling nen kan tuar tlan a ni a. Kha leh chen kha kan lo tuar tawh a, tun 

sorkar tharah hian beiseina sang tak  mai kan nei a. Nichina kan ngaihthlak tak 

Serkhan – Bagha Road angte kha a lo thleng leh ta a, tun kan sorkar thar hian 

engtinnge a tih dawn tih hi kan ngaihven teh a nia! MiPui nen, helama thute nen 

hian kan thlir che u a ni. Chuvang chuan, hun lokal leh ah,  khang kawng laitu 

company leh sorkar ding laite hi in inhrethiam chho leh mai ang tih hi kan hlau zek 

zek a ni. Khulai kawng pawh khu an ti har lutuk, khauh deuhin tun atangin kan 

sorkar hi kal sela, theihtawpin kan tawiawm dawn a ni. An tih ngam miah tawh loh 

na turin Liability  Period  te  pawh a awm a, awmze nei miah loin kan kal thin a.  

Khatianga khauh deuh maia kal turin sorkar hi kan beisei a, kan beisei ang hian hma 

in la thei dawn em tih ka zawt a ni. 

S P E A K E R : Chief Minister-in a chhan laia lo phar kha a valid em 

aw tih ka ngaihtuah a, lo phar kha in tam si a. Pu Duha pawh kha a chhan zawh 

hmain a phar tawh a ni a. Pu C.LalmuanPuia kha a hmasa ber a nia, a dang a la awm 

a nia aw. 

Pu  C.LALMUANPUIA  :    Pu Speaker, ka lawm e. Black top sawi lai hian 

SIPMIU hmalaknain Vaivakawn to Chanmary West kawng laih chhiat a ni a, pipe 

lian Pui mai phum a ni a. Tunah khuan an hnawh leh tawh a, khu khu black top ran a 

ngai riau mai a. Two Wheeler phei chu accident an awm nual tawh a, khulai khu min 

tih ran sak thei ang em? Peak hour lai  phei chuan traffic an jam luih luih mai a, min 

black top sak nghal thei ang em tih ka zawt e. Ka lawm e. 

SPEAKER    :    A zawhna neituah kan kal rih ang. Pu L.Thangmawia  i sawm ang. 

Pu  L. THANGMAWIA :    Pu Speaker, ka lawm e. Saitual to Saichal road hi 

MNF sorkar tawp lam 2008 chho vel laia laih tlang kha a ni a. District hawn thar kha 

a tuar ve deuh nge ka lo ti zawk a, kum 10 chhung hmalakna hmuh tur a awm lo a. 

Mahse vawiina kan Chief Minister zahawm tak chhanna-ah khan kum 10 chhung 

khan hmalakna tlem chu a lo awm a, a lawmawm a. Khilai khi highway a nih dan 

pawh khi a chiang lo a, Tuivawl atang khian a ni a. Chuvangin a bial miPui khilai 

kawng chhawr tur te chuan eng way pawh ni se black top ni se tih hi min hrilh nasat 

ber a ni a. Highway a ni emaw, ni lo emaw lam aiin black top kha an duh ber a ni a. 

 Tin, ManiPur Road-ah hian a tlang bawk a,  chuvangin economic road 

pawimawh tur tak a ni a, tianga hmalakna kawng hnih hniha chang min siam sak kha 

a lawmawm a.Ka han zawh duh tak chu Pu Speaker, chutiang bawka kawng 

pawimawh tur ChiahPui to Daido hi concept paper an han zo a, crore 40.6 tur hian 

Department-ah file a kal mekin ka hria a. Hei hi Vawngkawt lamah i bial kaltlanga 

ManiPur luhna tur, ManiPur lam phei chu an rawn black top zo vek tawh a, hemi 

rawn pawh phei tur hi a ni bawk a. Chu chu kumin financial year chhung hian min 

tih sak ve hman   ang em tih chu ka zawhbelhna a ni e. Ka lawm e. 

S P E A K E R : Chhang turin Chief Minister i sawm ang. 

Pu  ZORAMTHANGA, CHIEF MINISTER : Pu Speaker, member 

zahawm tak Pu Duha han sawi kha a dik a. Huaisen taka an inremna te, an hna tur 

angte ti tha loa zuk khawih ngamna kha a pawimawh tak takin ka hria a, khatah 

khan huaisen ngam turin kan inngai a. Hmanah World Bank kawngah Gabiratha nen 

kan  insu tawh a. Gabiratha kha a buaiPui awm em em mai a, cancel sak kan duh a. 

Amaherawhchu cancel dawn te, action lak dawn te hian Court-a kal hi an ching a, 

kha khan a aia buaithlak-ah min hnuk lut a. Khami kha lo intlawhkhalh lawk fe loh 

chuan zuk ti mah ila keimahni hi buai a zawkah, hnathawk thei loin kan awm phah 

thin avangin Gabiratha kawng lakah pawh khan dan lam mite leh PWD lam miten 

uluk takin  a tlawh chhan, a indaikhalhna an lo siam sa a. Vawi khatah Gabiratha 

kawng laih kan cancel sak thut mai a, tichuan court-ah an kal a. Mahse kan 

inrinlawk avangin tikhan kan kal tlangPui thei ta a. Tichuan Lunglei lam World 

Bank kawng kha a kal chak ta a ni a. Khata tang kha chuan a dang pawhin an hlau ta 

a. Chutiang chuan theihtawpin tan kan lo la ang a. Tuna buaithlak ber chu Delhi lam 

atangin pawisa a crore tel tam an rawn sanction a. Mizoram contractor-in kan thawh 

theih loh tur khan a amount a rawn tam si a,vai contractor te a chhang thei chhun an 

ni si a, an han chhang a. Amaherawh chu duh angin an thawk tha hleithei lo a. 

Tichuan,  a dang pawh pawhsei sak ngai kan nei tam ta lutuk a, hei hi a latu ber 

PWD Minister nih tak ah chuan ka engto em em mai a.  



280 
 

 Chuvangin hei hi chu huaisen taka hma la ngam turin hetah hi chuan kan 

tang dawn e, tiin term hmasaah pawh kan tih kha. Engmah hlauhthawnna kan nei 

miah lo ve. Amaherawhchu khatia action laka, cancel sak dawn chuan court-a an 

kala, kan buai zawk lohna tura hma lo inchhawp lawk erawh chu a ngai, chu nen 

chuan theihtawpin huai taka kal kan tum e tih kha ka han sawi a. Chu chauh pawh 

chu ni lovin kan contractor te pawhin khawl te an neih thata, vai  contractor te ngai 

lova an qualify theih dan tur, an work done leh machine neihahte theihtawpin tan 

kan tum a. Chumi atan chuan engtinnge kan tih ang tih hi Contractor Association te 

nen pawh kan inbe laih laih reng a ni tih kha kan chhanna ni se.  

 Tin, member zahawm tak Pu MuanPuia’n Chanmari leh Vaivakawn inkara 

SIPMIU-in pipe an phum, a chhilh chu an han chhilh tawh a, mahse blacktop loh 

avangin a harsa khawp mai a. A chhuk lam zawng hian kan chan a chhe riau zel a, a 

chho lam kha chu a mam deuh a nia. Kha kha theihtawpa tan lak kan lo tum ang a. 

Hei hi tlemin department-in pawisa an rawn dah a, khata tanga han tih turah khan 

department leh department han indawrnaah te hian tlema muan deuhna hi a lo awm 

thin a.  

 Mahse Aizawl khawPui chhung kawng pawimawh leh lun lai ber a nih 

avangin hei hi chu a chak thei ang bera tih turin kan lo nawr ang a, hma kan lo la 

ang e. Member zahawm tak Pu Thangmawi’an a sawi ChiahPui to Daido kha chu 

kuminah hma lak tum a ni a. Tunah pawh file-ah kan kaltir a, theihtawpin khami 

kawng kaltlang theihna tur khan tihtakzetin hma kan la a, file-ah pawh kan sign a, 

kan um mek a ni e tih kha ka chhan theih a ni e.  

S P E A K E R       :  Pu MuanPuia kha Chief Minister chhan zawh hma 

hma khan a rawn phar a. Pu Duhoma nen khan, Pu Nihara i lo sawm ang. 

Pu NIHAR KANTI CHAKMA    :    Pu Speaker, ka lawm e. Ka zawhna 79-na 

Chief Minister zahawm tak, Finance changtu ni bawk chhan atan : 

 (a) Tlabung Sub-Treasury hnuaiah hlawh la an awm em ?  

 (b) An awm chuan mi eng zatin nge la ?  

Pu LALRINLIANA, SPEAKER    :    Chhang turin Chief Minister zahawm tak, a 

changtu ni bawk ka sawm e.  



281 
 

Pu  ZORAMTHANGA, CHIEF MINISTER : Pu Speaker, member zahawm 

tak Pu Nihar Kanti Chakma zawhna  

a)  Awm lo. Tlabung Sub-Treasury-a post awm te denchhen hian thawktu te lak 

 (recruit) a ni lo a. He Sub-Teasury-ah hian transfer an ni a, mahse Sub-

 Teasury function tura phalna hmuh a nih tak loh avangin thawktu te hi hmun 

 dangah transfer leh an ni. 

b)  Hlawh la an awm lo ve. 

Pu LALRINLIANA, SPEAKER    : Zawh belh duh kan awm em ? Kan  

awm loh chuan Starred Question no.80-naah kan kal ang a, zawt turin member 

zahawm tak Pu V.L.Zaithanzama i lo sawm ang.  

Pu  V.L.ZAITHANZAMA, MLA      : Pu Speaker, ka lawm e. Transport 

Department Minister zahawm tak chhan atana ka zawhna chu:  

 (a)  Mizoram sorkar-in khaw engzatah nge Bus a tirh/tlan tir mek ?   

 (b)  Champhai to Tahan MST service tir tumna a awm em ? A awm 

  chuan enge a thlen chin ?  

S P E A K E R      :   Chhang turin a changtu Minister zahawm tak  

Pu T.J.Lalnuntluanga ka sawm e.  

Pu T.J. LALNUNTLUANGA, MINISTER   : Pu Speaker, ka lawm e. 

Member zahawm tak Pu V.L.Zaithanzama zawhna chhanna chu : 

 (a)  Mizoram sorkar-in tunah hian khaw 12-ah bus a tlan tir mek. 

 (b)  Champhai-Tahan MST bus service tir tumna a awm a, hemi atan hian 

  Ministry of External Affairs pawh dawr tawh ni in anni hian 

  Myanmar nena bus intlantawn theihna turin hmalak an lo intiam tawh 

  a ni.  

S P E A K E R     : Dr.Vanlalthlana zawhna zawt turin i lo sawm ang. 

Dr. VANLALTHLANA       : Pu Speaker, ka lawm e. Ka zawhna chu Aizawl 

hman atan two wheeler taxi permit pek chhuah leh tum a ni em tih a ni a. A 

pahnihnaah chuan Taxi atana hman thin motor te hi inspection neih thin a ni em ? 

Hei hi kan sawi zau hlek duh a. Hman kumah LengPui-ah kan rawn tum a, kan rawn 

haw a, damlo hruaia kal kan ni a. Prepaid taxi kan la a, chutah chuan thlasik khaw 

vawh lai a ni a. Taxi kha a darthlalang a tihchhoh theih lohva, a chhuat carpet a awm 

lova, kawng kha a zuk hmuh theih a ni, taxi chuan pah khan, a kua te a awm a. Ka 

ngaihtuahnaah chuan hmun dang atangin foreigner te an lo kal ve a, a changin vaiho 

tam tak an rawn kal ve tawh a. Khatiang kha kan mikhualho lo dawnsawnna tur a 

nih kha chuan a pawi hlein ka hria a. Inspection te hi neih a tha lo maw? Kum 10-a 

upa talte hi chu tih a thain ka hria a, kha kha ka rawn zawh belh a ni e.    

S P E A K E R : Er. H. Lalzirliana. 

Er. H. LALZIRLIANA   : Pu Speaker, ka lawm e. Ka zawhna hi a hnunglamah a 

awm a, a thlen loh hmel riau mai a, ka zawh belhna chu hei hi ani. TuiPuibari ah 

hian MST service tun hnai khan tihtawp a ni a. Kha kha engvanga tih tawp nge ? 

Engtik ni chiah atangin nge tih tawp a nih ? Chhunzawm leh tumna a awm em ? 

Awm ta se engtik atangin nge ni ang tih kha ka zawh belhna a ni a. Tlem kan sawi 

belh zau lawk ang a, Pu Speaker, TuiPuibari hi khaw hlui tak a ni a. Tunhma atanga 

MST service awm tawh thin a ni a. An kawng khu Pioneer kawng kan tih mai thin 

kha a ni a. PWD kawng a ni lova, tunah hian a chhe deuh va, repairing te pawh tih 

mek a ni a. Tunhma phei chuan Mamit-ah khuan kawng a chhiat rei avangin 

TuiPuibari Bus Aizawl kal tur te pawh hian an chang thin a ni. Chutiang khawpa 

khaw hlui tawh leh bus service pawh hi rei tawh a ni a, chuvangin engtikahnge min 

service tir leh theih ang tih te tuna ka zawh belhna a ni e. Ka lawm e. 

S P E A K E R :  Zawhna neitu Pu V.L Zaithanzama i lo sawm ang. I tlai thei 

lutuk. Ngawi rawh aw, khawngaihtakin. Ta tang hian a chiang a, a chiang khawp 

mai. Tunah chuan Z.R Thiamsanga a hmasa zawk a, House rawn nawr tuma khatia 

in ti a nih chuan a dik lo ang, min ngam lo ang. Tan rawh le. 

Pu V.L ZAITHANZAMA :    Pu Speaker, ka lawm e. Ka zawhbelh nate 

chu: 1. Aizawl - Shillong hi MST bus tlan tir tumna a awm em? 

2.  Tripura & Zampui tlangdung leh Mizoram inkarah MST bus service tir 

 tumna a awm em? 

3.  Transport Department driver te hi a tlangPuiin kum 50 chunglam an ni deuh 

 fur tawh mai a, Tahan-ah te, tunah Guwahati ah te an service mek a. Hetiang 

 long run khalh tur hian anmahni pawh an khawngaihthlakin passenger tan 

 pawh a him lo in ka lo hria a. Hengho thlaktu tur hi driver thar lak tumna  a 

 awm em? A tul phei chuan Recruitment Rules te pawh siam tha a, kum 50 

 chung lam khalh lo tura kan MST bus te hi siamrem theih a ni em tih kha kan 

 zawt tel a ni e. 

S P E A K E R  :   A chhan theih ang ang, a in kar kik deuh hlek na in 

chhang turin Minister zahawm tak i lo sawm ang.  

Pu T.J. LALNUNTLUANGA, MINISTER :   Pu Speaker, kan member 

zahawm tak Dr.Vanlalthlana zawhna chhanna chu: 

1. Sawiho na a la awm lo. 

2. Heng document leh fitness te hi chu inspect thin a ni a. Amaherawhchu khatiang 

anga darthlalang leh chi hrang hrang han check na leh inspect na kha chu a awm lo 

rih a ni. Tichuan Er. H.Lalzirliana member zahawm takin a rawn zawhna kha 

Starred Question No.93 ah khan a awm tho a. Khalai ami khan kan chhang mai ang 

a. Rajivnagar / TuiPuibari kawng thenkhat lai MST bus tlan nan a him tawk loh 

avang leh MST bus indaihlohna a nasat avangin tihtawp rih a ni. Ni 2.4.2019 atangin 

tihtawp a ni.  Rajivnagar/TuiPuibari kawng dinhmun enfiah leh a ni ang a, bus 

dinhmun azirin bus service leh tura beisei a ni. Bus service leh hun tur hi sawi theih 

a ni rih lo tih kha kan chhiar tlang law law a ni. 

 Tichuan member zahawm tak zawhna neituin a rawn zawhna Aizawl to 

Shillong bus service tir tumna a awm em tih kha kan bus dinhmun te en in bus thar 

tha zawk leh chuan nuam zawk helaiah hian service tir kan tum a ni. TriPura leh 

ChurachanPur service tir tumna a awm em tih zawhna awma kha Zofate kan 

inPumkhat a, Zofate kan inkalpawh theihna turin Tahan te nen khan heng bus 

service tir hi kan tum a ni. Tin, driver te hi khangtiang hmun hla tak tak te kal tur 

khan tuna driver te an upa a, a then an lo senior tawh tih chungchangah khan kan 

Chief Minister zahawm tak hian kan ram hmasawnna turin thil tam tak a ngaihtuah 

a. Chung zinga pawimawh tak mai chu heng driver chungchangah pawh hian driver 

fit zawk leh thuawih zawk, discipline tha zawkte neih theihna turin outsource dante 

ngaihtuah ila a ti a. Chumi ah chuan a dante duanga, enchhin mek, en mek a ni a, 

chumi atan chuan kan inPuahchah mek a. Tin, khangtiang tlan tur kha chuan sorkar-

in driver tha tawk a buatsaih turah ngai ila a tha awm e. 

S P E A K E R     :   Starred Question 81-na zawt turin member zahawm tak 

Dr.Vanlalthlana ka sawm e. 

Dr. VANLALATHLANA    :  Pu Speaker, ka lawm e. LAD changtu Minister 

zahawm takin a chhan atan: DLAO office, Ramhlun North ami ground floor hi ram 

inpek a nih dawna khawtlang nena an inremna anga hman a ni em? 

S P E A K E R  :   Chhang turin a changtu Minister zahawm tak Pu 

K.Lalrinliana kan sawm e. 

Pu K. LALRINLIANA  :  Pu Speaker, ka lawm e. Member zahawm tak 

Dr. Vanlalthlana zawhna chhanna chu:  DLAO office hi ram inpek niin khawtlang 

nena a hranpaa inremsiamna a awm hriat a ni lo. 

S P E A K E R  :  Zawhbelhna zawt turin zawhna neitu Dr.Vanlalthlana i 

lo sawm ang. 

Dr. VANLALTHLANA  :  Pu Speaker, ka zawhnaah khan inremna te ka 

han ti a, zawhna zawt tura min  rawn lenchilhtute ka han a. Chutah chuan inremna a 

awm a ni, an ti a. Zawhna pek kha a hun tawh si a, pe tur kha ka ni tawh a, ka han ti 

a ni a. A hnuah kan en chiang a, a lo awm lo a ni tih te kan hre chiang leh a, 

Department lam pawhin an zawng deuh viau tih ka hria a, tah khan thupha ka chawi 

duh a. Joint inspection neih a ni a. 1997 September-ah, khatah khan vantlang 

hruaitute an awm a, a floor hnuai ber hi vantlang tan tih ni se tih kha a awm a, bus 

stand atan tih a ni bawk a. Tin, a blue print ang te pawh hi vawiinah te pawh a copy 

chu ka rawn keng a. Chutah chuan  a first floor hi bus stand atana hman ni se tih kha 

a ni a. Tunah hian zanah department motor kha dah mai tura tih a ni a. Saw lai 

hmunah sawn Sumo stand a awm thin a, an nawr chhuak tawh a, an rawn let leh a, 

nakinah LAD office hi a thar sak tum te a niin kan hria a. Directorate hmunah 

DLAO office hi kal mai tura ngaih a ni a, sawlai a hmun hnuai saw a hmaa design a 

awm angin a hnuai saw parking atan, khawtlang tan emaw, sumo stand atan te hian 

khawtlangin kan thatPui si a, Sumo stand awm te pawh saw, sawmi saw tih a ni thei 

ang em?  

 Tin, zawhna dang ka nei leh duh a, kumin February 26 khan kan Minister 

zahawm takin All Mizoram Village Council Association Conference-ah khan 

Excluded Area Development Fund, V/C te chan tur nuai 4,540 kha a awm dawn a ni 

tih te a sawi a, mi 2000 chuangin kut an ben hnan a. An lawm hle a, sorkar nih 

hnuah chhuak mai tur anga sawi te a ni a. He fund hi sorkar hian a dawng reng em ? 

A dawng a nih chuan engvanga la pe chhuak lo nge a nih tih leh khawi account-ah 

nge dah a nih tih ka zawhbelh e.  

S P E A K E R  : Zawtbelh tur an la awm em ? Awm loh chuan chhang 

turin Minister zahawm tak kan sawm e.  

Pu K.LALRINLIANA, MINISTER : Pu Speaker, ka lawm e. DLAO 

Office building ground floor Ramhlun ami saw a hma chuan thingtlang khua/Zo 

khaw bus service te, nichina zawttu zahawm takin a sawi ang khan hman thin a ni a. 

Zan lamah Sanitation truck te, khatianga park nana hman thin kha a ni a. 

Amaherawhchu, thingtlang khaw lama bus service te hi Maxi Cab service ten an lan 

tak avangin Sumo service ho din nana hman a lo ni ta zawk a. Chutiang chuan a tul 

dan anga hman zui a ni a. Tunah hian motor-a bawlhhlawh khawn chungchang hi 

LAD kut a ni ta lo a, UD&PA kut a nih tak bawk avang hian helaia bawlhhlawh 

khawn motor kan dah thin pawh hi, bawlhhlawh kan khawn tak loh bawk avangin 

department lamin a tul ang angin tunah hian kan hmang tangkai ta ni a. Helai hi 

parking atana hman theih a ni ang em tih kha chu itawm tak a ni a, thil tha tak pawh 

niin a lang a. Hei hi kan hotute rawn in kan lo en zui ang e tih kha ka chhan theihna 

ni se.  

 Tin, ni 26 February, 2019-a All Village Council Conference-ah, ‘Excluded 

Area Fund min rawn pek hi kar hnih hnu maiah pek a ni ang’ tiin Puan a ni a, a dik 

chiah mai a. Khatih hunlai khan Treasury-ah kha pawisa kha a awm a. Chu chu a 

hunlai kha March financial year in anang a an peih hman ta lova. Chuvang chuan 

kan tum hunah pek theih a ni ta lova, K. Deposit-ah an dah ta a, release turin 

Finance-ah kan thlen a, nimin khan an rawn release ta a, kan sem thuai ang. 

Pu  LALDUHOMA  : Pu Speaker, lawk in. Excluded Area Fund tih 

chu ka hriat vawikhatna a ni a. Article 275 hnuaiah te hi chuan tribal thilah a awm 

thin a. Eng fund nge maw a nih le, min han hrilhfiah chiang se, khawi atanga lo kal 

nge a nih reng reng?  

Pu K.LALRINLIANA, MINISTER  : Pu Speaker, zawhna hmasa kha 

kan chhang zo lawk ang a. Excluded Area fund a hun taka kan sem theih loh chhan 

kha K. Deposit-ah financial year a nih avang khan dah a ni ta a, kan nawr reng a. 

Nimin mai khan pawisa hi department-ah min release a, rei lo teah sem theih turin 

kan buatsaih ang. Tin, Village Council-ah direct a pawisa lut tur a ni a, V/C account-

ah. Chumi tur pawh chu thliar fel vek a ni tawh a ni.  

 Tin, member zahawm tak Pu Lalduhoma zawhbelhna Excluded Area Fund 

awmna chhan hi 14th Finance Commission-ah khan V/C te kan inrelbawlna kawngah 

Panchayati Raj relbawlna anga kan kalPui tawk loh avangin 14th Finance 

Commission-ah V/C te inrelbawlna tur pawisa min pe thei lo a. Chumi avang chuan 

14th Finance Commission recommendation-ah chuan hei hi pek theih ni lo mahse a 

hranpa-in central-ah an dil thei ang tih a awm a. Chumi hmang chuan sorkarin a zuk 

nawr leh a, chuta tang chuan he Excluded Area Fund hi pek kan ni ta a. Tin, hemi 

pek a nih dawn hian ….(Interruption - Pu Lalduhoma : Finance Commission-in a 

recommend na te kha chu ka chhiar ve tho a. Mahse Excluded Area kha India 

independent hnuah a awm tawh si lo a. Finance Commission khan Excluded Area 

Fund tih khan a lo dah em ni ? A hming hi khawi atang kan neih nge ? Ka bangbo 

em a kan zawt ve a nih chu) A fund min peknaah hian Excluded Area Fund tih a ni 

tlat mai a. Excluded Area grant min peknaah pawh ziah lan a ni. Tin, Constitution 

Non Part IX leh IX A te tan a rawn pe a, chu chu Excluded Area/Panchayati neite 

tiin kan lam mai a ni. Panchayati Raj anga kal loh vang a ni. Chu chu Pu Speaker, ka 

chhan theih dan a ni. 

S P E A K E R  : Starred Question No. 82-naah kan kal ang a, zawt 

turin member zahawm tak Pu Lalchhuanthanga kan sawm e. 

Pu LALCHHUANTHANGA : Pu Speaker, ka lawm e. Ka zawhna 

Transport Department Minister chhan turin  :  

 Sairang Rel Station-ah hian heng a hnuaia Department te hian check-gate 

siam turin hmalakna an nei tawh em ?  

 i) Excise & Narcotics ii) Taxation  iii) Customs iv) ILP (Home)   

S P E A K E R     : Chhang turin Minister zahawm tak i lo sawm ang. 

Pu  T.J. LALNUNTLUANGA, MINISTER : Pu Speaker, Rel Station 

hi a la awm chiah lo naa member zahawm tak Pu Lalchhuanthanga zawhna chhanna 

chu :  

 Excise & Narcotics Department hian ram a zawng mek a, tunah hian check-

gate siamna tur ram a la hmu lo.  

Taxation    :      Tun dinhmunah chuan check-gate siam turin hmalakna a nei rih lo.  

Customs    :   Tun dinhmunah chuan check-gate siam turin hmalakna a nei rih lo.  

ILP (Home) :   Tun dinhmunah chuan check-gate siam turin hmalakna a nei rih lo 

tih kha ka chhanna a ni e.  

S P E A K E R : Zawhbelhna zawt turin Dr. K. Pachhunga kan sawm e.  

Dr. K. PACHHUNGA  : Pu Speaker, ka lawm e. Excise & Narcotics 

bikah han kal ta ila. Heng kan check-gate awmah te hian ruihhlo, a bikin drugs, No. 

4 te hian kan State a kaltlang nasa thin a hriat a ni a. Kan location-in a zir lova, 

Bangladesh & Myanmar-in min karcheh a, smuggling hrang hrangin min nuai reng 

a. Mizo thalaite min tichhe tawhin, min ti chhe mek a, min la tichhe zel dawn a. 

Heivang hian, check gate hrang hrang leh check-na hrang hranga hman atan, uuifing 

(sniffing dog) training pek a, sorkar leh mimalin hman an va tul em! 

S P E A K E R :  Pu Lalchhuanthanga, zawhna neitu i lo sawm ang. 

Pu LALCHHUANTHANGA : Pu Speaker, ka lawm e. Ni e, Rel 

station chiah hi a la awm lo naa, amaherawhchu lo thleng ta mai ta se, heng 

department hrang hrangte hian buai lutuk loa khatiang ang hmunte kha an lo neih 

kha a thain ka’n hria a. Chuvangin hma an la thei ang em tih ka zawt belh a ni e. 

S P E A K E R : Ka sawi duh chu, a chhan hma in. Tunhma kha chuan 

department ni lo zawhna a luh khan, department an vawm a, chu chuan a lo chhang 

mai thin a. Amaherawhchu, Presiding Officer meeting hnuhnung ber khan chutiang 

chuan a rawn ti ta lo a. Tunah pawh hian heng ang Excise tih te, Taxation, Custom 

leh ILP (Home) te hi Transport hnuai an ni lo a. Amaherawhchu, dan ang thlapin 

anni khan chumi te department-ah chuan an va thawn ta a. Anni in an rawn thawn let 

leh ta a, Minister hian a zah che u avangin a chhang ta a. Tuna zawhbelhna kha chu 

a chhan theih loh pawhin a department chan a nih loh avangin kan hrethiam dawn 

nia. Chhang turin Minister zahawm tak i lo sawm ang. 

Pu  LALCHHUANTHANGA : Pu Speaker, helai hi keimahin ka 

zawhna ka zawh hian Transport Department hi chhang turin ka ti hran lo in ka hria 

a. Office lam atanga an lo correct em ni aw ka ti. 

S P E A K E R : Department-ah khan i zawt tho ni in a lang a, 

Transport-ah khan; tin, i zawhna hi a darh nuaih mai a. Kan hriat angin department 

hrang hrang a ni a, chuvangin Minister-in memberte zah takin a rawn chhang ta tho 

tho a ni, a awmzia-ah chuan. Le, chhang turin i lo sawm ang, a theih chin chin. 

Pu  T.J. LALNUNTLUANGA :  Pu Speaker, member zahawm tak takte, 

Dr. K. Pachhunga leh zawhna neitu Pu Lalchhuanthangate zawhna kha chhanna 

thuhmuna chhan theih mai awmin ka hria a. Khang an zawhna te kha a department 

neitute hmalakna turah ngai ila a tha awm e. Kha kha ka chhan theihna a ni e. 

S P E A K E R   :  Starred Question 83-na zawt turin member zahawm 

tak Pu H. Biakzaua i sawm ang. 

Pu  H. BIAKZAUA : Pu Speaker, ka lawm e. Ka zawhna chu hon’ble 

Minister Public Works Department chhan atan: 

 BualPui (NG) PWD SDO Office function mumal lo hi tha taka function-tir 

tumna a awm em tih a ni a. Pu Speaker, hun a tawp tep a, tum khata a chhan theih 

nan ka han sawifiah lawk ang a, i remti em? Supplement-ah ka ti mai dawn em ni? 

(SPEAKER  : I la ding si a, thu rawh kan ti lo mai ang aw)  

 Chuti a nih chuan Pu Speaker, ka lawm e. Hun a tawp kha i ti leh mai 

dawnin ka ring a, chuvangin a tawp tep bawk si a. BualPui (NG) PWD SDO Office 

hi an hawnna a rei tawh viau a, mahse, tun thleng hian a function dan a mumal lo hle 

mai a. Saiha PWD EE Office-ah, room pakhatah BualPui SDO Office kha signboard 

intar in a awm daih mai a. BualPui hmunah hian SDO hian office hi a run tak tak lo 

niin a lang a. JE-te, thawktu dangte pawh an awm mumal lo a, dawr tur an awm ngai 

lo tiin report ka dawng a. Chuvangin SDO PWD hmun kan hawnga kan nei rau rau a 

nih chuan helaiah hian a nihna tur ang taka function tir a tul hle a. Chu chu Pu 

Speaker, kan Chief Minister zahawm tak hian tha takin min function sak thei ang em 

tih ka zawhna a ni e. Ka lawm e. 

S P E A K E R : Chhang turin a changtu Minister zahawm tak Pu 

Zoramthanga i lo sawm ang. 

Pu  ZORAMTHANGA, CHIEF MINISTER : Pu Speaker, a chhanna 

CHU BualPui (NG) PWD SDO hian Division-ah (SPEAKER  :  Hun a tawp a, 

chhan zawh tir law law ang aw. Le, chhang zo rawh le) SDO (TC) hna a kawp a, EE 

thachhang dawltu ber a ni. Tuipang SDO hi damlohna avangin hna a zawm atangin 

office a la kai lova, a charge latu Road SDO lah a hriselna a hniam em avangin 

office a kal hleithei lo bawk a. Siaha atanga function rih hi tun dinhmunah chuan a 

tulin, Division pawh kan efficient zawkna turah ngaiin temporary arrangement hi 

siam a ni. SDO siamrem a nih hunah BualPui (NG) ah SDO office hi function a ni 

leh ang tih a ni a.  

 Tin, tlema han sawifiah belhna-ah chuan, a kep tel tam avang hian hetah 

Tuipang lam ami te leh hmun dang ami a kep tel tam avang khan Siaha Headquarter 

ber atangin EE Office atang khan an thawh tir ta ringawt a, hei hi a dik pawh a dik 

chiah lo a. Engpawh ni se, kan sawi tawh ang khan kan hnathawktute hi an indaihlo 

em em mai a, a hniam lam hi an indaihlo zual a. Chuvangin, a department pawhin 

recruitment lak belh kan tul tiin an rawn sawi nasa a. JE lam a ni emaw, AE, SDO 

lam a ni emaw, chung chu tunah hian lak belh kan ngai a, lak belh pawh kan tum 

mek a. Heng hi kan lak belh a, tlema kan ziaawm theih deuh a, BualPui (NG) SDO 

pawh hi mumala function tir kan tum ang a. 

 Tin, kan hriat ang khan, a kawpate hi a then SDO cancer vei, a then hrisel lo 

an lo ni bawk a, office an kal hleithei si lo a. Khang kha Siaha atanga han tih a tul 

rih avang a ni a. Hei hi nakinah recruitment-te tlema kan lak a, staff kan indaih deuh 

ah mumala function-tir tum a ni e. 

S P E A K E R :  Tunah chuan zawhna leh chhanna hun a lo zo ta a. 

Business dangah kan kal ang a, Presentation of Paper kan la ang a. Member zahawm 

tak Dr. K. Pachhunga, Chairman, Committee on Estimates in “The First Report of 

Action taken by the Government on the recommendation contained in the Eighth 

Report of Committee on Estimates of the Seventh Legislative Assembly of Mizoram 

relating to State Investment Programme Management Implementation Unit 

(SIPMIU) under Urban Development & Poverty Alleviation Department” tih chu 

House-ah lay turin ka sawm e. 

Dr. K. PACHHUNGA : Pu Speaker, ka lawm e. I phalna leh he House 

zahawm tak remtihnain First Report of Action Taken  by the Government on the 

recommendation contained in the Eight Report of  Committee on Estimates of the 

Seventh Legislative Assembly of Mizoram relating to State Investment Programme 

Management implementation  Unit (SIPMIU) under Urban Development & Poverty 

Alleviation Department hi ka present e. 

S P E A K E R :   A copy kha han sem ula.  A copy kan chan kim chuan  

Pahnihnaah kan kal ang a, Member zahawm tak Pu L. Thangmawia, Chairman, 

Committee on Paper Laid on the Table kan sawm ang a, First Report of  Committee 

on Papers Laid  on the Table 2019 – 2020 chu House-ah rawn present se. 

Pu L. THANGMAWIA :  Pu Speaker, i phalna leh he House zahawm tak 

remtihnain he report, Sorkar department 7 House-a Acts passed tawh, a kaihhnawih 

rules la siam lo te chungchang Committee-in a hmuh dan leh bawhzui se a duh dan 

tarlanna, First Report of Committee On Paper Laid on the Table 2019-2020 hi ka 

rawn present e. 

S P E A K E R     :  A Copy kha  han sem ula. Kan Committee hian hna hi an 

thawk rim em em a, member te leh official te hian tangkai takin hna an thawk thin a 

ni. Kan chankim chuan a dawt lehah kan kal ang a. 

  Tunah chuan Budget kan sawiho tawh ang a, demand-wise in kan kal tawh 

ang a. Vawiinah department Minister pahnih te atangin kan la dawn a. Financial 

Business-ah kan kal tan ang a, Minister zahawm tak pahnih te Pu Dr. 

R.Lalthangliana leh Pu K. Lalrinliana te Demand kan sawiho ang a, pass nghal kan 

tum dawn bawk a ni. Tunah Minister zahawm tak Dr. R. Lalthangliana Demand 

House dawhkan-ah submit turin kan sawm ang a, chungte chu : - 

Demand 

Nos. 

Department Purpose 

No. 21 Higher & Technical Education ` 2,57,67,97,000.00 

No. 24 Health & Family Welfare ` 5,66,47,07,000.00 

No. 40 Commerce & Industries ` 82,56,85,000.00 

TOTAL `̀̀̀ 9,06,71,89,000.00 

Dr. R. LALTHANGLIANA, MINISTER     :  Pu Speaker, Governor of 

Mizoram leh i remtihnain ka Department enkawl Demand No. 21, 24 leh 40-te 

House-ah hian ka rawn thehlut e. 

Demand 

Nos. 

Department Purpose 

No. 21 Higher & Technical Education ` 2,57,67,97,000.00 

No. 24 Health & Family Welfare ` 5,66,47,07,000.00 

No. 40 Commerce & Industries ` 82,56,85,000.00 

TOTAL `̀̀̀ 9,06,71,89,000.00 

Ka lawm e. 

S P E A K E R : Tunah Minister zahawm tak Pu K. Lalrinliana’n a Demand-te:   

Demand 

Nos. 

Department Purpose 

No. 17 Food Civil Supplies & Consumer Affairs ` 2,86,30, 16,000.00 

No. 19 Local Administration ` 41,48, 18.000.00 

No. 35 Fisheries ` 10,40,01,000.00 

TOTAL `̀̀̀ 3,38,18,35,000.00 

House ah rawn submit ve se, i lo sawm ang. 

Pu K. LALRINLIANA, MINISTER :  Pu Speaker, ka lawm e. Pu 

Speaker, Governor of Mizoram recommendation leh i phalnain 

Demand 

Nos. 

Department Purpose 

No. 17 Food Civil Supplies & Consumer Affairs ` 2,86,30, 16,000.00 

No. 19 Local Administration `  41,48, 18.000.00 

No. 35 Fisheries ` 10,40,01,000.00 

TOTAL `̀̀̀ 3,38,18,35,000.00 

House-ah ka rawn submit e. 

S P E A K E R : Kan  Minister  zahawm  tak  pahnih ten  demand  an  

rawn  phawrh  ta  a,  a  pahnih  khan  la kawp mai i la tha  kan  ti  em,  kan  ti  maw?  

A  nih  minute  eng  zat  nge  kan  inpek  ang  le?  Sawiho  kan  tan  ang  a,  minutes  

10  ni  se  a  tha  leh  mai  em ?   Minutes  10  a  awm  a,  minutes  15  a  awm  bawk  

a  (PU  LALDUHOMA  :  Kan  tih dan  tlangPui  deuh  a  ni  a,  han  ti  leh  ta  ila,  

amaherawhchu  member  zahawm tak  ten  sawi  tur  an  ngah  deuh  chuan  ham  

strick  lutuk  lo  la)  A  nih  aw,  a  nih  minute  10-ah  i  ti  ang  aw.  Le,  sawihona  

tan  hmain  nichina  kan  member  zahawm  tak  Pu  Chhuanthanga’n  Transport  

Department  a  zawhna  kha  ka  rawn sawi  tawh  ang  khan  Transport  Department-

ah  ngei  chuan  a  lo  zawt  e,  a  chiang  khawp  mai  hei.  Le,  sawihona  kan  tan  

ang  a,  demand  pahnih  sawihonaah  tunge  sawi  hmasa  ber  ang  le.  Pu  K.T. 

Rokhaw i lo sawm ang. 

Pu  K.T.ROKHAW : Pu  Speaker  ka  lawm  e.  Demand  no.  17-na  Food,  

Civil  Supplies  &  Consumers  Affairs  hi  ka  han  sawi  phawt  ang  a.  A  demand  

ka  sawi  hmain  kan  Minister  zahawm  tak  hi  lawmthu    hrilh  hmasak ka  duh  

tlat  mai  a.  KTP  InkhawmPui,  Tuipang-ah  tun  kumah  khan  kan  nei  a.  Chutah  

chuan  mikhual  an  thleng  tam  khawp  mai  a,  buhfai  kan  harsa  si  a,  a  hnenah  

kan  thlen  a.  A  pawimawh  anga   min  Puia,  opposition  leh  ruling  thliar  hrang  

lova  khatianga  min  Puihna  kha  ka  lawm  tak  zet  a  ni  tih  ka  han  sawi  duh  a. 

 Pu  Speaker,  ka  bialah  khian  Chakhang  kudam  khi  buhfai  dahna  tlak  a  

ni  tawh  lova,  nikum  atang  khan  kudam  khi  fur  laia  buhfai  dahna  tlak  a  nih  

loh  avangin  MTP  Hall-ah  kan  dah  mai  thin  a.  Term  hmasa  sorkar  pawh  khan  

kudam  khi  concrete-a min  sak  sak  an  tum  a,  mahse  an  ti  hman  ta  lova.  

Chuvang  chuan,  kan  Minister  zahawm  tak  hian  khawngaiha  Chakhang  kudam  

buhfai  dahna  khi  a  rang  lama  min  sak  sak  turin  a  hmasain  ka   ngen  a  ni. 

 Tin,  ka  bial  khawthlang  lam  Phura  hi  khawPui  ber  a  ni  a,  hetah  hian  

kan  kudam  khu  a  chhe  tawh  viau  a,  khumi  pawh  khu  sak  that  tura  hma  min  

lo  lak  sak  turin  ka  ngen  a.  Nikuma  budget  aiin  tun  term-ah  hian  Supplies  

Department  budget  hi  nuai  3,719  laiin  a  tam  a.  Chuvangin,  kan  beiseina  a  

sang  hle  a  ni  tih  a  hmasain  ka  sawi  duh  a. 

   Demand  no. 21  Higher  &  Technical  Education  hi  ka  sawi  leh  duh  a.  

Kan  Minister  zahawm  tak  hi  Siaha  Govt.  College  a  din  tirh  atanga  hre  

chiangtu  a  ni  a,  kan  harsatna  sorkar-a  kan  thlen  thin  chu  Science  leh  

Commerce  stream  hi  Siaha  College-ah  hian  a  awm  lova.  Hemi  hi  min  dah  

sak  turin  vawi  tam  sorkar-ah  kan  thlen  tawh  a,  tun  thleng  hian  dah  a  ni  

lova.  Chumi  avang  chuan  Science  leh  Commerce  Department  hi  khawngaiha  

min  dah  sak  turin  ka  ngen  duh  a.  Tin,  College-ah  Department  hrang  hrang  

khi  Lecturer  kan  indaihlo  em  em  a,  kan  indaih  loh  zia  chu  amah  hi  a  

hrechiangtu  a  ni  a. Chuvangin  min  dah  sak  turin  ka  ngen  bawk  a  ni. 

 Demand  no. 24-na  Health  &  Family  Welfare  Department  hi  han  sawi  

leh  ka  duh  a.  Siaha  Hospital  Building  khi  sak zawh  thawkhat  a  ni  tawh  a,  

mahse  a  building  hi  hawn  a  la  ni  rih  lova,  a  building  hi  hawng  thuai  tura  

hma  min  laksak  turin  ka  ngen  duh  a.  Tin,  damlo  enna  khawl  chi  hrang  

hrang,  a  pawimawh  zawng  zawng  hi  min  pe  turin  ka  ngen  bawk  a  ni.  A  

chhan  chu  Pu  Speaker,  Siaha  Hospital  hi  a  district  mipuite  chauhin  kan  

chhawr  lova,  international  border-a  awm  a  ni  a.  Burma  lama  kan  unaute,  

khilamah  chuan  hospital  tha  an  neih  loh  avangin  Siaha  Hospital  hi  an  rawn  

pan  vek  a  ni.  Chuvang  chuan  Siaha  Hospital  hi  district  dang  hospital te  aiin  

a  lun  zawk  daih  a  ni.  He  hospital-ah  hian  damlote  enna  khawl  chi  hrang  

hrang  a  kim  thei  ang  bera  min pe  turin  ka  ngen  bakah  Specialist  Doctor  te  

pawh  a pawimawh  anga  min pe  turin  ka  ngen  a  ni. 

 Tin,  Pu  Speaker,  Siaha  Nursing  School  building  hi  tun  thlengin  sak  

zawh  a  la  ni  lova  Pu  Speaker,  Health  Minister  i  nih  lai  atanga  sak  tawh  kha  

tun  thleng  hian  sak  zawh  a  la  ni  lova,  hei  hi  sa  zo  thuai  tura  hma  min  lak  

sak  turin  ka  ngen  a. Tin, Girl’s Hostel hi kan nei lova, min sak sak turin ka ngen 

bawk a ni. Tin, Pu Speaker, Siaha District chhungah hian PHC, Primary Health 

Centre hi 4 a awm a – Tuipang, Phura, Chhuarlung, Chakhang, hemi 4-ah hian 

Doctor-te pawh min dah sak vek tawh a, kan lawm khawp a. Mahse, facilities kan 

nei chhe em em mai a, a facilities-te hi khawngaiha min dah sak vek turin ka ngen a 

ni.  

 Pu Speaker, ka han sawi duh deuh bik chu Mizoram-in Medical College kan 

han din ve a. Tunah hian MCI, Medical Council of India-in min enthla mek a. MCI-

in min pawm/recognize tak tak hmaa a hming thlak kan lo hmanhmawh em em hi a 

zia lo ka ti a, a pawi ka ti tak zet a ni. Pu Speaker, kan sorkar hmasa Congress sorkar 

khan Medical College a din khan a hming hi uluk takin a ngaihtuah a, a kaihhnawih 

thil hrang hrang ngaihtuah chungin MIMER, Mizoram Institute of Medical 

Education and Research tih hming hi a lo phuah ta a ni. A hming hian awmzia thuk 

tak a nei a, hma thlir thui tak neiin hun lo la kal zel tura research institute tur leh post 

graduate zir theihna a la nih hun turte thlir chungin a hming hi a lo phuah a ni a. 

Chuvangin, MIMER hming hi kan Medical College neihchhun, future kal zel tur 

atan chuan a tha thlawt a ni. Tuna kan Cabinet meeting-in  Zoram Medical College 

tia a thlak hi zawng, a hming thlak a awlsam angin a hming hi a ril lo em a ni. Hun 

lo la kal zel turah kan thalaiten post graduate zirna tur te, research beihna tur 

institute atan te an lo duh zel dawn a. Chumi hunah chuan Zoram Medical College 

tih ringawt hi chu a hming kan kham khawp dawn lo a, a hming hi phuah belh a la 

ngai zel dawn a ni. Zoram Medical College tia kan Cabinet meeting-in hming a 

phuah hi kei chuan mak ka lo ti khawp a, a chhan chu kan ram hi Zoram tih a ni lo a, 

Mizoram tih a ni a. Tin, kan sorkar pawh hi Government of Zoram a ni lo a, 

Government of Mizoram tih a ni. Chuvangin, a hming hi kan sorkar hian thlak a duh 

a nih chuan Mizoram Medical College tih mai awm tak, Zoram Medical College an 

han ti kher kher phei hi chu a dik tak chuan mi thenkhatte hmuh dan leh sawi danah 

chuan (kan Chief Minister zahawm tak hian ngaih loh lamah min lo ngai lo sela) kan 

Chief Minister zahawm tak hming nena a inzul avang leh an helh ber Congress 

sorkar kutchhuak a nih avanga vawiinah hian MIMER hi Zoram Medical College-a 

a hming hi thlak a ni tih hi mite hmuh dan a ni tlat a ni Pu Speaker. 

 Chuvangin, MIMER hminga Medical Council of India-ina registration te leh 

a din phalna/letter of permission te MIMER hminga Put a ni a. Chuvang chuan 

sorkar tan pawh MIMER hminga tih engkimah a awlsamin ka hria a. Tin, Medical 

Council of India-in a hmuna an en hnuah recognition/tihnun nan first renewal leh 

second renewal pawh MIMER hming vek a ni. Second renewal phei chu hmanni 

lawka rawn chhuak a ni. Sorkar tan pawh MIMER tih hi engkimah, MCI nena 

indawrnaah pawh a awlsam bik dawn a ni. Tin, Medical Council of India hnena 

lehkha kan thehluh reng reng hi MIMER hming vek a nih bakah seal, letter head, 

employee leh student-te identity card-te thlak vek a ngai dawn a, a hming thlak a nih 

chuan. Tul loa a thawktute leh student-te an buai phah hi a tul lovin ka hria a. 

Medical student-ten MIMER hming hi thlak lo tura kan sorkar an ngennate hi ngai 

pawimawh a, khawngaiha MIMER hming hi thlak lovin hmang zui zel ta ila, kan 

sorkar tan pawh hun lo la kal tura Medical College future atan pawh a tha berin ka 

hria a ni. Pu Speaker, hun tha min pek avangin ka lawm e. 

S P E A K E R     : Tunge sawi leh ang le? Dr. Z.R. Thiamsanga i lo 

sawm  ang. 

Dr. Z.R. THIAMSANGA  : Pu Speaker, ka lawm e. Vawiinah 

demand Health Department demand te kan sawi chho dawn a ni a, a lawmawm hle 

a. Vawiin hi lawmawm ka tih em emna chhan chu doctor la hmu ngai miah lo khua 

PHC-ten an han nei ta a. Hmanni lawkah kan sorkar chak tak hian doctor 30 chuang 

a han la chho a. Tun hmaa doctor la hmu ngai reng reng lo khuaten an han hmu a, a 

lawmawm hlein ka hria a. 

 Tin, Supply Department-ah lah ni se, kum eng emaw zat miretheiten kan 

dawn tawh loh, kan lo nghahhlelh em em thin kha tunah chuan chini sem turin a 

phur tur motor te pawh kan han vai liam a, a roPui a ni.  He sorkar thar chungah hian 

lawmthu sawi mawlh mawlh tur a awmin ka hria. 

  Pu Speaker, i veilam amite pawh sawn a dik chiah chuan an lawmin ka hria, 

kan House boruak pawh hi kan nui dar dar mai a, tunhma a ang tawh lo a ni. House-

ah kan han lut chho thar vete pawh hi a nuam dawn hlein ka hria a. Tichuan kha 

Health Department-a MIMER chungchangte kan sawi a, a hmingah hi chuan i buai 

lovang u tih ka sawi duh a ni. A chhan chu India rama Medical College tha ber ber 

kan tih CMC Vellore te khu Christian Medical College, Vellore a ni. Research tih 

emaw, Institute tih emaw a awm lo. Amaherawhchu, India rama College tha an tih 

ah te pawh 3-na aia hniam ngai lo a ni a. Research an ti a, engkim an ti vek a ni. Tin, 

College-ah te pawh Pachhunga College kan ti a, institute a ni lova, college a ni lova, 

research engkim an ti. Duh chuan state hian a state hming an ti a, duh chuan state 

capital hming pawh an phuah mai. Zoram Medical College kan han tihte hi a lam a 

nuam a, a Zo a ni.  Mizo zawng zawng, Aizawl pawh ni mai lo, Zohnahthlak zawng 

zawng huam thei khawpa Zoram Medical College kan ti te hi theih ni se a phuahtu 

hi award te pawh pek ni se kei chuan ka duh hial a ni, Pu Speaker! Zoram tih hi tha 

ka ti a, ka hming pawh hi Zoram a ni a, Z.R. tih hi Zoram tihna a nia. Zoram 

Thiamsanga han tih te pawh hi a Mizo viauin ka hria.   

 MIMER tih hi thingtlang mi phei chuan an ti thiam lo MAIMAR te an ti a, 

Zoram han tih kha MLA zahawm tak Pu K.T. Rokhaw pawh khan a dik tak chuan a 

duh zawkin ka ring. An hre chiang tak tak ang a, a va lo tha em ve aw, a tih ngei kha 

ka ring a ni. Amaherawhchu, chutih rual chuan Medical College-te kan han nei a, 

sorkar hmasain hma a lo lak tawh kha he sorkar hi chuan sorkar hmasa hmalak hi a 

tha chu chhunzawm a tum hi sorkar rintlak a ni tih hi a chiang khawpin ka hria a,  a 

lawmawm ka ti. Kan Chief Minister pawhin hei chu sorkar hmasa tih tawh a ni a, 

chuvang chuan hei chu hma la lo mai ang u, kan ram a rethei si a tih mai te pawh 

awm tak a ni. 

 Amaherawhchu, rethei chung chungin kan ram tana tha tur Medical College 

chhunzawm an tum hi a ropui ka ti a. Chuti chung chuan hmanniah MCI te pawhin 

inspection an rawn nei a. Letter of Permission nei chauh kan la ni a, kum 5 an rawn 

enthla dawn, kum tin an rawn ti dawn. Mahse Health Minister leh official ten chak 

takin hma an la a, tunah pawh hian deficiency kha 20 vel chauh kan nei tawh a ni. 

Tunah hian chak taka hma lak tum  a ni a. Engpawh ni se he kan College-ah hian 

hma lakna tur tam tak a awm a. Auditorium te pawh kan la mamawh a, kan la nei 

lova, chumi atan chuan 25 crore te pawh a la ngai ang. Sport Complex te pawh kan 

la mamawh a.  Zoram Medical College atan hian, Hostel te pawh saw tunah sawn mi 

140 capacity tihna tur sak mek a ni a. Amaherawhchu, Hostel te pawh saw kum 5 a 

nih chhoh chuan mi 650 vel awm theihna tur sak te a la ngai dawn a. Pain Cabin kan 

tih te pawh saw kan la nei lova, sak a la ngai dawn a. Dress House kan tih te, 

external, expert te leh examiner te leh MCI te lo kal huna an riahna turte pawh tunah 

sawn kan la nei lo a ni. 

 Chutiang chuan quarter te pawh 300 vel hi kan la mamawh dawn. Tunah 

hian staff hi 1000 vel kan awm a, kan mamawh tur chu 2000 vel  a la ni dawn a ni, 

mamawh tur kan la ngah, kan Chief Minister te, kan Health Minister te pawh hian an 

hria. Chuti chung chung chuan central atanga funding a theih ang ang nena tang 

kawp turin he Zoram Medical College atan hian an duh a ni, a lawmawm khawpin 

ka hria. Hmabak erawh chu kan la ngah khawp mai a. Tih tur  hmabak kan la ngah 

hle a ni tih kan hriat tlan a tha a. Kan vaia ta tur a ni saw Medical College pawh saw, 

chu chu kan hriat a ngai khawpin ka hria.  

 Tin, kan Chief Minister hian Health Care hi a ngai pawimawh in ka hria, 

budget-ah pawh khan kan han en a, priority a pe tih kan hria. Mirethei ten a thlawna 

damlo an enkawl theihna turin Mizoram Health Care Scheme te pawh tha zawka ti 

turin tunah hian kan duang mek a. MNF sorkar hmasain Mizoram Health Care 

Scheme a lo duan tawh, khatatanga pawisa, Asian Development  Bank atanga 

pawisa an lo Puk, a Pung pawh cheng vaibelchhe 150 kha corPus kan nei a. Chumi 

bak cheng vaibelchhe 50 an han dah leh a, chumi bak cheng vaibelchhe 20 tunah 

hian pawimawha hman turin an ruahman te hi he sorkar hian miretheite a hmangaih 

a ni. Mirethei damlote inenkawl ngai si, enkawlna tur kha ruahmanna fel fai tak an 

nei chho te hi a lawmawm khawpin ka hria a, lawmthu sawi a ngai hlein ka hria. 

 Tin,  Health chungchangah pawh department-ah mamawh tam tak kan nei a. 

Tunah hian IPHS (Indian Public Health Standard) norm ang phei chuan kan la pha lo 

khawp mai. Kan sawi fo tawh doctor te pawh PHC-ah an awm vek tur a ni, tunah 

tlem tlem awm lohna chu kan la nei, chu chu kan la rawt chho zel dawn. Chumi 

lakna tura Staff Nurse indaihlo lutuk te, staff dang Health Department-a indaihlo 

lutuk lakna tura cheng vaibelchhe 50 an dah mai te hi. He Mizoram hi India ram mai 

ni lovin khawvel ramah pawh Health Care System tha ber turin kan sorkar chak tak 

hian a ruahman niin ka hria a, a lawmawm khawpin ka hria. Vawiinah hian sawi tur 

tam tak a awm a, sawi tur ka ngah si a.  Mahse Pu Speaker, hun a tlem si a. Health 

Department-ah hian hma lakna tur tam tak a awm, Sub.Centre level-ah te, PHC 

level-ah te, kan thingtlang khuaah te pawh Sub-Centre tam tak sak tur a awm, 

building tha lo tam tak a awm, staff pawh tam tak lak tur a awm. Amaherawhchu, 

tunah hian sorkar hian District Hospital tin te upgrade tura ruahmanna a rawn siam 

te hi a ropui a ni.  Nakinah chuan District Hospital tinah ICU te kan nei ang a, 

Trauma Center tam tak tun ah sak mek a ni.   Chungah chuan dialysis te kan ti dawn 

a, mirethei tam tak Aizawl rawn kal ngai tawh lovin kan sorkar hian ruahmanna a 

siam mek a ni.  Kan sorkarin Health Department a hna lak a tum dan hi a ropui ka ti 

a, vawiinah hian lawmthu sawi ngaiin ka hria.  Ka lawm e.  

Pu B.D. CHAKMA   :     Pu Speaker, ka lawm e.  Zawhna hunah ka zawt hman 

lova, demand sawihonaah ka sawi mai ang ka ti rilru a. Engpawh ni se demand 

zawng zawng kha chu ka sawi lo mai ang a, Minister zahawm tak Dr. 

R.Lalthangliana chan demand 2 ka sawi ang a. Higher and Education Department 

chungchangah a ni a, wages pawh hi a tlahniam zel a ni a. Nikum R.E-ah pawh 11.5 

lakhs a nih laiin tunah hian 86.20 chauh a ni a. Medical treatment-ah hian tunah hian 

damlo chungchangah a nih ka ring a, hei pawh hi nasa takin a tlahniam a ni,  308.4 

lakhs atangin tunah B.E. 195.90 chauh a ni a. Chu chu Minister hian min en sak thei 

se.  Tin, office expenditure chungchangah pawh office hrang hrang ka en kual a, 

office expenditure pawh hi a tlahniam nasa a ni. Higher & Technical Department-ah 

chauh lo pawh department dang ah pawh office expenditure hi a tlahniam em em a 

ni.  Office expenditure tur a awm loh chuan department hian a tuar nasa lutuk thin a. 

 Tin, Publication lamah pawh, kum hmasa lamah pawh a daih lova, kuminah 

pawh Higher & Technical lamah pawh Publication lam hi an ngai pawimawh lo em 

ni Pu Speaker? Publication magazine lamte eng eng emaw video lamte chu an ngai 

pawimawh thin a. Kan zirlai emaw, zirtirtu emaw leh budding talent-te Publication 

anga an tihchhuah loh chuan nakin zelah quality of education hi a tlahniam zel ang 

tih ka hlau a. Supply and material ah pawh nasa takin a tlahniam a, R.E. 18-19 ah 

558.8 lakh a nih laiin 155.77 lakh chauh a ni a. Engpawh ni se, thaa ka hriat chu 

salary chungchang a ni a, hei hi chu a Pung nasa hle a, 2,358.06 lakhs atangin 

4,584.00 lakhs niin, hei hi chu tha ka ti. Nichin ami kha chu non-salary a ni a. Tin, 

major works-ah pawh nikumah 1660 lakhs a nih laiin kuminah hian major works 

atan ‘NIL’tih kha eng nge a chhan? Chu zawng chu budget chungchanga ka sawi 

theih ni mai se. 

 Tin, teaching staff chungchangah, ka bial bikah Kamalanagar Govt. College-

ah hian teaching staff, students leh faculty hian an tuar nasa a, subject-wise teaching 

faculty hi duh aiin a tlem a. Tun tumah pawh Champhai atangin Doctor, Professor 

History kha an sawn a, lawmawm ka ti a. Chumi rualin mi pakhat chu compensatory 

atan an sawn leh a, History-ah pakhat chauh an nei ta tho a, hei hi min lo ngaihtuah 

sak thei se. Tin, pawimawh leh chu, College hmun chungchang hi. Hmun tharah an 

insawn tawh si a, town area atanga km 2 vela hla, Chawngte leh Saizawh inkarah a 

ni a, kea kal pawh hahthlak tak a ni, zirtirtu leh students tan pawh. Term hmasa khan 

bus ka pe a, MLA LAD fund atangin ka lei sak a. Mahse tun thlengin maintenance 

atan, POL leina atan pawisa pawh an nei lova, zirlaite mahni sum sengin an kal thin 

a, an khawngaihthlak em em a ni. Hei chu non salary atangin POL leh driver hi 

pakhat chu dahsak se la, hman atangin driver pakhat chu awm tawhin ka hria. Full 

time driver pakhat bus khalh tu tur chu kan mamawh a ni.   

 Health chungchangah thil tha pawh hi a awm a. Health Minister leh Finance 

Minister-in Health Care chungchang hi doctor ka nih angin ‘very much concern’ a ni 

a. Health Care Scheme hi ka ngai pawimawh a ni.  Kumin budget hi Health Care-ah 

pawh fund in dah hi lawmawm ka ti khawp mai. Mirethei zawk ten Hospital-ah 

treatment an lak theihna turin Gold Card hi Health Care Scheme hnuaiah hman theih 

se ka duh ngawt mai. Tun thlengin account section-a kal pawhin hemi card hi a 

hman theih em ka ti a, hman theih rih lo an ti ringawt a.  Chuvangin Budget Session 

zawhah hetiangin mirethei ten an hman theih nan hma lak vat ni se tha ka ti khawp 

mai.  

 Ka bialah ka’n sawi kai teh ang, Chawngte-ah pawh doctor hi 3 an awm a, 

mahse nurse hi an indaihlo nasa a, 3/4 chauh an awm a ni tunah hian.  Committee 

pakhat hnuaiah fund a awm a, chumi fund atang chuan temporary-in an chhawr ta 

ania.  Doctor leh Nurse lak belh turah pawh hian pawisa hi dah belh tawh in ka hria 

a.  Nurse thar lak theih veleh Chawngte-ah pahnih tal chu min lo dah sak thei se ka 

duh a ni. Boropansury Hospital chungchangah MNF sorkar tharah hian tlem ngen 

duh ka neih chu Pu Speaker, CADC-a CEM ka nih a state-a Health Minister i nih 

laiin TFC grants min pe a, a lawmawm khawp mai. Term hmasa-ah pawh MLA fund 

atangin quarters te pawh hi ka repair tir ringawt a ni. 

 Mahse, tunah CADC-ah tlak veleh doctor awm lovin nurse ringawt a awm a 

ni a, doctor thar hi dah theih dan awm se. (SPEAKER : Ngawi rawh aw, khalai kha 

nangmahni Council kuta awm a nih kha, state thu a ni lo tlatin ka hria.) Pu Speaker, 

ka han sawi leh ang a, PPP mode-in an kal a ni a, mahse, sum involve hi a nasa lutuk 

a.  Chuvangin PPP mode-in kal miah lovin state lam atangin la thei se, state hnuaiah 

hian awm thei se tih kha ka ngen duh a ni Pu Speaker. Kan Health Minister zahawm 

tak hriat atan ka sawi duh a, ka ngai pawimawh hle a ni. Nurse leh IV Grade-te chu 

an awm a, mahse doctor hi an awm lo a. Tin, District Council fund pawh hi kan 

indaih loh lutuk laiin, State lam atangin Borapansury Hospital hi chu enkawl ni thei 

se ka duh zawk a ni.  

  Tin, Lawngpuighat pawh hi sorkar hmasaah khan grant chu kan hmu 

tawh a, building pawh tlem chu kan sa zo tawh bawk a.  Running tur ringawt a nia, 

quarter pakhat pawh kan sak belh tawh a, chuvangin Lawngpuighat Hospital pawh 

hi min hawn sak thei se, ka bial chhungah Hospital 3 a awm theih chuan health 

lamah chuan hma kan sawn zel ang tih ka sawi duh a ni. Chu chu Pu Speaker, 

Health chungchangah chuan ka sawi theih tawk ni se. 

 Food, Civil Supply chungchangah hian zau takin ka sawi lo mai ang a, 

(SPEAKER : Minute khat i la nei aw, sawi leh rawh le) thil pawimawh tak ka 

sawisel pakhat chu hmanah retailer ten Thega valley lamah hian retailer 12-in 

carrying bill an thehlut tawh a, District  Food & Civil Supply Office, Lunglei 

hnuaiah an thehlut a.  Hei hi rei tak chhung carrying bill hi an la lo a, thenkhat chu 

kum 1 vel a awm a, thenkhat chu 1½ vel a awm a. Carrying bill hi la miah lovin an 

awm tawp a ni.  Engmah chhanna pawh a awm lo sorkar lam atangin, hei hi min en 

sak thei se. Original copy pawh bialtu MLA ka nihna angin min rawn thawn a, Pu 

Speaker.  Carrying bill lak theih loh hi chu a pawi khawp mai. Carrying bill hi a hun 

takah an lak theih loh chuan retailer te hian an tuar ve thin a ni. 

 Tin, POL chungchangah pawh Food, Civil Supply leh Consumer Affairs 

hnuaiah a awm avangin kan petrol pump Mizorama awm te hi monitoring kan 

mamawh a ni.  Tun lai pawh an pawlh nasa lutukin ka hria, Scorpio pawh hi diesel-

ah hian kerosine hi an pawlh em ni aw ka ti a. Hmanah Agent-a ka kalin diesel tanky 

ka down tir a, kerosine a lo tam hle mai a, chuvangin a quality hi control ni thei se.  

Petrol pump zawng zawng Mizoram sorkar hnuai ami emaw, private petrol pump a 

ni emaw a quality hi monitoring theih se tha ka ti a. 

 Tin, godown chungchangah pawh Barapansuri hi a area cover hi zau tak mai 

a ni a, tunah rangva ringawtin an sa a, godown thar min sak sak thei se. Tin, Parva 

lamah pawh kum tin complaint hi ka dawng thin a, godown pakhat hi extend theih se 

Pu Speaker, kan mamawh khawp mai. A bik takin ruah sur lai hian an tuar nasa 

lutuk thin a, lawng leh motor pawhin a kal theih thin lova, Damdep godown atangin 

headload-in an la ringawt a ni a, chuvangin hei hi ka ngai pawimawh hle a, Parva-ah 

hian Supply godown pakhat tal min sak sak thei se. 

 Pu Speaker, Local Administration chungchangah pawh tlem ka sawi duh a, ( 

SPEAKER : I pel thui tawh viau a nia aw)Pu Speaker, minute khat lek. Capital 

Grant chungchangah hian a tam si a, 4,544 lakhs a nih laiin kuminah hian NIL a ni a.  

Major Works pawh hi 5,770 lakhs a nih laiin kuminah pawh NIL a ni leh a, eng 

vang nge ni ang? Non Salary-ah hian tlemin a Pung deuh a, 1,356.51 lakhs atangin 

kuminah hian 1,810.28 lakhs a ni a.  Chuvangin LAD hnuaiah VC ho-te tan material 

hi an mamawh thin a; plastic chair emaw bucket emaw, an mamawh thin a. 

Chuvangin LAD Department atangin hetiang thil hi supply reng thei se tha ka ti a. 

Kum hmasa lamah pawh khan LAD atangin an rawn supply thin kha a ni a, chu chu 

ka sawi theih tawk ni se. Pu Speaker, ka lawm e. 

SPEAKER  : Ani hi Group Leader a tling pha si lova, party pakhat ai a awh 

ve a, kan han duhsak deuh a nih kha.  Tunge sawi leh ang? Sawi rawh u le, hun a 

uiawm a nia innghah chhung kha. Pu H.Biakzauva, member zahawm tak i lo sawm 

ang. 

Pu  H.BIAKZAUA  :    Pu Speaker, ka lawm e.  Vawiinah Health Department te, 

Supply Department te, Fishery Department lam te, LAD lamte demand sawi theihna 

hun kan nei hi a lawmawm hlein ka hria a. Kumina Demand For Grant kan en chuan 

nikum lam a tluk lohna zauh zauh a awm a. Mahse, a tlangpuiin thawktu indaihlohna 

lampang te, 7th Pay avanga hlawh lam tihtam a ngaih avangte leh thawktu 

indaihlohna phuhruk tumna avanga sum dah a tam deuh niin a lang a, a lawmawm 

hlein ka hria a ni. 

 Health Department-ah hian doctor indaihlohna a tam em emin a lang a, tunah 

hian ka bialah phei chuan PHC-ah doctor awm lohna, an siamrem rih lohna te pawh 

Lungpher khuaah a awm nghe nghe a.  Tin, Health Worker an indaihlo em em bawk 

a, a tlangpuiin Health Worker hi male leh female awm tura tihna hmunah pawh male 

zawk emaw, female zawk emaw chauh te an awm a, an indaihlo lutuk a.  Tin, nurse 

indaihlohna a nasa em em bawk a, IV Grade indaihlohna a tam em em bawkin ka 

hria a. Heng hi hna han lak dawn hian DP&AR lam atang te, Finance lam atang te’n 

a remchanglo tih hi a ni deuh zel mai a. 

   Chuvang chuan Health Department-a kan phuisui theihna tur leh hma kan 

sawn theihna tur chuan heng hna indaihlohna, hnaruak kan hnawh khah phawt hi 

kan hmasawnna tur niin ka hria. District Hospital, Lawngtlai-ah sawn nurse an 

indaihlo hle mai a tunah hian. Tin, chu bakah khawl an nei chhe em em mai a, CT 

Scan leh Dialysis khawl an mamawh tak zet a, District Hospital-te kan upgrade 

dawn tih kha sawi a ni bawk a, hei hi kan Health Minister pawh hian min hriatsak a 

tul hle in ka hria. A chhan chu Lawngtlai District Hospital saw a tlantu an thahnem 

riau a, khawthlang lam zawng zawng deuh thaw khuan an pan a, a lun em em mai a. 

Chuvang chuan indaihlohna leh thil mamawh a sang em em bik thin nitein ka hria. 

 Tin, X-ray technician, Radiologist kan tih ang chite pawh hi an awm mumal 

lova, pakhat chiah tunah hian a awm a, a harsa ang reng khawp mai. Chutiang chu 

sawlai damdawi in dinhmun pawh saw a ni a. Tin, building lamah hian Health 

Department-ah kan tlakbalna a tam hlein ka hria a, BualPui NG PHC building hi 

kum 1981 kum vela sak kha a ni tawh a, kum 38 vel a kal mek a, a chhe em em a. 

Tin, hemi hmunah hian Laboratory Technician-te pawh an awm lova. Tin, chu 

bakah a damdawi in hrim hrim hi Assam type ni si kum 40 dawn hnaih a nih tawh 

avangin damdawi in chhe ber a ni thei mai em aw tih turin a awm tawh a. Sangau 

PHC-te leh Health Sub Centre te pawh hi kan bial chhung ka hriat chian em avangin 

kan tlachhe hle niin ka hria a, helai chungchangah hian kan Health Minister zahawm 

tak pawh tan min lak sak a tul hlein ka hria. Sum hi hemi demand for grant-a kan 

sum dah dan ang diak diaka sawi kha chuan a rei viau dawn a. A tlangPui thuin kan 

hnathawh dan leh kan achievement a zirin kan budget that leh that loh hi a hril chho 

zel a ni tih kan House Leader zahawm takin a sawi ang khan heng kan budget a sum 

awmte hi kan hman thiam a tul hle dawn a ni. 

 Tin, Higher & Technical Education chungchangah hian indaihlohna a nasa 

em em bawkin ka hria. Lawngtlai College-ah sawn History Department ah tunah 

hian pakhat chauh Lecturer a awm a, pakhat MLA inthlan dawn khan a bang a, 

pakhat Govt. Aizawl College-ah an transfer bawk a, pakhat tunah hian PhD. a zir 

mek bawk a. Tunah hian pakhat chiah a awm a, pakhat tan chuan department pakhat 

enkawl a har hle dawn niin ka hria a, chutiang chuan indaihlohna leh kan phuisui 

tawk lohna sawi tur tam tak a awm a, ka han tarlang leh lawk duh a. 

 Tin, Commerce & Industries-ah hian ka han sawi duh chu Pu Deputy 

Speaker, question ah pawh khan ka siam a, Saisihchhuah awmna hi kan hre lo mai 

thei a, kan hriatthiam zawng chuan PhawngPui tlang hnuai deuhah khuan a awm a, 

Saisihchhuah khu border trade tur atan buatsaih chhoh mek a ni a. Khutah khuan kan 

House Leader, kan Chief Minister zahawm tak pawh hian Saisihchhuah chu a ral 

atangin Pang khaw thlang atangin 2014 kum khan a zu thlir nghe nghe a, Tiau leh 

TuiPui infinna, fur lai chuan a tui infin pawh nasa takin a sang a, a ennawm khawp 

mai an tihna hmun kha a ni a. Tin, zawlnei kan tih Pu Saikhuma’n “ Helai hmunah 

hian thisen nghawng thlengin a la luang ang,” a tihna hmun kha a ni a. Myanmar 

lamin kalkawng zau tha takin an rawn lai thleng vek tawh a, keini India lam atang 

hian Pang khaw thleng kalkawng laih a ni tawh a. Pang khua atangin 15 km vela hla 

tur a ni a, chutah chuan kawng laih a la awm ta lo a ni. Sanction leh approval 

engkim sum awm sa diam a ni tawh a, tun thlengin kalkawng laih a ni lo va. Hei hi 

Myanmar sorkar-in a lai tlang vek tawh a, blacktop chauh an mamawh tawh a. 

Chutiang a nih avang chuan he lai hmun hi Commerce & Industries lam atang pawh 

hian hma an lak lai leh Zokhawthar aia lian zawk mah thei tura beisei a ni a. 

Chuvang chuan helam pawh hi kan in concentrate a tul hle dawnin ka hria a ni. 

Chutichuan, he lai hmun hi kan Speaker te, kan MLA zahawm tak Pu 

C.Ngunlianchunga te pawhin a hmunah an zuk tlawh a. Tin, Pang khuaah hian Pu 

Chawngkhupa tawngtaina Bethel tlang te pawh a awm a. Kan Health Minister 

zahawm tak hian a hmun pawh a zuk tlawh tawh a, tawngtaina te pawh a zu nei tawh 

niin ka hria a, helai hmun hi Border Trade-a kan kalna tur pawimawh tak a nih theih 

dawn avangin Commerce & Industries atang hian tanlak a ngai hlein ka hre bawk  

a ni. 

 Pu Deputy Speaker, Food, Civil Supplies & Consumer Affair lamah hian 

lawmthu sawi a tul hlein ka hria. Supply Minister zahawm tak hian hma a la chak 

hlein ka hria a, tunah chuan buhfai, gas, petrol leh diesel te a awm lo tih thawm a reh 

ta khawp mai a, kan hnianghnar sawt hlein ka hria a. Chuvang chuan kan Supply 

Minister hnenah pawh hian lawmthu ka sawi duh a. He sorkar chak tak hian miPui 

tan ei leh bar kawngah hma a la nasa hle niin ka hria. 

 Tin, thawktu indaihlohna bawk kha Pu Deputy Speaker, han sawi leh ta ila. 

Inspector chin hnuailam hi thawktu an indaihlo hlein ka hria a, a bik takin 

Storekeeper te, Scaleman te, Porter te an indaihlo em em mai a. Example pakhat, an 

indaihlohna em em han la ta ila, Sangau-ah chuan Storekeeper pakhat a awm a, 

Inspector a kawp a, Lungtian Storekeeper a kawp leh a, Storekeeper pahnih a kawp 

a, Inspector a ni bawk a, mi pakhat kha chutiang dinhmun 3 ah chuan a ding mek a 

ni. Chu chuan a indaihlohna a tichiang hlein ka hria. Dah tura kan han rawt pawhin 

Storekeeper dah tur an vang em em thin mai a, scaleman an awm lo bawk a. 

Godown thenkhatah chuan scaleman awm lovin buhfai an va phur thleng a, 

khawchhung ami tute emaw kha pawisa hlawhin, ‘lo ti lawk mai rawh u’, an ti a, an 

unload tir a, a buk pawh an buk tir a. Buhfai phurtu Porter an awm lova, tute emaw 

kha an pawt chawp a, an phurhtir a. Chutiang chuan department indaihlo takin Food, 

Civil Supply & Consumer Affair hi an awm mek a ni. Heng an indaihlohna phuhru 

tur pawh hian hna an lak theih a ngai dawnin a lang tlat mai a. Chutiang chuan 

harsatna tam tak a awm mek bawk a ni. 

 Tin, godown chhia tam tak a awm a. Lungpher godown a chhe em em mai a, 

Lawngtlai godown khu transit godown ang a nih avangin buhfai lut leh chhuak insul 

reng a ni a, a lun em em mai a, a vil a zau bawk si a, a chhe em em mai bawk a. Tin, 

Lungpher leh Lungtian godown chu buhfai stock- na tlak pawh a ni tawh meuh lova. 

Chutiang chuan sawlaiah ka hriat chian  leh ka hmuhna hmun ngeiah pawh a tlabal 

tawh a. Chuavangin, kan Minister zahawm tak pawh hian hma min lak saka, tan min 

laksak pawh kha a demand chhung atang hian chutiang hnathawh theihna tur chu 

CSS lam atangte pawhin a nei chho dawn niin ka hria a, ka ngen duh bawk a ni. Pu 

Deputy Speaker, ka lawm e. 

DEPUTY   SPEAKER : Tunge kan sawm leh ang? Dr. Vanlalthlana i lo 

sawm ang u. 

Dr. VANLALTHLANA : Pu Deputy Speaker, ka lawm e. Budget 

chungchang ka sawi hmain thil sawi lawk ka duh a. House-ah thu kan sawi thin a, 

niminah kan Chief Minister leh Finance Minister zahawm takin budget chungchang 

a rawn sawifiah a, a rawn tlip a. Tapchhak ti ti a rawn tel thin hi, factual base nei lo 

a rawn tel thin hi a pawi ka ti khawp mai a. DoNER-ah sum a tam ziate a rawn sawi 

a, a liam zawih zawih thute kan hria a, chutah chuan rinthuin vaibelchhia 12,000 tal 

chu a awm ang an ti a. Kha thil sawi tur khan ngaihtuahna sen hmanna hun tam tak a 

awm a. Nimin khan helai hmunah hian ka data neih ka en nghal a, nikuma budget-a 

awm kha vaibelchhia 3,000 chauh a ni. Chuvang chuan helai hmunah, mipui hmaah, 

Mizoram hmaah, India ramah kan thusawite English-a lehlin leh a ni a, Parliament-

ah thawn thin a ni. Chuvang chuan, khu lam thlenga kan zahawmna vawn nan thudik 

i sawi thin ang u tih kha ka sawi duh a. Thil kan sawi dawn chuan data-te i en hmasa 

ang u. 

 Tin, kan ram hi tlangram a ni a, han nem per ila sq km 30000 chuang a ni 

thei ang tihte kha awihawm loh lutuk a ni a. Helai room-ah hian tlang ram eng ang 

pawh siam ila nem per ila helai room area bak kan nei dawn lo. Kan ram hi sq km 

21081 bak hian  kan nei dawn lo tih a chiang a, kha kha chu sawi tawh loh ni se tha 

ka ti a ni. 

 Budget-ah han lut ila, policy tih vel kha lut lovin budget ngau ngauah han lut 

ila. Higher & Technical Education-ah khan nikum aiin 28.80% -in budget punna kan 

hmu a. Kan Minister hi college-ah pawh lo thawk tawh a nih avangin Higher & 

Technical Education chang tur pawh a ni a, a tlin hlein ka ring a. Keini pawh kan 

thawk a, zirlaiho study tour nei tur intuakte hi an khawngaihthlak thin khawp mai, 

50 lakhs lai dah a ni a, a lawmawm khawp mai a. 

 College-ah hian Science Department ho hian equipment-an mamawh tam 

thin khawp mai a. Nikum Revise Estimate-ah khan 58,000 lakhs sen a nih laiin 

kuminah ` 60,000 chauh dah a nih hi ennawn a ngai viauin ka hria a. Tin, kan 

Finance Minister zahawm takin, “Kan budget-te chu a chi atan alawm” a ti thin a. 

Higher & Technical Education- in a chi atana an dah State Matching Share hi 80 

lakhs a ni a.Higher & Technical Education budget Pumpuiah chuan 0.031%, 1% 

pawh pha lo kha a chi a lo ni a. 

 Health & Family Welfare-ah han lut ila. Health Care atan hma an la tur hi a 

lawmawm khawp mai a, ka beiseina pawh a sang a. Budget hi 24.48%- in a pung a. 

MIMER chungchang hi chu kan inpuh tawn a, a chiang reng a. Mipui pawh hi  bum 

kan tum niin ka hria a, lam dan awlsam tihte kha chu tih mai mai a ni. Sorkar hmasa 

legacy tih hniam tumna avangin MIMER an tih tawh hi ZMC in thlak ang tih kha a 

ni a, mipuiin kan hrechiang a. Hei hi chu a lehlam lehlamin sawi lo ila a chiang 

berin ka hria. Chu chu ka sawi duh a ni. 

 Tin, MIMER-ah sawn tuna sorkar kan neih lai an sorkar hmasak khan 

electric wiring a lo chhe em em mai a. ICU pawh hman theih loh khawpin tunah 

sawn an awm a. Sawn hleihtheih loh pa pakhat a awm a, chubak chu tumah an dah 

ngam lova, an khawl a chhe zel a ni a. Mizoramin kan neihchhun, kan ro hlu a ni a, 

kan enkawl pawh a ngai khawp mai a. External Examiner- ho thlenna tur pawh kan 

la nei lova, subject 19- a awm a, External Examiner hi 2 rawn kal a ngai thin a. 

Skills Lab-te kan mamawh a, Auditorium a awm lova, Central Workshop kan la nei 

lova, Parking felfai a la awm lova, Trauma Centre-a la awm lo bawk a. Hmalakna 

tur tam tak a la awm a, sorkar pawh an tan viau a ngai a. Minister chak takin a 

enkawl dawn a, kan lo ngaichang zel dawn a ni. 

 State Matching Share-ah bawk khan han lut leh ila, a chi tur kha. Ka’n belha 

Ayush-ah leh North East Area Fund-ah khan 19,39,000 lakhs a ni a. Budget pum pui 

atangin 0.034% a ni a, 05 pawh a pha lova, 0.034% chauh kha a chi tur a lo ni leh a. 

 Commerce & Industries-ah han lut leh ila. Kan state GDP tithang theitu leh 

thalai leh eizawngtu tam takin kan lo nghahhlelh budget a ni a. Nikum aiin budget hi 

30.88% in a tlahniam a ni. Hei hi a uiawm ka ti a. Hmalam pan tur, sumdawnna 

lamah phei chuan Mizoramin hma kan lak theihna tur thil a ni a. Budget hi 30% in a 

tlahniam a ni. Handloom lam an vannei dawn viauin ka hria a, ` 1685,92,000.00 

grant in aid-ah dah a ni a. Handloom lamah hma kan la viau dawn a. 

 Development of Bamboo Industries-ah hian budget atangin 1.57 dah a ni a. Helai 

hmuna kan sawi dum dum nen chuan a taka dah chu a inanglo deuh a. 

Amaherawhchu, kan hriat tawh angin Finance lamah SEDP atan sum tam tak dah a 

ni a, khata tang khan an rawn la chhuak turah dah ila. A head anga awm ngau 

ngauah chuan 1.57 % chauh a ni. Chu pawh chu Commerce & Industries-ho budget 

atang chauhin a ni lehnghal a. 

  Tin, State Matching Share kha ka en leh a, ` 4,92,000.00 chauh dah a lo ni 

leh a. Kan Minister zahawm tak Dr. R. Lalthangliana department enkawlho hnuaiah 

hian State Matching Share, a   chi  tur  kha  0.115  chauh  a  lo    ni  a,  a  chi  tur kan  

dah  hi a  nghahhlelhawm   kan  ti  a,  kan  sawi  dum  dum  naa  a  taka   dah  hi  a  

lo  tam  lo  thin  khawp  mai.  Ka  bialah  sawn  DIC  a  awm  a,  a ram  chanve  saw  

hman  tangkai  a  ni  lova,  a  thlang  lampang  building  phei  saw  chu  rawp  chhe  

tawh  tak,  tukverh  pawh  chhe  vek  tawh  a  ni  a.  Sawlai  hmun  saw  

Entrepreneurship  Development  Centre  atan  a  itawm  khawp  mai  a,  hei  hi  

SEDP  atangin   emaw  buaipui  theih  ni se  chu  a  lawmawm  viau  in  ka  ring  a  

ni.  Kan  sawi  belh   lawk  ang  a,   thalaiten  an  business  tihpuite  an  lo kal  a,  han  

ti  ti  puina  tur  hmun  an  nei  lova.  Projector  nena  an  ti  ti  pui  theihna  tur  

hmun  kan  neih  te  a  pawimawh  hlein  ka  hria  a, sawlai  hmun  saw  year-mark  

ni  thei  se  a  lawmawm  hle  in  ka  ring. 

  Tin,  Food  Civil  Supply  &  Consumer  Affairs  lam  han  en  leh  

ila,  nikum  aiin  14.93 % -in  a  pung a,  kan  Minister  hi  Consumer  Association  

lamah  pawh  lo  in  hmang  fe  tawh  a  ni  a.  Consumer  lama  inhmang  thin  te  

chu  kan  beiseina   pawh  a  sang  viau  a  ni.  Amaerawhchu,  Consumer  Welfare  

Fund-ah   nuai  3  chauh  dah  a  ni  a,  central  atangin  vaibelchhia  2  beiseina  a  

awm  a,  han  nawr  chhuak  thei  hram  se   a  lawmawm  viauin  ka  ring. Tin, 

Subsidies-ah,  Revised  Estimate-ah  khan  nuai  3000/- chuang  a  rawn  kal  tawh  

a.  Kuminah  hian  Subsidy-ah  nuai  3000/-  chauh  dah  a  ni  a, nikumah  pawh  

3000/- chuang  hman  a  ni  tawh  a.  Chini -ah  te  subsidy  kan  tih  leh  dawn  

chuan  3000/-  hi  chu  a  hniam  hret  em  aw  ka  ti  a. 

 Tin,  Legal  Metrology-ah  hian  hma  lak  tum  a  ni  a,  major  works- ah  

nuai  325   an  dah  a,  a  lawmawm  ka  ti  khawp  mai. Metrology  lam  hi  kan  tan  

ngaihna  a  ni  a,  mihring-tin  mai  hi  min  khawih  a,  heti  lama  hma  kan  la  tur  

hi  a  lawmawm  ka  ti  a  ni.  Tin,  kan  buhfai  chhekna  tur  atan  10,442  lakhs  dah  

a  ni  a,  State  Matching  Share  erawh  chu   hmuh  a  ni  lo  a  ni. 

 Tin,  LAD  lamah  hian  Finance  Commission-a  Devolution  of  Fund  VC  

te  pek  tur  Mizoram  Finance  Commission  ruatna angin  ` 2,080.72   hi  dah  a  ni  

a,  nikum  aiin  a  pung  a  ni.  V.C  member-ho  chuan  an  lawmpui  tham  ka  ring  

a  ni.  Hetah  hian  State  Matching  Share  hi  0.17 %  chauh  kan  hmu  leh  thung  a  

ni,  a  chi  tur  kha. 

 Tin,  Fisheries  hi  kan  zir chiang a,  an  budget  pum pui  hi  

10,40,01,000.00  a  ni.  Chutah  chuan  Direction  and  Administration-ah  hian  

1,030.51  lakhs  an  hmang  dawn  a  ` 9,50,000.00  chauh   hnathawhna  tur  a  awm  

a,  hei  erawh  chu  a  manganthlak  ka  ti  a,  salaries-ah  a  kal  ral  tur  hi  a  

manganthlak  khawp  mai!  Hei  hi  chu  department  an  inenchian  pawh  a  ngaiin 

ka  hria.  A  thawktute  khan  hna  an  nei  dawn  lo  nge  hlawh  an  la  ve  ringawt  

dawn  tih  kha  hriat chian a  ngai  khawpin  ka  hria  a,  amalgamation- ah  te  hian  

kal  mai  zawk  se  a tha  mai  ang  a!  Ka  lawm  e,  Pu  Deputy  Speaker. 

DEPUTY   S P E A K E R: Pu  Nihar  Kanti  Chakma  i  lo  sawm  ang. 

Pu  NIHAR  KANTI  CHAKMA: Pu  Deputy  Speaker,  ka  lawm  e.  Vawiinah  

Minister  demand  2  kan  sawi  dawn  a.   

A  hmasa  berin  demand  no.19, LAD  a  sawi  ka  duh  chu  ka  bial  chhung  

Tuichawngchhuah mipuite hnenah khua chhuahsan vek turin LAD-in order a chhuah 

ta mai hi paw ka ti hle a. Ni 28, 2019-a order a chhuah atangin thla 3 chauh hun pek 

an ni a, hriatthiam har ka ti hle a. A bialtu ka nih angin min rawn lova. Entirnan 

chhuahsan pawh ni ta se, tun dinhmun ruah tlak laia thla 3 chhungin insawn fel chu 

thil harsa a ni a. Hemi chungchang hi bialtu nihna angin engmah ka hre lova. 

Tuichawngchhuah chungchang hi sawi ta ila, ka pian hma daiha he khua hi din tawh 

a ni. Mi hmasate sawi dan chuan Tuichawngchhuah hi pharho awmna thin a ni a, 

chuta tangin a la awm char char a. Tunah sorkarin sikul te a han din ve a, electricity 

leh hmasawnna chi hrang hrangte nen hma a sawn chho ve zel a ni a. Chuvangin Pu 

Speaker, an chhuahsan hun tur hi Mizo hunbi chhiar pawha thil harsat lai a ni a, 

rainy season a ni a. Kan hriat atangin Tuichawngchhuah chu Tuichawng bula awm a 

ni a, luikama awm a ni a. Ruah  sur  hun  lai  a  ni  a,  insawn  chhuah  nen  

vanduaina  awm  ta  se  tunge  an  mawhphurh  ang?  Khawnge  an  awm  ang  a,  

khawnge in  an  sak  ang?  Engkim  mai  hi  an  ngaihtuah  ngai  a  ni  a. Chuvangin  

ka  tawng  hi  haw  suh  se  human  rights  pawh  an  palzut  lo  maw  tih  hi  ka  

rilruahte  ka  ngaihtuah  a   ni.  Hemi  hmunah  Pathian  khawngaihna  zarah  kum  

21  ka  thu  tawh  a  ni.  Official-a  sawi  dan  chuan  unauthorized  village  tih  ang  

zawnga  an  tih  hi  kei  niin  kan  hre  miah  lova.  

 In lian pui pui an din a, mahse order-in chhuak turin a ti a ni. Chu bakah thla 

3 hmaa chhuah loh chuan nitin cheng 100 an chawitir dawn tih ang zawngin order 

an chhuah bawk a ni. Hei hi chu pawi ka ti khawp mai. Engpawh ni se, dan angin 

kal pawh ni ila humanitarian ground pawhin, khawngaihna neih deuh a ngai a ni. 

Heti chen hi an awm tawh a, tunah chhuak turin an ti ngawt a, khawiahnge a awm 

ang? Engkim basic needs, an mamawh talte hi sorkar hian tumsakin, ngaihsak ve 

thei se tih hi ka duh dan a ni a. Chhuak tura thu pek tawp ni loin an chhuahna tur 

lam te pawh ngaihtuah sak ni rawh se tih hi ka ngenna a ni e, Pu Deputy Speaker. 

 Chumi piah lamah engatinge ka bial bik ringawt an tih bik le? Ka hriat sual 

loh chuan hmun dangah te pawh an awm ve tho si a. Hmun dang ti miah loa ka bial 

ringawt tihte chu rilru a na duh hle a ni. Sawi ta ila, thenkhat hi ka hre lo, official-a 

sawi dawn chuan an authorised village chungchang hi ka hre miah lo Khojoisuri 

chhuah, tunah buildingte pawh an din tawh, hmalaknate, tam tak IAY, PMAY leh 

BADP atangin sikul, kawngte a awm vek tawh a, tuna chhuak mai rawh tih te chu 

khawiah nge an chhuah ang? Chuvangin, sorkar leh Minister te an fel a, mimal tak 

pawhin ka hmelhriat an ni a, chuvangin, ngun takin heng zawng zawng hi ngaihtuah 

se ka duh khawp mai. Aw le, Pu Deputy Speaker chu zawng chu LAD chungchang 

ka sawi theih ni se.  

 Tin, department leh department coordination chungchang hi, coordination an 

nei miah lo em ni tih hi zawhna lian tak a ni. An sawi dan chuan LAD authorised a 

ni a, mahse school Education hi an hriatPuinain School lianPui an din a ni. 

Education Department hian a hriatPui tho a, Electric Department te pawhin an hre ve 

tho a ni. Engnge a awmzia? Department leh department inkarah coordination a awm 

lo em ni tih hi ka ngaihtuahnaah a awm a ni. 

   Pu Deputy Speaker, tunah demand no.17-na Food, Civil Supply &  

Consumer Affairs-ah hian tam tak sawi tur ka nei lem lo a, demand pakhat ka neih 

chu, Tlabung-a Supply Inspector quarter hi a chhe em em a, a chung atangin tui te a 

far a, tun budget tharah min sak sak thei se ka duh khawp mai. Kan hre vek a, 

Tlabung chu Civil Sub-Division a ni a, khua a lum a, Mizoram-ah British hunlai 

atangin khaw lar ber 3-na a ni a. Aizawl, Lunglei leh Demagri tih thin a ni. Sub-

Division hmunpui a ni a, tun thlengin petrol pump a la nei lo hi a mak ka ti khawp 

mai! Ka hriat sual loh chuan petrol pump din tur hian MIZOFED chu an thlang fel 

tawh a ni awm e, an sawi dan chuan, mahse tunthlengin a la bun thei lo hi mak ka ti 

khawp mai. Chuvangin Minister ngei hi petrol pump Tlabung-a a awm theihna turin 

min ngaihtuah se ka duh khawp mai. 

 Demand no. 24-na, Health & Family Welfare-a ka sawi duh chu Pu Deputy 

Speaker, sorkar hmasa-in Tlabung-ah hospital sak turin min pe a, tunah hian 80%  

bawr vel chu sak zawh tawh a ni a, hei hi block khatna a ni. Block hnihte sak belh 

tur a la awm a, sak zawh a nih chuan Tlabung Civil Hospital hi a puitling ngei ang. 

He hospital hi min sak zawh sak thei se ka duh khawp mai. A chhan chu Tlabung 

Hospital hi a area cover hi a zau lutuk mai a te pawh a indaihlo khawp mai a. Tun 

dinhmunah pawh X-Ray technician hi a la nei lo te pawh kan nei a, (Deputy 

Speaker: Hun a tawp a nia) Pu Deputy Speaker, tawi te a ni a, chu bakah Leprosy 

Hospital Tlabung-a  a dinna hi a rei tawh a, hengte pawh hi a chhe lutuk a, repair te 

pawh a ngai a ni.  

  Pu Deputy Speaker, a tawp ber atan chuan a hma khan Tlabung Hospital ah 

hian Dental Surgeon hi an awm ve thin a, an transfer a, tun thlengin Tlabung-ah hian 

an la dah leh lo a, min dah sak thei se ka duh khawp mai. Pu Deputy Speaker, ka 

lawm e. 

DEPUTY  SPEAKER     :  Dar 1:00 PM thleng tur kan ni a, tunah hian minute 8 a 

la awm a, tunge minute 8-a han zo thei le? Aw le, Pu Lalrinsanga Ralte, MLA 

zahawm tak i lo sawm ang. 

Pu  LALRINSANGA RALTE : Pu Deputy Speaker, ka lawm e. Vawiin 

demand te ka han en a, a lawmawm tlang hlein ka hria a. Ka han sawi duh bera chu 

demand no.24-na Health Department chungchang a ni a. 

  Vawiinah thil ropui tak kan hmuin ka hria a, sorkar hmasain Health 

Department-a budget a dah leh tun budget inthlauhna, a punna hi 24.48% lai a ni a, 

lawmawm ka ti a. He sorkar thar hian mi rethei leh harsa zawkte hrisel na a ngai 

pawimawhin chutiang chuan hna a thawk dawn a ni tih hi a lang chiang hlein ka hria 

a. Kan ram khaichhuah-a, kuthnathawktu leh harsa zawkte dawmkan chhohna tur 

chuan mipuite hriselna ngaihpawimawh tel a ngai ni tih he sorkar hian a hrechiang 

hle in ka hria a, a lawmawm ka ti hle a ni. 

  Chu mai bakah Health Care-ah 50 crore dah a ni tih te kan han hria a, 

khangahte pawh khan a chhawrtu tur chu Zoram mipui, a bik takin mirethei leh 

harsa tak takte an ni a, an lawmpuiawm hlein ka hria a ni. Tin, kan Health Minister 

chak tak maiin RIPANS thuam thatna tura 480 crore lai central atanga nawr chhuak  

te kha a ropui ka ti a. Session hmasa khan kan ngaithla tawh a, chulaiah chuan 

RIPANS-a hnathawhna tur post hrang hrang 154 lai fill up theihna turte leh thuam 

thatna tur ang chi te kha a awm chho thei dawnin ka hria a, khang te kha a ropui ka 

ti a. Lawmawm ka ti hle a ni tih ka sawi duh a. Tin, ka lo hriat danin a dik em ka lo 

hre lova, District tin hospital tihchangtlun-na tur atan 10 crore district tin tan a ruk 

deuh chuan an han earmark deuh niin ka hria a. Helaiah hian District Hospital chauh 

ni lovin, CHC te pawh hi ruahman tel se a tha awm mang e aw tih ka sawi duh bawk 

a ni.  

 A bik takin keini bial chu HPC demand area a ni a, kan Speaker zahawm tak 

Pu Lalrinliana Sailo te, kan Education Minister zahawm tak Pu Lalchhandama Ralte 

leh keima bial Tuivawl, Chalfilh leh Serlui hi hriselna lamah hian kan tlahniam 

khawp mai a, enkawl ngai tak kan ni a. PHC a ni emaw, CHC a ni emaw a hniam fal 

em em a; tin, thawktute pawh hi an awm that peih lohna khua, tlema khaw chengker 

deuh a lo nih avangin hengte hi min ennawn saka, chutianga hma min lak sak thei 

tur chuan ka ngen nghal bawk a ni.  

 Pu Deputy Speaker, demand no.17-na Food & Civil Supply hi sawi leh ka 

duh a. Helaiah pawh hian a lawmawm hlein ka hria a. Nikum budget aia tun kum 

budget punna hi 14.93% lai a ni a. Helaiah pawh hian kan sorkar hawi zawng a lang 

chiang hlein ka hria. Mirethei leh harsa zawk ten sorkar atanga tanpuina kan dawn te 

sorkar atanga malsawmna kan dawn, development direct taka kan dawnna ration 

buhfai te, khawnvartui te man man zawka kan lei theihna department a ni a. He 

department pawh duhsakna nasa tak kan Finance Minister lam ten an pe hi a ropui 

ka ti tak zet a ni.  

 Tin, Food & Civil Supply Minister in kar hmasa Inrinni khan chini sem tur a 

vai liam leh thei a, a ropui ka ti khawp mai! Kan sorkar tharin kan thutiam ang ngeia 

mirethei leh harsa zawk ten an mamawh an ei tur chini kan sem leh thei tur hi a 

ropui ka ti a. Ka bial Bukvannei-ah khuan campaign lai hian mi harsa deuh mai 

hmeithai pakhat hi kan kawm a. Pawisa nei teuh ta la enge i duh ber ang ? enge i lei 

ang ti hian kan zawt a, ‘Pawisa nei teuh ila chuan chini ka lei ang a, ka duh tawkin 

ka ei ang’ a ti a ni. 

 Thingtlangah chuan chini hi a lo pawimawh khawp a, Aizawl-ah chuan kan 

intihhmuh a, thingpuisen hang te kan han in a, amaherawhchu thingtlangah chuan 

chini kan mamawh hle a ni tih hriaa kan sorkar-in chini kan han sem leh thei hi 

ropui ka ti tak zet a ni. Tin, Food & Civil Supply Department hian Bilkhawthlir-ah 

khuan tun kum tir khan Bilkhawthlir leilet-a buh tharte min lei sak a. Chu chuan a 

khaw chhehvel leilet nei hrang hrang, zau hrang hrang te a tiphur hle mai a. Tunah 

khuan ram hauhna tha tak mai niin, kan leilet phai vai hovin an enkawl thin kha eng 

emaw zat kan chhuahtir theih phah ta a ni. 

 Mizo thalai ten thianho emaw, a zau ang ten, tam takin leilette siamin buh te 

an han ching chho leh tan a. Chuta ka sawi duh chu kan Food & Civil Supply 

Minister-in min hriat sak ve se kan duh chu kum tharah pawh kan leilet buh thar te 

sorkar-in duhsak taka ram chhung ami lei a tum ang hian min lei chhoh sak thei zel 

se tih ka sawi duh bawk a ni. Tin, Saipum godown khu kan sawi ngun viau tawh a, 

khulai khu tlema special deuhna a awm a, kan sawi tawh ang khan demand area 

chhung a ni a, harsatna tam tak kan tawk thin a.  

 Department godown tha deuh mai building a la ding a. Chu chu a enkawltu 

an awm tawh lova rauhsan a ni a. Godown khu min han tihnun sak leh thei se, staff 

an indaihlo deuh a nih pawhin khaw dang ami te nen pawh khan inawi tawn mai se 

tiin ka han ngen duh bawk a ni.  



313 
 

 Tin, demand number 19-na LAD hi sawi leh ka duh a. Nikum aia an budget 

tlemna hi 47.71% a ni ta tlat mai a, helai hi kan Finance Minister te pawhin min 

hriat sak a, helaiah hian Finance Department-a kan park atangte pawh khan pek belh 

thain ka hria a. A chhan chu LAD hi thingtlang Lam, a bik takin development 

khawihtu deuh ber an nih avang hian LAD atanga development rawn kal step a ni 

emaw luikawr siam a ni emaw, lungrem a ni emaw heng te hi kan innghahna a  ni. 

Aizawl-a kan mamawh loh tam tak hi thingtlangah chuan kan la mamawh a, Aizawl 

angah chuan thir ban a dinna turah a ding a. Tuikhur a awmna tur ah a awm a. Step a 

awmna turah a awm tawh a. Thingtlang lamah erawh chuan hmasawnna tur tam tak 

khawih tur ala awm avangin LAD bika hi min ngaihtuah thatsak thei se tih kan sawi 

duh bawk a ni. Tin, demand no.35-na Fisheries hi sawi leh ka duh a. Helaiah hian a 

lawmawm hlein ka hria a. Nikum budget aia a punna hi 15.25% a ni a. Sangha ah 

hian intodelh theihna kan ram hian kan neiin ka hria a.  

DEPUTY  SPEAKER     : Ngawi lawk ila, kan hun hi a tawp a, dar 1:00 PM a ri 

a. I sawi zawh tir mai ang aw ? Minute 2 a la nei a.  

Pu  LALRINSANGA RALTE  : Pu Deputy Speaker, ka lawm e. 

Sanghaa intodelh theihna tha zet mai kan nei a, a bik takin kan Fisheries Department 

enkawltu Pu Rintea hi Kolasib pa a ni a, kan district a hrechiang bawk a. Ka bial-ah 

khuan potential area tha zet mai kan nei a, keiniah khu chuan Sangha dil tha tak tak 

tam tak kan nei a. Khung te khu kan enkawl that theih a tulin ka hria a, chulaiah 

chuan kan sangha chi sem a hi mak ka tih thin chu kum tam tak lo kal ta atang khan 

sangha chi hi supplyin kan kal tir thin a.  

 Sangha lem tam tak te pawh hi kan lo chhuah thin emaw tih mai tur hian kan 

sangha hi a Pung chak lo hlein ka hria. Chuvang chuan keini sorkar thar chuan kan 

sangha chi supply-ah pawh fimkhur ila a thain ka hria a. Tin, sangha chi supply mai 

ni lovin enkawl zuina tur, a chaw kan pek tel leh theih hi a thain ka hria a. Tunah 

hian kum 4 term hmasa tawp atang khan sangha chaw hi keiniah khu chuan an 

dawng tawh lova. Tithei fal deuh ten an lo la a nih chuan kan hre lova. A sangha 

khawitu tam ber mi harsa tak tak te khuan a chaw pek tur mumal an neih loh 

avangin sangha hi kan thar hlawk thei lo thin.  

 Chuvang chuan sangha kan thar hlawk theihna turin a chaw te hi min 

ngaihtuah sak leh thei se a thain ka hria a. Tin, kan Ice Plant hi Pu Deputy Speaker, 

Bilkhawthlir-ah khuan function lo in a awm reng a, kan Minister zahawm tak kan 

hriattir a, anin hma min laksak a, a function tir tawh a. Tunah hian Buhchangphai-ah 

khuan Ice Plant awmin sorkar hmasa khan mimal pakhat an enkawl tir a. 

 Chu chuan a enkawlna senso kha a vur siam chhuah atangin a manage tura  

tih a nih laiin a lo tifuh lo deuh nge ni electric bill pawh tam deuh mai sing 5 sing 6 

lai an lo ba a, tikhuan function thei lovin Buhchang-ah khuan a awm a. Khulai kan 

area khaw lum sangha dil tam si, vur siamna khawl mamawh si kan ni a. Bagha ami 

an zu la thin a. Khung te khu kan Minister zahawm takin min hriat sak thei ta se, 

Buhchang ami kan Ice Plant khu function tir leh theih dante a awm chuan a 

lawmawm hlein ka hria a. Pu Deputy Speaker, ka lawm e.  

DEPUTY  SPEAKER   : A lawmawm e, hun a hmang dik khawp mai. Aw le  

kan rorel kan chawl ang a, tichuan chawhnu dar 2:00-ah kan tan leh dawn nia. 

RECESS  TILL  2:00 PM 

2:00 PM 

S P E A K E R   :  Le, sawihona kan tan leh ang a, tunge sawi leh ang le?             

Dr. K.Pachhunga tak tak sawm tawh ang. 

Dr. K. PACHHUNGA    :   Pu Speaker, ka lawm e. Nichin khan ka lo phar 

chiah loh avang khan ka ding ta lova. Vawiinah member zahawm tak tak ten 

demand ngaihnawm tak takte an sawi a. A tlangpuiin demand no.7-na te, demand 

no.21-na leh 24-na te hi han sawi ka duh a. Ni e, kum kal ta te ngaihtuah chuan 

demand  thenkhat te chu a tlahniam lo thei lova, entirnan, LAD bikah election 

dawnah, NEDP work vote zawn nan an dah sang em em a. Tun Sorkarah hian telh a 

ngai em em lo a ni. Tin, Sorkar tha leh inrelbawlna tha neih kan tum a, office 

expenditure a tlahniam zawnga kalte hi a ropui ka ti a, tha ka ti a. Entirnan, motor 

kawl kan hre vek a, eng department-ah pawh officer, a hotuten an kawl lo thei lova. 

Tin, field work a zirin a kawl loh theih loh bawk a. Nimahsela, pawisa ngah bera 

kan ngaih State Bank of India hian motor an lei teuh ve ngai lova, a chhan chu an 

outsource a. Driver expenditure te, oil expenditure te, workshop expenditure te an 

pumpelh a. Chutiang chu Sorkar tha a niin ka hria a. Kan Sorkar leh department 

hrang hrang pawh hian tum ta ila, a tha in ka ring bawk a ni. Pu Speaker, demand 



315 
 

no.24-na Health & Family Welfare bikah zoram mipui tan beiseina sang tak a 

awmin ka hria a. Kan SEDP ah kan sawi tawh ang khan   ` 750 crores bakah Health-

ah te, Health Care ah te leh Corpus Fund-ah te tam tak dah a ni a. SEDP hi uar 

deuha sawi duh tan chuan vaibelchhe sang chuang a ni a tih loh theih loh a, chuvang 

chuan mipui tan a tha tak zetin ka hria a. Kan hriat angin mirethei leh mihausa pawh 

kan damlo a, thisen pek a lo ngaihin, thisen unit1 ` 550/- a ni a. Kan bial leh 

thingtlang mite tan chuan phurrit a ni. Mirethei leh thingtlang mite tan chuan a 

luhaithlak em em a, chungte tibo a kan Sorkarin hma a han late hi a ropui a tih loh 

theih loh a. Eng party pawh Sorkar se hetianga hnathawk thate hi chu fak tlakah ka 

ngai a. Chutiang chuan mi zawng zawngin kan mamawh hmuntinah thawktu 

indaihlohna a nasa em em a, kan hre vek a. Chu chu kan hotuten department 

changtute leh kan Chief Minister, Finance changtute pawhin hriain mipui 

mamawhna phuhruk nan doctor leh nurse lak an tumte hi fakawm ka ti a. Kan 

hospital/medical science-ah hian mipui, mi pangngaiin kan hriatthiam loh tam tak a 

awm a, a bikin equipments a ni. CT Scan a awm a, a to em em a, chu chu enkawl 

turin mi bik, technician a awm a, heng te, MRI kan tih Magnetic Resonance Imaging 

kan tih te hi khawl changkang leh ropui, mahse doctor ten an mamawh a ni a. 

Chuvang chuan medical science ah hian nasa taka hmalakna tur a awm a, duhkhawp 

pawh kan la thleng lo ang tih chu ka ring a, hmabak kan ngah em em a ni. 

 Zunthlum veite tan doctor, mibik ngai kan nei vek a, mit pawh mi bik ngai a 

ni a. Tin, kal thalo, dialysis hmuntinah kan mamawh bawk a, heng equipment te leh 

mi enkawl thiam bik kan mamawh avang leh medical-a kan harsatna sukiang turin 

sum mamawhna pawh a sang a. Chutihlai chuan kan nei vek thei rih lova, hma kan 

sawn zel turah ngai ta ila. Medical College hming thlak kha kan sawi a, MIMER tih 

hi ka hriat tan tirh pawhin kei chu ka bai deuh hrim hrim a. A lam pawh hrehawm ka 

ti a. A hming pum pawh kha Minister hmasa khan, “A hming lampum pawh kha a 

hre bik lo”, an ti a, dik tak maw? Chuvang chuan thlak hi a ngai hrim hrim a, Zoram 

Medical College tih te chu a lam a nuam zaih a. MZU a lam a nuam a. A chhungah 

chuan eng research level pawh a awm a. PUC-ah khuan faculty te khuan project 

research an bei mek reng a. Chuvang chuan Pachhunga College pawh hi college tha 

tak a lo ni chho tan ta.  

 ZMC han tih khan Zoram Medical College-ah khan research pawh a tih theih 

a, eng project pawh a tih theih a,  master degree pawh an la ti ang a, nakinah chuan 

PhD thleng pawhin la ti turah ngai ila. A hming avangin a research in a research lo 

e, tih kha kan sawi ve duh deuh hrim hrim a ni.  

 Tin, kan ram pumah mi zawng zawng deuhthaw kan manganna chu, cancer 

vei kan tam em em a. Theihtawpin, “zuk leh hmuam te a ni ang”, tiin kan mithiamte 

pawhin an han bei a, thil tha a ni. Chutihlai chuan cancer hian Mizote min run nasa 

em em mai a. Heng hi a chhan bul nia, ka mimal ngaihdanah chuan, “inthlahchhawn, 

inherit theih” ni te pawhin a lang thei a. Chungah te pawh chuan kan ram hian 

cancer do runpui nasa taka kan beih a ngai a, avoid thei turin tunah hian kan Sorkar 

leh kan hotute hian heti zawng hian rilru nei ta se, “Baba Atomic Research Centre-

ah khuan mithiam tak tak te an awm a, chungte nen chuan thawkho thei ila chuan 

Radioimmunoassay an ti a, chu technology hmang chuan cancer hi  early detection, 

kan hmuh chhuah hma chuan a inenkawl theih a ni”, an ti.  Cancer hi dam theilo a ni 

lova, a dam thei a, kan han hriat hian a lo tlai tawh em a, chuvang chuan kan ramah 

mi kan thi hnem bik ni pawhin a hriat a. Tuna kan mamawh ber chu cancer dap 

chhuah hna ah ram pum huapa sorkar te pawhin ngaithuahna la hmang zel turah ngai 

ta ila.  

 Tin, Lunglei South bialtu ka nih angin ka bialah a luh loh theih loh a, 

Hrangchalkawn-ah doctor fel tak kan nei a, mipui pawhin kan hlut a. Nimahsela, hna 

nghet a hmuh tak avangin hmun dangah a awm a, chu pawh chu min pek ka beisei a. 

Tin, Tawipui South-ah sawn PHC a awm a, a hlu hle mai a, kei pawhin ka han tlawh 

a. Bial ka enkawl lai leh kan tlin tawh hnuah pawh ka han tlawh a, an fakawm ka ti 

a. A building a hlui tawh hle nain an lo enkawl thianghlim em em a. Thawktu 

indaihlohna a nasa hle a. 

Dr. K. PACHHUNGA : Doctor pakhat chauh awmin, a dam lohin 

mipui mamawhna a sang si a, pahnih ni thei hram se kan duh hle mai a. Chutihlai 

chuan a building a far a, Labour Room te phei chu ruah a sur in a chet hleih theih 

lova. Mipui, a chhehvel khua eng emaw zatin an mamawh tak zet a, min hriat sak 

pawh ka duh a ni.  

 Chutihlai chuan ka bial a zau a, khaw 36 Chawngte tlangdungah, Chawngte-

ah hospital chu nei bawk mah ila Lungrang-ah PHC nei thei ila chuan khaw 14-in an 

tangkaipui thei ang. A population wise pawhin pek an hun hle. Tin, kan ramah kan 

hriat theuh angin HIV mi eng emaw zat kan awm a, kan hming pawh a chhe hle a ni. 



317 
 

India ramah, Kristian ram si HIV Aids veiah pakhatna te kan han ni a. Heng 

harsatna zawng zawng chingfel tur hian kan sorkar hian hmabak a ngah a. I veilam 

ami te pawhin inpuhmawh mai loin theihtawpa kan fatu zawk hi a tulin ka hria a ni. 

Mipuiin kan sorkar, tupawh sorkar se hna tha thawk turin min beisei a, HIV/AIDS-

ah pawh tih tur kan ngah hle mai a, kohhran leh NGO te pawh kan tan tlan a ngai tak 

zet zet a ni.  

 Demand no. 17 & 19-LAD leh Supply chungchangah hmel thar kan hmu a. 

Buhfai kan hnianghnar a, sorkar hmasaah khan gas a harsa em em thin a, a buk a 

tling lo bawk thin nen. Tunah chuan, “gas in duh em?” tih ri kha a lo let leh ta te hi a 

ropui ka ti a. Kan Minister te pawh an fakawm ka ti hle a ni. Kan hriat angin sorkar 

liamtaah khan Ration Card siam sual avangin cheng nuai 70 te kha kan han paih 

ringawt a. Tun tumah chuan Ration Card siam sualte pawh a awm tawh lo turah ngai 

ta ila.  

 Tin, LAD kan hre theuh a, thingtlang lam bialtu tan chuan kan sum hmuhna 

ve ber a ni a. Chuvang chuan LAD lamah pawh tan lak deuh chu a tha chuan ka hria. 

Higher & Education chungchangah sawi tur tam tak a awm a. Pu Speaker, Lunglei 

Govt. College khu naupangin an bawh hle a. Tin, a college pawh a tha a. Science 

subject-ah, technician an nei mumal lova, khung te khu a pawimawh tak zetin ka 

hria. Tin, Engineering College Mizoram-ah pakhat chiah kan nei dawn a, chu chu 

Pukpui-ah a ni.  A building te pawh sa in, Assembly Committee te pawhin an zuk en 

tawh a. A  building-ah duhthu a sam lo in a chhia a tam em em a. A kalkawng, a 

(approach road) a awm lo a, water connection a awm lo a, electric connection a awm 

lo bawk a. Tunah hian theihtawpa insanmar a ngai ani. A changtu Minister pawh a 

phur a rit hle mai tih pawh kan hriat tel a ngai a. Pawngpaw indem ngawt lo in, kan 

hotute hian tih tak zetin ram tan thawh an tum a, an hmanhlel a ni tih pawh min hriat 

sak ka duh a ni.  

 Tin, ka bial chhungah Polytechnic upa ber a, Hrangchalkawn-ah a awm a. 

Bus an nei mumal lo a, naupang an khawngaihthlak em em a. Balu phur motor-ah te 

chuangin an lainat awm tak zet a. Election laiin Bus an hman sak a, a accident a. 

Election Commission-in an pe chiah bawk si lo a, repair lohin a ding a. Chungte 

pawh chu min enpui theih chuan ka lawm hle ang a. Tin, equipments leh staff 

indaihlohna, heng Technical Institution (job oriented/tunlai khawvel mamawh, skill 

development) Polytechnic te pawh ngun taka min en sak a, hma min lak sak turin Pu 

Speaker, he House kaltlang hian ka ngen e. Kan hotute an demand, ram tan a 

beiseiawmin a tha ka ti a. Chutiang chuan sawi tur tam tak awm mahse, kan hotute 

hian tih tak zetin, ram tan, miPui tan an thawk a ni tih hi kan zavai hian, he House 

member te pawh hian hria ila tih kha ka thu tawpna ni se. Ka lawm e.  

S P E A K E R     :    Pu C. Lalsawivunga, member zahawm tak i lo sawm ang.  

Pu  C. LALSAWIVUNGA   : Pu Speaker, ka lawm e. Vawiinah Minister 

pahnihte demand kan sawiho a ni a. A hmasa bera ka sawi duh chu demand no. 17 

na – Food, Civil Supplies & Consumers Affairs- ah hian nikum lama kan budget aiin 

14.93 in a pung a, a lawmawmin ka hria. A chhan pawh ration buhfai, Retailer te 

hnen atanga mipuiin a an lak thin hi ei tlak loh khawpa chhia a awm thin a. Buhfai 

tha lei na atana hman tur a nih ka ring a, lawmawm kan ti a.  

 Demand no. 19 LAD-ah erawh hi chuan nikum lama kan budget aiin ` 47.71 

in a tlem thung a. Hei hi erawh chu zawhna ka rilruah a inzawt a. Thingtlanga awm, 

Zokhua te ngaihthah vang nge, Zokhaw lam hmasawnna ngaihpawimawh loh vang 

nge tih kha zawhna a ni lo thei lo a. Ram hmasawn tehna fung lian tak pakhat chu 

kut hnathawk mite, heng thingtlanga awm te dinhmun chawikan hi a ni pakhat a. 

Kan budget, LAD atanga kan inenkawlna tur sum han en hian, thingtlang mite an 

khawngaihthlak dawm hle in ka hria a. Hei hi a pawi ka ti khawp mai a, kan sorkar, 

a bik takin a changtu Minister leh kan House Leader zahawm tak pawhin 

ngaihtuahna lo hmang thar thei se tih ka ngen duh a. LAD-ah hian sum dah belh ni 

thei se a duhawm hle. 

 Demand no. 35 Fisheries-ah sangha chaw chungchang thu-ah hian kan 

Minister zahawm takin min lo chhinchhiah sak se. Nature atanga sangha chaw, 

sangha-in an thatpui em em plankton hi nasa zawka humhalh leh tipung tura hma lak 

theih a nih chuan a lawmawm hlein ka ring a. Tin, Board neuh neuh te kan sorkar 

hian an siam a. Hetah hian member tur te hi la siam belh zel tur nge ka hre lo a. 

Tihfel tawh anih pawhin a lawmawm a. Tunah hian heng Fisheries te, Pigfed kan tih 

te, MIZOFED kan tih ang chi, Society aiawh te hi heng Board-ah hian member-ah 

an la tel lo niin a lang a. Chuvang chuan, Board hrang hrang sorkarin a dunah hian 

Society aiawh pakhat tal ruat tel a ni thei se. 

Pu C. LALSAWIVUNGA  : Society hi a pawimawh si a, central pawhin 

society hi a ngaipawimawh em em mai a. Chuvangin, Board siam a nih rau rau hi 

chuan heng society zing atang hian member  ruat theih ni se a duhawm hle a ni. 

 Demand no. 24-na Health & Family Welfare chungchangah hian sawi tur a 

tam hlein ka hria a. MIMER tih leh Zoram Medical College tih kha, a hming kha 

chu eng pawh kha lo ni sela, khalai kha chu ka rilruah chuan buaina tur awmah ka 

ngai lova. Amaherawhchu, a buai loa te kha in buai zaw mah hian ka hria a, 

insawifiah phet kha in rawn tum ve bawk si a. A pawimawh ber zawk erawh chu 

Falkawn Referral Hospital-ah hian tihtakzeta hma lak tulin ka hria. Hmanniah 

Unstarred-in zawhna ka pe a, min rawn chhang a, ka lawm khawp mai a. Vawiinah 

hian MRI kan neih te, CT scan kan neih te leh khawl hrang hrang saw a la hman 

theih loh niin ka hria. Tin, oxygen-te pawh central line thlun vek a ni a, mahse ward-

ah sawn va kal ila hman theih mumal a awm lo. Saw lai saw uluk tak leh fimkhur 

taka theihpatawp chhuaha tan kan lak a tulna lai niin ka hria a. 

 Tin, Civil Hospital-ah pawh, Dental Ward kan la nei lo a, kan Minister 

zahawm tak khan min lo chhinchhiah sak sela. Dental Ward hi dah a harsa nge, enge 

a chhan? Civil Hospital damdawi in puitling a ni ve tawh a, Dental ward a awm lo hi 

a pawiin ka hria a, kan hmalakna tur ni ah kan ngai a ni. Tin, Cancer Hospital saw 

hmuh a hrehawm khawp mai. Tunah sawn Cancer Society Building an luah hawh a, 

a hnuai berah cancer vei tlema ziaawm deuh an awm a, kawng an hnuaiah sawn na 

tak tak, serious deuh deuh an awm a ni. Cancer ward hi dam lo tan a hrehawm hlein 

ka hria. Hmanniah ka va kal a, khum in si rengin dam lo na tak an awm a, damlo tan 

a hrehawm lutuk. Sawtah sawn Cancer Institute din turin hma lak a ni a, TB 

Hospital building thin kha  thiah vek tawh a ni a, Cancer Institute ni  ve  lem  si, 

Cancer Hospital, cancer-te enkawlna ve lem si, tun thlenga building la awm lo saw 

mualphona tawpkhawkah ka ngai. Chuvangin, kan sorkar hian ngaihtuahna tak tak a 

hman a pawimawhin ka hria a ni. Tin, Radiation-te pawh lei a ni a, kumin kum bul 

lamah a lo thleng a, a dahna a awm lo a, rangva-in an sak hual tawp. Saw’ng te 

pawh saw enchian zel a pawimawhin ka hria. Radiation khawl dahna tur hmunte saw 

peih a ni tawh em aw tih te  hi  ka sawi chhuak hram hram duh a ni. 

 Tin, thawktute an indaihlo em em bawk a, nurse-te saw 5/6 vel an awm a, 

zankhuain, nilengin an duty a. Grade IV an indaihlo hle a, Security pawh an indaih 

lo. Chuvangin Pu Speaker, kan Minister zahawm tak hian min chhinchhiah sakin 

hma min lak sak se tih kha ka ngenna a ni. Pu Speaker, tlem hun min pek belh ka 

duh a, ka dil che a ni. 

 Demand 21-na Higher & Technical Education chungchangah hian 

(SPEAKER : Minute 1 i la nei reng reng a) sawi duh ka neih a la awm a. College 

hrang hrang 18-ah NEDP atangin building tihchangtlunna tur hna hrang hrang siam 

a ni a. Inthlan avang khan hna thawh tan hman lohin a awm hlawm a ni. Tichuan, 

sorkar thar a lo piang a, sorkar thar a lo pian hnuah entirnan, ka bial chhungah T. 

Romana College-ah chuan nuai 320 kha empanel consultancy firm pakhat hnenah a 

hna kha pek a ni. Amaherawhchu kum a lo thar a, an han tan dawn a, contractor tu 

emaw awmin chumi te hnen atang chuan an lei chhawng niin hriat a ni. Kha kha min 

enzui sak turin ka ngen a ni. 

 Chutiang chuan Aizawl khawpui chhung leh thingtlang hmun College hrang 

hrang 18-ah, entirnan Nuai 31 building sakna tur, extension emaw, library emaw 

sakna turah te khan 12.5%, kha kha institution ten a hna an enkawl tur a nih lai khan 

chhuh then sak niin a lang a, kha kha khawiah nge a kal? Supervisor kha tunge?  

Tunge a hming tih te pawh kha ka zawt tel nghal duh a ni.  

 Chuvangin Pu Speaker, vawiinah kan demand kan sawiho ah hian tan lakna 

tur tam tak a awm a. Keiniho hian kan ram leh kan hnam tan, kan tu kan fa lo awm 

zel turte tan hna tha i thawk ang u. Kan ram tana thil tha a nih na na na chuan Pu 

Speaker, i ding lam ami te hi i vei lam ami te hian englai pawhin puih kan hnial lo, 

kan inhuam reng a ni. Ram tan thil tha thawk chhuak turin he demand kan sawihona-

ah pawh hian ka ngen a. Sum leh pai kan neih ang ang te pawh awmze neia hmang 

turin ka inngen tak meuh meuh a ni. Pu Speaker, hun min pek belh a, ka lawm e. 

S P E A K E R  :  Pu Er. H. Lalzirliana i lo sawm ang. 

Er. H. LALZIRLIANA : Pu Speaker, ka lawm e. Vawiinah hian 

Department 6, Demand grant-bu chhahpui mai kan nei a. Nikum lam budget-te, 

kumina budget-te, mimawl ber pawhin kan hriat theih turin a rawn tarlang kim viau 

a ni. Vawiinah Department 6 chauh mai, kan sawiah hian hun chu a uiawm dawn 

hlein ka hria a, sawi tur ngah zing ami te pawh ka ni in ka in hria a. Kan budget 

siamtute hian rilru leh ngaihtuahna nasa tak sengin he demand hi an rawn present a 

ni a, an fakawm ka ti hle a, heng pawisa zawng zawng hi thiam taka kan hman 

chuan Mizoram state mipuite hian tangkai tak leh hmasawn nan kan hmang ang tih 

ka ring tlat a ni.  

 Demand no. 24-na a bik takin Health & Family Welfare chungchang hi tlema 

zawng ka han sawi ang a. Kan Minister hian District Hospital-te tihchangtlun tumna 

a nei niin a lang a, lawmawm ka ti khawp mai a. Vairamah kum 22 bawr vel sorkar 

hna thawk in ka lo khawsa ve tawh a; tin Zoram khawpui hrang hrangah hian ka 

awm ve tawh a, chutah chuan ka chhut thin a, Mizoram pawisa hi damdawi leh 

inenkawl nan hian a va luang ral hnem awm em tih hi ka chhut ve thin a ni. A 

uiawm ka ti a, chuvangin District Hospital kan neih ang ang te han thuam that leh 

tuna Referal Hospital kan neihte han thuam that hi kan tih makmawh a ni a. Chuta 

tana Health Care Scheme mumal taka kalpui tur a ni hi lawmawm ka ti a, damdawi 

tlanin khawpui hrang hrangah kan kal lo thei lo va, chutah chuan mi tam tak damna 

beisei si boral ta an awm a, mahni ruang pawh khul chhuahna neilo tam tak hi ka lo 

hmu ve tawh a ni. Chungte dinhmun ka han hriat phei chuan a lungchhiat thlak a, 

kan pocket atanga kan lo tuam hlawm te pawh hi a lo awm ve tawh thin. Chuvang 

chuan, Health Care Scheme mumal taka kan nei tur hi a lawmawm ka ti a. Tin 

Sorkar pawh hi Corporate style hian kal thei ila tih te ka ngaihtuah a, kan thil lei tur 

supply turte OEM (Original Equipment Manufacture) atangte hian midangin lei 

chhawng lo hian supply te hi awm ve thei sela, chutiang tur chuan kan payment  

patterns te hi  modify  hret a ngai mai thei a, Finance Department te pawhin chungte 

pawh chu min lo note sak se, Advance system te pawh OEM te hi chuan an phut thin 

a ni. Chutiang thleng chuan nei thei ta ila chuan supply-a pawisa tam tak a kar laka 

lo kal ral thin te pawh hi kan gap thei dawn niin a hriat a. Chutiang chuan out-

sourcing,  hospital chungchangah phei chuan technical thil a ni a, mi zawng zawng 

tih theih a ni lova. Nurse, Health Worker-te leh X-ray operator te pawh heng kan 

indaihlohna te leh kan mamawh em em te hi chu phuhru tur pawhin Sorkar a 

inbuatsaih a, cheng 12,000 lakh hi manpower improve nan, 2,000 thousand lakh hi 

medical reimbursement, 5,000 lakh hi corPus fund-a dah a ni. A lawmawm khawp 

mai a, heng hian kan mamawh zualpui hi min phuhru dawn niin a hriat a, a 

lawmawm hle a ni. 

 Sawi tur ni se mamawh a tam hle dawn niin ka hria a, keini lam han sawi ta 

ila. Mamit District Hospital khu kei chuan District Hospital tiin ka lam ve ngam 

lova, hospital pakhat district-a awm ve ah ka ngai mai a. IPHS guidelines-ah District 

Hospital tura mumal taka duan, manpower strength-te, facilities awm turte a 

ruahman vek a. Chu chu a minimum norms-ah pawh kan phalo vek hrim hrim a. 

Mamawh sawi tur ni sela sawi tur tam tak a awm dawn a, kan neihloh zawng zawng 

sawi dawn ila hun leh niin min daih dawn lo hrim hrim a, kan mamawh vek a ni 

ringawt mai a. Tunah pawh hian doctor 10 kan nei ve teng teng a, chutah pawh 

chuan pakhat hi PG ti leh turin a chhuak tep a ni. Chuvangin neih miahlohte pawh 

kan nei a, indaihlohna a na em em a, chung chu a detail-in sawi lo mai ila. Tin, nurse 

bik hi tunah hian 10 kan nei ve a, hmanni ni 12.6-a order chhuakah khan kan sister 

neihchhun min han transfer sak lehnghal a, a aiawh tur Kawrtethawveng ami kha 

attached in an han dah zui leh nghal a. Tunah hian an duty dan hi chawhmain mi 3, 

chawhnuah mi 2, zanah mi 2 duty-in an kual vet vet a ni. Chungho chuan Dressing 

room-te, ward, nau neihnate, Operation Theatre-te an kawp nghal vek a ni. Chutiang 

khawp chuan indaihlohna a nasa tih kha min han hriat sak se ka duh a. 

 Tin, Lengpui PHC nge, CHC-ah a kai chho a, tunah chuan PHC a ni leh tawh 

an ti a. Lengpui hi thlawhna tumhmun awmna a ni a, rail station a awm hunah phei 

chuan mikhual tam tak thlenkhawmna tur a ni. VIP, foreigners-te thlengin. Engtikah 

nge miin Thlawhnaah nau an rawn cheh dawn kan hre lo. Tin, mi stroke-in thlawhna 

chhungah an rawn che buai thei bawk. Chuvangin, Lengpui, hmun pawimawh tak 

Zoramin vital place kan neihah hian, he kan hospital neih ve teng teng hi staff leh 

doctor-te, chutiang chuan equip thei, tih ka ngen duh bawk a. 

  Tin, Higher & Technical Education-ah hian Polytechnic building tha tak, 

quarter nen lam sak zawh tawh a awm a, mahse luah loh a nih avangin a chhe ve telh 

telh zel a. Khu khu min lo hriat sak se, engtikahnge a function theih anga, function 

theilo tur ni ta ang se hman tangkaina tur tam tak kan nei a, chungte chu alternative-

te pawh min zawn sak thei se tiin kan hotute ka han ngen bawk a ni. 

  Tin, Food & Civil Supply-ah hian lawmthu sawi tur tam tak a awm a. Ni 

22.3. 2019 khan vanduaithlak takin thli chhia Mamit-ah a tleh a, DCSO office ber 

mai kha a han thlawh ta a, a vanduaithlak khawp mai a, a hmasa lamin Minister leh 

MLA, Cabinet Minister bial department changtu nei kan nei a. Tunah hian office 

mumal nei lovin an khawsa mek a, Legal Metrology office te reuhte la luahlohah an 

inhnawh khawm mai mai a. Amaherawhchu, kan Minister zahawm tak hian a 

thawidamna min ngaihtuah sak vat a tum hi lawmawm ka ti hle a. A bik takin kan 

Supply Minister hian Food & Civil Supply Affairs-ah hian kan thiam ang kawng 

kawng petroleum lam te, gas lamah te mi hi a rawn ve thin a, mi hi a ring ve viau 

mai a, a mimal tak pawhin lawmthu ka sawi duh a. 

 Tunah hian DCSO Office kan mamawhna a sang em em a. Khulai khu 

kawng tha lo te a tam em em a, inchhekkhawl ngai te kan ni a, chungah chuan 

kudam te, office te, staff quarter te pawh hi neih mumal a awm lo hrim hrim a.  

Hengte pawh hi min ngaihtuah sak theih chuan kan ngen ni sela. 

 Tin, Tuipuibari-ah hian godown lian vak lo a awm a, chu chu a khat tun a ni.  

Fur tur hi an inchhekkhawl a ngai thin a, an Community Hall-ah a bang zawng an 

dah tha a, chu pawh chu an dah tha em em a ni. Amaherawhchu chhia a tam em em 

a ni. An Community Hall kha godown tura sak a nih loh avangin a hnuailam phei 

chu tam tak chhia a awm thin a ni, a uiawm em em a ni. Buhfai tha metric ton 

engemaw zah kha eitlak lohin kumtin an chhuah ringawt zel mai a ni. Kawng a 

chhiat avangin stock loh theih a ni si lova, chuvangin hengte pawh hi min enchian 

sak deuh se, godown lian deuh a theih chuan min sak sak sela, a tihdan min 

ngaihtuahpui turin kan ngen a. Tun hmain Hmunpui hian godown an nei thin a, 

amaherawhchu ministry tharah khan, kan hnungah khan an dah chhuak daih mai a. 

Tunah  hian kan mamawh leh khawp mai a, thil harsa a ni lem lova, a distance ah 

pawh hnaite a ni a, chuvangin heng te pawh hi a tharin min ngaihtuahsak se ka ti 

khawp mai. Kawngchhia a nih avangin Rajiv Nagar-ah khuan sub godown te min 

ngaihtuah sak thei se la khulai buai khu eng emaw chen chu min chinfelpui thei ang 

tih ka ring a ni.   

 Tin, Fisheries Department hi hmanniah ka tlawh a, Mamit-ah,  Kan Officer 

nu  a  khawngaihthlak khawp mai a, an indaihlo em em mai a, ‘motor chu  kan nei 

ve a, driver erawh chu kan nei lova. Han tirhkah tur takngial pawh hi ka nei lova’, a 

ti a. A hmantlak deuh ber kha an sawn chhuah sak daih mai a, hrehawm a ti em em 

mai a. Hengte hi potential area kan nih ve angin Fisheries Department tihchangtlun 

leh heng atang te hian Mizoram economy a awm a. Mizoram mamawhte pawh kan 

phuhrukna a nih ve theih nan khuti laia mipuite chawikanna ni pahfawmin hengte hi 

min ngaihtuahsak se ka ti hle a ni tih ka rawn sawi tel ve a ni e. Ka lawm e. 

Pu ZOTHANTLUANGA    :    Pu Speaker, ka lawm e. Department 6 lai mai 

minute 10 chhunga sawi chu sawi zawh hman a har dawn hlein a lang a.   Hmanniah 

general discussion-ah khan ka sawi tawh a. Vawiina ka sawi hmasak duh chu 

demand no.17-na Food, Civil Supplies & Consumers Affairs Department hi a ni a. 

Thingtlang hmun hla tak tak kan nei a, chungah chuan fur laiin ei leh barah kan 

harsa fo thin a.  Kan hriat theuh angin Mizoram chu fur a na a, leimin te, 

kawngchhia te a lo awm fo a. Chumi avang chuan kan food stuff tam tak khan a 

mamawhna hmun a thleng thei lo a ni tih kan hria a. Vawiinah erawh chuan kan 

Minister chak tak zarah thingtlanga kan godown leh buhfai dahna te an dah khat 

tawh niin ka hria a.  Chuvang chuan fur hi lo na deuh pawh ni se, mipuite riltamin an 

awm dawn lo a ni tih hriat hian a thlamuanthlak  hlein  ka hria  a. Minister chak tak, 

sorkar chak tak kan nei hi a lawmawm ka ti a. sorkar hmasa lamah chini kan nei 

lova, supply-ah a awm tawh lova, mipui pawhin beisei ngaihna kan hre lova. Chutih 

laia hmanni lawka mirethei leh harsa zawkte tana ration-a  chini an han sem hi a bik 

takin thingtlang mi mirethei leh harsa te tan a lawmawm hle ang tih ka ring a, an 

lawmpuiawm ka ti bawk a. Mizoram hmun hrang hrangah hian khaw din chawp tam 

tak a awm a, hemi kawngah hian kan sorkarin hma a lak mekna hi a tha a. Supply 

chungchangah te pawh sorkar hriatpui loh khuaah khan an chen theih lohna turin 

hma a la a. Sorkar hian khaw din chawp, khaw siam chawp leh an va enkawl danah 

hian a lawmawm ka ti a.  

 Hun hmasa lamah khan kan eirawngbawlna gas chungchangah te hian 

harsatna kan tawk nasa em em a, a hretute chu keimahni vek kan ni a. Aizawl-a awm 

kan ni a, veng hrang hrang tlangau kan ngaithla a, chumi point-ah gas a rawn thleng 

dawn a, mahni card neih zat zat a lak theih ang tih au han hriatte hi a thlamuanthlak 

ta a, a lawmawm hlein ka hre bawk a. Chuvang chuan Supply Department Minister 

kaihhruaina hnuaia hnathawh te kan ram tan a hlu hlein ka hria a, lawmthu ka sawi 

duh bawk a.  

 Demand no. 35-na Fisheries Department hi khawthlangah khuan tuikhuah 

hmun hnihah ka nei ve a, Mamit bialtuin a sawi ang hian khawthlangah khuan 

potential a tha em em mai a, sangha siamna tur atan hian. Sangha dil siam pawh an 

tam khawp mai a, kan man dan tlangpui chu sangha  kan  man  hian  Mizoram-ah 

kan rawn keng chho duh lova, Tripura-ah te, Assam-ah te kan zuk hralh thin a ni. 

Aizawl-ah wholesale in ` 200/- pawha min leisak ngam loh hi khulamah chuan  

` 300/- te, 300/- aia sang tein kan hralh thei fo thin a. Sangha  kan  dah  kum,  kum  

khatah  kan  man  lova,  a  kum  leh  kum  hnihnaah  kan  man tlangPui  a,  enge  a  

chhan  kan  tih  chuan  sangha  chaw  man  thingtlang amiten  kan  nei  lo  deuh  

tlangpui  a.  NLUP-ah  khan  an  sem  a,  mahse  sangha  nei  lo  deuh  hlir  khan  an  

dawng  thin  a.  Chumi  chu  black-in  an  zuar  leh  a,  kha  kha  kan  inchuh  thin  a.  

Chuvang  chuan  sangha  hi  chawm  chuan,  chaw  pek  chuan  kum  khatah  pawh  

lian  tak  takin  a  vulh  theih  a.  Tin,  phai  atanga  sangha  kan  hmuh,  kan  ei  thin  

tam  ber  kha  nikum  lawkah  khan  kan  hria  a,  formalin  an  lo  dah  tam  lutuk  a,  

sangha  ei  kha  mihring  tan  hrisel  lohna,  turah  a  chang  thei  a  ni  tih  

hmuhchhuah  a  nih  avang  khan  vur  Sangha  ei  hi  vairamah  pawh  tunah  hian  

an  duh  lo  viau  a.  Fresh  sangha,  tuikhuah ami  man  thar  hi  chu  an  ngaisang  a,  

an  ngaina  a,  a  ngam  pawh  an  ngam  huai  a  ni.  Chuvang  chuan  kan  sorkar  

chak  tak  hian  SEDP  hmangte  hian  Serlui  bialtuin  nichina  a sawi  ang  khan  a  

potential  area  hi   hmar  lampangte,  khawthlang  lampangte,  a  tlangpuiin  

hetiangah  hian  hmun  a  tam  a.  Tuikhuahna  tur  hmun  nei  tam  tak,  mirethei  leh  

harsate  an  tam  mai  a,  a  khuahna  tur  an  nei  lova,    sangha  chi  man  an  nei  lo  

bawk  a,  a  chaw  kha  an  nei  lo  bawk  a  ni.  Chuvangin,  Mizoram-ah  hian  phai  

sangha  formalin  telh  ei  duh  lova,  ei  ngam  lova  kan  awm  hian  sangha  ei  tur  

hi  kan  nei  mumal  lo  a  ni.  Chuvang  chuan  heng  hi  sorkar-in  a  ngaih  

pawimawha,  nasa  zawka  hma  kan  lak  chuan  sangha-ah  hian  kan  intodelh   

thei  a.   

 Tin,  sangha  chi  supply  pawh  hi  kan  hre  vek  lo  mai  thei  a,  han  sawi  

ta  ila.  Sangha-ah  hian  a  chi  lem  a  awm  teuh  mai  a  ni.  Common  Carb  ni  si,  

thang  thei  lo,  kum  khat  pawh  vulh  ila  a  ngai  reng,  kum  hnih  pawh  vulh  ila  

a  ngai  reng  tho,  chutiang  chi  supply  chu  a  tam  em  em  mai  a  ni.  Chuvang  

chuan,  Sangha  chi  supply-ah  te,  a  chaw  kan  pek  that  theihna  tur  atan  sorkar  

hian  subsidy-a  a  chaw  man  tlawm  deuha  min  pek  theih  leh,  a  nih  loh  chuan  

Mizoram-ah  ngei  pawh  hian  sangha  chaw  hi  siam  theih  dan  a awm  ka  ring  a,  

man  tlawm  zawka  sangha  chingtute  kan  pek  theih  chuan  Mizoram-ah  hian  

sangha-a  intodelh  hi  a  har  lovin  ka  hria  a.  Tin,  buh  kan  chinna  hmunah  

pawh  hian  a  chaw  kan  pek  chuan  sangha  hi  a  khawi  theih  bawk  a  ni.  

Champhai  lamah  an  ti  thin  a,  amaherawhchu  Champhai  lovah  pawh  hian  kan  

tuikhuah  tui  hmang  hian  sangha  hi  a  vulh  puitlin  ve  theih  tho  tih  te  pawh  hi  

hriain,  saihlum  pakhata  sava  pahnih  kah  thlak  an  tih  ang  deuh  khan  hemi  

kawngah  pawh  hian  hma  a  lak  theih  a.  Buh  thar  bawk,  sangha  thar  bawk  

angte  pawh  khan  sorkar-in  hma  a  la  thei  a  ni  tih  te  kha  ka  sawi  duh  a,  

hetiang  tur  hian  se  la  ka  duh  khawp  mai. 

 Demand  no. 24-na  Health  &  Family  Welfare  chungchang  hi  member  

tam  takin  an  sawi  tawh  a,  Mizote  hi  kan  hrisel  lo  nasa  khawp  a,  a  bik  takin  

thingtlang  lam  bialtute,  keini  pawh  khawpui  leh  thingtlang  inkawp  kan  ni  a.  

MLA  kan  nih  ve  hun  reilote  chhung  pawh  hian  dam  lo  harsa  ngawih  

ngawih,  tanpui  ngai,  damdawi  in  atanga  khul  chhuah  ngai  tam  tak  hi  an  awm  

reng  a,  tanpui  sen  pawh  an  ni  lo va,  tihngaihna  awmlo  khawpin  kan  hrisel  lo  

va.  Hmannia  kan  sawi  tawh  ang  khan  sorkar-in hriselna  a  ngai  pawimawh  a,  

pawisa  thahnem  tak  a  dah  a.  Tin,  Pu  Speaker,  doctor  engemaw  zat  hmanni  

lawkah  an  la  thar  tih  kan  hria  a,  vawiinah  pawh  hian  orientation  training  an  

nei  mek  a.  A  dang  lak  belhna  tur  te,  nurse  la  lak  belhna  tur  te  a  la  awm  

mek  avang  hian  hriselna  kawngah  chuan  sorkar-in  hma  a  la  a.  Kan  pawisa  

neih  chhun  chhun  hi  dik  tak  leh  phur  taka  hmang  a,  kan  hnathawktu  ten  an  

thawh  phawt  chuan  eng  kawngah  pawh  hian  hma  kan  sawn  thei  a  ni  tih  hi  

ka  rin  dan  nghet  tak  a  ni  a.  Kan  Minister  ten  hma  an  la  dawn  a  ni  tih  

rinna  nghet  tak  ka  nei  a,  a  lawmawm  ka  ti  a.  West-I  bial  chhungah  khuan  

hemi  kawngah  hian  hmalakna  kan  nei  tlem  khawp  mai  a,  Chawlhhmun-ah  

khuan  Urban  Health  kan  nei  a,  a  building  a  awm  ve  a.  Dam  lo  leh  harsa  

ten  va  tlawh  dawn  se  motor-in  a  va  lut  thei  chiah  chiah  a,  a  back  leh  vang  

vang  loh  chuan  chhuahna  a  nei  lo  a  ni.  Engemaw  chenah  chuan  a  tangkai  a,  

khulaia  kan  nei  khu  a  lawmawm  em  em  rualin,  khu  aia  hma  sawn  zawk,  

khu  aia  tangkai  zawka  hman  theih  dan  tur  a  nih  loh  chuan  a  hmun  khu  

sawna,  khulai  khu  tihrala  ualau  deuh,  pan  nuam  deuh,  bial  mipuite  tan  pawh  

hman  tangkai  theiha  buatsaih  theih  ni  se  chuan  a  lawmawm  khawp  ang.  

Minister  leh  department-te  pawhin  min  lo  hriat  sak  se  tih  ka  sawi  duh  a  ni.  

Ka  lawm  e. 

Pu  ZODINTLUANGA RALTE : Pu  Speaker,  ka  lawm  e.  Vawiinah  

kan  sorkar  tharin  kan  budget  hmasa  ber,  demand  hmasa  ber  kan  sawi  a  ni  a,  

han  sawi  tur  em  em  a  la  awm  lova,  sorkar  kalphung  te,  a  bul  an  intan  dawn  

chauh  a  ni  a.  Amaherawhchu,  thla  6  vel  chhung  leka  an  hmalakna  tlema  

zawng  han  thai  lan  ve  ka  duh  a.  Demand  no. 17, Food, Civil Supplies & 

Consumer Affairs-ah hian member tam tak te khan chini an sem thu kha an sawi a. 

Ropui takin chini kha flag off niin motor-in an chhuah a. Amaherawhchu Pu 

Speaker, thingtlangahte report kan han dawng a, khaw tam takah chuan tih tham em 

em a ni lo a. Bunghmun godown atanga an hriat danah chuan retailer 4 insem turah 

hian kg 39 awrh thla khata dawn tur a ni a. Khaw tam takah kg 40 te a ni a, han 

lawm em em nachhan tur a awm lo a. Hetilaia an sawi danah chuan chini sem ngai 

tawh lo kha Zoram mipuite hnenah kan sem ang tih a ni a. Tunah chuan khaw khata 

thla khata sem tur pawh kg 39 lek a ni te hi a pamhmai hlein ka hria a, chu chu ka 

rawn sawi duh a.  

 Tin, kalphung thar nge ni ka hre lo a, kumtin hian monsoon stock buhfai hi 

thingtlang kawng la that lohnaah chuan min thawn sak thin a, khaw kilkhawr tak 

takahte ruahtui a tlak hmain stock a ni a. Hmanni lawk khan Lunglei atanga khaw 

pakhat Lunglei chhimlamah chuan monsoon stock an thawn chhuah tur kha sorkar 

buhfai ni chung khan motor zawng zawngah khan MNF party flag kha an tar chuai 

chuai mai a. Khangte kha sorkar thar kalphung thar em maw ni dawn chu aw ka lo ti 

deuh a. A department tan pawh khan a mawi lo mang e aw tih kha ka rawn sawi duh 

a ni. 

 Demand no. 19-na Local Administration Department hi Pu Speaker, nichinah 

khan member-te khan pawisa a tlem ta hi a that thu kha an rawn sawi a. 47.71% lai 

maia a tlahniam hi a pawi ka ti khawp mai a. Local Administration Department hi 

Pu Speaker, Mizoram khaw tam ber, 95% aia tam enkawltu an ni a. Heng 

hmasawnna tur atan hian a thawktu tak tak an ni a. A bik takin Urban Development-

te chuan Aizawl khawpui hi an khawih deuh a ni mai a, chu pawh chu central 

scheme atanga rawn kalin, central scheme a awm loh phei chuan hmasawnna a awm 

vak chuang lo a. Chuti chung chuan District Headquarters - Lawngtlai, Siaha, 

Champhai, Mamit, Kolasib tih angrengte hi Urban Development pawisa hian a la 

tuam pha lo a ni. Chung zawng zawng chu LAD atanga cover thin a ni a, khawpui 

pawh. Chumi piah lamah chuan thingtlang zawng zawng, khua zawng zawng hi 

LAD atanga hmasawnna kal thin a ni a. A chanve deuhthaw maia budget-a an 

tlahniam hi a pawi ka ti hle mai a, hei hian kan sorkar hian thingtlang lam 

hmasawnna hi a ngaihthah zia hi a tichiang em emin ka hria a, nakinah ngaihtuah tha 

leh sela. Kan Chief Minister zahawm takin a budget speech-ah pawh a sawi a, a tul 

hun atan Finance-ah tam tak park kan nei a tih atang te khan ngaihtuahna hran rawn 

siam leh sela. Thingtlang khaw hrang hrangah Rural Development Department chu 

awm mahsela, anni pawh hian thingtlang khua zawng zawng hi an khawih thei lo a. 

Tunah phei chuan BADP (Border Area Development Project) hnuai ami chauh hi an 

khawih chhun a ni deuh tawh mai a. Chu pawh chu tunlai takah phei chuan border 

atanga 10km chiah a cover lehnghal a. Chuvang chuan kan rama Aizawl khawpui 

chhung ni lo, District Headquarters-te leh Zoram khua zawng zawngin hma a sawn 

vena tur atan leh mipuiten inhlawhna an lo neih ve theihna tur atan remchangah he 

budget hi rawn tipung leh thei se tiin, kan Minister zahawm tak kha ka rawn ngenpui 

ve a ni.  

 Member zahawm tak takten MIMER hming thlak kha Aizawl South-I 

bialtuin a rawn sawi ang khan a hmingah hian an buai hle mai a, a lam harsat avanga 

MIMER ni ta lo a, Zoram Medical College a nih tak zia kha an sawi tam ber a ni a, 

Pu Speaker, a pawi ka ti khawp mai. Kan hria a, kum 1998 hma Congress sorkar 

khan central atangin kan ramah hospital thate kan neih ve a, kan ramah mirethei, 

miharsa zawkten phai Guwahati, Delhi, Vellore, Mumbai te kan pan a ngaih lohna 

tur in Medical College tha kan neih a ngai a ni tiin project an siam a, chu chu central 

atang pawhin approved-in pawisa pawh an rawn pe a, chu chu Referral Hospital kan 

tih kha a ni. Kum 1998-ah sorkar a lo tla a, sorkar a lo tlak atang khan central-in 

pawisa min rawn pek pawh hmang thiam lovin kum 10 chhung khan an tizuih ral a 

ni. I hoin kan va en thin a Pu Speaker, Referral Hospital kan neih tur kha ar vulh nan 

te, kel vulh nan te an hmang a nih kha. Helai House-ah ngei pawh kalpui ngaihna an 

hre lo a, Catholic Kohhranah te, Kohhranahte hlan chhawn tumna he House-ah hian 

nasa takin kan debate a, kan object thin a nih kha. Pathian leh mipui zarah Congress 

sorkar kum 2008-ah a lo piang a. Chu sorkar chuan a bultantu an nihna angin kan 

ramah mirethei, miharsa zawkten an ban phak Medical Hospital tha a awm theihna 

turin hma an la tha leh a. Chu hma latu chu Pu Speaker, vawiina he House zahawm 

taka min hotu hi a ni. I hovin bul kan tan a, building awm lo, luah tlak tawh loh chei 

that a ni a. Doctor-te hmun hran hran ami pawt khawmin concrete building ro mai 

mai, ar leh kel vulh nana kum 10 chhunga sorkar hmasain a lo kalsan tak kha i hovin 

Pu Speaker, Hospital tha tak kan din a, mi tam takin dam nan an hmang a ni. Ka 

sawi ve fo thin, kei ngei pawh hi kan chhungkuaa kan te ber Chalrosanga hi a bial 

fang Sialsuk-ah thil a ei sual a, a thaw thei lo a. An mangang a, a thianten Aizawl an 

rawn panpui a. A ngaihna an hre tawh lo a, Falkawnah Referral Hospital-ah an 

luhpui a, Doctor thiamten a nunna an lo chhan a ni. Chutiang khawp chuan khang in 

hmalakna atang khan mi tam takin damna an chang a ni, Chutiang ang chu vawiina 

kan member tam tak pawh kan ramah hospital tha kan la nei lo a, phaiah sum tam 

tak sengin kan inenkawl a. Kan budget pawh han en ta ila, medical reimbursement 

na tur sorkar hnathawkte leh hnathawk lo te tan pawh a dam lo kan inenkawlna tur, 

phai rama kan zuk thawn chhuahna tur kan estimate ringawt pawh hi vaibelchhe za 

tam tak kan dah a ngai a ni. Chutiang ang chu vawiinah pawh mi tam tak phaiah kan 

la inenkawltir a ngai a. Chutiang a awm tawh lohna tura hma in lakna kha vawiin 

thlengin a la kal zel a ni. Chu Medical College chu Pu Speaker, rawn changtlung 

zelin khawl tha tak tak te order chhoh a ni a. India ram mai ni lo, khawvelah pawh 

khawl tha ber berte bun chhoh mek a ni. 

 Chumi denchhen chuan Medical College hi kan tlin ve tawh a ni, kan sual ve 

ngam tawh a ni. India ramah competition a sang tawh si a, NEET exam kaltlang lo 

chuan kan thalai lehkhathiam tam tak te pawhin College thaah Medical Doctor zir 

turin chance kan nei tawh lo. Kan ramah Medical College tha a lo awm ve theih 

chuan kan nula tlangval tam takin kan kawtkaiah Doctor-te an zir ve thei dawn a ni 

tih hriain Medical College din tan a ni a, harsa takin din a ni a. Chung ang te chu Pu 

Speaker, tunah a tak kan thleng chho a ni a. Vawiinah pawh kan nula tlangval, a za 

telin kan ram, kan kawtkaiah ngei Doctor an zir ve mek a ni. Chung ang chu sorkar 

hmasain a lo tih tawh a ni a. Khangah khan tun kan sorkar hian kutthlakna pakhat 

mah nei lo, saw Referal Hospital thin MIMER ti a Medical College indin chho 

mekah sawn  kutthlakna pakhat mah nei lo hian a hming an han thlak ringawt hi chu 

Pu Speaker, a pawi ka ti a. A lam thiam loh, a lam harsat vang mai mai a ni. Star 

Question kan han hmu a, MIMER hming thlak hian hmasawnna emaw, Medical 

College tana hamthatna engnge a thlen tih a ni a. Unstarred Question-ah kan 

Minister zahawm takin a chhanna chu MIMER hming thlak hian hmasawnna leh 

hlawkna hmuh a ni lo tih a chhanna a ni. Hlawkna pawh awm lo, hmasawnna pawh 

awm lo a ni, Pu Speaker, a hmingah an buai a hi a pawi ka ti a.  Chuvang chuan 

vawiinah pawh inngaihtuah lehna hun a la awm a, Sawng sorkar hmasa in 

theihtawpa thil awm tawh lo tura Zoram mipuite pawhin an ngaih tha tak mai a, 

nangma zara sawtiang lo thleng thei saw hetianga hming thlak mai mai lovin a 

hming ngai put tir leh thei se tih hi ka rawn sawi a ni e. Ka lawm e.  

Dr. F. LALNUNMAWIA  : Pu Speaker, ka lawm e. Minister 

zahawm tak Dr. R. Lalthangliana leh Pu K.Lalrinliana te demand-ah hian tlem han 

sawi ve ka duh a. A hmasain demand no. 21-na Higher & Technical Education-ah 

kan budget Salary Component-ah punna tha tak mai kan hmu a. College zirtirtuten 

Seventh Pay an hman ve theihna turin sorkarin ruahmanna a siam ta hi a lawmawm 

hlein ka hria a. College zirtirtute a bik takin ka lawmpui a ni. Tin, Minister chak 

takin hma an la a, NGC-ah te, MHRT-ah te, sorkar laipui in hlawh a rawn tum ve tur 

an release ta bawk niin  ka hria a. Hengah hian College zirtirtute tan pawh thawk 

huaina tur leh lawmna em em tur niin ka hria a, chulai chu ka rawn point out duh a.  

 Tin, Higer Education-ah hian Pu Speaker, kan budget atang hian hmasawnna 

engemaw tak a thleng turah ka ngai a. Chung zingah chuan kan hmuh angin College 

admission chungchang hi han sawi ve zeuh ka duh a. Tun hnai lawkah College-ah 

admission kan ti a, zirlai an pung zel a, a bik takin Aizawl khawpui College-ah te 

nasa takin kan inchan lo va. College thenkhatah te phei chuan lehkha inziah sak 

inphutna te pawh a awm hial a ni. Chuvang chuan kan zirlai/thalai pung zel dawl zo 

tur hian kan Minister chak tak leh department lam pawh hian hma an la in ka ring a. 

Science College tlem te kan neih te hi a lun hlawm ang reng hle mai a, hengte pawh 

hi zirlai tam zawk dawl zo tur hian College din belh a ni emaw, a awm sa tihzauh 

kawngah te hian kan sorkar hian hma a lain ngaihtuahna a seng turah ka ngai a. He 

budget pung hiani nasa takin hmasawnna a rawn thlen ka beisei a ni. 

 Demand no. 24- na Health & Family Welfare-ah hian member zahawm tak 

tak ten an sawi tawh a. Health Care tihchangtlunna tur sum dah kan hmuh te khan 

min ti lawm em em a. Chutih rual chuan ka han sawi belh duh chu, Zoram Medical 

College hi kan bial chhung Aizawl South III bial chhunga awm a nih angin han sawi 

belh hlek ka duh a chu Pu Speaker, he College-a staff indaihlohna hi kan va tlawh 

tum te pawhin an lo sawi tawh thin a. Tun tum budget atang hian staff indaihlohna 

engemaw zat chu min phuhruk sak turin kan beisei a. IV Grade atanga a chung lam 

doctor lam leh staff hrang hrangah hian indaihlohna a awm chho va. Heng hi kan 

Minister zahawm tak hian min ngaihtuah sak turah pawh ka ngai a. Tin, hmanraw 

chungchang equipment thenkhat a nihna tur anga hman tangkai tawk loh te pawh hi 

tun aia tangkai zawka thuam thata tihchangtlun a nih ka beisei a ni. 

 Tin, Health Care leh health insurance tha zawk kan nei tur hi ka lawm em em 

a.  Helaiah hian ka sawi duh chu ACDP-ah hian social development kan tih lai, 

mipui vantlang nun tihhmasawn nen hian han sawi zawm ka duh deuh hlek a. Health 

Care tha zawk kan neihna turah hian kan economic mai ni lo, mirethei leh harsa te 

khawih phak niin ka hria a, he Health Insurance tha zawk kan neih tura hi. Hemi 

atana budget thahnem tak mai dah a ni hi kan Chief Minister leh Finance changtu ni 

bawk chungah ka lawm a. Tin, helaiah hian ka sawi tel duh chu nimin lamah khan 

kan budget chungchangah khan Pu Speaker, i vei lama thu te khan ‘SEDP-ah 

vaibelchhe 1000 a tlem berah dah a ni ang tih niin in sawi kha a ni a, a va tling si lo 

ve, vaibelchhe 750 chiah in dah’ ti khan an sawi chhhuak deuh kha a ni a. Helaia ka 

sawi duh chu Pu Speaker, SEDP hi a zau em em a, thenkhat chuan pawisa sem 

ngawr ngawr kha an rilruah a lo awm a ni mai thei a. Amaherawhchu, SEDP-ah hian  

sem ngawr ngawr piah lamah hian thil tam tak a awm a, chu chu Health Care kan tih 

te, Health Insuarance kan tih te, mipui mamawh ei leh bar hnianghnar zawka pek 

tihte leh thil dang tam tak a awm a. Chuvang chuan Vaibelchhe 750 rawn tarlan 

bakah khan health insuarance leh Health Care chungchangah te, industry leh thil 

dang tam takah khan SEDP rawn address theih khan dah a ni a.  

 Chuvang chuan heng zawng zawng hi a nihna taka kan lak khawm chuan 

vaibelchhe sang khat aia tam fe a ni dawn a ni. SEDP hi opposition lam pawh hian 

min lo zir chian pui se ka duh a, Pu Speaker. Uluk lehzualin a bute pawh hi min lo 

chhiarpui se, a huam zau zia cheng nuai thum pawng tawng sem ngawt a nih lohzia 

kha min lo thlir pui se, a zau em em a ni.  Thalaite hmasawnna thilte leh zirna lam 

thlenga tih hmasawnna a ni a, NLUP ang mai mai a ni lo va, a zau a, economic leh 

social development kha zau takin a address a ni tih kha uar takin Pu Speaker, ka 

sawi duh a  ni. 

 Chutiang bawkin ka sawi leh duh chu Pu Speaker, demand 17-na Food, Civil 

Supplies & Consumer Affairs chungchangah hian kan budget hi 14.9% velin kum 

hmasa aiin a pung niin ka hria a.  Heta lawmna deuh ka neih chu a changtu Minister 

zahawm tak Pu K.Lalrinliana hian a ruahmannaah chuan Mizorama buh thar hi lei 

turin ruahmanna a siam niin ka hria a, hei hi a lawmawm hlein ka hria.  Hei hian lo 

neitu leh buh chingtute pawh a tiphurin ka ring a, hei hi SEDP-ah pawh uar taka kan 

ziah, kan Chief Minister zahawm tak pawhin a ngaih pawimawh em em a ni a. ‘Buh 

thar kan tipung ang a, chung kan buh tharte chu sorkarin kan lei dawn a ni’ a tih kha 

a takin a lo thleng dawn niin ka hria a.  Chuvangin Mizo buh thar ngei leina tur hi 

budget-ah a awm chho dawn niin ka hriat avangin ka lawm hle a ni. Hei hian nasa 

takin lo neitute pawh a tiphur ngeiin ka ring a ni. 

 Demand 19-na LAD hi han belh leh hlek ka duh chu, thenkhatin an han sawi 

takah khan kum hmasa lam aiin a tlem deuh tite pawh an awm a, kan pawmpui tho 

a.  Kan Chief Minister leh Finance changtu in a rawn sawi ang khan tuna lo lang 

bakah hian Finance-ah, a bawm puiah kan Chief Minister zahawm takin 

‘Thingkhawnpuiah’ a tih ang kha, sum thahnem tak dah a la  ni a.  Finance-a a 

dahah hian Major Works-ah ringawt pawh hian crore 1264.24 dah a ni a; tin, a bak 

Grant-Aid-te leh Land & Investment tihte pawh a la awm a. Heng atang hian tam tak 

pawh theihin a la awm dawn niin ka hria a, hei hi lawmawm ka ti a. 

 Chutih ruala member thenkhat sawi ka thlawp ve duhna chu LAD hi Aizawl 

khawpui pawn thingtlang hmun tam zawkah te hmasawnna thawktu pawimawh tak 

an ni a, keini bial angte pawh LAD hmanga khaw chhung kawng han chei te, step 

rem leh tuiluankawr han siamte pawh kha a awm ve thin a.  Chungah chuan a 

pawimawh dante ngaihtuahin kan Chief Minister zahawm tak pawh hian a tul hunah 

chuan LAD atan pawh hian hnathawhna a tul ang zelin min pe ang tih ka ring a, ka 

beisei a ni. 

 Aw le, chutiang chuan budget kan sawiho tak hi lawmna tur tam tak niin ka 

hria a, a detail-in kan sawi hman lo va, engpawh ni se, kan party ang pawhin 

campaign lai pawha flagship leh policy SEDP-a economic leh social development 

lam address tur hian kan budget hi a tha tawkah ka ngai a.  Hei hian kan tum, kan 

objective-te pawh min tihhlawhtlintir ka ring. A pawimawh ber erawh chu kan sum 

neih ang angte hi a management kan thiama, fel fai taka kan hmana, a nihna tur anga 

kan hman chuan nasa takin kumin lo awm tur chhung hian hma kan sawn ngei ang 

tih ka ring a ni. Chu chu ka sawi theih tawk a ni e Pu Speaker, ka lawm e. 

S P E A K E R  : Pu Vanlalhlana, chumi dawtah Pu Lalrintluanga Sailo leh Pu 

Lalrindika aw. 

Pu VANLALHLANA      :  Pu Speaker, ka lawm e. Vawiin hian demand 6 kan 

sawi tlang a ni a.  Heng demand 6-te hi Health & Family Welfare tih chauh loh hi 

chu SEDP concern lo deuh vek a ni a, mahse member sawi zawng zawng khan ding 

lam amite pawh khan a pawimawh zia leh an ngaihpawimawh zia kha an rawn sawi 

a, a lawmawm ka ti a.  Kei pawhin ka ngaihpawimawh  tak  tak  department-te an ni 

a. A hmasa bera ka sawi duh chu demand no.17-na Food, Civil Supplies & 

Consumer Affairs chungchangah khan Pu Speaker, FLAM i hria ang a, ‘Former 

Legislators Association of Mizoram’ tih a ni a. He pawlah hian member 100 emaw 

awrh chauh an awm a, duh duh member nih theih a ni lo va, member ni tur chuan 

MLA nih phawt a ngai a ni. Vawiin ami zawng zawngte pawh hi, member ho hi 

engtik ni-ah emaw chuan vanduaina tawka kan thite a nih ngawt loh chuan FLAM 

member hi kan la ni vek dawn a ni.  Member tam pawh kan ni lo a, chutah chuan 

dinhmun inanglo tak tak mihring, member-te kan awm khawm a ni a.  Thenkhat chu 

chhungkaw khawsak harsa lutuk lo te an ni a, a then chu khawsak harsa ve deuhte 

pawh an ni a. Tunhma deuh khan FLAM member te hian sorkar atangin ration card 

nei-in chini leh buhfaite an la ve thin a, engtik emaw lai khan tih tawp a ni ta a ni. 

Chu chu member ten harsatna an tawk a, hei hi Food & Civil Supply Demand 

sawinaah hian ka tarlang duh a, nakin lawka member kan la nih ve theihna mai turah 

kan thian te, kan unau te, he pawl ami te hian harsatna an tawk a ni a, chuvangin kan 

Minister zahawm tak pawh hian min hriat pui se, tunhma ang bawkin buhfai te, chini 

te an lak theih dan ang kha ngaihtuah leh se tih kha ka ngen hmasa duh a. 

 Chini han sawi takah chuan March thla session kan neih khan ‘chini sem a ni 

ang’, an ti a, kut kan beng vak mai a, kan hlim em em mai a, khata kut kan benna 

kha chu mipui tak tak ten chini an dawn kha a ni. Amaherawhchu vawiinah chuan a 

ni lo deuh hlek a, kan kut ben te lah kha a lak kir leh theih si lo va, kan Minister hi 

han tang deuh se, mipui ten chini kan mamawh a ni tih lo hria se tih te kha ka han 

tarlang duh a ni. 

 Tin, kan Deputy Speaker hi a awm lova, a bial Chhiahtlang-ah khian godown 

leh quarters luah loh, sak zawh vek tawh si a awm a, engatinge kan luah loh aw ka ti 

a. Building sak a ni tawh a, godown peih a ni tawh bawk a, amaherawhchu luahlum 

loh a ni a, luahlum loh a nih khan kan mamawh lo nge, mamawh lo ni si engatinge 

sak a nih si tih te kha rilruah a lo awm a ni. 

 Tawitea LAD chungchang ka sawi duh chu, member pui dangte ang bawk 

khan demand hi nikum budget aiin an dah tlem a, hei hian hnathawk vak lo turin kan 

beisei tihna a ni ang tih te ka hlau a. Tin, VC President ten ` 1000/- an hlawh a, a 

hnuai amite Vice te leh member dangte chuan a aia tlem lehzual te an ni a, hei hi 

revise a hun hlein ka hria a, chu chu ka ngaimawh thu ka rawn tarlang bawk a ni. 

 Tin, Baktawng Tlangnuam-ah khian Construction of Approach Road to 

Water Tank at Chhuanthar, Tlangnuam tih a awm a. Tin, Construction Approach 

Road to Cemetery at Chhuanthar, Tlangnuam tih a awm bawk a, a head ringawt a ni 

a, pawisa tah hian a lang miah lo mai a, hei hi pawisa te dah ve a tha lawm ni, 

hetianga a hming tihlan ringawt ai hian tih te kha ka han tarlang tel duh a ni. A dawt 

lehah chuan Fisheries chungchangah khan ka sawi duh chu sangha dil hi ka la nei lo 

va, neih ka tum a, neih ka tum avangin sangha dil nihphung te, sangha chaw te leh a 

nihphungte pawh ka zir ve a, lehkhabu atanga ka hriatte leh experience nei tawhte 

atanga ka hriat danin sangha chaw tha ber chu Plankton a ni a, chu chu mihring siam 

theih a ni lo va, amaherawhchu Plankton lo awm theihna tur chuan mihringin kan 

pui thei a ni; tui leh ni eng leh ran ek, chinai, chumi mixer chu a ngai a. Chutiang 

ang a  awm phawt chuan sangha te an tha duh em em a, an thau duh a, an chaw tha 

ber a ni, a aia chaw tha reng reng a awm lo tih a ni a, a rinawm viauin ka hria a, 

expert leh experience nei tawh te pawh ka zawhin chaw tha a nih zia an sawi a ni. 

Chuvangin, sangha chaw, vai siam to tak tak lei ai chuan ran ek, vawk ek te, ar ek te, 

bawng ek te lei a, chinai thi lah a man a to lo va, khang kha Fish farmer te hnenah 

hian sem ni ta se an hlawkpui zawkin ka ring. Fish farmer tam tak hian kan 

hlawkpui zawk ang te an ti a ni, anmahni experience tawh atangin. Chuvangin 

chinai, ran ek, tui, nisa in mix atang khan sangha chaw tha ber a chhuak a ni. A 

hranpain Plankton kha mihring thiamnaa siam theih a ni lo, nichina kan ngaihthlak 

ang khan khuanu siam a ni, kan pui thei chauh a ni, chung chu ngaihtuahnaah a  

awm a. 

 Tin, Fisheries chungchangah potential area a awm a, district tinah tanpuina 

leh hamthatna te hi inang tlanga sem mai hi  a dikin ka ring lo. Khawthlang lam chu 

nichina Mamit bialtu zahawm takin a sawi ang khan potential area a ni a, 

khawthlangpain sangha dil a tih leh khawchhakpa in sangha dil a neih te chu inthlau 

tak a ni. Chuvangin, potential area kha ngaihpawimawh thiam deuhte pawh kha a 

tha lawm ni tih te kha ka rawn tarlang duh a. 

 Higher Education chungchangah hian ka han tarlan hmasak ber duh chu 

kumkhuaa kan hri vei nia ka hriat, engatinge College-ah hian Principal nghet hi kan 

neih theih der loh tih hi a ni. Tunah pawh hian Lecturer senior deuh ten charge an la 

a ni mai a, Principal mawhphurhna la ngam leh decision siam ngam, action la ngam 

Principal neih hian College hmasawnna tur tam tak a hrilin ka hria a. Chuvangin, 

College Principal nghet hi College tinah hian dah hi a tha ka ti a  ni. 

 Tin, budget bu kan en chuan Mizoram Polytechnic at Kolasib, Champhai, 

Mamit tih te, Saiha tih te a awm a, pawisa pakhatmah dah a ni lo va, nichina kan 

sawi ang bawk khan a head ringawt a ni. Heng hi pawisa daha, an thawh ve te pawh 

a tha lawm ni? Hmar lamah hian hmasawnna leh hmunpui zawng zawng hi bu khuar 

tur pawh a ni chuang lo va, a awm tur pawh a ni chuang lo va, Aizawl-ah Mizoram 

University kan nei a, ICFAI University kan nei tawh a, chhim lamah hian eng 

University emaw hi chu a awm ve a tul a ni. Mizoram University Southern Campus 

tih te sawirik a ni tawh thin a, eng ang chiahin nge hma lak a nih ka hre lo. 

University tha tak ICFAI te pawh khilaiah kan nei a, anni pawh hian branch leh 

Southern Campus te chu an hawng thei lawm ni? Central University a ni a, MZU te 

chu kan hriat angin central thu a ni a, thui tak kan thu lo mai thei. Chuvangin MZU 

Southern Campus ngawr ngawr tinzawn lo hian University dang ICFAI emaw, 

University dangte pawh hi hawng thei turin remchang hi sorkar hian dap se a tha 

lawm ni tih ka rawt duh bawk a ni. 

 Tin, keini bial Aizawl North-I huam chhungah hian Women Polytechnic leh 

Hindi Training College te awm a, a tlabal em em mai a ni. A kawngte a tha lo va, a 

building leh quarters zawng zawng pawh maintain loh tih a hriat a, khingte khi kan 

Minister hian min ngaihtuahsak se, min hriat sak se tih te kha ka sawi lang duh a. 

 Health Department-ah hian ka thianten an sawi loh ka tarlan duh chu kan hre 

vek a, silpauline chu inchung khuh nan te, leimin ven nan te kan hmang thin a ni. 

Amaherawhchu kan Medical College neihchhuna kan kal chuan inchhungah, 

thosilen chungah an zar a ni. A chhan chu tui a lut nasa lutuk a, tui a hnam nasa 

lutuk a, a chungah tui a tling a, ruah a sur hlekin chu chu a rawn hnam thla a, 

damlote nasa takin a tibuai thin a ni. Chuvangin kan hmuh tam ber hi inchung khuh 

hul nan te, leimin ven nan te a nih rualin Falkawn-ah chuan thosilen chungah an zar 

tlat a ni, chu chu kan nihphung a ni a. 

 Health Care chungchang tawite ka sawi ang a. Tunah hian kan han sawi thar 

leh a, Health Care tha tak kan neih hi ka duh em em mai a, kan Minister leh 

department te pawh fimkhur se. Tuna Health Care kan neih hi chu mipuiin an 

chhawr lo, mipui tibuaitu chauh a ni, a tha kha ka hre bik lo. Amaherawhchu, 

mipuite tana tha tur kha chu mithiamte, kan Minister te an fel a, an hrethiam turah 

ngai ila. Mipuite tan chhawrnahawm tur tak Health Care hi kan mamawh em em a  

ni. Tunah hi chuan thisente pawh hi mipuiin kan hriat dan chuan a thlawnin kan 

dawng tih hi sorkar atanga kan hriat dan a ni. Amaherawhchu Ebenezer Hospital-a 

damlo thisen mamawh ten Aizawl Civil Hospital Blood Bank atanga an lakin thisen 

man an la chawi zel a ni. Chuvangin thisen man hi a free a nih chuan a pumpuia free 

law law a va tha ve tihte kha Pu Speaker, ka han tarlang duh a ni e. Ka duhtawk mai 

ang e. 

S P E A K E R    :   Pu Lalrintluanga Sailo, chumi dawtah Pu Lalrindika Ralte. 

Pu LALRINTLUANGA SAILO : Pu Speaker, ka lawm e. Ka hritlang 

deuh hlek a, member ten min hriatthiam ka ngen hmasa duh a ni. 

 Pu Speaker, keiniho hi hriat angin chenna ngai loh kan rawn fang chho zel a 

ni a. Nimina budget general discussion atang khan member senior-te thusawi hrang 

hrangte kan han ngaithla a, a ngaihnawm hle mai a. Amaherawhchu keini a junior ho 

hian an lak atang hian zirchhuah tur kan nei em aw tih hi ka ngaihtuahnaah a lian 

deuh hlek a. A chhan chu nimina general discussion kan han neihahte khan MNF 

ministry kal tawh kha financial management thiam lo ber  kan han tichiam mai a, a 

tuk leh zana kohhran Biak Inah thusawi leh tur awm chite kan nih hmel ka ti a. A 

chhan chu cheng nuai tam tak ti lapse-tute kha  chawimawina lallukhum an han 

khumtirte kha mak deuh a ni tih ka han sawi duh a. 

 Tin, kan han sawi kan han sawi a, Referral Hospital kan han tih pawh i 

veilam a mi thenkhat ten a bultan (ang ziazang) an han insawi a. Ka hriatsual loh 

chuan 1989 leh 1993 ministry chho ah vawiina kan Health Minister zahawm tak ni 

ta Dr.R.Lalthangliana private resolution atanga he Referral Hospital hi lo chhuak 

chho tan kha niin ka hria a. Tin, an han sawi an han sawi a, nichin khan member 

zahawm tak khan central atanga pawisa pek hman ngaihna hre lo a dah mai mai tihte 

khan kan han tichiam thin a. Hei hi keini junior member chuan helai senior member 

ten an thil tih dan hi mak kan ti deuh a ni tih kha a point-a ka luh hmain ka sawi duh 

a. Chutih rual chuan member zahawm tak Dr.Vanlalthlana khan nichin khan thil a 

hresual deuh hlekin ka hria a, kan House Leader zahawm tak kha ziaka dah tlak loh 

thu a rawn ni awm tak khan a rawn chhuah deuhin  ka hria a, kha kha hei ka han en 

chiang a. Ani pawh kan sawipui a, pawnlamahte DONeR budget kha a lo zu en kha 

niin! Union Budget atanga 10% an dah kha en lovin DONeR Ministry budget chauh 

kha a lo en avang khan kan House Leader zahawm tak kha engemaw thu dik famkim 

lo, pawisa tam si lo tam deuh sawi angah khan a han puh kha a ni a.  

 Amaherawhchu Pu Speaker, tun hunah kan Union Budget-te pawh a hmel a 

rawn lang chho tan a, vawiinah hian a danglam leh lo a nih phei chuan 

tluklehdingawn hlir 27,842 vel a nih hmel a, chutatanga NE state 8 tan Sikkim telin 

an dah dawn a nih chuan kan House Leader khan thu dik a sawi a ni tih kha point-a 

ka luh hmain ka han sawi duh a, ka han tarlang hmasa lawk duh a ni. Vawiinah hian 

demand 6 lai sawi tur kan nei a, la sawi ve ngai lo kan ni a, sawi sual palh kan nei a 

nih pawhin min hriatthiam ka duh a. Tin, a chhungthuah ka lut lutuk hman dawn lo 

va, ka ngaihpawimawh deuh deuh han tarlan ka duh a. Demand no. 21-ah khan ka 

tarlan duh a awm a, Aizawl West College khu tlaklam atanga nitin rawn chhuak 

chho ka ni a, a chhak lawkah khuan Health Department Directorate a awm bawk si 

a, traffic jam khu chhun zan zawm khuan a ni ringawt tawh mai a. Chuvangin 

Health Minister zahawm tak hian kan House Leader hriatpuinain kan ti deuh kher 

duh a, Luangmual lamah khuan potential tha deuh mai kan nei a. Ministry hmasain a 

hman tangkai tawh loh, Public-a a auction deuh mai mai ang chi Yatryniwas 

hmunah khuan a leng hlein ka hria a, a bulthumah chuan Luangmual VC-in a pek 

chhuah a ni a. Khulaiah khuan dah ta ila, kan leng awm mang e! Khulai traffic jam 

te pawh khu a ziaawm phah ang a tihte ngaihtuahnaah a awm a. Chuvang chuan 

zirna tha tak nei tur chuan khutiang kawngpui ri hut hut bulah chuan kan naupangte 

hi thil ropui tak an thleng awm lo mang e aw tih ka ngaihtuahnaah a lian deuh a, a 

hmunhma chungchang mi sawi loh ang deuh hlekin ka han sawi a ni. 

 Tin, demand no. 24-na Health & Family Welfare ah hian sawi duh ka neih 

chu lawmthu ka sawi duh a. Ka bial Dampa ah khuan PHC hi hmun 4-ah kan nei a, 

doctor awm ve ngai lohna a ni. Hmanniah Health Minister zahawm tak hian a rawn 

dah a, an lawm lutuk kha Kanghmun phei chu an tlaivar a ni. Thil tihsual hret a awm 

a, NHM atangin an dah a, chutah Directorate atanga an zuk dah belh leh phei kha 

chu thil an tisual ta emaw chu an ti hial a ni. PHC-ah doctor pakhat chauh a awm tur 

a ni tih kha ziakin a awm em ni te kan han ti a. Chutiang vel chu kan ni a, chuvangin 

vawiinah hian kan neih ngai loh kan han nei hi kan lawm hle a ni tih ka sawi duh a. 



338 
 

Chutih rual erawh chuan ensan deuh hlek kan nihna khu ka tarlang fo tawh a. PHC 

building a bik takin Reiek leh Marpara khu kan nei chhe hle mai a, UT lai ami tawh 

em maw ni chu aw ka ti a. Kan Minister-in min lo chhinchhiah sak se ka duh a. 

 Tin, staff quarter khu thli natna hmun a ni a, a buaithlak khawp mai a, a chhe 

em em mai a. Ministry hmasain Type-II quarter a tih pakhat phei kha chu an sak 

zawh atangin vawi khat mah a tukverh leh kawngkapui khar theih a la awm miah lo 

va, chutiang vel chu kan dinhmun a ni. Chuvang chuan min enzui hi kan phu ngawih 

ngawihin ka hria a. Tin, ministry hmasa khan kum 2/3 kalta khan X-Ray khawl West 

Phaileng PHC-ah khuan min pe a ni. Vawiin thleng hian Technician kan la nei lo va, 

a supply lam kha an ngaih pawimawh nge ni ka hre lo va, technician kan neih ngei 

theih nan department lam te pawhin min hriat sak ka duh a ni. 

 Tin, Health Care chungchang kan han sawi a, a chhawr tangkai tur kan ni a, 

keini hi a hminga MLA a thlan tlin kan nih a, thutiam kan lak hnu khan ka bial 

chhungah hian mitthi 21 ka thawn liam tawh a ni a. An lo tihthan a ni si a, a 

buaithlak khawp mai a, ka la ba teuh mai a, Pu Speaker. Chutiang chu kan nih avang 

leh chitin hnam tin awmna (a nih) avang khuan Civil Hospital damdawi han 

leichawp mai te a ngai thin a, khami ngaih lohna hmun Synod Hospital hi an pan 

tlangpui a. A tawpah Pastor-te hnenah ngaihdam han dil hi a ngai fo mai a. 

Chuvangin he kan Health Care Scheme, kan House Leader kaihhruaina hnuaiah tha 

tak mai kan han nei chho hi kan bial tan chuan a lawmawm leh zual a ni tih ka sawi 

duh a. 

 A dawtah chuan demand no. 40-na Commerce & Indudtries hi ka han 

luhchilh ve tan deuh hlek a, ministry hmasain a lo enkawl dan kha an 

khawngaihthlak hlein ka hria a. Thil tam tak ka sawi lo ang a, point pakhat chauh ka 

han sawi duh chu Extension Officer an tih (EO) te hi post 28 nei tur an ni a, 2 chauh 

ministry hlui khan min hnutchhiah a, pakhat phei chu thla lehah hian a pension dawn 

a. Chuvang chuan kal ngaihna a awm lo a nih hi a! Industry ngaipawimawh awm tak 

khan hun kalta khan kan insawi thin niin ka hria a. Amaherawhchu a taka thawktu 

lam kan indaih loh dan a chiang a. Member-ten kan sawi zawng zawng, department 

hrang hrang leh niminah general discussion kan neiha kan sawiah pawh khan a 

chiangin ka hria a. Ka tehkhin ber chu sipai General, sipai nei tawh lo ang (General 

without soldier) an tih ang deuh hi kan sorkar kal tain min hnutchhiah hi a niin ka 

hria a. 

 Vawiinah hian chanchinbuahte pawh a lo lang a, Civil Service a lak hunah an 

la lo tihte a lo awm a ni. Helamah hian kan inla a, amaherawhchu clerical leh  a 

hnuai lam kha kan nei tawh lo hle mai tih hi a lang chiangin ka hria a. Vanduaithlak 

takin thla hmasa mai khan damdawi inah ka lut ve zawk a. OT-ah darkar 2 ka awm 

a, tahchuan Specialist 2-in min vil a ni. Zanah darkar 2 ngawt mai ka awm a, nurse 

pakhat a awm a, Grade-IV tirh tur an nei miah lo a ni. Khatiang vel kha sorkar 

kaltain sorkar thar min hnutchhiah a ni a. Chuvang chuan Commerce & Industries-te 

pawh an lakah hian beisei san a har hle mai a. Amaherawhchu kan House Leader 

zahawm takin tunah hian EO-te pawh hi post engemaw zat fill up min phalsak dawn 

niin a lang a, lawmawm hle in ka hria a, ka han tarlang duh a. 

 Demand No. 19-na hi kan sawi fo mai a. Local Administration Department 

chungchanga nikum aia a tlemna lai hi 47.71% a nih thu kan sawi a. Amaherawhchu 

kan hriat sual niin ka hria a. Nikumah khan sorkar hmasain a kalpui dan kha election 

oriented-in an kal a ni a. Ka bialah phei chuan a zahthlak khawp a, LAD-ah hian an 

Block President pakhat phei chuan ama hming ringawtin work order 85 a hum a ni. 

Chhak lamah 25-te an hum a. Khatiang kha chuan cheng vaibelchhe tam tak pawh hi 

min pe se kan ram, kan hnam kan siam dawn lo tih a lang a. Chuvangin kan House 

Leader zahawm takin duh duh huna pawh chhuah tur thingkhawnpui a awm a ni a 

tih hi ring tawk ila. Ministry hmasa nen kha chuan compare vak loh hi a thain ka hre 

deuh a ni. 

 Chuvang chuan kan budget hi a tha tawkin ka hria a. Tin, naupang chem 

hriam tak pek ang deuh kan niin ka hria a. LAD hi a bik takin kan Minister pawhin 

min lo hriatpui se ka duh chu, nichina an sawi ang khan central lam atangin direct-a 

VCP-te account-a lo lut a awm thin a. Ka bialah pawh Pukzing Vengthar chu a 

buaithlak khawp mai a. Cheng nuai tel a lo lut a, amahin a hmang vek mai a ni. 

Tunah hian investigation lain a chungchang hi ngaihtuah mek a niin ka hria a, a 

buaithlak khawp mai a. Monitoring lam a awm si loh chuan sum tam tak kan hmuh 

pawh hi chhiatna a ni thin a ni tihte ka sawi lang tel duh a. 

 Chutihrual chuan demand no. 17-na Food & Civil Supply chungchangah hi 

chuan lawmthu ka sawi duh a, Pu Speaker. Minister nen pawh hian a inhmeh viauin 

ka hria a, ani hi a hmel en mai chuan nuthlawiho pawhin an nel loh turah hian ka 

dah deuh a. Vawiinah hian gas leh buhfai chungchangahte quality a maintain tha 

hlein ka hria a. A chhan chu keini ang hi tunhma kan senior member-te ang ni lo 

khan, member zahawm tak Pu Vanlalhlana han sawi ang khan, quota-te kan neih 

tawh loh avangin ration ei mai kan ni a. He ministry a lo din atang hian kan buhfai 

quality a thatzia hre chiangtu ka niin ka hria a, lawmthu ka sawi tel duh a. Chutih 

rual chuan a bik takin Dampa bialah pawh kum tam tak godown sak that lohte pawh 

min hma sak dawn niin ka hria a, lawmthu ka sawi duh a. 

 Pu Speaker, a tawp bernaa ka sawi duh chu Fisheries chungchangah hian bial 

hrang hrangah UT lai atangin vawiin thlengin hmalakna tam tak a awm tawh a. Ka 

bialah khuan hmalakna mumal a la awm miah lo a ni. Hengah hian potential kan nei 

tha em em a, West Phaileng, Saithah, Marpara, Nava leh Silisuri leh South Sabual-

ah te hian. Chuvang chuan helamah hian kan hotute hian in ngaihtuahna rawn her ve 

teh u tiin ka thusawi ka’n titawp ang e. Ka lawm e. 

S P E A K E R       :       Member zahawm tak Pu Lalrindika Ralte i lo sawm ang. 

Pu LALRINDIKA RALTE     : Pu Speaker, ka lawm e.  Demand-te ka sawi 

hmain kan Minister-ten min hriat sak se ka duh chu kan bial thil deuh, kan biala 

Rengdil khuaah khuan nimin mai khan kan Health Worker hi a thlaktu dah lovin min 

lak chhuah sak a. Hei hi a rang lama thlaktu min ngaihtuah sak turin ka ngen duh a. 

 Tin, Supply Department-ah hian Tuidam leh Kanhmun-ah chuan Storekeeper 

kan nei lo va, hei hi a rang lama min ngaihtuahsak theih chuan ka lawm ngawt ang 

tih ka sawi hmasa duh a ni. 

 Niminah budget kan pass a, hna thawk tak tak turin sum leh pai department-

ten kan insem kual a. Hma la turin kan inbuatsaih tan mek a. Heta ka sawi duh chu 

Pu Speaker, a thu lam chu kan ngaithla viau tawh a, mahse, thil hi practical-a tih hi a 

pawimawh khawpin ka hria a. Mihring kan inthlauh zung nachhan hi enge ni ang ti 

ila chhanna awlsam ber, a chhanna dik tak chu practical-ah hian kan lo inthlau em a 

ni tih hi a ni mai, a dang teh vak a awm lo. Chuvang chuan vawiinah hian engpawh 

ni se sum leh paite pawh kan insem a, hnathawh nan. Practical-a hnathawhna tur 

sum kan dah hrang a. Vawiinah hian he sorkar hi enge a nih dawn tih chu tihian kan 

hre dawn a ni a. Minister-te pawh tang taka, theihtawpa he ram tana inpe turin ka 

ngen duh bawk a ni. 

 Pu Speaker, ka sawi tel leh duh chu vawiina kan demand-te sawi kawp hi a 

remchangin ka hria a. Buhfai hi chaw a kan rin ber a ni a. Buhfai hi treated rice a ni 

tih kan hria a, a treat-na tak damdawi chu ka hre chiah lo va, mahse chemical 

engemaw chu a ni tih a chiang reng a. Chuvang chuan kan hriselna nen hian a 

inkaihhnawih ka ring tlat a. Cancer tam em em nachhan pawh hi heng hi a ni thei 

ang  em tih hi vawiinah hian sawi tel ka duh a, a demand nen hian a remchang bawk 

a. Rei tak vawn that theihna damdawi hi chu a chak thawkhat ka’n ring ve ringawt a. 

Chuvang chuan hei pawh hi a enfel dan min lo ngaihtuah sak se tih kha ka sawi  

duh a.  

 Demand no. 40-na, Industry hi subsidy hi a awm thin a. Transport subsidy-te 

hi a awm thin a. Mahse tunah chuan a awm tawh lovin ka hria a. Transport  subsidy  

hi  Minister  chak  tak  hian  central  lamah  hian  a  sawi  chhuah  leh  theih  ngei  ka  

ring  a.  Transport  subsidy  hi  kan  tinung  leh  thei  a  nih  chuan  keima   mimal  

ang  pawh  hian  industry  tha  tak  tak din  tur  hi  ka  hre  ve  a ni  tih  kha  min  lo  

hriat  sak  ve  se  a thain  ka  hria  a.  A  tui  mite  kan  hrilh  chhawng  ang  a,  

chutiang  chuan  hmate  kan  la  ang  a. 

 Tin,  rangva  te  pawh  hi  a  siamna  ropui  tak  a  ni  lem  lo, siam sa  kha  a  

ni  mai  a.  A  than  kha   khawlah  kan  barh  a,  tan  a  ni  mai  a.  Chuvangin  heng  

industry  te  pawh  hi  transport  subsidy   kan  sawi  chhuak  thei  a   nih  chuan  ram 

danga  lei  vak  vak  ngai  lo  hian?  phai  lamte  pawh  kan  compete  ve  thei  ang  

tih   te  ka  ngaihtuah  a.  Amerawhchu  a  pawimawh  ber  chu  transport  subsidy  hi  

a  ni  tih  min  hriat  sak  se  a  thain  ka  hria  a  ni. 

 Demand no.  35-ah  hian  sangha  hi  a  tam  ber  chu  Andhra  Pradesh  

atanga  lo kal  a  ni  a.  A  rawn  kalna  hmun  ka  zuk  kal  ve  tawh  a,  a  hla  hle  

mai  a.  Sanghaah  pawh  hian  kan  intodelh  theih  hi  a  rinawmin  ka  hria  a.  

Chuvangin  hengah  pawh  hian  tan  la  thar  ila  a tha  in  ka  hria  a. 

 Pu  Speaker,  demand  no.24-naah  District  Hospitalte  tihhmasawnna  

tumna  te  a  awm  a.  A  pawimawh  nia  ka  hriat  chu  doctor  te,  nurse  te  an  

pawimawh  rual  rualin  equipment  hi  a  pawimawhin  ka  hria  a.  District  capital-

ah  hi  chuan  CT  Scan  leh  MRI  te  hi  chu  awm  thei  hram  se  tih  hi  ka  ngen  

duh  a.  Kan  Minister  pawh  hian  chutiang  tur  chuan  hma  min  lak  sak  pawh  hi  

ka  beisei  a  ni. 

 Demand  no.17   Food & Civil  Supply  hi  a  pawimawh  a,  kan  sawi  nasa  

a,  chini  kha  kan  sawi  a,  a lawmawm  a. Ka  han  sawi  chian  duh  chu  chini  hi  

Department-in  a  leina  hi  kg  1  ` 42/-  a  ni,  quintal-ah  ` 4200 a ni  a.  Tichuan  a 

hralh  leh na  tur  chu  ` 24  leh  ` 2400  a  ni.  Tichuan  a dawng  thei  tur  hi  AAY  

families  tih  a  ni  a,  26100 Mizoram pumpui ah,  dawng  lo  tur  hi  kan  tam  

khawp  mai  a,  mipuiten  kan  hriatchian  a thain  ka  hria  a.  Tunhma  ang  kha  

chuan  a  zawng  zawngin  kan dawng  dawn  lo  a  ni  tih  kha  hriat  a thain  ka  

hria.  Minister  te   pawh  hian  inhnial  inhnial  lo  hian  a  nihna  hi  sawi  mai  a  

tha  a. Member  pakhatin  a  sawi  ang  khan  khaw  khatah  pawh  hian  chhungkaw  

tam takin  a  chan  theih  loh.  Mizoram  pumpuiin  kan  insem dawn  a,  thla  khatah  

pawh  hian  quintal  261  chiah  a  ni  sem  tur  hi.  Quintal  261  chu  Mizoram  

pumpuiah  hian  sem  ta  ila,  Truck trip   khat  hi  a tling  mang  lova.  Chuvang  

chuan  han  sawi  uar  chiam  emaw  han  sawi  tet  chiam  pawh  a  ngai  lova,  hei  

hi  thu dik  tak  a  ni.  Hei  hi  kan  hriat  chian  pawh  a  thain  ka  hria  a  ni. 

 Tin,  state  pachhia  tih  hi  kan  sawi  reng  a,  sum  leh  pai renchem  hi  kan  

tih  tur  a  ni.  Chuvang  chuan  Supply  Department  hi  rilruah  a  lian  lo  thei  lo  

va,  a  chhan  chu  kan  buhfai  (niminah  tlem  kan  sawi  tawh  a)  lei  velnaa   kan  

sum  sen ral  hrim  hrim  hi  mipuite  hian  an  hriat  ve  hrim  hrim  hi  a  thain  ka  

hria  a.  Niminah  khan entirna  ka  pe  a,  entirnan  Vathuampui-ah  hian  chini  a ni  

emaw  buhfai  a  ni  emaw  kha  va  thlen  phei  dawn  ta  ila,  Zuangtui  atanga  

Vathuampui thleng  ah  buhfai  emaw,  chini  emaw  quintal  khat  thlen  tur  hian   

` 840/-  a  ngai  a  ni.  A  leina  tel  miah  loh  khan  Vathuampui-a  va  thlen  phei  

tur  hian ` 840/- a   ngai  a  ni.  Heta  sum  kal  ral  hi  a  nasa  ang  reng  hle  mai  a.   

Sum  renchem  hi  kan  budget-ah  pawh  khan  a  lang  a,  hengah  pawh  hian  sum  

a renchem  theih  em  tih  hi  kan  inzawhna  ni  sela.  Tichuan  buhfai  kan  leina  hi 

` 2750/- in open  market  atangin  kan  lei  a  ni.  Tichuan  thlakhata  kan mamawh  

hi  qintal  100,002.  Open  market-a  kan  mamawh  hi  quintal  sing nga sangnga  a  

ni,  open  market  atang  hian  quintal  50000 lei  ta  ila,  kan   hralhna  hi  ` 1500  a  

ni  quintal-ah.  Chuta  sorkar  hloh  kan  ti  lo  thei  lo va,  sorkar-in  subsidy  a  

pekna  hi  quintal-ah  `1250  a  ni.   Sorkar  khan  subsidy  khan  min  pe  zel  ta  sela 

quintal  50000  lei  nan hian  vaibelchhe 6  leh  nuai  65  sorkar  hian  kan  sen  a  

ngai  a  ni.  Chuvang  chuan  Supply  bik  te  pawh  hi  zirchian  a  tha  a,  kan  sum  

hman  ral  hi  mipui  tan  sorkarin  hlawk  a  tum  tur  a  ni  lo  kan  tih  rualin,  

renchem  theih dan  a  awm  em  tih  lai  kha  ka  rawn  sawi  tum  tak  chu  a  ni  a. 

Chuvang chuan hemi kawngah hian kan sorkar hian hma la se a thain ka hria. 

Engpawh ni se thil tam tak sawi tur awm, mahse hun a tawi si a, Pu Speaker, ka 

lawm e.  

S P E A K E R   : Dr. Vanlaltanpuia kan sawm ang a, chumi zawhah Dr. K. 

Beichhua. 

Dr. VANLALTANPUIA : Pu Speaker, ka lawm e. Vawiinah hian kan 

Minister zahawm tak Dr. R. Lalthangliana department chan Higher & Technical 

Education, Health & Family Welfare leh Commerce & Industries Department 

demand-te kan sawiho thei hi lawmawm ka ti a. 

 Vawiinah hian Pu K. Lalrinliana department chan hi Food, Civil Supplies & 

Consumers Affairs, Local Administration leh Fisheries-te a ni a, a zavaiin a figure 

kha ka sawi tawh lo mai ang a. Ka hnungah sawi duh an la awmin ka hria a, minutes 

10 pawh ka hmang lo mai thei a. Sawi tul tih thenkhat ka neih ve avangin chu chu ka 

rawn din chhan lawk a. Kan Minister ten heti zat an rawn pharh hi a lawmawm ka ti 

a. Nichinah member zahawm tak tak ten SEDP-ah pawisa kan dah tawk lo, kan 

campaign manifesto nente a inan loh thu te an han sawi a. Amaherawhchu Pu 

Speaker, kan hriat theuh angin  kan budget system te a danglam tawh a. Vawiinah 

chuan source of taxes te leh post-devolution, revenue deficit grant kan tih te hi 

vawiinah chuan untied fund kan tih, head nei bik lem-loah a tul tula hman theih turin 

a awm a. Chu chu kan CM zahawm tak Finance Minister ni bawk khan chiang takin  

a sawi tawh a, chu chu pawh theih turin a la awm cheu a.  

 Tin, member zahawm tak Pu F. Lalnunmawia’n a sawi ang khan holistic 

approach-ah SEDP hi a nih angin thil tam takah a siam theih dawn a, a sem leh 

khatiang ang ringawta ral a nih loh avangin awmze nei takin hei hi ram hmasawnna 

tur comprehensive growth min pe theitu tur atana hman tur a nih thute kan ngaithla 

tawh a. 

 Health & Family Welfare Department-ah hian thil lawmawm deuh deuh mai 

Pu Speaker, kan budget-ah hian kan hmu a. Chung chu nichina an sawi tak ang 

khan, Zoram Medical College lo ni ta ah hian nasa takin improvement a awm 

dawnin ka hria a. State dangah te kan kalin Medical College tha tak tak, Research 

Institute tha tak tak a awm thin a. A hming thlak hi kan sawi leh thin a, 

amaherawhchu a nihna tak kha chu a tira din a nih khan College tih  anga tih a nih 

avang khan central lamahte an ziah luh dan hrang hrangah khan College tia hriatna 

kha a lo awm ve bawk a. Chuvangin a dinhmun ngaiah khan dah leh a tha zawk e, 

tih a ni a. Chuvangin, a hming kha chu college han tih khan a nihna ngaiah a let leh 

a ni mai a, chuvang chuan a research dinhmunah te, a status dinhmunah te engmah 

danglamna a awm chuang lo va, a lam a lo nuam zawk bawk a. Chu chu a ni a, 

chutianga hming thlak a lo ni te a lawmawm a. 

 Tin, kan budget-ah khan Mizoram pum puiah doctor kan indaihlo hle a, 

chungte phuhrukna tura doctor lakna tur pawisa kan han neia, fund kan han hmu te 

hi a lawmawm ka ti a. Chutiang chiahin nurse indaihlohnate pawh a lo awm bawk a, 

a thlamuan thlak hlein ka hria a. Tin, Health Care System hi nasa takin a improve 

dawn tih kan hmuh hian a lawmawm em em mai a. Ka sawi fo thin angin kei pawhin 

he House zahawm takah pawh ka sawi tawh a. Keini thingtlang ho tam takte phei 

chuan CT Scan vawi khat tihnate, MRI vawi khat tihna mai te pawh mahni pawisa 

atang chuan a harsa thin a, thingtlang mite tan phei chuan a har em em thin a, 

chutiang atan chuan Health Care System tha tak mai, reliable tak mai kan han nei tur 

hi lawmawm ka ti a. Chutiangah pawh a tirinawm turin kan CM meuhin vawi tam 

tak a sawi a, cheng tam tak dah a ni kha a zamawm loh hle a. Sawi satliah pawh a ni 

lo a, dah thlap a ni kha lawmawm ka ti em em a ni. 

 Chutihlaiin Pu Speaker, tanna tur thil tam tak a la awm a, keini thingtlang 

bialtute phei chuan kan tuar ve viau thin a. Health Sub-Centre te kan nei tha lo a, 

nurse te kan nei tha lo a, a khaw hmuna medical services tha a awm lote hi tanna tur 

tam tak a la awmin ka hria a. Vawiin hi sawi chhuahna tur remchang tak niin ka hria 

a, kan Health Minister-in min lo chhinchhiah sak se, hmanni lawkah transfer and 

posting-te kan han siam a Haulawng PHC-a Doctor min  pek kha nula tha tak mai 

kan nei thin a, min lak chhuah sak a, raipuar min rawn pe a. Ani kha a rai chhung a 

rei dawn si a, chubakah kum khat maternity leave te an han lak leh chuan in a rei 

dawn hle mai a, khawngaih takin Haulawng PHC-a doctor min dah sak te hi engtin 

emaw thlak kual dante a awm theih chuan min lo hriat sak ka duh a. 

 Tin, highway kan nih angin Haulawng, saw lai area saw motor accident te 

leh intihpalhte tam tak a awm ve a, chutianga kan tlan luh thut hian X-Ray khawl 

kan la nei lo a tun thlengin. Chung X-Ray khawl kha kan Minister nen chuan kan 

han sawi thuak thuak a, mahse kha X-Ray khawl bun nan chuan building tha tak 

neihte kha a lo ngai a. Chungte chu min  pek theih chuan kan lawm khawp ang a. 

Kha kha ka han sawi duh bawk a. Tin, bial chhungah  khian  PHC pakhat, a pahnih 

dang kan la nei a, Chhipphir-ah kan nei a, Chhipphir phei hi chu a tlangdung te a lo 

harsa deuh hlek a, highway kha thlang lamah a kal tawh avangin a han thlaler leh 

deuh a. Medical facilities tha  equipment tha te kan mamawh zual em em a. 

Chhipphir-a kan PHC te pawh min thuam that sak ka duh a. Chutiang bawkin 

Pangzawl-ah hian kan nei bawk a, chungte chu min lo hriat sak turin vawiinah hian 

ka duh a. Health Care System leh kan rama damdawi in, inenkawlna hmun te he 

depaartment thuam chak a lo nih Theih nan budget tam tak pharh a lo ni hi 

lawmawm ka ti a. Tin, a changtu Minister hi Minister zawng zawng zinga a fit ber 

zinga kan ngaihte a lo ni a, kan thian Minister dangte an fakawm em em a, ani hi 

Zoram pumin Minister tha taka hriat a nih avangin, anin min han chang turte hi a 

thlamuan thlak em em in ka hria a ni. 

 Tin, Pu Speaker, Higher & Technical hi sawi leh lawk ka duh a. Tunah hian 

sum tam tak dah a ni a. Tin, kan budget hike rate, budget hike-na, a sannate leh min 

curtail-na, min tihhniam saknate kha chu ka sawi tawh lo mai ang a. 

Amaherawhchu, he department hi tan a ngai em em in ka hria a, helam pangahte kan 

lo awm venate a nih avangin. Tunah hian Higher & Technical department a nih ang 

takin technical zirna lamah hian kan than a ngai hlein ka hria a. Vawiinah hian sawi 

chhuahna awm a ni em ka hre lova, zawhnaah pawh khan ka zawt a, a lo chhuak a 

nih chuan ka sawi leh mai ang a. Hemi related ah hian Mizoram-ah hian technology 

zirna in pakhat NIT kan nei a, kum 8 lai a ni tawh a, NIT hian hma a sawn lo em em 

mai a.  

 Tin, he House zahawm takah hian sawi chhuah ka duh a, ka research-a 

hmannia ka hriat chhuah ah chuan NIT Director pawh hi thla khatah hian ni 5 vel 

chauh te a awm thin a. Tin, kum 8 lai a ni tawh a, Mizorama zirna in kan  neih san 

ber a ni a. A nihna takah chuan Mizoram University te ai pawh hian NIT te chu a 

status a sang daih zawk a. Amaherawhchu he kan technology zirna in hi a chhe em 

em mai a. Khalai kha kan tanna tur tam tak a awmin ka hria a.  

 Tin, ASEAN meeting, Association of South East Asian meeting  committee-

ah khan, 2013-ah khan Nay Pyi Taw, Myanmar-ah neih a nih tum khan Pu Narendra 

Modi, kan Prime Minister zahawm tak ho khan meeting neihnaah hian, international 

boundary hoah hi chuan institution tha ho in share tawn theih a ni tih te a awm a. 

Chungah chuan kan ramah hian IIM kan tih te, IIT kan tih lam te; tin, technical 

institute thenkhat National Institute of Fashion Technology kan tih te hi a itawm ve 

khawp mai a Vawiina kan zirna in hote hian hna hi min pe thei tawh lo va, 

unemployment hi a nasa em em tawh a.  

 Chuvang chuan skill development lamahte leh education lamah te kan thana, 

hma kan lak theihna tur ah hian kan Minister zahawm tak hian heng department te 

hian hma hi la se thain ka hria a. Tin, ka bial chhunga Mizoram Engineering College 

nichinah an sawi chhuak tawh a, a dinhmun a la khirh hle bawk a. Khang te pawh 

kha min ngaihtuah sak theih chuan ka lawm hle ang.  

 Pu Speaker, Commerce and Industries-ah pawh hian hmanni chu Lunglei-ah 

market ka tlawh ve thut mai a, mi pangngai angin, thil tha lo ka hmu ve nual mai a, 

sawi ka chak ve khawp mai. Mahse hun a zo tawh si a, engpawh ni se zawhna leh 

chhanna hunah te a la zawh theih chuan heng ho zawng zawng department chan tur 

budget te, fund te vawiinah pharh a lo ni hi a lawmawm ka ti em em a ni tih ka han 

sawi ve duh a ni. Ka lawm e.  

S P E A K E R       :  Dar 4 a hnai a, Pu Ngunlianchunga, member zahawm 

tak leh Pu Ramthanmawia, tunah hian kan chawl phawt mai dawn em ni ang     aw ? 

Minute 5 chuan a zo dawn si lo a. Tin, thil ei tur vel kha kan Minister ten an 

buatsaih turah kan ngai deuh a. Riltam lo turah inngai ang aw! A nih leh i chawl mai 

ang u hmiang ? Chawl ila minute engzatnge kan chawlh ang, 20 minutes chhungin 

kan ti thei ang em ? Kan rei lutuk kha chuan nangmahni leh keimahni kha chau tur 

kan nia. E, Pu Rokhawa tih ang chuan minute 20-ah aw. Dar 4:20 ah kan lut leh 

dawn nia. Thingpui in in i chawl ang. 

RECESS TILL 4:00 PM 

4:20 PM 

S P E A K E R     :  Kan sawihona kan zawm leh ang a, Pu Ngunlianchunga hi a 

lo luh mai loh chuan Pu L.Thangmawia kan tan tir dawn nia. Tunah member 

zahawm tak Pu L.Thangmawia i lo sawm ang. 

Pu L.THANGMAWIA        :  Pu Speaker, ka lawm e. Vawiin  kan demand 

sawiho hi a pawimawh hlawm khawp mai a, rei fe sawiho tur awm tur a ni a. 

Amaherawhchu pawimawh zual ka tih ho kan sawi zung zung ang a. Mizoram-a kan 

la neih ngai loh Medical College te kan han nei ve dawn ta a. Hemi kan neih theih 

nana hun kalta rei tak tawh atanga tha leh zung lo sengtu zawng zawng leh rilru leh 

ngaituahna, tha thawhtute hnenah he House zahawm tak kaltlang hian lawmthu ka 

sawi ni se. Amaherawhchu kan hriat ve phak chinah, kan han zir chian vena chinah, 

a hmunah pawh ka va kal tawh a, Medical Superintendent te pawh ka va kawm tawh 

a, nikum lamah khan. Mizoram-a zirna in hautak ber Finance Department leh Chief 

Minister level thleng pawha ngai thuahna tibuai tham zirna In a ni ve dawn thung a. 

Doctor certificate man leh damlo pakhat enkawlna man Mizoram-a a san berna 

erawh chu a ni thung dawn a ni tih kha ka sawi theih ni se. 

 Tin, hei hi a kut kawihtu bik nihte pawh hi  kan duh tlang thin a, thenkhat 

phei chuan vawi 2 an lawm nawnin ka hria a, nikum lamah te khan. Amaherawhchu 

he thil hi a bul takah chuan ka hriat sual loh chuan Pu Speaker, Pu Deve Gowda hun 

lai atanga rawn intan a ni a. Chumi kal chho zelah chuan a tawi zawngin ka sawi ang 

a, MNF leh PC ministry intawm khan engemaw chen hma an la a. A buildingte an 

zawh theih zat zat zoin, duhthusama ti hman lo in an awm chho a. Tichuan kan 

sorkar kal ta khan Police Battalion hmunah a dah mai dawn emaw ka ti hman tawh 

a. Kum  engemaw zat kha chu IR awm nan te an hmang a, amaherawhchu a tawp 

lamah Medical College hautak deuh tur, Mizoram-a zirna in hautak ber ni turin  tun 

sorkar tharah min hnutchhiah chho ta a. Tun sorkar thar hi sorkar hmasa te thil tih 

tha chu chhunzawm mai thin sorkar a nih avangin  tihian tha takin an han 

chhunzawm nghal mawlh mawlh a. Tun kan sorkar thara a mawhphurtu zawng 

zawng chungah pawh khan lawmthu ka sawi tel nghal ni se. Mizoram tan chuan mel 

lung pakhat zawng a ni e.  

 Health chungchangah pawh hian sawi tur a tam khawp mai a. Tunah hian a 

ram pum ang pawh hian Mizoram khaw awm dan hian a zir loh avangin PHC kan 

han tih ang chi doctor awmna tura khaw tul deuh deuh ti mai ang, a mamawh deuh 

deuhah te pawh Central norms avang ten a dah kim theih loh a. Chutiang zelin Sub-

Centre thlengin an mamawhna va hre mah ila bialtu MLA ten, bial hrang hrangah a 

dah theih loh a. Sorkar hmasa kal tawh lamah khan Sub- Centre te a dah belh theih 

loh avang khan Health Clinic Centre ang zawngte pawh khan an han ti a. 

Zokhawthiang lama Health Clinic Centre en te phei kha chu vanduaina an han tawk 

kha a ni a, kan la hre theuhin ka ring a. Chungte chu kan ngaihtuahna ah vawiinah a 

rawn awmin ka ring a. Chuvang chuan Aizawl-ah te pawh hian Civil Hospital kher 

hi kan pan chuang lo a, kan dam loh nikhua hian. Private Hospital sorkar enkawl 

reng reng loh ah te pawh hian kan kal a, chuvang chuan khaw 3/4 han chawm thei 

deuh PHC la nei si lo, entirnan ka bial angah te chuan Hliappui te, Teikhang te, 

(khang kha entirnan kan sawi a ni mai a, Mizoram hmun dangah pawh tam tak a 

awm ang a. Tunah PHC ni chiah si lo Health Clinic Centre kan tih ang deuha, Health 

Worker chauh ni lo, doctor awm theihna tur hian Mizoram sorkar hi sumte a lo 

indaih chho thei a nih chuan khang kha ngaihtuahnaah  awm sela.  

 Mirethei zawkin PHC pan turin motor hire-na thenawmte ta puk chawp ngai 

ten an awm a, khang kha kumin vut vutah tih theih loh mahse Health lam 

enkawltuten ngaihtuahna min lo hman sak se tih kha ka sawi duh a. Tin, tuna kan 

han neih sa ah pawh lawmthu sawina tur tam tak ka nei a. Pu Speaker, ka bial bikah 

chuan PHC kan neih angah te doctor-te min han dah sak vek mai a , ka ngah lo hrim 

hrim a, ka bial chhungah PHC. CHC pakhat Ngopa-ah leh PHC pathum a ni a, 

chung ah chuan doctor min dah sak vek avangin kan Minister zahawm tak  Health 

changtu leh department chungah pawh lawmthu ka sawi ni se. Chutihrual erawh 

chuan Kawlkulh-ah te X-Ray room awm vek tawh si X-Ray khawl neih lohna a la 

awm a, engemaw chen kha chu a X-Ray khawl awm si lo khan technician pawh dah 

a ni a. A room pawh sak vek tawh a ni a, hei hi department lamah te pawh kan 

Minister zahawm tak kaltlangin ka thlen tawh a, hengte hi min rawn dah sak theih 

chuan a lawmawm ngawt ang a. Tin, Ngopa hi CHC kan neihna chhun a ni a, tunah 

hian doctor pakhat chiah a awm a, ha lam problem-ah phei chuan Aizawl emaw an 

rawn pan lawng lawng mai a ni. Chuvangin dental doctor leh Ayush doctor te, a 

theih phei chuan a chawm an tam deuh bik avang hian doctor hi an mamawh belh a.

 Chutihrual erawh chuan a inthlahrunawm khawp a, MLA zahawm tak tak ten 

an bialah te doctor indaihlohna an sawi lai a nih avangin na tak erawh chuan ka ngen 

ngam lo a. Remchangah erawh chuan doctor pawh hi pakhat aia tam dah theih chu ni 

se, mipui tan a nih avangin ka sawi ni ta se. Tin, chumai bakah damlo han en na chi 

Ultrasound kan tih ang chi te, Endoscopy te ang chite pawh hi CHC chinah chuan 

Ngopa angah te dah theih ni se. Aizawl a in refer na tam tak hi, minor case angah te 

phei chuan a awm loh deuh a rinawm a. Chungte chu lawmthu sawi pahin kan sawi 

duh a.  

 A dawt lehah chuan Higher & Technical Education-ah hian (nichinah pawh 

lawmthu an rawn sawi tawh a) College zirtirtu ten 7th Pay an han la thei tur hi ka 

lawmpui khawp mai a kei pawhin. Amaherawhchu tuna kan problem pakhat chu 

Aizawl-ah chauh hian admission tih hi kan tum emaw ni tih mai tur hian a awm a. 

Chuvang chuan kumin vut vutah theih loh mahsela mipuiin chumi College chu a tha, 

Champhai College a tha, Hnahthial College a tha an tih theih tur hian college pahnih 

khat te hi chu target deuh bik deuh hlek in, hostel leh zirtirtute pawh hi han pe tha 

deuh thei ila chuan Aizawl-a admission kan buaina hi, a ram pum ang hi chuan kan 

la buai lo a ni admission hi.  

 Amaherawhchu, Aizawl vel leh Lunglei ang chi, khawpui lian a admission 

tih kan tum vek avanga buai kan niin ka hria a. Chutihlai chuan hmun danga kan 

college te an la thawl em em si a. Hengah hian kum khata tih theih vek ni lo mahse 

target nei deuh in, tun kum thum chhung hian hostel nena han cheithata, Aizawl 

pawn college te pawh kaina tlak tak tak, tunah kaina tlak loh an ni ka tihna ni lovin.  

 Tin, Science & Technology lamah pawh hian tan kan ngaiin ka hria a. Basic 

Science kan tihah te pawh hian a hming hi a nih loh zia chu Pu Speaker, Zirtiri te 

pawh hi, Govt. Zirtiri Residential Science College a  ni a, residential chu a ni chuang 

lo a ni, tawng an huatthu loah. Chuvangin a hminga ‘research’ a tel avanga research 

tihna pawh kha a lo ni chiah bik lo a. A hming dik tak tur chuan Zirtiri Non-

Residential Science College ni awm tak a ni a. Amaherawhchu hengte pawh hi kan 

tum ram kan la thlen loh vangah ngai zawk ila. Chuvangin, a hming hi a lo ni ber 

lem lo a ni tih ka sawi na ni se. Hetiang chi Science zirna kan neih te pawh hi 

tihchangtluna, target deuh bik neih te kha a that ka ring deuh hlek a, ka sawi ni ta se.  

 A dawt lehah chuan demand no. 17-na  Food & Civil Supplies lam hi tlem 

han sawi ka duh a. Kum tam tak chawlhsan tawh a nih hnuah chini te kan han sem 

leh thei dawn a, a lawmawm khawp mai a. Pu Speaker, i veilama thu te kha lawmthu 

ka hrilh duh a, keini aiin min lo veipui zawk niin ka hria a. A bul tan leh kan nih 

avang hian mipui duhkhawp leh i veilama thu te duhkhawp pawh hian tih a la harsa 

mai thei a, Minister leh Department tan pawh. Amaherawhchu bul tan nan erawh 

chuan tha tak a ni ka ti a. Kum hnih khat an vei hi chuan kan mamawh ang leh  

a tul ang hi chu chak takin kan hotuten hma an rawn la ang a, an rawn tih chhoh ka 

beisei a.  

 Thingtlang lama kan buaina pakhat hi chu, department lam leh Minister 

zahawm tak pawh hian min lo chhinchhiah sak se ka duh chu, Ration Card siam dan 

hi decentralize hret a ngaiin ka hria a. Tunah chuan DCSO Office-ah an tih kher a 

ngaih avangin Ration Card siam man ai hian an kal man leh an riah man hi a to zawk 

a ni. V/C thenkhat phei chuan tlawmngaiin  ` 200 te an la a, an nghak khawl a, 10 te 

a tlin hunah an han kal sak ringawt thin a ni. Chuvangin, Supply-in office an 

neihnaah chuan direct a an tih theih loh pawhin helai DCSO Office nena in link hian 

inthawn dan emaw ngaihtuah se, mirethei zawkte sum tam tak kal mana a kal ral hi a 

solve theiin ka ring a. Chungte chu ka ngen duh ni ta se.  

 Tin, khawnvartui chungchangah hian Kawlkulh thleng chiah mai hi tunah 

hian an phur thei a, ka bial bikah chuan. Mizoram hmun dangah a awm ve em ka hre 

lo a. Ngopa-ah te pawh Petrol Pump a awm vek tawh, a route clear vek tawh, 

department lamah pawh ka thlen tawh a. Chu chu khulam Oil Company lamin an tih 

ngai ve a awm a, chungte pawh chu chak zawkin kan Minister zahawm tak hian hma 

min lak sak se la. Tunah hian Kawlkulh atanga Ngopa a thlen na tur hian �3 litre 1 –

ah an chawi zel a ngai a ni. Chuvangin, a route-ah pawh tih danglam tira, kal man, a 

hranpaa mirethei hnena khawn ngai tawh lo tur ang khan hma min lak sak thei ang 

em tih kha ka ngen duh ni ta se.  

 Sawi tur tam tak a awm a, warning bell kha a ri tawh a. Pu Speaker, pakhat 

chiah ka sawi leh ang a. Tawite tak takin LAD chungchangah hian. LAD-ah hian 

nikum hmasa sawi lo in nikum ringawtah 5,700 lai mai kha NEDP-ah an dah a. 

Tuna ka bial lo ni ta angah phei chuan ka bial hma khan, work order chhuah hma 

hma khan Unit thenkhat chuan hna an lo thawk a ni. Khatihlaia a bialtu MLA pawh 

khan a hau nghe nghe a. Khatiang khan an kalpui dan hi a tawp em em mai a. 

Nichina Dampa bialtu MLA zahawm tak rawn sawi ang khan, hotu pakhatin work 

order 10 tel, 100 tel a hum a. Tikhan an ti a, inthlan campaign thleng khan an la zuar 

a ni, nikumah khan. Chuvang chuan khang ang chi kha a tamna a ni a, kuminah a 

rawn kiamna te pawh a niin ka hria a. Khang ang chi kha SEDP-a kan tum dan a ni 

ve lo a. Chuvang chuan, helai hi chu kan hotute pawh hian ngaihtuahna uluk tak an 

hmang ang a, thil tha zawk SEDP kaltlang hian a rawn chhuak turah ka ngai a ni. Ka 

lawm e, Pu Speaker.  

S P E A K E R      :       Member zahawm tak Pu Ngunlianchunga i lo sawm ang.  

Pu C. NGUNLIANCHUNGA : Khawngaihtakin ka hmingah khan ‘C’ 

tih a awm a, helai record-ah te khan a lo awm lo thin a. ‘C’ kha khawngaih takin min 

hriat sak ula. (SPEAKER : A chang chuan lam vek loh te pawh a awm a nia) Pu 

Speaker, 4:30 PM a ri tawh a, thui tak ka sawi lo ang a.  

 Nimin lamah general discussion kan nei a, kan sawi teuh tawh a. Vawiin-ah 

hian demand 6 sawi tur a ni a, demand zawng zawng ka sawi lo ang. Demand kan 

sawi hmain Pu Speaker, kan Health Minister hnenah khawngaih takin ngen ka duh 

chu- Kan Zirlai Pawl atangin Lawngtlai-a kan Doctor Isak Lallawmkima hi transfer 

a ni a, an ui khawp mai a, chhuak lo se tih an duh khawp mai a. Khawngaih takin hei 

hi min detain sak thei se, a ai thlak tura an tih hi Dr. Richard ni awm tak a ni. Chu 

chu amah aia senior zawk hi a ni a, Lunglei-ah mutual arrangement ang pawhin a tih 

theih dawn ni awm takin an sawi a. Khang te kha a theih hram chuan khawngaih 

takin Dr. Isak Lallawmkima hi Lawngtlai-ah, Lawngtlai mipui-in an duh em em a, 

min lak chhuah sak lo hram se tih kha a hmasaah ka sawi duh a ni. 

 Ka sawi vek lo ang a, demand ka sawi duh pakhat chu no.1-ah chuan Health 

& Family Welfare-hi ka sawi duh a. Pu Speaker, nangmahin Health i chan laiin, kan 

bial bikah kan hnufual zia te, hriselnain Health Care kan mamawh zia te a 

hrechiangtu i ni a. Nangma hmalaknain Clinic Centre-te khaw tam takah building 

central sorkar atangin kan sa pawp pawp a. Mahse, kha kha Minister kan han nih ve 

chhung pawh khan theihtawpin tan kan han la a, thawktu tur kan indah kim thei lo 

khawp mai a. Engemaw zat min han dah sak a, tunah hian lak chhuah leh deuh vek 

an ni tawh a. Keini saw, kan bial bikah sawn PHC pakhat a awm a, Lawngtlai 

Hospital khi kan intawm ve a ni a. Khaw 68 kan awm a, voters hi 27000 chuang kan 

awm a ni. 

 Chutiang chuan thal chauha motor kal theihna, fur-a kal ve theih reng reng 

lohna a tam em em a. Tin, Malaria prone area kan ni bawk a, Health Care 

chungchangah hian keini saw a bik taka enkawl leh ngaihsak kan ngai em em a. Kan 

House Leader zahawm takte leh kan sorkar-te pawhin, in lo chhuahna lam Parva lam 

side kha kan ni a, keini hi. Chuvang chuan Health & Family Welfare Department-ah 

hian thawktu min dah sak a. Kha kan SEDP-ah khan doctor leh nurse lakna tur 

pawisa kha `5,000 lai dah a ni a. Mahse, khatah khan Health Worker a tel ve ta lo 

tlat mai kha. Kan bial bikah sawn a building kan sa a, vawiina kan Speaker zahawm 

tak, Pu Speaker, nangma hoa sak te kha tunah chuan luah lohin a awm a, a chhe 

deuh ta nual mai a. Chuvang chuan thawktu kan mamawh hle a ni tih ka sawi duh a. 

 Tin, chutih rual chuan Health Care Scheme chungchangah corpus fund-te 

kan dah belh a. Keini saw Health Worker kan neih loh avangin Health Care pawh 

kha va in register dawn se, Health Worker an awm loh chuan tihngaihna a awm tlat 

lo a ni. Kan dinhmun a harsa a, kan rethei em em a. Mahse kan na lo thei bik si lo a, 

an lo kal a, MLA-te District Council-a kan MDC-te an hah em em a ni. Chuvang 

chuan Health Care Scheme pawh hi tha tak leh changtlung taka a kal theih nan 

thawktu min dah sak kan ngai hle. 

 Health Worker 1-in tunah khian khaw 10 vel a enkawl a, chu pawh chu a tha 

pawl a ni. Khaw thenkhatah phei chuan khaw 20-ah pawh 1 awm lohna te a ni a. 

Entirnan, Tuichawng dungah khaw 8 kan nei a, worker pakhatmah kan area-ah a 

awm lo a ni. Chutiang ang chu kan ni a. (SPEAKER : Ka’n zawt let teh ang che. Kha 

tih hun lai khan i sawi ang khan, 20 chuang kha kan sain ka hria a, pakhat-ah mah 

khan ministry dawt khan Health Worker dah lo niin an sawi a, a dik em?) Dah chu 

an dah ve a, mahse tunah hian an la let leh deuh vek tawh a ni. Entirnan, 

(SPEAKER: Khawi hmunah nge an dah i sawi thei em?) 

 Rulkual-ah te, Hruitezawl-ah te, Hmawngbei-ah te, Nghalimlui-ah te an dah 

ve a. Pu Speaker, nangmah ngei hi kan harsatna min hmuhpui thiamtu i nih avangin 

vawiinah hian kan Miniter zahawm takin khawngaih takin min hriat sak se, kan 

sorkar tharin hriselna a ngaih pawimawh lai hian ka bialten a zarzo ve ngei ila, 

chang ve ngei se tih hi ka ngen ngawih ngawih a ni tih kha Pu Speaker, ka sawi duh 

a ni.  

  Tin Bungtlang-ah doctor kan nei ve a, Dr. Lorrain a ni a, vawiinah hian 

sawilan pawh thain ka hria a, doctor fel tak min pe a, thahnem a ngai em em a, 

mahse min lak chhuah sak tlat mai a. Bungtlang-ah a rawn awm a,  Bungtlang 

damdawi in chu damdawi in fai thlannaah pawh khan  Mizoram damdawi in fai ber 

pakhatna hialah a langin ka hria a. Tin, kei pawhin MLA Fund atangte pawhin  a 

theih ang ang kan ti tlang a, pa fel tak min lak chhuah sak a, kan ui hle a, a aiawh 

min dah sak a, casual-in nurse 3 chiah kan nei a, chu chuan khaw 50 dawn a enkawl 

a ni. Mite thih lohnaah hian kan bial hi kan thi tam em em a, member zahawm tak 

tak ten equipment tha tak tak in sawi a, keini chuan equipment pawh kan la hre 

chiah lo a ni. Pu Speaker, doctor tha te, nurse tha te, technicial tha te khawngaih 

takin Bungtlang South damdawi inah hian min dah sak ve ula, tichuan he sorkar thar 

chak tak leh ram mipuite ngaihsak tak hi a zar, a takin ka bial ten an zo ve thei ang 

tih ka ring a ni. 

 A pahnihnaah chuan member zahawm tak Dr. B.D. Chakma in 

Lawngpuighat a sawi ah khan  NRHM hnuai atang  niin ka hria a, damdawi in tur 

sak a ni a, a building sak zawh tawh a ni a, khang te kha tun sorkar kum tharah hian 

min hawn sak theih chuan kha khan Lawngpuighat atanga CADC khaw 86, MLA 

bial hmun 3-a then hmun 1 leh Lawngtlai West Constituency-a khaw 68, hmun 3 

thena hmun 1 kha min cover thei ang a, tichuan nasa takin hriselna kawngah kan 

miten hma an sawn thei ang tih ka ring a ni. Tichuan, Health Care-te pawh an lo 

enjoy ve thei tawh ang a,  registration-te pawh an lo ti ve thei dawn a ni. Tunah 

chuan MLA angin term hmasaahte Minister angin awm vein bial te kan han fan te 

pawhin, Health Care kan ngaipawimawh em em a, a tuartute kan nihna angin, Pu 

Speaker. Mahse a registration ti tur khan Health Worker an awm loh avangin 

tihngaihna a awm lo a ni, kha lai kha kan mi te an dam ve theih nan a pawimawh hle 

a ni tih ka sawi a. 

 Trade & Commerce ah tlem han sawi ka duh a. Pu Speaker, nangma ho 

bawkin Zochawchhuah ah te a hmunah min hmu a, District Council-in kan hun ve 

laiin ram te kan pe a, kha kha kan House Leader zahawm tak pawhin a hre chiang 



354 
 

em em a, khang kha tih hlawhtlin a nih theih nan kan sorkar chak tak hian hma min 

lak sak se.  

 Tin, Saisihchhuah ah hian sawi ka duh em em chu sorkar hmasaa sorkara kan 

awm ve lai khan Chin Hills Chief Minister, Pu Lianluaia te nen Saisihchhuah-ah 

inhmuin leilawn dawhna tur a hmunah kan en ho a, chutah chuan Chin Hills Chief 

Minister-in leilawn dawhna tur atan hian India sorkar-in rem a tih chuan a sum hi 

chu Burma sorkar-in kan dawh ang a tiin hma la turin min ti a. Chutiang chuan 

khatih hun laia kan Chief Minister zahawm tak Pu Lal Thanhawla hnenah kan sawi 

a, anin External Affairs Minister-ah lehkha min ziah sak a, vawiin thlengin a la 

hlawhtling lo va, kha kha khawngaih takin umzui ni ta se.  

  Tin, vawiinah Second Vice President Henry Vanthiauva nen pawh khilai 

Saisihchhuah-ah khian leilawn dawhna tur kan en ho a, Burma lam side-ah kawng 

double lane-in an lai zo vek tawh a, Lawngtlai East Bialtu MLA zahawm tak Pu H. 

Biakzauva’n a sawi ang khan, keini Mizoram lam atang hian BRO hnuai atangin 

scheme sanction awm vek tawh mahse alignment chungchanga thil fel lo deuh kalna 

tur, chu  lamah  zawk,  khalamah  zawk  tih  avanga  Pang  khua  khaw  chhung  

paltlang  theih  loha  inchuhna  a  awm avangin  laih  lovin  a  awm  a,  khing  ramte  

pawh  khi  laih  tlang  ni  se.  Khilai  kawng  a  tlang  a  nih  chuan  reiloteah  Sangau  

atang  hian  Halkha-ah  zing  chaw  fak  hmanin  a  kal  theih  a  ni,  a  hnai  em  em  

a.  Keimah  ngei  pawh  Thau  thlengin  Pu  Lianluaia,  Chin  Hills Chief  Minister  

te  nen  kal  hovin  an  kawng  laihte  pawh  ka  hmu  a.  Double  lane-a  laih  vek  

tawh  a  ni  a,  keini  lam  hi  kan  inbuatsaih  theih  chuan  khilai  khi  insumdawn  

tawnna  atan  pawh  tangkai  tak  tur  leh  hnai  tak,  remchang  tak  a  ni  tih  kha  

Trade  &  Commerce  Minister  khan  min  hriat  sak  se  (SPEAKER : Vaibelchhe  8  

kha  an  hmang  ta  em,  i  hre  mial  lo  maw?)  Khami  chungchangah  khan  Pu  

Speaker,  a  hmun  turte  pawh  siam  a  ni  a,  Trade  &  Commerce  hmun  tur  te,  

Police  hmun  tur  te,  fencing-te  pawh  tih  deuh  vek  a  ni  tawh  Saisihchhuah-ah  

khian.  I  hunlaia  nangman    pawisa  i  dah,  mahse  i  khawih  hman  tak  loh, Tiau  

chhuah  chhak  chiahah,  a  ram  pawh  District  Council-in  ram zau  tak  tak  a  pe  

nghe  nghe  a  ni.  Khingte  khi  a  takin  tihhlawhtlin  theih  ni  se,  border  trade  

atan  tangkai  tak  a  ni  ang  tih  ka  sawi  duh  a  ni.  Pu  Speaker,  ka  lawm  e. 

 



355 
 

S P E A K E R  : Pu  Lawmawma  Tochhawng,  member  

zahawm  tak  i  lo  sawm  ang. 

Pu  LAWMAWMA  TOCHHAWNG : Pu  Speaker,  ka  lawm  e.  Ka  

han  sawi  duhte  hi  bial  a  nih  rualin  Lunglei  District  pum  huap  a  nihna  chen  

a  awm  a,  a  ni   deuh  vek  zawk  mai  a.  Kan  budget  a  vawi   khatna  atan  

demand  pass  tur  zingah  kan  han  tel  ve  a,  T.V-ah  hian  mi  kan  en  reng  dawn  

emaw  kan  tih  laiin  mi  enahte  kan  han  awm  ve  leh  ta  chu  a  ni  a,  kan  

ngaihtuah  phak  bakah  thil  a  lo  thleng  a.  Chuvangin  kan  thusawite  pawh  

tlemin   kan  lo  sawi  pelh  deuh  rem  rum  a  nih  pawhin  min  lo  hriatthiam  pawh  

ka  duh  a,  ka  ngen  e. 

 Budget  kan  han  ti  a,  niminah  khan  kan  zir  a,  budget  tih  tur  maw  kha.  

Budget  pass-na  hmasa  bera  kan  thusawi  hmasa  ber  a  ni  dawn  a,  a  lawmawm  

khawp  mai.  Mizo  tawngin  ka  han  dah  chhin  a,  budget  chu  ‘luah  tura  

Pathianin  ram  min  pek  enkawlna  tur  leh,  a  mi  chengte  enkawlna  turin  sum,  

tangka,  hmanrua,  India  sorkar  kaltlanga  kan  hmuh’  ti  ila  a  sual  awm  lo  mang  

e  aw,  ka  ti  a.  Chumi  atang  chuan  kan  hman  dan  tur  kha  chunglam  thil  a  ni  

ang  tih  kha  a  rinawm  theiin  ka  hria,  chu  te  chu  thuhmahruaiah  ka  han  sawi  

duh  zawk  a.  Ka  sawi  tum  te  hi  thluai-thlum  lovin  sawi  kan  tum  ang  e. 

 A  hmasa  berah  chuan  demand  no. 24-naah  khan,  a  hmain  kan  sawi  

nasa  tawh  a,  Health  &  Family  Welfare  chungchangah  hian  a  enkawltu  tura  

kan  sorkar  thara  awm,  kan  Minister  hi  a  ngaihna  hria,  khaw  hmu  pha,  

chutiangte  pawh  chuan  ti  ila  budget  kan  pass  hma  hauh  atangin  vaibelchhe  

480  central  atangin  a  rawn  pawt  chhuak  tawh  a.  Chubakah  chuan  district  

hrang  hranga  hospital-te  tih  changtlunna  tur  engemaw  zat  a  ti  tawh  tih  kan  

hria  a.  Doctor  leh  nurse  te  indaihlohna  hria  a,  kan  mamawhna  hria  in,  a  mi  

chengte  kan  hrisel  loha  a  pawi  theihzia  hriain,  a  hmalakna  tam  tak  kan  hmu  

tawh  tih  kan  hria  a,  chungte  chu  lawmthu  ka  han  sawi  rualin  tlang  deuh  

deuhin  han  sawi  ta  ila.  Lunglei  Civil  Hospital  saw  Lunglei,  Lawngtlai,  Siaha  

leh  CADC  lam  ten  kan  hman  tawm  a  ni  a,  kan  hmang  tangkai  hle  mai.  

Nichina  kan  ngaihthlak  tak  doctor  chungchangah  pawh  khan  tun  hnaiah  han  

insiksawi  a  awm  a,  chanchinbu  lamah  te  kan  hmu  a,  ‘7  out,  4  in,  3-in  kan  

kiam’,  tih  te  a  ni  ve  a.  Chungah  chuan  kan  thalaite  hnenah  pawh, ‘kan  hotute  

leh  ministry  te  pawhin  an  hria  e,  kan  mamawhna,  a  tlantu  kan  hre  bawk.  

Chuvang  chuan  a  ngaihna  an  hria  ang’,  tiin  kan  han  inbengdai  hram  hram  a  

ni  a,  kan  Minister  pawhin  khawngaih  takin  min  lo  hriat  sak  se  ka  duh  a.  

Order  awm  tawh  ang  hian  khawngaih  takin  han  kaltlang  phawt  se,  chu  chu  

ka  han  ngen  hmasa  duh  bawk  a  ni. 

 Civil  Hospital  saw  kum  10  chuang  rawng  hnawih  lohvin  a  awm  tawh  

a,  in  tha  pui  enkawl  loh  Shah  Jahana  hunlaia  sak  ang  mai  khan  pawnlam  

atanga  en  phei  chuan  a  hlui  ruap  tawh  mai  a,  dam  lo  tan  pawh  han  en  maia  

dam  loh  belh  phah  nan  a  hlauhawm  ang  tih  a  hlauhawm  tawh  a  ni.  

Chuvangin  ngaihsak  theih  ni  se  aw,  he  kan  budget  huang  chhung  atang  hian.  

Kan  mamawh  vek  tih  kan  hria  a,  kan  indaih  vek  kher  lovang,  amaherawhchu  

heng  kan  sum  hman  tur  atana  kan  dah  that  khiau  khiau,  kan  thei  thuhruk  

atangte  hian  kan  sawr  chhuak  thei  ang  a   kan  ti  a,  kan  beisei  khawp  mai. 

 Tin,  thawktu  kan  indaihlo  hi  chu  khawiahmah  kan  indaih  chuang lova,  

zawi zawia  min  phuhruksak  ngei  turah  chuan  kan  ngaiin  kan  beisei  a,  chung  

zawng  zawng  piahlamah  chuan  staff  quarter  saw  department  leh  kan  Ministry  

te  pawh  hian  min  lo  hriat  sak  se  kan  duh  khawp  mai  a,  a  awm  tawh  te  an  

ni  a.  Anni  hian  an  sawi  dan  chuan  doctor-te  pawh  awm  peihna  chi  a  ni  lo,  

awm  rengna  chi  a  ni  lo,  an  tih  khawp  a  ni  a.  Han  en  reng  rengin  British  

hunlaia  sak  ni  awm  tak  kha  a  ngir  khup  mai  a  ni.  Chutiang chu a ni a, Health 

& Family Welfare Department-a kan mamawh zual kan han sawinaah hian. Tin, lift 

saw a awm ve a, a sak tirh ata la hman lohin a awm a, vawi 2/1 chu an chuang ve 

ang a tih a ni a. Nimahsela, tun thleng sawn lift saw a awm lo. Chhawng rukte a ni 

ve a, a building chu a ropui khawp mai. Mahse, chhawng ruk kha inzawn chhoh 

tlauh tlauhte a ngai a, thlan tla phungin kal a ngai a ni. Chutiang chu kan dinhmun a 

nih avangin emergency atan pawh damlo tan pawh a buaithlak em em, min lo hriat 

sak kan duh khawp mai. Tin, Civil Hospital-ah sawn surgery room 6 kan nei a, 4 hi a 

tawpin, room dangte pawh hi a khawk nuaih tawh mai a, luh mai pawh hrehawm 

khawp a ni tawh. Tile phahte pawh saw a tlabal nasa tawh, thuam thata tih that theih 

ni se aw he kan budget huang chhung atang hian kan va duh em! 

 Chubakah chuan Zobawk-ah sawn PHC sak a ni a. A building nalh/mawi 

takin a awm a. Kum 3/4 chu a niin ka hre ta, luah lohin a awm a, a chhe mai dawn. 

Khawngaih takin min lo ngaihtuah sak teh u ka han ti a ni. Sawi tak ang khan a 

behbawm awm lovin, a thluaithlum awm lovin sawi pawp pawp mai ang. Kan 

budget-ah hian mamawh kan ngah ve si a, min lo hriatthiam ka beisei a ni. Demand 

no. 19-na LAD-ah hian staff indaihlohna hi chu khawi hmunah pawh a awm rual 

rualin Lunglei District-in bial 7 kan enkawl a, mipui saw nuai chuang kan ni a. 

Lunglei District-ah constituency 7 kan kawl a ni a LAD sawn. VC pawh saw 143 an 

awm a, district zawng zawngah hian a ngah ber kan ni. A office erawh saw chu 

enkawl kan ngai em aw! Khawngaih takin min hriat sak thei se. Kan duh khawp 

mai, tam tak zingah chungte te te chu ka rawn sawi a. 

 Demand no. 17-na hi kan Minister hmalak tawhna ka zawt ka zawt a. 

Mizoramin kan buaipui em em thin, engemaw hleka oil kan tlachham thin, petrol 

kan tlachham thin, permit a ngai, a awm lo, nil tih fo thin hi a lo ngaihtuah nasa mai 

a. Kolasib lam mite a lo ni a, a dinhmun a lo hre chiang a. Ramin kan mamawh 

phuhruk a nih vek loh pawhin he harsatna sutkianna tur atan hian oil depot lian zawk 

a lo ngaihtuah a ni tihte min hrilh a, lawmawm ka ti khawp mai a. Kan budget-ah 

pawh heng hi nakina kan hmalak zelna turah pawh kan hotuten lo hriatPui ila a tha 

awm mang e. Tin, chini sem chungchang pawh kha bul kan tan chauh a, budget em 

pawh kan pass hmain kan han sem tan a ni a, kan sem zel dawn. Ram puma 

chhungkawtin hi la thleng thei turah ngai ila, a mamawhtute hnenah chuan, mamawh 

lo erawh chu kan lo awm thei e. Budget pass hma pawhin kan han sem tan a ni a, 

budget kan han pass hnuah phei chuan beisei tur a sangin ka hria. Thil thar, tunhma 

atanga kan lo ngaihtuah leh kan lo sawi tawh thin Zo buh thar pawh hi a awm ang 

angin an lo lei tawh ka ti, Food & Civil Supply lampang atang hian! MIZOFED 

kaltlangin 23 qtl an lo lei tawh a. Loneitu, buh chingtute tan chuan a choawm kan ti 

dawn nge, loneitute a cho hle mai a tih loh theih loh a ni. Kan sawi tak ang khan Pu 

Speaker, Lunglei pum pui huap deuh hlek kan nih thin avangin bial pawh ni lo vin, 

min lo hriatthiam hram ka duh e. 

 Demand no. 40-naah hian Industries Department saw min ngaihsak kan ngai 

khawp mai. Building kan nei tha, building thar pawh kan nei, training centre pawh 

kan nei. Amaherawhchu a thawktu lam saw kan buai hle mai a. Sorkar hmasaah 

khan eng ruahmanna atangin nge ka hre lo a, General Manager nei thin kha tunah 

chuan Functional Manager-ah kan tla thla a. Staff pawh saw a nih tur ang kan ni zo 

ta lo hle mai a, kan nung che che a ni, khawngaih takin thing min tuah belh saka, 

min chhem alh sak leha, hmantlaka min chhuah sak kan duh hle mai. Industries 

siksawi lai chungchang hi district chauh pawh ni lo vin, ram pum pui a nghawng a 

niawm mang e aw ka ti a, a tul dan ang zela min lo ngaihtuah sak that ka duh em em 

a, ka han ngen a ni. DIC thiah hian nghawng tam tak a nei a. Heng post-te hi DIC, 

Lunglei atanga bo tur a ni dawn a, General Manager group A, GAG grade, 

Functional Manager post pahnih, Manager post pakhat, Group A Senior Grade post 

pakhat, Superintendent post pakhat, Group A Junior post pakhat, kan chhiar zo lawk 

khawngaihin, Assistant post pakhat, Group B post, Stenographer II post khat, Group 

B post a ni a.  Steno Grade III post pahnih-te hi Lunglei-in kan hloh dawn a ni, 

Industry Department insiksawi avang hian.  Kan budget thar tuna kan pass tura kan 

chai mekah hian kan hun lo la kal leh zel turah pawh kan hotupa ber kan CM-in a 

sawi angin India sorkar central puihna tel lova ei leh bara zawi zawia intodelh kan 

tumnaah hian ke kan pen ang a, rahbi kan tuk ngei ka ring a, economic sovereignty 

hi tun atanga rei vak lovah chuan kan puang thei mai ang tiin ka beisei hle a ni. Ka 

lawm e.  

Pu V.L.ZAITHANZAMA   :    Pu Speaker, ka lawm e. Vawiin chu a ngaihnawm 

hle mai a. A tlai deuh tawh nang a,  ka ngaimawh em em engemaw zat sawi lan loh 

a la awm a, chung chu ka rawn sawi ve leh hram nge e. Pu Speaker, i dinglam mite 

khan  chini sem kha an rawn fak khawp mai a, nichina kan ngaihthlak ang khan an 

sem dawn atang khan kut kan beng kha chu a ni a. Mahse, kan han hriatdan-in AAY 

tan thla khatah kg 1 chauh an sem dawn niin a lang a.  Inthlan dawna an campaignna 

tihhlawhtlin loh ai chuan satahchhuakpek ang deuh, kg 1 chu ni engzatnge kan rin 

dawn ni, chhungkaw rual deuh tan chuan hahthlak hle ang.  Hma la sawn zel turah 

khan an insawi a, tunah erawh chuan a hrehawm lam hret a ni. 

 Pu Speaker, demand no. 17-na hi ka sawi thla zel ang a. Ka hmaa rawn 

sawitu MLA zahawm tak Pu Lawmawma Tochawng khan a rawn sawi a.  Kan 

Minister zahawm takin khati zawnga hma a lo la kha a lawmawm ka ti khawp mai. 

Brig. T.Sailo khan Oil Depot hi kum 3 hmalamah khan Vairengte-ah  a lo siam tawh 

a.  Amaherawhchu hman mumal loh vin tunah khuan a awm ta mai mai a. Oil depot 

siam tur chuan rel station a ngai ni khan ka lo hria a, mahse kan mamawh em 

avangin Brig. T Sailo khan a hun laiin mamawh zualpui phuru tur a lo siam a, tunah 

erawh kan hmang ta lo a. Tuna kan Minister zahawm tak hian ngaihtuahnate a lo 

seng a nih chuan a term chhung hian tihhlawhtlin ngei a theih ka ring a, ka beiseipui 

bawk a, tan la tur pawhin ka fuih nghal ni se, a hlawhtlin chuan kan lawm hle ang.  

 Demand no. 17-na kan han en khan Legal Metrology-ah khan sum an dah 

tam hle a. Nuai 365 lai mai kha kan hmu a, khami a nih chuan Legal Metrology ho 

hi hmasawn hle turah ka ngai a. Chuta tana ka rilrua awm reng thin, tihhlawhtlin 

chakawm tak, petrol pawlh dal chungchang hi hetiang zat budget-a kan dah a, hma 

kan lak chuan ziaawm chho turah kan lo beisei dawn a ni. Motor kan inlei changkan 

siak a, petrol chhe deuh deuh kan thun a, kan buai kan buai mai a. Silchar aia Aizawl 

a petrol a chhia te hi zahthlak ka ti a. Chu mai a ni lova, tun hma kha chuan a hla 

telh telh a, a chhe phei telh telh kha a ni  thin a. Silchar aiin Aizawl a chhe hret a, 

Aizawl aiin Lunglei, Lawngtlai phei kha chu a tha lo viau tawh thin a ni. Chung 

zawng zawng chu tuna kan Minister hmalakna, Legal Metrology heti taka a tihchak 

chuan, a siam that theih kan lo beisei dawn a, kan lo thlir reng dawn a ni. Heti chung 

pawha kan la siamtha lo cheu a nih chuan hriatthiam a har hle ang. Tunhmain 

MIZOFED-ah rei vak lo ka awm ve a. Driver rinawm tak kan han tirh khuan 

Ramnagar atangin petrol density khu Zero-in a rawn thleng thei a ni. Chuvang chuan 

tih tak zeta Legal Metrology ten hma an lak chuan kan petrol hi a lo tha chho ve thei 

turah ka ngai a. Tin, chutiang bawkin LPG-ah pawh, Mamit bialtu MLA zahawm tak 

Er. H. Lalzirliana hi, a sawi awm takah ka ngai a, hriat pawh a hriat ka ring a, a sawi 

ta lem lova. LPG bottling plant hi oil depot ang tho khan kan mamawh thovin ka 

hria a. 

 Tuna kan neih Mualkhang khu ni khatah trip 7 vel chauh a load thei a. 

Aizawl pawh min chawm zo lo a ni. Pu Speaker, khu khu kan Minister zahawm tak 

hian tan han la se la bottling plant dang khu aia lian deuh khu kan mamawh a ni. 

Tun dinhmunah khu chuan min chawm zo lovin Aizawl khawpui mamawh takngial 

pawh a la phuhruk loh avang khuan hmasawn kan mamawh em em tih kha ka sawi 

duh a. Tin, gas lo awlsam tate kha intihtheih nan te kan hmangin ka hria a. Gas hi 

chu tu ministry-ah pawh hian ka hriat ve chinah hi chuan kum 5 hi a awlsam khat 

khawp mai a, a awlsam chang a awm a, a harsat chang a awm a, chu chu a kalhmang 

a ni. India ram hi kan intodelh lova, 70 % dawn hi foreign atanga kan  import a ni a.  

Chu chu helai atanga han chinfel mai theih loh hi a awm fo thin. Chuvangin, helai 

atanga lo intihtheihna tlakah ka ngai lo deuh a. 

 Pu Speaker, demand no. 24-na kha ka lo ngaithla reng a, kan Medical 

College hming kan buaipui viau mai hi chu pawi ka ti hle mai. Tun bak hi chu 

buaipui tawh lo ila, a hming ai chuan a siam that lamah inel  ta ila a fel zawk ang, 

chutiang tur chuan ka inngen a ni. Kan hospital-te kan siam thain kan tichangtlung 

dawn ni khan a lang a, kan demand atang khan. Tin, nurse leh doctor-te pawh kan 

lak belh dawn a. Dam lohna avangin phai lamah te pawh kan lo kal ve tawh thin a. 

Phai lama kan zuk kal nachhan thin chu doctor thiam a nih  bakah hmanraw tha leh 

changtlung leh a hmanraw enkawltu leh mithiam te a ni deuh ber a. Kan kala ka 

rilrua awm pakhat chu phaia han kal hian thil dangah kan inthlauin an tha em em a, 

khawl tha zawk leh doctor tam zawk leh thiam zawk te an awm avangin. 

Amaherawhchu, a bik takin nursing-ah hian Mizo te kan sang hle mai a. Kolkata-ah 

te khuan Mizo nurse pahnih khat an lo awmin thla an ti muang, Mizo an nih avang 

mai ni lovin an thiam a ni. Injection chungchangah te vai nurse te nen an inanglo hle 

mai a. Chumi ka sawi duah nachhan chu, tan kan lak chhoh zel chuan nakin zelah 

kan hospital-te hi a lo changkang chho ve telh telh ang a. Hmanraw tha leh 

mithiamte kan neih belh zel hunah chuan nursing-a Mizote kan that zia hi an la hre 

telh telh ang a. 

 Tuna phai ram, vai ram dam lohna avanga kan pan thinte khuan, vai mihausa 

hote hian Mizoram-ah hospital, anmahni uluk taka lo enkawl thei tur nursing tha 

beiseiin min la rawn pan hial ka ring a ni. Pu Speaker, rin aiin ka speed a chak lo a 

ni awm e, tlem kan sawi belh hram ang a.  Ka hriat sual loh chuan kan hospital-te 

hian library tha an nei lovin ka hria a, phai ram atanga endiktute an lo kal pawh khan 

harsatna kan tawk deuh ni khan ka hria a.  Hei hi pawisa tam tak senga vawi khata 

tih a harsa a nih pawhin zawi zawiin library tha siam a thain ka hria a, chu chu ka 

han sawi tel hram a.   

 Tin, private hospital a lo ding chho zel a, hma kan sawn a, kan mamawh 

bawk a.  Khawiah pawh hian kan khat tup tup deuh chu a ni mai, mahse, a lo ding 

leh dawn a ni pawhin a dinna tur hmunte hi kan Sorkar hian awmze nei deuhin ti se. 

Hmar lam kawtchhuaha buk em em, tlaklam leh chhuahlamah te an khat deuh phurh 

mai hi, hawng leh duh an awm chuan chulai hmunah tia ear-mark deuh leh phalna 

han pek awlsamna deuh hi kan hotute hian nei se a tha awm mang e aw tih ka 

ngaihtuah a ni.  

 A tawpna lamah thil pakhat ka sawi leh hram duh chu Trade & Commerce 

chungchangah hian thil pakhat lek han sawi tel ka duh a.  Zokhawthar-a Weigh-

Bridge khi a tha loin ka hria a, khi khi a rang lama min repair sak theih chuan, 

sumdawng ten harsatna an tawk hle niin ka hria a, min rawn chah an awm a, ka rawn 

sawi tel hram a ni. Pu Speaker, kan budget-te hi a tam leh tam loh aiin dik taka kan 

hman chuan kan ram tan thil tha tak thawh theihna chu a awm, mahse, kan hman dan 

a dik leh dik loh erawh chu uluk takin kan lo thlir dawn a ni.       Pu Speaker, ka 

lawm e. 

S P E A K E R  :  Hmang tam hle mai, member zahawm tak Pu 

Ramthanmawia i lo sawm ang. 

Pu RAMTHANMAWIA  :  Pu Speaker, ka lawm e.  Kan sawi nasa tawh 

viau a, ka sawi ve duh chu demand no.24-na Health & Family Welfare-ah hian 

nimin lamahte pawh lawmthu kan sawi a.  Tunah hian lawmthu sawina tur tam tak 

zingah heng doctor leh nurse indaihlohna avanga hmun ruak hnawhkhat turin pawisa 

nuai 5,000 lai dah a ni tih leh, Health Care atan pawisa thahnem tak nuai 5,000 

corpus fund atana dah a ni tihte kan hmu a. A lawmawm hlein ka hria a, hei hi a 

thlamuanthlak ka ti a.  Chumi ka sawi hma chuan member zahawm takte khan ZMC 

Falkawn chungchang, ar vulhna leh ran vulhna maia an chhuah tih kha ka lo lainat 

deuh a ni. 

 Zoram Medical College (ZMC) tha tak a nih theihna tura a bul thuma lo 

tantu kha chu sorkar hmasa MNF sorkar a ni tih kan hre vek a.  Khatah khan Referal 

Hospital tiin building, quarters thahnem tak peih felin sak zawh a ni a.  Chumi 

hmang chuan hun a lo kal zel a, sorkarna te a inthlak a, Medical College ni turin 

buatsaih a ni chho ta a ni.  Vawiinah hetiang a lo thlen theih nachhan hi bul tantute 

MNF sorkar hmasa khan sawlai hmunah sawn sawtiang sawn infrastructure te lo 

dinin lo bun lo se vawiin hi kan thleng dawn lo tih hi a chiang a ni.  Chu chu a bul 

atan ka sawi duh a. Sorkar hmasain hma a lo lak tawhna chhunzawm theia dah hi a 

pawimawh em em mai a. Serlui B Hydel Project vaibelchhe 5 zet sen tawh hnua 

hluihhlawna, tlanchhiat san ang kha sawlai saw chu a ni lo a ni tih vawiinah ka sawi 

duh a ni. Chuvang chuan college tha tak kan nei theihna tura Referral Hospital tia 

bul lo tan a, buildings leh quarters tam tak lo din a ni hi lawmawm ka ti a, hei hi 

chhunzawm tlakin sorkar hmasa MNF sorkar khan bul a lo tan a ni tih vawiinah hian 

ka sawi duh a ni.  

 Tichuan Pu Speaker, vawiina demand kan sawinaah hian ram pumte chu kan 

sawi pha hauh lo ang a, mahni bial lam sawi a ngai a. Kan bialah khian PHC 3 kan 

nei a, a pathumna hi Sesih a ni. Sesih PHC hi a din tanna a rei tawh khawp mai a, 

1986 daih tawh khan khatihlaia Health Minister Pu Vaivenga khan PHC turin a lo 

hawng tawh a ni. Amaherawhchu hawn mai kha a ni a, a tak taka function lovin hun 

rei tak a awm a. PHC ti a hming han koh ve siah chuan vawiin thleng hian doctor 

hmel hi kan la hmu lo a ni, thang hnih liam zet a nih tawh chu. Chuvang chuan kan 

Minister zahawm tak pawh hian min hriat sakin ka hria a, doctor lak leh a nih hunah 

chuan doctor dah lohnaah chuan PHC upa ber hi doctor min pe turin ka ngen duh a. 

An zahawm a, PHC kan nei ti vein, doctor hmel hi hmuh a ni ngai lo va. Tin, a 

building saknate pawh hi a rei tawh a, a thara sak a ngai khawp mai a, staff quarters 

bakah doctor quarters te sak kan ngai ang tih kha vawiinah hian ka sawi duh a. 

Hnathawk mi an ni a, Tiau kamah hna an thawk nasa a. Dam lohna, khawsikpui leh 

kawthalo tih te, dam lohna hi a nasa em em a. Chuvang chuan khilaiah khian doctor 

hi kan mamawh ngawih ngawih a ni tih kha ka sawi nawn leh duh a ni. 

 Tichuan, Farkawn-ah PHC building hi kan nei leh a. He building hi sak that a 

ngai tawh hle mai a, kan Minister hnenah pawh ka ngen a. Tin X-Ray khawl hi chu 

kan nei a, a dahna hmun a tira an sak kha lei hnuailam chet avangin a awn a, an la 

chhuak a, an dah tha a. Amaherawhchu technician kan nei lo a ni, khawl chu kan nei 

tha khawp mai, a enkawltu technician kan nei lo a. Tin, heng bakah hian Sub Centre-

ah te IV Grade neih lohna deuh vek kan ni a. Khawtinah khian indaihlohnain, nurse 

leh Health Worker-te indaihna kan nei meuh lo a ni. A chipchiar erawh chuan ka 

sawi lo ang a, kan Minister zahawm tak hnenah ka thlen tawh a, khawtina kan 

dinhmun te, kan mamawh dante kan thlen tawh a.  

 Tin, Bungzung hi ka hriat dan chuan kum khat zet doctor kan nei lo va, 

amaherawhchu tun hnai maiah khan kan hotu ten kan harsatna hriain doctor min han 

pe hi kan lawm khawp mai, kan thla a muang a ni. Helaiah pawh hian X-ray khawl 

kan nei a, a khawl dahna tur kan nei lo a, tin, technician kan nei lo bawk a ni. A 

uiawm khawp mai, khawl tha tak kan nei a, Farkawn-ah leh Bungzung-ah, hman 

tangkai lohin a awm a nih chu. Hei hi kan Minister zahawm takin min hriatsak se la. 

Tin, a building hi a sakna a rei tawh hle a, hei hi a thara sak a ngai tih min lo hriat 

sak bawk se. 

 Demand no. 24-a Health chungchang kha ka sawi leh ang a. Health Care 

chungchang hi kan sawi nasa a, mipuiin kan ngaihven bawk a, ngaihven loh theih 

loh pawh a ni bawk a. Mipui 70% vel hian kan mamawh a, hmana kan neih kha a tha 

viau a, chu aia tha chuan kan hotuten in han siam dawn niin ka hria a, a lawmawm 

khawp mai a. Sorkar damdawi in  ni lo Private-ah pawh hian cashless-a inenkawl 

theihna hi awm se a duhawm hle mai a. Health Care hi private hospital-ah cashless-a 

hman theih ni se tih ka ngen duh a. Chipchiar chuan ka sawi tawh lo ang a, nimin 

lamah kan sawi tawh a, lawmna tur hlir a ni a. Kan mipuite an thla a muang a ni. 

MLA te pawh thingtlang lam bialtu MLA te chu kan thla a muang a ni. Kan mite 

dam lo leh harsatna hi a taka hriatpuitute kan nih avangin hetianga Health Care tha 

tak sorkarin a rawn ruahman tur hi kan lawm tak meuh a ni tih ka han sawi leh  

duh a. 

 Tin, demand no.40-naah khan a chhung lut vak loa ka sawi duh chu 

Commerce & Industries-ah khan major head-ah khan 2853 – non-ferrous 

Medarlogical Industreis tih kan hmu a ni. Commerce & Industries hnuaia awm hna 

pawimawh tak thawk, revenue pawh minor minerals, lung leh balu leh oil leh gas-te 

atanga tam tak sum hailut a ni tih kan hria a. Kan Minister Commerce & Industries 

leh Health changtu hian Geology & Mineral Resources Minister hi a demand hnuaia 

awm si a hranga Minister a nihna department hi a lang loin ka hria a. Hei hi 

Directorate hrang ni ve bawk si chuan Secretariat hi Commerce & Industries a tawm 

a nih pawhin notification emaw, demand hran emaw neih ve ngei a ngai lo maw ka 

ti a. Hei hi enfiaha, siam that theih a nih chuan kan Minister pawh hi Mining 

Minister tih ve ni ta se tih kha ka han sawi a ni e. Ka lawm e. 

S P E A K E R      :          Pu C.Lalmuanpuia, member zahawm tak i lo sawm ang. 

Pu C.LALMUANPUIA :  Pu Speaker, ka lawm e. Kan Minister zahawm 

tak takte demand kan sawi thei a, lawmawm ka ti hle a. Member zahawm tak tak ten 

an sawi tawh a, rei lote han sawi ka duh a. Ka ngaihpawimawh lai pahnih chauh ka 

han sawi ang a, ka duhtawk mai dawn a ni, Pu Speaker. 

 Demand no.24-na Health & Family Welfare chungchang hi tawite han sawi 

ka duh a. Health hi stress subject tih kan hria a, health Care lamah pawh hma kan la 

nasa viau dawnin a lang a, sum tam tak pawh Health Care Scheme-ah hian medical 

re-imbursement chinfel zung zung nan assistant to health ah hian pawisa nuai 2,000 

lai dah a ni a. Chubakah, Health Care corpus fund-ah ` 5,000 lakh mai dah a ni te hi 

a lawmawm ka ti a. Ka sawi duh zawk tak chu Pu Speaker, Health hi nichina kan 

sawi tak ang khan stress subject a ni a, kan ram, Mizoram-ah hian natna khirhkhan 

tam tak kan vei, kan buaipui em em a awm a, chu chu cancer hi a ni. Hei hi uluk 

lehzuala research-te beia kan tih loh chuan thil tha lo zawk thleng thei ni hian ka 

hmu a. Kan ram leilungah hian enge a chhan tihte pawh hi kan zawn chhuah a tulin 

ka hria. MZU-te pawh kan nei a, anni lamte pawhin research mumal deuh hlekte an 

ti a nih loh pawhin a department lam atang pawh hian mumal deuh hleka a chhan 

kan zawn chhuah a tulin ka hria a. Chuti lo chu Human Rights lamte pawh hian min 

rawn sound dut dut tawh em ka hre lova, ka la hre chiang lova, kan hnaih viau mai 

thei a ni. 

 En pawh ni se Pu Speaker, ka sawi duh lai tak chu kan ei leh in lakluhte hi a 

thianghlim tawk em tihte kan ngaihtuah a tulin ka hria a. Chu bakah keimahni ram 

ngeia kan thar, kan chin chhuah ngei ngeite pawh hi a tha em, a dik em tihte kan 

ngaihtuah a tul a. Fertilizer kan hman chungchangte a ni emaw, rannung thahna tur, 

insecticide kan hman chungchangah te pawh hian kan fimkhur a tulin ka hria a. A 

hmun leh a hun a awm a. Mithiamten hman dan tur an tih piah lama hlauhawmin 

kan hmang em tihte hi ka ngaihtuahnaah a lo kal thui em em a. 

 Heng zawng zawngah hian cancer kan vei na chhante, tin, chawkawng 

cancer-ah phei chuan a ber nihna kan hauh niin ka hria a. Pu Speaker, helamah hian 

ka rilru a kal thui em em a. Tin, kan ei leh in mai bakah kan tui in thleng pawh hian 

ngaihtuah chian tulin ka hria a. 

 Tunhnai lawkah SIPMIU-in tui lakna tur hmun an bun, Setlak thlang, 

Industrial Growth Centre-a tui kan la turte pawh khu ngaihtuahna a ti thui hlein ka 

hria a ni. A chhan chu a tuihnar berah khuan ISPAT a awm a. Tin, khulai Industrial 

Growth Centre khuan a tuite khu a ti bawlhhlawh em, Mizoram khawpui Aizawl, 

kan khawpui berin kan pump chhoh tur a ni a. Helam zawng hian kan rilru kan seng 

em tihte ka ngaihtuah a. 

 Tin, India ram lui tam tak kan hmu a, kan hria a. North East state-ah pawh 

kan hria a, Meghalaya, Sonapur luite phei chu khulai cement factory avangin a pawl 

phet phut a, ei tlak lohin a awm tawh a ni. Chuvang chuan he kan lui hnar, kan 

Tlawng lui, kan tui lakna hnar berte hi kan ngaihtuah chian a tulin ka hria a. Health 

hi kan ngaihtuah chian a tul, kan ram, kan hnam damna kal zel turah hian. Sawi tur a 

tam mai. Pu Speaker, ka sawi thui tawh lo mai ang a. Helam kawngah hian nasa 

zawka tan lak a va tul em! Kan Health Care System mai bakah heti zawnga invenna  

lam pawh hi uluk taka kan ngaihtuah a tulin ka hria a. Hun chep tak karah chu chu 

ka rawn sawi chhuak a ni. 

 Pahnihnaah chuan Food, Civil Supply & Consumer Affairs hi a ni a, Demand 

no. 17-na hi. Kan hria a, kan ngaithla a, kawng hrang hranga hmalakna a awm a. 

Tin, budget hmasa aiin 14.93% -in kan budget pawh a sang a ni a, a lawmawm ka ti 

takzet a. Kan nitin mamawh awmkhawmna a ni a helai hi, a pawimawh ka ti a. Chini 

sem kan tihte pawh a bul ka han tan de de a ni a. Mi harsa zawk tan tak tak an luang 

chhuak ve a ni a, a far fep chauh a ni a. Khangah te pawh khan tan la lehzual ila, mi 

harsa zawkten awlsam zawka an hmuh theihna tur ni sela.Tin, buhfai leh gas pawh 

kha kan tanlakna tur kawng hrang hranga an rawn ziak chhuak hi a ropui ka ti a, a 

lawmawm ka ti em em a ni. 

 Chutih rual chuan Consumer Affairs lampang hi ka rilruah a rawn  lang a. 

Tumahin an la sawi lovin ka hria a, tawite ka sawi duh chu consumer-te hamthatna 

hi kan ngaihtuah a tulin ka hria a. Consumer Forum-te pawh hi tichak ila. Consumer 

Forum President leh member hlawhte pawh hi ti tam ila. Consumer-ten an zualkona 

tlak, rintlak tur hian function se ka duh a. Helamah hian sum pawh dah tam ila thain 

ka hria a. Kan Minister zahawm tak khan min lo hriat sak sela. A pawimawh hlein 

ka hria a, consumer-ten an right an claim theihna tur, dik taka an hmuh theihna tur hi 

rawn lang se ka duh a. 

 Pu Speaker, pahnih chauh ka sawi ang ka tih avangin hun a tlai deuh tawh 

bawk nen khati chin kha tuna ka sawi theih chu ni se. Ka lawm e. 

S P E A K E R : Hun i hmang thiam hle mai. A sawi vak leh vak lo 

hian kori a tu thui em aw! Tunge sawi leh ang le? 

S P E A K E R      : Aw le,  Pu  Lalduhoma  member  zahawm  tak  i  lo  sawm  

ang. 

Pu  LALDUHOMA     : Pu  Speaker,  ka  lawm  e.  Demand  no.  24-na atang  

hian  kan  tan  ang  a.  I  dinglama  thute  khan   an  sorkar  hmasak  khan  Mizoram  

Health Care  Scheme  kha  an  rawn  siam  chhuak  a.  Reliance  Insurance  

Company  Ltd.  nen  khan  28.3.2008-ah  agreement  an  signed  a.  Tichuan  damlo  

pakhat  pawh  an  in  admit  hmain  he  company  hnenah  hian  sum  95%  an  pe  

nghal  a  ni. Chu  chu  damlo  26082   tan  a  ni  a,  mahse  Company hian an  pe  

kim  duh ta  si  lova.  Tichuan  cheng  vaibelchhe 16.92  chauh  sengin  damlo  

26082  chauhvin   an dawng  thei  ta  a  ni.  Pu  Speaker,  vawiin  thleng  hian  

Company  hian  pawisa  an  dawn  atanga  an  hman  bang  cheng  vaibelchhe 10.39  

lai  chu  an  fanghma  no  ei  ringawt  mai  a  ni.  Tichuan  damlo  mi  4815  ten  an  

bill  an  la  hmu  thei  lo  a  ni,  a  pawi  khawp  mai.  Hei hi  kan  Health Care  

Scheme  hmasaber  kha  a  ni.  Chumi  zingah  chuan  Presbyterian  Hospital,  

Durtlang  pawh  a  tel  ve  a,  kan  hospital  ta  tur  Health  Care  Scheme  hnuaiah  

hian  tunah  hian  nuai  39  ann la bat sak  bawk  a  ni.  Chutiang  chu a  nia,  a   rei  

tawh  a,  an thawhpui Company nen   induhsakna  uchuak  tak  pe in,  a  enga  mah  

hmaa  95 %   han  pek  nghal  ringawt  kha  chuan,  an  tih  that  leh  duh  loh  khan  

chhuhsak  leh  a  harsa  si  a.  Vawiin  thleng  hian  damlo  4815  te  chuan  an  la  

nghak  a.  Kan  kohhran  damdawi  in  pawhin  a la  tuar  reng  a  ni.  Chuvangin,  Pu  

Speaker,  hei  hi  an  sorkar  laia  an  kihhnawk  kha  a  ni  bawk  a, an  

mawhphurhnaah  ngaiin  rawn  thian  fai  se  la,  hei  hi  hna  puiah  rawn  nei  se la  

tih  kha  ka  sawi  duh   a.  Health  Care  Scheme  chungchang  chu  ka  sawi zel  lo 

mai   ang  a,    nuam  ti  lo  kan  awm  takin. 

 Tin,  NEIGHRIMS  building  chhungah  khuan  damdawi  man  tlawma  

leina  khu  an  nei  bik  a.  Khutiang  khu  engtinnge  an tih  ka  hre  bik  lova,  tih  ve 

theih  dan  a  awm  em  tih  kha  kan  Minister  khan  ngaihtuahna  lo  seng  se  tih   

ka  sawi  duh  a.   

 Tin,  ASHA  kan  han  tih  ang  te  hi  JSY  nuin  nau  a  neihin  ` 600/-  an 

dawng  ve  thin  a.  Kum  2017  atang  khan  hei  hi  an  dawng  ta  lo  char char  a  

ni.  Eng  vangin  nge  hei  hi  tihtawp  a  nih  tih  leh  a  chhunzawm  leh  theih  em  

tih  ka  zawt duh a.  Tin,  vaccine  an  pek  khan  lawmman  ` 100/-  te  te  an  dawng  

ve  thin  a.  Mahse  hei  pawh  hi  hmun  thenkhatah  an dawng  kim  lo  tlat  a  ni.  

Lawmman tlemte  an  dawng  a,  chu  pawh  an  la  dawng  kim  thin  lo  hi  chu  lo  

en  sak  ni se  a  thain  ka  ring  a,  mite  ber  thlengin  an au  aw  hi  chu  ngaihthlak  

sak  a  tha  ka  ti  a  ni. 

 Tin,  an  lawmman  hi  ` 1000  thla  khata  an  pek  thin  kha,  central  

sorkarin   a  let  thumin  a tipung  a,  chuti  chung  chuan  tunah  hian  ` 2000/-  

chauh  an  la dawng  a.  State  dangahte  chuan  central  pek  bak  hi  an  pek  belh  

zawk  a  ni  a.  Chuvangin  hei  pawh  hi  a  tih  dan a   awm  a  nih  chuan  a  

lawmawm  hlein  ka  ring  a  ni. 

 Tin,  Thenzawl  damdawi  ina  dental  doctor  kan  mamawh  thu  leh  a  

thawk  duh  an  awm  chuan  min  dah  sak  rawh  u  kan  tih  pawhin  min  dah  sak  

thei  si  lova.  Tunah  doctor  lak  tur  a  awm  niin  kan  hria  a, a  bial  chhhung  ami  

ngei  qualified  thawk  duh  kan  nei  ve  a,  min  lo  hriat  sak  se  ka  duh  bawk  a  

ni.  Tin, MIMER hming thlak chungchang kha han sawi ve ka duh a. Thil khirh tak 

mai awm tawh chu record zawng zawngah MIMER tia record vek a lo ni tawh a. All 

India Survey of Higher Education-ah an in register a, code number pawh pek thlak a 

ni, MIMER ang hian.  

 Tin, Bank-ah student loan an laknaahte Bank nen an inthlun zawm vek tawh 

a, he code number hi hman a ni a. Website-ah pawh hemi code number hi hman a ni 

a. College Anthem-ah te, College Logo-ah te, College flag-ah te; tin, library-a an 

lehkhabu zawng zawngah te, an letter head-ah te, tin, first year exam  tawh ho 

marksheet zawng zawngah te MIMER vek tho kha a ni a. Kha student pangngaia tho 

kha second year-ah chuan Zoram Medical College a lo ni leh thung tawh dawn a. 

Hna kha a ti tam ta em em mai a ni.  

 Inauguration stone-ah pawh MIMER tih a ni a. Sawng lungphun te saw kan 

chhu chhe leh dawn tihna nge ni ang a, engtin nge ni ang ? Thil pawimawh tak 

avanga ti chu ni se kan ngai thiam ang a, mahse niminah kan Minister zahawm tak 

hian zawhna a chhang a, a chhannaah chuan ‘MIMER hming Zoram Medical 

College tia thlak hian chuti taka thatna leh hlawkna a neih sawi tur a awm lem rih 

lo’ tih chu a chhanna a ni. A thatna sawi tur awm lem si lova hetiang zozai thil 

buaithlak han rawt chhuah hi miten tihawm tawk lek lek tiah min ngaih phah ang tih 

hi kei ka hlau a ni a.  

 Tin, in chung far nasa lutuk saw damlo ten thosilen chungah nichina kan 

ngaihthlak tawh ang khan silpouline an zar thluah a, ruah a sur loh pawhin thil nawi 

lo tla a tam lutuk hrim hrim. Sawti khawpa building chhia saw engtik hunlaia sak 

nge tunge contractor ? Mawhphurhna fix tur te hi kan zawng dawn lawm ni ? Thil 

dik lo, thil fel lo titute engmah hremna tawk lova kan chhuah zel chuan kan ram hi 

kan siam tha lovang. Hremhmun kan hlau bawk si lo, Vanram kai loh kan hlau bawk 

si lo, sorkar tal hi kan hlau tur a ni.  

 Tin, a hming thlak aia pawi zawk daih chu saw kan College saw Directorate 

hnuaia dah tumna a awm tih kan hria a ni. Hemi chungchang pawh hi kan Minister 

zahawm tak hian zep nei lovin rawn sawi fiah se ka duh khawp mai. Society anga 

register a ni a, permit pawh society anga pek a ni a. Enthlak mek kan la ni a, kum 5 

chhung enthlak kan ni dawn lehnghal a. Hetiang Institution reng reng hi autonomous 

body a nih a ngai a. AIIMS te pawh autonomous a ni a, IIT te, IIM te pawh 

autonomous body vek a ni a. Chu chu a kalphung tur a nih laia sorkar hnuaiah 

society ni lova, autonomous ni lova Directorate hnuaia function tir leh kan tumna 

rilru hi kei chu a thianghlim lo ka ti. Kan sawp chhe leh ang tih ka hlau khawp mai. 

Kan zirlaiten heng hi an enghelh em em a ni a. He thil hi kal thui lo se tih hi chak 

takin ka rawt duh bawk a ni.  

 A dawt lehah chuan Demand no.40-naah hian Congress sorkar lai khan 

1994-ah Agriculture Products (Restriction on movement) Order an siam a. Chu chu 

Mizoram atanga kan thil thar chhuahte ram pawna hralh chhuah khapna dan a ni a. 

Permit nei lo tan a hralh theih loh va, kan sawhthingte pawh a hralh duh tan a 

hralhna hre reng tan a hralh theih loh va, sorkarin a duh zawng Sunder Ali-a chauh 

permit an pe a, min monopolise tawh a, kum tam tak chhung kan farmer ten an tuar 

a nih kha.  

 Tichuan, MNF a lo sorkar leh a, 1999-ah he dan hi rawn repeal in a siam tha 

dawn emaw tih nakalaiin hralh chhuah khap hi a rawn tipung a. Thlai 138 lai an list 

thla a, heng zawng zawng hi an khap ta a ni. Thlai chauh a ni lo, forest product te, 

sericulture te, pangpar te, ran vulh te thlengin state pawna hralh a rawn khapzui ta a. 

Hei hi kei ka sawi zing tawh khawp mai a, i amend vat teh ang u, a lo lut lam khapna 

hi a ni kan mamawh ni, helaiah kan intodelhna tur thil kan thar theih hun a lo awm 

ve ang a. Silchar lam atangin a aia tlawmin an rawn ti a, kan survive-na tur a rawn 

tibuai a, khang te kha kan khap duh hun a awm dawn a ni. Aieng-ah lo intodelh ta ila 

lakluh kan khap duh thei a ni. Khata tan zawk khan hman a thain ka hria a, thawn 

chhuah ngah tura kan infuih laia thawn chhuah khapna dan kan nei reng hi a dik lo 

hrim hrim a, hei hi siam that thuai a tha ka ti a.  

 Tin, Thenzawl-ah sawn Aizawl Tlang a awm a, chutah chuan Drug Testing 

Laboratory tur building 5/6 vel tunah chuan tawngtawl leh tawh concrete buildingte 

a awm a. Ka va tlawh tawh a, ‘hei hi Drugs Testing Laboratory atana an sak a ni e, 

an ti a. Thenzawl-a kha laboratory va dah teh daih kha khatih lai khan engtinnge an 

ngaihtuah ka hre lo a. Chu laboratory chu mumallo takin a kal zel a kal zel a, tunah 

chuan Zemabawk lamah sawn mumal vak loin a function ni awm tak a ni. Tichuan 

saw building saw Commerce & Industries hian engtinnge  a hman zui dawn, a ram 

saw tu ta nge tih te kan hrechiang duh a. An hmang tangkai ta lo rau rau a nih chuan 

hman tangkaina tur kan ngah, a khawtlangin. Chumi atan chuan a building te pawh 

saw han chei that deuha hman tangkai duhnate pawh kan nei thei a, tangkai theih 

dan zawn tlan kha thain ka hria a ni. 

 Tin, Thenzawl East bazar saw session hmasaah ka sawi tawh a, NEDP 

hnuaiah khan a contractor te lo thlang vek tawhin agreement sign in Letter of Award 

te pawh an lo pe diam tawh a, nuai 150-a sak tur a ni a. Chu chu session hmasaah 

khan helai ram hi mi pakhatin ‘ka ram a ni e’, tia rawn claim ve a awm Atangin, 

hemi avang hian kan buai dawn em tih kha ka zawt a. “Min dip lo e, a sakna lai hi 

hna kan tan tep tawh e”, tiin min chhang a. Tun tumah hian ka zawt leh a, ‘a ram a 

buai avangin hnathawh tan hun tur sawi theih a ni lo’, min ti leh daih ta mai a. 

Subject pakhat thla  2/1  hnua kan inchhan dan danglam ta lutuk thin te hi fimkhur a 

tha ka ti a, Department lamte pawh. Sawlai saw a sakna a indip lo a nih chuan hna 

tan kan nghakhlel tawh a ni. Kan bazar a diak lutuk, a ngaihna a awm miah lo a, 

chuvangin pawisa sanction awm tawh sa vek a nih avangin min ngaihpawimawh sak 

turin ka ngen duh bawk a. 

 Tin, Serchhip bazar pawh saw NEDP hnuaiah New Serchhip-ah nuai 50 

man, Serchhip-ah nuai 100 man a lo kal tawh a. Mahse Serchhip-a an sak saw chu a 

sir mai a ni a, heng District khawpui ve ram laili siah bazar changtlung deuh kan 

mamawh ve a ni. Session hmasa pawh khan assurance min pe tawhin ka hria a, 

Finance Commission lamah tih te kha a awm a. Finance Commission-a kan 

recommendation hi bu hnih a ni a, a chhah a, an chhiar seng dawn em ni aw, ka ti a. 

Ngaihpawimawh zual chak taka zuk thehluha zuk bawhzui te pawh hi a effective 

zawk ang em? Heng kara lo inzep ve ringawtah kha chuan innghah hi a har ka ti 

khawp mai a. Chuvangin bazar puitling, chhuanawm ve tham kan mamawh a ni, kan 

phu a ni. Chumi tur chuan a hranpain ruahmanna min siam sak thei hram se tih kha 

ka ngen duh bawk a. 

 Commerce & Industries amalgamate a lo ni ta a. Engvanga Department 

pahnihte hi amalgamate ta nge kan nih tih chu ka hre chiah lo a. Amaherawhchu, 

hetia an nih takah hian a buai ta em em mai a, hei hi sorkar hmasain a lo tih a nih 

hmel a, chinfel a va tha em ka ti a ni. DIC hming hi a bo ta tlat mai a. 

Amaherawhchu Government of India atangin a ni emaw, NEC atangin  a ni emaw, 

industrial policy hrang hrang kan neih leh scheme hrang hrang kan neihah hian DIC 

hming hian engkim a lo la kal tlat mai a ni. General Manager kan nei tawh lo a, 

Functional Manager kan nei tawh lo a. Tichuan, DIC kha kan nei tawh si loh avang 

khan a lo dawngsawngtu tur body kha a lo awm tawh si lo a. A buai a, tunah hian 

kan entrepreneurs te an buai a, kan industrialist te an buai a, subsidy an claim na 

zawng zawng pawh pending vek niin ka hria, hna hi a kal tawh lo a ni. 

 Tikhan Officer-ho kha han chuktuah rem a lo ni a, a then technical mi an ni 

a, a then non-technical an lo ni a, buaithlak kha a tam ta em em mai a. Seniorityte 

pawh kha siamrem a lo ngai ta a. Heng department pahnih hi amalgamate ta pawh ni 

ila, a Industry lam kha chu a set up ngai khan kaltir mai kha a theih tho lo em ni? 

Engatinge kan buai tak vak? Chu chu enfel a ngai hlein ka hria, chuti lo chu kan tuar 

mek tawh a nih hi. 

 Tin, Industrial Growth Centre Luangmual-ah khuan ram neitute tunhmain 

sorkarin a lo endik tawh a. Pass nei zawng zawng, VC Pass pawh, compensation pek 

tlak a tih chu an lo pe vek tawh a. Pek tlaka an ngaih tawh loh atangin sorkarin 

khulai ram allotment a lo pek tawhte tibuaiin tunlai hian Councellor pakhat chuan 

inti ruling takin  khulaiah khuan a tal chiam mai a ni. Department hian in ngam 

dawn em? Kan lo thlir dawn che u a ni. 

 A tawp berah chuan Pu Speaker, Fisheries-ah hian ka lut ang a, Mizoramah 

hian potential area hi ha. 24000 kan nei a. Chuta kan developed chu 20% chauh a la 

ni. Zaa 80 vel hi sangha khawi theihna la siam si loh kan nei a ni. Kum 50 dawn laia 

upa a ni tawh a ni Fisheries Department hi. Mizorama kan department upa ber te 

zing ami a ni ve a, kan ram chhunga kan thar chhuah hian kan mamawh 36% vel 

chauh a phuhruk a. Ram dang sangha lei nan hian thla khatah nuai 150 vel hi chu 

kan ramri pel hian a luang ral zel a. Hman deuhah khan Fish Farmer Association te 

hi Tripura-ah an zuk zin a, an zuk zir chiang a. Khulaiah chuan an lo ti tha em em 

mai a, hectare khatah quintal 30 atanga 40 te an lo thar thei a. Kum khatah vawi 4 an 

harvest thei bawk a. Keini ramah chuan hectare khatah quintal 2 atanga 5 vel lek kan 

thar thei a. Kan zo lawk ang e,  Pu Speaker. Eng vang nge kan tih chuan sangha 

chaw kan nei ve lo a ni. Anni chu sangha chaw siamtu company atang khan sorkarin 

a lei sak a, a thlawnin Fish Farmer te a pe mai a ni. An duh zat zat an la a. Chutiang 

ema kan ti ve thei lo a nih pawhin, hei aia nasa in subsidise leh ta ila, lei tur pawhin 

permit va lak a ngai a, a buaithlak em em a ni. Permit te hi duh duh hunah a hmuh 

theih hauh lo a ni. Khatiang kha chuan sangha-ah hian intodelh ngaihna a awm lo 

reng reng. Permit ngai loin, a zawrhna hmun awm sela, man tlawm deuhin a duh duh 

hian an duh zat zat lei ve mai rawh se. A thlawn ema kan ti thei lo a nih pawhin. 

Tichuan, sangha-a kan intodelh lohna hi a phuhruk ang a, kan thawn chhuah theih 

em loh pawhin ram dang sangha lei nana economic-a min runna kan tihtawp ringawt 

pawh hi thil lua a ni dawnin ka hria a. Chu chu bawhzui a thain ka hria, SEDP 

hnuiah pawh hei hi chu ngaih pawimawh ni se, hei hi chu investment tha tak a nih ka 

ring . Kan rawt deuh a ni e. Ka lawm e. 

S P E A K E R : Kan sawi hnem ta viau mai. Kan depeartment hlui ve 

te an sawi thin a, a lunglen thlak viau mai, tam tak ka sawi lo ang a. Pu Duha bial 

chauh kha Laboratory, Food Testing Laboratory chauh kha sawi ta ila, atangin kan 

hmu a, ka hun lai khan. Champhai-a dah turin, Zokhawthar  rawn tih a ni a. 

Amaherawhchu kha project ang chi kha hmuh a har em em mai a. Lawngtlai lamin 

an duh bawk si a, Tlabung lamin an duh bawk si a, a hrang hrangin an duh bawk si 

a. Zokhawthar-ah chuan Industry Trade & Commerce khan manpower an nei bawk 

si lo. Engemaw tia hman theih turin a lai ah hian dah mai ang u tiin Thenzawl-ah 

khan dah a ni ta a ni. Khatiang ang laboratory kha hmuh mai mai a awl si lo a tiin 

Thenzawl-ah an dah a, a hnu zel chu ka hre ta lo a ni tih kha, nidangah Pu Duha hian 

a la tlawh a la tlawh dawn si a, a sawi ve ngaiin ka hria a, a bak chu ka sawi lo ang 

e.A lunglenthlak khawp mai. Aw le, tunah chuan,  kan sawihonate wind up a, sawi 

fiah ngaite sawifiah a, a tul a tih ang ang sawi a. 

S P E A K E R : Demand pawh pass rawn dil nghal turin Minister 

zahawm tak Pu Dr. R. Lalthangliana kan sawm e.  

Dr. R. LALTHANGLIANA, MINISTER     : Pu Speaker, ka lawm e. Zing 

11:30 bawr vel atang khan kan sawi a, kan chawl lo hle mai a. Ka record-ah chuan 

mi 24-in kan sawi a. A bik takin ka department chan mek sawitu an ni deuh vek mai 

a, a lawmawm hlein ka hria a. Chuvang chuan nilenga sawi kha helaiah reilote 

chhunga han khak kual vek kha a theih dawn lo va, member zahawm tak tak te 

pawhin min lo hriatthiam ka duh a. A chhan chu office lampangah te pawh lenga 

han insawifel mai theih chi te pawh a nih ka ring a. Engpawh ni se, vawiinah hian 

thahnemngai taka member zahawm tak tak ten ka mawhphurhna chan department 

min rawn tuipui a. Tin, rawtna tha tak tak rawn siam te pawh in awm a ni tih ka hria 

a. Khang kha uluk takin kan chhinchhiah a, a tak rama tihhlawhtlin dan tur kha kan 

ngaihtuah a pawimawhin ka ring a. A mal mala chumi sawi, chumi sawi kan tih 

dawn chuan kan bei rei dawn lutuk a, kan inhrethiam hram hram dawn nia.  

 Amaherawhchu, thil pakhat ka hmuhchhuah ve chu indem lam leh 

insawichhiatna lam pawh ni miah lovin, kan hria a nikumah, December ni 15-ah 

sorkar thar a piang a. Krismas leh a vuakvet velah kan buai em em mai a. A tak taka 

tuna sorkar thara kan han kal chhoh hi chu January 2nd week bawr vel kha ni-ah ka 

ngai deuh a. Kan han kal chho a thla 2/3 vel emaw lek, inthlan an han puang a, 

Model Code of Conduct in min phuar a. Hmanni lawkah an phelh a. A tak taka kan 

House Leader, kan CM hoa han thawhna hun hi kan nei tlem hle a ni. Chu chu 

member te pawhin kan inhriatthiam a that ka ring a. Thil tam tak kan member, 

tunhmaa kan Minister hun kalta maia lo ni tawh te leh ruling MLA lo ni tawh, 

vawiina la thu mek te pawhin an sawi tam tak, in bial thil chiang taka in rawn hriat, 

in rawn sawi kan hmuh hian, khawiah pawh hian duhthusam lohna thil tam tak ka 

department enkawl Health-ah a ni emaw, Industries a ni emaw, Higher & Technical-

ah emaw khan a awm a ni tih a hmuhchhuah theih a. Chumi awmzia chu tumah 

mimal-in ka va ti lo va. Sorkar kal tawh atang khan kan hnianghnar lo a ni tih hi a 

khaikhawm nan a chiang a ni. Chu chu inbeih nan ka hmang miah lo. Chuvang 

chuan kan han chelh ve a, burden ti mai ila, kan mawh lak hi a rit viau a ni. Tun 

maia kan opposition group hruaitu Pu Duha han sawi lai pawh kha a dik khawp  

mai a.  

 Ti zawng hian ka sawi ang a, department ti khan ka rawn sawi lo mai ang. 

Commerce & Industries an han amalgamate chiah a sorkar hmasa in. Tha tura an 

ngaih a nih chu ka ring a. Pawngpaw tih ngawt chu a nih ka ring lo. Amaherawhchu, 

khatih hunlaia tha tura ngaih kha a tak tak ram an thlen chuan a lo fuh vak lo va. 

Industries kalphung zawng zawng a sawi danglam vek a. Pu Speaker, tunah hian an 

buaithlak zia mai chu, Industries pawh i lo enkawl ve tawh thin a. EO post te kha 28 

kan neih lai khan 2 chiah tunah hian kan nei ta a ni. Kan CM hnenah ka thlen a, min 

rawn phalsak a, 9 niin ka hria a. A function thei lo, a buaithlak lutuk. Commerce lam 

pawh buai bawk ti khan. A phirsi lai takin tikhan keiin kan la ve leh a, engemaw 

zawng tak chuan a vanduaithlak ang reng a. Khatiang thil chinfel tur kha a tam em 

em mai a. Niminah question hetah ka chhang a, MLA zahawm tak tak ten in rawn 

zawt sap sap a. Entirnan ka han sawi nawn leh duh chu Nursing School sorkar 

hmasain central atangin a sakna tur a hmu thei a ni tih hriain a lo din a, a building 

sak pawh a chhia ka ti lo. Mahse kum 2 hnuah pawh function thei loa kan dah thing 

thuap mai te, post create bawk si lo. Tin, a bulah mamawh em em Principal quarter 

te, staff quarter te, engmah awm lo te. Engineering College Higher & Technical 

Department hnuaia RUSA hnuaiah din a ni a, Pukpui-ah. Hmanni lawkah kei pawh 

ka va kal ta a, building an sa a. Amaherawhchu, a court yard ti mai ila, a compound 

velah engmah dressing fel na tur pawisa awm miah lo. Thil fel lo a tam em em a, 

approach road tur kha a awm bawk si lo. Principal leh staff quarter tihna tur a awm 

miah lo. Electrification pawisa atan nuai 100 dawn lai ngai chi a ni, a awm lo. Tui 

lakna a hla em em a, vaibelchhe tel ngai a, lakna tur pawisa a awm lo a. Chutih lai 

chuan December thla nge January thla khan kan Prime Minister khan a hawng a ram 

pum huap khan, khatiang ang chi deuh kha. Dik tak chuan ka phur vak lo a ni. 

Kumin session ti mai ila, August/September vela tan tur chuan Dr. Mathlana-te ang 

ho nen chuan kan uluk thin a, a theih loh reng reng. Keiniho academic point of view-

ah chuan a theih loh hrim hrim. Nakumah pawh hian kan hawng thei ang em tih hi in 

question lo ila ka duh a ni.  

 Chuvang chuan thil kan tih dawn hian uluk taka a hmaa ngaihtuahna nen kan 

tih lawk a, heng zawng zawng hi a ngai dawn a ni tih hisap tel lo chuan sorkar hi kan 

kal loh emaw scheme thenkhat hi chu kan lak loh ngam hi a pawimawh a ni tih hi ka 

sawi duh mai a ni. Khang khan Pu Duha han sawi lai pawh kha chhang mai ila a tha 

maiin ka hria, khatiang kha a tam a ni. 

 Drugs testing tih lai vel pawh kha a nih vena lai chin a awm. Khatiang khan 

felfai deuh hlekin thil kan tih a ngai a. Amaherawhchu bul kan han tan chho a, a tak 

takah chuan thla 3 awrh chauh hi office-a Minister kan nihna zawn ang, kan CM 

pawh a CM nihna zawnah chutiang takin hnathawkin hun a la hmang tam lo a ni tih 

kha ram mipuite leh House member zahawm tak tak ten min hriatthiam ka duh a, ka 

rawn sawi a nih chu. 

 MIMER kan han tih thinte kha, (ka sawi sual ve dawn lo a kei chuan) ZMC 

kan han tih lai hi, buai vak lo ila a thain ka hria, khang kha chu a fel mai ang. 

Amaherawhchu, a pawimawh zawk lai chu khu lampang Medical Council of India-

in approval an rawn pek chhoh zelna tur atana kan thiltihna lai ngai zawkah hian a 

pawimawh a. MNF kan fel lohna tam tak chu sorkar hmasa hunlai pawh khan a awm 

ang tih chu admit ve tho ila, a dik tho, a felfai vek thei bik lo. Amaherawhchu, a bul 

tantu kan nihna zawn lai chu a awm a ni. Medical College kan neih hi a duh berte 

zing ami ka nih ka ring a, he House-ah hian Pu Speaker, tum 6 ka thutna a lo ni ve ta 

a. Khatih hunlai khan kei pawh helaiah MLA in ka lo awm a, mimal tak pawha helai 

hi Resolution ang deuhte pawh ka neih ve deuhte kha a ni a. Tihhlawhlin hi ka duh a 

ni, ka commit ve tlat keimahah pawh hian. 

 Chuvang chuan, a hlawhtlinna tur hian theihtawp kan chhuah ang a. Tunah 

hian ka hriat sual loh chuan hetia ka han lak hnu hian Medical Council of India-in 

inspection an neih a kan qualify chhoh det detna tur atan hian post 100 chuang zet hi 

ka hun lai hian Professor, teaching faculty-te leh thil dang tul kha tunah hian kan 

dahkhat tlat tawh a ni. Chuvang chuan tunah hian 2nd stage of inspection chu kan 

paltlangah ka ngai a. 

 Tin, hming thlak chungchang lai pawh kha khulaiah kan Director-te leh kan 

Secretary-te zuk kal khan an sawi lang a. Khalamah khan buaina a awm lo. Tin, kan 

lo tih tawh chuan thil tam tak kha chu tihfel ngai chu a awm ang a, amaherawhchu 

khalam kha chuan kan kal zelna tur atan harsatna a siam lo turah kan inngai a. 

Gauhati Medical College-te pawh kan ti a, CMC Vellore-te kan ti a, Christian 

Medical College-te pawh kan ti a, khalam kha chu specific tak khan kan target ti mai 

ila, research a tih theih loh ang tih lampang kha chu hmun dang India ramah te leh 

khawvel hmun dang kan thlir hian, a hming hian research kan tih theih leh theih loh 

lam kha a kawk lo. 

 Tin, tunah kum khat pawh a la vei lo a, sorkar hmasain August thlaah a 

hawng kha a ni a, kan kal chho ang a. Research han tihna tur atan pawh tun ang 

stage-ah chuan kan la zo lo hrim hrim. Tunah hian a lan danah chuan kum 5 chhung 

hi inspection an rawn ti ang a, chuta kan qualify chuan kum 5 hnuah Medical 

College puitlingah hlankai kan ni dawn a ni. Chu lai zawk chu a pawimawh a, 

chuvang chuan eng emaw thil han tihfel ngai neuh neuh, hming thlak tih leh eng 

emaw chungchangah chuan a awm turah chuan ngai ila.  

 Amaherawhchu, major issue ni turah Pu Speaker, kan ngai lo a ni. Chuvang 

chuan sawi sawi tawh lo ila tih rawtna awm pawh kha in sawi tak si ah chuan sawi 

ka tum vak lo a, ka rawn sawi hram hram a ni. ‘Zo’ tih laiah kan CM hming nen a 

inang deuh e tih lai vel te pawh kha i theihnghilh ang u. Kha lampang zawng kha 

kan dah dan boruak a ni lo. Amaherawhchu Cabinet pawhin kan ngaihtuah laia kan 

rilrua awm chu Mizoram han tih hian  Zofa, khawvel hmun hrang hrangte hian 

tlemin kha laiah hian tel lo deuha inhriatnate an neih avang hian Zoram tih kha kan 

han dah nachhante pawh kha ni te in ka hria a. A lam a har tih laia kha chu minor 

thilah ngai ta ila, chuvang chuan tih tawh chinah hian harsatna awm lo turah kan 

ngai a ni tih kha ka han sawi a ni. 

 Tichuan, MLA zahawm tak tak ten in ngaihpawimawh, min chhang si lo min 

ti ang tih chu ka hlau ang reng a. Amaherawhchu, chhan harsa vak si lo, tun maiah te 

pawh khan an rawn raise a. ZMC tui leak tih chungchang pawh, keimah ngei pawh a 

hmunah ka va kal a. Thil chiang ta chu, saw saw a chungah sorkar hmasain Cryton 

Contractor, Kolkata amite 93 crore bawr vel em ni ang aw, work order an pe a, 

building hrang hlak an sak bakah building sei pui kan Referral hospital chung zawng 

zawng vertical extension tur tein an pe a, chu chuan a chung an han khawih khan kei 

pawhin chiang taka ka va hmuh chu brick an rem a, brick rem chu a zuk thutna tura 

kha inches hnih deuh thaw kha chheni leh engemaw khan an ker kua a ni. Chulai 

chu an tiphui leh bawk si lo karah khan a leak ve bawk a ni. Chuvang chuan, nimin 

piah mai ah pawh kan Engineer-te pawh kan tir phei a, hei hi thil harsa lutuk pawh a 

ni lo a, a rang thei ang bera ti turin kan bei mek a, a reh theih mai pawh kan beisei a.  

  Chung aia thil serious mah chu, khami hnuai zawn thenkhatah khan, ICU 

pahnih kan nei a ni. A lian leh te deuh, chungte chu namen lovin hmuh tlak loh tak 

maiin a awm a ni tihte pawh ka va hmu a, sawlai pawh saw siam that a ngai dawn a. 

ICU pakhat saw rang takin kan siam tha ang a, chutih mek lai chuan ICU dang kha 

kan siam thata kan luah vek hnuah a dang kha kan ti leh ang, uluk taka ngaihtuah a 

ngai a. Tin, electrification pawh khu Pu Speaker, i va kal ve fo tawh thinin ka ring a, 

hmanlai atanga electrification-a channel line lo tih kha a ni a, en chian chu a ngai 

tawh khawp mai a. Sophisticated equipment leh machine tha tak tak MRI, CT Scan-

te, X-Ray khawl te, thil tam tak Medical College-in a ken loh neih a awm a. A then 

chu chung dahna tur atana room tih fel lovin sorkar hmasa hunlai khan a lo thleng 

tawh si a, a buai thlak em em a ni. Thil pakhat example-a ka han sawi duh leh ka 

hmuh chian em em chu, Zemabawk-ah Cancer Hospital atan sawn a hemna khawl 

saw a rei tawh a, a chhia tih reng mai a ni a, mipui an mangang a, chuvang chuan a 

thar kha chah thlen a ni a, kan hun laia lei chu a ni lo va. Kolkata seaport a lo thleng 

a, a deliver tur khan thil a lo  mumal lo nen khan, Minister ka han nih ve khan kan 

han hria a, rin ai khan a lo hautak a. Seaport atanga kan deliver loh khan ni khatah   

` 70,000/- zet kan chawi a, chumi inkhawl khawm zel chawlhkar 2/3 chhung khan   

` nuai 20 dawn kha a tling tlat mai a ni. Khatiang ang chi thil kha a tam em em mai 

a, chuvang chuan equipment emaw, machinery lian tham kan lei dawn chuan uluk 

takin, tunlai ram changkangin a dahna tur ang chi hi kan ngaihtuah a ngai a. MLA 

zahawm takin kan bial PHC-ah X-Ray khawl kan mamawh an ti a, in rawn sawi thin 

a, a then chu kan han phal sak mai a. Mahse, in han dah dawn ta a, X-Ray dahna tur 

khan khang kha a fit em tih ngaihtuah a ngai a. A in uluk taka sak a ngai a, tuizem 

huna hun ngawt chi kha a lo ni lo va. Khang te te kha Medical ah hian uluk taka en 

tur kan nei a ni tih min lo hriat sak ka han duh a ni. Chuvang chuan, CT Scan leh 

MRI dahna tur kha tunah hian uluk takin sawlaiah sawn mithiamte kan han chah 

deuh a ni. Hun reilote chhungin kan dah thei ang em tih ka sawi thei chiah lo va. 

 Tin, kan oxygen plan chungchang kha tun hmain kan lo uluk tawklo niin ka 

ring a, fel tawklo thil a awm a, a pawi khawp mai. Amaerawhchu ka han sawi duh 

chu, kan patient ten harsatna tawk lovin eng tin tin emaw a plan kha fel lo mahsela 

kan kalpui a ni tih kha kan Registrar-in nichinah min hrilh a. A kal chu kan kal thei 

e, kan hospital chu, amaherawh chu a plan bik kal chho erawh chu enfel ngai 

dinhmun-ah kan ding a ni tih ka han sawi duh a ni. 

 Lengpui kha kan sawi lawk teh ang. Airport bul a ni a MLA zahawm tak  Pu 

Zira khan a bial a ni a, a ngaipawimawh a, kei pawh surprise visit ka ti a, ka zuk 

tlawh thut a. Khu khu MNF sorkar laiin CHC-ah kan lo puan phah niin ka hria a, ka 

sawi sual em aw ka hre lo va. Chu CHC chu hun a lo kal zel a, CHC in a ken tur 

keng ta lo si kha chu PHC ang deuh khan cheibawl kha a lo ni ta a ni, tlang deuhin 

MLA bialtu kha kan hrilh ang e, chuvang chuan uluk deuhin hei hi kan en chhoh leh 

a ngai dawn a. Nichina Pu Ramthanmawia’n a bial Sesih a sawi te pawh kha Pu 

Vaivenga Minister lai a ni a, a rei tawh hle mai a, 1986 a ni maw, a puan lai kha a rei 

hle tawh mai a. Khatih lai khan population- ah hian a tling ang em aw, a tehfungah 

hi chuan tlinglo fur hi kan awm a, heng PHC leh Sub-Centre te hi. Engpawh ni se 

khalam chu dah tha ta ila, Sorkar hmasa hmana mi ten an lo tih tawh a ni a, an 

zahawm em em a. Tunah hian kan en chho leh mek a, a function theih dan tur kawng 

te pawh a awm theih chuan tiin sorkar in ngaihtuahna kan seng a ni tih kha ka 

chhanna ni ta sela. Engpawh ni se theihtawp kan chhuah e. 

 Tin, Lunglei Civil Hospital lai tak kha a serious a, kei pawhin ka va hriat 

chian a ni a. 

Dr. R. LALTHANGLIANA,  MINISTER      : Dik  tak  chuan  kan  doctor-te  

leh  nurse  quarter-te  saw,  ka  sawi  sual  lovin  ka  ring  a,  Mizoram-ah  hian  a  

chhe  berte  zing  ami  a  niin  ka  ring  a.  In  chung  rangva  zawng  zawng  saw  

rawng  hnawih  si  lo  khan  a  tuiek  chhe  vek  tawh  a,  luah  tlak  a  ni  tawh  lo.  

Amaherawhchu,  tun  hnaiahte  pawh  theihtawpin  tan  kan  han  la  a,  Civil  

Hospital-a  Type-IV  quarter  unit  6  leh  Type-III  quarter-a  unit  5  sakna  tur  

tunah  hian  work  order  pek  tawh  a  ni  tih  House  ka  han  hriattir  a  ni,  kan  tan  

nghal  ang. 

 Lunglei  MLA  kha  an  lawm  deuh  turah  ka  ngai  a,  district  dangah  

pawh  hian  lawmna  tur  tam  tak  chu  a  awm  a,  mahse  ka  sawi  lo  mai  ang  a.  

District  hrang  hrangah  hian  upgradation  of  district  hospital  kan  tih  ang  chi  

scheme  hi  kan  kalpui  dawn  a, 

 Pu  Duha  sawi  kha  a  dik,  15th  Finance  Commissioner  lo  kalte  kha  kan  

priority  kha  kan  lo  pe  lut  a,  an  ngaipawimawh  viau  turah  ka  ngai  a,  Health  

Sector-te  leh  Education  Sector-te  kha  an  ngaipawimawh  turah  ka  ngai  a.  Tin,  

kan  Chief  Minister  zahawm  tak  hianin  Mizoram  hi  chu  an  hre  lo  viau  ni  

khan  min  hrilh  a.  Special  category  state  kan  ni  tih  lai  ni  lo,  Memorandum  of  

Settlement  kan  neihah  khan  a  bik  taka  Mizoram  hi  chu  ngaihtuah  tur  kan  ni  

tih  kha  chiang  deuhin  kan  House  Leader  hian  a  lo  hrilh  a.  Chuvang  chuan  

hlawhtlinna  pawh  hi  eng  emaw  chen  chu  state  dang  ai  hian  kan  hmu  ang  em  

aw   tih  beiseina  nen  kan  15th  Finance  Commission-te  pawh  kan  thlir  a.  

Khami  hnuaiah  khan  kan  bial  pawh  lungawi  thlak  vek  chu  a  nih  loh  pawhin  

eng  emaw  tak  hmasawnna  chu  heng  hmangte  pawh  hian  kan  nei  thei  turah  

ngai  ila.  Kan  state  sorkar,  kan  budget  tlemte  atanga  infrastructure  lian pui  pui  

han  kalpui  hi  chu  tun  dinhmunah  hi  chuan a  har  ka  ring  a.  Tin,  heng  bakah  

hian  NABARD  atangte  pawhin  proposal  eng  eng  emaw  te  kan  siam  a  ni  tih  

kha  ka  sawi  duh  a  ni. 

 Borpansuri  kha  a  bikin  ka  sawi  ang  a,  Dr. B.D.Chakma  sawi  kha  

Lawngpuighat  pawh  kha  i  sawiin  ka  hria  a,  a  dik  ti  raw?  Kha  kha  PPP 

mode-in  CADC  khan  a  kalpui  a,  mahse  an  term  kha  a  tawp  tawh  a.  

Chuvang  chuan  ngaihtuahna  thar  kan  neih  a  ngai,  a  tawi  zawngin  aw,  a  tul  

leh  office-ah  i  lo  leng  ang  a,  kan  sawiho  dawn  nia  aw.  Tin,  Lawngpuighat  

pawh  kha  supporting  staff  te  quarter  sak  mek  a  ni  a,  theihtawpin  helaiah  hi  

chuan  tan  kan  la  ang,  malaria  belt  a  ni  a,  Lawngtlai  West  te,  Tlabung / 

Demagiri  te  pawh  kha,  hei  hi  chu  kan  ngaipawimawh  khawp  mai. 

 Tin,  Pu  Speaker,  Mamit  district  huam  chhungah  MLA  bial  3  kan  nei  

a,  hemi  district  bik  hi  Aspirational  District-ah  puan  a  ni  a,  chuvang  chuan  

eng  emaw  bik  tak  kha  district  dangin  kan  thik  loh  tur  chi  special  scheme  

eng  emaw  tunah  hian  Govt.  of  India-ah  thehluh  te  pawh  a  awm  a,  chung  

chuan  enge  a  ken  tih  sawina  chiah  pawh  ka  ngai  vak  lova.  Engpawh  ni  se,  

thil  tam  tak  kan  sawi  atangin  a  then  hi  chu  office  lama  chinfel  tur  ang  

chiahte  pawh  ngai  ta  ila. 

 Doctor  transfer  tih  hi  MLA  zahawm  tak  Pu  Ngunlianchunga  pawh  

khan  a  han  sawi  a,  Lawngtlai-a  MLA  zahawm  tak  Pu  Biakzauva  phei  chuan  

ziakin  a  uizia  thu  kha  a  rawn  thawn  a  ni.  A  buaithlak  khawp  mai,  Lunglei-in  

an  lo  mamawh  ve  bawk  si,  thu  kha  a  inkalh  nghal  ringawt  mai  a,  helam  thu  

rau-rau  pawh  kha.  HPC  Vice  Chairman-in,  ‘a  nih  ang  ang  khan  kal  rawh  se’,  

a  tih  kha  chuan  Lawngtlai  chuan  in  ui  bet  thei  dawn  lo  tihna  a  ni,  engtin  

nge  ni  ang  tih  kha  ngaihtuah  chu  a  ngai  a  ni.  Hetiang  doctor  leh  nurse  leh  

thil  dang  transfer  hi  kan  bengah  hian  a  lut  tam  ve  khawp  mai  a,  a  buaithlak  

khawp  mai.  Eng  pawh  ni  se,  order  a  chhuah  tawh  chuan  a  theih  hram  hi  



379 
 

chuan  khatiang  khan  comply  thei  ila  chu  kan  duh  khawp  mai  a,  engpawh  ni  

se  kan  en  zui  turah  i  ngai  ang. 

 Tin,  thil  pakhat  ka  han  sawi  leh  lawk  duh  chu  Health  bikah,  cancer  hi  

a  vei,  a  tuar  kan  tam  em  em  mai  a, kan  hre  vek  a.  A  bik  takin  Zemabawk  

saw  kan  Cancer  Hospital  kan  han  tih  a  ni  a,  Directorate  tluk  deuhthaw  hian  

kan  han  ngai  a.  Tun  hnaiah  hian  thil  a  kal  tluan  chuan  thil  lawmawm  tak  

kan  neih  theih  pawh  kan  beisei  a.  Super  Speciality  Cancer  Hospital  &  

Research  Centre kan  tih  ang  chi  kha  tunah  hian  Japan  International  

Corporation  Agency  te  nen    in  tied-up  tlangin  meeting  an  rawn  ko  reng  mai  

a,  kan  Health  Secretary-te  pawh  kar  kalta  maite  pawh  khan  an  zu  kal  a.  Kan  

beisei  dan  chuan,  hei  hi  kan  hmu  thei  a  nih  chuan  soft  loan  tak  tak,  harsa  

lutuk  lova  tih  theih  turah  kan  ngai  a,  DoNER  hian  min  phalsak  a  ngai  a,  

DoNER  Ministry  hian  min  okay  tawh  a,  kan  kal  tluan  palh  hlauh  chuan  

Mizoram-ah  Super  Speciality  Cancer  Hospital  hi  nei  turin  tunah  hian  chak  

takin  hma  kan  la  tan  a,  crore 500  a  ni,  a  lian  dawn  khawp  mai.  Chu  chuan  

nasa  takin  Mizoram  chhung  leh  North  East-a  cancer  treat-na  tur  bik  nei  tha  

ve  lote  hei  hian  eng  emaw  chen  chu  a  chhawk  ang  tih  kan  beisei. Kha kha 

a rana rana lo a ni a. Amaherawhchu, hma kan lo lak tawh hun rei lote kan sorkar 

chhung hian a awm ve a ni tih ka sawi duh a. (Interruption) 

Pu  LALDUHOMA  : Pu Speaker, lawk. Nia, kha kha  a tha khawp 

mai a, khatih rual rual khan kan MZU hnuaiah hian keinin heti tehchiama kan 

buaipui ngai loa tih theihte hi a awm ve deuha sawi hi a ni a, he lampangte hi in zuk 

ngaihtuah tel em le? 

Dr. R. LALTHANGLIANA, MINISTER  : A dik tho, kan Vice 

Chancellor pawh a lo leng a, eng eng emaw kha an tih ve chin lai kha a awm tho mai 

a. Amaherawhchu, keini hian eng emaw chen thil kan lo kalpui tawhna lai lo awm 

ve si a ni a, a insu buai lo turah chuan ka ngai a. Tin, project thenkhat pawh hi 

Mizoram University hian a kalpui, keinin kan lo kalpui bawk, parallel deuh 

engemaw hi a awm duh khawp mai. Engpawh ni se, khalai kha chu engemaw chen 

inhre tlang deuh chuan kan kal ve e ti khan kan chhang phawt mai a. 

 Tuna Zemabawk-a cancer hemna khawl hi a man hi ` 14 crore a ni, lo hre ta 

ila a tha awm e. Tin, hei bakah hian RIPANS saw tuman in sawi lovin ka hria a, nge 

kan sawi zauh em kha aw, sawi kan awm em? Saw saw tunhma khan kan lo 

ngaihsak vak thin lo a, han ngaihsak vak dan pawh a awm lo a. Central funded 

institution a ni a, a pawimawh khawp mai a. Tun hnai session hmasaah khan ka 

tarlang zeuh tawh nghe nghe a, thil lawmawm tak kan dawng a ti mai ang. February 

thla tawp lam khan, a ni chiah ka hre chiah lo a, Government of India, Ministry of 

Health & Family Welfare khan  ` 480 crore lai RIPANS tihchangtlun nan min rawn 

approved tlat mai a, kan lawm khawp mai. Chu chuan 100 bedded hospital/khum 

100 awm theihna a rawn keng ang a, chu mai bakah PG course kha 5 a keng dawnin 

ka hria a. Tin, course dang 2 a keng dawn bawk a. Resident doctor leh resident nurse 

quarter engemaw zat a keng dawn a. Tin, sport complex te, auditorium te leh 

adminstrative building te, hostel te, ken a ngah mai a ni. Amaherawhchu Mizoram 

sorkarin kan duh duha kan tih theih kha a ni lo a. Board of Directors te din a ni a, 

Health & Family Welfare Ministry lama an Secretary-te, khang anga an thuna tur 

ang chi committee peng hrang hrangte pawh a awm bawk a ni. Hei hi nakinah kan la 

chai turah ngai ila. Engpawh ni se, kan ram chhunga hetiang thil kan han hlawhtling 

hi a lawmawm ve hrim hrimin ka hria a, ka han tarlang lawk duh a ni. 

 Pu Speaker, ka rilru, ka ngaihtuahnaah chuan thil pakhat ka mamawh tak em 

em mai, nang pawhin min hriat sak, tih ranpui thaa ka rin chu tunhma helaia MLA 

kan nih lai khan, Minister-te kan department chanah Consultative Committee ang 

deuh kha kan nei thin a, Parliamentary Ministry lam atang khan. Khatiang kha nei 

leh rang thei ila chuan House-a kan inhriat pawhna pawh hi tunah chuan kan lo inhre 

pawh lo khawp mai a, department hmalakna kha. Pu Speaker, min lo hriat sak theih 

chuan a that khawp ka ring. (SPEAKER : Naktuk hian Parliamentary Affairs 

Minister pawh khan a chhuah thei mai lo em ni, thil a fel tawh kha) Chuti a nih phei 

chuan a lawmawm khawp ang. Hei hi kan ti thei a nih chuan thil tha tak a nih ka 

ring, rawn sawi ve hrim hrim a nih chu. (SPEAKER : Tunah pawh hian a chhuah 

thei mai ang) Ka lawm e. 

 Health lampang chu sawi tur chu ka la ngah mai a. AYUSH-te pawh hi hman 

tangkai kan tum dawn tan ta a ni. Pu Speaker, thil pakhat lawk ka sawi duh chu 

hmanniah kum 7/8 vel atang tawha kan chhungkuain kan lo kal chak leh tul kan 

tihna em em mai Ram Thianghlim/Holy Land, Israel-ah hian kan zuk kal ve a. 

Nagaland atangin chhungkaw 1 leh an kaihhnawih 6 vel emaw an kal bawk a, hnam 

dangte nen kan ni a. Medical Science/Medical Technology-ah hian an lo sang hle 

mai. Ka chhungte ngawih ngawih pawh hip bone an ti em ni kha, khup ruh thlak hi, 

hemi transplant hi Mizoram-ah pawh Dr. Rinchhana’n min awm lohsan ta a, a ti thin 

a. Mahse, heta an tih hian thla 2/3 vel kha chu a kal theih loh a ni. Israel-ah chuan 

vawiina an transplant kha naktukah chuan an kal tir thei an ti a, tak tak nge ka hre lo 

a, an hmanrua a va han tha awm e aw ka ti a. Mi ram hi an lo sang em em tawh mai 

a. Vawiina Health bika kan dawi tam tak ka rilrua awm chu Health Department-a 

health service-ah hian thil 2 pawimawh em em a awm a. Pakhatnaah chuan 

preventive a ni a. Preventive tih awmzia chu na lo tur atana inven lawkna. Heta tan 

hian sum pawh hi kan seng viau thin a. Hei hi kan ngai pawimawh em tih hi ka 

ngaihtuah ka ngaihtuah a ni.  

 Pahnihnaah chuan curative ti ta ila. A tihdamna lamah hian kan buaiin sum 

kan invest nasa ber ang em aw te ka ti a. A pathumnaah chuan promotional, eng 

emaw chutah chuan building kan nei lo tih vel bawr lai  kha kan buai bawk a. 

Khawvel hmun tam takah hi chuan preventive hi an lo uluk bawk a, Medical-ah hian 

India ram te leh keini North East a an sen ang lo chi hian thil hi an lo seng hle mai a 

ni tih te kha thil hi a hmuh theihin ka hria a. Chuvang chuan kan hmalakna tur 

approach tak mai hi vawiinah hian sorkar pawhin kan ngaihtuah a ngai dawn a ni tih 

te kha rilruah a awm a ni. Kan CM-in vaibelchhe 50 lai mai doctor te leh nurse te leh 

thawktu dangte an post dahkhat na tur atan sum min han pe hi a lawmawm khawp 

mai. Tin, kan Health Care Scheme atan sum tam fe mai ruahmanna min han 

phalsakte hi min ngaihsak zia a tilangin ka hria a. Tin, tun hnaiah hian Health 

Worker  (ka sawi sual lovang chu maw) 82 lai mai Pu Speaker, Supervisor-ah an 

kaisang nawlh mai a, rei tak an buai hnuah, kan lawmPui khawp a  ni. Heng bakah 

hian kan MLA-te a bik takin, kan bial chhunga Sub-Centre sak ngai te, PHC 

building chhe tawh sak ngai tih te, CHC-te; tin, IV Grade Chokidar, Health Worker, 

nurse, doctor leh thil dang dang indaihlo tih kha tukin zing atang tawha han 

ngaihthlak khan in sawi deuh vek mai a. Kan la khawl tawh a, tunah hian a tam 

khawp mai a. Amaherawhchu, post create si lova a ruak dik tak awma tal hi kan 

indah khah loh chuan kan kal hleithei dawn tlat lo hian a lang a ni.  Hetiang chiah 

hian tumahin discussion-a kan sawi miah loh Republic Veng-a IASE khu hmanniah 

ka zuk kal a. Thil awm dan chu tiang hi a ni. Entirnan zirlai naupang 700 an nei a, 

tunah phei chuan M Phil leh PhD an ti dawn a. An buaithlak tur zia chu, ka zuk kal 

a, zirtirtu CSS-a an rawih kha nakuma tawp tur a ni tih kha red light an pe tawh a, a 

tawp mai dawn a. Tahchuan 11 an awm a, regular kha 8 chiah an ni. Chutih lai 

chuan M.Ed te, Theologian, Theological degree nei te pawh khan admission te an lo 

zuk la bawk si. Thil engkim mai kan zuk tihna, kan hman tangkai em em mai si ah 

khan nakuma tawp tur CSS zirtirtu, SSA Teacher kan tih ang deuh chi nge ni ka hre 

lo, chutiang ang chi kha a tam ber kha an lo ni a. Khatiang ang enfel ngai chi ang 

kha a tam em em a. Chutih mek laia Health bika kan CM-in sum eng emaw zat min 

ruahman sak hi a chungah kan lawm hle a. Hengte hi kan tih theih chuan vawiina 

kan sawi tam tak kha awmze nei zawkin kan kalpui thei turah ngai ila a tha awm e. 

 Commerce and Industries-ah hian a peng neuh neuh hi kan member ten in 

sawi loh kha a awm a. Amaherawhchu, member pakhat khan Geology, Mining  and 

Mineral Resources tih kha, tu emaw khan a rawn khap zauh mai a. Hei hi a 

pawimawh si a, kan CM phei chuanin a ngai pawimawh khawp mai a. Minister Ports 

folio an tih  chhuah reng reng pawh hian Commerce and Industries tih bak kha mi hi 

an belh ngai mang lova, tu chan nge tih kha kan lo hai deuh va, in chan alawm min ti 

ta a. Hmanni Cabinet-ah allocation of business kan han en khan Commerce and 

Industries hnuai turah khan kan han cheibawl deuh va.  Eng eng emaw pawimawhna 

tam tak kha an lo nei a. Govt. of India-ah hian Ministry of Mine and Coal, hnuaia 

awm an lo nihna lai te, Ministry of Petrolium te, Natural Gas tih te nena in link tlat 

mai an lo ni a. MLA zahawm tak Pu Zira’n a hrechiang khawpin ka ring. Pawisa te 

pawh hi National Disaster Management Authority, Home Ministry atang te khan an 

lo hmu thei a. Ramhlun buaipuitute pawh kha an lo ni tih te pawh kha kan lo hre 

chhuak thar a. Tin, heng bakah hian National Disaster Management guideline fel 

tak, mumal tak nei an lo nih avangin Mizoram-a heng Geology and Mining, Mineral 

Resources awm te pawh hi hengte nena an thawh tlan dan tur kawng te pawh hi lo in 

zam thil tam tak kha a lo awm a. Chuvang chuan heng hi hun rei tak sorkar ang 

pawha kan va hriatpui lem loh thil thar eng eng emaw tih tur a la awm dawnin ka 

ring a. Tin, oil leh gas exploration chungchangah hian nimin khan kan inko khawm 

ve mai mai a. Report kan hmuh ve dan mai maiah chuan (a authenticate lutuk phei 

chu ka ring lova) tun dinhmunah hian Mizoram hmun zatve aia zauah hian hma kan 

la tawh a ni. ONGC leh OIL ten hma an lo la deuh ber kha a lo ni a. Tin, ONGC-in 

Meidum-ah gas an hmu tih te hi a buaithlakna chu anni hian kan hmu mumal lo an 

han tih hian production scale thleng pha lo deuh tura ngaihah chuanin gas awm reng 

te pawh hi a chang chuan thiam takin ‘tih theih loh’ tia report han pek te pawh hi an 

nei ni awm tak a ni a. Khatiang te pawh kha thil a awm a ni an ti a.  Tin, Phulmawi 

an ti a, Seling chhak, Tlungvel chhakah khian km 2½  an verh tawh a an verh mek 

laiin an drilling reach-in harsatna a tawk a, chawlhsan a ngai  a  ni  tih  te , eng eng 

emaw kha a lo awm ve teuh mai a.  Chuvang chuan kan chan lam a ni tih hi tun 

hnaiah kan han hre thar ve deuh a, eng eng emaw chu a awm ve teuhin ka ring.  Kan 

Chief Minister hi helamah hian a tui a, kan ram hausakna hi leilung hnuaiah hian thil 

tam tak a lo awm  a nih chuanin khang atan kan hman tangkai tur takte pawh hi a ni 

tihte pawh hre ta ila a tha awm e.   

 Industry-ah hian Corporation neuh neuhte hi a awm a, MIFCO te, 

ZOHANDCO te, KVI te, ZIDCO te a awm a, khang kha chu ka sawi lo ang, hun a 

kal rei tawh a.  Heng zawng zawng hi kan CM ho hian engemaw tia revive chhoh 

dan, engmah hlawkna awm loa sick corporation anga kal ringawt loa tih dan hi awm 

em tihte tunah hian ngaihtuahna kan seng mek a ni tih general deuhin ka sawi a nih 

chu. Chutiang chuan sorkar hi a ngawi bik lo a, hma kan la a ni, ZOHANDCO 

chungchangah te. 

 Commerce & Industry chungchangah hian sawi tur a tam mai a, kan hma lak 

mek han sawi ta ila a tul ka ti lutuk lo deuh a, a la rei lo si a, ka sawi lo mai ang. 

Amaherawhchu Zokhawthar a ni emaw, Tlabung lam ti mai i la, Kawrpuichhuah a 

ni emaw, Saisihchhuah a ni emaw, khawi khawiah emaw sorkar hmasain a lo tih 

tawh ang chi te; tin, MNF sorkar hmasain kan lo buaipui tawh ang chi te, Multi 

Modal Transport-in a va chhun tur ang chi ah khan kan che ve reng tih kha a 

khaikhawm nan ka sawi mai ang e. Kan sawi tui laklawh chuan sawi tur kha a tam 

ve tlat mai a, ka sawi zel lo mai ang a.   

 Tin, Bangladesh sorkarin an tih tur chin a awm a, an tihmuan deuh leh an 

ngaihthah deuh laite pawh a awm a ni. Khitah Myanmar sorkarin an tih tur awm tak 

an tih loh, khatiang ang chi kan la sawipui tur zel chi te pawh kha kan sawi mai ang 

e aw, tikhan duhtawk dawn mai ila a thain ka hria. 

 Industry-ah hian tawite ka sawi leh duh lawk chu pawimawh deuh deuh hi a 

awm ve a, thil thenkhat hmalakna kan nei neuh neuh a. Kan CM remhriatna leh 

ruahmannain Industrial Development Board te kan han din ta a, Committee member 

te, Board member te an han siam a, hei hian uluk takin thil tih dan tur a la ngaihtuah 

turah ngai ta ila. Mizoram sorkar department dangin an tih ve lem loh kan sorkar 

hlima ruahmanna kan neih, kan CS phei chuan tha a ti riau mai a.  Chu chu hetiang 

hi kan siam Industry-ah hian, Project Serve Committee kan ti a, Govt. of India 

atangin emaw khawi atangin emaw Mizoram tana thil tih theih tur ruahmanna 

zawnga, khami ngaihtuahna sengtu Committee kha kan din a, a tha dawn khawp mai 

a. Thla tam a la kal lo a, hlawhtlinna tur hmun tam takah kan nei dawnin kan hria a 

ni tih ka sawi duh a ni. 

 Tin, Entrepreneur Facilitation Center te pawh hi tunah hian kan nei reng a, 

heng bakah hian eng eng emaw sawhthing chungchangah pawh hian, Ginger 

Processing Cluster tih te, kan kawmthlang lawkah Reiek-ah an hmingthatna ve em 

em hi a awm a. Turmeric, Aieng chingtu tam tak an awm a, an hlawhtling hle a. 

Mahse tun aia nasa zawka hma an lakna tur atan pawh DPR kan siam chho mek a, 

nakinah a hlawhtlinna hmuh kan beisei a ni. 

 Tin, Keitum-ah te tlema pilot project angin kan Home Minister bialah, khitah 

a chhak deuh hlekah Khawlailung-ah fu a lo tam a. Engemaw bik enchhin tih lai bik 

hi Industry hnuaiah hian Cluster Pilot Project kan tih ang deuhte kha Pineapple-ah 

te, Fu-ah te kan nei mek a ni.  Tin, Common Facility Center pawh hi hmun 

engemaw zatah ruahmanna kan siam a, hei hian Thenhlum lama kan chetna tur hi a 

kawk deuh ber a ni. Khatiang khian thil tam tak hmalakna tur ruahmanna chu  kan 

nei mek a ni. Mahse, achievement nei tur khan kan la kal rei lova, chuvang chuan 

kha kha chu engemaw kan han kal rei deuh hunah Session lehah te chuan tlemin heti 

chin hi kan thleng ta han tih ang chi kha sawi tur kan nei turah ngai ila a tha awm e. 

 Ka department enkawl pakhat Higher & Technical Education-ah hian, (anni 

pawh hi chipchiar lo deuhin ka sawi ang a) scholarship chungchangah hian ‘enge 

kan dinhmun tunkar chhoah’, ka ti a, kan secretary ten felfai takin report an rawn pe 

a. Pathian zarah harsatna nei loin kan la kal chho thei zel a Tunah hian kan pek kim 

loh tlem a zawng awmte pawh pe kim turin harsatna nei lovin kan kal thei dawn niin 

kan hria a. Scholarship-ah hian House member ten kan hriat thain ka hria a, ‘Post 

Matric Scholarship for Scheduled Tribe Student,’ tih hi a awm a. Hei bakah hian 

post matric ni lo, ‘Pre Matric Scholarship for Scheduled Tribe, studying class 9 & 

10,’ tih hi a awm leh a ni. Tunhma kan naupan lai chuan a awm miah loin ka hria a, 

tun hnaia thil awm a ni a. Hetah hian naupang 14,880 lai an lo awm a.  

 Tin, ‘Post Matric Scholarship for Student belonged to Minority Community,’ 

tih ah hian 2000 zet kan lo tanpui a. Tin, ‘Merit cum means based scholarship for 

student belonged to Minority Community,’ tih te a lo awm a. Tin, ‘Pre-Matric 

Scholarship for student belonged to Minority Community,’ ah hian kan lo ngah 

khawp mai a, 47,710 awm angin record kan nei a. Tin, North Eastern Council atang 

hian puihna kan lo hmu bawk a ni. Khatiang neuh neuh kha kan lo ti ve a, tunah hian 

kan hmalakna chinte leh tun dinhmunah hi chuan harsatna tawk lovin kan kal tha 

thei turah kan ngai a ni. Higher & Technical-ah hian kan thupui ber pakhat nia lang 

ta chu, official kan inkoh khawm pawhin faculty indaihlohna hi a ni ta ber mai a, hei 

hi ka address hmasa ber duh a. Department hian harsatna lian tak kan neih mek chu 

an rawn ti a, teaching faculty post ruak. Chumi awmzia chu Asst. Professor kan tih 

ang chi, tunhmaa lecturer kan tih ang college-a thawktute kha an ni. Teaching 

faculty-ah hian post ruak 167, non teaching post kan han tih hi a pawimawh em em 

mai a. Entirnan, computer te leh khawl engemaw te kan lo nei ve lo thei lova, 

science lab te leh eng emaw thil tam tak, science zirna angah te. Tin, college tam 

takah chuan khawl lo chuan kan thawk hleithei tawh lo a ni, khangah khan namen 

lovin kan indaihlo a, post ruak hi 69 kan nei mek a ni tiin an rawn tarlang a. 

 Hei hi a pawimawhna em emna chu teaching faculty bikah hian kan hriat tur 

chu UGC norm ang chuan Arts subject bikah hian minimum faculty requirement hi 

zirtirtu 4 a ni tur a ni tih a ni a. Tin, science leh practical subject nei ah hi chuan 

minimum faculty member hi 5 tal an awm tur a ni tih a ni a. Tin, subject thenkhat 

Science leh BCA-ah hi chuan minimum requirement tunah hian kan phak lo viau 

hian a lang a, chuvang chuan a ngawih ngawiha kan mamawh hi 167 an rawn 

identify a, non teaching-ah hian 69 a ni a. Heng hi nakinah budget kan han hman 

theih hunah DP&AR-te leh Finance te nen kan sawi tlana, tih dan  kawngte pawh 

kan ngaihtuah a ngaih ka ring a. Tin, tunah hian qualified part time Asst. Professor 

hi mi 43 kan nei mek a, an thawk rei ve tawh khawp mai a, contract-a inlehte pawh 

hi rin aiin state sorkar hian a lo harsat khawp mai a, sanction post kan la nei si lo va, 

eng eng emaw thil tih tur neuh neuh hi kan nei a ni. 

 Tin, nichin khan member pakhat khan a rawn sawi chhuak a, 7th pay, UGC 

scale ang khan hun rei tak Ministry of Human Resource Development khan 

Mizoram sorkara zirtirtute, a bik takin teaching faculty ho kha min pe thei lo va. 

Amaherawhchu vanneihthlak takin thla hmasa ni 15 ni ta in ka hria, May thla khan 

kei pawh Delhi-a ka awm laiin kan han buaipui a, sanction order kan rawn la chhuak 

thei a, a lawmawm khawp mai a. A vai khan vaibelchhe 39 niin ka hria a, tin, a 

effective date te pawh, arrear te pawh a ni dawn a, 1.1.2016 khan an chhut a. Chu 

chu chanchinthar lutuk chu a ni tawh chiah lova. Hei hi sum te pawh a takin zirtirtu, 

a bik takin college leh university-a thawk te kha  an tel dawn em ka hre lova, kan 

hlawhtling a ni tih kha ka han tarlang lawk a nih chu.  

 College building kan sak te hi chu ka sawi lo mai ang a, thil pakhat ka sawi 

duh chu Mizoram University campus, MZU campus hi Lunglei lamah hian nei ve ila 

a tha lawm ni tih hi term hmasaa sorkarna chelhtute pawh khan an sawi thin a, a tak 

ram hi a thleng thei lova. Hemi chungchangah hian kei pawhin DO letter te 

ministry-ah te ka zuk thlen a, MZU authority khan an pe thei lo va, anni chuan min 

recommend a. Khulamah sorkar te a lo inthlak a, Minister te pawh an lo inthlak a, 

remchang hmasaah kan bawhzui turah ka ngai a. Lunglei-ah a ni emaw, chhim 

lamah southern campus kan neih hi chu a tul khawp mai. Subject zawng zawng kha 

a ni lovang a. Saw lam atana tangkai tur, kan zirlaite, kan thalai ten an tangkaipui 

tur, Siaha a ni emaw, Lawngtlai District pawhin kan tangkaipui tur ang chi 

ngaihtuahna kan nei turah ka ngai a. Hei hi theihtawp chhuahin tan kan han la ang a, 

kan Engineering College te pawh hi chhim lamah a function tak tak theih chuan a 

awm dawn a, Pukpui, Lunglei a ni a. 

Dr. R. LALTHANGLIANA :   Aizawl lamah Institution pawimawh tak tak a 

awm a, saw lamin kan chang ve dawn niin a lang a. Kum khat hnuah te chuan kan 

hlawhtling em ang chu maw tih kha ka sawi ang khan a ni.  

 Tin, College admission chungchang hi kan Chief Minister, kan House Leader 

pawh hi ka la sawipui hman lo va, nimin mai khan hmanhmawh deuhin zirlai pawl 

hruaitute nen kan inko khawm a, a bik takin College-ah hian Commerce hi 

admission a hautak khawp mai a. Tunah hian Hrangbana College-ah niin ka hria a, 

admit theih loh qualify si kha 130 an awm an ti a ni, an khawngaithlak khawp mai. 

Chuvang chuan Diractorate lam pawh hmanhmawh deuhin thil rawn ti teh u kan ti a. 

Government Aizawl College lam hian campus Mualpui-ah an sa zo tawh a, 

hmanhmawh deuha insawn thlak dan kawng hi ngaihtuah ran ni se. Zirtirtute pawh 

hi engemaw kawng tala part time-a kan tih loh chuan a mualpho thlak e kan ti a, kan 

Chief Minister pawhin min phal sak beisei ila, in sak lam kha a ni lo va, part time 

4/5 vel kha loh theih loh a tih ngai a ni a. College admission hmu lo hi a buaithlak 

khawp mai a, zirlai pawl hruaitute pawh an mangang a, rem leh rem lovin session lai 

mah ni se tikhan kan han sawi nawk nawk a. Engpawh ni se sorkarin theihtawpin 

hma a la a, a hlawhtlinna kan hmu turah pawh beisei ila. A tul zualpui chu kha kha a 

ni ta mai em? Eng emaw sawi dawn chuan a la tam mai a, a kim mai maw? Duhtawk 

mai ila. Engemaw kim vak lo, ka sawi kha i rawn sawifiah leh lo a tihte a awm 

chuan (Interruption) E.. awmzui thei teh reng mai, theihtawp kan chhuah dawn nia 

aw. Tin, a hmunah pawh hian lo kal ka duh a ni, sawlai saw ka la thleng lo va, Pang 

khuate kha chu ka lo kal a, Sesih lai takte pawh kha lo thlen ka duh khawp mai. Tin, 

heng bakah hian Kawrpuichhuah te leh Champhai lamah kan border centre tur ang 

chi Khawbung thlang bawr velte pawh hi remchangah chuan la hrut kual ve te pawh 

a tha khawp mai. 

 Tin, thil pakhat tha ang reng deuh chu hun hi kan neih loh viau lai hian a 

hmuna hmuh ngei hi a lo tha. 

( Interruption ) 

S P E A K E R :  Ngawi rawh aw, khatia i ti rau rau a nih chuan 

External Affairs ai khan Commerce & Industry-ah a relevant zawk ang.  

Dr. R.LALTHANGLIANA, MINISTER  : Ni e, a hmuhna tur chu eng pawh ni se 

lehkha hmasa te pawh chu kan lo en ang a, appropriate ministry-ah kan lo kalpui ang 

a, theihtawp kan lo chhuah ang. 

 Aizawl West College chungchang kha kan chhang lawk ang e, Ka hnenah 

pawh an lo kal a. Aizawl West College hi Pu Lalruatkima biala awm Health 

Department building bula awm mai khu a ni a. Khulai khu a buaithlak khawp mai a, 

a tawt si a, Opposition Group Leader Pu Lalduhoma pawh hi a buai ve thin ka ring. 

Chhoh khuan a buaithlak a ni, kan tang kan tang mai a, kan kal rei thei khawp mai a. 

Chuvang chuan khumi building lo sak tawh College-in an luah mek a, khu khu 

engemaw thil dangah hmanna a tam tho a tiin khutah Luangmual-a Yatriniwas-ah 

insawn nan kan van duh em an ti a, Local Council-te pawh an inlungrual phian a. 

Hei hi thil pawimawh tak a ni a, bialtute leh kan Chief Minister nen pawh kan 

sawiho chho zel ang a. Ram inthleng kha a ni chiah lo a, in shift/thlak dan tur kawng 

kha. Tin, land lease a neitu hi Mizoram chhunga awm hi an ni lo lehnghal a, chumi 

an neih hun chhunga pawh chu a tawp dawn hnai tawh ni te in kan hria. Engpawh ni 

se, kha kha ka chhanna ni se, a tha chu kan ti khawp mai. 

 Tin, West lamah khuan institution pawimawh hi kan lo nei mang reng reng 

lo. University hi kan nei luah a, Ch. Chhunga High School, Higher pawh ni 

chiangkuang mang lo te khu a ni leh mai a, zirna lamah pawh kan lo tlabal deuh hlek 

a ni. Chuvang chuan helai hi kan rilruah chuan a awm lian khawp mai tih kha ka 

chhanna ni se. ( Interruption Pu K.T Rokhaw) 

Pu  K.T.ROKHAW :  Siaha College-a Science leh Commerce Department 

kha khawngaihin min dahsak thei ang em? A pawimawh khawp mai a, Science phei 

hi chu a hmaa kan neih tawh kha a ni a, Siaha atang khan min lak sak tawh a, kha 

kha khawngaihtakin min han chhang sela ka lawm khawp ang. 

Dr. R.LALTHANGLIANA, MINISTER :  Commitment chu a pek theih 

hrih loh ang a. Amaherawhchu, kan ngaihtuahnaah a awm ve khawp mai. Official-te 

pawhin lo examine teh u a kan inti kan inti e. Kan ngaihtuahna chu a chawl lo ve tih 

kha ka chhanna ni ta se, a tha mai em? Kan la kal rei lo deuh a, kan han kal rei deuh 

ang a,  ( Interruption : Pu H.Biakzauva) 

Pu H.BIAKZAUVA : Minister zahawm tak hi ka’n zawh belh lawk ang a 

kan Minister zahawm tak hi. Lawngtlai College-ah khan History faculty bikah tunah 

hian pakhat chiah kan nei a, Ph.D pakhatin a zir a, pakhat transfer a ni a, pakhat a 

bang a, la fill-up loh vek khan a awm a, min ngaihtuah sak theih hram chuan a 

lawmawm ngawt ang. 

Dr. R. LALTHANGLIANA, MINISTER :  Pu Speaker, kha kha kan 

ngaihtuah mek a, kan lo hre tawh a. Tuna ka han sawi duh chu RUSSA hnuaiah hian 

Asst. Professor post tunah hian la turin kan inbuatsaih mek a. RUSSA chu Govt of 

India hnuaia SSA kan tih ang lek lek hi a ni. Kum engemaw zat chhung atan min 

rawn phal sak a, MPSC-ah tunah hian la turin an inbuatsaih mek a, scrutiny te, 

screening te an han ti a, hun rei a ni lo ang a, thla khat chhungte chuan recruitment 

chu min tih fel sak turah kan ngai a, khang hunah khan khatiang indaihlohna kha chu 

kan inenfel thei turah ka ngai.  

Dr. Z.R.THIAMSANGA : Pu Speaker, zawhna kan zawt ve lawk ang e. 

Thingtlanga District-a kan College hote hi an ngaihtuahawm khawp mai a. A bik 

takin Champhaite pawh khi Geogrophy leh History lecturer te pawh khi nakuma 

pension mai tawh tur an ni a. Khar mai te pawh a ngai dawn niin a lang a ni. 

Chuvang chuan thingtlang College-te hi a pawimawh a ni. Khawpui hi kan ti a, a dik 

a, amaherawhchu thingtlangte pawh hi ngaihtuah an ngai khawp in ka hria a, 

thingtlang ami College dangte pawh hi min rawn ngaihtuah deuh ula thain ka hria. 

Dr. R.LALTHANGLIANA, MINISTER :  Theihtawp kan chhuah mek a, 

infrastructure lamah te, nichina ka han sawi zawk post create leh thil dangte kha. 

Question hour a ni chiah lo a, mahse tikhan i pawm zel mai a, zawhbelhna ang deuh 

a nia.  

 Pu Speaker, vawiinah hian he House-ah hian member zahawm tak tak mi 24 

laiin ka Department min tuipuiin, ngaipawimawhin min sawipui a, ka lawm khawp 

mai. A lawmawm ka ti khawp mai a, lawmthu ka sawi a, inpawh tha deuh maia kan 

sawi tlang theite hi a lawmawm ka ti tak zet a, in zavaia chungah lawmthu ka han 

sawi nawn leh a ni. Pu Speaker, ka demand -  

No. 21 Higher & Technical Education ` 2,57,67,97,000 

No. 24 Health & Family Welfare  ` 5,66,47,07,000 

No. 40 Commerce & Industries  ` 82,56,85,000 

 Total : ` 9,06,71,89,000 hi House-in min pass pui turin ka dilin ka ngen che 

u a ni. 

S P E A K E R : Aw le, tunah chuan Minister zahawm tak                        

Dr. R.Lalthangliana demand – 

No. 21 Higher & Technical Education ` 2,57,67,97,000 

No. 24 Health & Family Welfare  ` 5,66,47,07,000 

No. 40 Commerce & Industries  ` 82,56,85,000 

 Total : ` 9,06,71,89,000-te House-ah pass a rawn dil a, remti apiangin 

‘remti’ ti rawh ula. 

 Remti lo kan awm em? kan awm chuan ‘remti lo’ ti ula. Kan awm lo va. 

Minister zahawm tak Dr.R.Lalthangliana demand chu House-in lungrual takin a pass 

ta a ni.  

 Tunah chuan Minister zahawm tak Pu K.Lalrinliana’n a demand a rawn 

wine-up ang a, a hmasa khan 45 minutes vel a rawn la a, tun ami chuan a ti tawi 

deuh turah ngai ang. Minister zahawm tak Pu K.Lalrinliana tunah i lo sawm ang. 

Tin, pass rawn dil nghal se. 

Pu  K.LALRINLIANA, MINISTER :  Pu Speaker, ka demand 

department 3 member zahawm tak tak ten an sawi a. Food, Civil Supplies & 

Consumers Affairs Department hi 20 in an sawi a, Fisheries Department 9-in an 

sawi a, LAD hi member 12-in an sawi a. A lawmawm khawp mai. Food, Civil 

Supplies & Consumer Affairs Department mi 20 laiin an sawi a, a lawmawm ka ti a. 

Pu Speaker, Supply Department hi kan ngaipawimawh tlang a. Ngaihpawimawhna 

leh duhkhawp lohna te, staff indaihlohna te, godown sak that duhna te, sak belh 

duhna te kha kan sawi tlangpui a ni a. 

 Food, Civil Supplies & Consumer Affairs hi kan hna ber chu kan hriat angin 

mipuite hnena buhfai sem leh nitin mamawh gas leh oil hrang hrangte mipuiten kan 

chan kim theihna tura theihtawpa hma lak te. Tin, consumer rights humhalh sak tlat 

te; tin, Legal Metrology Department ten mipui chanvo dik tak an chan theihna tura 

theihtawpa hma lakte hi kan hnathawh tlangpui a ni a. Tin, kan department-ah hian 

sanction post hi 1200 a awm a, tunah hian 800 fill up niin, kan indaihlo chung chung 

pawh hian thawktuten theihtawpin an thawkrim hle a ni. 

 Kan department demand-ah khan pawisa tam angin lang mahse sorkar-a lut 

let leh tur (deduct recoveries) kan tih hi ` 17,000 lakhs chuang zet a awm a ni. Food, 

Civil Supplies & Consumer Affairs atang hian sorkar atanga lut leh tur a awm a ni 

tih hi kan hriat tlan atan ka sawi lang duh a. 

 Tin, district 8 kan ni nain DCSO hi 9 kan nei a. Aizawlah hian DCSO 2 an 

awm vang a ni. Chutiang chuan godown hrang hrang kan enkawl a. Kan vanneih em 

emna chu, kan indaih lo em em lai hian sorkar-na kan chan hlim khan kan Chief 

Minister Delhi-a a zin hmasa ber tum khan kan department thil min rawn sawi 

chhuah sak ropui em em mai chu godown 65 sakna tur pawisa Central-a kan dil 

atangin godown lian 10 sak theihna, chu chu vaibelchhe 19 nuai 22 min rawn sawi 

chhuah sak a. Vawiinah hian 1st instalment vaibelchhe 14, nuai 42 kan nei mek a ni. 

Kan Chief Minister zahawm tak chungah pawh hian House hriatpuinain lawmthu ka 

sawi a. Tunah hian administrative approval leh expenditure sanction-te kan dil mek 

a. 2019-20 inkar, nakum March thlaa sa zo hman tura tih kan ni a. Chumi kan sak 

zawh chuan godown dang 55 atang hian nakum lamah pawisa pawh kan neih belh 

theih kan inring a ni. 

 Tin, supply a thlen kim theih nan leh a nihna tur ang taka godown a thlen leh 

thlen loh enfiah nan leh godown atanga godown dang te zawka suan luh a nih a, kan 

hmuh vat theih nan leh nitin report tha taka kalpui a nih theih nan End-to-End 

Computerisation of Targetted Public Distribution Scheme tunah hian kalpui mek a 

ni a. Chumi kan kalpui zelnaah chuan Ration Card-te pawh awlsam takin kan kalpui 

tawh a. Chutiang chuan a dang kan la hmabak Retailer-ten nitina an hnena buhfai 

thleng leh an hralh chhuahte hriat theihna tur hian a hmanrua, Electronic point of 

Sales Device an ti a, chung khawlte chu kan la nei kim thei lova, tender erawh chu 

koh niin, Letter of Intent pawh pek a ni a. Amaherawhchu company-ten an la rawn 

chhang lova. Chutiang chuan vawiinah hian kan ration buhfai te hi bothlau awm 

lova, awlsam zawka kan hriat zung zung theihna atan pawimawh tak a ni. 

 Tin, State Food Commission hi din a ni tawh a, mahse an duh angin hmanrua 

leh staff-te kan la pe thei lova. Secretary tur pawh an rawn sawi a, kan la pe thei lo a 

ni. Hei hi chak zawka kalpui tum mek a ni. 

 Buhfai chungchangah hian National Food Security Act, 2013 kalpui a nih 

atangin AAY-te priority household chanvo te nichinah ngaithla in sawite pawh kan 

awm nual tawh kha ani a. Chutiangah chuan Ration  Card  te  pawh  pek  niin  

ruahmanna  fel  tak  kalpui  a  ni  a. 

 Tin,  buhfai  pawh  hi  kan  ngaihthlak  tawh  ang  khan National  Food  

Security Act, 2013  hnuaiah  hian  quintal  54000  chuang  zet  hi  thla tinin  kan  

dawng  a.  Mizoram-ah  hian  Food  Security  Act  hnuaia  dawng  thei  tur  bakah  

hian Non-NFSA  te  tan  hian  pek  a  nih  thin  avangin thlakhata quintal 110000 

kan mamawh thin a ni.  Open market-ah quintal 50000 chuang  zet  lei  thin  a  ni.  

Buhfai  kan  leite  pawh  hi  tihtlem  theih  dan  te  pawh  a  awm  lawm  ni  tih  te  

pawh  kha   ngaihtuahna  kan  hmang  reng  a  ni.  Kan  ram  thar  buhfai  te  pawh  

lei  zel  a  tha  lawm  ni  tih  zawhna  te  pawh  kha   a  awm  a.  Khang  te  pawh  

kha  kan  Chief  Minister  hian  a  vei  em  em  a.  MNF  party  ten  kan  campaign  

laia  kan  manifesto  pawh  a  ni  a.  ‘Kan  ram  buhfai  thar  kan  lei  ang’,  kan  ti   a,  

kan thar  ang  chhun  chhun  lei  thei  tur  hian  Supply  Department-te  chu  kan  

inbuatsaih  reng  a  ni.  Mahse  lei  tur  hi  a  la tam  rih  lo  va.  Tun  kum  January  

thla  khan  society  thenkhat  te  lei  tur  an  neih  leh  neih  loh  te  kan  sawipui a,  

kan  nei  ang  ti  an  awm  a.  Bilkhawthlir-ah  ‘lei  tur  kan  nei  e’,  an  ti  a,  thla  

khatah  quintal  1,00,000  chuang  zet  mai  kan  sem  thin  kha  a  ni  a.  ‘Engzah  

nge  in  neih  ang’,  kan  ti  a,  ‘kan neih  hunah  kan  rawn  hriattir  ang  che  u’,  an  

ti  a.  Kar  hnih  hnuah   kan  han zawt  leh  a, ‘quintal  23  kan  nei  thei  ang’,  an  ti  

a  ni.  Chu  chu  tuna  kan  ram  dinhmun  a  ni  a.  Amaherawhchu,  mi tam  tak  an  

buhfai   thar  te  hralh  chhuak  lem  lo  va  ei  hi  an  awm  ve  nual  a.  Engzah chiah  

nge  an  nih  erawh  kan sawi  thei  chiah  lova.  Vawiinah  hian  kan  ram  thar  ngei  

kan  lei  theihna turin  kan  CM  leh  Agriculture  Minister  te  pawhin  theihtawpin  

hma  an  la  a  ni. 

 Member  zahawm  tak  Pu  Lalrinsangan  a  sawi  Bilkhawthlir-ah  ah  mahni  

thar  hralh  theih  a  nih  dawn  chuan,  thalaite  intel  khawma  mahni  leilet-a   

khawl  hmanga  hna  thawh  tum  mek  an  awm  a  ni  tih  a  sawi  te  kha  a  ropui  

khawpin  ka  hria.  Tin,  Bairabi  Zophai-ah  ramri  chungchangah  kan  buai  reng  a,  

kan  buaina  karah  khuan  leilet  neituten  an  buhfai  thar  pawh  an  la  ngam  thin  

lova.  Ramri  bula  vai  leilet  enkawltuten  a  neitu  Mizo  ten  bawngin  an  let  peih  

dawn  si  lova,  i  lehsak lo  ang  u tiin  an  inthurual  a,  an  lehsak duh  lo  a  ni.  

Agriculture  Minister  nen  Bairabi-ah  kan kal  dun  a,  chumia  kan  kalnaah  pawh  

chuan  an  lo  sawi  chu,  ‘subsidy-in  khawl  min  lei  sak  ula  kan  let   ang’,  an   ti  

a.  Tichuan  kan  Ministerin  2  a  lei  sak  nghal  a. ‘A  subsidy atan  pawisa  pawh  

kan  tum  sak  ang  nge  a’,  ti  a,  keiin  2  leina  tur  ka  tum  sak    bawk  a  ni.  

Khulai  bawra  FMC  te  pawh  kan  kawm  a  ni,  vanneihthlak  takin  a  tukah  kan  

Home  Minister  Bairabi-ah  a  lo  kal  a,  kan  hrilh  a,  hma  an  lak  dawn  hunah  

pawh  an  venhimna  hnuaiah  hnate  pawh  an  thawh  ngai  dawn  niin  kan  hria.  

Chutiang  chuan  buhfai  tam zawk  kan  thar  theihna turin,  kan  CM-te, Home  

Minister  te  leh  Agriculture   Minister  ten  theihtawpin  hma  an  la  a  ni.  Kan  

Agriculture  Minister  chuan, ‘buhfai  a  pawimawh  si  a,  sangha  dil  hi  khuap  zel  

lo  mai  ang  u’,  te  a  ti  a.  Chutiang  khawp  chuan  thahnem  an  ngai,  buhfai  hi  

kan  ram  thar  ngei,  kan  mamawh  zat  ve  tal  kan  la  lei  thei  ang  em  tih  chu  

kan  ngaihtuahnaah  a  awm  a  ni. 

 Chutiang  chuan  keini  department  hian  kan  buhfai lei  zawng  zawng  hi  

state  pawn  atanga  lei  vek  kan  tih  kha  kan ni  hriat  atan  a  tha  a  ni. MIZOFED  

kaltlang  te  pawhin  kan  lei  a,  FCI  atang  te  pawhin  kan  lei  bawk  a  ni.  Tin,  a  

semchhuah  lehnaah  pawh   kan   hriat  theuh  angin,  mipui  hian  Ration  Card  hi  

3  hmangin  ration  hi  kan  la  a  ni. 

 Tin,  chini  sem  kha  member  zahawm  tak  ten  an  sawi  a,  kan  

ngaipawimawh  tlang  a, a  then  in  a  beitham  deuh  lo  maw tiin  kan sawi  a.  

Chini  kan  sem hi  a  beitham  mai  thei, mahse  sum  leh  pai  nei  lo  chung  

chungin  January, February, March  inkar  khan  sem  hman  kan  duh  si  a.  Kan  

CM  in  ngaihtuahna min  hman  pui  a, tun  hunah  chuan  AAY  hi  i  sem  rih  

phawt  ang  tiin thutlukna  siamin,  mirethei  zual  bik  tak  tak  tan  rem  sem  rih  a  

ni  ta  a  ni. Nichinah Pu Rinsanga Serlui bialtu zahawm tak khan a sawi a. Hmeithai 

pakhat hnenah,‘Enge pawisa hi nei ta la enge i lei hmasak ber ang?’ kan  ti a, ‘chini 

ka lei hmasa ber ang’ a ti a. Khatiang chi kha Mizoram-ah hian tam tak an awm mek 

a ni. Chuvang chuan vawiina chini kan sem hi a tlem tham kan ti keini pawhin, 

amaherawhchu lo tlem rih mahse dawh hram hram ila, neih ang chhun chhuna 

mirethei zual ten an ei tur chini kan sem thei hi a lawmawm kan ti a.  

 Tin, mirethei te hian ‘chini kum khat an ei loh chuan an ngaihtuahna thluak 

thenkhat te pawh hi a buai thei a ni’ tiin mithiam thenkhat te pawh hian an sawi an ti 

a, thu dik pawh a ni ang. Tin, mithenkhat chuan chini hi natna avang te pawhin ei 

loh te pawh hi a lo ngai ve bawk a, amaherawhchu mamawh ngawih ngawih hi kan 

awm, chung angte tan chuan tlem tham deuh pawh ni se sem theia kan awm hi kan 

lawm em em a ni tih ka sawi tel duh a.  

 Tin, gas chungchangah member zahawm tak tak ten kan sawi nual a, gas 

chungchang hi ngaihtuah tur tam tak a awm a. Nichinah Minister zahawm tak, Dr 

Thangtea’n, ‘Geology and Mining lam atanga report ka dawn danin Meidum-ah 

pawh a awm deuh a ni awm e’, tihte pawh kha a han sawi kai zuai zuai a, engpawh 

ni se kan ramin kan lo nei a nih pawhin lak chhuah hun chu a la rei deuh mai thei a, 

chuvangin vawiinah mite lak chhuah sa atanga hnianghnara kan lo neih theih dan tur 

ngaihtuah kha kan thupui a ni hrih a.  

 Tunlaia ri thenkhatah phei chuan Tripura-in  pipe line an rawn zam dawn 

tihte a awm a, chutiang te chu a awm chho mek ni te pawhin a lang a ni. Engpawh 

nise, tunlaia kan lakna bera chu IOC-ah atang hian a ni deuh ber a, Borkhola bottling 

plant an nei a, chu chu kan lak runpuina ber a ni. Tin, Mualkhang bottling plant kan 

nei bawk a, chutiang chuan tunah hian gas kan la lut ani. Tunah hi chuan kan tluang 

rih viau a, Pathian zarah a lawmawm pawh ka ti a.  

 Thenkhatah duhtawk loh te awm thin mahse agency thenkhat te pawhin 

chaklohna lai an lo neih vang te pawh a ni mai thei a. A tlangpui thu chuan Mizoram 

pum puiah hian tunhma deuh ai kha chuan kan ziaawm deuh ni chuan kan hria a. 

Complaint pawh hi department lam atang pawh hian kan hmu mang lo va ni, kan 

hmu lo ti ila a dik awm e. Tunah chuan mipuiten awlsam zawkin an dawng thei a ni.  

 Tin, kan ramah hian kan kal zelna tur atan pawh a that ka ring a, company 

thenkhat pawh hian rawn luh an chak a, an rawn lut mek a. Nirmal Gas te pawh an 

lo lut a, Agent te pawh an rawn nei a. Helaiah bottling plant rawn neih hi chu an tum 

lo, amaherawhchu an hmunui state dang atanga rawn kalpui tumin hma an la chho 

va. City Nirmal Gas te pawh an han ti a, Aizawl-ah a hawnnate pawh an han nei a, 

chutiang chuan Spice Gas te pawh an rawn lut a.  Spice gas te hian Muallungthu-

ah sawn bottling plant neih an tum a, 40 metric tones laia capicity lian, chutiang chu 

Muallungthu-ah bun an tum a. Tunah sawn a hmun leh hma te lai zawlin chak takin 

hma an la chho mek a ni.  

 Chung ka han sawi chhuah duhna chu tuna kan rin pui ber IOCL te leh 

company hrang hrang te inkarah hian inelna hi awm se. Tin, a distributor hrang 

hrangte pawh taihmakna leh chak taka kalpui duhna an lo nei ang a, sumdawnna tak 

taka kalpui chhohva inelna tha tak an neih theihna tur atan hian hetiang zawng hian 

tan kan la a ni.  

 Tin, hei department te leh gas distributorte nen vawi tam tak meeting kan 

neiho tawh a. ‘Home delivery te pawh hi in nei thei lawm ni’, kan han ti a, hmanni-

ah kan Directorate-ah meeting kan neih hnuhnung berah chuan IOCL atanga kan 

distributor te chuanin September, 2019 atang hian home delivery hi kalpui kan tum 

dawn a ni tih hi vawiinah hian ka puang duh a ni. Anmahni pawh an intiam a ni. 

Chutiang chuan hma lak mek zel a ni a. Hmasawnna pawh nei chho zel turah pawh 

inngai ila.  

 Tin, nichinah POL stockist depot chungchang kha kan sawi a. Oil stock na hi 

a veiawm em emin ka hria. Vairengte-ah nichina member zahawm takin a sawi ang 

khan oil stock na tunhmain Pu Thena hun laiin kan nei thin a. Chu chu tunah chuan 

hmantlak a ni tawh lova. Tuna filling station kan tih, petrol pump kan neih ho hi a 

vai hian dah khat vek se, ni 4 tla bak oil stock theihna hi a awm lo hrim hrim a ni, 

chu chu department lamin an chhut dan a ni.  

 Chuvang chuan oil hi a tam thei ang ber kan stock theihna tur awm chhun 

chu Bairabi-a Pu Thena hunlai bawka ram an lo pek tawh kha hmang tangkai ila tiin 

kan Chief Minister hian min tuipui em em a, ‘hma lo la ula, chak takin lo kal pui 

rawh u’, min ti a. Kan Chief Minister zahawm tak remtihnain hma kan han la tan a. 

Hemi chungchangah hian sawi duh tlem ka neih chu kan sorkar hmasak tum khan 

MLA te pawh kan lo nih ve lai khan North East Zonal Railway  User Consultative 

Committee member ah  kan hotuten min ruat a. Chutah chuan railway service kan 

neih Pu R.K Thanga nen committee turin OSD Transport Department-ah a nih lai a 

ni a, kan Ex-Minister Pu Lalrinchhana’n vawiinah min boral san a. A ruang awm lai 

mek a ni a, ka rilruah a lo lang a. Transport Department a lak lai khan committee 

turin kan kal dawn a, ‘enge kan agenda turte’ ka ti a. ‘Agenda turte hengte hi a tha 

ang a, engpawh ni se Chief Minister i rawn ang’, a ti a. Tuna kan House Leader 

zahawm tak kan Chief Minister kan rawn a, chutah chuan agenda tur 5 min ken tir a. 

Chuta min kentirah chuan Bairabi-ah Oil Depot kan neih theihna tur atan tih te; tin, 

khatih lai khan kan railway khu meter gauge a la ni a, broad gauge a rang lama 

hmalakna turin agenda pakhatah kan nei a. Tin, Lunglei-ah Rail ticket computer 

hmanga lak theihna min dahsak turin agenda min kentir bawk a. Tin, Bairabi rail 

platform khu beautification tih theihna tur atan agenda min ken tir bawk a ni. 

 Tin, Bairabi – Sihhmui (Sairang) inkar kawng survey in, chhunzawm tura 

nawrna agenda min ken tir a. Chumi 5 te zinga kan hlawhchham chu Oil Depot 

Bairabi-a dah tur a ni, chumi chu kan hlawhchham na a, a dang zawng zawng min 

pass pui a. Kan hlawhchham Oil Depot bik hi a chhan chu, ‘tunah meter gauge in nei 

a, broad gauge in neih hunah kan rawn dah ang’, an rawn ti a. A chhan chu meter 

gauge hian oil a phur thiang lo a, ‘broad guage chauhin oil a phurh theih avangin 

broad gauge in neih hunah hei agenda kan pass pui che u a. Rei loteah broad gauge 

hi a rawn chhuak ang a, chumi hunah chuan kan ti ang’, an ti a. Pathian 

khawngaihna zarah sorkarna kan han chang leh a, kan Chief Minister-in min ngaih 

pawimawh pui a, kan ram neih sa te department te nen zuk enfel a ni a. Tin, IOC 

lama hotute pawh sawmin a hmun kan zuk en a, kan teh a, a hmun kha an duh aiin a 

lo zim deuh hlek a. Satellite oil depot tihna tur atan hian kan hriat theuh angin rail 

kawng nen a inhlat tur a ni lo, in zawl tha si hmun a  ngai a. Tin, rail head in khami 

bullet oil phur a rawn hnuh a kha a hnuk lut ang a , hetah a unload hnu ah a kal kual 

leh ang a, rail head-in oil tanky ruak station-ah a nawr kir leh tur a ni. Chutiang 

khawpa hmun zau leh sei kha a mamawh si avangin, ‘a hmun hi in nei thei ang em, 

in ngaihtuah thei ang em?’ an ti a. Kan Chief Minister kan rawn a,’ a awm chhun 

ang ang chu ngaihtuahna lo hmang rawh u’, tiin khulaiah kan khawtlang hruaitu kan 

VC te nen kan ngaihtuah a. A ram awm dan kan han en chiang a, ram kan neih sa 

dawtah mimal ram 1 a awm a, a dawt lehah chuan PWD ram te, Commerce & 

Industries ram te a lo ni a. Chungte chu tunah hian Revenue Department te nen a 

joint verification neia , a area te pawh report pek tur a ni a, chutiang chuan kalpui 

mek a ni. MP inthlan lai te pawh khan IOCL General Manager te pawh kan 

department hotu te nen pawh kalin a hmun hma te pawh an zuk en a, hmalak pawh 

an chak viau a ni. Chumi kan tih theih chuan tuilian chungchangah te emaw, ramri 

boundary intihthiamlohna ang chiah pawh thlamuanthlak ve deuh hlek tawh turah 

kan han ngai a. Chutiang chuan hmalakna kalpui mek a ni tih ka sawi duh a.  

 Tin, Consumer Affairs chungchang hi a ngaihpawimawh awm khawpin ka 

hria a. Member zahawm tak tak ten an sawi a, a mal mal chuan sawi lo mai ila kan 

hre vek tho a, mipuiin kan chanvo tur dik tak kan chan theihna tur hian hma kan lak 

tak tak hi a tul ni pawhin a lang a ni. Sumdawnna ki ah hian mitin hi kan fel fai vek 

bik lo a, amaherawhchu Legal Metrology lam ten bukna, dawr neitute patla emaw 

entirnan an lo en dik a, hei hi in hmang tur a ni, an han ti a. An han hmang a, rei 

loteah chuan a lo danglam ve leh thin lai te pawh hi a awm a, han inman sak rup rup 

lai te pawh hi an nei thin a ni. Chutiang chuan petrol pawlh dal tih te leh thil dang 

dang, chi hrang hrangah hian consumers te hian kan chan tur kan chan loh hi thil 

tam tak a awm a ni. Chuvang chuan a nihna tura mipuite hnena dik taka a thlen 

phak/theih nan theihtawp kan chhuah a ngai a. Tin, Consumers Union leh 

Consumers Forum te leh khatiang zawnga tangkai hote tan sum kan neih theih dan 

tur te pawh hi Department-in chak takin tunah hian kan kalpui mek a ni. Chuvang 

chuan kan Department Directorate level ah pawh hian Consumer Cell hi din tharin 

chutiang chuan mipuite hamthatna tur atan tan lak leh zual hi kan tum a ni. 

 Tin, Legal Metrology chungchangah han sawi belh leh lawk ka duh a. 

Thawktute an indaihlo hle a, tunhnaiah Inspector 5 min han pek belh a, an zawm fel 

tawh a, kan lawm khawp mai. Chuti chung chuan district tina Inspector kan 

indaihloh zia chu a hretute kan ni vekin ka ring. Aizawl-ah takngial pawh hian an 

indaih lo a ni. Hmanniah office ka zuk tlawh a, Joint Controller office a Laboratory 

hmunte ka zuk tlawh a. An khawl neih atanga an hmalak theih te ka zuk en a. An 

Equipment neih te hi kan tangkaipui tham awm niin ka hria. Thil man dik leh dik loh 

endik chungchang te, Cement leh Balu rawra nena pawlh a chak tawk em tih endik 

thleng pawh hian hmalak theihna khawl tha a test-na tur hi an nei a ni. 

 Petrol pawlh dal a nih leh nih loh en na te, mipuiten in kan sa a, kan cement 

leh balu hman hi a tha em tih va endiktir lawk thil harsa lo, vawiina kum 30 hnua 

chhe leh mai tur emaw, kum 10 hnua chhe leh mai tur concrete building sak ai chuan 

va entir lawka balu leh cement quality tha kan hman theihna tur, rot quality tha kan 

hman theihna tur hian Legal Metrology Department hi kan hman tangkai a tul ka ti 

a. Kan House zahawm takah pawh hian sawilan tulin ka hria a ni. 

 Hmanni zingah ka zing walk in Bawngkawn Bazar ka lut thla chhin a. An sa 

zawrhna hmun atangin ka han hawi kual a, mit ngei pawha ka hmuhah chuan saw 

saw thiah a ngai dawn tawh ang a, rod lang hiau huau in ding hi ka hmu teuh mai a 

ni. Chutiang chu vawiina kan dinhmun mek ni te pawhin a lang a ni. Tin, kan 

Department, kan Directorate building ngei pawh hi a hlauhawm tawh a ni kan ti a, 

tunah hian kan endik tir mek a, chutiang chuan kan in sak hian a daih rei lo em em 

mai a ni. Chuvang chuan sum leh pai tam tak mipuiin kan seng ral a. Kan insak hian 

a daih rei thin lo. Vawiinah kan neih ang ang endik theitu kan neihte hi mipuite hian 

i hmang tangkai tawh ang u, tih hi vawiinah kan House-ah hian sawi tulin ka hria  

a ni. 

 Tin, petrol pawlh dal tih te, gas bur khawilai hmun biruah emaw lak then an 

lo va tiru a, hengte pawh hi tunhnaiah te pawh report kan dawng a. Home 

Department lam pawhin theihtawp an chhuah a. Vairengte-a kan Police te, Kolasib-a 

kan S.P te, DC lam thlengin department te nen tangrual in, YMA, SRS te nen report 

kan dawn angte an zuk en a. Chutiang chi te pawh chu vawiinah hian kan tawng a. 

Engemaw zat pawh man kan nei tawh thin a ni. Chuvangin heng kawngah hian 

mipuite pawh kan tanrual a ngai. 

 Gas hi kg. chuti zat chu a ni kan ti a, a tlinglo in kan lei a, mipuiten tulloah 

sum tam tak kan hmang a ni ringawt mai a ni. Cylinder khat tentawnin lei ila, 

entirnan ni 15 kan hman thin kha ni 20 kan hmang thei dawn tihna a ni. Tin, petrol 

chhia kan thun chuan motor-in a lo tuar a, motor engine-in a tuar a, valve a chhia a. 

Engine-in a lo tuar a, kan motor thar te pawh hi a chhiat hma phah thin. Chuvang 

chuan heng kawngah hian mipuiten petrol tha motor-ah kan thun chuan a tlo ang a, 

sum sen a tlem phah ang. Kan tanrual hi a ngai tak zet zet niin ka hria, kan House 

zahawm takah hian chu chu ka sawi lang duh a. 

 Tin, nichinah kan member zahawm tak tak ten sum remchem chungchang 

kan sawi a. Supply Department-ah hian tulloa sum hman hi a awm lo maw tih sawi 

te pawh kha a awm a. Chu chu carrying contractor buhfai  an  phurhna  route  tur  

department-in  kan  thlan  hi tih danglam a tul tawh,   tun  kuma  tender  kan  han  

chhuahah  pawh  khan  kan  la  ti danglam  thei  lo va.  Tuna  main  route  kan  tih  te  

pawh  hi  tihdanglam  ngai  a  awm  tawh  a  ni.  Entirnan  Serkhan  to  Bagha  road-

ah  motor  lian a  kal  thei  tawh  a,  Bairabi-ah  Tlawng  Lei  dawh zawh  tawh  a  ni  

a.  Relin  Bairabi  buhfai  rawn  phur  thleng  ta  se,  Bairabi  kudam  atangin  

Hachhek  constituency  te,  Mamit  constituency-ah  te  buhfai  an  phur  thei  tawh  

dawn  a  ni.  A  route  a  hnai  bawk  si  a,  a  phurh  man  pawh  kan  hlep teuh  

dawn   a  ni.  Heta Zuangtui-a  lo thleng  phawta,  chumi  hnua  phurh let  leha  sem  

darh  leh  ai  kha  chuan.  Khatiang  zawng  khan  Kolasib  kudam  atangin  awlsam  

zawkin  Hlimen  tlangdung  te  pawh  awlsamte  in  a  sem  theih  tawh  dawn  a  ni.  

Kawng  te    siamthat  a  lo  nih  takah chuan carrying  route  tihdanglam  ngai  hi  a  

awmin  kan  hria  a.  Hei  hi  kum  lo  thar  tura  kan  tender  hma  hian  uluk  taka  

thlir  ho  hi  kan  tum   a  ni  tih  ka  sawi  duh   a  ni. (Interruption) 

Pu LALRINDIKA RALTE : Pu Speaker, khalai kha a sawi lai lawkin. Kha 

kha pawimawh hlein ka hria a, Department pawhin hma la ngei se a thain ka hria a. 

Nichinah khan entirnana ka rawn sawi Vathuampui khua ka rawn sawi kha, 

Bungtlang atanga Vathuampui hi 46 km a ni a, a phurh man hi ` 304 a ni. Khangte 

kha a nasa khawp mai a, engtinnge an phurh reng ka hre lo a, a rate a chu kha kha a 

ni a. Chuvang chuan khalai kha pawimawh khawpin ka hria a, a lawmawm khawp 

mai, khati zawnga hmalak an tum kha.  

Pu K. LALRINLIANA, MINISTER : Pu Speaker, a lawmawm e. 

Hetiang zawnga thahnem kan ngaih tlan hi a pawimawh a, kan infinchhuah a. 

Chungte pawh chu kan lo hria ang a. Tin, central sorkarin transportation 

chungchanga min dawmkanna subsidy kan hmuh tur, sum leh pai min pek that theih 

loh. Hill State Transport Subsidy te pawh 2002 atangin tun thleng hian min la pe thei 

lo a ni. Shillong FCI, Regional Office kan neih khuan min dang a ni ang a te kan ti a. 

Central lamah pawh vawi duai lo a nawr turin Department lam te pawh an kal a, kan 

CM hnenah pawh kan thlen tawh a. ‘Hma in lo la ang a, a tul a nih chuan kei pawh 

ka kal ang’, a ti a, kan thla a muang em em a. FCI  Regional office hi,  kan 

ramchhungah hian nei ve mai ila. North East-ah pawh hian TriPura leh keini tih loh 

hi chuan an nei vek tawh an ti a. Chumi kan neih theihna tur chuan tiin Cabinet 

agenda-ah pawh kan pulut a, Cabinet pawhin a remti tawh a. Chuvang chuan FCI 

Regional Office hi nei turin chak takin hma lak kan tum mek a ni tih kha House 

zahawm tak hi ka hriattir duh a. 

 Tin, Hill State Transport subsidy chungchangah pawh hian kan ram pawisa 

tur central-in min pek tur hi kan han chhut hian a, vaibelchhe 55 min pek tur nei niin 

kan hria a ni. Chu chu vawiina FCI, Regional Office in min dan vang nge, engnge ni 

tih lai pawh hi uluk taka chhui mek zel a ni a. Chungte chu ka sawi tel duh a, kan 

hriat tlan atan kan House zahawm takah hian ka sawi a ni.  

 Tin, Supply Department atanga zawhna awm te sawi kim loh palh ka nei em 

ka hre lo a. Engpawh nise, kha kha Supply Department a kan han sawi theih ni ta se. 

Tin, han sawi hmaih leh lawk ka neih chu, staff indaihlohna, Store Keeper kan 

indaihloh chungchang member zawhawm tak ten an sawi a. Ka sawi duh chu 

Inspector 10 lak theihna tur atan tunah hian exam conduct mek a ni a. Tin, Sub-

Inspector 5 lak thar a ni a. Store Keeper hi 31 lak phalna tunhnaiah min pe leh tawh 

a. Kan neih kim theih chuan kan indaih deuh thei tawh turah kan ngai a. Nichina 

khulai SaiPum-a Store Keeper awm loh avanga godown kan hman theih loh te; tin, 

hmun dang dangah pawh a ni, khang kan ngaihthlak ho te pawh kha, engemawchen 

chu min phuhruk thei turah pawh kan ngai a ni. Staff kan indaih chuan chak zawkin 

hma kan la thei ang. Tin, buhfai bothlau te pawh hi awm lo thei turah te pawh kan 

ngai deuh a ni. Kha kha Supply Department-a kal sawi theih ni mai se.  

 Pu Speaker, demand no. 19-na LAD-ah hian thahnem kan ngai hlawm a. 

Pawisa nikum aiin a tlem a ni, an ti a, member zahawm tak tak ten an sawi hlawm a. 

Thahnem kan ngai hlawm khawp mai. A bik takin Aizawl khawpui pawn lam bialtu 

ten thahnem kan ngai leh zualin ka hria a. Amaherawhchu heng avang hian a 

Department te nen kan Chief Minister zahawm tak hi a office-ah kan han hmu tawh 

a, kan sawiho tawh a. Hemi chungchangah hian, nichina kan ngaihthlak ang khan 

member zahawm tak ten in sawi a, nikum lamah NEDP-ah pawisa an dah a, 

thingtlang lamah hna an thawk a. NEDP-a sum an dah hma chuan, a nihna takah 

chuan kan hma lama sorkar te pawh khan an dah tam thei bik lo a ni, han thlir let 

khan a chiang em em a ni, an budget dinhmun han thlir khan. Chu chu tunah hian 

kan sorkar tharah pawh Chief Minister in theihtawp min chhuahpui dawn a. Sum 

bawm la pawhchhuah theih tur te pawh kan nei. Rapchunga thing a lo phai ta deuh a, 

thingkhawn atang khan kan senglut leh mai dawn a ni a. Chutiang zawng te chuan 

kan ngaihtuah a, kan thla a phang lo a ni. Vawiinah hian thingtlang khua te hi kan 

ngaihtuah a ni. Kan Chief Minister pawhin a ngaihtuah a ni, kan House member te 

pawhin an ngaihtuah a ni. Kan ngaihtuah tlang a ni tih vawiina kan thusawi atang 

khan a lang a ni. Chuvangin hemiah hian kan thla a phang lo, kan nei leh teuh turah 

pawh kan inngai a ni.  

 Tin, kan Department, LAD hian Park hi 11 lai kan enkawl a. Hei hi kan zo lo 

angreng khawp mai a. Mipuite an len khawthawnna tur te, chhungkuaa picnic na 

tlak pawhin duh angin kan chei tha hleithei lo a ni. Committee pawhin kan 

ngaihtuah nual tawh a. Chumia kan ngaihtuahnaah chuan kan Park thenkhatte hi chu 

privatize mai ila a tha ang em le tihte kan ngaihtuah mek a ni. Saw laiah Pu F. 

Lalnunmawia, MLA zahawm tak bialah Lalsavunga Park kan nei a. Sum kan hmu 

chhe lo khawp mai a, Christmas dawn te chuan cheng nuai 3/4 dawn te pawh kan 

hmu a ni. Khatiang khan Park dangah hian hmuh that em em phei chu kan nei lo a, 

mahse Park erawh hi chu kan mamawh a ni kan ti bawk si a. 

 Tun kan neihchhun ang angte pawh hi han cheibawl ta ila, sum leh pai pawh 

hi zawi zawi chuan a lo lut tam ve ang a tih te chu kan ngaihtuahnaah a awm a. A 

then hi chu mimal kutah hian pe ta ila, an sum hmuhte pawh inzahsem tur ang te 

pawhin ruahmanna siam ila a tha ang em tih te kan ngaihtuahna kal mek lai a ni a. 

Chung te pawh chu kan han inruahman dan a ni a. 

 Tin, kan department hian VC training-te pawh hi SIRD-te nena tangkawpin 

Durtlang-ah training-na kan neihpui thin. Nichinah kan ngaithla a, excluded area 

grant chungchang-te pawh kha chawhma lamah zawhnate a awm a, kan han sawi a. 

Khangte pawh kha pawisa tam tak nuai 4000 chuang central sorkar-in min rawn pe 

a. MLA zahawm tak Pu Lalrintluanga rawn sawi ang khan VCP kuta thenkhat, a 

hmain direct-a pawisa lo lutte chu thenkhat chuan tumah hrilh lem lo, hmang vel 

mai mai te pawh an awm ve tho a ni. 

 Tuna excluded area fund kan neih hi Village Council account-ah chuan a lut 

dawn ngei a ni. Amaherawhchu, Village Council ten mipuite ko khawmin he pawisa 

hian engnge hna kan thawh ang tih an rel ang a. Mipui tam zawkin an duh dan ang 

khan chumi step chu khawih tur, chumi in chu sak tur, chumi leilawn chu dawh tur 

tih an rel dawn a ni. Chumi an rel a chu hei hi thawh turin kan ti a tiin DLA-ah an 

thehlut tur a ni. Chumi an thehluh ang chuan an pawisa hmuh tur, poPulation base-in 

amount pawh thliar hran vek a ni a. Village Council lian deuhin an hmu lian ang a, a 

te deuhin an hmu te deuh dawn a ni.  

 Chu chu mipuite hriatpuia thawh a, tha taka thawh a nih theih nan leh a 

thawh tur tak an thawh theih nan he grant hi nei kan ni a. Vawiinah pawh hian 

member zahawm tak takte, a bik takin Village Council nei ten kan mitthlapui a, kan 

enpui hi a tulin ka ring. Chumi atan chuanin theihtawpin tan la tlang ila. Tin, mipui 

duhthlan ngei a kha hna kha proposed an ni  Em. Mi 2/1 lek in an lo tih a ni em tihte 

pawh hi enpui a tha a, a that dan tur ang bera kan ngaihtuahpui a ngai a ni. 

(SPEAKER : Khalai kha a pawimawh khawp mai. Gram Sabha-in mipuite a rawn 

tur dik tak rawnin tih a ni em tih hi. He pawisa kher hi chu hmanhmawh loin kal se a 

va tha awm ve. A hmaa lo thehluh tawh nualte a awm mai thei a. Tilai hi Minister-in 

a chian bal ka ring a, khalai kha fiah deuhin han sawi teh, khawngaihtakin). 

Chawhma lama Pu Speaker, ka sawi tawh ang khan (PU LALDUHOMA :

 Pu Speaker, kan state Finance Commission-in VC tin chan tur 

recommendation a siam kha khawi sum nge? Tin, tuna kan excluded area fund kha 

14th Finance Commission atanga kan hmuh nge, tuna kan pass tur demand atanga 

kan hmuh tur nge, Khawi atanga lo kal nge? Tuna kan budget-ah hian in tilang em 

tih lai kha ka va chiang duh ve) 

 Pu Speaker, i sawi ang khan Gram Sabha koha uluk taka khatia thlana hman 

tur a nih avang khan hei hi a pawimawh em em mai a. Nimina Finance Department-

in min release hnuah pawh department-te nen pawh kan sawi a. TV hmang emaw, 

chanchinbu hmang pawha puanzar a tha e tiin ngaihtuahna pawh kan hmang mek a. 

Tunah hian pakhatmah kan la release rih lo a ni, nimin thil mai a la nih rih avangin 

(PU C. NGUNLIANCHUNGA : Pu Speaker,  Khawngaih takin kha tah 

khan District Council hi an tel ve em aw? LAD Mizoram hian District Council kha a 

cover lo a, Village Council kha chu an nei ve si a. Khalai tak kha ka han zawt lawk 

teh ang) 

 Pu Speaker, District Council hnuaia VC-te kha a tel lo a ni. Member zahawm 

tak Pu Duhoma’n a rawn sawi a kha a pawimawh khawpin ka hria a.  Kan sum 

hmuhna kha Pu Speaker, Govt. of India, Ministry of Finance chuanin 2017-2018 

khan ‘Grant to excluded area’ tiin Mizoram-ah vaibelchhe 45, nuai 44 min rawn pe a 

ni a. India Constitution-a non-part 9 leh part-9(a)-te tan a pek a ni. Chu chu a ni a, 

Govt. of India-in a released ni hi ni 18/11/2017 a ni. Panchayati Raj. (Pu 

Lalduhoma: Panchayati Raj hmang velo ho tana an tih a ni deuh bik em aw?) Aw, 

Panchayati Raj la nei ve lo te tan he sum hi min pe a ni. A tirah chuan state sorkar 

pawh a buai khawp mai, District Council ta tur a niang an ti a, helam ta tur a niang 

an ti bawk a, inhnialna a awm a. Amaherawhchu Ministry an zuk zawt fiah a annin 

Village Council ta tur tia an rawn hrilh chian avanga hmang thei tur kan ni a ni. A 

awmzia takah chuan 14th Finance Commission pawisa hmu ve si lo Panchayati Raj, 

local body government la nei ve si lo ho dinhmun laklawha awm  te tana min pek a 

ni deuh ber a ni. 

 Tin, LAD hi a pawi mawh khawp mai a, rural area-ah street light bill hi kan 

pek a ni a, amaherawhchu kum tawpah hian kan pe thei tlangpui a, hei hi mi tam 

takin a bill an pe thei lo va tia department lam te nen pawh han innghirngho chang te 

pawh a awm thin a. Chuvang chuan engemaw pek tlai thu hla ah pawh a bik takin 

rural area chhunga street light bill pek tlai chungchanga intih thim sak ang chi ah 

pawh helai hi a department neitu Pu Speaker, Street light chungchang i sawi lai khan 

electric current thlen that lohna lamah hian solar lighting engemaw hi a tih dan a 

awm em? Street light-a hman tho chi ang hi. Keini bialah khuan current hi a awm 

mumal lo tawp mai a, khatiang chiah khan LAD lam atang hian kan khawih awm ka 

la hre miah lo va. Engpawh ni se ZEDA-ah hi chuan a dil theih a, ` 3000/-  bawr vel 

hi street light pakhat-ah sen chu a ngaiin ka hria, keimahni lam atang hi chuan a 

awm lo ni chuan ka hria 

 Tin, Pu Speaker, VC dan thar siam chungchang hi LAD hian kan tih 

makmawh ni ta te pawhin kan hria a, chuvang chuan Drafting Committee te pawh 

kan han buatsaih a tunah hian kan kalpui mek zel a Mizoram Rural Local Self 

Government Bill Panchayati Bill 2019 kan han ti a, draft bill kan han duang a. Tah 

hian University  lam a kan mithiam te pawh rawnin Committee-ah te pawh telh an ni 

a, department lam amite nen, SIRD lam atang te, Law Department atang te pawhin 

hetiang lama expert te pawh an ni a. Chungte chu Committee Member-ah telh niin 

vawiinah hian committee kan nei chho mek a. Chumi tur pawh chuan kan Chief 

Minister zahawm tak pawh kan rawn a. Anin, ‘state thenawm hnai ami tuna kalpui 

mek te chungchang pawh hi lo zirchiang chhin teh u’, min ti a. Chungte pawh chu 

zirchiang tur te kan intir tawh a, report an la pe lo va. Report an pek hnuah chuan 

Committee rilruah chuan political party hrang hrang te nen zau zawka thlir hona la 

neih a tha e, kan ti a. Chutiang chuan hmabak tam tak kan la nei a ni. 

 Pu Speaker, khami sawi lai khan point pakhat chauh. Women reservation hi 

khalaiah khan a dan leh dun-ah hian a awm ve nge ni, a chhan chu keini ang bial tan 

chuan a buaithlak em em mai a ni. Nu ber kha kan Chakma unau te leh kan Bru te 

kha an lo ni ve ta a an lo tello thei lova, engemaw khawtlang thil an tih hian an pasal 

ten an zui a ngai a, fund kha an ei teuh zel mai a. Nupui te kha an pasal ten an zui 

loh chuan a tih hleihtheih bawk si lo va, khalai kha engtia tih chi nge ? 

Pu K. LALRINLIANA MINISTER :  Women reservation chungchang hi  

Constitution a awm a ni a, a tihdanglam theih loh a, mandatory a ni a. Chuvang 

chuan kalpui loh theih loh a ni a. Khalai kha kan hriat a ngai khawp mai. Zawhna 

pawh hi a tam khawp mai, mipuiah pawh hian. Tin, nichina Tlabung chungchangah 

khan MLA zahawm tak Pu Nihar Kanti khan unauthorized settlement chungchang 

kha a sawi a. Tuichawngchhuah chungchanga eviction order kha 2015 khan pek a ni 

tawh a ni. Chu chu Court-ah khing an awm a, Court-a an khin avang khan thu hi a 

kal zel a. Chumiah chuan NGO hrang hrangte nawrna nen. 

   Tin,  sorkar  thar  pawhin  department  lam  pawhin,  kan  ram  hian  khua  

hi  kan  ngah  lutuk  tawh  a,  khaw  tam  tam  lutuk  hi  kan  thanmawhbawk  ni te  

pawhin  kan  hria  a.  Chuvang  chuan,  vawiina  kan  khaw  neih   ah  hian  



404 
 

inbengbel  tam  ila,  India  ram  khua  leh  tui  dik  tak  kan  niha,  Mizoram  khua  

leh tui  dik  tak  kan  nih  chuan  inhlawmkhawm  tam  ve  deuh  ila,  tuna  kan  

khaw  neih  bak  hi  chu  khuate  pawh  hi  neih  belh  leh  tawh  hrih  lo  ila,  kan  

ram  pawh  hi  a  than phah  deuh  ang  tih  ngaihdan  hi  kan  nei  a  ni.  Mi  thiam  

zawkte  pawh  hian  “in  khaw  nei  tam  lutuk  hi  in  than  theih  lohna  tur  a  ni”  

tite  pawh  hian  an sawi  ve  bawk  a.  Tuichangchhuah  te  pawh  hi  Tuichawng  

Village-ah  hian  awm  chho  ta  mai se  tih  ngaihdante  pawh  hi  a  dikna  lai  a  

awm  ve  a  ni.  Pu  Nihara  khan  a  tan  viau  a,  a  dikna  lai  a  awm  a,  an  khua  a  

lo  upa  tawh  a,  an  chenna  pawh  a  lo  rei  tawh  a  ni.  Amaherawhchu,  dan  anga  

khaw  din  phalna  neilo  khua  an  nih  si  avangin vawiinah  hian  hriatthiamna  thui   

tak  neia   kan   kal   hram   hram   a   ngai   a.  He   eviction order chhuah hmasak  

zawk  hi  an  sorkar  laia  Pu  Speaker,  khatih  hun  laia  an  lo  chhuah  hmasak  

tawh zawk  kha  a  ni  a.   

 Tin,  keini  ngaihdanah  pawh  a  ni  bawk  a,  kan  kalpui  to  zel  a  ni  a,  

helai  thuah  hian  (PU  NIHAR  KANTI  CHAKMA  :  Clarification  nan  tawite,  

hmun  hmasa  engmah  ngaihtuah  lo  leh  basic  needs,  tunah  phei  chuan  kan  hre  

vek  a,  fur  lai  a  ni  a,  lui  kam  kha  an  awmna  a  ni  a,  engemaw  vanduai  palh  

awm  ta  se  a  mawhphurtu  chu  tunge  ni  ang?  Engpawh ni  se,  thil  kal  tawh  

chu  kal  tawh  ni  se,  engtinnge  ka  siam  that  ang  tih  kha  rilruah  ngaihtuah  ila  

tih  kan  ngen  duh  a  ni.  Hmun  te  pawh,  in-te  pawh  khawiahnge  kan  sawn  

ang,  hmun  nei  lovin  khawiah  nge   an  kal  ang?  Chu  chu  sorkar-in  min  

ngaihtuah  thei  se  ka  lawm  khawp  ang  tih  ka  sawi  duh  a  ni).  Pu  Speaker,  a  

dikna  lai  a  awm  a.  Chu  chu  kan  hotute  thu  a  ni  a,  ngaihtuahna  hmang  theitu  

tur  ten  ngaihtuahna  pawh  la  hmang  chho  zel  turah  ngai  ila.  Engpawh  ni  se,  

a  tlangpui  thua  kan  ngaihtuahnaa  lut  tur  chu,  dik  tak  chuan  khaw  hran  an  va  

din  a,  in  4/5  an  Pung  zel  a,  foreigners  an  lo  awm  tam  phah  a.  Hei  hi  kan  

ram  tan  pawh  hian  a  him  lo  a  ni,  mihrang  hrang  khatiang  khan  an  lo  

awmkhawm  zel  a,  a  bul  thenawm  khuate  nen  pawh  intihthiam  lohnate  pawh  

thil  awm  thei  a  ni  a.  Tin,  development  chungchangah  pawh  buaina  tam  tak  a  

awm  thei  a  ni,  chuvang  chuan  helaiah  hian  kan  ngaihtuahna  pawh  kan  hman  

uluk  a  ngai,  chu  chu  ram  thatna  tur  a  nih  miau  avangin  kan  ngaihtuahna  hi  

kan  hman  a  tul  awm  mang  e  tih   ka  han  sawi  tel  zawk  a  ni,  LAD  lamah  

khan  kha  kha  ka  han  sawi  duh  lai  deuh  chu  a  ni. 

PU  LALDUHOMA  : Pu  Speaker,  kha  kha  thahnemngaih  thilah  

kan  Minister  zahawm  takin  V/C  kal  dan  zel  turah  khan  party  dangte  pawh  

kan  rawn  ang  a,  kan  ngaihtuah  ho  ang  a  tih  kha  lawmawm  ka  ti  a.  Tuna  

women  reservation  kan  tihte  pawh  kha  mandatory  kan  ti  na  a,  khawilaiah  

khan  nge  a  mandatory-na  lai  aw!  6th  Scheduled-ah  khan  a  awm  reng  reng  lo 

va.   Finance  Commissioner  12th,  13th  te kha chuan V.C te sum tur hi  min  rawn  

pe  ziah  a,  V.C  sum  tur  hi  14th  Finance Commission-in  min  pe  ta  lo va,  kan  

buai  ta  a  ni.  Tunah  15th  Finance Commission-ah  hian  rawn  dah  turin  kan  dil  

leh  a.  Keini  pawhin  keimahni  pualin  theihtawpin  kan  lo  nawr  ve  a  ni  hei  hi.  

Kha  kha  min  rawn pek  theih  chuan  kan  buai  dawn  lo  va,  kha sum  kha  alo  

kal  tak  loh  avangin  kan  sorkar  mangang  khan,  an  sum  it  khan  Panchayati Raj  

tih   hreh  si,  ni  ve  deuh  anga  min  ngaih  theihna  tur  khan   women  reservation-

te  kha  an  siam  ta  mai  mai  ni  deuh  hian  ka  hria  a.  Kha  kha  la  zir  chian  

deuh  tha  khawpin  ka  hria.  Chuvang  chuan  a  kal  zel  dan  tur  kha  kan  

Minister-in  a  sawi  ang  khan,  hei  hi  chu  kan  ram  thil  tak  tak  assimilation-ah  

pawh  kan luh  theihna  lai  tur  a  nih  avangin,  uluk  deuha  muangchanga  kan  zir  

tlan  a  tha  ka  ti  a.  Sorkar  dinglaiin  hma  lo  la  mai  bik  loin,  in  rawn  khawma,  

sawihoa,  kan  thatna  tur  ngaihtuah  tlan  kha  a  tha  ka  ti  em  a,  kha  kha  ka  

rawn  rawt  belh  a  nih  chu.  (S  P  E  A  K  E  R    :          Eng pawh  ni  se,  nichina  

Minister  zahawm  tak  Pu  Thangtea  sawi  ang  khan  Consultative  Committee  hi  

naktukah  hian  kan  Minister  hian  a  chhuah  theih  ka  ring  a,  harsatna  a  awm  

dawn  em  ni?  Khang  khan  han  thlifim  thin  se  a  thain  a  rinawm)   

PU K. LALRINLIANA, MINISTER : Pu  Speaker,  a  lawmawm  e.  Drafting  

Committee  rilruah  pawh  all  political parties-te,  NGOs  te  nen  pawh  a  tul  anga  

han  thlir  ho,  final  hma  chu  a  ngai  hrim  hrim.  Tunah  hi  chuan  ,  dan  thar  

siam/duan  kha  kan  lo  kalPui  rih  phawt  ang  a,   Sub-Committee  te  pawh  kan  

la  din  rih  te  te dawn em maw  ni tihte pawh hi kan ngaihtuahnaah a awm mek a ni.  

Engpawh ni se Pu Speaker, (interruption)  Pu H. BIAKZAUVA    :  Pu Speaker, 

tawitein ka sawi ve lawk ang chu. Khami chungchang bikah khan, Women 

reservation chungchang hi mandatory anga a awmna ka hre chiah lo a. Panchayati 

Raj kan lakluh dawn chuan mandatory a ni ang a, kan lakluh dawn loh chuan 

mandatory a ni dawn lo niin ka hria. Constitution-ah chuan. District Council-ah hian 

a tha lo ang e kan ti chung chungin sum lakluh duhna avangin mandatory angin kan 

kalpui a. Women seat reservation kha kan siam a, anmahni thua siam a ni a, a term 

pawh kum 5-ah tih a ngai a. VC term kha a sei lutuk ta a. Tunah sawn an inchhir 

angreng viau a. Kum 5 term a nih a, women seat reservation a awm avanga sum 

engemaw kan hmuh kha ram leh hnam tan thil him ber ni pawhin a lang lo a. 

Chuvangin, helamah pawh hian ngaihtuah ngun a ngai viauin ka ring a, Panchayati 

Raj hi tha vak tur niin a lang lemin ka hre lo a, khalai kha ka rawn sawi ve zawk a 

nih chu. Ka lawm e. 

SPEAKER  : Kan proceedings-ah a la hmuh theih ang a. Term 

hmasa khan Minister zahawm tak khan, ‘mandatory a ni e, hei hi chu kan hnial thei 

lo e’, a ti a, kha kha kan pawm tlang lo thei ta lo a nih kha. A dik ti raw... Aw le, 

chhunzawm rawh le. Kha lai kha chu duh tawk mai ang aw, a chiang e. 

PU K. LALRINLIANA, MINISTER : Pu Speaker, engpawh ni se, zir 

chian mek zel a ni a, a study team-te kan intir a, an kal a, an report-te an rawn la 

submit lo a, sawiho hun turte pawh a la awm turah ngai ila, kha kha duh tawk rih 

phawt mai ila. 

 Fisheries Department, demand no. 35-na hi tlem han sawi lan tulin ka hria a, 

member zahawm tak tak 9 laiin an sawi a. Fisheries Department hi nichina kan 

ngaihthlak tawh ang khan, member zahawm tak Pu Lalduhoma’n a sawi ang khan 

department upa ve tawh tak a ni. A dinna pawh a rei tawh a. Amaherawhchu, sum 

leh pai harsatna avangte pawh a ni ang a, thil hrang hrang avangte pawh a ni ang, 

sangha-ah hian kan la intodelh lo khawp mai a. Fisheries Department ka chan pawh 

hian meeting kan neih hmasak berah pawh ka sawi a, sangha market hi a tha tawh a 

ni, eizawnna tlak a ni tawh a ni. Kei pawh 1986 atangin sangha dil nei ka ni a, 

eizawn nan ka hmang a, sangha hi keimah pawhin tlaivar hian vawi tam tak Aizawl 

market-ah hian ka pe tawh thin a, a market hi a chhe lo a ni tiin ka sawi thin a. 

Nichinah member zahawm tak Pu Valtea khan a sawi tawh a, state dangah te pawh 

an sangha an hralh chungchang kha a sawi a. Khati chung chung pawh khan kan 

state-a a hralhna hi a chhe miah lo a ni. Inrinni zingah, New Market-ah i kal chhin 

ang u kan ti a, zing dar 2:00 A.M.-ah chhuak ila kan ti a. Amaherawhchu, dar 2:00 

A.M. em em chuan kan tleng lo a, zingah kan zuk en a, tah chuan sangha lo thleng 

kha a tam zawk chu keini state chhunga sangha dil kan sah a, kan hralh kha a ni 

miah lo a. A tam zawk kha chu state thenawm atanga sangha dil ni sia an man, an 

rawn ken thlen a ni. Hemi challan sangha kan tih, jection-a a tawih theih loh nana 

jection ni lo, dil sangha ang thoa man thar, state pawn atanga an rawn ken hi a tam 

zawk a lo thleng a. Kan state sangha chu a tlem zawk a ni. Tin, khami nia ka hmuh 

chhuah thar, a hmaa ka la hriat miah loh chu January thla kha a ni a, Burma lam 

atang khian khang dil sangha kha a lo thleng teuh mai a ni, 3 kg te, 5 kg te a ni. 

Sangha zuarho pawhin 5 kg zeta rit chu min lo present nghe nghe a. Inah kan hawn 

a, kan ei ve chhin a. Chuvang chuan, foreign atang pawhin sumdawnna tlakah an 

ngai a, state pawn atang pawn sumdawnna tlakah ngaiin an rawn sumdawng reng a. 

Keini state chhungah hian dil tam tak kan nei tawh a, kan neih theih ang zat dil pawh 

hi kan la siam zo thei lo, kan la enkawl zo lo a ni a. Engpawh ni se, vawiina dil kan 

enkawl angah pawh hian tun ai chuan tang tlang ila, thar hi chu kan thar hnem thei 

ang, eizawn nan pawha hmang thei hi tam tak an awm ang. Tin, sangha ei mi hi kan 

tam a. Damlohna avanga sa dang ei lovin sangha chauh ei tura rawh doctor-ten an 

tih hi an tam a ni, tam tak an ni tawh a ni. Chungte ringawt pawh chu member tam 

tak hi a 40000/50000 chuang hi an awm tawh tlat a ni. Chutiang ang chite tan pawh 

chuan sangha hi ei a ngai tlat a, bawngsa ei ai chuan sangha ei hi a ngai tlat tawh, 

broiler ar thau tak ei ai chuan sangha ei kha a tha tawh zawk tlat a ni. Chuvangin, 

sangha hi eizawnna tlak a ni tawh a, kan inzirtir tam pawh hi a tul tawh a. Chumi tur 

chuan Fisheries Department hian engtinnge tan kan lak ang kan ti a, kan sawiho a, 

hma hi kan la nasa, kan theih ang tawk tawkin mite pawh kan han infuih a. Hmun 

tam taka kan thusawinaah te pawh kan sawi thin, ‘eizawnna tlak a ni, ngaihtuahna 

hmang rawh u’, te hi kan han ti a. 

 ‘A chaw te pawh hi a theih ang angin supply leh tan ila, subsidy-in district 

tina lei theih turin i dah ang u’, kan ti a. Supply order te pawh kan han tichhuak a. 

Tunah hian supply a lo thlen chuan district tin, godown-ah daha sangha vulh mite 

tana subsidy-a lei theih turin vawiinniah hian kan buatsaih mek a. Tin, sorkar 

hmasain Pu Speaker, nikum October thla khan sangha chi hi supply order an pe 

chhuak tawh a. Sorkarna kan han chan khan an supply order pek te, kan han 

enchiang a. An rate-a hi a size enin, khatiang rate khan engtinnge an supply theih 

ang aw tih ngaihtuahna a lo piang a. A chhan chu fingerling kha Kolasib velah 

chuan ` 1.90 velin an chhang a.  Saiha velah chuan ` 2 te,  ` 2.20 te a niin ka hria a, 

ka hre sual maithei a.  Chutiang chuan an chhang hniam a ni.  Fingerling te chu lei 

tur chuan ` 5 vel te a ngai a ni.  Sangha reng reng hi te reuhte te kan leia kan khawi 

chuan hmelma a ngah a, rul leh utawk leh chungu, anmahni dila lo piang ve, 

Nghakulram te, nghavawk te thleng pawhin sangha note awm khawm hi chu an tlan 

luih luih reng mai a ni. Chuvang chuan sangha kan dah hian survive chhun hi a tlem 

em em thin a ni. Mahnia inenkawl thei fingerling chin kan dah chuan, entirnan, 

sangha te inchi khat vel lek hi 1000 dah ai chuan, fingerling inchis hnih chin hi 50  

pawh dah ta ila, a thar hi a tha zawk hrim hrim ang. Chuvang chuan tun tumah pawh 

hian in chhan ang ngei hian fingerling hi dah theih tum teh u tiin MLA inthlan 

zawha sorkarna kan chan khan kan han ngen a. ‘Kan thei ang e’, an ti a.  Hun a lo 

kal zel a, ‘ngawi rawh u, min lo nghak leh thei em?’, an ti a, min rawn ngen a, kan 

tawlh sak thei zel a.  July thla thleng chuan hun kan han pe leh hram a ni, October 

thla 2018-a supply order hmu tawh kha. Amaherawhchu, inhriatthiamna thui tak hi 

nei ila, kan tih nachhan pawh hi October thla hi sangha chi supply hun a ni lo hrim 

hrim a ni. Common Carb lo pian hun chu kumtir a ni, Major Carb lo pian hun chu 

July thla vel daih a ni.  Chuvangin October/November vela supply tir ai chuan tuna 

July thlaa an supply hi a manhla ang e kan ti a. Tunah chuan district tinah sangha chi 

duhte in report tur kan ti a, an in report chuah chuah a. Hmun thenkhatah chuan 

supplier thenkhat chuan an dah tan niin vawiinah report kan dawng a. Chutiang 

chuan sangha chi kha subsidy-in, a man zatvein farmers te hnenah kan lei tir a. 

Chutiang zawng chuan sangha chi hi han kalpui ila.  Tin, farmers ten subsidy-a an 

lei chuan a chi dik tak dawn kha an duh dawn a. Sangha chi tha, a hleitling an dawng 

thei dawn niin kan ngai a.  

 Tin, farmers pawh hian rawtna an rawn thlen nual a ni chutiang zawng 

chuan. A thlawn ngawta dawn chuan a thar tam thei si lova, hlawk zawk thei turah 

kan inngai a, tunah hian kan kalpui mek a ni. Tin, Fisheries Department hian CSS 

blue revolution kan tih te, RKVY te, National Fisheries Development Board atangin 

project te siamin chutiang chuan FIDF Fisheries and Aqua Culture Infrustructure 

Development Fund atang te, NEC atang te, SEDP atang te pawhin beisei hi kan han 

nei a. Tin, tunah hian ruahmanna thar kan han neihah chuan, Intergrated Cold  

Development and Allied Infrustructure din turin NEC-ah sum leh pai 2,500 lakhs lai 

concept note te siamin chutiang chuan kan han kalpui chho a, Assam leh Tripura te 

pawh hian an chhawr tangkai hle ni te pawhin a hriat a. Tin, SEDP-ah sangha mai 

piah lamah hian lui dung sangha humhalh hi a tul a, hma pawh kan la a. Tin, lui 

dung sangha te hi Mizoram Fisheries Act 2016-ah khan ‘sangha’ tih hian a 

definition chu lui dung nungcha te hi a ni deuh vek mai a. Chuvangin lui dung 

nungcha te pawh hi kan ei chi leh ei theih loh chi te pawh hi tam tak a awm a ni. 

Southern Asia ramah chuan kan hriat angin, ram thenkhat chuan an ram te pawh hi 

an lar phah ni te hian kan hria a, octopus no te te pawh hi an ei a, mi in zina eichhin 

te pawh an chak a, zinmi pawh an tam phah a ni awm e’, an ti a. Keini pawh hi mi te 

ei ngailoh ang chi Ulawng te kan ei a; tin chengkawl te pawh kan ram thenawm 

khung Cachar-ah te khuan an eilo a ni. Chung chengkawl te chu kan ei a, chhungtin 

hian duhlo pawh kan awm mang lo, chakai te pawh a ni. Heng te hi humhalh that 

chuan  sa hmeh ve chak chang pawhin vawksa leina neihlo pawhin, chengkawl va 

khawrh lawk a chhungkaw kham khawp lui dungah va lak mai theih a ni. Ei tur 

neihna chi khat a ni tlat a ni. Chutiang chu a nih vangin heng lui dunga nungcha te hi 

humhalh that a ngai kan ti a. 

 The Mizoram Fisheries  Act, 2016 kha rules a la neih loh avangin rules hi 

tunah hian kan duang a. The Mizoram Fisheries Rules, 2019 kan duang mek a.  Kan 

peih veleh Cabinet-a chhawp chhuah turin kan inbuatsaih a. Chutah chuan The 

Mizoram Detections for Fisheries Offense Scheme, 2019-te pawh kan duang chho.  

Hengte hi Forest Department chauh hian ransa-te tiduhdahtu emaw, a kaptu emaw, a 

sa eitu hremna dan emaw an neih ang chi hi Fisheries hian kan la nei mumal lo a.  

Hengte hi kan tihpuitlin chhoh chuan kan nei ang a, vawiina YMA emaw, VC ang 

leh khua anga an humhalh hmuhnawm tak tak hmun 4/5-ah sawi tur a awm a, 

Tuirini-ah te pawh hmanniah kan kal a, chawte kan han thlak a, an awm dual dual 

mai a, a hmuhnawm a ni. 

 Hengte hi khawi pun theiha ngampaa kan dah chuan man chawia nghakuai 

inchiahsiak pawhin sum tam tak a la lak theih ang a, a nih loh pawhin a size 

chutiang tiat chu man rawh tiin chhhiahte pawh kan la thei ang a.  Khatiang zawng 

khan luidung sangha-ah hian sum leh pai hmuh nan te; tin, awlsam zawka luidunga 

sangha a lo tam chuan mitinin sangha dil kan nei a ni mai a, kan lui dungah hian. 

Khatiang zawngte pawh khan dila sangha khawi mai piah lamah hian tan lak a ngai, 

sanghaa kan intodelhna tur hian tan lak a ngai a ni tihte hi kan ngaihtuahnaah awm 

theuh se.   

 Tin, Fish Seed Farm te pawh kan nei a, hengte pawh hi department-in kan 

enkawl hleih theih thin loh a awm, Zo Fish Fed-ahte pawh an lo pe a.  Hengte pawh 

hi kan han thlir chiang a, an pek hun tiam a lo ral ta bawk a, department hian tih dan 

kawng i dap teh ang kan ti a.  Tunlai hian dil thenkhatte chu a neitu ten harsatna 

avangin an enkawl thei lo a.  Tute emaw hnenah cheng chumi zat chuan lo enkawl 

mai teh an ti a, pawisa hmuh nan an hmang tho a ni.  An dil ruakah khan miin 

sangha chi an daha, tui an tlin tir a, sum an la lut thei tho a ni. 

 Chutiang deuh chuan vawiinah pawh hian Fisheries Department-in dil kan 

neih ho hi hawh duhte hnenah sum chuti zat chawi chuan hawh ula tiin sum hmuh 

nan pawh i hmang ve teh ang u, kan enkawl seng chuang si lo a kan ti a.  Tin, 

thenkhatte hi chu keimahni department-in hlawk zawka thar theihna turin enkawl 

chhin ang tih lehte pawh kan nei nual a, chutiang chu kalpui kan tum mek a ni a.  

Tin, sangha chaw siamna hi department ka chan hnua kan enah, kan department neih 

angreng, neih loh angrengte nen chuan sangha chaw siamna hi 6 lai Mizoram-ah 

hian kan lo nei reng mai a. Minister kan nih hnuah hian Zawlnuam-ah pakhat Zo 

Fish Fed ho ta hi ka zuk hawn sak tawh a, he thilah hian ka ngaihtuahnaa awm leh 

anni hnena ka sawi pawh, heng sangha chaw siamna khawl kan neih theiha kan siam 

theih si chuan, he sangha chaw siamna khawl pawh hian broiler chaw te, vawk chaw 

te hi a siam theih a ni tiin, tum chhin teh u ka ti a. 

 Tin, sangha chaw hi engtinnge in siam, raw material khawi atangin nge in 

lak? Phailam atang hlira raw materials laa sangha chaw siam hi an lo tum vek mai a 

ni. Chu chu, ‘kan ramah hian, a raw material kan nei em, enge ngai?’, ka ti a, 

vaimim te, favai te, broiler chaw atan saruh te angai an ti a. Oil cake hi a har a nia an 

ti a, sa ruhte chu sa ei mi kan ni a, chawlhni tina kan ei sa ruhte hi veng tinah khawn 

ila la khawm ila tam tak a nih a rinawm a, sa ruh hi chu a her sawmna neih chuan 

Mizoram-ah hi chuan a harsat ka ring lo ka tihpui a. Oil cake hi an ti a, Bukvannei-

ah Oil Palm herna khawl kan din a, oil cake tam tak a awm a, kg-ah ` 2/- in kan lei 

thin a, sangha chawah kan hmang a, sangha hian an that Pui pawhin ka hria. Tunah 

hian kg-ah ` 3/- an lo ti tain ka hria. Hengte pawh hi oil cake-ah hmang chhin teh u, 

Zo Fish Fed te pawh hian han siam chin teh u’, ka ti a, an siam chhin a, Mamit-a 

District Fisheries Development Officer hnenah, ‘oil cake atanga siam hi ICR-ah lo 

exam tir ula, eng ang protein nge a ken, sangha hian a pai zo ang em tihte pawh lo 

enchhin tir rawh u’, ka ti a, an enchhin tir nghe nghe a.  Oil cake kan neih ang chhun 

chhunte pawh hmang tangkaiin thil dang dang hmangin sangha chaw te, broiler 

chaw te pawh hi he khawl, sangha chaw siamna khawl atang hian i siam chhin teh 

ang u, a hralhna hi chu thil harsa a ni lo a ni. Tan kan han la viau a, tunah pawh hian 

kan neih chhun ho hi hman tangkai tumin Committee-ah te pawh ngaihtuahin 

chutiang chuan tan kan la mek a ni tih kha House zahawm takah hian han sawi lan 

thain ka hria a, chu chu ka han sawi lang duh bawk a ni.  

 Sawi tur tam tak a awm ang a, kan sawi seng vek lo ang a. Engpawh ni se, ei 

leh bara intodelh kan thupui a ni a, tute pawhin kan duh vekin a rinawm a. Chuvang 

chuan a department a lian emaw, a te emaw, sangha a ni emaw, bawngsa a ni emaw, 

intodelhna tur a tan kan lak chuan kan ramah hian intodelh theih a la ni tih hi a 

chiangin ka hria a. Tin, intodelh lo va kan awm reng pawh hi thil zahthlak pawh a ni, 

naupang ho zingah pawh hian ka sawi tam ber a ni. Kan intodelh theih nan vawiin 

atang hian, zirlai atang  pawhin engemaw hmuh chhuah tum rawh u te hi kan inti a, 

ka hrilh thin. Hmanah kan hotute duhsakna-in MLA ka nih lai khan China-ah kan 

kal a, chutah chuan Shandong Province-a an Agricultural University-ah kan kal a, 

‘Thlai ei tur hi in va ngah bik ve,’ tiin ka zawt a, min chhan danah chuan, ‘Hmanlai 

chuan tuifinriat kamah hian khawthlang ho te nen kan insumdawn tawn thin a, thlai 

ei tur an rawn keng thin a, kan silk puante nen kan inthleng thin a. Communist party 

a lo sorkar hnuah hian ram dang atanga thlai lakluh an phal lo va, mahnia intodelh 

tur an ti a, kan ram chhunga hnim hnahte hi ei theih awm zawng zawng zawng 

chhuak rawh u. chu hnim hnah chuan vitamin enge a ken tel tih hria ula, mihring tan 

a tha a nih chuan a siam tui dan zir chhuak ula, chu chu mipui hnenah ei theih a ni 

tih zirtir rawh u tih kha an thupui a ni a, chuvang chuan thlai pawh hi kan ngah a ni,’ 

tiin min hrilh a ni. Kan ramah pawh hian thlai ei theih kan pi leh pute atanga kan 

neihsa, thlai ei theih, sangha ei theih, nungcha lui dung ami ei theih tam tak kan nei, 

chutiang chi humhalh chu vawiinah hian a tulin ka hria a. Keini Fisheries lam te 

pawh hian kan tui pui khawp mai a. Chutiang chuan buhfai lam pawh kan intodelh 

chho zel ang tih pawh hi ka ring a. Chu chu ka department chan 3-te atangin Pu 

Speaker, ka sawi theih a ni a, i remtih chuan House pawmpuina ka rawn dil nghal 

mai dawn em ni. (Speaker : Pass rawn dil rawh le.) 

 Pu Speaker, ka demand no. 17-na Food, Civil Supplies & Consumers’ 

Affairs, ` 2,86,30,16,000 leh demand no. 19-na Local Administration Department,  

` 41,48,18,000 leh demand no. 35-na Fisheries Department, ` 10,40,01,000, a vaiin 

` 3,38,18,35,000 hi House hian min pass pui turin ka rawn ngen a ni e.  



412 
 

SPEAKER   : Aw le, Minister zahawm tak Pu K. Lalrinliana 

demand no. 17,19 leh 35-te, a vaiin ` 3,38,18,35,000 he House zahawm takah hian 

pass a rawn dil a. Pass remti apiangin ‘Remti’ ti ula. Remtilo kan awm em? Kan 

awm chuan ‘Remtilo’ ti rawh ule. Remtilo kan awm lova. Tunah chuan Minister 

zahawm tak Pu K. Lalrinliana demand no. 17, 19 leh 35 te hi lungrual takin House-

in a pass ta a ni. 

PU K. LALRINLIANA, MINISTER : Pu, Speaker, ka lawm e.  

SPEAKER   : Aw le, kan business kan zo dawn a, 

vanduaithlak takin Pu Lalrinchhana, kan Minister zahawm tak lo ni thin tawh 

vawiinah a boral a, nizan lamah zawk mah. A sunna hun erawh chu kan hmang thei 

rih lo ang a, remchangah kan nei ang a. A pawi tak zet a ni tih kha ka’n puang ve 

hrim hrim a ni. Vawiina kan business chu kan zo tawh ang a, naktuk 20.6.2019, 

Nilaithawhtan zing dar 10:30-ah kan sitting kan tan leh dawn nia. The House is 

adjourned. 

Sitting is adjourned at 8:00 P.M. 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 
LIST  OF  BUSINESS 

 
FOR SEVENTH SITTING ON  THURSDAY, THE 20th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

 

1. Questions entered in separate list to be asked and oral 
 answers given. 

LAYING OF PAPERS 
 

2. Pu LALCHAMLIANA, Minister to lay on the Table of the House 
 a statement of correction on the reply given on the 17th June, 
 2019 to Starred Question No. 51, Ballot No.42 asked by Pu 
 Lalduhoma regarding “ILP chungchang”. 
 
3. Pu LALCHAMLIANA, Minister to lay on the Table of the House 
 a statement of correction on the reply given on the 20th March, 
 2019 to Starred Question No. 12, which was transferred to 
 Unstarred Question  Ballot No.82 asked by Pu Vanlalhlana 
 and Pu V.L. Zaithanzama regarding “Ramri chungchang”. 
  
4. Pu LALRUATKIMA, Minister to lay on the Table of the House a 
 statement of correction on the reply given on the 20th March, 
 2019  to Starred Question No. 123 which was transferred to 
 Unstarred Question Ballot No. 78 asked by  
 Pu  Lalchhuanthanga regarding “Brigade ram Bawngkawn”. 

 
FINANCIAL  BUSINESS 

 DISCUSSION AND VOTING ON DEMANDS 

 

5. Pu C. LALRINSANGA, Minister to submit to the vote of the 
 House various Demands under his charge. 
 
6. Dr. K. BEICHHUA, Minister to submit to the vote of the 
 House various Demands under his charge. 
 
 
 

S.R. ZOKHUMA 
Commissioner & Secretary 

 
 

…. 

S P E A K E R : Thawhrimna zawng  zawngah  hian  hlawkna  a  awm  

a,  ka a  sawi  mai  mai  erawh  chuan  tlakranna  mai  a  thlen  a  ni.  

         Thufingte  14:23  

 Zawhna  leh  chhanna  kan  la  leh nghal  ang  a,  Starred  Question  No.  96-

na  zawt  turin  member  zahawm  tak  Pu  Nihar  Kanti  Chakma  ka  sawm  e. 

PU  NIHAR  KANTI  CHAKMA : Pu  Speaker,  ka  lawm  e.  Ka  zawhna  

Starred  Question  No.  96-na  Public  Health  Engineering  Department  Minister  

zahawm  tak  chhan  atan : 

 Puankhai  leh  Hmundo  khua  (35th  West  Tuipui  Constituency)  Rural  

Water  Supply  Scheme  atan  hmalakna  a  awm  em ?   

S P E A K E R : Chhang  turin  Chief  Minister  zahawm  tak  Pu  

Zoramthanga  i  lo  sawm  ang. 

PU  ZORAMTHANGA,  CHIEF  MINISTER  : Pu  Speaker,    member  

zahawm  tak  Pu  Nihar  Kanti  Chakma  zawhna   chhanna  chu   : 

 Puankhai-ah  hian  PHE  Department-in  kum  2008-2009  khan  tuikhur  

(IVSS)  a  lo  siam  tawh  a,  2019-2020  hian  Rural  Water  Supply  Scheme  atan  

hmalakna  a  awm  rih  lo. 

 Hmundo  Piped  Water  Supply   (Gravity)  hi  kum  2010-2011  khan  thawh  

zawh  tawh  a  ni  a,  2019-2020  hian  Rural  Water  Supply  Scheme  atan  

hmalakna  a  awm  rih  lo  tih  a  ni  e. 

S P E A K E R  : Dr.  B.D. Chakma  i  lo  sawm  ang. 

PU  B.D. CHAKMA  : Pu  Speaker,  ka  lawm  e.  Ka  zawhbelhna  

chu-   Chawngte  hi  tui  harsatna  tak  mai  a  ni a,  chuvangin  Chawngte  

Composite  Greater  Water  Supply  Scheme kha  chu  NEC  hnuaiah  a  awmin  ka  

hria  a,  hmalak  tumna  a  awm  em  tih  ka  zawhbelhna  pakhatna  ni se. 

 Pahnihnaah  chuan  Lawngpuighat  ah  sawn  tun  thlengin  water  supply  a  

awm  lova,  Lawngpuighat-ah  sawn  hetiang  Greater  Water  Supply  Scheme  hi  a  

awm  ve  dawn  em  tih  ka  zawt  e. 

S P E A K E R : Member  zahawm  tak  Pu  Lawmawma  Tochhawng  i  

lo  sawm  ang. 

PU  LAWMAWMA  TOCHHAWNG : Pu  Speaker,  ka  zawhbelh  duh  

chu  hei  hi  a  ni – 

 Mihring  kan  pung  zel  a,  Lunglei  khawpuiah  pawh  tui  a  tlem  tial  tial  

a,  tuna  kan  tui  tlan  mek  sawn  min  daih  tawh  lo va.  Chuvangchuan,  Lunglei  

Greater  Water  Supply  Scheme  Phase  II  hi  kan  mamawh  em  em  mai  a,  

engemawchen  kha  kalpui  a  ni  tawhin  kan  hria  a, eng  chen  nge  kan  thlen  

tawh,  engtikahnge  kan  beisei  theih  ang  tih  nisela. 

 Tin,  Lunglei  khawpui  chawmtu  pipeline  te  saw  a  chhe  tawh  hle  mai  

a,  a  tuiek  nasa  tawh  a,  chuvangchuan  thlak  a  ngai  tawh  a,  a  rang lamin  min  

ngaihtuah  sak  thei  ang  em   tih  leh  a   pump-na  khawl  te  saw  a  hlui  tawh  a,  

thlak  a  ngai  tawh  hle  mai,  khawngaih  takin  min  thlak  ran  sak  thei  ang  em   

tih  ka  zawt  e. 

S P E A K E R  : Chhang  turin  a  changtu  Minister  Pu 

Zoramthanga i  lo  sawm  ang. 

PU  ZORAMTHANGA,  CHIEF  MINISTER : Pu  Speaker,  zawhna  siamtu  

khan  a  zawh belh  lo va,  tlem  sawifiah  belhna  ka  nei  zawk  ang  a. 

 Puankhai  khaw  tui  lakna  tur  atan  khan  gravity-a  tui  lakna  tur  a  awm  

loh  avangin  van  ruahtui  khawlna  rain  water  harvesting  system  kha  ruahmanna  

siam  a  ngaih  hmel  a.  Chumi  tur  atan  chuan  hma  lo  la  teh  u  tiin  a  bialtu  EE  

leh  SDO  te  thu  kan  pe  e  tih  kha  ka  sawi belh  leh  duh  a. 

 Hmundo  hi  tuna  record  danah  chuan  tui  nei  tha  khua  zing ami  an  ni  

deuh  a.  Mi  pakhat  tan  40 ltrs.  an  dawng  pha  tlat  mai  a,  engpawh ni se,  a  tul  

a nih  chuan  hei  chu  kan  la  en  zel  ang  a.  Amaherawhchu,  tun  dinhmunah  

chuan  an  aia  harsa  khua  an  la  tam  deuh  hlek  a,  kha  kha  chu  kan  ngaihtuah  

hmasak  zingah  a  tel  lo  tih  kha  ka  sawi belh  ni  sela. 

 Pu  Speaker,  a  dang  hi  chu  mahni  department  enkawl  pangngai  a   ni lo  

bawk  nen  thawn  thutah  phei  hi  chuan  tlema  a  principle  deuh  lo  phei  hi  chu  

hriat  a  har  khawp  mai  a.  Chawngte  Water  Supply  Scheme  kha  Chawngte  saw  

an  harsatzia  kan  hre  theuh  mai  a.  Hotute  lokal  pawh  hi  ka  lo  sawipui  thin  a,  

engatinge  luikama  awm  si  in  harsat  em em  ka  ti a.  Ganges  luikama  awm  ang  

deuh  an  ni a.  ‘Kan  tui  hi  a  hmantlak  tlat  loh,  inbual  nana  kan  hman  pawhin  

thak  vak  a  awl,’  an  ti a.  ‘Engtinnge  kan  tih  ang,  a  hnar  lam  deuhah  khawpui  

thli  lo  deuhah  te  hian  khuapin  pump  chho  ta  ila,  chu  chu  a  theih  ang  em?’  

ka  ti a.  ‘A  theih  ang  em  aw!’  an  ti a,  khatiangte  kha  a  nia.  Engpawh ni se,  

Chawngte  khawpui  ve  khatia  tui  harsa  a  awm  kha  chu  hma lak  a  ni  a,  

theihtawpin  keima  mimal  pawhin  kawng dang  a  awm  em  tiin  ka  lo  zawng  ka  

lo  zawng  ve  a.  Pu  B.D. Chakma  zawhna  kha  chu  theihtawpin  hma  kan  lo  la  

ang  e.  District  Council  area  ve  ber  tui  tha  lo va  awm  kha  tha  kan  ti  lova,  

chuvangin  theihtawpin  hma  kan  lo  la  ang. 

 Chutiang  bawkin  Lawngpuighat  lamah  pawh  khan  a  progress  chin  leh  

hmalak  dan  ka  hre  chiah  lo va,  hetia  han  ti  thut  ka  nih  avangin.  Engpawh ni 

se,  India  sorkarin  tun  khawthal  rei  avanga  mi  tam  tak  tui  in  tur  harsa  kha  

hmannia  ka  sawi  tawh  ang  khan  NITI  AAYOG  an  kohkhawm  nachhan  

pakhat  pawh  a nih  avangin  an  ngaipawimawh  a,  khami  denchhen  khan  kan  

rama  tui  harsatna  khua  te  khu  lama  project  kalpui  chi  chu  nasa  lehzualin  kan  

lo  ti  ang  a.  Tin,  keimahni  state  sum  atanga  kan  tih  phak  chin  tur  leh  hmun 

dang  atanga  kan  tih  theih  tur  chi  pawh  tui  in  tur  hi  chu  theihtawpin  tan lak  

kan  lo  tum  ang.  Lawngpuighat  ah  pawh  a  progress  chin  hriain  kan  lo  enzui  

ang e. 

 Pu  Lawmawma  sawi  ang  khan  Lunglei  Greater  Water  Supply  Scheme  

kha  tunah  engnge  a  thlen  chin  chiah  sawi  theih  a  ni lo va,  amaherawhchu  

Aizawl  khawpui   te,  Lunglei  te,  kan  khawpui  lian  te  hi  tui  kan  neih  that  loh  

avangin  department  pawhin  an  ngaipawimawh  a.  Theih  ang  tawkin  pawisa  

pek belh  a  tul  leh  kan  lo  pek belh  ang  a.  Tin,  a  improve-na  leh  a  pump-na  

chungchang  thuah  pawh  kha  kha  a  ken  tel  a ni  a,  kan  theihtawpin  phai  lama  

nawr  belh  ngai  a nih  pawhin  kan  lo  nawr  belh  zel dawn nia.  Keimahni  state  

sum  atanga  tih  theih  chin  pawh  kan  theihtawpin  improve  tumin  hma  kan  lo  

la  ang e   tih  kha  ka  chhanna  a  ni  e. 

S P E A K E R : Kan  hriat  angin  kan   Deputy  Chief  Minister  hi  ala  

dam lova,  kan  Chief   Minister-in  charge a   la  a,  kan  danah  khan  tun  hmain  

zawhbelhna  tih  ngai  a  ni  lo va,  kan  ti  ta  zawk  a,  a  rawn  chhang  tha  a,  a  

lawmawm  e. 

 Tunah  chuan  Starred  Question  No.97-na  zawt  turin  Pu  C. Lalsawivunga  

i  lo sawm  ang. 

PU  C.LALSAWIVUNGA    :  Pu  Speaker,  ka  lawm  e.  Land  Revenue  &  

Settlement  Minister  chhan  atan  ka  zawhna  chu : 

a) Surveyor  post  ruak  eng zat  nge  awm ? 

b) Surveyor  indaihlohna  avanga  hna  kal  muang  lutuk  tiziaawm  turin  

 surveyor  post  ruak  hnawh  khat  turin  ruahmanna  siam  a  ni  em ?   

c) Kum  2008  vela  Surveyor  Training  Institute  sakna tura  Hualngo  hmun  

 ram  zau  taka  laihzawlah  hian  Training  Institute  tur  building  sak  thuai  

 tum  a  ni  em? 

S P E A K E R   : Minister  zahawm  tak  Pu  Lalruatkima  chhang  turin  ka  

sawm  e. 

PU  LALRUATKIMA, MINISTER    : Pu  Speaker,  ka  lawm  e.  Pu  

C.Lalsawivunga  Aizawl  South  I  bialtu  member  zahawm  tak  zawhna  chhanna  

te  chu : 

a) Tunah  hian  Surveyor  post  ruak  45  (sawmli  leh  panga)  a  awm  mek. 

b) Surveyor  indaihlohna  avanga  hna  kal  muang  lutuk  tiziaawm  turin  

 nikum  lamah  10 (sawm)  lak  an  ni  a,  tunah  erawh  chuan  lak  leh  tumna  

 a  awm  rih  lo. 

c) Surveyor  Training  Institute,  Hualngohmun-a  dinna   tur  hian  PWD,  

 Project  Division-III  ten  kum  2006  khan  project  proposal  an  siam  a.  

 Tunah  hian  North  Eastern  Council  leh  15th  Finance  Commission-ah  te  

 funding  zawn  mek  a  ni.  tih  kha  ka  chhanna  a  ni  e. 

S P E A K E R : Starred  Question  No. 98-na  zawt  turin   

Pu  Lalrindika  Ralte  i  lo sawm  ang. 

PU  LALRINDIKA  RALTE : Pu  Speaker,  ka  lawm  e.  Supply  

Minister  hnena  ka  zawhna  chu : 

Tuna  FCS  &  CA  Department  in MIZOFED  kaltlanga  buhfai  a  lei  quality  hi  

Supply  Department  duhthusam  a  tha  a  ni  em? Ka  lawm  e. 

S P E A K E R : Chhang  turin  Minister  zahawm  tak  Pu  K. 

Lalrinliana  i  lo sawm  ang. 

PU K.LALRINLIANA,  MINISTER : Pu  Speaker,  ka  lawm  e.  

Member  zahawm  tak  Pu  Lalrindika  Ralte  zawhna  chhanna  chu : 

 Tun  dinhmuna  MIZOFED  Ltd.  buhfai  suuply  hi  duhtusam  ni  chiahloa  

Department-in  a  hriat  avangin  quality  tha  zawk  supply  tura  hriattirna  pek  an  

ni tih  a  ni  e. 

S P E A K E R    :    Pu  K.T.Rokhaw  zawhbelhna  zawt  turin  i  lo sawm  ang. 

PU  K.T.ROKHAW      : Pu  Speaker,  ka  lawm  e.  Chakhang  Supply  Kudam  

khi  a  chhe  tawh  khawp  mai  a,  fur  laia  buhfai  dahna  tlak  a  nih  tawh  loh  

avangin,  nikum  fur  lai  pawh  khan  V.C  leh  NGO  te  inrawn  khawmin  MTP  

Hall-ah  buhfai  dah  a  ni  a.  Kan  Minister  hian  kumina  sak  turin  priority  min  

pe  thei  ang em  tih  ka  zawt  e. 

S P E A K E R : Chhang  turin  Minister  zahawm  tak  i  lo sawm  ang. 

PU  K.LALRINLIANA, MINISTER : Pu  Speaker,  ka  lawm  e.  

Member  zahawm  tak  Pu  K.T.Rokhaw  zawhna  kha,  Chakhang  Godown  hi  sak  

that  tuma  hma lak  mek  a  ni. 

S P E A K E R : Starred  Question  No. 99-na  zawt  turin  Pu  

Lalduhoma  ka  sawm  e. 

PU  LALDUHOMA  : Pu  Speaker,  ka  lawm  e.  Ka  zawhna  chu : 

a) Chakma  Autonomous  District  Council  huam  chhungah  Mizote  tana  in 

 hmun  lo  ram  neih  phal  lohna  dan  an  siam  em  ni ? 

b) Chutiang  dan  chu  siam  theihna  an  nei  em ?  An  neih  chuan  a  dan  leh  

 section  te. 

S P E A K E R :  Chhang  turin  a  changtu  Minister  zahawm  tak   

Pu  Lalruatkima   lo  sawm  ila.  Niminah  Pu  Rinchhana  thih  thu  kan  sawi  zawh  

hnu  lawk  khan  Pu  Ruatkima  puzawn  Minister  zahawm  tak  lo  ni  thin  tawh  Pu  

P.B.  Rosanga  a  boral  ve  nghal  bawk  a  ni. 

PU  LALRUATKIMA, MINISTER:  Pu  Speaker,  ka  lawm  e.  

Member  zahawm  tak  Pu  Lalduhoma  zawhna  chhan  chu: 

a) Chakma  Autonomous  District  Council  huam  chhungah  Mizote  emaw,  

 non-Chakma  dangte  tana   in hmun  lo  ram  neih  phal  lohna dan siam  a  

 awm  lo. 

b) Inhmun  lo  ram  neih  phal  lohna  Dan  CADC-in  siam theihna  an  neih  

 leh  neih  loh  hi  Land  Revenue  &  Settlement  Department-in  a  hre  lo,  

 tih  kha  ka  chhanna  a  ni  e. 

S P E A K E R : Zawhbelhna  zawt  turin  zawhna  neitu Pu  

Lalduhoma  i  lo sawm  ang. 

PU  LALDUHOMA  : Pu  Speaker,  ka  lawm  e.  Inthlahrung  takin  

kan  zawt  belh  ang  e.  Mizo  engemaw  zat  CADC  area-a  awmsa  an  awm  a,  

khang  kha  chuan  harsatna  an  nei  lo  tih  kan  hria  a.  Amerawhchu,  va  awm  

thar turte tan  hian District  Council  hotu  te  hian  Mizote  inhmun  an  pe  duh  lo  

tih  ri  kan  hria  kan hre  mai  a.  Hei  hi  thutak  a  ni  em ?  Sorkar  hian  a la  hre  

chiah  lo  a nih  pawhin  a  enfiah  thei  em ?  Chutiang  chu  ziak  loh  dan  hmangin  

an  lo  ti  thin  nge,  District  Council  hian  inhmun  lo  ram  thuah  hian   dan  hran  

an  nei  ve?  An nei a nih chuan chu Danah chuan chutiang provision chu a awm 

em? A lo awm a nih chuan kha kha dan kalh a ni thei ang em tih vel kha tunah min 

chhang thei chiah lo mahse enfiah a thain ka hria a.  A lo enfiah thei ang em tih kha 

ka zawhna a ni e. 

SPEAKER : A theih ang anga member zawhna chhang turin Minister 

zahawm tak ka sawm e. 

PU LALRUATKIMA, MINISTER : Pu Speaker, CADC huamchhungah 

hian kan ngaihthlak tak ang khan Chakma ni lo Mizo khua leh Bru chen tamna 

hmun khua engemaw zat a awm a.  Chung mite hnenah chuan CADC hian 

Residential Pass-te, Huan Pass-te a pe thin a. Chutiang khua chu engemaw zat an 

awm bawk a ni.   Chutiang chuan Mizoram-a Autonomous District Council te hian 

Sixth Schedule of Indian Constitution Para 3 hnuaiah thuneihna pek an nih angin 

inrelbawlna hranpa atan tul an tih angin dan an insiam thei a.  Chung dan te chu an 

siam a nih pawhin Governor of Mizoram-in a approve phawt loh chuan awmzia a 

nei chuang lo.  Chuvangin sawlaiah sawn khatianga Autonomous District Council 

pawn ami ten inhmun lo ram an neih theih lohna dan hranpa kha helaiah hi chuan an 

siam awm hriat a ni  lova.  Chuvang chuan hriat theih chinah CADC hian Mizo te 

tan inhmun lo ram neih phal lohna dan a siam awm hi kan hre rih lo a ni.  Chuvangin 

member zahawm takin a tul a tih ang khan kan lo enfiah zel ang a.  Kha laiah khan 

an dan neihte pawh fimkhur taka Governor-in a pawm ngai chi a nih avangin chu lai 

chu a tul angin kan lo enzui dawn nia.  

SPEAKER  : Aw le, Pu Ruatkima kha a lawmawm a, hei, ram 

rorelna ngaipawimawhin rilru kimlo takin a rawn kal a rinawm a.  House-in kan 

hrethiam ang a, ani pawh a puzawn vuinaah chuan kal kan phal sak nghal mai ang,  

a ti tha hle a ni. 

 Starred Question No.100-na zawt turin member zahawm tak Dr. K. 

Pachhunga ka sawm e. 

Dr. K. PACHHUNGA  : Pu Speaker, ka lawm e.  Minister zahawm tak 

Excise & Narcotics Department changtu chhan atan ka zawhna chu : 

(a) Kum 2014 Congress sorkarin zu an zawrh atanga MNF sorkarin a tihtawp 

thleng khan zu bottles/litres engzatnge an hralh? 

(b) Zu avanga thi Mizoram-ah 2014 atanga vawiin thlengin engzatnge awm?  

SPEAKER  : Chhang turin a changtu Minister zahawm tak Dr. K. Beichhua 

ka sawm e.  

Dr. K. BEICHHUA  : Pu Speaker, member zahawm tak Dr. K. 

Pachhunga zawhna chhanna chu : 

a) Dt. 16.3.2015 a Congress sorkarin zu an zawrh atanga MNF sorkarin a 

 tihtawp thleng khan zu (IMFL/Beer/Wine) litre 3,70,30,041  hralh a ni. 

b) Excise & Narcotics Department-in zu avanga thi chhinchhiah (record) a nei 

 lo tih ka chhanna a ni e. 

SPEAKER  : Pu Lalduhoma i lo sawm ang. 

PU LALDUHOMA : Pu Speaker, ka zawh duh chu Thenzawl saw chhim leh 

hmarin a paltlang ram a ni a.  Sorkar hmunpui pawimawh tak tak a awm bawk a.  A 

lutchhuak saw kan thahnem khawp mai a.  Ruihhlo lamah hian kan NGO te an hah 

khawp mai a.  Chuvang chuan Excise Outpost hi kan mamawh khawp mai a.  A 

hmun tur pawh kan Y.M.A ten an dap reng a.  Hmu dawn pawhin an inhria a.  

Outpost hi min dah sak ve thei ang em tih ka zawt e. 

PU C. NGUNLIANCHUNGA :  Pu Speaker, ka zawhbelhna chu 

Unstarred Question-ah Health Department-ah ka zawt a, chumi nen chuan han sawi 

kawp remin ka hria a.  March, 2015 atanga March, 2019 thleng hian zu avanga thi 

engzatnge awm ka ti a.  Zu avanga thi record hi mumal sawi tur chhannaah hian a 

awm lo va. Vawiinah pawh khan kan Excise Minister-in zu avanga thi record awm 

lovin a sawi a.  He House zahawm takah ni 20.3.2019 ah khan kan House Leader 

zahawm tak hian zu avangin mihring 5000 thi niin a sawi a.  Tin, 3.4.2019-ah 

Serchhip Public Meeting-naah mi 5000 thiin sawi a ni bawk a.  Kha kha eng base-in 

nge khawi atang, khawi record-in nge a sawi tih lai kha Pu Speaker, ka zawh belh e. 

SPEAKER : Dr. ZR. Thiamsanga i lo sawm ang. 

Dr. ZR. THIAMSANGA : Pu Speaker, ka lawm e.  Champhai District khi 

kan hriat angin international border area-a awm kan ni a.  Zokhawthar khi damdawi 

lamah pawh drugs an tawlhna hmunpui ber a ni a.  Niminpiah lawk pawh khan ka 

han zawt a, Excise Department-in  No.4 hi hawng 30 lai mai an lo man a,  niminah 

khan hawng 5 an man leh a.  Hawng khat hi a pawisa chuan ` 40,000  vel niin ka 

hria a,  tichuan nuai 14 man vel an man a ni.  Champhai-a kan Excise Department 

khi an khawngaihthlak khawp mai a.  Clerical Staff hi 2 kan nei a, Head Assistant 

pawh hi kan nei lo va.  Constable 35 kan nei a, chhun zan zawmin duty a ngai tawh 

a ni.  Chuvang chuan kan Excise Minister te pawh han zawt ila, a huphurhawm riau 

chuan ka hria, Excise Department indaihlohzia te ka han ngaihtuah hian kan Excise 

Department Minister zahawm tak pawh a  lu a hai hlein ka ring a.  Tihtur a tam a, a 

buai hle mai a, a fakawm khawpin ka hria a.  Chutih rual chuan Champhai khi 

international border a nihna ang leh drugs tawlhna hluar berna hmun a nih avang 

khian khilai khi kan thuam chak a ngai hlein ka hria a.  Hei hi kan sorkar pawh hian 

min han ngaihven zui se ka duh khawp mai. 

 Tin, tun ami kha, Health lama ka thawh ve avangin tuna member zahawm 

takin a rawn zawh kha, “Mi 5000-an thi” tih vel te, a figure tak tak hi chiang lo 

mahse, zu kan zawrh atang hian Synod office-ah te pawh kan va kal thin a. KTP ang 

te, TKP angah te pawh zu kan zawrh atang hian mi 3000/4000 KTP member ang 

atang pawh khan boral an awm a ni. 

 A chhan leh vang an han chhut hian alcohol related hi a tam ber an ni tlat 

mai a. Khatiang kha KTP angah a nih chuan Pu Speaker, KTP lo ah a mi nawlpui 

angah phei chuan 5000 aia tam kha zu avang hian kan thi dawn lawm ni tih kha 

medical mi ka nihna atang pawh hian ka ngaihdan ka rawn sawi ve a nih chu. Pu 

Speaker, ka lawm e.  

SPEAKER : Doctor i ni a, an thih chhan hi ziah dawt kher thin a ni  em? 

Dr. ZR. THIAMSANGA : Ni chiah lem lo, an thih chhan hi. 

Amaherawhchu tam tak hi alcohol avanga thi hi thil dang kan han puh ve deuh thin a 

ni.  

SPEAKER : Minister zahawm tak Dr. K Beichhua, a theih ang anga karkik 

leh inpersan deuh pawh a awm kha, a theih leh a chhang ang a, a theih loh leh ama 

thu, i lo sawm ang. 

Dr. K BEICHHUA, MINISTER : Pu Speaker, ka lawm e. 

 Member zahawm tak Pu Lalduhoma zawhna Thenzawl Excise post hi hawn 

kan chak khawp a, hawn ngei ni se tih pawh kan duh a. Mahse, tun dinhmunah hi 

chuan kan la hawng thei rih lo a, hma theihtawpa lak chhoh zel kan tum dawn tih 

kha ka chhanna ni se. 

 Tin, member zahawm tak Pu C Ngunlianchunga zawhna, hei hi Health 

Department changtu ka ni lova,  engzat nge thi hi ka chhang thei lo va, min lo 

hrethiam se. 

 Tin, Dr. ZR. Thiamsanga zawhna, Champhai lam chungchang kha. 

Champhai lam khi kan hriat angin international border a ni a. Thil tha tam tak a lo 

luh laiin thil thalo tam tak te pawh a lo lut ngei ang a. Chuvangchuan,  Zokhawthar-

ah khian Excise outpost hawn tumin tunah hian hma kan la mek a ni tih ka chhanna 

a ni e.  

SPEAKER  : House Leader i lo sawm ang. 

PU ZORAMTHANGA, CHIEF MINISTER     : Pu Speaker, zu avanga thi hi 

exact figure leh chumi chu a ni e tih tu chhungkua mahin an ti duh lo a. An thih 

chhan pawh zu avanga thin tha lo an nih pawhin, “thin tha lo” an ti mai a. 

Chutichuan, a hming dang mawi zawka vuah vek a ni a. Amaherawhchu, hemi 

general concept-a kan han tihah hian Pastor leh Kohhran chu ka sawi lo ang a. 

Pastor pakhatin an Kohhrana a sawi ngei pawh, “Kumin hian kan kohhranah mi 38 

mitthi kan awm a, chuta 27 chu zu vanga chiang taka thi an ni tih kan hre theuh a,” a 

ti a. Amaherawhchu, kha kha chu a ratio sang pawl pawh a ni ang a. Kum 4 chhung 

hian Mizoram-ah kum khatah zu vanga thi hi 1500 tih ang te chu an awm lutuk 

ringawt mai a. Amaherawhchu, tuman zu vanga thi a ni tih an ziak duh hauh lova, 

mahse mi’n kan hre vek a. Chuvangin, heng hi chu kum 4 chhung chuan 5000 te 

chu, police ringawt pawh 500 rual chu an ni hrim hrim mai a. Chuvangin, khami 

atanga kan concept-a kan hmuh danah khan chumi chu 5000 ai hian an tam ka ring 

zan a. Ka hmuh dan chuan, vaitawng takin a tlem thei ang berah kam se kam-a kan 

assessment-ah 5000 hi chu kum 4 chhung hi chuan a tlem berah an ni hrim hrim tih 

kha ka hmuh dan a nih avangin khang kha ka lo sawi a ni.  

SPEAKER : A aia tam mah pawh hi a rinawm tho e. 

PU ZODINTLUANGA RALTE   : Speech-a kha correct theih ni sela. 

Health Department-in zu avanga thi report an neih loh thu tun session-ah an rawn 

chhang a. Hei hi.. ( interruption…) 

SPEAKER : Starred Question No.101-na zawt turin Dr. Vanlaltanpuia i lo sawm 

ang. (…..interruption….) 

Dr. VANLALTANPUIA : Pu Speaker, ka lawm e. 

 Ka zawhna chu hon’ble Minister Higher & Technical Education chhan atan a 

ni a. Hei hi niminah khan Budget Speech-ah te khan a lang tawh a. Mahse zawhna hi 

ka lo zawt tawh laklawh a. 

a) Mizoram Engineering College, Pukpui Arsi rama sak mek hi engtikahnge 

 class tan theih a nih ang ? 

b) Tun dinhmunah class tan thei turin sorkar a inbuatsaih fel tawh em ? 

SPEAKER  : Aw le, chhang turin changtu Minister zahawm tak Dr. 

R Lalthangliana kan sawm e. 

Dr. R LALTHANGLIANA, MINISTER : Pu Speaker, member zahawm 

tak Dr Vanlaltanpuia zawhna:  

a) Mizoram Engineering College, Pukpui Arsi ram ami hi class tan theih hun 

 tur tak sawi chian theih a la ni lo. 

b) Tun dinhmunah class tan thei turin sorkar a la inbuatsaih fel lo. 

 Ministry of Human Resource Development lama RUSA thuneitute duh dan 

chuan RUSA hnuaia New College (Professional) sak zawng zawngte chu kum 2019-

2020 academic session atanga class tan tur ni mahse class tan hmaa tihfel hmasak 

ngai approach road siam that, electric connection leh transformer dah te leh water 

connection te bakah thawktu lak te pawh tihfel ngai a la nih avangin building 

mamawh zualpui 8 chu sak zawh tawh niin class tan erawh chu a la tih theih rih loh 

a ni. Hei hi Pu Speaker, nimin lamahte khan kan sawi nual a. Prime Minister khan a 

rawn hawng a, digital launching a rawn ti kha a ni a. India ramah 150 hetiang ang 

chi hawi zawng project kan neih kha. Chuvang chuan sorkarin ngaihtuahna a seng 

mek a, tunah hian Finance-ah te pawisa kan dil a. Electrification pawh luhna turte, 

tui atana mamawhte, faculty quarters turte pawh hi kan mamawh dawn a. Heng 

bakah hian engemaw neuh neuh thil dang mamawh tam fe sensona tur a awm a. Tin, 

faculty hi a hautak khawp mai a, la tihfel loh a ni bawk a. Tun academic session hi 

chu tun mai thla 2/1-ah hi chuan tan ngaihna a awm lo hrim hrim a ni. Nakum lamah 

erawh chuan engnge kan an dawn a hriat loh a. Hemi chungchangah hian a 

lawmawm khawp mai a, Assembly-a Subject Committee-II member-ten hmanni 

lawkah an va tlawh tih kan hria a, anni pawh hian findings mumal tak an neih ka 

beisei. 

SPEAKER  : Member zahawm tak Pu Lalduhoma i lo sawm ang. 

PU LALDUHOMA : Pu Speaker, Thenzawl-a Horticulture College 

chungchang hi vawi 2 ka zawt tawh a. A chhanna kan dawn hi a lungawithlak loh 

dun ka ti a. Saw College saw Mizote tan a ni a, kan mamawh vanga dah kan ni a. 

Golf Course-te pawh Thenzawl-ah kan nei a, hmun dang daih atangin contract an 

rawn thawk a, mahse kan ta tur a nih avangin Minister-ten an lo va tlawh a, a 

lawmawm ka ti a. Oil Exploration-te pawh kan ti a, foreign company-in an rawn ti a, 

kan ram tan a ni a, kan tuipui a. Helaiah pawh kan sawi thin a ni. Horticulture 

College saw tunge a contractor tih ka zawh pawhin a contractor pawh kan hre lo, 

Imphal Unviversity hnuai ami a ni a, engmah kan hre lo han tih angte kha min chhan 

dan a ni a. Anmahni hian mak min tih ka ring a, heti khawpa kan interest lo hi. Keini 

ang opposition MLA lehnghal chauhin kan tuipui hi a tawk lo a ni. Tunah 1st year an 

tan tawh a, admission ti duhte pawh an awm ang, khawia zawh tur nge, tu nge biak 

tur tih pawh mipuite hian an hre reng reng lo a ni.Horticulture Department hian 

officer a dah a, engkim an hriatpui a. Mahse, heta zawhna ka zawhin min chhang tha 

leh duh si lo a. Kan Horticulture College saw hman tangkai tum ila, a feeder 

institution, high school-te, secondary-te pawh kan neih that a ngai ang a. Kan 

Minister hian kan tui a ni, kan ngaihsak a ni tih hriat nan a hmunah min tlawh sak ve 

thei ang em? Tin, physical leh financial achievement percentage-te, 2nd phase turte, 

engkim mai hi “E, Mizoram chuan min ngaihsak hle mai a” an tih theih tur hian hei 

aia nasa hian min tuipui thei ang em tih ka zawt a ni. 

SPEAKER : Zawhna neitu Dr. Vanlaltanpuia kan sawn ang a, chumi 

zawhah Dr. Vanlalthlana lo ding nghal se. 

Dr. VANLALTANPUIA  : Pu Speaker, ka lawm e. Higher & 

Technical Education changtu Minister zahawm tak khan a sawi tawh a. Kan Prime 

Minister khan kumin kumtir khan India ram pumpuia hetiang scheme kalpuiho hi a 

hawng tawh a. Kan state hi kan tan a ngai hlein ka hria a. A chhan chu kan education 

system-ah hian technical education lam hi a la hniam hle a. Pu Speaker, College te, 

University te hi conventional takin, tihdan phung ngai tak angin a kal a, chu chuan 

hna min pe thei ta lo a ni. Nimin budget speech-ah khan ka sawi chhuak nghe nghe 

a. NIT kan tih National Institute of Technology hi kan nei a, kum 8 lai a ni tawh a, 

Technology institute kan neih chhun a ni a. Amaherawhchu, hma a la sawn lo em 

em mai a, kum 8 hnuah hian campus mumal pawh an la nei lo a. Tin, hei hi 

Engineering College, Mizoramin a neih chhun tur a ni a. Central lam atang chuan ` 

26 crores lai kan hmang tawh a. RUSA-ho pawh khan an recurring fund tur kum 1 

atana an sum mamawh tur ang chite an rawn chhut chhuak a, file pawh kha a kal a. 

Kan CM zahawm tak hnenah pawh khan kan thlen tawh a. Kha kha khawngaih takin 

rang taka hma min lo lak sak theih chuan kan lawm hle ang. He zirna hi Mizoramin 

a mamawh tak tak a nih avangin kan CM zahawm tak leh Finance Department 

changtu ni bawk hian min lo hriatpui se ka duh a. Nakumah hian kan tan thei ang em 

tih hi kan zawt leh hram teh ang. 

SPEAKER : Member zahawm tak Dr. Vanlalthlana. 

Dr. VANLALTHLANA : Pu Speaker, ka lawm e. Mizoram Hindi 

Training College-ah hian (ka zawhna hi hnung lampangah hian a awm a, 

zawhbelhnaah hian ka han zawt mai ang a, kan zawt hman dawn si lo a) GFR, 

General Financial Rules, 2017 emaw, 2005 anga account siam a ni em tih hi ka zawt 

duh a. Nikhat kal lo tante khan ` 300-te fine a ni thin a, a chang chuan ` 500-te a ni 

thin a. Hei hi accounts-ah te a lut em? Khawiahnge a luh tih te. Tin, Agra 

Enrichment Course kalna atan fund dawn a ni a, pakhat tan ` 2,650 an dawng a. 

Amaherawhchu Principal hian zirlaiteah ` 1,500 chauh a pe a, tun hnaia an buai 

chhoh tak avangin ` 1,100 pek tumin zirlaite a ko khawm a, ama naute an ti deuh 

mai a, chung mite chuan 5 velin an sign a, an la a, a bak zawngin an la duh lo a. 

Chung chu sorkar hian a hriatpui em? 

SPEAKER : Zawhna a inpersan hlawm a. Engineering College atangin 

GFR zawng zawng nen. A chhan theih theih ang chhang turin Minister zahawm tak 

kan sawm e. 

Dr. R. LALTHANGLIANA, MINITER : Pu Speaker, member zahawm 

tak Pu Duha zawhna kha Horticulture lam kha ka portfolio a ni lo va. 

Amaherawhchu a thu phung chuan sorkar hmasa hunlaia thil an lo tih kha a ni a, thil 

tangkai tak pawh ni turah beisei ta ila. Enfel hrim hrim kha chu kan sorkar hi chuan 

tul a tih ka ring a, a pawimawh a. Hetiang professional college kan tih ang chi hi 

Mizoram-ah kan nei tlem em em mai a, an la enzui zel turah ngai ta ila tih kha ka 

chhanna ni se. Ka portfolio lam a ni chiah lo deuh a, min hrethiam se ka duh a. 

Engpawh ni se, kei pawhin ka hriat ve hrim hrim kha a thain ka hria a ( PU 

LALDUHOMA : Pu Speaker, tu portfolio nge ni ang, Higher lamin an chan loh 

chuan? Horticulture nge ni dawn a...) Horticulture ni turah ka ngai deuh. (PU 

LALDUHOMA : Khangte kha an chian deuh loh chuan ) Kan chiang lo deuh a ni. 

(SPEAKER : A bialtu ber pawhin a contact tur pawh i hre lo a ni a) Heng hi chu Pu 

Speaker, House pawn lam atangin lo enzui turah ngai ta ila. Consultative Committee 

te pawh khan heng ang tak te pawh hi transparent deuhin inpawh tlang deuha kan la 

en te pawh kha a that ka ring khawp mai a.  Zawhna tlema inpersan deuh hlek kha a 

awm a, vawiinah Starred Question 113 na kha Dr.Vanlalthlana khan a nei a, kha kha 

a thlen hman loh a hlauh avanga rawn zawt niin ka ring a, Pu Speaker, i remtihnain a 

zawh takah chuan chhan mai pawh kha a harsa chuang lo a, chhan sak mai ila  a that 

ka ring a.  

a) Mizoram Hindi Training College hian General Financial Rules angin account 

an enkawl em tih chhanna chu – Mizoram Hindi Training College hian  General 

Financial Rules angin account an enkawl e tih chu ka chhanna a ni a. 

b) MHTC Principal hian Agra-a Enrichment Course kalna tur sum a lo pawh 

pen leh pen loh chungchang hi sorkar-in Preliminary Enquiry la in a chhui  mek a ni. 

Report kan la dawng lo a; tin, thil eng eng emaw khilai ah khian fel tawklo, 

hnawkhnai deuh te pawh a awm a ni mai thei a. Chu chu a chhui tur hian an chhui 

mek a, khami peihfel hunah report mumal deuh hlek kan inpe thei turah ka beisei tih 

kha ka chhanna ni se. Zawhna neitu thahnemngaihna kha keipawhin ka tawmpui 

khawp mai a, a bik takin chhim lamah hian hetiang professional kan tih te; tin, 

Management Institution kan tih ang hi kan neilo khawp mai a. Chuvang chuan 

ngaipawimawhin tuna sorkar kal mek pawh hian theihtawp chhuah kan tum a  ni 

tih ka sawi duh a. Amaherawhchu nakum session-a class kan neih hman tur leh tur 

loh lai kha chu, sorkar hian an mamawh, nichina ka sawi electric atan ringawt pawh 

khan sum tam fe a la ngai dawn a. Tin, Lunglei khawpui atangin a hla a, kilometer 6 

vela ni a. Tin, Kawmzawl helipad atang pawh sawn kilometer 3 dawn lai a ni. A 

approach road kha a mumal lo hrim hrim a, hmanniah ka va kal a, fur ah chuan 

motor a kal theih ka ring lo a. Tin, chumi kawng chu kan siam that a ngai a, crore 

engemaw zat a ngai dawn a.  Tin, hemi piah lamah tui tihna tur hi a hautak hle dawn 

a, ruahmanna pawh department lam chuan a nei mek a. A vai hian crore 10 dawn lai 

ala ngaih hmel mang e aw tih a ni.  

 Chumi piah lamah chuan zirtirtu tur te kha lak a ngai dawn a, post create a 

ngai dawn a, khang kha government of India lamin an rawn tum si lo a, state sorkar-

in kan tih tur vek mai kha  a ni a. Hetah administrative building te,  class kalna tur 

ang chi te, hostel te leh thil dang chu an rawn pawm mai a,  library te leh cafeteria te 

leh thil dang kha an sa a. Amaherawhchu a bak kha  kan kutah an dah a ni, kha kha a 

buaithlakna lai tak kha a ni a, chu chu thil awm dan House-ah hian kan sawi zing 

tawh a, chiang leh zual ta ila. Khang zawng zawng kan inpeih chhuah hun kha 



428 
 

nakum session tan hun nen a innan theih dawn chuan tan hma hi chu tul kan ti 

khawp mai a. Theihtawp sorkar-in kan chhuah ang tih kha ka chhanna ni mai sela , 

keipawhin a hmun hma te ka hriatchian leh tul kan tih em em hun lai takah te pawh 

an dah niin ka hria a, a lawmawm a. Engpawh ni se hei hi chu kan la enchho zui zel 

ang a, Assembly committee in a report te pawh kha nakinah ka la dawng turah ngai 

ta ila. Heng Assembly report te pawh hi Minister concern-in report mumal tak a pek 

hunah, a copy te han nei nghe nghe turin  beisei ta ila. Chu chuan tlemin kan action 

ti mai ila, kan hma lakna tur kha a ti kal chak te pawhin beisei ila a tha ang e. Ka 

lawm e. 

SPEAKER  :   House leader i lo sawm ang. 

Pu ZORAMTHANGA, CHIEF MINISTER    : Pu Speaker, ka lawm e. Ni e, 

kei tuna zawhbelhna in ka department chan te pawh engemaw ti kawnga han 

connect thei tho a nih avang khan han sawi belh a tha in ka hria a. Tin, a zawttu te 

pawh khan an phut ang tih ka ring a.  

 Pakhatna a hmasa zawk ami Pu Duhoma zawhna han belh lawk ka duh chu 

Thenzawl-ah Excise outpost te kha in dah belh thei ang em tih kha, hetah hian  

nichina kan post siam belh chungchang thu kan zawhna connect-ah khan House-a ka 

sawi duh chu, tunah hian post siam belh, fill up tur leh a thar pawh siam tur hi  a tam 

em em a, kan sawi tawh a. Chung chu a zawnga za chuan vawi khatah a tih theih 

dawn loh a, ka rilru a ka neih dan chuan DP & AR te; tin, Finance te kan Chief 

Secretary hovin  a department concern nen eng ang post ruak nge an neih? Enge an 

mamawh zual, a vawi khatna first phase-ah kan tih theih chin kan sum dinhmun nen 

session zawhah en ila. Tichuan Excise lamah pawh an rawn dil ang chu an mamawh 

ang chu a tam a, mahse, vawi khatah han pek burh chu kan la ngam si lova. 

Chuvangin khang te pawh kha kan ngaituah belh a, he post thar siamna tur atan an 

mamawh te pawh thlir chungin Excise lamah pawh kha a thawktute lak belh kha kan 

ti ang a.  Tin, Department dangah pawh kha kha a dawta kan hna pawimawh tur hi a 

ni a, kha kha  a in connect na ah kan sawi a.  

 Tin, sawlaia kan Horticulture College ve chu a dik khawp mai a, keipawh ka 

la chiang tam vak lo a, heng hi keimahni a tir atanga dinnaah khan idea kan neilo 

ang reng khawp mai a. A laklawh ah tiang hian kan han hria a, amaherawhchu 

zawhna  lo kal ah pawh heng hi Mizoram chhunga a department concern ten kan 

subject  a nih loh vangin kan hre lo e, tia an chhan pawh file-ah ka lo correct a, 

Telephone-ah zawt ula, Imphal lam pawh  a zawh theih a, chuvangin information a 

theih ang ang lo la khawm rawh u tiin, correction-in file pawh ka return a. Chumi 

hnu ah a lo la chhuak leh lo a, zawhna dang lo kal leh te pawh a contractor chu, 

sawta mi saw an ni e tih nen a lo kal tawh a. Kha kha chu department lam pawhin 

kan information neih theih ang ang kan lo dap mek e tih  ka sawi duh a. Tin, 

member zahawm tak Pu Duhoma sawi kha a dik a, kan ram chhunga dah a ni tlat a, 

kha kha kan hriatpuia kan tih tur a ni a. Keini lam pawhin kan lo en ang a. Tin, 

Higher & Technical Education lam subject an ni em tih leh Horti subject a ni em tih 

lai kha tlema tih felna kan lo la nei chiah lo a. Engpawh ni se a hminga House 

Leader niha, CM nih chuan kan mawh vek tho a ni a, khang kha chu ka lo en ang a, 

a tul angin tha tak leh fel taka a kal theih nan kan lo thlir pui ang tih ka sawi duh a. 

 Tin, NIT thuah khan  khuti khawpa thil tha leh hmalakna tha  a awm a. 

Amaherawhchu, information ka dawnah harsatna an neih chu Forest Department-in, 

‘clearance in lak a ngaihna lai a awm,’ an ti tlat mai a. Chu chuan hna a ti chawl a ni 

an ti a, kha kha Forest Minister pawh ka sawipui tawh a, chuti ngawt theih a ni lo. 

Chuti lo chu kan forest neih dan pawh hi tunhma District Council-in lui kam tawn, 

both sides of the river pawh ti lo va,  either side of the river, half mile tih vela tih 

mai maiin a khatia tih chu. Khang District Council awm hma, khua leh ram lo nei 

tawh kha zuk chhuhsak ngawt theih a ni lo a. Chuvangin, forest ramah in awm tia 

Hortoki khua zawng zawng sawn thar ngawt theih a ni tawh lo reng reng, lui kam a 

awm kha. Chuvangin, khatiang te a nih avang khan en chian a ngai a. Forest 

Department pawh he objection hi kan chinfel theih thuai a ngai, compensatory forest 

lam te a ngai a nih chuan chu pawh chu kan dap ang a. Kan NIT hi hlawhtling ngei 

tura a rang thei ang bera hma kan lak a ngai a ni, tiin a hrilh pawh ka lo hrilh tawh a. 

Hei hi chak taka umzui zel pawh kan tum e. 

S P E A K E R : A lawmawm e. Tunah chuan Starred Question No. 102 

na zawt turin Pu Vanlalhlana kan sawm e.  

Pu VANLALHLANA: Pu Speaker, ka lawm e. Starred Question No. 102 na, 

Minister zahawm tak Printing & Stationery Department changtu chhan atan ka 

zawhna chu : 

a) Printing & Stationery Department atanga office mamawh lam hi Department 

 engzat nge awm ?  

b) Department te hian an office mamawh hi Printing & Stationery Department 

 atang hian lam tur a ni em  tih ka zawt e.  

S P E A K E R : Chhang turin a changtu Minister zahawm tak Pu 

Lalchhandama Ralte kan sawm e.  

Pu LALCHHANDAMA RALTE, MINISTER : Pu Speaker, ka lawm e. 

Member zahawm tak Aizawl North I bialtu Pu Vanlalhlana zawhna chhanna chu: 

a) 2018-2019 chhungin Department 44-in office mamawh an  lam.  

b) Stationery & Allied items hi centralized leh decentralized item-a then a ni. 

 Centralized hi Department ten Printing & Stationery Department-ah lam tura 

 ngaih an ni. 

S P E A K E R  : Pu C. Lalsawivunga kan sawm e. 

Pu C. LALSAWIVUNGA : Pu Speaker, ka lawm e. Kha chhanna kan hria 

a, khata tanga ka han zawh duh chu – tunhma lam deuh khan sorkar atangin heng 

stationery te hi Printing & Stationery atanga an mamawh te lam tura tihna kha a 

awm thinin ka hria a. Kha kha la kalpui zel a ni em tih leh Printing & Stationery 

Department hi tun aia changtlung zawka kalpui tum a ni em tih kha ka zawhbelhna a 

ni e.  

S P E A K E R      : Member zahawm tak Pu Lalchhuanthanga kan sawm e. 

Pu LALCHHUANTHANGA : Pu Speaker, ka lawm e. Stationery & 

Allied item te hi Department hrang hrangte hian Printing & Stationery dawr tur a tih 

a ni a. Hemi chungchangah pawh hian sorkar hotu liante pawh hian tum tam tak 

order an tichhuak tawh thin a. Mahse Printing & Stationery item, an depot atang 

hian a hming deuh mai mai hian an dawr thin a, an major requirement hi chu an 

dawr ngai lo a ni. Chuvang chuan, kum tin hian bungrua dah chhiat, expire hi a awm 

thin a. Heng stationery item te hi thil delicate tak tak an ni hlawm a, expire thei te an 

ni a, glass item te an ni a, tam tak hi dah chhiat leh expire hi a awm thin a, sorkar 

hian hetah hian sum tam tak hi a seng ral thin a ni. Chung chu kan Minister te pawh 

hian enfiahpui deuh se a tha awm mang e aw ka ti a. Pu Speaker, ka zawhna chu 

Printing & Stationery Depot-ah hian tun dinhmunah eng zat hu nge Stationery & 

Allied item te hi an stock tih a ni e.  

S P E A K E R : Pu Hlana ai hian Pu Duha hi a phar hmasa a. Mahse, 

Pu Duh, i kian mai dawn em ni zawhna neitu hi? Aw le, zawhna neitu i sawm ang.  

Pu VANLALHLANA : Pu Speaker, ka lawm e. Demand bu a a lan 

danin department 49 Mizoram sorkarin kan nei a. Tuna kan Minister in min chhan 

danah khan Department 44 hian Printing & Stationery Department a dawr thin tihna 

a ni a. A dang department 5 hian an dawr ve ngailo tihna a ni ta a ni. Heng 

department dawr ngailo te hi eng department nge ni a, engnge an dawr loh nachhan 

tih lai kha kan Minister hian min hrilh thei em aw?  

S P E A K E R :  Chhang turin a changtu Minister zahawm tak Pu 

Lalchhandama Ralte kan sawm e.  

Pu LALCHHANDAMA RALTE, MINISTER      :     Pu Speaker, member 

zahawm tak Aizawl South I bialtu Pu C. Lalsawivunga zawhna kha - sorkar 

department hrang hrangte Printing & Stationery dawr tura hriattirna kan neih te 

engtinnge hei aia tihchak dan tur leh an dawr ngei theih dan tur hmalakna te tihah 

khan theihpatawpin department ang chuan Office Memorandum te, Cabinet Sub – 

Committee-in a neih ang te sorkar department hrang hrangah kan inhriattir a, dawr 

ngei tur pawhin kan inngen a. Tin, hei hi Finance Secretary kaihhruaina hnuai atang 

pawhin department te hnenah a hriattirna leh he Committee-in hma a lakna 

bawhzuina pawh hi kan nei a. Hun dang ai chuan department te pawh hian min dawr 

tha sawtin hmasawnna te pawh a lawmawm kan ti a. Kan department atang pawh 

hian engemaw zat hi profit, heng stationery atang te pawh hian kan nei ve mek a. 

Kan la beisei sang chho mek zel tih kha ka chhanna ni mai se la. 

 Tin, Aizawl South II bialtu zahawm tak Pu Lalchhuanthanga zawhna  eng zat 

ang hu nge stock kan neih mek tih kha. Tunah hian Aizawl Depot-ah hian 

vaibelchhe 3 man hu vel stock neiah kan inngai a. Lunglei Depot-ah hian nuai 80 

man vel leh Saiha-ah nuai 50 man vel nei turah kan inngai a. Hei hi rinthu a ni lo 

thei lo va. A chhan chu thil a indelh thuah hnem ve tawh a. A then hi a lo chhe ve 

bawk a. Kan sawi ang khan kan depot te pawh duh angin a lo phui tawk lo va. Kan 

han hralhchhuah dawn pawh hian engemaw zat hi chu a lo indelh chhia in 

eichhetute’n an lo eichhiat ve te hi a awm ve bawk thin a. 

 Tin, zawhna neitu Aizawl N I bialtu MLA zahawm tak Pu Vanlalhlana 

zawhnaah khan department 49 vel kan neihah 44-in Printing & Stationery 

Department dawr a ni a, a dawr lo department-te hi engte nge tih a ni a. Keiniah hian 

kan ziah dan leh department kan neih zat, tuna kan sawi kha a inang chiah lo deuh a. 

Chumi chu department dawr lo list kan neih hi keini chuan 13 kan kawl thung a. A 

chhan chu KVI Board-te hian a hranpain min dawr a, autonomy hrang nei ve, 

Industry hnuaia awm ni si, mahse a hranin min dawr bawk si a. 

 Tin, Sinlung Hill Development Council-te pawh GAD hnuai an ni chungin 

autonomy hrang deuh an nei a, min dawr tho avangin dawrtu list-ah kan ziak a. 

Youth Commission pawh LESDE hnuaia awm an ni a. Khatiang deuh khan 

department peng hrang min dawrtute pawh kha kan ziak a, kha kha 44 an ni e kan tih 

kha a ni a. Tunah hian zawhna chhannaa department 13 min dawr lo-te hi House 

information atan Pu Speaker, rem i tih chuan ka chhiar chhuak dawn em ni? 

(SPEAKER : An zawt che a, i chhan theih chuan a lawmawm khawp ang). 

 Pu Speaker, tun dinhmuna Printing & Stationery Department atanga 

stationery la lo kan neih mekte chu- AH& Vety Department, Land Resources & 

Water Conservation Department, Art & Culture Department, I&PR Department, 

Tourism Department, Sericulture Department, GAD, ICT, Minor Irrigation, PAD, 

Political & Cabinet Department, Soil & Water Conservation Department, Vigilance, 

SAD-te an ni e. (Interruption- Anmahni dawr turin in ti thei em?)  

SPEAKER   : Minister-te kha in awm thep thup bawk a, dawr turah i ngai 

ang u. Hei hi Pu Ngura chan a nih lai leh Minister zahawm tak a nih lai pawh khan a 

sawi thin a, thahnem a ngai thin khawp mai. Starred Question 103-naah kan kal ang 

a. Er. H. Lalzirliana, member zahawm tak ka sawm e. 

Er. H. LALZIRLIANA : Pu Speaker, ka lawm e. Zawhna 103-na 

Irrigation & Water Resources Department changtu Minister zahawm tak chhan atan: 

a) Mamit District chhungah hian Irrigation office set up tumna a awm em? 

b) Awm ta se, engtik hun velah nge office a function theih ang?  



433 
 

SPEAKER   :    Chhang turin Minister zahawm tak Pu C. Lalrinsanga kan sawm e. 

PU C. LALRINSANGA, MINISTER : Pu Speaker, member zahawm 

tak Mamit bialtu Er. H. Lalzirliana zawhna chhanna chu: 

a) Mamit District chhungah Irrigation Office hawn tumna a awm. 

b) Proposal hi buaipui mek chauh a la nih avangin office a function theih hun 

 tur sawi theih a la ni lo tih ka chhanna a ni e. Ka lawm e. 

SPEAKER :  Dr. K. Pachhunga a phar hmasa tlat mai. 

Dr. K. PACHHUNGA : Pu Speaker, ka lawm e. Ka bial chhung 

Hrangchalkawn-ah hian Irrigation Department-in ram to takin a lei a, building leh 

quarter-te a sa vek a. Nimahsela, sorkar kaltaah khan Rahsi Veng-ah mi in an luah 

daih mai a. Hei hi khawngaih takin sorkar tharah hian pawisa renchemnate pawh a 

ni a, an building, an ramah ngei lo let leh se a theih ang em?  

SPEAKER :  Dr. F. Lalnunmawia. A la zawh theih chiah chiah. 

Dr. F. LALNUNMAWIA : Pu Speaker, ka lawm e. Ka zawhbelh duh chu- 

Ka bial chhung Sialsuk-ah sawn Irrigation Sub-Division hawn tumna a awm em tih 

a ni a. Khawtlang-te khan engemaw lai khan sorkar-ah an dil a, Department atangin 

ngaihtuahna hman mek a ni tih kha an sawi a. Tunah hian ngaihtuahna hman 

chhunzawm zel an tum em tih kha Minister zahawm tak ka zawhbelh a ni e. Ka 

lawm e. 

SPEAKER : Zawh belhna a tawp tawh tlat mai. Question Hour a tawp a, 

zawhna awm sa kha chhang hram se kan ti a, chhan tir mai ang aw? Han chhang se. 

PU C. LALRINSANGA, MINISTER : Pu Speaker, Lunglei ‘S’ bialtu 

zahawm tak zawhbelhna kha Irrigartion Department hian sorkar hmasaah khan 

Hrangchalkawn-ah sawn hmunhma chu neiin hun rei tak luah a ni a. Amaherawhchu 

a hmunhmate a hlat avangin mipui tan han indawr turin lamte a hla bawk si nen, 

khatiang khan sorkar hmasa khan Lunglei lamah an sawn phei a. Chutiang chuan 

Lunglei lama sawn phei a nih hnu khan vanneihthlak takin Agriculture Department-

in hmunhma an lo neih kha Irrigation tan sahthlak a ni a. 

 Chulai hmunhma chu tunah hian ruahman tumna neih a la ni deuh deuh zawk 

a. Engpawh ni se, tuna ka chhanna ang khan tuna Hrangchalkawn hmun saw kan 

hmunhma, a tira kan lo luahna chu a ni ngei mai a, mahse, a hmunhmate a hlat 

avangin a dawrtu te tan mipui kal zung zung har te a lo ni a. A dawrtu turte mi harsa 

te te an lo nihna chen a lo awm a. Chuvang chuan heihi chu tun dinhmuna kan han 

thlirna zawn atang chuan tun maia han sawn leh chu a remchang lem lo turah ka 

ngai a. Tin, chumi piah lamah chuan tuna a hmunhma kan lo neih, Agriculture 

hmuna kan neih saw a lehlamah chuan sorkar hmasa khan Education Department 

nena ram inthleng tur angin ruahmanna lo kal tawh a la awm ta deuh deuh lehnghal 

a. Tuna SDO hmunah sawn engemaw remchan zawkna avanga High Powered 

Committee te remsiamna angin market shed  siamna tur atan ruahman a nihna anga 

khami insiam remna tur atan khan Education Department leh Commerce & 

Industries lam te nen inremsiam in khatiang khan Education Department ram nen 

inthleng te a la ni ta zel a. Chuvang chuan chumi hmun, Education Department 

hmun kan neih chu tunah hian keimahni department building atan sak tura 

ruahmanna kal mek a lo ni leh zel bawk a. Chuvangin tuna kan inrelbawlna dan 

thlirna atang chuan Hrangchalkawn a han let leh kha a lehlamah chuan sorkar hmasa 

pawhin remchang zawka alo hriatna vang te pawh niin Lunglei South bialtu in 

duhthawhna avanga let leh se a duhna ang kha chu tun dinhmunah chuan let leh kha 

a rem mai tawh lo a ni tih  kha ka chhanna a ni e.  

SPEAKER  : Aw le, zawhna leh chhanna hun a zo a,  tunah chuan business 

dangah kan kal tawh ang a. Laying of Papers-ah kan kal dawn a ni. Pu 

Lalchamliana, Minister zahawm takin Paper Lay tur pahnih a nei a. Heng Statement 

of correction on the reply given on the 17th June, 2019 to Starred Question No.51, 

Ballot No.42 asked by Pu Lalduhoma regarding “ ILP chungchang” tih leh 

Statement of correction on the reply given on the 20th March, 2019 to Starred 

Question No.12, which was transferred to Unstarred Question Ballot No.82 asked by 

Pu Vanlalhlana and Pu V.L.Zaithanzama regarding “Ramri chungchang” tih chu 

House dawhkanah han lay se, ka sawm e.  

PU LALCHAMLIANA, MINISTER   : Pu Speaker, i phalna leh he House 

zahawm tak remtihnain Starred Question No.51 na Ballot hnua 42 na lo ni ta, 

member zahawm tak Pu Lalduhoma’n ILP chungchang a zawhna chhanna 

siamthatna Statement of correction leh Pu Vanlalhlana leh Pu V.L.Zaithanzama 

member zahawm tak ten Ramri chungchanga an zawhna Starred Question No.12 na, 

Ballot hnua 82 na lo ni ta chhanna siamthatna, a chhanna chu March ni 20, 2019 

khan thehluh tawh a ni a. Chumi siamthatna Statement of correction chu he House 

zahawm tak dawhkanah hian pharh ka rawn dil e.  

SPEAKER    : A copy kha han sem ula. Kan Minister zahawm tak lo ni tawh 

thin pahnih vawiinah kan vui dawn a. Member te pawh an kal hlawm nual a, hei hi 

inhriatthiamna zau tak pawh kan neih a tha awm e. House pawhin kan ui em em a ni. 

A copy kan chang kim em ? Kan chan kim chuan tunah pahnihna Pu Lalruatkima, 

Minister zahawm takin Statement of correction on the reply given on the 20th March, 

2019 to Starred Question No.123 which was transferred to Unstarred Question 

Ballot No.78 asked by Pu Lalchhuanthanga regarding “Brigade ram Bawngkawn” 

chu House dawhkanah lay turin kan sawm ang a. Nichinah kan sawi tawh angin ani 

hi chhiat an tawh avangin a ai Dr. R.Lalthangliana a awh tir a ni a. Tunah Dr. 

R.Lalthangliana House a lay turin kan sawm e. 

Dr. R.LALTHANGLIANA, MINISTER    : Pu Speaker, i phalna leh he 

House zahawm tak remtihnain Statement of correction on the reply given on the 20th  

March, 2019 to Starred Question No.123 which was transferred to Unstarred 

Question Ballot No.78 asked by Pu Lalchhuanthanga regarding “Brigade ram 

Bawngkawn” hi he House-ah ka rawn lay e.  

SPEAKER  : A copy kha sem ni se.  

 Kan changkimin a lang a. Tunah chuan financial business-ah kan kal leh 

tawh ang a. Vawiin hian kan Minister zahawm tak pahnih te, Pu C.Lalrinsanga leh 

Dr. K.Beichhua te demand kan sawiho ang a, pass nghal kan tum leh dawn a ni.  

Tunah Minister zahawm tak Pu C.Lalrinsanga kan sawm ang a. Demand no.31, 37 

leh 47 te House dawhkanah rawn submit se, rawn chhawpchhuak se, i lo sawm ang. 

PU C.LALRINSANGA, MINISTER :  Pu Speaker, Governor 

recommend-na leh i remtihnain ka Demand no.31, 37 leh 47 te, a pawisa in  

` 230,45,43,000 hi he House zahawm takah hian ngaihtuah turin ka rawn thlen e.  

 Demand detail in:- 

1) Demand no.31, Agriculture - ` 1,73,68,03,000. 

2) Demand no.37, Co-Operation - ` 17,09,18,000. 

3) Demand no.47, Irrigation & Water Resources - ` 39,68,22,000 a ni e. Ka 

 lawm e. 

 

SPEAKER :  Tunah Dr. K.Beichhua, Minister zahawm tak Demand no.7, 

29, 34 leh 41 te hi House dawhkanah rawn chhawpchhuak leh se, i lo sawm ang. 

Dr. K. BEICHHUA:  Pu Speaker, on the recommendation of the Governor of 

Mizoram and with your permission, I move the Demand nos.7, 29, 34 and 41 for ` 

2,84,81,77,000 only for meeting expenses during 2019-2020 in respect of the 

following departments:-  

1) Demand no.7, Excise & Narcotics - ` 43,78,29,000 

2) Demand no.29, Social Welfare - ` 1,50,60,50,000 

3) Demand no.34, Animal Husbandry & Veterinary – ` 69,33,31,000 

4) Demand no. 41, Sericulture - ` 21,09,67,000. Thank you. 

 

SPEAKER :  Aw le, kan minister zahawm tak pahnih ten an rawn submit ve 

ve ta a. Kan sawiho nghal leh ang a. Nimina kan tih ang khan 10 minutes ang khan 

kal leh mai ila a tha mai lawm ni? Le, tunge sawi hmasa ang?  Vawiin chu zawh 

hma pawh a theih ang a.  (Pu C. Ngunlianchunga – Pu Speaker, vawiina thil thleng 

hi Mizoram a thil la thleng ngailo, Ex-Minister pahnih vawiinah an ruang vui a ni a. 

Kan Speaker i thu ber mai a, he House hian rem a tih chuan sawihona hi chawhnu 

dar 2 ah khan sawn mai ila. Khami ah khan pass mai se la. Hei tunah pawh kan 

House hi a ruak deuh huai mai a. He thil hi Mizoramah a thlen leh tawh pawh ka 

ringlo a, tun hi a vawi khat thlenna a ni a, a zahawm hle mai tih kha ka han rawt a 

nih chu, a theih em ka hrelo a.) 

  

 Member zahawm tak a ni a, amaherawhchu, in Whip, party theuhin in sawi 

ka ring a. House hi a zahawm a, House kalphung kan tihdanglam hi chu a chi lovang 

a. a awm em em nachungin. Kal tlang ta ila, a  sawitu kan tlem pawhin vawiin chu 

kan inhrethiam tho ah ngai mai ang. A pangngaiin kal tlang mai ang aw.  

 

 A kal tur te kan insiam hlawm kha mawle a then chu. Hei a then chu hmun 

nghak tur te kan insiam a. In nih ve tho ka ring e. Khai le, tunge sawi hmasa ang le? 

Pu L.Thangmawia, member zahawm tak i lo sawm ang. 

 

PU L.THANGMAWIA:  Pu Speaker, ka lawm e. Vawiina kan Demand sawiho 

tur te hi Mizoram economy innghahna department pawimawh tak tan te an ni a. 

Sawi tur pawh tam tak a awm thei ang a, amaherawhchu i veilam ami te pawhin an 

rawn sawi ang deuh khan kan Minister zahawm tak lo ni thin pahnihte thlahliamna 

ni a nih avangin sawihona pawh hi kan lo ruahman lawk leh kan lo beisei ang a awm 

thei dawn lo erawh chu a uiawm khawpin ka hria. Agriculture bik angah te hian sawi 

tur tam tak a awm thei ang a. Hei hi kan House Leader zahawm tak pawhin a tuipui 

a ni a, sorkar hmasa atang tawh pawhin a ni a. Opposition lai te pawhin a thusawi 

vawi tam tak kan lo hriat a ni a. Mizorama leilet awm thei ang chi te, potential area 

zawng zawng hi tun sorkar chhoah hian buh thar theih nan leh thil dang thar nan tih 

kha kan tum chhoh tur a nih hmelin ka hria a. Nakinah a wind-up naah te pawh kan 

Minister zahawm takin a rawn sawi ang a. 

 Agriculture hi kum tam tak a lo kal tawh a, Mizoram hmun tam takah 

potential area tam tak a awm a. MNF sorkar hmasaah khan Champhai-ah te pawh 

leilet te hmel thar kan hmu a. Tin, khawl tam tak engemaw zat te pawh kha hman 

chhoh a ni bawk a. Khatiang chi deuh khan potential area dang hi kha aia na zawk 

deuh khan (kan budget te pawh a lo tam tawh bawk a) tih theih dan a awmin ka ring 

a. Ka bial angah te pawh khian Tuisaphai-ah ringawt pawh khian ka bial buhfai 

mamawh hi chu a thar theih a. Tin, khang phai ni mai lo deuh phai kan han tih te; 

tin, Tuiphal te leh Tuivai kam te thleng pawhin potential area tam tak  a awm a ni. 

Hetiang zel khan bial dang chu ka va hre vek lo va Mizoramah hmun tam tak a awm 

ang a, heng hi eng project based-in nge niang, tuna kan budget thar han en hi chuan 

a cover vek seng rih dawn lo chuan a ang na in, tun kum 5 chhung chho hian hemi 

lam hawi chho thei tur hian kan Minister zahawm tak te pawhin hma la chho se  a 

that ka ring a. Tin, buh mai bakah hian thlasik thlai han tih theih ang chi te leh 

Mizoram-a kan intodelhlohna hrang hrang ang hi engtinnge awmze neia hma kan lak 

theih ang tih hi ka rilruah a lian a Pu Speaker, chung te chu vawinniah kan sawi lang 

tel duh a. Tin, heng hlawhtlinna atana  pawimawh em em mai hi Minister zahawm 

takin a chang kawpa co-operation movement hi kan tih len a ngai a. Thil an rawn 

zawrh thin hi ka lo en thin a, khaw thenkhat hi chuan mimal theuh mai hian an rawn 

thawn thlaa, a la tur Aizawl lama lo dawngsawng tur pawh kha a hranpa theuha an 



438 
 

zawn a ngai a, khatiang ni lo khan co-operative movement hi han chak chho se la. 

Khami khuaa thlai thar pakhat emaw hralh tur engemaw kha society board khan 

buaipui mai se, Aizawl-ah hian a hlawmin a rawn kal thei ang a, mimalin a kal man 

a hrang hranga an sen tam tak pawh kha a ti tlahniam duai dawn a, hemi pahnih hi 

kal kawp ngei ngei tur a niin ka hria,  Agriculture leh Co-operation te pawh hi.  

 Tin, Irrigation & Water Resources pawh hi hma kan lakna a rei tawh a, 

amaherawhchu outcome hi en a hun tawhin ka hria. Tuna kan hmalakna chinah hian 

eng ang chiahin nge leilet neituten an tangkai pui, kan sum hman tawh dan han en 

hian an tangkai pui dan hi kei chuan ka va sawi mai thei lo na in, a chuti teh ual lo 

em ni aw tih theih tur a ni ve deuh hian ka hria a, hei hi ennawna kan sum hman 

tawh te kha lo neitu engzat chiahin nge tangkai pui, engzatin nge an thar hlawk tih 

hi. Entirnan Ngopa-ah te pawh khian a building hi chu an han sa tawp mai a 

Irrigation hian, amaherawhchu office nghaktu an awm bawk lo va, engatana hman 

tur nge tih kha a hriat loh a. Hmanni ka chhohin ka tlawh a, khatiang khan 

department pawimawh tak ni si hi department dang nen an co-ordination te 

Agriculture te, Horticulture te nena an co-ordination te hi enchian deuh hleka kan 

sum hman ngai rengah hian tun aia tha zawk hian a kal theih em tih te en a hun viau 

tawhin ka hria, chungte chu kan Minister zahawm tak khan min lo chhinchhiah sak 

thei se a duhawm khawpin ka ring. 

 Tin, Minister zahawm tak Dr.K.Beichhua chan lam pawh hi hun a tawi a kan 

hrut thuak thuak ang a. Excise & Narcotics hi sum la lut lo zawng hian kan han kal 

dawn chu a ni ta deuh a, tunah a chuan a seng zawng hlir deuh a ni dawn a. Mahse 

department pawimawh tak ni bawk si hi, tunah hian zu khap burna dan kan han ti 

chho va, hei hi kohhran leh mipuite duh dan a ni a. Tin, kan party Manifesto te pawh  

a ni a, tunah hian rang taka kan tihlawhtling te hi a lawmawm viauin ka hria a. 

Hetah hian inter-state border kan han tih chi leh a pawimawh lai deuhah phei chuan, 

Excise check-gate-te pawh hi tun aia kan tih tam a ngaiin ka hria a. Ka bialah te 

pawh North-East Khawdungsei te hi dry area-ah zu khap burna dan hman a nih hma 

pawh khan an lo puang a, tlawmngaiin tam tak duty thinin zanah te inter-state atanga 

Manipur road atanga zu lo lut tur te pawh an lo check thin a. Chu chu Khawkawn 

piah Tuivai-ah te hian tlaivar zak zakin an han ti thin a ni,  khilaiah te  khian Excise 

check gate te hi a la awm lo reng reng mai a, tunah hian free takin a phurh theih 

ringawt mai a ni. Ngopa-ah police check gate a awm a, chumi thlen hma chuan thil 

tam tak kha a thleng hman thei a ni, chu chu example atan ka rawn sawi duh a. 

Hmun dang pawh inter-state leh international border te a la awm ka ring a, hei te 

pawh hi identify chian deuha, ruitheih thil lo luh theihna lai hi chu uluk deuh hleka 

en bik deuh theih ni se, a tul chuan khawpui ami pawh kha  han pawhchhuah sak 

theih ni se a duhawm khawpin ka hria . Chutih a nih loh chuan a rawn luh tawh 

hnua, thuhruk tawh hnua inzawnchhuah sak leh hi chu mi khum hnuai va hai hi har 

tak a ni tih ka sawi duh a ni. 

 A dawt lehah Social Welfare-ah hian ka kal leh zung zung ang a. Social 

Welfare hi MLA ka nih hmaa ka ngaih ai daih hian department hi a lo pui a. 

Department dang kaihhnawih tam tak pawh hi tribal welfare kal tlang hian hemi 

zirna inkaihhnawihah te pawh dil theih a lo tam mai a, website ah te pawh ka en 

thuak thuak a. Chuvangin hei hi co-ordination tha deuh hleka department dang nen a 

kal phei chuan tribal area vek kan ni si a, puitham deuh mai hian Mizoram tan sum 

hailuhna tur a awmin ka hria a, an ti mek pawhin ka hria a sorkar kal tawh te 

pawhin. Ka bial kaihhnawih bikah pawh lawmthu sawitur Pu Speaker, a awm a, 

SRDC area Paite zirlaite tan bik Luangmual-ah Tribal Hostel 200 lakh man thla 5 

vel lek kan han sorkar chhung hian Social Welfare Department atang hian kan han 

hmu nghal ngawt mai a. Hei vang hian kan Minister zahawm tak leh department a 

hah taka min lo buaipui saktute chungah pawh khan he House zahawm tak 

kaltlangin lawmthu ka sawi duh a. 

 Tin, chumai a ni lova idea thar deuh Ngopa-ah khian Youth Development 

Centre 100 lakh-in kan sa dawn bawk a, Social Welfare atang tho hian. Hei pawh hi 

kan House Leader zahawm tak leh kan Minister zahawm  tak department hrang 

hrang changtute pawn min lo hriatsak se ka duh chu idea thar a ni a, khawi 

department enkawl tur ber nge tih pawh chiang chuang lo, he idea-ah chuan khilai 

area ten skill development hrang hrang computer te pawh a ni ang a, hnang tah te 

pawh a ni ang a,  cement mistiri te pawh a ni ang a, kan sawi vek seng lova puanthui 

te thlengin, khang an zirtheihna tur center kha kan idea-a awm chu a ni a, chumi 

hlawhtlin theihna atan chuan department tam tak tanpuina pawh kan la mamawh 

dawn a, ngaihtuahna te pawh min lo senpui se a duhawm khawpin ka hria. 

Chuvangin, hei pawh hi Social Welfare pawh hi ngaihtuahna uluk deuha kan hmana, 

department dang tam takin an chhawr theih tur te a tel a ni tih ka sawi duh a ni, 

lawmthu sawi pahin. 

 Tin, zu kan han khap a, tunah hian a effect hi kan tawk chho turah kan ngai 

deuh hlek a, chungah chuan rehabilitation lamah te pawh  kan House Leader 

zahawm tak thahnemngaihna leh kan Minister zahawm tak thahnemngaihnain kan la 

chho dawn ni te pawhin a lang a, hengte pawh hi chak taka kan kalpui loh chuan kan 

chhungte pawh an awm ve a, zu vanga buai te leh a dang hi, an buai tawh chuan thil 

dang kan ngaihtuah thei tawh lo, khawi nge tha ber ang, engtinnge kan tih ang tih hi 

a ni a. Chuvangin correction centre leh hetiang tihna tur pawh hi a kalpui tur leh kan 

ngaihtuah tur niin ka hria a, a ngaihtuah niin ka hre bawk a.  

 A dawt lehah chuan AH & Vety lam pawh hi rawn hrut thuak thuak ka duh 

a, tun thleng maia sa kan la intodelhlo hi, Burma vawk te kan la lut teuh a, PRRS te 

a len phah an ti a, inti hre deuhvin. Buget kan en a kum hmasa lama kha vanga thi te 

compensate na kha 0.5 lakh chauh a niin ka hria a, khatiang khan compensate ngai 

hial khawpin a awm chho a ni a. Engatinge  Burma-ah  khatizat  lak  luh  theih  awm  

siin  Mizoram-ah  a  vulh  ve  theih  loh  em  ni  tih  hi  ka  question  deuh  hlek  a,  

Burma-a  an  tih  dante  pawh  a  tul chuan   han  zir  chiang  mai  ila.  Vawk  

khatiang  zat  lak  luh   tur  an  neih  chuan  Mizoram  pawh  hian  thawnchhuah  

tham  hi  kan  ti    thei  lo  em  ni? Thil  dang  dangah  pawh  a  nih  ka  ring  a,  

chungte chu  ka  vei  zawng  deuh  ka rawn  sawi tel  ni  ta  sela.   Sawi tur  tam  tak  

a  awm  a.  Engpawh  ni se,    thla 6  pawh  tling  manglo,  thla 6  a  kal  dawn  chauh  

avangin  thil  tam  tak  a  la  tih  theih  lova,  heti  chung  chung  hian  kan  sorkar-a  

kan  mi  pawimawh  bik  zual  kan  Minister  leh  department  enkawltute  hmalakna  

hi  a  ropui  ka  ti  a.  Hei  hi  i  veilam  amite  nen  Pu  Speaker,  tawiawmna  tha tak  

kan  peka,  constructive  criticism  te  ang  zawnga  kan  kal  chhoha, mipui  support-

na  kan  dawn  bawk  chuan  he  sorkar  tharah  hian  SEDP  kaltlangte,  department  

pangngai  hmalakna  kaltlangte  in  vawiina  kan  demand  pass  tur  department  ho  

atang  ringawt  pawh  hian  hmasawnna  ropui  tak  kan  nei  thei  dawnin  ka  hria  a,  

lawmawm  ka  ti  khawp  a  ni,  Pu  Speaker. 

SPEAKER : Pu  Zothantluanga  a  hmasa  zawk  e.  Chumi  zawhah  Dr. 

B.D.  Chakma. 

Pu  ZOTHANTLUANGA : Pu  Speaker,  ka  lawm  e.  Minutes  10  lek  

kan  nei  a.  Demand  7  chipchiar  taka  han  sawina  hun  a  awmloin  ka  hria  a,  

amaherawhchu  a  pawimawh  hle  hlawm  mai  a,  sawi tur  a  tam a. 

 A  hmasaberah  chuan  Agriculture  hi    sawi  ka  duh  a.  Agriculture  hi  

Mizoram-ah  department  upa  tak  a  ni  a. Kan  buh  leh  bal  kan  thar chhuah  hi  

mihring  kan  pun  chak  ang  huin  a  chak  lo  khawp  mai  a.  A  chhan  nia  lang  

chu  hah  takin  kan  thawk  a,  kan  buh/bal  thar chhuah  kha  a  to  si  lova, ration-

ah  Food  &  Cilvil  Supplies  atangin  awlsam te in buhfai  kan  dawng  a.  A  lo  

kalnate,  a  subsidised-na  te  a  to  dan  kha  kan  ngaituah  lova.  

 Tunah  hian  kan  Supply  Minister  chak  takin  kan  buh  tharte  a han  lei  

chho  chhin  a,   a  hma  khan  a  hlawk  loh  avangin  Mizo  in  kan  thawk  peih  lo 

va,  a  tam  ber  ten  potential  tam  tak  kan  neih  laia  tlemte  kan  thawhah  pawh  

hian  hlawhfa,  a  bik  takin  hnam dang  kan  hmang a,  chu  chuan  a  hlawkna  

zawng  zawng  hi  an  tel  a  ni  a.   Tunah  erawh chuan  WRCC  leilet  han  neiha  

buh  han  thar chhuah  pawh  beiseina  hnathawktute  ah  pawh  a  lo  sang  dawn  

tain  a  lang  a.  Kan  Supply  Minister-in    khatiang  anga  rate  thaa  a  lei sak  thei  

a  nih  chuan  kan  production  pawh  hi  nasa  takin  a  lo  pung  chho  thei  ang  a.  

Tin,  hnam dangte  kutah  leh  hlawhfate  kuta  dah  mai  lovin  keimahni  ngeiin  

thar chhuah  a  tum  theih  dawn  niin  a  lang a.  

 Amaherawhchu  manual  labour-a  han  tih  vek  hi  a  harsa  em  em  a,  

khawilai  laiah  emaw  leilet  zau  tak  taka  kan  han  kal  hian  an  mechanised  nasa  

em  em  a,  manual  labour  hmang  lovin  a  hmun  siam  nan  te,  a  leh  nan  te, a  

seng  nan  te,  a  tihfai  nan  te  khatiang  khan  thil  chi  hrang  hrang  mechanised-in  

an  ti  a,  chu  chuan  an  production  a  tipung  ang  tih  a  rinawm  a.   Keini  pawh  

hi  kan  hotute,  kan  Chief  Minister  leh  Minister  concerned  te  pawhin  an  

ngaihtuah  a,  a  tam  thei  ang  ber  kan  mechanised  hian  kan  production  hi  a  

pung  ang  tih  ka  ring  a. 

 Excise-ah  hian  han  sawi  leh  ta  ila, prohibition-ah  Pu Speaker,  kan  lut  

chho  a,  Mizoram  chu  kan  hriat  angin  inter  state  boundary-ah  kan  awm  a,  kan  

thenawm   ami ten  prohibition  an  ti  ve  lo va.  Tin,  international-ah  pawh  kan  

thenawmah    ram  tam tak  an  awm  a,  Bangladesh   te,  Burma  te  an  awm  a,  

anni  lamah  khan  khap  a  nih  si  loh  avangin    prohibition  tihlawhtling  tur  hi  

chuan  a  thawktu  an  tam  a  ngai  a.  Tunah  hian  Excise  force  an  tam  lo  a  ni  

tih  kan  hre vek  a,  chuvangin  Excise  force  man-power  kha  kan  tihpun  a  ngai  

dawn  a.  Tin,  an  veivahna  tur  leh  an  hnathawhna  tur  vehicle,  transportation  

pawh  kan  ngaihtuah  belh  a  ngai  dawn  a  ni  tih  kan  hriat  a  thain  ka  ring  a.  

 A  mak  khawp  mai  a, a  awm  lohna  hmunah  hian  awmtirna  tur  leh  

supply  a  awm  theihna  tur  hian  mi  hi  an  taima  em  em  mai  a.  Tin,  a  hlawk  

thin  bawk  avangin  chu  chuan  mi  a  titaima  a,  harsa tak  ni-a  kan hriatna  hmun  

atang  hian  supply  hi  a  lo  awm  leh  thin  a.   Ka  sawi  tawh  ang  khan  Tripura  

atangin  hetah  boundary  kilometer  thui takah  kan  inri a, khawi  lai  atang  pawhin  

a  rawn  lut  chho  thei  a.  Tin,  hmar lamah  ni se  Assam  ram,  prohibition  

awmlohna  hmun  atang  bawk  khan  thui tak  kan  inri a,  hmun  tam tak  atangin  a  

lo  lut  thei  a  ni,  kha  kha  kan  sawi  seng  lovang  a,  Burma  atangte,  Bangladesh  

atangtea  a  lo  luh  theihna  chu  kan  sawi  tawh  kha.  Khang  ang  check  a,  

prohibition  a  hlawhtlin  theihna  tur  chuan  man-power  kha  a  pawimawh  ka   

ti  a. 

 Tin,  Vety.-ah  hian  tih tur  kan  ngah  hlein  ka  hria  a, Pu  Speaker,  Vety.  

te  pawh  hi  department  upa  tawh  tak  a  ni  a.  Chutichung  chuan  vawkah  hian  

kan  intodelh  lo va,  keimahni  local  vawk  ei  duh  deuh  vek  kan  ni  a,  a   

indaihlo va,   kan  hmuhna  apiang  ami  ei  lo  thei lovin  kan  insiam  a. hengah  

pawh  hian  khu  ka  bial  chhung  Tanhril-ah  khuan  vawk chaw  siamna-te  a  awm  

a, Selesih-ah  te  pawh    vawk vulhna  te  a  awm  a,  heng  hi  mipui  mamawhte  

hnenah  hian  kan  supply  hneh  lo  em  em  a.  Mipui  mamawh,  a  vulh  duhtu  ten  

an  mamawh  phuhruk  tur  hian hei aia nasa hian hma a lak theih em tih kha kan 

Minister khan min lo hriat sak sela. A vulhtute hnena vulh tur tam zawk pe thei tur 

leh supply tur hian hei ai hian kan tang thei em tih kha ka duhthawhna a ni a. 

 Tin, a chaw siamna hi ka bial Ramrikawn-ah khuan a awm a. A chaw hi 

Mizoramin kan thar tlem khawp mai a, vaimimte a ngai a. Burma atang te, 

Jharkhand leh Bihar atang ten kan la lut a ni. Chumi ngai lo chuan farmers-te, 

thingtlang ami kan lo neitute hnenah hian vaimim ching nasa tur leh vaimim chin a 

hlawk zia hriattira kan tih chuan, Mizoram-ah tlawm zawka raw materials lain, vawk 

vulhtute tan chaw tha leh man tlawm zawk kan supply thei ang a. Tichuan, vawk 

vulh chungchangah hma kan sawn ang a, kan lo intodelh thei ang tih a beisei awmin 

ka hria a. Tunah hian favai tih loh hi chu intodelhna kan nei lo va. Hmun dang 

atanga kan lak luh a nih avangin department hian hlep awm lo, ‘no loss no gain’ 

angin a kalpui mek niin ka hria a. Chuvang chuan, hemi kawngah pawh hian sorkar 

pawhin sum leh pai a tul ang kha an hnathawh theihna tur atana pek belh kha a 

duhawmin ka hria. 

 Tin, Pu Speaker, ran vulh chungchangah kelte pawh hi tunah hian Mizoram-

ah hian demand a sang em em tawh a ni a, kelah hian kan intodelh lo va. Kel hi 

Mizoram-ah hian a tha duh em em a, a pung duh a. Kel hi kan ei nasa em em tawh a, 

bazar hrang hrangah hian kelsa zawrhna a awm deuh vek tawh a ni. Heng hi 

Mizoram chhung ami ni lovin, hmun dang atanga rawn phurh luh deuh hlir a la ni a. 

Kel vulh chungchangah pawh hian department hian tuna khaw chhunga kan vulh, a 

puitling pawh 5kg, 6kg ang lek lek ni lo, a lian chi, a chi tha-te hi ngaihtuah sela, 

tichuan hun reiloteah Mizoram boruak leh a chaw awmsa-na hmunah hian kel pawh 

kan intodelh thei ang tih a beisei awmin ka hria. Pu Speaker, ka lawm e. 

S P E A K E R : Pu B.D. Chakma i lo sawm ang. 

Pu B.D. CHAKMA : Pu Speaker, ka lawm e. Demand-wise sawi hmain 

introductory tlem ka sawi duh a. Absolute opposition aiin ruling opposition hi a 

hrehawm khawp mai. Vawiinah Minister zahawm tak pahnihte Demand-te ka chhiar 

a. Nimin lamah kan bang tlai deuh a, zan lamah ka mit a kham deuh avangin, 

tukinah ka thawh veleh budget-bu hi ka ennawn leh a. Vawiin hi Minister zahawm 

tak pahnihte tan hian lungawilohna ni a niin ka hria a, chuvangin tlem ka han chhiar 

chhuak ang a. 

 Demand no. 31 Agriculture leh Allied Sector hnuaiah hian total demand 

pawh nasa takin a tlahniam a. Nikum RE ah 25,379.27  lakh a nih laiin, kumin 

Budget Estimate-ah 17,368.03 lakh chauh a ni a, nasa takin a thlahniam a ni. 

Medical treatment chungchangah pawh sector tinah a tlahniam zel a ni a, 

Agriculture chauh pawh ni lovin. Kuminah hian department dang Health lamah hian 

kan hrisel tha zawk dawn nge ka hre lo va, kan department staff zawng zawngte. 

Helaia thil tha pakhat chu GIA hnuaiah non-salary hi tlem a pung deuh a, 9095.36 

atangin 10467.51 ah a pung a, kha kha chu a tha viau a. Mahse, subsidy hi a 

tlahniam zel a, a bik takin Agriculture-ah subsidy a awm loh chuan Agriculture 

sector hi engtinnge hma a sawn theih ang tih hi ka ngaihtuahnaah a awm a. Pu 

Speaker, chuvangin helai without subsidy chuan Agriculture hian hma a sawn thei 

miah lovang tih ka hlau khawp mai. 

 Tin, major works pawh nikumah khan 3430 lakh a nih laiin kuminah ‘Nil’ a 

ni a. Tin, Crop husbandry-ah pawh nasa takin a tlahniam a ni a. Nikumah 21235.83 

lakh a nih laiin kuminah 16851.94  lakh chauh a ni. Research leh Education-ah pawh 

a tlahniam a, a figure-wise chuan ka rawn sawi lo mai ang a.  

 Nichina ka sawi tawh ang khan Minister zahawm takte tan chuan sawi a rem 

lo va, ‘against the Govt.’ a nih thin avangin. Chuvangin, anmahni aiawha tlem ka 

sawi duh chu sum allotment a tlem a. Ka Unstarred Question chhanna Tuesday, 18th 

June 2019 khan min chhang kha a ni a. A bik takin Agriculture Department-ah 

SEDP chungchang bikah nodal department a ni dawn nge dawn lo chu kan hre lo va, 

mahse tun tum in flagship programme atan chuan a mawhphurtu ber chu economic 

development atan Agriculture a lo ni thin a. Zawhna 4 ka siam ta a, heta zawhna 

zawng zawng chhanna hi negative vek a ni a, (d)-naah hian ‘What are the sources of 

funding for SEDP’ tih a ni a. A chhanna chu – ‘Agriculture department does not 

know the source of funding’ tih kha a ni a. Pu Speaker, a buaithlak khawp mai. 

Chuvangin, SEDP hi a hming thlakin Socio Economic Development Policy ni lovin, 

‘E’ kha paih ta sela a tha mai lawm ni, Pu Speaker? Socio Development Programme 

ti ta sela, department zawng zawng a kalkual ang a. SEDP hi Finance Minister leh 

Chief Minister ni bawkin hetah hian a ziak a, mahse Budget Estimate bu ah hian 

SEDP chungchang engmah chiang takin a ziak miah lo va, sector zawng zawngah 

hian pakhatmah a awm miah lo. 

Pu B.D. CHAKMA : Chuvangin, hei hi chu uluk deuha en ngai a ni. 

 Tin, Demand no.37  Cooperative-ah pawh nasa takin a thlahniam bawk a, 

budget zawng zawng hi nikum aiin kuminah hian a tlahniam nasa hlawm a. Subsidy-

ah pawh kuminah nuai 80 chauh. Tin, GIA pawh 140 atangin non-salary 140 atangin 

27 a tlahniam zel. Tin, demand pawh hi 2279.90 lakhs atangin 1709.18 lakhs chauh 

a nia, a vai hian a tlahniam vek a ni. State-ah Mizoram bik ringawt ni loin, state 

zawng zawng ah cooperative sector-hi a lar vek a ni. Assam-ah pawh, Tripura-ah 

pawh cooperative sector hnuaiah hma an sawn nasa a, mahse, Mizoram-ah 

cooperative sector hi tun thlengin doormat department angin a la lang ta a. 

Chuvangin, cooperative sector-ah hian pawisa dah tam thei se tha tur ania. 

Cooperative movement/cooperative development hi a awm loh chuan economic 

development hi a awm theilo hrim hrim Pu Speaker. Chuvangin, cooperative sector 

hi uluk deuha en a ngai a ni.  

 Tin, Demand no.47  Irrigation & Water Resources-ah pawh hian nasa takin 

demand hi a tlahniam a ni. Nikum R.E.-ah 5960.26 lakhs a nih laiin kuminah 

3968.22 lakhs chauh a ni a. Chuvangin, he department Irrigation & Water Resource-

ah term hmasa-ah pawh DISHA meeting-ah M.P. Chairman-na hnuaiah kan awm 

thin a, member nihna angin bialtu MLA hi member  nih thin a ni a. Meeting neih 

veleh Irrigation & Water Resources Department hnuaiah central lam atangin tam tak 

an dawng thin a ni. Mahse, kan zawhna hi reliable reply hi pakhatmah an pe ngai lo 

va, department a bik takin district dang chu ka hre lo va, a bik takin Lawngtlai-ah 

hian IWMP, AIBP, PMKSY chungchangah chhanna dik tak chu an pe thei thinlo 

department miten khulamah Lawngtlai lamah. Chutiang bawkin kumin pawh hi a kal 

dawn em ni tih ka ngaihtuahnaah a awm a ni, Pu Speaker. Chuvangin, Irrigation & 

Water Resources pawh hi economic development atan department pawimawh tak a 

ni a. Engatinge hetiang in a awm zel tih chu ka ngaihtuahnaah a awm a ni. 

 Tin, Excise & Narcotics-ah ka lut leh ang a, Demand no.7. Excise & 

Narcotics pawh an khawngaih thlak em mai! Minister Doctor ni bawk senior tak a ni 

a, mi fel tak a nih laiin hetah pawh hian a buaithlak khawp mai. Thil pakhat chu ka 

hrethiam lo a, demand hi nikum aiin kumin ah a sang tha daih a, mahse, zu zawrh 

pawh tihtawp a ni tawh a, khawi atangin nge sum hi tihpun a nih dawn tih chu 

department changtu Minister zahawm takin min chhang thei se a tha khawp ang. 

 Tin, Social Welfare-ah pawh total demand kan en chuan nikum R.E. aiin 

kumin B.E.-ah hian a tlahniam nasa lutuk. Nikumah 2673.36 lakhs a nih laiin 

kuminah 1560.50 lakhs chauh a ni a Pu Speaker. Hetah pawh hian nasa takin a 

tlahniam a ni. Tin, salaries-pawh hi an pension dawn nge hna hi mass termination a 

nih dawn chu kan hre lova. Salaries head-ah hian nikumah 3039.99 lakhs a nih laiin 

kuminah 2674.68 lakhs chauh a ni a. Hei hi Minister zahawm takin min sawifiah sak 

thei se salaries tlakhniam chhan  hi.  Tin, medical treatment chu ka sawilo mai ang a, 

sector tinah medical treatment head chu a tlahniam zel. Office expenditure pawh hi a 

tlahniam a. Non-salary pawh a tlahniam. Chuvangin, Social Welfare-hi state tinah 

department lar leh lian tak a ni a. Hetiang zawnga a kal chuan Social Welfare 

hnuaiah eng beiseina nge kan neih dawn tih pawh ngaihtuahnaah a awm a. Engpawh 

ni se, heti chung chungin Social Welfare hnuaiah a bik takin physically handicap 

putar, pitar te awm an a, anni pawh hi a hun takah pawisa hi dawn theih dan a awm 

ang em tih kha ka zawhna a ni a. Chumai bakah, rualbanlohna nei tam tak chuan an 

tuar nasa lutuk, bial tinah eligible a nih pawhin Doctor authorized practitioner hi a 

ngai si a Pu Speaker. Authorized practitioner lam atangin rualbanlohna disabilities 

certificate neih loh chuan a thun theih si lo va, CDPO hnenah kha kha a ngai si a. 

Tin, medical office-ah thenkhatin a bik takin Chawngte-ah hian an pe ngamlo tlat a, 

Pu Speaker, medical certificate hi an pe ngamlo a ni, rualbanlohna disabilities 

certificate, hei pawh hi Social Welfare Minister zahawm takin min sawifiah sak  

thei se. 

 Tin, Demand no.34-ah ka kal leh ang a, hetah pawh total demand hi nasa 

takin a tlahniam a. 8048.49 lakhs a nih laiin kuminah 6933.31 lakhs chauh! Animal 

Husbandry, ka hun a tawp tawh em ni Pu Speaker? Minute 3 lek chu khawngaihin. 

Hetah hian medical treatment, office expenditure pawh GIA leh office expenditure 

chu tlem a tisang a, a lawmawm hle a. Major works pawh hi a bik takin kan en a, 

nikumah hian 1561.86 lakhs a nih laiin kuminah major works atan Nil? Hei pawh hi 

uluk deuha ngaihtuah a ngai. Tin, ka ngen duh pakhat chu Specialist Doctor leh 

VFA hi Mizoram pum puiah indaihlohna a nasa lutuk a. Bial thenkhatah, 

Chawngte(P) ah chauh medical-ah Vety Doctor pakhat a awm thin a, tunah phei 

chuan chu pawh chu a awm tawh lo, VFA pawh an awm lova.  Chuvang chuan Pu 

Speaker, kumtin  hian ran vulh te an buai phah ve ziah a ni. PRSS leh Bird Flu te a 

leng thei a, economic kan loss nasa a ni.  Chuvangin Vety lam atangin hengte pawh 

hi min en sak thei se, Parva,  Lawngpuighat leh Borapansuri lamah VFA  an zu dah 

theih chuan full time-a in dah theih loh pawhin room a hminga a awm theih chuan  

mipuite hnena kalin min en sak thei se tih Pu Speaker, ka ngen duh a ni. (SPEAKER  

:  I hun a zo tawh).  Hun ka hmang zo tawh a, ka sawi tur pawi a zo tawh e.  

 Chuvangin Pu Speaker. Thil pawimawh tak pakhat SEDP chungchang a ni a, 

economic development atan  khawiahmah ziakin a lang lo a, Budget buah. Chief 

Minister leh Finance Minister ni bawk Budget Speech-ah pawh figure lian pui a lang 

a.  Mahse, Budget Estimate buah hian pakhatmah ziak a awm lova. Chuvangin 

SEDP hming thlakin SDP ringawt ni thei se a tha ka ti. Pu Speaker, ka lawm e.   

SPEAKER   :   Tunah member zahawm tak Pu H. Biakzaua i lo sawm ang. 

PU H.BIAKZAUA    :   Pu Speaker, ka lawm e. Tun hi Ex-Minister pahnih vui lai 

niin a lang a, pawi ka ti a, an uiawm hlein ka hre hlawm a.  Mahse, kan business kan 

kalpui lo thei lo va, kan kalpui a. Demand for Grant-ah kan Minister zahawm tak tak 

pahnih te chan han sawi ve ka duh a.  

 Pakhatnaah chuan Demand no. 31-na Agriculture hi department pawimawh 

ber kan ti thei mai awm mang e ka ti a.  A chhan chu tu mai pawh hi Agriculture 

product avanga nung leh  khawsa kan ni a.  Tin, thingtlang mi tam ber innghahna, ei 

leh bar an lakchhuahna  chu Agriculture kan hi a nih avangin department dang 

atangin product leh thil lakchhuah leh thar chhuah awm ve mah se, Agriculture anga 

kan intunnunna hi Zoram mipuiah hian a department mal lak chuan  a awm ka ring 

lova. Chuvang chuan a pawimawh em emin ka hria a. Thingtlang mi tam ber 

innghahna leh budget pawh an thlir ber a ni thin a ni.  Chutiang a nih avang chuan 

Agriculture-ah hian link road hi kan ngaihpawimawh a tul hlein ka hria a.  A chhan 

chu Agriculture atana ram tha tak tak tur WRC  hmun tha tak tak tur te link road a 

awm loh avangin potential area kha hman theih lovin hmun tam takah a awm a. 

Chutiang chu example han pe ila. Ka bialah ngei  te pawh a awm nual mai a.  Khaw 

pakhat Thaltlang khua phei chuan an ram tha tuipui kam “Agriculture link road-in 

zu pawh se chuan kan khuaah hian development dang lut vak lo mahse  kan intodelh 

theih kan ring” an ti a.  Chutiang khawp chuan Agriculture link road 

ngaihpawimawhna thingtlangah a tam a ni. 

 Kan sorkarin bamboo a ngaipawimawh a, bamboo link road nen Agriculture  

lakkawp theih tur a ni dawn a. Chuvang chuan link road-in kan ram a tha lai hi a tam 

thei ang ber suihfin tum ta ila a that ka ring nghe nghe a.  A figure wise-a han kal 

kha a rei dawn a, chuvang chuan a figure lam chuan ka sawi lo mai ang a. 

 Mizoram chhim tawpah sawn Chamdur Project an ti thin a, Chamdur 

phaizawl zau tak mai a awm a. Chamdur phaizawl chu  WRC atan hman tangkai ni 

se, ‘Mizoram mipui hi a chawm vek thei ang’ an ti thin a. Saw saw kan state budget 

atang hi chuan kan siam thei lo a ni mai thei a, mahse kan Minister zahawm tak 

pawhin min hriat sak se ka duh chu, Chamdur Project hma la tur chuan central 

lamah major project tak tak  ang siam a, hma lak theih tur niin ka hria a. Saw saw 

kan tihpuitlin chuan ei leh barah kan intodelh theih ngei ka ring. Chuvangin 

Agriculture Department-ah minor project hmun tam takah luikam leh hmun zawl tha 

zim te te awmna pawh tunah hian link road-a kan connect a, khatianga major project 

tur leh minor project tur ang chi te pawh  kan zawnchhuaha hma kan lak tak meuh hi 

Agriculture Department-ah hian a tul hlein ka hria a ni 

 Co-operation chungchang Demand no. 37-na  hi chu ka sawi rei lo ang a. 

Society lam atanga hmasawnna kan zawn loh hi chuan hmasawnna hi a kal chak lo 

ang reng khawp mai a. Society-a hma kan lak tam hian India ram hmun hrang 

hrangte nen kan inthlunzawm dawn a. Tichuan mi tam tak tan bul tanna, hmalakna 

kan siam sak thei a. Chuvangin Co-operative Society lamah sum leh pai kan neih 

chhun ang te pawh hi hmang thiam ta ila a tha hle dawnin ka hria a ni. 

 Tin, Irrigation lamah pawh hian  kan ngaihthlak tak ang khan tuilak thei loh 

avanga kan ram tha hman tangkai theih loh  a tam em em a. Chuvang chuan tui lak a 

pawimawh a.  Tin,  terrace ang WRC hmun  zawl tha nei lo te pawhin  siam an han 

tum pawhin  tui lakah bawk a buai a. Chuvangin tui lak lama  tan kan lak chuan nasa 

takin hetah pawh hian kan thanlen phah dawnin ka hria a.  Hmun tam tak siam theih 

lova a awm chhan hi  tui lak that tawk loh vang niin a lang a.  Tunah kan budget 

atangin engemawchen chu kan Minister pawhin helam hawi a ngaihpawimawh ngei 

tur thu pawh hi  a sawi  thin a.  Tui kan lak tam chuan  kan product a nasa dawn a ni 

tih a lang chiangin ka hria. 

 Aw le, khalam kha chu sawi thui duh mah ila hunin a daih leh dawn lo va. 

Excise & Narcotic lamah hian  han sawi ka duh chu ka question-ah khan a awm a, 

ka zawt hman lo chiah chiah a, zingah khan. Excise & Narcotic  Department  hi a 

pawimawh hlein ka hria a, a chhan chu zu kan khap a, ruihhlo dotu tur pawl chak 

taka kan kal pui leh si loh chuan kan zu khap hian awmzia thui tak a nei lo palh ang 

tih ka hlau a. Tin, kan lo thianghlim theihna tur leh ruihhlo laka kan fihlim chhoh 

zelna turin, ram pum huapa kan thianghlim chhoh theihna tur chuan he department 

hi kan tih chak a tul  hlein ka hria a ni.   Example han sawi ta ila, thil tul deuh mai, 

Lawngtlai-ah sawn Excise & Narcotic Department hawn ve ni se, hawn tumna a 

awm em tih ka zawt a.  Ka zawh hman loh avangin tunah hian sawina remchang tak 

ni pawhin ka hria a, Pu Speaker.   

 Sawlai saw Excise Department hi kan neih loh chuan KMMTTP road 

(Kaladan Multi Modal Transit Transport Project) saw an zo dawn hnai tawh lam a ni 

a.  Border trade sawtah sawn  ropui takin buatsaih tum a ni mek a. Tin, 

Saisihchhuah-ah border trade buatsaih chhoh a ni mek bawk a.  Lawngtlai-ah hian 

Excise & Narcotic  Department hi a awm loh chuan harsatna tam tak a la awm 

dawnin a lang a.  Chutiang ngaihtuah chuan hmanah khan sorkar lam pawhin 

Lawngtlai-ah he department tan hian ram inpe thei em tih a awm a. Chu chu District 

Council pawhin ram an pe tawh a, Council veng lamah Chengkawl tlangah ram tha 

tak Excise tan dah a ni tawh a, tun thleng hian he department hi hma la lak chhun 

zawm a ni lo a, chuvang chuan kan Minister hian dah ngei hi tum ta se tih ka ngen 

duh a.   

 Tin, post sanction 635 Excise-in an nei a, chutah chuan 531 chauh lak a ni a, 

104 Excise-ah post ruak a la awm a. Hei hi hnawh khah theih a nih chuan sawlaiah 

Excise Department pawh hi min dah sak ngei se ka duh hle a ni.   

 Tin, Demand 34-na, AH&Vety hi a, pawimawh hlein ka hria a, kan Minister 

zahawm tak nen Selesihte pawh kan han tlawh a, a lo hlui tawh a, building a chhe 

hlawm em em tawh a.  Sai Ar awmna lam phei chu awmna tlak hi a ni tawh lo hrim 

hrim a, an building te a chhe em em a. Tin, Ramrikawn-ah ar vulhnate pawh kan en 

a, MULCO hmun te pawh kan tlawh a, ran chaw siamna te pawh kan en a.  Vety 

Department hmalakna hi hei aia nasa lehzuala tan an lak chuan nasa takin sa 

lampangah te kan intodelh chho dawnin ka hria a, a phurawm hle a. Ar-ah hi chuan 

kan intodelh chho thei maiin a lang tawh a, vawk te, kel te, bawng te leh sial thleng 

mai hian kan ramah vulh theih vek a ni a.  Chuvang chuan heng lamah hian nasa 

lehzualin tan kan lak a tulin ka hre bawk a. 

 Tin, ran han vulh tak tak tur hian RAH center, nichina kan ngaihthlak pawh 

kha a dikin ka hria a, ka bial Lungtian-ah tunah hian RAH center Vety Department-

in hawn an tum mekin ka hria a, lawmawm pawh ka ti khawp mai a.  Heng hi 

thingtlang hmun tam zawkah hian hawn belh zel theih ni se, kan rante an lo hrisel 

ang a, tunah hian Vety Minster zahawm takin vawk note sem tur a nei lehnghal a. 

Vawk note a nu pathumah a pa pakhat zel, chutiang chuan chhungkaw engemawzat 

pek an tum niin ka hria a.  Pu Speaker, ka sawi zo tep tawh a, minute hnih khat lek 

khawngaihin. Heng pawh hi a venna thingtlang lamah kan neih that si loh chuan a 

buaithlak leh dawn hlein ka hria a.   

 Tunah hian China-ah (khawchhak lamah)s Swine Flu kan tih ang chi, a aia 

nasa zawk, a aia hlauhawm zawk a leng mek an ti lehnghal a.  Chuvang chuan 

thingtlang lam hmun tam takah hian RAH Center ang chite pawh hi min dah belh 

thei zel se, chutiang chuan rante pawh hi an lo hrisel chho ang a a tha ang tihte 

ngaihtuahna ka nei ve a.   

 Tin, Demand no. 29-na Social Welfare hi department pawimawh tak leh 

department zau tak, kan Demand For Grant-ah hian (SPEAKER : tawi deuhin aw) 

department 49 kan nei a.  Heng 49 zingah hian Social Welfare-in a connect theih loh 

department chu tlemte chauh a ni a.  Chuvangin he department hma la zau thei tak 

tur pawh hian central lamah te, Ministry hrang hrang atanga sum pawt chhuak a, he 

kan Budget hi chu a chi tur kan tih angin a tlem a. Chuvang chuan sum tam zawk lak 

chhuah theihna tur Social Welfare hi niin ka hria a.  Pu Speaker, old age pension 

lawmman hi kan bial lamah chuan an la thei lo tih hi a awm fo mai a, min lo phone 

fo mai a.  Hei hi kan Minister pawhin old age pensioner ho lawmman hi a hunah 

hian pek theih vek tum thin ni se tihte kha ka han sawi tel duh a ni e. Ka lawm e, Pu 

Speaker. 

SPEAKER   : Member zahawm tak Pu Lalrindika Ralte i lo sawm ang. 

PU LALRINDIKA RALTE   :   Pu Speaker, ka lawm e.  Demand no. 7 

hi Minister fel tak kan nei a, a lawmawm hlein ka hria a.  Chutih lai chuan 

department enkawlna tur sum leh paite hi a beithamin ka hriatpui deuh hlek a, an 

department hian hna an ngah hle tih kan hria a.  Zu zawrh lai a ni emaw, zu zawrh 

loh lai pawh ni se anni hi an buai em em a ni tih kan hria a.  Tin, thawktu 

indaihlohnate a nasa hle a, thawktu kha an dil niin ka hria a, mahse an duh ang pek 

tur a rem dawn loh tih kha kan hriat dan kha a ni a, a pawi hlein ka hria. 

 Constable-te pawh hi an awm ve nual a, amaherawhchu Driver-ah hian an 

pawt peng nasa riau mai a, hetianga motor khalh tura an beisei rau rau a nih chuan a 

driver zawngte hian tihngheh dante a awm em tih ka sawi duh a. Tin, Constable 

pawh hi lak belh an ngai hle mai a, hengte pawh hi kan sorkar hian ngaipawimawh 

tur khan an insawi a. Amaherawhchu, sum dah han en hi chuan engtinnge a kal  

dawn tih a hriat lo va. Engpawh ni se, tihchak an ngai hle a ni tih ka han sawi duh a. 

Tin, kan bial mamawh ka sawi hmain ama mamawh hi ka han sawi hmasak sak teh  

ang. Siaha-ah sawn Asstt. Commissioner kha a awmlo niin ka hria a, a hmaa awm 

reng tunah hian a awmlo niin ka hria a. Hei hi dah let leh theih a ni ang em tih te kha 

ka han sawi duh a. Chutih ruala ka sawi duh chu khu kan bial khu ramri depa awm 

kan ni a, Assam leh Tripura inrinaa awm kan ni a. Zu zawrh kan ti tawp a, zu kan 

zawrh lai kha chuan Kanhmun, a ral leh lam mai Damcherra kan ti a, khulaiah khuan 

zu dawr a awm thin a, zu kan zawrh lai zawng kha chuan zu dawr a awmlo a, 

amaherawhchu, tunah hian a awm leh tawhin ka ring a, a awm leh tawh em tih chu 

ka hre lo va. Khulaiah khuan check gate a awmlo tlat mai a, khulai khu a 

pawimawhin Assam leh Tripura inrina lai a ni si a, Chuvangin, Excise check gate 

min dah sak turin ka ngen duh bawk a ni. Tichuan, Pu Speaker, zu kan hria a, an 

man thin a, hei hi a tihral leh dan hi eng angin nge an tihral dan ka hre chiah lo va, 

zu khap pawh lo ni se, phalna neia zu in thei kha kan awm a, khangah te khan an 

hralh thin turah ka ngai a. A rate hi tunge fix a, eng angin nge an hralh thin hi min 

hrilh a rem chiah loh pawhin, zu hi kan zawrh leh dawn loh rau rau chuan hengte 

pawh hi  Excise tihpun nan te a to zawka hralh dan te ngaihtuah sela a thain ka hria 

a, tlawm te in khang te kha tihral mai mai a ni ang tih te kha ka hlauh pui deuh a. 

Chuvang chuan, department-ah sum te an dah tlem si a, khang te kha tlema sum an 

lo lak luh theih ve nan tiin ka han sawi duh a ni. 

 Tichuan Pu Speaker, Demand no. 31-na hi ka han sawi leh ang a. Agriculture 

hi a pawimawh hlein ka hria a. Agriculture Sector atang lo hi chuan Mizoram hi chu 

khaichhuah theih tak tak a ni lo tih te kan sawi thin a. A chang chuan ka ngaihtuah a, 

ram hruaituten Mizoram kan kaihhruai dan ang hian kan chhungkua hi kan kaihruai 

duh ang em aw tih te ka ngaihtuah thin a ni. Chung ka sawi duhna chhan chu sum 

leh paiah kan pachhiat zia kan hria a. Entirnan, buhfai kan sawi berte pawh kan lei 

sak a, a lei dan zawng zawng pawh sorkarin a ngaihtuah sak a, chutah a sem zawng 

zawng sorkarin a ti leh bawk a. Hengte hi kan sawi luai luai thin a, buhfai a buk a 

tlinglo, chuti  khati tih te  kan sawi tam thin a. Hengte hi ka rilruah tak  chuan, 

hetianga kan inseng phal rau rau a nih chuan kan lo neitute hi a sum hian pe mai ila, 

an ei tur hi chu lo indap ve mai se, duh leh market atang tein lei ve mai se ti ngam 

mai ila a thain ka hria a. Nimina sawlai Vathuampui kan sawi kha, ` 2,750-a buhfai 

kan lei kha ` 3,590-in  quintal khat a thleng a ni. Chuvang chuan, buh kan chin tir 

ang a, an thar kha a lei nan  a ni nghal mai ang a, tichuan a pawisa khan pe ila, 

buhfai a buk a tlinglo tih neuh neuh kha chu a bo a ni mai, Pu Speaker. Chuvang 

chuan, huai deuh thek thawka kal ngam te pawh a tha in ka hria.  

 Tin, sorkar loh te MLA nih loh te hi kan hlau nge maw ni te ka ti a. Kei, hei 

thla ruk emaw  erh awrh MLA ka han ni a, MLA ka nih hmaa ka awmdan anga awm 

leh hi ka ngam lohna ka hre miah lo a, chuvangin, hei hi niin ka hria a, kan sawi 

zawng zawng hi Agriculture ka han sawiah pawh hian chu chu a in ka hria a. 

Agriculture ah hian hma kan lak nat a ngaiin ka hria a ni. Amaherawhchu, hma lak 

nat kan tum lo tih kan  budget-ah khan a lang bawk a. SEDP te kan ti a, khang kha 

project zawngin a ni, kan lo neitu te kha chuan project siam dan pawh kha an 

thiamlo ang a, tute emaw sum siam tumna kha angin ka hria a. Chuvang chuan 

Agriculture hi kan  beih nasat a ngaiin ka hria a. Kan ram hi kan hria a, engkim that 

duhna tiin kan hria a. Chuti chunga Agriculture-a hetiang leka hma kan la hi chu a 

pawiin ka hria. Tin, ka sawi tel leh  duh chu, Pu Speaker, sorkar hian  eng eng emaw 

thil  a buaipui thin a, sawhthing a ni emaw, thil hrang hrang a buaipui tawh thin a, 

hengah hian a hralh kawngah sorkar hi a inrawlh loh thain ka hria a, kan kut 

hnathawktu te hi hlawk zawka an hralh theihna tur zawn pui mai ila, a lei duhtute 

nen khan direct-in indawr mai se a thain ka hria.  

 A bik takin kan bial chu kuhva tamna a ni a. Kuhva kan hriat angin a to em 

em a ni. Tunah pawh Burma lam atangin kuhva a lo lut a, to tak takin hralh a ni tih 

kan hria. Truck trip khat hi nuai 40/50 vel a ni a, kuhva ro hi tuna marketah hian. 

Chuvang chuan heng kuhva te hi hma lak tak tak chuan kan lo neitu, kut hnathawktu 

te hian a hmun tak, a hralhna tur taka a hralh ve theih chuan hlawkna nasa tak a 

thlen thei ang tih ka ring a. Engpawh ni se, Agriculture hi nasa takin han bei teh ang 

tiin ka insawm duh a.  

 Tin, chutih rual chuan kan bial khu Agriculture-ah chuan potential area kan 

ni a, kan hria a, chuvang chuan western lam khu rawn hawi deuh hlek ula tiin  ka 

insawm duh a. Tin, a tawp berah chuan Pu Speaker, ka han sawi leh duh chu, khu 

kan bial Kawrtethawveng-ah khuan SDAO kan nei lo va, khu khu indaihlohna chu 

an sawi mai thei a, amaherawhchu Minister chak tak kan nei a, a rawn tir kal thei 

ang chu maw ka ti a. Chutiang chu min hriat sak turin ka rawn ngen a ni e. Ka  

lawm e.          

SPEAKER : Dr. Z.R.Thiamsanga ko ang aw. 

Dr. ZR THIAMSANGA : Pu Speaker, ka lawm e. Demand 31-na, 

Minister zahawm tak Pu C. Lalrinsanga chan Agriculture Department hi kan 

ngaihthlak tak ang khan department pawimawh ber te zing ami, a bik takin 

thingtlang mite tan chuan kan inghahna department pawimawh ber te zing ami a ni 

a. Kan ei leh bar intodelhna kawngah pawh he department hi kan inghahna a ni. 

SEDP-ah te a lang lo kan han ti a, ni e, pawisa pawh hi kan dah tam lo a ni te kan 

han ti a. Amaherawhchu kan Chief Minister leh Finance changtu ni bawk khan 

untied fund kan ti a, Finance-ah te pawh sum tam tak a dah a. Khang atangte pawh 

khan kan la hmang thei zel tura ngaih kha a ni a, need based-in. Chuvang chuan 

SEDP-te kan la kal chho ang a, chungah chuan hmalak dan kha awm chho zel turah 

ngai ila. 

 Tichuan Agriculture Department hi keimahni Champhai bikah phei khi 

chuan potential area thatna a ni a. Champhai khi Mizoram-ah chuan phai pawh zau 

deuh ber pawl, Agriculture-ah pawh potential area kan tihna hmun thin, Champhai 

leilet tia hmingthang tak thin kha a ni a. Tunah khian hmalakna tam tak a awm tawh 

a, amaherawhchu tunah khian potential area, Champhai District-ah khian ka han 

zawh kual velin land development tur ram hectare 8000 chuang vel khi la awm niin 

ka hria a. Chuvang chuan hmabak a la tam khawp mai. Champhai District-a kan 

leilet neih sa leh tuna kan la hmabak khi han ti ta ila, Champhai District hi chu 

Champhai, phai vel leh a chhehvel khing Hnahlan te, Tuisaphai te, khing ho khian 

an chawm zo hlein kan ring a. 

 Chuvangin nichina ka hma ami in carrying charge, pawisa tam tak kan sen 

thin ang zawng zawngte pawh kha Champhai-ah buh kan thar ang a, SEDP-in kan 

lei ang a, mahni kawtkaiah, mahni buhfai kha kan inlei sak mai turah ka ngai a. Kha 

kha a pawimawh hlein ka hria a, hei hi kan ngaihtuah chian pawh a ngai. Vawiinah 

hian vanduaithlak takin kan Chief Minister leh Finance Minister ni bawk han awm 

sela a hriata han sawi pawh a chakawm khawp mai a. Amaherawhchu la hre turah 

pawh ngai  ila, a ngaih pawimawh berte zing mi a ni a. 

 Tichuan mahni bialte kan sawi lo thei lova, kan bialte hian min lo thlir ve 

thup si a, ram pum anga han sawi pawh hi a chakawm rualin mahni bial te pawh hi 

Pu Speaker, han sawi lan te hi a ngai thin a. Champhai-ah khian potential area a nih 

ang hian static short testing laboratory changtlungte pawh hi kan neih a ngaiin ka 

hria a. Tin, Agriculture kan han tih tak tak dawn chuan godown tha kan neih a ngai 

a, chu lovah chuan cold chain kan ti nge ni, khatiang chi te pawh kan neih that a ngai 



454 
 

a ni. Chutiang a nih loh chuan eng ang pawhin product nei tha mah ila kan ti tawih 

mai mai ang tih pawh a hlauhawm a ni. Champhai area khi kan sawi leh ang a, Ngur 

tlang atang khian han ti phei ta ila, tichuan Lengteng tlangah, tin sawtah Ngopa-ah, 

Lengteng ramah khian Sialkal tlang, khingte khi alu thatna hmun a ni. A tha em em 

thin a, tunhma phei kha chuan pum khat hi kg. chanve deuh thaw thaw awm theihna 

a ni. Chuvang chuan khing Ngur atang khian han ti tak tak ta ila, han chei ta ila, 

Selam, Lengteng tlang dungte leh Sialkal tlang te, khing zawng zawng khi alu 

hmunah han siam ta ila he kan Zoram hi alu pawh hian a chawm zovin ka ring. 

Hmanniah pawh khan, ‘ min rawn thar tem teh u,’ a ka ti a, Selam ami an rawn ti a. 

Pu Speaker, i phal chuan hei kawng a tha lo deuh hlek a, ka chah a, kan House 

member zahawm tak te hi Selam alu hi thar tem turin ka chah mek bawk a. Karleh 

lamah te chuan kan dawng maithei a ni, rem i tih chuan. (Speaker : A lawmawm 

khawp ang.)  

 Chuvang chuan kan beih tak tak a ngai a, kan Agriculture Minister hi a 

fakawm hlein ka hria a, a hmuna kal peih mi a ni a. Khilam te pawh khi min la rawn 

tlawh sela, Lunglei lam te a tlawh zo tawh bawk a, khawchhak lam khi min han 

tlawh ve se ka duh a ni, min han hmuh chian pui teh se. A lem te, a thla te ka la a, 

kan hmuh tir a, a practical ngeiin. Kan area-ah khian Irrigation lam te pawh kan la 

mamawh tam khawp mai a, kan department irrigation khi tunah khian an tha khawp 

mai a, amaherawhchu staff an indaih lova, J.E. pakhat vanduaithlak takin hmanniah 

a boral a. Pakhat phei chuan tunah khian hnathawk thei lo a ni a, field-a han kal a, 

han survey tur khan a thei lova ni. Chuvang chuan manpower te hi kan mamawh 

khawp mai a. Tin, ka sawi tawh ang khan Agriculture godown changtlung leh tha 

tawk kan mamawh a. Tin, Rest House, meeting te leh exhibition te han nei dawn ila, 

official-te pawh lo thleng dawn ta ila, agriculture potential area thaah khian Rest 

House-te pawh khi kan neih a ngaiin ka hria. Agriculture-ah pawh khian tih tur tam 

tak a awm a, khing Hnahlan area-ah te pawh khian AEO-te pawh han dah ve ila, kan 

changtlun phah hlein ka ring. 

 Tichuan ka hmaa member zahawm takin a rawn sawi tawh ang khan link 

road te hi a pawimawh a, khingah khian link road kan neih that chuan product kan 

nei tha dawn a ni. Tin, chu lovah chuan co-operation chungchang kha chu an sawi 

tawh a, Champhai-ah khian Champhai tan multipurpose society city pact an ti a, an 

hlawhtling khawp mai a. Sikul tha tak an din a; tin, bank tha tak an siam a, mi tam 

takin tunah khian eizawn nan an hmang a ni. Tichuan project lianpui pui te pawh 

tunah khian an la siam a. Khingte pawh khi min rawn en pui se ka duh khawp mai, 

khitianga co-operation society nei tha khi hmun dangah hian an awm ka ring lo a ni. 

Khingte khi a practical ngeiin min han hmuh sak se ka duh a ni.  

 Tin, society te kan han ti a, a then hi chu a mipui pawhin kan zirlo thin a, 

Mizo-ten kan thiam lova. A tirah kan han ti hluai a, amaherawhchu kan zuih tial tial 

a, a tawpah chuan leiba in kan awm teuh thin. Khatiang  ang  society  te  pawh  kha  

keiniah  te  pawh  a  awm  a,  chungte  pawh  chu  min  la  enfiah  sak  turin  ka  duh  

a  ni. 

 Tin,  chuloah  chuan  Irrigation  chungchang  kha  ka  sawi  tawh  a,  kha  

lampang  kha  chu  ka  sawi  tawh  lo  mai  ang  a.  Tichuan,  Excise  Minister  

zahawm  tak  hi  a  fakawm  hlein  ka  hria  a,  hun  reilote  chhungin  total  

prohibition  te  kan  han  ti  a,  tih  tur  tam  tak  a  awm  a,  amah  ngeiin  

Rangvamual  te  zuk  tlawhin  Excise  Check  Post  te  an  zuk  siam  a,  

amaherawhchu,  manpower  siam  hi  a  pawimawh  ber  a  ni  Excise-ah  hian.  

Total  prohibition  kan  ti  a,  hna  han  thawk  tak  tak  tur  chuan  manpower  hi  a  

ngai  a,  vehicle  a  ngai  a,  chuvang  chuan  Excise  hi  kan  tihlen  a  ngaiin  ka  

hria  Pu  Speaker.  Nakinah  pawh  hna  tak  tak  thawk  tur  chuan  Excise  hi  kan  

tihlena  kan  tihchak  a  ngai  hlein  ka  hria  a.  Nichinah  khan  ka  sawi  tawh  a,  

zawhna  leh  chhanna  ah  khan,  Excise  chungchanga  Champhaiin  an  mamawh  

dan  leh  thil dang  kha  chu  ka  sawi  nawn  tawh  lo  mai  ang  a,  min  lo  

chhinchhiah  sakin  ka  ring  a. 

 Social  Welfare  Department  lamah  hian  ka  hriat  dan  chuan  Social  

Welfare  Department  hi  Women  Welfare  Department  nen  hian  bifurcate  tum  

niin  ka  hria  a.  Hengte  hi  sorkar  hian  engtikahnge  notification  a  chhuah  dawn  

hriat  te  pawh  a  chakawm  hlein  ka  hria  a.  Tichuan,  Champhai  khi  District  

Programme  Officer  (DPO)  awmna  a  ni  a,  entirnan  CDPO,  Social  Welfare  

Department  leh  Women  Welfare  Department  te  kha  lo  inthen   ta  ang  se,  

CDPO  lampang  khian  office  khi  khawiahmah  an  nei  dawn  lo  a  ni.  Chuvang  

chuan  Champhai  Zote-ah  khian  DPO  khian  hmun  tha  tak  an  nei  a,  (khingte  

khi  mi  in  luah  lova  office  hmun  an  nei  bawk  si  a)  khingte  khi  min  han  sak  

sak  sela  a  duhawm  khawpin  ka  hria  a.  Hmun  nei  reng  si  a  mi  in  luaha  awm  

reng  te  pawh  hi  a  department  ang  pawh  hian  a  zahthlak  hlein  ka  hria  a,  

chuvangin   khingte  pawh  khi  min  rawn  ensak  sela. 

 Tin,  DPO  te  pawh  hi  central  an  niin  ka  hria  a,  amaherawhchu 

Mizoram  sorkar  pawh  hian  engemawzat  chu  a  tum  vein  ka  hria  a  sum  leh  

pai  pawh  hi.  Hlawh  te  pawh  hi  an  lak  lohna  a  rei  tawh  angreng  a,  April  

thla  thleng  chu  an  la  a,  central  lam  an  nih  avang  hian  a  harsa  deuh  te  pawh  

a  ni  ang  e,  khingte  pawh  khi  min  enfiah  sak  se  ka  duh  a. 

 Tin,  Vety.  Champhai - ah  khian  tunhma  khan  bawnghnute  siamchhuahna  

te  kha  kan  han  siam  a.  2007,2008  vel  khan  an  siam  a,  CHAMUL  an  ti  a,  

2010-ah  khan  bawnghnute  pawh  kan  tichhuak chur  chur  mai  a.  

Amaherawhchu,  engemaw  rokhawlhna  leh  khawl  lam  fel  lohna  avang  te;  tin,  

bawnghnute  kha  supply  a  tam  lutuk  a,  hralhchhuah  theih  aia  tam  mah  kha  an  

tih  avang  khan  tih  theih  a  ni  ta  lova,  electric  bill  bat  te  a  lo  tam  ta  a,  kha  

vang  khan  a  lo  tawp  ta  kha  a  ni  a.  Chuvangin  Vety.-ah  te  pawh  hian  kan  

han  tih  tak  tak  chuan  potential  area  a  ni  a,  Champhai  te  pawh  khi.  Khing  

Murlen  te  pawh  khi  tui  a  tha  a,  ranvulh  nan  te  a  tha  em  em  mai  a  ni.  

Chuvang  chuan  theihtawpa  kan  tih  chuan  poultry  farm  te  pawh  kan  han  ti  a,  

a  hlawhtling  em  em  a,  amaherawhchu  manpower  kha  a  ni  leh  thin  a.  Tin,  

Hnahlan-ah  te  Vety  dispensary  kan  nei  a,  a  building  khi  a  chhe  tawh  a,  sak  

that  a  ngai  a.  Doctor  kan  nei  a,  mahse  a  hrisel  lova  hna  a  thawk  thei  miah  

lova,  chuvang  chuan  VFA  tal  hi  min  rawn  dah sak  se,  entirnan  ran  a  lo  na  

a,  jection  tur  tumah  an  awm  lova.  Tin,  chuloah  chuan  Champhai  Vety  

hospital-ah  khian  motor  a  awm  bawk  si  lo va,  a  bial  a  zau  bawk  si  a,  ran  

vaccine  te  han  pe  tur  khian  kea  kal  emaw,  motor  hire  emaw  te  a  ngai  thin  

a,  chuvang  chuan  motor  pakhat  tal  te  chu  min  han  pe  ve  thei  ula  chuan  a  

lawmawm  ngawt  ang. 

 Nimin  lama  ka  zawhna  pakhat  chiah  ka’n  sawi  leh  ang  e  Pu  Speaker,  

ka  zo  dawn  tawh  a  nia.  Zokhawthar-ah   quarantine  station  building  min  rawn  

siam  dawn  niin  kan  hria  a,  khangte  pawh  kha  a  hma  lamin  min  rawn  tihsak  

thei  ula.  A  chhan  chu  Mizoram-ah  ran  vulh  tur  kan  indaih  lova,  khi  lampang  

atanga  lakluh  te  pawh  a la  ngai  mai thei  tunah  khap  rih  nimahse.  Chuvang  

chuan  khinglai  te  pawh  khi  a  pawimawh  khawp  mai  a,  a  ranglamin  

quarantine  station  building  te  pawh  min  rawn  sak  sak  turin  ka  ngen  duh  a ni,  

ka  lawm  e. 

S P E A K E R : Midang  tan  hun  a  awm  ta  tlat  lo,  a  ti  zo  vek  

mai.  Dar  1:00  P.M.  a  nia  kan  chawl  ang  a,  dar  2:00  P.M.  ah  kan  lut  leh  

dawn  nia  aw. 

RECESS  TILL  2:00  P.M. 

2:00 PM 

S P E A K E R       :  Member  zahawm  tak  Pu  Nihar Kanti  Chakma  kan  sawm  

nghal  ang. 

PU  NIHAR  KANTI  CHAKMA       : Pu  Speaker,  ka  lawm  e.  Ex-Minister  

vuina  kha  a  zawh  tawh  ka  ring  a. 

 Vawiinah  Minister  pahnih  demand  kan  sawi dawn  a,  sawi  tur  tam  

erawh  chu  ka  nei  lo va.  A hmasa berin  Agriculture  chungchanga  sawi  ka  duh  

chu  Mizoram  buh  leh  balah  kan  la  intodelhloh  hi  kan  hre  vek  ang  a.  

Economics survey-in a tarlan  danin  Mizoram  pum pui  requirement  hi kumkhatah  

nuai khat  leh  sawmriat  te  a  ni a.  Kum  khata  a  thar  chhuah  zat  chu  59606  

metric  tone  per  year  a  ni  a.  Khami  kha  30%  chauh  a  ni  a, a  dang  66.80%  hi  

pawn  lam  atangin  kan  la  thin  a  ni.  Chuvangin  he  department  hian  nasa  taka  

tan  lak  a  ngaiin  ka  hria. 

 Ka  bialah  hian   potential area hi  a   tha  lutuk a, chuvangin   land  

development  hi a  ngai  nasa  a  ni.  Mizoram  pum puiah   survey-a  lan  danin,  

potential  area  kan neih  chu  74644  hectare  a  ni  a,  area  under  cultivation  hi  

16526.7   hectare a  ni  a.  Mizoramah  hetiang  zat  potential  area  nei  chung  hian,  

area  develop  ngai  chu  58117.3  hectare  a  ni  a.  Chuvangin  potential  area  kan 

neih  zawng  zawng  te  pawh  tun thlengin  la  develop  thei  loh  a  ni  a.  Mizoram  

a  intodelh  theihna  tur  hian  kan  zavaia  tan  lak a   ngai  a  ni.  A  chhan  chu  

nitina  kan  mamawh  a  ni  a, chaw  ei  lovin  kan  awm  thei  lo va.  Chuvangin  he  

department  hian  nasa  takin  tan  lak  a  ngai  a  ni.  Ka  biala  problem  awm  chu  

fencing  a  awm  atang  hian  kan  buh  thar  pawh  a  tlem  em  em  a  ni.  Tunah  

hian  fencing  hian  mi  tam  tak  leilet  a  ti  chhia  a  ni.  Hmun tinah  water  log  an  

nei  nasa  a,  chuvangin  duh  ang  angin  buh  hi  a  thar  thei  lo  a  ni.  Agriculture  

atang  hian  tui  luan  na   tur  hi  min  ngaihtuah  sak sela  a  thain  ka  hria.  Tui  

luan  na  hi  tha  takin  min  ngaihtuah  sak  sela  chuan  tun  ai  hian  buh  kan  thar  

tha  ang. Mechanized  programme  hnuaiah  ka  bial  chhungah  custom  hiring  

center  pahnih  min  pe  ka  lawm  khawp  mai.  Tunah  a  bikin  farmer  ho  in  an  

hmang  tangkai  zel  a  ni.  Mansuri    leh  Khojoysuri-ah  min  pe  leh  thei  se  ka  ti  

khawp  mai.  Tichuan  buh  pawh  tha  tak  kan  thar  theiin  ka  ring  a  ni. 

 Tin,  Tlabung  hi  sub-division  a  ni  a,  Agriculture  SDO  awmna  hmun  a  

ni  a, tichuan  office  staff  hi  an  indaihlo  khawp  mai  a, a  bikin  Field  Officer  hi  

kan  mamawh  a  ni.  Tunah  hian  SDO  pakhat,  Cashier  pakhat,  AEO  pakhat  an  

awm  a,  AEO  hi  pension  mai  tur  a  ni  bawk  si  a.  Chuvangin  Minister  

zahawm  takin  hma  min  lak  sak thei  se  kan  ti  khawp  mai. Pu Speaker, 

Agriculture chungchangah chuan khati zawng kha ni mai se.  

 Social Welfare Department hi a tha khawp mai a, hmuntinah Anganwadi 

Centre-te min pe a, a lawmawm a.  Minister zahawm takin hmanni lawk khan 

Anganwadi Centre sak thar tur leh repair tur awm te ka bialah min tihsak a,  hei 

vang hian lawmthu ka sawi a ni.    

 Social Welfare Department hnuaiah tho Tribal Ministry hnuaiah sikul tam 

tak sak hi Economic Survey bu ah khan kan hmu a.  Ka bial chu kan hre vek a, 

Higher Secondary pakhat chiah kan nei a.  A pum puiin College pawh kan nei miah 

lo a ni.  10+2 an zawh chuan zirna chu a tawp a ni mai a,  facilities pawh an 

ngaihtuah miah  lo a.  Chuvang chuan Aglobo Model Residential School ka bialah 

min dah thei se ka lawm khawp ang.  A tam zawk hi an sawi dan chuan keimahni 

area lampang vangin Education-ah pawh percentage-ah kan tlahniam nasa a ni.  Min 

dah theih chuan engemaw zat hi percentage chu kan up chho zel thei a ni, Pu 

Speaker. 

 Excise & Narcotics Department chungchang tawi te ka sawi duh chu tunlaiin 

nitin News-ah te pawh kan hmu ve thin a.  Drugs hi Mizoramah international 

boundary-ah kan lalut nasa khawp mai a.  Kan zavaiin thawh tlan a ngai a, hetiang 

thilah hian.  Mihring hi kan la tam vak lova,  nuai 12 chauh kan nia.  Nuai 12-ah 

pawh hetiang zat drugs a lut hi a mak lutuk!  Chuvangin hei aiin he department hian 

nasa zawka tan lak a ngai a ni.  Manpower a ngai a ni.  Mahse, budget-a a lan dan 

chuan nikum aiin kan hmu tlem zawk a ni.  Chuvangin, manpower-te pawh theih 

chin chin lak a ngai a ni.  Aw le, Pu Speaker, chu zawng chu ka sawi theih ni sela.   

Ka lawm e. 

SPEAKER : I hun i hmang tha e.  Dr. K. Pachhunga. 

Dr. K. PACHHUNGA  : Pu Speaker, ka lawm e.  Minister zahawm tak 

tak pahnih Dr. K. Beichhua leh Pu Sangtea te demand vawiinah member zahawm 

tak takten an sawi a.  

 Pu Speaker, a detail chuan a figure te ka sawi lo anga, hun te a tlem a.  

Member zahawm tak takte pawhin an rawn sawi a.  Comparison te neiin kum hmasa 

te ngaihtuah chuan a tlahniam tihte pawh a ni a.  Kan hriat theuh angin, NLUP leh 

NEDP line department Agriculture bikah nikum election oriented-in budget te pawh 

hi a awm ve bawk a.  Chuvang chuan nikum kha chu a tluk thei lo hrim hrim turah te 

pawh ka ngai a.   

 Agriculture bikah chuan Minister fel tak Pu Sangtea, inpe zo tak, a hmuna 

kal zel thin kan nei a, lawmawm ka ti a.  Ani hi department-ah tui em em a, a tum 

pawh a ruh a.  Mihringin kan ei thin purun te, dal te, alu ah te pawh intodelh tumin 

nasa takin hma a la chho mek niin ka hria a.  Tin, ka bial chhungah ngei  pawh 

potential area kan nei tha em em a.  Mizorama lui lian ber Chhimtuipui thui tak kan 

ramah a luang a.  Chutiang chuan Mat leh Ngengrual lui te a awm a.  Tin, khutah 

Khawmawi lamah Ngengpui lui te a awm a.  Kan River Valley te hi potential tha tak 

a ni a.  Hmanah lehkha kan zir laiin Mizoram-a Civil Service te leh Officer te nen 

Mizoram development chungchang kan sawi a.  Dr. C.L. Rema (L), Mizote zinga 

IAS hmasa berin a sawi chu, ‘Mizoram-a kan potential neih thatna hmun lui dungte 

hi link-road kawng emaw awm sela kan rethei lo ang,’ a tih kha a dik hlein ka hria.  

Chu chu kan Minister pawh hian hriain link-road te pawh a rawn lai zel turah kan 

ngai a.  Chutiang chuan ka bialah ngei pawh WRC project te kalpuiin hma a la mek 

zel a, lawmawm ka ti a.  Tin, kan mamawh em  em, leilet-ah te tui pipe te pawh an 

sem zel turah ngai ila.  Chutiang chuan lei leh nan tiller te kan mamawh a.  

Hmachhawp tam tak kan nei a ni tih kan hre tlang a.  Chutih lai chuan Asia ramah 

khawvel sik leh sa (global warming) avangin thlaiten harsatna an tawk a.  Fall Army 

Worm kan tihte pawhin min rawn bei ve zel a.  Chu chu kan Minister-in theihtawpa 

hma a lakna a zarah vawiinah kan fihlim te hi a ropui hle. 

 Agriculture hi sawi tur tam tak a awm a.  Engemawti zawng taka ngaihtuah 

chuan pi leh pute kha technology tel lovin ei leh bar an intodelh a.  Kan changkang 

zel a, kan intodelhlo tial tial a.  Budget-ah engzat pawh dah ila, Agriculture-a ei leh 

bara kan intodelh hi a la awm lem lova.  Chutih lai chuan Budget han en ila, buhfai 

phurhna tur leh buhfai leina tur kha kan dah tam tlat a.  Chuvang chuan hei hi 

kumtina kan hmabak leh kan lo tih thin dan a ni tih kha tun sorkar a ni emaw sorkar 

kal ta a ni emaw ah khan a awm ve hrim hrim a ni.  Kan thianten fiamthu in an sawi 

thin a, Mizoram hruaitute chu Delhi-ah an va kal a, Union Minister-in, “engatinge 

kumin hi buh in va thar tlem ve” a ti a, “ Khua a kheng a, buh kan thar tlem e” an ti 

a. Nimahse, PWD an va kal leh a. “Engatinge kawng in va siam lo ve” an ti a, “Ruah 

a sur tam lutuk a” an ti a.  Tiang khan kan inpuh kual tawn deuh mai mai bawk a.  

Chungte pawh chu kan harsatna, thil thar a ni lo ve tih kha ka sawi tel duh a.   

 Demand 47-na, Irrigation chungchangah te pawh hmalak tur tam tak a awm 

a.  Kan hriat angin thlaiin tui a mamawh a,  tui tel lovin engmah a tih theih loh va.  

Chutih lai chuan rain water harvest-ah nasa taka hma lak a tulin ka hria a.  Chung 

chu hriain kan Minister pawhin tanky te siam mek zelin hma lakna a nei mek zel a, a   

lawmawm ka ti a.  Tin, tui pipe ang vek chuan a hautak lutuk a.  Khing khawchhak 

lamah te chuan lei an lai a, kawr te reuhteah angincanal an lo siam a, cement an 

hmang lem lova. Chungte pawh chu kan ramah hian ti ve ila a hlawhtlin a rinawm  

a ni. 

 Demand no. 7-naah kal leh ta ila, Excise & Narcotics- ah. Kan hriat angin 

total prohibition kan kal pui a. Dik taka sawi chuan, member senior te sawi ang khan 

mihring kan tlem ngaihtuahin ruihhlo-ah kan kal nasa em em a. UN research team 

pakhat finding-ah phei chuan South East Asia-ah hian hnam thenkhat, hnam 

engemaw hi chu ruihhlo avanga la ral turah an ngai a. Chu chu kan ni ang em aw tih 

hi ka ngaihtuah thin a. Ruihtheih zawng zawng kan duh emaw ni tih turin kan awm 

a. A chhan leh vang zawn chhuah hleih theih loh khawpin a lo awm a. Tin, zu 

vangin, chawhma lama kan zawhna ang khan kum reilote-ah pawh kan lo hralh nasa 

em em a, kan chhiatpui nasa bawk a, hmeithai fahrah kan tam a. Chutiang chuan 

economically-in, socially-in kan tla chhe nasa em em a ni.  Kan Minister zahawm 

takin theihtawp a chhuah a. A hun reilote-ah pawh engemaw zat, drugs kan tih ang 

chi te tunah hian NGO te nen theihtawp chhuahin an man mek zel a.  

 Tin, ruihhlo laka inveng fihlima kan ram hi chhanhim tur chuan NGO-te leh 

kohhran hote pawh an tan ho that a ngai a. Sorkar ringawt hian a ti seng lova. A 

chhan chu, a ruka hralh a ni a. Chutah chuan Police emaw, Excise ten a chhun a 

zanin mi in an dap seng bik lova. A theih hram chuan Pu Speaker, Excise Minister 

hian min lo hriatsak sela, Check gate zawng zawngah te hian “Sniffer dog” an ti a, 

uifing, rim hre chak em em mai hmang ila, ui hian mihring aia  hriatna a let 50 a 

chakin thil a hre thei a. Airport-ah te pawh kan hmu a, suitcase chhunga drugs te, 

bomb te pawh an man thei a. Chu chu tangkai zawka Mizoram sorkar Excise 

Department a ni emaw Aizawl-ah te, Lunglei-ah te leh khawpui dang dangah ui tha 

tak tak kan nei a. Chungte nena tang tlang in ruihhlo hi kan man chhuaha kan beih 

chuan awmzia a neih ka ring tlat a ni.  

 Tin, kan hriat angin kan awmna ramin a zir lova. Bangladesh leh Burma-in 

min karcheh a. Drugs leh smugling nasa takin a kal a ni tih hi chu phat rual a ni lo a 

ni. Chuvangin, kan phur a rit em em a, sorkar leh khawtlang leh kan za vaia 

mawhphurhna a ni tih ka sawi tel duh bawk a.  

 Tin, Demand no. 29-na Social Welfare Department-ah lut leh lawk ila. Social 

Welfare hi a lo huam zauin a tangkai tak zet a. Kan bial chauh ni lo, Zoram mipui 

mirethei zawkte innghahna a ni a. Thawktute pawh an taimain fakawm ka ti a. 

Theihtawpin an tang turah pawh ngai ila. A bikin tar pension te, pianphunga 

rualbanlote leh bengdar te thlengin engkim mai hi Social Welfare Department hian 

an lo nei deuh vek mai a, Rophumruk Department an ni deuh ber, an hman thiam 

chuan. Chuvang tak chuan a thawktute leh a changtu Minister lamte pawh kan tan 

thiam chuan bial hnufual deuhte tan phei chuan Malsawmna Department an ni tih ka 

han tarlang leh duh a. 

 Demand no. 34-na, Vety Department hi kan hria a, intodelhna Department 

tur a ni a. Sa ei kan ni a, ar leh vawk te pawh hi Mizo society-ah chuan a lo bet tlat 

a. Vulh rawh ti lo mah ila kan vulh tho a ni. Mahse, bawng vulh erawh hi chu tihluih 

deuh kan ngai a. Chuvangin, sorkar ang pawh hian a variety tha, a breed tha min 

provide chuan ran vulhtute tan pawh hmasawnna a nih ka ring a.  

 Kan Minister-te leh vawiina ka thusawi ngaithla pha ten Mizoramin kan tih 

atana tha ka tih chu vawk rei tak vulh hi a hlawk lo va. Thla 6 thleng vulh hi a tawk 

viau a. Thla 6 hi a sa a hrisel tawk hle a, vawk upa lutuk sa te, ran upa hrim hrim sa 

hi a hygenic lo va. Chuvangin, economy zawnga thlir te leh  eng purpose-a thlir 

pawhin thla 6 hi a best time a ni tih kha ka sawi duh e.  

 Tin, Pu Speaker, (1 minute lek, member dang kan awm lo va, kan kep pawh 

ni chiah lovin extra min pe deuh la) Silk hi kan hria a. Khawvel ram chu sawi lo ila,   

Japan te, China te, khawchhak lam ram changkang tak tak hi, silk production an neih 

that em em vang a ni a. Keini ang duang chuan silk kan ha pha lo va, mi hausate 

thawmhnaw a ni a. Khawvela species tha ber mai Muga variety hi North East-ah 

hian cultivable an ni a. Muga silk hi USA-ah te, Europe-ah te a chin theih lo va. 

Assam-ah te chuan nasa takin an kalpui a. Mihausa te chuan Muga silk sari neih an 

chak a, a nuai tel man a ni. Chu chu kan ramah hian potential a awm a, chuti takin 

sum sen a ngai lo va. Nauthak leh Bung kan chin chuan Muga silk production tha 

tak kan nei thei ang. Sericulture Minister pawhin prospect kan nei tha a ni tih a hriat 

ka ring. Pu Speaker, ka lawm e. 

SPEAKER : Tunge sawi leh an? Pu C. Ngunlianchunga, member zahawm 

tak i lo sawm ang. 

PU C. NGUNLIANCHUNGA : A bu chhung thu-ah budget-ah a tlem, a 

tam tih lamah luh vak ka tum lo va. A chhan chu ka hma ami ten an sawi tawh a. 

 A hmasa berah chuan Demand no. 31-na Agriculture-ah hian. Kuminah 

sorkar thar kan nei a, Minister viak tha tak, Minister chak tak tur kan nei a, abeiseina 

pawh a sangin ka hria a. Chutih rualin kan sorkar tharin  programme a lo siam Socio 

Economic Development Programme (SEDP) kan tihah khan Agriculture lam side hi 

a lang ve ta lo reng reng mai a. Eibar hi kan intodelh loh chuan a khawnpui han tih 

kha chu, a khawnpui lam kha chu a rana rana lo deuh a ni. Zofate chuan buh kan ei 

loh hi chuan chaw eiah kan inngai lo in ka hria a. Chuvangin, helama hmasawnnna 

tur hi Mizoram sorkar, vawiin hi 8th Mizoram Legilative Assembly vawi 8-na a lo ni 

tawh a. Kan kal tawhna ka han en hian hmasawnna Agriculture-ah a tlem hlein ka 

hria a. Chutah chuan kan Minister zahawm tak pawh hian ngaihtuahna thar han 

hmang se tun ai hian han tang leh zual se a neih ang ang, kan intodelhna tur hian 

hma lak a tul hlein ka hria a. A bik takin Agriculture hnuaiah hian RAD scheme tih 

te, PMKSY tih te, RKVY tih te, PKVY tih scheme-te hi a awm a. Sorkara kan awm 

ve laite pawh khan kan bial angah cluster anga thlante a ni a, RAD scheme tih ang 

chi te hi. Tuna kan kalphung anga khami cluster chhunga ram nei zawng zawng 

intanpui tih ngawt ang chi te kha hmasawnna hi a awm lo a ni. Chu ai chuan a 

tihlawhtling thei tur leh kan kal dan kha project scheme system khan kal ila, a 

thawkte hi intanpui ila, a thawkte hi chawikang ila. A area-ah khan chhungkaw 100 

an lo awm a nih pawhin, a chhungkaw 100 mai ni lo khan chhungkaw 30 chauhah 

pawh in concentrate ila, hlawhtling zawk ta se, kan ram hian hma a sawn ka ring a. 

Ka bialah nikum hmasa lamah khan Sihtlangpui-ah te, Chawntlangpui-ah te he RAD 

scheme hnuaiah hian hna lak a ni a. Thenkhat hnenah ar vulhna pek a ni a, a pawisa 

an pe ringawt a, vulh tak tak pawh a awm chuang lo. Thenkhat sangha khawi 

tanpuina a ni a, pawisa an pe ringawt a, khawi pawh a awm chuang lo. Socio-

forestry an ti a huan nei lo te. Thenkhatah tanky siamna tur a awm a, tanky nei awm 

tawh saah rawng an va hnawih tha leh a, khati mai maia kan ram kan kalpui hian 

Zoram a tihmasawn lo a, thanna thar kan la thei lo a ni tih hi vawiinah he House 

zahawm takah hian ka sawi duh a. Chuvang chuan kan Agriculture Minister zahawm 

tak, chak tak, tunah pawh kan hriat ang khan kan ramah harsatna, thlai chingtuteah a 

awm a, a hmunah, loah a kal zat zat mai a, beiseina sang tak kan nei kan kal 

chhohnaah hian. Heng kan central scheme-te pawh hi hlawk zawka hman theih ni se 

tih ka sawi duh a.  

 Tin, keini lam saw, a bikin Lawngtlai bialtu MLA zahawm tak Pu H. 

Biakzaua khan a sawi a, Chamdur-te, Tuichawng dunga awm kan ni a, potential nei 

tha pawl tak kan ni. Mahse, kan WRC tih danah pawh hian kan thei sem a. District 

pakhatah 50 hectare emaw, 100 hectare emaw lek lekin kan insem a, hlawhtlinna tur 

a awm lo a ni. Chu ai chuan project system-in kal ila. Kuminah Kolasib 

District/Mamit District kan thlang a nih chuan thlang mai ila. Tichuan, nakumah 

Lunglei District/Lawngtlai District kan kal a nih pawhin tikhan kal ila, kan bawh 

chinah hian rah chhuak ila, hlawhtlinna kan hmu awm mang e. Kan bialah sawn 

leilet hi Agriculture Department atangin min laih sak thin a, kan lawm khawp mai. 

Mahse, chutih rualin darkar 30, darkar 20, darkar 10 te, ni 2, ni 3-te emaw kan han 

laih sak a, khata tang ngawt khan ei leh bara ropui taka intodelhna tur hi chhuah 

ngaihna a awm lo a ni. Chu ai chuan Tuichawng dungah Lawngtlai District zawng 

zawng mai kha lut ta phawt mai se, Siaha District chu Phura-ah emaw, Lawngtlai 

East lam a nih pawhin Hmunchhumtual lamahte emaw, tikhan a project thlan bik 

neiin kal ta ila kan hlawhtlin chhoh ka ring khawp mai a. Potential tha tak tak 

Mizoramin kan neih lai hian, kan kal rei tawh a, ka hmaa West Tuipui bialtuin a 

sawi ang khan kan tih dan hi a luau luau deuhin ka hria a. Chuvangin Agriculture-ah 

khan theihtawpin hma thar, ruahmanna thar nen min han kalpui se. Kan Chief 

Minister zahawm takin, ‘Thingkhawnah pawisa a awm’ a ti a, tun ami phei chu a 

‘chi tur’ a ti a, a chi lo tur atangte pawhin pawh chhuah tur a awm theih ka ring a. 

Chung atang chuan Agriculture, ei leh bar kan intodelhna ber tur hi dah pawimawh 

ni se tih kha ka han sawi ve duh a. 

 Demand no. 37-na, Co-operation hi Mizoten kan thiam lo khawpin ka hria. 

Nikum hmasa khan Gujarat-a Gandhinagar-ah, khatih hun laia kan Finance 

Minister-te leh Agriculture lama kan hotute nen kan zuk kal ve a. Chulaia kan hmuh 

chu alu an lo ching nasa em em a, society khan alu chi kha a hun takah an lei sak a, 

alu kha a hun takah an ching a, an thar chhuah kha cold storage mimalin PMGP 

hmangin `1000 crore man dawn kha tha deuhin a sa a, an alu thar kha,kha cold 

storage-ah khan an lo dah sak a, a hun takah alu a thar a, a hun takah alu an hralh 

thin a ni. Chu chu society-te tih a ni a. Mizorama kan society tih ve dan chu pawisa 

insem tur ang zawnga ngaih dan hi kan neiin ka hre thin a. Helaiah pawh hian hma 

thar kan lak a, society-in hma chak taka an lak a thain ka hria. 

 Demand no.47-na, Minor Irrigation hi kan bial lamah pawh hian kan 

mamawh. Hei pawh hi ka sawi hnu ang tho a ni. Thei sema insem lo hian project 

wise-in kal se. Tum bik, thlir bik, tin bik nei ila, chutiang chuan hma la ila kan 

hlawhtling ang tih ka ring a, beiseina sang tak ka nei a ni. 

 Tin, Dr. K. Beichhua Demand no. 7-na Excise & Narcotics Department. 

Nichinah khan kan hotuten, ka thianten an sawi teuh tawh a. A hlawh lamah chuan a 

pung nasa khawp a. Amaherawhchu, man-power lam tihna tur erawh chu a awm lo 

khawp mai a. Sipai General, sipai nei lo a ang dawn khawpin ka hria. Eng tin nge zu 

kan khap a, khaptu kha nei teuh se la, thingfak nen nge ni an kal dawn a, kein nge ni 

an duty dawn? Zu an check-na tur leh zu buaipui, zu khapna tura an kalpuina turah 

khan kan thingkhawn dah that, rap chung ami ni lo atang khan pek belh dan awm se 

a pawimawh khawpin ka hria a. Chutiang a nih loh chuan hah takin a thawk ang a, 

zu kan khap a, zu duh kan tam si a, a enzuina tur atan khan man-power an mamawh, 

scooter-te pawh an mamawh ang, bike-te pawh an mamawh ang, tumphit kan ti em 

ni, khangte te te pawh mamawh tam tak an nei a. Kan Finance Minister, kan House 

Leader a awm lo a, kan speech-te pawh a la hre turah ngai ila, Excise & Narcotics 

lamah duhsak hle an ngai a ni. Chutih rualin Lawngtlai East bialtu zahawm tak Pu 

H. Biakzaua khan a sawi tawh a. Lawngtlai-ah sawn Excise & Narcotics Department 

hian hun rei tak atangin ram hmun laili tha takah a lo pe tawh a. Tin, Lawngtlai saw 

hmun pawimawh tak a la ni dawn tlat. A chhan chu Myanmar-te leh khawchhak ram 

zawng zawngte nena Mizoram an rawn luhna tur a nih avangin, sorkar hmasa pawh 

khan a ngai pawimawh a, IR Battalion Thingkah-ah a dah hial a ni. Ruihhlo Saisih 

lam atangin a ni emaw, Zochawchhuah lam atangin a ni emaw, a la rawn lut nasa 

dawn a. Chung ang lo check thei tur leh lo veng thei tur chuan Lawngtlai-ah sawn 

Excise SP office min dah sak ve ngei se tih ka sawi duh a. 

 Tin, Demand no. 29 na – Social Welfare. Hei hi kan Chief Minister zahawm 

tak khan Chief Minister a nih a Press Conference a neih khan ‘ruihlo ngaite 

chhanchhuahna hna hi kan ngaih pawimawh leh kan hna hmasa tur a ni’, a ti a. 

Mahse, budget bu kan en chuan Social Welfare Department, Demand no. 29 – ah 

hian Establishment & Rehabilitation of Home, minor works-ah hian `87.45 lakh 

chauh a awm a. Hei hian hna ngaih pawimawh ber leh hna hmasa ber tur thawhna 

tur kha a va nep em! Hei hian eng Home nge, kan ruihlo ngaite chhanchhuahna tur 

hi hei hian eng nge a thawh ang? Chuvangin, vawiinah hian kan Minister chan, 

Social Welfare Department-a heng ang ruihlo ngaite Rehabilitation Home enkawlna 

tur hian thingkhawn dah that atang khan  a tam thei ang ber pek ni ve se tih kha ka 

sawi duh a.  

 Tin, a pahnihnaah chuan De-addiction Centre, minor works-ah hian `10 lakh 

chauh dah a ni. Kan hre theuh a, ruihlo ngaite enkawl ngai, chhanchhuah ngai kan 

ramah hian an tam em em a. Kan fate, kan control theih loh te an ni. Chungte 

enkawlna tur chuan sorkar hnapui ber hmalakna tur hi a van ho teu teu ve! `10 lakh 

tih vel hian eng ram ropui nge kan thlen ang aw tih ka sawi duh a.  

 A tawp berah chuan Pu Speaker, khawngaih takin ka Department enkawl 

hluite a ni ve a, AH & Vety hi kan sawi ve lawk ka duh a. Helaiah hian kan Minister 

hi a fakawm ka ti a. Kan hun ve lai khan hmachhawp tam tak kan nei a. Thenzawl-

ah te kel lian chi vulhna  tur kan ti a, kan zawh hman chiah loh tunah an tan tawh a. 

Tin, sial chi tih punna tur te pawh kalpui a ni a. Tin, Ramrikawn-ah khuan ran chaw 

herna, tunhma nikhata 8 qtl lek kha 8 mt dawn nikhata her theihna 5 crore laiin kan 

siam a. Tin, Tanhril-ah khuan ar farm lian tak, ZPMS an ti a, Zoram Poultry Society 

te nen dinin; tin, Thingsulthliah-ah khian vawkpui 200 vulhna tur a awm a. Khang 

kha kan hunlai khan privatization, outsource tum turin, hma la turin kan ti a, tihfel 

hman a ni ta lovin ka hria a. Kha kha department-in a enkawl reng hian burden, 

phurrit a nei a. Khang ang chi kha chu outsource zung zung ta ila. Tichuan, farm tu 

ten emaw, entrepreneurship ho in emaw an lo neih atang khan sorkarah revenue an 

rawn chhung ang a. Sorkar in sum a sen reng thin kha resource a rawn nei thei dawn 

a. Khangah te khan hma la thei se tih a duhawm hlein ka hria. Pu Speaker, hun min 

pek belh avangin ka lawm e.  

S P E A K E R : Er. H. Lalzirliana, chumi zawhah Pu Chhuana.  

Er. H. LALZIRLIANA : Pu Speaker, ka lawm e. Vawiinah Pu 

Lalrinsanga, Minister zahawm tak leh Dr. K. Beichhua department chante present a 

ni a, sawihona. Hei hi a detail a luh ka tum lo va. Ka han sawi duh lai zawk  chu 

pawisa tam tham tak hmasawnpui nana hmantlak budget an rawn present a ni tih hi 

ka sawi thiam dan a ni a. Department zawng zawng pawh ka hrut kual hmanin ka 

ring lo va. Ka hmaa rawn sawitu member zahawm tak kha NLUP expert a ni a. A 

advice kha a lak tlak hlein ka ring a, experience atanga an rawn sawi tawh a ni a. 

Chuvangin, an advice kha pawmtlak turah ka ngai hle a ni.  

 Agriculture Department bik hi han sawi ta ila, sum tam tak a awm a. Tunah 

hian Agriculture Department hnuaiah focus a awm a, chu chu fostering climate 

resilient upland farming systems tih a ni a. Chu chu Northeast-ah Nagaland leh 

Mizoram hi project tihna tur a ni a. Mizoram-ah hian district 4 tunah thlan a ni a. 

Chutah chuan, kan district pawh an telh ve avang hian lawmawm ka ti hle a. Chumi 

chu IFAD (International Fund for Agriculture Development) tih International 

Financial Institution, hei hi hnam hnufual zawk te, rethei zawk te chawikanna leh 

retheihna um bona tura  hma la thin a ni a, kum 6 chhung project a ni. Hei hian 

Green Revolution kan sawi kan sawi hi min thlen dawn ni te in ka hria a, a 

lawmawm ka ti khawp mai a. Kan sawi tak ang khan kan ram hi engkim that duhna 

kan ti a. Tin, an district han thlanah hian focus project hnuaiah hian khawthlang lam 

te, kan phai ram tha, develop theih, potential area an rawn hmu pha hi lawmawm ka 

ti khawp mai a. India ram pum pawh han thlir ila, kan economy rawn tum tute chu 

phaia cheng hote an ni. Keini Northeast mi-ah pawh hian tlang rama awm reng tho, 

a bulthut lui bula awm tho hi an awm ve bawk a. Keini Mizo te hi chuan tlang sang 

sang kan han chuh a, phai ram develop tlak tam tak kan nei a. Tunah hian chungah 

chuan potential tam tak a awm a ni. Chumi tur chuan kawng tha kan neih a ngai a, 

link road. Vawiinah hian Tut phaizawl te, Teirei phaizawl tea kan thar te hi kawng 

tha chu nei ila darkar 2, darkar 3 lekah Aizawl tlang te, Champhai te han thleng thei 

se la, market a awm chuan tharchhuah hi chu a awm a ni.  

 Tin, chu mai piah lamah chuan, roadways mai piah lamah waterways 

develop tur pawh hi potential a awm tih kan hriat a pawimawh a. A bik takin khumi 

Dapchhuah, Tut kan tih khu, tui a tam lai leh ruahtui, fur lai chuan lawng ten an kal 

ve thin a ni, Speedboat kan tih ang chi ten. Chu pawh chu thal lai a nih chuan suar 

chhia hmun li, hmun nga a awm avangin a kal theih tlat loh. Ka zir chiang tawh a, 

Tut, Dapchhuah atang khuan Bairabi kai thleng thleng tur khuan suar chhia, bomb 

darh ngai hi 5/6 bak a awm lo. Khung kan tui kawngte khu han develop ila a kam 

phaizawl lei thaah hian thlai chi hrang hrang leh kan thar chhuah theih tam tak hi a 

awm a. Chu chu a kalpawhna a that phawt chuan kan mite hian hnathawh hi an hreh 

lo. A market a awm tlat loh avangin hnathawh tha a tho thlawt lo a ni. Chuvang 

chuan, chungte chu Transport Minister te leh Agriculture Department te pawh hian 

min lo hriat sak sela, a tangkawp zawnga waterways develop dan te hi a awm lawm 

maw ni le, tih te hi min ngaihtuah sak se ka ti khawp mai. 

 Tin, Vety. hi  a pawimawh khawp mai a, thingtlangah chuan Vety 

Department kan hriat dan hi a ler ang reng khawp mai a. Arnote sem tih bak leh thil 

dang tam tak hi kan hriat tam loh, ui nei ho hian an va chiu tir thin ni te hian kan hria 

a. Chuvang chuan Vety Department hi a pawimawh a, tunah SEDP hnuaiah project 

hrang hrang kan han take up dawn a. Chungah chuan ti kawp dum lo in cluster area 

ang te  hian then ta ila, vawk vulh tur area te, ar vulh tur area te, bawng, sial area te 

pawh hi han nei ta ila. Tin, ka bialah Lengte leh Nghalchawm te, tui pawh a tha a. 

Tin, tunah hian vawk vulhna note tih chhuahna tur project lian te pawh a awm in ka 

hria a. Hengte pawh hi khitah Burma atanga lak ngai lo in heta tang te hian kan 

vawkte sem tur te intodelh ta ila. Jack of all trades, master of none, tih ang deuhin 

kan ti kawp dum a, kan ti pherh ang reng riau a. Khatiang ai chuan khatianga cluster 

area wise te a han then a, a ti tur bik te pawh kha han thlan theih ni sela. Chungte 

chu min han bengvar sak sela tha in ka hre deuh a.  

 Hei Excise & Narcotics tih hi zu kan khap chuan, another alternative chu 

drugs a ni mai a, chu chu oil industry-ah chuan kan hmelma number one chu fire a 

ni. Fire rawn awm tir tu chu thil pathum a awm a, pakhat chu source of ignition a ni 

a, pakhat chu air, oxygen, pakhat chu a kang tura kha. Chutiang chiah chuan 

engemaw pakhat kan tih bo khan, source of ignition a awm loh khan a kang thei lo. 

Oxygen chu readily available a ni a, a awm reng a, a kan tura pawh a awm reng. 

Amaherawhchu a rawn ti kang tu tur, a source of ignition kha kan erase chuan a 

kang ta lo a ni. Chutiang chiah chuan zu leh in tu tur leh supply tu tur an awm a, 

khawi emaw ber a kha kan erase a ngai ta a ni. Zu chu a awm sa, a awm leng lung a, 

kan state bul lawkah, a in tu tur pawh kan awm ka ring. A in tur a kha engtin nge 

kan arrest ang? Khalai kha, khami khawi emaw bera kha, a mihring in tu tur kha, a 

khawi emaw bera kha kan invaw hlum vek a nih loh chuan a theih loh a. Tin, a in tur 

lah kha an siam reng dawn bawk si a, chuvang chuan a supply chain a kha kan 

combat a ngai ta a. Chumi ti tur chuan force kan mamawh a ni. Chuvangin vawiinah 

hian kan tih dawn chuan engnge kan hmanraw mamawh? Lo vattu chuan chem 

hriam tak a mamawh angin kan beih tur kha kan hriat a ngai a, chutiang chuan kan 

lo in equip ve a ngaih tih hi chu beng nei chuan hre rawh se tih ang deuh a ni e. 

 Tin, Irrigation chungchang hi a pawimawh khawp mai a, kan Minister in 

Mamit ah te pawh Irrigation Department  tih kan tum e, a ti a. A hre dik ka ti a, a ti 

dik ka ti a, khulam khu potential area a ni ka tih kha. Tui hi India ramah pawh kan 

buaipui a, Godaveri Water Dispute Tribunal te pawh a awm a ni. State leh state te 

pawh an lo inbeihna a ni a, Tamil Nadu leh Karnataka-ah te. Khatiang khan tui hi 

harsatna kan nei. Mizoram-ah chuan Pathian zarah kan la vannei a, ruahtui tha tak 

kumtluanin kan dawng a, heng te hi kan hman tangkai thiam a pawimawh hle a ni. 

Agriculture develop tur chuan irrigation tha kan neih a ngai, chutiang chuan co-

operative society, co-operation hi kan hmang tangkai thiam tawk lo tih kha  a dik 

khawp mai a. Kan Minister in min lo hriat sak sela, Mamit ah khuan Co-operation hi 

thar deuhin  an ding ve a, society te pawh an ding ve a, primary society te pawh an 

ding ve a. An mamawh leh an budget te pawh an han present ve a, amaherawhchu 

pakhatmah approve sak an ni lo a, chuvang chuan che thei miah lo in tunah chuan an 

awm a ni. Chungte chu min lo hriat saka, tihpuitlin dan min ngaihtuah sak theih 

chuan kan lawm hle ang tih ka sawi tel duh bawk a ni.  

 A dang hi kan sawi ve leh hram ang e, a nih leh ka sawi tawh lo mai ang e. 

Ka lawm e. 

SPEAKER  :   Tunge phar hmasa kha an awm em? Pu Chhuana kan ko tawh 

tlat kan ziak tawh e. Member zahawm tak Pu Lalchhuanthanga. 

PU LALCHHUANTHANGA    :   Pu Speaker, ka lawm e. Vawiinah hian 

demand kan sawi tur te hi a pawimawh khawp mai a. A langlo lamah hian an 

pawimawh a, chuvang chuan demand tam tak hi kan sawi hman lo ang a, a hmasa 

berin Demand no.37-na Co-operation-ah hian bul han tan ta ila. Co-operation hi 

department pawimawh tak, department senior tak a ni.  District Council hun lai 

atang tawha he department hi awm tawh a ni, 1972 UT hun lai khan Registrar neiin 

puitling takin a lo awm tawh a ni. Amaherawhchu he department hi kan sorkar kal 

tawh te hian a buk thelh hian an thelh ni hian a lang thin a. A pawimawhna ang leh 

mipui tan a tangkai tur ang hian hman tangkai a la ni lo tlat mai a, a pawi khawp 

mai. Tin, he department lu ber hi Registrar a ni a, IAS post a ni, hetah hian kan 

sorkar hruaitute hian in eng emaw kahpah ang deuh hlek hian Registrar tur hi an 

rawn ruat thin a, thla hnih thla thum lek lekah an transfer leh thin a, an han inchul 

nel dawn chauh a an transfer leh mai thin a.  

 Co-operation department hi India ram state pawimawh leh lian hausaah te 

chuan an ram, an state economic khawih nghing lawih tham an ni deuh zel a. 

Chuvang chuan kan Minister pawh hian kan thusawi hi lo ngaithla chiang deuh sela, 

tuna kan sorkar  flagship programme SEDP nen te pawh hian kal kawp thei chi tak 

ni te pawhin ka hria a. Miretheite chawikanna tur hmanraw tha tak tak hlir he 

department-ah hian a awm a ni. 

 Tin, kan han sawi tak ang khan he department hian ngaihsak a hlawh lo 

khawp mai a, post hnawh khah loh hi a tam khawp mai a. Senior Inspector post 18 

turah hian post 9 hnawh khah a ni a. Junior Inspector post 28-ah hian filled up hi 

post 8 lek a ni a, post 20 hi hnawh khah loh a ni. Chutiang bawk chuan UDC te, 

LDC te leh Office-a hnathawkte pawh an indaihlo khawp mai. Chuvang chuan he 

department hi ngaihtuah deuh ni se. 

 Tunah hian Inspector 16 an awm a, heng hian state level society-te leh 

society zawng zawng 1300 an enkawl a, an indaihlo hle ang tih kha chu chiang sa a 

ni a. Chuvangin he department hian ngaihsak hlawh deuh se, kan SEDP flagship 

programme-te nen pawh hian han kal kawp ta se, kan economic dinhmun hi nasa tak 

danglam dawrh thei turah ka ngai a. 

 Pu Speaker, demand 7-na sawi leh ta ila. Demand 7-na hi Excise & Narcotics 

a ni a, hetah hi chuan pawisa hman tur pawh hi a pung tam khawp mai a; 39.87%-in 

a pung dawn a ni a. Zu leh ruihtheih thil kan han khuahkhirh dawn a ni a, hetah hian 

tan lak a ngai dawn khawp mai a. Dan-te kan han nei thar a, khang te kha tha taka 

kenkawh a, hremnate pawh hi na deuh zawka lek te hi a tha awm mang e ka ti deuh 

a. Kan Rules 7-naah khan hremna kenkawh dan turah khan small, intermediate leh 

commercial-ah te kan then a. Khang kha a quantity lam zawng sawina deuh a ni a. 

Amaherawchu, helaiah hian  zu chi hrang hrang- beer, IMFL-te leh Mizo zu-te kha 

thliarfel ve leh deuh hlek ni ta se, hremna tih dan turte pawh kha a chiang deuh turah 

ka ngai a. Hremna kengkawh tur hi chuan kan dan te hi a felfai a ngai thin a. 

 Tin, section 32-naah khan,zu zawrhna hmun leh a siamna hmunte, khalaia 

ram neitute kha hriattir an ni ang tih a ni a. Kha kha a ho ang reng khawp mai a. 

Hengah te hian an LSC-te pawh hi cancel thlenga kan dante hian huamtir ni ta se 

kan khapna-te pawh hi a kal that deuh ka beisei a. Kan han khap a, prohibition kan 

han puang a, a pung leh hluai mai ang tihte pawh kha a hlauhawm khawp mai a. 

Chuvangin kan dan hi felfai zawka kenkawh a, kan tih chhoh hi a pawimawh dawn 

khawpin a lang a. 

 Tin, Chapter 6-naah khan ‘State Prohibition Council’ a lo lang ve leh a. Hei 

hi eng ang dinhmuna ding chiah nge a nih tih hi ka hrechiang lo a, kan Minister khan 

nakinah min hrilh chiang ta se. Eng thuneihna nge a neih tihte pawh hi hriat a 

chakawm khawp mai a. Hei hi ka hmuh danah chuan tul lova sum khawhralna mai 

mai te pawh hi a ang deuh a. A nihna takah chuan department hnathawkte, kan 

Excise Force te leh staff te duhkhawp lohna te pawh hi a kawk deuh rum rumin ka 

hria a. Chuvang chuan hetianga a laia Council lo awm vea lo tih ve khan kan 

hnathawktute, kan Excise Force te leh kan Police Force te tana harsatna siam thei a 

nih ka’n ring deuh hle a ni. 

 Pu Chairman, demand 31-naah hian kal leh ta ila. Agriculture Department hi 

department lian leh hlun tak a ni a. Tunah hian an pawisa hman tur hi 23.38% a 

kiam tlat mai a, a pawi khawp mai. Hei hi thingtlanga kuthnathawktute lo innghah 

vena ber kan budget-ah hian a kiam ta duai mai a, a pawi khawp mai. Agriculture 

Department hi Mizoram mipui 60%-70% vel in kan innghahna a ni a. 

Amaherawhchu, hei hi ministry kal tawhte hian kan enkawl thiam vaklo nge ni a, a 

nihna tur ang hian a ni thei lo a. Sum tam tak hman tawhna thin ni si hian kan ram hi 

kan intodelhlo viau mai a. Ei leh bara kan intodelhna tur hian ka ngaihdanah chuan 

Minister pakhat hian Agriculture Department hi mal thlur sela, department portfolio 

dang nei lo hian. Kan ram ei leh bara kan intodelhna tur hi chuan Agriculture hi a ni 

lo thei si lo a. Chuvang chuan hei hi ngaihpawimawh leh zual a thain ka hria. 

 Tin, he department-a pawimawh tak mai pakhat chu link road chungchang hi 

a ni a. Link road hluihlawn hi a tam hlein ka hria a, tam tak te hi chu fur laia kal 

theih loh, thal laia kal theih ang chauh te an ni a. Chuvangin, link road hi a that loh 

chuan kan agriculture product hi a sang thei dawn lo hrim hrim a. Chuvangin link-

road maintenance nan hian sum te pawh hi dah tam deuh ni se a that ka ring a. 

Chung atang chuan ei leh barah hma kan sawn theihte pawh a rinawm. Chung chu 

ka sawi theih ni tawh mai se, ka lawm e. 

SPEAKER : Member zahawm tak Pu Lalrinsanga Ralte kan sawm e. 

PU LALRINSANGA RALTE : Pu Speaker, ka lawm e. Sawi tur a tam 

ang reng si a, hun kan nei tlem si a, ka sawi deuh pawr pawr ang a. A hmasa berah 

chuan Demand no. 29-na Social Welfare Department hi han sawi ka duh a. 

PU LALRINSANGA RALTE : Social Welfare Department hi kan hriat theuh 

angin engkim huap department pawh a tih theihin ka hria a. Anganwadi atanga 

Master Degree an neih thlengin zirna lamah; tin, ruihhlo ah pawh a enkawl dan, a 

ven dan, a buaipui chhunzawm dan thlengin engkim mai hi Social Welfare 

Department-ah hian a leng a ni tih kan hre tlangin ka ring a.  

 Term hmasa lamah chuan high protein biscuit kha kan lar pui a, tunah erawh 

chuan a tha lam zawngin thil dang lar pui kan tum chho turah ka ngai a. Helaiah hian 

Social Welfare Department Minister leh kan department official te pawhin  tan an 

laka, kan ram damna, kan ram himna he department atang hian tih theih tam tak a 

awm a ni tih  kan hriat a thain ka hria a ni.  

 Kan Minister chak tak Pu Beichhuaa hnenah pawh lawmthu sawi ka duh a. 

Hun reilote chhungin Tribal Girls Hostel 10 lai a nawr chhuak a. Tin, Eklavya 



472 
 

School, central school tha zet mai tur tunah hian 5 an nawr chhuak a ni. Chutah 

chuan ka bial chhung Bilkhawthlir te pawh kha a tel ve a, kan lawm hle a. Tin, 

social security lam ngaipawimawhin drugs treatment leh rehabilitation lamah pawh 

nasa taka tan lak tumin tunah hian an inbuatsaih chho niin ka hria a.  

 Tin, thalai kum 10 atanga kum18 inkar te ruihhloa an inhnamhnawih dan te 

zawn chhuaha, hma lak chhoh hi tunah hian kal pui an tum chhovin ka hria a, ka 

hriat sual loh chuan tun hi India rama a vawikhatna tur ni hial te pawhin ka hria a. 

Hemi kawngah pawh hian a lawmawm ka ti a. Social Welfare Department hi kan 

ram leh kan thalai te kan siama kan enkawl chhoh theihna atana department 

pawimawh tak an nih avangin  kan official te leh kan Minister te pawh hian tan la 

chho zel turin ka beiseiin ka sawm bawk a ni.  

 Chutia kan sawi rual chuan  ka bial khu ramri dep kan ni a, vawiina kan 

Minister pahnih te department nen a in relate vek mai. Tuna kan mamawh leh kan 

harsatna te kan sawi hi Zoram mamawh a tling phak a ni tih  min hriat sak turin ka 

ngen hmasa duh a ni. Vairengte-ah khuan  kan hriat theuh angin tunah phei chuan zu 

khapna kan han kal pui a. Ruihhlo ti Zoram hmun hrang hrang atangin an tla thla 

nasa hle mai a.  

 Tunah khuan enkawltu tur, buaipuitu tur mumal tak an awm thin loh avangin 

Block MHIP ten Hope Centre an din a. Tin, Revival Team ten Golgotha Camping 

Centre te dinin hmun nghet pangngai ang deuhva inbunin tunah khuan Mizoram 

puma thalai khunglaia tla thla te Pathian thu ah te enkawlna hmun an han siam a. 

Khungte khu ngaihpawimawh a, department ang te pawhin tanpuina sum kan pek 

theih chuan a lawmawm ngawtin ka ring a ni. 

 Tin, kan sawi tawh ang khan hmar bial area kan ni a, Pu Speaker, nang pawh 

i bial Chalfilh bialah pawh a nih ka ring a. Kan bial area tuna HPC demand area hi a 

bik takin ngaihthah hi a lo ni hle mai a, eng department atang pawhin, chuvang 

chuan khang kan sawi te kha kan Minister zahawm tak hian Social Welfare 

Department atanga tanpui theihna awm ang ang te min duhsak deuh turin ka han 

ngen a.  

 Tin, Bilkhawthlir ICDS-ah hian staff kan indaihlo khawp mai a, Computer 

khawihtu tur Data entry Operator emaw, Computer Operator emaw  kan mamawh 



473 
 

hle a ni tih  min hriat sak se. Office run a nih a, office a kal dawn chuan 

computerised te a lo ni tawh si a, khawih thei kan awm tawh si lova. Tlawmngaiin 

tute emaw te kan khawih tir mai mai a, daily rate ang deuh te in. Chu chu min 

ngaihtuah sak  turin ka ngen bawk a. Tin, Vairengte-ah khuan kan VC te enkawlin 

Anganwadi hi kal pui a ni a, khung te khu sorkar a min lak sak theih dan a awm 

lawm ni tih ka sawi duh bawk a ni.  

 Demand no.7-na Excise Department hi han sawi ve leh ka duh a.  Vawiinah 

kan ram natna tihdam tumin zu kan han khap a ni a. Chulaiah chuan kan excise force 

te hi an tlem hle mai a. Tunah hian sipai 440 leh tlem vel kan nei niin ka hria a, 

excise force kan neih te hi an beitham hle mai a. Tunah hian  kan Minister chak 

takin hma lain  thla ruk chhung lek hian excise sipai 33 lai lak theihna advertisement 

an chhuah tawhin ka hria a.  

 Tin, nichinah kan Chief Minister zahawm tak, Finance Minister ni bawkin  

zawhna leh chhannaah khan tul leh mamawhah sum hman tur a awm theih thu leh 

‘kan buaipui chhunzawm dawn nia, rawn dil rawh u’,  ti khan a sawiin ka hria a, a 

lawmawm ka ti hle a ni. Vairengte khu khaw hmawr tawp a ni a. Tunah khuan 

Mizorama ruihhlo kan tih, a bikin zu 70% hi Assam atanga rawn lut khu niin ka hria 

a. Khulaiah khuan Vairengte hi kan hre hlur ringawt a, Saiphai lamah te, Phaisen 

lamah te luhna tam tak a awm a ni. Kawng 4/5 khu a awm tlat mai a.  

 Chuvangin a theih hram chuan Excise Check Gate hi  Phaisen  leh Saiphai-

ah hian kan mamawh hle mai tih ka sawi duh a. Tin, khulai Mizoram chhunga zu 

rawn luh tamna hmunpui ber  Vairengte-ah khuan Excise office chu kan nei, 

Inspector pakhat leh Sub-Inspector pahnih, Head constable pakhat leh sipai 11 kan 

nei a, a vaiin 15, a beitham khawp mai a. Khulai kan hmun pui  khu prohibition a 

hlawhtlin theiha, ruihhlo a rawn luh tlem kan duh chuan Vairengte-a kan Excise 

hmun  khu kan tih chak hle a ngai a ni tih Minister chak tak hian min hriat sak se a 

lawmawm hle ang.  

 Tin, Demand no.34-na AH & Vety-ah hian han sawi ve leh ka duh a. Kan 

hriat theuh angin kan ramah sa kan intodelhlo hle mai a, vawk te, bawng te pawh 

engkim maiah kan intodelhlo tih kan hria a. Chulaiah chuan nasa takin kan hotute 

hian hma an la chho turah ka ngai a. Kan hmalakna turah hian a pawimawh ber chu 

nichina Mamit bialtu zahawm takin a sawi ang khan ruahmanna tha tak  neiin kan 

intodelh theihna tur pawh hi idea tha tak  pawh nei mah ila, a thawktuah te; tin, a 

hmunhma te kan neih that loh chuan awmzia a awm chuang lova.  

 Chuvangin keini hi Agriculture a ni emaw, Vety lam a ni emaw, Fishery lam 

a ni emaw potential area kan ni a. Kan hriat angin leilet phaizawl, khulaiah vai ho 

nena inawmchilh reng kan nih avang khuan bawng kan vulh nasa a, beram te, kel te, 

vawk leh ar te, chungah chuan kan bial Serlui pawhin Vety atang pawh hian 

Mizoram mamawh tam tak kan rawn pui thei dawn che u a ni tih ka sawi duh bawk  

a ni.  

 Chuvang chuan Saiphai-ah te khuan Vety Minister zahawm takin min hriat 

sak tura ka duh chu Vety staff hi MR pakhat a awm thin a, kum 2014 khan an sawn 

a, chuta tang chuan Saiphai-a Vety department-a awm Staff pakhatmah an nei ta lo 

va. Quarter leh an hmunhma te khu a tlabal ta viau mai a. Chuvang chuan Saiphai-ah 

khuan Vety staff pakhat tal min dah sak a, quarter te khu min chei that sak loh chuan 

khulai khu ramri depa awm an ni a, ka sawi tawh ang khan, state dang atanga ran 

rawn lut ran hrisello tak tak te pawh a awm thei, chung lo danna tur  chuan a tulin ka 

hria a ni.  

 Tin, N.Hlimen khua-ah VFA thawklai kha January ni 21, 2011 khan a boral 

a. Khata tang khan aiawh dah a ni ta lo hrim hrim mai a. Department quarters leh 

hmunhma kan nei a, chungte pawh chu cheibawl a dah leh theih ni se a thain ka hria 

a. Tin, Buhchangphai-ah Vety. quarters te, office te luah tlak lohin a awm tawh a. 

Tunhma chuan VFA te an awm thin a, kan rauh san viau tawh mai a. Khungte khu 

kan cheithat a, a hnathawktute kan pek phawt chuan kan bial atang khuan nasa takin 

kan ram mamawh hi kan rawn phuhruk thei dawn a ni tih ka sawi duh bawk a. Tin, 

Bilkhawthlir-a Vety. Department RAH Centre an tih hi a area coverage zau tak a nih 

avang khuan dispensary a min dah sak theih ngei ka beiseiin ka han ngen bawk a ni.  

 Tin, Pu Speaker, Agriculture leh Irrigation hi ka sawi kawp tawh mai ang a, 

Demand no.31 leh 37 hi. Nichina term hmasa lama kan Minister zahawm tak ni thin, 

member zahawm tak Pu Ngunlianchunga rawn sawi kha tha ka ti a, dik ka ti khawp 

mai a. Kan lo kal tawh dan a lo diklo a nih chuan huaisen taka a dik lam pan tura 

kan insiamrem hi a thain ka hria a. Kuthnathawktute kan chawikana kan khaichhuah 

dawn chuan election oriented ni lo zawngin, kuthnathawktute chawikan duhna tak 

tak rilru pua kan sum neih te hi kan hman phawt chuan kawngro a su dawn a ni tih 

ka sawi duh a ni. 

 Chuvangin Agriculture-ah pawh hian kan Agriculture Minister pawh hian 

min hriatpui viauin ka hria a. Mizoram-ah chuan potential area  nei tha ber kan nih 

ka ring a, Kolasib District hi. Kan Minister zahawm tak hi han fak lawk ka duh a. Ka 

bial chhunga kuthnathawktute hian zan khat chu kei pawh min hrilh lo a, an lo han 

lenchilh a. (Pu Speaker, ka sawizo tep. Minute 1 lek a ni ang) 

 Khulai leilet hmun tha tak kan neih, vai enkawl thin khu tihchhuaha Mizo te 

hi kan intodelh thei a ni, kan leilet hmun te hi kan siamtha thei a ni tiin fuihna a lo 

hrilh a. An haw thla a, thian hlawm hnih hlawm thum hian an insiam a. Chulai ah 

chuan kan Mizo leilet tha tak tak nei te, vai enkawla hlawkna tel tak tak lo khan vai 

an chhuah tir a. Anni ho chuan enkawlin tunah hian nasa taka buh ching in tan lak an 

tum chho a. Chungah chuan kan Minister zahawm takin ruahmanna a lo siampui te, 

a lo fuihphur te kha lawmawm kan ti tak zet a. Chuta an mamawh tur tractor pek a 

tum chho zel hi lawmawm ka ti tak zet a ni. 

 Chutiang chuan kan Minister zahawm tak pawh hian potential area kan nih 

zia min hriatchian sak a, hetianga hma min lakpui hi lawmawm kan ti a. Chulaia han 

sawi ka duh chu potential area tha ber nei siin a kum 1976 atang khan (kum 43 a upa 

anih tawh chu) Bilkhawthlir-ah khuan Agriculture IB kan nei ve a, a chhe tawh 

khawp mai a. Khualchhia/khualtha, farmer lampang hotute kan dawng ve nasa si a. 

Khungte khu min sak that sak theih hram chuan kan lawm ngawt ang. Tin, 

Bilkhawthlir-ah SDAO nei reng thinin kan nei tawh lova. Hengte hi hunrei tak ata 

kan neih tawh loh kha, a hmunpui lai a ni si a, SDAO min dah sak theih chuan kan 

lawm ngawt ang.  

 Tin, Bilkhawthlir-ah Agriculture Department hian godown tha tak an nei thin 

a, kum 10 lai kalta atang khan enkawl zui loh a ni a. Hetianga buh leh bala 

intodelha, agriculture lama tan lak kan tum chho dawn a nih chuan kan Agriculture 

godown te khu hman leh theih turin min siam sak leh se tih ka sawi duh bawk a. Tin, 

Pu Speaker, pakhat lek ka sawi tawh ang. N.Hlimen ah khuan AEO post kan nei thin 

a. Chutah chuan staff MR, IV Grade 1 a awm ve a. Hmunhma kan nei tha a, khungte 

khu thuamthat theih ni se tih kha ka sawi duh bawk a.  

Tin, Pu Speaker, Agriculture ah hian ka rilruah chuan WRC anga kan kalpuia kan tih 

rual hian tlangram lo neih a, tlangram terrace siam te hi kan inzirtir chho tan a. 

Chutianga hma kan lak phawt chuan kan ram neih tam tak, hman loha kan neih te hi 

hlawk zawkin, tha zawka kan hman chhuah theih ngei ka ring a, kan Minister 

zahawm takin min hriat sak se tih ka sawi duh a ni e. Ka lawm e. 

SPEAKER:  Pu Andrew H.Thangliana, member zahawm tak i sawm ang. 

PU ANDREW H.THANGLIANA:  Pu Speaker, ka lawm e. Demand no.31, kan 

Minister zahawm tak Pu C.Lalrinsanga chan Agriculture hi ka han sawi dawn ang a. 

Ni e, ka hmaa ding zawng zawng Treasury Bench lama thu te pawh khan budget-a 

pawisa nikum lam aia estimate a tlem ta kha an rilru tak chuan pawi an ti ve tho tih 

kha a lang chiang a. Kha lam kha chu sawi thui ka tum lemlo a.  

Agriculture han tih hian a huap hi a zau em em mai a. Tin, Agriculture & Allied 

Sector kan ti a, chumi hnuaiah chuan a kaihhnawih Horticulture te, Fisheries te, tin, 

vawiina kan demand zinga tel Animal Husbandry te pawh a broad definition ah 

chuan Agriculture hnuaiah hian a tel vek mai a. Amaherawhchu, vawiina ka han 

sawi duh tak hi chu Crop Husbandry leh (Research & Extension) bik a ni a. Hemiah 

hian sawi tur a tam ang a. Research & Extension chungchang bik hi kan sawrbing 

duh deuh a. 

 A bik takin buha intodelh chungchang hi party tin leh sorkar apiangin  policy 

lian bera kan neih a ni a. Nikum chhung ringawt khan kan Economic Survey a kan 

hmuh dan chuan physical aspect for procurement of rice ah khan ` 13.90 crores 

bawr vel hmang anga chhinchhiah a ni a. Hei hi ka hriatsual loh chuan FCI atanga 

kan lei chauh a nih ka ring a. Open Market nen phei chuan a let deuh thaw sum kan 

seng tihna a ni. Tichuan Economic Survey-ah tho, WRC potential area hi area under 

cultivation, a taka kan hman hi 22% vel chauhah buh thar chhuah hi a lang bawk a. 

Hetiang hi kan dinhmun a ni a. 

 Heng ka han sawi lan duh nachhan chu nimin khan Food & Civil Supplies 

Minister zahawm tak khan kan buh tharchhuah te, kan rama tharchhuah ngei te lei 

tura a inpeih thu leh tun dinhmunah erawh chuan duhkhawp lei tur kan la hmuh loh 

thu a sawi avang a ni bawk a. He a thusawi atang hian buh chin kha a phurawm 

viauin ka ring a, theih ni phei se chuan thlai dang sawhthing leh thlai thar leina tur te 

hi han dah nghe nghe se, opposition bench lama thu  ni mah ila kan ruling thut thei 

maiin ka ring deuh a, a bik takin ZPM member te tan Buh kan ching dawn a nih 

chuan a kaikuang ber, a pawimawh ber chu Agriculture Department hi a ni tlat a ni.  

 Crop husbandry lam hi chu sawi thui lo ila, pawimawh em em maia ka hriat 

chu Research & Extension lam hi a ni zawk a, Director hranpa ngatin a awp a ni a, 

Research & Extension atana budget hi a beitham ka ti a. Nikum lam atang  pawh 

khan estimate te kan en chuan percentage eng emaw zatin tihhniam a ni a, hei hi 

pawimawh ka tih nachhan chu R&E mi hian kan hmelhriat loh em em mai a, kum 

tam tak lo kal tawha din tawh ni si hi a tangkaina te, a pawimawhna te kan chiang lo 

hle niin ka hria a. Hemi hnuaia thil pakhat ka sawi duh chu research a pawimawh zia 

kan hria a, ram dangah te pawh tunlai hmasawnna thang zelah technology 

pawimawhna hi a ni. Tin, machinery hmangin entirnan Israel-ah te pawh a ni tho va, 

thlaler chhengchhe tak ah pawh technology leh machinery te hmanga tuna 

agriculture-a economy lian ta em em an ni tih kan hria a.  

 Research lamah chuan entirnan central-in KVK centre dictrict tinah  a dah a, 

tunah hian KVK centre 8 vel kan nei mek niin ka hre bawk a. Hemi atana state-in  

pawisa a contribute ve tur hi kan budget-ah hian cheng khat mah a awm lo va, anni 

hi ICAR (Indian Council of Agricultural Research) atanga fund ni awmin ka lo hria 

a, kum khatah hian `100 lakh vel erh awrin centre pakhat hi a intung nung ve chauh 

a ni. A pawimawh em ema kan hmuhna chu tuna kan sawi lai mek buh 

chungchangah pawh a chi tha te an identify a. Tin, kan terrain-ah Mizoram district 

hran hranah kan sik leh sa, kan boruak kan climatic condition te pawh hi a inang lo 

va, chung hmuna thlai chin tur te, buh chin tur te lo test-tu an nih avang khan KVK 

centre te hi an pawimawh a ni. Department hrang hrang leh farmer te pawhin 

information kan lakna ber tura din an ni nghe nghe a. Tin, an pawimawhna chu 

khatiang thil piah lamah farmer te hnena tunlai technology thar te information pe 

chhawng tur an nihna lai hi a ni. Kan economic survey-ah hian an hmalak tawhna 

kan hmu a, amaherawhchu duhthu a la sam lo va, kan la mamawh viauin a aia nasa 

lehzuala kan kal pawh a ngaiin ka hria a. Chulaiah chuan state hian equipment 

chungchangah leh thil dangah te pawh thawm thata contribution hi a pek ve theih 

chuan a nihna ang tur taka kan hman theih ka ring deuh a. Awareness te hi farmers-

ah hian awm tam se tih te ka rilruah a lang a. Chung chu kan KVK centres te 

Agricultural &  Allied  Sector Department ten tangkai zawka kan hman theih nan 

(SPEAKER : Chair kan han in thlak lawk ang e.) (Dy. Speaker at the chair) kan 

KVK centre te thawm that dan kawng hi state atang pawha contribution ti sang turin 

ka ngen duh nghe nghe a. Chu chu Research & Extension Department, Department 

han ti ila, Agriculture hnuaia Directorate hi tlema duhsak deuh a ngaiin ka hria. An 

hmalakna te kan chhawr thiam chuan kan thlai production te, kan buh production te 

pawh nasa leh zualin a sang thei ngeiin ka ring a, chung chu R&E chungchangah 

chuan ni ta se.  

 Thil pakhat ka rilrua lian leh em em chu ram tan tiin ke kan pen chhuak ve a, 

chung atana kan campaign hunlai chuan (thingtlang bialtu ka ni a, kan bialah chuan 

zaa sawmkua vel khu kut hnathawh leh lo neiha innghat niin ka ring a) mi inah kan 

lut nasa a. Ka han sawi duh tak chu mi tam tak inah khuan lo nei mite an lo ni a, hlo 

kahna khawl knapsack sprayers kan tih ang chi hi inah khuan an tlar del dul mai a, 

chhungkaw thenkhat hnenah, ‘Enge maw awmzia le?’ tiin ka zawt thin a, sorkar 

atanga subsidy-a an lei thin te, a thlawna an dawn te a quality a tha tawk lo thin a, 

‘Rei lo te kan han hmang a, a chhe nghal zel a, a man tlawm tiin kan han um ve 

bawk a. Kan mamawhna a sang si a, tihngaihna kan hre lo va, a dang kan lei leh thin 

a, heti hian kan dah hner hnur mai a nih hi tih kha hmun tam takah ka tawng a ni. 

Chumia ka rilrua lang chu Agriculture Department a ni emaw, department dang 

pawh ni se quality control lam kan ngaihtuah a tulin ka hria. Purchase of machinery 

tools & equipments chungchangah a bik takin farmers ho tan tender kan han float 

thin te pawh hian a rate chhang  hniam ringawt la lova a quality zawk te thlan 

nachang hi kan hriat a hun tawhin ka hria a ni. Kum eng emaw zat kalta a ka hriat ve 

chinah ‘trend’ angreng deuha kan neih tawh State Purchase Advisory Board te, 

DPAP te an han thu thin a, a hniam hniam kha hmu tura ngaihna kan officials ah te 

leh mipui rilruah hian a awm thinin ka hria a.  (DY.SPEAKER: Minute khat ila nei 

e.) Khatiang a nih kha chuan hlawk lo duh ve bawk si; quotation emaw, tender kan 

han float a, a chhangtu tan chuan quality chhia peka  compromise a ngai leh thin a, 

khang kha department dangah pawh a nih tho ka ring a. Chuvangin hemi 

chungchangah pawh hian sorkar leh mipui lam pawh kan thanharh deuha thil tha, tlo 

tur hi nakin zelah pawh hetiang thil kan lei leh dawn a nih chuan kan technical mite 

chhawr tangkaiin board-a an lo thut ve nikhua pawha an thu te ngaichang a, annin 

tha nia an hriat te kan ngaihpawimawh hi a ngaiin ka hria. Hun a tlem bawk si a hun 

ka hmang zo deuh der. Ka lawm e.  

DEPUTY  SPEAKER  :    Hun  i  hmang  tawk  hle  mai.  Member  

zahawm  tak  takte  kan  tang  tlang  a,  kan  inbuatsaihna  a  tha  hlawm  hlein  ka  

hria. Khang kan  thusawite  kha  kan  dawng  let  leh  a,   Assembly  atangin  min  

rawn  pe  let  leh  vek  a.   Kan  tanna  kawngah  khan  lo  sawi  pelh  palh  te  pawh  

a  awm  thei  a. Tin,  thuziak  an  lo  lak  chhawnna  kawngah  tihsual  palhte  pawh  

kha  a  awm  thei  a,  uluk  takin  correction  kan  siam  ang  a.   Kan  lehkha  dawn-

ah  khan  a  ni  zat  tur    kha  an  bithliah  thlap  a,  khami  hun  chhung  khan  

theihnghilh  lovin  thehluh  leh  hram  hram  kan  tum  dawn  nia.  A  chhan  chu  

kan  correct  loh  kha  chuan,  kan  tihthat  loh  chuan  Mizoram  sorkar  awm  

chhungin  a  dik  tawh  dawn  lo  a  ni  mai  a.  Kan  tu  leh  fate  pawhin  kan  

thusawi  te  kha  an  la  rawn  en  duh  thei  a,  chuvangin  uluk  takin  kan  thusawite  

kha  question  paper  lo  thlen  hunah  kan  siamtha  dawn  nia  tih  kha  ka  chah  

duh  che u  a  ni. 

 Tunah  chuan  Dr.  Vanlaltanpuia  i  lo  sawm  ang  u.  

Dr. VANLALTANPUIA : Pu  Deputy  Speaker,  ka  lawm  e.  Vawiinah  

hian  kan  Minister  zahawm  tak  takte  demand  pharh  a  ni  hi  lawmawm  ka  ti  a.   

Pu  C. Lalrinsanga,  Minister  zahawm  tak  Department   te tan ` 2,30,45,43,000/-  

pharh  a  ni  te;   tin,  Dr.  K. Beichhua   Department  chan  atan  ` 2,84,81,77,000/-  

te  pharh  a  ni  hi  a  lawmawm  ka  ti  a.  Pu  Deputy  Speaker,  vawiinah  hian  i  

vei  lam  amite  hian   ‘nikum  lam    kan  budget  aia  a  tlemna te’  tih  te  kan  sawi  

nasa  viau  a,  beidawng  zawng    ten  an  sawi  nasa   viau  a.   Amaherawhchu,  kan  

sawi  fo  thin  a,   kan  budget  pattern  te  a  lo  danglam  ta  a.  Kan  sawi  fo  thin  

angin  share  of  taxes  te,  post  devolution,  revenue  deficit  grant  te  kan  kutah,  

kan  duhtawka  state-in    kan  khawih  theih  turin  autonomy,  mahnia  rorel  

theihna  pek  kan  lo  ni  ta  a.  Chungah  te  chuan  tha  deuhin  kan  dah  a,  kan  

khung  thlap  a,  lo  zam  lutuk  lo  sela,  a lo  tlem  deuh  hlek  a  nih  pawhin  tha  

deuhin  kan  kal  dawn  tih  kha  ka  han  sawi  duh  a. 

 Muhil  der  hi  muhil  tak  tak  aiin  kaihthawh  an  har  zawk  a, chuvangin  

anni  pawh  hi  khalai  kha  hrilh  nawn  fo  an  ngaiin  ka  hria.  Nichinah  member  

zahawm  tak  Pu  B.D. Chakma  khan  a  rawn  sawi  leh  a. Engpawh  ni  se,  helaiah  

hian  theihtawp  chhuah  kan  tum  tih  kha  ka  han  sawi  duh  a  ni. 

 Demand  No. 31-na  Agriculture-ah  hian  Pu  Deputy  Speaker,  sawi  chak  

thenkhat  ka  nei  ve  deuh  a, kan  ramah  hian  kan  economy   determined-tu,  ei  

leh  bara  kan  intodelhna  chungchang  sawifiahna  GSDP  kan  ti  thin  a. Nikum  

lama  statistics-ah  te  a  lan  dan  chuan  12%  deuh  vel  chauh  kha  a  contribute  a,  

he  sector  hian.  Agriculture-ah  hian  tan  a  la  ngai  hle  a  ni  tih  chu  a lang  a,  

chuvangin  kan  mithiam  hote  pawhin  bengsika   ngaihtuahna  kan  sen  a  ngaiin  

ka  hria.  

 Kumtin  sum  tam  tak   kan  dah  thinin  ka  hria a,   hun  hmasa  lamah  

pawh   khati  zat  kha  kan  dah  a, Amarawhchu  vawiina  Mizoram  dinhmun  chu  

khati  chauh  kha  a  ni  a.   Sem  ral  leh  a  sir ah  khan  eng  emaw  ral  a  tam  a  ni  

tih  kha  a  lang  a,  chuvangin  tan  a  ngai  hlein  ka  hria  a ni.  Chung  kawngah  

chuan   thar chhuah  punna  tur  kawng  lam  hi  sawi  a  nih  rualin  thil  pakhat  

sawi  ka  duh  a.  Development  Works  kan  han  lak  dawna  programme  kan  siam  

hian,  kan  ram  tha  zawng  zawng  bawh  vek  ang  chi  te,  vah  darh  vek  lam te  

hi  kan  thinlungah  a  awm  nasa  a. Mahse sustainable  development  hi  kan  

ngaihtuah  reng  a  ngaiin  ka  hria  a.  Kan  thenawmah  Bhutan  sorkarte  an  lo  

awm  a, anni  hian  an  sawi  uar  deuh  chu  carbon  neutral   an  ti  a,  an  ram  

khawvel  lum  zel  ah  te  leh  an  ram  humhalh  nan  carbon  neutral  tihte  kha  an  

lo  sawi  daih  kha  a  lo  ni  a.  Hetiang  kawngah  pawh  hian kan  fimkhur  a   

ngai  a. 

 Tin,  insecticide,  rannung  thahna  hlo  te, lei tha/fertilizer,  pesticide  te  kan  

hmang  nasa  lutuk  hi  (mithiam  chu  kan  ni  hauh  lo va)   enchian  a  ngaiin  ka  

hria  a.  Tunah  hian  Minister  chak  tak  leh   he  Department  pawh  lo  chang  

tawhtu  kan  nei  a,     organic  farming  lam  te  uar  a, rannung  thahna  hlo  leh  

chemical  fertilizer  lam  te  pawh  hi   kan  tlansan  hret  hret  a  ngaiin  ka  hria  a  

ni.  

 Tin,  SEDP-ah  khan  kan  ziah  chiang  tak chu  Green  Revolution  tih  

tawngkam  kan  hmang  thin   a,  chumi  awmzia  chu  India  rama  state  hausa  ber  

ber,  agriculture  product-ah  chuan  Punjab  te,  Haryana  te  India  ram  buhzem  an  

tih  mai  thin  ‘Granaries  of  India’  an  tih   hote  pawhin programme  an  lo  kalpui  

tak  tak  ang  hian  Green  Revolution  hi  kalpui  ang  u  kan  ti  kha  a  ni  a.    

Hengte  hi  kan  Minister  zahawm  tak  pawh  hian  khang  programme  hrang  

hrangte  kha  nasa  deuhin   rawn  kalpui  se  ka  duh  tak  zet  zet  a  ni. 

 Tin,  crops  selection,   thlai  kan  thlan  ah  pawh  hian  high  yielding  

viriety,  a  thar  chhuak  tam  thei  lam  ah  te  pawh  hian  kan  in  focus  a  ngai  

khawpin  ka   hria  a.  Tin,  technology  eng  emaw  pawh  hi  neih  ve    a  hun  tawh  

a  ni.  Fiamthu  thawh  nan  te  kan  hmang  a,   ‘bulldozer  tlang  lawn  thei’  tih  te 

hi a  tak  takah  chuan  hmang  ve  thei  tur  awm  tak  hi  chu  kan  ni.  Thlai  chi  

han  phun  pawhin han  vih  deuh  hleka  rawn  in  phun  mai  ang  chi  te,  khawl  

mawl  ang  reng  deuh  chi  te  pawh  hi  hman  ve  tak  tak  hi  mechanization  

khatiang  lam  kha  kan  beih  uar  a  ngaiin  ka  hria  a  ni. 

 Tin,  Pu  Deputy  Speaker, a  bik  takin  keini  thingtlang  bialtu  te  phei  

chuan  kan  hmu  thin  a.  Maipawl  ban  chen  pui  pui  tha  deuhte  hi  ramah  hian  

a  let  rem  rum  a, a  chhan  chu  market  an  neih  loh  vang  a  ni  a.   Hetiangah  

hian  inphaman  tura  kha  thingtlang  khua  khan  a  leh  pek  khua  lian  deuhah  a  

va  thlen  a,   chu  chuan  khawpuiah  a  phurh  ang  chi  market  change  system  tha  

te  pawh  hi  kan  mamawh  khawpin  ka  hria.  

 Entirnan  ka  bial  han  sawi  ve  ta  ila, Lungmawi  khua  kan  nei  a,  

Lungmawi  khua  chuan  an  thar  tha  thei  em  em  mai  a,  mahse,  a  hlawkna  kha  

an  hmu  theilo  a  ni.  Khaw  hnaite  Haulawng  khua  te  kha  rawn  phur  thleng  

thei  mai  sela  chuan,  Haulawng  atangin  Lunglei-ah  a  lo  lut  leh  mai  ang  a,  

khatiang  market  change  tha  deuh  te  hi  kalpui  theih  a  tha  khawpin  ka  hria  a.   

Tin,  Minister  zahawm  tak  Agriculture  changtu  hi,  a  bial  hlui  a  enkawl  thin  

hi  kan  rochun  a,  a  hre  chiang  khawpin  ka  hria  a. Serchhip Zawlpui rawn ep 

ho, khing ram tha Chemtum ram te, Vanva phai te, Mat phai te tam tak nei kan ni a. 

Tin, kan bial hi Mizoram laili taka awm a ni a. Agriculture potential area tih kha in 

uar bawk a, agriculture potential area tha tak tak nei kan ni bawk a. Tin, Mizoram 

laili-a awm kan nih avangin kal a awlsam em em mai bawk a, hengte hi min lo hriat 

sak sela. DPR lian tha kan rawn dah hote kha min lo ngaih pawimawh sak se tihte 

pawh kha ka duh bawk a ni. 

 Irrigation & Water Resources, Demand no. 47-na ah hian sawi ka duh chu, 

he department hi a lar lo ang reng a, tui an lak dan velte pawh hi. Mi ram Phillipines 

te, S. America ramahte pawh tlang ram tam tak nei ve an ni a. An agriculture 

practice tha deuh pakhat chu Sloping Agriculture Land Technologies  (SALT) an tih 

ang chi te hi an uar em em a. Anni chuan tlang chhipahte tui an dah a, terrace tha 

deuh kha an siam kual a, tichuan, tlang pumpuite kha agriculture bawhzuina atana 

tha deuhte a lo ni zel a. Tunlai technology hmangah chuan phaizawl chauh kha a lo 

ni tawh lo va. Chuvangin Irrigation lamte pawh hian khati zawng deuha tlang chhip, 

sloping agriculture land technology lamte pawh hi lakluh ve a, tih dan thar, 

innovations, thil thar dah luh ve hi a hun tawh riauvin ka hria a. Chungte chu ka 

rawn sawi ve duh bawk a. 

 Tin, Demand 34-na, Animal Husbandry & Vety. tihah hian tawite sawi ve 

leh ka duh a. Sa-a intodelh hi a tul khawp mai a, sa hmeh hi kan uar em em mai si a. 

Mikhual neihte phei chuan sa hmeh loh kha chhung tinin kan duh ngai lo kha a ni a. 

Chuvangin, sa thar chhuak tura mumal deuh hleka kan beih pawh a tul hlein ka hria 

a. Research Centre tha zawkte kan din a, Selesih-a kan Vety. College mai pawh ring 

lo va, sorkarin a enkawl breed tha zawkte tih a, bio-technology lampangahte kan kal 

a, khatianga kan tan hi a ngai khawpin ka hria a. Chutiang chuan a changtu Minister 

zahawm tak hian a tihchangtlunna lam tur kha han ti se ka duh hle a.  

 Tin, sawi ka hriat pakhat chu, Mizo hian zo vawk kan tih tui deuh mai hi kan 

nei a, a dul hniam lih leih, a te hi. Khawvel ram dangah hian an nei lutuk lo va, 

hengte pawh hi zawrh thiam a, a sa kha tehin a hlawk lo pawh a ni mai thei a, 

mahse, a dan kha a dang a ni. Kha kha market-ah pawh a hlawk theiin ka ring a. Zo 

vawkte research a, tha deuhva produce tihte hi hmanah Vety. lama mithiam ka 

thiante ho sawi ka hre tawh a. Ka ngaihtuah chiang a, a tha khawpin ka hria a. 

Chung lamah te chuan kan Minister pawhin thil thar min lo chhinchhiah sak sela. Zo 

vawkte hi an ngaisang em em mai a, a sa a tui danglam bik em em mai a ni tihte ka 

han sawi lang bawk a.  

 Pu Speaker, Sericulture hi tlemte han sawi lawk ka duh a. Sericulture hi 

hmanniah an department-a ka len tumin thil tha deuh ka zuk hmuchhuak a. Silk-ah 

hian mulberry, muga kan tih te, tasar te, arry kan tih te hi India rama a lar zualho a lo 

ni a. Tah chuan, Mizoram hian mak deuh maiin theihna kan lo nei a, arry tih bikah 

hian. National production, India rama khawlum hmun thenkhatahte hian entirnan 30 

vel an thar chhuah theih lai khan keini Mizoram hian arry-ah hian 50 vel kan lo thar 

chhuak daih thei a ni tih hi an hmu chhuak a. Chung thu chu an office-ah min lo 

hrilh a. Pu Dy. Speaker, kan potential neihnate hi kan nawr vak mai dawn em maw 

ni le tih te ka han sawi duh a. 

 Tin, hmanni khan kan hotu zahawm takte remtihnain Union Minister Smt. 

Irani kha a chenna inah ka zuk hmu a, ani pawh khan min lo sawipui nasa a. ‘Silk-te 

pawh hi Mizoramah bei nasa ve ta che u’, tih kha Union Textile Minister khan min 

lo sawipui a. Chuvangin, hengte pawh hi theihna kan nei nasa hlein ka hria. Chungte 

chu tan kan lakna turte ka han sawi ve duh a. Vawiina demand pharh a han ni hi 

Mizoram tan thil hlu tak a lo nih theihna tur leh heng te hi kan Agriculture product 

leh kan Vety lam product-te tam tak a lo pun a, kan economic growth nasa taka a lo 

pun theihna tur a nih ngei ka beisei a ni. Ka lawm e. 

DEPUTY SPEAKER : Dr. Vanlalthlana, Aizawl North II bialtu i lo 

sawm ang. 

Dr. VANLALTHLANA : Pu Dy. Speaker, ka lawm e. Nimin khan kan 

Chief Minister zahawm tak thusawi ka han commentnaah DoNOR Ministry chauhte 

ka han tarlang a. Ka lo hriat dan leh a thusawi dan kha a lo inanglo va, ka hriatsualah 

thupha ka han chawi a. Kan Chief Minister zahawm tak hian kum 1996 atanga an 

puan tan Central Ministry tinin development sum 10% atanga North East State te 

tana dah tur kan ‘fund’ dawn theihte a sawi ngun khawp mai a. Sorkar-na an chan 

atanga thlarukte a lo ni tawh bawk a. ‘Amaherawhchu, nimin piah lawk khan ‘han 

hisap ila’ ti-a tanin a ‘quote unquote’ ang a, vaibelchhe nuai 10-ah khan hmun 10-a 

thena hmun 1 hi North East tana reserve a ni a, chu chu vaibelchhe nuai khat tihna a 

ni. Chu chu state 8 hian inzahsem dawn ila, vaibelchhe 12,000 kha plan sector anga 

kan zuk dah kha kan chan tur daih a ni a ti a. Kan C.M zahawm tak hi present pek ka 

duh a, chu chu hei hi a ni. Tunah hian kumin Union Budget analyze tur ka la nei thei 

lo va, an pharh mek a. Budget circular Ministry of Finance in a siam zulzuia North 

Eastern Region tana Ministry 42-in nikuma an dah kha ka siam zawh meuh chuan 

pawn light off a lo ngai tawh a. Revenue expenditure-ah vaibelchhe 38,647.55 leh 

capital expenditure-ah vaibelchhe 9,366.27 a ni a. Tichuan, vaibelchhe nuaikhat ni 

lovin, vaibelchhe 48,013.82 a ni e. Hei hi state 8-in insem dawn ta ila, vaibelchhe 

12,000 ni lovin, vaibelchhe 6001.73 a ni a. Kan C.M zahawm tak hi MNF C.M a ni 

bik lo va, ZPM ho C.M a ni a, vawiina ka thusawi ngaithlatu zawng zawngte Chief 

Minister a ni a. Ka Chief Minister neihchhun a ni. House-ah hisapa thu sawi lo, facts 

leh tih tak tak theih thu sawi tura ka duhsak avangin nimin khan ka han puakchhuak 

ve hlawl ania. Tawngkam te ka thiamlo a, aggressive deuhte pawhin ka lang a, tah 

khan min lo ngaidam sela. Kan thusawi te hi New Delhi lamah thawn zel a ni thin a, 

kan thangthar ten kan thusawite an lo hre thei thin dawn a. Chuvangchuan, a zawna 

vawnhim nan ka rawn puakchhuak a ni tih kha ka sawi duh a. Kan CM hi huatna 

pakhatmah ka nei lova, kei aiin tawnhriat a ngah a. Budget-ah phei chuan kei aiin 

hriat a ngah leh zual tih hi  ka hai lova, CM a zawnga biak nuam leh pa inngaitlawm 

tak mai a ni tih hi ka sawi fo a ni.  

 Tichuan, kan CM hi nikum lawka vaibelchhe 48,000/- chuang North-Eastern 

Region tana dah kumin maia pung tur leh NLCPR-a vaibelchhe sing1 chuang thal 

tur a nei dawn a ni hian central scheme tam tak a la awm cheu dawn bawk a. Hisap 

mai lova facts la thin tur leh heng sum bawm awm te hi tangkai taka a hman theih 

nan duhsakna kan hlan a ni.  

 Nimin lamah te demand te kan han sawi a, Minister-te ka fak duh a, thla 6 

deuh chauh a la ni a. MLA ten mahni bialah kilkhawr tak tak ami thingtlang hmingte 

an sawi a, an lo hre thei zel a. Kha kha an fakawm ka ti a, ka fak duh bawk a. 

Budget Demand-ah hian han lut ila. 

 Demand no.31-na Agriculture hi  nikum aiin 23.38%-in a tlahniam a, Minor 

works revised estimates-ah khan 4825 kan hmu a. Chu chu kuminah hian 40 chauh a 

awm ta a, 99.17%-in a tlahniam a, minor works ah hian kumin hi a awm tam vak 

dawnlo a nih hmel. RKVY scheme hi budget allocation zulzuia tih a ni a. Kuminah 

hian kan budget a tlahniam dawn a, chumi a nih avang chuan hetatanga kan hmuh 

theih tur hi a tlahniam dawnin ka ring a. Amaherawhchu, 2200 a ngai reng la dah a 

ni a, hei hi enchian a ngai deuh hlek mai thei. Kan productivity hi Aieng hmanniah 

ka zir chiang ve a, Aieng hi kan productivity a lo tha viau a. Hemi tih loh hi chu 

state dang kan pha vak lo va, research lamah kan tan a ngai khawp mai. Research hi 

ka han keu a, nuai 516 senna tur Agricultural research-ah hian other charges-ah hian 

nuai 2 dah a ni a. A bak chu salaries, medical treatment, domestic travel expenses 

tihte ani vek mai a. KVK lah a awl thla vek mai a,  hetah hian kan tan a ngai 

khawpin ka hria. Kan productivity tisang tur chuan research-ah kan tan a ngai, kan 

zirchian tam a ngai a. Chumi tur chuan kan Minister pawh ka ngen duh a, Oil-palm 

chingtute hi an mangang khawp mai a, 3F Oil-palm te, Ruchi Soya te, beisei ang an 

ni pha ta si lo va. Chuvang chuan, helam pawh hi kan ngaihtuah a ngai a. Tin, 

economic survey thar berah khan kan hnathawk neih ho ah hian cultivators ho leh 

agricultural labourers (a inziah danin ka sawi mai ang a) Agriculture kaihhnawih 

hnathawk te hi 65% kan ni a. Chuvangin, ngaihven an ngai a, kan GDP thawh ve 

thung erawh chu 13.69% a ni GDP-a kan thawh hi. Chuvang chuan, kan tan a ngai 

viau a ni.  

 Tin, kan GSDP chhutnaah khan kan sale price-ah khan 2013-14 atangin kan 

han kang chho ve a, kan ti chho zel a. 2015-16-ah 2.07-in kan pung a. A kum leh 

lamah kha chu tlakhniam lam kan pan ta a, helamah hian tan lak a ngai a ni.  

 Tin, terracing lamah kan tan a ngai bawk a, hemi a hma kan sawn theihna tur 

kuhva lam te; terrace leh leilet tih te, Hachhek, Serlui leh Champhai te, Serchhip te 

aniang chu lehkhabu-a a landan deuh chuan, khangho ah te khan tan la ila tih kha ka 

sawi duh a.  

 Tin, Demand no.37-na Cooperation kha 3.17%-in a tlahniam leh a, kan 

Minister hi vanduai nge ni, a tlahniam zelin a budget hi a kal a. A dawt leh pawh hi 

a awm tho mai a, MIZOFED hi tunah hian professional an enkawl tir ta a, hma an 

sawn chho viauin ka hria a, a lawmawm ka ti a. NLUP an sem khan kan lo tilo a ni 

aw ka ti a. NLUP pawisa hmang khan a dawngtute khan Cooperative lo din ta se an 

tangkaipui awm mang e ka lo ti deuh vawng vawng thin a. Tin, Education & 

Training-ah cheng nuai10 dah a ni a. Hei pawh hi Cooperative that zia, tangkai zia 

inzirtir nan tha taka a hman theih nan enkawl zui ni se.  

 Demand no.47-na Irrigation & Water Resources Department pawh hi 

22.43%-in a tlahniam leh a. Kan Minister budget hi a tlahniam vek mai a, 20%-in 

pahnih a tlahniam a, pakhat chu 3% a ni a. Major works CSS hnuaia 2500 awm a 

kha an tlahniam ta si a. Chu chu a chhan nite pawhin ka ring a. 

 Tin, Dr. K. Beichhua, Minister zahawm tak chanah khan Demand no.7-na 

Excise & Narcotics kha 39.82%-in a pung a. Hei hi hlawh punna, nuai 1,246.43-in 

hlawh kha a pung dawn a. Hna pawh lak belh tum a nih hmel e. Kan receipt budget 

kha ka en a, finds and confiscation tih kha a kum hmasaah revised estimates-ah nuai 

25 dah a ni a. Kuminah hian zu te kan han khap ang a, inman te pawh a awm chho 

ang tih a rin theih a ni a. Amaherawhchu 20%-in a tlahniam a, nuai 20 dah a ni a. 

Thil kan buaipui ngai chiang tak chu (a thawktu ngeiin an sawi) Excise department-a 

thawkte hi a tam zawk hi zu in an ni tih hi kan enchian a ngaiin ka hria a, kan 

fimkhur a ngaiin ka hria. 

 Demand no. 29-na Social Welfare-hi 15.07%-in a rawn pung a, a lawmawm 

khawp mai a. Old-age pension kan senior ho te an nghahhlelh em em hi a punna a 

awm lem lova. A zat hi tihpun a ni dawn lemlo a ni ang e. Tin, De-addiction Centre 

kan ruling lam te an sorkar tirha an tlan thlaka an zuk en nghalte kha an ni a. Hetah 

hian pawisa dah tam a ni vak lo va, Pu Dy.Speaker, minute 1 chiah. Hetah hian tan 

lak a ngai khawpin ka hria a. A thingkhawn lam atang khan lak tam dan te awm ta 

se.  Assistance  to NGO hi  Revised Estimate-ah khan nuai 17.76 a awm a, Kuminah 

dispensary-ah hian engmah dah a ni lo va, NGO ho hi tanpui tumna a awm lo  

nge ni? 

 Tin, Demand 34-na Animal Husbandry & Veterinary hi za z54.3% in a pung 

a, screening of the Hospital & Dispensary ah hian engmah dah a ni lova, hei hi chu 

en deuh a ngaiin ka hria a. Kan Hospital te tih changtlun te pawh a ngai dawn a.  

Tin, major works ah hian engmah dah a ni lova. 

 Demand no. 41-na, Sericulture hi 9.9%-in a pung a, amaherawhchu salaries 

tih te, medical expenses tih ah te khan budget pumpuia nuai 200, 2900.67  atang 

khan 2087 chu chu a percentage-in 98.96 a ni . Chu chu a thawktute hlawhah a lut 

dawn a, 1.04% kha hnathawhna tura dah a ni a. Kumin kumtir khan vanneithlak 

takin Budget Workshop Delhi-ah ka zuk tel ve a, state dang ho te nen kan thuho a, 

budget kan analyse khawm a ni.  He budget hi ka analyse palh ang tih ka hlau khawp 

mai a.  Kan sawiho a, kan ti ti thin a. Chuvangin hetiang hian  hnathawhna tur te hi  

han dah tam deuh thin ni se a lawmawmin ka hria. Pu Deputy Speaker, ka lawm e. 

DY. SPEAKER   :  Tunge ka sawm leh ang aw? Pu VL.Zaithanzama, 

West-III MLA zahawm tak i lo sawm ang u. 

PU VL. ZAITHANZAMA    :    Pu Deputy Speaker, ka lawm e. Vawiinah 

department 7 lai demand kan sawiho dawn a ni a. Avai pawhin kan sawi hman lo 

turah ka ngai deuh a. Kan tuina deuh te kan luhchilh lo thei lova.  Ka hmaa MLA 

zahawm tak khan a rawn sawi rik ka  rilruah a lo awm a.   

Minister zahawm tak Pu Lalrinsanga department chan Demand no. 31, 37 leh 47 te 

hi  kan tlahniam tlat mai a.  Tin, heng department ho hi kuthnathawktu kan 

eizawngtu kan farmer te nena inhnimhnai em em department pathum an ni a, hei hi 

ngaihtuah that leh deuh theih se a va  duhawm ve aw ka  ti a. Hei hian kan ei leh bar 

zawnna kawngah  harsatna min siam ang tih a hlauhawm tak zet a ni.  Heng 

department pathum hi kuthnathawktute nena inngheng hnai tak zet an ni lehnghal tih 

kha ka sawi duh a. 

 Demand no. 37-na Cooperation Department-ah ka lut nghal mai ang a. 

Lawmna deuh mai ka nei a, Cooperation hi he House zahawm takah hian sawi rik a 

ni khat khawp mai a, vawiinah hian a ri a ri mai a, chu chuan min ti lawm khawp 

mai a lawmthu ka sawi a ni. Amaherawhchu nichinah MLA zahawm tak Pu 

Ngunlianchunga khan  ‘Cooperative hi kan la hmang thiam tawk lo’  a rawn ti a. 

Midang pawh khan in rawn ti deuh bawkin ka hria a, kha kha ngaihdan pakhat  a ni 

a. Ka rilruah erawh hi chuan Mizoram sorkar hian  a nih tur angin kan ngaimawh 

tawk lo va, kan enkawl tha lo. Mipui lam thiam loh ni lovin,  Department lam thiam 

loh pawh ni lovin,  sorkar hian kan la ngaihtuah lo hrim hrimah ka ngai  deuh a ni. 

 Cooperative hi kan hmelhriatna a rei tawh hrim hrim a, Mizoramah hian 

1947 khan Aizawl Central Trading Cooperative Society a lo ding tawh a.  Khata 

tanga chhut phei kha chuan  kum 70 zet kan hmelhriat ve tawh a ni.  1951 khan  

Cooperation Department Office hawn a ni a, 1956 atangin Gazetted Officer puitling 

enkawlin  hna a thawk tan a. Department kum 68 zeta upa a ni ve tawh a. Chuti 

chung chuan  department naupang te te ten an kal pel zel a, vawiin thleng pawhin  a 

dinhmun hi a thalo hle mai a.  Vawiinah pawh kan budget hi a lo hniam leh ta a.  He 

department hi a pawimawh tehlul nen, nichina ka sawi tawh, kan enkawl dan a dik 

tawh lo lutuk kan tih kha, Department head ber RCS te saw  kan thlak reng ringawt 

mai a ni.  Ka tehkhin ber chu bawlhhlawh bawm angah kan ngai deuh nge maw ni?  

Kan IAS Officer awmna mumal nei lo emaw dahna tur mumal hriat loh emaw, 

pension tur emaw, damlo emaw vawm nan kan hmang a.  A chang phei chuan kum 

khatah RCS 3/4 te nan inthlak kual a, khatiang khan he department hi kan sawp a, he 

department tan hian hmasawn a har tak zet zet a ni.  Tuna kan RCS pawh saw 

February thla maia pension tur a ni a, tun atang chuan  kum 2/3 tal mumala an awm 

ve theihna tur hi  kan Minister hian min dah sak sela, a nih loh chuan he department 

tan hian hmasawn a har hle dawnin ka hria a, chu chu  ka han ngen nghal a ni. 

 He department hian Cooperative Society 1300  bawr vel a enkawl a, state 

level federation pawh 11 zet a enkawl a ni a.  Kan hriat lar chu APEX Bank te, 

MIZOFED te,  MULCO, ZOFISHFED leh PIGFED,  a tam mai.  Ka sawi 

pawimawh kualna chu he department hian kuthnathawktute hi  a sawkkhawm nasa 

em em mai a. Agriculture te, Sericulture te pawh kha SERIFED tih te pawh hemi 

hnuaiah hian an awm tho va.  Chuvangin department dang dang nen hian  

thawhhona tha nei te pawh hi a pawimawh em em mai a. Chutiang department si chu  

nichina kan sawi tak ang khan tunhma atangin a bilh a la tho lo va, kan enkawl dan 

hi a dik lo a ni.  Chuvangin, awmze neiin tun atang chuan kan Minister hi experience 

nei a ni a, tunhmaa lo enkawl tawh a ni a.  Chuvang chuan kan Minister zahawm tak 

hian he department hi a term  chhung ngei hian hma thui tak a sawn pui ka beisei a, 

ka ngen nghal bawk a ni. 

 Budget-ah khan han en ila, travelling expense kha nuai 20 dah a ni a, kha kha  

hetia en mai chuan  a awm ang ve fu a.  Amaherawhchu, he department hi lian lo hle 

mah sela, district tinah office 7 an nei a. Mizoram khaw tinah hian  registered 

Society hi an awm a, Vanbawng atangin Lushaicherra thlengin, sawtah chhim 

tawpah khaw te reuh te te-ah pawh an awm a.  Chung zawng zawng chu kum tin 

audit-a tlawh kual an ngai a, chuvangin khatiang dinhmun atanga chhut kha chuan 

travelling expense-a kan pawisa dah hi a tlem hle mai a.  Chuvangin dah belh theih 

dante hi awm se tih hi rilruah a awm deuh a. Primary Society mai bakah khan 

nichina ka rawn sawi tak APEX Bank leh MIZOFED ringawt pawh kha district 

tinah an inzar pharh a, khangho zawng zawng kha he department hian a enkawlin a 

audit a, a fan kual reng a ngai a ni tih kha ka sawi duh a. Chumi avang chuan nuai 20 

hi a tam lo tak zet a ni. 

 Tin, Office expense-ah khan nuai 27.94 dah a ni a, hetia han en mai hi chuan 

heipawh hi a awm viau-in a lang a.  Amaherawhchu, nichina ka’n sawi tak Co-

operative, Primary Society sang chuang zet han audit khan, Society pakhat han audit 

a balance sheet siam nan pawh paper tam tak chhah deuh a ngai a ni.  Sang tel kha 

audit an ngai a, chuvang chuan hetia ngaih mai ai hian an expenditure-te hi a hautak 

a. Khangte pawh kha han dah belh theih ni se a lawmawm hle awm e. 

 Co-operative movement hrim hrim hi Mizoramah hian la hlawhtling lo mah 

se, hlawhtling turin kan Minister thar nen hian kan thawk chho turah ngai ila, mi 

ram angin kan la hlawhtling ve ngei ang.  Kan thiam loh a ni lo, kan enkawl dik loh 

a ni tih kha uar takin ka sawi duh a.  Co-operative movement hlawhtling ram hi ram 

changkang an ni tlangpui a, Europe ram changkang kan ngaihsan em em te, USA, 

Israel, Japan-te co-operative hlawhtlinna ram a ni.  Khawvela ram changkanglo kan 

tihte hi Co-operative-a hlawhchham leh hlawhtling lo te an ni tlangpui.  Mizoramah 

pawh hian Co-operative Society din hleihtheihlohna khua hi chu khaw changkang 

vak lo an ni tlangpui. Pu Deputy Speaker, chuvang chuan hei hi Mizo ten kan thiam 

loh ni lovin kan enkawl dan dik loh vang a ni. Chuvangin enkawl dan dika enkawl 

tawh turin ka inngen a ni e.   

 Demand no.31-na Agriculture kha an rawn sawi tel zel a, tlem han sawi ve 

ila. Second Session March ni 15 khan ka zawhna min chhannaah kum 3 chhunga 

Mizoram buh thar chhuahte kha a tlahniam char char mai a. Kum 2015-2016 khan 

metric ton 62,089 kha 2017-2018-ah kha chuan metric ton 59,605 a ni.  Hma kan 

sawn tlat lo mai a, chutih laiin kan budget kha 23.38 zetin an minus bawk lehnghal 

a. (Dy SPEAKER : Minute khat i la nei aw.) He department hi ka hmaa member 

zahawm tak tak ten an rawn sawi ang khan, department pawimawh tak a ni a.   

 Mizoramah hian Agriculture Department-in an record danin leileta siam 

theih ram kha hectare 74,644 a awm a, a zahve talte hi chu han let i la chuan tlem 

chuan kan ziaawm deuh chuan ka ring Pu Dy.Speaker. Tunah hian hmun li a thena 

hmun khat pawh hi kan la let lo a ni. Chuvang chuan heta tan la tur hian he 

department hi duata budget pawh hei aia tam lehzuala lehpekah chuan pek tawh ni 

se tih ka sawi duh a. 

 Thil pakhat lek, Demand no.29-ah khan han lut ve zuai ila, kan budget pawh 

a pung a. Nichinah khan kan ngaithla tawh a, Old Age Pension chungchangte 

kha(Dy.Speaker : I hun a tawp a) (Minute khat chiah, ka’n sawi zo law law ang e, 

helaite chauh hi a bak ka kal tawh lo ang)  Kum 80 chung lam central-in cheng 500 a 

rawn pe a, kum 60 leh kum 80 inkar cheng 200 central-in  a rawn pe a, Mizoram 

state hian cheng 50 chauhin kan do let mai a, a tlem lutuk deuh a ni! An 

khawngaihthlak, a do letna hi tihpun a va tha ve tih leh Anganwadi-te hi rin aiin 

enkawl hi a hautak khawp mai a. Hmanniah ka zawt a, workers-te hian ` 4,950 kan 

la an ti a, tunhnai khan a lo pung ve a niawm e.  Central-in ` 4,500 a rawn tum a, 

keinin ` 450-in kan lo do let a, tunlai khawvel angah chuan a tlem lutuk deuh a ni! 

Tihpun sak dan a awm em tih ka rawt duh a. 

 Pahnihnaah chuan Helper phei hi chu ` 2,750 chauh an hlawh a ni, puitling 

nitina chhuak ve si hetiang ringawta inchhawr hi tih rilruah a awm a. Kha kha kan 

Minister zahawm tak hian min lo hriat sak se tih ka sawi duh a ni. Pu Dy.Speaker, 

hun tha tak min pek avangin ka lawm e. 

DEPUTY SPEAKER :  Minute 5 kan la nei a, dar 4 khi kan hun tawp a ni a, 

member te kan inbuatsaihna a tha a.  Kan khat liam si a, kan zo hman dawnin a lang 

lo va. Tin, kan sawi thin a kan demand sawina kawngah, Mizoram pumin min thlir 

a, kan rorelna hi an hlut a. Khawpui atanga thingtlang kilkhawr thleng TV awmna 

apiangah  chuan min thlir a ni mai a, chuvangin kan tawngkam hman thuah te, 

keimahni tawng kan neih theih kha chu hmang hram hram ila. Chu chuan kan thu 

sawi hi a ti tla tha duh a ni tih ka sawi duh a.  Tawng hi a hlu a, sorkar official 

meeting-ahte pawh hian kan tawnga kan neih reng a dang han hmang hi a lar khawp 

a.  Chuvangin i hmang hram hram ang u tih kha ka han sawi leh duh a. Engtinnge ni 

ang? Minute 5 kan la nei a, kan chawl ang a, minute engzatnge kan chawlh ang? Dar 

4:15-ah luh leh i tum mai ang aw, i chawl phawt ang u le. 

RECESS TILL 4:15 P.M. 

4:15 PM 

DEPUTY  SPEAKER  : Quorum  kan  la  tling  lo  deuh  a, kan  

tling  mai  turah  ngai  ila.  Rin  aiin  minute  15  kha  a  lo  tight  deuh  hlek  a nih  

kha.  Aw le,  quorum  kan  tling  ta  a,    member  zahawm  tak  Dr. F. Lalnunmawia,  

Aizawl  South-III  bialtu i  lo  sawm  ang. 

Dr. F. LALNUNMAWIA  : Pu  Dy.  Speaker  ka  lawm  e.  

Vawiinah  hian    Minister  zahawm  tak  pahnih  Pu  Lalrinsanga  leh  Dr. K. 

Beichhua  te  demand  kan  sawiho  a  ni  a,  heng  an  chan  ho  hi  a  pawimawh  

hlein  ka  hria  a.  Vawiina  department  hrang  hrang  budget  kan  sawiho  hi  kan  

state  ei  leh  bar  atan  pawh  ki  pawimawh  department  kan  sawiho  a  ni  a,  

pawimawh  tak  tak  vek  a  ni  a,  hun  tam  zawk  awm  thei  sela ka  duh  hle  a.  

Theih  ang  angin  kan  hun  neih  ang  chinah  sawi  ka han  tum  ve  ang  a. 

 A  hmasain  Minister  zahawm  tak  Pu  Lalrinsanga  department  chan  

Demand no. 31 leh Demand no. 37, Co-peration leh Demand no. 47 Irrigation & 

Water Respurces, heng department 3 hi a hrang theuh ni lovin, a kaihkawpin han 

sawi ka duh a. 

 Agriculture atangin han tan ila.  Agriculture lam hi Pu Dy. Speaker, i 

veilama thu te khan an duhkhawp lo deuh niin ka hria a. Chutih ruala ka rilru-a lo 

awm chu member zahawm tak pakhat Pu Chhuanthanga sawi/tarlanah khan ka lo 

ngaihtuah pakhat chu kum hmasa lamah budget-ah a tam tiin a sawi a. Chutih rual 

chuan kan ei leh bar thar chhuah kha a pung chuang si lo tih a rawn tarlan kha ka 

rilruah a lo awm a. Chuta lang chiang tak chu sum leh pai tam tak, a tam lam hi a ni 

ber lo a ni tih kha vawiinah hian a hmuh theihin ka hria, a data han sawi atang khan. 

Chuvangin kan sum leh pai neih leh  kan dah ang ang te awmze nei zawk  leh 

efficient zawka  kan hman  daihzai  kha a pawimawhin ka hria a. A tam lam chu a 

pawimawh rualin sum tam zawng kha a tehna ber tur niin a lang lo va. Eng angin 

nge kan hman a, kan sum leh pai neih ang ang te hi eng anga tangkaiin nge kan 

hman tih kha a pawimawhin ka hria. Chuvangin  MNF sorkar tharah hi chuan  

kalphung her rem hi, kalphung tha zawka kal hi kan hotute, kan CM zahawm tak 

kaihhruaina hnuaiah hian  tum a ni a. Tin, sum hi mipuite hnenah nuai tam tak pawh 

sem mah ila, a thiam thil kan sem tel si loh chuan  sum an hman zawh hun hun kha 

ngai an awh leh hun chu a ni mai dawn a ni. Chuvangin Agriculture bikah hian a 

research leh a technology hi a pawimawh viau dawn niin ka hria a. He sorkar thar 

pawh hi an kal chho ang a, lo neitute hnenah hian eng thiamna nge kan pek, eng 

technology nge kan hlui tih hi a pawimawh dawnin ka hria a ni. Chung te avang 

chuan research lamah pawh hian nasa zawka hma kan lak hi a pawimawhin ka hria 

a. Chu chu Minister zahawm tak Agriculture changtu pawh hian a tul angin helamah 

hian hma a la turah ka ngai a ni. R & E lamah te pawh hian a tul anga sum an 

mamawh ang zela kan CM zahawm tak leh Finance changtu te pawh hian a pek zel 

ka ring a ni. Tin, agriculture ah hian keini bial bikah han ti ta ila, potential area kan 

nei tha khawp mai a. Ka han tarlan hram duh chu Sialsuk, Sailam leh Samlukhai 

velah sawn buh chinna ram tha tak tak kan nei a, a tlawhpawhna duhthu a la sam lo 

nangin lo neitu, buh chingtu an pung zel a. Sawlai atang sawn buh thahnem tak thar 

ve kan tum a ni tih kha Pu Dy.Speaker, ka sawi duh a ni. Chutih ruala ka sawi duh 

chu, buh thar chhuah leh a hralh kawngah hian, kum 4 kalta khan Burma ramah kan 

zin a. An buh tharna, a her chhuahna hmun kan en a, an tualchher khawl khan favai 

atangin electric an siam chhuak a, chu chuan buh an her a, a hmunah khan a bukna 

an nei thlap a, buara packna an nei thlap bawk a an ti zung zung a, a hmuhnawm 

khawp mai. Ka rilruah chuan Mizoram te pawh hian engatinge kan tih ve mai loh tih 

kha zawhna a lo awm a. Kan buh thar herna leh a pack-na thleng hian hma kan lak 

chuan, buh thar hi nasa lehzualin kan intodelh ang tih ka ring a ni. Tin, chutih rual 

chuan Agriculture-in a ken tel pawimawh tak mai tura ka ngaih chu Cooperation 

Department hi a ni dawn a. Cooperative system hmangin kan SEDP pawh hi kan 

kalpui dawn a ni tih CM zahawm tak pawh hian a lo sawi tawh thin a. Chuvang 

chuan pawisa hi tawngpawng sem ni lo va, Cooperative Society System hmanga 

Bank te leh financial institution-te nen inzawma tang kawpa, awmze neia hma kan 

lak chuan tun aia nasa fe in kan buh thar chhuahte pawh a lo pung ang tih ka ring a. 

 Tin, KCC, lo neitu ten awlsam zawka loan an lak theihna, loan pung tlem chi 

te pawh hi tangkai zawka hman dan awm se, nasa takin kan tangkai pui ang tih ka 

ring a ni. Chuvangin Bank leh financial institution-te pawhin theihtawpa 

ngaihtuahna an sena, sorkar nen tangruala kan loneitute dinhmun hi kan chawikan 

theih ngei ka beisei a ni.  

 Tin, tui lakna, Irrigation chungchangah hian Mizoram hmun hrang hrangah 

hian ka hmuh ve chinah, tunhma kan hun kal tawhah khan tui lakna, tanky leh pipe 

te siam a ni thin a, amaherawhchu hmun tam tak ami chu hman tlak loh leh hman 

tangkai theih loh hi a awm nual a ni. Hemi ah hian department hrang hrangte pawh 

hian awmze nei zawka kan thawh hoa, tui lakna kawnga hnathawktu department te 

pawh inpawh zawka, convergence hmanga awmze nei zawka kan kal theih ka beisei 

a. Chumi hmang chuan tui mamawhte tha zawka kan inpek theih ngei pawh hi ka 

beisei a ni. Chuvangin Agriculture te, Cooperation te leh Irrigation te hi rual thapa 

hna kan thawh chuan awmze nei zawkin loneitute kan dawmkang ang a. Thiamna 

tha zawk te, kalphung, tih dan tur tha zawk te kan zirtir chuan kan thlai thar chhuah 

hi a pung ngeiin ka ring a. 

 Chutih rual chuan a hralhna lamah sorkarin awmze nei zawkin an kalpui 

turah ka ngai a. Kan thlai thar chhuah te tha zawk leh man man zawka kan hralh 

chhuah chuan tun kum nga lo awm tur chhung hian nasa takin ei leh barah hian kan 

thar chhuah hi a pung ngei ang tih hi Pu Deputy Speaker, ka ring a ni. Chuvang 

chuan heng atana sum kan dahte hi a tha tawkah ka ngai a. Tin, Board siam tum a ni 

a, heng Board te pawh hian kan mamawh bak hi chu, Agriculture Development 

Board kan neih turte pawhin nasa takin hma la in, mamawh te chu an la haichhuak 

ngei ang tih hi ka ring bawk a ni. 

 Minister zahawm tak Dr. K. Beichhua Department chan Excise & Narcotics 

leh Social Welfare Department, Demand 7-na leh 29-na te leh 34-na AH & Vety te 

tawite han sawi ka duh a. A hmasain AH & Vety hi han sawi hlek ka duh chu ran 

vulh lamah hma kan sawn ve hlek hlek a, chutih rual chuan sa-a intodelh hi chu kan 

la hlat deuh hlekin ka hria a. Tin, helaia pawimawh deuh chu ran vulh dan hrisel 

zawk hi kan kalpui a tulin ka hria a. Keini bialah chuan Pu PDeputy Speaker, 

Samtlang leh a chhehvelah sawn ar an vulh nasa khawp mai a, chhungkaw 60/70 

velin ar an vulh a. Lo neih vak vak kha a hlawk lo zawka an hriat avangin ar vulh 

lamah an kal nasa em em a, ar vulh hi an tui a ni. Chutih rual chuan kan ar vulhna 

hmunah sawn tho a pung chak em em a, nipui lai phei chuan tho hi a phu luih luih 

mai a ni. Chutah chuan engtinnge tho hi kan control ang tih hi kan Minister zahawm 

tak khan ngaihtuahna min lo sen sak se thain ka hria a. Tho a tam lutuk a, ar vulhna 

hmuna a vulh ve lo te pawhin tho kan insem tlang a, kan ri luih luih mai a ni.  

 Tin, vawk vulh chungchangah pawh hian hrisel zawka vulh dan te pawh hi 

ngaihtuah a ngaiin ka hria. Hman kumah Minnesota University amite an lo kal a, 

Mizorama kan eizawnna min zirpui turin (Deputy Speaker : Minute khat ila nei aw.) 

Chuta an presentation pek leh chu, ‘Mizoramah chuan an chenna bulah vawk an 

vulh a,’ an ti a, a thlalak nen khan an tarlang a, ‘A thlang lamah tuikhurte a awm leh 

a,’ an ti a, mak an tih thu leh a hrisel tawk lo va an rin thu te an sawi a. Hmai a uang 

duhlo khawp mai. Chuvangin kan ran vulhna hmunte pawh hi tlema inchiahpiah 

lutuk lo zawka, ran leh sa dangte kan vulhna kawngah hian hmalak dan hi awm thei 

se a tha awm mang e tih ka ngaihtuah a. Tin, kan sa thar chhuahte vawn thatna tur 

hmun hi a tulin ka hria a. Ar te pawh kan han vulh a, a chang chuan a tam vak a, a 

hralh theih loh va, tlawm deuh deuh ten an hralh thin. Chuvang chuan a tam vak lai 

pawha dahthatna tur fridge lianpui te hi nei ila a tha awm mang e tih  ngaihtuahna ka 

lo seng a. 

 Tin,  Social  Welfare  leh  Excise  department  hi  sawi  pawlh  ka  duh  a.  

Helai  hi  kan  SEDP-a  social  development  kengtu  pawimawh  tak  mai  pahnih    

an  ni  a.  Kan  economic  development  policy  kengtu  tur  te  an  ni  a,  chuta  

Minister  tha  tak    a  ngaihna  hria  kan  nei  hi  ka  lawm  a.  Ruihhlo  do  

chungchang  leh  ruihhlo  ngaite  chhawmdawl  chungchangte  leh  rualbanlo,  

chanhai,  mirethei  harsa  zawk  dawmkan  kawngah  hian  sorkar  mai  ni lo  NGO  

puihna  te  hi  kan  mamawh  zel  dawnin  a  lang  a.  Tha  taka  kan  thawh  tlan  

chuan  NGO  te,  Kohhran  te  leh  sorkar  te  tangho  hian  khawtlang  nun  nuam  

siam  kawngah  nasa  takin  hma  kan  sawn  ang  tih  ka  beisei  a.  Heng  atana  

mamawh  tur  sum  dah  a  ni  hi  lawmawm  hlein  ka  hria.  Tin,  department  thar  

Women  and  Child  Development  Department  din  tura  hmalakna  kawngah  te  

pawh  hian  lawmthu  sawi  ka  duh  a.  Hmeichhia  leh  naupangte  tha  zawka  kan  

inenkawl  chhoh  theih  nana  sorkarin  hmalak  a  tum  dan  hi  lawmawmin  ka  hria  

a,  heng  hian  nasa  takin  khawtlang  nun  te  pawh  a  tih  nawma  a  siamthat  hi  

ka  beisei  tlat  a  ni.  Aw le,  tiang  chuan  he  department  changtu  Minister  

zahawm  tak  Dr. K. Beichhua  department  chanah  hian  sorkarin  hmalakna  tur  

sum  a  dah  hran  sak  hi  lawmawm  ka  tihpui  a.  Heng  department  hrang  

hrangte  hmalaknaah  hian  SEDP  kan  Social  Development  Policy  hi  a  

hlawhtling  ang  a,  nasa  takin  khawtlang  leh  ramin  a  chhawr   ang  a,  hma  kan  

sawn  phah  ngei  ang  tih  hi  ka  ring  tlat  a  ni.  Ka  lawm  e. 

DY.  SPEAKER : Pu  C. Lalsawivunga,  Aizawl  South I  bialtu  zahawm  

tak  i  lo  sawm  ang  u. 

PU  C. LALSAWIVUNGA : Pu  Dy.  Speaker,  ka  lawm  e.  Vawiinah  

Minister  zahawm  tak  tak  pahnih  te  demand  kan  sawiho  leh  a  ni  a,  a  

lawmawm  hle  a.  Chawhma  lamah  kan  tel  kim  thei  lo va,  chawhnu  lamah  kan  

lo  tel  ve  leh  thei  a. 

 Demand  No.  31-na  Agriculture-ah  hian  han  lut  ta  ila.  Kan  ram  hi  ei  

leh  bar  ah  kan  intodelh  lo va,  kan  nitin  mamawh  zawng  zawng  hi  ram dang  

atanga  kan  chawkluh  vek  a  ni  a.  Buh  leh  balah  phei  chuan  kan  thar  hi  sawi  

tham  a  la  awm  lo  a  ni.  Chutiang  dinhmunah  chuan  kan  ding  a.    Chuvangin,  

tan  lak  a  ngai  hlein  ka  hria.  Ram  leh  hnam  intodelh  lo,  ei  leh  bar,  sum  leh  

paia  intodelh  lo  hnam  leh  ram  hi  hnam  zahawm  leh  ram  ropui  tak  kan  hre  

lo va,  riltam  leh  pum  ruak  chung  hian  a  huaisen  theih  loh.  Chuvangin ei leh 

bar, sum leh paia intodelh tura tan lak a tul hle a ni. Nikumah  khan  tuna  kan  

House  Leader  zahawm  tak  hian  ‘Kan  sorkar  hunah  chuan  vai  buhfai  kan  ring  

tawh  lovang’  tih  kha ni 28th August, 2018 nitin chanchinbu headline  ah  lianpui  

mai  khan  an  rawn  ziak  a,  ka  chhiar  a,  ka  hre reng  a,  a  lawmawm  ka  lo  ti a.  

Kan  ram  dinhmun    han  ngaihtuah  vang  vang  pawh  hian  buh  thar  theihna ram 

zawl tha tak hmun tam  takah a  awm  a  ni.  Phaizawl leileta siam tur ram tha tak 

Pathianin  min  pe  a.  Tin,  slope  area  pawh  kan  nei  bawk  a.  Amaherawhchu  

Pathianin  leilung  min  pek  hi  vawiin  thleng  hian  kan  hmang  tangkai  lo va.  

Chaw atana kan rinpui ber  buhfai  pawh  hmun  hla  tak  atanga  kan  lei  a la  ngai  

a,  hei  hi  a  pawi  hlein  ka  hria  a ni.  Chuvangin,  ‘Kan sorkar hunah chuan vai 

buh kan ei tawh lovang’ tia  mipuite  min  thlamuantu  kha  tunah  chuan  kan  Chief  

Minister  zahawm  tak  niin  a  ho  hian  hma  kan  la  chho  dawn  a  ni  a,  a  

phurawm  hlein  ka  hria  a  ni. 

 Pu  Dy.  Speaker,  hetiang hi  kan  dinhmun  a nih  lai  hian  Union  Budget  

te  kan  en  chuan  Agriculture  hi  an  ngaipawimawh  viau  zel  a.  Tun  tum  kan  

budget-ah  hian  Agriculture  lam kan  hawi  na  lo  deuh  ni  hian  a  lang  a. Pu  

Speaker,  hei erawh hi  chu  kan  Minister  leh  kan  House  Leader te  hian  lo  

enchiang    sela.   Agriculture-ah hian pawisa dah tam dan ngaihtuah se tiin ka ngen 

a ni. 

 Horticulture  Based  Farming  system-te,  Livestock  Based  system  kan    

leh  project chi  hrang  hrang ah te, Water  harvesting  structure-ah  te  hian  hma  

nasa  taka  lak  a  ngai  a  ni.  Tunah  hian  keini  ho  hian  ram  leh  hnam  intodelh  

tura  theihpatawp  chhuaha  ke  kan  pen  loh  chuan  thangthar  ten  min  dem  let  a  

hlauhawm a  ni.  Chuvangin,  tih  tak  takna  thinglung  nen    roreltute  pawhin  ro  i  

rel  ang  u,  ke  i  pen  tlang  ang  u  tih   ka  sawi  duh  a  ni.  Sawi  tur  chu  a  tam  

lutuk  a,   ka   duh  tawk  dawn mai  ang  a.  Tui  lak  a  awm  loh  avanga  leilet  

siam  theih  loh  te  hi  a  tam  lutuk  a  ni.  Chhim  lamah  te  pawh  phaizawl  zau  

pui  pui,  hman tangkai lohva dah mai mai saw a  uiawm  lutuk  a  ni.  Chuvangin  

tan  i  la  ang  u.  Pawisa  pawh  i  dah  tam  ang  u  tih  kha  ka  sawi  uar  duh  a  ni. 

 Tin,  Demand  no. 34-naah  hian  han  lut  leh  ta  ila,  kum  tinin  ran pul  hri  

a  leng  a,  a  hri   len  hun  tur  hriat  lawk theih a ni lova, mahse ran pul hri a lo 

thlen hian buaipuiawm  tak  a  ni  si  a  ni.  Kumina  kan  thlai  chinah  pawh  

pangang  a  lo  puang  a,  khang  kha  kan  hriat  lawk  a  ni  miah  lo  a  ni. Hetiang 

thil lo  thleng  hi  a  awm ve  thin  a  ni.  Hengah  hian  politics  thil  deuhva  indem  

hi  a  awm  thin  a,  kan  fimkhur  hi  a tha  in  ka  hria. 

 Tin,    kan  ram  chhunga ramdang atanga ar, vawk, bawmg etc. lo  lut  thinte  

checking  kan  kal  pui  mumal  lo  lutuk  hi  a  pawiin   ka  hria.  Chuvangin  border  

area  hrulah   reng  reng  hi  chuan  central  thuneihna  mah  ni  se, quarantine  

station  mumal  tak  din  a  pawimawh  hle a ni.  Border  area  hi  uluk  taka venhim 

hna kan  kalpui  a  thain  ka  hria.  Hei  hi  kan  Minister  hian  min  umzui  sak  se  a  

tha  ngawt ang.  Animal  examination  hi  kalpui  ngei  ngei  a  ngai.  Tha taka hma 

kan lak  theihna  tur  chuan  hmun  hma  kan  neih  a  ngai  a,  qualified  doctor  kan  

neih  te  pawh  a  ngai  a  ni.  Hengte hi    he  demand-ah  hian  ka tarlang  duh  a  ni.   

 Demand  No.41-naah  hian  silk  production hi  kan  ram  economy  chawi  

sang  tur  hian  hmanraw  tling  a  ni.  Kan  state revenue  hnar tha tak tur niin sum 

kan deuchhuahna atan  silk  production  hi  a  pawimawhin  a  tangkai  em  em  

dawn a  ni.  Kan state dinhmun en hian tih  tak takna  hi  a  awm lo  nge,  central  

atanga  project  hrang  hrang  kan  neih  te  tipuitling zawnga  tih  tak  takna  kan  nei  

lo  nge  ni,  hei  chen  Department  a kal  tawh hnuah  pawh  kan  economy 

chawisang  tura  silk production-ah hma kan sawn  theih  loh  tih  hi  vawiinah  ka  

zawhna  lian  tak   a  ni. Chuvangin,  thingtheihmu   a  ni  emaw  nauthak  kan  tih  

ang  chi  product  hmang  hian  kan  ram  economy  hi  a  chawisan  theih  em  em  a  

ni  tih  hi  a  chiang  lutuk  a  ni.  A  hralhna  lam nise  a  buapui  awm  bawk  si lova.   

 Chuvangin  Integrated  Sericulture  Development  atang  te  hian  tun  aia  

nasaa  hma  kan  lak  a ngai hle a ni.  Tin, RKVY  atangte  hian  engtinnge  tun  aia  

nasaa  hma  kan  lak  theih  ang? Theihtawp chhuaha Sericulture Department 

hmanga kan ram economy siam tha tura tan lak a tul tak zet a ni. Silk production 

hian kan state sum dinhmun a chawikang dawrh thei a ni tih hria in budget-ah pawh 

pawisa tam zawk dah ni thei se a tha hle ang. 

 Pu Speaker, Demand no. 7-na Excise & Narcotics-ah hian sawi duh ka nei a. 

Zu kan khap ta a, a lawmawm em em a ni.  Amaherawhchu, zu kan khap rual hian 

damdawi kan ram tan, kan thalaite tana thil thalo kan thenawm state atanga lo lut a 

awm a ni. Hei hi uluk taka kan ven a pawimawh dawn a, check gate changtlung tak 

kan neih a ngai dawn a.  Excise Force mi 4,5,6 vel duty na tur check gate hian 

awmzia a nei vak lo.  Chuvangin, awmze nei check gate kan siam a pawimawh 

dawnin ka hria a ni.  Tin, Vairengte leh khawthlang lam atanga thil thalo lo lut lo 

veng tur hian hmeichhe officer pawh Excise & Narcotics-ah hian kan mamawh 

dawn a ni.  Constable awm ho pawh an indaih chuang lo.  Hmeichhia check turin 

hmeichhia vek tan lo chuan a lo harsa a.  Chuvang chuan he harsatna kan neih mek 

sukiang turin hma engtinnge kan lak theih ang? Kan Minister efficient deuh hian a 

hrethiam ang ka sawi duh hi chu.  

 Tin, Social Welfare-ah hian tlemte Pu Deputy Speaker, ka sawi ang a. 

Pianphunga rualbanlo te hi a bika enkawl ngai leh duhsak bik ngai an nih avangin 

tuna kan kalphung aia tha deuh zawk hian engtinnge ke kan pen theih ang tih kha a 

ni a.  Tin, Old Age Pension Scheme hi state matching share hmang hian i tipung teh 

ang u a, a tlem lulai lutuk deuh a ni.  Upa te hi an hlu si a, min dampui chhung na na 

na hi chuan an hlawh hi state matching share hmang hian tipung teh ang u tih kha ka 

sawi duh a ni.  Anganwadi Workers leh Helper te hlawh pawh hi ennawna tihpun 

ngai a ni tih ka sawi duh bawk a.  Chutih rual chuan Pu Deputy Speaker, Minister 

zahawm tak khan ka bial chhungah Govt. T. Romana College leh Pachhunga 

University College-ah hian Tribal Girls’ Hostel sak tura nikum lama approved 

sanction awm tawh kha engtikahnge min sak sak theih ang?  Hma min laksak zel 

thei ang em?  Kan va nghakhlel ve tih kha ka tlangkawmna a ni e.  Ka lawm e. 

DEPUTY SPEAKER : Tunge kan sawm leh ang?  Pu Lalrintluanga 

Sailo, Dampa bialtu MLA zahawm tak i lo sawm ang. 

PU LALRINTLUANGA SAILO : Pu Deputy Speaker, ka lawm e.  

 Vawiinah Minister pahnih demand kan han sawi leh a ni a. A bik takin  

demand-a ka luh hmain lawmthu sawi duhna Pu Deputy Speaker, ka nei a.   

 Hriat lawk hauh loh lam atangin chhiatna nasa tak hmanniah pangang Fall 

Army Worm chungchangah kan ramah harsatna namenlo a lo thleng chho a ni tih 

kan hria a.  Khawvel ram dang leh hmun danga a thleng angin kan Minister inpekna 

te leh a bik takin department hotute inpekna a nasa hlein ka hria a.  Ka bialah pawh 

sawn South Sabual velah te a lo thleng a.  A hmuna ka awm laiin harsatna an tawh 

thu ka hria a.  Khaw chhe hnuaiah PWD Chief Engineer te nen kan kal a.  

Information ka dawn veleh department lamte ka phone a, kan Minister zahawm 

takte, ruahsur leh office kai loh ni pawh sawi lova hma a lakna a ropui hlein ka hria 

a.  Vawiinah hian a bik takin kan Agriculture Minister Pu C. Lalrinsanga leh a 

thawhpui department zawng zawng chungah lawmthu ka sawi duh a. Chhiatna lak 

ata min chhanhimtu Agriculture Minister kan nei a ni tih hre reng chunga he demand 

kan sawinaah hian kan ngaihtuah tel thain ka hria a.  Chulai chu Pu Deputy Speaker, 

ka han sawi hmasa duh a ni.  

 Demand hi hun a tlem a, ka lut thuak thuak dawn a, ka chul ram fan dawn a 

ni a, min lo hriatthiam ka duh a. 

 Demand no. 31-na, Agriculture Department chungchangah hian ka sawi duh 

chu Pu Deputy Speaker, min hriatpui angin ka bial khu MLA bial 40, Constituency 

40-ah hian potential area nei tha ber kan niin ka hria a.  A chhan chu Tlawng Lui a 

luang a, Tut a luang a, Mar a luang a, Teirei Lui a luang a, Khawthlang Tuipui, 

chutiang chuan luipui lian tak tak 5 ka bial chhungah khuan a awm a.  Chuti chung 

chuan vawiin thleng hian, Thangkura fiamthu sawi ang deuh hlekin Tiauchhum kian 

hma ei pawh hi kan thar lo a ni.  Chutih rual chuan Saithah Zau-ah khuan Zau tha 

tak mai, leilet hmun tha tak tak mai kan nei a.  La hman tangkai loh kan nei a ni tih 

kha kan Minister zahawm tak hian min lo hriat sak se ka duh a.  A chhan chu khu 

bial khu enkawltu mumal nei lovin U.T kan nih atangin kum 47 vel a lo kal tawh a.  

Thinlung leh tih takzeta enkawla hma lak kan tum a ni tih hi min hriatpui ka duh hle 

a.  A bik takin hetah hian a enkawltu department lam pawh hi kan bangbo viau a ni.  

Mamit District-a awm kan ni tih kan hre theuh a.  Mamit-ah khuan DAO (District 

Agriculture Officer) a thu a,  a hnuaiah SDO a thu a.  Chuta tanga khaw 2 kal kanin 

Kawrtethawveng-ah SDAO a thu leh a. Chuta tanga khaw 3, Kawrthah , Rengdil leh 

Zamuang kal kanin Zawlnuam-ah SDAO post kan nei leh a. West Phaileng, kan 

Civil Sub-Division-ah khuan engmah a awm lo a. Khulaiah khuan AEO (Agriculture 

Extension Officer ) a thu a, chu chuan khaw 41 vel a enkawl a ni. Chuvangin, kan 

bial khu kan hnufum hle mai a. Kan Minister zahawm tak pawh khulaiah hmanniah 

remchang neiin kan zuk kal dun a. SDAO office hmun tur te pawh kan neih theih 

thu kan inhrilh a. Khulaiah khuan hmun tha tak mai kan nei a. Hma han lak tak tak 

chuan a thawktu, hma han tawngtu tur, sipai hmatawngtu tur kha kan duh ve a ni tih 

kha he House zahawm tak hian min hriatpui se ka rawn sawilang tel duh a ni. 

 Tin, kan bialah khuan aieng te hi kan produce nasa em em a, heng hi a bik 

takin hma min lak sak a tulin ka hria a. Nimin lama kan Minister demand kan sawi 

khan Industry lam te pawh khan hma min lak sak dawn a ni tih te pawh a lo lang a, 

kan lawm khawp mai a. Chutih rual chuan a tak taka enkawltu Agriculture 

Department hian min han hawi deuh se kan duh a.  

 Tin, Oil palm te pawh hma nasa takin kan la a, mahse, a hralhna hi a 

buaithlak em em mai a. Tin, kan inzirtirna a tha lo a nih ka ring a. Ka biala harsatna 

oil palm a kan neih chu loneituten nasa takin an bei a. A rah a lo lian a, 20kg-25kg te 

a lo ni a, awihpanga chin chi a lo ni vak lo va, Pu Deputy Speaker. An ti lum palh a, 

1km dawn dawn um a ngai tlat mai a. Chuvangin farmers hnenah kan introduce thar 

dawn a nih chuan a hmun pawh hi kan thlan thiam a thain ka hria. A nih loh chuan 

oil palm pakhat chema an han sahthlak lum kha umin nilengin chhungkua an buai 

kha a ni mai a. Chuvangin, kan Minister pawhin a duh nazawng chin hi remti lo ang 

deuha kan kal loh chuan a hlawk lo a, a tawpah thing anchhedawngah kan chhuah 

leh mai ang tih ka hlau deuh a ni.  

 Demand no. 37-na Co-operation-ah hian sentence hnih khat leka sawi duh ka 

neih chu, nichinah khan member zahawm tak Pu Zama khan a rawn sawi a. Kan 

Finance Minister, kan Chief Minister ni bawkin a thusawiah khan chiang deuhin kan 

hmu a, kan hmuh thelh loh thain ka hria. Co-operation thuamthatna atan hian NCDC 

loan a bik takin hemi atan hian lak a nih dawn thu a speech-ah khan a tel a, ka lawm 

hle a. Co-operation thuamthatna atana Ministry hma la hmasa ber pawl kan ni awm 

e tiin vawiinah hian ka sawi lang duh a ni.  

 Tin, Irrigation chungchang, Demand no. 47-ah hian, ka bial chhungah hian 

khatiang hmalakna tur tam tak a awm a. Nichina Mamit bialtu zahawm takin a sawi 

ang khan a thawktu te pawh hian min thutchilh ve deuh se, enge an thawh thin te 

pawh hi kan hre chiah lo deuh a ni, mipui hian tih lai kha ka tarlan duh dan ni mai 

sela.  Dr. K Beichhua, Minister zahawm tak Demand no. 7-naah hian, ani pawh hi ka 

fak duh a. Zoram mipuite ruma kan tahna zu chungchangah harsatna namenlo a awm 

a. Pu Deputy Speaker, zu han sawi leh a kaihhnawih han sawi reng reng hian i 

veilam ami te hian a neitu emaw an inti deuhin ka hria a, an rawn react nghal zel mai 

lai hi kan ngaihtuah nawn te pawh a tha awm e ka ti duh a. Mizo mipui kohhran 

thlenga kan rumna tireh tura Minister chak takin hma a la mai ni lovin, Rangvamual-

ah te pawh khuan zanah a duty peih a ni. Excise Force-ah te hian kan let law law 

dawn em maw ni chu ka ti deuh thin a. Chuti khawp chuan hma a la a, thahnem a 

ngai a, a thawhrimna hian rah tha a chhuah ngei ang tih ka ring a. Chutih rual chuan 

Budget Speech-ah te pawh khan sum dah belh a nih dante kan hmu a, Excise Force 

tihlen a nih dan tur te. Vawiinah a hma hruai turte pawh sorkarin lak phalna te kan 

han pe ta zel hi a lawmawmin ka hria a. Tin, a bik takin Phaileng-ah khuan 

khawthlang lam Tripura panna lam te , hmun pawimawh tak Phaileng khuan kan nei 

a. Tah khuan check gate te, out post te pawh min dah sak thei em tih kha min lo 

chhinchhiah sak se. A chhan chu ruih theih thil a hluar nasa em em mai a, camping 

kan nei luih luih mai a, chutiang chuan kan bei a ni. Chulai chu kan Minister 

zahawm tak hian min lo chhinchhiah sak se ka duh a. 

 Tin, Demand no.29-na Social Welfare chungchangah hian nichina member 

dangten an sawi kha ka thlawp khawp mai a. Old Age Pension hi tih pun mai ni 

lovin, a thar kumtina lo chhuak zel te pawh hi department-ah hian kan in register 

chhoh zel hi thain ka hria a. A ngai hi kan ring rei deuh hlekin ka hria. Hei hi kan 

ennawn thain ka hria a. Chuvangin helai hi hma lak ni se ka duh a. Tin, a thil sem 

lamp ang chi, NGO ten min bawr viau vek a, i ding leh vei ami, kan vai hian. Social 

Welfare Department te hi kan hmang tangkai thin a, ketli, no, PA set tih chi ang 

neuh neuh kha, tun hnuah hian a lo lang ta meuh lova. Hei hi kan Minister hian hma 

lak leh dan a hria em ? Keini MLA ho hian kan mamawh nasa si a. Bial han fang ila, 

he House zahawm taka kan din theihna tur atana hma min lakpuitu ni chiah lo NGO 

rual hi application rawn thehlut hmasatu an ni fo mai a. Chuvangin helaiah hian he 

Department kaltlang hian Pu Deputy Speaker, hma min lak sak se tih ka han ngen 

duh a.  

 Tin, Social Welfare Department hi ka lo la hre chiang lo em em mai a. 

Amaherawhchu, ram mipuite zara MLA-ah te ka han awm ve hnu hian thil kan han 

hmu chho ve zel a ni a. Detailed Projects Reports-te siamin hma kan han la a. 

Central-ah Tribal Affairs-te nena in tied-up-a thil lo tih kha a ni tih kan hmuin, a 

takin kan tawng chho zel a. Hengah pawh hian kan Minister hian a men lo tizau 

deuh hlek se ka duh a. A chhan chu state sumin a daih loh tam tak hi concept paper-

te ziaka hma han lakna tur hi keini bial vawngten kan nei ve a ni tihte hi min lo 

admit sak se ka duh a, ka han sawi advance a ni. 

 A dawt lehah chuan Demand no. 34, Animal Husbandry & Veterinary 

chungchangah hian ( DEPUTY SPEAKER : Minute 1 kan la nei aw) Pu Deputy 

Speaker, he House hi zawh duh ka nei a. Sorkar hmasa khan Australia vawk lian kha 

a sawi mawi vut vut mai a, man to tak khan a leiin ka hria a. Khawiah nge a awm? A 

lian viau tawh ang ka ti a. Vawiina kan vawk vulh pangngai anga thang a nih chuan 

Sai a tiat hial awm mang e aw ka ti a. A nih loh chuan a thlah punna lamah hian hma 

kan la nge ni, Lawngtlai lamah sawn a enkawlna a awm nge tih ka zawt duh a. No 

nei chi a nih chuan mipui hmaa theh lar turin MLA-te hi min han sem ta se, a man 

kha a to em em mai bawk si tih kha he House-a kan thut ve hmaa a thawm kan lo 

hriat kha a ni a. Kan Minister zahawm tak hian min zawn chhuah sak teh se tih kha 

ka han sawi duh a. 

 Tin, AH & Vety chungchangah hian district hi thuam chak a tha khawpin ka 

hria a. Natna chi hrang hrang ranin a lo vei a. A bikin keini bial khu Bangladesh lam 

atanga ran lo lut a awm a, Tripura lam side atangin, Assam side-ah lo lut  awm bawk 

thin a. Hemi bikah hian  District AH & Vety hi thuam chak a ngai hle a, chu lai chu 

Pu Deputy Speaker,  ka sawi duh a. 

 A tawp nan Demand no. 41-na Sericulture chungchang hi tawitein kan 

tarlang duh a. Ka bialah a bik takin, Mizoram leh India ram pumah pawh lang pha 

khawpin Darlung Centre-ah sawn kan ti tha a ni. Kan Minister hian all India-ah te 

pawh khulaiah khan lawmman kan zuk dawng a ni tih min lo hriat sak se a thain ka 

hria. Tin, sawlaiah sawn eizawn nan tak taka hmang kan thahnem viau mai a. Kei hi 

chuan pangang lam hi ka lawm lutuk lo a, ralkhata ka hmuh hi ka duhtawk viau a. 

Amaherawhchu, midang tana malsawmna ni tur kan nih chuan kan lawm vak lo a 

nih pawhin a enkawlna kawngah te chak zawka hmalakna tur kawngah hian tha kan 

thawhpui a ngai si a, kan Minister zahawm tak hian min hriatpui se tiin Pu Deputy 

Speaker, he demand hi kan ram tan, kan bial leh kan department tan thil tha a nih 

avangin a nih ang taka pass ngei tur hian ka rawn ngen bawk a ni e. Ka lawm e. 

DEPUTY SPEAKER : Tunge kan sawm leh ang le? Pu 

Ramthanmawia, East Tuipui bialtu MLA zahawm tak i lo sawm ang u. 

PU RAMTHANMAWIA : Pu Deputy Speaker, ka lawm e. Vawiina 

Minister zahawm tak pahnihte demand sawi tur zingah hian Demand no. 31-na leh 

Demand no. 47-na Agriculture leh Irrigation & Water Resources tih hi ka sawi kawp 

mai ang a. Pu Deputy Speaker, kan hriat angin kan ram hi ei leh barah kan la 

intodelh lo a. Intodelh tur chuan buh leh bal, thlai thar chhuah tam a pawimawh tih 

kan hria a, sorkar pawh hian a ngai pawimawh a. Chuvang chuan hemi department 

pahnih tang kawp tlat hi buh leh bal kan thar chhuahna tur hian an pawimawh em 

em mai a. Mizoram hmun hrang hrangah buh chin theihna ram awl member zahawm 

tak takten an rawn sawi tawh a. Chung zingah chuan ka bial East Tuipui-ah hian kut 

hnathawka eizawng hi mi 190 zet an ni a. Tah chuan buh kan la chin theih lohna, 

land development siam theih si hi khaw 18-ah hian kan nei a. Pu Deputy Speaker, 

entirnan Vaphai-ah Hmawngpui zau leilet kan ti a, hectare 50 dawn lai leileta siam 

theih a awm a ni. Tunah hian tin 10100 vel thar chhuah mek a ni a, a siam theihah 

khian. Tuna la siam tur khi siam theih ni ta se tin 20000 dawn hi Hmawngpui zau-ah 

khian siam theih a ni. Tin, chutiang bawkin Phaizau, Vangchhia-ah hectare 25 siam 

theih a ni a. Thekpui-ah hectare 30, Leisenzo-ah hectare 43, Vanzau-ah hectare 4, 12 

hectares Lianpui-ah, Zawlsei-ah hectares 28, Sesih-ah hectares 118, a vaiin hectares 

300 zet hi buh leh bal chin theih na turin land development kaltlanga hma lak theih a 

ni a. Chumi chu kan hmabak ah a awm a, hei hi kan Minister zahawm tak hnenah 

pawh hian kan thlen tawh a, tunah hian ka sawi nawn leh duh a. Heng te hi vawi leh 

khata hma min lak sak thei lo a nih pawhin  a theih chin chinah hma min lak sak 

turin ka ngen a. Vaphai leilet phei hi chu tin 20,000 dawn lai thar theihna tur  a nih 

dawn avangin tui awm loh vanga leileta siam theih loh a ni a. Hei hi thil thar reh 

chuah ngaiin ka ring a, tun hmaa hma an lo lak tawhna te, irrigation hmanga tui an 

lo lak tawhna te, tunah hi chuan tui hna hi a tlem tawh avangin tuihna lak tur hi a 

vang em em tawh a. Thui tak te lak a ngai a , tunlai solar hmanga tui pump te hi sawi 

a ni a, water supply scheme ah te. Tiau lui te khi pump ta ila, chutiang chuan heng 

tui an hmuh loh vanga leilet siam theih loh hi chutiang scheme hmang te chuan 

project siamin hma a lak theih ang em tiin project siamin kan Minister hnenah kan 

thlen a. Tin, hmun hrang hranga ka rawn sawi te pawh hi a  ni tho a, Thekpui te 

pawh hmun tha em em, potential tha lutuk a ni a. Ka bial chhungah kan sawi tak ang 

khan  leileta kan siam theih la siam loh hi siam thei ta ila, buh tin sing tam tak, sang 

tam tak kan thar thei dawn a ni tih kha vawiinah hian ka sawi nawn leh duh a. 

 Tin, Irrigation chungchangah manpower chungchangah khan kai ta ila, tuna 

kan harsatna zawng zawng kha tui awm loh vang a ni a. Tui kan neih loh avangin, 

tui lak tur  a awm loh avangin leilet a siam theih loh a ni. Heng hi tui lak tur awm ta 

sela chuan buh mai bakah thalah thlai chin theih nan kan siam thei dawn a, chumi ti 

hlawhtling tur chuan Irrigation Department a hi a pawimawh hle mai a, anni hi an 

pawimawh ang hu in an manpower hi alo tlem viau mai a. Champhaiah khian 

division kan nei a, district pum pui enkawltu a ni nghe nghe a. Anni hnuaiah hian 

Sub-Division pahnih Champhai leh Khawzawl an awm a, district pumpui viltu 

Champhai Division office thawktu khi han en chiang ta ila, thawktu pangngai chu 5, 

a ngheta thawk chu EE pakhat, Account Officer pakhat, SA pakhat leh UDC pahnih 

chiah an nei. District pum viltu atan chuan an tlem viau  mai a. Hei hi kan Minister 

zahawm tak hian hetianga department pawimawh tak buh leh bala kan intodelh 

theihna tura hma la tu tur department-a thawktu hi lak belh leh dah belh an ngai a ni 

tih ka sawi duh a.  

 Tin, Champhai Sub-Division bakah hian Sub-Division hran hi Khawbun-ah 

te hian dah theih a ni ang em? Champhai Sub-Division atang khian duhthusamin 

min enkawl zo lo niin ka hria a. Heng te pawh hi min en sak sela, Khawbung-ah 

hian Sub-Division nei thei ila chuan tun aiin hma kan la chak theiin ka ring a ni.  

 Demand no. 34-na ah khan han lut lawk ila,  ka bial chhungah khianin ran 

vulhna a bik takin, sial te an vulh nasa em em mai a, Mizoramah vawkah hian kan 

intodelh hnai berin ka ring a. Tih loh chu ke pali nei sial, bawng, kel leh beram ah 

hian kan la intodelhlo hle mai a. Chuvang chuan hengah hian hma lak thar a ngaiin 

ka hria a. Tin, khilai kan ran vulhna, sial vulhnaah khian a bik takin Vanzauah te 

khian VFA kan nei thin a, amaherawhchu a kaisang a, hmun dangah an dah ta mai a. 

Heng te hi kan Minister hian min hriat sak sela. Tin, Vaphaiah hian Vety doctor kan 

mamawh em em mai a, tun hma deuh khan Vety doctor hi Vaphai-ah hian dah a ni 

thin a ni. Amaherawhchu hun rei tawh tak atang khan kum 6/7 lai vel chu Vety. 

doctor hi kan nei tawh lo a ni. Hei hi min dah sak leh turin kan ngen a ni, Khawbung 

leh Khuangleng-ah pawh hian Vety. doctor post neiin hun rei tak chhung helaiah 

hian doctor neilo in kan awm tawh a. Kan hriat angin ramri hnaiha awm kan ni a, 

member zahawm tak tak te khan an rawn sawi a, ran hri tha lo te lo lut thei a ni a. 

Hengah hian doctor khilaiah khian kan neih si loh avangin ran lo lut tur te pawh khi 

eng ang dinhmun nge tih pawh hriat loh in an lo lut thin a, vawk hri te pawh a lo 

leng thin a nih kha. Chuvang chuan, khilaiah khian Vety. Doctor min dah sak ngei 

turin ka ngen leh a ni. Tin, Farkawn-ah hian Rural Animal Health Centre khi a tlabal 

tawh hle mai a. Ramri hnaiha awm kan nih avangin khi pawh khi a sak that dan a 

awm thei ang em tiin  kan Minister hnenah ka ngen leh bawk a.  

 Demand no. 29 na hi tlem sawi duh ka nei a. Member zahawm tak sawi tak 

ang khan Social Welfare Department hian kan hriat ai hian hna an lo thawk nasa 

daih mai a. Naupai lai atangin tar thlengin min enkawltu an lo ni reng mai a. Chu 

mai ni lovin, bial fanga kan han kal in, ka theihna apiangah Anganwadi Centre hi ka 

tlawh a ni. An lo lawm em em maiin an lo ti tha em em mai a. Naupang, naupang te 

te te nutrition tha tak nen an lo enkawl vek a, an lo enkawl fai em em a. Anganwadi 

Centre an lo cheimawi a, naupang inkhualtelem na tur toys te an lo nei. Chutiang 

chuan he Department hi kan ram tan hian a pawimawh a ni tih hi ka han hmuchhuak 

thar a, duat pawh an ngai viauin ka hria a. Social Welfare Department hi kan ram tan 

an va tangkai em em. Naupai mek atanga tar thlenga min enkawltu an nihna hi 

vawiinah hian sawilan ka duh ve hrim hrim a. Tin, worker ten min lo fiam danah 

chuan, ‘Anganwadi Centre, MLA min tlawh hmasa ber i ni,’ te min lo ti ve a, lawm 

pawh ka lawm khawp mai a, ka inchhir lo khawp mai. Heng atanga bul tan tha a, 

kan naupangte, kan fate an lo enkawl a, an theih ang angin thil an lo zirtir a, eitur tha 

an lo pe te hi a va hlu em! He department hi kan ram tan a va hlu em! A thawktute 

pawh hi an fakawm ka ti a. Kan Minister chak tak hian he department hi tan han la 

se la, kan ram tan, kan hnam tan hmasawnna leh kan naupang te te te pawh hriselna 

tha nen an lo puitlin a, an lo seilenna tur a ni tiin he department-ah hian tan rawn la 

turin ka ngen a. Tichuan, Social Welfare Department ka han hmuhchhuahnaah 

chuan kan ram tan hian department langsar miah si lo, hriat hlawh vak si lo hi, an 

hnathawh chu a lo ropui viau a ni tih hi ka han hmuchhuak thar a ni. Pu Deputy 

Speaker, sawi tur chu ka la nei a, mahse ka duh tawk mai ang e. Ka lawm e.  

DEPUTY SPEAKER : Pu K.T.Rokhaw, Palak bialtu MLA zahawm 

tak i lo sawm ang u.  

Pu K.T.ROKHAW : Pu Deputy Speaker, ka lawm e. Demand no. 7 na – 

Excise hi kan sawi phawt ang a. He department hi a changtu Minister hi Siaha a 

MTP Hqrs. President term 2/term 3 lai lo ni tawh a ni a. Ruihlo dona kawngah hian 

Saiha District-ah hian sulsutu ber a ni a. Vawiinah Excise Department a chang pawh 

hi a chan awm tak a niin ka hria. Excise & Narcotics Department hi he sorkar tan 

chuan department pawimawh tak a niin ka hria a. A chhan chu MLA inthlan hma 

atang khan MNF party au hla ber chu, ‘kan sorkar chuan zu kan khap ang,’ tih kha a 

ni a. Khami kha mipui pawhin an lo vote tlinna pawimawh ber point a niin ka hria a. 

Tichuan, an lo sorkar ta ngei a. An sorkar veleha an tih hmasak ber pawh Mizoram 

pum dry area a puan a ni. Chuvangin, mipuia an intiam angin zu khap kha an ngai 

pawimawh hle a ni tih tah khan a lang viauin ka hria. Chu chu a lawmawm viauin ka 

hria a. Mahse, ka rilru khawih viau mai point pakhat ka sawi duh chu- Kan Finance 

Minister-in budget a rawn pharh khan an flagship programme pawimawh ber SEDP-

ah khan Excise Department tan pawisa chengkhatmah dah a nih loh khan mak ka ti 

khawp a, a chhan chu a dik tak chuan SEDP atanga pawisa, chhungkaw tina nuai 3 

theuh sem leh zu khap kha a dik tak chuan tuna MNF sorkar an tlinna chhan pawh a 

niin ka hria a. Tin, Mizo mipuiin an lo vote nachhan pawh kha a niin ka hria a. 

Khata SEDP an flagship programme-a Excise & Narcotics Department tana pawisa 

chengkhatmah dah a nih loh khan zu khap hi an lo ngaipawimawh teh chiam lo a nih 

dawn hi tih ngaih dan min neih tir a ni. 

 Vawiinah hian thla 7-na he sorkar hian a hmang mek tawh a. Excise Minister 

khan Excise Constable mi 33 vel lak belh a nih tur thu a sawi a, kha kha a lawmawm 

em em rualin a beitham lutukin ka hria a. He Constable 33-te hi a dik tak chuan eng 

tham mah a ni dawn lo a, Vairengte Check-gate duty tur pawh an indaih dawn lo 

a ni. 

 Mizoram Liquor Prohibition hi hlawhtling ngei tura he sorkar hian hma a lak 

a nih chuan enforcement kan tihchak a ngai hle dawn a. Excise Force bik hi a tlem 

berah mi 500/600 vel lak belh a ngaih ngei ka ring. Chuvangin, kan Chief Minister-

in zu khap a lo tiam tawh angin Excise & Narcotic Department-ah hian a demand-ah 

hian 39% in nikum ai khan he budget-ah hian a tam zawk a, hei hi a lawmawm ka ti 

a. Chuvang chuan Excise Force hi mi 500/600 vel tal chu he sorkar hian la ngei se. 

Tin, he zu khapna dan hi hlawhtling ngei se tih hi ka duh a. Chuvangin, kan Chief 

Minister-in zu khap a lo tiam tawh angin Excise & Narcotic Department hi thuam 

that a, zu tirem ngei turin hma lak ni se. 

 Tin, vawiinah hian phalna neia zu zawrh chu kan khap thei ta a, phalna nei 

loa zu zuartute erawh chu an pung chho mek zel a. He’ng mite titawp tur hian 

theihtawp chhuaha beih a ngai a ni. Zu hi khap a nih rual hian khapna hnuaiah dan 

loa zu zawrh a hlawk em em a ni. A in duh an tam si a, zu khap hneh hi harsa tak a 

nih dawn avangin enforcement tih chak hi a pawimawh em em dawn a ni tih hi ka 

han sawi nawn duh a ni. 

 Tin, Pu Speaker, Demand no. 34-na Vety. hi tlem ka han sawi ve ang e. Ka 

bial ‘Tipa’ Sub-Division hi Sub-Divisional Veterinary Officer awmna hmun a ni a, 

mahse Tipa mipuite hian Sub-Divisional Veterinary Officer hmel an hmuh lohna hi 

a rei tawh khawp mai. Engpawh ni se kan Minister hian SDVO hi Tipa-ah 

khawngaiha min dah sak turin ka ngen duh a, a chhan chu Tipa hi Burma atanga ran, 

a bik takin ar te, vawk te, bawng te lo luhna hmun a ni a. Vety Doctor an awm loh 

avangin a check hleih theih loh a, an hrisel leh hrisel loh te kha. Chumi avang chuan 

hetah hian a rang lama SDVO hi min dah sak turin ka ngen a ni. Tin, Social 

Welfare- Demand no. 29 hi tlem han sawi leh lawk ka duh chu : 

 Saiha-ah khian District Social Welfare Officer kan nei a, a office-ah hmanni 

chu ka va leng a, District Social Welfare Officer pakhat leh LDC pakhat leh Grade  

IV pakhat chiah an awm a. District Social Welfare Office si  officer pakhat leh LDC 

leh Grade IV pakhat chauh awmna hi an awm ka ring lo, district pakhat ve lem si. 

Chuvang chuan kan Minister hian clerical staff te hi a tul anga dah belh turin ka 

rawn ngen duh a.  

 Tin, ka rilru-a awm chu Tar pension hi a tlem lulai lutuk a, tunah hian tih san 

ni sela. A demand-ah pawh nikum lam aiin pawisa pawh pek belh a ni a. Tin, 

demand no 37na Co-operation ah hian kan Minister zahawm tak hi experience nei 

tha, Deputy Speaker te pawh lo ni tawh, Minister te pawh lo ni tawh a nihna a hriat 

khawpin ka hria a. Hmanni khan news paper ah leh TV news ah kan Minister khan 

MIZOFED petrol pump 24 hours, zan leh chhunah hawn a ni tawh ang tih a rawn 

puan kha a ropui ka ti a, a lawmawm ka ti tak zet a. In hriat angin keini hi kan bial a 

hla a, mitthi kan neih chang te hian zan dar 11 leh dar 12 ah te petrol leh diesel 

thunna tur a vang khawp thin a. Zanah petrol pump hawn a nih loh avangin kan buai 

em em thin a ni. Tunah chuan kan Minister in a hmalaknaa a chhun a zana petrol 

pump hawn a nih tawh dawn avangin harsatna kan nei tawh dawn lova, chuvang 

chuan Cooperation Minister chungah lawmthu a hmasa ka sawi duh a ni.  

 Demand no.31 na  Agriculture hi Saiha DAO, District Agriculture Offic-ah 

hian AEO 4 kan nei a, 4-ah chuan pakhat chauh tunah khian a awm a. Tin, SMS 

(Subject Matter Specialist) (Pu Deputy Speaker, a tawpna ka ni deuh tawhin ka hria 

a, chuvang chuan khawngaihin minute khat chauh,) SMS pakhat chauh kan nei a, 

mahse SMS hi kan neilo district pakhat ah chuan SMS pakhat chu awm ngei ngei 

tura ngaih a ni a.  

 Tin, DAO khian Driver a neilo a ni. Computer Operator pawh kan nei lo a ni. 

Chuvang chuan khawngaihin Agriculture Minister hian min lo dah sak se kan lawm 

hle ang. Tin, Custom hiring hnuaiah hian Saiha district atangin tractor 10 vel an 

rawn dil a. An dil ang hian khawngaihin pek ni se a lawmawm khawp ang. Tin, 

Tuipang Sub-Division ah hian SDAO chauh a awm a, clerical staff pakhat mah an 

awm lova. Amah chiah hi a awm a, a chowkider nen, chuvang chuan clerical staff te 

hi khawngaih taka min lo pe turin ka rawn ngen bawk a ni e. Ka lawm e. 

DEPUTY SPEAKER  : Aw le, Group Leader te kan sawm mai tawh ang a, 

tunge sawi ang le ? Pu Lalduhoma, Serchhip bialtu MLA zahawm tak i lo sawm ang 

u. Ani hian minute 15 a nei a ni tih kha member ten hria ila a tha awm e.  

PU LALDUHOMA  : Pu Deputy Speaker, tuna kan sawiho mek department 

7 te hi chhungkaw mal eizawnna atana kawngro su tak tak mai hlir, kan per-capita 

income te pawh tih san kan duh chuan heng department te hi kan tuaihnum ngai te 

an ni tih hi kan hre vekin ka ring a. Amaherawhchu chutih rual chuan nikum lam 

budget an phak lo tlangpui a, ngaihpawimawh an hlawh lo va, chumai ni lovin 

sorkar flagship programme SEDP hnuaiah hian Cooperation chauh hi a tel a. 

Department 6 te hi chu tuna kan sorkar ding laiin a flagship programme-a telh ve 

tlaka a ngaih loh an ni hi pawi ka ti khawp mai a ni. Chuvangin heng department 

kawngro su tak tak ni si, mahse, flagship programme-ah pawh  tel ve phalo heti zat 

kan han nei hi a vanduaithlak ka ti a. Helaiah tawngkamin thil  ropui tak tak sawi 

thin mah ila, a tak taka kan budget atanga thil rawn into chhoh dan en hian a tak 

chang thei tur leh tur lo chu a lo lang thin a ni. 

 (Dy. Speaker:  Chair kan han inthlak lawk ang e.) 

 (SPEAKER AT THE CHAIR) 

 Chu chu thuhmahruaiah ka sawi duh a.  

 Irrigation chungchangah hian ka bial chhung Mat phai khi buh leh bal bakah 

zikhlum te, fur thlai leh thlasik thlai te, thei te thar tamna hmunpui a ni a. 

Amaherawhchu, irrigation-ah khian a chau em em mai a. Chamdur Project bik hi ka 

han sawi ang a. Hetah hian tui kawng kan neih loh avangin hectare 80-a zau siam 

belh theih la awm khi siam theih lohin a la awm a ni. Kum 2003 khan tui lak tur tha 

deuh a awm a, lui pakhat an khuap a. A contractor khan mi pathum hnenah a hna 

kha a hralh chhawng a. Tichuan a lo chhe leh ta a. Tunah khian hnatlang tein an han 

repair thin a, chhungkaw engemawzat chuan an leilet an nei thei tawh lo a ni. Tin, 

link-road hi kum 2003 khan PMGSY leh BAFFACOS atangin laih a ni a. Kum 

2018-ah repair a ni a. `12 lakhs hi repair nan pek a ni a, chu chu mi pasarih hnenah 

hralh chhawn a ni bawk. 

 Chuvang chuan a thawhna tak tak atana sum hman hi chu a zatve pawh a 

tling ta lo reng reng a, that ngaihna a awm lo a. Kum 2018-ah vek khan NEDP 

atangin `22 lakhs pek a ni leh a. Party mi ten an thawh thin avangin hna hi a chhe 

em em a, awmzia a neilo a. Tunah khian motor eng chi mah a kaltlang thei tawh lo a 

ni. Tui lak tur hi a tha hle a, khimi khi siamthat a nih chuan hectare 80 vel khi leilet 

ah kan siam belh thei ang a. Thlasik thlai chinna tur leh thei dang chinna tur pawh 

ram kan neih belh teuh dawn tihna a ni a. Hei hi min ngaihpawimawhsak turin ka 

duh a. 

 Amaherawhchu, hna hi kan pe leh a nih pawhin party worker-te hnena 

contract hna pek vek hi chu sim hram hram theih tawh hi zir ila ka ti ngawih ngawih 

a ni. An sawi thin a, ‘Pastor ten politics an sawi a, politician ten Pathian thu an sawi 

thung a, contractor ni lo ten contract an thawk a,’ an tih ang deuh kha kan nia. 

Contractor ni miahloin contract kan thawk nasa lutuk thin hi tu sorkar hnuaiah pawh 

hna chhiat chhan a ni thin.  

 Chuvangin, heng sumte hi kan siam thei a nih pawhin Chamdur Field 

Management Society an awm a, tha tak, an kutah contract hna hi pe ila. Anni chuan 

an thawh belh duh hial ang, an eizawnna a ni, a tha dawn tih kha a chiang reng a. 

Hetiang hi a principle in kalpui thei tawh ila tih ka sawi duh a.  

 Tin, tui lak tur nei, huan nei te kan tam em em a. Pipe a awm chuan tui lak 

tur nei hi kan tam a ni. Amaherawhchu, pipe hi a harsa viau reng mai a. Subsidy te a 

ngai a, dil te a ngai a. Chuvangin, budget atang hian pipe hi lei teuh mai ila, a 

thlawnin a duh duh hian an duh zat zat la mai se. Tui lak nan lo chuan hmanna dang 

a awm chuang lo a, hralhna tur pawh a awm chuang lo. Chuvang chuan khatiang 

pipe kha awm se chuan Mizoram ah hian kan thil tharchhuah hi a tam phah hle ang 

tih ka ring a. Kei hi farmer dik tak ka nia. Tunah pawh lo ka nei a, thlai hmun ka nei 

a. thei huan ka nei a. Hlo thlawh ah phei chuan tumah ka huphurh bik lo a ni. 

Chuvangin a tak taka hretu kan nia. Pipe hi a thlawnin awm thei se, cheng tam man 

a ngai miahin ka ring lo, chu chu la mai se, mi tam tak harsatna hi a solve nghal ang. 

 Tin, Mat lui khi a lakna, irrigation system khi an han siam a. Hman deuh 

lawk khan an commission a, an commission tuk lawk atangin tui a kal thei leh lo 

nghal mai a ni. Tih tak vekah khi aia a hnar deuh, a sang deuhah te khian lo han 

dawt tir se a tha tur a ni a. Sum tam tak a kal ral leh si a, pawi ka ti a. Kuminah te 

chuan kan budget atangin tihngaihna a awm tawh lo a. Amaherawhchu, hun kal zel 

turah, khi khi Mizorama kan chhekin pawimawh tur, kan buh in pawimawh tur a nih 

avangin kan Minister hian min lo chhinchhiahsak thei se ka ti hle a ni. 

 Tin, EE office hi sak zawh daih tawh a ni a, a rei tawh a. Division an dah 

dawn ni awm tak a ni a, EE quarters te an sak chuan. Vawiin thlengin Division kan 

la nei lova. Engtikahnge khi District headquarter ah khian Division hi kan neih ve 

theih ang  tih ka zawt pah bawk a. Tunah khian EE chenna tur chu SA in a luah mek 

a ni. 

 Tin, Sericulture ah hian kan kal ang a. Serchhip-ah khian District Office tur 

hi a hmun tur kan nei fel diam tawh a. Amaherawhchu, building hi sa mai tura kan 

inngaih laiin thil a kal muang hle mai a. Hei hi kan Minister-in min hriat sak se la ka 

duh a. Sak thuai thuai kan nghakhlel hle a. 

PU LALDUHOMA  :  Tunah khian khaw hmawr femah a awm avangin 

mipui tan pawh dawr a harsa em em mai a, buiding pakhatah an inekbeng a a 

buaithlak hle a ni. 

 Tin, Thenzawl Sericulture Farm hi upgrade a tha hlein a lang a, Muga Farm 

atan siam ni thei se, khilai khi ram pumin kan chhawr theih tur a ni a, approach road 

khi a chhe em em tawh mai a, hemi repair-na hi kan mamawh tawh hle mai a. Tin, 

regular staff pakhat chauh kan nei a, MR dah belh a ngai a, MR labourer hi pahnih 

chiah tunah khian an awm bawk a ni. 

 Tin, Sericulture Cluster hi siam tumna a awm deuhin ka hria a, 

amaherawhchu kan budget lam te ka han en a, ka hmu fuh lo nge ka hmu mai lova, 

hei pawh hi a rang lamin tihpuitlin ni se kan duh a. 

 Excise-ah kan sawi tawh a, tukin lamah, kan Minister zahawm tak pawh 

khan tha takin min chhang tawh a. Thenzawl-ah khian Outpost hi kan mamawh dan 

hi a namailo viau a ni. Chuvang chuan remchang hmasaah Outpost  min dah sak ve 

turin, kha hna lak tur eng emaw zat kan nei bawk a, ka han sawi nawn leh duh a. 

 Tin, Social Welfare-ah hian Serchhip-ah khian One-stop Centre sakna tur 

sum hi pek tawh kan niin ka hria a . Amaherawhchu  sum te pawh sanction ni tawh 

siin tunah hian hmalakna hmuh tur a la awm lo va, khawilai stage-ah nge a tan ka 

hre chiah lova, hei hi min han enchian sak turin ka duh bawk a. Anganwadi repair-

na hi Anganwadi Committee hian a tlangpui thuin an thawk thin a, a Committee na 

na na chuan thahnem an lo ngai a, thawh pawh an thawk tha a. Tunah hian he sorkar 

tharah hian ruling party unit ten an chuh nasa hle tih kan hria a, an lo thawh lai mek 

te pawh khaw thenkhatah chuan an chhuhsak a ni awm e. Hetiang hi tih loh hram 

hram hi a tha mang e aw ka ti a. Kan party mite an nih chuan an lo eiruk deuh te 

pawhin, an thawh chhiat pawhin kan hau tha leh ngam si lo va, an ina thlen te kan 

duh leh a kan dawih duk zel a.  Chuvangin, anmahni veng leh khua theuha 

Committee te kutah n pe hram hram thei ila a thain ka hria a. 

 Ruihhloin min tibuai hle a, kan hria a Mizoram hi kan hmingchhiatna ber, 

ramthar field-ah pawh kan hmingchhiatna ber chu ruihhlo vang hi a ni mai a. Kan tu 

kan fate hi an sual bik a ni lo, an thatchhe bik pawh a ni lo, ruihhlovin a tihchhiat 

hnu erawh chuan an sual ta em em thin a ni mai a. Ruihhlo hi awm lo ta se Mizoram 

hi kawng tam takah kan tha khawp ang, kan hming pawh a tha ang. Chuvangin hei 

hi chu ralpui phiara kan phiar a ngaiin ka hria a, kan House Leader pawh hian he thil 

hi a vei hlein ka hria. Community Healing Centre lian tham din hi ngaihtuah ta ila, 

kumin budget atan te phei hi chuan sawi ngaihna a awm tawh lo zo va. 

Amaherawhchu, kan kal zelna turah hian Community Healing Centre tha deuh hi 

World Health Organization te nen pawh  tang tlanga kan tih theih tur hi ngaihtuah 

ila. Tichuan sum pawh dah tam ta ila, kan ram hi ruihhlo in min sawisakna laka 

fihlim tum turin theihtawpin kohhran leh NGO-te nen, sorkar chakna nen thawh tlan 

hi a chakawm tak zet zetin ka hria a. Hemi lamah hian tunah hian hmalakna han 

sawi tur thil thar a lang lem lo hi chu pawi ka ti viau a, hun lo kal leh zel turah kan 

inchah ni se.  

 Tin, Agriculture-ah hian lemongrass hi nikum khan AMFU-in an supply a, 

Nagaland atangin. Thil chi reng reng hi a supply hunin a zir loh chuan awmzia a nei 

lo reng reng a, timing a pawimawh a, quality a pawimawh a. Chhim lamah sawn an 

chin tir niawm tak a ni a, hei hi sorkar hmasa hunlai amite a nih avangin tunah chuan 

min hrilh thei lo pawh a ni mai thei a. An that pui em? Engzah nge senso, a inbuk 

tawk em tih hi ka rilruah rinhlelhna a awm deuh hlek a. Heng hi kan tih dawn chuan 

A-Z kan chiang tur a ni. Entirnan Red Oil Palm  te pawh tuna kan sorkarte sorkar 

hmasak tuma an tih kha a ni a, vawiinah chuan ti hi a ni tawh. Pu Speaker, huai taka 

ka sawi theih chu Bukvannei bul hnaia Red Oil Palm chingtute tih loh hi chu an 

hlawhchham vek dawn, Mizoramah hian. Red Oil Palm chingtute pawh hi frank taka 

hrilh mai tur, tha an seng thlawn dawn! Tunah a zik te an kheh leh tawh a,  phawi 

leh turin JCB-te an ruai a, kung khat `60/- a paih leh tur tein an ruai a, BPL siam 

lehna khawl mai mai a ni heng te hi. Kan Agency 3-te pawh pakhat a in withdraw fel 

tawh a, pakhat hi in withdraw tluka ngaih a ni tawh a, Godrej hian Bukvannei-ah a la 

ti hram hram a. Thil hi kan ti ngawt zel a, kan mipuite hi kan hrem a ni ngawt zel a. 

Chuvangin, a principle-in  Horticulture te, Agriculture atang tea  mipuite chin tur hi 

chu a market nen, a rate nen kan hmutlang zan a nih loh chuan hawh u, i ti miah 

tawh lo ang u, PU  LALDUHOMA :    kan  inhrem  rei  tawh  tih  hi  vawiinah  uar  

takin  ka  sawi  duh  a  ni.  Jatropha-te  hi  din  chhuahpui  chhungkaw  pakhat  tal  

kan  hria  em?.  Aloe Vera  te  hi  a  khua  khua  in  kan  chin  tir  a,  Pu  Speaker,  i  

dinglam  ami  te  tih  vek  a  ni  a,  an  sorkar  laiin,  a  khua  khuaa  hlawhchham  hi  

ka  hria  a  ni.   

 A  hmun  ngeiah  pawh  kan  tlawh,  hetiang  mai  mai  hi  kan  insawisak  

dan  a  ni  a,  a  lungchhiatthlak  ka  ti  tak  tak  a ni. Sawhthingte  chu  sawi  thu  a  

awm  tawh  lo,  Tung-te  pawh  sawi  thu  a  awm  tawh  lo,  Pangbal-te  pawh  kan  

chhiatpui  vek,  chutiang  chu  a  ni  a. Tunah  ngei  pawh  a  market  a  rawn  tha  a,  

Serchip  ah  khian   Pu  Rualza-a  a  awm  a,  a  hming  han  sawi  mai  ila,  Tung  hi  

a  duh  khawp  lei  tur  a  hmu  lo va,  a  mimalin  company  a  zuk  thlunzawm  a,  to  

deuhin  a  hralh  thei  a.  Mimal  Pu  Rualzaan  Tung  a  hralhna  rate  ang  khan  kan  

sorkar  hian   a  hralh  ve  thei  chuang  reng  reng  lo,   a leitu company ngai tho a ni 

si, kan  mipuite  hi  kan  hmangaih  lo  a  ni. Mimalin  rate  tha zawk  an  hmuh  lai  

pawhin,  sorkar chuan  inbiak  remna  leh  eng  emaw  avangin  a  rate  tha  hi  an  

hai  der  a,    mipui  an  bum  a,  hetiang  hian  kan  kal  rei  lutuk  tawh.  Hetiang  tih  

ching  officer-te  hi  chu  nawp sawk  mai  hi  ka  duh  mai!  Tun  angah   phei  hi  

chuan  Tung  hi  uar  tlak  a  ni  leh  lawi  tawh  a,  a  market  a  tha  leh  tawh  a  ni.  

Chu  chu  Lemon  grass  kan  sawi  zauna  ni se.  Thil  reng  reng  kan  chin  tur  hi  a 

chin tlak  em   tih  hi  kan  ngaihtuah  a  ngai  hlein  ka  hria  a  ni. (  Pu  

LALRINTLUANGA  SAILO  :  Pu  Speaker,  Red  Oil  Palm   kha  kan  chhiat  pui  

lo  viauin  ka  hria  keini  bial-ah  chuan,  a  chinna  a awih  deuh  kha  a  ni  mai  a.  

Tunah  khuan  an  harvest  mek  a, an  hlawk  viau  asin,  an  hawi zau  lo  deuh  a  ni  

lo  maw  ka  ti  a  ni)  Ani rawn  chhan  tur  a   nih  ka  ring  lo va.  Hei  hi  Assembly  

Committee-in  nasa  takin  kan  khel,  a  plantation  zawng  zawng,  a  family  zat  

engkim  kan  nei  document  pawh. Tunah  hian  Lawngtlai  leh  Phairuangkai-ah  

sawn  khawl  hi  dah  hram  turin  i  nawr  teh  ang  kan  ti  chauh  a  ni. A  hlawhtlin  

hram  chuan  sawlai  chhehvel  tlemte  saw  kan  chhanchhuak  mahna  kan  ti  

chauh.  A  chhan  chu  lawh  atanga  darkar  reiloteah  a  factory  a  thlen  a  ngai  a,  

a  tihngaihna  a  awm  lo,  hmun danga lo ching ve ho tan hian beisei tur a awm lo 

tih i thudik a ni. 

 Pu  Speaker,   Ministry  of   Agriculture and Farmers’  Welfare  hnuaiah  

hian Nationalised  Livestock  Mission  Scheme  hi  a  awm  a,  2015-16  a  central-in  

a  rawn  tihchhuah  tawh  a  ni  a,  vawiin  thleng  hian  kan  la  hmang  tangkai  ve  

lo  niin  a  lang  a.  Hemi  hnuaiah  hian ranvultute’n  hamthatna  tam  tak  an  neihna  

tur  hi  a  awm  a, hei  hi  kan  sorkar  hian  lo  ngaihven  ve  sela, kan  ngaihven  tlai  

tawh  mang  e  aw,  state dangten  an  that pui  hle  si  a  tih  hi  thahnemngaihna  

thilah  ka  sawi  lang  duh  a. Amaherawhchu,  ranvulh  lam  a  nih  avang  hian  

Agriculture  hnuaia  kal  zel  tur  nge  ni  ang   Animal  Husbandry  lam   khawih  tur  

tih  erawh chu,  tukin  lama  kan  thu  ang  deuh  khan  la  rel  fel  ni  ta  sela.    

 Vety-ah  hian   District  Vety  Hospital  hi  NABARD  hnuaiah  neih  ve  kan  

duh  tawh  a  ni, Serchhip  District  hian.  District  dang  zawng  zawngin  an  nei  fai  

deuh  vek  tawh  a.  Tunah  hian  RAHC  hi  6  kan  district  chhungah  kan  nei  a.  

Amaherawhchu,  hospital  kan  la  nei  ve  lo  a  ni.  DVO  te  kan  nei  vek  a,   

hospital  erawh chu  kan  la  nei  lo va,  hei  hi  ka han  sawi  hram  duh  a. 

 A  tawp  nan  chuan,  thingtlang  lo  neitute  hi  i  ngaihsak  ve  ang  u  tih  hi  

ka  sawi  duh  a  ni.  Thingtlang  lo  neitute  hian  eng  department  mah  enkawltu  

an  nei lo  tunah  hian, an tan sum pawh dah a ni ve lo.  Tihtawp  tumin  kan  nawr  

ngar  ngar  a,  kan  enkawl  tawh  lo.  An  buh  thar chhuah  erawh chu  kan  buh  

thar  zatah  hian  chhiar  kan  chak  leh  viau  lawi  si  a.  Chuvangin,  tihtawp  tumna  

hi  chu  a  kal  zel  ang,  kan  tihtawp  theih  hma  hi  chuan  mi  tam  zawk  

eizawnna  leh  innghahna  a  la  nih  avang  hian  an  feh  kawng  a ni  emaw,  eng  

eng  emaw  tihsak  theih  tur  tam  tak  a  awmin  ka  ring  a.  Heti  lutuka  kan  

thingtlang  lo  neitute  kan  hlamchhiah  hi  tha  lo  ka  ti  a,  hei  ai  hian  i  ngaihsak  

deuh  ang  u  tih  kha  a  hmawr bawk  nan  ka rawn  hmang  a  ni.  Ka  lawm  e. 

S  P  E  A  K  E  R :   Tunge  sawi  ti  leh  dawn?  Minister  kan  sawm  

tawh  mai  dawn  em  ni?  A  nih  leh  aw. 

 Tunah  chuan  Minister  zahawm  tak  Pu  C. Lalrinsanga  kan  sawihona te  

wind  up  turin  kan  sawm  ang  a.  Tin,  sawifiah   ngai  a  tih  angte  pawh  rawn  

sawifiah  sela.  A  demand  te  House-ah  pass  rawn  dil  bawk  se,  i  lo  sawm  ang. 

PU  C.  LALRINSANGA,  MINISTER : Pu  Speaker,  ka  lawm  e.  A  

hmasain   a  subject-a  ka  luh  hma  hian  thuhma  han  hawn  ve  lawk  ka  duh  a.  

Kan  hriat  angin  Upa  Lalrinchhana,  Ex-Minister  kum  tam  tak  ram  tana  

rammu-a,  helai  rorelna  ah pawh  ro  kan  lo  rel  pui  leh  min  ho  thin  tu/min  uap  

thin  tu  in  van  kohna  min  chhan san a.  Vawiinah  amah  vui  thei  lo va  ka  awm  

hi  hrehawm  ka ti  hle  a.  He  hun  tawite  hi  amah  sunna  leh  amah  thlah nan  

han  hman  ve  hi  ka  tih  makmawh  niin  ka  hria  a.  I  phalna  in  ka han  tiri  

hmasa ve  zawk  a  ni  e.  Ka  lawm  e. 

 Vawiina ka demand thahnemngai taka min sawipuitute in zavaiin 22 lai in ni 

a, a lawmawm hle mai a. Kan thu han sawi tlangpuiah khan duhsakna leh 

thahnemngaihna, hmasawn duhna thinlung a ni tlangpui vek a. In han sawiho te 

pawh hi a theih ang chin chin kan lo chhinchhiah a. Amaherawhchu, a mimal anga 

han react vek sen kha a ni lo deuh dawnin ka hria a. Chuvang chuan, a thu common 

awm deuh tlangpui kha ka han la chhuak a. Chu chu a theih ang angin sawifiah tum 

ta ila. Hetiang nikhua hian wind-up naa mahni department lam han sawi chiam  hi a 

nawm chu a nuam duh fu mai a. Amaherawhchu, member zahawm tak tak ten kan 

harsatna te leh kan bial mamawh kan han sawi ang te te te, kan han 

inngaihpawimawh sak a, kan han in react sak hi kan tih makmawh ni ah kan ngai a.  

 Pakhatnaah chuan RCS chungchang-ah member zahawm tak thenkhat khan 

kan ti mai ang e, sawitu kha in awm nual mai si a. RCS chungchang thu kha in rawn 

sawi a, kei pawh department kum 17 liam taa lo chang tawhtu kha ka ni a. Helai hi a 

veiawm ang reng khawp mai a. A lehlamah chuan IAS cadre post a lo nih ve bawk si 

avang hian kan dah tur a te hi tui tehchiam lemlo, inhremna ang dawn dawna ngai te 

pawh pawh hi a awm thin ta hian ka hria a, hei hi a pawi hlein ka hria. A chhan chu 

cooperative movement leh cooperative concept anga kan ram, ram developed 

countries reng reng hi he cooperative concept-a kal tur a nih mek laiin, he 

department pawimawh bera sum awm leh awm loh lam a ni lo. Cooperative concept-

in hnam leh ram a kalpui dan ang kengtu an nihna zawn atanga a department kan 

han dah dan hi a fuhlo hle hian ka hria a. Chutih rual chuan, a chang chuan a cadre 

post te pawh hi han thiah a, a department kal chho-a te hian luah chho mai sela a tha 

mai lawm maw ni le ka ti thin a. Amaherawhchu, kha kha a ni ngawt bik lo va, 

central sorkar khuan a dah pawimawh em em mai a cooperation department hi. 

Chuvanga RCS dinhmun pawh kha khatianga kan duh ang zawng zawng han dah 

ngawt theih kha a ni lem lo a.  

 A dawt lehah chuan budget hniam tih chungchang kha min han hrilh nual 

hlawm a. Amaherawhchu, helaia kan demand-a kan budget a tlem leh tamah hian ka 

buai lem lo a, a Minister nihna angin. A chhan chu kan House Leader-hi intodelh 

ngaipawimawh ngawih ngawih a nih avangin a thingkhawnpui pawh hi a vai hian 

kan lamah hian rawn keuh dawn se, a ui lo ang tih tura mawiin, he  development, ei 

leh bara intodelhnaah hi chuan a vei ber a ni tawp mai a. Kei hi ka fello ang reng 

khawp mai a, tum khat chu ama min koh mah zawk hian kan han kal a, ka 

department-te nen; chumi tum pawh chuan a insah hawng zau hle a ni. Chuvangin, 

hemi chungchang ah hian, lemlamah chuan a number tet leh len lam kha chu han en 

mai kha chuan a dik reng a. Mahse a changtu Minister ka nihna angin chuti takin ka 

ngai serious lem lo a ni. Tin, chutih rual chuan Agriculture-ah hian CSS kan neih 

central project RKVY te, NFSM te,  PMKSY te hi nakinah lo la kal tur a awm a. 

Chu chu Supplementary Demand-a la reflect tur, la dahluh chhawm tur  te pawh kha 

a la awm a. Khang ang te kha han lang phei sela chu phut dawtna tur chu a ni ve thei 

tho a ni. Chuvang chuan, helaiah hian chuti takin a budget hi a hniam lamah hian 

kan lunghnur lem lo ve, a lunghnur awm lem lo ve tih ka han sawilang ve hrim hrim 

duh a ni.  

 Tin, a dawt lehah chuan tuikawng (channel) chhia tih chungchang hi a 

buaithlak khawp mai a. Irrigation Department hian funding kan hmuh theihna 

awmchhun chu NABARD leh PMKSY-ah hian a ni mai a. Tunhma khan AIBP kan 

nei a, mahse, PMKSY nen hian an khungkhawm a, a bak funding source dang hi kan 

nei mang lo va. Tunhnaiah khan NEC lam atang khuan hmuh theih kan nei dawn 

nge dawn lo tihvel engemaw chu a awm a. Tin, chubakah chuan DM&R lam atangte 

pawh khan a awm nge ni, a repair-na ang chi tur hi chu beisei tur chu kan nei turah 

kan ngai a.  

 A lehlamah chuan buaithlak deuh chu tui kawng kan neih ho reng reng 

‘channel’ kan tih hi tih fuh loh kan nei a. Link road la awm hma si khan, a hmunhma 

kha, head load-a thlen ngai angah tui kawng kan han siam ta thin a. Tahchuan, head 

load-a tih vek reng peih chi a lo ni lem lo va, a bul hnaia lui kama balu tlema a me 

deuh lo awm chu an rut hlawih hlawih a, an hmang mai zel a, khatiang kha chuan 

hna a tha tak tak thei lo a ni. Chuvangin, tuna ka ngaihtuahnaa awm chu precast 

anga tih theih dan hi awm se a tha ang em, 1 mt leka thui ni ta sela, kha kha zawm 

khawm maiin tihte ngaihtuahnaah a awm a. Japanese pa lengah ka sawm a, khatiang 

zawng khan tlema zangkhai deuh siin tih dan a awm em, a channel pawh hi tih te 

ngaihtuahnaah a awm a. Engpawhnise, he lai hi sum siam nan ngawr ngawr, 

Opposition Group Leader Pu Duha sawi ang deuh khan, a sum hmuhna ngau ngau 

ringawt zawnga kan thlir hi a fuh lovin ka hre tawh a. Tunah phei chuan strict 

deuhva kalpui tul ka ti a. A chhan chu, kan intodelh loh chuan kan hnam hi a 

ngaihtuahawm a ni tih kha tawitein ka han sawi ang a. Chuvangin, kan hna pawh a 

tha tur a ni. 

 Chutiang chuan tui kawng chhia repair ngai kan neih hi a tam mai a, a 

workmanship a that loh vangin. Chu chu tun atang hian identify a, a theih ang anga a 

repair-na tur atan a remchang a nih chuan sum thingkhawn lamte pawh kha kan 

melh ve mai dawn nge ni tihte ka ngaihtuahnaah chuan a awm a, mipui mamawh leh 

kan tharchhuah tur kha ngaihpawimawh a nih bawk si avangin tih kha ka han sawi 

nise. 

 Tin, kan han lai a, link road hi kan ngah viau mai a, link road chi hrang hrang 

kan nei nual mai a. Amaherawhchu tunhmaa PMGSY a lo kal a, kan han lai pawp 

mai a, pavement awm zui si lovin kawng a tihchhiat ang deuh tho khan, tuna kan 

link road pawh hi rigid pavement a awm bawk si lo va, side drain a awm bawk si lo 

va, khatianga thil kal kha a fuh lo em emin ka hria a. Tunhnu-ah hi chuan link road 

kan siam a nih pawhin, tlema tlo deuh tur ang ruahmanna awmin, kan laih thui loh 

pawhin thui lo mai sela. Khati zawng deuha ngaihtuahna kan nei a nih loh chuan 

pamhmai deuha ‘link road’ kan siam hi a tam mai a, chu chu a fuh lo hle a ni tih kha 

link road chungchanga ka chhanna ni se. 

 Tin, department hrang hrangah thawktu indaihloh a na em em vek a. Hei hi 

chu department tin hri a ni vek mai a ni. Chutih rual chuan Agriculture lamah MAS 

mi 10 bawr vel hi tunah MPSC lamah lak turin a kal mek a, exam te pawh an han nei 

a. Keini ah pawh hian buaithlak deuh chu 10 kan lak tura intham mek lai khan a 

dang 10 an lo pension hman leh si a. Ngai awh leh  

tur khan a dang 10 pawh la leh ta ila, kan mamawhna phuhru tur chuan a dang 20 

tihbelh a nih loh chuan tih ang vel kha tuna kan dinhmun chu a ni ve tho mai a. 

 Engpawh ni sela, member zahawm tak Pu K.T. Rokhaw khan a bial chhung 

indaihlohna lai kha a rawn sawi nasa viau mai a. Heng pawh hi kan Organization 

Chart keuvin, chumi atanga kan mamawh dan pawh en hona department lam nen 

pawh kan nei tawh tho nachungin, uluk leh zuala kan inen chhoh chu a tul a. 

Amaherawhchu, kan sawi mek laiin district thar piang turte a lo awm bawk nen. Kan 

department pawh hi district thar nena inkamki chho turin ruahmanna lo nei teh u kan 

inti a. A nihna takah chuan Irrigation Department pawh division 8 neihna turah 

division 4 kan la chhawng thei ngawr ngawr chauh a. Chumi bak, kan theih loh piah 

lama district thar nena han kaikawp tur chuan a buaithlak lai pawh kha a awm a. 

Amaherawhchu, district thar lo piang tur hi kan lawm ve bawk si a. Chuvangin, 

district thar tan pawh khan kan kaihkep a, khatiang khan thawktu indaihlo a ni 

chungin, ruahmanna kan neih dante ka rawn sawi a ni. 

 Tin, cooperative movement hmanga kan thlai thar inhlanchhawn, hralhna 

ang atan channelize-na ang atan ti zawnga rawtna rawn awm kha, MAHFED hi 

lengah ka sawm tawh a. Entirnan, Aizawl hmar lam atanga thlai lo kal zawng zawng 

te, chhim lam atanga lo kal te, khawthlang leh khawchhak lam atanga lo kal zawng 

zawng kha MAHFED (Mizoram Agriculture & Horticulture Federation) ten lo lei 

sak a, middlemen ten lo bargain vak vak zawng ni lo va, anmahni farmers ten an 

phal ang tawk lo lei saka, khatiang zawnga tih  theih dan a awm a nih chuan kawng  

dap ang u tiin tunah hian ruahmanna  kan nei a.  Chumi kal zel turah pawh chuan 

kan  House Leader zahawm tak, kan CM zahawm tak hi la biak rawn a, engtin nge 

ni helaia mumal deuh zawk a, hemi kawng bak hrui khata kan inzarpharh leh hetiang 

kawng lo deuh zawng hian tih dan a awm em  tih te hi  ngaihtuahnaah chuan a awm 

lian em em mai a. Chungte pawh chu helai a local bik angah chuan ngaihtuahna a 

awm a. Tin, chumi rual chuan Agriculture hnuaia ATMA te pawh hi state dangte 

nena inthlungkhawm vek an ni a. Chungho nen chuan ATMA te pawh hi society ang 

deuh hleka awm a, society te nena in link a, khatiang khan kan state-in kan neih 

district dangte nena in pek kual tawn dan a awm thei ang zawng te pawhin ngaihtuah 

ta se a tha mang e.  Chumi a nih loh chuan  Silchar lama kan phurh thlak reng reng, 

an mit an lenin check an duh zel mai lai te kha a awm a, khatiang zawnga kalpui dan 

te pawh kha  kawng awm thei tur te pawh  rilruah chuan a awm lian hle a ni. 

 Tin, Serchhip Irrigation Division-a hlankai tih chungchang kha Pu Duha 

khan a rawn sawiin ka hria a. Nichina kan sawi tak ang khan Division-a hlankaia 

mawi a nihna chin pawh a awm a.  Helaiah hian document pawh ka nei ran mai a. 

DP & AR-ah te, Finance-ah te pawh moved a ni a. Amaherawhchu, Finance 

Department-in min remtih pui rihlo a, kum 2013 daih tawh ami kha a ni a.  Khami 

hnu khan kan han ti kal leh a, division a hlankai awm tak pawh a ni. A chhan chu 

District Headquarter rau rauah pawh a lian pawl anih bakah, Pu Duha’n a rawn sawi, 

a bial chhung Chamdur leh Mat phai khi  kan kaltlang tam a, kan pelh vuai aiin a 

zau a ni, a chhung area khi a lian khawp mai.  Damtea kan awm a nih chuan 

tuntumah buh thar tam kan tum ropui mai si a. Remchang a awm theih a nih chuan 

khilai pawh la kal thei turah inngai ta ila a thain ka ring a. 

 Chulo lehah chuan Bilkhawthlir bialtu zahawm tak ka hmingpui, Pu 

Rinsanga hian vawi duai lo a bial Bilkhawthlir-ah khuan SDO dah a duh thu a sawi 

reng a, indaihlohna avangin kan dah mai thei lo va.  Amaherawhchu tunhnai khan 

Assembly Stared Question-ah a rawn dah chhuak a. Tun thla chhunga dah tura 

ruahmanna kan neih angin kan process a, mahse process lutuk pawh ngai lovin stop 

gap arrangement ruahmanna neih ni mai se kan ti a. Tunah hian Kolasib atangin 

Bilkhawthlir-ah tiang khan ruahmanna kan nei a ni tih kha ama mimal pawh ka 

hrilhna ni nghal se a thain ka ring. Tin, chulo lehah chuan Oil Palm hi han sawi ve 

hrim hrim tulin ka hria a.  Lehlamah chuan  Oil Palm hi a buaithlak ang reng khawp 

mai a, tun tumah pawh khan  transport subsidy atan khan Godrej Company khan kan 

CM leh kei ngei pawh min rawn hmu a. A subsidy atan farmers lamah hian a 

component kha cheng khat, anmahni Godrej Company-ah khan cheng khat, khatiang 

zawng khan pek tura ruahmanna chu kan nei tawh a. Amaherawhchu, kan ti tam thei 

bik lo va. Anmahni pawhin, “A ni tak e, an ti chung pawha kan lungawi tho e,’ an 

tih avangin kan pe ta angah ka ngai  a.  Nuai 53 kan pe a ni. Chutiang chuan 

tunhnaiah khan sanction a chhuak tawhin ka ring a, chu chu ka han tarlang duh a.  

Engpawh ni se, Pu Speaker, hun ka hmang rei viau tawh em aw? Tawite han tih 

pawh hian a rei hma a,  member-te ka react-na chu ka duhtawk mai ang a.  

 Ka sawi ang khan kum 18 hnuah ka department chan thinah kan lutkhawm 

leh a ni a. Mawhphurhna ka chan leh hnu hian rin aiin department te a lo danglam 

tawh hle mai a. Irrigation te nen pawh an lo awm ho tawh lo va, bifurcate an lo ni a.  

Tin, chu bakah chuan Crop Husbandry pawh kha Directorate hranin  Research & 

Extension-in a lo kal chho ve leh tawh bawk a.   Amaherawhchu, Crop Husbandry-te 

hi theihtawp chhuahin tan an la a, Land Development te, Land Management, kawng 

hrang hranga crop hlawhtlinna a lo chan theihna turin mechanisation ang zawng 

pawhin hma an lakna land development ang chi te, khatiang hawi zawnga ke an pen 

mek lai khan, a leh lamah erawh chuan R&E lam erawh chuan KVK te, ADMA-te 

nen hnunhnang takin thawhhona tha tak nen, post harvest management thleng pawha 

Crop Husbandry tena an thar chhuah, post harvest management ang hawi zawng 

pawh khan ke an lo pen thui hle tawh mai a lo ni a.  

 Chutiang chuan thawhhona tha tak nen, tun tumah pawh hian kan kal a, 

nichina kan ngaihthlak ang khan Fall Army Worm-in kan ram a rawn run a.  Foreign 

insect ka ti mai a, April ni 8 bawr vel khan Lunglei lamah a lo puang chhuak a.  

Khami rual khan hmun dangah pawh hian a rawn awm a ni tih kan hriat  ka duh a, a 

chhan chu a kar a zim a, ni hnih khat lek chhung khan helaiah a rawn lang ve mai 

tho a, sawlai nen khan a inang reng tho chuan ka hria.  Chutiang chuan kan 

Directorate pahnih Crop Husbandry leh Research & Extension lamte pawh 

theihtawp chhuahin an theihna zawng zawng nen tan an la a.  Thawhhona tha tak 

nen khatiang khan hma kan la a.  

 Tin, chumi rual chuan Pu Speaker, keimahni mai ni lovin kaichhanah Central 

YMA te sawmin, Fall Army Worm-in kan ram, kan kut hnathawktute a rawn 

beihnaah hian, ‘hawh u, i ti ho teh ang u khai, keini kut ringawt zawngin a seng lo 



519 
 

chin a awm e,’ kan ti a.  Tah chuan Central YMA ten theihtawp chhuahin Sub-

Headquarter level-ah, Group level-ah, Branch hrang hrangah, puihna hrang hrang 

nen theihtawpin hnam angin kan thawk ho a.  A lawmawm tak zet zet a, he House 

atang hian YMA-te hnenah pawh hian lawmthu ka  sawina platform-ah min 

ngaihsak se ka duh a. An chungah hian sorkar angin, mimal angin, department angin 

kan lawm tak zet zet a. Hun lo kal zel turah pawh hnam issue-ah theihtawp chhuaha 

kan thawhho zel pawh kan beisei a ni tih ka han sawi a ni. 

 Chumi rual chuan Pu Speaker, thil pakhat he chhiat tawhna chhana kan thil 

tawn, kawng lehlamah chuan ‘blessing in disguise’ tih ang zawngte pawhin ka 

ngaihtuahnaah chuan a awm a. Hma kan han la a, Scientist-te kan han chah chhuak 

a, thiamna hrang hrang leh skill hrang hrang, scientific approach-a thlirna zawn 

hrang hrang atangin kan han ti chho a.  Tah chuan hlo tur hlauhawm hmang lo 

zawnga, biological control ang zawnga hmanna turte pawh kan han dap chhuak ta a, 

a lawmawm ka ti khawp mai a.  Tunah hian Tricogramma an ti a, Tricogramma 

Pretiosum te, Zaponicum te, Chilonese kan han tihte kha an ni a. Chung ho chu hma 

hrang nei an ni a, entirnan, Tricogramma Pretiosum hian Fall Army Worm bik kha a 

bei bik dawn a, Tricogramma Zaponicum hian buh kung ei chhetu hi a beih bik tur a 

ni ta a, rannung vek an ni a, rannung tereuh te te an ni tih kha ka’n sawi ang a.   

 Tricogramma Chilonese, erawh chu Tomato te, Bean te, hnephnawl tlema 

hnah nem deuh lam pawh a ni ang e, chutiang crops hrang hrang venna tur ang kha 

Biological control kan nei a Mother culture pawh anmahni Scientist hoin min rawn 

pe a.  Tin, tunah hian ka ngenna angin khulaiah Scientist-te hnena zu zir turin kan 

Officer 4/5 chu an chhuk niawm tak a ni a.  Chutiang chuan hemi bakah hian 

Pheromone Trap kan ti a, chu chu tunah pawh hian ka rawn dah chhuak a.  Ka’n 

keng chhuak ve hrim hrim ang a, hei hi a pa manna a ni a, helaiah hian a damdawi 

dah tur a awm a, hei hi a nu rim a ni thung ta a ni. A nu rim kha helaiah hian an zuk 

dah ta a, kha kha 4km atangin a pa khan a rawn hre thei a, a rawn pan a tah hian, 

hemi sarang hi hetia kal thla vek hi a ni a,  tahchuan man khawm tur a ni ta a. Hemi 

hi ka rawn sawi duh chhan chu tuna kan Fall Army Worm hian kum thum hi min la 

cham chilh tura ngaih a ni tlat a ni.  Hmun hrang hrangah hei hi kan sem nual tawh 

a, a theih theihnaah hei hi kan kam pawh a tul a.  A pa hi a tam thei ang ber kan thah 

loh chuan tuna Fall Army Worm hian kan kut hnathawtute hi min la bei zel dawn tih 

ka sawi duh a. Amaherawhchu a ralkhel zawngin ka sawi hauh lo va, kan inven a 

tulna lai zawn kha ka sawi chhan chu a ni. Tin, thil danglam ve deuh mai chu 

scientist kha ka zawt a, hei hi a lure an ti a, rim a nei a, a pa rim rawn zawngtu khan 

kha a pawl tur kha a virgin leh virgin loh a rim atangin a rawn hre thei a ni.Chu chu 

kan scientist ho hnenah khan, ‘A virgin rim siam rawh u,’ te ka ti a, khang te te kha 

a interesting avangin ka han sawi duh ve hrim hrim a. Pu Speaker, i lawm ka ring 

deuh a ka han sawilang a nih chu.     

 Tichuan, a dawt lehah chuan Opoosition Group Leader Pu Duhoma hian 

thahnemngai takin zawhna a rawn siam thin a. Tun tumah hian a rawn chhuak lo ah 

a tang tlat mai a, chuvangin, sawifiah kha a tul tlatin ka hria a, kan zavai atan pawh 

information pawimawh a nih avangin. Crop insurance chungchang hi vawiduailo 

kan kalpui tawh a. Ministry hmasaah Agriculture ka chan tum pawh khan O.P.Singh 

nen vawi tam kan ngaihtuah a, corpus fund khulaia awm thei te pawh kha dap 

chhuah dan a awm thei em tih te kan ngaihtuah a. Amaherawhchu  tun sorkar thar ti 

mai ang, BJP sorkar thar hian PMFBY an ti a, he insurance hi a claim theihna tur 

Insurance Company  hi 18 empanel a ni a, sorkar laipuiin. Chung an empanel te 

hnenah chuan kut hnathawktu ten an claim na tur chu a ni ta a. Amaherawhchu, 

khami karah khan Mizoram sorkarin State Level Coordination Committee a nei ve 

leh a, chu chuan hnathawktu te cost of cultivation, an thil chin kha, crop insure  tur 

bik SLCC te thuneihna tur kha a ni ta a. Tichuan, an thlan fel vek tawh hnu khan 

committee hran a awm leh a, State Level Technical Group an awm leh a. Heng ho hi 

banker ho an ni a. Heng ho hian an thlan,  selected crops ho kha a rate lo fix tu turin 

anni hi an ni ve leh thung a. Tichuan, hemi claim theih hun hi chi hnihin keima 

hriatthiam zawngin then a ni a. Kharif season – kum bul atanga July ni 31, August 

atanga December ni 31 thleng kha kharif leh  rabi tihna a nih chu. Amaherawhchu, a 

crops hi chu a inang ve ve thei a, mahse, a farmer ho premium pek dan tur hi chu a 

intlem hleih thung ta a ni. Kharif season-ah hian 2 percent farmers in premium-ah an 

dah ve a ngai dawn a. Tin, rabi-ah hian 1.5 percent an tum ve a ngai dawn bawk a. 

Amaherawhchu, nichina ka rawn sawi, cost of cultivation  kha scale of finance ta a. 

Khami  scale of finance behchhan khan entirnan,  state level of technical group 

committee khan acre 1 zelah crop pakhat tana farmers ho an insensona  kha scale of 

finance angin mithiam banker ho khan, bank hnathawk ho leh state level technical 

group committee ho khan an ngaihtuah ta a. Tun tumah pawh hian tender te kan han 

chhuah a, thla hlui ni 28 pawh khan a hawnna te kan han nei a. Amaherawhchu, 

SLCC-in an han zirchian khan kalpui ngamah an ngai lo a. Tin, a claim dan tur pawh 

hi a  buaithlak ang reng khawp a, ka hrethiam hlei thei mang lo va. Ka sawi kim loh 

ka’n sawi belh leh ang a – farmers ho 2 percent kha an premium thawh ve tur a nih 

rual khan a bak zawng 80 percent a lo ni ta a, 80 percent kha central sorkar leh 

Mizoram sorkarin 50/50 in an insem ta a ni. Khatiang zawng khan helai hi kalpui a 

ni a. Leh lamah a lawmawmna lai chu hei hi a ni – farmers ho premium dah  ve  tur 

hi a tam lem lo tlat a ni, an afford thei mai in ka ring a. Mahse, a chhangtu tur, tun 

tumah pawh khan Bajaj Alliance Insurance Company Limited leh Universal Sompo 

General Insurance Company te khan an rawn chhang a. An chhanna kha a inanglo 

zeng zung leh a tender bid ang te pawh kha tifuh loh leh tihsual an nei nual mai a, 

chuvang chuan pawm theih a ni ta lo va.  

 Technical error awm hlek hlek avang leh an chhanna a san em avang khan 

tih ngam ni ah kan ngai lo va, SLCC khan, chutiang chuan tun tumah thlan a ni ta lo 

a ni. Kha kha a chiang em aw, ka sawifiah em ka hrelo le. Engpawh ni se, helaiah 

hian mithiamte a hranpaa lo kala, a claim dan zawng zawng nen la zir turin farmer te 

nen khulaiah kan inchah chho dawn a, chung hunah chuan tih tak zeta kan zir pawh 

hi a tul dawnin a lang.  

PU LALDUHOMA  :  Pu Speaker, Insurance chungchang kha chu a 

buaithlak khawp mai a, ka hrethiam khawp mai a, Fall Army Worm chungchangah 

khan kan University-in Innovation Exhibition an neih tum khan, Haulawng tlangval 

khan enge a farm hming ka hre ta lova, fertilizer  lam kha a rawn show ve a, kha 

pawh kha Fall Army Worm-ah khan an experiment ve deuh khan ka hria a. Kha kha 

a laktlak vak loh em ni? Tin, a fertilizer lam te pawh kha a lo laktlak chuan kan rama 

hetiang entrepreneurship lama rawn kal ho hi, vai company ai chuan han promote 

dan te hi a awm lo maw?    

PU C. LALRINSANGA, MINISTER : A dik khawp mai, kei pawhin a 

chanchin ka lo hria a; tin, ka bial hlui te an ni a, a duh pawh ka duhsak khawp mai a. 

Chuvangin kan official ho pawh, ‘Lo va kal teh u, a thiam dan hi eng chen nge ni lo 

va zir teh u,’ ka ti a. Tin, biological control kan tih bakah, organic pesticide kan ti ve 

mai dawn nge ni? Khatiang thiamna neia, fall army worm thahna atan pawh ama 

solution kha a tha e an ti ve tlat mai a, Pu Duha sawi ang khan. Chu chu, ‘A tak a nih 

leh nih loh te pawh lo va chian teh u,’ kan inti a. Kan hotute an va kal a, an va chian 

tak dan erawh chu ka hre chiah lo va, engpawh ni se kan lo enzui zel turah ngai ila. 

 Thil dangah ka’n pakai ang a, tun tumah hian kan department-in kan ngaih 

pawimawh em em leh kan thupui ber chu buha intodelh hi a ni tawp mai a, thil dang 

pawh a tel tho e. A chhan leh avang chu kan hria a, Supply Department-in 

vaibelchhe 23 thla tina senso a ngai a. Chumi rual chuan 10 crore vel kha subsidy-a 

kal a lo ni ve leh zel bawk a. Tin, hei mai hi a ni lo va, carrying bill hi a tam em em 

mai a ni, Supply Department-in ka lo lak lai khan a buh man ai hian carrying bill-ah 

hian a kal tam elo maw tih tur a ni. Chuvangin heng hi theihtawp chhuaha kan sum, 

kan consolidated fund kan neih ang hi saving kan neih a ngai a ni, chumi a nih loha 

tun anga kan kal zel a nih chuan tih hi kan thupui a ni a. Tunah pawh hian ka ti thin 

a, kan choka luahlumtu hi kan thar loh a ni tur a ni lo tih a ni tawp mai a ni. Kan 

choka hi kan thar hian luahlum ve tawh rawh se, mikhual hi chhuak ve tawh rawh 

se. Chumi slogan chuan kan ram mipuite hi inzirtir ang u tih hi he House-ah pawh 

hian ka sawi duh a ni. Chuvangin kan tharchhuah hian a la ban phak thui lo na a,  

kan han tang ang a, kan choka a luahlum theih hun chu a awm chho phauh phauh 

mai in ka ring a. Tunah pawh hian focus atang hian dal-a kan intodelh theihna turin 

quintal eng emaw zat district 4/5-ah hian kan ching mek a ni. Arahar dal kan ching 

a, chubakah chuan hectare 60 chuangah perilla kan ti mai a, omega 3 fatty acid 

kengtu chhawhchhi hriak kha tunah hian Lunglei leh Aizawl lamah kan han chin tir 

a. Kan ching pung zel ang a, heng hriakah ringawt pawh hian kan intodelh a ngai 

kan ti a ni.  

 2001 khan Economics & Statistics Department kha thahnem ngaih thilah kan 

tel ei leh thil dang dang kha survey turin ka request a. Khalai hun kum 15/16 chuang 

kal tawha kan data neihah khan thla khata kan eiral hi cheng 80 lakh atanga 100 lakh 

inkar bawr vel a ni tlat mai a ni. Chuvangin tun dinhmunah chuan crore 1.5 atanga 2 

crore deuh thaw hi chu Aizawl city area pawhin kan ei zo mai ang em tih te ka 

ngaihtuahnaah chuan a awm a. Chumi a nih chuan kha tel kan siam ni lo, kan 

tharchhuah ni lo, phai atanga kan lakluh man atana kan sum luangchhuak thin dang 

tur hian kan thalai rual te hian entrepreneurship laipuiin kah tum ta se, eizawnna 

tham a tling hian ka hria a ni. Tin, a ram pum pui huap thlir pawhin a lo berah kan 

tel ei ah hian 3 crore chuang hi chu a kal hrim hrim turah ka ngai. A lehlamah chuan 

tuna kan tel ei hi contaminated, tel ei tlak loh hi a tam em em mai a ni. Carcinogenic 

an ti a, a tler kan han tih hi Rancidity  anga  rei  deuh  a  awm  chuan  carcinogenic  

a  in  develop  thei a,  chu  chu  cancer  siamtu  a  ni  tlat.  Chuvang  chuan  kan  tel  

ei  pawh  hi  kan  fimkhur  a  ngai  a nih  si  chuan  kan  thalai  te  kan  thanharh  a  

ngai  a  ni tih  lai  kha  ka  sawi  duh  bawk  a. 

 Tichuan,  niminah  khan  Minister  zahawm  tak  Pu  Rintea  khan  a  sawi  

tawh  a.  Khulai  Zophai-ah  khan  power  tiller  kha  kan  han  pe  a,  

amaherawhchu,  power  tiller  mai  lo  deuh  te  pawh  kan  pek  a  tul  dawn em  ni  

aw  ka  ti  a.  A  chhan  chu  khulai  khu  kan  border  te  a  lo  ni  a,  kan  ramri  dep  

te  a  lo  ni  a,  harsatna  an  tawhna  hmun  te  a  lo  ni  thin  a.  Hmanni  Bairabi-a  

kan  zuk  kal  khan,  ‘ram  hmangaih  kawr  te  a  suit  in  lo  lei  ta  ula,  Kolkata  

atangin AK47  plastic-a  siam  rawn  hawn  dan  te  ngaihtuah  ta  ila,  tikhan  in  

tractor  ah  te  khai  ta  ula  an  hlau  phian  lo  maw,’  te  kan  inti  a,  kan  infiam  

bawrh  bawrh  a.  Kan  Home  Minister  hnenah  pawh  kan  sawi  a,  tuna  kan  

police  ho  hnenah  pawh,  chutiang  chuan anmahni thlamuan a,  thlabar  lutuk  lo va  

lei let  thei  turah  ngai  ta  ila  thain  ka  hria  a.   

 Tin,    ka  sawi  leh  duh  chu,  kan  House  Leader,  kan  Chief  Minister  

zahawm  tak  thahnemngaihnain  leitha,  nichinah  khan    member  thenkhat  te  

khan  ‘leithaah  hian  fertilizer  lo  deuh  te  pawh  hmang  ila  a  tha  lo  maw,  

organic  lama  ke  kan  pen  tam  hi  a  tha  lo  maw’  an  tih  kha  a  dik  reng  mai  a.  

Kan  House  Leader  zahawm  tak  hian  kan committee naah ‘bio-fertilizer  hi  

ruahman  dan  i  ngaihtuah  ang’  a  ti  a.  Research  and  Extension  lam  Directorate  

hian  (nizanah  kan  in  ko  a)  thui  deuh  ke  an  lo  pen  tawh  a.  Amaherawhchu,  

khami  ang  laboratory  anga  han  ti  tur  khan  helama  bio-fertilizer  lo  ti  tawh  te  

nen  khan  inthlunzawmna  neia  thil  tih  ngai  a nih  avangin  chuti  maia  tih  zung  

zung  theih  kha  a  ni  lo va.  Chung    te  kan  ti  chho  thei  a nih  chuan,  entirnan   

anmahnin  min  hrilhfiah  danah  chuan ‘khami  bio-fertilizer  tui  kha  buh  phun  

turah  khan  vawi khat  han  chiah  ta  ila,  chumi  hnuah  han  phun  ta  ila  a  thatpui   

mai,’  an  ti  a.  Amaherawhchu,  kan  awih  lo  deuh  a,  ‘a  dang  tihbelh  leh  te  a  

ngai  lo  maw’  kan  ti a.  Khati  khan  a  tha  thei  mai’  an  tih  avang  khan  tha  

chho  mai  turah  kan  ngai  a.  Khang  kha  tunah  hian  kan  C.M.  

thahnemngaihnain  kan  tharchhuah  punna  turah  pawh  hian kalpui  dan  min  

zawnpuina  a  ni  tih  te  kha  ka  sawi  duh  a. 

 Agriculture lam pawh hi  sawi  dawn  chuan  a  tam  mai  a.  Tuna  kan  

chhiat  tawhah  hian  ka report  leh duh  lawk  chu,  nichin  khan  YMA  te  kan  han  

sawi  rual  khan,  khalai  hun  kan  hun tawntirh  khan  kan  Pastor  pakhatin  min  

rawn  phone  a,  ‘tawngtai  rualna  neih  rawt  a  tha  lo  maw?’  a  rawn  ti  a,  ‘E,  lo  

rawt  tak  teh  u,  keini  lam  chu  tihian  kan  lo  ti  ve  mek  tho va,  in  theih  

theihnaah  tawngtai  rualna  nei  turin  rawtna  lo  nei  rawh  u,’  tiin    kohhran  

hrang  hrang  pawh  hian  min  rawn  phone  hlawm  a,  tawngtaina  an  neih  thu  te  

min  hrilh  hlawm  a.  Khang  kawngah  pawh  khan  kohhran  te,  Pathian  mi   kan  

nihna  leh  kohhran  mi  kan  nihna  anga  kan  tawngtaina  leh  kan zavaia  

thawhhona  Pathianin  mal  a  sawm  a  ni  tih  lai  kha  sawi  hmaih  chi  niin  ka  hre  

lova,  ka rawn  sawi lang  leh hnuhnawh a nih chu. 

 Chuloah  chuan  Pu  Speaker,  sawi  tur  a  tam  khawp  mai  a, Irrigation  

lamah  te  pawh  hian  kan hmalakna,  focus   pawh  a  awm  nual  mai  a.  

Amaherawhchu,  nimin  kha  a  rei  lutuk  kan  ti  nge  ka  hre  lo va,  tlema  tawi  

deuha  tih  hram  kha  ka  duh  deuh  a.  Engpawh ni se,  Co-operation  ah  hian kan  

hotuten  Co-operation  in rawn  sawi  nual  mai  a.  A  department  lam  pawhin  ‘han  

sawi  teh  u’  an  tih  ve  chin  pawh  a  awm  fo  a  nia.  Engpawh ni se,  society  

movement  leh  society  concept  hi  kan  zirchian  a  tul  khawp  mai  a.  Ka  ti  thin  

a,  register  loh  society-a  society  hlawhtling  ber  chu  Kohhran  ka  ti  thin.  

Kohhran  hi  a  in  register  lo  naa  Kohhran  hian  biak in  lian  pui  pui  an  neih  

theih  nachhan  chu  an  thil  neih  ui  lovin  an  thawhkhawm  a,  kan  thawhkhawm  

a,  chu  chuan  Biak in lianpui kan sa thei ta a ni.  Chu  chu  Co-operative  concept-in  

a  tum  a  nihna  lai  hmu  thiam  lo va  tuna  kan  kalpui  dan  hi  chu  a  fuh  lo  a  ni  

ka  ti  thin  a.  Leithumah  khian  chhungkaw  22  sangha  dil  nei  an  awm  a,  

chumi  te  chuan  Aizawl  atangin  ` 6000/-  in  motor  hire  an  duh  a,  sangha  chi  

lakna  turin. Pawisa  an  nei  si lo va,  mimal  anga  hire  thei  an  ni  lova.  Tichuan  

`300   theuh  an  thawhkhawm  a  `6,600/-  a  lo  tling  khawm  a, `600/-  kha  an  

pawl  sumah  an  dah  a, `6000/--in  motor  an  hire  a,  an  duh  khawp  sangha  chi  

an  la lei  leh  thei  a.   Chumi  awmzia  chu  `6000/- kha  `300/- in  an  lei  tihna  a  

ni. Chumi  an  lei  theihna  thuruk  concept  chu  a  ni  Cooperative   concept  chu.  

Chu  tak  chu  a  department  lam  hian  kan  inzirtir  tawk  thiam  lo  em ni  kan  ti  

leh  lawng  thin  a,  thahnemngaih  thilah. 

 Tichuan,  MCAB  hi  kan  sorkar  hunlai  khan  Banking  Regularisation  

Act,  1949  section  11-a  booked  a  ni  a.  Bank  thi  mai  thei  dinhmuna  ding  a  ni  

a,  mahse,  vawiina  kan  House  Leader  zahawm  tak  te  leh  Minister  kan   nihna  

anga  theihtawp  chhuaha  kan  tih  na,  recovery drive  te  kan  ti  a,  sorkar  

hnathawk  rul duh  si lo   kha  Pu  Vanhela  hovin  kan  rulh  tir  a,  kan  puin  share a  

rawn  dah  belh a.  Khatiang  atang  khan  a  rawn  thang  chho va, vawiinah  chuan  

an  profit  turn-over  chu  9  crore  a  lo  ni  ta  daih mai  a  ni. 

 Amaherawhchu, a tira  tui  leihtute  kha  kan  rawn  thu  leh  ta  chu  a  ni  a,  

a  hlawlhtlinga  te  hlawlhtlinna  kha  a  lawmawm  em  em  a  ni.  Ka  sawi  duh  

Co-operative  Apex  Bank  kha  society  ta  an  nih  rualin,  Primary CoopSociety  

ten  an  tha  chakna  tur  a nih  hre  lovin  an  puk  sak  a,  rulh  leh  an  tum  si  lo va.  

Chuvangin  Apex Bank  kha  non  performing  asset  neiin,  bank  chhia  a lo  nih 

chhan  pawh  kha  a  ni.  Chuvangin  society  level  atang  pawh  hian  kan  zir  

chhoh  a  ngaiin  ka  hria  a  ni.  Tin,  tun  hnaiah  PACS  kan  tih  hi  kan  hmelhriat  

a,  a  lawmawm  ka  ti  hle  mai  a.  Member  zahawmtak  Pu  Lalduhoma  pawh  

hian  Assembly Question-ah a  rawn zawt  a,  mahse  PACS  credit  tih  laia  kha   

Cooperative  angin  a  rawn  ziak  a,  a tirah chuan kan  buai  deuh va.  PACS  hi  

hmun  hrang  hrangah  kan   nei  a,  Luangmual  ami  khu  a  lawmawm  dangdai  em  

em  mai  a,  ka han  sawi  lang  kher  duh  a.  Kum  tir  lam  khan  `10,000/- 

chauhvin  kan  hawng  a,  tunah  hian  `50,00,000/-  a  vir  chho  tawh  a  ni.  A  luh  

tam  ai  maha  ka  lawmna  chu  naupang  kum  14  vel  ten  sweet  leina  tura  nu leh  

pa  ten  an  pek  kha,  sweet  lei  ai  chuan  PACS Bank-ah dah  pun  a tha  ang  an  ti  

a,  an  kal  vang  vang a,  an  zu  dah ta tha  thin  a  ni. An  pawisa  cheng  hnih  nawi  

pawh  an  dah  a,  naupang  te  te  an  nih  laia  inrenchemna  inzirtirna  awm  chho  

thei  tur  ang  kha  a  lawmawm  hlein  ka  hria  a  ni.  Tichuan,  ‘function  siam  ula,  

ka rawn kal  ang  a,  naupang  ho  chu  ka  rawn  fuih  dawn,’  ka  ti  a.  Hmanni  

khan  ka  zuk  kal  tawh  a,  naupang  khan  an  account-ah  engemaw  zah  an  nei  

tawh  a  ni. 

 Tin,  MUCO  hi  Reserve  Bank  of  India  khan  liquidate  tura  an  rawn  tih  

tawh  kha  a  ni  a,  mahse  MUCO Bank  chu  tunah  chuan  Bank  nung  tha  

pangngai  tak,  hmun dang  pawha  luangchhuak  thei  dinhmuna  ding  a  lo  ni  leh  

ta  a  ni. 

 Tin,  MULCO, MAFED, PIGFED  te,  PIGFED  bikah  hian  tlem  sawi  ka 

duh  a.  Kan  sorkar  hmasak  khan  thil tih  tum  kan  tih  hman  tak  lova  chu,  tun  

tum  hian  tih  hram  theih  se  chu  kan  duh  khawp  a.  Aizawl  hmun  hrang  

hrangah  hian  deep  freezer  lian  chi  emaw  dah  a,  chungah  chuan Cooperative  

Society  hmun  hrang  hrang,  khaw chhung  leh  pawna  vawk  vulh  te  vawk    kan  

lei  sak  ang  a.  Tichuan  kan   talh  ang  a,  kawngtlang  dungah  (Town area-ah)  an  

talh  sa  kha  dahna  awm  sela.  Duh  ang  anga  sa  lei  theihna  kha  awm  se  tih  

ruahmanna  kan  siam  a.  Kan  hun  hmasa  khan  DONER  atang  khan  nuai  50  

vel  chu  min  pe thei  turah  kan  ngai  a,  mahse  a  tlawlh  leh  ta  a.   

 Engpawh  ni se  Pu  Speaker,  vawiinah  member  zahawm  tak  tak  ten  

thahnemngaitaka  in  lo  sawi te  kan  lo  chhinchhiah  a,  kan  ban  phak  theih  chin  

tur  chu  ka  hre  miah  lo va. Amaherawhchu, dingdihlip pawhin kan han ban tang 

tang ang a, kan harsatna, mamawh kan neihte tihlawhtling turin theihtawp kan 

chhuah dawn a ni tih he House kaltlang hian ka sawi duh a.  Tichuan, Pu Speaker, ka 

Demand no. 31-na, Agriculture - ` 1,73,68,03,000.00.  Tin, Demand no. 37-na, 

Cooperation - `17,09,18,000.00 leh Demand no. 47-na, Irrigation & Water 

Resources – ` 39,68,22,000.00 hi he House zahawm tak hian min pass pui turin ka 

rawn dil e.  Ka lawm e.   

SPEAKER  : Aw le, tunah chuan Minister zahawm tak Pu C. 

Lalrinsangan a Demand no. 31, 37 leh 47, a vaiin ` 2,30,45,43,000.00 te House-ah 

pass a rawn dil a.  Remti apiangin ‘Remti’ ti ula. (MEMBERS : Remti)  Remti lo 

kan awm em?  Kan awm chuan ‘Remti lo’ ti rawh ule.  Kan awm lo a. 

 Tunah chuan kum 2019 – 2020 chhunga hman turin Minister Pu C. 

Lalrinsanga Demand no. 31, 37 leh 47, a vaia hman tur ` 2,30,45,43,000.00 te chu 

House-in lungrual takin a pass ta a ni.   

PU C. LALRINSANGA, MINISTER  : Pu Speaker, ka lawm e. 

SPEAKER : Tunah chuan Minister zahawm tak Dr. K. Beichhua kan 

sawihona te rawn wind-up sela, tin, sawifiah ngai a tihte han sawifiah bawk sela, 

kan sawm e. 

Dr. K. BEICHHUA, MINISTER   :  Pu Speaker, ka lawm e.  Vawiinah ka 

Demand no. 7, 29, 34 leh 41-te member zahawm tak takten he House-ah 

thahnemngai takin an sawi ho a.  An sawihona eng atang khan sawiselna leh eng 

emaw thil duhawm lo a awmin ka hre lo va.  Infuihna te, thurawn tha tak takte min 

pein ka hria a.  A hmasain member zahawm takte chungah lawmthu ka sawi a ni.  

Essay type-in ka sawi lovang a, hun tawite hman ka tum ang Pu Speaker.   

   Demand no. 7  Excise & Narcotics hi lo sawi ta ila.  Pu Speaker, kan hriat 

angin kan ram hi tun dinhmunah hian kan awm a. zu leh ruihhlo vangin chhungkaw 

tam tak kan rum a ni.  Khawtlang kan buai, kohhran te kan mang a ang a ni.  

Chutiang chuan kan ram chu dinhmun tha lo takah vawiinah hian zu leh drugs te 

chuan min dah mek a ni.  Chutiang chuan he ruihhlo lakah kan fihlim theih nan tiin 

keini Excise Department kher lo pawh tlawmngai pawl, kan ram leh hnam tana 

pasaltha, kan Y.M.A member te he hmalaknaah hian theihtawp chhuahin ruihhlo do 

kawngah hian ke an pen mek a ni.  Chutiang chuan MHIP lam te pawhin theihtawp 

chhuahin hma an la a.  Keini chhim lama kan NGO YLA kan tih te, LWA kan tih te, 

MTP kan tih leh MCHP kan tihte pawhin he ruihhlo donaah hian theihtawpin hma 

an la a ni.  Vawiinah hian kan member te pawh hi he ruihhlo do chungchangah hian 

an inlungrual hlein ka hria a.  Kan hriat angin he ministry thar hian campaign atang 

khan member zahawm tak takte pawhin in lo sawi tawh a.  “Kan sorkar chuan zu 

kan titawp ang’’ tih kha kan thupui a ni.  Chutiang chuan Pathian leh mipuite zarah 

sorkarna kan chang a.  December ni 15 ah Cabinet swearing in hun kan nei a. Ni 16, 

Inrinni niin ka hria, ka hriatsual loh chuan, ni 16 kha Chawlhni ni zawkin ka hria, Pu 

Speaker. Ni 17 kha chawlh a ni a, ni 18-ah khan sorkar chuan department leh Co-

operation te zu zawrhna chu a titawp nghal a. 

 Mizoram Liquor Prohibition Bill, 2019 chu Mizoram Legislative Assembly 

chuan dt 20.3.2019 khan a lo pass ta a. Chutiang chuan he Bill hi lo pass in Act a lo 

ni ta a. Chu Act chu thil eng eng emaw avangin notify hleitheiloin kan awm a. Pu 

Speaker, ka hmalamah member zahawm tak takte khan an lo sawi tawh a. 

Enforcement-a kan hniam zia leh Excise enforcement tihchak a tul zia sawitu te vek 

kan ni, a dik viau a ni. Excise & Narcotics Department te hian zu chauh a do si lo va. 

Ruihhlo tha lo tak tak do hnate pawh hi  Excise & Narcotics Department te tih tur a 

ni bawk si a. Kan Chief Minister zahawm tak Pu Zoramthangan nasa takin a 

ngaihtuahna a seng a, hemi dona turah hian kan sorkar atangin hnathawh hun 

chhung a la rei lo va. Enforcement tihchak pawh kan duh viau a ni. Chutihrual 

chuan, vawilehkhata thil tih thut theih a ni lo va. Tun dinhmunah chuan kan pachhia 

a. Tuna Enforcement lama staff kan neih hi 447 vel chauh kan ni, chung chuan tunah 

hian district 7 kan enkawl mek a ni. Lawngtlai district tih loh chu district dang 

zawng zawng tunah hian kan enkawl vek a ni. Chutiang dinhmunah chuan kan awm 

a. Zu leh drugs chuan kan ramah nasa takin  vawiina hetianga kan han khuahkhirh 

takah phei chuan an thluak chi hrang hrang hmangin lakluh ngei tumin mi tam tak 

chuan hma an la mek a ni. Kan Chief Ministyer zahawm tak, kan Finance Minister 

ni bawk hianin rilru nasa takin a seng a. Engtin nge hma kan lak ang tih pawh hi 

nasa takin a ngaihtuah a. Tunah hian vacant post 33 hnawhkhat turin phalna min pe 

a, advertisement pawh kan chhuah mek a ni.Chutiang chuan hma kan la chho a. 

Chutih lai chuan harsatna tam tak te pawh awm ang. Mahse, Pu Speaker, thil tha leh 

thil duhawm hmu tur chuan harsatna hi kan sutkian ve a ngai a ni tih hi member 

zahawm tak tak te hian kan hriat theuh kha. Kan hmalak chhoh zelah Dt 7.1.2019-ah 

khan Rangvamual-ah Excise & Narcotics Department out post kan zuk hawng a. 

Tunah hian Bus Terminal AMC building khu out post atana hman mek a ni. Pu 

Speaker, Zokhawthar, Champhai district leh Bairabi, Kolasib district-ah te pawh out 

post thar hawng tura hma lak mek a ni. Tin, District thar lo la awm tur Hnahthial, 

Saitual, Khawzawl leh Lawngtlai district-ah te pawh hian office thar hawn tura hma 

lak mek a ni bawk. 

 Tuna Mizoram Liqour Prohibition Act kan hmanah hian State Prohibition 

Council din ni se kan ti a. Chu State Council hnuaiah chuan District Prohibition 

Committee pawh din ni se kan ti bawk a ni. Nichinah khan member zahawm tak Pu 

Lalchhuanthanga khan hemi chungchang hi a rawn sawi a. State Prohibition Council 

hian  a hranpain office kan nei ang a, hma kan la ang tihna hi Rules kan la siam lo 

va. Mahse, kan tum danah chuan financial implication engmah a awm lova, vawiina 

govt. functionaries awm ang ang leh tlawmngai pawlte nena he hna hi thawh hona 

tura he Council hi tuna kan rilrua awmah chuan neih tum a ni. Rules te kan han siam 

ang a, Act chu 28th May-ah khan chhuah a ni tawh a, Rules hi tunah kan draft mek a 

ni tih kha member ten min hriatpui atan he House-ah hian ka rawn sawi duh bawk a. 

Tawi tein sorkarna kan chan hnu 15th December, 2018 atanga 31st May, 2019 

thlenga kan hmalakna tlangpui han sawi ta ila, a thui zawngin ka sawi lo ang a. A 

tawi zawng hlirin ka sawi ang Pu Speaker. Zu, local liquor kan tih te, zu bilh lai, 

fermented rice kan tih, dawidim/yeast, IMFL leh beer chi hrang hrangte, utensils leh 

vehicles, drugs kan man zawng zawng hi 25th December, 2018 atanga 31st May, 

2019 thleng hian pawisaa chantirin ` 4.58 crore man Excise & Narcotics 

Department-in kan man a ni. Enforcement lam kan tlem a, Minister ka nihna angin 

vawiinah hian Excise Enforcement chungah hian lawmthu sawi tur tam tak ka neiin 

ka hria. An hah, an thawk nasa, khawiahmah kan indaih lo. Mahse, he ram hi ka ram 

a ni tih rilru puin kan Excise Force-te hian hna an thawk a. Tun kan pal chinah 

chuan Pathian hruainain harsatna lutuk kan la tawk lo a, kan lawm hle a ni. Zu leh 

drugs kaihhnawihah hian mihring 1144 man an ni. Case hi mi 1317-te hnena register 

a ni. Chu chu tun sorkar thara Excise-a kan hmalakna tawite ka rawn sawi ni ta se. 

 Demand no. 29 Social Welfare Department hi tawitea sawi leh ka tum ang a 

Pu Speaker, Social Welfare hi kan hriat angin department hmalakna zau tak mai, 

mihring nu puma thla 6 kan nih atanga kan hamthatna ngaihtuah ngar ngar a, tar 

pension kan hmuh thlenga kan welfare ngaihtuahtu department a ni tih hi Pathian leh 

kan hotute duhsaknaa Minister ka nih atang hian ka hre ve chauh a ni. Chutiang ang 

department chu a nih avangin vawiinah hian hmalak tur hi tam tak a awm a. Hun 

awm phei se chuan sermon ang deuh hleka he department chanchin hi sawi ve ka 

chak khawp mai Pu Speaker. Mahse, a tawi zawngin ka sawi ang a. Department 

hrang hrang entirnan Health Department te, Education te, Art & Culture te leh 

department dang dangte nen hian a inthlunzawm vek a ni ti ila kan sawi sual lo ang. 

He department hi Central atanga Ministry 5 - Ministry of Tribal Affairs te, Minority 

Affairs te, Women and Child Development Ministry te, Social Justice and 

Empowerment leh Rural Development atanga hmasawnna, state tana a rawn luan 

luhna tur leilawn nghet tak a ni tih hi vawiinah hian Pu Speaker, ka sawi duh a ni. 

Department lam atang pawh hian theihtawpin kan hotu hmasate pawhin hma an lo la 

zel a. Vawiina a changtu Minister ka han nih hian kan phak ang tawkin hma kan la 

chho a. Tunhnaia kan hmalakna tlem azawng han tarlang ta ila. A hma atanga sawi 

dawn chuan sawi tur a tam dawn lutuk a. Pu Speaker, Tribal Affairs atang hian 

EKLAVYA Model Residential School hi kan hotuten term hmasa atang khan an lo 

kalpui tawh a. Tun sorkar pawhin theihpatawp chhuahin a bawhzui ve zel a. Tribal 

Affairs Ministry hian tribal-te tana education pek vek hi a flagship programme a ni. 

Tribal-ten education-a hma an sawn theih nan EKLAVYA Model Residential 

School hi Ministry of Tribal Affairs chuan tribal-te hnenah a pe thin a ni. Kan state-

ah hian chu hmalakna chu term hmasa atang khan hma lak a ni tawh a. MNF 

Ministry hmasaah khan Pukpui-ah hma lak tan a ni a, a dawtah  Serchhip-ah a ni leh 

a, tunah hian function lai mek 2 kan nei a.  

 Term hmasaah khan Tuipangah pakhat kan nei a, Lawngtlaiah pakhat kan nei 

bawk a, Chawngteah pakhat kan nei bawk a ni. Tin, 2018-19, 2019- 20 ah hian  5 

min lo pek belh ve leh ta a, heng Ngopa, Champhai District, Lawngtlai leh 

Chawngte te chu nichina ka rawn sawi tawh Ngopa pawh kha a hma ami a ni ta a. 

Tuna kan hmalakna min rawn pek thar chu 5 a ni ta a, Niawh Tlang, Siaha District a 

ni a, Tlungvel a ni bawk a, chutah Tlangnuam a ni a, Bilkhawthlirah a ni bawk a, 

Zawlnuam a ni bawk a, chung te chu ` 24 crores  theuh niin, Ministry of Tribal 

Affairs-in min rawn pe a ni. Hemi chungchanga tawi te ka sawi duh chu, Ministry of 

Tribal Affairs flagship programme in hei hi tribal te tana education-a hma kan sawn 

theih nan Residential School atan min pek an ni. Naupang 450 – 500 vel thleng a 

thlawna enkawl an ni dawn a ni. Naupang 1 tan hian nuai khat leh sing kua theuh 

kumtin  pek a ni dawn. Chutianga thil tha hei hi CBSE hnuaia kal tur a ni a, chuvang 

chuan he kan hmalak chhohnaah hian kan zavaiin i tangrual teh ang u, tih hi ka 

rilrua ka tum ber a ni. Ka rilrua ka vision-ah chuan block tinin EKLAVYA 

Residential School hi nei thei ta ila. Vawiina state in education-a ti em ema kan 

buainate pawh hi a chawk zangkhai lo ang maw tih hi ka rilrua ka vei leh ka vision a 

ni. Chutiang chuan vawiina kan hmalakna te te tha taka hma la turin in enpui theuh 

ang u tih member zahawm tak tak te kan insawmna a ni. Tribal Research Institute 

hei hi ` 20 crore tunah hian Kelsih ah hma lak mek a ni a, 70 % chu hna hi zawh 

tawh a ni. Pawl Kut Festival hi nikum lam atang khan hma kan la a, nikumah vawi 

khat kan hmang a, kuminah pawh hian kan hmang leh dawn a ni.  Chutiang chuan 

Central Excellence for Sports pawh hi  ` 5 min rawn pe a, Siaha-ah khian hei hi tun 

atanga reiloteah chuan hma kan lak theih ka ring, kan inbeisei. 

 Special Central Assistance to Tribal Sub-Scheme (SCA to TSS) 100% CSS 

pawh vawiinah hian 2018 – 2019, 2019 – ’20 ah hian project hrang hrang 19 lai min 

approve sak a  ni. Pu Speaker kan lawm hle. Welfare of persons with disabilities kan 

tih ang chi hi 1995 Act ah kha chuan person with disabilities tih a ni a. Tunah hi 

chuan 2016 Act ah kha chuan Right of Person with Disabilities tih a  ni, heng atan 

hian Establishment of rehabilitation home for mental patients kan ti ta a. Supreme 

Court ruling-ah chuan heng psychiatric patient kan enkawl te mental hospital-a an 

chhuah hnu pawh hian Home ah an awm tur a ni tih a ni. Chung atan chuan 

vawiinah hian hma kan la mek a ni. Mizoram state sorkar chuan pianphunga 

rualbanlote tuam hlawm nan leh anmahni an lo inenkawl ve nan heng vawk vulh, ar 

vulh, puanthuina leh khawl leh sumdawnna tenau bul tan na turin tanpuina kumtin a 

pe thin a ni. Tin, rualbanlo lekha thiam, hna neilo te hnenah pawh thla tin tanpuina 

pe in disabled pension  mi 200 hnenah pek mek a ni bawk. Tin, rualbanlote tan 

department hrang hranga hna kan neih dan pawh hi kan chian a thain ka hria a. 

Person with disability kan tih ah chuan 3% a ni a, Right of person with disability kan 

tih hnuah hi chuan 4% hi rualbanlo ten chanvo an nei a ni.  

 Tin, poverty alleviation scheme hrang hrangah hian 5 % heng ho hian 

chanvo an nei ve leh bawk a, chutiang chu an dinhmun a ni. Setting up of Braille 

Press kan ti a, rualbanlo mitdelte tan zirlaibu  leh lekhabu te siamna tur Braille Press 

dinna tur atan hma lak mek a ni a. Tunah hian Government of India chuan ` 88 lakhs 

leh ` 11,000/- min lo approve sak tawh a ni.  Press-a thawktu tur te erawh state 

sorkar tum tur a ni thung ang a, chung atan chuan tunah hian hma lak mek a ni. 

Unique Disability Identification (UDID) kan ti a, nichin lama in lo sawi chhanna te 

pawh a ni tel ang a. Tunhma chuan pianphunga rualbanlote hi state atangin an ID 

kan issue mai thin a. Tunah chuan chutiang a ni tawh lo va, identification ti tur hian 

online nena apply vek a ngai tawh a. Hei hi tunah hmalakna kalpui mek a ni a, mi 

1340 te ID siam sak an ni tawh a ni.  

 Pu Speaker, Child Welfare lam tawi te in han sawi leh ila. Upgradation of 

Anganwadi Centers kan ti a, nichinah member zahawm tak te pawh khan in rawn 

sawi tawh a. APIP atang hian state atangin kan zuk thawn ta a, central-in min 

approve sak ang ang, kumin atan khan 600 min rawn approved sak a. Chu chu 

Anganwadi Centers upgrade nan hian nuai 2 theuh min lo pe a ni. He min lo release-

ah hian an lo released tawp a, Co-ordination in lo thawk rawh se, CDPO-in lo thawk 

rawh se tih hi engmah a awm hran lem lo va. Mahse, engtin nge a tha thei ang berin 

kan chhuah theih ang tih hi kan ngaihtuah dan leh kan kalpui dan a ni. Chutiang 

chuan state atangin CDPO te hnenah pek a ni a, 1st instalment 1.3 lakh release sak 

theuh a ni tawh a. Anni chuan Co-ordination te nen an rel a, engtia tih nge tha ber 

ang, tiin ro an rel a. Anmahni rorel ang chuan upgrade a ni emaw, renovate a ni 

emaw, chutianga hma lak thin chu a ni. 

  Tin, Pradhanmantri  Matru Vandana Yojana (PMMVY), maternity benefit 

programme-ah pawh he scheme hnuaiah pawh hian raipuar mi 12145? ten 

hamthatna an dawng tawh a ni. Naupai pawisa faia chhawmdawlna `5000 kan pek 

ang chi kha a ni. Kum 2018 – 19 chhungin Northeast zone state te zingah ti tha ber 

kan ni a, award pawh kan dawng bawk a ni. India ram pum puiah pawh hian 

Mizoram chu 7 – na dinhmunah kan ding a, kan lawm hle a ni. Kan official te leh 

kan worker te hnathawhnaah lawmthu kan sawi ni se. POSHAN Abhiyaan, National 

Nutrition Yojana kan ti a. He Mission-in a tum ber chu kum 2022 hma ngeia India 

ram pum pui nu, naupai leh naupang ten nutrition mumal loh avanga harsatna an 

tawh thin te tih bo a ni. He Mission hi March, 2018 atanga kalpui niin Mizoram 

sorkar pawhin chak taka hma la in a kalpui nghal a. India ram pum puiah pawh 

POSHAN Abhiyaan atana hma la tha ber pawl kan ni a. Northeast states leh 

Himalayan states te zingah a ti tha ber niin lawman (award) pawh kan dawng nghe 

nghe a ni.  

 Integrated Child Protection Scheme (ICPS) hnuaiah hian naupang kum 18 

hnuai lam baihvai leh enkawlna mumal dawng lo te venhimna atan hma lak a ni a. 

Tin, naupang dan bawhchhia leh nun kawng dik kawhhmuhna kawngah hma lak 

bawk a ni. Heng naupangte enkawl nan hian district tinah Observation Home kalpui 

mek a ni a. Special Home, Lunglei leh Aizawl-ah leh Children Home hmun hrang 

hrangah kalpui bawk a ni. Naupang rualbanlote tan pawh Home pahnih din a ni tawh 

bawk. Juvenile Justice Act, 2015-in state tin te mahni rules siam tura a tih angin 

“The Mizoram Juvenile Justice (Care & Protection of Child) Rules”, pawh peihfel a, 

notified a ni tawh bawk. 

 Pu Speaker, chu loah chuan thil lawmawm ang reng tak, he House-a sawi 

chakawm deuha ka hriat chu, Social Welfare hi nichina ka sawi tawh ang khan, 

hetah Excise Department kan nihna angin kan do ang a. Hetah a tihdam hna kha 

Social Welfare lam atanga thawh leh a ngai dawn si a. Chung avang chuan Social 

Rehabilitation Board pawh he sorkar in a din tawh a. Chu Board hmang te leh 

vawiina khawtlanga tlawmngai pawl, kan thawhpuite nena hma la chho tur kan ni 

dawn a. Chung avang chuan kan ramah hian kan hriat angin ruihlo avanga Home 

hrang hranga kan dah, Centre hrang hranga kan dah tam tak an awm a ni. Heng ho 

kan enkawl dan hi dik tak chuan tihngaihna dang a awm si lo a. Kawng dang a awm 

tak si loah chuan vawiina kan enkawlnaah hian kan ‘amen’ hrih mai loh chuan 

tihngaihna a awm bawk si lo a. Chung avang chuan Mizoram Social Defense & 

Rehabilitation chuan ngun taka a ngaihtuah hnuin Mizoram Drug Treatment cum 

Rehabilitation Center Accreditation Rules  chu a lo duang ta a. Vawiinah chuan 

Council of Ministers-in min pawm sak tawh a ni. He Rules hi kan hman theih chuan 

India rama he Rules hmang hmasa ber state kan ni dawn a ni. Kan beisei dan phei 

chuan state dang atangte pawhin an lo zir kan inbeisei. Chutiang anga Rules tha chu 

tunah hian kan nei tawh a, hma kan la tan tawh a. Heng kan Home hrang hrang te hi 

kan tlawh ang a, kan en ang a, chungah chuan accreditation pek theih chi nge chi loh 

tih kan en ang a. Chung kan pek theihte chu Functioning Center kan ti ang a, chung 

Functioning Center-ho chu thla 6 hnuah Accreditation Board chuan a en leh ang a, 

Center dik tak angin kan puang dawn a ni. Chu chu tunah hian kalpui mek a ni. 

 Hei hi a tul em em nachhan chu vawiinah kan naute, kan fate an addict 

avangin center-ah kan dah tawp a, kan va dah khan eng natna inkai chhawn theihte 

nge awm tih pawh hi ngaihtuah tur tam tak a awm a ni. Example-ah Home pakhat, 

mi 100 vel lo awmnaah khan tu emaw kan naute va dah tawp ila, natna inkai chhawn 

theih tam tak-TB te, Hepatitis te, HIV, AIDS-te thleng pawhin thil hlauhawm lutuk a 

ni. Chung avang chuan heng Rules nena kan inenkawl chuan beiseina sang tak kan 

nei a ni. 

 Chu loah chuan kumin January-ah khan NGO pawl hrang hrang atangin mi 

34 Chennai-ah heng zir turin department chuan TTK Hospital-ah khuan a tir a. 

Chungte chu vawiinah hian kan chhawr tangkai hle a ni. Chumi lo ah naupang kum 

10-18 inkar, drugs tihching, drugs-a inhnamhnawihte leh drugs hi eng angin nge a 

nih tih an hriat leh hriat loh ang chi te, heng survey hi ni 18-ah khan mi 60 ko in 

training kan pe a, chu chuan Mizoram pum pui vawiinah hian survey an nei tan 

dawn a. Chu survey report atang chuan Mizoram Social Defense and Rehabilitation-

in eng angin nge hma kan lak ang tih hi decision kan siam ve dawn chauh a ni. Chu 

chu Social Welfare-a a tlangpuia kan hmalakna a ni, Pu Speaker. 

 Demand 34-na Animal Husbandry & Veterinary kha tawitein sawi leh tum ta 

ila, Pu Speaker. Kan hriat angin Mizoram hi a bik takin khawpui pawn lam, 

thingtlang lam deuh hlekte tan chuan kan sum lakna ber chu ran vulh hi a ni. 

Chutiang dinhmuna awm chu kan ni a, chu vang chuan Vety Department 

pawimawhzia leh a pawimawhna lai chu member zahawm tak takte khan nichinah in 

lo sawi teuh tawh a. Vawiina kan dinhmunah erawh chuan khang in rawn sawite leh 

in ngennate pawh kha kan ngaipawimawh viau a, tih sak vek che u leh tihhlawhtlin 

sak vek che u pawh kan chak a ni. Chutih lai chuan, vawiina kan dinhmunah chuan 

indaihloh a nasa viau mai a. Junior Grade of MAH & Veterinary Science-ah hian  

post 68  a nih laiin post filled hi 51 chauh kan nei a, post 17 lai a ruak a ni. 

 Chung avang chuan hmun tam takah vawiinah hian VO te pawh nei hlei thei 

lo in kan awm a. Tunah hian sorkar-in VO 5 a advertise mek a, hengte hi kan lak 

theih chuan kan harsatnate pawh kan sut kian ve deuh kan ring, kan inbeisei a ni. 

Vacant post tam tak a awm a, hmingte nen hetah hian ka nei vek a, an khaw hmingte 

kha chu ka chhiar chhuak lo mai ang a. Kan ning deuh tawhin ka hria a, kan 

kawngte pawh a kham ang a. Chuvang chuan a tawi thei ang bera sawi ka tum ang a. 

 Senior Grade of MAH & Veterinary Science-ah hian posts hi 38 a awm a, 36 

hnawh khah a ni tawh a, 2 fill up tur a la awm bawk a, Doctor 2 deputation-in 

MULCO leh PIGFED-ah kan tir bawk a. Tin, VFA kan tih hi kan indaihlo em em 

mai a ni. Posts hi 144 kan neih laiin 102 chauh filled up theih a ni a, vacant posts hi 

42 lai kan nei a ni. Tin, Veterinary Supervisor-ah hian total posts hi 260 a awm laiin 

vacant posts hi 84 kan nei a ni. Chutiang kan nih avang chuan vawiinah hian kan 

rilrua tha kan tih te, kan duh ang zawngte pawh kan la ti hlei thei lo a. Mahse, 

vawiinah member zahawm tak tak ten demand-te pawh min la pawmpui dawn chauh 

a. Demand min han pawmpui te te phawt ula, hna thar kan la chho ang a, kan zavaiin 

kan tangtlang a. Hengte pawh hi sut kian theih kan inbeisei a ni.  

 AH& Vety Department hian nasa takin kan ran tam tak disease outbreak 

avanga kan lo thiha harsatna tam tak kan tawhah nasa takin hma a la a, vawiinah 

chuan Poultry development-ah nasa taka hma lak a ni a. Kan hmalakna zawng 

zawng chu sawi dawn ta ila a tam ang a, a bik takin poultry-ah chuan Tanhril-ah 

indoor hatchery te kan nei a. Khu khu private entrepreneurship te nen  joint venture-

a kan tih a ni a. Term hmasa kan Minister zahawm tak ten an lo tan tawh a ni a. 

Keini chuan thil tha a nih chuan kan chhunzawm mai a ni. Chutiang chuan khung te 

pawh khu kan chhunzawm a. Lengte-ah te pawh khuan chutiang chu kan nei bawk a. 

Hmun dang dangah Lungpuizawl-ah te pawh kan nei a.  

 Tin, Ar note tih keu hi nasa takin hma kan la a, state dang atanga kan lak thin 

kha tunah chuan 30% hi chu keimahni hian kan keu tir thei tawh a ni tih vawiinah 

hian ka sawi duh a. Tin, Piggery-ah hian Nghalchawm leh Lengte khu vawiinah kan 

hriat angin kan ramah kum 2013 te, kum 2014, 2015, 2018 ah PRRS nasa takin a 

leng a, Zoram mipui ten nasa takin kan tuar a ni. Khang avang khan PRRS hi 

Pathian zarah vawiinah chuan report kan la dawng miah lo va. Heng Nghalchawm te 

leh Lengte te hi khaw mawngping, vawk multiplication centre atan tha tura kan 

ngaih a nih avangin private firm eng emaw zat te chuan multiplication ti turin hma 

an la nasa a, large scale-a hma lak mek a ni. Hengte pawh hi sorkar pawhin a theih 

chin chinah assistance pe in vawiinah hian hma kan la mek a ni.  

 Pu Speaker, vawiinah member zawng zawngte ka sawmna che u chu, tunah 

hian khawchhak lam kan thenawm ramah khian African swine fever hi nasa takin a 

leng a ni. China te, Vietnam te, Mongolia te, Hongkong-ah te May thla thleng khan 

nasa takin a leng a ni. Vietnam-ah phei chuan Civil Aviation-in tihngaihna an hre 

hleithei lova, chutiang chuan an army te an hmang a ni. Chu chu keini member te leh 

bial neia kalkhawmte hian nasa taka hma kan lak a va han tul dawn em! Vety. 

Department ang chuan nichina ka rawn sawi tawh ang khan kan indaihlo nasa si a, 

international border leh inter-state border angah te pawh khan surveillance ti tur leh 

khang a check post-ah pawh khan kan indaihlo a ni.  

 Chung avang chuan hei hi kan lo inven lawk loh chuan vawkin a kai chuan 

za ah za mortality a ni ringawt mai a ni, thih ngei ngei na kha a ni ringawt, a 

incubation period hi ni 4 atanga ni 15 vel a ni a. A dam reng emaw tih hian a thi thut 

mai, chutiang chu a ni. Chu chu kan thenawm Myanmar-ah khian lo awm ta teh reng 

pawh ni se, a record system khi a awm kan ring lo va. An rama a awm chuan kan 

rama vawk kan lakluh chuan a kai ngei ngei dawn a ni tih kha vawiinah hian kan 

bialah theuh te pawh hian sawi zau ila.  

 Tin, khawchhak lam atanga meat product rawn kal hrim hrim atang pawh 

hian a kai theih tlat mai a ni. Chuvang chuan heng meat product kan tih ang chi, 

sausage a ni emaw, meat ball kan tih te pawh hi theih chu ni se khap thei ta ila, a 

pawimawh hlein kan hria. Chung avang chuan member zahawm tak tak te, district 

administrator te, vawiinah ram pawn lam atanga ran lakluh hi theihtawpin i do teh 

ang u tih  he House atang hian ka sawm che u a ni. Chumi atan chuan Pu Speaker, i 

phalnain department-in member te ngenna tur tihian kan rawn siam vek a. Min 

phalsak chuan a copy hi member tinte pek kan duh bawk a ni. Chu chu vawiina kan 

hmalakna kal mek a ni. Chutiang chuan Vety-ah hian kan zavaiin hawh u, kan kut 

tha i tichak teh ang u tih kha kan insawmna ni leh ta se.  

 Tin, Demand no.41 Sericulture Department hi (Pu Speaker, sana kan en nasa 

tawh a, ka inthlahrung viau a ni, tawite sawi ka tum ang) member 20 zingah khan 4 

chauhin kan sawi a, ka rilru te te in kan va han hrelo em aw, ka lo ti deuh a. 

Vawiinah hian Pu Speaker, Mizoram hi Sericulture potential area a ni tih hi central 

Silk Board khuan keini helai state-a chengte ai hian an hmu chiang zawk a ni tih ka 

sawi duh a ni. Sericulture Department, Mizoram hian silk tharchhuah pun zel nan 

leh thingtlang kuthnathawktu ten sericulture hmanga eizawnna ngelnghet an neih 

theih nan hetiang hian hma a la mek a ni.  

 Pakhatnaah chuan North Eastern Region Textile Promotion Scheme kan ti a. 

(NERTPS) Ministry of Textiles, Govt. of India hnuaiah silk tam zawk thar chhuah 

nan Integrated Sericulture Development Project (ISDP) kan nei. Intensive (Bio- ) 

Sericulture Development Project (IBSDP) kan nei a. Integrated Muga Silk 

Development Project kan nei bawk a. 

 Heng project atangte hian theihtawp chhuahin tunah hian district tin, Siaha 

District tih lohah chuan Sericulture Department hian hma a la mek a ni. Chu lovah 

tun kum February-ah khan Mamit Aspirational District atan khuan area development 

project siamin `11 crores chuangin hma kan la a. Tunah khuan chu hmalakna chu a 

kal mek a ni. Chutiang chuan North East Region Textile Promotion Scheme 

(NERTPS) atang chuan tunhnai lawkah khan Central Silk Board kan zuk dawr a. Mi 

an duhsak khawp a, Mizoram pum pui tan Mega-Project lo siam ula, chu Mega-

Project chu kan lo pawm sak ang che u, hma in lo la dawn nia an ti a. Chu chu 

vawiinah kan department lamin hma an la mek a. 

 Tin, a bik takin Siaha District atan hian Development of Area Silk-in Siaha 

District tiin beneficiaries mi 400 tan `12 crores chuang man vawiinah hian project 

thehluh mek a ni a. Tun atanga reiloteah min rawn approve sak kan beisei viau a ni. 

 Chutiang chuan Silk Samagra Scheme, Integrated Sericulture Development 

in India for Livelihood tih, Ministry of Textile hnuaiah  Eri Silk, 4.50 metric ton thar 

chhuahna turin scheme 400, acre 400, beneficiaries 400 khuh tur hna chu tunah hian 

sum an rawn release nghah mek  a ni bawk a ni. Sericulture Department, Mizoram 

chuan silk chi 3, Mulberry, Eri leh Muga te nasa zawka thar chhuak tur leh Mizo 

brand silk siam chhuah hi vawiinah hian a tum mek leh hmalakna mek a ni.  

Pu Speaker, kan ram hi kan vannei a, Horticulture leh Sericulture atan potential state 

a ni tih kan hria a. Khawvelah hian silk produce hnem ber chu China an ni a, a 

consume nasa ber chu India kan ni. India hi production lamah pahnihna kan ni. 

India-in vawiina a tum chu China atanga import tih tlem zela tih tawp hi a ni. Chung 

atan chuan silk production ti tam turin khawi lamah nge mit a len kan tih chuan, 

Central Silk Board khuan North-East hi a rawn en ran a ni. 

 Chungah chuan Mizoram hi a tha tih an hrechiang hle a ni. Chuvang chuan 

hmannia Central Silk Board kan zuk dawr ah khan Asia-a Silk leh Cocoon zawrhna 

market lian ber ah tuk khat chu an auction lai in kan va kal a. Mysore-ah, a 

hmunpuiah te min kalpui vek a. Chutiang chuan kan rama hma kan lak ve hi Central 

Silk Board khuan min duhsak em em a. Vawiinah hian kawng zau tak a inhawng a 

ni tih hria ila. Vawiina kan member zahawm tak tak te pawh hian mahni bial 

theuhah leh mahni district theuhah theihtawp chhuaha he silk production-a kan tum 

tihlawhtling tur hian ke min pen pui teh u tih hi Sericulture Department chuan a 

sawmna che u a ni. 

 Pu Speaker, khang kha ka Demand rawn sawi te kha a ni a, member zahawm 

tak tak ten thahnemngai takin ka demand pali-te min sawi pui a. Sawi tawh ang khan 

tuna ka rawn sawi te te atang khan kan inchhang deuh maiin ka hria a, a hranpain ka 

react tawh lem lo ang a. 

Tichuan, Pu Speaker,  

Demand no.7, Excise & Narcotics  - `43,78,29,000.00 

Demand no.29, Social Welfare - `1,50,60,50,000.00 

Demand no.34, AH & Veterinary - `69,33,31,000.00 

Demand no.41, Sericulture  - `21,09,67,000.00 

 Total    - `2,84,81,77,000.00 hi he House zahawm tak 

hian min pass sak turin ka rawn dil e. 

SPEAKER : Aw le, tunah chuan Minister zahawm tak Dr. K. Beichhua’n a 

demand te: - 

Demand no.7, Excise & Narcotics  - `43,78,29,000.00 

Demand no.29, Social Welfare - `1,50,60,50,000.00 

Demand no.34, AH & Veterinary - `69,33,31,000.00 

Demand no.41, Sericulture  - `21,09,67,000.00 

 Total    - `2,84,81,77,000.00 chu he House-ah pass a 

rawn dil a, remti in ‘Remti’ ti ula. Remti lo in awm chuan ‘Remti lo’ ti rawh u le. 

(MEMBERS : Remti) 

 Aw le, tunah chuan remti lo an awmloh avangin Minister zahawm tak Dr. K. 

Beichhua Demand: - 

Demand no.7, Excise & Narcotics  - `43,78,29,000.00 

Demand no.29, Social Welfare - `1,50,60,50,000.00 

Demand no.34, AH & Veterinary - `69,33,31,000.00 

Demand no.41, Sericulture  - `21,09,67,000.00 

   Total  - `2,84,81,77,000.00 chu House-in lungrual 

takin a pass e.  

(Pu Lalduhoma : Thenkhat demand i by-heart sak si lo va, i fair lo kan ti a nia.) 

Dr. K. BEICHHUA, MINISTER : Pu Speaker, ka lawm e. 

SPEAKER : Aw le, vawiin kan business kan zo leh ta a, naktuk khi April 

21, ‘Lalmanga Nu lawmrawih Ni’ kan tih thin kha a ni a, naktuk dar 10:30 AM ah 

kan thukhawm leh dawn nia. 

Sitting is adjourned. (7:21 pm) 

 

 



539 
 

 
EIGHTH  LEGISLATIVE  ASSEMBLY  OF  MIZORAM 

(THIRD  SESSION) 
 

LIST  OF  BUSINESS 
 

FOR EIGHTH SITTING ON  FRIDAY, THE 21st JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
 

QUESTIONS 
 

 
1. Questions entered in separate list to be asked and  oral 
 answers given. 
 
 
 

PRIVATE MEMBERS’ BUSINESS  
 
2. * Resolutions 
 
 
 
 
 

S.R. ZOKHUMA 
Commissioner & Secretary 

 
 

____________________________________________________________________ 

* Please see Bulletin Part-II No. 68, dated the 18th June, 2019 
for relative precedence of Private Members’ Resolutions to be 
moved. 

 
…. 

 

 

 

 



540 
 

SPEAKER  :  “Eng dang zawng aiin inhmangaih tawn uar rawh u, 

hmangaihna in sual tam tak a khuh si thin a”.                              (I Petera 4:8) 

 Zawhna leh chhanna-ah kan kal leh nghal ang a, kan Deputy Chief Minister 

zahawm tak Pu Tawnluia a lo la tel thei lova. Starred Question No. 116 na zawt turin 

member zahawm tak Pu Ramthanmawia kan sawm e. 

Pu RAMTHANMAWIA  : Pu Speaker, ka lawm e. Ka zawhna chu hei hi a  

ni. East Tuipui bial chhungah khawi khuaah te nge Agriculture  leh Minor Irrigation 

Department hian hma lak an tum? 

SPEAKER   : Chhang turin a changtu Minister zahawm tak Pu C. 

Lalrinsanga i lo sawm ang. 

Pu C. LALRINSANGA, MINISTER    : Pu Speaker, member zahawm tak East 

Tuipui bialtu Pu Ramthanmawia zawhna - “E Tuipui bial chhungah khawi khuaah te 

nge Agriculture  leh Minor Irrigation Department hian hma lak an tum?” tih chhanna 

hi chi hnih ang deuhin a kal a, Agriculture leh Irrigation lam hi a hranin ka rawn 

chhang ang a – 

Directorate of Agriculture (CH) : 

 East Tuipui bial chhunga Agriculture Department-in hma lak a tumna khua 

te chu hengte hi a ni : 

 1) Khawbung  9) Zawlsei 

 2) Khuangthing  10) Hruaikawn 

 3) Samtlang  11) Sesih 

 4) Farkawn  12) Leisenzo 

 5) Bungzung  13) Khuangleng 

 6) Vangchhia  14) Leithum 

 7) Dungtlang  15) Vaphai 

 8) Vanzau 

Irrigation & Water Resources Department: 

 East Tuipui bial chhunga Vangchhia leh Khawbung ‘S’-ah Irrigation & 

Water Resources Department-in Irrigation project hna a kalpui mek a. Hma lak leh 

tumna khua te chu : Thekpui, Farkawn leh Vanzau te an ni. 

 Pu Speaker, ka lawm e. 

SPEAKER  : A va zawt hlawhtling ve. Zawhbelhna zawt turin member 

zahawm tak Pu Lalrinsanga Ralte a phar hmasa ber e. 

Pu LALRINSANGA RALTE     : Pu Speaker, ka lawm e. Ka zawhbelhna chu hei 

hi a ni. Serlui bial chhungah Agriculture leh Minor Irrigation atang hian hmalak 

tumna a awm ve em? A awm chuan khawi khawite nge tih min hrilh thei em?  

 Pu Speaker, ka’n sawi belh  zawk duh chu, kan bial chhungah khuan leilet 

hmun zau tak tak tam zet mai kan nei a, chu chu vaiho hian an enkawl thin a, 

chungah te chuan a leilet, a  hlutna anga kan thar chhuah theihna tura ruahmannate a 

awm em? Khung phai vai ho in leilet an enkawlte hi tihrem  theih dante hi a awm 

em tih ka zawh belh bawk a ni. 

SPEAKER : Member zahawm tak Pu Lawmawma Tochhawng i lo sawm 

ang. Chumi dawtah zawhna neitu, veilamin an phar ve lo tlat mai. 

Pu LAWMAWMA TOCHHAWNG  : Pu Speaker, ka lawm e. Ka  

zawhbelhna chu (Agriculture lam hian an la chang em aw ka ti a, ka lo tisual palh a 

nih pawhin min lo hriatthiam ka duh a). 

 Alu, purun sen, motor chana leh vaimim thar chhuaha intodelh tumna te hi a 

awm em, ram pum huap angin? Lo awm ta se ruahmannate leh hma lo lak tawhna te 

a awm em tih a ni a. 

 A bik takin vaimim hi tawite te han sawi ka duh a. Lunglei lamah sawn artui 

a intodelh a nih em loh pawhin tam zawk thar chhuah tumin hma kan la ve mek a. 

Mizoramah hian artui tharchhuah hi engnge kan harsatna kan ti a. Kan vulh a, kan 

thar chhuak a, an tui ve reng si a, hmannia ka zawhna-ah chuan Andhra Pradesh 

atang te, Madhya Pradesh atangten a lo lut reng a, Karimganj-ah khuan Abdul 

Matinate unauin chumi chu an lo thawn darh a, truck 30 vel North East a thawndarh 

nan ringawt hian an nei a. Chutiang a nih chuan kan ramah hian keimahni pawhin 

chawp leh chilha kan ban phakah hian kan tui tir ve theih tho a ni si a, a harsatna lai 

ber chu chaw a ni a, a hautak em em a ni. Chumi chu vaimim hi engemawzat kan 

thar chuan kan inzangkhai thei dawn a, Agriculture leh Vety lam thawh dun theihna 

a ni ang a, nimina kan sawi teuh cooperation kha a lo awm chho nghal ang a, feed 

mills te kan tih theih chuan a tha dawn em mai a. Agriculture hian alu, purunsen, 

motor chana leh vaimim-ah intodelhna tur hian hmalakna a nei em? A lo nei a nih 

chuan engtenge min hrilh thei em? 

SPEAKER  :   Zawhna neitu member zahawm tak Pu Ramthanmawia i lo  

sawm ang. 

Pu RAMTHANMAWIA : Pu Speaker, ka lawm e. Kan Minister zahawm 

takin min chhan dan kha a lawmawm hle mai a, kan beisei phak bakin hma lak an 

han tum tih kan hria a, a phurawm a, ei leh bara intodelh hi  sorkar hian a tum a, 

chumi a kalkawng pawimawh tak, a hlawhtlinna tura hmalakna ka bial chhunga 

potential tha tak tak zing ami a rawn thlang a, hmalakna tur a rawn nei hi lawmawm 

ka ti a.   

 Hei hi tihlawhtling thei ila, kan han chhut dan mai mai chuan tuna hmun 18 a 

leileta siam theih hi hectare 323 vel awmin kan la hria a, heng hi buh han ching ta ila 

tin nuaikhat dawn lai thar theihna tur niin an sawi a. Chuvang chuan, helaiah hian 

theihtawpin hma min rawn lak sak dawn a, min rawn lak sak zel sela. Chu hmalakna 

tura an han puan takte kha ka zawh belhna chu hei hi a ni. Engtikahnge hna hi tan 

theih a nih ang tih a  ni e. Ka lawm e. 

SPEAKER : Nimin lamah Demand-ah te kan chai nek tawh a, a tuk a lo 

chhuah hian tlang sangha vuak tuka nghadah dap hi kan ang deuh khawp mai a. 

Tuipui atangin Serlui te; Lunglei lam te, theih ang ang chhang turin Minister 

zahawm tak Pu C. Lalrinsanga kan sawm e. 

Pu C. LALRINSANGA, MINISTER    : Pu Speaker, ka lawm e. Serlui bialtu 

zahawm tak Pu Lalrinsanga Ralte in a bial chhung hmalak dan tur leh kan 

hmachhawp te a rawn zawh kha hetiang hian chhang ila – Serlui bial hi potential 

area kan neihna, a hlang deuh hleka, potential area kan neihna hmunpui lehzual deuh 

zing ami te pawh a lo ni a. 

 Vanneihthlak deuhin he laiah hian engemaw thawktu a awm a ni ka ti mai a. 

Khulai Serlui bial bawr bikah khuan vai, leileta hnathawk chhawrho khu hun rei 

tawh tak atanga an lo neih, tawm tlat mai khu an lo awm a. Khung khuan kan 

tharchhuah tam zawk hi Silchar tlangdungah an lak let fo avangin kan tharchhuah te 

a nihna angin kan fairel bel a lut vek tlat lova, hei hi a veiawm tak tak a. Chuvang 

chuan engemaw zawnga land development, tuna command area develop mek, buh 

kan thar mekna baka han zauh belh theih leh leilet han nawr zawl leh theih tur awm 

han tihbelh ngaite leh leileta la siam lohte nen tunah hian DAO level-ah pawh 

survey lo nei rawh u kan inti a. Ruahmanna an rawn nei fel thuai turah pawh ka  

ngai a. 

 Chumi mil chuan tuna kan neihsa pawh khu lehlamah chuan land leveling 

kan la tih theih loh avangin kan House Leader hian mechanization hi a 

ngaihpawimawh a ni a. Tin, chumi dungzuia kal tur kan nih bawk avangin land 

leveling-te kan han ti ang a, transplanter te leh harvest pawh khawl hmang vekin leh 

a vuakna thlengin. Tin, Rice Mill hial pawh din theihna tur ang beiseina kan neih 

tihlawhtling turin kan thalai rualho hian vaiho thlak duhna an nei tlat mai a ni. Chu 

chu thuang thumin an lo kal a, khatiang na na na kha chu, tractor pawh hi awm leh 

awm lo chungin pek mai duhna kan  nei a. Kan sawihonaah pawh kan Chief 

Minister pawhin, “ E, chutiang a nih chuan ui kan nei tur a ni hleinem” tiin, chung 

tractor leina turte pawh sanction min phal nghal zung zung mai a. Ani chungah 

pawh lawmthu ka sawi a. 

 Chutiang chuan khulaia kan potential area neihte kan thalaiten an han hma 

tak tak chuan, an tum dan tak takah phei chuan buh kan ching ang a, buh chinah 

khan sangha kan khawi ang a, chumi hnuah thlasik thlai kan ching leh ang a. 

Chutiang chuan thalai rualho hian eizawnna ngelnghet inbun ngheh kan tum a ni an 

ti a ni. A lawmawm tak takin ka hria a, ka han sawi kai ni sela. 

 Tin, agriculture bik hmalakna bakah khan a potential area a lo ni bawk a, 

Vakultui Project te, Lower Sesih te, Saikhumzaute leh Sihlui ho te kha irrigation 

bikah chuan a Serlui bialtuin a rawn zawh a biala hma kan lak chhunzawmna tur chu 

a ni tih kha ka chhanna ni se. 

 Lunglei East bialtu Pu Lawmawma Tochhawng in a rawn zawh kha 

lehlamah chuan Agriculture Minister ka nihna anga kan choka luahlum tura ka duhte 

zingah khan alu leh purunte hi a tel a. Amaherawhchu, kan subject a ni chiah lo naa 

maimitchhing chungin theih lai laiah hi chuan kan tih mai a tha em aw te ka ti a. 

Kan sawi hot angreng phian a. Alu phei chu Aizawla tuktin tiffin-a an vawm luh hi 

han lakhawm ta ila quintal fe a tlin ka ring a. Chhungkaw tinin kan eite nena han 

chhut khawm phei chuan Alu kan eiral hi a tam em em mai a. Chuvangin Alu hi tun 

aia nasa lehzuala chin dan kan dap a tul a. Tin, purunte pawh a ni tho a. 

 Chutihrual chuan, alu bikah phei chuan tubex mai ni lovin TPS kan tih, true 

potato seed, hmarcha chi ang, han chin puna hmalakna tur angte pawh kha rilruah 

chuan tinzawnna a awm lian hle a. Chungte pawh chu a theih ang anga hmalak kha a 

tul dawn kan ti  a ni. 

 Chubakah tunah hian vaimim hi NFSM hnuaiah, ka hresual emaw, hmun 

hrang hrangah kan ching nual mai a. A chhan chu vawk vulh kan lo thahnem chho ta 

a, vawk chaw mamawhna a lo sang a. Phai atanga kan lak ringawt ring zawnga kal 

lo hian kan thlai thar nen ngei kan inthleng tawn kha economy thlirna zawn atang 

pawhin a pawimawhin kan hria a. Chumi kal zelah chuan ka han sawi zau ang a, Pu 

Lawmawma Tochhawng hi High Power Committee Chairman a  ni a, thahnem a 

ngai a. Lunglei khawpui saw artui a chawm theih a tum a, chu chu kei pawhin ka 

tum pui a. Theihtawp chhuah a Agriculture Department-te nen in tie-up a hmalakpui 

dan kha awm se. Kan project hrang hrang NFSM Scheme leh thil dang dang central 

project kan han neih atang hian tan kan lak chhoh chuan Lunglei khawpui saw 

district dang pawhin min rawn entawn tura hmalakna atan hman ni se tih kan rilruah 

a awm a. Ani pawhin chu chu thahnemngaihna a nihna zawn atangin a rawn zawtah 

ka ngai a. 

 A dawt lehah chuan zawhna neitu Pu Ramthanmawia kha ni e, kei pawh 

hmalakna tur kan lo ngah hle mai ka ti a, ka lawmpui viau rualin a sawi ang khan 

tuna kan identify bak hi potential area tha kan la dap chhohte pawh a ngai a. Buha 

intodelh kan tum a nih chuan shift khat ngawt thar kan tum tur a ni lova shift hnih, 

kum khatah hian vawi hnih a thar theih a. Tun February thla ah sawn, Pu Nihar 

Kanti Chakma bialah thlasik buh seng turin phei kan tum a. Amaherawhchu, Model 

Code of Conduct khan min bar tak si avangin he thlasik buh hi a awmzia chu a hma 

buh seng zah ve leh, phur leh nghal a ni a, February leh March bawrvel, March han 

thleng chiah lo vel kha a seng leh hun a lo ni veleh mai a. Tichuan, a buh phun lehna 

tur, tuna kan hmabak mek han khalh buai lo tawk si hi a seng leh  hman tlat a ni. 

 Chuvang chuan buh hi kum khatah vawi hnih thar theih dan kan ngaihtuah a 

kan ti hlawhtling thei a nih phei chuan buh a kan intodelh theihna tur hi hla lutuk lo 

niah kan ngai tlat a ni. Khangte kha ka sawi kai duh a. 

 Chubakah zawhna neituin hmalak hun tur tih a zawh kha chu ongoing-te  a ni 

a, a then kha chu. Tun budget kan han pass chhohah hian hma kan la chho nghal mai 

turah ka ngai a. A beisei angin kan hma thuai ang tih kha ka chhanna ni teh se. Pu 

Speaker, ka lawm e. 

SPEAKER   : Starred Question No. 117-na zawt turin member zahawm tak 

Pu Lalduhoma kan sawm e. 

Pu LALDUHOMA : Pu Speaker, Environment, Forests & Climate Change 

Department changtu Minister zahawm tak chhan atan ka zawhna te chu : 

 a)  Mizorama Bamboo Plantation awmna hmun leh a zau zawng? 

 b)  Heng Plantation atang hian hlawkna engzat nge hmuh a nih tawh? 

SPEAKER   :   Chhang turin a changtu Minister sawm ang. 

PU T.J.LALNUNTLUANGA, MINISTER  :    Pu Speaker, member zahawm tak 

Pu Lalduhoma zawhna chhanna chu :  

a)  Forest Division hrang hrang 11 ah leh District Council 3-ah hmun 458-ah a 

 awm a, a zau zawng belhkhawm chu  38601 ha a ni.  

b)  Heng Bamboo Plantation te hi hmun pakhat ami bak chu seng (harvest) a 

 nih loh avangin a hlawkna pawisa faia hmuh tur a la awm meuh lova, 

 Sakawrhmuituai Bamboo Plantation atanga mau pum 800 sengna atangin  

 ` 24,000.00 hmuh a ni. 

SPEAKER    :    Zawhbelhna zawt turin Pu C.Lalsawivunga kan sawm e. 

Pu C.LALSAWIVUNGA  :    Pu Speaker, ka lawm e. Ka zawh duh chu Bethlehem 

Vengthlangah khuan Bamboo & Rattan  Research Centre dah a ni a. MNF sorkar 

hmasain a dah tawh kha a ni a.  Tunhma chuan khuan sahuan a awm thin a, Sahuan 

chu PTC bulah khuan an sawn thla a, hemi ramruakah hian Bamboo & Rattan 

Research Centre chu dah a ni a. Hnathawk tur lak thuah tualchhung mite pawh a 

awm ang angah duhsak an ni ang tiin agreement pawh siam a ni a. bamboo & Ratan 

Research Centre hi engtianga tangkaiin nge kan sorkar hian a hman tih kha ka 

zawhna pakhat a ni a. He Research Centre atang hian bamboo emaw, Rattan emaw 

research hi kalpui a ni tawh reng em tih kha ka zawhna pahnihna a ni a. Tualchhung 

mite hnaah duhsak an ni ang tih a nih rual hian an lak tawh sa pawh an rawn ban fai 

deuh vek a, hei hi engnge a chhan? He Research Centre hi Mizoram sorkar kut ken a 

ni lo em ni tih kha hriatchian ka duh a, chu chu ka zawh belhna a ni e.  

SPEAKER    :    Zawhna neitu kan koh  leh hmain Pu Lawmawma hi a phar hmasa 

ber a, Pu K.Pachhunga hi i kian phal em ? 

Dr. K. PACHHUNGA   :    Pu Speaker, ka lawm e. Bamboo lam ka zawt dawn 

lova, mahse Forest concern ka zawt ang a, chhan a har lo turah ka ngai a. 

Mizoramah Anchiri min pe a, sorkar atanga malsawmna dawng lo te, thingtlang lam 

ten an hmang tangkai em em a, thingtlang lama miharsa deuh te chuan an hmang 

tangkai em em a. Anchiri chu perfume siamna a ni a. Chuvangin vai hoin Zoram 

hmun tinah lutin an lei nasa a, a rem mai dawn a, conserve tumna sorkar thar hian a 

nei em tih rawn zawt a ni e.  

SPEAKER     :   Zawhna neitu Pu Lalduhoma kan sawm e. 

Pu LALDUHOMA    :     Pu Speaker, ka lawm e. Bamboo Plantation hnuaiah hian 

scheme hi a tam khawp mai a. Artificial Regeneration te, Natural Regeneration te, 

National Bamboo Mission leh Finance Commission Grant te, Medicinal Plant 

Project te, heng atang hian sum hi kan hmu hnem tawh hlein a lang a, 

amaherawhchu tunah plantation area zau zawng sing thum chuang pawh hi a 

hmunah en ta chiah ila, hmuh tur leh hmuh tlak hi a tam ka ring lo va, kan sum sen 

zat te kan hre lo va, a tam hle tawhin ka ring a, chuta tanga kan sum hmuh chhhuah 

chu ` 24,000/- chiah a la ni a. Chuvang chuan investment policy hlawk lo tak a ni tih 

hi a chiang in ka hria a. Kan kaldan pangngai ang a kal lo hian, khawtinah tlangsang, 

loa neih tlak loh te leh, ram chhengchhia leh khawtlangin an han humhalh theih mai 

tur nei khua te hian lo identify ta sela, khawtlang hruaitute leh NGO te kutah dah ni 

ta zawk sela, phun belh ngai a nih pawhin phun belh sela, khangho hnenah khan sum 

hi lut ta zawk sela. Man power kan mamawh belh lo ang a, an lo enkawl ang a, 

khawtlangin an enkawl hi chu kan hlau zawk nghe nghe a. Khati zawng khan a inher 

theih ang em, policy ang deuhin kan nei thei ang em? Chuti a nih lohva kan kaldan 

pangngai ang ringawt hi chuan sum kan seng teuh ang a, a result hmuh tur awm si lo 

hian kan kal leh vak ang tih a hlauhawmin ka hria.  

SPEAKER     :     Assembly Committee pawh hian en zui a ngai mai thei a ni.  A 

changtu Minister khan Anchiri thleng khan, a theih chin chin han chhang teh se, 

sawm ang.  

Pu T.J.LALNUNTLUANGA, MINISTER     :     Pu Speaker, ka lawm e.  A 

zawhna main pangngai atang khan kan kal peng ta deuh hlek a, chhan theih ang 

angin ka han chhang dawn ang a.  

 Member zahawm tak Pu C.Lalsawivunga zawhna  tualchhung mite duhsakna 

kan nei ang a, tuna an ban leh tak si tih a rawn sawi kha chu tun sorkarah hi chuan 

tumah han ban thawm kan hre lo va, tumah la ban loh a ni tih kha ka chhanna ni ta 

sela. 

Pu C.LALSAWIVUNGA    :     Tun sorkar ah hi chuan an la hre lo a nih pawhin 

tualchhung mi heta hnathawkte hi an rawn ban deuh vek tawh a ni,chu chu ka rawn 

zawhna kha a ni. Tun sorkarin a ban tihna ni lovin, hma min lak pui thei ang em tih 

a ni.  

Pu T.J.LALNUNTLUANGA,  MINISTER    :    Sorkar hmasa lam thil a nih hmel 

a, kan lo enzui ang e. Project chi hrang hrang hi 13th Finance Commission te, 14th 

Finance Commission te, khatiang Commission hun laia scheme tawp te a awm ve 

bawk a. Ministry hmasaa thil lo tih te a nih hmel a, kan lo en zui ang e.  

 Hemi FRCBR Bethlehem veng  ami chungchangah hian Mizoram sorkarin a 

manage chungchangah hian inrawlhna kan nei lo tih kha ka chhanna a ni bawk a ni. 

 Tichuan, a dawt leh ah chuan member zahawm tak Dr. K. Pachhunga 

zawhna Anchiri kha hmanniah a hrangin kan sawiho tawh a. MLA zahawm tak khan 

a ngaihpawimawh thute min hrilh a, Lunglei lam hruaitute pawh in min hrilh bawk 

a. Chumi avang chuan Forest hotute, PCCF te pawh, hemi chungchanga hmalakna 

neia humhalh turin kan inhrilh tawh a ni. 

 Tichuan zawhna neitu member zahawm tak Pu Lalduhoma zawhna 

chungchangah khan helaia Bamboo Plantation chungchang hi tunlai hian thuneihna 

ti ila, a department changtu pawh hi hun khaihlak deuh lai a ni a. Plantation 

chungchangah hian Bamboo Mission chungchangah hian a rawn sawina ni turah ka 

ngai a. Central ah khuan  Agriculture Ministry  leh Farmer  Welfare hnuaia awm a ni 

a. Chu chu kan Minister zahawm tak Dr. R. Lalthangliana hunlai khan hei hi 

Mizoram tan zuk sawi chhuah ve a ni a. Tunah khuan an kal zel a, Forest 

Department anga han ngaihtuah chhunzawm tur khan Tree definition atangin 

bamboo hi dah chhuah a ni a. Tunah hian a enkawltu tur department hi kan la tifel 

chiah lo a. Nakinah chuan Horticulture Department lamahte pawh kal tur a ni a. 

Chuvangin, kha kha chu ngun zawka zir chian kan lo tum ang e tih kha ka chhanna a 

ni e.  

Pu C. LALSAWIVUNGA    : Pu Speaker, Bethlehem Vengthlanga Bamboo 

& Rattan Research Center hi Mizoram sorkarin engmah hriatpui lo ang khan 

Minister zahawm tak khan a rawn sawi a. MNF ministry hmasa laia rawn dah a ni a. 

Hei tunah sorkarna an rawn siam leh a, sorkarin engtinnge a hriat loh theih? 

Chuvang chuan sorkar hriatpuina loa Aizawl khawpui lailia Research Center awm hi 

a mak hle mai a, engnge a chhan? (PU LALDUHOMA :  Pu Speaker, ka zawhna 

kha.) 

Pu T.J. LALNUNTLUANGA, MINISTER  :  Pu Speaker,  nichina ka chhanna 

kha a hrethiamlo palh em aw ka ti a, administration leh management zawkah khan 

Mizoram sorkar a inrawlh lo ka tihna a ni e. 

Pu LALDUHOMA     : Pu Speaker, ka zawhna kha min chhang thelh deuh 

hlekin ka hria a. National Bamboodfg Mission hnuai a ni emaw, kan state Bamboo 

Development Board  hnuai a ni emaw, kan budget atangin a ni emaw, SEDP hnuaia 

a ni emaw, a engapawh ni se a scheme hrang hrang implementation hi tuna kan 

kalpui dan ang ringawt hi chu a fuh lo tih hi a chiang a. Committee te pawhin hei hi 

kan en thin a, kan lungawilo viau a, dik chiah chuan. Chuvang chuan a policy hi 

rilru thar deuh hlekin, ngaihtuahna thar hmangin sorkar hian  a her danglam thei em?  

Kan House Leader zawk min chhan hial tur atan te pawh a ni maithei a. Khawtlang 

NGO kutah te hian pe ila, annin lo enkawlin sum  pawh an kutah lut se, manpower 

kan mamawh belh tih pawh ngailoin an kutah hian forest tha tak neih dan hi a 

awmin ka ring a. Khami a policy change zawk kha a ni ka han zawh mah mah ni. 

SPEAKER   : A chhanna kha ka lo ngaithla uluk ve viau mai a, a chhan chu 

kha mau kha grass a ni tawh  tlat mai a tih lai te kha House Leader zahawm tak i 

sawm ang. 

Pu ZORAMTHANGA CHIEF MINISTER   : Pu Speaker, helai hi a inthlak lai 

transition period lai a ni a. A hma zawng zawng kha chuan bamboo hi Forest kuta 

awm vek a ni a, mahse central sorkarin bamboo hi tree a ni lo ve, scientifically-in 

grass a ni, chuvangin Horticulture-in la rawh se, a ti a. Chutatang chuan keini 

pawhin Horticulture-in a lak turin tunah kan tifel a, an la tan chiah a.  

  Tin, Bethlehem Vengthlang ami hi chu, ‘Ni e, central sorkarin Research 

Center rawn din kan duh e” an ti a, “rawn din ta che u, a tha khawp ang chu”, 

Mizoram sorkarin kan ti a, an rawn din a, anmahni enkawl vek a ni a. 

Amaherawhchu bamboo hi tunhma zawng kha chuan India ramah hian failure a ni. 

A chhan chu, an han ti thin tak na a, hmanah Agriculture Secretary (kum li vel kal ta 

em ni ang aw) Delhi-ah ka sawipui a, a deal tu a ni a, (Agriculture khan Horticulture 

an chan tel avangin) ‘A, nangni,’ min ti ve khanglang a, a hriain rawtna inthlen 

fumfe loh chuan hmanah khan National Bamboo Mission-ah hian crore 1000 tel a 

awm a, i hria a. Mahse a tak taka hman ngaihna hi an hre lo va, a pawisa it in, tlemte 

te chuan state in an pawt darh a. Mahse engmah hlawhtling tak tak a awm lo. 

Chuvangin, nangnin in rawn buaipui leh thei a nih chuan, i ngaihtuahna ang khan 

(chutih lai chuan Planning Commission a la awm a) Planning Commission-ah dil 

belh ula, ka zuk sawina ber pawh Mizorama bamboo plantation pui leh North East, 

hemi atana hmalak nan hian state pawisa chuan kan tlin dawn miah lova. Central ah 

pawisa khawi atangin nge a tih theih ang tih lo zuk zawn lawka, ka zuk biakna, ka 

kawmna a ni a. 

 Chutah phei chuan ‘Carbon Trading Scheme hian a tih a rem lawm ni?’ tih 

kan sawina subject hnuaiah a ni a. “Carbon Trading Scheme hi chu a theih a, 

amherawhchu a buaithlak khawp mai a. Chu ai chuan Planning Commission-ah kal 

la, National Bamboo Mission-ah crore 1000 tel, crore 10,000 tel an tan dah a har lo, 

dah tir la, hmanah pawh tam deuh an dah. Mahse a manage dan hi India ramah kan 

fail lutuk a. Chuvangin a chi thar a nih loh chuan tunah tak phei chuan hmana 6000 

bawr vel tiin ka hria, crore awm a kha. A bang chu 120 a ti nge maw ni, ka 

hrechiang tawh lo, tlemte a la awm, chu pawh chu an hmang thiam tak tak lo” a ti a. 

Chutia kan sawi chu a ni a.  

  Tunah pawh hian member zahawm tak Pu Duha zawhna kha a dik chiah mai 

a. Tunah hi chuan kan flagship programme pui ber a ni a, a hma kha chuan, “Forest 

Department” pawh thahnem an ngai si a,a tiak an hmuh apiang, kawi tingteng pawh 

an theh darh zel a, an phun a, kei pawhin ka huanah ka phun a, paih leh khi hnapui a 

tling a, a awm awmin awm teh se, ka ti ringawt mai a. Tichuan, a chi a pawimawh 

ber mai a, a chi tha a nih loh chuan a hling nei chi phei chu paih leh kha a hautak a, a 

then chuan jelatine in an vawrh a, a then chuan JCB-in an nawr a nia.Chutia tih ngai 

khawp chu a ni a, a chi tih fuh loh chu chuti hlauh chu a ni. Chuvangin a chi 

identification-ah khan tunah chuan keini pawhin chi 2, Brandicy leh Latifloras hemi 

pahnih hi kan target a ni a, chu chu Hosur-ah an siam theih avangin, kar leh hi chuan 

a phun tan na turin a chi phei chu min rawn thawn a a  enchhin nan chuan  sawm  

vel  chu  kan  phun  chhin  a.  ‘Nuai khat  rawn  thawn  hram  kan  tum  ang e,’ an  ti 

a,  In  ti  tlem e, maktaduaih  rawn thawn  rawh  u,’ kan  ti a. Amaherawhchu,  

maktaduaih  pawh  ti  ila,  a  ni  lo  berah  Mizoramah  hian  a  maktaduaih  za  tel  

kan  phun a  ngai  dawn  a  ni.  Chumi  a nih  avangin  khalai  kha  nasa  takin  hma 

lak  kan  tum a, kan  identify  fel  tawh  a. Amaherawhchu,  ram  kha  member  

zahawm  tak  Pu  Lalduhoma  tih  ang  khan,  entirnan  Sesawng  ramah  kan  phun 

dawn  ti  ila.  In khuain  khawilai a phun  nge  in  duh  kan rawn  ti  ang  a,  a  

pawimawh  chu  link  road  in  a  paltlang  a  ngai  a  ni.  Link  road  nen  a  kal  

kawp  tawh  ang   a,  plantation  hi  a  puitlin  nan chuan  kum  4/5 vel  a  ngai  a  ni.  

Khami  chhung khan  link  road  pawh  a  lo develop  ve  ang  a.   

 Tichuan  mimalah  privatize-in  mimal  phuntu  zawng  zawng  khan  society  

an din  ang  a. (Hnahlan  lama  society  an  din  ang  khan) Tichuan,  plantation  

society  khan  a  sengna industry  a  awm  loh  chuan  in  za  khua  hian  a  tlem thei  

ang  ber  pawhin  chhut  ila,  kum  khatah  hian  raw  lian  kha  pum  nuai  thum  aia  

tlem  lo  chu  an  thar a,  raw  lian  nuai  thum  process  tur  chuan,  hmanni a  ka  

sawi  ang  khan  tlangval  80 rual  velin  hna  an  thawh  a  ngai  a  ni.  Chuvangin  

employment  a  siam  nghal  a,  a  khuaah  khan  industry  siam  nghalin  kan  hriat  

angin  electric  lianpui  a  ngai  lo va,  tui  hu a  press  a  ni  mai  a.  Chu  chu  tunah  

hian  kan  tum  a,  ka  sawi  tawh  ang  khan  a  pawimawh  leh  har  ber  chu  a  chi  

man  chu  a  ni bawk  a,  a  chi  pakhat  hi  ` 30  to  40  inkar  in  an  hralh  thei  a  ni. 

A  har  ta  ber  chu  link  road  kha  a  ni  a,  a  tirah  chuan  chhe  deuhva  in  

develop  chho  zelin  a  kal  mai  ang  chu  kan  ti  a.  Tichuan  society  system-in  a  

khaw  mite  kuta  va  pe  in,  anmahni  enkawlna  hnuaiah  dah  kan  tum  a  ni  e. 

SPEAKER     : Pu  Leader,  Annual  Maintenance  Contract  ang  hian  

Department  leh  Health  te  pawhin  khawl  lian  pui  pui  an  lei  hian  AMC  an  

siam  thin  a,  kum  chuti  zat  chhunga  a  chhiat  chuan  a  thlawnin  in  rawn  ti  ang  

tih  hi   a  awm  a.  A  chi  kha  a nih  loh  leh  palh  khan agreement  hi  sign  a  tha  

maw? 

Pu  ZORAMTHANGA, CHIEF MINISTER    : Pu  Speaker,  a  tul  

khawp  ang, mahse  kan  Department  te  pawhin  a  hmunah  an zuk  en  a,  a kung  

puitling  tawh   an  hmu  a  ni.  Tin,  Latiforas  phei  chu  keiman  a  sample  ka  pek  

a  ni  a.  Kan  huan  a mi  a  lak  thlak,  chuta  tanga  kum  6  vel  a beih  hnuah  a  

protocol  thiam  a.  A  bulah  a  tihpuitlin  tawh  na  indawt  khan  a  awm  chho  zut  

mai  a  ni.  A  kar  lakah  thil dang  a  lo  ti  sual  a nih  loh  chuan,  khati  pahnih  

chiangsa  kha  a  nia,  tha  turah  chuan  kan   ngai  a.  Amaherawhchu,  khang  

erawh  kha  chu  kan  chian  a  tul  tho  a  ni.     

SPEAKER   : Aw  le,  Starred  Question  no.118-na  ah  kan  kal  ang  a,  a  

zawttu  Pu  Vanlalhlana, Pu V.L.Zaithanzama, Pu Lalrinsanga  Ralte  te  an  ni  a.  

Pu  Vanlalhlana  i  sawm  mai  ang  aw. 

Pu VANLALHLANA :  Pu  Speaker,  ka  lawm  e.  Starred  Question  

no.118-na  Minister  zahawm  tak  chhan  atan kan  zawhna  te  chu :-  

a) Mizoram  Journalist  Association  member-te  hian  eng  ang  hamthatna  nge  

 sorkar  atangin  an dawn ? 

b) Pension  facility  pek  ve  tumna  a  awm  em ? 

c) MJA  ten  Chief  Minister  hnena  lehkha  an  thehluh  pension  chungchang  

 sorkarin  tihhlawhtlin a  tum  em ? 

d) Engtinnge hmalak zel dan tur ruahmanna a neih ? 

SPEAKER      : Chhang  turin  a  changtu  Minister  i  lo sawm  ang. 

Pu  LALRUATKIMA, MINISTER : Pu  Speaker, ka  lawm  e.  Member  

zahawm  tak  tak  Pu  Vanlalhlana, Pu V.L.Zaithanzama, Pu Lalrinsanga  Ralte, te   

zawhna  chhanna  chu  hetiang  hi a ni : 

 MJA  members  ten sorkara  hamthatna  an  dawn  te  chu :- 

1) Accredited  Journalist  member-te  an  thihin  Ex-Gratia ` 1,50,000pek  thin  

 a  ni.  Journalist  member  pangngai  an  thihin  Ex-Gratia ` 1,00,000  pek  

 thin  a  ni. 

2) Journalist  Welfare  Fund  atangin  Journalist  damlo  leh an  chhungte  

 Family Declaration-a  an  dah  ten  Medical  Assistance  an  bill  thei. 

3) Journalist-te  state  dang  emawa  an zinin  an zin chhan  a  zirin  sorkarin tul  

 a  tih  angin  buaipui  an  ngaihna  laiah  a  buaipui   thin. 

b) Hei  hi  sorkara  dilna  thlen  mek  a  ni  a,  ngaihtuah  mek  a  ni. 

c)  MJA  te  dilna  hi sorkarah  a  kal  mek  a,  ngaihtuah  mek  a ni. 

d)  Sorkar  a  thlen  mek  a  ni  a,  ngaihtuah  mek  a  ni. 

SPEAKER    : Pu  V.L. Zaithanzama,  member  zahawm  tak  zawhbelhna  

zawt  turin  i  lo  sawm  ang. 

Pu  V.L. ZAITHANZAMA    : Pu  Speaker,  ka  lawm  e. Journalist-te  

hamthatna  chungchangah  khan,  Accredited  Journalist  ho  hi  sorkarin   card   an  

pe  a,  chu  an  card  chu  anmahni  sawi dan  hmangin  an  hmang  tangkai  lo  hle  a  

ni.  Vawiinah  pawh  hian  Session  a  lo  lut turin  card  dang  pek  an  ni  a.  

Sorkarin  card  a  pek  tawh  ring  khan  Session  leh  thil dangah  hian  an  hmang  

mai  thei  lo  em  ni  tih  ka  zawh  belh  duh  a.  Tin,  I & PR  building  hi  a  thiahna  

a  rei  tawh  hle  mai  a,  sak  that  a nih  lawk  loh  avang  hian  a  thawktute  pawh  

chep  takin  an  inhnawh  a.  Engvanga  sak  that  mai  loh  nge  a  nih, hmalakna  a  

awm  em ?  A  hmingte  pawh  kha  Lianchhiari  Run  tiin  kan  phuah  tawh  niin  ka  

hria  a,  chu chu  ka  zawt belh  bawk  a.  Tin,  advertisement  rate  pawh  hi  

Sorkarin  7th  Pay  te  kan  enjoy  tawh  a,  Sorkar  hnathawk  ten,  a  rei  tawh  deuh  

a,  tihpun  ve  a  hun  tawh  lawm  ni  tih  te  ka  zawhbelh  a  ni  e.  Ka  lawm  e. 

SPEAKER   : A  Zawhna  neitu  member  zahawm  tak  Pu  Vanlalhlana  i lo  

sawm  ang. 

Pu VANLALHLANA : Pu  Speaker,  ka  zawhbelhna  mawlte  chu  

Minister hnen atang khan Mizoram  House-ah  an  thlen  theih  thu  kan  ngaihthla  

a.  Amaherawhchu,  a  thawk  te  hian  on duty/on duty lo ang te hian  an  lo  classify  

ve  thin  a.  MJA  member  te  chu  an  zin  te  chuan  on  duty  an ni  mai  a,  tullo  

ah  pawh  an  zin  vak  lo va.  Chuvangin  an  zinna  ah  khan  official  duty  anga  

class  theih  a  remchang  lawm  ni  tih  kha  ka  zawt  duh  a. 

 Tin,  pension  facilities  hi  Mizoram  chauh  a  ni  lo  a,  Assam-ah  te,  

Tripura-ah  te,  Manipur-ah  te  pawh  an  pe  a.  Kan  chanchinbu  mite  hian  dilna  

hi anmahni  ngei  pawhin   C.M  hnenah an  thlen  a  ni  a.  He  House  kaltlang  hian  

pension  facilities  an  neih  ngei  theih  nan  ka  ngenpui  ni  teh  se. 

SPEAKER   : A  theih  ang  anga  chhang  turin  Minister  zahawm  tak  Pu  

Lalruatkima  kan  sawm  e. 

Pu LALRUATKIMA, MINISTER  :  Pu  Speaker,    member  zahawm  tak  Pu  

V.L. Zaithanzama  zawhbelhna  kha  credited  Journalist  te  hi  card  an  neih  chuan 

sawrkar official  function-ah  a  hranpa a  sawmna  ngai  kher  lovin  an  lut  thei  

mai  lawm  ni  tih  kha  a  ni  a,  a  dik  a.  He  thil  hi  hmun  thenkhatah  a  

hmunhma  ten  a  zawh  loh  thin  avangin  harsatna  kan  tawk  zauh  zauh va,  

chungah  te  chuan  I&PR-in  ruahmanna  te  an  siam  thin  chang  a  awm  a,  

engpawh  nise  a  hmunhmain  a  accommodate  theih  phawt  chuan  journalist  te  

kha  heng  hmunah  te  hian  an  luh  leh  chhuah  chungchangah  harsatna  awm  lo  

turah  kan  ngai  a  ni. 

 Tin,  zawhbelhna  dang  Lianchhiari  Run  sak  chungchang  kha  kum  2017  

June  thla  khan NEC atangin  sanction kan  hmu  a,  chutah  chuan  10%  kan  

dawng  tawh  a.  Amaherawhchu,  tunhnaiah  bawhzui  lova  a  awm  avangin  

harsatna  kan  tawk  a.  Ministry  lamah  te,  NEC  lamah  te  zuk  bawhzuiin  

tunhnaiah  hian  hma  kan  han  la  a,    Ministry  leh  NEC  atangte-a  zawhna a  

awm  avangin  kan  chhang  mek  a,  rang  taka  sak  chhunzawm  leh  kan  duh  

khawp  mai  a, chumi  tur  chuan  theihtawp  chhuahin  hma  kan  la  mek  a  ni. 

 Tin,  zawhbelhna  dang  advertisement  rate  tihpun  tum  chungchang kha 

MJA khawmpui lian chuan  hemi  chungchang  hi  a  rel  a,  sorkar  pawh in a  

thuphung  chuan  kan  lo  hre  tawh  a.  Hei  hi  hun  remchang  hmasa  berah MJA  

lam  hruaitute  nen  sawiho  turin  ngaihtuahna  kan  hmang  ang  a,  thil  man  to  zel  

leh  7th  Pay  kan  lo  hmang  bawk  nen  khan  sorkarin  MJA  te  nen ngaihtuahna a  

sengchho  mek  a  ni. 

 Tin,  member  zahawm tak  Pu  Vanlalhlana  zawhbelhna  MJA  te  Mizoram  

pawna  an  zinin  Mizoram  House-ah  te  harsatna  an  tawk  zauh  zauh  thin  a  an 

ti  a.  Sorkar  thar  kan  neih  atang  hi  chuan  harsatna  an  neih  awm  hi  kan  la  

hre  lo va. Amaherawhchu,  thurawn  kan  pek  ve  fo  chu  Mizoram  pawna  kan  

zin  a  eng  eng emaw  kan  nih  chuan  I&PR  lam  atang  hian  lehkha  te  siamin  

chutiang   chuan  advance-a  Mizoram  House-te   lo  hrilh  sak  dan  te  pawh  dap  

turin  ngaihtuahna  kan  hmang  a.  Chuvang  chuan  anni  harsatna  tawh  thin kha  

sutkian  sak  zel  hi  kan  tum  bawk  a  ni.  Chung  chu  zawhbelhna  ka  chhan  

theih  chu  a  ni  e. 

SPEAKER : Assembly  kha  sawi  ve  ngaiin  ka  hria.  Accredited  Card  a  

nia,  Assembly  Card  a  ni  lova,  Parliament  House  tih  dan  hi  kan  keini  hian 

kan zui a. A  chhan  chu  Presiding  Officer-ah  hian  an  sawi  nasa  thin  a.  

Parliament-ah  khuan  a  zawng  zawng  an  luh  chuan  security  a  tha  teh  nuaih  

thin  lo va,  chuvang  chuan  Home  Department  in  a  lut  thei  tur  kha  an  siam sak  

a,  chutiang  chuan  keini  pawh  hi  Accredited  Card  ringawt  hi  kan  ti  lem  lo va,  

helaia  lo  siam  ve  kha  chu  kan  duhdan  chu  a  ni  ve hrim  hrim. 

 Starred  Question  119-na  zawt  turin  member  zahawm  tak  Pu  Lalduhoma  

kan  sawm  e. 

Pu  LALDUHOMA :  Pu  Speaker,  Land  Resources,  Soil & Water  Conservation  

Department  changtu  Minister  zahawm  tak  chhan  atan  ka  zawhna  : 

a) Mizoramah  Rubber  kung  engzatnge  awm? 

b) Mizoramah  Rubber  Plantation  area  zau  lam  engnge  ni? Regional  Office,  

 Central  Rubber  Board  neih  ve  tum  a  ni  em?   

SPEAKER   : Chhang  turin  a  changtu  Minister  zahawm  tak  Pu  R. 

Lalzirliana  kan  sawm  e. 

Pu R. LALZIRLIANA, MINISTER : Pu  Speaker,  ka  lawm  e.  

Member  zahawm  tak  Pu  Lalduhoma  zawhna  chhanna  chu :   

a) Rubber  hi  private  an  awm  nual  avangin  a  kung  awm   zat  chiah  hi  

 sawi  hleih  theih  a  ni  rih  lo  a  ni. 

b)  Department-in Rubber  Plantation  a  siam  zat  chu  hetiang  hi  a  ni -  

 NLUP  atang  khan  hectare  1558  a  ni  a.  Tin,  NABARD  atanga  pawisa  

 kan  hmuh  atanga   kan siam  hi  hectare  1200  a  ni.  Mimal  nichina kan  

 sawi  angin  an  neih  zat  hi  chu  tunah  hian  chhiar  chiah  a la  ni lo. 

c)  Regional Office neih hi thil  tha  tak  a  ni  a,  neih  dan  kawng ngaihtuah 

 mek a  ni. 

SPEAKER    : Zawhbelhna  zawt  turin  Pu  Lalduhoma. 

Pu LALDUHOMA : Pu  Speaker, ka han zawh chhan leh ka  hriat  duh  

mah  mah  kha  chu  mimal  plantation  kan  neih  tawh  zat  hi a ni a. Sorkarin 

plantation kan han ti ve vak thin te  hi chu   demonstration  atan  te  chuan  a  tha  a.  

Amaherawhchu,  kei  ka  ngaihdanah  chuan  Sawrkar  hi  chu  facilitator a ni mai  

tur  a  ni.  Mipui  zirtirtu,  kaihruaitu  tur  leh  tanpuitu  tur  a  ni  mai  a.  Ram  kan  

develop  tak  tak  dawn  chuan  mipui  an  pawimawh  a,  private  plantation  area 

kan  neih  zat  leh  a  kung  kan  neih  zat  te,  heta  tanga  chhungkua  eizawnna nana  

hmang  thei  tur  kan  neih  tawh  zat  te  kha  ka hriat  chak  a  nia,  chu  chu  tunah  

inchhang  thei  lo  mah  ila  sorkar  hian  a  hriat  ngei  ngei  a  ngai  a  ka  hriat  

avangin an rawn hre zui thei ang em tih kha ka zawhna ni sela. Tin, sorkar in 

plantation a  neihna te pawh hi a theih chuan kum enge maw zat a nih hnuah hian 

private-ah hian pe chhuak thei zel sela. Private-in enkawl zui thei sela, Tripura te 

pawh chu chu an tih dan niin ka hria a. Hetiang ngaihtuahna te pawh hi kan hman a 

hun tawh kan ti em tih te ka zawt duh bawk a.  

 Tin, Regional Office, Central Rubber Board nei tur hian hma an la e an ti a, 

kan senso pawh a ngaih ka ring lo a, anmahniin an rawn tih mai tur te pawh a nih ka 

ring deuh a. Hei hi kan mamawh ve tawh a ni, kan mimal plantation nei ho hian 

hemi office neih hun hi an nghakhlel khawp mai a. Rubber Board hi an tha khawp 

mai a, beiseina sang tak pawh kan ram economy ti thang tur hian kan nei a, potential 

kan nei bawk a. Chuvang chuan thuneitute hnenah hian lehkhate ziak mai lo deuh 

hian hun remchang, kal pah remchangah te pawh Minister in-charge te pawh hian 

han lenchilh sela. A theih phei chuan kan House Leader te phei chuan a sawina turah 

han sawi zauh se chuan a kal chak ka ring a. Chutiang zawng chuan hma an la thei 

ang em ka han ti a ni. 

SPEAKER     :      A theih ang anga chhang turin Minister zahawm tak kan sawm e. 

Pu R.LALZIRLIANA, MINISTER    :   Pu Speaker, midang zawhbelhnate 

pawh kan beisei a, rubber kan tuipui lo ang reng viauin ka hria. A chhan chu kan 

thenawm state mai Tripura te pawhin eizawnna sum tam tak an lakluhna a ni a. 

Chuvang chu nge member te pawhin kan tuipui loh vang nge department pawh hi a 

awngrawp tawh khawp mai a. Amaherawhchu kan Chief Minister zahawm tak mau 

leh rubber lama tui tak mai kan nei a. A zarah hian kan rubber huan te leh a hmun lo 

ram leh link road te pawh nasa zawka kan tih theih tun atang hian kan beisei a ni. 

Tun hma a sorkar hmasa MNF sorkar hmasa kha rubber chinna tur leh thil dang 

kuhva leh thil dang chinna tur atan, bamboo tan pawh tha em em mai, West Serzawl 

khawbul atanga kal thla 35/40 Kms zet bamboo link road an lo laih tawh khu a tha 

em em mai a. An lai zau a, a grade a tha bawk a, khulaiah khuan ram ruak hi a la 

tam em em mai a. Rubber atan te, rua atan te, kuhva atan te a khulai khu  a potential 

tha a ni a. Khulai khu ram bawh chhuah  loh tam tak kan la nei a, khung te khu 

enkawl zui ila a tha in ka ring a. Chutiang ah chuan mimal hian rubber khu an lo 

phun hnem em em tawh mai a, kan thawktute hnenah phei chuan tuna sorkar in 

NABARD atang te leh hetianga NLUP-a in phun zawng zawng ai hian mimal phun 

hi a tam ka ring a. A hlawhtling zawk pawh hi an nih ka ring, ti hialin ka sawi a, 

chutiang chu a ni a. Chuvangin t Regional Rubber Board neih te hi kan duh khawp 

mai a. Tin, in luah tur te pawh an duh a. Tin, hmun hma neih hi an duh nghe nghe a, 

heng te pawh hi kan la ngaihtuahpui zel ang a. Kan Chief Minister-in min la 

bawhzui pui zel turah kan han beisei a ni.  

 Tiang chuan tunah hian NLUP Phase-I ah khan phuntir kha a ni a, chu chu 

kum 7 lai a lo vei tawh a, tun financial year chungah hian, kum 7/8 ah hi chuan a 

thatna lai deuhah hi chuan seng a theih mai a. Chungah te leh NABARD atanga kan 

pawisa hmuh atang chuan chhungkaw 1000 laiin hmui theih kan nei tawh ang an ti 

a. A vai phei chuan kung nuai 1 lai a ni tawh mai awm e tih te pawh kan dawng a. 

Chumi atan chuan khawl leina tur te pawh kan han dil a, kan Chief Minister-in  min 

lo pe nghal a. Tunah hian chhungkaw 100 bawr vel tan khawl leina turte kan nei 

tawh a, chutiang chuan kan sorkar hian nasa takin tanpui chu a tum a ni. 

 Tin, tunah hian rubber 1 hectares a zau ah kung 500 a phun theih a, tichuan 

department-in a tanpui tawh hi 2758 hectares lai a ni tawh kan tih kha. Chutiangah 

chuan kung nuai 13 sing 7 sang 9 vel hi private in an phun tawh niin kan ring a. Tin, 

a vai phei chuan kung nuai 20 lai hi private-te nena phunah chuan a tling tawhin kan 

ring nghe nghe a ni. Rubber hi 1 hectare ah hian 1500 vel thar thei a chhut a ni a. 

Tichuan kung khat ah hian 2 kgs leh 3 kgs te tunah hian hnai an awm nual a. A hnai 

tan tirhah hian  a hlawk lo deuh a, an hnai rei telh telh a, a hlawk telh telh a ni an  

ti a.  

 Chung chu tuna han hnai te nen pawh hmanni lawkah te pawh inhmuh 

khawmna kan nei a, an hlim hle a ni. Heng hi tuna kuhva te leh serthlum te ang hian 

a tam ve ngai lo a, a chhiatna ber chu thlipui na a lo tlehin amah hi thing ram ve 

deuh a nih avangin a chhe thin a, chu chauh chu a ni a. Serthlum leh thil dang zawng 

zawng ai hi chuan tam, hri leh khatiang ang hri hrai lakah a hnu a, Fall army worm 

tih vel mai mai te kha chuan a hneh dawn lo hrim hrim a. Chuvang chuan kan ram hi 

a tha a, potential area kan ngah bawk a, mipui hian bawh zel sela kan duh khawp 

mai. Chutiang chuan 1 hectare-ah nuai 1 leh sing 9 leh sang 5 lai a lei theih dawn a 

ni, chu chu ka chhanna a ni e. 

SPEAKER       :   Starred Question no.120-na kan la leh ang a. Hei pawh hi mi 

pathumin an zawt leh dawn a, Pu Vanlalhlana, Pu V.L.Zaithanzama, Pu 

F.Lalnunmawia. A naupang ber hi kan sawm chhin teh ang, Pu F.Lalnunmawia. 

Dr. F. LALNUNMAWIA  : Pu Speaker, ka lawm e. Minister zahawm tak 

Agriculture changtu chhan atan kan zawhnate chu hei hi a ni –  

a) Mizoram mipui ten kan khamkhawp buh hi Mizoram atang  hian thar chhuah 

 theih a ni em ?  

b) Mizoram buh thar hi tipung turin sorkarin eng ruahmanna nge a neih ?  

c)  Buh thar tipung turin eng anga hmalak nge a nih ?  

SPEAKER    : Chhang turin Agriculture Minister zahawm tak Pu C. 

Lalrinsanga kan sawm e.  

Pu C. LALRINSANGA, MINISTER : Pu Speaker, member zahawm 

tak Pu Vanlalhlana, Pu V.L. Zaithanzama leh Dr. F. Lalnunmawia te zawhna Starred 

Question no. 120-na chhanna chu :  

a) Mizoram mipui ten kan khamkhawp buh hi Mizoram atang hian thar chhuah 

 theih a ngaih a ni.  

b) Mizoram buh thar tipung turin sorkar chuan Centrally Sponsored Scheme 

 (CSS) te leh SEDP hmangin ruahmanna kalpui a tum mek a ni.  

c) Buh thar tipung turin sorkar chuan hetiang hian hma a la dawn a ni -  

1)  National Food Security Mission (NFSM) hnuaia component pakhat-NFSM-

 Rice kaltlangin hlawk zawka buh thar dan tur Cluster Demonstration te, Buh 

 chinna atana mamawh chi hrang hrangte leh training te hmangin loneitute 

 enkawlna tur ruahmanna a siam.  

2) Awlsam zawka khawl hmang thei tura leilet leveling siam that a, khawl vek 

 hmanga buh phun leh seng te, Custom Hiring Centre (CHC) hnuaia Tractor 

 leh Power Tiller tha hmanga tha zawka buh chinna buatsaih.  

 Tin, heng bakah hian Irrigation & Water Resources Department hmanga 

 tuikawng siam belh leh tui khuah bakah khawl thar kan neih Drill Rig, hei hi 

 tunah hian Irrigation Department hian Drill Rig hi kan nei a, Tractor 

 mounted a ni a, pahnih kan nei a. Hei hi leilet hmun hrang hranga tui verh a, 

 chu chu solar water pump-a submersible pump hmanga pump chhuah theih 

 tura ruahman a ni a. Chutiang chuan Drill Rig, lei hnuai tui pump chhuah 

 nana lei hnuai verhna khawl hmanga hmalak te a ni.  

3)  SEDP hnuaiah leileta siam theih ram leilet siam belh te, tlangram terrace 

 siam belh te, leilet siam rem leh siam that te, a theihna hmun apiangah kum 

 khata buh vawihnih thar te tum a ni.  

4)  Centrally Sponsored Scheme (CSS) hnuaiah tuikhuah te siama hlawk zawka 

 buh chin tum a ni. Khang kha ka chhanna a ni e. Pu  Speaker, ka lawm e.  

SPEAKER   : Zawhbelhna zawt turin member zahawm tak Pu Lalrinsanga 

Ralte i lo sawm ang. 

Pu LALRINSANGA RALTE    : Pu Speaker, ka zawhbelhna chu hei hi a 

ni - Bilkhawthlir a SDAO hun rei tak awm tawh lo hi min dah sak thei dawn em ? 

Min dah sak thei dawn ni ta se, engtik hunah nge dah a nih theih ang tih ka zawh 

belh e.  

SPEAKER    : Kan va inkar ngun alh alh ve ti raw! A dang a awm tawh lo 

maw ? Pu Lalrindika Ralte, member zahawm tak i lo sawm ang. 

Pu LALRINDIKA RALTE    : Pu Speaker, ka lawm e. Ka zawhbelhna chu – 

Wheat te hi a hum in a procure theih a. Buh hi a hum a wheat kan lak ang hian tih ve 

dan a awm ang em tih hi Agriculture lam atang hian min lo zawnchhuah sak thei ang 

em tih ka zawt duh a ni e.  

SPEAKER : Chhang turin a changtu Minister zahawm tak Pu C. 

Lalrinsanga kan sawm leh e. (Zawhna hun a tawp a, chhan zawh tir law law ang aw) 

Pu C.LALRINSANGA, MINISTER : Pu Speaker, Serlui bialtu 

zahawm tak rawn zawhbelhna kha a karkik ang reng hle mai a. Amaherawhchu, 

SDAO Bilkhawthlira dah a rawn rawt deuh ngang ngang a, tunah hian kan dah sak 

ta a ni tih kan puansak ang e.  

 Tichuan, member zahawm tak Pu Rindika Ralte zawhna kha-wheat hi kan 

ramah hian chin ve theih pawh niin a lang a. Chin chhin pawh hi tum ta ila, kan thar 

ngei te pawh hi atta-ah han her ta ila a tha ang e te pawh tihna kan nei a. 

Amaherawhchu, buhhum lak luh theih dan kawng hi chu, a rawn zawh danah khan 

min lo survey sak thei ang em tih a ni bawk a, kan lo survey sak ang e, Pu Speaker.  

SPEAKER     : Aw le, zawhna leh chhanna hun a tawp a. Health Minister 

zahawm takin kan tan Medical Check-up kha a buatsaih a. Session chhunga helai 

hmuna tih theih loh a awm pawhin Civil Hospital-ah Doctor-te an inhuam reng e tih 

a rawn sawi a, a lawmawm hle mai.  

 Tunah chuan kan dan 27(1)-na angin Private member tena business kan neih 

ni a ni a. Vawiin ni 21.6.2019 ami tur hi ni 17.6.2019, 1:00 PM khan ballot a ni a. 

Chuta an pawhchhuah, 12 thlanchhuah a ni a. A indawt dan chu Bulletin Part-II – ah 

khan kan rawn dah tawh a, ni 18.6.2019 khan. Tichuan, tunah pakhatna kan la leh 

ang a, chu chu – “MNF Ministry-in hun reilote chhunga Zoram dung leh vanga 

kawng chhe tak hun reilote chhunga a siamtha mai hi lawmawm kan ti hle”, tih a ni 

a. Resolution neitu chu Pu Zothantluanga a ni a, member zahawm tak tunah move 

turin kan sawm e.  

Pu ZOTHANTLUANGA  : Pu Speaker, ka lawm e. MNF party hian 

inkalpawhna kawngpui a ngai pawimawh hle a. MNF sorkar hmasaah pawh khan 

kawng tam tak, kawng thar la in, kawngpui a theih ang tawk siam thain hna a thawk 

thin a. Kan sorkar a lo tlaka opposition-a kan awm chhung pawhin theihtawpa 

kawng tha kan neihna turin a bei thin a. Vanduaithlak takin kan sorkar kalta hun 

chhungah khan Mizoramah kawng a chhe em em a, fur-ah ringawt a chhe lo a, thal-

ah pawh a chhe deuh ngar ngar a. Party angin kawng tha kan neihna turin kan 

hotuten sorkar an nawr a, a changin kawng kan zawh a, a changin total bandh kan 

siam a. Chutiang chuan hma kan la reng thin a ni a. 

 Tin, Assembly-a kan member awm ang angte pawhin Assembly chhungah 

kawng tha kan neihna turin theihtawp an chhuah a. 21st November, 2014-ah khan 

Assembly House-ah khatih laia kan MLA zahawm tak Dr. K. Beichhua chuan 

Private Resolution-in ‘Mizoram chhunga inkalpawhna kawngpui leh lei chhe ta 

lutuk hi tun aia chak zawkin siamthat hna thawh ni rawh se’ tih a pulut a. Chutiang 

khawpa kawng a chhiat lai leh lei chim te hial a awm thin lai a pawhin ruling lamin 

ngaihpawimawh sak lo in an beng an chhut ngawng san a. Tichuan, kawng siam that 

ngaia an hriat loh mai bakah lei chungchangah phei chuan tihngaihna dang a awm 

lo. Kan leite hi kan en a nih pawhin AC vuah a nih ngawt loh chuan tih that dan 

dang a awm lo e tiin Assembly House-ah lehlamte khan an sawi khum a nih kha, 

kan la hria ang a. 

 Tin, 16th October, 2015-ah, chutih laia kan MLA Pu Vanlalzawma’n 

Resolution siam lehin ‘Mipuiten inkalpawhna kawngpui chhia avanga harsatna kan 

tawh mek sut kian thuai a nih theihna turin chak leh zualin hma lak ni rawh se’ a tih 

pawh chu chutih laia ruling MLA-te chuan pawm lo in, hnawl sak in kan kawngpui a 

tha tawk an tih khum a nih kha, kan la hre reng ang a. 

 Tin, nikum 16th March, 2018-ah Pu K. Sangthuama, chutih laia kan MLA 

zahawm takin ‘Hun rei tak atanga kawng leh lei chhia avanga harsatna kan tawh su 

kiang turin nasa leh zuala hma lak ni rawh se’ a tih pawh chu siam danglamin hun 

rei tak atanga kawng leh lei chhia avanga harsatna kan tawh su kiang tura sorkar 

hmalakna hi kan ring tawk tiin an passed sak a nih kha. 

 Tichuan, kawng chhiat zia hi kan sawi loh chuan vawiina kan Chief Minister 

zahawm tak leh PWD Minister ni bawkin chak taka hma a lak chungchang hi kan 

hre fiah thiam dawn lo a. Chuvangin sorkar hmasa hun laia kawng chhiat zia-te, lei 

chim nasat ziate avanga kalkawng that loh avanga kan nitin mamawh buhfaite, gas 

chungchanga harsatna kan tawh thinte pawh kha hetih lai ngaihtuah hian khang hun 

kha kan hun thim ber lai a ni lawm ni a tih theihin ka hria a. A fur a thalin kan 

inkalpawhna kawngpui ber a chhiat avangin mipuiten harsatna namenlo kan tawk 

thin a. Kha tah khan sorkarin a ngaihtuah a kawng siam that a tum aiin mipuite kan 

hnatlang zawk thin a ni tihte kan la hre vekin ka ring a. 

 Tin, Mizo mipuite hi hnatlang hnam kan ni a, chuvang chuan hnatlanga 

kawng siam tha tur kan nih thute chutih laia roreltuten an sawi thin te pawh kan la 

hre reng a. Khata a mawhphurtu ber department-te pawhin a kawng siam that aia 

mipui hnatlangte hnena an ei tur thingpui lo lum sak ve te kha an ti ta mai mai zawk  

a ni tih kha kan la hre rengin ka ring a.  

 Chuvang chuan Pu Speaker, kan kawng chhiat zia kha vawiinah hian tumah 

hrilh nawn kan ngaiin ka hre lo a, kan la hre vekin ka ring. Kan kawng a chhiat em 

em avang khan mipuiten harsatna kan tawk a, damloten khawpui an pan thei lo a, a 

chang chuan JCB-ten kan in la a ni a. 

 Tin, heng kan kawng chhiat chhan hi a hun laia kan sorkar-in an sawi thin 

chu  pawisa awm loh vang te, contractor-te an chhuanlam avang te, Mizo anga 

tlawmngai leh inpe a thawktu contractor kan neih tlem vang te kha niin a lang a. 

Mizo fate zingah contractor lian pui pui, thiamna leh machineries nei tha tak tak kan 

neih ve laia hnam dang contractor an han hmang zel te pawh kha a chhan leh vang 

niin a langin ka hria a. Contractor pakhat chungchangah phei chuan kan la hriat reng 

kha. Tu emawni phei chuan share 21.6% a la a ni tihte pawh kan la hriat reng kha. 

Chuvang chuan kan kawng chhiat chhanah hian hnam dangte duhsakna leh hnung 

inhiah tawnna a thleng a ni lawm ni a tih theih in ka hria. 

 Tin, lei chim avanga nunna hial chan kan awm tum pawh khan a thawktu 

contractor te hrem aiin an thawh chhunzawm tir leh mai a. Tin, a chhiat chhanah 

khan a contractor leh mawhphurtute dem lo va mipui zawk, a kilhna lo ru ah te leh 

thil chi hrang hrangah chhuanlam an siam a, khang kha kan la hre vek a. Kawng a 

chhiat zia chu Mamit khualzin phur Sumo driver pakhatin, ‘Mamit kawng chhe 

lutuk, ka chau,’ tih leh, ‘Lalpa, eiruk theihna lakah min veng ang che,’ tih a tar pawh 

hrethiam lovin an mit a timim deuh a ni ang chu, a permit cancel-ah te an vau a, a 

thil tar pawh kha an pawh thlak sak tih te chu kan la hre theuhin ka ring a. Chuvang 

chuan, kawng chhiat zia kha kan sawi lo thei lo a ni a. Motor a tang a, kan innam 

chhuak; tin, kawng thenkhatah phei chuan diak ah kan supply phur motor lian te a 

tlu a, kawng a pin chang a tam bawk a. Chuvang chuan, motor nam luai luai te, 

driver ten passenger atan  nunau leh tar te an duh lo va, an duh ber chu thalai leh 

pavalai, passenger-ah an duh ber a nih kha kan la hre rengin ka ring a. Eng atan nge 

chutiang mi te chu an duh kan tih chuan, an motor a tang thin a, nam chhuah pui tur 

khan hmeichhia leh nunau ai chuan anni kha an tha zawk a ni tih kan hria a. Tin, 

Bairabi -Kolasib kan supply kalkawng ber a chhia a, truck driver te an nuar a, an kal 

thei lo va, tichuan kan supply in harsatna a tawk a. 

 Tin, Lunglei -Tlabung kawngte phei chu nasa takin a chhia a, hun rei tak kal 

theih loh a ni tih te kha kan la hriain ka ring a. Khang zawng zawng han ngaihtuah 

khan vawiinah kan Chief Minister, PWD Minister ni bawkin sorkarna kan han lak 

veleh khan, 15. Dec. 2018-ah sorkar an siam chauh a, Christmas boruak vel avangin 

hna a thawh mai theih lo va, Kumthar lamah thawh tan mipui ten kan beisei laiin, 

kumthar pawh nghak zo lovin Christmas ruai kan theh zo chauh a, ni 27 ah chuan 

PWD officer-te, Engineer-te hruaiin National Highway-54, Bawngkawn, Sairang. 

Kawnpui Road a zuk en nghal a. Tichuan, Enginner te nen a hmunah thil awm dan 

engkim a enpui hnuah Chief Enginner te sawipuiin, kawng chhia siam thatna tur 

pawisa ruahman turin a ti a ni tih kan hria a. Tichuan, Bawngpui insi ang maiin, a 

hma daiha lo inbuatsaih lawk sorkar veleh a Mizoram kawng chhe lutuk siam tha 

tura a inbuatsaih lawk avang khan hma chak taka lak a ni a.  

  Tichuan, National Highway te chu kan hre vek a, central ta a ni a, a thawhna 

tur sum leh pai pawh central tum a ni. Nimahsela, kawng a chhiat miau avangin a 

hmangtu Mizo  mipuite kan nih tlat si avangin, central sum lo kal nghak hman lovin 

PWD-in an pawisa kawng siamna tura an mamawh ang ang te kan CM-in a 

remchang chang pawt khawmin National Highway te pawh hna an thawk nghal a. 

Tin, State Highway, state road kawng hrang hrang kan thawk nghal bawk a ni tih 

kan hria a.  

 Tin, kan sorkar tharin ama budget a la ruahman lo chung pawhin sorkar 

hmasa hman bang quarter hnuhnung ber January – March, 2019-a hman tur la awm 

apiang bakah NEDP atana sum ruahman la hman loh lakhawmin, PWD-in kawng an 

siamthatna turin Finance Department chuan a sanction ta zung zung mai a. Tichuan, 

ram pum route in a state kawng bik siam nan cheng vaibelchhe 47 lai, National 

Highway bik Silchar kawng te, Aizawl atanga Seling-Serchhip, Seling-Champhai 

leh Lunglei-Lawngtlai kawng siam that nan cheng vaibelchhe 25 ruahman a ni leh 

te, kawng repair-na atana khawl Vibratory Road Roller, a te chi 20 lai leh alkatra 

chhumna lak sawn harsa lo chi 18 lai leina turin cheng nuai 415 lai an pe a. Tichuan, 

an han thawk ta char char a, a vai hian vaibelchhe 76 lai PWD ten National Highway 

leh state roads pawimawh te leh kawng hrang hrang thawhna tur atan an han nei hi 

budget pangngai a pek belh bak kawng siamthat na tur liau liau a ni a. Tichuan heng 

pawisa hmang hian chak takin a changtu Ministerin a ngaipawimawh bawk a, mut 

mawh hnar mawhah a neih bawk a. Chumi a nih avang chuan department lam pawh 

an tang a. Hna nasa takin an thawk a, hma chak takin an la a, hun reilo te chhung 

January atanga May thla thleng hian PWD hian hetiang hian kawng an siamtha 

hman a ni. Kawng thar siam, formation cutting-ah hian 236 km leh 500 metre an 

siam hman a. Tin, kawng lungchhuat phah water bound macadam an tih WBM an 

tih hi 331 km an siam hman a.  

 Tin, blacktop thar 225 km an siam hman a. Blacktop hlui thuam that an ti a,  

blacktop tawh, nimahsela chhe leh tawh si, khami siamthat leh na atan khan 

resurfacing ah khan 403 km leh 350 mtrs siam hman a ni a. pot hole and patch repair 

an ti a, chu chu a chhe zual lai, a khuar lai hnawh 522 km 450 mtrs chhungah pot 

hole leh patch repair kha an thawk zo hman a ni a. Chu mai bakah chuan cement 

concrete leh shell fill concrete kha, concrete-a kawng chhun a khatianga kawng phah 

kha 19 km lai an zo hman bawk a ni. Tichuan chu chu January atanga May, 2019 

chhunga siam a ni a. Vawiinah hian ni 21 kan lo kai leh ta a, Aizawl khawpui 

chhung kan en chuan henga an sawi bakah hian internal road kan kawngpui hmun 

tam takah siam that a ni a.  

 Tin, khaw hrang hrang ami te, veng hrang hrang ami te kan inkalpawhna 

siam that a lo ni mek a. Tin, thingtlang lama kan khawpui deuh te kan zawh hian kan 

khuaah pawh, kan vengah pawh an la thawk mek a ni, blacktop hna an thawk a, kan 

kawng kan internal road chhe tawh tak te hi siam that mek a ni tih te kan hre zel a.  

 A bik takin Pu Speaker, keini Aizawl West I ah pawh khuan  kawngpui a tha 

a, tun hun reilote chhung hian kan kalkawng Aizawl West I area chhunga veng 

hrang hrang te internal road a tha deuh vek tawh a. Tlan nuam takin kan awm a, 

tunah hian mipuite kan hlim hlein ka hria a, khung Luangmualah te pawh khuan a 

chhe lai an la siam tha mek reng a ni a. PWD-in hna an thawh tawh sa kan han 

chhiar chhuah kilometer zat aia tam kha tunah hian an thawk leh mek a ni tih kan 

hriat ka duh bawk a. Sorkar hmasa hunlaia hnathawk thei lova kan ram kawng, kan 

inkalpawhna kawng zawng zawng a chhia a.  

 Mipui kan phun luai luai a, kan tuar kan tih kha mi tam takin an ngaihdan ah 

chuan kawngpui hmang hian pawisa an lo siam thin a ni ang a tih rinhlelhna tam tak 

a lo awm ta a. Vawiinah erawh chuan a tak taka ngaihtuah, opposition kan nih lai 

pawha kan sorkar veleh a kan thawh nghal tur kan tih nghal tur chu Mizorama 

kawng chhe lutuk siam that a ni ang tih kan Chief Minister, PWD Minister ni bawk 

in a lo inbuaitsaihna te, a lo ruahman lawkna te a tir te atanga tihhlawhtlin a ni hi  

a ni.  

 PWD Engineer te hi sorkar hmasa lamah kha chuan sawisel in nuihza siam 

nan te pawh an hmang fo thin. Nimahsela engatinge tun thla 5 lek chhung hian 

khang engineer te tho hmang khan heti khawpa hna tha an thawh theih kan tih chuan 

a enkawltute inpekna, a enkawltute tih tak takna kha engineer te pawh hian an lo 

zawm thin a ni tih hi a hmuh theihin ka hria a. Foreign atangin engineer kan chah lut 

thar lo va, hmun dang atangin engineer te kan ram kawng tha siamna tur hian kan 

lak belh pawh a ni lo a, a hma ami te ngei tho, a hma a chaklo taka hna thawk thinte 

tho khan tih tak taka titu Chief Minister inpekna an hriat pui a.  

 Chumi avang chuan anni pawhin taima takin inpe takin thahnemngai takin 

hna an thawk a. Heng hun chhung hian kan engineer te hi an fakawm khawp mai a. 

Zing atanga thim thlengin an thawk a ni lawm ni, an hnathawhna tur hmanrua pek a, 

an thawh theihna tur sum hi siam a ngaih ve tlat avangin sum kan pek bawk a. 

Machinery an mamawh te lei sak an nih chuan kan engineer te hi an nep bik lo ve, 

India ramah hian a tha ber te zing ami an lo ni thei a ni tih han hmuh hian a 

lawmawm hlein ka hria a. Tunah hian PWD te hian hei ai hian field staff ah te hian 

Pu Speaker, indaih phei se chuan hei aia nasa zawk, hei aia chak zawk hian an la 

thawk thei dawn a ni tih hi a hmuh theihin ka hria a. SDO te, AE-te hi tunah hian 32 

lai post hnawhkhah lohin a awm a. Tin, SDO pakhat hnuaiah hian an kalphung 

pangngai thinah chuan JE (Junior Engineer) 3 an awm thin a. Tichuan hna kha an 

insem thin a ni a. Tunah hian JE 146 post ruak a awm a. 

 Division  23-ah  phei  chuan  SDO 1,  J.E. 1  an  awm  a  ni. Chutiang  

khawp  chuan  an  indaih  lo a,  S.A  hi  post  61 lai  fill-up  ngai  a  awm  a.  Kawng  

tha  kan  neih  zel  duh  a,  kawng  tha  zawk  mipuiten  an  chhawr  tur,  hmasawnna  

atan  hian  kawng  tha  hi  a  pawimawh  berte  zing  ami  a  ni  a,  kan  hotupa  ber 

kan  Chief  Minister-in  a  ngai pawimawh bawk  si  a.  Chuvangin,  heng  post  

vacant  50%  tal  hi  chu  hnawh  khah  sak  thei ila  chuan  hei  ai  hian  kan  hna  a  

chak  (SPEAKER  :  I  zo  thei  dawn  tawh  em?  Darkar  chanve  a  ni  dawn  der  

tawh  a  nia)  zawk  ang  tih  ka  ring  a,  ka  beisei  a.  Pu  Speaker,  MNF  sorkar  

hun  reilote  chhunga  Zoram  dung  leh  vanga  kawng  chhe  tak  a  siam tha  mai  

hi  lawmawm  kan  ti  hle  a  ni  tih  hi  ka  rawn  pharh  e.  Ka  lawm  e. 

SPEAKER   : A  pawimawh  si  a  le,  sawi  tur  a  tam  a  niang.  Ti  khan  

sawiho  kan  tan  leh  tawh  ang  a,  minute  eng  zat  nge  kan  inpek  leh  ang  ?  Dar  

4  hi  pel  lo  ila,  a  sawi  tur  pawhin  dar  4  vela  wind-up  te  nen  zo  hman  turin  

inbuatsaih  ta  ila  a  tha  lo  maw  aw,  dar  4  hmaa  kan  zawh  chuan  a  dang  lak  

leh  a  ngai  ang.  A  pahnihna  kan  ti  chho  char  char  ang  a,  mahse  kha  kha  a  

ngai  a  nih  avangin  nangma  copy-ah  a  kal  dawn  a  ni,  nangma  ballot-ah  khan  

a  kal  ang,  kan  hman  loh  chuan.  Dar  4  chu  kan  thlen  a  ngai  a  ni,  kan thlen  

hman  loha  kan  zawh  chuan  a  kal zel  ang  a,  Pu  Hlana  ballot-ah.  Minute  eng  

zat  nge  kan  inpek  ang  le?  Minute  10  kha  kan  tihdan  deuh a  nih  kha  maw.  

Pu  Duha  tihdan  khan  kan  ham  strict  vak  lo  mai  ang  a.  Tunge  sawi  hmasa  

ang  le?  Pu  Lalduhoma,  member  zahawm  tak  ka  sawm  e. 

Pu  LALDUHOMA : Pu  Speaker,  ka  lawm  e.  Mizoram-a  mel  za  bial  

zela  kan  kawng  neih  thui  dan,  kan  road   density  hi  mel  za  bialah  km  42.45  

a  ni  a,  national-ah  erawh  hi  chuan  mel  za bialah  km 166  chawh  rualin  an  nei  

tawh  a.  Chuvang  chuan  khawvel  dang  chu  sawi  lovin,  India  ram  nena  kan  

intehkhin  pawhin  kan  la  hniam  hle  mai  a,  hmabak  a  la  ko  a,  tih  tur  kan  la  

ngah hle  a  ni  tih  hi  a  lang  nghal  a.  Tin,  kan  kawng  neih  sei  zawng  hi  km  

8948   a  ni  a,  leilawn  hi 139  kan  nei  a,  chung  zingah  chuan  permanent  bridge  

hi  44,  bailey  bridge  leh  timber-a  siam  ang  chi  hi  32  kan  nei  a,  heng  hi  

thlak  ngai  vek  an  ni a.  Tichuan,  sorkar  hmasa  khan  NEDP  atangin  nikumah  

khan  cheng  nuai  22,494  kawng laih  nan  hian  a  lo  dah  a,  chung  chu  a  hmang  

zo  hman  lo  nual  a.  Tin,  PWD  sum  ni  lo  pawh  NEDP  sum  chuang  bang  eng  

emaw  zat  kha  kan  sorkar  thar hian  pawt  khawmin  sorkar  hmasa  ten  a  hman  

dan  tur an  siam  ang  ni  lemlo  te  pawha  han  hmangin  kawng  siam  nan  tam  

tak  an  hmang  a,  an  han  ti bawrh  bawrh  a,  hmanhmawh  takin  a  lawmawm  

khawp  mai  a,  a  tha  tho  a.  Amaherawhchu,  kawng  leh  lamah  ruahmanna  lo  

awm  tawh  sa  tam  tak  pawh  darh  a  nih  hian,  hmun dangah  mipuite  hian  kan  

tuar  tho  a,  thil  tha  tih  kan  duh  rual  rual  hian hming  that,  thang  that  lak  kan  

duh  luatah  hian,  leh  lama  tawrhna  te  pawh  hi  a  thleng  thei  tho  tih  chu  

ngaihtuah  tel  deuh  a  thain  ka  hria.  Tichuan,  he  hun  reilote  chhung  hian  

sorkar  hmasa  sum  bang  hmanga  kawng  chhia  kan  han  siamnaah  hian a  

lawmawm  kan  ti  a.  Amaherawhchu,  resolution-a  “Zoram  dung  leh  vangah”  

han  tih  em  em  hi  chu  a  la  hma  deuh  em  aw!  Kawng  km  8948  kan  neihah  

hian  tuna  kan  siamthat  hi  chu  tlemte  a  la  ni  a,  Zoram  dung  leh  vang  a la  

huaplo  hle  tih  chu  mit-in  kan  hmu  vekin  ka  ring  a. 

 Kan  sorkar  thar  kan  tehna  tak  tak  tur  chu  he  kan  budget  thar  atang  

hian  eng  angin  nge  kawngah  hian  hmasawnna  min  thlen  dawn  tih  hi  a  la  ni  

rih  a.  Chuvang  chuan,  sorkar  hmasa  sum  hman bang  pawh  khawm  in  hna  eng  

emaw  zat  kan  han  thawk  a,  lawmthu  han  sawi  nghal  mai  hi,  a  hemi  chinah  

hian  lawmthu  i  sawi  ang  kan  ti  a  nih  chuan,  kan  Bible-in  engkimah  lawmthu  

sawi  turin  min  ti  a,  a  tha  tho  mai  a,  ka  pawm  a.  Amaherawhchu,  a  la  hma  

deuh  em,  a  tak  taka  kan  hmalak  dan  tur  hi chu  a  la  lang  rih  lo.  Tan  a  ngai  

hle  dawn  a,  chutah  chuan  keini  pawhin  sorkar  hi  kan  thlawp  tlat  a  ni  tih  ka  

sawi  duh  phawt  a. 

 Tin,  Niti Aayog-ah  hian  vision  20-30  kha  thehluh  niin  ka  hria,  sorkar  

hmasa  hun  kha  a  ni  maithei  e,  sorkar  hian  kha  kha  a  kalpui  zel  turah  ka han 

ngai  thla  ngawt  a.  Khami  ang  khan  kan  kal  tlangpui  turah  lo  ngai  ta  ila,  

vawiin  hi  lawmthu  han  sawi  hrim  hrim  kha  chu  han  tih  sei vak  ngaihna  

pawh  a  awm  lo va,  kawng  tha  kan  neih  theih  dan  tur  sawihona  hun  

remchangah  te  ngai  ta ila a  thain  ka  hria  a.  Kawng  kan neih thatna  turah  hian  

keini  ang  Engineer  pawh  ni  ve  miah  lo  hian  ngaihdan  hi  kan  ngah  ve  mai  a,  

chuvang   chuan  common  sense  hmangin  kan  kawng  hi  i  siam  tha  teh  ang  u,  

tih  ka  rawt  duh  a.   Pakhatnaah  chuan  kawng  kual  cut  tur  hi  a  la  tam  em  

em  mai  a  ni,  hemi  ko  hi  chu  han  la  deuh  se  aw,  thlang  lamah  culvert  han  

dawh  belh  sela  aw han  tih  tur ang  chi kal paha hmuh theih, ngaihmawhawm tak 

tak hi a tam mai a. 

 Heng hian motor khalh pawh a ti hrehawm a, kawng kawi cut tur ang chi hi 

kan la ngah khawp mai a. Hetiang chi hi a tirah hian ti nghal law law thei ila, siam 

zawh tawh hnu, a sira thingte kan phun hnua kan han ti leh thin hi chu senso te hi a 

tam phah a, mipui tan a buaithlak bawk a. Kan kal zelna turah kan hriatna naran, 

common sense hi apply thin ila. Tichuan kan kawng te tlan hun chung a lo nuam ang 

a, a tlan hun chhung a lo tawi sawt bawk  ang a tih hi kan rawt duh a. 

 Tin, kawngkam thingphun hi a tir atang khan lo ti ta ila, kawng thlang lam 

leh kawng chhak lam feet eng emaw zat hi entirnan, 100 feet ve ve emaw te hi 

kawng reserve ang hian lo kalpui ila, kan kawng hi chhak lam leh thlang lam hi 

ngawin lo siam vek ta ila chuan kawng ba sah te pawh hi a ngai fo lo ang a. Tichuan, 

nungcha tan pawh a tha ang a, thei leh pangpar mawite in a khat ang a. hei hi chu a 

la tlai lo ka ti a, thangthar zelin kan ram hi an la luah dawn a. Kan kawngpui kan rin 

reng tur na na na hi chu kawngpui kam reserve hi chak deuha kalpui hi thain ka hre 

bawk a. 

 Tin, kan kawng tichhetu ber pakhat chu kan drain hi a ni a. Hei hi a 

outsource theih lawm ni ka ti a ni. Khawpuiah te, entirnan Vaivakawn leh Temple 

inkara normal maintenance hi leimin vel chu tel loin, hemi kawng hi tunge enkawl 

duh tiin han advertise ta ila, tender ang ziazang deuh khan, YMA-in kumkhatah 

chuti zatin kan chhang e, MUP-in chuti zatin kan chhang e rawn ti ta se, sorkar 

enkawltir aiin kan senso a tlem zawk ka ring a. Kan NGO ten sum lakluh nan an lo 

hmang bawk ang a. Inremsiam ta ila, hemi leh hemi inkar ti khan then ta thliah ila. 

Chu chu a ngam ngam khan rawn chhang ta se, private pawhin chhungkua pawhin 

an rawn chhang thei ang a. Tiang chuan outsource theih side drain enkawl hma hi 

tam tak kan ka ring a. Kawng tha man tlawm zawka kan neih theihna a ni ang em tih 

te ka rawt duh bawk a. 

 Tin, Defect Liability Period hi a awm deuh zel a. PMGSY-ah te chuan kum 5 

niin ka hria a. Heng highway-ah te hian kum 3-5 vel te a lo ni a. Hei hi a taka kan 

kenkawh a va tul em ve aw ka ti a. Kawng thar a lo awm a, reilote ah a lo khuar leh 

a, a lo chhe leh a. A contractor-in final bill a la tawh a, a haw vang vang mai a, 

mawh a phur zui tawh lo a. Mawh an phurh zui loh vang khan an hna quality khan a 

chhiat phah zel mai a. Tun atang hi chuan a engah pawh hian liability period hi fel 

takin siam ila, an bill-ah hren chin nei bawk ila. Chutah a lo chhia a, an mahni defect 

avanga chhia a nih na na chuan, a contractor-te kha thawhtir leh zat zat ila chuan an 

fimkhur ka ring a. Kawng tha kan neih hi ka ring a ni.  

 Tin, khuar leh khawk te, lungrem chim te, lei chim tih te kan hre tam a. Heng 

hi liability period kan kenkawh loh vang niin ka hria a. Zopa taka ka ngaihtuahin 

khuar a lo awm a, hnawhkhah lohin, siam lo in rei tak kan han dah a, a zual zel a 

zual zel a. Heng hi ti vat vat thei ila kawng tha kan neih ka ring a ni.  

 Tin, Quality Control Division hi kan nei a, kan dah tawl deuh reng mai thin 

a. Hemi te hi tangkai takin hmang tawh ila. Cement quality te, rod te, bitumen te, 

eng hnaah pawh building-ah a nih pawhin surprise check-te hi nei tam ta ila. 

Minister-te hian hrilhlawk lo hian han ti thut ta se. Kawngtha neih hi kei ka   duh tak 

zet zet a. Keini lam te pawh hi min han sawm ve ula. Kan Medical College duh duh 

huna min rawn check a, inring reng a awn a ngai ang sawn siam ve ila kawng hi a 

that deuh kan ring a. Chungte pawh chu ka kal zelna turah hian ngaihtuah ta ila a 

that ka ring a. Inthlan dawna kawng kan han siam tha thut te pawh hi tih tawh loh hi 

a va tha em aw ka ti a. Inthlan dawn kumah kawng kan han repair sup sup mai a, a 

hma lama ti duh mang si lo. Hetiang chi hi a mawi pawh a mawi lo ka ti a.  

 Tin, contractor ngai ho hi kan chhawr rei ta khawpin ka hria a. Kan inkawm 

ngeih lutuk, hmelhriat tha ta lutuk deuh em aw ka ti a. Kan rama contractor lian 

thawktu te hi company ngai hi kan ring rei tawh khawp mai. 

 Chuvangin min zuam lo deuh turte pawh hi thlang ve ta ila. A ngai kan ti leh 

a nih pawhin, ‘he sorkar hi chu a zuamawm ta hauh lo mai a’ an tih tur hian kal chho 

thei hram hram ila tih hi ka duhdan a ni a. Sum tlem avangin kan kawng hi a chhia a 

ni ber lo. Sum hi kawng laih nan, kawng siam nan a kal tam loh vang a ni. Eiral leh 

hlepruk a tam avanga chhia kan ni tih hi thudik a ni. 

 Tin, lumpsum tender ka ti ve mai a, ka phuahchawp ve mai mai a. Peg khen 

hi, kawi khuaah emaw kawng kan lai dawn a, peg hi kheng ta ila, heti chin hi ` 

50000, heti chin hi ` 1,00000 ti ta ila, a khaw mipui hian  number pawhin pawt ta se 

la, lai ve ta se la. Contractor pakhatin bill a lak zat hi chuan khaw pakhat hi chu a 

siam tha thei ang. An ration lakna leh  an fate fee a tum theiin ka ring. Kha kha an 

laih zawh chuan an han teh ang a, a kawng chhuat zau zawng kha a tlin chuan a 

tawk mai a, a kawng ko kha teh a ngai tawh lo reng reng a. Pawisa kha a kal ral lo 

bawk a, mipui kutah a lut bawk a, a quality a tha bawk a. Hetiang system-te pawh hi 

introduce theih ni se a tha hlein ka ring bawk a. 

 Tin, kan khawl hman ho hi, tender an chhanin contractor-in Engineer chu zat 

ka nei, khawl chutiang khatiang zat ka nei tih an thehlut vek a ni. Kawng an han laih 

chiah hian chutiang chu an hmang em tih hi a hmunah kan endik fo a tha ka ti. 

Bulldozer 3 ka nei ti ta se la, 1 chauh rawn thawh chhuak ta se, a hun tiamah khan a 

hna kha a zo dawn lo reng reng a, chu chu a chiang reng a ni. Chuvangin, khawl tha 

ka nei a tih ang zat ngei hi hnathawh nan an chhawpchhuak em ? Paper-a inziak ang 

hi Engineer-te hi an nei ngei em tih hi uluk takin check ila chuan danglamna nasa 

tak kan nei ngeiin ka ring tlat a ni.  

 Tin, kan la neih ngai loh Computerised Hot Mix Plan te, Sensor Paver te, 

Modern Crusher-te, kawng kan han blacktop-a a muk lam, a density tehna te, hi kan 

la neih ngai loh khawl tha te pawh hi lei ve ta ila, nei ve ila a that hi ka ring khawp 

mai a. Tichuan, kan kawng blacktop te pawh a tehna kan neih chuan a tling lo kha 

chu kan pawmlo mai ang a, bill-te kan hren sak ang a. Tichuan, kawng tha kan mai 

dawn a ni. 

 Tin, Revised Estimate awm reng mai hi tih bo theih ni la ka van duh em! A 

tirah hetiang zat hian zawh theih tih na na na a tir atang hian original estimate-a 

zawh tum lo sa, revise chakna thinlung nen hian hna hi kan thawk deuh em aw, ka ti 

a.  Hei hi tawp thei tawh sela. Tin, target date of completion a awm vek a, chumi 

chhung ngei chuan hna hi an zo a ni tih hi ensure a tha ka ti a. Revised estimate tibo 

tur leh a zawh hun tur sawn hlat tibo tur hian tan i la teh ang u. Tichuan mipuiin kan 

development hi an chhawr hma thei bawk ang a; sum kan save ang a, development a 

kal chak dawn a ni. 

 Tichuan IRC 37 design code kan tih ang te hi kan hmang ngam ve tawh ang 

em le ? Kum sawm atanga kum sawmpanga daih tura duan periodical repair-te a 

keng tel a. Heng IRC 37 design ang te hian kan kawng pawimawh zualte hi chu han 

tichhin ve ta ila.  Kum 4/5, kum 2/3-a chhe tur  ni lo, a tlem berah kum 15 daih tur 

kawng te hi chu han nei thei ta ila tuna sorkar hian in tihthat chuan a lehpek te pawh 

a tha zel tawhin ka ring a. Chutiang tur chuan hma hi lak theih ni se tih te hi kei 

thahnem ka ngai khawp mai a. 

 A tawp ber naah kan thleng tawh ang e. Pu Speaker, Engineering 

Procurement, Construction (EPC) system an tih ang chi Design and Build (DB)  

system an tih te pawh hi kan ramah hian tichhin ve tawh ila.  Khawvel sorkar tam 

takin an ti tawh a. India ramah Railway Ministry te pawhin an ti tawh a. Chutah 

chuan hna kha an han tender ta a. A chhangtu khan a estimate a rawn siam a. A 

hmanraw hman tur, a quality, a specification zawng zawng kha an rawn ti a. Hetiang 

hun chhung hian, cheng hetiang zat seng hian, hetiang quality hian kan zo thei ang 

tiin, anmahni khan an ngamna an rawn chhang ta a. Tichuan, khami te khan an han 

thawk ta a. An tih ang chiah khan an thawk ta a. Nitina va supervise a ngai tawh lo 

va, estimate revise theih a ni tawh lo va, delay a awm thei tawh bawk lo va. Sorkar 

kha a hahdam em em mai a ni. Amaherawhchu, empanelled firm sorkarin a neihsa te 

chauh kha sorkarin ti lo se, open competitive bidding a awm theih nan open tender 

tak tak khan, duhsak bik an awm theih loh nan siam ta ila. Chutiang chuan han ti ta 

sela. Tunah hi chuan PWD te pawhin estimate anmahniin an siam a, anmahnin an 

thawk a. Chawm bawk, hawp bawk a ni a, a dik tak chuan hei hi. Competition a 

awm lo reng reng a, a thalo a ni, departmental-a hna kan han thawk te hi. A estimate 

engkim, a DPR siamtuin an thawk zui leh  ta ang chi te hi a fel lo hrim hrim a 

system hi EPC, DB system ang hian kal ila a that ka ring a. Minister zahawm tak Pu 

Robert Romawia te an awm a, a lawmawm ka ti a. MLA leh Minister fel tak tak, 

kum lama naupang kan ngah a, a lawmawm ka ti a. Hetiang hian ngaihtuahna te 

pawh hi seng ho ta ila, thil tha tih tum hian; kan kawng hi a that theihna turin hma la 

ho ila. Tuna kan thawh chin tawiteah pawh hian lawmthu sawina resolution hi han 

pawmin, han pass phawt mai ila. A bak lehzelah pawh a that zel beisei in, chu beisei 

nen chuan he resolution hi ka han thlawp a ni e. Ka lawm e. 

Pu  R. LALZIRLIANA, MINISTER    : Pu Speaker, ka lawm e. Vawiina 

private member resolution kan sawinaah hian, a tirah kha chuan a department 

concerned, a neitute an thu miahlo mai a, a fello ka ti a. Helai hi na deuh taka han 

sawi chhuah ka tum a. Amaherawhchu, tunah chuan an hotupa ber leh a thiante an lo 

kal tak avangin sawi ngai pawh a ni chiah ta lo va. Helaia kan thusawi hian 

Minister-te kan awm hi a tha a, amaherawhchu, engkim kan lo chhinchhiah seng lo 

va, kan department concerned officer-te an awm hi a pawimawh em em a ni. 

Nidangah pawh sorkar hnathawk hian an ngai pawimawh tawk tur a ni a, helaiah 

ram hruaitu lu ber ber te awmkhawmna leh an thusawinaah hian an awm tur a ni tih 

hi khauh deuh zawka kan tih hi a tha hlein ka hria. Chu chu a hmasain ka han sawi  

a ni. 

Member zahawm tak Pu Zothantluanga Resolution – 

“MNF Ministry-in hun reilote chhunga Zoram dung leh vanga kawng chhe tak a 

siam tha mai hi lawmawm kan ti hle” tih hi thudik tak a ni a. A lawmawm khawp 

mai a. Hmanni deuhva hmanhmawh taka kan bial lam pana kan tlan chho te, Selinh 

kan thlen in kan Ministry hmasa kha chu ni sela chuan tunah hian Tuirial kamah kan 

la awm ang a kan ti a, chungah chuan a lawmawm ka ti khawp mai a. Chutiang chu 

tipuitling thei turin inthlanah khan kan Pathian thuah, ‘roreltute hi Pathian ruat an 

ni,’ tih kan hmu a. Pathian mite, kohhran mite an tawngtai a. An tawngtai rahchhuah 

chu vawiinah Pu Zoramthanga kaihhruai ministry hi a lo piang ta a ni. Hei hi chu 

tumahin kan hnial thei lovang. Kan tawngtaina ah khan party rilru pu deuhte chuan 

keimahni mimal leh kan pawl sorkarna siam turin kan dil thei a, a thiang tho. 

Amaherawhchu, kan dil ang zawng zawng hian Pathianin min chhang lova. Ama 

duh dan leh a remruat ang zelin min chhang thin a ni. Chumi chu kohhran mite leh 

party mite pawhin vawiin a kan thlanchhuahte hi Pathian mi ruat an ni. Opposition 

ami leh ruling amite pawh hi Pathian miruat an ni tih hi kan pawm tlan a thain ka 

hria a ni. Chutiang chuan kawng chhia hmu thei tak, mitvar tak Chief Minister kan 

han nei ta a. Kan han sorkar a, kan kutpui krismas kan han hmang zo va, hahchawl 

hman lovin, a tuk lawkah PWD hotu lian ber ber hruaiin hmun hla takah kawng 

chhiat zia enin a’n kal nghal a, a ropui hleiin ka hria a. Khangte kha kan tawngtai 

rah chhuah chu a lo thleng nghal ta a ni tih a hriatin ka hria. Tuna ka hmaa thu 

sawitu Opposition Group Leader thusawi kha a tha a, khang kha hotu ten, 

Department lam amite pawhin an rawn ngaithla hmante pawh kha tha ka ti a.   

 Engineer ho, technical mi hi layman ho ngaihdan ang hi chuan an rilru hi 

thlak a har khawp mai a, amaherawhchu tha zawkte pawh hi zirna atang ringawta 

famkim lem lo, mi’n experience an lo ngah tawh chuan an experience atanga rei 

zawk kum sawm hnih/sawm thum kawng lo tha zawkte pawh hi a tam a ni.  Tun 

hma khan kan sawi thin a, tun hmaa anmahni pawhin an tih dan tho boulder lian 

deuh kawngah an han phah a, chumi chungah an han delh rual a, boulder te deuh an 

han phah a.  An han delh rual leh a, a chung lamah rawra sinte an han phah a, 

metalling an han ti thinte kha a tha em em a ni.  

 Amaherawhchu, India ramah anmahni kaihruaitute All India Engineer 

Association nge ni, khatiang khan an rawn tichhhuak a, lei vung han dah a, han delh 

muk a, muk takin feet khat bawr velte a ngai a ni a. Chutiang chuan an han delh muk 

hnuah rawra kuttum tiat vel an han phah a, an han delh muk leh a, 

chumi chungah a sin deuh an han ti a.  A tih dan phung pangngai ang kha chuan a 

delh rittute Road Roller tha tak nen ngun taka tih chu ni se a tlo mai thei.  Mahse, 

kan ramah hi chuan a practicable lo a ni.  A hman tlak loh a ni tih hi kan sawi thin a, 

PWD-in tun hmaa an tih leh Border Road Transport-in an tih thin ang kha a la hman 

tlak ber a, a chhiat pawhin khuar thu lutuk vawk bual tiat tiat hi a chhe ngai lo a ni.   

 Chutiang an tihna hmun chu entirnan, Seling leh Saitual inkar ringawtte 

pawh khi rei tak PWD-in an lo enkawl tawh a, Pioneer-in an enkawl hnu pawh khan 

kawng mam taka kan tlan theih loh pawhin thuk tak dai tur hi a awm mang ngai reng 

reng lo. Pathian leh mipuite zarah kum 20 chuang, ka kal ngun hle tawh mai a, 

chutiang chu a ni a. Chutiang chuan ti leh thin rawh u kan han tih pawh hian an ti leh 

duh mang lova, nichina kan ngaihthlak tak ang khan staff an indaihlo em em a. 

Engineer an indaihlo, JE, viltu tur pawh an indaihlo a, khatiang kha an nih vangin, 

khatiang kawng India ram pum puia an tih dan anga kan han tih ve khan an lo vil 

ngun tawk lova.  A chhan chu an inthlahdah vang ni hran lovin, an indaihloh vang a 

ni a.  

 Tin, contractor-in khawlte an lo nei tha tawk lova, hun eng emaw lai khan 

khawl chu kan nei tha thin. Amaherawhchu, mechanical division-te kan han thiat 

titih lek lek a, tih tur pawh hre mang lovin an awm ta a. Tunah chuan khatiang chei 

vul leh tur khan tun hunah hian kan han kal tha leh ta te pawh hi kawng tha zawkte 

chu kan neih theih kan beisei a ni. 

 Pu Dy.Speaker, chutiang kawng nuam tha, Aizawl atanga Siahate pawh 5:00 

A.M-a kan chhuah chuan 4:00 P.M-ah kan thleng leh thei ta mai te hi a lawmawm 

ka ti hle mai a.  Hotu rintlak, opposition an nih laia an lo tawng tawh hre reng, ruling 

an niha theihnghilh ta mai lem lo kan han nei chhuakte pawh hi a ropui ka ti a.   

 Chutiang a nih lai chuan  a chhe lai sawi ka duh a.  Kan Chief Minister bial 

hi kan kal thin a, hmanniah pawh khitah a tawp thleng, Muthi lam leh Sihphir lamte 

leh Zemabawk lamte ka’n fang a. A tha em em mai a, a lawmawm a ni. Tichuan kan 

kawng chhiatna lai kan sawi tam em em Seling nena kan inkarte pawh kan sawi thin 

a. (Ka conclude tep tawh a nia Pu Dy.Speaker.) Tuirial thleng chu tunah hian a tha 

em em a ni. Kartin deuh thaw hi ka kal a, a chhe lai a la awm miah lo Tuirial thleng, 

Tuirial a bial piah lamah chuan a chhe em em mai a ni.  An siam hnuhnung zawk 

lehnghal kha a ni a, amah hi chuan Zoram pum pui hi a bial anga siam vek a duh 

ang, hetiang hian ka bial hi chu lo ti ngun bik rawh u tih hi PWD hotute hnenah 

emaw, contractor hnenah emaw a sawi hi ka ring lo reng reng.  A sawi miah lo ang.   

 Amaherawhchu, engatinge Chief Minister bial tha taka siam hmasa zawk 

pawh la tha thei a nih si chuan, Tuikhurhlu chhak lam zawng zawng khi vawk bual 

tiat tiat, fur khat pawh kan la kal hmain khitianga chhiaa a awm ringawt khi a dik lo.  

Patch hole repairing chu an han nei ve, mahse, an neih bul lawk lawkah chhe leh mai 

tur a phut leh sa hi a tam em em a ni.  Chuvang chuan khawngaihtakin hetiang hi 

awm tawh lo se ka duh. Hleih neihna ang deuha zu ngaihtuah phei chuan 

intentionally-a tih a ni em? A nih em chu ka ring lo, chuvangin ka Department-a 

Engineer-te hmaa ka sawi ve chu, Engineer contractor ngam lo hi ka mi ten ber, ka 

mi huat ber an ni ka ti.  Chuvangin contractor hi a thuhmun a nih lehnghal phei 

chuan a beka ben hawi sawk tlak a ni. Chuvangin hei hi a dik lo hrim hrim a rang 

thei ang bera tinawn leh vek tura an tih hi ka phut a ni. Ka lawm e. 

DEPUTY SPEAKER    : Vawiinah dar li-ah kan ban ngei ngei a ngai 

dawn a, chuvang chuan thusawi tur pawh kha, sawi kim theih tum i la, a theih loh a 

nih pawhin hriatthiam a tulin ka ring a. Tin, kan Speaker zahawm tak hi a naupan 

laia a thianpa ngawih ngawih a boral a, a chhuak lawk a ni tih kha House ka han 

hriattir in ka han sawi duh a. Engpawh ni se, Pu Lalrintluanga Sailo, Dampa bialtu 

zahawm tak sawm phawt mai ang aw. 

Pu LALRINTLUANGA SAILO   : Pu Speaker, “MNF Ministry-in hun 

reilote chhunga Zoram dung leh vanga kawng chhe tak a siamtha mai hi lawmawm 

kan ti hle” tih member zahawm tak Pu Zothantluanga, Aizawl West-I bialtu in 

private resolution a rawn putluh vawiinah kan sawiho thei  hi lawmawm ka ti a. Tin, 

he resolution hi helai House-a sawiawm tak a ni ka ti deuh a ni. Chuvang chuan, 

vawiinah hian  a awmlo ti deuh kan awm a nih pawhin, kei awm ka ti hle a. 

 Chutih rual chuan, hmanniah kan thianpa Engineer pakhat lal ve deuh hlek 

tawh nen kan inkawm a, Hunthar veng leitlahniam kan tihfo mai, Pu Zoramthanga 

kaihhruai sorkar a lo din atanga khutianga an tlang thla ta maite khu kan titi a, kan 

sawiho a. “Engatinge hei leh chen hi PWD officer in ni a, hetiang hian tunhma khan 

in siam mai loh” te ka ti a, “Sorkar hmasa kha chuan Engineer-in kan hna kan thawk 

hleithei lova, a chhan chu a  lo diak a, leimin dan nan tiin PWD enkawltu Minister 

khan thirzaiin a lung tuam khawm ula, tiang chuan ti rawh u tiin instruction min pe 

a, kan thiamna a hman theih loh a ni”, a ti a, a dik ka ring deuh hlek a. A hun leh thla 

pawh awm hmain khutianga tha mai ni lo, fur a  lo ni a, vawiinah June 21 a lo ni 

tawh chunga a chunglam atanga leimin rawn kawi thla tur awm miah lova a awmte 

khu a ropui ka ti a, a enkawltu kan CM zahawm tak, kan House Leader ni bawk hi 

chawimawi tlak a ni tih hi ka tarlang duh a  ni. 

 Kumtluanin kan hria a, zin thin mite kan ni a, khulai ringawt pawh khu 

House-ah hian lawmthu sawina tham niin Pu Deputy Speaker, ka hre deuh hlek a ni. 

A chhan chu tui a tling a, motor in a dai a, a tichhe tawk kan awm a, a chang chuan 

kan innem luih luih thin kha a  ni a, khang zawng zawng a lo bo ta kha lawmawm 

hlein ka hria a, chu chu ka han tarlang hmasa duh a. 

 Tin, kan thutna a danglam ang hian kan thusawi duh dan a danglam rual hian 

thil pakhat ngaihtuah ka neih chu, kan Pathian thuin lawmte lawmpui a, tahte tahpui 

turin min zirtir lai hi kan ngaihpawimawh a thain ka hre thar deuh a. Chuvang 

chuan, vawiinah hian resolution neituin a sawi ang hian thla nga lek chhung leh he 

ministry lo piang, budget cheng khatmah la hmang hauh lova heng kawng thar 

siamna formation cutting-ah 236.500 km. te, kawng lungchhuat phah Water Bound 

Maca-Dam (WBM) an tih 331 km. te, black topping thar 225 km. te, black topping 

hlui thuamthatna resurfacing  kan tih 403.350 km. te, pot holes patch repairing, a 

chhe zual lai siamthat 522.450 km. te. Tin, cement concrete leh cell filled concrete 

19 km. ngawt mai an thawk hmante hi thil ropui tak a niin ka hria a, chuti la ni lo se, 

sorkar hlui hun kha la ni se vawiin hian thil danglam  hmuh tur a awmin ka ring 

lova. Chuvang chuan, thenkhatin Zoram dung leh vang han tih em em chu an ti a nih 

pawhin an tehna zawn kha ka hre lova, amaherawhchu, sawitu hmasain an sawi ang 

khan vawiinah Siaha thleng tur chuan hun kan paih tlem tawh  ziate atang khan a 

dung leh vang hi chu a ni a ni lawm ni ka ti deuh a ni. 

 Chutih rual chuan keini bialahte pawh kan han sawi a, hun reilote chhungin, 

inthlan vote thlak ni thleng khan Darlung Bawlte hi 4 km. lek a ni a, Pu Deputy 

Speaker, ke-a kal a ngai a, chungte chu vawiinah chuan boulder phah a, chil mam 

ngaite road roller-a chil mamin a tlan vut vut tawh mai a. Hmannia kan va kal phei 

chuan Congress VC kan neih chhun nu khan “Vuan lovin motor a chuan theih ta” a 

ti a ni. Chuvangin a taka chhawrtu ten an lawmzia hi mitin kan hmu a,lawmthu han 

sawi hi a phu hle ka ti a. Chutihrual chuan, sawlai kawng Rawpuichhip-South 

Sabual te hi Pu Zoramthanga kaihhruai sorkar hmasaah khan tha takin truckable in a 

lai tlang a, a grade pawh a tha em em a ni. Amaherawhchu, MNF ministry khan a 

laih tlang hnuah Rawpuichhip atanga Kanghmun thleng hi a black top hman a, 

Kanghmun in tawp atanga hemi Bawlte, Darlung lam kawng 18 km. lek hi khawih a 

awm ta lo mai a ni lova, kumtina Presbytery neih te, bial inkhawmpuite pawhin 14 

km. lek, entirnan Bawlte leh Kanghmun inkar han kal mai theiha kha kal theih a ni 

lova, Aizawl through in hetah Reiek/Ailawng-ah, West Lungdar-ah lo kalin 

Kanghmun ah inkhawmpui an nei thin a ni. Amaherawhchu, Presbytery lehah hi 

chuan an kal tawh dawn lo tih a lan hian kohhran ho pawh an lawm hle a, 

Kanghmun Bawlte chu vawiinah tihthat mek a lo niin, tunah hian 2 km. vel boulder 

phah a chil mamna sum kan nei a, a bak 12 km. erawh hi chu he budget tharah hian 

kan hruaituten min tihsak kan han beisei a ni a, chutiang chuan hma chak takin he 

sorkar thar hian a la a. Tin, kum sawm chhung a khawiha khawih miah loh a ni heng 

kawngte hi, sorkar thar lo din veleh budget pawh kan la pharh hmain chutiang chuan 

hma min laksak a, a lawmawm kan ti a ni tih ka sawi duh a. 

 Chutih rual chuan vawiinah hian West Phaileng-Marpara kum 2014 chauha 

black topping tender chhanga mi pathumin an thawhchhuah vek kha vawiinah chuan 

black topping hmuh tur a awm tawh hauh lova. Chuvangin heng hi kan hotuten 

ngaipawimawhin a awm ang ang han sawk khawmin tun hunah hian resurfacing kan 

tih ang deuh chi nge ni, a chhe lai pot holes patch repairing ang kha min han neih 

sak a, amaherawhchu hun rei daih thei a ni lova. A thawktu contractor ten a 

maintenance period a ral tawh ti in blacktopping hmuh tur awm lo khawp in a chhia 

a ni. Hengte hi repair a lo ni chho ta zel a, a lawmawm kan ti a, amaherawhchu hma 

lam hunah thawh tur tam tak a awm a ni tih ka tarlang tel duh a.  

 Tin, development atana pawimawh ber mai kan ram leh state dang leh 

khawvelin  a sawi thin chu kawngpui tha hi a ni a. Kawngpui a that chuan kut 

hnathawktuten an thil thar chhuah kha awlsam takin khawpui zawk ah te an hralh 

chhuak thei a, chutiang chuan development atan hian thil pawimawh ber a ni kan ti 

thin a. Vawiinah chuan awlsam takin thingtlang thlai thar te pawh awlsam takin an 

dispose zung zung thei tawh ta a, a lawmawm hlein ka hria a, chutih rual chuan a bik 

taka lawmthu sawi duhna ka nei a.  

 Vawiinah kan House Leader zahawm tak a awm a, tin, official gallery lamah 

pawh PWD hotupa a awm bawk a. Hei hi mi sawi dan a ni em ka hre lova, ka hmaa 

member zahawm tak Pu Zira’n a sawi ang khan ka han sawi duh lai chu 

Rawpuichhip to South Sabual 70 km ngawta thui hi PMGSY atangin siamthat hna 

thawk turin central lamah an thawn thla niin ka hria a. Hei hi helai khua a chhawrtu 

tur, khaw 15 ngawt hi an lawm hle a ni tih ka sawi duh a.  

 Tin, South Sabual atanga Khawlek, member zahawm tak Pu Zodintluanga 

bial telin 18 km hi an la tel zui a, PMGSY upgradation-ah. Tin, Aizawl atanga Reiek 

30 km hi telh a ni bawk a. Hei hi a bik takin Reiek chu kan kal thangin ka ring a. 

Zokhua tih te leh eng eng emaw tiin foreigners te pawh an kal thin a. Nichina 

member zahawm tak Pu Lalduhoma sawi ang khan kawngkawi blind em em mai 

khu a tam a ni, cutting ngai tak tak khu, amaherawhchu tun atanga reiloteah PMGSY 

upgradation hmang hian min tih that sak dawn a ni tih hi a lo lang chho ta zel a, 

lawmawm kan ti a. Tin, West Phaileng atanga Dapchhuah BRTF kawng pawh 

PMGSY upgradation ah min lo telh a ni tih kan hria a, kan lawm tak zet zet a.  

 Tin, W.Phaileng atanga district khawpui kawng, Phaileng atanga 20 km vel 

Tut-a chhukthla a, chho zawnga bei leh tawh lova Dampui panna kawng Lenhmui 

kawn kalna tur kawng te min han buatsaih sak chhoin rawtna te min siam sak a, 

PMGSY upgradation ah. (Pu Deputy Speaker, minute khat lek) 18 km lek ah hian 

hma kan la dawn niin kan hria a, kan lawm hle.  

 Tin, West Phaileng atanga khaw hnai helai kan potential area atanga khaw 

pawimawh tak mai a ni a. Zikhlum te pawh a hralhna a awm lova kan ching ngam lo 

thin a ni. Kan chin hian a hlum pakhat hi 15 kg te a tling a, a phel a lei hi a ngai thin 

a ni. Chuvang chuan tuna kan sorkar thar hmalakna hmang hian kawng tha kan nei 

chho ang a, Zikhlum te kan ching ngam dawn a ni.  

 Pu Deputy Speaker, helaiah hian alu te pawh an ching a, a lian lutuk a, inphel 

a ngai thin tlat mai a, khang kha kan dinhmun a ni a. Chuvang chuan kawng a that 

hunah phei chuan i vei lam ami te pawhin mak an la ti hle ang tah chuan tih hla kha 

min sak sak ka ring deuh hlek a. Chulaiah chuan lawmthu kan sawi duh a.  

 A tawp bera motion ang deuha ka sawi duh chu a hmingin contractor angin 

ei ka zawng thin a. Kan Chief Minister zahawm tak, kan House Leader sorkar hmasa 

kaihhruai a nih lai khan a tlangpui thu in contractor te kawng laih a ni emaw, black 

topping a ni emaw khatiangah khan maintenance period hi kum 5 te a ni thin a. 

Vawiinah chuan kum 1-ah a tla thla ta a, hei hi kan ennawn a tha hlein ka hria a, 

nichina member zahawm tak Pu Lalduhoma sawi ang deuh hlek khan, maintenance 

period hi a tawi chuan thiam takin contractor ten hna an thawk thin a ni. A fur leh 

hun a lo thlen hmaa maintenance period tawp hun en ran khan hna an thawk fo  

thin a. 

 Helai erawh hi chu kan ennawn a tha awm mang e tiin vawiinah he motion 

duhawm tak Aizawl West I bialtu zahawm tak Pu Zothantluanga’n a rawn putluh 

“MNF ministry-in hun reilote chhunga Zoram dung leh vanga kawng chhe tak a 

siamtha mai hi lawmawm kan ti hle a ni” tih hi ka support a, member ten min pass 

pui ngei turin ka rawn support a ni e. Ka lawm e. 

DEPUTY SPEAKER  :  Pu K.T.Rokhaw, Palak bialtu zahawm tak i lo sawm ang u. 

Pu K.T.ROKHAW  : Pu Deputy Speaker, he private resolution sawi ve thei 

tura hun tha min pek avangin ka lawm e. Pu Deputy Speaker, he resolution, ‘MNF 

ministry-in hun reilote chhunga Zoram dung leh vanga kawng chhe tak a siamthat 

hna hi a lawmawm kan ti hle’ tih Pu Zothantluanga’n a lo put luh hi, nichina 

resolution neituin a thusawi 

Pu LALRINTLUANGA SAILO  : Ngawi lawk, Pu Deputy Speaker, kan 

tibuai lawk, nimina kan thil ei kha nge ni ka hre lova, ka pum a diklo deuh a, 

member 5,6 vel hi pum nuam lovin kan in tlan chhawk sek mai a, nimina helaia kan 

thil ei kha a dik chiah lo deuh a awm a nih ka ring a. Hei doctor ten damdawi te min 

pe a, tihian kan in tlan chhawk deuh sek hlawm a ni tih kha kan sawi lang duh a, kan 

chhuak deuh zut a nih pawhin min hriatthiam ka han ngen e.  

Pu K.T.ROKHAW, MLA   :  Pu Deputy Speaker, a sawi chhung 

khan minute 5 a liam tawh a nia, kha kha min lo hriat sak dawn nia. Pu Deputy 

Speaker, he kawng tha siam thei tura MNF-in hma a la thei hi a dik tak chuan a bul 

ngaihtuah a ngaiin ka hria a. Resolution rawn move-tu khan Congress kha 

kawngchhe ngaipawimawh lo, an hunlaia kawng chhe em em, engahmaha ngaihsak 

ang khan min lo chhuah mai in ka hria a, kha kha han sawifiah ka duh tlat mai a ni. 

Congress a sorkar hmasak kum 5 khan kawng a chhiat hriat a ni lo. Tin, a kum 5, a 

tawpnaah erawh kha chuan 2016-2017 leh 2017-2018 erawh kha chu tupawh in kan 

hria a, ruahtui a tam em em mai a. 2016-17 phei kha chu March thla tawp atangin 

November thleng ruah a sur a ni. Chuvangin kan sorkar tan pawh khan hnathawh 

ngaihna a awm lo a ni. Chumi avang chuan kan Congress hotute khan 2018-19 vel 

phei kha chu kawng a chhe viau a ni tih an hmuh avangin pawisa tam tak an dah 

reng a ni. 

 Chu pawisa an dah chu vawiina MNF sorkar-in kawng tha tak a siam theihna 

chhan pawh hi Congress sorkar khan pawisa tam tak a lo dah vang a ni tih kha Mizo 

mipuite hian an hre lovang tih ka hlau a. Tin, he House-ah sawilan a nih loh avangin 

sawi lan ka duh a ni. 

 Kan Congress sorkar khan pawisa tam tak kha dah lo ta se vawiina MNF 

sorkar hian kawng tha siamna tur pawisa an nei dawn hauh lo a ni. Chulai chu Pu 

Speaker, ka’n sawi ve duh a. 

 2018 khan Congress sorkar chuan kawng chhe siamna tur budget tam tak a 

dah a. Chu sum chu October 2018 thla tir khan hman theihin a awm a. Mahse Model 

Code of Conduct khan a phuar tlat avangin pawisa kha hman theih lohin a awm ta a 

ni. Kha sum kha MNF sorkar hian a rochung a, vawiinah hian kawng tha tak a siam 

thei a ni tih kha ka sawi duh a. Tin, Mizoram puma kawng tha tak a siam theihna 

ngaihtuahtu chu Congress sorkar kha a ni. A sum hmangraltu erawh chu MNF 

sorkar a ni. 

 Congress sorkar kalta kha kawng siamna tur sum ngaihtuahtu a ni a, a pawisa 

hmanga hna thawktu erawh chu MNF  sorkar a ni. Chuvangin, Congress leh MNF 

sorkar hi thleibik nei lova lawmthu sawi ve ve tur kan ni dawn lo em ni tih hi ka 

ngaihdan a ni. A dik tak chuan sum ngaihtuahtu kha awm lo se hnathawktu hian hna 

a thawk thei dawn hauh lo a ni. Chuvang chuan Mizoram chhunga PWD-in kawng a 

enkawl mek hi 4555.77 km a ni a, BRTF-in a enkawl mek hi 618.28 km a ni a. Tin, 

Central PWD-in a enkawl hi 175.60 km a niin ka hria a. 

 Tin, Congress sorkar kalta khan 2018 budget-ah khan Mizoram pumah 

kawng a chhiat hle avang khan pawisa tam tak a dah a, ` 95,057.00 lakhs a dah a ni. 

Central atangin ` 16,869.00 lakhs a hmu bawk a ni. Heta Pu C. Ngunlianchunga, 

MLA zahawm takin a zawhnaah pawh hian, “2018-19 chhunga PWD-in sum NEDP-

a a dah kha engzat nge ni?” a tihah pawh hian  ` 2000 lakhs vel PWD-ah dah a ni 

bawk a ni. He sum hmang hian PWD division hrang hrang khan road-roller, JCB leh 

truck tam tak a lo lei theih phah a, a lawmawm tak zet a ni. 

 Congress sorkar kalta khan pawisa tam tak, Mizoram pum kawng siamna tur 

a hnutchhiah a, chuvang chuan MNF sorkar hian kawng a siam thei a ni. A 

lawmawm ka ti a, kawng pawh hi a tha a, a lawmawm a. Mahse, a dik tak chuan 

kawng an siam pawh hi a hmanhmawhthlak a, kan hrethiam viau tho a, thenkhat 

phei hi chu duhthu a sam lo hle a ni. A dik tak chuan pot-hole an hnawhkhah dante, 

an black-top dan te, bitumen an hman dan te hi a sub-standard mah mah a ni. An 

black-top thenkhat phei hi chu kutlawnga chawi law law theih khawpa inchar nghet 

lote pawh a awm a ni. Social media-ah pawh kan hmu a nih kha. 

 Chuvangin, Congress sorkar kalta khan sum tam tak kawng siam nan a lo 

dah a. Kei chuan khami resolution-ah khan Congress sorkar khan sum tam tak a lo 

dah a, MNF sorkar hian kha sum hmang khan Mizoram dung leh vangah kawng 

chhia a siamtha vek a, kan lawm hle a ni ti a kha resolution kha thlak turah ka lo 

ngai a ni. 

 Pu Deputy Speaker, vawiinah hian he resolution hi MNF sorkar chunga 

lawmthu kan sawi rual hian Congress sorkar, a bul tumtu, pawisa ngaihtuahtu 

chungah pawh khan lawmthu kan sawi ve tur a ni dawn lawm ni tih ka ngaihdan 

tlem ka’n sawi ve a ni e. Ka lawm e. 

DEPUTY SPEAKER : Hun a hmang zo deuh chiah si a, ka pek belh 

ang che chu ka ti a, nichin khan i’n dil deuh nain hun i hmang zo thei a, a lawmawm 

e. Pu Andrew H. Thangliana, Tuirial bialtu MLA zahawm tak sawm ang. 

Pu ANDREW H. THANGLIANA   : Pu Deputy Speaker, ka lawm e. Pu 

Zothantluanga Resolution, “MNF Ministry-in hun reilote chhunga Zoram dung leh 

vanga kawng chhe tak a siamtha mai hi lawmawm kan ti hle” tih chungchanga sawi 

duh ka neih ve chu – hei hi a dik ka ti a. Kum kalta mai khan Mizoram dung leh 

vang, chhim leh chhak inkalpawhna kawngpui chhiat zia kha kan la mitthla thiam 

vekin a rinawm a. Khatihlai khan tuna i dinglama thute khan an veiin an aupui nasa 

hle a. Tunah sorkarna chang chhovin hma an han la ta rup rup mai a. Kan 

kawngpuite a lo mam ta zur mai hi tuna sorkar mekte an fakawm hlein ka hria a. 

 Pu Deputy Speaker, keini bial lam Sairang-Kawnpuite khu nikum lam 

campaign laite chuan motor te-a tlan ngam loh chang kha kan ngah thin a. Tunah 

chuan helai bawr kawng Sairang-Buichali phei khu chu tlan chak avanga accident 

hlauhawm khawpa tha a niin ka hria a. Buichali piahlam erawh hel zeuh zeuh ngai a 

awm nachungin khu pawh khu siam mek a ni a. 

 Tin,  ka  sawi  lai  mekin  nimin  piah  mai  khan  Tuikum  lei  piah  lawk  

Kawnpui  lamah  khuan  mual  a  tawlh  a,  lei  piah  lam  kawng  a  hnawh  a.  He  

chhiat  tawhna  ah  hian  PWD-in  chak  taka  hma  la  in  kawng  pawh  a  tlang  leh  

tawh  a  ni.  Hemi chungchangah  hian  bialtu  mipui  aiawhin  lawmthu  ka  sawi  e. 

 Tin,  Aizawl  to  Lungdai  road  pawh  kawng  a  te  tih  mai  loh  chu  tlan  

theih  a  ni  a.  Sihphir  hi  resurfacing  tih  a la  ni  lova,  motor  han  tlan  hian  a  

khaw chhung  kawng  hi  a sawt  nasa  em  em  mai  a, kan CM  bial  a ni  a,  

ngaihven a  hlawh  ang  tih  chu  kan  ringhlel lo. 

 Pu  Deputy  Speaker,  kawng  tha  chungchang  kan  sawi  ta  bawk  a.  

Serkhan  to  Bagha   road  hi  sawi  a  ngaiin  ka  hria  a ni. House-ah  te  pawh  kan  

au chhuahpui  tawh  a.  Helai  kawng hi  a  zauin  kawng  nuam  tak  a  ni  a,  

economic  road  pawimawh tak  pawh  a la  nih  ka  ring.  Tunah  chuan  motor  lian  

te  an  rawn  tlan  lut  a,  Serkhan  thleng  hi  chu  an  rawn  thleng  tha  ve  mai  a.  

Serkhan  to  Aizawl  hi a buaithlak  thin  khawp  mai  a,  kawngte  a  te  a,  kawng  

zauh  dan  hi  rilrua  kan  neih  reng  a  tulin  ka  hria  a,  kan   sawi  thar  ve  leh duh  

hrim  hrim  a  ni  e. 

 Tichuan  khua  leh  khua  inkalpawhna  te  kan  sawi  a,  kan  ngai  

pawimawh  a.  Helaiah  hian  han  zeh  tel  ve  hram  ka  duh  chu Serlui  leh  Tuirial  

bial  lam  hmar  tlangdung  leh  Kolasib  inkalpawhna,  Bukpui  tih  te,  Thingthleh  

tan  chuan  Serkhana  kal  kual  a  ngai  a.  Hemi  a nih  avang  hian  district  

headquarters  dawr  dawn  hian  a hautak  em  em  a.  Khilai  khi  tun  hma  pawh  a  

an  lo  inkalpawhna  thin  a  awm  a, survey  theih  ni  ta  sela  Serlui  atanga  

Kawnpui  kawng  erawh  hi  chu  motor  a tlang  reng  a,  pavement  te  siamthat  

chuan  kawng  pawimawh  tak  a  ni  thei  a  ni.  Hnaite  headquarter inkal pawhna  

tur  hi  siam  theih  a  ni  a,  kan Chief Minister  pawh  hian  min  hriat  sak  se  ka  

duh  khawp  mai.  Economic  road ang  zawng  khan  pawimawhna  lian  tak  a  nei  

ve  a ni. 

 Tin,  Serlui  balu  hi  a  tha  an  ti  em  em  a,  a  khaw  mipuite  sawi  dan  

phei  chuan  Bagha-ah  a  len  thla  a,  Bagha  atangin  keinin  to  deuhvin  kan  zu  

lei  leh  a,  khulai  kawng  khu  a  pawimawihna  khati  zawng  khan  a  lian  em  em  

a  ni  tih  an  sawi  thin  a  ni.  Chhungkaw  tam  tak  tan eizawnna  siamna  a  lo  ni  

thei  bawk  a  a benefits  kha  a  tam  em  em  mai a  ni.  Khulai  khuaah  khuan  mau  

te,  ‘zau’  zau  tak  tak  te  a  awm  a,  thlai  thar  phurh  chhoh  nan  khuan  khulai  

mite  khuan  sum  te  thawhkhawm  in,  fur  laia  kawng  a chhiat  deuh  pawhin  

JCB  te  hire  in  an  ti   tawk  tawk  thin  a  ni.  Kawng  pawimawh  tak  a  ni  tih  ka  

sawi  duh  a  ni. 

 A  tawp  berah  chuan  lawmna  resolution  putluh  a  ni  a,  hei  hi  kan  

lawmpui  rualin,  thil pakhat  ka  belh  duh  chu  keini  lam  hi  za a za  chuan  kan  

lawm  chiah  lova,  keini  tih  chuan  ka  bial  lam  aiawhin  han  sawi  ta  ila.  NEDP  

fund  hnuaia  sub-division  tanpuina  tur  ah  khan  SDO  quarter  type-II  sakna  tur  

te, Civil  SDO  office  thawm  that  nan  ` 160 lakh  dah  a  ni  ve  a.  Kan  hriat  

angin  kawng  siam  nan    pawhpen  niin  sawi  a  awm  a,  hei  hi  thu  tak  a nih  

chuan,  develpment  atan  kawng  siam  nan  ‘diverted’  nimahsela,  sum  dah   sa  

pawimawh  em  em  tho  si   kan  pawh pen  leh  si  chuan  a  tuartu  tan  chuan  han  

lawm  chiamna  tur  kha  a  awm  lo   a  ni.  Kawng   tha  avanga  kan  lawm  rualin  

za a za  chuan  kan  lawm  chiah lo  a ni  tih ka  sawi duh  a  ni.    

 Kawnpui  Sub-division  tih  changtlunna  tura  sum dah  hi  kawng  siam  nan  

hman  tak  tak  a  ni  em ?  Kan  resolution  hi  za  a  za  a  kan  pass  pui  theihna  tur  

chuan  min  tihpuitlin sak  leh  ngei  kha  kan  phut  leh  anih  chu.  Kan  resolution  

putluh  chungchangah  a  thuphungin  99%  vel chuan  kan lawm  a, chulai  chu  ka 

han sawi  ve  duh  a  ni  e.  Ka  lawm  e. 

DEPUTY  SPEAKER : Kan  rorel  chu  kan  chawl  rih  ang  a,  

chawhnu  dar  2:00 PM  ah  kan  lut  leh  dawn  nia. 

2:00 PM 

DEPUTY SPEAKER    :     Aw le, sawihona   kan chhunzawm leh ang a, chawhma 

lamah khan phar laklawh deuh te kha kan awm a. Pu Lawmawma Tochhawng, 

Lunglei E bialtu zahawm tak i lo sawm ang u.  

Pu LAWMAWMA  TOCHHAWNG    :       Pu Speaker, ka lawm e. Mahni rau 

rauah record break tumin bell hmeh rik hmain kan zo hman a nge maw ti a kan 

resolution – Kawngpui tha rei lo te chhunga kan neih tak avang a lawmthu sawina hi 

a lawmawm hlein ka hria a. Resolution puluttu hian a nachang a hriain ka hria a, 

lawmna tura lawm nachang hriat te hi a thawktu te leh a petu te tan thil man hla tak 

anih thin avangin kawngpui tha avanga lawmthu kan sawina chhan chu,  a chhia a lo 

awm tawh a, a chhia a lo awm tawh avanga a tha kan neih kha min tilawm a nia. 

Kawngpui tha kan lo neih tak avang hian, duh thusam phei zawng a la ni kher lo ang 

a, a tak taka han lawm te hi chu, benga ka lo hriat danah chuan motor neitute leh a 

khalhtute an ni awm mang e ka ti a.   

  Loneituten an thar chhuah an hralh hi chu thu dangah lo dah ta ila, 

keini hi motor workshop neia eizawng kan ni a, kawng a chhiat lai khan thil lang 

chiang tak chu thingtlang hnai deuh leh hla deuh pawh ni se, an fehchhuah lo haw 

apianga kan lo siamsak chu an motor chhia siam sak leh a part lo thlak a nia.  An 

beisei angin an motor kha an hlawkpui lo ang em aw ka ti thin. An motor siam man 

man a to thei ve si a. Tichuan tunah chuan a lo tlem ta a, keini eizawnna lam ah tak 

phei chuan tlemin kan lo phai ta deuh a ni mai thei a, mahse a tha tho e. A tam 

zawkin hlawkna kan tel tho tho a ni. Inhlawhfakna tur atana motor hmang thintu tan 

chuan an hloh zawk ang a tih mai tur a nia. Motor kawngpui tha ah chuan a vang ta 

pharh mai. Driver hlei hlei hi an lawm in ka hria, an bengchhen a nasa a, kawngpui 

chhiat zia an ti a, keinin kan sawi ai mah hian motor khalhtute ah hian a lo lang 

chiang thin a. An pum lam sawiselna kha a tam em em mai a ni, tunah chuan 

insawisel thin te pawh an lo tlem ta a.  

 Passengers ho te hlei hlei hi an lawm a, a chhan chu a hun takah hunbi neiin 

hna an thawk thei ta a.  Sap hovin time is money an tih ang deuh khan hun hi an lo 

hmang tangkai ve thei ta a, hei hi a lawmawm leh zualna niin ka hria a. Anmahni 

aiawh pawh hian he rorelna sang atanga lawmthu han sawi pawh hi a thain ka hria a, 

an lawm zia kha thu in an sawi thei lo va.  M.P. inthlan leh bye election ah khan 

vote-in lawmthu an rawn sawi leh ta nghal a, lawmawm tak a ni. An lawm avanga 

lawmthu sawina hi i pass ang u, kan zavaia lawmna a ni si a, tih hi ka thu hmasa a  

ni a.  

 Kawngtha kan lo neih tak hi amaha lo irhchhuak tawp, lo awm tawp a ni lo 

va, a chhan leh vang a awm a, amah a van tla lo dawng ringawt pawh kan ni hek lo.  

Chung zingah chuan ruahmanna tha tak leh ngaihtuahna tam tak seng leh tute emaw 

vang a ni kan ti lo thei lo.  Ngaihtuahna leh ruahmanna nasa tak senga tih a ni a. Chu 

chu kan hriatreng atan a tha khawpin ka hria.   

 Hemi chungchangah hi chuan kan House Leader zahawm tak  

Pu Zoramthanga a ni kan ti lo thei lo va, ani ngaihtuahna leh suangtuahnaah hian 

camp chhuak khat tan ang a ni a.  Kan House Leader in a lo suangtuah thin, a lo 

sawi thin, a veitu na na chuan a lo sawi tam na rawh e.  A hrethiam lo tu chuan a 

nuih zat zawng te, fiamthu ang zawng lek leka han sawi te pawh an awm a.  A tak 

ram a lo thlen ah chuan thu chu tisa ah chan tir in kawng tha kan lo nei ta hi a 

rinchhan Pathian vang a ni.   

 A dawt leh ah chuan ruahmanna leh suangtuahna ringawt chu mumang aiin a 

ropui chuang lo va, a tak ram a thlen loh chuan. Chutiang ngaihtuahna leh 

ruahmanna leh suangtuahna te leh a thawha thawhna te nen han in hrawkkhawm 

chuan a thawktu kan PWD lam hi lawmthu sawinaah hian hmaih rual an ni lo in ka 

hria a. An chungah pawh hian lawmthu kan sawi tel a tulin ka hria. Lawmthu pawh 

kan sawi nghal a ni, anni tel lo hi chuan sera mu kan thur hauh lovang, an fakawm 

thlawt a ni. An thawh rei lai te phei chuan chhun, zan, zanreiin awmzia a nei lo a ni. 

Chuvang chuan BRTF ho tha zawk dawn leh an ngaihawm zawk dawn anga kan han 

sawi te kha chu, tunah hi chuan a reh sawt tawhin a rinawm a ni. Kawngpui tha kan 

lo neih tak a zarah hian dapartment pawhin hmanraw tha zawk, tunlai zawk, 

chhawrnahawm zawk an lo neih phah leh ta zel te hi,  hun lo awm leh zel tur atan 

pawh kan kawng leh kan ramin thil tha kan neih phahin a chhenfakawm leh zual 

dawnin ka hria a, lawmna a ti tam leh zual a ni. 

 Tin, kawngpui tha kan neih tak mek hi a la famkim lo va, hmabak kan la nei 

tih chu phatrual a ni lo. Kan hmalam hun atan beiseina sang tak nen  beiseina nungin 

kan thlir ang a. Tunhma deuhah khan kawngpui chhia avanga naupang Sunde 

Sikulte khawkar kawng kea an kal tauh tauh thu kha ngaihthlak a awm  a. Tah chuan 

an harsatna sutkianna tur leh anmahni han thlamuan tak aruangin, keini pawh kan 

naupan lai chuan ke in inkhawmpui turin kan kal thin han tih mai te nen kha chuan 

kan tun hun hi chu a inthlau ta hlein ka hria. Chutiang vel chu kan kawngpui tha 

neih chungchanga tawitea lawmthu han sawi ka duh chu a ni a. Chuvang chuan he 

resolution hun reilote chhung MNF sorkar a lo awm chhung mai pawha kawngpui 

tha Zoram dung leh vangah kan han nei ta hi lawmthu i sawi ang u  tih resolution hi 

House zahawm tak hian i pass ho ang u khai tih rawtna kha ka thlawp a ni e. Ka 

lawm e. 

DEPUTY SPEAKER  :  Pu H.Biakzaua, Lawngtlai East bialtu zahawm tak i  

sawm ang. 

Pu H.BIAKZAUA : Pu Deputy Speaker, ka lawm e. “MNF Ministry-in hun 

reilote chhunga Zoram dung leh vanga kawng chhia a siamtha mai hi lawmawm kan 

ti hle” tih member zahawm tak Pu Zothantluanga’n resolution a rawn pulut hi 

tihawm tak leh lawmthu sawina tlak ngawih ngawih resolution niin ka hria a 

lawmawm ka ti tak zet a ni. Kan hriat angin kawng chhia a awm avanga kawng tha 

lo awm leh chu  lawmthu kan sawi thei a nia. Kawng kha lo tha reng se chuan tunah 

hian tiang resolution hi a lo lut hran dawn lova. A chhia a awm hmasak avangin a lo 

lut ni ngei tur a ni. 

 Pu Deputy Speaker, Palak bialtu MLA zahawm takin chawhma lama a sawi, 

Congress sorkar avanga kawngtha awm ni awma a sawi kha tlemte han sawifiah 

lawk ka duh a. Kawng siamtu  lam kan hotute zing atanga mipakhatin min hrilh dan 

chuan, Congress sorkarah sum a awmlo an ti a, kawng kan siamtha thei lo va. 

Financial year  a ral hmain, chu financial year chhungah tho chuan MNF party an lo 

sorkar a kalkawng kan siamtha leh hman si a tih min hrilh a. Chuvang chuan 

Congress kha sorkar reng ta se, kalkawng hi a tha chuang ang em aw tih min 

ngaihtuah tir a. Sum awm leh awm loh lam kha chu thu hran ni se. A vei leh veilo tu 

sorkar a awm niin ka hria. Chuvang chuan MNF Ministry a lo pian veleh kan Chief 

Minister zahawm takin kal kawng a vei em em avanga he dinhmun hi thleng thei 

kan niin ka hre zawk a ni. 

 Aw le, World Bank Road kan ti a, Zoram dung leh vang tih a ni a, kan kal 

vena chin lam kha sawi a ngai hmasain ka hria a. Keini hi chhim lama awm kan nih 

avangin World Bank Road hi Lunglei thleng kan zawh a. World Bank Road chu a 

tha thawkhat viau tawh a. Kan han zawh chin hi chu a tlangpui thuin a chhe lai siam 

zawh deuh vek tawh a ni a. Tichuan Lunglei atangin NH 54 Hrangchalkawn ah a 

finthla a, chu chu Lawngtlai thleng kan  kal tlangpui ta a. Keini Lawngtlai khua kan 

nih avangin, sawlai saw nichina kan Minister zahawm tak ten an sawi ang khan, 

helam siam dan nen hian a inanglo  deuh hlek emaw chu aw ka ti a. Hrangchalkawn 

atanga Lawngtlai thleng sawn an siam tho a, a tlangpui thuin a chhe khuar leh eng 

eng emaw chu siam fel a ni ve a, mahse he lam siam dan nen hian, a thawktu in an 

loh vang nge, tlem chuan a in ang lo deuh  hlek  a,  a  khuar lai  leh  chhe  lai  deuh  

enge maw zat  chu  tlan  hian  a la  awm  a.  Mahse  tunhma  ngaihtuah  chuan  

Aizawl  atang  hian  darkar  10  vel  Lawngtlai  thlen  nan  kawng  siam that  hma  

hian  kan  hmang  thin  a,  darkar  9  atanga  10  inkar,  tunah  chuan  darkar  7  

atanga  8  muan  deuh chuan 8:30, chutiang velah chuan Lawngtlai duhtawkin  a  

thlen  theih  tawh  a  ni.  Chuvang  chuan  kalkawng  a  inthlau  em  em  a,  hemi  

inkar  bikah  hian,  a  lawmawm  takzetin  ka  hria  a.  Tichuan  kawng  tha,  hemi  

kawng  dung  kan  han  tlan  vena  chin,  Mizoram  dung  leh  vang  kan  han  tih  

khan  hmun  tam  takah  kei  tunhnaiah  ka  kal  lo va,  ka  kalna  chinah  chuan  a  

lawmawm  hlein  ka  hria  a  ni. 

  Chumi  piah  lamah  chuan  Pu  Deputy Speaker,  kawng laih  mek  

Vawmbuk  atanga  Tialdawnglung  inkar  hi  tunah  PMGSY  atangin  an  lai  mek  

niin  ka  hria  a.  Tin,  Vawmbuk  atanga  Archhuang  inkar  hi  an  lai  bawkin  ka  

hria  a.  Helai  hi  en ngun  a  ngai  deuhin  ka  hria,  a  chhan  chu  a  khawchhung  

mipuiin  sawisel  leh  complaint  a  awm  deuh  reng  mai  a,  ka  hnenah  pawh.  

Chuvang  chuan  helai  hi  hriat  a  tul  hlein  ka  hria  a.  Tin,  Sangau  atanga  

Thaltlang,  Phawngpuitlang  kawng  a  ni  a  tunah  hian  thawh  mek  a  ni. Tiang  

chuan PMGSY  kawng  tuna  buaipui  mek  te  hi  uluk  lehzual  a  kan  vil a ngai in 



586 
 

ka hria. Kalkawng  neihsa  te  kan  duhthu  a  sam  lohna  kan  sawi  kan  sawi  hi  

laih  lai  atanga  kan vil ngam thin loh vang a ni.  Experience  han  ti  ila,  ka  hmuh  

ve  china  tha  thei  lo  nia  ka  hriat  chu  kawng dunga  tuitlin  theihna  awm  hi  fur  

lai  hian, Lunglei  leh  Lawngtlai  inkarah  hian  hmun  3/4  velah  a  tling  thin  a,  

ruahtui  tlak  tam  lai  chuan  chunglai  chu  a  tha  thei  lo  reng  reng,  kalkawng  hi  

a  leveling  hi  a  dik  loh  chuan  technical  miin  an  hre  em  em  mai  a,  mahse  

chutiang  chung  chuan  tuitlin  theihna  hi  a  awm  nual  mai  a.  Chung  chu  

reiloteah alkatra  kha  a  khawk  thuai  mai  a,  tunah  pawh  hian  kan  hnung  lawka  

an  siam  kha  ruahtui  a  tlak  tam  hnu  hian  a  khawk  leh  nual  tawh  mai  a.  

Chuvang  chuan  a  tha  kan  tih  rual  khan  a  tha  lo  hmuh  turte  pawh  kan  nei  

tan  chho  leh  dawn  em ni awm  tih  turin  a  lang  nghe  nghe  a. 

 Tin,  mahni  bial  lam  chanchin  hi  sawi  loh  theih  a  ni  lo va.  Budget  

Session  tanni  a  zawhna  ka  siamah  khan  kan  C.M  zahawm  takin chhanna  a  

pekah  chuan,  oral-a  chhan  hman a  ni  lo va,  ziaka  chhan  a  ni  tho va.  Lungtian  

atanga  Mamte  inkar  hi  PMGSY-ah  upgrade  ni se  a  theih  ang  em  tia  ka  

zawhna  chu,  upgrade  tum  a  ni  tih  a  ni  a.  Helai  kawng  hi  kan  hriat  angin  

PMGSY  atangin  Mamte  leh  Thingfal  inkar  an  lai  tawh  a.  Tin,  BRTF  road  

atanga  Lungtian  thleng  laih  a  ni  tawh  bawk  a.  Lungtian  leh  Mamte  inkar  hi  

Lungtian  atanga  Tuipui  thleng  km 16,  Tuipui  atanga  Mamte  thleng  km 24  a  

ni a.  Ka hriat sual loh chuan NEC sum atanga  laih  niin  ka  hria  a. A  zim  bik  em  

em  mai  a,  kawng te  tak te  a  ni  a,  a  tlan  theih  tawh  mang  lo va,  furah  hi  

chuan  an  tlan  ngai  lova  thalah  an  tlan  thin  a.   

 Chu  chu  PMGSY  atanga  upgrade  tumna  a  awm  thu  kan  C.M.  zahawm  

takin  a  chhannaah  a  rawn  dah  lang  a,  a  lawmawm  hlein  ka  hria. Marboat  

siam  tur  te  pawh  kan  hnunga  Budget  Session  kan  neih  hmasak  zawkah  khan  

min  hriattir  tawh  bawk  a.  Helai  kawng  hi ( Dy. Speaker : Minute 1 ila  nei)  

kawng  pawimawh  tak,  short-cut  deuh  mai  a  ni  a.  Lungtian  atanga  Lawngtlai  

kan  kal  dawn  chuan  darkar  3  tling  lovah  a  thlen  theih  a.  Saiha  lam  atanga  

kal  dawn  chuan  darkar  6  aia  rei  tlan  a  ngai  thung  a,  a  short-cut  em  em  mai  

a  Sangau  lam  atang  te  pawh  hian.  Chutiang  chuan  he  kawng  hi  kawng  

pawimawh  tak,  tuipuikam  balu  thatna  a  tlawh  bawk  a,  leilet  siam  theihna  

pawh  ram  tam  tak  a  awm  bawk  a,  kawng  pawimawh  tak  a  nih avangin  helai  

kawng  hi  kawng  that  avanga  lawmthu  sawina  resolution  kan  sawi  rualin  

kawng  pawimawhna  a  lo  lang  chiang  hlein  ka  hria  a,  helai  kawngte  pawh  hi  

min  hriatsak  a  tul  takzetin  ka  hria  a  Pu  Deputy Speaker. 

 Tin,  chubakah  chuan  Vartekkai  kawng  hi  PMGSY  kawngin  a  chhun  ve  

lo  hrim  hrim  a.  Thingtlang  khaw te  tak te  te  pawh  PMGSY  kawngin  tunah  

hian  proposal  awmin  laih mek  an  ni  a.  Vartekkai  kawng  hi  PMGSY  kawngin  

a la  chhun  loh  hrim  hrim  leh  Sorkarin    policy  mumal  tak  siama  kawng  a  la  

laih  loh  a  ni  a,  kawng  laih  tur pawimawh  tak  a  ni  tih   ka han  sawi lang  duh  

bawk  a.  Aw  le,  Pu  Deputy Speaker,  he resolution ‘Mizoram  dung  leh  vanga  

kawng  chhia  siamthat  a  han  ni ta  mai  hi  a  lawmawm  tak zet  a  ni’  tih  

resolution  hi  ka  thlawp  a,  kan  pass  ngei  pawh  a  thain  ka  hria.  Ka  lawm  e. 

DEPUTY SPEAKER   : Pu  Lalchhuanthanga,  Aizawl  South-II  bialtu  

MLA  zahawm  tak  i lo  sawm  ang. 

Pu LALCHHUANTHANGA   : Pu  Deputy Speaker,  ka  lawm  e.  Kan  

resolution ‘Mizoram  dung  leh  vang’  han  tih  hian  kei  ka  kal  thui  lo va,  a  that  

leh  that  loh  han  sawi  vak  ngaihna  ka  hre  lova.  Amaherawhchu,  hmanniah  ka  

huan  Khamrang-ah  ka  zuk  feh  a,  kum  danga  kawng chhe  em  em  mai  thin,  

regular  taka  a  chhiat  reng  thinna  te  kha  cement  concrete-in  an  lo  chhung  a,  

a  lawmawm  ka  ti  a,  a  tha  khawp  mai  a.  Concrete-a  chhun  hi  thil  tha  tak  

niin  ka  hria. Kan  naupan  laiin  Mission  Veng  bazar  hi  Pu  J. Lianchungnungan  

concrete - in  a  chhung  a,  a  rei  tawh  khawp  mai  a  kum  40  chuang  a  ni  tawh  

a.  Tunah  hian  kha  kawng  kha  an  repair  leh  hi  ka  hre  ngai  lo va,  chuvang  

chuan  kan  kawng  a  hniam  lai  deuh  te  leh  a  hnawng lai  deuh  te  hi  chu  

concrete  hian  chhung  ta  ila  a  fuh  ber  awm  mang  e  ka’n  ti  a.  Kha lam  kha  

kan  PWD  Minister  pawh  khan  lo  hria  sela.  Hetiang  hi  a  tirah  a  sen  hi  tam  

deuh  mahse  a  nihna  tur  taka  tha  tawk  taka  tih  chuan  chhe  thei  lo  ang  deuh  

a  ni.  Kha lam-te  pawh  kha  uar  deuh  ta  ila  a  thain  ka  hria  a ni. 

 Ka bial chhung te pawh han sawi lut ta ila, Aizawl South–II, Mission Veng, 

Sikulpuikawn junction saw a pawimawh khawp mai a. Kan PWD Minister, kan CM 

ni bawk hnenah khan lehkha ka thawn a, amaherawhchu chhanna ka hmuh loh 

bakah, acknowledgement pawh ka hmu lo a, rilru a na deuh lek lek a. Sawlai hmun 

saw kawng peng thuam 8 lai mai intawh khawmna a ni a, englai pawhin traffic a jam 

a ni. Sawlai saw kan ngaihtuah a  ngai khawp mai a, kawng peng thuam sawtianga 



588 
 

tam intawhkhawmna hmun hi hmun dangah hian a awm kher pawhin ka ring lo a. 

Tin, sawlai saw Mizoram Pollution Control Board pawh khan boruak thianghlim leh 

thianghlim lo an tehnaah  boruak thianghlim lohna ber a lo ni ta a, a chhan chu 

traffic jam tam lutuk vang saw a nih kan ring a. An teh danah AQI an ti a, 156 

Sikulpuikawn saw a nih laiin, Dawrpui chu 69 a ni. Chuvang chuan saw lai saw a 

boruak te pawh a thianghlim tawh lo hle ni awm tak a ni. Helaiah hian flyover 

changkang tak khawpui cheina tur awm ang chi hi min siam sak thei se kan duh a, 

saw lai saw kum dangah pawh Mission Veng YMA te hian kum tinin Christmas leh  

Kumthar vuak vet lai hian an chei thin a. Aizawl veng hrang hrang atangin thla la tur 

hi an rawn fuankhawm thin a, nula tlangval, nu leh paten an fate an rawn lenpui a.  

 Chhungkua ten thla an la thin a, saw lai saw Christmas vuak vet laia thlalak 

tamna ber pawl a nih pawh ka ring a. Chuvang chuan flyover changkang tak siam ta 

ila, kan khawpui chei nan hian a tha dawn hlein ka hria a. Tin, bakah Aizawl chhim 

lam kawtchhuah te pawh a lo ni ta zel a, tunah chuan a pawimawh khawp mai a. 

Traffic jam saw kan problem tawh viau a ni.  

 Tin, chu bakah chuan Pu Deputy Speaker, Mission Veng leh Thakthing 

inrina  lai, khamphei kan tih, kawngchung a hlauhawm khawp mai a. A khat tawkin 

lung lian pui puite a rawn tla a, vanneih a siamin nunna chan em chu kan la awm lo 

a. Amaherawhchu kan fimkhura a dannate engtin emaw kan siam loh chuan 

vanduaina lian zawkte kan thleng ang tih a hlauhawm khawp mai a. A tih dan tur 

chu kan engineerte pawhin an thiam tho turah ngai ila. A danna eng emaw, a 

preventive measure eng emaw hi chu kan ngaihtuah chhuah hi chu a ngai tawhin ka 

hria. Tunah sawn silpauline  saw a in zar duai duai reng mai a, a tawp lutuk bawk a, 

khawpui chei nan te pawh sawngte pawh saw a siam theihin ka ring a. PWD 

Minister hian min lo hriatpui sela, a pawimawh khawp mai a. Chungte chu kan bial 

chhung atana ka sawi duh te chu a ni a. Engpawh ni se eng pawisa pawh hmang ni 

ila kan kawng a lo tha ta hi lawmawm ka ti. A pawimawh em a kawng tha hi, tunah 

kawng chhiat thu report a awm tawh lo a, kawng that thu report kan han dawng te hi 

lawmawm ka ti a. Chuvang chuan resolution hi ka thlawp e.   

DEPUTY SPEAKER  :  Pu Lalrindika Ralte, Hachhek bialtu MLA 

zahawm tak i lo sawm ang. 

Pu LALRINDIKA RALTE  :   Pu Deputy Speaker ka lawm e. Vawiinah hian 

kan private member resolution hi kan hriat tlan ang hi a ni a. A thenah hian kan 

khawng thlu chauh a tih a nih lai hian a then ah Zoram dung leh vangah tih te an ni 

bawk a. Eng pawh ni se hna thawk tur hian a pawimawh ber chu sum leh pai a ni a, 

vawiinah hian lawmthu kan sawi dawn a nih chuan, kan sorkar chu kan hriat angin 

tunah pawh sum leh pai hman tur hi tihian kan chhep hrang vel mek chauh a la ni a. 

Chuvang chuan lawmthu kan sawi dawn a nih chuan sorkar kalta in hetianga hmalak 

theihna tura sum a lo dah kha a lawmawmin ka hria a. Chumi a nih avang chuan he 

kan resolution pawh hi tih danglam hial a tha ang em aw tih te ka ngaihtuah a. 

Chuvang chuan hemi chung changah chuan sawi thui vak tur ka neilo a, lawmthu 

kan sawi dawn a nih chuan sorkar kalta kha a ni turah ka ngai a ni.  

 Tichuan, ka han sawi tel duh chu hmalakna hi a kal tan dawn a. Kan bial, 

Hachhek bialah khuan Kawrthah leh K. Sarali kawng atan ` 426,84,000 pawisa hi a 

awm a. Tichuan, hna hi an rawn thawk dawn tan a. An hnathawh tum dan khu 

duhthu a sam loh hmel hlein ka hria a. Amaherawhchu, kan enchiang reng a, kan 

vil/veng reng a. Pu Deputy Speaker, kan bial hrim hrim hi ka sawi duh chu 

memberte hriatah pawh, kan biala hmasawnna lo kal khu ka hrechiang ve khawp 

mai a. Tunah pawh hian hnathawktu leh sum eng zat nge lo kal tih hi kan hre vek a. 

Tin, a theih chin chin chu a video in kan ti vek ang a, a theih chin chin chu thlalak 

pangngai pawhin kan ti ang a. Chutiang chuan nakinah a tul chuan kan bial pum 

puiah khuan chhungkua zawng zawng sem tur pawhin emaw, heng hmalakna lo kal, 

sorkara hmalakna lo kal te hi. Chutiang chuan ruahmannate kan nei a. Chuvang 

chuan, khulai kan biala hnathawk tur leh thil in rawn ti a nih pawhin. CCTV hnuaiah 

hna in thawk a ni tih kha hria ila a thain ka hria a. Chutiang chuan kan ti thlap dawn 

a ni. Chu chu min hriatsak ula a thain ka hria a. Chuvang chuan, ningnel lutuka thil a 

kal a nih pawhin, tun chinah pawh khuan kan sawi ve chuk lo a ni mai a. 

Amaherawhchu, thil kal dan khu chu ka hre vek a ni. A hnathawktute, tunge an rawn 

tirh tih vel pawh kan hre ve vek a ni. Chuvang chuan nakinah thla kan lo la thlap ang 

a, a theih ang chu a video te pawhin kan nei thlap ang a. Chutiang chuan, khulaiah 

khuan sorkar kan lo venpui dawn a ni, tih kha min lo hriat sak ula ka duh bawk a ni. 

Chung chu ka sawi theih tawk ni mai teh se. Ka lawm e.  

DEPUTY SPEAKER   : Hun in hmang thiam hle mai, member zahawm tak tak 

te. Hun kha hman zawh kher loh kha a sual miah lo va. A chhan chu minute 10 kan 

inpe a, dar 4-ah kan zawh hman a ngai si a, kan sawi tawh ang deuh khan. Chuvang 

chuan, kan sawi rei loh leh member-te sawihonaah kan tel tam thei dawn a ni. Eng 

pawh ni se, opposition group leader Pu Zodintluanga, Thorang bialtu MLA zahawm 

tak kan sawm ang a. Ani hian minute 15 a nei a ni. Ani sawi zawh hian Pu 

Ramthanmawia, E.Tuipui bial MLA zahawm takin a rawn chhunzawm nghal dawn a 

ni. Tiang zel khan kan ti ang. 

Pu ZODINTLUANGA RALTE    : Pu Deputy Speaker, ka lawm e. Tun 

session chhungin resolution pahnih kan chai a. An hmanhmawh riau mai ka ti a. A 

hmasa zawk kar hmasa lam khan district thar lawmna thu resolution kha an rawn 

pulut tawh a. Khatih hunlai pawh khan district boundary pawh la awm lo, a intih tan 

vel mek laiin lawmthu an rawn sawi tawh a. Vawiinah pawh Pu Deputy Speaker, a 

thu hi “MNF Ministry-in hun reilote chhunga Zoram dung leh vanga kawng chhe tak 

hun reilote chhunga a siamtha mai hi lawmawm kan ti hle” an han ti tawl mai a. Han 

ngaihtuah chian chuan thla ruk chhunga Zoram dung leh vanga kawng chhia zawng 

zawng an han siamtha thei hi chu pui ve tak a ni. Amaherawhchu,  membert i 

dinglama thu, treasury bench atanga MLA-te, kan memberte leh helamah pawh a 

sawi apiangin an bial chhunga kawng siam that ngai, kawng a that loh zia an rawn 

sawi tel vek khan Pu Deputy Speaker, he resolution an putluh hian an lungawilo tih 

kha a chiang a ni. Mizoram dung leh vangah kawng chhia zawng zawng an lo siam 

tha a, a lawmawm ti se la. An biala kawng chhia leh kawng siam tur an rawn tih 

zawng zawng kha sawi ngai lo tur a ni a. Amaherawhchu, member tin te khan an 

bial chhunga an harsatna te an rawn sawi kha an resolution-ah hian an duhkhawplo 

hle, a dik tawk lo a ni tih a tichiang a. 

 Tin, budget speech kan sawi ni khan kan House Leader khan tunah hian 

budget hi kan khawih chauh a. A tak taka kan hman hun tur chu kum tawp lam a ni 

daih dawn a ni tih kha chiang takin a sawi a, hei hi thudik a ni. Budget hi tun karah, 

kar lehah budget session te kan zo ang a. Sorkar process an kal ang a. Chumi chhung 

chuan hna an thawh tak tak na tur chu kum tawp lamah a ni dawn a. Chutiang chu 

sorkar kalphung a ni a. Chung avang chuan, vawiina kan hnathawhnate leh kawng 

siamna tur atana hma kan lakte hi sorkar hmasa ruahmanna avanga lo kal a ni tih hi 

vawiinah hian ka rawn sawi nawn duh a ni.  

 Tin, Pu Deputy Speaker, Mizoramah hian kawng tha leh kawng lian project 

reng reng hi Congress a sorkar apiang chauhin a awm thin a ni. MNF kum 10 a 

sorkar kan hmu tawh a, an sorkar chhung khan khawi kawng nge anmahni irawm 

chhuaka an tih chhuah, sawi tur a vang khawp mai. Amaherawhchu, keini chuan 

Aizawl-Lunglei World Bank Road-te kha Congress sorkar hmasain ruahmanna tam 

tak a lo siam, DPR nen, World Bank-te dawra an sawi chhuah kha an hun laiin 

Congress sorkara sanction rawn chhuak hman kha an rawn thawk a ni mai a ni. A 

buaipuitu zawng zawng chu Congress sorkar kha a ni tlat.  

 Tin, project lian dangte han sawi ila tunah Chhunkhum Chawngte te, kum 

tluan maia MNF sorkar laia kawng chhe em em, kal ngaihna awmlo te kha, tunah 

chuan rawn kal ve teh u, double lane-a siam a ni a. An kawng laihte chu kawng kawi 

a awm tawh lo, an la mar vek mai a. Kawng laiah rin tawp mai ila football a khelh 

theih a ni. Chutiang project liante chu Congress hian a siam thin a ni. Kan bialte hi 

kawng a chhiatzia an sawi thin. Kum 1998 Congress a sorkar khan Bunghmun ah te 

bus a service thin a ni. Amaherawhchu, kum 1998 atangin enkawl loh a ni a, bus 

service lo hi hun rei tak kan hmu a ni. Lunglei Lungsen-Tlabung te kawng a chhe 

em em a ni, enkawl a ni ngai lo. Amaherawhchu, tunah rawn kal ula, Lunglei 

atangin Lungsen chu reilote chhungin kan thleng a. Kawng hna khu an thawk zo tep 

tawh a ni. Lungsen atanga Tlabung phei chu reilote chhungin kan thleng tawh a ni. 

Tlabung bialtu zahawm tak ka bulah a thu a. MNF sorkar laia an mangan thin zia, 

fur laiin ration a thleng thei lo va, motor lian an kal duh lo a, truck an nuar thin a ni. 

Vawiinah chuan chungtiangte chu a reh daih tawh. 

 Tin, Zemabawk atanga Tuipang thleng mai National Highway, double lane a 

a kalna tur te tunah hian ruahmanna a awm vek. DPR an siam a, tunah land 

acquisition ti turin D.C ten hma an la chur chur tawh a ni. 

 Khawthlang lamah member zahawm tak Pu Zira bial lam zuk hawi thla ila, 

Lengpui-Mamit, Mamit atanga khawthlang kal zelna turte khu a chhia an ti chu a dik 

khawp mai. Mahse kawng te lutuk, kawng liana siam tura hmalakna a ni. Kawng an 

laih lai chuan kawng chu a chhelo thei lo, amaherawhchu tuna an siam chinte khu 

zuk tlan ila, kawng nuam tak a ni, a hrechiangtu chu an bialtupa, Engineer a ni a, a 

chiang ang. Chung ang project lian zawng zawng chu Congress sorkar khan a lo 

siam a ni. 

 Pu Deputy Speaker, vawiinah hian he sorkar hi tunah a rawn kal ve tan 

chauh, kan en mek a ni. Mahse, kawng hi an ngaihtuah tawk em le? Anmahni’n an 

sawi ang hian kawng thatna tur hi an tui tak tak em le? Congress-in an tih kha an lo 

hman bak hi engtikah nge, engtin nge an chhunzawm dawn? Kan budget speech-ah 

khan kawng siamna tur atan nuai singkhat sangnga an dah a ni, a repair-na tur 

Congress sorkar kha chuan. Vawiinah Unstarred Question 69-na, PWD Minister 

zahawm takin a chhannaah chuan 2018-2019 atan PWD kawng siamna tur atana an 

dah chu nuai 20632.74 an dah a ni. Chu’ng an dahna turah chuan a list Mizoram-a 

kawng siamna tur zawng zawng, a list nen an rawn tichhuak a. Hengte hi Pu Deputy 

Speaker, vawiinah hian an thawk zo vek tawh em maw ni le? Congress sorkar-in 

ruahmanna kan lo siam tawh, heng zawng zawngte hi tun thla ruk chhung hian 

thawh zawhna hun a la awm lo. Amaherawhchu kawngpui dung, a langsar lai chu an 

ti dum zur alawm. Kha’ng kha hian lawmna tur a ni em? 

 Tin, kan ramah fur a rei a, thal chhungah chuan kan tlan pur pur alawm, 

khawilai khuarte emaw an han hnawh ve a. Thla leh atang chuan fur kan kai ve tan 

tawh dawn. Tuna  Mizoram dung leh vanga kawng a that tawh tak thu resolution-a 

pass-te hi thla leh leh pekah hian kan zak ang em le? Vawiina he House zahawm 

takah Zoram dung leh vanga kawng chhia siam that hi kan lawm a nih chuan fur kan 

kai dawn, siam zawh hman a ni lo. A reality-ah hian i chiang ang u, a tak tak, a 

hunah hian i chiang ang u. Resolution-te hi kan duhthawh lutukah leh kan 

hmanhmawh lutuk, hetiang resolution a lo lut hi pawi ka ti tak zet a ni. Tunah hi 

chuan siamthatna tur Congress sorkar-in nasa taka sum a lo dah tawhte hi tam tak hi 

chu Pu Deputy Speaker, tender-te pawh an lo chhan tawh, ‘Construction of Lunglei 

bypass road Phase-I’-te pawh House-ah zawhnate kan han ngaithla a. Tunah chuan 

DPR siam that leh tur tih a ni daih tawh mai a ni. 

 Kan PWD-te kha a hmaa an siam kha engenge a that tawk lohna le? Vawiina 

siam leh tur hi PWD-te tho an ni. Hengte hi kawng tha kan duh, Lunglei chhim in 

saw lai kawng ni lo,  kawng thar bypass-na tur kan siam leh Lunglei khawpui 

zauhna tura ruahmanna an lo lak tawh, tender-te pawh an chhuah, contractor-te 

pawh work-order an pe tawh niin kan lo hria a. Chung angte chu tunah siam that leh 

tur kan la ti laih laih chauh a ni. Chuvang chuan Pu Deputy Speaker, Mizoram-ah 

kawng siamna tur lian tha leh project lian reng reng hi chu Congress sorkar hun 

chhunga tih an ni a. An sorkar chhung hian khawi kawng hi nge kan lo hmalak 



593 
 

tawhna, DPR kan lo siam tawhnate, hma kan lo lak tawhna bak hi eng nge an tih tih 

hi kan lo en a ngai. Kum 10 an sorkar chhunga kawng siamna tura an tih, an sawi 

uar em em PMGSY-te kha vawiinah chuan CBI-in an la rawn chhui a nih chu! 

Kawng siam kha a diklo lutuk a, induhsakna a nasa lutuk a, court-case a awm a ni. 

 Vawiinah hian kan officer-te chu court-ah an la kal zak zak a ni, an sorkar 

chhunga kawng an siam ve chu. Chuvang chuan Pu Deputy Speaker, kan resolution 

puluttu hi a hmanhmawh deuh hretin ka hria a. Tin, nichina an rawn sawi pakhat 

Contractor-te hna lian thawk tur hi kan awm a ni a rawn tih lai khan kan House 

Leader zahawm tak kha a rawn contradict-in ka hria a. Kan House Leader khan 

hmanniah project lian tak takte hi central atangtea an rawn tender-te, Mizo fate’n a 

thawh theih loh a awm a ni tih kha chiang takin min hrilh tawh a. Chutiang te chu ka 

rawn sawi nawn leh duh a ni. 

 Tin, Aizawl khawpui chhungah ngei pawh nasa takin kawng chepna tur 

junction improvement-te Bawngkawn-ah a detail in sawi dawn ila chuan a mawi 

tawh lo a. Bawngkawn kawng chep takte tunah nuam takin motor kan inpel zung 

zung a, Republic lamah Pangi pengte pawh motor te pawh inpel thei lo te tunah 

chuan motor lian, bus-in an tlan pur pur a, Vaivakawn lam khawthlang lamah ni se 

University-a kal tur te, tlak lama haw tur te, motor te pawh inpel thei lo te chu 

junction tha tak kan siam a, hma kan sawn nasa em em a ni. 

 Chutiang tihnaah chuan Aizawl khawpui chhungah ngei pawh, Armed Veng 

atanga Ramhlun hnuaiah, Zemabawk lama kalna tur te ruahmanna tam tak siam a ni. 

Tin, Mizoram-in kan mamawh em em, Vaivakawn-University kawngte kha Pu 

Deputy Speaker, convocation an neih dawn a, President-te an lo kal dawn a vaivuta 

an chilphul thin kha Congress lo sorkar tirh phat atangin bul tan nghal a ni a. Kawng 

zim em em khu Luangmual chhote nawr zauin kawng tha tak siam a ni. 

 Pu Deputy Speaker, vawiinah Congress sorkar hmalakna tam tak a awm hi 

ka lo sawi chhuak ve duh a. Fur kan kai dawn a, vawiina Zoram dung leh vanga 

kawng chhia zawng zawng siam zo ta anga resolution han pass hi chu a la fuh tawk 

lo in ka hria. Ka lawm e. 

DEPUTY SPEAKER :  Hun i hmang zo tep a, a lawmawm e. Tunah 

chuan Pu Ramthanmawia, MLA zahawm tak i lo sawm ang u. 

Pu RAMTHANMAWIA : Pu Deputy Speaker, ka lawm e. Vawiina 

Private Resolution ka rawn puluh hi thil lawmawm a ni a. Keini hi kan lawm a ni lo 

a, mipui an lawm a ni. Keini kan lawm mai a ni lo a, mipui an lawm avanga he 

resolution hi rawn lut niin ka hria a. 

 Vawiinah hian kawng tha leh thalo chungchangah hian vote thlak leh ta ila, 

mipui hi kan hneh lo viau ang, ‘a thalo a ni’ tiin tang ta ila mipui hi kan hnial hneh 

lo vang tih hi ka sawi duh a ni. Ka sawi duh chu, MNF a sorkar apiangin kawng hi a 

lo chhe ziah a, hun kha thlir kir ta ila, 1998 MNF a sorkar hmasak khan kawng siam 

ngaiin a lo awm ziah bawk a ni. Khawpui chhung kawng a chhe em em a, han 

mitthla ta ula, khatih hun laia PWD Minister zahawm tak Pu Tlanghmingthanga 

sawi hi ka hre reng a. Khami hun lai khan PWD in kawng siamna tur pawisa an nei 

lo tih a sawi a ni. Tichuan, official te khan ‘Ka Pu, pawisa a awm si lo va, engtinnge 

kawng kan siam ang? min ti a, E! kawngte chu alkatra-in alawm kan siam dawn, 

balu te, lung te in alawm kawng kan siam dawn, tiin ka chhang a’ a ti a ni. Tichuan, 

a sawi ang ngeiin Aizawl khawpui kawng chhe em em mai kha a dum hlurh a ni, 

mipui in an hre vek a ni. Chulaiah chuan an duhthawh em em khawp a, kan la hria 

ang a, kawng a zau leh a zau ang angin  a dum vek mai a ni, side drain to side drain 

a ti tawp mai a, kha kha thil awm ngai pawh niin ka hre lo va. Sawrkar hmasa, tuna 

kan CM zahawm tak Pu Zoramthanga kaihhruai sorkar atang tawh reng reng khan 

sorkar atanga bul kan tan nghal chat chu kawng chhe siam hi a ni ringawt mai, tun 

mai hi a ni lo, hei hi kan ngaihtuah theinghilh hmanin ka hria. Vawiina member 

zahawm takin lawmthu sawi nana Motion a rawn putluh hi vawiin mai hi a ni lo, 

kum 10 liam ta thil kha kan ngaihtuah kir a ngai. Mipui ten MNF sorkar min hriat 

dan ber chu thil dang a ni lo ‘kawng an buaipui, kawng an atchilh’ tih hi mipuiin 

min hriat dan a ni. Chu sorkar chu tha famkim lo mahsela mipui te tana pawimawh 

ber kan intawm tlanna leh hmasawnna pawimawh tak chu kawng hi a nih avangin, 

chu sawrkar chuan kum 10 kal ta ah khan kawng hi a lo buaipui daih tawh a ni. 

Tichuan, a hnuah kum 10 sorkar a lo piang leh a, khami  kum 10 sorkar chhunga 

mipuiin kan au hla leh  kan hriat lar em em chu thil dang a awm vak lo, a tirah chuan 

‘Kawng chhia’ a hnuah chuan ‘Zu zawrh’ a ni leh mai. Mipui min pek chu kawng 

chhia leh zu zawrh a ni. Sorkar hmasain thil a lo tih kha a lawmawm em em a, sum a 

lo dah te pawh kha a lawmawm, amaherawhchu vawiina ka ngaihtuahna chu Pu 

Deputy Speaker, Chhura te chengkek lawh tum ang deuh khan ‘Naa chu ni sela’ a ti 

a a kuaikur a, a thlah leh tih ang deuh khan, khatiang zat sum dah si engatinge an lo 

hman mai loh, an lo siam mai loh, khami hun chhung khan tih hi ka zawhna a ni.  

  Chuvangin, sum awm leh awm loh hi a ni vak lo, ram hruaitute thinlungah 

hian engenge awm, englam hawiin nge ke an pena, engnge lam hawiin nge mipui hi 

min hruai, mipui tan enge kan chhawp chhuah dawn tih hi a pawimawh ber niin ka 

hria. Chuvang chuan, vawiina kan sorkar thar hian ka sawi tak ang khan, a 

ngaihtuahna chu mipui chhawk zangkhai tur leh an harsatna atanga khai chhuak 

turin hma a la a, chumi hma a laknaah kawngah a bur chat a ni. Hei hi thil lawmawm 

tak a ni a, hun reilo te chhungin khaw kar kawng zawng zawng siam zo turin kan 

beisei lo, amaherawchu kan tlan tam em emna kawng dung hi a ni tuna kan lawm 

thusawina langsar chu.  

  Hmanniah Lunglei kan kal a, kan thleng hma em em mai a, tun hmaa 

kawngtha ang chiah khan hma deuh ah kan thleng a. Chutiang bawkin Champhaiah 

Education Minister zahawm tak hoin Farkawn thlengin kan kal a, Champhaiah khan 

dar 12-ah programme a nei a, dar 6 velah i chhuak ang u a ti bawk si a, ‘ngawi teh, 

ka pu, Champhai thleng tur chuan darkar 12 te an hmang thin a, thal a ni a, a rei lo 

deuh a, nih pawhin darkar 6 chuan kan thleng zo lo vang’ ka ti a, ka huphurh thu 

tum hnih ngawt phone-in ka hrilh a ni. Mahse kan ti tawh si a, ‘thlen a ngai a ni’ a ti 

tlat mai a. Ka huphurh ru khawp mai a, kan han tlan ta a, kawng chu ka rin ai khan 

an lo siam chak viau mai a, kan tlan ta par par mai a, dar 12 ah programme a nei 

bawk si a, Kawlkulh-ah chaw eiin kan han muangchang leh bawk a, dar 11:45 am ah  

Champhai Petrol pump khi kan thleng der mai a ni. ‘E khai, sorkar thar chu a lo 

danglam hle a ni, darkar 6 pawh tling lovah Champhai kan thleng ta der mai, nikum 

maia darkar 12-te hmang thin kha a chanve in kan thleng hma ta der mai,’ ka ti a, a 

mak ka ti a, ka huphurh tehlul nen. Chungte chu a ni a, hetiang taka kan Chief 

Minister zahawm tak leh PWD Minister ni bawk leh official-te chungah hian 

vawiinah lawmthu sawi ngaiin ka hria a. He lam hi kan bial lam a nih avangin 

Aizawl atang chuan Farkawn chu km 290 vel a ni a, kan paltlang reng reng a, 

Champhai kawng a chhiat thin em avangin Lungdar lamah, Biate-ah kan kal a ni; 

kan hel thin a ni, kawng chhe deuh mahsela, a kawng a tawi avangin Champhai hi 

kan tlawh vak ngai lo a ni. Hmannia kan han kal chu thil thar lawmawm tak mai kan 

han hmu a, kawng a lo mam tha em em a, tlan te a lo nuam a, kan hmuh chu Motor 

atanga nam chhuak tih lam ni lovin kawng an lo siam laih laih mai a ni. Thil a 

danglam nasa hle mai tih kan han hmu a, lawmawm pawh ka ti a, tluang takin kan 

kal a. Heng hi ka sawi duh chu, kan hruaitute rilru put hmang hi a  pawimawh  a,   a  

dik  a  ngai  a,  an  tum  lam  hi  a  chian  a  ngaiin  ka  hria.  

 Kan  mipuite  kan  ti  rethei  rei  em  em  a,  kawng  chhia  kan  buaipui  nasa  

a,  thingpui  dawrah  ni  se  kawng  chhia,  mipui  ti  ti  hi  kawng  chhia  tih  hi  a  ni  

vek  mai  a,  hrehawm  kan  ti  tlang  a  ni.  Mi  lian  leh  mi  te  in  kawng  chhia  hi  

kan  tuar  a,  motor  nei  mai  ni  lo,  passenger  te  hlei  hlei  hi  a  tuartu  leh  

hrehawm  titu  an  ni.  Chuvang  chuan,  he  kawng  chhia  tunah  kawng  tha  a lo  

awm  chho  tan  hi  lawmthu  sawi  lohna  rual  a  ni  lovin  ka  hria  a,  Zoram  mipui  

hi  an  lawm  a  ni.  Tunah  hian  kan  bial  lamah  pawh  hma lak  tan  a han  ni  te  

hi  lawmawm  ka  ti  a.  Tunhma  kum  sawm  chhung  khan  sawirik  a  awm  reng  

renglo  vek  a  ni,  hengte  hi  thil  thar  a  ni.  Engatinge  kum  sawm  chhung  khan  

East  Tuipui  lamah  khian  kawng  siamna  tur  boruak  a  awm  miah  loh  ?  Tun  

sorkar  tharah  hian  a lo  awm  ringawt  mai  te,  hengte  hi  chu  thil  danglam  tak  a  

thleng  a  ni  tih  hi  sawi  loh  rual  a  ni  lova,  ka han  sawi  chhuak  duh  a.  

 Tin, member  zahawm  tak  Pu  Chhuana  rawn  sawi  kha  kei  pawhin  tha  

ka  tih  chu, tuna  kan  kalphung  bituminous  alkatra  a  kawng  kan  siam  hi  zawi  

zawia  cement  concrete-a  kan  leh  hi  a  ngai khawp  mai  a.  Rangoon  leh  

Mandalay  inkar  khu  national  highway  a  ni  a,  kawng  thui  tak  a  ni,  mel  za  

tam  tak  a  ni,  cement  concrete  vekin  an  siam.  Khung  lamah  te  phei  chuan  

ruah  tui  a  tlem  zawk  lehnghal  a,  keini  ramah  hi  chuan  kan  leilung  leh  

ruahtui  tam  avang  hian  alkatra  hi  a  tlo  thei  lo  a  ni.  Chuvangin ruah  tui  ngam  

ber  chu  cement  a  nih  avangin  cement  concrete-a  kan  kawng  hi  (tlan  hrehawm  

deuh  hlek  mahse) kan  leh  chhoh  zel  hi  a  ngai.  A  repair  a  awl  bawk  si  a,  

thingtlang  pa in  a  repair  thei  a  ni,  in  chhuan  khuk  vut  vut  leh  midum  an  

ngai lo,  thing  a  ngai  lova,  labour  an  ngai  vak  lo.  Khalaia  a  chhia  kha  lo  

siam  rawh  u  tih  chuan  thingtlangpa  khan  an  siam  vek  thei,  chuvang  chuan  

cement  concrete-a  kan  kawngte  pawh  hi  a tlona turin zawi  zawia  kan  leh  

chhoh  zel  hi  a  tul  mang e  aw,  tih  kha  Pu  Deputy Speaker,  ka  rawn  sawi  

nawn  leh  duh  a.  Kan  hmalak  zelna  turah  kawng  tha  leh kawng  tlo,  kum  15  

repair  ngailo  tur,  cement  concrete  lam  hawi  zawnga  ke  kan  pen  hi  kan  ram  

tan,  ruahtui  a  tam  si  a,  a  tul  awm  mang e  aw  ka  ti  a,  chungte  chu  ka  rawn  

sawi lang  ve  a  ni  e.  Ka  lawm  e. 

DEPUTY  SPEAKER : Dr. Z.R. Thiamsanga,  Champhai  North  MLA  

zahawm  tak  i  lo  sawm ang. 

Dr. Z.R. THIAMSANGA : Pu  Speaker,  ka  lawm  e.  Member  zahawm  

tak  Pu  Zothantluanga  private  resolution “MNF  Ministry  Pu  Zoramthanga  

kaihhruai in  thla  reilote  chhunga  Mizoram  kawngpui  chhia  a  thuam  tha  hi  

lawmawm  kan  ti  hle”  tih  a  rawn  pulut  hi  lawmawm  ka  ti  hle  a.  Tin,  hei  hi  

pass  ngei  pawh  thain  ka  hria  a.  Member  tam  takte  khan  an  rawn  sawi  tawh  

a,  Chief  Minister  hmathlir  thiam  tak,  a  taka  thawktu,  PWD  changtu  ni bawkin  

hma  a  han  la  hi  a  ropui  hle  a.  Member  zahawm  tak  tak  Palak  bialtute  leh  

Hachhek  bialtuten  Congress  sorkar-in  a  lo  ruahman  tawh  a  ni a,  lawmthu  

sawiah  hian  Congress  te  pawh a  tel  loh  chuan  sorkar  hmasa  te  kha  a  ni  thei  

lovang  a,  an  han  ti  te  kha  nichina  ka  hmaa  member  zahawm  takin  a  rawn  

sawi  tawh  ang  khan,  engatinge  pawisa  awm  tawh  si,  financial  year  tawp  

dawn  atana  pawisa  hman  tur  chauh  a  kum  sawm  chhung  khan  engatinge  

kawng  hi  an  lo  siam  that  loh  tih  kha  kei pawh  ka  zawhna  a  ni.  Sorkar-na  

MNF  Ministry-in  a  rawn  chang  a,  reilote  chhungin  a  ngaihpawimawh  berte  hi  

chu  pakhatnaah  chuan  kawngpui  tha  a  ni.  Pahnihnaah  chuan  Health  Care  a  

ngai  pawimawh  a,  Education  a  ngai  pawimawh  a.  Tin,  SEDP  mi  retheite  

chhanchhuahna  tur,  hetianga  vision  tha  tak  nei  Chief  Minister  kan  nei  hi a  

lawmawm  hle  a  ni.   

 Tin,  kawng  chungchangah  chuan  a  bik  takin  kan  Chief  Minister  hlui  

Pu  Laldenga  pawh  khan  sorkarna  a  rawn  chan  khan  kan  Aizawl  khawpui  

Bawngkawn,  Ramhlun  sawnglai  kawng  chep  tak  tak te,  tih zauh nana  hmalatu  

chu  Pu  Laldenga  kha  a  ni.  Tin,  sawnglai  kawng  khuar  reng  mai  

Sikulpuikawn,  Thakthing  kawng  chhia  zawng  zawng  concrete-a  siamtu  chu  

MNF  sorkar kha  a  ni.  Chuvang  chuan  kawng  hi  kan  sorkar  hian  a  ngai  

pawimawh  hle  a,  a  lawmawm  a.  Nichina  member  zahawm  takin  a  rawn  sawi  

tawh  ang  khan  Champhai  -  Aizawl  te  pawh  kha  kei pawh  ka  lo kal  tawh  thin  

a,  nikum  Congress  sorkar  hun  chhung  khan  darkar  12 kei  ngei  pawh  hi  ka  

kal  tawh  a  ni,  a  hrehawm  khawp  mai.  Damlo-te  pawh  tam  tak  chu  an  kir  

phah  a,  a  then  phei  chu  kawng  lakah  boralte  an  awm  a,  a  hrehawm  khawp  

mai,  a  lungchhiatthlak  khawp  mai.  Amaherawhchu,  tun  hun  reilote  chhungin  

kan  Chief  Minister  chak  tak  hmalaknain  sorkar-na  a  han  siam  a,  central-ah  a  



598 
 

han  kal  thla  a,  pawisa,  Congress  sorkar  lai ami  chu  a  ni  ngei  mai,  

amaherawhchu,  khang  zawng  zawng  hun  reilotea,  heng  kan  kawng  chhia a  

hman  theih  tura  ruahmanna  a  han  siam  a,  central-ah  kan  department  hotute  

nen,  kan  Transport  Minister-te  nen,  tiang  khan  ruahmanna  fel  fai  tak  hun  

reilote  chhunga  an  rawn  siam  thei  hi  a  lawmawm  ka  ti.  Seling-  Champhai  

kawng  khi tunah pawh an  siam  a,  kan  hria  a,  darkar  12  kal  thin  darkar  6  lek  

maia  kan  han  thleng  te  hi  a  ropui  khawp  mai. 

 Tin, Pu Speaker, tun kan session hmasa zawk hma deuh hleka Khawzawl leh 

a chhehvela i han kal pawh khan, khilai Champhai kawnga truck engemaw zat 

kawngdunga tlu kha i hmu ve ngeiin ka ring a, kan Sports Minister zahawm tak 

pawhin a hmu ve ngei ang. Kei ngei pawhin ka hmu a, a thlate pawh ka rawn la a 

nih kha. Tunah chuan kawngsira truck tlu sawi tur pawh a awm tawh lo, a ropui hle. 

Thil mak deuh tak chu Seling tlangval titi a ni a, kan sawi mai ang e. “Congress 

sorkar ka ui na ber chu Tuivawl leh Dulte inkarah khian tunhma zawng khan 

nikhatah hian truct pali panga a tlu thin a, MNF an lo sorkara, kawng a lo tha ta vek 

mai si a, inhlawhna tur pawh kan hmu zo tawh lo,” an ti a ni. Kha kha a ni kan 

dinhmun chu, a inang lo teh a ni. He sorkar hi chuan hma a la nasa, kawng zawng 

zawng chu kan ti lo. Amaherawhchu, Mizoram dung leh vang hmun pawimawh zual 

hi chu tun hun reilo te chhung hian an siam tha a ni. A changtu department pawh an 

fakawm hlein ka hria a. An repair tha lo lai, patch repair kan ti a, khatiang tha lo 

zeuh zeuh lai te chu a awm ang, sanction pawisa a tlem avangin. Amaherawhchu, a 

tlangpuiin Department-te pawh hi an thawk tha. Department concerned-te chungah 

pawh hian mipui hian lawmthu kan sawi a ni.  

 Tin, tunhma chuan road roller te, JCB te an ding mai mai a. Tunah chuan 

road roller-te an indaih loh vang a ni kan kawngte kan sial that hmanloh ni, Pu 

Speaker. Kan Chief Minister zahawm takin kan indaih loh thu te, kan lei belh thu te 

pawh a rawn sawi a, a lawmawm khawp mai a. Tunhma, JCB ding mai mai thin, hna 

an han thawk ta suau suau mai te hi, he sorkar hi chuan hna a thawk a ni tih a chiang 

khawp mai. 

 Hun reilote a la nia, mahni bialah kawng tha lo te chu a la awm ang chu, kan 

sawi ang chu, kha kha chu duhthawhna a ni. Tunah pawh hian Champhai-ah khian 

PMSGY kawng engemaw zat a awm a. A bik takin Khawzawl-Tualpui tih te khi 

hma an la chak lo khawp mai a. Tin, Tualcheng-Selam changtute, Tualcheng-

Lungphunlian changtute, khingah khian hna a muang lutuk a ni. Chung chu sorkar 

hmasain contractor a lo thlan te kha an ni si a, a buaithlak khawp mai. PWD-a kan 

hotute pawh vawi tam tak ka hrilh tawh a, anni pawhin hma an la nasa a. 

“Khawzawl-Tualpui phei khi chu Show Cause Notice-te pawh pek an ngai tawh hial 

lawm ni?” min ti hial a ni. Chuvangin, a thawktu contractor-te hi engtinnge kan 

sorkar pawh hian tun aia nasa zawk deuh hleka hnathawktu lo thlan tawhte pawh hi 

nawr deuh dan awm se. Bial thil te chu kan sawi tur chu a ni a. Champhai bialah 

khian kawng khuar tak tak a awm a, kawngpui harsa zual, la intlawhpawp lo, la sial 

loh te a awm a. Tualpui, Ngaizawl leh Neihdawn zu kal dawn hian Khawzawl-ah 

kan kal a, Khawzawl atangin Tualpui-ah kan let leh a, Tualpui atangin Khawzawl-

ah, Khawzawl atangin Neihdawn-ah, Neihdawn atangin kan let leh a, khatiang khan 

Ngaizawl te pawh kan let zel a ni Khawzawl-ah hian department lampangte pawhin 

concept paper-te pawh min han siam sak a. Tualpui, Neihdawn,Ngaizawl-te pawh 

min han siam sak a. Aizawl atanga Champhai te 40km vel laia hnai zawka siam 

theihna turin Tualcheng – Hliappui- Champhai. Khami a kar kha chu Tualpui emaw, 

Rabung emaw kaltlang pawh khan ni ta se. Khi khi tunah khian concept paper-te 

pawh min han siam sak a. Kan sorkar pawh hian min tih hlawhtlinsak ngei pawh kan 

beisei a. Khilai kawng khi a pawimawh a, kawng hnai kan duh a, double lane-te 

pawh siam turin ruahmanna te pawh a awm in kan hria a, Seling-Champhai-te pawh. 

Chumi tih chhung chuan kawng dang kan neih a ngai dawnin ka hria a. Hma min lak 

chhoh sak ngeite pawh kan beisei a.  

 Pu Speaker, ka sawi tawh ang khan khing Tualcheng- Selam te pawh 

sorkarin PMGSY-ah hma min la a. Hmanni-ah i bula ka sawi tawh ang khan 

Selamte pawh khi agriculture-ah te pawh potential area an ni a, “Alu te pawh ka 

rawn thar tem ang che u” ka tih tawh kha. Kawng khi tlemin tunah khian an fur leh 

deuh a, tlemin kalkawng pawh a chhe leh deuh hlek a, tunah hian an rawn phur thei 

lo a ni. Kan sorkar chak takin kawng a ti chhia ni lo in, an lo sialsa kha an hmalakna 

a chak loh avangin tunah kawngah khian a rawn tang a. Alu hi member zahawm 

takte thar tem te pawh kan duh a. Chumi a thlen theih ngeina tur pawhin hma te 

pawh min laksak ula ka duh hle a ni.  

Pu Speaker, tuna kan resolution hi a pawimawh a. A tawp ber atan chuan Kulikawn 

atanga Zoram Medical College kawng hi a lun dawn chauh a, damlo kalna tur a ni a, 

double lane tha taka an kal theihna turin a theih anga ranga kan sorkar hian 

ruahmanna a siam tawh mai thei a, a siam lo a nih chuan Kulikawn atanga Zoram 

Medical College thleng tal hi chu a hma thei ang bera min sial sak hi a pawimawhin 

ka hria a, ka rawn sawi a ni.  

Vawiina, private resolution rawn putluh hi a tha ka ti a, pawm ngei turin ka rawn 

rawt bawk a ni e. Ka lawm e. 

SPEAKER  :  Member zahawm tak Pu Vanlalhlana, chumi zawhah Pu Lianchunga. 

Pu VANLALHLANA : Pu Speaker, ka lawm e. Vawiina member 

zahawm tak Pu Zothantluanga resolution hi “MNF Ministry-in reilote chhunga 

Zoram dung leh vanga kawng chhe tak a siamtha mai hi lawmawm kan ti hle,” tih a 

ni a. Kan sawi zau viau mai a, member ten. Tha tak takte ngaihthlak a ni a. A then 

kha chu ka sawi atan ka it ang reng khawp mai, ngaihnawm te ka ti.  

 Hemi resolution hi ngun taka han ngaihtuah hian a awm viau a. 

Amaherawhchu, a wording ‘siamtha mai hi,’ han tih hian, a siam tha zo tawh a, 

lawmthu kan sawi tur ang deuh hian a hriatthiam theih em aw ? ka ti a. Chu ai chuan 

Zoram dung leh vanga kawng a siamtha mek hi. (A chhan chu a siamtha mek a, a la 

siam tha zel dawn bawk si a) tih khan hriatthiam a nuam deuh awm mang e aw  ka ti 

a. A ngialngan anga han ngaihtuah hi chuan a siam tha zo vek tawh a, chumiah 

chuan lawmthu kan sawi ang deuh hian a lang a. Engpawh ni se, siamthat lam hi chu 

ka phur zawng a ni a. Kawng siam chhiat tih ai chuan siam tha han tih lai hrim hrim 

te pawh hi a lawmawm ka ti a. Kan ram in a mamawh lai tak te pawh a ni. Kawng 

chungchang kan sawi tam hle mai a, kawng chungchang resolution a ni bawk a. Kan 

kawngte hi national highway te, state highway te, district road te, village road te, 

town road te tih a ni a. A vaia kan kawng neih hi 5732.10 km a ni. Chutah chuan 

surface road chu 3823.81 niin Statistical Hand Book chuan min hrilh a. Kan state tet 

ngaihtuahin kawng hi kan nei chhe vakin a lang lo va. Kan road density pawh hi per 

sq.km 27.17 a ni a, phairam te nen kan intehkhin theilo ang a, a chhe lutuk lo ni te 

pawhin a lang a. Heng hi eng vanga lo awm nge, engtia lo awm nge tih kha a bul tan 

nan han sawi ka duh a.  

 1978-79 velah khan Mizoram khua zawng zawng 30% vel tur ang hi motor-

in a pawh chauh a ni. Tin, Aizawl-Lunglei road  te phei chu Bawrhsap S. Barkataki 

hun laiin Mizote’n hnatlanga kan laih tlang a ni. Kawng kan nei chhe em em a, 

1978-ah khan 30% vel ang chauh motor-in khua a tlawh a. PC Ministry lo ding khan 

kawng chungchangah master plan a siam a, Mizoram hi a dung zawngin thlur 10, a 

vang zawngin thlur 15-in khua zawng zawng tlawh turin master plan siam a ni a. 

Chumi master plan ang chuan khua zawng zawng motor-in a tlawh bakah agriculture 

potential area-te pawh kawngin a pawh tura beisei a ni. Tichuan, sorkar chuan 

tihlawhtling turin theihpatawpin tan a la a. Tunah hian Mizoram khua zawng zawng 

100% chu kan ti ngam lo ang a, 95% aia tam mah tur hi motor kawngin a tlawh tawh 

a, lawmawm ka ti khawp mai. Chungah chuan a kawng kal dan han en hian PC hun 

lai, 1978 chhova master plan lo buatsaiha kha thui tak bawhzui a ni, tihhlawhtlin a ni 

tih te pawh a lo lang a. Tin, state sorkarin nasa taka hma a sawn bakah central 

atangin PMGSY policy-te lo awmin, chung hmang chuan khua motor la tlawh 

miahlohte khan motor an lo neih phah ta a, thil lawmawm tak a ni. 

  Tichuan, kan resolution bikah hian han sawi dawn ila. Kawng a chhia a, 

sorkar hmasa kha kawng chhiat avangin nasa takin a hmingchhia a. 

 Amaherawhchu, an hmingchhe thup nan chuan a ni lo ang a, sorkar hmasa 

kha a hming chhia a ni tih a hria a, chuvang chuan kawng siam thatna turin 206 

crore kawng  siamna tur hi a dah ve bawk a ni. Amaherawhchu, engnge a chhan kan 

hre lo va, an siamtha vak lo. Tichuan sorkar thar a lo ding ta a. Sorkar thar lo ding 

chuan kawng a rawn siam tha ta a ni. Chuvangin, Pu K.T.Rokhawa sawi ang deuh 

khan a pawisa dahtu te pawh kha vawiinah hian theihnghilh loh kha a tha ve tho 

mai. Vawiina sorkar thar hian budget a la pass lova, kawng siamna tur kha a la dah 

tak tak lo va. Amaherawhchu, kawng chungchang hi sorkar thar hian a ngai 

pawimawh a ni tih a lang a. Vaibelchhe 2000 kha kawng chhe siam nan a dah tlat a 

ni NEDP-ah. Chuvangin kawng chhiat zia hriain sum tam tak dah a ni a. Sorkar 

dinglai hian hma a la dawn a ni tih a lang a. A siam tur pawh vawiinah hian member 

ten kan sawi nasa a, kei pawh sawi ve ka duh a. Aizawl North I-ah khian 

infrustructure development hi tih tur tam tak a awm a. Session hmasaah pawh kan 

sawi tawh a, kan House Leader ngei pawhin min hriatpui niin ka hria a.  A bikin 

ATC atanga Rescue Home panna kawng metal chhe lutuk te, Durtlang atanga 

Sihphir panna kawng te lutuk leh kawng kawi lutuk ang zawng zawngte khi han lak 

ngil deuh te a tul em em a ni. Tin, Centenary Road kan ti mai a, Durtlang Biak in 

atanga Zuangtui road zuk pawhna kawng te em em mai, kual chhuk chho bawk si te 

pawh khi kan ngai pawimawh em em a. Chu chu vawiinah hian kan tarlang leh  

duh a.  

 A tawp bera ka sawi duh chu kawng a chhia a, siam that a nih a, lawmthu 

hial sawina resolution te a awm ta a.  Engatinge  kawng chhiat chhan tak hi? A 

chhan hrang hrang sawi tur a awm a,  kan ngaithla nual tawh bawk a. Pakhatnaah 

chuan drain a that loh avangin kawng a tha lo. Pahnihnaah chuan kawngchhia kan 

tih hian metal road chhia hi kan mean tlangpui niin a lang a. A chhan chu metal road 

a la nih loh hi chuan a chhe lehzual a, chhe leh tur chuang a awm chuang lo te pawh 

a ni mai thei a. Kawng chhia kan han tih taka hi chu metal road chhia hi a ni a. 

Metalling an tih laia uluk loh pan lutuk te, lung no lutuk te pawh a ni thei a. 

Chuvangin chung ang te pawh chu tunah patch hole te pawh hi  a hun lai a tir te a 

repair hi chuan thui tak hi a dam a, kawng a tha mai a ni. Amaherawhchu, kha 

kawngchhia kha a tira ngaihthah chuan a lo zau zel a, a lo zau zel a, tlan hrehawm 

khawpin a lo zau va, a lo hrehawm a, kawngchhia kan tih kha a lo awm ta mai a ni. 

Chuvangin, maintenance hi a pawimawh a, a chhiat tirh lai te a patch hole te pawh 

hnawh zung zung khan nasa takin kawngchhia kan tih te pawh hi a vang dawn a ni 

tih kha ka sawi duh a, tuna sorkar lai hi kan hriattir ve duh a ni. Vawiinah hian 

kawng chungchang kan sawi a, sawi dan tur thui tak a awm a, mahse tul lo sawi vak 

kha tulin ka hre lo va. Chu chu ka duh tawk ang e. Pu Speaker, ka lawm e. 

Pu C. NGUNLIANCHUNGA  :  Pu Speaker, ka lawm e. Ka hmaa 

member zahawm tak Pu Vanlalhlana sawi ang deuh khan vawiina kan resolution 

sawi tur hi member zahawm tak Pu Zothantuanga, Aizawl West I resolution hi 

“MNF Ministry-in hun reilote chhunga Zoram dung leh vanga kawng chhe tak a 

siam tha mai hi lawmawm kan ti hle” tih hi Zoram dung leh vang chu a ni lo a ni,  

Pu Speaker. Amaherawhchu, Vairengte atanga Lunglei thlengte chu ti ila a dikte 

pawh kan ti thei ang a, Zoram dung leh vang chu siam that a la ni lo a ni.  

Amaherawhchu, hetah hian “MNF Ministry-in hun reilote chhunga Zoram dung leh 

vanga kawng chhe tak a siam mek hi chak taka kalpui ni se emaw, a siam mek hi 

lawmawm kan ti” tih tal ni se a dik awm mang e aw ka ti a.   

 Pu Speaker, resolution hrim hrimah hian, kan bial ve angah pawh Hmarkawn 

Chamdur road-te chu chhe tak mai a ni a, thal chhung a ni a, a la kal theih tawk tawk 

a, fur an ni leh ang a tih ngaihna a awm dawn lo hrim hrim a.  Pu Ramthanmawia,  

MLA zahawm tak, East Tuipui bialtu khan vote thlak tha leh ila a tih kha, hmanni-

ah Farkawnah kan naute kan sial saw lama sawn turin ka va lak tir a.  Kawng a chhe 

lutuk a, Champhai atanga Farkawn kha, Dungtlang atangin Khawbung kal turin kan 

ti a, East Lungdar lamah kawng a chhiat avangin an kal ngam lo a, helamah an hel a 

ni.  Chutiang chuan kawng hi a la tha zo lo a ni. 

 Kan sawi tak ang khan sorkar hmasa khan kawng chhia hi a hre khawp mai 

a, theihtawpin tan pawh a la a.  Kum 2017 leh kum 2018-ah khan kawng chhe siam 

nan hian PWD-ah NEDP atangin cheng nuai 11319 ngawt kawng chhe siam nan 

hian a lo dah a ni. Tin, hei vawiinah vanneihthlak takin Starred Question, ka 

zawhna, kan Chief Minister zahawm tak PWD changtuin ziakin min chhang hlauh 

mai a.  Pu Speaker, khawngaihtakin i phalnain ka lo chhiar chhuak teh ang. Kum 

2018-2019 chhunga PWD sum NEDP atanga dah zat min hrilh thei em? ka ti a, 

‘Thei e’ a ti a.  Eng hna atante nge dah a ni tih ka zawt leh a, chuta min chhannaah 

chuan sum dah zawng zawng chu cheng nuai singhnih sanghnih leh zali leh 

sawmkua leh pali leh nuai sawm nga leh pali, chuta tang chuan  kawng siamna tur 

bik atan cheng nuai sing hnih,za ruk sawm thum pahnih leh sing sarih sangli hi 

kawng siam nan dah a ni. 

 Congress sorkar kha kan dem viau a, a dikna chinte pawh awm thei mai thei 

e.  Keini kha kan vanduai a, kan hriat angin Zoramah ruah tui Congress sorkar lai 

khan a tla nasa em em a. March atanga November, december thla thleng deuh thaw 

khan kum tin mai khan ruah a sur a ni. Hnathawhna hun a tlem hle a, Department 

lam pawh a tang a, sorkar pawh kha theihtawpin a tang a ni. Thawk reng reng lo ang 

maia kan han indah mai kha chu dik bik hian ka hre lo a ni Pu Speaker. He kan ram 

rorelnaah hian thu dik sawi thain ka hria, Congress sorkar kal ta, Pu Lal Thanhawla 

kaihhruai khan kawng chhia kha a hre khawp mai, chumi avang chuan ka sawi tak 

ang khan kum 2017-2018-ah pawh cheng nuai sing khat chuang lai a lo dah a, 

NEDP atangin. Kum 2018-2019-ah cheng nuai sing hnih ngawt a dah a.  Kha kha 

pawisa awm reng eng vanga hman loh nge a nih te kan ti a, member zahawm tak 

takte kha thil hre tak tak in ni a. Sorkar kalphungah vawiinah budget tun tumah kan 

pass ang a, kan pass atang hian a hman nghal mai theih loh tih kan hre vek a ni.   

 He sorkar pawh hi a kal ang a, a last term, a kum tawpnaah chuan budget hi a 

hmang hman meuh lo ang.  Sorkar lo kal leh turin, November-a inthlang tur kan ni a, 

sorkar tharin a hmang tlangpui a ni.  Congress sorkar khan pawisa kha kawng siam 

nan khan a hmang thiam lo a ni hauh lo, mahse, sorkar kalphungah Finance te, 

Planning-te paltlang a ngaih avangin kha sum kha PWD-ah, Finance atanga a la 

chhuah loh avanga hmang lo mai a ni a.  Kawng siam kha a ngaihsak lo hrim hrim 

emaw, a ngaihthah hrim hrim emaw lam a ni lo. Kawng chhia a hriat chian em em 

avangin cheng nuai sing hnih chuang teh meuh a dah a ni.   

 Tichuan, kan inthlang a sorkar thar a lo piang ta a. Chu sawrkar thar chuan 

kha PWD head-a sum hman tur awm kha kan Chief Minister zahawm takin, ani 

pawhin a ngaipawimawh, Zoram dung leh vang kawng a chhia a ni tih a hre chiang.  

Pawisa lo awm sa a nih avangin awlsam takin a hmang mai a ni. Pawisa kha budget-

ah awm lo se khawi atang mahin hman tur a nei dawn lo reng reng, chuvang chuan 

vawiinah hian Pu Speaker, he House zahawm tak hi politics khelhna ni lo se la, ram 

rorelna a ni tih hi i hre tlang ang u tih ka sawi duh. 

 Sorkar kal tawh khan a theihtawpin PWD-ah a ni emaw, eng department-ah 

pawh an theih tawkin an thiamna, an finna an hmang, vawiina kan sawrkar thar 

pawh hian a hmang ang tih ka ring.  Chutiang chu kan kalphung a ni tih hi hria ila.  

MLA zahawm tak tak ten kan han sawi tlang a, a lawmawm ka ti a. Chutih rualin 

vawiinah hian hmabak tam tak kan la nei, tun hi chu thal a ni a, vawiina kan sawrkar 

thar lo piang MNF sorkar hi Pathianin a hruai pawhin ka hria. Congress sorkar laiin 

March atangin ruah a sur thin a, hnathawhna hun a tlem hle.  Vawiin June 21 thleng 

ruah sur tak tak hnathawh harsatna a la awm lo.   

 Hengte pawh hi Pathian hruaina a ni tih hi i pawm zawk ang u tih ka sawi 

duh.  A inpuh chhe zawng emaw, a inbel chhe zawng emaw a inchirh theh zawng 

emawin kal lo ila. Vawiinah hian tunge Mizoram kawng chhia duh awm ang? 

Tumahin in duh lo ang kan duh lo ang,  Amaherawhchu, thawhna hun a awm lo a ni 

tih lai hi Pu Speaker, ka sawi duh a ni.   

 Tichuan, kan kal chhohna turah hian  Lawngtlai East bialtu zahawm tak 

pawhin a sawi a, thingtlang  khaw penhleh state road tih ang chi te a la chhe vek. Fur 

a han tla ngat mah ang a, kan inhnuk leh khawp ang. Motor tang a awm leh khawp 

ang, chu chu department inthlahdah vang pawh a ni lo, vawi leh khatah tih zawh vek 

sen a ni lo. Zoram a lo zau a, tun sorkarin kan ngaipawimawh em emin kan sawi a, 

SEDP-ah cheng nuai 15,000 kan dah a, kan Finance Minister zahawm tak speech-ah 

khan heti hian dah belh a ni.  PWD,Road Fund Board atan kan ram chhung kawng 

chhe lutuk thawm thatna turin SEDP hnuaiah cheng nuai 15,000 dah tawh bakah 

khan cheng nuai 5000 dah hran tum a ni bawk a ni a ti.  Cheng nuai 15000 dah a ni 

a, nuai 5000 hi dah hran tum a ni a ti. He sorkar hian a rawn ngaipawimawh a a 

lawmawm. Kan ramah hian kawng tha rawh se, inkalpawh theuh ang u, ei leh barah 

pawh intodelh theuh ang u, chu chu ram rorelna kan kalpuina tur pawh a ni ang. 

Congress sorkar kalta dem vak vak mai leh inchirhtheh vak vak mai kha chu Pu 

Speaker, kum sawm chhung khan kan siam ve tehmeuh mai, kum sawm chhung 

khan kawng a chhe lo, Pu Speaker, kum sawm chhung khan kawng a chhe lo va, kan 

sawi tak ang khan kum 2016-2017 pawh khan cheng nuai singkhat leh sangkhat leh 

tihlai kawng siam nan dah a ni, kha lo pawh kha kumtin dah a ni.  

 Tunah sorkar a kal dawn a, kan han en chho ang a, vawiinah hian Pu 

Speaker, member tharte kan ni hlawm a, han thut hian Sai tia a inhmuh hi awl tak a  

ni, amaherawhchu, a tak ram han thawh dawn chuan rinaiin thil hi a har viau zel a 

nia.  Minister zahawm tak takte pawh kan la phur lai a nia, mothar lai chuan dam 

chhung atan nupui kan han nei a, mahse hmarcha thak leh al chungchangah pawhc 

‘chhuak rawh’ in tih mai hi awl tak a nia, hun a kal deuh chuan. Chuvangin, 

vawiinah hian Pu Speaker, he kawngchhe chungchang thuah hian indem lutuk lo ila. 

Amaherawhchu, vawiina lawmthu kan sawina turah pawh hian Zoram dung leh vang 

han tih hi chu a la ni deuh em maw ni le? Entirnan, Pu Rokhawa bialte Saiha atanga 

Niawhtlang, Chakhangte a chhe em em a ni, fur a han tla leh mah ang a, hnatlang 

Congress sorkar laia kan uar em em kha a thleng ve leh tho ang. Chutiang chuan kan 

bialah Chamdur road, Hmawngbu thleng kalna kawngah hnatlang tho a kan thawh a 

ngai ang, a chhan chu hna thawh a la ni tlat lo, chu chu kan hmabakah a la awm a ni 

tih hi hria ila. Thil tisual theilo leh tichhe theilo awm ang hiala serafim anga 

thianghlim anga inngaih tur hi a la ni bik chiahlo a  nia, kan la kal chho dawn a ni. 

 Tin, Pu Speaker, damte in kan awm ang a, Vairengte-Tuipang hi JAICA-in 

NH 54 hi double lane-a laih tur a ni a, nichinah khan member zahawm takin a sawi 

tawh a, compensation te buaipui mek a ni, chumi hunah chuan kawng tha zawk a 

awm theihna tur atan kawng an laih lai chuan a chhe leh ngei ngei dawn, chu chu 

ngaihsak loh vang ni lovin, a tha zawk awmna tur a ni. Chutiang chuan Aizawl 

atanga Mamit kawngte pawh an laih lai chuan a chhia a ni, amaherawhchu vawiinah 

chuan an lo ti zo ta a, a tha tawh a ni, a tlan pur pur tawh a ni tiraw Pu Zir? Khatiang 

ang kha a ni a. Chuvang chuan, inchirhtheh vak vak lam hi kalsan ila a tha awm 

mang e ka ti a. 

 Tin, hei resolution pahnih kan nei a, he kan rorelna hi ram tan a ang lo em 

aw ka ti a. Opposition a kan thut ve vawikhatna a ni a, kan resolution han neih vete 

hi kan ram rorelna, kan ram/kan hnam in hma a sawnna tur zawk Private Member 

Resolution te hi awm zawk ta se. Kan hnung karah khan district thar, ramri pawh la 

awmlo lawmthu kan sawi a, a tha tho e. Vawiinah Mizoram dung leh vang la siam 

zawh lohah lawmthu kan han sawi leh a, hei ai chuan he sorkar thar hian ei leh bara 

kan intodelh theih nan chak takin hma la rawh se tih te, kan hriselna kawngah hma 

kan lo sawn theih nan chak takin hma la rawh se tih te hi he House hian pass zawk ta 

ila, chu chu ram rorelna a ni zawk dawn lawm ni? 

 Pu Speaker, a tawp nan pakhat chauh ka sawi duh chu, vawiina resolution 

kan sawi dawna ka rilrua awm chu, thenkhatin kei Apollova pawl, kei Paula pawl, 

Paulan a phun a, Apollovan tui a pe a, Pathianin a than tir mai a ni. Vawiinah pawh 

hian he ram ro kan relnaah hian Pu Lal Thanhawla ten emaw, Pu Zoramthanga’n a 

ni emaw hma an lo lak kha hawh u, pawimawh hi chu i chhawm nung zel ang u, 

pawl pawl emaw, a chhe zawnga ti lovin, NEDP hmalakna pawh SEDP-a 

chhunzawm tur a awm a, vawiinah lawmthu ka sawi a, chutiang chuan hawh u, 

vawiinah hian he ram rorelnaah hian a chhe lai leh  a pawr lai ringawt hi inhmuh sak 

lo ila, kan hotu hmasaten theihtawp an lo chhuahnate  i in hriatsak ang u tih hi ka 

sawi duh a ni e, ka lawm e. 

SPEAKER  : Kan sawihona a hlimawm e. A thenin in siamtha vek 

lo an ti a, a thenin an siam tha vek hman bik lo a lawm an tih ang vel a nia. Khi dar 

li khi rilruah a awm reng mai a, amaherawhchu Minister zahawm tak a phar tlat mai 

a, a zahawm si a, Pu C. Lalrinsanga Minister zahawm tak i sawm ang. 

Pu C. LALRINSANGA, MINISTER  : Pu Speaker, ka lawm khawp 

mai, hun ka’n en a, hun awm tawh chiahlo tura ngaihna ka nei a, thu tawite han sawi 

ve ka duh a, thui ka sawi dawn lova. Ka hma ami rawn sawi kha a duah tha hle mai 

a, a dik pawh a dik tho a, amaherawhchu, ka chhut vena zawnah chuan ministry kal 

teah khan kawng maintenance hi a awm thlawt lo a ni, kawng reng reng hi  maintain 

a nih chuan a chhe zung zung mai lo. Tun tumah pawh hian kan House Leader 

zahawm tak hian a ngaihpawimawh a nih tlat avang hian kawng kan nei tha a ni mai 

a, lehlamah chuan kha leh chen opposition a lo awm tawh kan ni a, hna han inpekna 

atan pawh hman a chakawm em em a ni, mahse khalam kha a ngaihtuahnaah a awm 

lo, kawng a that hian mipuite kan lawm a ni tih kha a rilruah a lian tlat a. 

 Tichuan, vawiinah Pu Zothantluanga resolution “MNF Ministry-in hun 

reilote chhunga Zoram dung leh vanga kawng chhe tak a siam tha mai hi lawmawm 

kan ti hle” tih hi ka’n thlawp em em mai phawt a. Tichuan, ka sawi tum tak chu 

kawng tha in a nghawng point li lekin han sawi ka duh a. Pakhatnaah chuan kawng 

tha hian hun min pek belh a ni, ram a thang zel a, hun hi a hlu a, time is money tihte 

pawh a  lo ni zel a. Tin, a pahnihnaah chuan kawng tha chuan kan economy a siam 

danglam a ni. Tun tumah pawh ka lo chhut a, a formula ka chawhchhuah hi chu ka 

sawi dawn lo va, mahse kawng a that hnua a time taken, Lunglei leh Aizawl inkar a 

hma a darkar sarih dawn kan thangna te, darkar ruk dawn kan thang thinnaah khan 

darkar hnih dawn maiin tunah chuan kan hma ta a, kan thlenna tur hun kha. Chu 

chuan POL kan save kha ka chhut chhin a, motor pakhatah hian ` 419.58 vel kha 

motor pakhat zel hian kha hunbi a lo ei tawi takah khan kan pawisa hman kha a 

rawn cut down ta a ni. Chu economy chu kan hriat phak miah si loha kawng tha in a 

hrin a ni tlat, khangte te kha a pawimawh em em in ka hria a. 

 Tin, a dawt lehah chuan thil man tih to leh tlawmah hian kawng tha hian 

awmzia a nei tlat a ni, kawng a chhiat chuan a phurh man to leh motor te a lo insawh 

a, repair ngaite a lo ni sam a. Chuvang chuan kha khan harsatna a siam thin a, kawng 

tha hi chu kan neih zelna tur atan pawh tan kan lakna kipui ber a nih hi a ngaiin ka 

hria a, chu chu ka han sawi duh a. 

 A dawt lehah chuan Lunglei leh Aizawl inkar World Bank Road pawh hi toll 

gate te hi dah ve thei tawh ila a tha hle mai a ka ti a. Amaherawhchu kan Engineer-te 

nen tumkhat kan sawiho dun tum chuan hemi National Highway hian kumtin a 

maintenance fund central-in a rawn pek aia tam kan hmuh dawn loh chuan a tih 

ngam  mai loh an ti a. Amaherawhchu han ti tak tak dawn ta ila, toll gate hi dah ta 

ila, toll fee te han khawn ta ila chu mipui ah pawh hian toll fee khawn te pawh hi 

kan inzirtir a ngai ta mai a ni lo maw tih te ka ngaihtuahnaah hian a awm a. Airport 

road-te phei hi chu ka rilruah hian a awm thin a.  

 Kan term hmasaah khan kan hotupain PWD min han chan tir hun chhung 

reilote thla 6 bawr vel khan kan Engineer-in- Chief te nen rawtnate kan siam a. 

Amaherawhchu kan han tih dawn tak takah khan a maintenance national highway 

funds kan hmuh tur hmu phalo ting si a kan kal kha kan hlau a ni. Chutiang deuh 

chuan khang ang kawng te te pawh kha kan inzirtir chu a hun ta deuh lo maw ka ti a. 

A dawt lehah chuan Lunglei leh Aizawl inkar kawng hnai deuh mai, helai memberte 

pawhin kan la hriat loh hrilh che u ka duh a, chu chu Lunglei to Aizawl via Buarpui, 

South Sabual, Darlung inkar hi Lunglei leh Aizawl inkar a hnuk hnai berna 30 km 

vela in hnaih hleih a ni a. Buarpui bialtu phei hi chuan saw lamah sawn kawng saw 

tha deuha kal tir hi a duh khawp mai a. Ka han sawi sak mai ang a, Haulawng 

tlangdung kawng kal awm mek ai hian Buarpui lam atang hian kawng tha zawk kal 

ta ang sela.  

 Tuna Lunglei to Buarpui alignment te pawh kan Engineer-in-Chief bulah 

pawh vawiinah kan sawi ri a, engnge ni kan kal zel theih dan tur chu ka hre lo va. 

Kan House Leader pawh hian min hriat sak sela ka duh a. Sawlai kawng alignment 

saw tun aia tha lehzuala kan tih theih chuan a hnuk hnai ber apiang kha economy 

thlirna zawn atang chuan kan transportation leh kan POL hman ral te pawh a lo 

tlakhniam zelna kha kan hma hun kal zel tur atan pawh thil tul tak niin ka hria a, chu 

chu ka rawn  sawi ni sela.  

 Tichuan, Pu Speaker, vawiina kan resolution hi pass ngei tur leh adopt ngei 

turin ka thlawp a ni tih ka rawn sawi a ni e. Ka lawm e. 

SPEAKER        : Dr Vanlalthlana ilo sawm ang. Chumi dawtah Pu Robert 

Romawia Royte. 

Dr.VANLALTHLANA   :  Pu Speaker, ka lawm e. Kawng tha siam tura 

nasa taka kan Chief Minister leh kan PWD Minister-in hma a la hi a thuphung chuan 

a lawmawm ka ti khawp mai a. Bungraw phur truck-in kawng chhia avanga hun an 

hloh hi a hlut zawng teh ila a man a sang viauin ka ring a. Tumkhat chu kei 

Commerce zirtirtute kan ni bawk a, i chhut ang u, kan ti a, amaherawhchu a tawp 

kha kan la thleng ta chiah lo va, tunah hian buaipui tumin kan han ti vel a, a tlem 

vak lovin ka ring kan han chhut chhoh naah pawh.  

 Kum 2007 khan Pu Speaker, i ding lama thu te hi an sorkar lai khan 

Mizoram Road Fund Act an siam a. He Act hian a khuahkhirh an hlauh vang nge ni 

sorkar leh ah khan 2010-ah khan rules peih fel chauh a ni a. Kum 2017-18 ah khan 

NEDP fund hmangin kawng siamna tur kha 296% laia tih pun a ni a, kha kha 

maintainance a ni a.  

 Tin, kawng thar siam nan budget 70%-in a hma ami aiin tih pun a ni bawk a. 

Amaherawhchu a result kan hre theuh a. Mipui te kan manganna, hreawm kan tihna, 

nikuma kan auna zawng zawng te kan hria a. Nikum lam kha metrological 

department lam kha chuan kum tam tak chhunga ruahtui tam ber tum a ni e, an rawn 

ti ve leh thung bawk a. Khatiang kha kan thil tawn chhoh dante a ni a. Tunah chuan 

kawng tam tak mai siamthat a ni ta hi a lawmawm ka ti khawp mai. 

 Tunhnaia ka thil tawn ve ka han sawi ang a, ka la tawn chiah loh pakhat thil 

report ka dawnah chuan Serlui bial lamah khuan kawng siam lai sawi duh ka nei 

mahse ka tlawh hmanlo a. Session lehah sawi tur a awm a nih chuan sawi tur ka nei 

a. Chu chu dahtha lawk hrih ila, Phullen to Zawngin hmanniah kan en a, kan 

Minister zing ami farm siam hi a ni a. A sample te kan la a, Ministry of Road 

Transport and Highways-in GSP siam dan tur an tih a 5 inches vel lek leka lung tih 

sawm tur a nih laiin 1 ft hawlh te lung an bun tawp a. Road roller-a an chil lai mit 

ngeiin kan han hmu a, chutah chuan ‘hei hi in ti tur a ni lo, chhu sawm rawh u,’ kan 

ti a.  

 A sub-contractor ngei khan ka kal hnuah ka kalpui te hriat theih turin 

“Nangni hian min ti thamlo” tiin tawng min han cheh khum a. Khatiang kha tun kan 

sorkarah hian a awm chho dawn a nih chuan a huphurhawm khawpin ka hria a. Hei 

hi kan Minister pawhin min en sak se ka duh a, khilai kawng khi an siam mek lai a 

ni a. Zawngin khua phei chu an mangang a, khilaia an lung hman te an rawn test tir 

a, tikhan sawi tur an ngah khawp mai a. Tin, chumi tuma kan kal chuan khatia thu 

kan sawi zawh/kan han en zawh khan Zawngin lamah kan let leh a, chawte kan 

eikhamah Phullen lam kal turin kan han chhuk thla leh a. Kan hawna tur te a thui 

avangin kan haw hma deuh a. Kan sawisel ang tho khan kan let leh lamah pawh an 

lo bun leh a. Lung kha lian pui pui an lo roll tir leh a. Opposition MLA mai kan ni a, 

kan pui viau lo pawh a ni maithei. Amaherawhchu sorkarin ruahmanna a nei a, 

specification a nei a, khami an zah lo erawh kha chu a pawi ka ti khawp mai. 

PMGSY chungchangah te kawng siam te tunah pawh a awm chho leh dawn a.  

 Audit titu lamah hian hmelhriatte kan lo nei a. Audit an indaih loh deuh 

avangin tum khat chu pui turin min rawn ngen a, audit tu firm-in. Chungah te pawh 

chuan hriat nual te, zirchhuah nual te kan nei ve ta a. Tun sorkar pawh hi fimkhur 

takin kal se tih kha ka ngen duh a. Tuna kawng siam hi President a lo kal dawna kan 

siam ang mai mai ni lo deuh turah hian ka ngai a, chutiang tur chuan tan la turin ka 

ngen duh bawk a ni. 

 Ka bialah hian kan resolution-a thu awm ‘siam tha mai’ tih hi kan la hmu 

tam lem lova. Ramhlun Vengthar leh Ramhlun Sports Complex-ah phei khu chuan a 

buaithlak khawp mai a. Bial fannaah hian scooty-a kal mai thin hi ka ni a. Hmanniah 

zan programme ka hmanpuina turah ka accident thelh lehnghal a. Khulai kawng khu 

kan Minister zahawm tak hian min ensak se ka duh khawp mai a. A hma thei anga 

min siam sak turin ka ngen nghal bawk a ni. 

 Minister Pu Lalrinsanga sawi ang khan kawng hi maintain ngai a ni a, 

maintain nghal mai ni thin se chu a chhe lo tur a ni a. Te reuh te tea a khuar atanga 

tih that mai theih a nih lai hian siam tha ta mai se tih hi ka sawi chhuak duh bawk a. 

Hun reilote chhunga kan sorkar-in Zoram dung leh vanga kawng chhe tak a siam 

mek hi tha ka ti a. Amaherawhchu, ‘a siam tha mai’ ti tur erawh chuan a hma chu ka 

la ti deuh a ni. Khati zawng kha ka sawi theih a ni e. Ka lawm e. 

SPEAKER  : Minister zahawm tak Pu Robert Romawia Royte. 

(interruption) Dar 4 chu pelh loh hi a tha a sin. 

Pu ROBERT ROMAWIA ROYTE     : Pu Speaker, ka lawm e. Tawitein ka 

sawi ang. Vawiinah private member resolution pass nahawm tak mai Aizawl West-I 

bialtu Pu Zothantluanga’n a rawn propose hi a lawmawm hlein ka hria a. Kan zavaia 

lungrual tlanna tur leh he House zahawm takin record-a kan dah tur ni pawhin ka 

hria a. Pu C. Ngunlianchunga thusawite leh member dang dangte thusawi kha ka lo 

chhinchhiah ve nual a, react-na hun a awm lovang a, mahse chawhmeh siam tuiloh 

avang mai tepawhin chawhmeh kumtluanga innei turte pawh kan inchhuah tir lek 

lek a an han tih deuh lai khan ka thianpa thusawi ka hrechhuak a. Kan muk ren run 

lutuk a, muk thang lo ka ni a, nilenga han muk hi ka tan chuan phurrit a tling a. Ka 

thianpain, “Han inhmangaih tak tak hi chuan insi reng hian mu mah ila a insi lo lai 

hi a khua a har veng veng mai a ni” a ti a. Khatiang deuh kha a ni ve tho a ni tih ka 

sawi ve mai mai duh a. A chhan chu kan Chief Minister zahawm tak leh a team-te ti 

mai ang, PWD officer leh staff-te thawhho dan hi insi reng pawha a insi lo lai 

khawhar vang vang ang khawpa inhmu tawn leh ruahmanna fel tak, langtlanga thil 

ruahman an ni a, an thawkho tha tih vawiina a result kan hmuh atang hian a hriatin 

ka hria a. Chungte chu ka sawi duh a. Thla 5 chhunga thil tih atan chuan MNF 

sorkar-in kawngpui chungchanga a hnathawh leh a result lo lang hi chu a ropui 

thlawt a, lawmthu sawina tham a ni. Zeldin thu bawla khawi khawi emaw a sawi 

chhuah lam ni lovin, a taka hnathawhah hian a ni lawmthu sawi member zahawm 

tak hian a rawn rawt. Chu chu pawmtlang ila, phur takin pass ang u tih ka sawi  

duh a. 

 Tin, thla 5 chhunga a thawh pawimawh tak mai min ti lawm em em tu ka 

hriat thar a awm a, official-te atanga ka hriat a ni a. Hei hi he House zahawm tak hi 

ka share ve duh a. Lei chungchang hi kan sorkar hmasa lamahte harsatna kan tawk a, 

sorkar an vanduai pawhin ka hria a. Mimal pawhin kan tuar a, nunna pawh kan chan 

a, a pawi khawp mai a. Hma lak vat a ngai a ni tih kan Chief Minister zahawm takin 

hriaa heng kan lei temporary deuh leh dawh that ngaite dawh thatna tur atana 

technical survey mumal tak thla 5 chhunga an zo va, report-te pawh an han nei hman 

hi a lawmawm khawp mai a. Public-a puanchhuah a ni chiah lo na a. Tin, an firm 

hmante pawh hi engtin nge ni an chah chhuah mai theih aw ka ti a. Garden Research 

Ship Builders and Engineers (GRSE), Kolkata base an ni a. India ramah chuan 

hetiang thiamna lamah leh a manufacture-ah pawh a lawr lak anga ngaih an ni a. 

Anni kan rama lei 30 chuang survey uluk tak a rawn nei a, tih that ngai lai te, 

fimkhur ngai lai te tih that dan tur ruahmanna an rawn siam thei mai hi a ropui a, 

sum kan hmuh lehna hnar tur step pawimawh tak a ni a. Khawvel hi nachangah a 

innghat a ni tihte pawh hi a dikin ka hria a. Kan pu, kan Chief Minister-in nachang a 

hriatna avangin Mizo hnamin hun kal tawhahte pawh vanneihna kan tawng chho fo 

va. Lei dawh leh siam that chungchangah pawh nachang hre taka kan Chief Minister 

leh a hoten technical survey an nei a, report-te an han nei a. Khami zulzuia proposal 

funding agencies-ah te thawn a nih chuan pawm pawh a pawm nahawm dawn a, a 

lawmawmin ka hria a. MNF sorkar hi kum 2/3 a kal leh chuan lei a pawh 

chungchangah pawh resolution ropui tak  pawh hi kan pass leh turah beisei ila. 

Chutiang chuan ngaihtuahna ka hmang a ni. 

 Tin, lei tha lo hi kan chhungkua hi a mimal taka tuartu pawh kan ni vein ka 

hria a. Brick siamna hmun hi Zawlnuam bul Bungthuamah kan nei ve a, harsa takin 

kan han din ve a, brick-te pawh kan beisei aia thain kan thar chhuak a. Full load hi 

Aizawl lamah lei chak loh avangin kan phur chho hlei thei lova, chu chuan hralhna a 

ti harsa a. Lei siam tha tura kan Chief Minister zahawm takin hma a la hi a lawm 

berte zingah a mimal ang pawhin ka tang a ni tih ka sawi duh a ni.  

 Tin, kan Chief Minister-in public-ah a puang tawh a, kan Engineering 

Service khawmpuiah ni tain ka hria, hman deuhah khan Mizo leh tualchhung 

contractor-te Mizoram chhunga Mizoram budget atanga hnathawhnaah chuan kan 

duhsak  ang tih a awm a. Mizoram budget ka’n ti kher a, a ni chuang lo turah ngai 

ila. Mizoram chhunga hnathawhnaah kan duhsak ang tih hian a nghawng a thui 

khawp mai tih hi vawiinah hian ka sawi duh a. Vai contractor-te hnena sum kan pek 

chhuah hian Mizoramah pawisa a vir kual lo va, hlawkpuitu kan tlem em em a. Mizo 

contractor-te hnenah hian bill sang deuh zawkte pawh ni mahse a hlawkna hi chu a 

sang zawk daih a ni, hnam ang leh sorkar ang pawhin tih ka sawi duh a. Hetianga 

kan Chief Minister zahawm takin hnam hmangaihna leh hnam rilru pua Mizo 

contractor-te duhsakna rilru a nei hi  hnama a chian zia a langin ka hria a, a 

lawmawm a. Keimahni, Pu Speaker, i ding lama thute mai ni lo, Mizo hnam zawng 

zawng anga kan lawmna tur a ni a. Hei hian direct leh indirect tak pawhin Mizo 

mipuiteah hnianghnarna leh hamthatna a thlen dawn a ni tih ka sawi duh. 

 Kei pawh a hmingin PWD-ah 1st class contractor ka ni ve a. Sorkar hmasa 

lam hunah khan vai contractor-ten Mizorama hna awm an chan percentage han 

chhut khan, a percentage dik tak chuan ka sawi thei loving a, mahse hna lian zawng 

zawng deuhthaw kha an chan avangin Mizo 1st class contractor-hote kha chu kan 

awl angreng a. 1st class contractor hna nei lo association-te pawh i din ang u hmiang 

te kan ti fiamthu mai mai a ni. 

 Khatianga 1st  class conntractor  te  pawh  an  awm laia  kan  Chief  Minister 

zahawm  tak  PWD  Minister ni bawkin  ruahmanna  a  siam  dan  hi  nghakhlel  tu  

tam  tak  Mizo  zingah  an  awm  a  ni  tih   ka  sawi  duh  a. Tin,  PWD  hnuai  a  ni  

emaw,  ni  lo  emaw,  tunlaia  Ease  of  Business  an  tih  ang  deuhva  sumdawnna  

tih  awlsam  ang  deuh  hian  “East  of  Bill  payment”  tih  lai  hi  a  ngaihtuah  tham  

khawpin  ka  hria.  Assam-ah  te  chuan hetiang  zawng  hian  an  kalna  khawp  mai  

a, sum  pawh  an  hmang  chak  a,  a  lo  chhuak  leh  tur  te  pawh  a  hip  tam  bawk  

a.  Kan  sorkar  kal  chho  turah  hian  contractor  mawl ve  te  te  pawh  an  ni  a,  

bill  dan  kual  thui  lutuk  lova  hnathawk  tuten  bill  an  lak theihna tur  pawh  hi  a  

tul  hlein  ka hria. 

 Tin,  kan  ram  hmasawnna  tur  tak  tak  atan  hian  kan  budget  chauh  hi  a  

tawk  lo  tih  kan  hre  theuh  ang  a.  Central  scheme  tam  tak  Mizoramah  hai  luh  

a  tul  a.  Union budget  te  kan  en  ve  a, kan  print  chhuak  a,  engkim  detail  in  a  

awm  vek  tawh  a.  Kan  ram  hmasawnna  tur  atan  hian  sum  a  tam  khawp mai  

a, central  sector  scheme-in  an  implement  tur  chi  te  pawh  tam tak a  awm a  ni.  

Kan  sorkar  thar  hian  kan  budget  chhung  ami  kher  lo  pawh  hian  tan  a la  

dawn  a  ni  tih  kan  puin  a  sawi  a.  Helai  hi a  phurawmin  ka  hria.  Road  sector  

ang  chi  te phei  chu  central  sorkar  pawh a   pawkna  lai  leh  hma  an  lak  len 

tumna  lai  a  ni  a.  Aizawl  atanga  Tuipang  kawng  tender  tifel  in  contractor  an  

ti  fel  a  vaibelchhe 6000  chuang  an  ti fel  ta  te  hi  a  lawmawm  hlein  ka  hria.  

Sorkar  hmasa  lamah  pawh  a  ri   ret   ret   a,  mahse  a  fel  thei  lova.  Kan  

hotuten  chak  taka  hma  an  lakna  zar  te  pawh  a  ni  a.  Vawiinah  an  GM  te  

nen  pawh  kan  inbia  a,  vaibelchhe  6000  chu  kan  budget  zat  ve  a  ni.  Hetiang  

kan  rama  rawn luang  lut  tur  hi  kum  3  leh  a  chanve  chhunga  hman  ral  tur  a  

ni  a.  Heta  GST-a  sum  lut  tur  pawh  hi  vaibelchhe  180 atanga  200  chuang  ni  

dawnin  a  lang  a  ni.  Chuvang  chuan  tax  heti  zah  hi  kan  raise  thei  dawn em  

ni  tih  te  pawh  kha  budget  sawi  lai  khan  a  awm  in  ka  hria  a.  Sorkar  hmasa  

lama  tax  hlawm  lian  a  luh  lohnaah  hian kan  CM  zahawm  tak  Pu  

Zoramthanga  sorkarah  hian  tax  hlawm  lian  hi  Mizoram sorkarah a  lut  dawn  a  

ni  tih  ka  sawi  duh  a  ni.  Kan  receipt/receive  budget  aia  tam  pawh  hi  kan  

ramah  sum hian  a lut  lovang  tih  pawh  a  sawi  theih  loh  a  ni.  

 Tin,  Aizawl  East-II  bial  aiawhin  lawmthu  ka  sawi  duh  a, ka  han  tlin  

ve  hlim  kha  kan  CM  zahawm  tak nen  kan  bial  chhunga  kawng  tihchangtlun  

dan  tur  ruahmanna  kan  siam  a,  PWD  lama  kan  hotute  nen in be rawnin  DO 

letter  ka  ziak  a,  rawtna  te  ka  thlen  ve  a.  Ka  rawtna  te  kan  CM  zahawm  

takin  rawn  tihlawhtling  in,  Chite  kawng te  pawh  main  road  lian  ang  maiin  

alo  lian  ta  a,  a  dum  hlurh  tawh  mai  a  ni.  Tukinah  ka  zuk  chian  vek  a,  

helaiah  thusawi  ve  ka tum  avangin.  Tin,  Armed Veng  South  atanga  lei  dawh  

te  pawh  a lo  zo  ti  tuai  ve  ve  tawh  bawk  a.  Aizawl  East-II  aiawh  pawhin  

vawiinah  kan  CM  zahawm  tak  hnenah lawm  thu  ka  sawi  duh  a.  Chite  atanga  

Falkland  la  siam  loh  lai  hi  chu  siam  vat  a  ngai  a  ni  tih  ka  rawt  duh  bawk  

a.  Armed Veng  South  atanga  Ramthar   road  hi  kan  mamawh  hle  a  ni  tih  ka  

sawi duh  bawk  a.  A  tawp   nan  Pu  Speaker,  he  resolution  duhawm  tak  hi  

Mizoram  mipui  zawng  zawng  hian  min  pass  pui  duh  niin  ka  hria  a,  ka  

thlawp  a,  lungrual  takin  i  pass  ang  u  tih  ka  sawi  duh  a  ni  e.  Ka  lawm  e. 

SPEAKER : Member  te  hian  zalenna  chu  kan nei  nameuh  mai  mahse  

hetiangah  hian  insumtheihna  te  pawh  hi  a  awm  thin  a.  Kan  CM  hian  dar  4  a  

pelh  hlek  a  ngai  dawn  a,  kan  hrethiam  dawn nia.  Kan  CM  zahawm  tak  Pu  

Zoramthanga  i  lo  sawm  ang. 

Pu  ZORAMTHANGA, CHIEF  MINISTER   : Pu  Speaker,  ka  lawm  e.  ka  

sawi  rei  lo vang,  dar  4  tlem  te  in  ka  pel  hret  chauh  ang. 

 Pu  Speaker,  Private  Members  Resolution  a nihna kha  chu  thukhat  a  ni  

a, kawng  chungchang  thu  a  nih  avang  hian  a  tawp  nan  tlem  te  han  sawi  ve  

kha  a tha  in  ka  hria  a  ni. 

 Kan  hriat  theuh  angin  December  ni  15-ah  sorkar  kan  siam  a,  

Christmas  dawnah  engmah  a  tih  hman  lo va,  January  kan  han  kai  chho va,  

kan  han  ti  tan  dawn chauh va,  inthlan  a  lo ni a,  Election Code  of  Conduct  in  

min phuar  a.  Kawng  siam  hrim  hrim  kha  chu  kan  neih  ang  khan  siam  theih  

mahse,  a  buaithlak  a  chu thawktu tur Road  Roller  tel  lo  chuan  a  siam  theih  

loh  an  ti  a. Kan  han  lei  dawn  a,   Calcutta  lama  lo  thleng  tur  kha  Election  

Code  of  Conduct  avangin  a  lo thleng  thei  lo va.  Kan  neih  hlui  tlem  te  khan  

kan  han  bei  leh tlauh  tlauh  mai  a.  Hei  hi  an chak  lo  em  em  khawp  a,  

khatiang  chunga  thawk  khan  heti  tak  hian  an  ti  hman  ang  tih  hi  a  hotu  ber  

pawhin  ka  ring  lo  reng  reng  a  ni.  Pawisa  chu  awm  mahse  thawk  tur  chuan,  

hmanni  ka  sawi  ang  khan  black-top  a  ni  si  a,  a  patching  te  kha  Durmut-a  

chhut  ngawt  chi  a  ni  si lova. Road  Roller  kha  department-in  kan  nei  si lova 

rin ai takin kan lo thawk tam a, chu chu kei pawh lawmawm ka ti a.  Tunhnaiah 

Road Roller  a lo thleng tan a, chutih rualin ruah pawh a lo thleng ve bawk a, chingal 

leh saum an intawklawi tih ang deuhin eng kan ti hleithei dawn lova,  pawi ka ti 

khawp mai. A zualpui erawh chu kan han ti a, fur lai pawh hian chhiat belh tur a lo 

awm a, helai hi a chhe leh tawh tih tur kha chu a tam mai dawn a. Department hotute 

hian a khuar lai kha bitumen hmanga lung nena hnawh chi nge ni ang concrete- a tih 

mai chi nge, rang taka tih tur chu kei pawh ka rilru a inkhap chho reng a. Kan theih 

ang angin han ti ila, tun fur chu kan theihtawkin kan ti naw naw ang a, ‘ber’ thla a lo 

nihah khua a lo thal chho ang a, road roller kan ngah tawh a, theih ang tawkin kan 

thawk chak thei tawh ang tih kha ka inhnemna a ni a.  Tun ami chu min han fak sak 

a, a lawmawm khawp mai a, kei ngei pawhin rin aiin in lo va thawk tam hman ve ka 

ti a,  Nakinah Pathian tanpuinain a aia nasain kan thawk thei turah ngai ila, harsa tak 

chunga han ti naw naw kan ni tih ka sawi duh a.   

  A dawt leha ka sawi duh leh chu sorkarna han indem pawh kha a ni 

viau a, a ni lo thei lo bawk a, party chi hnih han insorkar chhawk chuan han indem 

kha a awm lo thei lova. Kan indem emaw, kan infak emaw, chutih laia thil awm chu 

Congress sorkar kum sawm tal tap a sorkar a, kan sorkar hmasak ngaihtuah chuan 

pawisa chu a let eng emaw zat in a tam a ni.  Kum sawm chhung khan kawng 

chungchang thuah chuan duhthu zawng an sam ngang lo aniang kan buai tlang em 

mai a. Tlangval hovin kan kalkawng hi ICU-ah a awm deuh reng mai a an tih 

fiamthu ang deuh kha a ni a.  Ka rilrua ka neih chu bial pakhatah a hmun chu sawi lo 

mai ila, tak tak a nia, mi pakhat a han kal a, ‘nangni nen hian chhungkhat unau kan 

nih hi, in hria ang u,’ a han ti a.  

 An ninin, ‘sorkar lai leh in lal lai khan unau kan nih kha in sawi si lova, in 

tlak hnuah in sawi chauh a, in sawi tlai em mai,’ a ti e tih ang deuh kha a nia.  Kum 

sawm pawisa ngah viau lai kawng siam lova, kan hmang hman dawn lo, inthlana 

kan tlak vaih chuan tihchian tawh hnua kum 2018 tawp lama hman tura pawisa dah 

kha chu hman hman loh tur tih a chiang a. An sorkar loh vaih chuan keini pawh kan 

ni tho, 2008 ami kan hmang hman tawh lo. Khang kha chiang sa vek a ni, kan vaiin 

kan hmu vek, an lo dah kha a lawmawm e. Mahse, an tla ta si a, an dah tlai deuh 

hlek a ni.  Pu Speaker, siam em em e. An siam that leh that loh chu keini ni lovin 

mipuiin judgement siam se a tha ang. Kan au hla zawng zawng kha kan hriat vek 

kha, a thupui chu zu leh kawng chhia a nih kha maw.  

 Engpawh nise kan theihtawpin tan kan han la a, pawisa kha Congress kum 

sawm chhunga an pawisa hman bang nawi i ti ang, a tawpna ber a ni tlat a, khang an 

eibang nawi te te kha kan han her lum ve chu a nia, rin ai takin kan her lum kha tui 

kan lo ti tlang a niang, hei a tha khawp mai, kan ti a, lawmthu kan sawi ta zung zung 

chu a ni a. A pawimawh ber chu ngaihtuahna a ni. Kan rilru put dan kan thlak phawt 

chuan a hmaa theih loh kha, kum sawm chhunga khatiang ni kha thla hnih/thumli 

chhungin ti hi a ni leh mai a.  Ruah a sur, sur lo tih chu kumtin dan a nia, tam deuh 

tum a awm a, tlem deuh tum a awm a, pawisa kum 2007 leh 2018 inkarah pawh a 

tam khawp mai.  Kum 18-19-ah pawh a tam tho, kawng pawh ti kha a nia, pawisa 

pawh ti kha a nia,  term pawh ti kha a nia, election lo thleng tur pawh ti kha a ni. Kei 

chuan fiamthua ka sawi fo, tlangval pakhat a lo tlan lut a, ,ka pu, i jacket hi ka lo lei 

ang e,’ a ti a, lawm em em in a tlan chhuah pui a. Tlai lam ah chuan a rawn paw lut 

zan zan a, ‘ka pu, kir leh ka duh,’ a rawn ti a, ‘ka bialnuin mawi a ti tlat lo,’ a ti a, ‘I 

kir leh poh mai aniang chu,’ a ti a. Kar khat hnu ah a lo tlan lut leh a, ‘ka pu, ka 

jacket dah kha a la awm em’? ‘Awm e’ ‘Ka la leh dawn,’ a ti a, ‘enga tinge, i bialnu 

in a rilru a thlak ta elaw’? Thlak lo, bialnu ka thlak daih,’ a ti a.  Hetiang deuh kha a 

nia, Zoram weather a inthlak em ni? Budget a in thlak em ni? Kawng a inthlak em 

ni?  Thlak lo, bialnu kan thlak a, a dang mai a ni.  

 Chuvangin vawiinah hian kan ngaihpawimawh zawng hi kan thlak a, a thing 

kan her lum kha kan party kum sawm riltam tawh ten an rawn ei chak khawp, an 

inchuh viau a ni. A ei chin pawh an awm ang, amaherawhchu kan kawng heti hi a 

nia, i ngaihtuah ang u kan ti a, kan hotu ten an rilru put hmang an thlak a, hetiang 

rilru nen budget tharah khawl thar nen han kal ila zia pawh a zia awm thui khawpin 

ka ring a. Zoram hi kawng thaa siam kan duh a, chu mai ni lovin kan kawngpui hi 

chu thukhat a ni. 

 Kan  ngaihtuahnaa  awm  ber  chu  kan  eizawnna  kawng  tur  Agriculture  

link road  pawh  a  ni  ang  a,  Rubber  link road  pawh  a  ni  ang  a,  Bamboo  link 

road  pawh  a  ni  ang.  Amaherawhchu,  keinin  min   an  sak  ve  rem  lo  hla  kan  

zuk  phuah  Bamboo  link-road  kan  ti  tlat  a,  chuti  lo  chu  economic  link-road  

kan  tih  tlat  chuan  state  dangin  keini  pawh,  keini  pawh  an  ti  vek  a,  a  inchuh  

tur  kan  tam  a,  min  pek  tur  an  hre  lo.  Bamboo  link-road  kan  tih  chuan  

midangin  an  sa  ve  thei  tlat  lo  keini  lo  chuan.  Khami  hmang  khan  tunah  

pawh  hmannia  ka  sawi  ang  khan  Delhi  lamah  hemi  kan  link-road  pui  hi  kan  

rama  kan  eizawnna  tur,  chitin  reng  lakchhuahna  turin  tih  kan  tum  a.  

Amaherawhchu,  India  ramah  dik tak  chuan  specific  tak  chuan  an  la  dah  si lo  

a,  phuahchhawpa  hetia sanction  chawp  tir  a  tih  a  ngai  dawn  a.  Hei  hi  

khulama  kan  gospel  hril  ve  ber  tur,  a  pawimawh  ber  pakhat  a  ni  e  kan  tih  

kha.  Kawngpui  chu  National  Highway  an  rawn  ti  a; tin,  a  rawn  thang  ang  a,  

a  rawn  kal  zel  ang.  Mahse  kan  eizawnna  min  connect  tur  link-road  tak  tak  

hi  chu  Delhi  lam  ngaihtuahnaah  a  awm  tak  tak  lo,  keimahni  sutchhuah  ngai  

a  ni  a.  Hei  hi  theihtawpin  kan  han  su  ang  a,  engangin  nge  kan  hlawhtlin  

ang  kan  hre  lo.    

 Engpawh ni se  Pathian  tanpuinain  kan  hlawhtlin  kan  ring  a,  kan  

eizawnna,  kan  lakluhna  tur  kawng  a  awm  chuan  kan  ram  chu  kan  hre  vek  

mai,  engkim  that  duhna  a  ni  ringawt.  Ram  pawh  a  zau,  sq. km. 21000  a  ni  a,  

chu  chu  a  boruak  atanga  teh  a  ni.  A  mual  atanga  hetia  pawh chhoh  a,  pawh 

chhuka  hetia  tih  a  ni  lo. Amaherawhchu,  kan  ramin  kan  neih  theih  chu  a  

chho  lam  kha  a  nei  thei  vek  a,  kham  te  chu  a  awm  a,  chu  chu  thuhran  ni 

se.  A  chhuk  lam  a  neih  theih  bawk  a,  a  chunga  airmail-a  teh  kha  hetia  a  

neih  theih  chin  tih  chuan  sq.km. 30000  hi  chu  kan  neih  theih  ngei  ka  ring. 

 Chu  chu  a  nih  avangin  heng  zawng  zawngah  hian  en  ila  kha  kan  ram,  

neih  sen  loha  mipui  a  let  3/4 chawm  zo  ram  awm  si  kha.  Tunah  hi  chuan  

kan  utilise a,  kawngah  kan  connect  chuan  kawng  chi  tinrengah  mipui  

economy  hi  a  thang chho  ang. Tunah  chuan  a  pawimawh  ber  chu  khata  kan  

chin tur  kha,  identification  of  the  crop,  a  chin tur  tak  identify-na  tur  khan  kan  

bei rei  a.  Tunah  chuan  kan  hre  thawkhat  ta  e,  bamboo  te,  rubber  te,  thil  

dang  tha  tak  tak  a  awm.  Amaherawhchu,  link- road  vawiinah  road  kan  sawi  

bawk  a,  kha  road  nena  kan  connect  chuan  kan  vaiin  kan  eizawnna  hi  nasa  

takin  min  tichho  ang  tih  kan  ring  a.  

 Tichuan,  tunah  pawh  vawiinah  lawmthu  sawina  tur  resolution  a  lo  lut 

a,  a  lawmawm  e.  Amaherawhchu,  opposition  lamin  in  sawi  ang  khan  a  vai  

vaiin  a  tha  hauh  lo,  a  thalo  lai  pawh  a la  tam  khawp  mai.  Mahse  kan  tih 

phak  chinah  hian  lawmthu  han  sawi  phawt  ila,  thawktu  ho  pawh  a  tiphur  

deuh  ang  chu  maw le  tiin  vawiina  lawmthu  sawina  resolution  chu  ka  han  

support  a  ni  e.  Pu  Speaker,  ka  lawm  e. 

SPEAKER  : Aw  le,  a  changtu  Minister –in  inthlahrung  takin,  tawi  fel  

takin  a  rawn  sawi  a,  a  lawmawm  e. 

 Tunah  chuan  resolution  neitu  Pu  Zothantluanga  kan  sawm  ang  a.  

Wind-up  a  ni  thin  a,  amaherawhchu  a  tih  viau  tawh  kha  maw,  adopt  rawn  

dil  se i lo  sawm  ang. 

Pu ZOTHANTLUANGA    : Pu  Speaker,  ka  lawm  e. Vawiinah  ka  

Private  Resolution  “MNF  Ministry-in  hun  reilote  chhunga  Zoram  dung  leh  

vanga  kawng  chhe  tak  a  siam tha  mai  hi  lawmawm  kan  ti  hle”  tih  hi  kan  

Minister  te,  kan  C.M  hoin member  zahawm  tak  tak  mi  18  laiin  kan  sawi  a,  a  

hlimawm  ka  ti  a,  a  lawmawm  ka  ti  a,  kan  ngai  pawimawh  tlang  a.  

Mizoramah  hian  chhim  leh  hmarah  Pu  Zoramthanga  sorkar  a  lo  pian  hnu  

hian  kawng  a  lo  tha  ta  a.  Kan  sawi  ang  khan  Aizawl  to  Siaha  thlenna  tur  

atan  a  hma  hun  chanve  deuh  thaw  lek  a  ngai  tawh  a.  Chutiangin  Aizawl-

Silchar  a  lo  ni  bawk  a.  Tin,  Aizawl-Khawthlang,  Kanhmun  thlengin  kei pawh  

zin  thin  ka  ni  a,  darkar  10  chuang  kan  senna  thin  ah  vawiinah  chuan  darkar  

6-ah  awlsamte  in  kan  thleng  thei  a.  Chutiang  bawkin  Aizawl-Champhai  chu  

darkar  12  te,  darkar  11  te  kan  hman laiin  vawiinah  chuan  darkar  6-ah  te  kan  

thleng  thei  ta  a.  Chuvang  chuan  Zoram  dung  leh  vangah  hian  he  hmasawnna  

hi  a  thleng  a  ni  tih  hi  a  chiangin  ka  hria.  Mizoram  dung  leh  vanga  kawng 

tha  ta  hi  sowrkar  hmasa  Pu  Lal  Thanhawla  ministry  tih  kha  a  ni  vawiinah  

hian  ti  ta  ila  tuman  min  awih sak  ka  ring  lo.  Chuvang  chuan, Pu  

Zoramthanga  Sorkarin,  hun  reilote  chhunga  a  thawh  a  ni  tih  hi  a  chiangin  ka  

hria. 

 Tin,  PWD  ho  pawhin  an  hnathawh  hi  an  record  a  ni.  Tunhma  zawng  

zawng  pawhin  hetiang  aia  tam  hi  kan  la  thawk  ngai  lo  tih  hi  an  sawi  dan  a  

nih  avangin  vawiinah  hian  MNF  sorkar  hun  reilote  chhunga  hmalakna  hi  a  

ropui  a.  Chuvang  chuan  Pu  Speaker, ka  Private  Member  Resolution  “MNF  

Ministry-in  hun  rei lote  chhunga  Zoram  dung  leh  vanga  kawng  chhe  tak  a  

siam tha  mai  hi  lawmawm  kan  ti  hle”  tih  hi  he  House  zahawm  takin  min  

adopt  sak  turin  ka  rawn  ngen  e. 

SPEAKER  : Aw  le,  a  rawn  puluttu  member  zahawm  takin  “MNF  

Ministry-in  hun  reilote  chhunga  Zoram  dung  leh  vanga  kawng  chhe  tak  a  

siam tha  mai  hi  lawmawm  kan  ti  hle”  tih  kha  remtiin  ‘Remti’  ula  ule. 

(Member : Remti.)  ‘remti lo’  kan  awm  em?  ‘Remti  lo’  kan  awm  chuan  remti  

lo  ti  rawh u.  Kan  awm  lo  a. 

 Tunah  chuan  member  zahawm  tak  Pu  Zothantluanga  resolution “MNF  

Ministry-in  hun  reilote  chhunga  Zoram  dung  leh  vanga  kawng  chhe  tak  a  

siam tha  mai  hi  lawmawm  kan  ti  hle” tih  chu  House-in  lungrual  takin  a  adopt  

ta  a  ni.  

Pu  ZOTHANTLUANGA : Pu Speaker,  ka  lawm  e. 

SPEAKER : Aw le,  vawiina  kan  business  chu  kan  zo  a. Thawhtan zing 

10:30 AM-ah kan thukhawm leh dawn nia. 

Sitting is adjourned (4:10 pm) 

SPEAKER : Lalpa  tih  apiang  chu  an  eng  a  thawl  e,  a  kawng  

zawhtute  chu.                Sam  128:1 

 Zawhna  leh  chhanna-ah  kan  kal  leh  nghal  ang  a. Starred  Question  No. 

136-na  zawt  turin  member  zahawm  tak  Dr. Vanlaltanpuia  kan  sawm  e. 

Dr. VANLALTANPUIA : Pu  Speaker,  ka  lawm  e. Ka  zawhna  chu  

hon’ble  Minister,  Home  Department  changtu  chhanah  a ni  a. 

a) Immoral  Traffice  (Prevention)  Act  tlawh  chhanin  Mizoramah  mihring  

 rukbo (Human  trafficking)  case  eng  zatnge  registered  a  nih ? 

b) Human  trafficking  tibo  turin  sorkar  engtinnge  a  inbuatsaih ?  

SPEAKER : Chhang  turin  a  changtu  Minister  zahawm  tak  Pu  

Lalchamliana  i  lo  sawm  ang  u. 

PU  LALCHAMLIANA,  MINISTER : Pu  Speaker,  member  zahawm  

tak  Dr. Vanlaltanpuia  zawhna  chhanna  chu – 

a) Immoral   Traffic  (Prevention)  Act  tlawhchhanin  Mizoramah  mihring  

 rukbo  case 9  (pakua)  registered  tawh  a  ni. 

b) Mizoramah  Human  trafficking  tibo  turin  sorkarin  hmalakna  hrang  hrang  

 a  nei  a,  Aizawl, Lunglei,  Kolasib  leh  Champhai  District-ah  te  Anti-

 Human  Trafficking  Unit  din  a  ni.  State  leh  district  level  training  

 buatsaih  a  nih  thin  bakah  school,  college  leh  zirna  in  hrang  hrangah  

 awareness  campaign neih  thin  a  ni  bawk. 

SPEAKER : Zawhbelhna  zawt  turin  member  zahawm  tak  Pu  

Zodintluanga  i  lo  sawm  ang. 

Pu  ZODINTLUANGA  RALTE : Pu  Speaker,  ka  lawm  e.  Hmanni-a  

zawhna  leh  chhanna  an  rawn  siamthatah  khan  Unstarred  Question  82  Paper  

Laid  on  the  Table-ah  khan  Mizoram  leh  Assam  sorkar  inrina  ramri  ah  hian  

eng  ramri ber  nge  Mizoram  sorkarin  a  pawm  tih  chhanna  kha,  Mizoram  leh  

Assam  ram  inrinaah  hian  Mizoramin  ramri  a  pawmtur  chin hi  zirchian  mek  a  

ni  tih  kha  House  zahawm  tak  a  chhanna  a  ni  a. 

 Pu  Speaker,  SEDP  bu  hi  Assembly  kaltlangin  kan  envelope chhungah  

zanah  a  rawn  thleng  ve  a,  chu  chu  keimahni  Assembly  through-a    min  rawn  

pek  a  ni  a.   Hetah  hian  Government  of  Mizoram,  Planning  &  Programme  

Implementation  Department-in  a  thuchhuah,  sorkar  policy  leh  sorkar  kalphung 

te,  a  tum te hetah  hian  section  (a)(1)-ah  hian  Statement  of  Boundary  Conflict  

tih  an  rawn  ziak  a,   hetah  hian  Pu  Speaker,  i  phalnain “there  have  been a  

boundary conflicts  between  Mizoram  and  its  neighbouring  states  which  often  

results  into  killing, kidnapping  and  threatening  of  innocent  people.  The  govt.  

will  try  its best  for  effective  settlement  of  boundary  disputes  with  its   

neighbours  without  losing  our  land.  The  government  acccepts  the  state  

boundary  based  on  the  North  Eastern Bengal  Frontier  Regulation,  1873”  a  

rawn  ti  a,  sorkar  lehkha  tho  a  ni  si  a. Helai  House-a  an  rawn  chhannaah  hian  

zirchian  mek  a  ni  tih  a  ni,  min  hrilhfiah  theih  chuan  Pu  Speaker,  ka  lawm  

ngawt  ang.  

SPEAKER  : Ngawi  rawh,  SEDP  kha  party  thil  nge?   

(Pu  ZODINTLUANGA  RALTE  :  Government  of  Mizoram   Sir).  Aw le,  

zawhbelhna  zawt  turin  Dr.  Vanlaltanpuia  a  ni  ang  a,  chumi  zawhah  Dr. 

Thiamsanga. 

Dr. VANLALTANPUIA : Pu  Speaker,  ka  lawm  e.  Zawhbelhna  tawite  

ka  sawi  hmain  mihringa  sumdawnna  hi  sumdawnna  leh  pawikhawihna  

rapthlak  ber  leh  tenawm  ber  a  ni  a.  Mizoram-ah  hian  a  lo  lut  chho  ve  zauh  

zauh  ta  a,  hei  hi  fimkhur  a  ngai  hlein  a lang a.  Tin,  pawikhawihna  intiamrual,  

organized  crime  kan  tih  dik tak  a  ni,  a  hlawkna  pawh  hi  an  telkhawm  thin  a.  

Hei  hi  ven  a  ngai  tak  zet  zet  a,  kan  inrin  loh  hlan  hian  min  rawn  run    deuh  

reng  ta  mai  a.   

 Kum  2019  kumtirah  khan  Lunglei  Farm  Veng  nula/tlangval  4 (pali)  lai  

kha  hetianga  ruk chhuah/bum chhuah  an  ni  a. Amaherawhchu,  Thenzawl  an  

rawn  thlen  sawn  an  man  chhuak  ta  a,  Mizoram  Police-te  an  fakawm  khawp  

mai  a. Tin,  nimin  lawkah  khan  facebook  ah  leh  whatsapp  ah  te  kan  hmu  a,  

Aizawl  veng  pakhatah  naupang  pakhat  huaisen  zetin  hetiang hi  a  chhanchhuak  

a,  naute  rukbo  tur  ni  ngei  kha.  Khangho  kha  Pu  Speaker,  vawiina  ka  

zawhbelhnaah  chuan  a  bik  takin  tunhnaia  incident  pahnihah  khan  a  

mawhphurtute  man  an  ni  em ?  Engtinnge  hrem  an  nih  tih  ka  zawt  duh  a. 

 Tin,  Mizoram  leh  kan  sorkar  hian  a  lapse  tak  tak  a  ngaiin  ka  hria  a.  

Sumdawnna  hi  a  rapthlak  em  em  mai  a,  sal  ah  mi  ramah  leh  vai ram-ah  hna  

tenawm  ber  ber  thawk tur te-a  tih  thin  an  nih  avangin  fimkhur  a  ngai  hle  a ni  

tih   ka  sawi duh  a.  Helaia  incident  pahnihte  kha  eng  tinnge  hrem  an  nih  tih  

ka  zawt  a  ni. 

S  P  E  A  K  E  R : Zawhbelhna  zawt  turin  member  zahawm  tak  Dr. 

Thiamsanga  kan  sawm  e. 

Dr.  Z.R. THIAMSANGA : Pu  Speaker,  ka  lawm  e.  Ka  Starred  

Question  No. 150-na  kha  a  chhuak  hman  dawn  si  lova, tun  ami  nen  hian  a  in  

relation  deuh  tho  avang  hian  kan  zawt  duh  a,  a  Department  chan  a  inang  

bawk  a. 

 Mizoram  puma  Women  Police  indaihlohna  hi  hnawhkhah  tumna  a  

awm  em   tih  leh  lakbelh  dawn  ni se,  Champhai  Police  Station-a  hmeichhe  

police  indaihlohna  hi  min  ngaihpawimawh  sak  thei  ang  em ?  Tin,  Aizawl  

Police   Traffic  Police  hi  tihchangtlun/thuam  chak  tura  hmalakna  a  awm  em  

tih    a  ni  a.  Pu  Speaker,  khawngaih  takin  kan  sawibelh  lawk  ang  a.   

 Aizawl  Traffic  hi  kan  hria  a,  an  buai   em  em  mai  a,  S.P. Traffic  

jurisdiction  hi   Aizawl  Municipal  Corporation  nen  hian  a  inang  a  ni.  

Amaherawhchu,  staff  indaihlohna  avang  hian  Bawngkawn  leh  Kulikawn  thleng  

chiah  hi  kan  tuam  thei  a.  Kan  khawpui  chhung  Zemabawk  te,  ITI  te,  College  

Veng  te,  Bethlehem  Veng  te  leh  Ramrikawn  te  pawh    Traffic  Police  

mamawhna  a  sang  hle  mai  a.  Tin,  Traffic  Police-te  hian  motor  leh  mihring  

kea  kalte  buaipui  mai  piahlamah  sorkar  function  pawimawh  tak  tak  kan  tih  

ang  chi  te;  tin,  inneih,  lungphun,  chhiatni/thatni  kan  ti  ang  chi  leh  inkhelh te,  

khatiang    kha  buaipui  tur  a  tam  hle  a.  Tin,  mithenkhat  sawi dan  phei  chuan  

Aizawl  khawpui  lun  deuh  hlek  laia  awm  tan  phei  chuan  chhiat  tawhte  pawh  

hi  a  ngam  awm loh  tih  hial  khawp  hian  kan  buai  tawh  a  ni.  Tunah  hian  ka  

hriatsual  loh  chuan  Traffic  Police  240  vel  hi  field - a  thawk  an  niin  ka  hria  

a,  damloh  nikhua te  a  lo  awm  ve  a,  chawlh  te  a  lo  awm  ve  a,  a  tak  taka 

thawk  hi  chu  200  vel  lek  hi  niin  a  rinawm  a.  Chuvangin,  an  buai a;  tin,  an  

hah  em  em  mai  a,  an  ke  hman  a  ngai  a,  an  ban  hman  a  ngai  a,  an  mit  

hman  a  ngai a,  chutiang chuan  hman  tur  hi  a  tam  khawp  mai  a.  Salute  lo  

pek tur  lah  an  tam  si,  Traffic  Police  hi  an  buai  em  em  mai  a  ni.  Engkim  an  

ngaihtuahna  zawng  zawng  nen  hman  a  ngai  a,   Motor-te  a  lo  jam  a,  a chang 

chuan kawng  laiah  motor-te  va  nawr  pui te  a  ngai  a,  an  khawngaihthlak  em  

em  a.  Chutiang  chuan  Traffic  Rule  lo  kal sual/lo  zawmlo  te  buaipui  an  ngai  

a,   khatiang  a  nih  avang  khan  sawi  belh  tur  hi  a  tam  khawp  mai  a.    

 Tin,  pollution,  vaivut  karah  an  awm  a,  office  kal  hmain  naupang  

school  kal  tur te  an  kal  a  ngai  a.  Tin,  office  ban  hnuah  an  hawn  a  ngai  a.  

Heng  avang  hian  an  khawngaihthlak  em  em  a,  special  allowance-te  pawh  hi  

pek  tlak  hial  an ni  tih  te  hi  ka  rilru  hian  a  ngaihtuah  a,  an  hah  a  ni.  Tunah  

hian  kan  Home  Minister-te  hmalaknain  91 (sawmkua  pakhat)  chu  an  han  

tihbelh  niin  ka  hria  a,  500  (zanga)  vel  tal  hi  chu  pek  belh  theih  an ni  lo  

maw  tih  hi  ka  ngaihtuahnaah  a  awm  a,  ka  rawn  zawt  tel  a  ni.  Pu  Speaker,  

ka  lawm  e. 

SPEAKER : Zawhna a inkarkik deuh a, ramri-te nen lam a ni a, a 

inpuahchahna ang ang chhang turin Home Minister zahawm tak kan sawm e. 

Pu LALCHAMLIANA, MINISTER   : Pu Speaker, member zahawm tak Pu 

Zodintluanga’n SEDP chuan 1873, Bengal Eastern Frontier Regulation angin 1875 

kha inner line kha pawm a ni ti angin a ziak tih kha a rawn sawi a, ka la hmu ve lo 

va. Keini Home lam atang chuan ramri Mizoram sorkarin a pawm hi a la awm lo 

niin kan hria a. Tunah hian zirchiang tur core committee an din mek a, document 

hrang hrang an la khawm a. An la peih chiah lo deuh tih kha Home lam atanga kan 

hmalak  dan chu a ni e tih kha ka sawifiah theih dan tawk a ni. 

 Tin, zawhna neitu member zahawm tak Dr. T.P-a, Farm veng tleirawl 4 

Thenzawl-ah kidnap tum ni awm takin miin an hruai a, khang kha man an ni a. Tin, 

Lunglei lam mi bawk Aizawl, Thuampui, Falkland velah khan nu pakhatin a hruai a, 

chu chu man chhuah a ni bawk a.  Kha kha engtin nge action lak a ni tawh em tih 

kha action lak kan la hre lo va, amaherawhchu, kidnap an ni ngei em tihte 

chhuichian mek an ni a, khatiang an nih chuan case siam sak an ni ang tih kha 

hmabakah a awm a ni. 

 Tin, Dr. Thiamsanga kha thahnem a ngai a, a zawhna hi Starred Question 

150-na ah a awm a, a chhanna pawh kan pe a. Chu chu – hmeichhe police te 

indaihlohna tunah mai chuan hnawhkhah tumna a awm rih lo va. Amaherawhchu, 

Police hi kan la belh thei a nih chuan hmeichhia hi tam zawk lak tumna rilru kan nei 

tih kha ka chhanna ni sela. Kan Traffic Police te hi an hah em em mai a, tunah hian 

thawktu hi 300 leh tlem an awm a. Kan hnung deuh tawh atang khan Traffic lam 

duty hi tihbelh kan duh a, mahse, kan Police-te General Election avangin state 

pawnah company 16 lai duty-in an chhuak a. Chuvang chuan kan pe thei lawk lo va. 

Tun hnaiah khan mi 90 chuang zen zawn pek belh an ni a, tun aia effective zawka 

hna thawh a nih tawh kan beisei a ni tih kha ka chhanna a ni e.  

S P E A K E R : Starred Question 137-na zawt turin member zahawm 

tak Pu Lalduhoma kan sawm e. 

Pu LALDUHOMA :  Pu Speaker, Art & Culture Minister zahawm tak chhan 

atan ka zawhna chu – Vangchhe khuaa hmanlai thil hlui hmuhchhuahte hi tute 

sulhnu nge tih a ni e. 

S P E A K E R : Chhang turin a changtu Minister zahawm tak Pu 

R.Lalzirliana i lo sawm ang. 

Pu R.LALZIRLIANA, MINISTER : Pu Speaker, ka lawm e. 

Member zahawm tak Pu Lalduhoma zawhna chhanna chu – Art &  

Culture Department leh Indian National Trust for Art & Culture Heritage 

(INTACH), Mizoram Chapter te hmalaknain Vangchhe khua hian kum 2016, 

January thla atangin kum 2019 thleng hian Archaeological Survey of India, Govt. of 

India, Aizawl Circle chuan archaeological excavation tum thum an nei tawh a. An 

thil laih chhuah leh zirchianna atang chuan Mizo hnam thenkhat thlang lo tla hmasa 

te sulhnu nia ngaih a ni e.  

S P E A K E R : Zawhbelhna zawt turin zawhna neitu member zahawm 

tak Pu Lalduhoma kan sawm e. 

Pu LALDUHOMA : Pu Speaker, media thenkhatah hianin vai pathian limte 

an hmu chhuak a, khi khi Hindu sulhnu a ni tihte a lo lang thin a, chu chu a diklo 

ngeiah kan pawm thei em tih kha ka zawhbelhna a ni a. 

 Tin, khilaia hmun hlui awm dan chiah khi a chhungah khian khimi hnuaiah 

khian khawpui hlui lian tak a awm ang tea sawi a awm a. Eng ang chiah nge a nih 

kha zau deuhhlekin min han hrilh thei em ka ti a. A dawt lehah chuan, kan hnam 

tobul hi official taka chhui chian hi a la ni lo va. A thenin Israel thlah kan ni an ti a, 

mahni chian chianin kan chiang a. Chhinlung chhuak kan ni kan ti a, hengah hian 

official taka kan pawm tlan theih tura chhuichian a la ni lo va. Hemi atan hian 

Commission te dinin, mithiam rualte nen sorkar sensovin kan hnam tobul chhui hi a 

hun ve tawh a, chumi kawng zawng chuan sorkar hian hma a la thei ang em tih ka 

zawt bawk a ni e. 

S P E A K E R : Zawhna chhang turin a changtu Minister zahawm tak 

Pu R. Lalzirliana i lo sawm ang. 

Pu R.LALZIRLIANA, MINISTER  : Pu Speaker, Mizo hnam 

tobul chhui tur hian thil tam tak ngaihtuah a ngai a. Chung angah chuan, kan la 

naupang hle kan tih lai hian kan lo upa hle tawh ni te pawh hian lanna a awm a. 

Chuvang chuan, chutiang han chhui tur leh khatiang ang committee han din kha a 

awm hranpa lo va. Amaherawhchu, Vangchhia leh khilai constituency chhungah 

khian tunhma Mizo thlangtla hmasate an awm ngei a ni tih lanna ang chu kan hmu 

hnem khawp mai a, khilai khian, tlawh tur pawh a tam a. Chutiang zir chiang tur 

chuan INTACH, Mizoram Chapter-te hian tunah chuan theihtawp chhuah an tum a. 

Mizoramah pawh hian hmun changtlung zawk neih a, Aizawlah pawh hian office 

lian zawkte pawh rawn dah a ni tan tawh a. Chutiang ang chu tuna kan hma lakna 

mai chu a ni. 

 Media ho ten Hindu leh tunhmaa Mizo sulhnu ngei ni-a kan hriatte vai, 

midang sulhnu ni anga an sawi ni anga lo langte phei kha chu sorkar ngaihdan a ni 

lo va, a pawm hranpa lo va. Mizo hnam thenkhat thlang lo tla tawhte sulhnu ni ngeia 

a lan avangin media-te hi chuan an duh chu an sawi ve thei a, an right a ni a. 

Amaherawhchu, kha kha sorkarin a pawm e tihna a ni hranpa chuang lem lo a ni tih 

kha ka chhanna ni mai teh se. 

S P E A K E R  :  Starred Question 138-na zawt turin member 

zahawm tak Pu Lalrinsanga Ralte ka sawm e. 

Pu LALRINSANGA RALTE  : Pu Speaker, ka lawm e. 

Sericulture Minister zahawm tak chhan atana ka zawhna chu hei hi a ni – 

a) Sericulture Department hian project kalpui mek engzatnge a neih? Eng 

 project te nge ? 

b) Tun sorkar thar hian Sericulture-ah hian hma thar lakna a nei tawh em ? 

S P E A K E R : Chhang turin Sericulture Department changtu Minister 

zahawm tak Dr. K. Beichhua ka sawm e. 

Dr. K. BEICHHUA, MINISTER : Pu Speaker, member zahawm tak Pu 

Lalrinsanga Ralte zawhna chhanna chu: 

a)  Tunah hian Project 4 (pali) kalpui mek a ni a, chung project-te chu : 

i) ISDP  - Integrated Sericulture Development Project 

ii) IBSDP  - Intensive Bivoltine Development Project 

iii) IMSDP - Integrated Muga Silk Development Project 

a) Development of Eri Culture in Mizoram for the upliftment of Aspirational 

 district – Mamit District (EDC Mamit District) 

(b)  Nei tawh e. (i) Eri Silk Development Project in Siaha District proposal 

 thehluh mek a ni. 

(ii)  PIMC approval angin Large Scale Eri Farmer project proposal buatsaih mek 

 a ni. 

S P E A K E R : Zawhbelhna zawt turin Dr. Vanlaltanpuia sawm ila, 

chumi zawhah Pu C. Lalsawivunga. 

Dr. VANLALTANPUIA : Pu Speaker, ka zawhbelhna chu Sericulture-ah 

hian kan practice hi 4 vel a awm a. Pakhat-na chu Mulberry a ni a, pahnihna chu 

Muga a ni a, pathumna chu Eri a ni a, palina chu Pasar a ni a. Hetah hian in tunhnaia 

department-a ka lennaa ka thil hmuhchhuah ka lo hriat thar ve ah hian Eri-ah hian 

Mizoram-in potential kan lo nei tha em em mai a. Kan national production rate aiin 

Eri-ah hian kan lo sang daih mai tih kha a ni a. Minister zahawm tak khan a chenna 

bial lamah khan pilot project tur khan a tiin a lang a Eri kha. District dangah te leh a 

bik takin Lunglei North lamah te hian nasa deuhin min pe ve thei ang em tih ka 

zawhbelh e.  

S P E A K E R  : Member zahawm tak Pu C. Lalsawivunga 

zawhbelhna zawt turin kan sawm e. 

Pu C. LALSAWIVUNGA : Pu Speaker, ka lawm e.  

 Ka zawhna te chu Mulberry seed farm engzat nge kan neih? Muga seed farm 

engzat nge kan neih? Eri seed farm engzat nge kan neih? Reeling factory hi engzat 

nge kan neiha, din belh tura hmalakna a awm em tih a ni e.  

S P E A K E R :  Zawhna neitu member zahawm tak Pu Lalrinsanga 

Ralte kan sawn ang a, a tawpna a ni ang.  

Pu LALRINSANGA RALTE  : Pu Speaker, ka lawm e.  

 Lunglei North bialtu zahawm tak khan mi rawn sawi khalh a, Eri bikah hian 

Kolasib District pawh khu sik leh sa leh engkim mai pangang khawi ang chi te pawh 

hian a ngeih viau mai a. Chuvang chuan Kolasib district-ah hian project min siamsak 

ve thei ang em tih ka zawhbelhna a ni e.  

S P E A K E R : District hrang hrangah te in ti thei em tihna te a  ni. 

Chhang turin department changtu Minister zahawm tak Pu Beichhua kan sawm e.  

Dr. K. BEICHHUA, MINISTER : Pu Speaker, member zahawm tak Dr. 

Vanlaltanpuia zawhna hi district a bik takin Lunglei North-ah Eri project-hi hma lak 

a ni ang em tih kha a ni a. Large Scale Promotion Project tunah hian kan siam mek 

a, chutah chuan kan tum dan chuan bial tin leh district tin tan kan siam mek a ni tih 

kha ka chhanna ni se.  

 Tin, Pu Lalrinsanga zawhna pawh kha khatiang deuh tho kha a ni a. Kolasib-

ah pawh hian tunah project kal mek a awm bawk a. Hemi piah lamah tuna Muga 

project kan tihah hian project siam mek a ni tih kha ka chhanna ni se.  

 Tin, Pu Lalsawivunga zawhna Mulberry-hi Rangvamual-ah khuan seedling 

farm kan nei a. Rangvamual-a seedling farm atang khuan Serchhip district-a 

multiplication centre-ah sawn kan la phei leh a. Thenzawl leh Serchhip-ah sawn 

multiplication centre kan nei a. Sawta tang sawn Mizoram farmer hrang hrang kan 

pe chhuak thin a ni. Tin, tuna Rangvamual-a kan neih khu englaipawha enkawl reng, 

englaipawha hmun danga thawnchhuah theih tura farm kan neih mek a ni. Muga 

pawh hi tun dinhmunah hian ka hriat sual loh chuan Kolasib-ah khuan a farm kan 

nei a. Khuta tanga siam chhuah khu a ni thin a ni.  

 Tin, reeling machine engzat nge kan neih tih em ni kha zawhna kha? Tunah 

hian reeling machine hi keimahni Mizoram-a kan siam ngei Zemabawk bulah sawn 

kan neihlai a awm a. Pakhat kan neiin ka hria a, sawta tang sawn reeling pawh hi 

tunah hian phak ang tawkin hma kan la mek a ni tih kha ka chhanna a ni e. (Pu C. 

Lalsawivunga : Tihbelh tura hmalakna a awm em tih kha min la chhang lova) 

Reeling machine hi hmanni ka sawi tawh ang khan Central Silk Board nen kan zuk 

indawr khan Mizoram-ah hian tun aia chak zawka hmalak kan chak viau a. Hma lak 

chhoha tihbelh zel pawh kan tum a ni tih kha ka chhanna a ni e.  

S P E A K E R     : Starred Question 139-na zawt turin Dr. ZR. Thiamsanga  

kan sawm e. 

Dr. ZR. THIAMSANGA : Pu Speaker, ka lawm e. 

 Labour, Employment, Skill Development Minister zahawm tak chhan atan– 

1) Champhai Zote-a Industrial Training Institute (I.T.I) building sak zawh tawh 

 khi function tir tumna a awm em? 

2) Champhai Labour & Employment Office Staff indaihlohna hi phuhru tura  

 hmalak a ni em tih hi ka zawhna a ni e.  

S P E A K E R  : Chhang turin a changtu Minister zahawm tak 

Pu Lalchhandama Ralte kan sawm e. 

Pu LALCHHANDAMA RALTE, MINISTER : Pu Speaker, Champhai 

North bialtu MLA zahawm tak Dr. ZR. Thiamsanga zawhna chhanna chu:  

 a) Awm e tih a ni. 

 b) Hmalakna a awm rihlo tih a ni e. 

S P E A K E R : Pu Lalrinsanga Ralte a phar hmasa ber mai. Member 

zahawm tak Pu Lalrinsanga Ralte kan sawm phawt ang. 

Pu LALRINSANGA RALTE : Pu Speaker, ka lawm e. 

 Contract works-ah hrim hrim hian Labour cess-hi dah thin a ni a. Chulaiah 

chuan tunhnai deuhah khan Kolasib district chhunga a hna chhe te te an han thawhah 

khan Labour cess chhunna tur kha a buaithlak riau mai a. Aizawl-ah kan chhung vek 

mai a, thingtlang kilkhawr deuh atang pawhin Aizawl kal a ngai thin a. Hemi tihreh 

theihna tur hian Labour cess chhuhluhna tur hi district tinah collector hi a dah theih 

mai ang em  tih hi ka zawhna a ni e.  

S P E A K E R  : Helam hi ka tih ve a ngai a ni. Member 

zahawm tak Pu Andrew H. Thangliana ka sawm e. 

Pu ANDREW H. THANGLIANA  : Pu Speaker, ka lawm e. 

 Zawhna a hmaa ka lo zawh tawh Thingdawl I.T.I din tur chungchang ah 

khan a hmunhma zawn mek a ni tih kha a ni a. Kan sorkar hmasaah khan a 

hmunhma tur hi Agriculture compound khu kan Minister zahawm tak Pu Zira hian a 

pe tawhin ka hria a. Kha kha ministry portfolio inthlak velah khan phal leh loh tih 

angte a rawn awm chho leh a. Khulai hmun I.T.I. centre khu central-in din tura a 

rawn tih tawh a nih si avang khuan a hmunhma te khu sorkar hian ngaihtuah leh dan 

kawng a awm em tih kha ka zawhna a ni e.  

S P E A K E R  : Zawhna neitu member zahawm tak Dr. ZR. 

Thiamsanga ilo sawm ang. 

Dr. ZR. THIAMSANGA : Pu Speaker, ka lawm e. 

 Champhai I.T.I building khi ka hriat ah chuan estimates-hi nuai 453 a ni a, 

nuai 408.84 hi hman tawh a ni a. Tunah khian khi building khi enkawltu awm lovin 

a tlabal tawh khawp mai a. Sorkar hmasa khan building te leh hetiang luah loh hi 

tam tak a sa a, a lawmawm khawp mai a. Amaherawhchu, hetianga building enkawl 

mang loh, maintenance pawh awmloa khatianga luah loha a nihna tur anga hman 

tangkai loa han sak mai thin hi kan tih tawh loh te pawh a thain ka hria a. 

Amaherawhchu, Minister zahawm tak khan function tir tumna a awm e a rawn ti kha 

a lawmawm a. Tunah khian approach road-te pawh khi  a ping vek tawh mai a. 

Khing te pawh khi hmalak hmasak a ngaiin ka hria a.  

 Tin, Champhai Labour & Employment staff kha dahbelh tumna kha awmlo 

tlat mai kha a pawi ka ti a. BA result-te a han chhuak chho a, Employment-khi an 

lun a. Tunah pawh khian staff khi pahnih an ni deuh tawng tawng chauh mai a. 

Khing erawh khi chu min han ensak sela, min han lakbelh sak ngei sela District 

khitiang ve tawha khitiang em em khi chu min han ngaihtuah sak deuh se ka han ti a 

ni. Ka lawm e.  

S P E A K E R : Chhang turin Minister zahawm tak kan sawm e.  

PU LALCHHANDAMA   RALTE ,  MINISTER   : Pu Speaker, member 

zahawm tak Serlui bialtu  Pu  Lalrinsanga Ralte rawn zawhbelhna Cess lakkhawmna 

(Collection Centre)  tur hi District hrang hrangah hian ruahman tum a ni em tih hi 

Department lam pawhin a ngaipawimawh khawp mai a. District tam takah kan la 

khawm tawh a. Kolasib district khu tlemin DC Office bawrah a lakkhawmna tura 

ruahman kha an kal pelh deuh a, ennawna siamfel tum mek a ni e. 

 Tin, Tuirial bialtu zahawm tak Pu Andrew  H.Thangliana zawh belhna   

Thingdawl ITI hmun chungchang la fel lo te, hemi chungchanga kan hmalakna a 

hriat duh lai kha  a sawi ang khan sorkar hmasaah khan Thingdawl-ah ITI hmun tur 

kha Agriculture leh Horticulture ramri lai bawrah khuan  en tawh a niin an tifel deuh 

thuak tawha ngaih  a nih laiin department changtu te leh  eng emaw han insiksawi 

leh avangin harsatna dangte a lo awm leh a. A hmun hma tura an kawhhmuh kha ITI 

hmun atana duhthusam a nih leh loh  deuh avangin  hmun hma dang zawn leh a ni a. 

Tunah hian Thingdawl  bul hnaiah khuan ITI hmun tur chu identify mek a ni a, 

reilote ah tihfel kan inbeisei a ni.Tin, Champhai North bialtu zahawm tak Dr 

Z.R.Thiamsanga zawhbelhna kha  helaiah hian thil han sawifiah ngai deuh a awm a, 

ITI pathum hi Serchhip, Champhai leh  Kolasib district-ah te sorkar hmasa lamah 

khan lo kal chhoh pui a ni tawh a. Tah hiancentral ministry atangin  sanction tam 

tak, a building sakna tur atan te pek an ni a. Kan sorkar nen thawhdunna turah a 

building sakna tur an rawn pek rual khan a thawktu tur lakna tur ah Finance 

Department in  assurance han siama thil tih kha a lo awm lem lova. Building kan 

han sa a, ITI  a taka han function leh tur hian thil tul leh ngai a lo tam viau mai a. 

Champhai-a  thawktu indaihlohna a tih nena chhan kawp nan tunah hian Labour & 



632 
 

Employment Department-ah hian thawktu mi 117 an awm mek a,  post  hi 173  kan 

nei a, 56 filled up loh kan nei a ni. Hengte hi kan sorkar-ah fill up turin kan dil a. 

Champhaia ITI ami tur pawh hi a building sak zawh thawkhat a nih tawh avangin 

run theihna turin ministry-ah hian  thawktu min pe turin tunah hian dil turin kan 

inbuatsaih mek a. Hengte hi min pek theih chuan ITI Champhai run kan tum a ni. Ka 

lawm e.   

SPEAKER  : Building & Worker Welfare Cess kha sem vat a nih 

loh chuan  Supreme Court khu an in ham strict viau a nia. Starred Question No. 140-

na zawt turin  member zahawm tak Pu Vanlalhlana kan sawm e.   

PU  VANLALHLANA : Pu Speaker, ka lawm e. Starred  Question 140-

na, Mininster zahawm tak Disaster Management  &  Rehabilitation   changtu chhan 

atan  ka zawhna chu:  Khuarel chhiatna ( natural disaster)  avanga in leh lo chan 

kum 2019 chhung hian an awm em  tih a ni e.  

SPEAKER  : Chhang turin  Minister zahawm tak Pu Lalchamliana  i lo 

sawm  ang. 

PU  LALCHAMLIANA,  MINISTER : Pu Speaker, member zahawm 

tak  Pu  Vanlalhlana  zawhna  chhanna chu:  Awm e,  khuarel chhiatna avanga in leh 

lo chan kum 2019  hian district hrang hrang atangin report dawn a ni. 

SPEAKER  : Zawhbelhna zawt turin member zahawm tak Pu Lalduhoma,  

chumi zawhah   Pu  H. Biakzauva. 

PU  LALDUHOMA  : Pu  Speaker, ka lawm e.  Serchhip khawpui innghahna  

leilung saw a nghet lo em em mai a. 2017 kuma ruah tam tak a lo tlak khan veng 

thenkhat (veng pakhat mai pawh ni lo)  dinhmun hlauhawmah an ding a. Lunglei 

kawngpui pawh saw a tichhia a. National Disaster Fund atang hian central in nuai 

320  vel a rawn pe a, hna an thawk a, amaherawhchu,  hnathawh mumal hmuh tur a 

lawi chu a awm lemlo a. Tunah sawn kan dinhmun saw a la chhe em em reng mai a.  

DPR  mumal tak siam a, a   zirchiangtu   mithiamte tirh  a,  project  lian  tham tak  

kalpui  a  nih  loh  chuan  kan  kawngpui  saw  a  tha  ngai  dawn  lo va.   Tin,  veng  

tam  tak  saw  dinhmun  hlauhawmah  an  ding  reng  dawn  a,  hei  hi  project  lian 

tham  deuh  hleka  min  enfiah  sak  a,   fund  pawh  a  hranpaa  central  lama  min  

ngaihtuah  sak  turin  ka  ngen  duh  a.  Chu  chu  min  tihsak  thei  ang  em  tih  ka  

zawt  duh  a  ni. 

S  P  E  A  K  E  R : Member  zahawm  tak  Pu  H. Biakzauva,  Lawngtlai  

lam  i  sawm  ang  aw. 

Pu H.  BIAKZAUVA : Pu  Speaker,  zawhbelhna,  M.P.  election  lai  

khan  rial  a  tla  tam  khawp  mai  a, ka  kalnaah  pawh  rial  tam  tak  a  tla  a.   Ka  

bial  chhungah  inchung  tam  tak  rial-in  a  deng  chhia  a,  Lawngtlai  D.C. -ah  

tanpuina  an  dil  a,  vawiin  thleng  hian  tanpuina  pek  an  ni lo  a.   A  pawisa  a  

awm  an  ti  si  a,  an  pe  thei  tlat  lo  mai  a.  Hei  hi  pek  theih  a  ni  ang  em  tih  

ka  zawhbelh  a  ni.  Ka  lawm  e. 

S  P  E  A  K  E  R : Tunah  zawhna  neitu  Pu  Vanlalhlana ilo sawm ang. 

Pu  VANLALHLANA : Pu  Speaker,  ka  lawm  e.  Zawhbelhna  chu  

District  tina  chhiatna  tawk  report  lo  lut  kha  engzatnge  an  nih ?  District  hrang  

hrangah  khan  engzatnge  an  nih?  Tanpuina  kha  engzatnge  pek  an  nih  hlawm?  

Tin,  tanpuina  hi  thingtlang  leh  Aizawl  hi  in ang  rengin  em ni  pek  an  nih?   

 Tin,  Pu  Speaker,  Starred  Question  155-na  a  tawp  berah  hian  ka  nei  a,  

chu  chu  kan  supplement  bawk  ang  a.  Building  sak  that  tawk loh  vang  emaw,  

leilung  him  tawk  loh  vang  emaw  a  chim  mai  hlauhawm,  thiah tur  thiah  si  

loh  hi  Aizawl-ah  a  awm  em  tih  ka han  zawt  tel  a  ni. 

S  P  E  A  K  E  R : A  theih  ang  ang  chhang  turin  Minister  zahawm  

tak  Pu  Lalchamliana  kan  sawm  e. 

Pu  LALCHAMLIANA,  MINISTER : Pu  Speaker,  member  zahawm  

takin  a  bial  khawpui  Serchhip  chungchang  a  sawi  kha  a  dik  khawp  mai  a,  

Serchhip  khi  Bazar  kawn  lam  atanga  a  chhuahlam  khi  dinhmun  hlauhawm  

takah  a  awm  tih  min  hrilh  hlawm  a.  Amaherawhchu,  tun  thleng  hian  mumal  

takin  project-te  siam  a  la  ni  lova,  a  tul  khawpin  ka  hria.  Amahin  a  ngen  ang  

khan  a  duh  angin  kan  lo  enzui  ang  a,  a  theih  ang  kawng  kawngin  hma  kan  

lo  la  ang  e  tih  kha  ka  chhanna  ni  ta  se.  

 Tin,  Lawngtlai  bialtu  zahawm  takin   ka  bial  chhungah  rial  ten  a  

tichhia  a  tih  kha  Lawngtlai  District  chhungah  khan  in  42  ngawt  mai  kan  

hnung  deuha  rial  tla  khan  a  khawih  a, tanpuina  an  lo  la  pe  lo  a nih  chuan  pe  

thuai  turin  D.C.  lamah  te  kan  lo  nawr  ang  tih  kha  ka  chhanna  ni ta  se.  

 Tin,  zawhna  neitu  khan  District ah  khawi  khawi  nge  a  ti  a,  an  hming  

list  hi  chu  chhiarchhuak  lo  mai  ila.  District  wise-in  kan  ti  ang  a.   Mamit  tih  

loh  hi  chu  kan  hnung  deuha  rial  tla  khan  a  lo  khawih  deuh  vek  mai  a,  mak  

deuh  maiin Mamit  atangin  report  kan  dawng  lo  teh  tlat  a,   tunhmaa  a  tuar  

nasa  thin  kha  an ni  a.   Aizawl-ah  hian  fully  damage  an  tih  hi  53,  partially  

damage  77  Aizawl  District-ah  khaw  37-ah  an  awm  a  ni.  Tin,  Lunglei-ah  hian  

khaw 41  Lunglei  District-ah  a  khawih  a.  Fully  damage  hi  6  a  ni  a,  severely  

damage  hi  13,  partially  damage  1555  a  ni.  Siaha  District-ah  hian  khaw  30  a  

khawih  a,   fully  damage  chu  11  a  ni  a,   severely  damage  13,  partially  

damage  98.  Tin,  Champhai  District-ah  khaw  18  a  khawih  a, fully  damage  hi  

9  a  ni  a,  severely  damage  hi  4,  partially  damage  hi  18.  Kolasib  District-ah  

khaw  15  a  khawih  a,   fully  damage  31,  severely  damage  99, partially  damage  

164.  Serchhip  District-ah  hian  khaw 12  a  khawih  a, fully  damage  hi  2  a  ni  a, 

severely  damage  5,  partially  damage  28. Lawngtlai District-ah hian khaw 41 a 

khawih a, feully damage 26 a awm a, severely damage 33, partially damage 387 an 

ni. Tin, tanpuina hi central guidelines angin pek an ni thin a, mahse chutiang ang 

chiah chiah phei chu zawm a ni lem lova. Entirnan fully damage-ah hian tlang 

ramah chuan 109,000 leh tlem pek theih an ni a; tin, severely damage hi15% aia tam 

a chhiat chuan 5,200 pek theih a ni a, 15% aia tlem kha 3,200 pek theihna dan a 

awm a. Chutiang chu a tlangpuiin tanpuina peknaah hian chutiang zulzui chuan pek 

theih an ni tih kha ka chhanna a ni e.  

 Zawhna hnuhnung ber chhanna kha ka’n chhiar ang e, building sak that tawk 

loh vang emaw, leilung him loh vanga chim mai hlauhawm a awm em a ti a. Awm e 

tih chu chhanna a ni. Aizawl District huam chhungah in him lo 3 leh Kolasib District 

huam chhungah in him lo 96 a awm. Heng report te hi District Disaster Management 

Authority atanga kan dawn a ni e.  

SPEAKER  : Office lamah in en dawn nia. Starred Question 141-na 

zawt turin member zahawm tak Pu Lalduhoma kan sawm e. 

PU LALDUHOMA : Pu Speaker, Horticulture Department changtu Minister 

zahawm tak chhan atan ka zawhna te chu : 

 a) Kum 2018-2019 chhunga Crop loan atana target leh achievement . 

 b) Target hi phak loh a nih chuan phak lohna chhan te. 

 c) Tun dinhmuna recovery percentage. 

 d) Recovery hi a chhia a nih chuan a chhiat chhan. 

SPEAKER : Chhang turin a changtu Chief Minister zahawm tak Pu 

Zoramthanga kan sawm e. 

PU ZORAMTHANGA, CHIEF MINITER : Pu Speaker, member 

zahawm tak Pu Lalduhoma zawhna chhanna te chu :- 

a) Kum 2018-2019 chhunga Crop loan atana target leh achievement a awm lo. 

b) Target a awm loh avangin phak lohna chhan sawi tur a awm lo. 

c) Tun dinhmunah recovery percentage a awm lo. 

d) Recovery hi a awm loh avangin a chhiat chhan sawi tur a awm lo.  

SPEAKER : Zawhbelhna zawt turin a neitu Pu Lalduhoma kan sawm e. 

PU LALDUHOMA : Pu Speaker, tuna kan Chief Minister zahawm tak min 

chhanna kha a mak ka ti hle mai. Crop loan hi kum tin a awm a, target pawh a awm 

thin a, kan kuthnathawktute innghahna lian tak pawh a ni a. Information kha a 

dawng fuh lo deuh emaw ni aw ka ti a, rawn inbuatsaih tha leh thei se ka duh khawp 

mai. Kumin February ni 12-ah khan DLRC meeting Serchhip-ah kan nei a, chutah 

pawh chuan kan achievement hi 12.80 % a ni tih a ni. Khami achievement rate 

percentage hniam lutuk kha a dik lova ka hriat avangin tisang turin tan i la ang u te 

pawh kan ti a. Rural leh Semi Urban bank branch awm zawng zawngte pawh kan 

district huam chhungah tan la lehzual turin kan infuih a. Tin, 2018-19 chhung hian 

crop loan 50 tal pechhuak turin hma lak ni se tih te pawh kha kan minute thlap a ni. 

Chutih laia ‘target pawh kan nei lo, achievement pawh a hriat loh’ han tih kha chu 

chhanna lungawi thlak loh tak niin ka hria a, hei hi hriatchian leh theih deuh ni se. 

(Speaker : Agriculture nen i hriat pawlh a ni lo maw.) Crop loan a ni a hei hi. 

SPEAKER : Horticulture a zawt a. Chhang turin Chief Minister zahawm 

tak kan sawm e. 

PU ZORAMTHANGA, CHIEF MINISTER : Pu Speaker, a zawhna 

leh a department lo inbuatsaihna hi eng emaw inhriatsual palh emaw, target inhmuh 

lohna emaw a awm a nih ka ring a. Department hian crop loan target a nei lova, 

bank ho target zawk a ni a ti a. Helai hi tlema a inhmuh lohna lai a awm a ni maithei 

a. Engpawh ni se, khalai kha bank ho target emaw a nih pawhin, khalai kha 

inhriatsual palh deuh a awm a ni ang a. Engpawh ni se bank ho target a nih pawhin 

heng hi chu kan lo siam ang a, kan lo zawt nawn leh ang a, department lamin an 

hmuh theih ang a hranin, a ziak pawhin kan lo pe dawn nia. 

SPEAKER  : A lawmawm e, hmanniah kan sawi tawh  a, an zawhna 

kha a department a lo fuh lo hlek a nih pawhin, a department hotute khan a concern-

ah, appropriate-ah khan an kaltir leh tur tih a ni, chu chu kan zawm zel dawn nia. A 

lawmawm e. Tunah Starred Question 142-na zawt turin member zahawm tak Pu C. 

Lalmuanpuia kan sawm e. 

PU C. LALMUANPUIA : Pu Speaker, Minister zahawm tak Disaster 

Management & Rehabilitation Department changtu chhan atan: 

a) Edenthar Veng Methodist mual (National Highway) zawna lei che (tawlh) hi 

 sorkarin a ven nan ruahmanna a siam em? 

b) Sorkarin a venna ruahmanna a siam chuan sum engzat nge a dah? 

SPEAKER : Chhang turin a changtu Minister zahawm tak Pu 

Lalchamliana kan sawm e. 

PU LALCHAMLIANA, MINISTER : Pu Speaker, member zahawm 

tak Pu C. Lalmuanpuia zawhna chhanna chu hetiang hi a ni : 

a) Edenthar Veng leimin/tawlh venna tur atan hian State Mitigation Fund 

 atangin sorkarin pawisa  a dah a, ruahmanna kalpui mek a ni. 

b) Hemi atan hian ` 107.70 lakh a ruahman a ni.  

SPEAKER : Zawhbelhna zawt turin member zahawm tak Pu 

Lalchhuanthanga ilo sawm ang. 

PU LALCHHUANTHANGA : Pu Speaker, ka zawhbelhna, khamphei 

Mission Veng leh Ngaizel lung tla thin leh leimin thin hi dang tura hmalakna a awm 

em tih ka zawt e.  

SPEAKER : Hmanni khan a zawt tawh lo maw? Zawhna neitu member 

zahawm tak Pu C. Lalmuanpuia kan sawm ang a, chumi zawhah Dr. Vanlalthlana. 

PU C. LALMUANPUIA : Pu Speaker, ka lawm e. A lawmawm hlein ka 

hria a, khutilai National Highway kawngte pawh khu bal tla mai thei dinhmunah a 

dingin ka hria a. Khati zat sum an han dah kha a lawmawm ka ti tak zet zet a ni. Ka 

zawhbelhna chu Starred Question 151-naah hian a awm a, hei hi ka zawhbelh mai 

teh ang. (Speaker : Khami kha ni lovin i zawhbelh duhna kha zawt mai rawh.) Aw, 

ka’n zawhbelh ang e. Electric Veng, Hebron area, Chhinga Veng nen a inrina 

kawrpui min hlauhawm tak hi siam tumna a awm em tih ka zawhbelh e. 

SPEAKER : Zawhbelhna zawt turin member zahawm tak Dr. Vanlalthlana 

kan sawm e. 

Dr. VANLALTHLANA : Pu Speaker, ka lawm e. Village Disaster 

Management Committee hi Village Council emaw Local Council engzatah nge neih 

a nih tih ka zawt duh a. Hei hi Village Disaster Management Committee te hian 

hamthatna an neih vak loh vang deuh nge ni, an din tha duh vaklo ni te in ka lo hria 

a. Chhiatrupna a lo thlen hian silpaulin mai ni lo deuh hruizen te, torchlight te, a 

thenah phei chuan wireless set te pawh mamawh te pawh an awm hial mai thei a. An 

veng, an khua awmdan a zir te pawh a ni ang e. Chutiangte chu pek tumna te a  awm 

em? Pek te an lo ni tawh thin em tih a ni a. A dang lehah chuan ka bial chhung 

Ramthar Sihpui-ah sawn kawr chhuat a chim a, a bulhnai in ho an mangang khawp 

mai a. Hmanni  khan  an  en  a  septic  tank  chim  mai thei  leh  a  bulhnai  in,  

ruahsur  deuha  nghawr  dut  dut  mai  saw  a  awm  a,  sawngte  saw  min  enpui  

thei  ang  em   ka  ti  a  ni. 

S P E A K E R : Chhang  turin  a  changtu  Minister  zahawm  tak  Pu  

Lalchamliana  ka  sawm  e. 

PU  LALCHAMLIANA,  MINISTER : Pu  Speaker,  member  zahawm  

tak  Pu  Lalchhuanthanga  han  sawi  Khamphei  chung  lei  tla  thin  leh  lung  lum  

thin”  chungchang  kha  chu  hmanniah  kan  sawi  tawh  a,  UD &  PA  te  nen  

entlan  tur  kan  ti  khan  ka  hria  a.  DM&R  atang  hi  chuan  a  hranpain  ka  hriat  

chinah  chuan  hmalakna  kan  la  neilo  a  ni. 

 Tin,  zawhna  neitu  Pu  Muanpuia  zawhbelhna   “Electric  Veng  leh  

Hebron  inkar  leimin  saw  siam  tumna  a  awm  em?”  a  ti  a.  Hei  hi  siam  tumna  

a  awm  a,  mahse  Pu  Speaker,  hmannia  ka  sawi  tawh  ang  khan,  nikum  sorkar  

kum  chhung  khan  mitigation  fund-ah  cheng  nuai  zakua  leh  sawmkua  leh  

paruk  leh  tlem  kan  dil  a.  Eng  emaw  thil  kal  fello,  inhriat  fuh  tawk  loh  vang 

emaw  ni  sanction  pakhatmah  min  pe  lo va.  Tichuan,  kumin  kumthar  tir  khan  

kan  han  dil  leh  a,  zakua  sawmkua  leh  paruk  leh  tlem  kan  dilah  khan  zathum  

sawmriat  leh  paruk  min  sihchhuah  a,  kan  pawisa  neih  hi  a  beitham  khawp  

mai  a.  Nichina  Edenthar  za  pasarih  tih  pawh  kha  a  za  pasarih  khan  kan  pek  

theih  loh  hmel  khawp  mai  a.  Tin,  hemi  Electric  Veng  leh  Chhinga  Veng  

inkar  pawh  hi  zathum  sawmriat  leh  paruk  atang  khan  nuai  sawmthum  hian  

bul tan  ta  sela,  a  dang  chu  a  remchan  dan  ang  zelin  tihbelh  ni  ta  se  ti  ang  

deuhin  kan  ngaihtuahna  ah  hi  chuan  a  awm  deuh  a  ni  tih  ka  sawi  duh  a  ni. 

 Tin,  member  zahawm  tak  Dr. Vanlalthlana  han  sawi  kha ka  hriat  

chinah  chuan  Village  Disaster  Management  Committee  hi  an  awm   ka  la  hre  

lo va,  an  phur  lo  deuh  te  pawh  a  ni  mai thei  a.  Amaherawhchu,  central  

sorkar  scheme  hnuaiah  AAPDA  MITRA  an  ti  a ,  district  tinah  hian  training,  

engemaw khuarel  chhiatrup  lo  thlen  thulhah  khatiang  anga  training  nei  tur  

khan  an  ti  a. Aizawl  District  hi  a  hmasa  berah  an  rawn  thlang  a,  mi 200  

training  pek  tur  an  ni  a,  hmanni  lawk  khan  an  trained  chhuak  tawh  a.  Tah 

chuan  emergency  atana  thil  tul  torchlight  te,  hruizen  te  leh  tuboh  ang  chi  te  

kha  an  khua  theuha  kawl  turin  pek  an  ni  a.  Khang  ho  khan  engemaw,  kan  

tawng  zulin  zui  lo  sela,  chhiatrup  thil  a  lo  thlen  palh  pawhin  a  hmatawnga  

hma  la  thei  tur  khan  tih  an  ni  a.  AAPDA  MITRA  training  chu  district  

dangah  te  pawh  tih  theih  zel  an  beisei  a  ni  tih  kha  ka  chhanna  a  ni  a. 

 Tin,  chhiatna  a  lo  thlen  hian  V/C  fel  te  hi  chuan  anmahni  D.C.-ah  

emaw,  DM&R  Directorate-ah  emaw  an  report  a,  annin kha  an  lo  enzui  ta  thin  

a  ni  a.  Khatiang  kha  kan  V/C  zawng  zawngte  hian  an  reportna  tur  hmun  

hria  se  a  thain  ka  hria  a.  Nuihzatthlak  deuh  chu  khaw  pakhatah  nichina  kan  

han  sawi  ang  chi  rial  leh  thli  khan  in  a  tichhe  nual  mai  a,  tanpuina pek  tur  

list-ah  khan  an  khua  kha  an  lo  tel  ve  lova,  an  VCP  kha  an  zawt  a,  ‘LAD  

Group  whatsapp-ah  khan  ka  thawn  alawm’  a  ti  a.  A  thawnna  turah  khan  a  lo  

thawn  awzawng  lo  mai  a,  chuvang  chuan  hei  hi  remchangah  la  in  hetiang  

thil  chhiatna  hlauhawm  emaw,  chhiatna  lo  thleng  emaw  ah  hian  V/C  te  hian  

a  reportna  tur  dik  tak  anmahni  bialtu  DC-ah  emaw,  Directorate,  DM&R-ah  

hian  report  vat  thin  sela,  whatsapp  a ni  emaw,  ziak  a ni  emaw  thu dang  ni  ta  

sela.  Report  lohna  tura  report  kha  chu  a  sawt  lo  viau  a   ni  tih  kha  ka rawn  

sawikai  remchang  a nih  chu  Pu  Speaker,  ka  lawm  e. 

S P E A K E R : Starred  Question  No.  143-na  zawt  turin  member  

zahawm  tak  Pu  K.T. Rokhaw  ka  sawm  e. 

PU  K.T. ROKHAW : Pu  Speaker,  ka  zawhna  Starred  Question  no.  143-

na,    Sericulture Department  changtu  Minister zahawm tak Dr. K. Beichhua  chhan  

atan : 

 (a) Sericulture  Department  hi  Siaha  District-ah  a  la  function  em ? 

 (b) Eng nge  hma thar  lakna  a  awm  em?    

S P E A K E R :  Chhang  turin  a  changtu  Minister  zahawm  tak  Dr. 

K. Beichhua  ka  sawm  e. 

Dr. K. BEICHHUA,  MINISTER : Pu  Speaker,  member  zahawm  tak  Pu 

K.T. Rokhaw  zawhna  chhanna  chu: 

(a) Sericulture  Department  hi  Siaha  District-ah  District  Sericulture  Officer  

 enkawlna  hnuaiah  function  mek  a  ni. 

(b) Eri  Silk  Development-ah  hma  thar  lak  tum  mek  a  ni,  

S P E A K E R : Pu Andrew  H. Thangliana  i  lo  sawm  ang. 

PU  ANDREW  H. THANGLIANA : Pu  Speaker,  ka  lawm  e.  

Mizote  hian  kan  fashion  ah  silk  hi  kan  uar  lutuk  lo  niin  a  lang  a,  a leina kan  

neih  zawh  loh  vangte  pawh  a  ni  mai thei  a.  Ka  zawh  duh  tak  chu  kan  silk  

tharchhuahte  hi  engtiang  chiahin  nge  kan  deh  ral  state  hian,  revenue  te  hi  

kan  hmu  tha  ve  reng  em  tih  a  ni e. 

S P E A K E R : Pu  K.T. Rokhaw  sawm  ang. 

PU  K.T. ROKHAW : Pu  Speaker,  zawhbelhna. Development  Project,  

Siaha  District  tana  thehluh  mek  hi  a  project  estimated  amount  hi  engzat  vel  

nge  min  hrilh  thei  em ?  Siaha  District  chhungah  hian  he  project  hi  khawi  

hmunah  nge  din  tum  a  nih   ka  zawt  e. 

S P E A K E R  : Chhang  turin  a  changtu  Minister  Dr. K. 

Beichhua  i  lo  sawm  ang. 

Dr. K. BEICHHUA,  MINISTER : Pu  Speaker,    member  zahawm  tak  

Pu  Andrew  H. Thangliana  zawhna  kha  -  kan  silk  tharchhuah  te,  cocoon  te  

pawh  hi  a  tlangpuiin  helaia  kan  hman  loh,  a  cocoon  ang  hian  W. Bengal-ah  

te,  Assam-ah  te  leh  hmun dangah  te hian  zawrh  chhuah  thin  a  ni  tih  kha  ka  

chhanna  ni se.  Tin,  a  revenue  te  pawh  hi  han  zawh  takah  chuan  kan  hriat  

mai  mai  atan -  tuna  cocoon  kan  thar chhuah,  a bik  takin  mulberry  cocoon-ah  

hian  a  silk  atan  hian  1 kg  hi  `  350.00  in  kan  lei  thin  a. Grade  ‘A’  hi  kg.-ah  

`  265/-  in  state  dangah  kan  hralh  chhawng  leh  thin  a  ni.  Grade  ‘B’  hi  ` 

212/-  in  kan  zuar  a,  Grade  ‘C’  hi  `160/-  a  ni a.  Tichuan  yarn  khat  hi  

`4800/-  a  ni.  Tin,  Nerry  hi  kg-ah  yarn  khat  ` 4000/-  a  ni.  Tin,  Muga  cocoon  

hi  kg-ah  yarn  khat  `18000/-  a  ni a;  tin,  cocoon  pakhat  hi  `  3/-  in  state  

dangah  tun  dinhmunah  kan  zuar  rih  a  ni. 

 Tin,  member  zahawm  tak  Pu  K.T. Rokhaw  zawhna  kha  -  Siaha  District  

a  Eri  Silk  Development  kan  siam  mek  hi  a  project  cost  hi  12.91  crore  a  ni.  

A  hmun  tur  erawh  hi  chu  a  project  te  lo  hlawhtling  phawt  se  kan  select  

turah  kan  ngai  a,  beneficieries  400  tura  ruahman  mek  a  ni  tih  kha  ka  

chhanna  a ni e. Pu  Speaker,  ka  lawm  e. 

S P E A K E R : Starred  Question  No.  144-na  zawt  turin  member  

zahawm  tak  Pu  Lalduhoma  ka  sawm  e. 

PU  LALDUHOMA  : Pu  Speaker,  LESD&E  Department  changtu  

Minister  zahawm  tak  chhan  atan: 

(a) Asia  Pacific  Youth  Exchange,  Seol,  South  Korea-a  tel  turin  thalaite  

 tirh  ve  tumna  a  awm  em ? 

(b) A  awm  chuan  mi  engzat  nge  tirh  tur ? 

(c) A  kal  turte  thlan  dan ? 

(d) A  senso  kalhmang  tih  a  ni  e. 

S P E A K E R : Chhang  turin  a  changtu  Minister  zahawm  tak  Pu  

Lalchhandama  Ralte  ka  sawm  e. 

PU  LALCHHANDAMA RALTE,  MINISTER  :  Pu  Deputy  Speaker, Serchhip  

bialtu  MLA  zahawm tak  Pu  Lalduhoma  zawhna  chhanna chu: 

(a)   Awm  e, tunah  hian  hma  lak mek a  ni. 

(b) Tun  dinhmunah  chuan mi  engzat  nge  tirh  tur  tih  hi  a la chiang  thei lo a,  

 APYE  selection  team,  South  Korea  atanga  sponsorship/funding  hmuh  

 theih  dan  a zira thutlukna  la  siam  tur a  ni. 

(c)   APYE  delegation  team,  South Korea  ten selection  hi  an kalpui dawn  a 

 ni. 

(d)   APYE  delegatiion  fee  hi  $1000 naupang  pakhat  tan  a ni. 

S P E A K E R : Tunah  chuan  zawhna leh chhanna hun  a  lo tawp leh 

ta a.  Vawiinah  hian  kan  Deputy Chief Minister zahawm tak Pu  Tawnluia  a dam 

lo va,  a  lo kal thei lo kan  hriat sa a ni.   

 Tunah chuan Financial  Business-ah  kan kal leh tawh ang a,  vawiinah hian  

Minister zahawm tak tak  pathum – Pu Lalchamliana  te,  Pu Lalchhandama Ralte te,  

Pu   T.J.Lalnuntluanga te demand  kan  sawiho  ang a,  vawiinah hian pass  kan tum  

bawk dawn a  ni. 

 Tunah  chuan  Minister zahawm tak Pu  Lalchamliana’n  a Demand-   

Demand No.  8 - Taxation  Department,  Demand  No.  16  Home  Department  leh 

Demand No.  30- na  Disaster  Management  &  Rehabilitation  Department te  han  

submit  se,  kan  sawm e. 

PU LALCHAMLIANA,  MINISTER  :  Pu  Speaker, ka  lawm e.  On  the  

recommendation  of  Governor of  Mizoram  and  with  your permission  sir,  I move  

the  Demand  Nos.  8,  16,  and  30 for  ` 8,50,23,28,000.00  only  for  meeting  

expenses during  2019 -2020 in respect of  the  following  Departments: 

Demand  No.  8 Taxation Department  `24,69,24,000.00 

Demand No. 16 Home Department  `7,98,09,27,000.00 

Demand  No.  30  Disaster  Management   `  27,44,77,000.00,   

 & Rehabilitation Department   

 Total                              `̀̀̀ 8,50,23,28,000.00  te  

hi  he  House  zahawm tak hian min  ngaihtuah sak turin ka han pharh e.  Ka   

lawm e. 

S P E A K E R : Tunah  Minister zahawm tak Pu  Lalchhandama  

Ralte-in a  Demand  No.  18-na  Printing  & Stationery  Department,  Demand  No.  

20-na  School  Education  Department  leh  Demand  No.  28  na – Labour,  

Employment,  Skill  Development & Entrepreneurship  Department  te  House-ah  

ngaihtuah  turin  han  submit  ve sela.  I lo  sawm  ang. 

PU  LALCHHANDAMA RALTE, MINISTER  :  Pu  Speaker,  Governor  of  

Mizoram recommendation  leh  i phalnain  ka  Demand  No. 18, 20  leh  28  te  a 

vaiin  `13,92,99,71,000.00  hi  kum  2019  atanga 2020  chhunga  ka  Department  

chan  pathum  te hman  atan  

Demand No. 18 Printing & Stationery Department `16,98,55,000.00. 

Demand No. 20-na School  Education  Department `13,28,42,02,000.00.   

Demand No. 28-na  Labour, Employment, Skill Development &   

    Entrepreneurship ` 47,59,14,000.00.      

A vaiin  `13,92,99,71,000.00 hi he  House  zahawm takah hian ka rawn pharh e. 

SPEAKER     : Tunah  chuan  Minister  zahawm tak  Pu T.J.Lalnuntluanga’n  

a  Demand  No. 4 – Law & Judicial,  Demand  No. 12- Parliamentary  Affairs,  

Demand No. – 36 Environment,  Forests & Climate Change,  Demand No. - 42  

Transport Department te  House-a  ngaihtuah  turin  han  submit se,  i  lo sawm ang. 

PU  T.J. LALNUNTLUANGA,  MINISTER  :  Pu  Speaker, ka  lawm e.  

Governor  of  Mizoram  recommend-na  leh i phalnain  he  House zahawm takah  

hian  Demand  No.  4 – Law & Judicial  -  ` 27,89,27,000.00,  Demand  No.  12 – 

Parliamentary  Affairs  Department - ` 1,05,91,000.00,  Demand  No.  36-na  

Environment,  Forests & Climate Change  Department  ` 1,60,07,28,000.00  leh  

Demand  No.  42-na  Transport  Department - ` 50,31,08,000.00.  Heng  

Department  hrang hrangte tana avaia  belhkhawm  ` 2,39,33,54,000.00 te  hi  kum  

2019-2020  meeting expense atan  ka rawn move e. 

S P E A K E R  : Aw le,  Minister  zahawm tak tak  3 ten  

Demand  hrang hrang an chan te  House-ah  an rawn chhawp chhuak  ta  a.  

Sawihona  kan  tan  ang a,  minute  10 kha  kan ti leh mai ang a,  a tha  ang  ti rawh 

u, a tha  mai em? 

PU  LALDUHOMA : Pu Speaker, vawiina  kan  sawi tur hi  Department  10  

ngawt  mai a  ni a,  member  lam atanga thlirna  atang chuan  Department pakhat  

sawi nan minute khat chauh vek kan nei a  ni. Amaherawhchu,  minute sawm  kha 

chu ti leh  tho ila,  hmang zo lo te pawh kan awm a, tuah deuh te kha chu min 

hrethiam leh ta ula.  Tin,  Minister ten an windup  hian a sermon  lam hi  uar lo deuh 

ila,  member lam te point hi  rawn response deuh mah mah se tih lam kha kan 

duhdan deuh a  ni. 

S P E A K E R : Minute  10 kha  chu a  la ding a  nih kha,  minute 10 i 

ti mai ang u aw. A  sawi tur dan  azirin kan  ham strict vak lo aniang  chu.  Tunge 

tan ang le?  Aw, Pu  Lalrinsanga Ralte, member zahawm tak  sawi hmasa ber turin 

ilo sawm ang. 

PU  LALRINSANGA RALTE  : Pu  Speaker, ka lawm e. Vawiina  demand  kan 

sawi tur hi Minister  3  te demand a ni a,  kan thian dang te pawh hian Minister 

zahawm tak tak  3  te demand hi sawi an  phur viauin a rinawm a.  Demand No.  16 

– na Home Department te,  Taxation  leh Disaster  Management  changtu  Minister 

zahawm tak Pu Lalchamliana  demand hi  han  sawi hmasak ka duh a.  

Amaherawchu,  Pu Speaker,  kan sawi tawh ang khan sawi tur a tam thin si a, 

ngaihpawimawh zuala  lang hi  sawi mai hi thain ka hria a. 

 Home Department-ah hian kan Minister zahawm tak hi  Home Department  

changtu  inhmeh tak leh  in-fit  tak niin ka hria  a.  Ramri a  vei a, khunglai Assam  

nena kan ramri te min tlawh kual sak a, lawmawm kan ti hle a ni tih hi han sawi 

hmasak ka duh a ni. 

 Tin,  Home  Department  hi kan ram venghimtu,  law & order kengkawhtu 

an  ni a,  ram,  mipui,  nunaute tan  an  hlu a.  Chuvang chuan Police Department-ah  

hian  post ruak  tam tak  2000 chuang  awmin ka hria a.  Hengte pawh hi kan 

hnawhkhah vat vat hi a tulin ka hria  a ni.  Home  Department bikah hian hma  nasa 

taka kan lak hi a tulin ka hria a,  tuna  kan  ram dinhmun han en hian tan lak a ngai 

nasa hle a ni. 

 Tin, Home Department hian indaihlohna nasa tak leh tan lak tharna tur tam 

tak an nei a. Staff indaihlohna satliah mai ni lo in police quarter tam tak sak that leh 

siam belh ngai kan nei tawh a ni. Chungah te pawh chuan Finance lam atanga kan 

sum dah bakah Home Department pawimawhna leh a tel lova kan awm theih lohna 

hre ran a, Home Department tana sum kan ui loh deuhte hi a tul em aw ka ti a.  

Police quarters kan mamawh nasa em em mai a.  Tin, a awm sa pawh chei that 

ngai/sak that ngai tam tak a awm tawh a ni.  Tin, motor hi an indaihlo nasa khawp 

mai a.  An motor neihchhunte hi a tawng tawh em em mai a. Chuvang chuan Home 

Department pawimawh tak, law & order kengkawha ram mipuite min venghimtute 

motor lei belh sakte hi a tul hlein ka hria.  Home Minister zahawm tak hi ka bial 

chhungah ramri a rawn tlawh kual tumin Saiphai-ah a kal a, IR Post a han tlawh 

dawn a,  kalkawngah a tang a, an innawr vak mai a, an thleng thei lova.  Tawite a ni 

a, metre 100 bawr vel awrh chauh a ni a, a kawng a tha lo khawp mai.  Kan Home 

Minister ngei pawh a motor lut tlang thei lovin a tang a.  Tin, khumi ramria IR kan 

dah, Saiphai-a IR Post te khu a bang dap a ni a, a kaw ser suar tawh a.  Chuvangin 

ramria kan force-te, kan sipaite kan thuam chak a, kan duat thiam deuh hi a ngaiin 

ka hria a.  Tin, chutiang bawk chuan Saipum-ah pawh IR kan dah a.  Chungte pawh 

chu thuam chak an ngai khawp mai.  Motor pawh kawl tur an nei lova, ramria kan 

Police awmte hian.  Chuvang chuan a bik takin ramri hmun hrang hranga kan force-

te hian motor thar tha tak an kawl hi a tul hlein ka hria a.  Tin, staff pawh, sipai 

pawh kan indah belh theih chuan a lawmawm hlein ka ring a ni.  

 Tin, Pu Speaker, kan sawi fo tawh thin angin, ka bial khu thil tha pawh, thil 

tha lo pawh rawn luh tamna a ni a.  Phainuam khu motor bo kalkawng a ni a.  Motor 

rukbo kalpui nan an hmang nasa a,  Phainuam-ah khuan Police check gate siam ni 

thei se tih ka sawi duh bawk a.  

 Tin, kan sawi fo tawh angin Vairengte Sub-Jail, hun rei tak lo awm tawh lo, 

MNF ministry hmasain Sub-Jail function tura a lo siam, a building engkim a lo sak 

zawh tawh, kum 10 kal ta chhunga NLUP Bawng dah nana an hman, tuna building 

chei that ngai te khu chei thain function tir theih dan a awm ang em? Tin, Pu 

Speaker, ramri kan ngai pawimawh a.  MNF ministry chuan ramri hi kan vei a, 

huaisen takin ramri kan enkawl ngam a ni.  Ramri ah hian hna kan thawk dawn a ni 

tihlan nan hian Vairengte-ah khuan Home Department hian hmun tha tak mai an nei 

a, tah khuan IR Battalion em te kan dah thei lo a nih pawn IR Company Headquarter 

ang tala kan dah theihte khu a tul mang e tih ka sawi duh a.  

 Tin, Pu Speaker, Disaster Management & Rehabilitation Department, 

Demand No. 30-naah  hian lawmthu han sawi tel ka duh a.  Kan hriat theuh angin 

tun kumtir khan ka bial, Serlui bial bikah te chauh mai hian thli na tak mai hi a 

thawk a,  mipui an buai em em mai a, khawtlang buaiin an buai a.  Chumi ah chuan 

a bik takin Kolasib DC leh a staff te leh DM & R Directorate chungah hian lawmthu 

ka sawi duh a.  Theihtawp chhuahin an office hun ni lovah zing leh zanah hna 

thawkin hma min lak sak a, an chungah lawmthu ka sawi duh bawk a ni.  

 Pu Speaker, Education Department, Demand No. 20-na hi han luh leh nghal 

mai ka duh a.  Nichina kan Home Minister chungchang kan sawi ang deuh khan kan 

Eductaion Minister hi Education Department chang tur awm hliah hliah hi kan pu 

hian a dah thiam hlein ka hria a.  A hun tam zawk zirna siam thatna tura theihtawpa 

lo bei thin, MZP President te pawh a lo ni a, theihtawpa zirna siam that a nih a, 

kalphung thar kan hman theihna tura ngaihtuahna lo seng thin Minister kan nei hi 

lawmawm hlein ka hria a.  Ani kaihhruainaah thla ruk chhung lek hian kan 

education system leh hmalakna thar, thil thar kan hmu nual ta a, lawmawm hlein ka 

hria a.  Kan nun leh khawsak phung mil turin zirna, sikul timing te a’n siam danglam 

nghal a. Hengte hi thingtlang lamah chuan kan lawm khawp mai tih ka sawi duh a.  

Tin, CCE tun anga kalpui zel hi zirlaite tan a tha lo zawk nia lan deuhna a neih 

avangin CCE pawh kalphung tharin a saimrem ngai deuhin siam rem deuhin hma an 

la chho te; tin, Education Minister ber eduction campaign-a khaw hrang hranga a’n 

zin kualte hi ropui ka ti tak zet a ni.  

 Tin, Pu Speaker, kan hre theuh a, zirtirtu indaihlohna nasa tak kan neih 

avangin kan sorkarin theihtawp chhuahin Education Minister hma laknain zirtirtu 

MR Teacher 946 lai kan la turte kha a ropui ka ti tak zet a ni. Hetianga Education 

Department-in theihtawp chhuaha hma an laknaah thil thar leh ropui tak tak kan 

hmu nachungin Education Department hi ram mipuite innghahna, khawtlang a lo 

changkan a, ram develop tak takna tur te, kan ramin hma a sawnna tur chuan 

Education hi a bulpui ber a ni si a. Chuvangin Education Department-ah hian Pu 

Speaker, kan Finance Minister te, he sorkar ngei pawh hian ngaihtuahna kan pek 

deuh hi a tulin ka hria a.  Nakinah sum inpek leh theih tur a awm a nih  pawhin kan 

hotute hian ngaihtuahna seng nasa deuh hlek ila tulin ka hria.  Vawiinah kan hmu 

vek a, thingtlang khuaah, khawiah pawh hian sikul, a bik takin Primary leh Middle 

hi a chhe viau tawh mai a.  Nu leh pate tan pawh an fate kaltir chakawm loh khawp 

hian sikul building  a chhe tawh a ni.  Hengte hi Aizawl-ah chuan kan hre lo mai thei 

a, thingtlang kilkhawr apiangah hian kan sikul hi a chhia a ni mai a.  Green Board 

kan tihte pawh hi thingtlangah chuan kan nei zo ve lova, plywood te hi kan hnawih 

dum a, chungah chuan ziak mai maite kan la ni a.  Chutiang khawp chuan World 

Class Education min tiamtuten Education-a kan hmasawnna kum 10 chhung khan 

eng nge a nih tih hi ram mipuite hian kan hmu.  Chuvang chuan Education 

Department hi kan thuam chak deuh a ngai em aw tih ka rilruah a awm a.  

Chuvangin sikul sak that ngai tam takte kan sak that theihna tur hian ruahmanna 

awm thei se a tha hlein ka hria.   

 Tin, thingtlangah zirtirtu an awm tha peih lo hi a chhan lian tak awmin ka 

hria a. A pawimawh berte zinga pakhat nia ka ngaih chu zirtirtute hian awmna 

mumal, in luah tur hi an hmu lo thin a ni.  Chuvang chuan Pu Speaker, zirtirtute tan 

hian quarter ang chite pawh nei thei tura hma lak hi a va tul em tih kha ka sawi duh 

a.  Tin, thingtlangah hian tam tak kan thiante ho zawng zawng hi an nih ve tho ka 

ring a, ai kal lak hi kan buaipui  khawp mai a. Hei hi Education Department hian 

uluk leh zualin lo en se. (Pu Speaker, ka sawi rei tawh lovang) Heng SSA te, RMSA 

Teacher te leh regular teacher ten aikal an la a, annin secondhand te an lo zuar leh 

daih a, auto te an lo khalh leh daih thin a ni. Hengte hi engtinnge Department-in hma 

a lak dawn?  Hei hi ngun leh zualin lo en se thain ka hria a. Tin, Elementary School-

a kan Cook-te an lawmman a beitham hle mai a.  Hei vang hian thawk duh hi an 

vang hlein ka hria a.  Chuvang chuan Pu Speaker, Education Department-ah hian 

sum dah belh viau a ngaiin ka hria a ni.  

 Forest Department, Demand No. 36-na kha han sawi leh zawk ka duh a.  

Nichina kan sawi ang khan Minister zuanzang tak, mi taima tak, thalai veh vawh kan 

nei a, a lawmawm hlein ka hria a, a zin pawh a zin nasa tawh a.  Forest Department 

hi sik leh sa danglam chak lutuk tur venna tura thawktu pawimawh tak, a thawh 

hlawk ber an ni a.  Chulaia an hmalakna tur leh an thawh theihna tur chuan sum 

pawh kan dah sak viau a ngaiin ka hria.  Kan neih ang angte uluk zawk leh tha 

zawka kan enkawl leh hnathawktu pawh kan inpekbelh tam a tul hlein ka hria.  Tin, 

Assam nena ramria kan buaina tam ber hi Forest kaihhnawih hi a ni thin a ni.  

Chulaiah chuan Pu Speaker, han sawi ka duh chu, ka bialah khuan ramriah buaina 

leh harsatna kan nei thin a.  Assam lam Forest Department  chu DFO ho te an rawn 

kal a, motor nen zahawm takin an rawn ri khap thin a.  Keini ah chuan Vairengte-ah 

RO kan dah ve a, motor pawh a nei lova, tute motor hnungah emaw a zuang thla ve 

thauh thin a.  Chuvang chuan ramri chungchanga han buai hian rualawh a na hle mai 

thin a.  Vairengte-ah RO mai ni tawh lo hian DFO dah theih dante a awm em tih kha 

kan Minister-in min hriat sak se thain ka ring. (Pu Speaker, minute 1 vel chiah ka 

sawi tawh ang, ka sawi zo tep) Nichina member zahawm tak Pu Duhoma rawn dil 

belhna kha ka’n hmang hmasa ber ang a, min lo hrethiam ula.  

 Transport Department hi han sawi leh lawk ka duh a.  Zo hnahthlakte kan 

inunau zual nan leh inpawhna kan neih nasat leh zual theihna turin kan Minister-in 

ngaihtuahna a seng a. Manipur te, Zampuitlangdung leh Tahan- a bus service tir a 

han tum te hi ropui ka ti a. Hma nasa taka la a, chak leh zuala a kalpui a, bus hi a 

service vat theih nan tan la leh zual se a thain ka ring. Tin, thingtlangah hian MST 

bus hi a lun reng mai a. MST bus a tlan tam leh zual theihna turin bus leina tur pawh 

hi pek theih ni se. Chu chu thingtlang mipuite tan a hlu si a tih ka sawi duh bawk a. 

 Vairengte-ah khuan kan hmu vek a, motor lian (Truck) hi zanah hian  za 

chuang hi a ding thin a ni. Chhunah pawh by road-a in tlan chuan in hmu fo in ka 

ring. Chulaiah chuan sualna tam tak pawh a chhuak thei a,nulat tlangvalna a ni 

emaw, ruihtheihthilah a ni emaw, road accident pawh a hlauhawm em em a. 

Chuvangin, Transport Department hian Vairengte-ah khuan hmun tha deuh mai an 

lo nei a. Chu chu Inter state Truck Terminal ang tur te hian ruahmanna min han siam 

sak thei se a lawmawm viau ang tih ka sawi duh a ni e. Pu Speaker, ka lawm e. 

SPEAKER : Sawi thiam si a. Tunge sawi ve leh ang le? Pu L Thangmawia, 

member zahawm tak ilo sawm ang. 

PU L THANGMAWIA : Pu Speaker, ka lawm e. Vawiin hi demand 

sawi tur a tam khawp mai a, Department zawng zawng pawh kan sawi hman lo  

ang a. 

 A hmasa berah chuan lawmthuin han tan ila. Home Department, a bik takin 

kan Home Minister zahawm tak duhsaknain ka bial chhungah Police quarter 3 kan 

thawmtha zo tawh a. Amaherawhchu, satahchhuakpek ang deuh chauh mai hi a ni a. 

Quarter thar leh thil dang kan la mamawh nasa em em mai a. Tin,  Mizoram pum 

ang pawhin Aizawl angah te hian quarter luah tur nei lo police, hah tak tak ram tana 

thawk te an la tam em em a ni. Aizawl-ah pawh hian quarter lian zawk, kan la 

mamawh viauin ka hria a. Chung chu ka han sawi tel duh a ni. 

 Tin, Khawzawl police station hnuaiah Kawlkulh lam area te kan han awm a. 

Kawlkulh hi a khaw chheh vel nena han en pawh hian police outpost awmna hliah 

hliah tur niin a lang a. Tunah hi chuan Chhawrtui leh Vancheng atanga kal dawn 

hian Kawlkulh thleng Aizawl pan tur motor-in an kal phawt a, Khawzawl police 

station kal tur hian. Kawlkulh atangin Champhai motor an chang chho leh a. 

Harsatna tam tak an tawk a. Dulte te, Kawlkulh khaw chhehvel tam tak Vankalte, 

tan hian police outpost hi a awm a tul hle mai a. Hei hi sorkar hmasa lamah pawh 

khawtlang hruaitute leh mi thahnemngaiten an lo nawr fo tawh a. Sum awm loh 

chhuanlam leh chhuanlam hrang hrang hmangin thehthlaksak an ni fo thin a. Tunah 

hi chuan kan mamawhna avang hian min tihsak turin ka han ngen ni bawk se. 

 Tin, Education lam hi kan sawi tam hman lo ang tih a hlauhawm a, han lut 

chho nghal ta mai ila. Elementary education  hi ICU-ah a awm mek tih chu kan hre 

tlangin ka ring a. Kum chanve vel sorkarna kan han chan hnuah hian ram pum 

dinhmunte theih ang angin kan han thlir a. Tunah hian zirtirtu pawh hnawhsaruma 

lak ngai khawpin a awm a. A building that leh that loh hi education that leh that loh 

chu a ni vak lova. Building-te chu a pawimawh viau laiin chu ai chuan zirtirna 

faculty-te leh zirtirna a pek that leh that loh hi kan tehna a ni thin, result te a 

nghawng chho bawk a. Chuvangin, zirtirtu hi indaihlohna a nasa. Minister zahawm 

tak pawh hian a vei a, sorkar tantirh te atangin hmalakna pui berah a neih nghal a. 

Tunah hian kan dah hnaivai thei dawn te pawhin han ring ta ila. Runtu kha kan tawk 

ve bawk a ni, elementary hian. English medium school kohhran hrang hrangten an 

rawn hawng chho a. Tahchuan KG I leh II a lo awm si a. An fate kum 4 an han ni a, 

KG I kal rual an han ni a, kal tir loa Anganwadi-a han kaltir ngawt kha ni chiahin an 

hre si lo ni berin ka hria. Chuvangin KG I & II English medium-a an lo kal tir 

laklawh tawh kha chuan Class I pawh kha an tlang deuh tlangpui a. Ka bial 

chhungah hian school pakhat kuminah hian khar a ni tawh a, warning pek lai mek an 

awm bawk a ni. Chuvangin, sorkar hmasa khan sum tam tak nuai 50 dawn lai sengin 

Pu Speaker, Education Reform Commission-a din a, tah hian Early Childhood Care 

& Education (ECC) kan tih pawh tha taka focus in, zawm duh se chuan sorkar 

hmasa khan tuna kan sawi laite pawh kha hman mai tur a awm a. Amaherawhchu 

chung chu ti loin ICU-ah min rawn dah chho a ni a. Hemi issue hi tha taka kan 

address a nih loh chuan tun atanga reiloteah chuan (Aizawl pawh a tel ve tho) 

Mizoram hmun tam takah kan elementary education-hi chhinchhiah theih loh 

khawpin a awm chho dawn a ni. Tin, hmana A pawl leh B pawl kan tih chi ang deuh 

KG I & II kan tih loh pawhin English medium compete tur hian ngaihtuahna kan sen 

a ngai tih kha tawitea ka sawi theih ni se. Tin, quarter hi a lo tul khawp mai a. Khaw 

te teah a lo tul a, khua a len chuan inluah tur han zawn mai te pawh hi a awl a, a 

khua a tet chuan mi inhnuai luah tur hi a awm mang lova. Chuvangin, hmannia 

Social Welfare kan sawi laia ka sawi ang deuh khan Pu Speaker, Social Welfare-te 

leh Department dang dang NEC-te pawh a ni ang a, fund awm thei hrang hrang 

DONER-ah te pawh en in  khaw te teah te hian zirtirtu quarter sak hna hi tan hma a 

ngai dawn a ni. A nih loh chuan zirtirtu thiam kan duh bawk si a, a thiama kha an 

khaw mi an lo awm remchan loh phei chuan khaw dang mi dah an lo ngai ang a. 

Inluah tur neih loh vang khan buaina tam tak a awm a ni. Nasa takin kan address a 

ngaiin ka hria a. Building pakhatah, New Capital Complex-a kan tih ang deuh khuan 

zirtirtu pali/panga len theihna tur, building hrang hrang ni lo hian ngaihtuah thei ila. 

Hei hi Mizoram pum atan ka rawn sawi a ni. 

 Tin, MNF sokar kalta kum 2008-ah khan  vantlangin an mamawhna avanga 

sikul an lo din 337 lai kha upgrade a ni a, kan la hre theuh ang a. Provincialized-ah 

school 48, Adhoc Aided-ah 206 leh Lumpsum-ah 83 lai, a vaiin 337 kha an upgrade 

a ni a. Engemaw chen pawh hma a la hman a. Amaherawhchu, sorkar a inthlak a, 

kihhnawk-ah min ngaih sak char char a, kum 10 chhung kihhnawk tiin kan awm a 

ni. Mahse, an lo kithnawk ve duh tho chu a nih hmel a, Pu Speaker. Inthlan puan 

hma ni 1, October ni 6-ah inthlan an puang a, October ni 5 khan Middle School 7, 

High School 26 leh Higher Secondary School 43, a vaiin school 76 kha lumpsum 

Aided-ah an lo upgrade a, a lawmawm viauah ka ngai a. Keini chuan kihhnawk kan 

ti ve ngai lova. Mipui vantlang mamawh a nih avangin kan hotute pawhin tha takin 

an chhawm chhoh mai ka ring a. Tin, chumi hma deuhin Pu C. Zakhuma Higher 

Secondary School kha provincialized an nei bawk a. Kum 10 an sorkar chhungin 

aided-ah 76 leh provincialized 1 an nei bawk a ni. Chung pawh chu inthlan puan ni 

hma chiah October ni 5-ah a ni. 

 Chuvangin, kan hotute pawhin ngaihtuahna an seng niin ka hria a. Education 

budget han en ila, nikum budget estimate aia kumin budget estimate tamna chu  

25003 lakh lai a ni a, a lawmawm khawp mai. He sorkar hian Education-hi a 

ngaipawimawh a ni tih a langin ka hria; heta tang ringawt pawh hian. 

 Pu Speaker, Ngopa hi SDEO awm nan hun rei tawh tak atang khan 

ngaihtuahna hman tawh a ni a, mahse tih hlawhtlin ngawt theih loh a ni te pawh a ni 

ang a, kum 10 an sorkar chhung khan an ti hleithei lo a ni a. Amaherawhchu, inthlan 

puan ni leh SDEO office mumal vak lova an hawn ni, ni 7 chiah a kara tla in, SDEO 

office Ngopa kha mumal lo takin hawn a ni a. Chu chu 27.9.2018 khan order a 

chhuak a, chu pawh chu a kal dan phung pangngaiah chuan Cabinet approval kha 

Govt. in order a chhuah tur a nih laiin , ka hriat sual loh chuan Directorate-in Govt. 

approval in order a rawn chhuah ringawt mai a, lawm tur nge lawm loh tur tih kha 

kan hrethiam vak lova. Amaherawhchu, kan sorkar chak tak hian a pangngaia min 

tihsak leh ka ngen duh a. Education hi website update peih pawl tak an nih ka ring a. 

Nizan pawh khan ka tlawh a, 20th June pawh khan an la update a. Mahse, he SDEO 

hawnna hi an website-ah pakhatmah ka hmu lo a ni. Tin, chubakah a huam chin tur 

leh thil dang dang hemi kaihhnawih hi an dah lo a. A department pawh hian thil tak 

tak loah an ngai em maw ni ka ti deuh hlek a, an website an update that tehlul nen 

tihte kha ka sawi tel duh deuh a. 

 Transport lamah han kal ta ila. Transport Minister hian Zofate impumkhatna 

a vei a. Kan ngaihthlak tak ang khan theihtawp chhuahin inter-state bus service 

(MST) tur khan a ti a, a lawmawm khawpin ka hria a. Amaherawhchu, harsatna 

pakhat hi a awm a. Krismas dawna thingtlang bialtu MLA kan buaina ber chu 

Transport-a thawktute ka han ngen thin a. Kumin kan tlin hlim pawh khan 

inthlahrung chung chungin bus 3/4 lai kan ngen a ni. MST pangngaiin a daihlo a nih 

pawhin Krismas dawn bikah hian, election dawna an tih ang deuh hian, bus hmang 

thang deuh leh bus mamawh deuh khua te hi chu a hriat theih ka ring a. Sorkarin 

subsidised-a Krismas hlim taka mahni khuaa hman theih nan bus 50 vel hi arrange 

sak turin, MST tlan bakah hian a tha ang em tih te, a theih ang em tih chu ka hre lo 

a, Pu Speaker, thingtlang mite ngaihtuahna zawnah ka rawn rawt ni se. MST 

pangngai hi chu kan indaihlo a ni. Nikumah pawh kan han inngen ngawng ngawng 

a, Department-a thawkte an fel em em a, rem leh rem lo in an ti a. Driver-te pawh 

kha an hah ngawtin ka ring a. Anmahni khuaah Krismas an hmang hman tawk 

tawkin ka ring. 

 Tin, Forest-ah pawh hian Forest Division hi Ngopa-a awm turin Cabinet 

agenda-ah pawh Pu Speaker, a lut tawh a. Amaherawhchu, la zirchian deuh ni se tia 

decline rih kha a ni a. An zir chiang rei tawh khawp mai. Forest Minister zahawm 

tak leh kan House Leader-te pawhin min lo hriatpui sela. Zir chian vak ngai tawh 

lovin kei pawhin ka hre chiang viau tawhin ka hria a. Cabinet meeting leh hmasa 

berah chuan DFO, Forest Division Office tur hi Ngopa-ah pawh min dah sak kha 

kan beisei a, ngen nghal bawk ni se. Eng pawh ni se Pu Speaker, sawi tur a tam a, 

sawi duh kan tam ka ring a, Minister 3 demand-te a ni a. Hun ka titawp dawn ang a. 

Ka tihtawp nan chuan tun thlenga kan performance-ah Minister 3-te department 

chanah pawh a lawmawmin ka hria a. Tun sorkarah hian mipuite thlawpna kan 

hmuh that chuan ram ropui tak kan thleng thei dawnin ka hria. He House zahawm 

tak kaltlang hian mipuite thlawpna pawh ka ngen chho nghal bawk a ni. Ka lawm e. 

SPEAKER : Member zahawm tak Pu Vanlalhlana kan sawm e. 

PU VANLALHLANA : Pu Speaker, ka lawm e. Ka sawi duh hmasak 

ber chu Forest Department kan nei thin a, Central Forest Ministry-te kan ti a. A 

hnuah a lo danglam deuh a, Environment & Forest Department tih a lo ni ta a. A 

huam zauin lui te leh boruak leh a chhehvelte huam telin, tunah phei chuan a lo 

danglam leh ta a, Environment, Forest & Climate Change tih a lo ni ta a. Climate 

change hi thil pawimawh tak, sorkar pawhin a ngaih pawimawh turah ka ngai a. 

Chhim tawp leh hmar tawp vur a tui hluam hluam a, tuifinriat hi 1 ft-in sang leh ta 

se, Bangladesh hi tuifinriatin a chim vek ang a, Bangladesh-a mihring maktaduai 

160 vel khu an tlan darh dawn a ni. Hmun sang zawk an pan lo thei lo ang a, an 

kalna tur pawh kha Mizoram-te pawh a ni mai thei a ni. Chuvangin, climate change 

hian khawvel hi kan beisei leh kan hriat aia nasa, kan suangtuah aia nasa hian min la 

nghawng dawn ni te pawhin a lang a ni.  

 Mizoram University leh Pachhunga Unviversity-ah te Zoologists an awm a. 

Field trip an neih hian species thar Mizorama la awm ngai lo hi an hmuchhuak thin a 

ni. Chu chang ni lovin khawvelah pawh an la hmuh ngai loh hi Mizoramah an hmu 

leh thin. Sangha te, rannung/insect te, rul te Mizoramah hian a lo piang thar thin a ni. 

Engatinge a lo pian tharna chhan kan tih chuan climate change-in a nghawng chhuah 

pakhat chu a ni ve tlat a ni. Kan ram inrelbawl dan te, economic development kan 

duan danah pawh hian climate change resilient development, sik leh sa inthlak 

danglam zung zung pawh do zo thei programme leh policy hi kan sorkar hian a 

ngaihpawimawh a tulin ka hria a. Tun hnaiah fall army worm-te kan ti a, sawhthing 

tam te kan ti a, natna chi hrang hrang leh mak tak takte pawh hi a la piang a la piang 

dawn a, tam tak hi a mang ang a, a ral ang a, lo piang tur hi a awm zel a ni. Khawvel 

sik leh sa danglamin a hrin chhuah tur hi a la awm a ni. Chuvangin kan sorkar hian 

development programme a duanahte pawh rubber-te, bamboo-te chu sik leh sa do zo 

pawh a ni mai thei, research te neiin a ni chiah em chu hre lo mah ila, kan sorkar 

hian khati zawng khan ngaihtuahna a sen ka duh a ni tih ka sawi lang duh a. 

 A dawt lehah chuan Education chungchang hi ka sawi duh a. Chumi hma 

chuan kan Minister-te pawh ngenna angreng deuh ka nei duh a. Ka bial chhungah 

khian Chaltlang khua, Aizawl-a khaw hlun tak mai leh lian tak mai a awm a. Lal lal 

lai atanga lal nei khua an ni a. Khawtlang remtihnain sorkar ram hi an pe thin a ni. 

Tuna Basic mual kan tih DIET hmun zawng zawngte pawh khi Chaltlang ram a ni 

thin a, mamawhna avangin sorkarah an hlan a ni. Khua an lo pung a, mihring an lo 

pung a. Chaltlang-ah khian thalaiten infiamna hmun an nei mumal ta lo a. DIET 

hmar lamah khian ram awl chhete a awm a, chu chu chei chawpin volley ball te, 

basket ball-te an khel ve thin a. Tunah chuan khawtlang tangrualin, pawl hrang 

hrang Local Council kaihhruaina hnuaia inkhawm chuan joint action committee an 

din a. Chu chuan chulai hmunah chuan multipurpose sports complex din an duh a ni. 

Hmate pawh thui takin an la a, project te pawh an han siam thin a. Amaherawhchu, a 



653 
 

ramah khan neitu nihna an neih chiah lo avangin harsatna an tawk leh thin a. Chu 

chu sorkar hian ngaihtuah se, kan Minister pawhin duhsak takin, application-te pawh 

thehluh tawh a niin ka hria a. Helai hmun hi Chaltlang tan pawh nula leh tlangval 

infiamna atan, DIET leh Mizoram tan hmun laili a ni a, pan nuam a ni a, sports 

discipline hrang hrang infiamna a awm theihna tura sports complex din kha remti se. 

A hmun thu hlaah pawh hriatthiamna thui tak nen lo dawng sawng se tih ka ngen 

hmasa duh a ni.  

 Demand No. 20-na hi nasa taka hmalak tumna a ni tih a lang a. Nikuma 

budget estimate aiin kumin budget estimate hi 23.19%-in a pung nghe nghe a ni. A 

nihna takah chuan nikum revised estimate ai pawhin budget estimate hi a pung a ni. 

Kan Minister thothang tha tak hian a duh ang thalin hma han la se kan education 

pawh hi a changkang ang tih ka ring a. A hlauhawm ber zawk chu a duh anga a tih 

theih loh hi a hlauhawm a. Hnam Run list tih te, khawi khawi emaw atangin a ngam 

loh thu kha a dawng ang tih a hlauhawm a, chutiang a nih chuan beisei tur a awm 

bik lo mai thei. Amah mimal ngau ngauah chuan kan education system siam tha thei 

tur khawp beiseina hi ka nei a ni. Starred Question 126 chhannaah khan Mizoram 

hlimthla a lang chiang khawp mai. Mizoramah zirtirtu pakhatin naupang 14 vel kan 

enkawl a ni. National norms-ah chuan zirtirtu pakhatin naupang 30 a enkawl a ni. 

National level-a ngaihtuah chuan zirtirtu kan nei tlem lo hle a ni, naupang 14 kha 

zirtirtu pakhatin a enkawl a ni a. Kan zawlpui deuh chu India rama UT te ber 30 sq. 

km. vel Lakshadweep-te, Sikkim 7000 sq. km. vela lian te a ni a, a chhuanawm loh 

khawp mai. Zirtirtu hi chu kan indaih a ni tih hi a langin ka hria. Tunah hian zirtirtu 

946 lak tum a la ni leh ta nghal a, kan indaih lehzual dawn a, a ratio pawh hi a la 

danglam leh thei a ni tih a lang a. Tin, hei chang ni lovin SEDP-ah hian vaibelchhe 

30 zirtirtu indaihlohna phuhruk nan dah a ni a la ti leh ta a. Zirtirtu a kawk deuh ran 

a, zirtirtu hi kan ngaipawimawh a, ngaihpawimawh tur pawh a ni ang a. Kan zirna 

quality improvement hi a tul ber lai chu a ni a, zirtirtu chu kan ngah tawk a, a quality 

dangin training te nge, seminar te nge, school building nge, thil dang tam tak kha 

ngaihpawimawh turah ka ngai tawh zawk a ni. Kan neih sa hi an tam tawk viau mai 

a. Tun dinhmunah zirtirtu pakhatin naupang 14 a enkawl a ni a. Kan mamawh zawk 

chu zirtirtu sem rual hi a ni a. Chu chu a harsa hle a nih ka ring a. Sorkar hmasa kha 

an beidawng thak i tih teh ang. Mahse, kan beidawn thak avangin sorkar tharte pawh 

a lo piang a ni. Mipuite pawhin hemi chungchangah hian sorkar tharah zirtirtu 

rationalisation chungchangah pawh hian beiseina thar kan nei a ni. Tunah hian Dan 

tha tak mai Mizoram Education Transfer and Posting of Teachers Rules, 2006 kan 

nei a. He Rules hi MNF sorkar hmasak laia duan a ni a, a kara sorkar dingten an 

tipuitling thei lo a. Tunah hemi tipuitling tur hian an lo ding leh angahte pawh a 

ngaih theihin ka hria a, beiseina sang tak pawh a neih theihin ka hria. Chumi Dana a 

lan dan chuan zirtirtute hi grade 4-ah a then a, A, B, C, D tiin. Aizawl leh Lunglei 

amite chu kum 6 an awm thei a, District Headquarters leh National Highway-in a 

tlawh khuaah kum 4, a dang zawng amite chu kum 3 ti khan rotation in a kal thei a 

ni. Hi Dan tha tak an lo duan hi a kengkawh turin an lo sorkar remchang lehah te 

pawh ngai ila a tha awm e. 

 Tin, ka tarlan leh duh chu Matric result a chhuak a, pawl 12 result te a 

chhuak a, result kha ngun taka en in sorkar department enkawl, government school 

kha an result a chhe zar zar a ni. Matric-ah khan Government High Schools-ah hian 

60 % a nih laiin Deficit High Schools-ah chuan 91 % te, Aided-ah pawh 63%, 

private-ah 72 % te Matric result a ni. Engatinge High School zirtirtu nei tha, 

building nei tha, enkawlna tha dawng zawkah hian result hi a chhiat tlat mai aw tih 

hi ka ngaihtuah a. Pawl 12 result pawh en ta ila, Government School result kha a 

chhe zel a ni. Chuvangin heng siam that hi thil harsa lutuk niin  a lang lo a. Kan 

Minister viak tha tak hian a duh ang thalin han enkawl se a tha thei ang tih ka ring a 

ni. Bell a ri a, hun ka hmang tam vak lo ang a.  

 A tawp bera ka sawi duh chu Home Department concern-ah hian tukin zing 

ah khan member zahawm tak Pu Zodintluanga khan a rawn tarlang tawh a. Mizoram 

leh Assam sorkarin  ramri pawm tur chin hi zirchian mek a ni tih a  ni a. SEDP 

booklet-ah hian North East Bengal  Frontier Regulation 1873-in a sawi hi sorkar 

dinna a ni  a ti  bawk si a, sorkar dinna 2 kha chu a dik lo a ni. Tin, North East 

Bengal  Frontier Regulation hi a awm lo a, Bengal Eastern Frontier Regulation chu a 

awm a, a hming pawh hi an ti diklo niin ka hria. Engpawh ni se, MNF party-in dinna 

nghet tak an nei a, party-ah pawh chu chu an reflect a. SEDP chu flagship 

programme a lo ni tawh a, flagship programme chuan he 1873-in ramri a siam hi a 

pawm a nih chuan Department-in kan la ngaituah lo tih kha a fel em ni? Chuvangin 

helai chungchang hi kan Minister hian chiang takin min hrilh se tih ka ngen duh 

bawk a ni. Ka sawi theih tawk ni se. Ka lawm e, Pu Speaker. 

SPEAKER  :  Dr.Vanlaltanpuia, member zahawm tak kan sawm leh e. 

Dr. VANLALTANPUIA   :   Pu Speaker, ka lawm e. Vawiinah hian kan Minister 

zahawm tak tak  Pu Lalchamliana te, Pu Lalchhandama Ralte te leh Pu T.J 

Lalnuntluanga te demand sawiho a ni hi lawmawm ka ti a, an rawn pharh hi a 

lawmawm ka ti a. 

 Hetah hian kan ram mamawh te leh kan bial mamawh te leh demand te tlem 

a zawng tal han sawi ka duh a. Pakhatnaah chuan demand 16 -na Home Department 

demand -ah hian kan hriat theuh angin sorkar liam ta ah khan zu te kan zuar nasa a. 

Police hmunpuiah te zu kan zawrh chilh a. Kan Police hote hi an fit lo em em hlawm 

mai a, a thi hma hma te an ni a, chuvangin hei hi kan Minister hian min lo 

chhinchhiah sak sela. Police fitness check te hi neih fo ni se a tha tawhin ka  hria. 

Kan Police te hi chhuanawm tak, fit nelh nawlh te hi ni se a tha hlein ka hria. Mi 

ram foreign -ah te kan phak tawka kan han kal ve chang te in kan police te hi an 

inthlau thei em em mai a. Tha za hmel tak tak te hi an tlem thin a, heng te hi neih ni 

se tha ka ti khawp mai. 

 Tin, Haulawng-ah hian Lunglei khawpui luh hma lawkah hian Police check 

post nei tura tih deuh kha  a niin ka hria a, a outpost hi. Hei hi chak takin hma min 

lak sak se ka duh khawp mai. Tunah hian  ruihlo te leh thil hrang hrang check ngai 

tur, Lunglei khawpui ah te, chhim lama kal tur te lo veng tur atan te hian awm se tha 

in ka hria a, hei hi min lo hriat sak se thain ka hria a ni.  

 Tin, Lunglei khawpui tana Fire & Emergency Station din  hi 13th Finance 

Commission-ah khan proposal a awm a. Amaherawhchu hei hi tun thlengin siam a la 

ni lo a. Fire & Emergency Services Station  hi a theih chuan tun tumah hian min 

ngaithuah sak se kan duh khawp mai. A dawt leh ah chuan Pukpui-ah sawn 1986-a 

MNF leh India sorkar inremna zulzuiin sipai hmunpui an chhuahsanah khan tunah 

hian Airforce hote an awm leh nasa hle tawh mai a, establishment ropui tak an din 

leh tawh a. Hei hi min en sak se ka duh khawp mai a. Land Revenue changtu hnenah 

pawh hian vawi engemaw zat ka sawi tawh a. Hei hi eng danin nge an awm? Tunah 

hian enthat ni se ka duh khawp mai a, hei hi min lo en sak turin ka duh a ni.  

 Demand No.8-na Taxation Department ah hian 1st July 2017 atang khan GST 

hman a ni a. Goods & Service Tax kan tih kha. Chu chuan entertainment tax te, sales 

tax te, entry tax te a rawn subsume a, a rawn thlak vek a. Hetah hian kan state hian 

hlawkna tur pakhat kan neiin ka hre ve a, chu chu alchohol leh  petroleum products-

ah tax lak  hi min remtih sak. Alchohol  hi chu kan bandh ta a, kan la dawn ta lo ngei 

mai a; zu ah hi chuan zu chhiah chu kan hmu dawn ta lo a. Amaherawhchu 

petroleum products-ah hian petrol, diesel ah te hian  pawisa tlem te te pawh lo la ila, 

1 ltr-ah 50 paise pawh ni se kan state tan chuan nasa takin revenue kan hmuh theihna 

tur niin ka hria a. Hei hi khawngaih takin Taxation lam khan min lo hriat sak se tha 

ka ti khawp mai. Tin, Bill pekna leh chhiah pekna hrang hrang ho hi online-a pek 

theihna tur tunlaiah awlsam taka mahni awmna hmun atanga bill pek theihna tur dan 

online portal tha te hi min siam sak se a tha khawpin ka hria a, khalai kha ka han 

thlen duh a.  

 A dawt lehah chuan Demand No.30 – na Disaster & Rehabilitation 

Department demand -ah hian zawhnaah khan ka zawt tawh a, Zotlang Tourist Lodge 

ah sawn sawlai hmun tlang pum pui saw lei nghet lo em em a ni a, lei thil heuh heuh 

hi awm reng thin a ni. Sawlaiah sawn lei a khi nasa em em mai a. A tlang pum pui 

hian a khi emaw tih turin tunah chuan a awm tawh a. Hmanni a ka zawhna  Starred 

Question-a ka pekah khan pawisa dah a awmlo tiin min chhang a. Hei hi he budget  

hian min address sak se tih ka duh a, Zotlang-a Tourist Lodge leh a chhehvel lei 

min, lei khi ho  hi min en sak sela. Geology lam mithiamte nen pawh en a, mumal 

taka he kan harsatna hi min en sak turin ka ngen duh a ni. Hetiang deuh chiah hi 

Mualthuam North- a khelmual tlahniam  kha ATL road tibuai thei reng  tur kha a 

awm bawk a, kha pawh kha ` 30 lakhs min dah sak rih niin ka hria a. Mahse kha 

kha chuan engmah tham a ti thei dawn lo a, khang te pawh mumal deuha min rawn 

en saka min lo duhsak deuh turin ka rawn chah duh bawk a ni.  

 Tin, kan bial chhungah hian ka sawi fo thin ATL road, Aizawl-Thenzawl-

Lunglei road paltlang kan ni a. Helaiah hian kawng bal leh kawng hek te ngaihtuah 

ngai a tam em em a, kha kha bial  interest chauh a ni lo a, ram pum huap tana kan 

inkalpawhna kawngpui busy tak a nih avangin chulai te chu min lo en sak turin 

vawiinah hian ka thlen duh bawk a ni.  

 Demand No.20 –na School Education Department demand-ah hian kan 

Minister- in min lo hriat sak se ka duh thenkhat a awm a. Kan zirna in hi vawiinah 

chuan zirna in tha tha ho te pawh hi nungchang hre mang lo tak tak te kan ni a. 

Tihian sawi ta ila, St.Pauls School bang ho chu Kulikawn-ah an chhuk thla a, bus-a 

an han chuang chu aia upa te ken nachang hre tawh lo, khatiang kha an tam em em 

tawh mai a, example ah kan pe mai a ni a. School tha bera kan neih te an lo ni a, 

henga kan zirlai hote hi nungchang value, Mizo traditional value kan tih te, kan 

religious value te hrilh an ngai em em tawh mai a.  Value oriented education hi nei 

thei ila tha  ka ti khawp mai. Tin, vocational courses kan tih te, hmanlai kan naupan 

ve laia kan zir thiam, school ah hnang min tah tir ang chi te, eng emaw craft thil min 

tih tir ang chi hote hi education-ah hian lakluh a tha tak zetin ka hria a ni.  

 Tin, kan zirna in hi her rem a ngai ka tihna em em pakhat chu job oriented 

kan tih, hna hmu thei zawnga kan kalpui a hun tawhin ka hria a. India rama zirna in 

kan en chuan, kan sawi ang khan professional courses tha tak takin an her rem tawh 

a. IIM kan tih te, IIT kan tih te, NIT kan tih te, NIFT (National Institute of Fashion 

Technology) kan tih te leh Doctor zirna te, Pilot zirna te, khati khan thil hi a kal 

deuh vek tawh a. B.A, M.A, siam tlur lam kha a ni lutuk tawhin a lang tawh lo a, 

kan zirna danah hian. Chuvang chuan hemi tichak thei tur zawnga kan zirna in hi her 

rem a thain ka hria a. Helaiah hian kan Education Minister zahawm takin lehkha min 

rawn pek theuh ang in, in MLA fund te pawh 10% hi chu zirna lamah in bial tan min 

dah sak thei ula a rawn tih hi kei pawhin JEE leh NEET tling ho phei chu ka bial 

ami hi Laptop ka pe vek dawn che u a ni ka lo ti tawh a. Chungte chu, a lawmawm 

ka ti a.  

 A dawt lehah hian kan bial chhungah zirna ti tha thei turin bialtu MLA ka 

nihna angin ‘aikal lak rem ka ti lo’, ka ti ve ringawt mai a. Mi tam tak phei chuan 

hei hi MLA te discretion a ni a, anmahniin khatianga ti thei an ni em ni, min ti tawk 

an awm a. Chu chu kan Minister leh he House zahawm tak hian min lo hriatpui se. 

Bial chhunga aikal lak rem kan tih lohna te hi min phal sak se ka duh khawp mai tih 

kha House zahawm tak leh Mizoram mipui mithmuhah hian ka sawi chhuak  

duh a ni.  

 A dawt lehah chuan Demand No. 28 na LESDE-ah hian Mizoram,  

Pu Zoramthanga kaihhruai sorkar hian bung thar a kai dawn niin kan hria a. Thalai 

lehkhathiamte leh Mizo fate keimahnia Pathian-in theihna a dah, theihna sang tak 

min lo pek, kan skills nei tura min lo duanna te hi haichhuak turin tunah hian kan bei 

dawn a. Tuna kan budget-ah khan a high grade, budget punnaah khan a pung tam 

ber niin, a pung tam berah min dah niin ka hria a, 40% chuang min puntir a. Hei hi 

keimah pawh a changtu tur, hemi kawnga hma la ve tu tura min ruatnaah te hian ka 

lawm em em mai a, kan CM zahawm tak, Finance changtu hnenah pawh lawmthu ka 

sawi duh a ni. Man-power development hi nasa takin kan la dawn a. Chutah chuan 

Skills Development Training Centre kan tih ho, nichinah pawh ITI kan tih te, 

Polytechnic kan tih te hi kan revamp a ngai a, kan enthat a ngai. Chung atan te pawh 

chuan kan Minister te hian theihtawpa hma min lo lakpui a emaw, khalaiah khan lo 

thilphal hle turin kan inngen duh  nghal a ni.  

 Pu Speaker, minute 1 chiah min pek belh la, demand 2 kha sawi tur ka la nei 

a. 42-na  Transport Department-ah hian kan Minister zahawm tak kaihhruaina 

hnuaiah chhiah rip em em mai, Lifetime Tax te siam that a lo ni hi kan lawm tak zet 

zet mai a. Hei hi sorkar thar chak tak hma thar lakna niin ka hria a, a lawmawm a. 

Hetah hian ka sawi duh chu 2 Wheeler Taxi kan tih te hi Aizawl khawpuiah chuan a 

buaithlak deuh hlek tawh a. Amaherawhchu district dangah te hi chuan heng 2 

Wheeler Taxi te hi mi tam takin eizawnna an lo hmuh theihna tur leh mipui 

remchanna atan rem min tih sak se tih tun tumah hian ka sawi duh bawk a.  

 Pu Speaker, pakhat chiah min sawi tir teh, Demand No. 36-Environment-ah 

hian Green House effect te hi a tam tawh si a. Helaiah hian sawi duh pakhat ka neih 

chu, Lunglei-in tui kan lakna Lunglei Greater Water Supply Scheme Phase-I hi, 

Tlawng hian Zobawk-ah hnar a nei a. Tawite, Pukpui daiah khuan hemi tui pump na 

hi a awm a. A tui hi a kangchat nasa em em mai a, chuvangin, kan Minister hian 

hemi chhehvel ram ngaw humhalhna, tui hna lak theihna tur humhalhna, water 

catchment area conservation scheme hi min kalpui se ka duh khawp mai tih kha ka 

sawi duh bawk a ni e. Ka lawm e.  

S P E A K E R : I pel thui deuh. Member zahawm tak Pu Lalrindika 

Ralte a phar hmasa a,  chumi zawhah Pu K.T.Rokhaw. Member zahawm tak Pu 

Lalrindika Ralte ka sawm e.  

Pu LALRINDIKA RALTE : Pu Speaker, ka lawm e. Vawiina demand kan 

sawi tur hi a pawimawh hlawm khawp mai a. Amaherawhchu a chhung han 

luhchhuah erawh chuan sum leh pai hman tur te, sum leh pai dah te helamah hian a 

tlem deuh, helamah hian engatinge, han tih lai vel hi chu a rawn sawi chhuaktu nih 

pawh inthlahrunawm khawp hian a sum tam zia min hrilh let zek zel mai a. 

Chuvangin, kha lam kha chu ka sawi lo ang a, Engemaw, ramin a mamawh te leh 

bialin a mamawh ang zawngte kha han tihrik ve ka duh a.  

 Sawi ang khan demand No. 20 – Education hi a pawimawh khawp mai a. 

Zirtirtute pawh hian an pawimawh zia te min hrilh thin a. Thiamna hi khawiahnge a 

awm  tiin inzawt ta ila. Khawi emaw institution hi chu tuman kan kawh ka ring hran 

lo va. Chuvangin, keimahniah hian thiamna chu a awm a ni tih lai hi kan hriatchian a 

thain ka hria. Education-a hma kan lak dawn pawh hian zirlaite pawhin, zirtirtute 

pawhin hria ila tha ka tih ve chu mihringah hian thiamna chu a awm a. Chu mihringa 

thiamna awm chu haichhuak turin kan bei tlang a ni tih hi kan hriat a thain ka hria. 

Chutiangah chuan zirtirtute pawhin kan zirlaite, an thiamna tak tak hmang chhuak 

thei tura ngaihtuahna an neih theihna tura thil ruahmanpui te a thain ka hria a. Tin, 

chu kan hriatna hmang chuan keimahni hi kan inbuaipui thei tur a ni tih hi hria ila a 

tha ka ti. Tu emaw buaipui tur kan ni lo a ni tih hi kan hriat pawh a thain ka hria. 

Kan hriatna, kan thiamna hmang hian keimahni, kan chhungkua chu kan inchingfel 

tur a ni tih te pawh hi kan ngaihtuahnaah hian awm se a thain ka hria a. Keimahni 

kan pawimawhna em em chu institution pakhata lut theuh theuh hi engatinge 

mihring hi kan inthlauh zung kan tih chuan, mihring pawimawh zia chu chutah 

chuan a lang nghal a. Chuvang chuan kan zirlaite pawh hian hria se ka duh chu, a 

pawimawh ber chu kan school kalna a nih rualin keimahni hi kan pawimawh ber a ni 

tih hi hria ila a thain ka hria a ni.  

 Tin, thiamna kan tih te hi a chianna chu a awmna a lo rei tawh khawp. Tuna 

zirlai bua kan zirna ang a awm hma hian khawvelah hian finnate hi a lo kal nasa 

tawh khawp mai. Chuvang chuan Bible-ah kan hria a, Greek mite pawhin finna an lo 

zawng daih tawh. Chuvangin, finna hi chu keimahni mihringah hian a awm a ni tih 

hi chiang taka kan hriat a pawimawhin ka hria, he demand kan sawi rual hian. Shah 

Jahan te pawh khawi Engineering College-ah nge a kal tih pawh kan hre lem lo. 

Amaherawhchu, khutiang khuan engvanginnge in ropui tak te an din theih kan tih 

chuan mihring bawk a ni. Tin, nichinah khan an rawn sawi tawh a. Zirtirtuah hi 

chuan kan information hmuh hi a dik lo a nih si loh chuan Right to Education Act, 

2009-in a phut ang ai hi chuan kan tha hle a ni tih chu a chiang khawp mai. 

Chuvangin, helaiah hian kan mutan ni zawka lang chu sorkar hnathawk hi, zirtirtute 

hi, khawiah emaw chuan an buk hle a, khawiah emaw chuan an tlem hle a ni tih hi a 

chiang reng a ni. Chuvang chuan ram hruaitu tha kan mamawhna a lang dawn chiah 

niin ka hria a. A Minister han nih chu ka chak ve ang reng khawp mai a, kei hi nih 

leh loh hlau miah lo kha ka ni ve ringawt mai a. Chutiang Minister ni tur chuan tuna 

a changtu Minister hi kan fuih ve teh ang. Ram leh hnamin a thatpui dawn chuan nih 

loh ngam ve te pawh hi a thain ka hria. Nih rei te hi kan tum lutuk a, America 

President te pawh hi a ropui viau a, term 2 bak an chelh thei miah lo a. Nih loh hi 

kan hlau a, kan ni lo dawn tho tho, tih hi kan hriatte pawh a thain ka hria. Chuvangin 

ram leh hnam tan hian thil tha hi ti mai ang u tih hi ka’n inchah duh bawk a ni. 

Chutichuan, zirtirtu kan la leh dawn a, kan indaih hle dawn a ni. Amaherawhchu, 

hruaituin a hruai ngam loh neihte hi a mak ang reng khawp mai a, ka hrethiam pha 

chiah lo e. Hruaitu kan nih chuan a hruai te pawh hi kan hruai ve dawn lawm ni tihte 

pawh hi kan rilruah awm se a thain ka hria a ni. Education-ah chuan kha kha 

duhtawk mai ila. Taxation Demand no. 8 hi tax hi Mizo mipuite hian kan ngaihsak 

vak lo, pek hi kan rilruah a awm vak lo tih hi kan sawi thin a, a dikna chin a awm a. 

Ka rilrua awm ve thin pakhat chu, chhiah pek chungchangah hian Mizo hman tluka 

ram tana tha leh zung thawh nasa hi kan awm ang em aw tih hi ka ngaihtuah ve thin 

a. Hnatlang ringawta kan thawh pawh hi a sumin chhut ta ila. Tin, ruihhlo do te kan 

ti a, sorkar ni lo agency dang hmalakna hi a tam hian ka hria. Ram leh hnam tan hian 

Mizo tluka thawh hlawk hi India ram hmun dangah hian an awm ang em aw tih hi 

ka ngaihtuah thin a. Chuvang chuan heng avangte pawh hian tax-te pawh hi, 

Income-tax phei hi chu kan tang tlat tur a ni tihte ka ngaihtuah mai mai thin. 

 Kan zin thin a, vai ramah hian vai hnatlang ka hmuh awm pawh hi ka la hre 

lo reng reng. Chuvangin hengte hi kan tihchhunzawm zel pawh a thain ka hria. Tin, 

heng avangte pawh hian tax te pawh hi kan pek hreh phah deuh em ni? Sorkar tan 

hian tha kan thawh hnem avang hian hemi kawngah te pawh hian kan rilru hi kan pe 

tawk lo deuh em ni tihte ka ngaihtuah deuh thin a. Tin, ka inthiam ang reng khawp a 

ni tih kha ka sawi tel duh bawk a ni. 

 Tichuan Demand no 16- Home-ah hian ka sawi duh chu Pu Speaker, sipaite 

hi min thlamuantu tur, khua leh tuite min thlamuantu tura awm an ni a, a department 

hi a pawimawh a. Hengah hian ka ngaihpawimawh em em chu sipai kan lak hian 

physical fitness hi i ngaipawimawh teh ang u tih hi a ni. A chhan chu khawvel hmun 

dang han hmuh hian eng emaw buaina leh harsatna a han awm hian Police leh mipui 

innawr a ngaih hian physically pawh hian sipai lam hi chu lian tha tak, 

thlamuanpuiawm tak, en reng reng pawhin chutiang chu an ni thinin ka hria a. Keini 

hi chu kan lak dan hi a fuh tawk lo niin ka hria a. Hengah hian pumraw lian deuhte 

pawh hi kan duhsak zawng kan la dawn rau rau a nih pawhin, chuti zawng deuh 

ngaihtuahnate chu nei thei ila a tha khawpin ka ring. 

 Chutihlaia ka han sawi tel lawk duh chu, kan bial lam khu keimahni bial bik 

interest pawh ni chuang lo in, kan ram pum atan Tripura leh Assam inrina bulah 

khuan kan awm a. Helte pawh hi khulai velah khuan an vei tawn ve reng a, chuvang 

chuan khulai Assam leh Tripura inrina bul khung Kanhmun, khulaiah chuan Medali 

lei kan ti mai a, khumi bulah te khuan Checkpoint-te hi awm thei se kan duh khawp 

mai a. Khulai khu a pawimawh ve hle a ni tih pawh min hriat sak se a thain ka hria. 

 Tin, kan sawi thin tawh angin Kanhmun-ah khuan Inspector a awm lo a, a 

post-ah chuan Inspector post niin ka hria a, eng emaw buaina a thlen deuh hian 

harsatna kan tawk thin a. Hengte pawh hi Minister hian min hriat sak se ka duh 

bawk a ni. 

 A tawp berah chuan Pu Speaker, Demand no. 36- Environment, Forests & 

Climate Change tih hi a pawimawh khawpin ka hria a. Rawtna pakhat han siam ve 

ka duh a, Minister khan min ngaihpawimawh sak ang chu maw, rawtna ka’n siam ve 

teh ang. Kan report tam taka a lan dan hian kan Forests dinhmun hi a cover te hi a 

zau viau anga a lan lai hian ramngaw tak tak hi chu a tam tawk lo niin a hriat a, 

28.42% vel hi Forest dik takin a cover anga chhut a ni. Chuvang chuan ramte a lum 

a, kumin pawh a lum chho viau a, a lumna chhan hi chu kan mawh ni chuang lo in a 

Minister kha. Amaherawhchu, heng avangte hian ramngaw, afforestation zawng 

hian hma kan lak a pawimawhin ka hria a. Chuvang chuan ramngaw siam thar turin 

hma min lak sak thei se tih kha rawtna angin ka rawn siam duh bawk a ni e. Ka 

lawm e. 

SPEAKER :   Member zahawm tak Pu K.T. Rokhaw. Chumi zawhah Pu B.D. 

Chakma 

PU K. T. ROKHAW   : Pu Speaker, ka lawm e. Demand no. 20-na 

School Education hi ka han sawi hmasa ang a. Kan Minister hi MZP-ah pawh 

President lo ni tawh, zirlaite harsatna hrethiam em em vawiinah School Education 

Minister a lo ni hi a lawmawm ka ti a, a demand kan sawi tur pawh hi a phurawm 

viauin ka hria. 

 Pu Speaker, ka bial lam ka han sawi phawt ang a, Tuipang Centenary Hr. 

Sec. School kan din hi, Palak Constituency-ah hian khaw 40 chuang a awm a, 

chutah chuan Hr. Sec. School kan neih awmchhun a ni a. Tunah hian lump sum-in 

kum khatah nuai 3 min pe a, hei hian a daihlo em em mai a. Chuvang chuan kan 

Minister zahawm tak hnena ka ngen duh chu adhoc grant-in-aid status-a min 

hlangkai turin ka ngen a ni. A chhan chu school building-ah hian school naupangte 

tunah hian an leng lo a.  Tin, school teacher ten office pawh an nei lo a, school 

building-ah an awm ve mai a. 

 Minister-in min ngen ang khan a office turte hi chu MLA fund atangte in 

theihtawp kan lo chhuah ve ang a. Kan Minister-in min ngaipawimawh a, min pek 

tura ka ngen erawh chu adhoc grant-in-aid status-a min hlangkai turin a ni e tih ka 

sawi duh a. 

 Tin, Govt. Hr. Sec. School, Siaha hi teacher an indaihlo em em mai a. Tunah 

hian heng subject Geography te, Economics te, Political Science te, Mizo te, 

Mathematics-ah te hian teachers an indaihlo em em mai a ni. Chuvang chuan he 

subject 5-ah hian teacher 1 theuh min pe leh turin ka ngen duh bawk a ni. 

 Tin, ka bialah hian Govt. High School, a bik takin Govt. High School, 

Zawngling te, Govt. High School, Chakhang te, Govt. High School, Serkawr te, 

Phura High School te, Tawngkawlong High School te an la awm a. Heng High 

School-te hi Headmaster nei lo deuh vek an ni a, Headmaster an nei lo a. Tin, school 

teacher nei tam zawk ho chu 3 an ni a, a thenin 2 an nei a, a then chuan 1 chauh an 

nei a ni. Chuvang chuan kan Minister zahawm tak hian heng school zirtirtu tur hi a 

pawimawh anga min pe tur leh Science teacher phei chu kan nei lo vek tluk a ni. 

Matric-a school naupangte hi ti tha tur, pass tha tur chuan, teacher an awm tlat loh 

chuan tih that ngaihna a awm lo a ni tih ka sawi duh a. Chuvang chuan, kan Minister 

zahawm tak hian a tul angin khawngaih taka teacher te min pe turin ka ngen a ni. 

 Tin, Pu Speaker, a bik takin tuna Primary leh Middle School teacher 946 lak 

tur chungchangah hian han sawi ka duh kawp mai a. Kan Minister khan a hma 

pawhin a sawi tawh a, heng teacher kan lak tur hi MPSC kaltlanga lak tur a ni dawn 

lo ti zawng khan a sawiin ka hria a. Hei hi ka lo ngaipawimawh ve khawp mai a. 

Keini a bik takin  Congress sorkar lai khan keini chu term hmasa khan hetah kan thu 

ve thei lova. Congress a sorkar chhung, 2013 atanga 2018 khan Primary leh Middle 

teacher te hi 468 kan la a ni. Khang Primary leh Middle Teacher te kha khatih laia 

kan hotute Pu Lal Thanhawla te hnenah an kal a, engpawhnise tun tum teacher lak 

turah hi chuan kan mi leh sa te hi chu min duh sak ve tur a ni tiin theihtawp in kan 

nawr a ni. Chuta kan Chief Minister Pu Lal Thanhawla thusawi kha vawiinah hian 

ka beng ah a la cham reng a ni. Pu Hawla chuan ‘vawiina Primary teacher te, Middle 

teacher te, naupang zirtirtute hi an pawimawh lutuk, Mizoram future te chu tuna 

zirlai te hi an ni a. Chumi te zirtirtu tur chu mithiam tak an ngai a. quality nei tha tak 

an ngai a ni. Chumi avang chuan MPSC through-in kan la dawn a ni,’ a ti tlat mai  

a ni.  

 Chuvang chuan party atangin pakhatmah kan sawi pui thei lo. MPSC atangin 

an la vek, tuna 468 hi MPSC through veka lak an ni. Mithiam tak tak vek an ni. 

Chumi avang chuan vawiina 946 lak tur hi kan Minister zahawm tak hi MZP 

President te pawh a lo ni tawh, zirlaite harsatna hrethiam em em a ni a. Kan chhuang 

hle a ni. Keini te nen pawh  MZP-a lo thawkho hrep tawh kan ni. Chuvang chuan 

Right to Education Act, 2009-in  a phut ang leh Recruitment Rules awm sa Primary 

School leh Middle School teacher lak thar tur reng reng chu Mizoram Teacher 

Eligibility Test an paltlang tur a ni tih a ni a. Chuvang chuan Teacher Eligibility Test 

paltlang tawh atang hian kan Minister zahawm tak hian  school teacher te hi chu min 

lak sak thei se tih hi ka rawn ngen a ni.  

 Mizoram Teacher Eligibility paltlang tawh hi thalai 4109 an awm in ka hria. 

Chumi atang chuan  Primary school teacher leh Middle school teacher 946 lak tur te 

hi khawngaihtakin min lak sak thei se tih ka rawn ngen a ni. Chuvang chuan heng 

teacher lak tur te hi hnawl an nih chuan kan Mizoram sorkar hian zirna 

ngaihpawimawh vang ni lovin an party mi leh sa leh an duhsak zawng te thun an 

duh vanga la angin Mizo mipuite hian an ngai ang a. Tin, keini pawhin chu chu kan 

ngaihdan a ni ang. Chuvang chuan he sorkar hian Mizoram future a ngaihtuah tak 

tak a nih chuan Mizoram Teacher Eligibility Test paltlang tawh atang hian min lak 

hram rawh se tih ka rawn ngen duh a ni.  

 Pu Speaker, demand no.16 Home-ah hian rawn sawi leh duh ka nei a. Ka bial 

Palak bial hi Burma border-a awm a ni a, international border a ni a. Chuvangin 

ruihtheih thil chitin lo luhna hmun a ni a. Tin, ranvulh a bik takin sial te, lawi te, 

vawk te, bawng te, ar te, kel te lo luhna hmun a ni. Tunah hian Police Outpost hi 

Tuipang-ah pakhat a awm a. Khawthlang lamah Phura ah a awm bawk a. 

Khawchhak lam kan nei lo a ni. Congress sorkar khan khawchhak lam Chakhang-ah 

Police Outpost dah a tum a.  

 Khatih hun laia Siaha SP pawh vawi 2 vawi 3 lai Chakhang-ah a rawn kal a, 

a hmun te pawh en vek tawh a ni a. VC leh NGO te nen pawh en vek tawh a ni a, an 

lo dah mai dawn emaw kan ti a. Mahse an lo dah hman ta lova. Chuvang chuan tuna 

kan Home Minister chak tak hian khawngaih takin Palak bial Chakhang-ah hian 

Police Outpost hi min lo dah sak hram turin hi ka rawn ngen duh bawk a ni.  

 Tin, Siaha SP office hi a hlui tawh lutuk a, tunah hian a tlabal nasa tawh 

lutuk, UT hun laia sak kha a ni a. Khawngaihtakin kan Minister zahawm tak hian 

Mizoram a SP office sak thar tur te zingah hian min sak that sak ve se tih hi ka rawn 

ngen duh a ni. Tih tak emah chuan Siaha-ah a hma in district 3 kan nei a, Aizawl 

district, Lunglei district, Chhimtuipui district tih a ni. Siaha hi Chhimtuipui district  

headquarter a ni a.  

 Khami lai UT hun laia SP office hi sak a ni a. Tunah hian tlangah a awm si a, 

fur a lo ni leh dawn a. Fur a lo niha thli a lo tleh te hian awm ngamna chi a ni lo, kan 

police te khi silai leh ralthuam nen thuam tha eng ang mah ila, cyclone te chu silaia 

do chi a ni lo. Silaiin kap mah ila a reh thei chuang reng reng lo, Pu Speaker. 

Chuvang chuan Siaha SP office khi khawngaih taka min lo sak that sak turin kan 

Minister zahawm tak hi ka ngen duh a ni. Pu Speaker, Police quarter zawng zawng 

pawh khi Siaha-ah chuan UT hunlai ami vek kha a ni a, khi pawh khi ka rawn ngen 

duh bawk a ni.  

 Pu Speaker, demand no.42 hi kan sawi leh lawk ang a, Transport Department 

hi. Ka bialah hian mini bus hi a service na tur, Siaha atanga Chakhang khi a service 

thei a, PMGSY kawng laih vek tawh a ni a. Chu kawng chhawrtu turte chu 

Niawhtlang te, Lungbun te, Chhuarlung te, Ainat leh Siata te an ni ta a. Khilai khi 

mini bus service turin Transport Minister zahawm tak hian min han siam sak thei se 

kan lawm khawp ang. Tin, Siaha to Phurra pawh hi mini bus a service thei a. 

Kawlchaw lam chu BRTF-in kawng an laih mek avangin Tuipang, Zawngling, 

Khopai, Ahmypi, Laki, Vahai, Kaisih leh Phura a ni leh dawn a. Hetah hian mini bus 

khawngaih takin min service sak thei sela a lawmawm khawp ang. Pu Speaker, ka 

lawm e.  

SPEAKER       : Dr. BD. Chakma, member zahawm tak i lo sawm ang. 

Pu B.D. CHAKMA      : Pu Speaker, ka lawm e. Vawiin chu department 10 vel 

a awm a. Minute 10 chhung kan sawi chuan department tinah minute 1 theuh hun a 

awm dawn tihna a ni a. Engpawh ni se, Demand no.8-na Taxation chungchang sawi 

ka duh a. Tax lak tur hi give and take policy a ni a. Service provider leh tax payer hi 

kalkawng a that loh chuan tax lak a har em em a ni. Chuvangin service provider 

angin government lam atangin tunah service holder atangin revenue a lak bak kha 

chu tax lak a lian ber pahnih te zinga pakhat a ni a. Keima bial chhungah a bik takin 

Chawngte lamah hemi chungchang hi sawiselna a nasa lutuk a. Electric pawh hi 

department-ah ka la sawi ang a, electric hi a eng tha lo khawp mai a. Bill lak dawnah 

chauh current a awm tha a, engatinge current a va awm tha ve kan tih chuan tax lak 

a hun dawn tihna a ni ber a Pu Speaker. Current hi awm tha zel thei se ka duh khawp 

mai.  

 Tui lamah pawh vawi tam tak he House zahawm tak ah hian ka sawi tawh a. 

Chawngte area hi a bik takin tui pawh a harsa lutuk a. Thal ah hian tui nikhatah 

vawikhat lak pawh hi a harsa lutuk a. Thla tin kan tax, monthly tax chawi tur kha 

chu `200 niin a lang a. Chuvangin thla khata vawikhatmah tui la lo a `200 chawi 

kha a harsa a. Chuvangin hemi chungchangah hian service provider nihna angin 

sorkar atang pawh hian he thil hi pawimawhin ka hria a.  

 Tin, Demand No.16, Home chungchang a ni a. Home-ah pawh district tin ah 

ka hriat dan chuan building & infrastructure hi a hlui viau a, a bik takin Police 

quarters te. Ka bial Vaseitlang, Chawngte leh Borapansury khaw pathumah te hian 

police station a awm a. Ka bial chhungah khaw 83 ka nei a. Heng khaw 83 enkawl 

tur hian police outpost 3 chiah a awm a. Heng building hi a chhe lutuk a, luah loh a 

ni a quarters thenkhat hi chu. Chuvangin khangte kha khawngaihin kan Home 

Minister zahawm takin min ensak thei se. 

 Tin, vehicle chungchangah pawh buaina tam tak a awm thin a. Thil tha lo 

deuh emaw, thil diklo deuh a awm a police te kan koh pawhin, FIR kan thehluh 

pawhin harsatna pakhat chu vehicle problem a ni a. Bike pawh a awmlo a, Gypsy 

pawh a awmlo a, kan kal thei tlat lo tiin police official ten min chhang thin a. 

Chuvangin heng Outpost 3-ah hian Gypsy 1 theuh tal dah theih ni se. Chawngte-ah 

chuan a awmin ka hria a, mahse hman tlak loh, auction tura tih emaw in an dah a. 

Chuvangin Gypsy a nih loh pawhin, Longpuighat-ah leh Borapansury-ah bike tal 

chu dah thei se a tha khawpin ka ring. Ka bial chhunga khaw 2 Rasmondal leh 

Montola hman atangin hei hi chu ka nawr nasa a, Borapansury outpost hnuaia awm 

an ni a. Borapansury atangin heng khaw 2 hi a hla lutuk a, Chawngte lam a hnaih 

zawk avangin Chawngte Outpost hnuaiah min dah sak turin ka ngen duh a ni. 

 Tin, Demand No.30 ah ka lut ang a, Disaster Management & Rehabilitation 

chungchangah. Thil pawimawh tak pakhat chu silpaulin chungchang a ni a. Tunah 

he thil hi court-ah a awm avangin engmah sem chhuah theih loh tiin department lam 

atangin an sawi a. Mahse zing thawh veleh atangin mipui ten silpaulin min rawn dil 

a, a awmloh thu in ka chhang thin a ni. Chuvangin court a awm pawh ni se, ‘where 

there is a will, there is a way and necessity knows no law’ tiin sap ho pawhin an 

sawi thin a. Tunah chuan silpaulin sem hun tak tak tawh a ni a, ruah a sur tam tawh 

si a. Chuvangin court-ah a awm a nih pawhin kawng dang zawn chhuah tur a awm 

em tih hi ka zawt duh a ni. 

 Pu Speaker, silpaulin hi a pawimawh lutuk a mirethei te tan phei chuan. 

Chuvangin court-ah a awm a nih pawhin kawng dang kan ngaihtuah sak a ngai a ni. 

Chu chu  DM&R Minister zahawm takin min hriat sak thei se. 

 Tin, Chawngte area bik hi chu Tuichawng lui dungah a awm avangin kum tin 

tuilian avang hian soil erosion a awm thin a, Chawngte ‘P’, Chawngte ‘L’ leh 

Chawngte ‘C’khaw 3 ah te hian. Chuvangin soil erosion hi a awm tawh loh nan 

project lianpui hi 1 kan mamawh a. DM&R lam hian min ngaihtuah sak se, duh leh 

DM&R Ministry lam atangin officer leh engineer thiam tak tak te a hmunah kalin en 

thei se. Pu Speaker, soil erosion hi kumtin a tam lutuk a, in pawh a tichhe hnem a 

Chawngte area ah hian. Chuvangin project thar 1 hi min lo ngaihtuah sak thei se. 

 School Education chungchangah tlem sawi belh ka duh deuh a. Chawngte-a 

Kamalanagar Higher Secondary School hi a dinna a rei tawh a. Arts chauh zir theih 

niin Science leh Commerce hawn theih dan hi a awm em tih ka zawt duh a. Hmana 

chhan tawhnaah chuan hawng thei lo, man power a awmlo a, geographical location 

pawh a diklo tiin an chhang a Department lam atangin. Mirethei te tan Lunglei 

emaw, Aizawl emaw kal hi a harsa si a, chuvangin pawl 12 thleng chu Science leh 

Commerce hi Chawngte lamah zir theih se a tha khawp in ka ring a. Hei pawh hi 

School Education Minister zahawm takin min en sak thei se. 

 Tin, Borapansury-a Parva High School-ah pawh zirtirtu hi an indaihlo nasa 

khawp mai a. Pension tawh te post fill-up miah lohin a awm tawp a ni a. Nichin 

lawkah member zahawm tak Pu Rokhaw sawi angin Primary leh Middle zirtirtu 900 

aia tam lak tur a awm a, mahse ka ngaihdan ah chuan High School hi a 

ngaihpawimawh awm zawkin ka hria a. Pawl 8, pawl 9 leh pawl 10-ah hian 

education base hi kan siam that loh chuan a buaithlak dawn lutuk a. Chuvangin 

Primary leh  Middle zirtirtu rualin High School zirtirtu hi ngaipawimawh ila a thain 

kan hria, Pu Speaker. 

 Tin, zirtirtu pakhat, Pu (Sakib) Ranjan Chakma, Kamalanagar High School 

atangin, Pu Speaker, i bial hluiah kum 5 dawn a awm tawh a, Chawngte-ah lo sawn 

thei se tih ka ngen duh a, Headmaster thin a ni a. Chawngtlai-ah a la awm a, min lo 

sawn sak thei se ka lawm khawp ang. 

 Tin, Demand No.28, (hun hi a kal chak lutuk Pu Speaker) Labour, 

Employment, Skill Development & Entrepreneurship. He department hi a 

pawimawh lutuk a, unemployment solve nan he department hian responsibility  an 

nei sang hle a. Mahse budget allocation hi ka duh ang a ni thei tlat lo. SEDP hnuaia 

`5 crores chauh an dah kha chu a tawk ang em tih ngaihtuahna ka nei a. Chuvangin 

Labour, Employment, Skill Development & Entrepreneurship development atan sum 

hi dah tam theih ni se. 

 Tin, Printing & Stationery, Demand No.18 hi tlem ka sawi duh a. Hmanah 

khan Minister zahawm takin a chhan tawh angin department tam takin an dawr 

ngailo. Kha kha eng vang nge? Stationary Department atangin stationary lak tur, kha 

thil kha eng vang nge, quality hi a chhia nge, department-in a dawr duh lo nge chu 

kan hre lo a. Hei hi chu chhiah lak nan government pawisa hi government bawmah 

awm thei tur a ni a, hei hi chu department tin ten dawr ngei turin ka ngen duh a ni. 

Pu Speaker, chuvangin hei pawh hi concerned Minister zahawm takin uluk deuhin 

en thei se. 

 Tin, Demand No. 36 Environment, Forest & Climate Change chungchangah 

pawh kum tin uar takin keini World Environment Day, 5th June leh Green Mizoram 

Day, 11th June hi kan lo hmang ve thin a. Mahse hei hi ni khat  chauh  hman hi a duh 

tawk em ni ka ti thin a. Tunah khawvel hi a lum zel avangin buaina tam tak a thleng 

tawh a, global warming vangin climate change pawh a awm nual a ni. Chuvangin ni 

khat chauh hmang lovin hun lo kal zelah monsoon season-ah pawl hrang hrangin 

zirtirtu emaw, zirlai pawl emaw department hrang hrangin hma la thei se, pawisa 

pawh hi concerned department ah refreshment atan hmang ve rawh u tih ang 

zawngin fund allotment te pawh awm thei se. Nasa taka road side plantation emaw 

tih theih dan te ngaihtuah thei se a lawmawm khawp ang Pu Speaker. 

 Tin, Demand No. 42 a tawp ber hi chu thil thar pawh a ni mai thei a, thil 

pawimawh ber pawh a ni mai thei Pu Speaker, chuvangin khawngaihin hun min pe 

thei la (SPEAKER : Dar 1 hi chawlh tho tho a ni a, dar 1 chiah chiahah zo ang che 

aw.) Pu Speaker, ka lawm e. Sumo, bus, taxi leh autorickshaw permit lak a har em 

em mai a, Aizawlah hian pawi kan ti miah lo motor a tam si a, traffic a jam nasa 

lutuk si a. Mahse disctrict dangah a bik takin Lawngtlai lamah hian  duh angin a 

chhuak thei lo, enge a chhan? A bik takin Chawngte area lamah pawh tunah 

autorickshaw eng emaw zat hi permit nei miah lovin an tlan tawp a ni Pu Speaker. 

Chuvangin, autorickshaw permit tal chu duh duh hunah lak theih dan kan thalailte 

tan eizawnna pawh kawng tha sorkar hna pek theih loh laia taxi emaw, autorickshaw 

emaw tal chu an khalh theih dan hi awm thei se, duh duh hunah permit an lak theih 

chuan a tha khawp ang ka ring, Pu Speaker.  

 Tin, chu mai bakah (SPEAKER : Duh tawk ang aw, chawlh a hun tawh tlat 

mai). Pu Speaker, minute 1 a la awm a, bus service chungchangah Chawngte-

Lunglei, Chawngte-Lawngtlai hi min en sak thei se. Very short-in ka lo ti ang. Tin, a 

tawp ber atan Pu Speaker, motor tlan dan chungchang hi kan ngaipawimawh 

khawpin ka hria a, tun thlengin kan professional driver, public transport khalhtu 

sumo emaw, taxi emaw kan check ngai lo hrim hrim a, accident a awm loh chuan 

kan check ngai lo driving license hi. Chuvangin sumo emaw, bus emaw, taxi emaw 

at least 5 years experience an neih loh chuan an khalh miah lo tur a ni Pu Speaker. 

(SPEAKER : Hun i pel lo ang aw.) Pu Speaker, hun min pek belh avangin i chungah 

lawmthu ka sawi e Pu Speaker, ka lawm e. 

SPEAKER  :  Kan chawl ang a dar 2-ah kan tan leh dawn nia. 

RECESS TILL 2:00 PM 

2:00 PM 

S  P  E  A  K  E  R : Tunge  sawi  tan  leh  ang?  Member  zahawm  tak  Pu  

Zothantluanga  kha  nichin  khan  a  phar  a, a  phar  zawm  em?  Pu  Zira  ka  sawm  

mai  dawn.  Ani  hi  nichinah  a  phar  tawh  a  ni.  Member  zahawm  tak  

Lalzirliana ka sawm e. 

Er. H. LALZIRLIANA : Pu  Speaker,  ka  lawm  e.  Vawiinah  Minister  

pathumte  demand  Department  10,  a  zavaiin  vaibelchhe  2,481  kan  sawiho  

dawn  a,  hun  a  tawi  a,  rang  deuhin  fiah  siin  ka  ngaih pawimawh  zual  han  

sawi  ve  ka  duh  a  ni.  A  zawng  zawng  chuan  sawi  a  rem  lovang  a. 

 Ka  sawi  hmasak  ber  duh  chu  Transport  Department  a ni a,  Budget-ah  a  

zavaiin  50  crores  a  awm  a.  Ka  sawi  duhte  chu  Mizoram-ah  Transport  

Department  kan  nei  a,  tunah  hian  MST bus  36  an  nei  a, neih  belh  leh  tur  te  

pawhin  hma  an  la  a,  a  tha  em  em  a.  Mizoram  hmun  hrang  hrangah  a tlan  a,  

amaherawhchu,  vanduaithlak  takin  tunah  hian  ka  bial  chhungah  pakhatmah  a  

tlan  ve  lo  a  ni.  Hei  hi  kan  Minister  pawhin  min  lo  note  sak  se  ka  duh  

khawp  mai. 

 Tin,  kan  transport  system  hi  improve  a  ngai  hlein  ka  hria  a.  Tunah  

hian  liabilities  ang  deuhin  kan  nei  a,  he  liabilities  hi  revenue  earners-ah  

engtinnge  kan  convert  ang  tih  hi  a  pawimawh  lai  niin  ka  hria  a.  State  hrang  

hrangah  North-east-ah  te  pawh  a  ni  a,  corporate  system-in  an kalpui  deuh  vek  

a  ni.  KSRTC,  Karnataka  state  te, Maharastra  te, West  Bengal  te,  Assam  leh  

Meghalaya  thlengin  Meghalaya  Transport  Corporation  a  awm  a.  Corporate  

system  hian  kalpui  ta  ila,  vawiina  ba  kan  neih  liabilities  hi  revenue  earner  

tha  takah  kan  chantir  thei  lawm  ni  aw  tih  ngaihdan  ka  nei  a  ni.    

               Road  Transport  mai  piah lamah  Transport  Department-in  a  kaihhnawih  

theih  Inland  Waterways  Transport  te pawh  hi  Mizoram-ah  hian  lui  tam  tak  

pawh  kan  nei  ve  a,  hengte  hi  hman  tangkai  theih  ni ta  se.  India  ramah  hian  

Inland  Waterways  Authority  of  India,  Ministry  of  Shipping  hnuaiah  October  

ni  27,  1986  khan  din  a  ni  tawh  a,  Noida-ah  headquarter  an  nei  a  ni.  Road  

Transport    mai  piahlam-ah  hian  kan  Waterways  Transport-te  hi  han  develop  

thei  ila, chu  chuan  nasa  takin  kan  economy leh  transport  system  hi  a  improve  

theihin  ka  ring  a.  Chu  chu earner-ah  pawh  kan  hmang  thei  a.   Goods  

transport  nan  leh  passenger  transport  nan  te  pawh,  a  bik  takin  entirnan  

khutilai  Dapchhuah  Tut  khu  Bairabi-ah a  pawh  a,  Bairabi  nena  an  inkar  ah  

hian  lawng  kal  theih lohna  suar  chhia  hi  tam  tak  a  awm  lo,  5/6  vel  bak  a  

awm  lo.  Chungte  chu  han  bomb  chhiain  lui  kuang  mumal  tak  han  nei   ila  

chuan  a  fur  a  thalin  tuiah lawng,  passenger  phurte  leh  bungraw  phur-te  pawh  

a  kal  thei  ang  a, chu  chuan   kuthnathawka  eizawng  lui  kam  leitha  atanga  thlai 

tharte  leh  passenger  goods  thlengin,  vai  rama  kan  lakluhte  pawh  awlsam  

zawkin  road  transport  mai  piah lamah  pawh  kan  hmang  tangkai  thei  dawn   

a  ni. 

 Tin,  heng  public  transport  system  hi  a  pawimawh  khawp  mai  a.  State  

lianah  chuan  office-a  kal  zawng  zawng  hian  motor  an  hawl chhuak  vek  lova,  

public  transport  system  a  that  em  avangin  motor  hawl chhuah  vek  ngai  lovin  

office-te  an  kal  thin  a  ni.  A  bik  takin  kan  Aizawl  khawpuiah  te  pawh  traffic  

problem  a  nasa  em  mai  a,  hengah  te  hian  public  transport  mumal  tak  nei  ila  

chuan,  office  hour-a  kan  zi  luih  luih  leh  kal  hleihtheih  loh  te  pawh  hi  a 

ziaawm  theih  ka  ring  a  ni.  Heng  inter-Village  atana  kan  hman  Sumo   te  leh  

Bazar  Bus  te  pawh  hi  mumal  taka  enkawlin,  corporate  hnuaiah  chuan  awm  

se,  nasa  takin  hma   sawn  nan  kan  hmang  theiin  ka  ring  a  ni. 

 Tin,  Taxation  Department-ah  hian  han  sawi  ve  hram  ka  duh  chu  

nichin  khan  an  rawn  sawi  nual  tawh  a.  Kan  revenue  earn-na  pawimawh  tak  a  

ni  a,  a  bik  takin  petrolium  product-ah  hian  July, 2017  khan  GST  introduce  a  

ni  a.   Chung  zingah  chuan  petrol  leh  diesel  hi  GST  product-ah  an  la  telh  

lova, state-in  an  duh  anga  an  tih  theih turin  state  subject-ah  a  la  awm  a  ni.  

Tunah  hian  khulai  Bagha,  Silchar  Assam  area  leh  Mizoram  area  Vairengte-ah  

petrol  leh  diesel  litre  a  inthlauhna  hi  `  3.30/-  a  ni  a, diesel-ah  hian  ` 2.93  a  

ni  a, chu  chu  32.6%  leh  20%  a  ni.  Hei  hian  nasa  takin  adulteration  

chungchangah  pawh  effect  a  nei  a.  Khutilaia  Petrol  Pump  run  tu  tam  tak  hi  

Maruari  an  ni  a,  hmun  tinah  Petrol  Pump  an  nei  a, chutiang  chuan  product  

an  uplift  in,  a  price  hniamin  state  quota  ten  an  uplift  a.  Amaherawhchu,  an  

dispose-na  chu  state  dangah  te  a  ni  thin  a  ni.  Chu  chuan  adulteration  

chungchangah  te  pawh  nasa  takin  kawngro  a  su  a.  Chuvangin,  mipuite  burden  

tlem  chu  a  awm  ngei  ang.  ` 1.00  lek  pawh-in  he  a  gap  hi  han  reduce  ta  ila, 

kan  revenue  earn-na  tur  tha  tak  a ni  dawn  a  ni  tih   ka  sawi lang  duh  a. 

 Mizoramah hian wealth  tax  te  hi  kan  la  lo  niin  ka  hria  a.  Tin,  

professional  tax  te  pawh  hi  lak  a  hun  hle  lawm  ni  tihte  pawh  hi  rilruah  a  

awm  a.  Vairamah  kan  awm  thin  a,  income  tax  kan  pe  thin  a  ni.  Keini  

ringawt  pawh  hian  kum khatah  nuai  nga,  nuai ruk  te  income  tax  kan  pe  thin  

a.  Income  tax    leh tax dang pek  hrim  hrim  hian  neitu  nihna  rilru  min  pe  a  ni. 

Mizoram-ah  pawh  kan  mihausate  leh  sorkar  hnathawk  liante  hian  tlem  a  

zawng  tax   pek  te  hi  hreh  lo  ta  ila, chu  chuan  mipuiah  pawh  zirtirna  tha  tak  

a  neih  mai  piah lamah,  kan  state  intodelhlo  tak  pawh  hi  hmasawn  zawngin  

kan  kal  theih  ka  beisei  deuh  a  ni. 

 Tin, Mining  lamah  hian  stone  quarry-te  hi  Mizoram-a  kan  hmuh  chu  

kawngsir  hi  a ni  mai  a,  hei  hi  disaster  chungchangah  hian  a  pawimawh  hlein  

ka  hria  a. Leimin leh thil tam tak hi man made disaster a nihna chen a awm tlat mai 

a, chuvang chuan, kan quarry neihte pawh hi mumal zawka regularize a, royalty te 

mumal zawka lak leh, a nihna tur ang deuh takin quarry neihna tur chu kawngpui 

atangin a approach-na tur kawng pawh an insiam tur a ni. A thei thei leh a hman 

hmanin kawng chung lama lung kan la leh ringawt thin hian harsatna tam tak min 

thlen a ni tih ka sawi tel duh bawk a ni. 

 Tin, Forest chungchangah hian Mizoramah hian sanctuary 8 kan nei ve a, 

National Park 2 – Murlen leh Phawngpui kan nei a. Sanctuary kan tihho chu Dampa, 

Khawnglung, Lengteng, Ngengpui, Pualrang, Tawi, Thorang Tlang, Tawkalaw te hi 

an ni a. Hetah hian a area cover sang lawrlak chu Dampa sanctuary, Mamit District 

ami a ni. 500 sq.km. a ni a, a dawttu hi Tawkalaw a ni a, 250 sq.km area a cover ve 

a. Khu khu a nih tur ang leh a tangkai tur ang hian kan la hmang tangkailo niin ka 

hria a. Dampa sanctuary hi Mizoramah chuan sakei awmna sanctuary awmchhun ni 

te pawhin an sawi a ni. Forest tha tak a awm a. Teirei khu hun hmasa lamah khan 

hming thlak deuhte a awm an ti a, Hruaitluang ti te pawhin an lo thlak a, Gazette 

notice te pawh lo chhuak hial tawh niin ka hria. Mahse, a mipuite leh Mizoram 

mipui hian Teirei hi kan hriatthiam dan a ni a. Khu khu an hmunpui a ni a, Dampa 

sanctuary hi a nihna ang taka tourist attraction-ahte pawh hman a, tun aia nasa 

zawka thuam a pawimawh hlein ka hria a ni. 

 Tin, tunlaiah hmun tina kan buaina chu tui hi a ni. Forest neih thata thing 

phun a tha em em a, thing phun a that rual rual hian kan thing neih chhunte conserve 

hi kan tih tur a ni dawn lawm ni? Hei hi nasa zawkin, mumal zawkin kalpui ila a va 

tha lehzual zawk dawn em tihte ka ngaihtuah a. 

 Tin, Education lamah hian tlem sawi hram ka duh a, Pu Speaker. Mamit chu 

aspirational district tih kan ni a,  Mizorama nei pha awm chhun kan ni. District dang 

zawng zawng hian min tluklohna a ni ve thung a, aspirational district kan ni pha a. 

Aspirational district ni tur hian qualification, criteria hrang hrang a awm a, chung 

zinga pawimawh em em zing chu education hi a ni. Tuna kan education system hi 

tlem chuan improve a ngai deuh emaw ni aw tih rilruah a awm ve a. Sikul tam tak 

mai zirtirtu awm mumal lo ang-te hi engtinnge kan tih zel ang? Kan la zel mai dawn 

nge tih te, zirtirtu tam zawk, naupang tlem zawk tihte pawh hi khawpuiah chuan a 

awm an ti a ni. Hengte pawh hi huaisen takin kan sorkar hian amalgamation han ti 

tlang hrawk ngam sela kan tangkaipui awm mang e aw tih ka ngaihtuah a. Transfer 

system hi tunlai a runpui laite a ni a, ka bial chhunga rawn transfer luh dil ngat hi 

pakhat chiah ka la tawk a, chu pawh chu chhungkaw lam harsatna vang a ni a. A dil 

zawng zawng hi ka bial atanga chhuah duh vek an ni a, engemaw zat chu kan 

chhuahtir tawh bawk a. Chuvang chuan a bik takin ka bial, aspirational district tih hi 

kan Minister chak tak hian a bik deuh pawhin min ngaihven deuh se tih ka request a 

ni. Chu chu ka sawi theih tawk ni sela, ka lawm e. 

S P E A K E R  : Dr. Z.R. Thiamsanga i sawm ang. 

Dr. ZR. THIAMSANGA : Pu Speaker, ka lawm e. Vawiinah hian kan 

Minister pathumte demand kan sawiho a, kan sawi tam tawh khawp mai a. 

Education hi department pawimawh berte zing ami a ni a, kan ram kan hnam kan 

dam chhuahna tur chu education hi a ni. Education system a that chuan kan hnam hi 

kan boral thei dawnlo tih a chiang a. Tunhma khan zirtirtute kan zah em em thin a, 

vawiin thleng hian kan zirtirtute pawh hi kan la zah a ni. An zahawm bawk a, 

thingtlangah phei chuan ‘hotupa’ kan ti thin a ni. Khatiang khawp khan thingtlangah 

chuan kohhranah hruaitu, NGO-ah pawh hruaitu niin, zirtirtute hi kan hruaitu berte 

zing ami an ni thin a. Amaherawhchu, tun hnuah hi chuan tha tak tak mi tam tak an 

awm laiin, a then erawh chu an inthlahdah deuh hlek niin a lang ta a, hei hi a pawi 

khawpin ka hria. Tunah hian Head Teacher te pawh hmuh loh tun kum 10 chhung 

kan han ni te kha a pawi khawpin ka hria a. Head Teacher awm ve si, a tak ram 

hmuh tur awmlo te. Tin, sikul awm ve si, zirtirtu awm lohna engemaw zat kan neite 

kha, tun kum 10 chhung kha a lungchhiatthlak khawpin ka hria. Tunah hian Minister 

chak tak, hma thlir nei tak, zirlai a nih lai pawha hruaitu ni thin  kan nei ta hi a 

lawmawm a. System thar, ruangam thar a rawn chhuakchho dawn a, tichuan, hun 

reilote chhungin zirtirtu hlawh rei tak la lo ten an la a, Headmaster pawh engemaw 

zat kan han la a, zirtirtute pawh engemaw zat kan han lak belh theite kha a ropui a. 

Ka bial Selam khua, Primary School zirtirtu nghet nei ngai reng renglo kha zirtirtu 

min pe a, ka bial chhungah pathum pali min pe hi a lawmawm khawp mai. 

Thingtlang hmangaihtu Minister kan nei hi a chhuanawmin a lawmawm hle a ni.  

 Chutih rual erawh chuan tih tur tam tak kan la neiin ka hria a. Kan sikul 

zawng zawng tih mai tur hi tunah hian luah tlak loh tam tak sak that tur a la awm a, 

entirnan, ka bialah pawh (tam tak a la awm a) Tualpui Middle School te, Neihdawn 

Middle School te, Ngur Middle School te pawh khi a bik taka min rawn hriat ka duh 

khawp mai. 

 Tin, lawmawm em em chu kan Education Minister leh Education lama kan 

hotuten tan an la a, thingtlangah computer neilote pawhin kan han nei ta te, green 

board pawh kan la nei dawn a, kan khua/ka bialte chu an lawm khawp mai a, a 

lawmawm khawpin ka hria. Tunah hian tan an la nasa a, SSA lam amite, RMSA 

lama kan hotute, Education Department mite pawh, hma kan la chho va. Zirtirtute 

pawh a hma khan kan hria a, Congress hun lai khan MPSC kaltlangin tha tak mi 400 

chuang an la a, a lawmawm khawp mai. Amaherawhchu kan hriat angin MPSC lam 

hi an indaihlo va, kuminah pawh schedule a khat vek tawh a. Chuvangin, 

thingtlangah zirtirtu indaihloh a na si a, tuna kan Education Minister-in zirtirtu 946 

MR lakna tur Dan a ruahmannaah a khaw mi ngei kan ti ngam te hi a ropui a ni. 

Zirtirtu MPSC kaltlanga kan lak avang khan kan education system pawh kha rawn 

danglam viau awm tak chu a ni si a. Amaherawhchu, kum 10 chhung khan sorkar 

hmasa chuan theihtawp chu a chhuah a, MPSC kaltlanga kan lakte pawh hi an tha 

ber em tih pawh hi ngaihtuah a ngai a. Tuna kan lak turte pawh hi qualified kan la 

dawn an ti a, qualified ngei kan lak dawn avangin dan a kalh chuangin ka hre lo va. 

Chuvang chuan, Right to Education Act, 2009 nen khan a danglamna awmin ka hre 

lo va. Party bik tan a ni lo va, a qualified tan a ni. A khaw chhung ami, awm duhte 

tan a ni zirtirtu hi lak an tum. Hei hi a ropuiin ka hria a, hei hi chu huaisen takin kan 

Education Minister hian kaltlang pui se thain ka hria a ni. 

 Tin, mahni bial lam hi sawi loh theih a ni lo va, kei pawh mimal angin, bialtu 

MLA ka nihna angin ka MLA Fund 10% hi ka bial lam education hmasawn nan a 

remchan chuan dah ka tum a  ni.  Education-ah 10% tal, Health-ah 10% tal, tin, 1% 

hi Health department-a Vice Chairman ka nihna ang te pawh ni ve sela, 1% ka 

hlawh hi chu Health Care-ah pawh hian dah ka tum a ni ka rilru chuan. A theih 

chuan chu chu, hmahruaitu nih pawh ka tum a ni, Health Care system atan pawh 

hian. Chutiang chuan Education, Health kan ngaipawimawh. Vawiinah hian thil tam 

tak Education-ah pawh sawi tur a awm a, kan building tam tak Champhai-ah te 

pawh GM High School, tuna kan House Leader ngei te pawh a lokal tawh thinin ka 

hria a. Khing hmanlaia kan school tha, Mizoram-a mithiam tam tak lo chhuahna, 

khitiang hlui lutuk tlabal lutuk, te pawh khi tuai thar a hun tawh a ni. Chuvang 

chuanin, kan Education Minister chak tak hianin min rawn hriatpui se thain ka hria 

a. Zirtirtu chu mathematics teacher te hmuntinah kan indaihlo. Hei hi a bik takin 

mathematics teacher te hi a bik taka lak dan te a awm ang em? Bial hrang hrangah 

kan indaihlo hle hei hi. Champhai ka bial Ngur-ah khian mathematics teacher tha 

deuh mai kan nei a, an rawn dil an rawn dil mai a. Khi khi chu kan Minister chak tak 

hian min laksak lo se ka duh a ni, khi khi result-te pawh a that phah. Mathematics 

teacher-te pawh hi a bik taka lak ni thei se ka duh deuh a.  

 Chulovah chuan Champhai-a Labour & Employment Office khi (nichinah 

khan ka rawn sawi tawh a) an indaihlohna khi min rawn ngaihtuah nawn leh se thain 

ka hria.  

 Chutiang bawk chuan Printing & Stationery Office Champhai IB vengah 

khian a awm thin a, tunah chuan a til tiak ta a ni ber mai a. Khing te pawh khi min 

rawn ngaihtuah sak tha se ka duh a. Tin, Printing & Stationery-te pawh hi  state pum 

pui ang te, district pum pui ang te pawha kan hman tangkai theih tur ang hian hi 

thuam that a tha hlein ka hria.  

 Thil dangah han kal leh ta ila. Minister zahawm tak Pu Chama chan Home 

lamah khan han kal leh ta ila. Nichinah kan sawi tawh a, kan Police-hi  kan thuam 

that an ngaiin ka hria. Kan ram, kan hnam venhimna turah  Police-te hi kan thuam 

that a pawimawhin ka hria. Quarter te pawh SP quarter thleng hian kan quarter neih 

reng reng hi hmuntinah hian a chhe vek mai a. Police hrim hrim hi a chhia a, 

hmanniah Champhai-ah khian kan Police station building engemaw zat chu Minister 

hian min rawn repair sak a. Nuai khat diat diat ang khan nuai 6/ nuai 7 man vel min 

rawn pe a, a lawmawm khawp mai. Amaerawhchu, kan han repair dawn a, a englai 

ber hi nge maw kan repair ang le? A chung a far bawk si a, a bang a pawp bawk si a, 

a chhuat zut a ngai bawk si a. Nuai 1 kha chu indaih a har khawp mai. Chuvangin, 

ka bial chhung Champhai ami ngei te pawh khi min rawn hriat sak se ka duh a. Tin, 

motor-hi an nei lova, motor tha te hi a ngai a ni Police tan chuan. Border mai kan ni 

lo, state border mai kan ni lo, inter-state border mai kan ni lo, international border 

kan ni a Champhai khi. Drug tawlhna hmunpui a ni. Chuvangin, khilaiah khian a bik 

takin Hnahlanah pawh khian Police Outpost hi kan Minister zahawm tak hian min 

siam sak ve ngei se tih  ka rawn rawt duh bawk a.  

 Tin, nichinah khan ka sawi tawh a, sawi nawn leh ka duh. Traffic 

chungchang hi a pawimawh em em mai a. Pu Speaker, reilo te ka han sawi nawn leh 

teh ang. Hah takin an ding a, an chau em em thin a. Keini chuan sitting allowance 

kan la a, officer meeting-ah pawh hahdam tak hian sitting allowance kan nei a. 

Traffic Police nilenga ding te hi special allowance, standing allowance te pawh hi 

pek an ngaiin ka hria. Standing allowance-hi pe ila thain ka hria, an ding hah em 

mai. Hei hi kan Home Minister hian min lo hriatpui rawh se, kan Traffic-te hi.  

 Tin, Women police-te hi ka sawi leh lawk ang a. Champhai-ah khianin 

hmeichhia khi constable 2 kan nei a, tin, SI 1 kan nei a, head constable 2, constable 

3 an awm bawk a. Maternity-hi mi 1-in anla leh nghal a, hmeichhia ten case an ngah 

lutuk a. Chuvang chuanin, hmeichhe police-te pawh hi kan lak tam angai hle in ka 

hria. Tin, Pu Speaker, sawitur a tam si a, khawngaih takin minute 1 tal min han pe 

leh teh.  

 Forest chungchang hi kan sawi lawk ang e, a pawimawhin ka hria. Kan 

Minister chak tak, naupang tak, tlangval tak mai hian hma a han la chho a, a 

lawmawm hlein ka hria. Tunah hian Aizawl to Lamka, tunhmaa kan la neih ngai loh 

te, Aizawl to Zampuitlang, Mizo hnahthlak kan inunau thatna tur leh awlsam taka 

kan inkalpawh theihna turin Aizawl to Zampui te, Champhai to Tahan te, kan 

khawchhak lam mite nen hetianga kan inkalpawh theihna tur hi a ropui ka ti a, fak 

tlak hlein ka hria a, vawiinah hian fak a phu ka ti.  

 Tin, lifetime tax kum 15-thin kum 5, kum 10, kum 15-ah te min han tih sak 

a. Ruahmanna tam tak thil a rawn siam a, tunah hian Seling Plantation tihte an rawn 

ruahman leh a.  

 Tichuan, ka han rawt duh chu kan bialah khian Ngur tlang tha deuh mai a 

awm a. Botanical garden siamna tur tha em em mai Far Pathian in a lo dah sa, chin 

ngailo tam tak kan nei a. Chhawkhlei parmawi tak tak a vul chuk bawk a, nauban chi 

hrang hrang a awm bawk a. Khi khi Mizoram tan pawh Eco-tourism hmalakna atan 

a tangkai a, khi khi min rawn tih sak se. Tin, 2 wheeler taxi permit te pawh hi 

Champhai-ah te hian min rawn pe ve se, a pawimawh khawpin ka hria. (Pu Speaker, 

minute 1 chiah a ni tawh ang)  

 Tin, taxi fare hi zan ah hian a let deuhthaw mai sen a ngai a,  Mizoram-a taxi 

fare te, rickshaw fare te, zan leh chhuna taxi rate sang lutuk, Mizoram pum ami te 

pawh hi min rawn enfiah se thain ka hria.  

 Pu Speaker, a tawp ber atan chuan khi sanctuary pawimawh tak kan ni a. 

Keini hi Murlen sanctuary kan ni a, Tualpui, Murlen, North Khawbung, Bavar leh 

Rabung-ah te hian wildlife guard hi an tlem a. Hengte pawh hi tam zawk min rawn 

dah sak se. Tin, a tawp ber nan tak tak chuan Champhai khawpui hian Green Clean, 

Green Healthy Champhai tih ruahmanna kalpui kan han tum ve chhin a. A hminga 

MLA han ni ve ta chu, chumi atan chuan puih kan ngai dawn a, he kan khawpui hi 

thianghlim se, he kan khawpui hi hring se, he kan khawpui hi hrisel sela District tin, 

khawpui tin, khatiang khan MLA tinte pawh hian hma i la ang u tih ka rawn sawi 

duh a ni. Pu Speaker, ka lawm e.  

S P E A K E R : Member zahawm tak Pu V.L. Zaithanzama, chumi 

zawhah Pu Biakzaua i sawm ang aw. 

Pu V.L. ZAITHANZAMA : Pu Speaker, ka lawm e. Vawiinah Minister 

zahawm tak tak 3 Demand kan sawiho dawn a ni a. Vawiina kan sawiho tur 

department te budget hi nikum aiin a pung vek mai a, hna thawk tak tak tur vek an ni 

turah ngai ila. 

 A hmasa berin Demand No. 42-na, Transport Department hi ka sawi hmasa 

ang a. Ka hmaah khan MLA zahawm tak tak, ka thawhpuite khan an rawn sawi tawh 

a. Transport Department hian hma thar lak an tum hle mai a, Tahan, Churachandpur, 

Zampuitlangdung, Shillong-ah te MST service tir tum a ni a. Hei hi Zofate 

insuihkhawmna atana tangkai tak tur a ni dawna ka ngaih avangin ka phurpui hle a. 

(SPEAKER : Chair kan han inthlak lawk ang e, khawngaihin)  

(DEPUTY SPEAKER AT THE CHAIR) 

(DEPUTY SPEAKER : Tan lehnghal mai ang aw). 

 Kan Minister hi ZORO-a thalai Vice President thin kha a ni a, a tih awm tak 

pawh a niin ka hria. A lawmawm lo lamte pawh sawi ila a tha awm e. Transport 

Department-ah hian ka lo hriat danin, Joint Director inthlak zing lutuk hian 

department a tibuai hlein ka hria a. Hei hi inthlak sek tawh  lo sela a va tha em tih ka 

rawn rawt duh a. Hmanniah Co-operation Department-ah ka sawi tawh a, RCS 

inthlak zing lutukin department a tibuai ang khan a tibuai ve mai ang tih ka hlau 

deuh a. 

 Tin, workhop hi ngaihsak an ngai hlein ka hria a. A thawktute khi an upa 

deuh tawh nachungin an indaihlo a, Inrinni pawh chawl lovin an kal niin ka lo hria a. 

Chuvangin, Mechanic naupang leh viak tha deuh lak belh pawh a ngai mai thei e. 

Hmannia ka sawi tawh han sawi nawn leh ila, khi department-ah khian hnathawktu, 

Mechanic upa lam tawh, bus tar lam, driver tar bawk hi kan Minister viak tha tak 

hian siam rem tur leh siam tha turin ka ngen a ni. 

 Demand No. 30-na, Disaster Management & Rehabilitation hi han sawi leh 

ta ila. He department innghahna bul ber chu DM&R Act, 2015 kha a ni a. Hetah 

hian national, district leh state level thuneihna inkhaidiat fel taka siam a ni a. Tunah 

hian central atangin Finance Commission recommend-na angin kum tin State 

Disaster Management Fund kan hmu a. He pawisa hi khuarel chhiatna atana  hman 

thin a ni. Mibo zawnna atan te leh chhanchhuahna hmanraw leina atante leh training 

nan te, silpauline leina atante kan hmang thin a ni. 

 Pu Speaker, he department pawimawh tak hi a la naupang hle naa kan ram 

hian a mamawh em avangin siamthat a ngai hle mai a. Thawktu lamah thalai 

mithiam, thluak tha leh hna thawk thei kan mamawh takzet a ni. Tin, Directorate leh 

Secretariat a hranga awm hi pawhkhawm dan a awm em aw tihte ka lo ngaihtuah ve 

a. A tul huna decision rang taka siam a nih theih nan a hranpaa awm lo hian 

pawhkhawm theih ni se chu a that ka ring a ni. 

 Pathumnaah chuan chhiatna lo tleng thutah awmze nei tak leh mumal zawka 

hna kan thawh theih nan chhiatna runpui rapthlak lo thlen pawha chhe ve lo tur State 

Emergency Operation Centre changtlung tak kan neih a ngai a ni. Tunah hian kan 

nei naa a changtlung  lo hle mai a. Pu Speaker, Kerela tuilianah pawh khan an Chief 

Minister khan inah pawh haw hman mang lovin hetiang centre atang hian chhiatna 

thil thleng kha a vil a, amah pawh khan a hmingthat phah hle a ni. Chuvangin, khang 

kha kan mamawh ve a ni. Tin, tun aia training kan uar lehzual a pawimawh bawk e. 

 DM & R Department hi mi tam tak hian silpauline sem department ang 

deuhte hian kan ngaiin ka hria a, a tlawmngaihthlak hlein ka hria a. Pu Speaker, he 

department hi silpauline sem department ang maia kan ngaih hun hi kalsan a hun 

tawhin ka hria. Silpauline hi kan lei tam hle mai a, ka’n zawt chhin a, nikum lam 

khan 360 lakhs vel dawn kan lo hmang der mai a. Hei hi a tha ber em aw tih ka 

ngaihtuah a ni. Plastic free state siam tumin hma kan la a, nichin pawh khan kan 

ngaithla a, silpauline hi kan la sem zel dawn ni awm tak a ni. Theih chu ni se nakum 

lam atang chuan MLA-te pawh hi silpauline sem MLA-a ngaih tawk vel kan ni ang 

tihte pawh hi ka hlau deuh a. Chuvangin, silpauline sem hi chu tih tlem hret hret dan 

a awm lawm ni tih ka sawi tel hram duh a ni. He Department hi chak lehzuala a kal 

theih nan ngaihsak a ngai hle a. Siamrem ngai tur ka sawite pawh kha a theih chin 

chin chu kan siam rem turah ngai ila. 

 Demand No. 36-na, Environment, Forests & Climate Change Department hi 

ka’n sawi veleh ang e. Hmanniah House-ah ngei hian zawhna chhannaah khan 

‘ramngaw’ kan ti mai a, ram hring hrim hrim kha 86.27% kan la nei a ni. State 

Forest Report-a a lan dan pawhin a lo dik thlap a. Amaherawchu, 2015 report leh 

2017 report ka en khan kan ramngaw kha kum hnih chhungin 531 sq.km kan hloh a 

ni. Dampa Tiger Reserve Forest, 500 sq.km hu vel kum hnih chhungin kan hloh a ni. 

Chutiang zela a kal chuan kan dinhmun hi a tha lo hle a. Tin, khang mai bakah khan, 

khang kha chu ramngaw hring a ni mai a, State of Forest Report-ah hian ramngaw 

dur kan tih phei hi chu kan lo nei chau hle tawh mai a. 2015-ah 135 sq.km. kan nei 

a, 2017-ah khan 131 sq.km chauh kan nei tawh a ni. Chu chu Mizoram pum atanga 

chhutin 0.62% chauh a ni. Mizoram hian ramngaw mumal tihtlak kan lo nei ta hauh 

lo mai. Chuvangin, he department hi tan lak a ngai hle mai. Chumi tan lak nana ka 

rilrua lo langte chu Pu Speaker, ka’n sawi ang e.  

 Pakhatnaah chuan Village Supply and Safety Reserve hi lal lal lai atang khan 

kan nei tawh a. British hoin min humhalhpui leh a, vawiin thlengin kan la nei a ni 

awm e. Amaherawchu re-survey a ni lo va. Tunah hian khaw  238   safety reserve   

nei  angin  an lang.  Mahse,  boundary description chu awm angin  lang   mahse  

heng khaw 238  nei anga  lang zingah hian nei  tawh  lo an awm nual a ni.  Re-

survey ni se, an area hi chiang taka hriat a,  a la nei tha reng te hi lawmman te pe ta 

ila. Chu chuan kan ramngaw chhe zel tur hi a ven that te ka ring deuh a. Tin,  YMA  

te hian YMA  Park leh  Sanctuary te an nei a.  Heng YMA  Branch thawk tha te hi  

zawn chhuah a,  a theih phei  chuan lawmmante  pek ni se, chu chuan  kan ramngaw  

chhe zel  tur  hi  a ven that ka ring deuh a ni.  

 Zawhna pakhat, Mizoram luipui  16,  a kam  tawn  tawn  km chanve hi  

forest reserve a ni a,  hei  hi  mau  leh  raw  tamna  hmun a ni.  He hmun hi 

hmanniah kan sawi tawh a, Horticulture hian  mau lam hi a la  tawh  si  a, he forest 

reserve hi Horticulture in nge enkawl dawn Forest in tih te pawh chiang deuha tih a 

va tha ve tih ngaihtuahna te ka nei a ni.  Hetiang taka  kan  ram  ngawte  a chhiat zel  

lai hian  hmun hrang hrangah kan  hmalakna  te en in  belhchian  kan  dawl lo hle  a.  

Chalfilh  Reserve  Forest  kan tih te  pawh  khi  kan  tichhe  ta hle  mai  a.  Hmanni 

lawk  khan  ICA  Construction  Company ten  Department  hriatpui  lohin  quarry  

an  nei  tih  te ka  lo hria a.  Chuvangin,  Chalfilh  Reserve Forest te pawh khi  

central  govt.  phalna  la  hmasa  lo  chuan  non-forestal  plant  reng  reng  kih  phal 

loh  a nih  laiin  Tourist  Lodge te  kan sak  hian  forest  clearance te  kan  la  em  tih  

te  kha  ka  zawt  a  ni.   

 Pu   Speaker,  School  Education  lam  te  pawh  han  sawi  ve  a  chakawm  

viau  a,  kam  khat  lekin  thui  ka  sawi  tawh  lovang. English  Medium  kan  uar  

tual  tual   a,  mahse, central  service  lamah  kan  tling  thei  ta  lo zawk  tlat  mai  hi 

a  hahthlak  hlein  ka  hria.  Chuvangin  English  uar  lampang  ni lo in,  a  bik  takin  

nichina  kan  ngaihthlak  angin  mathematics-ah phei  chuan  Educationah hian 

English Medium pawh hi   kan sorkar  hian  Mizo  tawng  veka zir  tur  hian  order  

chhuah ila  hma  kan  sawn  deuh  lawng  maw  tih  kha  ka rawn  sawi tel  ve  a  ni.  

Pu  Speaker,  hun  tha tak min pe  a, ka  lawm  e. 

DEPUTY  SPEAKER  : Lawngtlai East  bialtu  zahawm tak  Pu  

H.Biakzauva  i lo  sawm  ang. 

PU  H. BIAKZAUVA : Pu  Deputy  Speaker, Demand  No. 16-na  

atang hian tan nghal mai ila,  hun  a  tawi  deuh  thin  avangin.  Home department hi 

kan  ram  venghimtu  ber  an  nih avangin  ngaihpawimawh  a tul  hlein  ka  hria. An  

indaihlohna  hi a  lian  khawp in  ka  hria.  Pakhatnaah  chuan  Police  indaihlohna  

hi.  Police-ah  hnaruak  a tam  hle  mai  a.  Hei  hi  kan  chak  lohna  chhan  leh 

harsatna  tam tak kan  tawh  nachhan  niin  ka  hria  a.  Chuvangin,  Police  kan 

indaihlohna  zawng  zawng  hi  hnawhkhah  vek  a  tul  hlein  ka  hria  a  ni. Tunah  

hian  Police  station  leh  outpost  tam  takah  an  strength  tur  zat  an ni lo deuh  vek  

a ni.  Tin,  Traffic  Police  pawh  chutiang  bawk  chuan  an  indaihlo  em  em  a,  

Aizawl-ah  pawh  an  indaihlo a,  Lawngtlai-ah  pawh  sawn  an indaihlo  khawp  

mai  a ni. Tunah  hian  Police  indaihlohna  avangin   hmun  hrang  hrangah  harsatna  

kan  tawk mek  a.  Hnaruak  tam  tak  a  awm  bawk  a,  hnawhkhah  ni  thei  se  tha  

ka ti khawp  mai.  Tin,  Police  house, Police  quarter  hi a  indaihlo  em  em  bawk  

a.  Kum tir  lam  khan  Lawngtlai-ah  Police  quarter  kan  tlawh  a,  an  bialtu  MDC  

te  leh  anmahni  Police  Officer  te  nen, a  tha  a  awm  manglo  a ni.  Kum  40  te,  

kum  30  te,  chutiang aia tam  deuh vek  chu  an  lo  ni  tawh  a,  a  chhe  em  em  

vek  mai  a,  a  repair-na kan  Home  Mimister  zahawm  takin  a han tih ang te  

pawhin a repair tur pawh  hriat theih loh khawpin  a  tha  lova,  sak that an tul hle a 

ni.  Tin,  ka  bial  chhung  Bualpui NG-ah phei chuan  Police-in  quarter  an  nei lo 

hrim  hrim  a.  A thawktu  police te hi  hlawh  tlem  te  te  an  ni  a, mi in an luah a,  

an  harsat pui  em  em  a ni.  Chutiang  chuan  Police  quarter  neih loh  avangin  

Police ten  harasatna  an  tawk  nasa  em em a ni, in luah man  chungchangah. Tin,  

Police hi motor  pek  that  an  ngai  ka  ti  a. Motor  an  neih  loh  avanga  tih tur  an  

tih  theih  loh  hi  ka  hnenah  pawh  an  sawi  fo  a ni.  Tin,  Sangau  godown-ah 

sawn Home Guard an duty  thin  a,  border  a  ni  a,  venhim  a  ngai  a,  mahse,  

awmna  tur kan  nei  tha  lo  an  ti  deuh  nge  ni  an  chhuahsan  ringawt  mai  a.  

Chu  chu  kan  Home  Minister  zahawm tak  pawhin  min  hriat  sak  se  ka  duh  

khawp  mai.  Supply  Department-in  room  ruak  an  nei  a,  chu  chu  an inhre fuhlo 

nge godown  ven lohin  tunah  sawn  a  awm  a,  ven tir  leh  a  tul  khawp mai tih  ka  

han  sawi lang  tel  duh  a. 

 Tin,  Demand  No.  30-na  DM&R-ah  hian  tawite  ka  han  sawi  leh  duh  

chu  DM&R  hi Department pawimawh tak ,  buaina  leh  harsatna  kara  

chhanchhuahna  hna thawktu  an nih  avangin  belhfakawm  taka  siam  an  ngaiin  

ka hria  a. Kartir  lamah  khan Lawngtlai  khua  Tuipui  ferry-ah  tuiah  a tla palh  a,  

chu  chu  a  zawnnaah  kei pawh ka zuk kal ve a. CYLA  leh  MTP  Siaha  lam  leh  

Lawngtlai  lam  atangtein  an  lo  kal  a. Ruang  kan  dahnaah  khan  thu  kan  sawi  

hlawm a,  kei pawh  thusawina  hun  min  pe  a.  Chuta  an  thusawi  tam  ber  chu  

kum tin  ferry-ah  sawn  tui tla  4/5  vel  an  awm  ziah  an  ti  a. Chuta  an  harsatna  

tam  ber  chu  tui  luhna  an  nei  lova, life jacket  te, rubber  boat  te  leh  oxygen te, 

torchlight  te, tarmit,  tui chhunga  luh  theihna  hmanrua hi  Siaha lam  leh  

Lawngtlai  lam  hian  nei  ve  ve  ta  ila,  tui tla  zawn  chungchangah hian  harsa lo 

takin  thil  ka  ti  thei  ang  tih  te  an  sawi  a,  tul  hlein  ka  hre  bawk  a. Chu chu  

ngaihtuah  an  tul  khawp  mai.  Tin,  district  tinah  hian  hetiang  chhanchhuahna  

lam  motor dah ve  thei  se  a that  ka  ring  a. DC Office-ah  eng emaw  chu  an  dah  

a,  hman  tangkai  a ni  thin  lova, tuman  hmang  tangkai  lovin  YLA  te  leh  

thalaiin  tuitla an  zawng tawp  zel  mai  a,  anmahni  tan  pawh  a  danger  thei  hle  

nghe  nghe  a ni.  Tin,  Lawngtlai  L-III-ah  sawn  sinking  area  zau  tak  mai  a awm  

a,  in  20  vel  affected  area  a  ni  a,  chu  chu  furah  hian  an  luah  ngamlo  zel  a  

ni. Tunah pawh hian a buaithlak khawp mai a, National Highway 54-hi a ni , Siaha 

leh Lawngtlai khawpuiin kan rinpui ber kawng a ni bawk si a, chuvangin helai hmun 

hi mithiamte kan rawih a, ngaih pawimawha tih that tum a ngai bawkin ka hria a ni. 

 School Education-ah hian han sawi leh ta ila, tawite te sawi loh chuan Pu 

Deputy Speaker, hun a awm si lova. Ka ngaihpawimawh em em chu science zirna hi 

a ni a. Lawngtlai District-ah sawn sorkarin science zirna kan neilo hrim hrim mai a. 

Lawngtlai Govt. Higher Secondary School-ah sawn science zirna dah ve a tul hlein 

ka hria. A chhan chu a feeder high school tam tak a awm a, chuvangin sawtah sawn 

science zirna dah ve ni se. Tin, a building high school nen a inkawp avang sawn a 

chhe em em bawk a, building sak a ngai a ni.  

 Tin, Bualpui NG-ah sawn Higher Secondary School, lumpsum grant-in-aid-

in tunah a ding ve tawk tawk a, Sangau-ah pawh Higher Secondary School a awm 

bawk a, a feeder high school-te ngaihtuahin tihpuitlin an tul hle a ni. A tlangpui 

thuin Mizoram hmun hrang hrangah Headmaster indaihlohna a tam a, saw lamah 

sawn kumtir lama an lak kha an rawn post mang lova. Ka bial chhungah pawh 

Bualpui-ah te, Lungtian-ah te, Govt. Regional High School, Lawngtlai-ah te 

Headmaster an nei lova. Tin, non teaching staff pawh indaihlohna a nasa em em 

bawk a. Example pakhat han pe ila, Lungtian High Scholl-ah chuan LDC a pension 

a, a ai an la lova, W/E Teacher a pension a, a ai an la lova, peon a boral a, a ai an la 

lova, chowkidar a pension a, a ai an la lova. Tin, period inthlak dawnin zirtirtu tu 

emaw classroom atanga va chhuah a, dar va vuak a ngai thin. Chutiang khawp chuan 

non teaching staff-ah tlakbalna hmun a awm a ni. 

 Tin, teacher quarters hi hmun tam takah a awm tha lo em em bawk a ni. 

Zirtirtu ten mi in an luah a, harsa takin an hmunah an awm theih loh phah ni te 

pawhin a lang. 6th Schedule to the Constitution of India, para 6 kan en chuan Middle 

School hi District Council enkawl tur ni awm tak a ni a. Tunah hian Autonomous 

District Council thenkhatah te chuan state sorkarin middle school la enkawlin, helam 

atangin hlawh te la pek a ni a, DEO hnuaiah an la awm a, administration pawh a 

buaithlak khawp nghe nghe a. Hei hi kan Minister, School Education changtu 

zahawm tak pawhin min sawifiah sak se a thain ka hria a ni. 

 Tin, Law & Judicial hi sawi a tam lo khawp mai a Pu Deputy Speaker, ka 

han sawi duh chu ram a thang zel a, thubuai pawh a tam zel a. Lawngtlai District 

Court-ah thawktu regular post hi 13 awm tur a nih laiin tunah hian 5 chiah regular-in 

an awm a, an indaihlo em em a ni. Tin, court building sak a la ni lova, hei hi a sakna 

hmun tur an nei tawh a, sak thuai a tha khawp mai a, tunah DC Office-ah room 

thenkhatte luah ve in chep takin an awm a. Tah chuan ukil 9 lai an awm a, BAR 

pawh an hawng thei mang lova, confidential sawi theih loh khawpin an inhnawh 

chep mek a ni. (Deputy Speaker : Minute 1 ila nei.) Chuvangin court building hi sak 

thuai a ngai khawp mai. 

 Tin, District & Session Court hi Lawngtlai-ah a la awm loh avangin case lian 

tham deuhte chu Lunglei-ah kalpui a ngai thin a. Chumi kal tur chuan accused leh an 

chhungte tan problem tam tak a awm a, chu mai bakah witness tan harsatna a awm 

bawk a, police tan pawh escort an ngai a, motor nen hruai an ngai a, harsatna tam tak 

a awm a ni. Hei vang hian Siaha-ah sawn fast tract court a awm a, chu fast tract 

court chuan Lawngtlai District Court hi vil kawp zawk mai se. A chhan chu Lunglei-

a kal tur khan Lawngtlai paltlang a ngai a, Lawngtlai District atanga thubuai tam ber 

hi Siaha piaha awm te an ni. Chung mite tan chuan Lunglei Session Court-a rawn 

kal kha a har khawp mai a. (Deputy Speaker : Kan hun a tawp a.) Pu Deputy 

Speaker, ka laklawh hlek a, ham strict lo deuhhlek ila tih te pawh sawi a awm a, min 

lo hrethiam turin ka ngen a che. 

 Siaha-a fast tract court khan Lawngtlai hi vil kawp thei hram se a tha khawp 

mai. Public Prosecutor kha a indaih dawn lova, chuvangin public prosecutor lak belh 

ni se, Lawngtlai hi Siaha atangin an vil kawp thei dawn a ni. Hei hi a theih ngang lo 

a nih chuan Lawngtlai-a case lian deuhte hi Lunglei Court-ah ni tawh lovin Siaha-ah 

hian ni tawh zawk se. A chhan chu mipui, khilam ami zawng zawngte thubuai nei 

leh harsatna tawkte kha Lunglei-ah hla taka rawn kal kha an tan harsatna a tam em 

em mai a. Siaha-ah tal dah ni thei se, Siaha ami in a vil loh pawhin a hmuna va pan 

tur khan a awl deuh dawn a ni. 

   Tin, Environment & Forest-ah hian Pu Deputy Speaker, Demand no. 36-naah 

hian Ngengpui Sanctuary leh Phawngpui Sanctuary hi ngaihpawimawh a tul 

khawpin ka hria a. Sa kap an la awm zeuh zeuh mai a, hruizik kheh tih te. Tunah 

hian DFO Lawngtlai office-ah silai an man 8 an kawl nghe nghe a ni. Chuvangin 

khilai khi state sorkarin kan enkawl a, kan vil a, mahse kan vil hnehlo em ni aw tih 

turin chereu lam zel a pan dawn niin a lang a, a tha lo ka ti a. State Bird Vavu te 

pawh a awm a, tunah chuan a awm leh awm loh pawh a hriat theih chiah tawh loh 

nghe nghe a ni. Sawlai hmun saw ngun taka vil a tul em em a, chutiang a nih lai 

chuan thawktu indaihlo taka a lan laiin 4 lai Lawngtlai Division atangin Forest 

Department-ah hmun dangah transfer an ni leh a. Hengte pawh hi dah let an ngai 

dawn niin ka hria a, kan Minister zahawm tak pawhin min lo hriat sak se, wildlife 

guard-te pawh tam zawk an mamawhin ka hria a ni. 

 Tin, Pu Deputy Speaker, Demand no. 42-na chiah hi ka sawi tawh ang a. 

Transport Department hi kan hriat angin kan state chhung mai ni lo, state dang leh 

foreign thlengin kan Minister zahawm takin bus a service tir dawn thu te kan 

ngaithla a, lawmawm ka ti a. Hetiang a nih rual hian kan state chhungah, internal-ah 

hian Lawngtlai to Sangau te, Lawngtlai to Aizawl tih te hi kalkawng a tha vek si a, 

BRTF  road  vek   a  ni  a,  Lawngtlai  atanga  Sangau  pawh.  Bus  hi  service  thei  

vek  a  ni  englaipawhin,  bahlah  miah  lova  kal  thei a  ni  a.  Sumo-ah  man  to  

takin  passenger  engemawzat  an  kal  a.  State  Transport  Bus  hi  awm  ta  se  

helaiah  hian  kan  tangkaipui  em  em  dawn  a.  Chutiang  a nih  lai  chuan  

Lawngtlai  Transport  Department-a  thawk  te  chu  tunah  hian  an  transfer   deuh  

vek  a,  bus  pakhatmah  a awmlo a ni.  Chuvang  chuan  bus  lei thar  tur  te  a  awm  

chuan  Lawngtlai  to  Aizawl,  Lawngtlai  to  Sangau  nitin  a  tlan  theih  loh  

pawhin  kar khatah  vawi hnih  emaw,  vawi thum  emaw  pawh  tlan  ta  se,  

passenger  hi  a  full  an  awm  theih  reng  a  rinawm  a.  An  lo  awm  lo  deuha  

sorkarin  kan  hloh  deuh  a nih  pawhin  mipui  rawngbawl  tur  kan  ni  a  sorkar  

chu,  chuvangin kan  hlohna  lai  pawh  a  awm  ang   a,  kan  hlawkna  lai  pawh  a  

awm  ang  a.  Kan  hlawkna  ringawt  pawh  hi  um  tur  kan  niin  ka  hre  lova,  

mipui rawng  kan  bawl  theihna  tur  ngaihtuah  a tulin  ka  hria.  Chuvangin  

Lawngtlai  to  Aizawl  leh  Lawngtlai  to  Sangau  hi  bus  service  tir  ve  Transport  

Department  hian  tum  ta  se  a  tha  hlein  ka  hria  a.  Ka  bial  chhungah  sorkar  

bus  tlan  pakhatmah  a  awm  reng  reng  lo  a  ni.  Chu  chu  Pu  Deputy  Speaker,  

ka  han  sawi  tel  duh  bawk  a  ni  e.  Ka  lawm  e. 

DEPUTY  SPEAKER : Pu  Nihar  Kanti  Chakma,  MLA  zahawm tak  

i  lo  sawm  ang  u. 

PU  NIHAR  KANTI  CHAKMA : Pu  Deputy  Speaker, ka  lawm  e.  

Vawiinah  Minister  pathum  Demand  kan sawiho  mek  a.  A  hmasa  berin  

Demand  No.  16,  Home  Department  chungchang  hi  sawi  ka  duh  a. 

 Pu  Deputy  Speaker,  a  hmasa  berin  kan  hre  vek  a,  Indo  Bangladesh  

border fencing  hi  hna  an  thawk  mek  a.  Hei  hi  a  pawimawh  hle  mai  a,  a  

chhan  chu  ramri  hungna  pawimawh  tak  a nih  avangin  kan zavaia  kan  

ngaihtuah  a  ngai  a  ni.  Kum  2005  atangin  hna  hi  tan  a  ni  a,  central  sorkarin  

direct  company  hmangin  hna  an  thawh tir  a,  hung  tur  pawh  hi  a  zau  em  em  

a,  318km  lai  hung  tur  a  ni  a.  Tunah  hian  80%  lai  hna  hi  zawh  tawh  a  ni  a,  

company  pali  -  NPCC, NBCC,  BRO  leh  EPIL  hian  an  thawk  mek  a.  Pawisa  

pawh  rin  aiin  an  hmang  hnem  a,  656  hi  central  sorkarin  an  sanction  a  ni.  

Hemi  fencing  chungchang  ka  sawi  duh  nachhan  chu,  a  guideline-a  an  sawi  

dan  chuan  zero  point  atangin  150  yard  India  huamchhung  an  hung  tur  a  ni  

a.  A  remchang  lo  a nih  erawh  chuan  500 yard thlengin  India  ram  huamchhung  

hi  an  hung  tur  a  ni.  Ka  bial  chhung  pawh  an  khawih  nasa  a,  company  ho  

hian  an  duh  ang  angin  hna  hi  an  thawk  a,  thenkhat  phei  chu  km  chanve  

India  ram  huamchhungah  an  hung  a  ni.  Tunah  hian  ngaihtuah  ila,  150  yard  

into  318kms.  pawn lamah  hian a  awm  dawn  a  ni  a,  chuvangin  ka  bialah  hian  

harsatna  chi  hrang  hrang  an  tawk  nasa  a  ni.  Ka  bial  ringawt  pawh  a  ni lo,  

Pu  B.D.  bialte  pawh  an  buai  nasa  a  ni.  Ka  biala  khaw  awm  tam ber  chu  

luikama  awm  kan  ni a,  Bangladesh  nen  khuan  natural  river  boundary  kan  nei  

a,  tunah  khuan  lui  chanve  laiah  khuan  zero  point  kan  lai  a.  Sawlai  ram  saw  

a  fertile  em  em  a,  chubakah  hemi  project  tih  hma  hian  Mizoram  sorkarah  

engmah  hriattir  a  ni lova,  buaina  engemaw  a  awm  hnuah  chauh  Mizoram  

sorkar  hi  an  hriattir  a  ni.  Land  acquisition  avangin  buaina  an  nei  nasa  a,  

chubakah  hetiang  hi  social  impact  assessment  pawh  a la  tling  miah  lova.  

Vawiina  ka  zawhna  te  pawh  Pu  Deputy  Speaker,  Minister  zahawm  tak  hian  a 

la  chhang  hman  miah  lova.  Indo  Bangladesh  border  fencing-a  thawk  mek    

company   ten  corporate  social  responsible  hnuaiah  Tlabung  Sub-Division  tan  

engnge  an  thawh  ve  min  hrilh  thei  em   tih  kha  ka  zawt  a.  Tun  thlengin  kum  

engemaw  zat  an  thawk  tawh  a,  pawisa  pawh  a  tam  a,  Tlabung-ah  hetiang  

corporate  social  responsible  hnuaiah  thawk  duh  a  bialtu  ka  nihna   angin  ka  

hre  miah  lo  a  ni. 

 Tlabung  bazarah  te  sawn  community  toilet tal  sa  ni  ila  chu  ka  

hrethiam  deuh  tur.  Chubakah  Pu  Deputy  Speaker,  entirnan  hemi  hna  an thawh  

lai  hian  khaw  tam tak  saw  an  bifurcate  a,  veng  khat  ni  thin   te  kha  a  inthen  

ta  daih  a,  a  then  fencing  huam chhungah  an  awm  a,  thenkhat  fencing  pawn 

lamah  an  awm  ta  daih  mai  a.  An  buai  nasa  khawp  mai  a,  sawlai  saw  

Minister  zahawm  tak  hian  min  ngaihven  sak  se  ka  duh  a. 

 Tunah  pawh  central  sorkarin  engmah  a la  sawi  thei  lo  a,  pawn lamah  a  

awm  dawn  em,  a  phal  em?  Pawn lama  awm  ho  kha  fencing  chhung  lamah  

dah  lut  ta  se,  rehabilitate  tur  hian  khawiahnge  kan  awmtir  ang  tih  an  

ngaihtuah  miah  lo  a  ni.  Chubakah  an  fencing  tih dan  hi  leilet  an  tichhe  nasa  

khawp  mai  a,  dumping  ground  siam  miah  lovin  an  duh  duhna  ah  lei  an  paih  

a,  chumi  avang  chuan  mi  ram,  mi  leilet  an  tichhe  nasa  em  em a ni. 

 Pu  Deputy  Speaker,  chubakah  hmun tinah  leilet  hmun  hi  a  water 

logged  nasa a  ni.  Chuvangin  leilet te pawh a  tih theih miah loh  hi,  a tam zawk  

mi  eizawnna  pawh an tichhia a  ni.  Chuvangin  Home  Department hi  nodal 

department  an nih avangin ngaihsak thei se chu  ka  duh khawp mai,  Pu  Deputy 

Speaker. 

 Demand  No.  20  na – School  Education Department-ah hian  Pu  Deputy 

Speaker,   kan  hre vek a,  Economic  survey  lehkhabuah  a lang  a.  Lungsen  R.D. 

Block hi literacy-ah hian  an  hniam  a,  chuvangin  hemi  cover-na tur hian  Tlabung  

hi  KGP  te pawh an dah a, tunah hian a  function  mek a ni a.  Tunah hian  a 

building hi a chhe nasa  tawh khawp mai a.  Hei  pawh  hi thuam that a hun tawh a.  

Tin, Lungsen-ah te pawh  KGP  a  construction  hi  a zo tawh a, engtikahnge a 

function theih  ang  tih pawh a  hriat  loh va. 

 Chubakah  Pu  Deputy Speaker, ka bial hi zirtirtu  hi  an  indaihlo  nasa 

khawp mai a,  zawhnaah te pawh Unstarred  Question-ah  te pawh ka zawt a,  a tam  

zawk  hi chu  single teacher a  ni.  Chubakah  zirtirtu  awm lohna hi a  tam zawk a  

ni a.  MLA  fund  atangin  zirtirtu  kan  ruai ringawt mai a ni.  Chuvangin,  Minister 

zahawm tak hian  zirtirtu hi min ngaihtuah ran  sak se tih ka sawi duh a.  Example-a 

ka sawi duh chu  department atanga  an chhanna a  ni a – Govt.  Primary  School 

zirlai  67 awmnaah  zirtirtu  pakhat chiah a  awm a  ni, Pu  Deputy Speaker. (kei chu  

tawng lamah tlem  harsatna  ka  neih avangin tlem min pek belh a  ngai a nia)  

Zirtirtu  hi  a  indaihlo nasa khawp mai a,  chubakah ka bial chu problem chi hrang 

hrang kan nei a.  Pakhatnaah chuan  language problem a  ni a.  entirnan  kei pawh  

Mizo tawng hi ka thiam vak lo a.  Mizo tawng hi  state  language  a ni a,  ka bial te 

pawhin  zir an duh a,  mahse zirtirtu hi min pe thei lova.  Ka bialah  zirtirtu  an rawn 

dah pawhin engemaw chhuanlam siamin  helamah transfer  an  duh  zel a. Nichinah 

ka hmaa member zahawm tak  Pu  TPA  sawi ang khan  aikal  hi kei pawh  ka duh  a  

ni.  Tih tak takah chuan  tunah  pawh  hian  a tam zawk chu ka bialah  pawn lam 

atangin zirtirtu  dah  kha  aikal vek a  ni.  Pu  Deputy Speaker, problem hi an nei 

nasa khawp mai.  Ka bialah chuan  four  language formula hi  a ngai  a ni.  

Pakhatnaah chuan  Chakma kan nih avangin Chakma mother language  hi zir a ngai 

a.  Mizoramah  kan  awm avangin  state language  hi khawi hmunah pawh a  ngai  a, 

mahse duh mah ila kan zir thei lo  a ni.  Chuvangin Minister zahawm tak hian  min 

dah  thei se ka lawm khawp ang.  Aw le, Pu  Deputy Speaker,  sawi  tur hi a  tam em 

em a,  chu zawng chu ka sawi theih  ni mai se.  Ka lawm e. 

DEPUTY  SPEAKER : Pu Lawmawma  Tochhawng,  Lunglei  East  

bialtu  zahawm tak  i sawm  ang. 

PU  LAWMAWMA  TOCHHAWNG : Pu  Deputy  Speaker, ka lawm 

e.  A  thupuia  kan luh hmain  Speaker  zahawm tak nen hian ka thiante hian hming 

an phuah che u a, ‘Bialtuapiangtehnenahunpekbelhzela’ te an ti che u a,  in pu  zo 

hlein ka hria a.  Tun tumah pawh hian chu chu in la ken tlang zawh zel ka beisei che 

u a  ni. 

 Pu  Deputy Speaker, kan  subject-ah lut nghal ila,  a chipchiarin kan sawi 

hman dawn lova, a  phawhlawh  hlawk hlawkin kan sawi dawn a. 

 Demand  No. 16 na  Home  Department hi dinhmun pawimawh tak luahtu 

Mizoramah chauh  pawh ni lova, khawvel hmun hrang hrangah ramnuam an tehna 

chu a ralmuanawm em,  a chhunga chengte an thlamuang em?  A raltit leh tit lohah 

te a  ni a.  Tangkaina  tam tak te, hmasawnna tam tak te nei mah se,  a mi cheng,  

khua leh tui te an ralmuang em?  An raltit miau  si chuan  ram nuam, sorkar nuam a 

ni ngai lo  a ni.  Chuvang chuan  an dinhmun hi a pawimawh em em a  ni tih hi sawi 

nawn sawi nawn pawh ngai lovin a  lang reng mai a,  an mawhphurhna pawh a sang 

em em mai a  ni.  Chutiang  mawhphurhna sang tak, hna zahawm tak kengkawh tur 

leh  hlen chhuak tura  kan Minister kan  hotutena an dah hi a rinawm tawkin ka hria 

a,  experience a lo nei tawh a.  Tin, ram humhimna chungchangah pawh rilru thuk 

tak nei, mahni nunna ngei pawh lo dahkham tawh a  ni a.  A chungah hian rinna 

sang tak kan nghat a  ni.  Venghimtu  Police te leh sipai hna hi hna zahawm  a ni a, 

chu zahawmna erawh chu an vawng nung reng thei a, hoteah an hloh vek thei bawk 

a ni.   Chutiang hna pawimawh tak chuan  ram hmel a tarlang a, a pho chhuak thei a, 

chuvang chuan kan sorkar tan pawh hian ngaihthah chi emaw, haider chi emaw a ni 

lova,  state priority list-ah pawh hian hmaih tur chi niin ka ngai lo.  Hun lo la awm 

leh zel tur atan pawh chu chu kan sorkar hruaitute leh kan sum lam khawihtute 

pawhin lo hriat sak se ka duh khawp mai.  Chutiang taka pawimawh a nih avang 

chuan  an harsatna thenkhat te pawh hi nichinah kan sawi tawh a, han sawi lan leh  

hram hram thain ka hria a. A zawng a zain kan  sawi hman lovang kan tih kha.  Tun 

dinhmunah hian  Police Department-ah hian hna ruak hnawhkhah loh (nikum lamah 

in loh loh tur an in avangte pawh kha a ni ang e)  2800  vel zet awm anga hriat a ni 

a. Heti chung pawha indaihlo  lang mang lova an hna an  han thawk a, theihtawp an  

han chhuahna hian an hah tur zia leh an rim tur zia hi a tarlang hlein ka hria a. 

Chuvang chuan ngaihthah loh chi tak a ni. Thuam that an mamawh em em naah 

chuan police personnel, a mihring piah lamah hna tha taka thawk tur chuan in leh lo 

tha zawk te, nuam zawk te leh zahawm zawk te pawh an neih a ngai a.  Nichinah an 

sawi tawh a, an quarters te pawh hi hmun hrang hrangah, ram pum puiah a ni a, 

thuam that ngai, chei that ngai, a bul atanga tan that ngaite pawh a awm nual a ni tih 

kan ngaithla tawh a.  Lunglei khawpui chhungah ngei pawh sawn Police quarter kan 

neihte saw aw, ruahpui vanawn sur nikhuaah pawh kel leh uite pawh sawn tawmhul 

nana hman tlakah an ngai lo em maw ni chu le tih khawpin a awm tawh a, a zahthlak 

a, mualphothlak lam rawng kai a ni tawh tlat mai a.  Chuvangin, kan Minister-ten 

hma an lak lehzelna turah pawh min theihnghilh loh kan duh khawp mai, Pu Deputy 

Speaker.  Aizawl khawpui bikah hian Traffic Duty te hi an fakawm thlawtin ka hria.  

Nichinah pawh an rawn sawi tawh a.  Anni hi extra-a hlawh pekte pawh hi an phu an 

tih kha.  An thawhrima an hah tehlul nen hian, an hna an tlin a, ram hmel tilangtu an 

ni a, an zahawmin an fakawm tak meuhin ka hria.  

 Tin, sorkar kal taah khan lawmthu sawina Police Department bikah hian tlem 

han neih lawk ka duh a.  Chu chu Lunglei bikah sawn a ni a.  Lunglei khawpui hmun 

19-ah sawn Lunglei Town Surveilance hnuaiah cheng vaibelchhe 1 leh nuai 45 

hmangin CCTV Camera hi bunfel a ni tawh a.  Hemi kawngah hi chuan kan MLA 

kal ta Pu S. Laldingliana, chatuan ram min pansan ta khan a tuipui em em a, a 

fakawm ka ti a.  Lunglei khawpui hmasawnna kan hmu a ni.  Chubakah chuan 

Thingsai-ah nuai 58 vel zet sengin Police Station building sak mek a ni bawk a.  Hei 

te hi hun kal tawh atanga tuna kal mek a ni, a lawmawm kan ti.  Chumai piah lamah 

chuan Tlabung SDPO quarter saw nuai 40 vel senga sak peih tawh a ni bawk a, a 

lawmawm kan ti a, luah mai theih a ni tawh a.  Ka han sawi chhuahna chhan chu 

sorkarin thil tha, rotling min hnutchhiah a, mel lung min phun sak saw a ni a. He 

sorkar thar pawh hian hun lo awm lehzel turah pawh hian he inelna kawngah hian ke 

a pen ve ngei ang tih kan ring, kan beisei a ni.  Tunah hian Lunglei Police bikah 

sawn sanction strength hi staff 374 a ni a, chutih lai chuan 259 chauh an awm a, 

hmun ruak hi 115 zet a awm tihna a nih chu.  Indaihlohna a awm a ni.  Pu Deputy 

Speaker, dil dil pawh ngai lova kan mamawh chu a lang mai awm e, khawpui 

pahnihna ve lem si ah chuan.   

 Tin, Lunglei khawpui traffic management saw buaipui tham a tling ve ta.  A 

hma chuan “Lunglei Traffic Police-te chuan varak kal mai maite an hawi thin”, an 

tih kha a ni ta hauh lova.   Tunah chuan kan tawt a, kan ding, traffic jam a nasa ve ta 

hle mai a ni.  Mihring kan pung a, motor a pung bawk si a, loh theih lohvin Police 

28 hi an duty na piah lamah traffic duty turin pawh chawp an ngai a, indaihlohna a 

tizual em em a ni.  Chuvangin, Lunglei Traffic Police atan hian Traffic Deputy SP 

post hi a hran min siam sak thei se kan va duh em aw!  Kan duh piah lamah kan 

mamawh a ni. Lunglei Traffic Police Station sanction saw a tul tak zet zet tawh, a 

tlai luat hma hian ka ti a ni.   

 Chubakah chuan, PAHOS-te pawh hi han sawi kai lawk ila.  Nakumah te tal 

chuan min pe ve thei se kan duh, kan ngen nghal bawk a ni.  Tin, chhim bial pum 

pui Siaha, Lawngtlai leh Lunglei zawng zawng enkawl tur sawn Southern Range 

DIG, Lunglei-ah a thu a,  mahse designated quarters a la nei lova.  Kum 10 a liam ta, 

hei hi,  neih lohna a rei tawh khawp mai.  Addl SP quarters luahtir a ni a.  Addl SP 

saw Police Rest House-ah a awm mai mai a ni.  Chungte chu min lo hriat sak hram 

se kan duh.   

 Tlabung border, nichinah bialtu zahawm takin a sawi tawh a.  BSF chauh ni 

lovin dah a va tul em aw, Pu Deputy Speaker! Thil dang dang avangin kan mamawh 

lehzual tih hi a chipchiarin ka sawi lovang a.  Eng Battalion ber emaw saw chu 

chhawp hnaih theih ni se kan duh hle mai.  

 Fire Station saw nichinah an sawi tawh a, pakhat chauh kan nei a, pakhat 

dang a hmun tur pe phal pawh an awm niin kan hria a.  Min ngaihtuah sak sela, 

khawpui a lian ve tawh a, harsatna kan tawk nasa em mai.  Chu chu Demand No. 16-

ah chuan ni sela. 

 Demand No. 20-na hi ka’n sawi leh teh ang.  Ram leh hnam hma lam hun 

atana beiseiawm a awm leh awm loh chu zirnaah, zirtuteah a innghat a ni tih a ni 

thin a.  Tuna kan ram dinhmunah  hian hei hi a la dik ve tho a ni.  Tichuan, kan zirna 

a tha tual tual, kan sang tual tualin kan hria a,  kan thlen chin erawh chu a tawi tual 

tual!  Mahni ram pawh kan pel lo deuh em tihte hi ngaihtuahnaah a awm a ni.  

Central Service-a kan tlakhniam tial tialna chhan hi engnge ni ang le?  Tunge mawh 

phur ang le?  Zirtirtu nge, department nge? Zirlaite nge nu leh pate aw, tihte hi 

ngaihtuah ngun a ngaiin ka hria.  Tin, tunah phei chuan kan Mizotawng hi a ral 

hlauhawm zingah a lo awm tawh lehnghal an ti a.  Hemi kawngah hian Education-ah 

hian tan kan lak a ngai khawpin ka hria a, ngaihtuahna pawh kan pek a ngaiin ka 

hria.  

 Pu Deputy Speaker, khawngaihin, kan zirlaibu, a hniam ber atanga a sang 

ber thleng hian kan zirtir thin hi ngaihtuah chian a tulin kan hre bawk.   Khawiahnge 

min thlen dawn?  Eng kawng nge min zawhpui dawn?  Tun ang zel a nih hi chuan a 

tawpa thihna ni siah hian kan tla palh mai ang tihte pawh hi ngaihtuahawm niin ka 

hria a.  Hun tam zawk nei ila, chhim lam mamawh heng Govt. Higher School-te leh 

Ramthar leh Zobawk Higher School-te hi kan mamawhna han sawi a chakawm.  

Chung zawng zawng piahah chuan MBSE Regional Office kan nei a.  Saw saw 

Headmaster pakhat thil phalna avangin office saw kan la luah mai mai a ni.  A phal 

loh hun hunah sawlai saw Office kan nei lo mai dawn.  Khawngaih takin min rawn 

en sak turin ka ngenin ka sawm a ni.  

 Demand No. 36-na hi tawngkam hnih khat lekin Pu Deputy Speaker, min 

phal sak leh hram teh.  Environment, Forest & Climate Change chungchangah hian 

kawngdunga kumtina thing phun hi kum engemawzat atangin kan kalpui tawh.  

Maktaduai engzat tak seng ral tawh ang i maw?  Mahse, kan ram a ngaw phah 

chuang si lo!  Eng nge a chhan ni ang?  Kan tihdan phung, a phun tam lama kan inel 

hi a hlawhtlinnaah kan ngai mai hi em ni le? Hei hi thlak thleng a hun tawhin ka 

hria. Chuvangin, a changtu department te pawhin hei hi chu nguntaka an ngaituah a 

ngai. Engzatnge phun nun awm tawh tih hi kan inelna ni sela. A phun tamah ringawt 

ni lo in a phun danah pawh lei laihkhuar a, leitha te nen chawm a, dung chen a nih 

hunah hmun dangah a tahtawlin zau zawngin kal ta ila a hlawhtlinna hi kan ram hian 

a hmu in a rinawm. Chuvangin, kumtina kan Green Mizoram Day kan hman leh te 

pawh hi ennawn a va ngai leh tawh em ve aw. 

 Tin, Anchiri hi Pu Deputy Speaker, kan hre vak lo a ni mai thei. Thingtlang 

leh hmun chengker zawkah kal ta ila, vai-ho hian silpauline phah chungah an lo 

phoro thin. Anchiri hi ka hriat dan chuan rimtui siam nan leh silai zen siam nan an 

hmang thin a ni awm e. An duh em em mai, a lakna pawh a pilril tawh, ram 

chengker, ngaw hnuai tak takah a ni tawh. Chuvangin humhalha, tihpun a ngai em 

em in ka hria a. 

 Mau, kan ramngaw siamtu pawh hi  a enkawl dan inzirtir a ngai tawh.  

Mautuai hi kan duh em em a, kan ei a, chawhmeh tui tak a ni. Amaherawhchu, tunah 

tak hian mautuai khawrhte pawh hian an lakna hi a hla em em tawh a ni. A chhan 

chu awmze neiloa kan mautuai te kan rawk a, kan tihchhiat vang a ni. In zirtir a 

ngai, hmunkhata mi 10 a awm chuan 5 bak lak loh tur tih te hi inzirtir a va ngai em e 

aw! Department lam pawh hian hetiang zawng hian hma lo la thei se. Tin, 

Khawthlangtuipuia an tawlh thlak dul dul mau leh teak saw Pu Deputy Speaker, 

ngaihven a ngai khawp mai. A km a km-in kan ram ro hlu Maurawkela hun atang 

tawha Pathianin min pek saw a liam nasa tawh em mai, a uihawm a ni! Engemawti 

zawng talin, hmannia kan sawi tawh ang khan bamboo plantation emaw bun ila, 

bamboo treatment plant emaw te saw nei ila. Sawmi kan ram rohlu mau hnuaiah 

sawn teak an la dah leh ta nghal a nia! Hmanni lawkah kan Minister zahawm tak 

pawh a kal a, a hmuin ka ring. Chutiang kawngah chuan hma lak a ngai tak meuh 

meuhin ka hria a ni.  

 Tam tak sawi tur ka la nei a. Labour, Employment Demand No. 28 hi ka 

sawi leh hram teh ang. Hamnniah khan sawi lan zawk a ni tawh a. Ka tawng tu 

huatthu suh ah, “Isua hi Lal a ni” tih vang ni hauh lova leivangdapa bungbu suau 

suau-te kha (High field-ah niin ka hria) ram leilung fate an ni hauh lo. Kan ramah 

hian eng nge an tih ? An inhlawhfa a ni, kan ram pawisa an hlawh a ni. Kan ram 

pawisa chu khawiahnge a kal zel ? Hmun dangah a kal a ni. Chuvangin Pu Deputy 

Speaker, LESD&E hian tih tur an neiin ka hria. Mizorama an awm theihna chu ILP 

a ni, ILP hi engatannge an hman ber? Kan ramchhunga inhlawhfak nan a ni. An tam 

a, hna an thawk a, tunah chuan kan ngam tawh lo, theka lo chuan tumahin kan 

chhawr ngam tawh lo. “Theka lo chuan kan thawk duh lo,” an ti a, theka-in kan pe 

leh mai thin. Hetiang renga kan kal chuan kan ram dinhmun hi a hlauhawm ngawt 

ang. Mithiam zawkten nguntakin lo en sela, labour work mumal tak neih a, work 

permit hi kan ramah hian a hman ve theih lo a mi le? Department ten lo zirchiang se 

ka duh khawp mai. 

 A tawp berna atan chuan Enterpreneurship leh Skill Development 

chungchang hi tawitein sawi ve ka duh. Hemi tello chuan khawvel hi a ding chhuak 

zo lo tih hriat a ni tawh a. Chuvangin, helamah hian ke kan pen a ngai a. Lunglei 

sawn, “Makedonia ramah lo kai la, min pui rawh,” tih ang deuhin he Department 

changtu Minister-te kan au duh. Lunglei-ah sawn Leitlang rahbi kan siam mek a. 

Tahchuan mi 10 tan chauh bul tan nan an idea, project an siam ang a, an tih theih 

eizawnna tur atana an hman tur kha an rawn intihsiak ang a. A pass te  chu 2.5 lakh 

thlenga bul tan turin hma lak kan tum a ni a. Tunah hian mi sang chuangin dilna an 

rawn thehlut tawh a. Kan sum neihsa ang angin a daih dawn loh avangin kan 

Minister te pawh “Makedonia ramah lo kai la, min pui rawh,” tih kha kan inauhna 

leh kan insawmna a ni e. Tichuan, kan Minister hnenah pawh hemi chungchangah hi 

chuan, “I ram i thlen hunah min hrereng ang che,” tih ang khan kan budget session 

zawh, kan pawisate khawihchet theih a nih hunah chuan chhim lam lo hawi ngei 

turin ka sawmin ka ngen a ni. 

 Pu Deputy Speaker, Printing & Stationary chungchangte pawh hi sawi tur a 

va la tam em! Mahse hunin min daih tawh si lova. Kan sawi bakte pawh hi nakinah 

lehkhain kan la inchhunzawm dawn nia. Ka lawm e. 

DEPUTY SPEAKER : Aw le, kha kan ngaithla a. Tawng chungchang 

kha kan sawi thin a, helai atang pawhin inngenna ni pahfawmin, kan tawng hi kan 

tuk chak si lova, kan tawng karah hian saptawng kan belh nasa tawh lutuk a. 

Chuvangin a theih hram chuan keimahniin kan neih loh tih loh kha chu 

Mizotawngin sawi hram hram tum ila. Tawng pakhat, “Room light off rawh,” tih hi 

karah hian Mizotawng pakhat chiah a awm a, hetiang hian kan tawng hi a chhuak 

ang tih a hlauhawm a. Chuvangin helamah hian tan la hram hram ila a thain ka hria. 

 Tunah chuan Dr Vanlalthlana, Aizawl North II bialtu MLA zahawm tak i lo 

sawm ang u. 

Dr. VANLALTHLANA : Pu Deputy Speaker, ka lawm e. A senior lam 

atang khan ka han tan ang a. Minister zahawm tak Pu Lalchamliana chanvo-ah khan, 

Demand No. 8-na Taxation kha 55.84%-in a pung dawn a ni a. Hei hi major works-

ah 612.90 lakh a rawn kal vang te pawh a ni mai thei a. GST introduce a ni a, India 

ramah an han dah a. Sumdawng ho hi an buai khawp mai a, keini College lam la kan 

lo ni bawk a, a takin kan khawih tam lo a, kan thiam lemlo a. Amaherawhchu, min 

zawttu hi kan nei leh thin a. A tir lamah khan training chu a tam a, tunah hian 

training hi a awm ta vak lo niin ka hria a. Sumdawng ho training pekah hian tan lak 

thar leh ni se, a lawmawm khawpin ka ring a. 

 State hian kan chhiah lak ve atangin state own tax revenue (SOTR) atang 

hian kan tax receipt zawng zawng hi 5.57% chauh  a ni a, tan kan lak a ngai viau 

bawk a. Mizoram Finance Commission hmasa berah khan inrawnkhawmna hmunah 

ka tel ve hlauh mai a. Chutah chuan petrol leh diesel-ah cess lak kha kan rawt tawh 

a. Politics-ah te kan lut ta a, sawi chhuah ka duh viau a. A thenin, “ Min dem nan an 

hmang ang, sawi chhuak lo mai rawh,” te min ti a. Mahse, ruling lam atangte 

pawhin cess lak te an rawn sawi a. Petrol leh diesel atang hian cess lak a, kan driver 

hote leh kawng siamna atan hman theih tura tih hi a chakawm khawp mai. Tuk khat 

bial ka fannaah driver pakhat chu ama motor khalh thin a ni a, heart attack a nei a, 

room-ah diaper nen a mu hlawm hlawl mai a ni, a va hmuh theih vek a. A inenkawl 

nan motor an hralh a, an fapa nerve tha lo a lo ni a, an fanu school kal lai an chawlh 

tir a, nu berin pa enkawl a ngai a. Chutiang chuan harsatna an lo tawk a, rilru a 

khawih khawp mai. Driver hote enkawl an ngai a, hma lak theih ni se chu a 

lawmawm khawpin ka ring a. Amaherawhchu, cess lak turah khan mipui tibuai lo 

zawng, harsatna thlen tam lo zawngte pawh khan a tih theih a rinawm a ni. 

 Tin, Demand No. 16-na Home kha han lut leh ila. Home-a kan budget hi 

33.03%-in a han pung leh a. Mizoram hi kan tlem viau em ka ti a, kan lo tam ve 

tawh khawp mai a. 14th Finance Commission Report-in annexure 8.2 a rawn siamah 

khan kum 1971-2011 inkar state tin punna kha a rawn dah a. Nagaland an pung tam 

ber a, a dawtah Mizo kan ni. Nagaland chu Greater Nagaland intiin an inpawt 

khawm a. Mizoram hi kan inpawt khawm ve chiah em  ka hre lo a. Kan punna hi 

230.09% a ni, kan lo pung tam khawp mai. Kan kohhran lian neih Mizoram 

Presbyterian Synod chuan kan pung tlem em mai Mizote hi, pun tam policy i nei ang 

an ti a, fa nei tam te lawmman an pe. Eng nge kan pun chhan ni ta ang le? Hei hi kan 

Home Ministry hian en se a tha khawp mai. Kum 2001-2011 inkar khan Lawngtlai 

District-ah sawn 60%-in kan pung thei bik a. Eng nge a chhan ka sawi dawn lo, kan 

en a tul a ni. Major works-ah hian police quarters te, an chenna tur hmun te, office-te 

tihchangtlun ngai tih kan sawi kan sawi a. Kum 2017-2018 major works-ah khan a 

tak taka hman ` 2274.52 lakh a nih laiin nikum revised estimate-ah khan ` 763.90 

lakh a awm a. Kuminah hian a tlahniam ve ta daih mai a, ` 346.18 lakh chauh a 

awm mai a. Hma lak a nih dawn chuan ngaihtuah tham a awmin ka hria a. 

Amaherawhchu a bawmpui kha an sawi ziah mai a, a bawmpui atang khan kan la leh 

mai dawn ni awmah kan ngai a.  

 Economic Offences Wing, CID hnuai amite hian Mizorama sum dahna 

peipunna lem awm ang chi te an buaipui nasa khawp mai a Tun hnaiah pawh ` 20 

crore vel scam awm tur buaipui te a awm a. Mizote sum peipun kawngah kan la 

inhrilh hre tawk lo hle tih a lang a. Home atang chuan a tih theih loh mai thei, 

Finance lam atangte pawhin en a ngai khawp mai a. Economic Offences Wing lam 

pawhin buaipui tur an ngah viau mai. 

 Tin, Disaster Management kha han lut ila. Demand No. 30-na budget hi 

121.45%-in a pung a. Ka biala Ramhlun Sports Complex leh Sihpui ruam, Ramthar 

te saw lei tlahniam reng mai, hmanni lawkah pawh Education Minister-in school 

chim thei mai tura awmte min rawn enpui a. Sihpui ruam pawh saw tunah hian a che 

leh tan deuh a, a bul hnaia awmte an mangang tan viau tawh mai a thenkhat laiah 

chuan. Hmalak thar ngaihna, check dam siam thar ngaite a awm em ka ti a, chungte 

pawh chu en a tha viauin ka ring.  

 Tin, Pu Lalchhandama Ralte chan kha han lut leh ila. Demand No. 18-na 

Printing & Stationery. Economic survey thar berah khan report hmuh tur a awm 

miah lo mai a, kum dangah a lang thin si a, an lo hmaih nge ni? Hei hi 125.95%-in a 

pung dawn a. Wages-a budget hi nikum lama ` 7.37 lakh atangin ` 23.36 lakh-ah a 

pung dawn a. MR-te, hnate an lak belh dawn a nih ka ring a. Other charges-ah hian 

department dangte hi an duhthawh thin khawp mai a, other charges-ah pawisa an 

dah teuh zel mai a. Kum 2017-2018-a hman tak tak, actual-ah khan ` 398.44 lakhs 

dah a nih laiin kuminah hian ` 1 lakh chauh dah a ni a, ‘thingkhawn’ lam kha a tawk 

leh dawn a ni ang e. Kha lam kha a ni turah han ngai leh ringawt mai ila. Tin, fiscal 

strategy statement 39-naah khan guidelines thar a awm avangin revenue 

collection/pawisa pawh kan dawng hnem thei dawn a ni. 2018 kumtirah ruahmanna 

thar a awm e an rawn ti a. Amaherawhchu, pawisa lakluhna tur lam kha receipt 

budget-ah hian a tam leh em em lutuk lem lo a, an thusawite pawh a lo inkalh deuhte 

pawh a ni mahna. 

 Demand No. 20-na School Education-ah kal leh ila, (educationist-te kan ni 

ve a) 123.19%-in a pung dawn a, a lawmawm khawp mai. PRS Legislative 

Research-in per capita expenditure mi pakhata education-a sen zat an tehin India 

ramah pahnihna nikum khan kan ni a. Kuminah hian data ka la hmu thei chiah lo a, 

kan seng hnem khawp mai a. Amaherawhchu, education-a kan thlen chin chu tun hi 

a ni. Mi pakhata seng hnem ber dawttu ni chung si khan eng nge kan thlen chin kan 

hria a. Kan Minister pawhin hma a lak a ngai viauin ka hria. Mizoram Education 

Transfer and Posting of School Education Rules, 2006, section 8-na kha en a ngai 

bawkin ka hria a. Compulsory posting tih a awm a, he Dan hi paih a ni pawhin ka 

hre lo a, a saptawng ang ngau ngau hian han chhiar mai ila, a chiang ber a. In a cycle 

of 18 years from the date of commencement of this rules, a teacher may be required 

to serve at least one spell of minimum tenure at a school located in D category.  

D category chu hmun hrehawm bera dah a ni a. Category hrang hrang A, B, C, D-ah 

an dah a. D category-ah hian kum 18 a thawh chuan, “minimum tenure” an tih kha 

thawh hun chhung rei lo ber, kum 3 a awm tur tih a ni. Tunah hian mi tam tak kum 

18 aia rei hmun khata thawk an awmin ka hria a, kan Minister hian he Rules hi a 

hmang tak tak dawn em tih ka zawt duh a. UDISE 2015- 2016  zirchiannaah khan 

medical check-up nei thin school kha an han enchiang a, chutah chuan Mizoram hi 

India ramah a hniam ber pathumna kan ni a. School naupang ho hriselna lamah te 

pawh hma kan lak a ngai viau awm e. Chutihrual chuan zirtirtu ho qualification ah 

hian regular teacher ho trained hi 99% an ni, an ti a. Kan education level chu sawi 

ngai loin  a lang leh sa awm e. Trained 99% khan tun hun hi min thlenpui a ni, kan 

Minister tan tan lak a ngai viau mai. 

 Tin, Labour, Employment, Skill Development & Entrepreneurship kha a tam 

khawp mai a, 256.54% in a pung a. Minister thenkhat department chan zawng 

zawng mai kha 23% te a han tlahniam a, a thenin 256 lawih ten an dawn belh a, 

chuam deuh te an awm em ni aw te ka ti deuh a. Building and other construction 

welfare fund, Cess fund hi mi hian an la hre tam tawk lo in ka hre thin a. Bial 

fannaah pawh ka zawt thin a, ‘ka la in register lo,’ ti hi an tam khawp mai. Hrilh 

hriat an ngai khawpin ka hria. Local Council emaw, Village Council emaw te nena 

hma lak ho te pawh a thain ka hria. Sankalp test thrive tih te, PMKVY tih te, chi 

hrang hrang ESDI tih te, scheme tam tak a awm a. Hei hi tangkai taka hman a ngai 

a, hei hi Mizoram state policy, ( Deputy  Speaker : Hun a tawp a) (Pu Deputy 

Speaker, tlem a zawng kan tih belh ve ang e, tun tum chu. Sawi tur a tam khawp 

mai, ka tui na lam a ni helam hi chu.) Mizoram State Policy, Skill and 

Entrepreneurship Development 2018 policy document ah khan department 14-in 

skill development an kalpui mek thu kan hmu a. Hetah hian construction lam in 

saknate  a ni ang chu, khatianga hnathawk tur hi 2011-ah mi 40,000 vel  mamawh a 

nih laiin 2023-ah chuan mi 140328 mamawh a nih tawh dawn thu kan hmu a. 

Mizorama cheng ngei nuai khat kha an inhmuh belh a ngai dawn, chuvangin kan tan 

a ngai khawp mai. Engtinnge kan tih dawn tih te; tin, entrepreneurship-ah hian skill 

development ngawta kal lo hian innovation leh research lam hi kan kal tam a ngai a, 

chutiang chuan hma la se a tha in ka hria a. 

 Tin, Minister zahawm tak Pu T.J. Lalnuntluanga demand hi tlem kan lut leh 

lawk ang a, Demand No.4-na Law & Judicial hi 28.23 % in a  pung dawn a. State 

Legal Services Authority ho hi hman tangkai thiam a ngai khawp mai a, kan 

inhrilhhriat tam te pawh a ngai a.Tin, Lok Ayukta kan neih tur te a lawmawm ka ti 

khawp mai. Demand No.36-na Environment Forest & Climate change hi han luh leh 

lawk ka duh a reilote, state of forest report nichina Pu Zama sawi ang khan  531 sq 

kms-in kan forest a tlahniam a. Hei hi a tlahniam tawp a ni lo a, India ramah a sang 

ber  a ni kan tlak hniamna hi. State area atang pawhin, a area zat atang pawhin kan 

sang ber a, hei hi department lam pawhin en se. Tin, Finance Commission hian 

pawisa pekna tur ah hian tehfung ah a rawn hmang thin a, kan tan a ngai  viauin ka 

hria, helamah hian.  

 A tawp ber atan Transport-ah hian han lut leh lawk ila. Smoke emission test 

hi notification te a awm a, State pollution control board lam atang ten lehkha a awm 

tawh a. Kan kal thinin ka ring a, kalkawngah bus tlan khu lutuk te, public transport a 

ni tlangpui a, kawng kal ten hrehawm an ti thin khawp mai a. A bik takin school 

naupang ho an inhup chawn chawn a, khatiang kha a ni thin a,hei hi kan endik a ngai 

khawp mai. Transport Minister hian hei hi hmalak nan hmang se ka duh khawp mai. 

Transport Department hi eizawnna tur, sorkarin sum a lakluh ve theihna tur a ni a. 

Amaherawhchu kha budget-ah khan duh angin kan hmu tam chiah lo a, pawisa 

lakluhna tur kha. Khang ah te pawh khan  tan la se a tha ang e. Ka lawm e. 

DEPUTY SPEAKER :   A lawmawm e. Dr F. Lalnunmawia, Aizawl South  III 

bialtu MLA zahawm tak i lo sawm ang. 

Dr. F. LALNUNMAWIA :  Pu Deputy Speaker, ka lawm e. Minister zahawm tak 

Pu Lalchhandama Ralte chan atang khan tan ka duh a. Midangin kan la sawi tam loh 

deuh pawl te pawh ni a ka hriat Labour,  Employment, Skill Development & 

Entrepreneurship Department atang hian tan ka duh a. He Department tan hian kum 

hmasa ngaihtuahin budget thahnem tak dah a ni a. Nikum budget estimate-ah nuai 

1334.08 dah a ni a. Tin, revised estimate-ah nuai 2560 zet dah a ni a, kuminah erawh 

chuan nuai 4759 zet dah a ni. Hei hi nikuma budget estimate nena khaikhin khan a 

let thum aia tamin a pung a, a lawmawm hlein ka hria. He department hian 

manpower development policy SEDP-a kan dah kha nasa takin a kalpui dawn niin 

ka hria a, a lawmawm takzet a ni. Hei hi thalai te leh Mizorama hna neilo tam tak 

ten an nghahfak tur kha a ni a. Chuvangin he department hian nasa takin thalai te tan 

beiseina thar a siam dawn niin ka hria a, a lawmawm hle a ni. Chutihrual chuan he 

department hnuaia  Mizoram Building and Other Construction Workers Welfare 

Board hnuaia kuthnathawktute tana hamthatna hrang hrang kha tangkai zawka 

kalpui a nih ka beisei a. Chungah chuan Labour Cess kan tih, Workers Welfare 

Board hnathawktuten, kuthnathawka eizawng tuten hamthatna hrang hrang an hmuh 

ang hi tun aia tangkai lehzuala hman a inhrilhhriatnate , awareness te pawh hi nasa 

lehzual leh zau zawka kalpui a tul mang e tih ka tarlang duh a.  

 Tin, kuthnathawka eizawng ten vanduaina an tawha anmahni chhawmdawlna 

Mizoram workmen compensation kan tih te pawh hi tangkai lehzuala a ngaihna 

hrelo te pawhin an hmuh ve theih dan tur ngaihtuah a nih ka beisei a, kan Minister 

zahawm tak pawh khan min lo chhinchhiah sak se. He department hi nasa takin 

thalai leh sorkar hnawthawk ve lo te hian an chhawrin ka ring a, kan innghahna 

pawimawh tak an ni tih ka han tarlang duh a ni. 

 Tin, Minister zahawm tak chan bawk School Education chungchang ka han 

sawi ve duh a. Nikum budget estimate nena khaikhinin 23.9%-in a pung a, a punna a 

sang hle a. Tun sorkarin elementary education a ngaihpawimawh zia a rawn 

tarlangin ka hria a. He budget-ah hian thil thar engemaw zah kan hmuh ka beisei a. 

Chung zingah chuan kum engemaw zah kalta chhunga CCE kan lo hman tawh, tha 

tura an ngaih mahse tha famkim si lo ennawn a nih tur thu te kan hriat kha a 

lawmawmin ka hria a. Chutih rual chuan professional courses leh job oriented 

education, member zahawm tak ten an lo sawilan tawh kha uar zawka kan kalpui 

kha a tul dawnin ka hria a, ka beisei a ni. Tin, hmun hrang hrangah school tlabal tak 

tak a tam a. Kum tam tak chhung enkawlloh a nihna laiah khan thawklehkhata 

siamthat thut a har chu ka ring a. Engpawh ni se, Minister a ngaihna hria, zamtha 

kan nei a. A kaihhruaina hnuaiah hian sorkar schoolte pawh hian hma a sawn chho 

zel ang tih hi ka ring a, ka beisei a ni.  

 Tin, keini bial bik han sawi zawk ila. Sumsuih-ah sawn Primary School I leh 

II kan nei a, zirtirtu an indaihlo ve ve a. Vengchhak leh Vengthlang inkarah sawn 

school chu awm thei se, school hi suihfin sawikhawm kan duh  tih khawtlangin an 

rawn thlen a. Chu chu kan Minister zahawm tak pawh hian min lo chhinchhiah sak 

se ka duh khawp mai a. School kan dah sak theih chuan Vengthlang leh Vengchhak 

ami kha a lai takah, a tu tan pawh hla lo ve ve khan  

dah a, school khata sawikhawm an duh a. Tahchuan zirtirtu pakhatah pahnih an ni in 

ka hria a, thlang lamah pathum, an awmkhawm chuan panga an lo nei thei dawn a. 

Khatiang sawikhawm ang chi kha a remchanna hmunah chuan tihchhoh zeuh zeuh 

theih ni se chu a tha awm mang e tih  ka han tarlang duh bawk a ni.  

 Ka bialah hian HSS pahnih kan nei a, Sialsuk leh Aibawk-ah. Aibawk ami 

saw naupang an pun zel avangin classroom-ah an leng tawh lo va. Hengte pawh hi 

kan Minister zahawm tak hian min lo hriat sak se. A extend na tur te pawh hi min la 

ngaihtuah sak thei ang em tih pawh kha an bulah ka rawn thlen duh nghal a ni.  

 Minister zahawm tak Pu Lalchamliana chan Home Department-ah hian 

tawite ka sawi duh chu, nikum aia budget punna hi 33.29% a ni a. Hei hian sorkarin 

venhimna lam a ngaihpawimawh zia a lo lang a. Chung zingah chuan district thar 3 

kan neihahte hian District SP neih tharna tur order hi ni 18.6 khan tihchhuah a ni a. 

Hemi district-a cheng mipuite pawh an lawm ngei ka ring a. Sorkarin a thutiam anga 

venhimna lam a ngaihpawimawh zia kha a langin ka hria a, ka lawm hle a ni. Tin, ka 

bial Sialsuk-ah sawn Police Station a awm a. Midang ang tho khan a quarter vel a 

tlabal ang reng khawp mai a, motor an nei tha lo bawk si a a. Chu chu kan Minister 

zahawm tak hian min lo chhinchhiah sak theih chuan ka lawm ngawt ang tih ka 

rawn tarlang ve duh bawk a ni.  

 Tin, Minister zahawm tak Pu T.J. Lalnuntluanga chan Transport 

chungchangah hian han sawi ve ka duh chu he department-ah hian kuminah hian thil 

thar kan hmu nual mai a. Mipui tana thu lawmawm tak tak te a ni a, Zoram mipui 

pawh kan lawm in ka hria a. Chungah chuan tax pek dan zangkhai zawk te an han 

duang chhuak a, hengte hi mipui tan engthawlna a ni. Tin, chubakah thingtlang leh 

hmun kilkhawr zawka bus service tharte siam a ni hi a lawmawm hlein ka hria a. 

Zoram mipui tan, a bik takin inkalpawhna leh hmun harsa zawka awmte tan thil 

lawmawm tak a ni.  

 Pu Deputy Speaker, kan bial chhung Hlimen-ah Transport Department-ah 

hian Vehicle Inspection & Certification Centre din tum a ni a, MST Workshop kan 

tih thin hmunah khan, a lawmawm hlein ka hria a. Chutih rual chuan sawlai saw a 

nihna tur anga hman a nih chuan motor tam tak kalna tur a ni dawn a, motor lian leh 

motor te. Chutih rual chuan Melthum 3 atang sawn a kawng saw a zim khawp mai a. 

Sawtiang reng chuan harsatna nasa tak kan tawk dawnin a rinawm a. Chuvangin, 

kan Minister zahawm tak leh Mizoram sorkara kan hotute hian min lo hriat sak thei 

se ka duh chu Melthum 3 atanga Hlimen inkar saw, a theihna lai laiah zauh tura 

ruahmanna siam ni se. Nakinah motor endik tur hrang hrang an kal sup sup dawn a 

ni. Chungah chuan buaina kan tawh lohna turin tun atanga ngaihtuahna min lo sen 

sak theih chuan a lawmawm hle ang tih ka sawiduh bawk a ni.  

 Tin, Forest Department hnuaiah hian kan Minister zahawm tak hmalaknaah 

hian kalphung thar, thil tharte pawh kan hmuh ve ka beisei a. Heta ka sawi duh chu 

Forest Department-ah hian  plantation lam hi kan kalpui nasa em em a. Chutih rual 

chuan a maintenance hi duhthu a sam lo deuh thin em aw, ka ti, hun kaltaah. Aizawl 

– Lunglei tlangdungah road side plantation leh afforestation programme-ah hian 

thing kan phun nasa thin a. Thingtiak tam tak YMA te leh NGO kaltlangin, heng 

tanpuina hian kan phun thin a ni. Chutih rual chuan February/March a lo ni a, kan 

thingphun tam tak kha meiin a kanghlum thin a, a thlawn fo a ni. Chuvang chuan, a 

number a thing kan phun tam ai hian a thi hi a tam em em mai a ni. Chuvangin, 

Forest Protection & Maintenance lamah hian a enkawlzui lamah hian tan lak zual ka 

rawn rawt duh a. A bik takin sawnglai tlangdung Melthum 3 leh Hualngohmun inkar 

te saw mi chawlh tam na a ni a. Meizial bung han paih leh mei han hal mai te kha a 

awm thin a, chung chuan a ti kang a. Hlimen tlang Lalsavunga Park te leh Samtlang 

ram tlang thlengin a kang thin a ni. Hemi kawngah hian ruahmanna siam a, NGO te 

leh YMA te thawhpui dan ngaihtuah ni se, kan Minister te leh sorkar ten min lo hriat 

sak se tiin ka rawt ve duh a.  

 Tin, tunlai hian sava veh khap lamah kan thangharh a. Chutih rual chuan 

khawi khawiah emaw airgun tha chi, lens te nena pai hi kan hmu zauh zauh a. Sava 

an kap thla teuh teuh mai a ni. Hengte hi nasa leh zuala ven dan a awm em, khap dan 

a awm em tih Department lamah ka zawt duh a. Annin beng min lo chhit sak theih 

chuan ka lawm ngawt ang. Sawi tur tam tak a awm a, a tlangpuia ka sawi theih tawk 

ni mai rawh se. Ka lawm e.  

DEPUTY SPEAKER : Pu Lalchhuanthanga, Aizawl South II bialtu 

MLA zahawm tak i lo sawm ang. 

PU LALCHHUANTHANGA : Pu Dy Speaker, ka lawm e. Department 

kan sawi hi a tam tham a, chuvangin tlem tlemin han lak khawmte pawh tum chhin 

ta ila. A hmasa berah chuan Taxation Department hi han sawi ta ila. Kumin kum tir 

26th January-a Vanglaini chhuakah khan GST 1st July, 2017 atanga kan lak tan atang 

khan hnam dang sumdawng phalna nei hi mi 810 lai an lo awm tawh mai a. 

Mizoram Taxation Department atanga register chu 367 a nih laiin Central Taxation 

Commissionerate atang hian 443 lai online hmangin registered a ni a. Hei hi 

department hruaitute leh kan Minister-te pawh hian enchian deuh a va tha awm ve 

aw kan ti a. Hetianga hnam dang sumdawngin kan rama bu an lo khuar chuan keini 

Mizote tan harsatna a la thleng thei mai awm mang e ka ti a, inventhawn thu hlaah 

ka sawi duh a. 

 Tin, Professional Tax hi ka chiang vak lo a, Grade IV atanga Chief Secretary 

thleng hian `2500 hi kan chawi vek mai a. Hei hi tihdanglam theih chi a ni nge kan 

hlawh atanga siam rem chi a ni lo em ni? Hei hi en atan tha ka ti a. 

 Demand 36-na Forest Department-ah hian rawtna siam ka duh a. Kan sawi 

thin Ngaizel khamah sawn saza hi a khawi theihin ka hria a, saza hi khama chetla 

thin a ni a. Tin, saza hi kan state animal a lo ni kher bawk si a, thangtharte kan state 

animal chetlai vel han hmuh tir kha a chakawm viauin ka hria a. Thil hautak tak a 

nih ka ring lo a, a chhan chu kham ko chunglamah hian fencing hmangin han hung 

ta ila, a thlang lamah hi chuan a zuang thla ngam bik dawn chuang lo a, thil tih chi 

tak tur niin ka hria a.  

 Tin, a senso hi a tam vak lo ang, chaw te pawh saw lai hmunah sawn a puar 

khawpte hi chu a hmuh ve tho ka ring deuh a. Chu chu a tih chi viau awm mang e 

aw ka ti a, kan thalaite kan state animal han chetlai vel han hmuh tir te kha a tha 

lawm ni ka ti a.  Tin, helai ram hi free-land a ni a, kan Local Council hruaituite leh 

kan Forest Officer-te pawh ka lo be rawn tawh a, anni pawh an phur viau a ni. 

 Demand 18-na Printing & Stationery chungchang hi ka han sawi ve leh zeuh 

ang a, hmanni khan zawhna leh chhanna hunah khan kan sawi nual tawh a. Printing 

lam hi a pawimawh khawp mai a, sorkar department-te pawh hian kan chhawr 

tangkai khawp mai, tihchangtlun hi an phu ka ti a. Chutih lai chuan  stationery lam 

hi chu sorkar sum luanralna hi a ni ve chiang khawp mai. An awmna hmunte a zuk 

hlat deuh avang khuan department te hian an dawr chak vak lo a. Chuvang chuan 

stationery items dah tawih, dah chhiat leh expire te, keh chhia te a tam khawp mai a. 

Hetah hian sorkar-in a lo thlawnin sum tam tak a seng a ni tih ka thai lang duh a. 

 Labour, Employment, Skill Development & Entrepreneurship hi tlem te ka 

sawi leh duh bawk a. He department hi department pawimawh tak a ni chho ta mai a 

tunah chuan. Tunhmaa Labour  Employment tih ni mai lo khan, tunlai kan thalaite 

tana kawngro su tak tur a ni a. An department hotu Special Secretary hi hnam dang a 

ni a, he department hi a dawrtute hi mimawl te te an ni hlawm a, chuvang chuan 

department lu bera hnam dang, Mizo tawng thiam lo an nei hi an buaipui khawp mai 

a. Union hrang hrangte pawhin Mizo ngei dah turin rawtna an rawn siam thin a, 

khangte kha tihpuitlin a ni tawh em tih ka zawt nghal duh bawk a. Tin, an 

department-in building, ram an neih Republic Venga Directorate saw NGO kutah 

hlan tumna a awm ni te’n an sawi a. Hengte hi a tak a ni em  tih kha kan Minister 

hian min rawn tihchian sak se ka duh a. 

 Home Department, Demand no 16-na hi tlemte han sawi ve leh ila. Dan 

kengkawhtu tura kan tih kan Police Force-te hi ruihhloah hian an buai viau mai a, a 

pawi khawp mai. Mi tam tak, kan Force-te an thi tawh a. Hei hi engtia tih tur nge ni 

ang? Kan Minister-te pawh hian hmalak dan turte pawh hi chiangkuang deuh hlekte 

hian nei thei se a that ka ring.  

 Nichina an sawi tak ang khan tunah hian Police Force 2000 chuang post ruak 

a awm a, chu chu fill-up tum mek ni te pawhin kan han hria a. Hengah te pawh hian 

political fitness lam ni lo in, physical fitness lam kha ngaihpawimawh ni ve tawh se 

la. A nihna takah chuan tuna kan Police Force ruihhloa buai tak takte hi MNF 

ministry hmasaa lakte kha an ni tlat a ni. Chuvangin, khatiang  mi kha kan la leh 

dawn a nih chuan a pawi khawpin ka ring a. Kan fimkhur deuh chu a ngai dawn a ni. 

 Demand no. 20-na, Education Department pawh hi a beidawnthlak angreng 

hlein ka hria a. Zirtirtu indaihloh vang pawh ni chiah lo a posting & transfer kan tih 

ngam loh avanga post siam belhte pawh hi niin a lang a. Kan lak tum dante pawh 

MPSC kaltlang loa, phuahchawp Board ang deuh siam chawpa lak kan han tumte hi 

a pawi khawpin ka hria a. Kan fa-te sikul luhna atana kan siam theih loh a han ni 

ringawtte pawh hi a tha lo a ni. He department hi department lian a ni a, sum tam tak 

involve-na a ni a, sorkar-in sum a seng tam khawp mai. Hengte pawh hi a tlawm 

thlak khawp mai a. A bik takin Education Department leh Home Department-ah 

hian politics-a induhsakna hi a uchuak lutuk a, hei hi kan ram thanmawh bawk leh 

kan zirna pawhin a tuar a ni a. Chuvang chuan hetiang hian kal chho zel tawh lo ila a 

tha ka ti a. Huai tak leh khawng taka zirtirtu tling leh tlak ngei MPSC kaltlanga han 

lak ngei te kha kei chu ka la rawt a ni. Pu Deputy Speaker, chungte chu ka sawi 

theih tawk  a ni mai a. Ka ngenna te kha kan Minister te hian min ngaihpawimawh 

sak theih chuan a lawmawm khawp ang. Ka lawm e.  

DEPUTY SPEAKER   : Kan insum rei hmain dar 4 khi kan hun tawp kha a ni 

a. Kan chaw fakna kha a la rei si lova, chuvangin eng nge House hian kan ngaihdan 

? Dar 5:00-ah khian kan chawl mai zawk dawn em ni ? Kan chaw fakna kha a la rei 

si lo, dar 5-ah chawl mai ang aw, a lawmawm e. Member zahawm tak te hetia thu 

kan  sawi paha kan han chhiar dawn khan hetia a ziak ang ngau ngaua kan chhiar 

dawn kha chuan chair remtihna lak a ngai tih kha hre tlang leh ila a tha awm e. 

Tunah Dr.K.Pachhunga, Lunglei South bialtu MLA zahawm tak i lo sawm ang u.  

Dr.K.PACHHUNGA    : Pu Speaker, ka lawm e. Demand kan sawi tur hi kan 

Minister zahawm tak pathum te demand vaibelchhe 2481 ngawt mai a ni a, 

department 10 a ni a. Member zahawm tak tak ten an lo sawi teuh tawh a. Demand 

No.16-na Home Department kha han lut dawn ila. Kan sorkar atanga thla 4/5 lekah 

ka bial bik Lunglei South Hrangchalkawn-ah outpost a awm a, saw sawn Tawipui 

tlangdung leh khutah Khawmawi, Lawngtlai piahah te an area of coverage a ni a. 

(Pu Speaker, saptawng telh kha phal leh zeuh zeuh rawh aw)   

 An outpost in a enkawl kha a zau angreng si a, bike ringawt an nei thin a. 

Misual an man in bike-in an phur a, a hlauhawm em em a. Chuvangin kan hotute 

hnenah thlenin tunah chuan Bolero min pe a, kan lawm tak zet a, Home Minister 

hnenah House kaltlangin lawmthu ka sawi tel nghal duh a. Chutihlai chuan 2nd 

Battalion awmna Luangmual a ni a. Quarter eng emaw zat kan nei a, repair loh chin 

pawh hriat a ni lem lova, a chhe tawh em em a, chungte pawh chu Home Minister te 

hmalaknain tunah chuan eng emaw zat repair a ni te hi kan lawm tak zet a.  

 Tin, MLA fund te pawh advance-a hmangin a tlabal lai eng eng emaw te kan 

han ruahman bawk a, kan lawm hle a ni tih te kan sawi tel duh a. Police indaihlohna 

a tam em em a, kan hre vek a, 2000 chuang a nih te kan hria a.  

 Tin, nichinah member zahawm tak khan an han sawi deuh lawng lawng a, 

MNF in police an la vek bik lo tih te pawh kha kan hriat ve a ngai a. Kum 25 sorkar 

tawh kan hotute pawh hi an awm ve bawk a. Inpuh bik kha chu a dik ka ring chiah lo 

a, MNF hian mi tha tak tak kan nei a. Chutiang chuan Mizoram Police hi a hmingtha 

a, fak tlak an niin ka hria. Kan police fel tak tak te avangin kan khawtlang hi a him a 

ni tih hi lawmthu he House kaltlang hian kan sawi duh hrim hrim a ni.  

 Tin, Pu Speaker, Demand No.30-na Disaster Department ah, kan hriat angin 

rial a rawn tla nasa em em a. A bikin ka bial-ah chhimah te nichinah report te kan 

dawng tawh a. House-ah kan sawi tawh a, kan sorkar-a disaster changtuten 

theihtawp chhuahin tanpuina rehabilitation te pawh pe in hma an la a, lawmthu ka 

sawi duh a. Mi tam takin compensation emaw an ti thina, an rangva chhe zat ang 

hmuh an tum thin hi a dik lo a, kha kha mipui pawhin kan hriat tlan thain ka hria. 

Chutihlai chuan landslide disaster a tam em em a, kan hre vek a, construction te, lei 

laih te leh quarry te, kan hre vek a.  Tin, quarry hi a hnuai lam atanga lak tur a ni 

lova, a chhip lam atanga lak hmasak zawk tur a ni a. Hengte pawh hi inzirtir a va tha 

em tih ka sawi tel duh a. Chutihlai chuan kalkawng emaw, building te Disaster 

Department hi YMA department dik tak an ni a. Accident na chi hrang hrang a tam 

em em a, fur a rawn ni leh ang a, kawng chhia emaw chutiang chuan leimin te, 

silpouline te pawh silpouline sem MLA nih kha kan bialah chuan a ngai tlat a nia. 

Silpouline tam thei ang ber te pawh kan la mamawh zel dawn tih te pawh ka sawi tel 

duh bawk a.  

 Demand 20 na Educatio-ah hian kan sawi nual tawh a, kan hriat angin 

education hi kan ram hnuk a ni a. Tunah hian kan tla chhe deuh ta in ka hria a. 

Khawtlang nun te kan han en a, kan sawi thin angin mithiam tak tak kan awm a. 

Mahse mahni ram leh hnam hmangaih nachang hrelo khawpa inzir fing te pawh kan 

awm ve mek bawk a. Zirtirtu hnalak ah hian MPSC pawh a tha e, chutihlai chuan 

sorkar in tha a tih anga a ngaihtuah angin a khuaa thawk ngei tur qualified te pawh a 

tha a, fair thei ang bera lak hi kan tih tur ah pawh ka ngai a, kan hotute pawhin tan 

an la turah ka ngai a. Zirtirtu addict ang chi te zirtirtu ni awmlo tak tak hi an awm ve 

bawk a. Khang kha pawisa sen ngailo chi a ni bawk a, department hian theihtawpin 

tan han la leh se a thain ka ring a ni.  

 Chutihlai chuan thingtlang bikah zirtirtu an tlem em em a, naupang an tam a. 

Khawpui ah naupang an tlem a, zirtirtu an tam thung a. Heti zela kan kal a nih chuan 

khawpuiah bik district capital-ah te, Aizawl-ah te hi chuan school education hi 

privatize a fuh ka la ring a. Mahse rural area thingtlang angah te chuan nasa taka 

sorkar anga hma lak te a that ka ring bawk a. Tin, amalgamation te pawh kan kal pui 

a thain ka ring a. Chutiang chuan school education kan kal fuh loh chuan kan ram hi 

a ngaihtuahawm tih pawh kan hria a.  

 Demand No.36-na Forest Department lamah han lut leh lawk ila. Anchiri chu 

member zahawm takin a sawi tawh a, ka sawi tawh lovang a. Mirethei zawkte leh 

thingtlang miten sum an lak vena a ni a. A rem mai loh nan SEDP hmangin tihpun 

hna te pawh hi thawk ila tih te pawh ka zep tel leh duh a. Chutih lai chuan kan hria 

a, kan ram hi green desert a ni mai ang tih te pawh a hlauhawm tawh a.  

 Tin, khawvel a lo lum tial tial a, heng zawng zawng global warming te, 

Ozone depletion te hi keimahniin kan siam vek a ni a. Chutih lai chuan automobiles 

atanga meikhu chhuakte hi a hrisello bawk a. Kan hotute theihtawp chhuah zel turin 

ka chah duh ve hrim hrim a. Kan hriat angin kan ram luidungah sangha hrai kan 

ching a, hengte pawh hi a kristian lo va, a YMA lo a ni tihte pawh inzirtir uar leh  

ta ila.  

 Tin, Forest-ah hian kan ram hausak zia kan hria a, kan resource neih that ber 

a ni a. Family 50,000 hian nitin 200 forest atangin hausakna emaw, sum la ta se, 

thingzai te, chawhmeh te, chuti a nih chuan thlakhatah crore khat a lo ni a. Kum 

khatah phei chuan forest atang hian vaibelchhe tam tak an la chhuak a, mi tam ber 

nunna leh kan ram hausakna a ni tihte pawh hi hre thar leh ta ila. Chutiang bawkin 

kan sorkarin kan mau neihsate pawh tangkai zawka hman a tum chho zel a. Sorkar 

anga kan ram hausakna awmze nei zawka hman a tul tak zetin ka hria.  

 Tin, Transport lam Demand No. 42-na kha kan hria a, kan Minister-in hma a 

la tha hlein ka hria a. Motor chhiah kum 15 kan han pe ngawt te kha lehlamah chuan 

a rapthlak angreng a. Motor kum 15 kawllo kan awm a, rickshaw te phei chu kum 8-

ah a chhia a. Khatiang khan vawiinah chuan felfai takin a lo awm a.  Tin, tax pe duh 

manglo, document thi tawh an tam avangin kan hotuten tunah ruahmanna tha tak 

siamin, late fee te ngaidamin tax tam tak kan hmuh theih ka ring bawk a. Khatiang 

khan inter-state te, international bus service-te ruahmanna a nei hi a ropui ka tiin a 

fakawm ka ti takzet a ni.  

 Demand No. 8-na Taxation lamah lut leh ta ila. Nichinah member ten an 

sawi tawh angin sorkar hnathawkten an chhiah, professional tax pek danah hian 

tunhma kha chuan hlawh base-in a ni a, amount base-in a ni a. Tunah erawh chuan 

an hrut rual ta deuh a, a hnuai ber atangin a chhip thlengin kan ti niin ka hria a. Kan 

hriat angin kan budget hi 80% deuhthaw sorkar hnathawkah a lut a, mihring nuai 12 

dawnah, 6% hi Govt. servant ang kan ni ta a. Sorkar hmalakna  chi hrang hrang 

thawktu an ni teh meuh mai, hah pawh an hah a, sorkarin  duat pawh a duat a, hlawh 

tam tak a pe a. Hei vang hian kan ram kan intodelh si lo va, hmalakna tur a tam em 

em a. Ka thu chu ni se sorkar hnathawkte ka ngen duh chu 100 zelah thlatin 1 pe ila, 

a tlingkhawm vaibelchhe 40, 50 te chu help sector te mirethei khawtlang zirnaah te 

keimahni Mizo ngei hi chhanchhuah a ngai a ni tih kha appeal he House kaltlang 

hian ka sawi tel duh a.  

 Chutihlai chuan nichinah member zahawm tak Mamit MLA-in a sawi tawh 

a,  wealth tax hi kan pek a hun tawh lo maw? A bikin Aizawl, Lunglei leh  Kolasih-

ah te in luah man to tak tak mi thenkhatin an la lut a. Nuai 5/nuai 6 la te pawh an 

awm a, mirethei, maian zuarin market-ah fee an chawi a, kan thik hauh lova, kan 

lawmpui a. Mahse, kan ram tan  eng emaw hi chu pelut ve sela. Building leh 

property tax tuna kal pangngai bak tlema han fawkkhawm deuh dan te pawh hi 

Taxation lam te pawhin nei se kan ram hi a itawm zawng ni lo a puih zawngin 

mipuite pawh kan tel ve a ngaiin ka hria. Pu Speaker, ka zo tep khawngaih takin. 

 Demand No. 8-na Printing & Stationery, House Leader in a sawifiah tawh a. 

Printing & Stationery dawr lo eng emaw zat kan awmin a rinawm a, zir tur kan 

ngahin ka hria. Chutihlai chuan Lunglei Salem Vengah Printing & Stationery Office 

a awm a. tui a lut nasa thin a, tui a lian thin ti ila, chu chu department lam te pawh 

khan min enfiah sak se ka duh deuh a. 

 Demand No. 28-na Skill Development hi a pawimawh takzet a, mi zawng 

zawngin sorkar hna kan thawk dawn lova, keimahni kutkawih thiamna ngeia 

eizawnna kan siam a ngai takmeuh a. Tute pawh sorkar ila sorkar hna emaw contract 

ringawtin kan inchawm seng lova, thawk chhuak tura kan thalaite kan siam a ngai 

takzet a ni tih kha hun chep tak karah ka rawn ti deuh zung zung a. 

 Tin, Education Demand No.  20-na ah khan kan English medium private 

school te pawh hi enchian that deuha puih ngai a nih chuan puih te pawh hi siam 

rem ngai a awm a nih chuan siam rem te pawh a tha takzetin ka hria. Pu Speaker, ka 

lawm e. 

DEPUTY SPEAKER       :         Aizawl South-I bialtu zahawm tak i lo sawm ang. 

PU C.LALSAWIVUNGA  :  Pu Deputy Speaker, ka lawm e. Vawiinah kan 

Minister pathum te demand kan sawiho a ni a, sawi tur a tam duh viau mai a. 

Amaherawhchu ka ngaimawh zual sawi ka tum dawn a, a tlangpui chauhin, a chhan 

chu an sawi teuh tawh a, khang kha han thual ka tum lova. 

 A hmasa berah Demand No.36-ah hian lut ta ila, Environment, Forest & 

Climate Change-ah hian.  Tunlai khawvelah climate change chungchang hi kan 

ngaihpawimawh a hun hle tawhin a lang a.  Khua a lum em em tawh  a; tin, fur leh 

thal, sik leh sa te hian awmzia min neihpui thui tawh lo niin a lang a. Chuvang 

chuan climate change hi  kan ngaihpawimawh hle tulin ka hria a. Thing phun te, 

ramngaw humhalh te tun ai hian uar ila. Tin, kan rama awm ramsa te,  nungcha te, 

Pathianin leilung hausakna min pek humhalh te hi a pawimawh em em a ni.  Budget-

ah hian tun aia tam zawk pawisa dah theih dan awm se tih hi rilruin a ngaihtuah a. 

Hei hi tawitein  ka sawi duh a ni. 

 Demand No. 42-na Transport-ah hian an rawn sawi teuh tawh a, member 

zahawm tak tak te sawi kha sawi nawn tawh lo ang a.  Mipuiin kan chhawr theih, a 

bikin thingtlang lama awm te tana pawimawh bus service hi tun aia tam zawk 

changtlung zawk kan kal tir hi a pawimawh khawp hian ka hria a. Tin, chumi bakah 

chuan Lalaghat atanga Bairabi rail head hi kan bungraw lakluhna pawimawh tak a 

nih avang hian tun aia changtlung zawk hian siam ni sela. Rel-a bungraw phurh man 

hi a thawm avangin sum tam tak kan save thei dawn a ni, hei hi ngaihpawimawh a 

tul khawpin ka hria. Tichuan, pawisa pawh hetah hian tun aia uar deuh zawka dah 

theih dan a awm em tih kha duham deuh hlekin ka rawn sawi a ni. 

 Pu Deputy Speaker, Demand No. 18-na Printing & Stationery lamah hian 

tawi te tein ka sawi dawn a, ka sawi vek lo ang a. Demand No. 18-na Printing & 

Stationery- ah hian ka rilrua zawhna awm reng chu, eng vang nge department hrang 

hrang te hian kan Stationery atang hian an mamawh hi an lak loh tih hi a la ni reng a 

ni. Sorkar leh sorkar indawrna hmangin sorkar tan sum hnar tha tak a awm thei a. 

Improvement siam a tul anih pawhin improvement siam tura hma lak ni se.   

(Pu LALDUHOMA :  Pu Deputy Speaker, tun hma khan a changtu Minister mahni 

department dawr duh lo te kha an awm vang a ni thei ang em le?) Chutiang a nih 

phei chuan a pawi khawp ang, Minister atanga bul kan tan pawh a ngai ang. Tichuan 

sorkar department leh sorkar department kan  inpuih tawnna leh kan insiam tawnna 

tha tak tur niin a lang a. Chuvangin, hei hi ngaihpawimawh a tul hlein ka hria a. 

Improvement tih a ngai a nih pawhin improvement ti tur hian hma la ila. Revenue 

earning kan neih theihna remchang te pawh a nih dawn avang hian improvement 

atan pawh pawisa hi tun aia tam deuh zawk dah theih dan a awm em? Tun tumah 

hian a remchang lo a nih pawhin SEDP atang te pawhin pawisa dah belh theih dan 

kawng a awm em? A awm a nih chuan a tha ngawtin ka ring. 

 Demand No. 20-na School Education chungchangah hian han lut leh ta ila. 

School Education-ah hian ka tarlan duh chu Pu DeputySpeaker, salary-ah hian   

` 1526.93 lakh dah a ni a; tin, wages-ah hian ` 93.12 lakh dah a ni bawk a, hei hi 

nikum lam aiin a pung deuh vek a. Tin, minor works-ah hian ` 121.20 lakh dah a ni 

a, major works-ah hian ` 500 lakh dah a ni bawk a. Tin, non-salary kan tihah hian 

state bik atangin ` 785. 22 lakh dah a ni a, CSS atangin ` 23,632.64 lakh hi dah a ni 

bawk a. Hemi CSS atanga kan beisei kan hmuh tur hi eng atana hman tura ruahman 

nge a nih ang aw tih ka hrethiam lova, ka bih thin a ka hrethiam lo khawp mai a. 

Nakinah kan Minister zahawm tak khan min hrilhfiah sak sela, eng scheme atana 

hman tur nge a nih tih ka questioned tel duh a. Tin, hetih rual hian ka bial chhungah 

Govt. Bethlehem Vengthlang High School building sak that ngai em em a awm a. 

Tin Govt. Central High School building leh office sak that ngai em em a awm bawk. 

Hengte hi 1980 vela sak tawh kha an ni a, a chung te hi a pawp nasa em em a, 

silpaulin-in tunah hian kan lining a ni. Tin, Bethlehem-ah Model School a awm 

bawk a, hei hi vertical extension tih ngai a ni bawk a ni. Heng hi kan Minister 

zahawm takin min lo chhinchhiah sak se, vawiina he demand kan sawihona atang 

leh he House kaltlang hian hengte hi min sak sak turin ka dil a, ka ngen a ni. 

 Tin, Demand No. 8-naah hian tawite in han sawi leh ila, Taxation bikah hian. 

Member zahawm tak tak ten an sawi kha chu sawi nawn ka tum tawh lova Pu 

Deputy Speaker, ka sawi lan duh zawk erawh chu professional tax kan lak dan 

system hi engtin nge aw kan kalpui tih hi a ni a. Chumi ka han sawi chhuah duh 

nachhan chu ka bial chhung dawr tinah an lo kal a, lehkha an ken chu dawrah an fill 

up chawp a. Professional tax an pek zat tur ziakin an rawn pe chawpchilh a ni. Kha 

kha professional  tax kan lak dan tur kal hmang reng a ni em tih kha ka hre duh a. 

Tin, professional tax kan lak dan tur kalhmang reng a lo nih pawhin a system leh a 

kal hmang hi a official lo riau hian ka hria a, chuvangin kan Minister zahawm takin 

hei hi min lo enfel sak se (DeputySPEAKER : Minute 1 i la nei e.) tih kha ka ngen 

duh a ni. 

 Pu Deputy Speaker, Demand No.16-naah hian ka lut leh nghal mai ang a. 

Sawi tur a tam lutuk a Labour, Employment, Skill Development & Entrepreneurship 

te pawh ka kal kan daih mai a, kan ram kan intodelh theihna tura department 

pawimawh a ni si a, sawi a chakawm khawp mai a, ka sawi lo mai anga. Home 

Department ah hian han lut  ila, Ramri chungchang hi sawi ka duh a. Pu Deputy 

Speaker, kumin chhungah April/May velah khan Daido leh Bungpuilian, Mizoram 

leh Manipur ramri Vawngkawt (a hming pawh ka chhinchhiah thei chiah lova) 

Manipur PWD ten kawng Mizoram chhungah an rawn lai a. Manipur  lamin  an  

sawi dan  chuan  ramri  nia  an  hriat  atanga  meter  25 vel  Mizoram lam ( Pu 

Deputy  Speaker,  min  lo  hrethiam  hram  rawh)  an  black  top nghal a  ni.  Tin, 

tunhmaa  ramri  lung phunna  atangin  metre  130  a  thui  kha  an  rawn  metal  a 

mih chu.  Tin,  an  lai a,  an  metal  nghal  mai  a  ni  lova, kan  ram  chhungah  

waiting  shed  an  rawn  sa  bawk  a  ni,  a  pawi  hlein  ka  hria  a.  Sorkar  hian  a  

hria  em  aw  tih  vawiinah  hian  ka  zawhna  a  ni. 

 Vairengte  lam kan  en  chuan  1875-a  kan  ramri,  Mizote’n   kan  pawm,  

British  leh  Mizo  lal  ten sa-ui  an  tanna  Dholai atangin   Vairengte  khaw  chhung  

thlengin kan  ram  leilung  min  rawn  luah  sak  tawh  a.  Tin,  Zophai-ah  kan  Chief  

Minister  hmasa ber  Pu  Ch. Chhunga  leilet  ngei  pawh  kan  humhalh  hleithei  

tawh  lova.   A  hman  hmanin  kan  ramri   hi  min  chhuh  a,  min  nek  a, min 

luahsak tawh a ni.   

 Chuvangin  Pu  Deputy  Speaker,  vawiina  he  demand  kan  sawinaah  hian   

a  changtu Minister  mai  pawh  ni lovin  kan  sorkar  hian  ngai thutak hle  sela, hma  

pawh  chak  takin  la rawh se.  Unstarred Question min chhannaah  khan  Assam  

nen  kan  inkarah  ramri-ah buaina kan nei  tih  a  ni  a.  Mizoram  ram  chin  erawh  

kha  chu  min  hrilh  thei  lova.   India  leh  MNF  te an inrem  hnu, state  puitling  

kan  nih  hnuah  kum  30  chuang  kan  lo  kal  tawh.  Hemi  chhunga  kan  ram  chin  

pawh  kan  la  hre  lo  hi  hnam  anga  mualphona  niin  a  lang.   

 Hetah  hian  mipuite  nge  mawhphur  ang  a sorkar  tih  pawh  hi  ngaihtuah  

tham  awmin  ka  hria.  Pu  Deputy  Speaker,  kan  ram  leh  kan  hnam  tan  a  

serious  em  em  a  ni,  i  ngai  serious  ang  u,  i  ngai  thutak  ang  u,  kan  zavaia  



709 
 

kan  tan  tlanna  tur  a  ni,  i  tangtlang  ang  u.  Kan  ram  Pathianin  min  pek,  kan  

luah  tur  chin  hi  chu  i  humhalh  ang  u  tih  hi  Pu  Deputy  Speaker,  ka  

tlangkawmna  a  ni.  Hun  min  pek  belh  a  ka  lawm  e. 

DEPUTY  SPEAKER : Pu  Zothantluanga  West-I  bialtu  MLA  

zahawm  tak  i  lo  sawm ang  u. 

Pu  ZOTHANTLUANGA : Pu  Deputy  Speaker,  ka  lawm  e.  Vawiinah  

hian  sawi tam  hman  a  har  duh  dawn  khawp  mai  a.   Minister  3  chan  

Department  10  chuang  demand kan  sawi  dawn  a  ni  a.  Chuvangin, sawi  nghal  

mawp  mawp  mai  ila. 

 Demand  No. 16 -   Home  chungchangah  hian  sawi tur  a  tam  hle  in  ka  

hria  a.  Sorkar  hmasaah  khan  police  force  te  chu  kan  ram  venghimtu  tur,  

mipuite  min  venghimtu  tur  an  nih  laia  zu  zuar-a  kan  han  hmangte  khan  mi  

tam tak  nunna  a  lak  sak  a.  Police-ah  hi  chuan  indaihlohna  nasa  tak  hi  awm  

ngei tur  a  ni  hrim  hrim  mai  a.  Vawiinah  hian  kan  Home  Minister-in  min  

hriat  sak  tur  chu  kan  police  force  te  tichak  tur  leh  hna thawk  thei  tur  hi  

chuan police  force-te  lak belh  an  ngai  tih  hi  a  chiang  sa  in  ka  hria  a. 

 Tin,  khawthlang lamahte  kan  kal  thin  a,  police  discipline hi  a  chhe  

khawp  mai  a,   IR  out-post  eng emaw zat  ka  lo  hmuh  tawhah  hian   rui  

chungin  an  awm  deuh  ber  niin  a lang  a.  Tunah  sorkar  thar  leh  Home  

Minister  chak  tak  kan  nei  a, police  discipline-te  pawh  a  lo  tha  ang  a.  Chu  

chuan  kan  ram  venhimna  chungchangah  te,  law  &  order  chungchangahte  hma  

kan  sawn  ang  tih  ka  ring  a.  Police  Station  awmna  hrang  hrangte  han  en  hian  

Zoram  dung  leh  vangah,  quarter  chungchangah  leh  facilities  chungchangah-te  

kan  chhe  viau  a  ni.  

                A  bik  takin  Sairang  P.S.-ah  hmanniah  ka  kal  a,  kan  building-te  a  lo  

chhe  em  em  a, kan  Home  Minister  zahawm  takin  minor  repair  te  a  tih sak  na  

a,  minor  repair-a  dam  zo  lo  pawh  a  tam  mai  a,  min  la  hriat  sak  fo  sela  

A.O.  awm  laia  quarter-te  kha  a  la  ni  a.  Kan  hre  theuh  a,  rail  head  awmna  

tur  a  ni a,   chumi  hlawhtlinna  tur  atan  chuan  vawiinah  hian  contractor  tam  

tak  an awm a,   hnam dang  an ni  deuh  vek  a,  Mizo  zingah  hna  an  thawk  a,  

harsatna  eng  eng emaw  a  thleng  fo  a,   chutiang    ching  fel  tur  pawh  chuan   

veivahna  tur  vehicle  an  nei lo  a  ni.  Gypsy  tawng  tak  pakhat  an  nei  a, an  tlan  

aiin  an  repair  chhung  a  tam  zawk  a  ni. Chuvangin  kan  Home  Minister  

zahawm  takin  min  hriat  sak se, hmun  pawimawh  a  nih  avangin  motor  tha  kan  

pek  belh  thei lo  a  nih  pawhin  vehicle  dang,  two  wheeler  emaw  tal  te  pek  

theih  ni se  a  lawmawm  hle  ang.  Police  chungchangah  chuan  kha  kha  duhtawk  

mai  ila.  

 Tin,   16-ah  tho  hian  ka  bial  Aizawl  West-I  ah  khuan  Central  Jail  a  

awm  a,  ka  zuk  en  thuak  thuakin  jail-ah  pawh  harsatna  tam  tak  a  lo  awm  a.  

Pakhatnaah  chuan  thawktu/staff  an  indaihlo  nasa  em  em  a, ambulance  pakhat  

an  nei  a,  driver  pakhat  tun thlaa  pension  mai  tur  hi  a ni  a.  Dam  mawh  

hritlan  a  neih  chang  pawhin  motor  khalhtu  tur  kha  an  inzawng  chawp  thin  a 

ni.   

 Tin,  an  quarter,  an  office  main  building  phei  chu  furah  chuan  awm  

ngaihna  a  awm  lova, tui  a  far  tluk  tluk  mai  a  ni.  Khangte  kha  min  lo  hriat 

sak  a, sak  thata  enkawl  chi  niin  ka  hria.  Hman  deuh lawkah  khan  auditorium  

an  sa  a,  auditorium  hnuai  khu  jail  tang  ten  an  lai  a,  tuizem/tanky  siamna  

atan  an  beisei  a,  sorkar  atangin  sum  an  hmu  chuang lo  a.  Tin,  a  chung  kha  a  

bang  han  pin  khan  industry  atan  hmun rem  tak  mai  a ni  tih  kan  Home  

Minister  hian  min  hriat sak  se  ka  duh  a.Tin,  Doctor-te  nei  ve  bawk  mahse  

damdawi  supply-te  a  awmlo  a  ni. Chutiang te chu an harsatna a ni a. Tin, Central 

Jail mai ni lovin Mizoram pum pui jail hrang hrang han ngaihtuah hian kan hna ber 

chu jail tangte venhim, an chhuah lohna tura venhim hi ni deuh berin a lang a. 

Chumi ah pawh chuan kan indaihloh em em laiin a tang te nun siam thatna kawng, 

moral reform lam te; tin, an nunkawng han kawhhmuh dan turah te hian NGO 

thenkhat ten hun an neih remchana an han tlawh mai thin lo hi chu, khatianga 

anmahni vei a, an tana thahnemngai a, hna anga neih, khatiang post te siam thei ila 

chuan Mizoramah hian jail hi inhremna ngawr ngawr ni lo in, moral reformation 

atan te pawh a hman theih ang tih ka ring a. Chung chu kan Home Minister pawhin 

min lo hriat sak se ka duh a.  

 A dang lehah chuan Demand No.16-ah tho hian, keini bial hi kan vannei a, 

Central Jail awmna a ni a, chutiang bawkin Home Guards hmunpui kan ni a. 

Mizoram Home Guards hi Mizoram sorkar hian a hmang tangkai em em a. An 

thawk hah a, an rim a, an rintlak em em bawk a. Thingtlang leh khawpuiah te pawh 

kan bank venghimtu, chhun-zan zawma duty an ni a. Anni hi an hamthatna hi sorkar 

hian tuna an chan aia tha zawk an chan theih dan tur ngaihtuah a tha khawp mai. 

Police te an hah kan ti a, an hun hmang tam bawk mahse, chutiang tho chuan 

Mizoram Home Guards te hian hna an ngah a, an hun an hmang tam a. Chuvang 

chuan police te anga thla 13 hlawh te hi pek ve theih ni se tih hi kan Home Minister 

hian min hriat sak sela. Tin, tuna an indaihloh em emna te pawh hi phuhruk turin 

hma a la mek niin ka hria a. Chumi indaihlohnaah chuan mi eng emaw zat lakbelh 

theihna tur chance a awm ni ten ka hria a, lawmawm ka ti a. 

 Tin, Education, Demand No.20 chungchangah hian, mihring zawng zawngte 

hian hma kan sawn dawn a, develop kan ngai a nih chuan education hmang hian 

develop kan awl ber a. Mihring nunah hian zirna, thiamna aia pawimawh hi a awm 

bik chuanglo ang a tih tur khawpin education hi kan ngaipawimawh thin a ni. Kan 

thian ten an sawi tawh ang khan Zoram pum puiah kan Pu hoa kum 10 kan kal ve 

chhung khan kan education building te a lo chhe em em a. Chuvang chuan hemi 

kawngah hian hma lak a ngai nasa hlein ka hria. 

 Khawpuiah hian English medium kan bawh nasa a, Mizo school tam tak a 

hlawhchham tan a. A then te phei chu defunct tawh te an ni a. Defunct ngai te kan 

awm laiin ka bialah chuan mak deuh mai chu Tanhril Primary School I leh Govt. 

Complex Primary School I te chuan zirlai hi an la seng lo a. Chuti khawp chuan an 

bawh a, amaherawhchu an building a te a. Tin, Tanhril Primary School I-ah phei 

chuan zirlai an ngah lutuk a, an Head Teacher leh teachers ho khan an thawhlawm a, 

anmahni thawhlawm leh eng eng emaw atangin zirtirtu 2 an la mek a ni. Chutiang 

khawp chuan thahnem an ngai a. Kan Minister bakah kan officer te khan chungte 

chu min lo hriat sak ka duh a. A dangah education-ah hian ka bial chhungah pawh 

hmalakna tur tam tak a awm a ni. 

 Tin, kan sawi fo tawh angin Aizawl-ah Higher Secondary tam tak a awm, 

College pawh tam tak a awm. Aizawl bial ni ve si, keini bialah Higher Secondary 

School pakhatmah a la awm lo te pawh khu kan hotute khan min lo ngaihven sak ka 

duh a, ka han sawi nawn leh duh bawk a. Pu Deputy Speaker, Opposition Group 

hruaituten an rawt ang khan kan indaihloh deuh chuan min hrethiam ve deuh mai la, 

sawi tur a la tam bawk si a. 

 Demand No.36, Environment & Forest chungchangah hian sawi duh ka la 

nei bawk a. Forest Protection Squad-ah hian member 18 emaw chauh kan nei a. 

Hetilai ramri chungchang kan sawi kan sawi, kan buaina te pawh kha, hemi 

Protection Squad hi tilian ila. Hei aia tam leh thil tithei, a tul ang anga thuam ni sela, 

Vairengte leh khulai ramriah pawh khuan Assam ho in an tih angin a forefront ah 

forest ho an awm a, a dawtah police an awm thin a ni. Chutiang chuan keini pawh 

kan ram venghim turin Inner Line Forest Reserve veng tur leh khamia hma la tur 

pawh khan Protection Squad hi tihchak a, khulamin an neih aia tha hmanrua leh 

lirtheite pawhin thuam that a chakawm hle a ni.  

 Tin, chumi kan neih loh avanga harsatna kan tawh hi Pu Deputy Speaker, 

ngaihtuah let ila, i biala i kal chhoh kawngah hian i hmu fo ang a. Forest Teak 

puitling tawh zawng zawng, Tuirial kam ami kha a bo vek tawh. Sorkarin revenue 

pakhatmah a hmu lo, khawnge? Kan venhim zawh loh vang a ni. Sairang ruam lo 

kal ula in hmu ang. Mizoram Forest Teak plantation hmasa, a puitling tawh, 

hmanrua atan, furniture leh thil tul zawng zawnga hman theih kha tunah khuan a 

awm tawh lo a ni, a vaiin a bo vek tawh. Chuvang chuan ven a ngai a. Serlui 

bialtupa pawhin a sawi a, tunah hian Vairengte ram vel ami chu Forest plantation, 

Teak lian tha, puitling tawh kha a bo tawh,a  bo mek zel, a boral leh vek ang, hmun 

dang ami ang bawk khan.  

 Chuvang chuan hmun hrang hrangah sawi ila, tu ten nge ti bo thin, tu te nge 

venghim zo lo tih te pawh hi kan ngaihtuah a ngai a. Chuti a nih tho tho si chuan a 

revenue kha hmu law law ila sorkar hian a tha mai a ni lawm ni? A vaia hralha 

khatia tih pawp pawp kha central lamin an phallo a nih pawhin zawng te pawh khan 

tiral ve mai ila, lei duh chu an tam mai. Khaw thlangah khuan an vak mur mur mai a 

ni, state dang atanga kan teak lei tum hi. Chuvangin, hemi kawngah pawh hian Pu 

DeputySpeaker, hma lak a ngaiin ka hria.  

 Transport chungchang tlem han sawi leh ila. Transport-ina hma an lakna, kan 

Minister chak takin  hma an lakna a lawmawm a. Chhiah chawi chungchang ah te. 

Tin, tun hmain insurance-ah kan motor kum1 bak a nung theilo a, kan lo hre lo a, a 

thi a, kan buai kan buai a, tunah hian kum 3 atan te pawh kan motor-hi insure theih a 

lo ni reng a. Hmanniah khan ka han hria a, a lawmawm ka ti a. Tin,   two wheeler 

taxi-hi Aizawl khawchhungah chuan a tam in ti a ni mai thei a, traffic an tibuai in ti 

a ni mai thei. Amaherawhchu, keini bial angah chuan Ramrikawn-ah te khuan a 

awm ve lo reng reng ania. Ramrikawn atangin University-a kal duh tam tak an awm 

a. Tin, Tanhril-a kal duh te, Aizawl lam rawn kal duh te; tin, Sakawrtuichhun lamah 

te, PTC lamah te, khuan kan nei lo. Chuvangin, anni base deuhte pawh hian, a pum 

puia kan ti thei lo a nih pawhin Transport Minister hian  two  wheeler taxi-te pawh 

hi min pe ve teh u. Khulai bial khuan kan mamawh khawp mai, keini anga mamawh 

ve te pawh an awmin ka ring tho. Amaherawhchu, a rate-hi sorkar hian tuk chiang 

sela, taxi-te ang rate dawn dawna an tlan erawh hi chu dik ka ti lo a. Chutiang chuan 

thalaite hna sorkar hna kan pe thei lo a, amaherawhchu, anmahnia ei an zawnna tur, 

cheng nuai pawh tlingloa eizawng theia kan siam hi a tha ve hrim hrimin ka hre 

bawk a ni.  

 Tin, Disaster  Demand 30-ah hian han sawi leh ka duh chu disaster-te hi kan 

duh avanga lo thleng a ni lova, kan zavai hian, mahse, a lo thleng reng si a. Kumtin 

deuh thaw Tlawng luiah hian Mizote hi kan boral thin a, kan tlahlum thin a. Inhmuh 

mai theih a ni lova, a kar a kar Mizo dan anga ni 7 kan inzawn a kan beidawn te; tin, 

ni 2/1-a kan hmuh te, a zana kan hmuhte pawh awm bawk thin mahse, a tam zawk hi 

chu hun eng emaw chen  zawn ngai hian kan awm thin a. Tumah tlak tawh loh tur a 

ni tih kha a theih ngawt si lova. Helamah hian kan la thla a, a zawng turin tlawmngai 

chuan kan kal ve tak meuh mai, amaherawhchu, a tawp thlenga tlawmngai thin chu 

Sairang ruama kan unaute, an thalai tlawmngaite khu an ni thin a ni. Hetiang nikhua 

hian Sihhmui, Sairang Dintharte khuan an theihtawp an chhuah thin a. Chutianga 

chhiatna a lo thlen pawha a zawnna tur atan lawng te, light tha deuh te, life jacket te 

leh thil chi hrang hrang an mamawhte hi DM & R atang hian a ngaihtuah theih ang 

em tiin ka han ngen duh a. Kan Home Minister pawhin min lo chhinchhiah sak se. 

Kumtina harsatna kan tawh thin a ni a, a bialtu mi pakhat tana han tih theih chi kha a 

ni lo a, sorkar anga theitawp min chhuahpui kha kan sorkar hotute ka han ngen bawk 

a ni e. Pu Deputy Speaker, ka lawm e. 

DEPUTY SPEAKER : Pu C. Ngunlianchunga, Lawngtlai ‘W’ bialtu 

MLA ilo sawm ang. 

PU C. NGUNLIANCHUNGA    : Pu Deputy Speaker, ka lawm e. Tan nghal 

mawp mawp ila. Pakhatnaah Taxation Department-ah hian rawtna chhete han siam 

ve ka duh  chu kan budget kan en a, sum leh pai kan thawhchhuah tur a tam khawp 

mai a, ka hmaa miten an sawi ang khan, professional tax hi chu Union subject a nih 

avangin tihdanglam theih a ni si lova. Sorkar hmasaah pawh khan kan sorkar 

hnathawkte an hlawh atanga health care 2% tih ang chi emaw kan tum ve ang  te 

pawh kha lawm lo hi an tam khawp mai a. MR bill-te pawh khan min lo chhawk thei 

ang a, Taxation Minister hian hma la ta se, kan sorkar hnathawk, cheng nuai 2 

chuang hlawh professional tax ` 2500/- chauh chawi mai an  ni a.  IAS central 

atangin an lo kal a, professional tax ` 2500/- chauh an  chawi a, an lawm em em a, 

kan IAS Officer-te an zuk kal thlak hian  vairamah income tax-te an chawi a ngai a, 

Mizoramah khatiang kan nei ve lova. Chuvangin kan sorkar hnathawkte atang hian 

tlawmngaih dilin, health care ang zawng te pawhin thawh ve ta se, an hlawh atangin 

2% emaw tal lo pe ve sela, tichuan kan MR bill-a pawisa kan sen teuh teuh hi a 

chhawk zangkhaiin ka ring a. Keini MLA-te ngei pawh hian thawh ve ila. Kei hi 

cancer patient ka ni a, Mumbai-ah ka kal thin a, a chang chuan nuai 2, nuai 3 dawn 

hman changte a awm a, MR kan bill leh a, khatiang reng reng kha a ni a. Chuvang 

chuan hemi hi thawh ve theih dan kawng  awm se  a tha awm mang e aw tih ka han 

rawt ve a nih chu.  

 Pahnihnaah chuan, Home Department-ah kan hotu hmasa, MLA zahawm tak 

ten an sawi a, SP kan hawng thar leh dawn a, office sakna tur pawisa pawh kan dah 

a. MNF sorkar hmasaah khan Congress sorkar 1998-in DC thar Lawngtlai, Serchhip, 

Champhai, Mamit leh Kolasib a hawn khan MNF sorkarin a chhunzawm a, tha takin 

a enkawl zui a. Tichuan, SP leh DC office-te MNF sorkar hmasaah khan sak a ni. A 

bikin Lawngtlai SP office an sak chu luah ngam a ni lova. Tin, DC office sak kha 

contractor pahnih an pe a, (MNF hruaitute) an sa zo thei lova, a chhe em em a, 

department-in an chhuhsak a an sak zawh sak a ni. Tin, Chawnhu-ah quarter an sa 

leh a, a chhe em em a, DC-ten an luah duh lova, Multi-modal transport a rawn awm 

khan SE, PWD an rawn dah a, PWD-in an enkawl a, an sa chhunzawm a,tichuan 

luahin  a awm a ni. Tunah pawh sawn DC bungalow chiah kha DC-in a chang a, a 

dang zawng chu PWD-ten an la luah nghe nghe a ni.  Hma thar kan lak lehna turah 

hian a thawktu turte kha thlang uluk ila, kum sawm, sawmhnih daih hian building sa 

ila, tih kha Pu Dy Speaker, ka han sawi duh a.  

 Tin, zu zawrh chungchangah Police-te zu kan zawrh tir avanga thi ta hum 

hum anga kan sawi kha a dik ber dawn em ni aw ka ti a. MNF sorkar hmasa khan 

IR-a lak dawn khan, ti tiah pawh a awm kha maw le, “Ka pu, hei ka teh a, a tling lo” 

an ti a, “E, lo teh rawh ka ti hleinem, lo la rawh ka ti alawm” an tihte pawh kha a 

awm ve a, official phei chuan record a awm lem lo mai thei a. Khatih hunlai khan 

kan lo inla uluk lo em em a, a rui nen, rui lo nen, a ngawl vei nen, vei lo nen kan la 

chho kha a ni a. Khangho kha kum 10 hlawh neia an han awm phei chuan an han in 

chho a, zu zawrh avanga thi an ni berin a lang lo a ni. 

 Lawngtlai-ah sawn MNF sorkar hmasa hun laia IR lak lai khan kan u fapa hi 

an la ve a, zu a heh khawp mai a, a thi thuai mai ang a kan ti a. Amaherawhchu, a 

thawk ve zel a Mizorama zu an zawrh khan zu kha a sim daih mai a nih chu! Zu 

zawrh avang khan a thi lem bik chuang tlat lo a ni. Chuvang chuan Congress-in zu 

an zawrh avanga Police thi ta hum huma inpuh ringawt kha ‘zawlbuka e tang theuh 

theuh’ tih ang deuh kha kan ni em aw tih vawiinah hian Pu Deputy Speaker, khalai 

kha ka sawi duh a ni. A takna, a reality lai zawk kha sawi thin ta ila. 

 Vawiinah pawh Home Department lamah kan indaihloh dan te, post ruak kan 

ngah dan te kan ngaithla a, member-te atangin. Kan la leh dawn a nih pawhin fitness 

hi i uluk ang u. Company tam takah leh kohhranahte advertisement an siam a, ‘Zu in 

mi tan chuan dil buai a ngai lo ang’ an tih ang hian, Police kan la leh dawn a nih 

pawhin khatiang tan chuan dil buai a ngai lo ang ti ila. Hnam Run list emaw, MLA 

list emaw, Minister list emaw lam kha ni lo sela. Kan rama kan Police-te, kan ram 

veng turte kan lak dawn hian mi fit leh mi tlingte hi la ila, tichuan he kan 

inpuhmawhna pawh hi a bo deuh ka ring a ni tih kha Pu Deputy Speaker, ka sawi 

duh a ni. 

 Sawi tur a tam si a, ka sawi zung zung mai ang a. Home Department bikah 

khan keini bial lama Zochachhuah kan tih saw kan hriat theuh angin Act East Policy 

avangin Burma nen inhnaihte kan ni a, Police Out Post dah belh kan ngai khawp 

mai. Tunah ngei pawh sawn Burma hel atanga raltlan mi 200 chuang, Home 

Minister chhannaah pawh khan an la chambang a ni an ti a. Nikum kum laihawl, 

inthlan hmaa bial ka fan phei chuan sang dawn Zochachhuah-ah te, 

Hmawngbuchhuah-ah te, Dumzautlang-ah te, Dumzau leh Laitlang-ah te an awm a 

ni. A chhan chu  a piah lawk kha Varang a ni a, kha kha a inrina a nih avangin 

sawlaiah sawn Police Out Post kan mamawh khawp mai a, a khuain a mamawh 

bawk a. Tin, kan Home Minister zahawm tak hi kan hnungah pawh vanduaina an 

tawk a, a pawi ka ti khawp mai a. Vathuampui-ah min va kal sak tawh a. 

Vathuampui-ah pawh sawn Out Post min dah sak ve a ngai a ni. Saw laiah sawn 

khaw 10 chuang an awm a. Police Out Post kan mamawh a, law & order problem 

awm se Vasaikai-a va kal daih a ngai a. Member zahawm tak tak ten an sawi ang 

khan moteor vehicle an nei tha bawk si lova. Tin, inbiakpawhna a lo harsat avangin 

khami thilah khan a buaithlak em em a. Tin, a piah lawkah Tuisentlang ram piah 

lawk kha Burma ramri a lo ni bawk si a. Tin, Parva lamte nen, Vathuampui-ah te, 

Zochachhuah-ah te kan mamawh hle a ni. 

 Tin, Jognasuri, Tuichawng dung kan tihah pawh hian Police Station hi 

Chawngte-ah a awm a. Lawngpuighat-ah Out Post-a awm leh a. A inkarah khan Pu 

B.D. Chakma hi Chakma lam bialah a ni a, kei hi Lai District-ah, Tuichawng kan 

inkarah a luang a, chulaiah chuan Police Out Post pakhatmah a awm lova, buaina a 

awm nikhua hian a buaithlak em em mai a. Chuvang chuan, Vathuampui-ah te, 

Zochachhuah-ah te, Jognasuri-ah te hian Police Out Post min dah sak theih chuan 

kan lawm hle ang tih ka sawi duh a ni. 

 Tin, kan Police quarter a chhe tawh a ni, khawiah pawh hian a chhe vek mai 

a. MNF sorkar hmasaah khan Police ho tihchangtlunna tur ‘modernisation’ an tiin ka 

hria a, kan la awm ve hma a ni a. Kan lo tlang hriat ve danin, sum tam tak central 

atangin MNF sorkar khan a hnukchhuak a, mahse khata lar ta ber chu ‘mawza man 

to’ tih te, ‘kel pal hungna man to’ tih te kha  a ni tlat mai a ni! A hunlai khan kan 

Police quarter-te tha tak takin lo sa ni ila chuan tuna kan sawi kan sawi hi a kiang 

deuhin ka ring. 

 Vawiinah hian hun kal tawh rawn sawi let hrim hrim tum ka ni lo. 

Amaherawhchu Congress-in kum 10 sorkar a kalpui chhung khan, hmannia ka sawi 

tak ang khan ke thluang mai leh inkuangkuah mai kan ni bik lo. Central atangin 

Police tih changtlunna tur sum tam tak Mizoram sorkarin a lo haichhuah tawh 

avangin haichhuah leh a har a ni te pawhin ka ring a. Kan sum hmuh hi dik takin, tha 

takin Zoram tana innghahna tlak hian hmang zel thei ila hma kan sawn khawpin ka 

ring tih ka sawi duh a ni. 

  Demand No. 30-na, Disaster Management & Rehabilitation Department kha 

Minister zahawm tak khan Hunthar Veng lei tlahniam zawhna a chhannaah khan, 

tuna kan sorkar thar Chief Minister zahawm tak Delhi-ah a zu kal a, a zu sawi 

avanga rawn chhuak ta mai ang khan zawhna chhannaa a sawi kha a vanduaithlak ka 

ti a. 2016 atang khan Mizoramah, helai atang pawhin kan  ngaithla a, kan group 

leader Pu Duhoma pawhin Serchhip-te a sawi a, Champhai, Khawzawl te. Lawngtlai 

East bialtu zahawm tak Pu Biakzaua pawhin NH54 hnuaia Lawngtlai L3, a mual 

min a min mai tur ang chi te. Siaha, Mamit leh hmun hrang hrangah kan khawpui 

leiminin min khawih nasa em em a. Khami atan khan DPR kan siam a, mahse 

central khan “Mizoram tan pakhat chauh kan approve sak phawt ang che u, Hunthar 

Veng hi”, an ti a. Chumi atan chuan kan insawrbing ta a. Theihtawpin department 

lama thawktute pawhin hma an la a, tan an la a, (SPEAKER : Minute 1 a la awm 

aw) a kal zel a. Tichuan, vawiinah a rah a lo thleng ta a. Khulai Hunthar Veng tihna 

atan khuan DPR siam maia chhuak mai chi a ni lo. A  hmunah an lo kal a, an uluk 

em em a, 30m drilling, lei zawl atanga lei hnuai 30m-ah khan engnge awm tih 

Guwahati atangin central Geology & Mining Department-te Mizoram sorkarin sum 

tam tak sengin a zuk ruai a. Anni report leh expert committee-te kaltlanga thil tih 

ngai a ni a. Hmannia ka sawi tawh ang khan, ‘Paula’n a phun a, Apolloa’n tuiin a 

chawm a, Pathianin a than tir’ tih ang deuh khan sorkar hmasain hma a lo lakna kha 

vawiinah a rah kan hmu chho niin a lang a, a lawmawm ka ti a, kan theihtawpin kan 

vei ve a ni. Tin, DM & R-ah hian pawimawh deuh pakhat chu, kum 5 lai lo enkawl 

ve tawh kan nih avangin, mitigation fund hi a pawimawh em em mai a ni. Hei hi dah 

belh a nih loh chuan eng emaw thil thuah lo thleng se. (Speaker : I hun a tawp 

chiah.) Pu Speaker, ham strict lo deuhhlek mai rawh. Han in chhanna tur leh han 

dawl maina tur ang chi, cheng nuai 2/1 lek emaw pawh han dah mai theih tur ang 

chi, han hmanna tur atan khan DM&R-ah hian mitigation fund a pawimawh hle a ni 

tih kha ka sawi tel leh duh a ni.   

 Education pawh hi sawi tur a tam khawp mai a, kan sawi vek lo mai ang a. 

Printing & Stationery kha nichinah khan kan group leader khan Minister changtu 

pawhin a lak duh loh vang kha a ni lo maw a tih lai te kha eng nge, thil hi a pawr lai 

apiang kan inzawn sak dawn a nih chuan a nih theihna chin te pawh a awm theiin ka 

ring a. Term hmasa khan kan hotute duhsaknain Printing & Stationery te kan han la 

ve a, ka bangbo khawp mai a. Tute nge dawr thin a, dawr lo thin tih te pawh kan 

hrelo a ni. Tun sorkar lo kalah chuan sorkar hmasa hmalaknain department 44 laiin a 

lo dawr ta te kha a lawmawm ka ti a. Hei hi Mizoram sorkarin sum a hailuh ve na 

pakhat pawh a ni. Heta tanga hlep, revenue kha Controller leh Printing-a thawktute 

ei tur a ni lo. Sorkarah kha pawisa lo pung kha a lut leh a ni. Chuvangin ka enkawl 

ve lai pawh khan he House-ah hian a dawr te leh dawr lo te kha kan enkawl 

department a ni emaw, a ni lo emaw, a dum chu a dum, a var chu a var niin kan sawi 

mai a. An lo dawr lo a ni tih kan hriat rual rualin, khami atanga an dawr lo a ni tih 

kan hriat rual rual kha chuan an dawr nghal a ni, kan enkawltute khan. 

 Chumi avang chuan vawiinah hian department 44 laiin an lo dawr ta hi a 

lawmawm ka ti a, 100% hian dawr thei se ka duh khawp mai. Tin, tihlen pawh a tha 

ka ti a. Sorkar hmasa kan hun hma atanga lo kal tawh khawl changkang tak tak, 

khawl man to tak tak te an nei a. Hengte hi sorkar sum bawm pakhat ni thei a nih 

avangin Pu Deputy Speaker, kan sorkar hian ngai pawimawh se. A bik takin kan 

Controller hi department tan mi thahnemngai tak a nih zia, kum 5 ka lo enkawl ve na 

atang khan ka hria a. Vawiinah pawh amah a la awm hi a lawmawm ka ti a. He 

department hi chawinun leh chawilen tlak a ni tih ka han sawi tel duh hram a ni e. 

 Pu Deputy Speaker, Education Department-ah khan ka zawhna hi i phalnain 

ka’n chhiar lawk ang e, chhan hman a ni ta si lova. Ka zawhnaah chuan Mizorama 

zirtirtu indaihlohna chinfel nan SSA leh RMSA-a thawk tam tak, zirtirtu ni si, 

classroom-a awm lova office lama thawkte hi classroom-ah dah let tumna a awm em 

tih ka zawt a, min chhang hman ta lova. Mahse ziakin a chhanna nimin Zirtawp 

lamah khan kan hmu a. Chuta min chhannaah chuan Mizorama zirtirtu indaihlohna 

chinfel nan SSA leh RMSA-a thawk tam tak, zirtirtu ni si, classroom-a awm lova 

office lama thawkte chungchang sorkarin a zirchiang mek a ti a, lawmawm pawh ka 

ti a. 

 Zirtirtu atana lak an ni a, kan indaihloh avangin tun sorkar thar pawhin thiam 

takin mahni mi leh sa te bengluhna atan, mahni khaw chhung ami ngei tiin MPSC 

hnuai atang pawhin kan han lak sak a, duhdana kan pawh fan theihna tur a niin ka 

ring a. Tin, khawtual mi ngei hna lak tih chungchang hi inenkawlna dan a that chuan 

loh chuan engtihnamah a ni lo. Sorkar hna lak dawnin, ‘Khawiah pawh min dah ula 

ka awm duh ang, thahnemngai takin ka thawk ang,’ kan ti vek. Kum 2/1 an awm a, 

chhuanlam malaria ka vei, chumi khami tiin khawpuia luh vek kan tum. Vawiinah 

khawpui chhungah sikul thenkhatah chuan naupang aia zirtirtu tamna te pawh a 

awm a ni mai thei, chutiang khawp chuan khawpui chhungah hian zirtirtu a muka 

muk kan awm a ni. 

 Posting and transfer administration hi kan ti thei dawn lo a nih chuan sing 

pawh la ila, harsatna a kiam chuangin ka ring lo. Chu ai chuan vawiina kan zirtirtute 

hi a hunte pawh siam ila, kum 3 atan, kum 5 atan tiin zirtirtu indaihlohnaah, zirtirtu 

leh naupangte dinhmun en in semzai ni zawk sela, he sorkar thar hian huaisen takin 

hma la zawk sela, zirtirtu indaihlohna kawngah chuan hma kan sawn zawk ka ring. 

Chanchinbu thenkhatah te leh zirlai pawl ten Minister te an hmu thin a, zirtirtu sawn 

darh hi a har a ni ang tih ka ring. Tun kan sorkar pawh hian bul a rawn tan naah hian 

huaisen takin, a ni chu ni, ni lo chu ni lo, Zoram tan tih hi kan thupui ni se, chutiang 

chuan ke pen ila, vawiina zirtirtu kan indaihlohna, harsatna kan neih, thingtlang 

kilkhawr zawktea kan sikul zirtirtu awm lohnaah te hian posting hi ti ngam ila chuan 

hma kan sawn zawk ka ring. 

 Tin, RMSA, a bik takin saw lamah kan bialah te High Sikul tlem a awm a, 

zirtirtu aikal chungchangah hian a manganthlak ka ti a. Zirtirtu lak dawnin B.Ed a 

nih loh chuan emaw, DLEd a nih loh chuan tiin qualification kan strict a. Kan han la 

a, thla 2/3 an awm a, a khawchhung ami, matric pass mang lo te, a then chu matric 

pass te kha B.Ed khan aikal an chhawr leh si a, khatiangte kha a tam em em a ni. 

Heng zawk hi kan sikul dinhmun leh kan zirtirtute dinhmun hi he kan sorkar hian 

hrechiang sela. Chulaiah chuan naupang an tam a, chulaiah chuan zirtirtu aikal an 

tam a, aikal kal phal loh a ni tih te hi, eng emaw natna avang te, chhungkaw harsatna 

avang te hi chu thu dang a ni e. Chutiang ni lovin ` 60,000/70,000 hlawh te, SSA leh 

RMSA-ah chuan ` 25,000 leh ` 28,000 hlawh te an ni. ` 5,000 hlawh ten an aikal an 

chhawr a, kal lovin hmun 4-a thena hmun 3 la a, aikal he Zoram-ah hian Education 

Department-ah leh SSA-ah hian a tam em em a ni.  

 Chuvangin indaihlohna lak belh lam hian kan harsatna hi a sukiang tak tak 

ang em? Chu ai chuan kan staff te leh kan sikul dinhmun hi hrechiang ila, a nih ang 

tur takin indahin in post ila, chuta kal duh lo te, kal thei lo te an awm a nih chuan 

voluntary retirement te pawh inpek zawk a, a kal thei tur zawk indah dan zawng tein 

hma la ila. Chutiang chuan a hlawhtling zawk ang tih a beiseiawm hlein ka hria.  

 Tin, Transport-ah pakhat chiah Pu Deputy Speaker, a lawmawm ka ti a, 

Tahan thlengin kan service dawn a ni a. Lawngtlai ‘E’ bialtu zahawm tak Pu H. 

Biakzaua khan a sawi tawh a. Lawngtlai-ah sawn MST a awm ve thin a, ka bial bik 

Vaseikai-ah hian a service thin a, mahse a awm tawh lo reng reng a, kan  sorkar  

kalta  ah  pawh  khan  Transport  Minister  nen  khan  kan  inhnial  thin  a.  Tunah  

phei  chuan  Lawngtlai  Transport  Department-ah  sawn  engmah  a  awm  tawh  lo!   

Office  a  awm  a,  MVI  a  awm  a,  chu  chu  a   ni  ringawt  a  ni.  Khawngaih takin  

Lawngtlai  thlang  lam  Pu  B.D.A  bial  te,  ka  bial  te  cover  hian  BRTF  road  

Damdep  thlengin  black  topping  a  kal  a,  bus  hi  min  service  tir  ve  hram  se  

tih  hi  kan  duh  khawp  mai.  Kan  bial  mipuite  rethei  leh  harsa  ve  te  te  te  an  

ni  a,  zin  lo  thei  an  ni  bik  si  lova,  a  tam  zawkin  harsatna  an  tawk  a  ni.  

MST  a  nih  chuan  a  man  te  pawh  a  lo  tlawm  a,  sorkar  hmasaa  kan  Minister  

nena  kan  inhnialna  ber  pawh  ‘a  chuang  tur  an  awm  lo  alawm’  a  ti  thin  a.  A  

regular  loh  avangin,  kal  dawn  nge  dawn  lo  hriatchian  thin  loh  avang  khan,  

bus  kha  a  tlan  lo  thin  a  ni,  Lawngtlai – Siaha,  Lawngtlai -Aizawl  te  pawh  hi,  

Aizawl – Siaha  te tunhma  khan  a  tlan  thin  a,  tunah  hian  tihtawp  a  ni  a.  

Hengte  pawh  hi  tun  sorkar  chak  tak  hian  tlan  tir  leh  hram  ni  sela.  

Lawngtlai-ah  sawn  chhiat  that  thilah  bus  han  hire  ve  mai  tur  ang  chi  te  

pawh  MST  a  awm  ta  lo  hrim  hrim  saw  a  fuh  lo  hlein  ka  hria  a,  khang  te  

kha  min  tihhlawhtlin  sak  hram  se  tih  ka  ngen  ve  leh  duh  a  ni  e.  Pu  Deputy  

Speaker,  hun  min  pek  belh  avangin  ka  lawm  e. 

DEPUTY  SPEAKER : Member  te  an  khat  liam  si  a,  chawhma  

lamah  rawtna  kan  lo  nei  a.  Chuvang  chuan  kan  ngaihdan  leh  duhdan  te  han  

puanchhuah  hi  thil  pawimawh  tak  a  ni  si  a  ni.  Engpawh ni se,  minute  tlem  a 

la  awm  a,  Pu  Rintluanga  hi  ka  lo  hual  ruk  deuh  a  ni  a,  a nih  leh  kan  chawl  

mai  dawn  em  ni ? 

 Pu  Lalrintluanga  Sailo,  member  zahawm  tak  kha  nakinah  kan luh  leh  

veleh  kan  lo  book  lawk  a   nih  chu.  Engpawh ni se,  tam  hnem  ei  turin  

thingpui  in  chawlh  kan  nei  ang  a,  darkar  engzat  nge  kan  chawlh  ang,  darkar  

chanve  kan  chawl  mai  dawn  em  ni?  Nimin  kha  minute  15  kan  ti  a,  kan  

hrawk  chak  dan  a  inchen  si  lova  kan  buai  hle  mai.  Chuvangin  darkar  chanve  

ti  tawh  ila,  dar  5:30 P.M.-ah  kan  lut  leh  dawn  nia.  Chawl  ang  ule. 

RECESS TILL 5:30 PM 

5:30 P.M. 

S P E A K E R  : Kan  tan  leh  ang  a,  Pu  Lalrintluanga  Sailo a  

hun  chiahin  ka  hria,  chumi  zawhah  Pu  Andrew  H. Thangliana. 

PU LALRINTLUANGA  SAILO : Pu  Speaker,  ka  lawm  e.    Minister  

pathumte  Demand  zinga vawiina  ka han  sawi  duh  chu  Demand  No.  16-na  

Home  Department  chungchang  hi  a  ni  a. 

 A  hmasain  Pu  Speaker, lawmthu  han  sawi  a  thain  ka  hria  a.  Kan  

Home  Minister  zahawm  takin  hun  rei  tak  atanga  kan  lo  thlir  tawh,  ka  bial  

chhung  N. Kanghmun-ah  Police  Outpost  min  dah  sak  dawn  thu  hmanni  

zawhna  leh  chhanna  hunah  khan  a  tarlang  tawh  a,  hemi  vang  hian lawmthu  

ka  sawi  duh  a.  Chutihlaiin  sorkar  hmasaa  buaina  namenlo  awm,  ex-

servicemen  hovin  kawng  nasa  taka  an  zawhna  chhan  Home  Guard  D.G.  dah  

an  tum  chungchangah  khan  he  kan  sorkar  thar  Pu  Zoramthanga  kaihhruai  

sorkar  hian  tha  takin  a  lehlam  lehlam  lungawilohna  awm  lovin  a  chingfel  ta  

a, a  lawmawm  hlein  ka  hria  a,  Home  chungchangah  hian  lawmthu  ka  sawi  tel  

duh  a. 

 Chutihrual  chuan  ka  hmaa  member  zahawm  tak  Lawngtlai  ‘W’  bialtuin  

a  sawi  kha  ka  ngaihtuahnaah  a  lian  hle  a.  ‘Congress  kan  sorkar  laia  zu kan  

zawrh  avang  khan  Police  ho  hi  thi  ta  chiamah  in  ngai  niin  ka  hria’  a  ti  a.  

Pu  Speaker,  i  kaihhruaina  hnuaiah  nge  ka  hre  lova,  Congress  sorkar  laia  

Police  death  rate  kha  a  sang  hlein  ka  hria  a,  enfiah  turte  pawhin  tun  hunah  

hian  ka  ngen  duh  a  ni.  Chutihrual  chuan  mihring  reng  reng  hi  mahni  

insawimawi   kan  tan  chuan  eng  emaw  dik  lo  hi  chu  a  awm  a  ni  tih  kan  

hriatthiam  a  rinawmin  ka  hria  a.  Tin,  DPR  siam  avanga  disaster  

chungchangah  khan  an  hmalakna  nasa  tak  niawm-a  a rawn  sawi  te  pawh  kha  

a  ni  em  aw  tih  min  ngaihtuah  tel  tir  a.  A  chhan  chu  NDA  sorkar  kha  

ngampa  takin  an  dawr  ngam  lo  ni  khan  ka  hria  a,  DPR  hi  chu  a  thehluh  

thlak  mai  theih  a,  a  bawhzui  lai  hi  thil  pawimawh  tak  a  ni  a.  Keipawh  ka  

bial  tan  concept  paper-te  ziakin  kan  han  thehlut  thla  a,  kan  bawhzui  chinah  

chuan  a  lo  chhuak  tha  viau  a,  bawhzui  loh  hi  a la  awm  a.  Chutiang  chu  

khawvel  kalphung  a  ni  tih  hretute  kan  ni  a.  Chuvang  chuan  DPR  leh  concept  

paper  thehluh  avanga  hma  la  chiam   anga  han  insawi  kha  a  bawhzui  lam  a 

awm  si  loh  chuan  thil  awmze  awm  lo  a  ni  tih  ka han  tarlang  tel  duh  a. 

 Tin,  kum  sawm  leh  kum  sawmhnih  daih  tal  police  building  sak  ni  

tawh  sela  tih  te  kha  a  han  rawt  a,  an  duh  reilo  hlein  ka  hria.  Tun  ang  

thiamna  sang  tawhah  chuan  kum  za  tel  daih  ni  zawk  turah  khan  ka  ngai  

deuh hlek  a  ni. 

 A  dawta  ka  sawi  duh  chu  Pu  Speaker,  kan  Police  te  hi  thuam  that  an  

ngai  a,  thuam  tha  tur  chuan  building,  lungmuang  taka  an  awm  theihna  turin  

kan  buatsaih  a  thain  ka  hria.  Tun  hunah  hian  member  zawng  zawngin  kan  

sawi  chu,  kan  Police-te  building  a  tha  lo  hle  a  ni  tih  kan  hria  a,  Outpost  a  

ni  emaw,  post  puitling  a  ni  emaw,  khawiahmah  hian  building  tha  tak  hi  kan  

nei  tawh  lo  a  ni  tih  a  langin  ka  hria  a.   

 Chutihrual  chuan  vehicles  hi  an  nei  chhe  hle  hlawm  mai  a,  keini  bial  

hi  international  border-a  awm  kan  ni  a,  khulaiah  khuan  crime  te  a  awm  mai  

bakah  inrukbo  te  kan  lo  tawng  tawh  thin  a.  Khang  han  umzui  dawn  khan  

thil  buaithlak  tak  awm  chu  Police  lam  hian  motor  an  nei  chhe  em  em mai  a.  

Tun  maiah  kan  lei  thei  lo  a  nih  pawhin  Home  Minister  zahawm  tak  hian min  

lo  hriat  sak  sela,  international  border-a  awm  ngat phei  hi  chu  tlemin  min  

thuam  tha  deuh  se  tiin  ka  ngen  duh  a,  helai  hi  tlang  deuhin  ka  sawi  duh  a  

ni.  Tin,  Police  ho  hi  kum  sawm  Pu  Zoramthanga  sorkar  a    lan  loh  hnuah  

khan  an  discipline  hi  a  lo chhe  hle  tawh  a ni  tih  a  langin  ka  hria  a  ni. 

 Nichina  zawhna  leh  chhanna  huna  member  pakhatin  a  sawi  ang  khan  

‘salute  kan dawng  ngun  e’  tih  kha  ngaihtuahnaah  a  awm  a.  An  salute  dan  te  

pawh  a  inanglo  a  ni,  kun  chunga  salute  inpe  mawlh  mawlh  te  hi  kan  tawng  

thinin  ka  hria  a,  heng  hi  a  nih dan  phung  a  ni  em  aw  tih  te  min  ngaihtuah  

tir  a.   Chuvangin  discipline  hi  kan  ngaih pawimawh  a  thain  ka  hria.  Kan  veng  

thlang  maiah  khuan  BRTF  te  an  awm  a,  zingah  hian  walk  an  neiin  exercise  

an  nei  tha  hle  mai  a.  Mizoram  Police  in heng  kan  ti  ta  lo  lutuk  hi  kan  

ngaihtuah  nawn  a  thain  ka  hria  a,  chu  chu  ka han  tarlang  duh  a. 

 Tin,  Armed  Forces-a  awm  ngat phei  hi  chu  fitness  hi  kan ngai 

pawimawh  hle  tur  niin  ka  hria  a  ni.  Tin,  tun  dinhmunah  hian  Police  kan  

indaihloh  zia  hretu  vek  kan  ni  a,  kan  la  mai  thei  lo  a  nih  chuan  Home  

Guard  volunteer  tal  hi  kan  tihlen  a  thain  ka  hria,  Pu  Speaker.  Anni  ho  hi  

nichina  Aizawl  ‘W’-I  bialtu  zahawm  tak  Pu  Zothantluanga  sawi  ang   khan  

Bank  lamah  te  an  tangkai  em  em  a.  Bank  lamah  te  an  duty  phei   chuan  an  

hlawh  chanve  hi  Bank-in  an  tum  niin  ka  hria  a.  Chuvangin  sum  sen  tlem  

bawk  si,  a  awlsamna  lai  leh  zangkhaina  lai  kha  kan ngaih pawimawh  a  thain  

ka  hria  a  ni.  Home  Guard  hi  an  tangkai  em  em  a,  sorkar  pawhin  a  hmang  

tangkai  a.  Tin,  kan  indaihloh  chuan  traffic-ah  te  pawh  hian  kan  hmang  niin  

ka  hria  a.  Hengah  hian  police  tam  zawk    kan  la  la  thei  chiah  lo  a  nih  

pawhin  lak  hi  a  tha  hlein  ka  hria. 

 A  dawt  lehah  chuan  Jail  chungchang  hi  ka  sawi  duh  a.  Luangmual-a  

awm  kan  ni  a,  Jail  area-a  awm  kan  nih  rualin,  Mamit  khawpuiah  khuan  

District  Jail  kan  nei  ve  a.  Dan  angah  chuan  a  thawk  te  hi  Jail  hnaihah  an  

awm  tur  a  ni  tih  a  ni  a.  Amaherawhchu,  building  indaihloh  avangin  kan  staff  

mi  pariat  ngawt  chu  hla  takah  an  resident  a  awm  a,  an  tan  duty  a  buaithlak  

em  em  mai  a.  Riahna  engmah  a  awm  si  lova,  chuvangin  khung  khu  building  

thar  pariat  tal  rang  taka  min  sak  sak  loh  chuan  crime  a  pung  a,  jail-a  lut  an  

pung  si  a,  a  enkawltu  kan  pung  si  lo  laiah  hian  harsatna  kan  tawk  a  ni  tih  

kha  Pu  Speaker,  min  hriat sak  tha  hlein  ka  hria. 

 Tin,  tunlaiah  suahsualna  a  punlun  a,  rukruk,  inthah  tih  ang  chi  tam  

tak  a  awm  a.  Chuvangin  Forensic  Science  Laboratory-te  pawh  hi  tihchangtlun  

chhunzawm  a  thain  ka  hria  a,  rawtna  ka  siam  duh  a  ni. 

 A  dawt  lehah  chuan  Pu  Speaker,  Demand  No.  30-na,  Disaster  

chungchang  hi  tawitein  ka  sawi  duh  a.  I  veilam  amite  khan  chawhma  lam  

khan  silpaulin  sem  tawk  MLA  nih  kha  an  hlauin  ka  hria  a.  Kei  chuan  green  

card  sem  tawk  MLA  kan  ni  ang  tih  ka  hlau  zawk  deuh hlek  a.  Ka  bialah  

khuan  silpaulin  hi  kan  hmang  tangkai  em  em  a  ni.  Inchungah  te  kan  hmang  

a,  biakin  chungah  te,  sikul  chungah  te  pawh  kan  hmang  a.  Chuvangin  

silpaulin  sem  MLA  nih  kha  a  zahthlak  loh  hlein  ka  hria  a,  kan  sem  tam  

chuan  min  lawm  hle  ang  tih  ka  ring  a. Pu  Speaker,  a  dawt  lehah   chuan  Pu  

Lalchhandama  Ralte  Demand  No.  20-na,  School  Education  chungchangah  hian  

sawi  tur  a  tam  hlein  ka  hria  a.  A  hmasa  berin  lawmthu  han  sawi  leh  a  thain  

ka  hria a. 

Kan Minister zahawm tak hi a chak vak a,  an kum te a la tlem bawk a.  Chuvang 

chuan P.C. hun laia kan  elementary, a  bikin Primary School zirtirtu,  eng emaw 

induhsak luat avanga Pre-Primary  zirtirtu an lak chiam avang khan vawiin thleng 

hian kan la tawrh phah niin ka hria  a. Qualified lo,  pawl ruk pawh passed  mang lo 

zirtirtu lak kha an tam a.  Kha Pre Primary kha tihbo a  lo ni a, an service an 

chhunzawm lo thei lova.  Khatiang kha kan dinhmun a  lo ni chho ta zel a, chutih 

rual chuan a  siamtha turin kan  Minister chak takin hma a la chho zel hi lawmawm 

ka ti a.  Zirtirtu indaihlohna hriaa chak taka  946  la tura sorkara a han  thlen chho te. 

Tin,  school timing, thingtlang tana a tiha tih ngeih lo ang chi  sorkar hmasain a tih a  

ti tawp a,   Missionary  hun lai atang tawha kan  ei in hun te, kan sakhaw biak dan te 

leh kan culture mila school timing  kan lo hman tawh, kum za tel kan lo hman tawha 

kan let leh theihna turin kan Minister in chak taka hma a han la a, kan han let leh 

thei te hi a lawmawm hlein ka hria a, lawmthu ka sawi a. 

 Tin,  ka bialah kum  10 kalta sorkar hmasa chhung khan Pu Speaker,  SDEO 

18 kan nei hman ka tih kha vawiinah a ngheta min dah sak dawn avangin lawmthu 

ka sawi duh a.  Chutihrual chuan  lumpsum grant  atanga kan enkawl mek kum  

2008-a Education Minister zahawm tak Dr. R.Lalthangliana  hova kan din 

W.Phaileng Higher  Secondary  te chu a  ngai rengin a la awm a, hengte pawh hi 

upgrade kan mamawh tawh mang e tiin vawiinah hian ka’n tarlang duh a.  

Chutihrual chuan  kum  2007  vela din tawh Bawngthah  High School te; tin, tun 

maia  Reiek Higher  Secondary School mamawhna avanga kan han din te hi 

lumsump  grant-ah te min han telh thei sela tiin dilna  ka thehlut tel duh a. 

 Chutihrual chuan  school building a tlabal nasa em em a, ka bialah Primary 

School  IV  Phaileng ami phei chu  tun ruah surah pawh khan  Head Teacher  room-

ah naupang zawng zawng an tlan khawm a, chutiang chuan inbihruksiak ang maiin 

an khawsa a ni tih ka tarlang duh a.  Sikul dang dang building tha kan nei tawh lova, 

hengah hian kan Minister hian chak taka hma min lak sak ka ngen duh a. 

 Tin, chutih rual rual chuan school facilities  hrang hrang table  te leh a 

mamawh chi tinreng  te hi he sorkar hian zirna atan an mawmawh ang chi kha min 

pe chak thei se tih kha ka tarlang duh bawk a ni. 

 A dawt lehah chuan Pu Speaker, kan area-ah hian zawhna leh chhannaa ka 

sawi tawh ang khan Chakma an tam a, a bik takin Hnahva,  Silsury,  Hruiduk, 

Marpara leh Bekabeki te an awm a, Mizo tawng an thiam lo a  ni, Pu  Speaker.  Kan 

in communicate hlei thei lova.  Zirna sikul a  awm a, ka ngen duh chu  kan Minister 

pawh tun hunah hian Mizo tawng compulsory-a  Primary School atanga kan tan loh 

chuan Chakma  leh  Mizo  hnam hi a  awm reng dawn a  ni.  Chakma  versus  Mizo 

hi a  awm reng dawn avangin hemi tihbo na tur chuan Mizo tawng  offical language  

hi an thiam ve thain ka hria a. Chak taka hma lak thain ka hria a  ni.  A chhan chu  

Chakma  population  zatve deuh thaw hi kan ramah hian  Gorkhali hi an awm a, anni 

nen hian harsatna kan nei ngai lo a  ni,  kan hriat theuh angin.  Eng nge a chhan  kan 

tih chuan Mizo tawng an thiam a, sorkar hna ni se  state service-ah te, engineering-

ah te, doctor-ah leh state service office staff hrang hrangah an tam em em a, Chakma 

hi  vawiinah pakhatmah an awm lo a  ni.  Helai hi a bul thum niin ka hria a.  

Chuvang chuan  Primary  School-ah hian  tun atanga kan tan phawt chuan kan term 

chhung hian kan boruak pawh hi a that ka ring a. 

 Tin,  foreigners te pawh hi  kan sawi kan sawi a, a takin kan zu hmu ve a, 

Chakma chuan ‘Foreigner  is Foreigner’  an ti ve tho a  ni.  Chulai ngaihtuahna atang  

chuan Mizotawng an thiama, bel taka an thiam chuan anmahnia an hmeichhia te 

pawhin Aizawl-ah an thlai thar te an rawn zawrh ngam chinah hi chuan kan in 

unauna a tha ang a, khatiang khan he ramah hian Dan anga awmte nen hi chuan 

nghet takin kan leng ho thei ang tih hi a langin ka hria a, a taka cheng thin kan ni a. 

 (Pu  Speaker, i vei lam  ami te kha kan duhsak deuhvin ka hria a, 

khawngaihin sawi tur a la tam si a. Keini hi  aspirational district mi kan ni a, kan 

lokal na a hla deuh a, min duhsak te pawh ka’n ngiat deuh a  ni.) 

 Tin,  Chakma  ho leh kan Bru unau te avang khuan zirna percentage-ah hian 

kan state chhungah a pawt hniamtu kan ni deuh ziah bawk si a.  Chuvangin  

aspirational district  kan nihna avang hian Education Minister pawh hian khati 

zawng khan min duhsak se tih ka ngen duh a.  Khalai kha a pawimawh hlein ka hria.   

 Tin,  Autonomous  District  Council-ah te pawh sawn Chakma tawng hi an 

tawng a ni kumkhua ang. Amaherawhchu, Mizo tawng hi thiam ve sela, Elementary 

lamah Council lam thuneihna pawh ni sela, kan Education Minister pawh hian chak 

takin engtin emaw introduce dan zawng se thain ka hria a.  Kan inunauna leh kan 

thawhhona atan te pawh a pawimawhin ka hria a, Pu Speaker, ka’n sawi  duh a. 

 Pu Speaker, khawngaihin a dawt lehah chuan  ka ngaihpawimawh em em  

Environment  & Forests hi a  ni a.  Member zahawm tak takte khan climate change 

hi  an  sawi nasa em em a, a dik khawp mai. Tunlaiah chuan global warming  te kan 

ti a,  ka sawi duh chu hei hi a  ni:  Central  lam atang hian a bik takin hma chak takin  

la  an rawn awm  thin a, chungah chuan  Zoo  Authority of India hian  sanctuary leh  

national park te min rawn introduce a, official lam hi kan kal chak mah mah em aw 

ka ti a. A chhan chu Forests kutah ram kan pek tawh chuan kan nei let leh tawh ngai 

dawn si lova.  Entirnan  Darngawn-ah te pawh harsatna kan nei a,  tun hunah hian ka 

bial  Zopui-ah pawh hma lak chhoh mek a ni a,  cheng nuai sawma ram zau tak kan 

tihral mai hian awmzia a nei tak tak lo.  Chuvangin  Forests plantation leh sanctuary 

kan neih te,  hma kan lo lak tawhna ang chi  hi enkawl ngun ni mai sela, a danga 

hralh ang zawnga hma kan lak hian kan ram tan a tha ber lovang tih ka sawi duh a. 

 A dawt lehah chuan  Pu Speaker,  climate change chungchangah hian ka 

ngaihpawimawh em em  member ten an la sawi loh nia ka hriat chu  chain saw  an ti 

a, Thingzai khawl hi,  kan  zinnaah pawh kan  hmu a.  Thinglian  ngil taka ding  ni 

lo, kawi teng tung pawh an han en vang vang a, ft 4/ft 5 zai tlak a awm chuan an kit 

pawp mai a ni.  Chawhmaah  darkar  hnih khat lekah an zo  vek mai a ni. Khatiang 

khan kan ram ngaw hi an suat nasa em em mai a, kan Minister zahawm tak pawhin 

min hriat sak se ka duh a.  Chain saw hi ka hriat sual loh chuan Forest lam hian  

permit pek an nei a. Mahse, Permit nei lo hi an tam zawk a ni.  Chuvang chuan kan 

ramngaw thiahna tha lo deuh a ni a, pawi ka ti hle a,  helai hi khap theih ni se ka ti a. 

 Tin, a tawp tak tak nan Pu Speaker, Transport chungchangah hian inthlan 

hmaa thawm lian deuh awm kha nang pawhin i hriat kha, Pu Speaker.  Taxi 

replacement chungchang hi ngaihpawimawh thain ka hria a, hei hi khawngaihin min 

lo hriat sak se a thain ka hria a,  khang kha ka ngen duh a ni e.  Sawi tur la tam viau 

mah se ka duhtawk ang e.  Ka lawm e. 

SPEAKER   :  A lawmawm e.  Member-te in inpuahchah tha a.  Sawi tur a 

tam a, in indaih si lo a nih hi.  Tunah member zahawm tak Pu Andrew H. 

Thangliana i lo sawm ang.  Pu B.D. Chakma nen an inang a nia, kan pek dan. 

PU ANDREW H. THANGLIANA    : Pu Speaker, ka lawm e.  Minister 

zahawm tak tak 3 Demand sawi theia ka awm hi a lawmawm ka ti a.  A vai chuan ka 

luhchilh hman dawn bik lova.  Thiam ang angin a theih theihna lai hi ka rawn 

thurchhuak deuh a.  

 Demand No.30-na, Disaster Management & Rehabilitation chungchangah 

khan chawhma lam khan MLA Pu Mathlana khan a rawn sawi tawh a.  Silpauline 

ringawt lo deuh, equipment tha hi khawtinah hian kan pek theih chuan kan 

tangkaipui dawn viauin ka hria a.  Mizoram chu kan hria a, a bik takin kan kawngte 

accident-prone area hi a ni fai deuh vek a.  Khatiang lama chhiat tawh nikhuaah, 

motor accident-ah te pawh hruihrual te, torchlight te mamawhna a nasa thin a.  

Helam hi branch YMA kaltlang emaw te hian ngaihtuah theih ni sela, khawtin hi 

khang equiptment khan thuam thei ila chu a thain ka ring a.  Tin, Sairang te, 

Hortoki-te, tuitla an awm nikhuaah lawngte an mamawh em em mai a.  Khawtlang 

kan tibuai lo thei si lova, ngaihtuah sak theih dan hi awm se tih rawtna ka nei ve  

duh a. 

 Tichuan, Home chungchangah ka sawi tura ka tih, nichin khan message ka 

dawng a.  Sawlai Bukpui tlangdung kan han tih mai, hmar tlang dungah sawn Police 

Outpost kan mamawh a.  Survey an nei tawh tih thute min rawn hrilh a.  Sawlaiah 

sawn Police Outpost hi dah ngei ni se.  Tin, Excise lamah te pawh a ni tho a.  Zu kan 

han khap tak hnuah hian illegal-a zu rawn phurh luhna highway-ah hian an hmang 

tan der tawh a ni tihte pawh ka han sawi tel  bawk a.  

 Demand No.36-naah hian hmanni khan Green Mizoram Day kha kan hmang 

a,  khalai kha ka rilruah a lian khawp mai a.  Mahni bial lam han sawi ta ila.  Green 

Tuirial Project ang zawngte pawh hian MLA hian hma la ila a tha awm mang e tih 

ngaihtuahna te ka nei a. Thingphun lamah khulama kan NGO-te pawh 

phungbawmah sawm ila, tichuan, a hnua kan thingphun tawhte pawh enkawl zui hna 

kha an kutah khatiang zawng khan kalpui kan tum a.  Helaite hi ka rawn sawilang 

duh ve hrim hrim bawk a.  

 Demand No. 20-na, School Education chungchangah hian luh ka duh a. A 

hmasain Education kan sawi dawn tih an han hriat khan bial khaw hrang hrang 

atangin zirtirtu indaihlohna thu phone call a rawn ri nghal chuah chuah a. A 

tlangpuiin bial dangte pawh kan ni tho ang a, kan indaihlohna hi a nasa a.  

N. Chaltlangah Headmaster nei lovin kan awm a.  Party-a tlaktlum deuh avang nge 

ni, transfer sakin kan awm ta daih mai a.  Chutiangin Thingdawlah-te pawh Hindi 

Teacher hi a student-te parent-ten sum thawhkhawmin an ruai a, hma an la ve mawp 

mawp a.  Tin, zirtirtu indaih ngang lohna avanga chawchhumtute pawhin class an 

lak lawp lawpna khuate pawh a awm a ni.  Chutih rual chuan Kawnpui Higher 

Secondary School khu bial chhungah chuan kan neihchhun a ni a.  A bawhtu pawh 

an tam hle mai a.  Tun tum result-ah khan adhoc aided zingah chuan 100% passed 

kan neihna chhun a ni a.  First division hi candidate 41-ah 11 lai kan nei thei a.  

Chutiang chuan zirna lamah hma an sawn em em mai a.  Minister zahawm tak pawh 

ka han ngen duh chu a khaw chhuahna te a lo ni bawk a, lawmman angreng deuhah 

adhoc aided atang hian provincialised status hi pek theih dante awm se tih kha ka 

rawn sawipui ve duh a.  

 Tin, Transfer & Postings chungchang bawkah hian a luhaithlak angreng thin 

khawp mai a.  Mizoramah tuna kan sorkar lai MNF-in an hun hmasa lama an lo 

passed tawh, chawhma lam pawh khan sawi rik a ni tawh a,  “The Mizoram 

Education Act”, 2003 kumah helaiah siam a lo ni tawh a.  Tichuan, Mizoram 

Education, Transfer & Posting of School Teachers, Rules,  2006- ah siam a lo ni leh 

a.   He Rules hi a sorkar lai veka leh khami dawta rawn sorkar lehte hian an zawm 

tlang lo ni deuha hriatna ka nei a.  House-ah hian Dan te kan siam a, Rules te kan 

siam a.  Mahse, Dan tam tak bawhzui lem loh hi a awm a, hei hian House zahawmna 

te pawh hi a tihniamin ka hria a ni.  Helai Rules-ah pawh hian chiang deuha lang 

chu, in lo zir ve chuan Posting of Teachers tih te, Tenure of Posting tih te, Grading 

of Posting tih te pawh a awm a.  MLA zahawm tak Pu Hlanan a rawn sawi tawh ang 

khan khaw list-te pawh awmin school zawng zawng hi ABCD-a categorized a lo ni 

a.  Entirnan, A leh B te chu district khawpui deuhte a lo ni a.  C leh D te chu “hard 

area” kan tih, hmun hrehawm deuh hlek anga ngaih, chakkhai han lam mai pawh 

harsa deuhte a lo ni bawk a.  Helai danah hian fel deuh maiin a inthliar a. 

Consideration of transfer tih te, compulsory posting, House-a kan sawi rik tawh ang 

te; tin,  appropriate authority te, minimum tenure, engkim heti laiah hian tarlan a ni 

a.  Entirnan, dan angin fixed minimum tenure kum 3 lo ni ta se, A leh B category 

emaw, A category-a kum thum an lo awm hman tawh chuan a aia hrehawm deuh 

zawk C leh D-ah pawh kal ve na tur ang chi, va transfer mai theihna  tur Rules-te; 

tin, hard area kan tih C leh D a hrehawm deuha lo awm tawhte pawh an fixed 

minimum tenure an hman tawh chuan, anmahnin an duh bawk si chuan A-ah emaw, 

B-ah emaw, hmun nuam deuhah te an awm theihna tur dan kha fel takin kan hotuten 

an zam a.  Rules kan nei thlip thlep vek a. Hetiang hian kal ta mai ila, tuna transfer 

& postings  chungchanga harsatna tam tak kan neihte hi a fel thei mai lo ang maw 

tih kha ka ngaihdan ka han sawi duh a. Tin, hengah pawh hian higher authority an 

awm a, inter-district-ah chuan Education Director, intra-district-ah SDEO te, 

appropriate authority te tarlan vek a ni a. An power hi an exercise thei a, zirtirtute an 

awmna hmun te tha taka an monitor a, han inthlakthleng vela hi an kalpui tak tak 

theih chuan buaina tam tak hi kan pumpelh theiin ka ring a. A luhai thlak angreng 

thin khawp mai a, Minister tan phei hi chuan a ni lehzualin ka ring a. Ani bulah khan 

transfer leh posting chungchangah transfer-te an han dil a. Heti laiah, “MLA 

hriatpuina a ngai,” a ti a, a rawn pen per a. Tichuan, mahni bial chhung ami tho kha 

entirnan, khaw pakhat ami kan transfer tir a, an han dah phei a. A hnawhkhah lam 

kha a ran leh si loh chuan, mahni bial chhunga khua leh khua kha kan inti vuivai a, a 

then kan intilawm a, decision siam a har thin khawp a. A khaw mi leh sate pawh kan 

han rawn nachungin an mi ui em em laite a chang leh lakchhuah a ngai thin a. 

Chumi piah lamah block leh ruling lamin an lo recommend te an lo awm ve leh zel 

bawk a. A buaithlak thin khawp mai Transfer and posting chungchangah hian ka han 

sawi belh duh zeuh bawk chu kan ruling party hruaitu ten Mizoramah thil tha lo tak 

mai kan practice thin chu thuneihna emaw, transfer chungchangah te thunei awm 

ziazanga kan zirtirtute an vaukhan ang chi te pawh hi sawi tur a tam a ni. Chulai chu 

ka rawn sawi lang ve duh bawk a ni. Sawi tur tam mahse ka duhtawk rih phawt mai 

ang e. Ka lawm e. 

SPEAKER  : Helam sawm hmasa ang u aw. Pu Ramthanmawia, 

member zahawm tak. 

PU RAMTHANMAWIA : Pu Speaker, ka lawm e. Kan sawi tam tawh hle 

mai a, mahse, a pawimawh si a. Department 3 atangin sawi chauh ka tum ang a.  

 Minister zahawm tak tak te demand kan sawi turah hian a hmasa berah chuan 

Demand No. 20-na School Education hi ka sawi hmasa duh a. A chhan chu khawtina 

awm a ni a, department lian ber ti ila kan sawi sual lo ang a. Department pawimawh 

tak a nih avangin an sawi tam tawh hle nain han sawi ve leh ka duh a.  

 Pu Speaker, chuta a hmasa a ka sawi duh chu, sorkar lo siam tawh hi mipui 

hian kan lo hrereng lo a. zKeipawhin ka han zawt a, UT atanga state thlenga party 

hrang hrangin sorkarna kan lo siam tawh hun hi hetiang hi a niin ka hria a. PC khan 

kum 6.5 sorkarna an siam a, MNF hian 10.5 , kum 12.5, Congress-in kum 22.5 he 

ramah hian ro an lo rel tawh a ni. Inthlan hma khan Congress kum 10, MNF kum 10 

sorkar tawh tih ringawt kha kan sawi thin a, a lo ni lo deuh a ni tih hi ka sawi duh. 

Congress hian sorkarna a lo siam rei tawh ber a ni tih ka sawi ve duh hrim hrim a.  

 Tichuan sorkar-in zirtirtu indaihlohna phuhruk nan MR 946 lak atum 

chungchangah hian Pu Speaker, i veilam ami te leh khawi khawi emaw atangin party 

induhsakna tur thil a ni tiin an sawi leh thin a. A nihna tak ni a ka hriat chu 

thingtlang zokhaw lamah a khua amite, a tling leh tha duhsakna tur niin ka hria a ni. 

Chungte avang chuan aniang, ka bial atanga zirtirtu hna dil tuma lo kalte hi party 

dang atangin an ni tlat a ni. “Keini chu Congress kan nia, kan chhungkua chu, ZPM 

kan nia ka pa te chu,” an ti thei. Education Minister zahawm takin a lo sawi thin hi 

an ring em em a ni. He sorkarin hleih nei lova zirtirtu lak a tum hi an ring a, kei 

pawh ka lawm a. Ka hnena an lo kal pawhin tim miah lovin, inthlahrung miah lovin 

an rawn sawi bawrh bawrh a ni. An thlamuan thute pawh an rawn sawi a ni. Hei 

hian Pu Speaker, i veilam amiten an hlauhthawnna hi chu ka bial ami te chuan an 

hlauthawng miah lo tih ka sawi duh a ni.  

 MPSC-in zirtirtu a la thin a, zirtirtu tha tak tak, thiam tak tak, tling tak tak a 

la thin a, a lawmawm khawp mai. Tichuan, hna hmuh nan thingtlangah zokhaw 

lamah an han awm a. Member zahawm tak tak ten an sawi ang khan kum khat te, 

kum hnih te chu tha takin an awm a ni. Kan school-te pawhin hma an sawn phah em 

em a, an lung pawh a awi em em a ni. Amaherawhchu, kum hnih a liam hnu chuan 

chhuanlam chi hrang hrang hmangin aikal an la deuh zel a ni. A thiam a te MPSC-in 

an la a kan lawm tehlul nen, Aizawl lamah leh an khaw lamah kirin a thiam lo zawk 

a khaw mite kha an aiah khan an dah tlat mai a. Chu chuan zirna hi a tichhia niin ka 

hria. Pu Speaker, MPSC-in an lak hi a lawmawm rual rualin an thawk leh duh tak 

tak si lo hi a buaithlak lai chu niin ka hria. Chuvangin, sorkar chuan remhre takin 

insawn dil dil leh tawh lo tur, a hmuna nghet taka, rilru muang taka, phur taka thawk 

tur, a khaw mite leh a chhehvel amite lakna tura ruahmannna a siam hi a finthlak 

hlein ka hria. Ka hmaa sawitu member zahawm takin a sawi ang khan Zokhaw lam 

leh thingtlang lama bialtute kan luhaina ber chu Aizawl lama insawn dil hi an ni vek 

mai a ni. 

 Kum a han thar a, hrisel lohna chhuanlam tur tam takte an lo nei a, a dik te 

pawh a dik ang. Amaherawhchu, a hriselte pawh khan insawn an duh tho tho, ka 

awm rei tawh tih mai mai in. Education Department-a zirnaah hian harsatna kan 

tawk nasa em em a. Zirtirtu indaihloh laiin insawn dil hi an tam em em a ni. Vawiin 

thleng hian ka lo la dang ngar ngar a, ‘in aiawh tur awm hma chu in chhuak thei lo 

ang’ ka lo ti thin. Minister zahawm tak hnenah pawh ka ngen a, ka hrilh a, ‘ka bial 

chhunga zirtirtute lak chhuah a nih dawn chuan an aiawh tur tal in dah a ngai ang,’ 

ka ti a. Ka ngenna chu min zah sak a, vawiin thlengin harsatna nei lovin kan la awm 

a. Amaherawhchu, ka bialah Headmaster neih lohna school hi 26 kan ni ringawt mai 

a ni, school 79-ah 26-in kan nei lo a. Zirtirtu 2 chauh awmna school 15 te kan ni a. 

Kan indaihlohna khi a nasa em em mai a, Minister zahawm tak hian min hriatpui a, 

nakina MR Teacher lak hunah pawh a tling leh tha te, a khaw mite thahnem zawk 

min duhsak turin ka ngen a.  

 Tin, Higher & Secondary School hi 2 Farkawn-ah leh Khawbung-ah kan nei 

a. Tulna avangin Vaphai-ah tunhnai khan khawchhung tangrualin an din bawk a. He 

school-ah hian Science zirna kan nei lo a, Arts chauh zirna kan neih avangin kan 

zirlai Doctor te, Engineer te ni thei tur tam tak hi an nih loh phahin ka hria a. Aizawl 

tlanga rawn zir ve thei lo, miharsa zawkten khilaiah an zir a ngai a. Chuvangin, 

Science zirna hi Minister zahawm tak hian a hun chhungin min hawn sak ngei se tih 

ka ngen duh a. 

 Demand No. 16-na Home Department-ah hian ka sawi leh duh a. Pu 

Speaker, Dungtlang Police Outpost khi Police Station turin Minister zahawm tak te, 

kan CM zahawm takten hma min lakpui niin ka hria a, a lawmawm hle a. Sawi tam 

ka tum lo a. Kan dinhmun hi in hrechiang a, ramri bula awm kan nih avangin thil tha 

tam tak a chhuak a, thil tha lo tam tak a chhuak bawk a, chutiang chiah chuan a lo 

lut leh bawk a ni. Theih anga chakin helai hmuna Police Station puitling tur hian 

hma min lak sak zel turin ka ngen duh a ni. 

 Zu chungchangah khan Pu Speaker, ka han sawi lawk duh chu kan force-te 

nunna chan an tam em em a ni tih kan hria a. An hmunah/battallion-ah zu kan zawrh 

chilh tlat a, zu an lo in lo thei lo a ni. Nunna chan tam tak an awm a; tin, tuna nunna 

chan si lo, zu ngawl veia kan chhuah takte hi department lam hian engtin nge kan 

enkawl dan tur lai hi ngaihtuah tel ngaiin ka hria a, chungte chu ka sawi duh a. 

Anmahni hmunah zu kan zawrh tlat si avangin an lo in lo thei lo a, vawiinah hian zu 

ngawl vei eng emaw zat an awmin ka ring. Heng hi kan ngaihtuah a ngaiin ka hria. 

 A tawpnaah chuan Demand No.42 Transport Department hi kan Minister 

zahawm tak, chak tak hian kan harsatna te hi min hriatpui avangin kumin kumtir 

atang khan MST bus a service tir a, kan lawm hle mai a. Khuangthing-ah pakhat an 

tlan tir a, Farkawn lamah an tlan tir bawk a, Vaphai, Dungtlang, Samthang te 

intawm turin. Hei hi khawpui leh a chhehvel atan chuan thil mak a ni lem lo a, keini 

bial tan erawh chuan lawm dan hi a dang khawp a. Khawbung-a kan ZNP unau 

hruaitu pakhat chuan tihian mi ti a ni, “Pu Papui, MST bus a rawn service leh thei hi 

a va mak ve, a tih theih tawh lohah kan lo ngai asin” a ti a, lawmthu min hrilh a ni. 

Mipui hi an lawm tak tak a ni. A chhan chu motor man te a lo to a, oil man te a lo to 

a, sumo ticket man hi a to em em tawh a ni. MST-a an kal chuan a man chanve in an 

thlengin an haw thei a. Hei hian Zokhaw lama kan mi leh sa, thingtlang unaute hi 

lawm tak tein an lawm a. Bus tha zawk leh tam zawk he sorkar tharah hian lei a 

ngai, tih belh a ngai a ni tih hi ka sawi tel duh a. Kan mite an la rethei si a, MST-a 

kalna lo awm hi Aizawl-ah te damloa lo kal theihna chance an lo nei bawk a. 

Transport Minister hian hei hi hriain bus tha zawk leia, service belh tirte hi kan 

beisei, kan nghakhlel hle a ni tih kha a tawp nan ka sawi duh a ni e. Ka lawm e. 

SPEAKER  : Member zahawm tak Pu Zodintluanga Ralte i lo sawm ang. 

Ani hi minute 15 nei sa kha a ni a. 

PU ZODINTLUANGA RALTE : Pu Speaker, ka lawm e. Demand No. 

20-na School Education-ah hian tawite han sawi ve ka duh a. Minister zahawm tak 

hi a hun hmasa lamah te zirna lam ngaipawimawh mi, MZP hruaitu thin a ni a. 

Minister a nih phat khan min tilawm em emtu chu MZP office atanga a thusawi an 

rawn chhuahah chuan a ngaih pawimawh tur chu rationalization of teacher 

chungchang a ni ka lawm em em a. Member tam takten an sawi ang khan zirtirtu hi 

chu an tam thawkhat a, mahse thingtlangah an tlem a, khawpuiah an inbeng khawm 

a. Hengte hi an rawn sem darh turah kan lo beisei a. Interim budget session kan neih 

khan rationalization of teacher chungchang kha ka zawt a. Zirtirtu an lak belh turte 

leh chumi hnuah an tih tur thu khan min chhang a. Tin, Hnan Run-a a thusawi 

chanchinbua kan lo en chuan zirtirtu transfer chungchangah chuan MLA-te rawn 

hmasa lo chuan kan ti dawn lo tih kha chanchinbuah te kan lo hmu a ni. 

Amaherawhchu, vawiinah i dinglam leh i veilamten vawiin nilengin demand kan 

sawi a. Kan sawi tam ber chu zirtirtu inlak chhuahsakte, Kawnpui bialtu Pu Andrew 

chu a vannei a, ama phalna in an lo sawn a ni maithei a. Keini kan bialah phei chuan 

zirtirtu an transfer hi kan sawi peih tawh lo a ni, chutiang chuan dinglam atang 

pawhin chawhma lamah te an sawi a. Member zahawm tak tak te khan sawn lo turin 

a ngen in an ngen lawp lawp mai a ni. Ka hma lawka rawn sawi pawh khan an 

zirtirtu awm chhun te sawn lo turin a ngen a ni. Khatianga ngen a ngai a nih chuan 

kan sorkar chhung hun reiloteah hian an nawm an mak in a remchangah an duhsak 

zawng te hmun thaah an indah a ni tih a ti chiang em em mai a. Chuvang chuan an 

dinna ngai, a tira an sawi ah khan ding thei hram se tih ka rawn ngen duh a. Tin, 

vawiinah pawh subject a topic ber, zirtirtu lak tur chungchang hi Pu Speaker, tlemte 

ka rawn sawi ve duh a. Mizoram Public Service Commission-in sorkar hna an lak 

reng reng hian vui leh vai an awm lo e, ti ila kan sawi sualin ka ring lo. Fair takin, 

free takin exam an conduct a, interview nen a tlinglo te pawhin a tlinga te kha kan 

tluk lo a ni an ti mai thin  a ni.  

 Chungah chuan kan thalai lekhathiam tam tak te ngaihtha takin a dawt leh 

hun atan an in prepare a, chumi chu exam a awm leh dawn, chutah chuan ka try leh 

dawn e, tiin nasa takin an bei thin a ni. Tunah chuan zirtirtu kan lak turah MPSC 

kaltlang lo in kan han la dawn ta a ni a, a pawi ka ti khawp mai. Tunah hian zirtirtu 

an lak hun atana lo inpuahchah tawh hun rei tak sum leh pai tam tak sengin, tha leh 

zung tam tak an seng a. M.TED te exam theih ang ang an va exam a, khang te kha a 

tul dawn tawh lo an han tih phei hi chuan a rilru nat thlak a ni. Kan thalai sang tam 

tak hetiang opportunity, sorkar-in hna a lak hun, a thiam leh tha an lak theiha, “kei 

hi chu ka lut ve dawn a ni” ti a zanah tlaivar thak thak a lehkhazir. General 

knowledge bu an lei a, an inchhiar zau a, interview-na ah te tih that tum a an 

inpuahchah thin nakha, vawiin ni atang chuan khang thalai beidawng khan khatiang 

zawng khan hma an lak tawh loh a rinawm tlat mai a ni. Chuvangin Pu Speaker, hun 

a la awm a, tun ah pawh an lak dan tur engkim final tak tak a la awm lo a. Heng te hi 

free leh fair taka a tlinga te pawh a tling lo te pawhin an lawmpui theihna atan, 

MPSC ah ngei hian dah let leh sela, Zoram hi kan damin ka ring a ni.  

 Tin, an insawimawina, kan tu leh fate zirtir turin a thiam lak aiin a thiam lo 

deuh pawh a khaw mi a nih chuan kan la tur a ni tih kha, a lehlam zawng chuan a 

ngaihthatawm loh hle mai a. A lehlam zawng chuan kan educational system hi chhe 

vek mahse a pawilo a ni tihna rilru kan pu ta em ni ka ti a. Helaiah zawhna leh 

chhanna hunah Aizawl North – II bialtu MLA zahawm takin, zirtirtu lak tur 

chungchangah party worker recommend te, party list te a awm loh theihna tur atan 

Minister zahawm tak he House assure turin a ngen lawm lawm a, kan assure theilo a 

ni. Khatianga kan assure theilo a nih si chuan lo ngaithlatu, zirtirtu ah thiamna nena 

luh tumtu te tan chuan khatatang ringawt pawh khan a beidawnthlak tawh em em  

a ni.  

 Tin, Pu Speaker, sorkar hna lak dan kan hria a, vawiin niah pawh zirtirtu an 

la dawn, Education Department-a zirtirtu an lak thin dan pangngai hi hei bak hian an 

kal dawn lo. Chutah chuan district level-ah district tinah kan la dawn an ti, engtin 

nge a khua amite kha an hriat hran dawn? Post by post-in an la dawn si lo a. 

Member tam tak ten a khua amite tan chance kan pe a ni, an ti. Bungzung khaw pa 

kha Bungzung-ah post kha a awm em tih kha kan hre lawk tlat lo, Pu Speaker. 

Engtinnge a khua amite kha kan induhsak theih ang? Chuvang chuan hengte chu 

hmai phih faina mai mai a ni. A nihna tak tak ah a khua amite kan induhsak dawn a 

nih chuan, chumi khua ah chuan Bungtlang-ah, Bunghmun-ah zirtirtu an indaihlo 

nasa em em a, chutah chuan zirtirtu pakhat kan dah chuan kan ziaawm deuh ang tiin, 

Bunghmun-ah emaw, Bungtlang-ah emaw awm duh ho khan khami atan khan post 

kha apply mai sela. Tuna an rawn sawi ang kha chu a dik thei a ni. Amaherawhchu 

sorkar kalphungah chuan khatiang kha a theih siloh a, zirtirtu an lak chuan an 

generalize a ngai a, chumi khaw bik atana lak kha a thiang tlat si lo. Chuvangin Pu 

Speaker, kan zirtirtu lak tur hi ennawn leh turin kan Minister zahawm tak hi ka ngen 

ngawih ngawih a. A khua amite an la duh a nih chuan a khua a mamawh zirtirtu kan 

neihloh ngawih ngawihna khua, khaw miten leh MLA ten an hlawh kan tum sakna 

khua, private- a kan lakna khua ah hian la turin kan Minister zahawm tak hi ka ngen 

a ni.  

 Tin, Education-ah a tawp ber atan chuan kan Minister zahawm tak hian 

Mizoram New Educational Policy (MNEP) hi engtik atang in nge kal tan pui min 

tum tih hi wind up na ah min rawn chhang thei se, tih kha ka rawn sawi theih chu a 

ni a. 

 Tin, Pu Speaker, Demand No-16 na, Home Department-ah hian tukin zingah 

zawhna ka zawt tawh a. Kan House zahawm taka kan Home Minister zahawm takin 

a chhanna kha official, sorkar in a stand turah kei chuan ka pawm thlap a. Mizoram 

leh Assam inrina ramri ah hian sorkar in ramri a pawm tur chin hi zirchian mek a ni 

tih kha he House zahawm taka a sawi a nih avangin kha kha ka pawm a. Chuvang 

chuan ngenna ka siam duh chu kan House Leader pawh a awm a, Socio Economic 

Development Policy hi Government of Mizoram Planning & Programme  

Implementation Department in a tih chhuah a ni a. Hetah pawh hian a introductory 

note-ah pawh hian kan House Leader zahawm tak kan Chief Minister signature 

thlapa tih a ni a. Hei hi government press ah chhut niin member zawng zawng te 

pawh min rawn pe tawh a. Pu Speaker, ka rawn request duh chu he SEDP-a an ziah 

hi kan tam lo bawk a, hemi bu hi recall leh vek sela, chhu tha sela, an chhut that chu 

min rawn sem tha leh turin ka ngen duh a. A chhan chu, the government accepts the 

state boundary based on the Northeast Bengal Frontier Regulation, 1873, hetah hian 

a ti a. He House zawhna chhannaah ‘kan zirchiang mek a ni’, an ti si a. Chuvang 

chuan, he lehkhabu hi rawn recall leh vek sela, sorkar stand dik tak zawk  kha rawn 

chhu chhuak turin ka ngen a. Anih loh chuan mipuiten khawi zawk nge sorkarin a 

thuchhuah ve ve, official taka a chhuah ve ve si kha, min tibuai thei ang tih ka hlauh 

vang a ni a. 

 Pu Speaker, Home Minister fel tak, he House-ah pawh senior kan nei hi ka 

lawm em em a. Sorkar hmasa tih dan te member zahawm tak tak atangin kan hria a. 

MNF sorkar hmasa hunlai ang kha a hunlai hian thleng lo hram se ka duh khawp 

mai. Kha hunlai khan kan ram a thim a, a pik a. A hman hmanin min kidnap a, 

inkhulchhuah a ngai a. Khatihlaia Home Minister phei chuan min kidnaptute kha an 

kidnap  te an rawn chhuah avangin Tennis Court-ah lawmthu te a sawi anih kha, 

kidnaptute chungah chuan. Aizawl khawpui chhungah, hmun hran hranah tualthihna 

te, hel camp a awm thin te, ek in kal thei te, mawza man to te kha, khawiahnge an 

dah zawh tak? Khatiang zawng zawng hunlai kha kum 10 Congress a sorkar khan 

kan hre tawh lo va. Khatih hunlai khan Home Minister chak takin kan ram a kaihruai 

a. Harsatna kan neih reng reng pawh rang takin chhutmih anni a. In kidnap te, helte 

nena inbeih ruk ruk te a thleng tlem em em a ni. Chuvangin vawiin ah pawh kan 

Home Minister zahawm tak hi a hmaa sorkar anga kal tawh lo va kan ram a enkawl 

chhohna turah duhsakna sangber ka rawn hlan duh bawk a ni.  

Pu Speaker, Demand No. 36 – na, Environment, Forests & Climate Change-ah hian 

Minister zahawm tak hi ka sawipui tawh na in, House-ah hian min assure theih takin 

a wind-up naah. Hmanniah news te kan lo hmu a, Teirei Forest tih vel aniin ka hria. 

Forest Department a hnathawk tam tak an ban a, chumi aiah chuan party workerte an 

la teuh tih te a ni a. Ka bial Thenhlum-ah khatiang chi Forest Watcher kha, hunrei 

tak Central sorkar atanga funding a tawp avangin a thawklai te kha hunrei tak thawk 

thei lovin ban lai lawk anni a. Chumi hnuah Central sorkar atangin scheme a rawn 

kal leh a. Chungte chu mi, mamawh tak tak te leh Forest Department tan pawha mi 

tangkai tak tak eng emaw zat lak anni a. Chungte chuan khawthlang lama an inban 

sup sup ang khan ban ve mai an hlau em em a. Chuvangin, kan Minister zahawm tak 

hian hetianga mi eizawnna, chhan leh vang mumal pawh neilo a, ruling party 

member te an luh ve duh avanga han inban tawp a, han inthlak ang hi chu a ti lo thei 

em  tih kha nakinah wind-up naah min hrilh thei se ka lawm ngawt ang.  

A tawp ber atan Pu Speaker, Demand No. 28 – Labour, Employment, Skill 

Development & Entrepreneurship-ah khan, kan hriat angin central sorkar duh dan a 

ni a, kan sorkar pawhin kan ti a. Tukin zinga i ngaihpawimawh em em Labour Cess- 

a sum tam tak hi a rang thei ang bera, a nihna tur ang tak taka kan Minister hian lo 

enpui a, hman vat vat theih turin ka rawn ngen bawk a ni e. Pu Speaker, hun min pek 

avangin ka lawm e.  

SPEAKER       :      Member zahawm tak Pu C.Lalmuanpuia kan sawm leh e.  

Pu C. LALMUANPUIA : Pu Speaker, vawiinah Minister zahawm tak tak 

3 te Department chan 10 lai demand kan sawi thei hi lawmawm ka ti a. A hmasa 

bera ka sawiduh chu Demand No. 16 na, Home Department chungchang hi a ni a. A 

changtu Minister zahawm tak Pu Lalchamliana hi he Department a chang hi a 

inhmeh hlein ka hria a. Home chu a pawimawh zia kan hria a, kan ram innghahna 

bulpui te pawh a tih theih awm e. Kan ram himna leh him lohna pawh thui takin a 

innghat a ni a. A Minister hian hneh takin a chang chho a. Tuna a hmalakna tawh 

chin han thlir pawh hian a lungawithlak viau a ni. Home Department hi ka han 

thlirchiang a, post ruak hnawhkhah tur tam tak a lo la awm te hi a pawi ka ti a, 2800 

chuanglai hnawhkhah ngai te  hi a pawi tak zet zet a. Thuam chak, tih chak a ngai a 

ni tih a langchiangin ka hria. 

Tin, tunlai thiamna thar ber hmanga an hmanruate pawh hi tihchangtlun tulin ka hria 

a. Ka sawi duh chu tunlai an hmanrua kan tihna chhan chu ka PSO silai ka en sak a, 

revolver kha a la pai a. A safety lock pawh a lo la awm reng reng lo mai a. Ka bial 

chhungah disaster thil a thleng a, kan kal tluk tluk a. Ka hnungah te mi zui ve khut 

khut si a, ‘i rawn tlu ang a, a safety kha a awm bawk si lo a’, te kan inti a. 

Chutiangte tunlaia kan la pai te hi Pu Speaker, thuamchak kan ngai hlein ka hria. 

Amaherawhchu, ‘va thleng teh a’, kan inti a. Tunah khan min rawn thleng sak a, 

Home Department chungah pawh ka lawm khawp mai. Khatiang khan hmalakna tur 

tam tak a awm a. Tin, lirthei chungchang a ni emaw, kawng hran hranah hian Home 

Department hi thuamchak ngai hlein ka hria a. Kumin kumtir lam khan Sakawrdai 

lamah kan han zin a. Chutah pawh chuan kan pilot-te motor kha a tlan thei ta miah 

lo mai a. ‘Hei hi in dinhmun em ni?’, kan han inti a. Chutiangte chu an dinhmun kal 

mek a ni a. Home Department hi thuamchak an ngai khawp mai tih ka sawilang  

duh a.  

 Demand No. 30-na, Disaster Management & Rehabilitation chungchang ah 

kan ramah disaster a thleng nual mai a, a pawi ka ti tak zet zet a. Ka bial chhungah 

ngei pawh Hunthar Vengah lei tlahniam, lei tawlh kumhlun kan nei a. Tihdam tumin 

sorkar hmasa atang khan kan ngaihtuah tawh ang khan chak taka hmalak a ni a. Tun 

dinhmunah project-te pawmin peihfel a lo ni ta hi a lawmawm ka ti a. Helaiah hian 

hmalakna tur tam tak a la awm a, heng zawng zawng disaster lam hawi zawng hian 

ke kan pen nasat a tulin ka hria a. Tin, nichina ka sawi tawh ang khan Edenthar-ah 

kan nei bawk a, Electric Vengah-te kan nei bawk a ni. Mizoram hmun hrang 

hrangah hetiang thleng thei dinhmun hi a tam em em a, chuvang chuan disaster 

lamah hian ke kan pen chak leh zual a tulin ka hria a. 

 Chu mai ni lo in disaster hi chu a rik rup tawh hnua inbuatsaih a ni a. 

Mitigation fund-ah hian dah tam theih ni se a lawmawm khawpin ka ring a. Nichin 

khan a changtu Minister zahawm tak khan ka zawhnate min han chhang a. 

Mitigation fund-ah khan nuai 996 dil a ni a, mahse nuai 386 chauh mai hmuh a ni te 

kha inbuatsaih kan ngai nasa a. Chhiatrupna thleng thei tam tak a awm a, hengah 

hian a mitigation, a invenna lam pawh hi dah tama, uar tam a va tha em tih kha ka 

han sawi lang leh duh bawk a ni. 

 Pu Speaker, kan luhchilh vek hman lo ang a, tawi te te ka sawi ang a, hunte a 

kal deuh tawh bawk a. Pathumnaa ka sawi duh chu  Demand no. 20-na, Pu 

Lalchhandama Ralte, Minister zahawm tak chan School Education chungchang hi a 

ni a. School Education hi a pawimawh em em a, kan ram, kan hnam tan kan 

hmathlir thui tak he department-ah hian a innghat a ni. Mizoram pum kan han fang 

a, kan han kal kual a, kan zirna dinhmun ka han thlir hian a lungawithlak loh in ka 

hria a. Amaherawhchu, chutih mek lai chuan a changtu Minister zahawm takin a 

intiam ang ngeia zirtirtute indaihlohna hmun hrang hrangah a sem kual ngam a, 

huaisen taka zirtirtute pawh a siksawi ngam erawh hi chu Pu Speaker, a fakawmin 

ka hria a, a huaisen a. Hei hian a hmalam hunah pawh fun ngam loh pawh nei loin, 

huaisen takin hma a la dawn nia ka hriat avangin a chungah lawmthu ka sawi duh a. 

 Zirtirtu hi indaihlohna a nasa hle mai a, lak belh turte pawh a ni a. Zirtirtu 

900 chuang lai lak belh turte pawh kan han ngaithla a, a lawmawm hlein ka hria a. 

Zirtirtu lak hi a pawimawh em em a, ka lo thlir ve danah chuan Pu Speaker, zirtirtu 

pakhat kan lak belh hian kum 30-40 a nghawng a ni. Kan lak sual vaih chuan an 

service chhung hi kum 30-40 a ni a, kan zirlai hi a hnuk hniam dawrh thei a ni. 

Amaherawhchu, zirtirtu lak dan tur kalphung an han sawi khan a thlamuanthlak 

hlein ka hria a, trained teacher qualified ngei kan la ang tih kha. Politics-a duhsak 

zawng mai kan la dawn lo a ni tih a chiangin ka hria a. Mithiam bik, trained-te pawh 

tunlaiah chuan a harsa tawh em em a ni. Mi nazawng an train hlei thei tawh lo, 

entrance-te a awm a, mithiam tak takin zirtirtu training hi an train tawh a ni. 

Chuvangin, zirtirtu kan lak belh tur pawh kha a him tawk a ni tih kha a chiangin ka 

hria a, a lawmawm tak zet a ni. 

 Tin, ka ngaihpawimawh leh pakhat chu school building hi a ni a. Kan han kal 

kual a, school building hi a lo upa tawh khawp mai a. Thuam that a ngai a, a inchung 

far te kan han hmu a. Chuvangin, school building pawh hi thawmthat dan kawng an 

ngaihtuah mek niin ka hria a, hei aia chak zawka thawmthat ni thei se a lawmawm 

ngawtin ka ring. 

 Tin, School Education chungchanga ka sawi lan leh duh talh chu, zirna kan 

kalpui mekah hian(Hindi Teacher chungchangah hian) Hindi hi kan han zirtir ve a, 

kan han zir a, an thiam tawk lo in ka hre tlat mai a, Hindi-in an tawng hleithei lo a, 

an hrethiam tawk lo in ka hria a. Hindi-ah te pawh hian hei aia tan lak leh zual hi a 

tulin ka hria , kan zirlaite hi. Helai pawh hi kan Minister zahawm tak khan 

khawngaihin min lo hriat sak se thain ka hria. 

 Tin, chu lo leha ka sawi duh chu zirlai harsate tanpuina tih hi ka 

ngaipawimawh em em a. Elementary chinah hi chuan Mid-day meal-te an dawng a, 

chhunah pawh tiffin pai a ngai lo a, a chunglam Higher chinah te hian Zokhaw lam a 

kan zirlai unaute an harsa em em a ni, a takin ka hmu a, ka hria a. Chhun tiffin eitur 

pawh nei mumal lo te an awm a. Tin, an kawr nghawng han check a, a nghawng lo 

chhe vekte, pheikhawk mumal bun tur nei lo te pawh hi kan lo la awm a. Heng ho 

tan hian engtinnge rilru kan sen ang? Heng ho tan hian engtinnge kan luanliam ang? 

SSA atangte hian heng ho te hi chu an tam lo a, tih dan te hi a awm em tih te ka 

ngaihtuah a. An khawngaihthlak em em a, khawpui Aizawl-te an rawn pan khawm 

ve a, heng ho tan hian engtinnge ngaihtuahna kan sen?  

 Kan ram hi kan changkang ve viau tawhin ka hria a, heng-ho tan hian an 

zirlai, a tuka an tiffin inhlawhna turte pawh hi, a darkar bi te pawh hian inhlawhna hi 

kan siam sak thei em aw tih te ka rilruah a rawn lang a. Hengte hi a la harsa deuh a 

nih pawhin kan hma hun lo kal zel turah chuan ngaihtuah theih ni se a lawmawm 

ngawtin ka ring. 

 Tin, school timing kan han tidanglam dawrhte pawh hi a lawmawm tak zetin 

ka hria. Naupangte, a bik takin khawpuiah zirna tha zawk, zirna sang zawk, 

changkang zawk duhin an rawn kal khawm a, chhungte an rawn bel a, zingah hma 

taka an kal hian chaw te hi ei hman lo in an lo kal thin a. Hengte pawh hi tunah 

chuan a lo reh chho zel niin ka hria a, Pu Speaker, a lawmawm tak zet a ni. 

 A dawt lehah chuan Demand No. 42-na  Transport Minister zahawm tak Pu 

T.J. Lalnuntluanga Department chan hi ka sawi leh duh a. A changtu Minister hi a 

inhmeh hlein ka hria a, a lawmawm tak zet a, hmalam hun pawh a thlir thiamin ka 

hria a, a inbuatsaihna pawh hi a tha viau a ni. 

 Ka sawi duh chu Pu Speaker, Transport Department hi a pawimawh em em 

a, tihlen a ngai a, miharsa zawkte tan MST bus-te pawh hi hei aia tam zawk hi dah 

theih ni se a lawmawm ngawtin ka hria a. Tin, ka sawi duh chu(hun a tawp mai 

dawn a) Urban Transport lam hi a ni. Khawpuia kan transport-te hi tih changtlun, tih 

len emaw a tulin ka hria a. Kan kal dan system, tuna City bus kan han tlan tirte pawh 

hi a len lutuk chuan hei aia te zawkte hi tlan tir a ngai a ni. Kan public transport hi 

kan ennawn a ngai a, mi 10 emaw, mi 5 leng emaw te kan intlan chhawk tirte hi a tul 

tawh em tihte ka rilruah a rawn lang a. 

 Tin, Urban Transport kan sawi laia pawimawh ka tih chu, tunah pawh kawng 

chhawngte kan siam dawn a ni a. Kawng chhawng chungah hian metro-te hi a la 

leng thei ang em? Main spine-ah hi chuan metro-te pawh hi kan ngaihtuah tan a tul 

tawh lo maw? Traffic jam awm ve lo te hi. Hengte thleng hian Pu Speaker, kan 

ngaihtuahna hi kan sen a ngai a. Public transport kan tih that chuan tuna kan traffic 

jam luih luih te pawh hi min chhawk ngei ka beisei a ni. 

 Pu Speaker, sawi tur chu ka la ngah khawp mai. Ka lawm e. 

SPEAKER   : Tunge sawi leh ang? Pu Lalduhoma kan sawm tawh dawn em 

ni? Member zahawm tak Pu Lalduhoma kan sawm e. 

PU LALDUHOMA : Pu Speaker, ka lawm e. Kan session chhung zawng 

hian zawhna hunah a ni emaw, Demand sawihonaah a ni emaw, member ten kan 

ram tan te, kan bial tana kan mamawh leh kan harsatna kan sawite, kan Minister ten 

min chhannaa langsar ber chu sum harsatna a ni. 

PU LALDUHOMA     : Post ruak za tel, sang tel neihna department a awm 

thleh thluah a, an fill up theih loh thu, Finance Department in an phal loh thu kan 

ngaithla ngun a. Building sak mek zawh theih loh te, a thar sanction la awm 

hleitheilo te leh material leh hmanrua chi hrang hrang indaihlohna nasa tak kan 

hospital-ah te leh thil dang dang ah te a tam a. Kan harsatna lian ber nia lang chu 

suma kan indaihlohna hi a ni a.  

 Chuvang chuan Taxation Department ah hian ka han tan ang. Kan budget hi 

han thlir ila thil 3 a ni mai a. Central atanga kan dawn tur leh keimahni thawhchhuah 

ve leh capital account hnuaia kan puk hemi 3 tling khawm hi a ni mai a. Indaihlohna 

hlirin a khat a, chutihlai chuan he House-ah hian ‘Thingkhawnpui’ tih hi kan 

ngaithla zing ta khawp mai. Khawilaiah hian nge Thingkhawnpui hi a awm ? 

Vawiinah hian min hrilh sela ka duh, Zoram mipui hi bum lo ila ka duh, kan budget 

bu ah hian Thingkhawnpui ka hmu miah lo. Cheng khat mah ka hmulo, chu chu a ni 

a, tihian kan ti vak zel a. Chuvang chuan kumina kan budget hi han en ila kan owned 

tax leh owned non-tax revenue a kan lakluh tur hi vaibelchhe 225in a lo pung dawn 

ta a.  

 Zoram mipuite hian vaibelchhe 225 hi kan tuak dawn a ni, kan ipte atangin, 

chhiah in a chiang reng. A department budget pun dan pawh hi 55%- in a pung daih 

a ni. Chu chu khawia mi mah sum lo kal tur hi kei chuan ka hmu ve lova 

Thingkhawnpui pawh ka hmu bawk lova. Heng sum hi khawi atangin nge alo kal 

thin kan tih chuan kan owned tax chu chu GST te, vehicle tax te, land revenue te a 

langsar an ni a. Kan owned non-tax revenue chu tui bill te, electric bill te, guest 

house-a kan riahna man te, licence fee te, sorkar bus a kan chuanna man te kha a ni 

leh mai a. A bak a awm tak tak lova, heng zozai tuak chhuak tur hian Zoram mipuite 

hian phurrit kan hmabak a ni tih hi a chiang khawpin ka hria a. Chuvangin 

application form paper pakhat lek pawhRs.150/- in an zuar ta a ni a. kan sorkar sum 

mamawh zia chu a takin kan hmu mek zel a ni. Pu Speaker, India ramah hian Mizote 

tluka chhiah chawi nasa hi an awm chuang lovang. Hla tak atangin kan awmna a 

kilkhawr avangin bungrua leh ei tur engkim a lo lut a. Khang zawng zawng kha mi 

ten chhiah chawi tul zawng zawng an chawi zawh tawh hnu a heta hlep awm tura an 

zawrh chhawn kan lei a ni. Thil kan lei reng rengin khang zawng zawng kha chhiah 

chawi tawh hnu a nih avangin Tax kan pe tel a ni tih hi kan inhriat a ngai. Chhiah 

chawi hrim hrim ka sawisel lo,  amaherawhchu, Mizote hian kan awmna hmunin a 

zir loh avangin chhiah hi kan chawi nasa em em a ni. Taxation budget han en pawh 

hian kan chawi nasa leh dawn a. Eng eng-ah-te hian nge chhiah lak an tum a, fee te, 

royalty te tih pun an tum tih hi kan sorkar hian zep lovin min hrilh law law se a thain 

ka hria. Kawng zawh te a la ngai leh dawn em ka hre lo.  

 A dawt lehah chuan Home-ah ka lut ang a. Home a lut tur e tilo chuan 

Thenzawl Higher Secondary School sawi a ngai daih a ni. Thenzawl-a kan Higher 

Secondary School atan sawn building sakna tur NECS atangin tanpuina an lo dawng 

a. La dawn leh tur installment dang a awm a. A lokal thei tawh silova, chuvangin, 

session hmasaah khan Education Department-ah ka zawt a, Education Department 

kaltlangin NECS atangin engmah kan dawng lo ti khan min chhang ta si a. Kan 

ngaihven zui a, Home Department kal tlanga pek kha a lo ni reng mai a lo ni a.  

 Tichuan Home Department changtu Secretary ni bawk, Chief Secretary kha 

D.O letter ka thawn ta a ni. “Home department kaltlanga Highier Secondary School 

sakna tur hi pek a ni a, a la bang hi a rang thei ang bera dawn kan duh e”, tiin ka 

ziaka. Tunah hian thla 2 a liam tawh a, chhanna ka la dawng lo a ni. Pu Speaker, 

hmanni-ah khan Chief Secretary-in a memorandum a lo siam tawh copy te kha min 

pe a, MLA ten lehkha kan ziah reng reng chu department ten ni 15 chhungin 

acknowledgement min pe tur a ni, chumi atanga chhiara ni 15 dang leh chhungin 

reply pangngai an pe tur a ni tih kha a ni. Mahsela, tunah hian zawm a ni chuang 

lova, chuvangin, ka beidawng a, tunah hian zawhna ka zawt leh a ni, Home 

Department ah bawk hian. Ka zawhna chua lo la chhuak lova, chu chu anih avangin 

hei hi min han enfiah sak vat turin kan Home Minister zahawm tak hi ka ngen a.  

 Tin, tukin lamah khan kan Higher Secondary Thenzawl amibuilding sakna 

tur pek kan ni dawn tih kha Minister zahawm tak hnen atangin ka dawng a, lawmthu 

ka sawi nghal bawk a ni.  

 Tin, Police Insignia an ti,ban a bun hi, hemi hi contractor-in an lei a, an 

supply thin a ni a. Constable atanga Inspector thlengin an dawng thin a. Tun tumah 

hian an hlawh atangin a then chu Rs 200, a then chu Rs 400 he insignia lei nan atan 

hian cut sak niin report ka dawng a. Sang tel an ni a, nuai tam tak a tling dawnin a 

langa, hei hi engvanga lo thleng ta mai nge ? Thil kal phung a ni reng nge,  ni chiah 

lo-in thil a lo kal ? Chuti a nih chuan chhui fiaha, a tul anga bawhzui a tha in kan 

hria a, ka zawt bawk a ni.  

 Tin, ramri chungchang-ah khan SEDP a inziak, Northeast Frontier 

Regulation kha khawvelah hian khatiang kha a awm lo hrim hrim, chuvangin, a dik 

lo a ni. BERF,1873 erawh chu kan hria, Northeast kha chu ka hre ngailo. Chuvangin 

siamthat kha a ngai hrim hrim a, engpawhnise, kan ramri hi party tinin inthlan 

dawna kan manifestoa kan ziakah hian Inner Line 1875 kan ti vek kumkhua a ni. 

Party tin kan kal khawm a, censeasus ngaihdan kan lak khawm pawh khan 1875 hi 

kan tanhmun ni rawh se kan ti thap a ni. Nimahsela, vawiinah chuan kan ramri chin 

pawh kan sorkar hian a lo hre ta si lova, kan ramri buai chingfel tura Core 

Committee an din te pawh chu a ramri chin hi khawilai ah nge tih zirchiangtur mai 

an lo ni  tih te kha kan han hre ta a. MNF party khan kan ram chin hrelo in zalenna a 

lo sual em ni? Chuvang chu em ni an sorkar laia MZP buk sak te pawh kha an thiah-

tir? An sorkar hmasak khan Official Resolution an rawn pulut a, Boundary 

Commission din an rawt a, phur takin kan pass pui a ni. Khatih laia kan Home 

Minister Pu Tawna chairman-na hnuaiah Boundary Committee kan din a, keipawh 

member ka ni. Prime Minister hnena thehluh tur memorandum chhahpui kan siam a, 

hah takin kan bei a. A huhovin Delhi-ah i zuk thehlut ang u kan ti a. Mahse chu 

pawh chu ngawi rengin an thehlut lo ringawt . Home Ministerin ziaka min chhanna, 

an thehluh loh thu hi ka kawl reng. Khati khawpa buaia kan lo tih, ramri chinfel tum 

ang taka mipuia lang si, thehlut leh si lo, a ruka thupbo leh si te kha kan nih vang em 

ni vawiinah hian1875 ramri, kan zavaia kan tanhmun atana kan sawhngheh chu kan 

phatsan tak le? He sorkar hian kan ram, kan ramri, kan leilung hi min phatsan a ni 

ber tawh lawm ni? Chuvangin, ka ngai serious a, tukina kan Home Minister thusawi 

kha Assam sorkar hian an hria ang tih ka hlau zek zek a ni. Chutiang chu thil 

awmzia a ni a. Chuvangin hengah hian mahni ngawta kalloin, concensus-a kal-a, 

inrawn khawm te pawh hi a thain ka hria. 

 A dawt lehah chuan Forest-ah ka lut ang a. New Serchhip ‘N’, VC area ah 

sawn Forest-in ram zau tak an nei a ni. Chu chu Revenue Department-ah lease an dil 

a, pek an la ni lo va, Forest ram pawh official chuan a la ni chiah lo a nih chu. Tunah 

sawn in hmun neilo chhungkaw 250 New Serchhip ‘N’ Village Council hnuaiah 

hian an awm a. Chung zinga chhungkaw 150 tan chuan Housing for All pek tura 

ruahman a ni a. Khami dawng tur khan in hmun an neih a ngai a. In hmun theh tur 

dang an neih tawh si loh avangin sawlai Forest ram, Forest ram pawh la ni chiah lo, 

zau lutuk mai saw, a area saw a zau bawk a, 100 hectare lai a ni a. Chu chu heng in 

sakna mamawh, in hmun mamawhte tan hian min chhuahsan teh u, min sahthlak sak 

teh u khai tiin, 43,500 sq. mts. a zau hi an dil a, ramri pawh hemi chinah hian kal se 

an ti thlap a ni. Chu chu Serchhip Settlement Officer hnenah VCP-in a thehlut a, RO 

hnenah a thehlut bawk a, DFO hnenah a thehlut bawk a. Mahse chhanna pawh an 

dawng lo va. A changtu Minister zahawm tak hnenah hian DO letter ka ziak a, 

mahse vawiin thlengin min la chhang lo.Saw saw min enfiahpui vat a tul ka ti a. 

Chuti a nih loh chuan kan khawtlang mipui thinur sawn an duh chin saw an khawih 

mai ang a, kan intibuai ang tih a hlauhawm a ni. Forest sawn plantation area te, ram 

zau tak an nei a. Mipui nekchep zawng ni lovin a insiam rem theih dan chin a awmin 

a lang a, chu chu a rang lama siamfel ni se a tha hlein ka hria a ni. Tin, DM&R-ah 

hian lawmthu ka sawi duh a. Tukin lamah khan a changtu Minister zahawm tak khan 

Serchhip khaw chhunga leimin thin, kan buaipui em em te, mumal taka zirchianga 

enfiah turin DPR buatsaih a nih tur thu a sawi kha lawmthu ka sawi duh bawk a ni. 

LESDE-ah hian han kal ila. Kan entrepreneur ho kan fuihna ber tur chu thil thar la 

awm ngailo hmuhchhuahna, innovation hi a ni. Hmanni lawkah MZU, kan 

University-in exhibition a buatsaih a, dawhkan tin ka tlawhchhuak vek a. Mizo 

thluak atanga rawn chhuak ni awmlo pui pui, thil tha deuh deuh a awm a, mahse an 

la thleng tawi a ni. Tanpuitu an la mamawh a ni. Chuvangin kan sorkar hian kan ram 

chhunga kan thalaite thil thiam nei, eizawnna ngelnghet siam thei tur si ho hi ZPM 

policy, Hand-Holding Policy, bana kaih policy hi hmang hrehlo se. SEDP sum te 

pawh hetah hian hmangin innovation lamah hian uar takin kalpui se tih hi ka sawi 

duh bawk a. 

 Tin, Serchhip-ah Youth Centre sa turin kan inbuatsaih mek a. Hei hi a 

kalmuang em em mai a, kan thlen chin han hriat te pawh a chakawmin ka hria a. ITI 

te pawh ESDI hnuaiah sak mek a ni a, kan nghakhlel hle a, ka han sawi ri duh  

bawk a.  

 Tin, Labour Cess hi a tam si a, kan hmang senglo a ni ber a. A hmanna tura 

ruahman sa ang hi a buaithlak deuh hlek a. Sum lam a tam si, thla tin a lo lut si. Pu 

Speaker, hei hi a moidify theih lawm maw ni le ka ti a ni. He Labour Cess dan hi 

ennawn ila, kawng laih nan te hian hmang thei ila. Education a kan harsatna sutkian 

nan te, Agriculture-a kan harsatna  sutkian nan te pawh hian a pawh sawih theih 

lawm maw ni le? Khatiang khan ti thei ila chuan Labour Cess hi ram hmasawn nan 

leh hmasawnna ruangam din nan hian kan hmang tangkai lehzual turah ka ngai a ni. 

 Transport Department-ah hian High Security Registration Plate hi sorkarin 

min vuah tir a, awmzia a nei miah lova. A chhan chu Automatic Number Plate 

Recognition hi a tello va. Khami tel kha chu ni se satellite atangin engkim kha a 

rawn chhui tur ania. A bo a, a bo ringawt a, chhuichhuah nan an hmang chuang lova, 

chhiah pe leh pe lo hriat hran theih nan pawh an hmang chuang lova, kan seng 

thlawn ringawt mai a. Central YMA te pawhin hei hi tihtawp ni se tiin an au chhuak 

ta hial kha niin ka hria a. He Security Plate hi thil tullo tak kan invuah-tir a, sum kan 

seng ringawt mai a. Chu chu tihtawp ni se tih kha ka han rawt bawk a ni.  

 Pu Speaker, ka han dil belh ve che ang a. Kan rama traffic signal kan inpek 

dan hi a pawi ka ti khawp mai a. Hnungah miin min rawn tlanpel dawn a, tah chuan 

vei lamah signal kan pe tlat zel a ni. Hei hi a dik lo hulhual a, kan kalna lam turah 

signal kan pe tur a ni. Kan kallohna lam turah signal kan pe a, kha kha accident a 

awl em em mai a. Hei hi dan ni hauh si lo tlanglawn deuhin kan hmang ta a, a tha lo 

in ka hria a. No Tolerance Week te hi engahnge kan hman kan hman le? No 

Tolerance Week lo zawng zawng hi Tolerance Week tihna em ni? Surprise check hi 

an ti phut zel zawk tur a ni dawn lawm ni? Rukru in Nilaithawhtan zanah in inah ruk 

ka rawn ru dawn ti se, min hrilh lawk se, tunge lo inringlo ang? Chuvangin No 

Tolerance Week kan hmang dawn ti-a puan ut ut a han hman te hi zawng a effective 

tak tak lo tih hi a chiang hlein ka hria. 

 School Education-ah ka lut mai ang a. Education tho a ni a, kan University hi 

han sawi zawk ka duh a. Tunah hian India ram chhung-a Univeristy tha tha 36 

zingah kan MZU hi a lo tel tawh a, patent siamna kawngah phei chuan a ti tha ber 5 

zingah an lut tawh a. Tin, Lalremsiami pawh hi MZU Sports Ambassador a ni a, kan 

hnam hming a titha em em mai a Prof. KRS Sambasiva Rao-a hnenah hian lawmthu 

ka sawi duh a, kan hnam an chawimawi khawp mai. 

 Tin, grant lo kal reng reng hna kan thawh dan  hi party miin an thawh hian a 

tha lova, party miin a thawk si, amaherawhchu a completion certificate-ah erawh 

chuan VEC-in an thawh anga inziah luih-tir hi hun hmasaah khan a tam khawp mai, 

hei hi tih tawp ni se thleng tawh lo se tih ka duh hle bawk a.  

 A tawp nan privatization hi i uar teh ang u, kan ramah student 1 atana kan 

senso hi India ramah a sang ber pawl kan ni a, eng nge kan dinhmun chu kan hria a, 

a tha chuang miah si lo va. Chuvangin sorkar school hi chu kan ti tha thei dawn lo a 

nih hi, chuvangin privatisation hi uar ila. Private school te, kohhran school te hi 

finance ve mai ila, tichuan man tlawm zawkin miretheite pawh school thaah an lo lut 

ve thei ang a, a management-ah hian inrawlh tawh lo ila, Disctrict Council hun laia 

kan tih ang khan sumin pui mai ila tichuan kan ram education-a kan chhiatna hi chu 

a ziaawm ka ring a ni. Pu Speaker, ka duh tawk mai ang e. Ka lawm e. 

SPEAKER : Kan CM hian sawi duh te a nei em? Member te kan inphalrai a, chhan 

chu kan hriat angin Minister zahawm taktak 12 an awm a, 2 diat diata ti turin Pu 

Tawna, kan Dy. CM zahawm tak a dam lo bawk si a. Kan han ngaihtuah a vawiin hi 

kan session laia kan la phur deuh, chak deuh, la ngui loh deuh lai, la hah loh lai 

deuhah kan la a, mi 3 kan dah a ni. Chuvangin tlemin hun pawh han pel deuh hlek 

kha kan hrethiam a. Vawiin chiah hi Minister 3 te demand sawini a ni a, a bak chu 2 

diat diat, chu chu kan rel dan kha a ni a. Tunah chuanin kan Minister zahawm tak 

takte demand kan han sawi liam liam ta a. Pu Lalchamliana, Minister zahawm takin 

a Demand te rawn wind up se, sawifiah ngai a tih angte rawn sawifiah nghalin, a 

Demand te House-ah pass rawn dil nghal se, kan lo sawm ang e. 

PU LALCHAMLIANA, MINISTER : Pu Speaker, ka lawm e. 

Minister 3 demand sawi ni a ni a, a rei duhawm si a, tawi tein khaikhawm mai ila a 

tha awm mang e ka tih laiin member zahawm tak takten ka Department chan min 

ngaih pawimawh sak a, kan sawi liam liam hlawm si a, ka sawi tawi thiam lo mai 

awm mange tih te ka ngaihtuah a ni.  

 Thil hi hriat loh hi chuan a hriat loh ve theih khawp mai a Pu Speaker, 

budget hi, mahse ka rin ai daihin member te an in zir peih a, uluk takin an zir tih an 

thusawi atangin a hriat a, a lawmawm khawp mai. Kan thian pakhat finance thiam 

deuh hian min hrilh chu, sorkar officer pakhat office a la thu ngai lo hi a kaisang a, 

office a thut angai ve ta tlat mai a, a lo leng a, a ti. Budget hi a awmzia min hrilh the, 

RE tih hi chu ka hrethiam mai a ‘routine examination’ tihna a ni anga BE hi ka buai 

tlat a ni, a ti a. BE leh a dangah kan buai vak lo niin a hriat a, a lawmawm khawp 

mai. 

 A hmasain Pu Speaker,  he House zahawm tak hian Pathian leh kan hotupa 

berin kan chanvo tura min dahsak Department hrang hrangte chanchin tlangpui 

himin hriat sak thuak se, a thain ka hria a. A hmasa berin Home hnuaiah hian 

Department 6  lai mai  a lo awm a, Chungte chu Police a ni phawt mai a, hei hi a lian 

ber a, tah hian sanction strength 11,923 a awm a, tunah hian actual strength chu 

9204 a ni a, tichuan vacancy hi 2861 a awm a ni. Kum 10 kalta chhung han  chhui 

let khan Police Department-ah hian average a chhutin mitthi leh pension hi kum tin 

309 an awma chhut theih a ni.  

 Tin, Mizoram Home Guards & Civil Defence hi a awm leh a, hetah hian staff 

chi hnih an awm a, regular leh volunteers. Chutah chuan regular-ah hian sanction 

strength 158 a nih laiin actual strength chu 100 a ni a, vacancy 58 a awm tihna a ni. 

Tin, volunteers hi sanction strength chu 1260 a ni a, actual strength hi 1706 a ni a, 

vacant post hi 184 a awm a, hei hi hnawhkhah dil a ni a, amaherawhchu a vai ni lo 

deuhin a zah ve 92 hi min tih sak dawn niin alang. Home Guards te hi kan sawi law 

law nghal mai ang a, an tangkai khawp a, tunah hian hmun 80 chuangah duty an nei 

a, chuta an duty atanga an hlawh chhuah hi nikum chhung khan 2.5 crore chuang an 

hlawh chhuak a ni. Tin, kan volunteers hlawh hi Supreme Court-in Police te hlawh 

ang pek ve ni rawh se a ti na a, sorkar hian a la tlin lova chuvang chuan Mizoram a 

Muster Roll te wages ang kha pek an ni a, daily-in `520 tunah hian hlawh tir mek an 

ni. Lawngtlai bialtu zahawm tak Pu H.Biakzauva’n, Sangau-ah kudam-ah an duty a, 

an in withdraw daih mai a tih kha thil dik a ni a. A chhan chu eirawngbawlna hmun 

te, khum te, tui te an nei tha lova, chuvang chuan withdraw lo theih niin an inhre 

lova chuvang chuan an hotuten an lo withdraw a ni tih kha kan sawifiah nghal ang e.  

 Chu lohah chuan pathumnaah chuan Fire & Emergency Services hi a awm a, 

hei hi Director-in a hova mitlemte an ni an vai hian mi 225 awmna tura tih a ni a, 

tunah hian 205 an awm mek a vacancy hi 20 kan nei a ni. Fire station hi Mizoram 

pumah kumin chhunga kan hawn thar ITI veng leh Vairengte te tiamin 12 an awm a, 

chumi bakah chuan Lengpui airport-ah hian nitin duty an kal a. Tin, helicopter 

service-na hmunah hian  duty an awm bawk a. Tin,  mobile  service  kan ti  a,  

Chaltlang-ah  khian  pakhat,  Aizawl  South  lamah  hian  pakhat,  chutiang  chuan  

nitin  an  in tirchhuak  ve  a  ni. 

 Prison  Department  hi  a  lo  awm  leh  a,  hetah  hian  thawktu  sanction  

strength  hi  428  a  ni  a,  tunah  tak  hian  actual  strength  chu  313  an  ni  a,  

vacancy  115  a  awm  tihna  a  ni.  District  tinah  District  Jail  kan  nei  a,  Aizawl  

hmunah  hian  Central  Jail  leh  District  Jail  kan  nei  kawp  a.   Kolasib-ah  leh  

Central  Jail-ah  chiah  hian  Doctor  kan  nei  thei  rih  a,  Jail  dangah  te  pawh  

hian  kan  mamawh  hle  a  ni  tih  ka  sawiduh  a  ni. 

 Member  zahawm  tak  pakhat  khan  Reformatory  Centre  ang  deuh-in  

siam  nise  a  tha  lawmni  tih  kha,  ka  rilru  pawhin  a  tawm  zawng  tak  a ni  a.   

Tin,   NGO  pakhat  Shalom  an  tih  hian  rawtna  a  rawn  siam  a,  Stake  holder  

hrang  hrangte  nen  committee  kan  nei  tawh  a.   Chutah  chuan  kan  Jail-te  hi  

thil  tidiklote  hremna  hmun  ringawt  nilo  in,  an  chhuah  hun  pawha  an  

eizawnna  tur  te  siamsak  an  nih  theih  nan    chutiang  lo  ngaihtuahtu  tur  

committee  i  din  ang  u  an  ti  a,  tichuan  Additional  Secretary,  Home  ho  in  an  

din  a,  naktuk  hian  meeting  hmasaber  chu  an  nei  dawn  nghe  nghe  a  ni   

awm  e. 

 Kan  Jail  building  te  leh  quarter-te  hi  a  chhe  em em  a  ni  tih  kan  hria  

a,  tunah  hian  kan  IG(P)  zawm  thar  hoin  consultancy  firm  pakhat  chu  an  

indawr  mek  a  ni  tih  ka  hria  a.  State  sorkar  pawisa  atang  ringawt  chuan  kan  

ti thei  si  lova,  khatiang  kawng  zawng  khan  hmalak  kan  tum  mek  a  ni. 

 Sainik  Welfare  &  Resettlement  Board  a  awm  leh  a,  Director-in  a  ho  

a.  District pali  Aizawl,  Lunglei,  Champhai  leh  Kolasib-ah  te  hian  an  function  

mek  a.  Amaherawhchu,  hei   hi  sipai  bangte  enkawl  biktu  tur  an  ni  a,  an  te  

khawp  mai  a.  Post  sanction  hi  Directorate-ah  hian  23  a  awm  a,  District-4  ah  

hian  27,  vacant  post  hi  11  a  awm  a,  a  vaiin  50  chauh  an  nih  chu.  Tunah  

hian  Aizawl-ah  8,  Lunglei-ah  7,  Champhai-ah  6,  Kolasib-ah  6  leh  Directorate  

amite  an  ni.  Chulo  leh  ah  chuan  Forensic  Science  Laboratory  hi  Director ho  

bawkin  a  awm  a, hetah  hian  sanction  strength  58  a  ni  a,  actual  strength  

erawh  chu  42  a  ni  a,  vacancies  16  a  awm. 

 Forensic  Science  Laboratory  hi  tunlai  khawvelah  chuan  a  pawimawh  

tak  zet  a. Nirbhaya  Scheme  an  tih  hnuaiah  tunhnaiah  tih  changtlun  a  ni  a,  

vaibelchhe  4  chuangin  equipment  hrang  hrang   an  mamawh  ang  chi tea  thuam  

chak  an  ni  a,  DNA  thlengin  an  test  ve  thei  tawh  a  ni  tih  ka han  sawilang  a  

ni. 

 Department  dang,  Taxation  hi  sanction  strength  hi 297  a  ni  a,   actual  

strength  erawh  chu  251  a  ni  a, vacancy  hi  47  a  awm  a,   heng  vacancy  47  

zingah  hian  State  Tax  Officer,  tunhmaa  Tax Inspector  kan  tih  kha  17  ruak  a  

awm  a  ni.  Anni  hi field-a  thawktu  ber  an  ni  a, he  post  ruak  hi  hnawhkhah  

theih  kan  mamawh  em  em  a  ni  tih  ka  sawi  kai  tel  a  ni.  Tin,  Disaster    

Management  &  Rehabilitation  hi  a  department  lian  lo  mahse  chhiat  kan  tawh 

chuan  pawimawh  em  em  si  a  ni  a.  Sanction  strength  58  a  ni  a,  actual  

strength  54,  tunah  hian  vacancy  4  an  nei  a ni. 

 A  detail  deuh  hlekin  Police  chungchang  kha  ka  kal  hret  ang  a.  Tunah  

hian  Mizoram  pumah  Range  2  kan  nei  a, District  8-ah  District  Executive  

Force  (DEF)  an  awm  a, Sub  Division  17  a  awm  a, Police  Station  kan  tih  hi  

41  a  awm  a,  chung  zingah  chuan  Special  Narcotic  Cell  tihte,  Cyber  Crime  

Police  Station  kan  tihte  leh  ACB  te  an  tel  a  ni.  Police  Station  pangngai  kan  

tih  ang  chi  hi  chu  Mizoram  pumah  38  kan  nei  a  nih  chu.  

 Tin,  out-post  kan  tih  hi  15  kan  nei  mek  a, hmannia  Chhingchhip-a  

hawn  thar  nen  16  a  ni  dawn  ta  a  ni. Out-post  kan  tih  hi  MRP  te  awmna  hi  

a  ni  a,  silai  keng  awmna  hi  border  out-post  tih  bik  a  ni  a,  chu  chu  23  kan  

nei  mek  a.  Armed  Battalion  hi  3  kan  nei  a,   Indian  Reserve  Battalion  hi  5  

kan  nei  a,  Police  Training  School  hi  Thenzawl-ah  1  kan  nei  a,  Traffic  

Control  Room  hi  1  kan  nei  bawk  a  ni. 

 Pu  Speaker,  member  thenkhat  thu  sawi te  kha  a  tlangpui  han  sawi  zuai  

zuai  a  tha  in  ka  ring  a.  West-I  bialtu  zahawm  tak  khan  “Home  Guard  te  hi  

thla  13  hlawh  pek  ve  ni  sela”  tih  kha  a  rawt  a,  a  tha  viau  a.  

Amaherawhchu,  tunhmain  an  lo  dil  tawh  a,  sorkar-in  rem  a  ti  theilo  a  ni  tih  

ka sawi  duh  a  ni.  Ka  sawi  tawh  ang  khan  Home  Guard-te  hi  hmun  80  

chuangah  an  duty  a,  anmahni  hlanga  an  duty-na  bakah,  Aizawl-ah  hian  

Traffic  Police-te  pawh  mi  33  laiin  an  pui  ve  a  ni  tih  ka  han  sawi  kai  duh   

a  ni. 

 Police  chungchangah  khan  tlem-a-zawng  han  sawibelh  loh  theihloh  niin  

ka  hria  a. Kan  Police-te  hi  duhthusam  an  nilo  a nih  pawhin  Police  tha  

pangngai  tak  an  ni  a,  mi  sing  dawn zingah  chuan  tha  lo  deuhte  pawh  an  lo 

awm  ve  thin  a.  Chungte  chu  an  chungah  action  te  la  in,  a  thente  chu  ban  te  

an  ni  a.  A  thente  chu  anmahni  department  chhungah  hrem  an  ni.  Police-ah  

hian  discipline  tha  tak  a  awm  tur  a ni  tih  hi  kei  pawh  ka  ngaihdan  a  ni  a, he  

mawhphurhna  ka  chan  tirha  Police  Officer  ka koh  khawm  hmasak  berah  pawh  

discipline  hi  kan  maintain  tur  a  ni  kan  ti  a. Aizawl emaw, hmun dangah 

battalion heaquarters-ah Gazetted Officer awm miah lova lo awm chang pawh a 

awm thin a, chu chu order kan chhuah a, Gazetted Officer-in englaipawhin a uap 

reng tur a ni tihte; tin, an fit theihnan battalion road marching te pawh an nei leh tur 

a ni tihte pawh kan sawi a. Tin, dul kiar leh police a inhmeh lo a ni tihte pawh kan 

sawilang tawh a.  Chutiang chuan kan police te hi physically leh mentally-a an infit 

theihna turin kawng hrang hrangin hma kan la a. A theih chuan Police headquarters-

ah hian psychologist emaw, psychiatrist emaw, khatiang kan sawi thin zu leh 

ruitheih thila harsatna tawkte chhanchhuah theihna turin neih theih ni se tih te pawh 

hi tunah hian kan ngaihtuah mek a, Health Department-te nen kan la ngaihtuah tlang 

turah kan ngai a ni. 

 Kan Police te hi inthlan lai chuan an rim em em mai a. Ka sawi tawhang 

khan, MLA inthlan kan zo fel tawk a, khatah pawh khan rim takin hna an thawk a, 

an thawhrimna zarah inthlanna ralmuang tak kan nei a. Tin, Parliamentary election-

ah pawh company 16 lai mai Manipur, Tripura leh West Bengal lamah te pawh kan 

intir chhuak a ni. Thil lawmawm deuh mai chu, hetah hian sawi chi a ni nge ka hre 

lova, an kalna West Bengal-ah te pawh kan  Mizopuite Kohhran hrang hrang 

intelkhawm te tan khan pawisate pawh an thawhkhawm a, an ti lawmawm hlein ka 

hria a ni. 

 Tin, tunlai hian tleirawl rual, a huhoa che a, aia upate zahpah nei miah lova 

kutthlak chingte an awm tih thu kan dawng zeuh zeuh a. Hei hi theihpatawp chhuaha 

tireh tumin leh kawngsirah mawilo tak takin, khing Durtlang kawngahte, a nih loh 

leh Sairang kawng Rangvamual-ah te an awm lohna turin tan kan la a,  patrolling te 

pawh hi kan ti urhsun khawp a ni. 

 Tin, kan Police-te hian chhuanawmna an nei a, sorkar hmasa hunlai 2014, 

2015 leh 2016-ah khan conviction rate sang ber record nei an ni, India ram pumah. 

IPC case bikah 94.5% an ni a,  Local & Special Law-ah 86.1% a ni.  2017, 2018 

data a la chhuak lo a ni. 

 Tin, Mizo mipuite leh a bik takin YMA te, SRS te nen thahnemngai takin 

kan thawhhona zarah heroine te, ganza te, damdawi thalo metaphetamine te leh zu 

tam tham tak  tunhnai te pawh khan man a ni tih ka sawi duh a. Kan NGO-te nen, 

mipute nen policing hna hi tha taka kan thawhho zel chuan kan ram hi ram 

ralmuang, chenna tlakah kan siam thei ang tih ka sawi duh a ni. 

 Tin, member ten an sawi chhuaha ka rin, an sawi chhuah tak lemloh, 

tunhnaia ramdang mi Mizoramah man an awm nual a. Pakhatah chuan Nepal 

atangin passport nei thlap Vairengte-ah an lo man a, chumite chu dan an 

bawhchhiatna teh chiam a awm hran lova, an ram lama thawn kir leh an ni tawh. 

Chulo lehah chuan, YMA nena tanhona zarah Aizawl khaw chhungah Rohingia nia 

hriat man an ni a; chulo lehah chuan tun hnai leh zualah Dungtlang police ten 

Rohingia nia hriat tleirawl te te mi 8 lai an lo man a. Chung chu tun hnaia thil thleng 

House zahawm tak hian a hriat thain ka hria a. Kan ram hi human trafficking kan ti 

dawn nge, immoral trafficking a khawi zawk zawk emaw, kalkawngah an hmang a 

ni tih kha kan hriat tlana, mipui mimirte pawh hemi kawngah hian kan alert a 

pawimawh khawp mai a. Thil diklo, mahni mihringpuite hmanga sumdawng duhte, 

an sumdawnnaa lo tanpuitute Mizote zingah pawh kan lo awm ta zel mai hi a 

vanduaithlak takzetin ka hria a ni. 

 Tin, Police Department-a kan hmalaknaah hian member tam zawkina kan 

sawi chu, quarter chhe lutuk leh vehicle indaih tawklo tih kha a ni a. Hei hi thil dik a 

ni a, mi, chhungkaw sing dawn thaw quarter kan pe vek thei lova, tunah hian quarter 

chungchanga kan satisfaction level hi 20% ang velin a chhut theih a. Chuvang 

chuan, kan police-hote hi an lainat-awm khawp mai. Kum kaltaah khan cheng 2 

crore kha minor repairing-ah sorkarin min pe ve a, an han ti mek tana, hei, engchen 

nge an tih that theih ang kan hre lo va. Thenkhat a that viau theih laiin thenkhat chu 

a tha lem lovang tih kha a rin theih bawk a. Member zahawm tak ten an sawi ang 

khan, a khawilai ber nge repair tur tih pawh hriat lova quarter chhia te pawh a lo 

awm ve tawh a ni. Mahse, tunah hian Ministry of Home Affairs atangin Police 

Housing chungchangah proposal rawn siam rawh u, tuna in dinhmun atanga 20% 

vela upgrade thei turin proposal rawn siam rawh u an ti a, chu chu state tinah 

hriattirna an thawn a. Kan PHQ pawhin hei hi rang takin a buatsaih a, a vaiin 600 

crore chuang hret Police Housing atan hian a buatsaih a, chu chu sanction a nih 

chuan tlemin kan ziaawm phah deuh ang tih kan beisei a ni. 

 Tin, motor chungchanga indaihlohna hi kan hria a, a nasa khawp mai a, 

chuvang chuan sorkarin a lei a, a driver nen, a tui nen, a repairing nena tih hi a 

hautak em mai a, hiring system-in iti dawn teh ang u kan ti a, hmanniah kan 

sawikhawm tawh a. Kan House Leader zahawm tak pawh hian, ‘a tha khawp ang 

chu, a tih theih chuan’ a ti a. Motor 66 vel a indaihlo zual ten an hire theihna turin 

ruahmanna kan siam a. Mahse CS ho-a committee an han neih leh chuan, ‘hawh u, 

enchhin nan heti zat zat lo deuh 33, 34 vel hi tichhin ang’ an ti a, kha kha a 

hlawhtlin theih chuan tun aiin tlem chuan kan indaih tawh deuh ang tih kan beisei a. 

Kha kha a tlangpuiin ka han sawi duh a ni. 

LALCHAMLIANA,MINISTER :    Member zahawm tak Dr.Vanlaltanpuia khan 

Police fitness hi ngaipawimawh rawh u, check thin ni se tih a ni a. Hmanah KPS Gill 

kha Punjab Director General of Police a nih lai khan hetiang thil deuh hi a ti tawhin 

ka hria a. Amaherawhchu chutiang tak chuan kan lo ti lova. Fitness hi 

ngaipawimawh deuh deuh turin kan inbuatsaih mek a ni. 

 Pukpui sipai hmun chungchang kha mimal ang pawhin min sawi pui tawh a, 

a ngaihna ka la hre lo khawp mai a, Revenue lam chan tur nge ni tih hi ka 

ngaihtuahnaah chuan a awm mek a ni.  Tin, member zahawm tak Pu C.Lalrinsanga 

khan Phainuam-ah khuan check gate dah ve ni se a ti a, Phainuam takah khuan kan 

la daih thei lova, tunah khuan temporary-in Vairengte chhim lam Phainuam kawng 

pengah khuan temporary-in check gate chu kan dah a. Khu khuan motor bote pawh a 

tih nep deuh kan beisei a ni.   

 Tin, Home chhungah nichin khan Lawngtlai East bialtu zahawm tak, ani hi 

awm ta lova a kal daih mai a.  Vaseitlang, Chawngte leh Borapansuri-ah te Police 

outpost dah a tul thu kha a sawi a.  Kumtir lam khan keipawh sawlaiah sawn ka va 

kal a, mamawh an ngah khawp mai.  An kawngte chu kan officer kalpui pakhat 

chuan,‘luidungah motor-in chakai kan khawrh a ni ringawt alawm le’. a ti a, ruah 

kha a sur bawk si a.  ‘Engatinge heti em em a kawng chhia a awm theih le, Minister 

bial a ni si a,’ ka ti a.  Mahse, ka han hrechiang a, BRTF kawng a lo a ni a.  Sawlai 

saw ngaihpawimah an ngai khawp mai; kawngah te, Police chungchangahte pawh 

chuan a ni ngei ang tih ka ring. A theih chuan Bike tal pawh a ti a, Bike-te chu 

sawngahte chuan Police outpost-ahte chuan dah theih dan kan ngaihtuah a tul a ni.  

Reivakloah hian Bike sawmhnih bawr vel kan lei thar dawn a, chungahte pawh 

chuan kan Department hotute pawh hian lo chinchhiah se  a thain ka ring.  

 Tin, Champhai North bialtu zahawm tak khan Traffic duty-te kha a lainat 

kha a ropui khawp a, standing Allowance-te kha pek a tha lawm ni a ti a.  Standing 

Allowance khawi rules-ah nge a awm ang aw tih kha ngaihtuahna a awm lo thei 

lova.  Hmeichhe Police indaihlohna Champhai-ah te khan a rawn sawi lang a, a ni 

khawp mai, tunah hian police sang kua leh tlem zingah hian hmeichhia zanga leh 

sawmnga leh  pathum vel officer tenau leh constable an awm a ni tih kha ka han 

hriattir  ni se.   

 Opposition Group Leader zahawm tak Pu Lalduhoma khan ramri 

chungchang a rawn sawi kha a dik khawp mai.  Political party zawng zawngin kan 

party anga kan sawiah chuan 1875 Innerline Regulation kan pawm kan ti theuh a. 

Amaherawhchu tun dinhmunah hian engtik hunah emaw chuan sawihona kan la nei 

ang tih ka ring a, chu chu sorkar hmasa pawh khan a ring a.  Document kan 

mamawh ang zawng zawngte lo la khawm a, chu sawi khawm niah chuan kha kha 

tanchhana kan neih theihna turin Core Committee kha kan din a ni reng a. Core 

Committee khan an peih hunah sorkar hi a malin a kal ka ring lova, party hrang 

hrangte nen consensus neiin kan dinhmun tur kan la thlir tlang turah ka ngai tih  ka 

sawi duh a ni.   

 Tin, Home-ah tho khan Traffic signal, motor-in signal indicator hman dan hi 

keipawh ka ngaihmawhna a rei tawh a. Motor-ah khan ding lam leh vei lamah 

indicator light a awm a, kha kha kan kalna tur lam kawhhmuhtu tur a ni.  Ding 

lamah kan peng dawn a nih chuan a ding lam kha kan ti de tur a ni a, vei lama kan 

peng dawn a nih chuan vei lam kha kan ti de tur a ni.  Tin, kan hnung ami kha min 

tlan pel sela kan tih chuan a veilam zawka kha kan ti de tur a ni a, hei hi vawi khat 

chu traffic hotute ka sawi pui tawh a. A dik reng mai a, vai ho hian an hmang dik lo 

nasa a, a buaithlak khawp mai an ti a.  Hei hi lo enzui ila, signal indicator hi a dika 

kan hman theihna turin tan lak a ngai a ni tih ka sawi kai duh a ni.   

 Tin, Thenzawl Higher Secondary chungchang hi a rawn sawi lang a, 

zawhnaah pawh a awm a.  Hei hi MHRD atanga fund, Home Department kaltlang a 

ni.  1st instalment chu pek tawh a ni a , mahse, 2nd instalment hi la pek loh a ni. 

Nikum khan 2nd instalment pek dan tur chungchang sawiho turin MHRD hian 

meeting a rawn ko a.  Tahchuan Home Department atang pawhin mi intirh a ni.  

Amaherawhchu, mi rintlak tak hnena atanga chanchin ka hriat dan chuan, Home 

aiawha zuk kal pawh kha kan ram hotu lu ber office atangin “kha meetingah khan tel 

suh,” tih telephone atangin hrilh a ni an ti a, chuvang chuan a tel ta lo a. Tun thleng 

hian 2nd instalment hi an la hmu ta lo tih hi ka hriat dan a ni.  Kha kha a tlangpuiin 

Police lam ni sela. (Pu LALDUHOMA : Kha kha chu a exact chu ka hre lova, a la 

awm enge maw zat chu a beisei awm turah kan ngai an ti Home lam chuan.)  

Member zahawm tak Pu Andrewa khan Bukpui-ah sawn Police Outpost dah ve a 

ngai a ni a ti a, chu chu sorkar pawh hian a ngai pawimawh a. Tunah pawh hian 

Police Outpost mai ni lo, Bukpui-ah sawn Police Station dah tumna a awm a, a 

hlawhtilin hun tur erawh chu ka sawi mai ngam lo a ni.  Lengpui Airport-ahte pawh 

khuan Police Station kan la nei lova. Lengpui Airport te, Bukpuite kha Police 

Station dahna tura ruahmanna kal mek a ni tih ka sawi duh bawk a ni. Tin, member 

zahawm tak Pu Muanpuia khan, “Ka PSO silai chu pistol a ni a, revolver a ni e” a ti 

a. Revolver hi thenkhat chuan kah a nuam zawk an ti a, a inanglo thei viau a. 

Amaherawhchu, cowboy hunlai pawh khan a mu ruk  hian an thunkhat lova, 

engemaw tih tlak palhah pawh a puah mai  loh nan  mu nga an thun thin a, a firing 

pin in a chhut tur tak hi an dah awl thin a ni. Chu chu kan Police revolver hmangte 

pawhin lo hre ve mai mai se, intihpalh a awm lo deuh ang tih ka ring a ni. 

 A pawimawh ber mai ka sawi hmaih dawn chu le! Member zahawm tak Pu 

Sawivunga khan Daido lama kan boundary chungchang kha a rawn sawi a. Hei hi 

Police pawh ni lo, department dang daih officer-in telephone-in min rawn hrilh a. Ka 

ngaihven tir vat a, unofficial-a ka hriat a ni. Unofficial bawkin ka ngaihven tir a, an 

report dawn chu nichina member zahawm takin a sawi ang deuh khan Manipur ho 

khian tunhmaa ramria kan ngaih rawn pel khan  kawng an lo siam ngei a ni tih 

finfiah a ni a. Chuvang chuan unofficial-a lo kal an ni ang e ka ti a, kan Police hote 

hnenah unofficial bawkin, “Kan ramri chinah khan engpawhni se lung han phun ula, 

‘Welcome to Mizoram’ tih lo han phun  phawt mai teh u” ka ti a. Hei hi tunhmaa 

kan ramri nia kan hriatna hmuna an lungphun chu a ni a. Tichuan, official takin a 

bialtu DC hi lo enquire a report pe turin kan ti mek a. Hei hi kan hria e, kan 

ngaihven mek e tih ka chhanna ni se a tha mai awm e. 

 Taxation lamah khan Group Leader zahawm tak Pu Duhoma khan, “Kan 

budget punna hi mipuiin kan tuar dawn a ni” ti khan a sawi a. A sawi thiam thin 

ropui si a, ka awih ve hman lek lek a. Mahse Taxation Department hi chuan chhiah 

kan tipung dawn lo tih ka sawi duh a. A chhan chu keimahni thua tihpun ngawt theih 

pawh a ni lo. GST hnuaia kan luh tawh avang hian GST item hrang hrang hi a rate 

awm sa vek a ni a. Chuvang chuan Taxation Department lam atang hian tihpun 

tumna a awm lova. Tin, Non-tax Revenue zingah khan tihpun theih chu tui leh fee 

chi hrang hrangte kha a ni ang a. Khang kha chu a concern department-in an ti dawn 

em, dawn lo em ka hre lova, ka sawi thei lova. 

 Electricity bill pawh hi Mizoram sorkar-in a tih ni lovin Joint Electricity 

Regulation Commission, Manipur nena kan intawm hian a fix thin a ni. Tunhnai 

lawkah pawh khan a tipung a ni. 

 Tin, application form man to tih kha a dik chiah a, kei pawhin, “A va to ve” 

ka ti a. Pu Chhantea hi ka zawt chiang a, sorkar hmasain a tuk kha a lo ni a, form 

pakhat man `150/- kha. Lehlamah chuan exam a ni ang a, a exam tute kha 

renumeration pek an ngai ang a tih zawng zawng nena an chhut kha a lo ni awm e. 

He sorkar-in a tih a lo ni lo tih ka sawi kai zawk duh a ni. 



755 
 

 GST hnuaiah hnam dang in register an tam thu kha member zahawm tak Pu 

Lalchhuanthanga’n a rawn sawi a. Hei hi a buaithlak khawp mai a. GST hian kan 

ram tan pawh thatna a neih rualin that lohna a keng tel a. Thil hi hmai hnih nei vek 

hi a lo ni a, thatna leh that lohna a awm zel a ni. GST portal-ah hian in register duh 

kha chu computer-in an in register a, kha kha system khan a lo thliar ta a. Hei hi 

state GST-ah kal se, hei hi central GST-ah kal se tih kha computer khan a lo thliar ta 

a ni. Computer-in a lo thliar zawh hnuah khan ni 3 chhungin an tifel tur tih a ni a. 

Kha kha Mizoram sorkar, sorkar hmasa khan khati chung chung pawh khan 

Mizoram State GST Act-ah khan ‘Mizoram-a sumdawng tur chuan kum 2 tal valid 

ILP a nei tur  a ni’ tih an lo zep tel a. Khami clause hmang khan state GST hnuaia 

application lo lut kha a theih chin chin an lo dang thin a ni. Mahse Central lamah 

chuan khatiang kha a tel ve loh avangin thil danga a fel chuan an lo ti zel mai a lo ni 

a. Hei hi a zia lo khawp mai. 

 Hetih lai hian lehlamah chuan GST hian kan chhiah lak hi nasa takin a tipung 

a. Nikumah khan budget estimate-ah `37,400 lakhs ni tura a tih kha actual collection 

chu `57,888.31 lakhs a ni a. Chuti a nih chuan budget estimate a khumna hi 

`20,488.31 lakhs a ni. Kumina kan budget estimate hi `52,195 lakhs a ni a. Thla 

hnih chhung hian `13034.78 lakhs kan la hman a ni. Hemi rate a kal chho hian han 

chhut ta ila, thla 2 chhunga heti zat kan lak chuan thla 12 chhung chuan `78,208 

lakhs lai a tling thei ang. Chu chu a kal that phei chuan kan khum thei a, tlem-a-

zawngin kan thleng lo thei bawk a. Chuti a nih chuan kumina kan budget estimate 

hi, kha tiang-a projection han neih takah chuan, `25,013 lakhs in kan khum thei 

dawn ni in a lang a. Hei hi GST a thatna lam hawi zawnga sawi a ni a, a chhiatna 

lam pawh a awm tho a ni tih ka sawi tel duh a ni. 

 Tin, Professional Tax chungchang kha sawi lan a ni a. `2,500/- a tam berah 

chawi tur tih hi Parliament dan a ni a, an tihdanglam hma chua (aw  2500  passed 

kha),   kha aia tam  kha  khawn  a  thianglo  a  ni. Tin,  2500  chawi  tlinglo  hi  

hetiang hian  siam  a  ni  tih  kha  kan  member  zahawm  tak te  hnenah  hian  ka’n  

sawilang  duh  a.  Sorkar  hnathawk  professional  tax  chawi  ve  chu  cheng  5000  

aia  tlem  la  lut  chu  nil  a ni a,  5000  leh  8000  inkarin  kum khatah  900  an  

chawi  a.  8000  - 10000  in  1440;   10000 -  12000  in  1800  an  chawi a;  12000 -  

15000  in  cheng  2160;  15000 -  20000  in  cheng  2340  a  ni  a.  Hei  hi  thla tin 

cut sak  theih  a ni  tih  ka  han  sawikai  tel  a ni.   

 Tin,  cess  lak  chungchang  member  pahnihin  an  sawi  a,  ka  thlawp  

zawng  tak  a ni  a.  Hmana  kan  sorkar  ve lai  pawh  khan  sport  tihhmasawn  nan  

cess hi  la  ve  tawh  ang  u  tih  te  pawh  a thuphung  chuan  ka  sawi  a,  mahse  

kan  ti  ta  lem  lova.  Dr.  TPA  leh  Dr. Vanlalthlana’n  cess  chungchang  an  sawi  

a.  Tunah  hian  Mizoram  Road  Fund  Board  hian  petrol  leh  diesel-ah  hian  road  

maintenance  atan  hian  cess  i  la  ang  u  hmiang  tih  an  ngaihtuah  mek  a.  Hei  

hi  thil  remchang  a ni  em  tih  central -a  GST Council-ah  pawh  an  zuk  zawt  

tawh  a,  a  remchan  lohna  a  awm  dawn  lo  a ni  mai  thei.  Nakinah  tha  kan  tih  

tlan  chuan  hengte  pawh  hi  kan  hmasawn  zelna  atan  kan  la  ti  dawn  a  ni. Tin,  

mipui  nawlpuiin  GST  chung chang  hi  kan  la  hre  tawk  lo va,  inzirtirna  a  awm  

leh  thei  lawm ni tih  te  pawh  kha  kan  thahnemngaihna  a  ni,  a  lawmawm  e.  A  

nawlpui  ang  chuan  kan  ti  tawh  lova,  a  tir  lamah  khan  department in  hmun  

hrang  hrangah  GST  inzirtirna  hi  a  siam  a.  Tunah  hian  harsatna  neite  tan  

‘help desk’  and  ‘facilitation centre’ a  awm  a,  chu  chu  nitin  a  inhawng  a.  

Tahchuan  GST chungchang a  harsatna  nei te  chu  kal  sela,  an  lo  tanpui  thei  a  

ni  tih  kha  min  hrilh  dan  a   ni.   

 Aw le,  Pu  Spealer,  ka  sawi  tam  chuan  a  rei  lutuk  ang  tih  ka  hlau  a,  

chuvang  chuan  kha  kha  ka  duhtawk  mai  ang  a.  Engemaw  han  hriatfiah  duh  

dang  nei  kan  awm  em ?      

PU  C..LALSAWIVUNGA : Pu  Speaker,  khawngaihin,  hman ni  deuh  

mai  khan  dawr tinah  kalin Professional Tax hi  khawn  a  ni  a. Hei hi  khawn dan  

tur  phung  reng  a  ni  em ?  Khawn  dan  tur  phung  reng  a  nih  loh  chuan  a  

system  kha  siam that  a  va  ngai  awm  em! Min  enfel  sak  turin  ka  beisei  a.  

Proper  tax  ti  khan  ka  lo  sawi  a  ni  mai  thei  a, ,  Minister  zahawm  tak  min  lo  

ngaidam  se – professional tax  a  ni  zawk e.  An  lehkha  te  pawh  ka  kawl  a, 

receipt  an  lo  pek  te  pawh  ka  kawl  a  ni. He  thil  kalphung  pangngai a ni nge?  

a  va  duhawm lo  ve,  a  official  lo  em  mai  a  min  enchian   sak  se  ( Pu 

Lalchamliana  -  Aw  le,  kan  lo  en zui  ang  a) 

Dr.  K.  PACHHUNGA : Pu  Speaker, Minister  zahawm  takin  

hriatthiam loh  lai  te  a  awm  em  a  tih  takah  chuan  engemaw  han  zawh  ve  

zawk  ka  duh  a,  Sangau  godown  vengtu  Home  Guard te  kha -   border a ni a,  

buhfai  a  tam  thin  si  a.  Sawlai  saw  ven  loh  ringawt  chu  a  hlauhawm  dawnin  

a  lang  a.  Supply  Department  lam  khan  quarter  ruak  pawh  an  nei  a,  pek  theih  

chuan  Home  Guard  kha  ven  tir  leh  theih  dan  a  awm  em  tih  kha  

khawngaihin  ka rawn  tinawn  hram  a  ni. 

PU  LALCHAMLIANA,  MINISTER  : Aw  le,  in  ruak  ringawt  ni  lo  

deuh  sela,  tui  supply  te  awm  sela. Mihring  ve  bawk  an  ni  a,  khum  mutna, 

single  theuh  te  a  theih  loh  pawhin  kel  khum  ang  tal  te  pawh, han  mut  

theihna  tur  an  provide  theih  dawn  te  chuan  kan  lo  ngaihtuah  ang  a,  kan  duty  

te  zinga  pakhat  a   nia  lawm tih  kha  ka  chhanna  ni  se.  Member  

zahawm tak  Pu  Lalsawivunga  sawi  kha -  official  lo  deuh  taka  kan  lo  ti  a nih  

chuan  official  deuh  taka  tihdan  kawng  kan  lo  zawng  ang  e.  Assessment  te  

chu  an  lo  siam  ve  ka    ring  deuh  a, an  turn-over  hrang  hrang te  ngaihtuahin.  

Duh  tawk  dawn  tawh  ila  Pu  Speaker. Member  zahawm  tak  tak  ten  

thahnemngai  taka  min  sawi  puinaah  lawmthu  ka  sawi  leh  a.  Hun  hi  ka  duh  

aiin  ka  hmang  rei  ta  deuh  a  ni  awm  e.  

 Pu  Speaker,  ka  Demand  No. 8-na  Taxation  cheng  24,69,24,000.000 ;  

Demand  No.  16-na  cheng  7,98,09,27,000.00 leh Demand  No.  30-na  Disaster  

Management  &  Rehabilitation  cheng  27,44,77,000.00 ;  a  vaiin  cheng  

8,50,23,28,000.00  te  hi  he  House  zahawm  tak  hian  min pass sak  ka  han   

ngen  e. 

S P E A K E R    : Aw le, Minister  zahawm  takin  Demand  No.  8  

Taxation ;  Demand  No.  16 -  Home ;  Demand  No  30 -  Disaster  Management  &  

Rhabilitation  kum  2019 -  2020-a  hman  atan  a vaia  belhkhawm  cheng  

8,50,23,28,000.00  te  hi  House-ah  pass  a  rawn  dil  a.  Remti  apiangin  remti  ti  

rawh  u  le ( Members:)  Remtilo chuan  ‘Remti’  lo  ti  rawh  u le.  An  awm loh  

chuan  Minister  zahawm  tak  Pu  Lalchamliana  enkawl a  department  Demand  

No. 8 – Taxation ;  Demand  No.  16   -  Home ;  Demand  No.  30  -  Disaster  

Management  &  Rehabilitation   te  hman  a tan  a vain  cheng  8,50,23,28,000.00  

te  hi  House-in  a  pass  ta  a  ni.  

PU  LALCHAMLIANA,  MINISTER    :   Pu  Speaker,  ka  lawm  e. 

PU  LALRINTLUANGA  SAILO    : Pu  Speaker,  engemaw  han  sawi tel  

duh  lawk  ka  nei  a,  a  remchang  thei  ang  em  aw.  Naktuk  hi  Art  &  Culture  

demand  sawi  ni  kha  a  ni  a, remchanlohna  a  awm  loh  chuan  

khawngaihin...hemi ni ah hian Zo inthuama inthuam deuh te kha a mawi awm mang 

e tih ngaihtuahna kan lo nei a. Engnge kan ngaihdan ni hlawm ni? 

SPEAKER   :  Kan tum dawn nia. Tunah chuan Minister zahawm tak Pu 

Lalchhandama Ralte, kan sawihona te rawn wind up turin kan sawm ang a. Sawifiah 

ngaite rawn sawifiah a, a demand-te House-a pass rawn dil nghal turin kan sawm e. 

PU LALCHHANDAMA RALTE, MINISTER   : Pu Speaker, ka lawm e. 

Vawiinah House zahawm takah member  ten thahnemngai leh taima takin kan 

demand-te min han sawi pui a. Zawhna te, rawtna te, thurawn tha tak tak te min pe 

a, a lawmawm a. Kan theih ang chin chin te wind up naah hian han sawi tel ka tum 

ang a. Amaherawhchu a vaia kan inchhan dawn chuan hun te rin aiin a kal rei deuh 

tawh avangin a tlangpui, a khaikhawm theihna ang chi angin han sawi mai te ka tum 

deuh a. Zawhbelhna leh tul kan nei a nih chuan hnunglamah chung chu kan ti mai 

turah ka ngai a. 

 Pu Speaker, Demand No. 18-na Printing & Stationery kha sawitu member 

zahawm tak tak pasarih kan nei a. Vawiin hi Minister 3 demand kan sawi avangin 

hun a tawt a, sawi an chak hlawm viauin ka hria a, amaherawhchu kha kha mi 7 in 

min rawn sawi sak thei a. Kan hriat anginPrinting & Stationery Department hi 

department lian leh langsar chu a ni hauh lo, mahse Mizoram sorkar department-ah 

hian department pawimawh tak, sorkar kutke pawimawh, confidential engkim 

khawihtu, a loa kan awm theih loh a ni a. Kan hriat angin tun kan session-a kan 

budget bu zawng zawng leh tul pawimawh, confidential zawng zawngte lo khawih a, 

tlaivara kan tana lo thawktute an ni. An chungchang hrim hrim hi Zoram mipuite 

hriatah pawh wind up-naah hian ka han sawi tel duh a. 1972-80 inkar chhung khan 

Information Department-te nen department khatah awm in, peng khatah an awm a, 

1980 atang khan Directorate hrangin Treasury sirah in-bun-in Printing & Stationery 

Department kan ti a, mi zawng zawngin kan sawi a ni. Amaherawhchu vawiinah 

chuan Printing & Stationery Directorate, kan Controller hmun pawh khu, kan 

Department hi sorkar hmasaa sorkar-in ruahmanna a siamah Information 

Department-in an building sakna extension atan pek a nih tak avangin tun 

dinhmunah hian kan khawl pui te nen kan hnathawhna kal zel tur pawh insuan 

ngaiin kan awm mek a ni tih kha ka han sawi hmasa duh a.  

 Kan establishment hrim hrim hi Aizawl, Lunglei leh Siaha-ah establishment 

kan nei a. Chungah chuan Aizawl lamah thawktu kan tam deuhin depot lian leh 

hmun pawh kan nei tam deuh a. Lunglei-ah hian depot pawh kan nei chungin, Press 

lian vaklo kan nei tel a. Siaha-ah pawh depot kan nei tel bawk a. Kan khawl neihte 

pawh hi khawl changkang leh khawl lian, North East-ah pawh khawl tha ve tak te 

zinga ngaih theih kan nei a ni. Kan staff dinhmun hrim hrim hi sanction post hi 291 

kan nei a. Chungah chuan 167 luah mek a ni a, thawktu 124 post ruak kan nei a ni. 

Tunah hian kan thawktute hi an senior chhoh tawh avangin pension hnai tam tak kan 

nei a. Department pawimawh tak, thil khawih tul tak, hunbi tuka hnathawh ngai a 

nih si avangin sorkar kal zel turah pawh Printing & Stationery Department-hi 

thawktute mamawhna kan phuhruk a, kan tihlen deuh deuh hi a tul hlein ka hria a ni.  

 Sorkarin 2008-ah khan, ‘Guidelines of Execution of Printing Works in 

Mizoram Government, 2008,’ kha a lo pass tawh a. Sorkar department leh 

corporation hrang hrang ten print tur thil tul an neihah te, Government Press an dawr 

ngeina atan te, department leh corporation ten Printing & Stationery Department-ah 

stationery mamawh lakna tur te hetah hian hung bikna leh sorkar department atanga 

la tura tihna a lo awm tawh a. Hna tam tak printing works pawh kan thawk a, 

department tam tak pawhin min pe khawm mek a, kan khawlin a zawh loh leh 

thawktuin kan manage theih loh dawn pawhin Dan fel tak neiin Mizorama Press 

Owner te nen te in tied up thain, kan thawh sen loh tur pawh anmahni, registered 

Press Owners hnenah a intahtawlin thawhtir/pek an ni.  

 Tin, Stationery chungchangah pawh hian stationery kan neih loh ang chi te a 

awm a nih pawhin kan department hian non availability certificate pe in, hmun 

dangah an lei theihna ang chi a pe thin a ni tih kha ka sawi duh a. Nimin piah lawka 

Hosue-a zawhna ka chhan tawh ang khan  department 44-in tunah Printing & 

Stationery hi min dawr a. Department 13-in tun dinhmunah min la dawr lo a ni tih 

he House-ah hian reminder angin department hrang hrang enkawltu kan Minister-te 

leh kan official-te pawhin min hriatpui atana ka duh chu Printing & Stationery 

Department hi sorkarin dawr tura min tih leh min beisei ang hian dawr tlang hram 

hram  ila tih hi kan inngenin kan insawm a ni. 

 Chumi loah chuan nichina ka sawi tak ang khan keimahni department bik 

hian Modern Printing Centre dinna tur atan tunah hian DPR te kan siam a. Crore 

12.23 man tunah hian UD&PA te nena ti hovin umzui kan nei mek a ni tih kha ka 

han sawi duh a ni. Ka sawi tawh ang khan Directorate, kan Controller Office neih ve 

ber khu tun dinhmunah inlakchhuah kan ngaih tak avangin Assembly House kawt 

mai, Secretariat Annexe II-ah hian tunah hian kan khawl hmun tur te, engkim mai, 

inbunna tur te kan inruahman a. Chumi tur chuan hna pawh kan thawk mup mup a, 

kumin kum chawhnu lamah te hi chuan kan lut chho thei dawn tawh ang a tiin 

ruahmanna kan nei a. Amaherawhchu Secretariat lam enkawltu, SAD lam pawhin 

kan lenna tur nia an rin min pek hi, khawl lian pui pui, khawl changkang tak tak  nei 

leh enkawl kan nih bakah, binding room-ah pawh room lian tak mamawh kan nih 

avangin, tuna min pek room-ah hian kan leng dawn lo hle a ni tih ka sawi duh a. 

Chumi avang chuan SAD-lam te pawh hian Annexe II-ah hian room dang min pek 

theih chuan ruahmanna a rang lama min siam sak ka duh a. Chumi chu harsatna a 

awm a nih pawhin Secretariat Annexe I lamah tal hian Printing & Stationery te hi 

accommodate se, a hlawma awm khawm ngai kan nih bawk si avangin sorkarin  

priority  min  pek  kan  mamawh  hle  a  ni  tih  kha  Printing  &  Stationery  

Department  bik  chhungah  chuan  ka  sawi  duh  ni  mai  se.  

 Demand  No.  28-na  Labour,  Employment,  Skill  Development  &  

Entrepreneurship  Department  kha    member  zahawm  tak 10-in  min  sawipui  a.  

Kan  department  hi  vawiinah  pawh  engemaw  zat  khan  in  rawn  sawi  a,  

department  thangduang  leh  hmabak  eng  tak  nei  kan  nih  thu  in,  rawn  sawi  a,  

rawn  tuipuitu  kan  memberte  zingah  pawh  kan  tam  ta  khawp  mai  a.  Tin,  kan  

Chief  Minister  zahawm  tak,   kan  Finance  Minister  ni  bawk  hian  kan  

department  hi  min  duhsak  khawp  mai  tih  a  hriat  theih  a.  Tun  tum  budget  

siamah  pawh  hian  department  hrang  hrang,  department  sawm  dawn  te  chu  

kum  hmasa  lama  an  Budget  pawh  an  phak  mang  loh  lai  khan  LESDE-ah  

hian  a  punna  ringawt  pawh  hi  Dr.  Vanlalthlana,MLA AIZAWL NORTH-II  

khan  a  chhutna  min  rawn  pe  a,  256.54%  in  a  increase  a ni,  a  let  hnih  leh  a  

chanve  in  budget  pawh  tihpun  a  ni  a.  Tin,  member  zahawm  tak  thenkhat  ten  

an  sawi  ang  khan  skill  development  hi  he  sorkar  thar  hian  nasa  taka  hmalak  

tel  a  tum  avangin  SEDP  ah  pawh  khan  5  crore  kha  he  department  in a  hman  

tur  hian  a  rawn  tarlang  tel  a,  a  rawn  mention  tel  a  ni  tih   ka  sawi  duh  a  ni. 

 Tin,  skill  development  lam  hi  langsar  vut  lo  mahse,  hmasawnna  

hnukpui  kalpui  tur  chuan  tunlai  khawvelah  chuan  thil  tul  a  ni  a.  Kan  

department  hi  hlawm  thumin  then  a  ni  a.  Pakhatnaah  chuan  labour  

administration  lam  khawihtu  hi  kan  kal  hrang  deuh  a.  Tin,  employment  

service  lam  hi  a  awm  bawk  a,  chulo  lehah  chuan  skill  development  &  

enterpreneurship  lam  changtu te. Keini  department  hi  a  hming  pawh  hi  a  sei  

khawp  mai  a,  han  lam  chhuah  dawn  pawh  hian  sawi  a  har  lek  lek  thin  a  ni.  

Labour,  Employment,  Skill  Development  &  Enterpreneurship  tih  a  ni  a,  a  sei  

khawp  mai  a,  a  huam  pawh  a  zau  viau  a  ni.  Department  thawktu  hrim  hrim  

pawh  hi  173  sanctioned  post  kan  nei  mek  a.  Chung  zingah  chuan  117  

hnawhkhah  a  ni  a,  56  tunah  hian  hnawhkhah  loh  kan  nei  a.  Champhai  North  

bialtu  zahawm  takin  a  rawn  sawi  ang  khan,  Champhai  lama  kan  department  

neihchhun  te  pawh  han  thuam  chaka  han  ti  tur  khan  a  manpower  lamah  hian  

kan  han  tlahniam  deuh  a.  Amaherawhchu,  kan  sorkarin  skill  development  lam   

pawimawhna te min  hriat sak   angin  hmabakah  hian  engemaw  chen thla   kan  

zar  zauh  theihna  tur  atan  a  staff  lam  pawh  hi  min  thuam  chak  kan  beisei  

viau  bawk  a  ni. 

 Tin,  thil  lawmawm  deuh  chu  sorkar thar  kan  han  kal  a,  he  department  

ka  han  chan  khan  skill  labour  hoten  beiseina  thar  an  nei  a.  Hun  rei  tak  

sorkar  hmasain  an  hlawh  an  lo  pun  tawh  loh  minimum  wages  kan  tih,  M.R.  

kan  tih  te  kha  he  sorkar  thar  hian  sorkarna  a  lak  atanga  hun  reiloteah  khan  

cabinet  meeting  vawihnihna  ah  an  hlawh  tihpunna  tur  a  siam  nghal  a.  

Notification  kha  ni  18.2.2019-ah  tichhuakin  a  effective  date-ah  pawh  khan  

sorkar  hmasa  huna  ni  1.10.2018  atanga  hlawh  pung  tur  ang  khan  ruahmanna  

a  siam sak  a.  Chumi  ringawtah  pawh  chuan  sorkarin  kan  pawisa  sen  belh  

cheng  vaibelchhe 40  chuang  chumi  decision  kan  siamah  chuan  mi  singkhat  zet 

zawtin  hamthatna  an  hmuh  theihna  turin  hmalakna  hmasaah  kan  nei  a.  Chu  

chuan  workers  welfare  nasa  taka  a  ngaihtuahna  a  tilang  hle  a  ni. 

 Tin,  chumi  bakah  chuan  he  department  hnuaiah  hian Mizoram  Building  

and  Others  Construction  Workers Welfare  Board  a  awm  a.  Vawiinah  khan  

member  tam  takin  kan  sawi  a, MBOCWB  hman  turah  hian  sorkar hnuaia 

contract  emaw,  supply  thawkte  emaw  zawng  zawngin  cess  1%  an  rawn  

chhunglut  a.  Kan  cess  hi  Mizoram  Building  &  Others  Construction  Workers  

Welfare  Board  din tirh  atangin  2011  atanga  2019,  tun  financial  year  kal  liam  

ta  thleng  khan  vaibelchhe  85,22,46,638.00 kan  hmu  tawh  a.  Amaherawhchu  

vaibelchhe 20,97,13,866.00  hmanral  tawh  a  ni  a,  vaibelchhe  63  dawn  zet  hi  

hman  loh  hian  kan  la  kawl  a  ni.  A  hman  dan  tur  phung  hi  Serchhip  bialtu  

MLA  zahawm  takin  a  sawi  ang  khan  ‘ennawn  deuh  pawh  atul  lo  em  ni’  a  

tih  ang  khan guidelines  awm  ang  hi  rinai  hian  a  khirh  khawp  mai  a.  5%  hi  

administrative  cost-ah  hman  theih  a ni a  ti  a.  A  bak  chu  workers  welfare-ah  

hman  tur  a  ni  tih  te  a  ni  a.  Tunhnaiah  hian  20%  skill  develop-ah  hman  theih  

turin  rawn  tih  a  ni  ta  a.  Hei  hi  India  ram pum-ah  hman  dan  tur  guideline  

awm  anih  avangin  Mizoramah  kan  duh  anga  huang  kan  zauh  ngawt  theih  

anih  loh  avangin  hei  pawh  hi  ennawn  deuh  dan  leh  kawng  dang  deuh  zawn  

ava  tha  ve  tiin  department  ho  nen  kan  sawiho  mek  a  ni. 

 Tin,  skill  development  enterpreneurship  hnuaiah  hian  hma  nasa  takin  

kan  la  a,  training  farmers  15  te  nen  thawk  tlangin  thalai  5000  rual  dawn  

training  kan  pe  a.  Chung  zingah  chuan  thalai  765  zet  te  hian  hna  an  hmu  

tawh  a  ni.  Tin,  State  Skill  Mission  din  a  ni  a,  department  hrang  hranga  skill  

development  hmalakna  tur  nei  hote  phuar khawmna  turin  SANKALP din  a  ni  

a,  rei  vak  lovah  hmalak  kan  tum  dawn  a  ni.  Tin,  chu lo  lehah  chuan kan  

department-ah  hian  skill  development  nasa  taka  kalpui  a  ni  a,  kan  hriat  tlan  

angin  Industrial  Training  Institute  (ITI)  hi  Aizawl-ah  leh  Lunglei-ah  leh  

Siaha-ah  hun  hmasa  lam  khan  din  lo  ni  tawhin  skill  development   trade  hrang  

hrang  23  velah  kan  kalpui  tawh  a  ni.  Chutihrual  chuan  Serchhip,  Champhai  

leh  Kolasib  District-ah  te  ITI  dinna  tur  hi  hun  hmasa  lamah  khan  hmuh  a  ni  

a.  Serchhip  leh  Champhai-ah  te  chuan  building  sak  a  ni  a,  Kolasib  District-ah  

tan  ala  ni  lova.  2020  financial  year  tawpah  hian  tawp  tawh  tur  a  nih  avangin  

hmalak  chhoh  tum  mek  a  ni  tih  ka  sawi  duh  a  ni. 

 Tin,  LESDE  kan  tih  tuna  kan  department  sawi  mek  hnuaiah  hian  

Mizoram  Youth  Commission  kan  tih,  thalaite  enkawltu  Youth  Commission  hi  

a  awm  mek a. Mizoram  Youth  Commission  hi kan hriat angin kum  2008-a  

MNF  ministry-in  a din kha a  ni a.  Thalaite ei leh bar  zawnna kawng leh kawng 

dik kawh hmuhna tur te,  tuai hriamna tur te,  kan financial  support siamna tur  

kawng hrang hranga din a  ni.  Chumi  hnuaiah chuan   Civil Service  coaching te 

neih a  ni a.  Reliable  firm te nen partnership-in engkim kan ti a, kan thalai tam tak 

ten chumi hnuaiah chuan  coaching an kal a; tin,  IIT te,  JEE te, NEET  tih te, 

Banking leh Army lamah te pawh coaching pek an ni a.  Tin,  hemi hnuaiah hian  

incentive cash award te pawh siam turin kan ti a.    Mizo thalai UPSC -ah te kan 

tling tlem kan tihah pawh  incentive pek turin offer te kan siam a, Preliminary  an 

tlinin cheng nuaikhat pek,  main an tlinin cheng nuaihnih pek tih te,  University  

recognise-ah  topper an nih chuan Master degree topper chu  `40,000.00 pek tih te.  

Chutiang chuan he MYC  hnuaiah hian kan thalai te inelna thianghlim leh tha leh 

hmabakah hman tlak, ram tana hna tha an thawh theihna atan offer tam tak kan siam 

a  ni. 

 Tin,  keimahni  puala Coaching  Centre kan neih theihna turin  tunah hian  

pawisa pawh  Coaching Centre sakna tur te awm tawh sa kan nei a,  sorkar hmasa 

khan a lo ruahman a.  Amaherawhchu  sakna  hmun tur engmah  a awm loh avangin 

tun hunah hian  Coaching Centre sakna turin kan inruahman a.  Tin,  Youth Centre 

hi Aizawl,  Lunglei leh Serchhip-ah sa turin kan inruahman a.  Serchhip bialtuin a 

zawhna ang khan  Serchhip-a Youth  Centre tur te pawh a satu tur contractor pawh 

thlan a ni tawh a,  a  hmun  tur pawh tun hnai khan tihfel a ni a,  Lunglei pawh a 

hmun tur identify  a ni.  Heng hi sorkar hmasa khan  engemaw chen ruahmanna a lo 

kalpui, mahse a  hmunhma engmah thlan felna awm lo, contractor chiah thlan 

felsain min kalsan a ni.  Chu chu  contractor an thlang fel a, a hmun a awm si lova, 

chu chu keinin kan thlang fel a ni tih kha ka han  sawi duh hrim hrim a  ni. 

 Chu lo lehah chuan  ka  sawi leh duh chu  tun dinhmunah harsatna kan neih 

chu Aizawl South II bialtu MLA zahawm tak pawhin a rawn zawh  Kan Directorate 

Republic veng ami hi hmun dangah tichhuah/pek tumna  a awm em ni  tih kha 

zawhna a awm a,  hmun ram chu kan nei a, Aizawl Republic-ah  hmun chep 

deuhhlekah.  Mahse,  hun kal tawhah khan kan building hi a  him lo, luah tlak a ni 

tawh lo ve tiin thuneitu ten chhuah san tura an tih avangin chhuah san a ni a.  

Building  han sak thatna tur mai kan nei bawk si lova,  Tuikhuahtlang pan 

chhohnaah hian  mi mal in kan luah a. Tin, kan Directorate piah lamah district level 

hian mimal in an luah bawk a ni.  He  department hi hun lo kal zel turah  department 

pawimawh, kan thanna tur hnukpui pawimawh a nih avangin Directorate  hmunhma 

tha kan neih hi a tul tak zet zet a.  Sorkar hmasa hunah khan Secretariat hmunah 

khuan Directorate hmun tur pek kan ni a, mahse a sak hun tur chhung an pekah khan 

sakna tur sum kha pek a nih si loh avangin cancelled sak leh an ni.  Chu chu tun 

hunah hian kan sorkar tharah hian  kan Chief Minister hnenah he department-in 

Directorate building kan neih theihna tur leh building hmunhma felfai nuam zawk 

kan neih theihna turin hmun  min allot turin kan dil a, kan Chief Minister-in min 

phur pui a.  Rei vak lovah  hian  Directorate hmun thar kan neih kan beisei a.  

Chumi hmunah chuan kan district te nen te inthlun khawmna te neia,  training centre 

te pawh din tumin ruahmanna kan nei mek a.  Kan Chief Minister hian he 

department hi min tui pui a, kan sawi tawh ang khan kumin   budget-ah budget pung 

chak ber, pung sang ber a  nih piah lamah  SEDP-ah pawh hei hi chiang takin a 

reflect a  ni. 

 Aw le,  a bu pui ber  Education lamah Demand No.  20 -  Pu  Speaker, 

member zawng zawng khan an sawi vek mai a, member 27-in an sawi a, vawiin kan 

discussion hi  Education khan a lai lum a luah avangin eng chin nge ka rawn react 

dawn ka hre lova.  A tam khawp mai,  ka react kim seng lo ang a, a tlangpui ka  sawi 

phawt mai ang e. 

 Education Department hi Mizoram sorkar hnuaiah chuan  department lian 

ber, thawktu pawh tamna ber, budget pawh sang ber a ni kan ti a,  vawiinah member 

tam tak khan an rawn sawi a, thawktu pawh kan tam, khawtin thleng pha a ni a. Kan 

ram development a thanchak na turinthahnemngaia an sawi kha  Education ber kan 

ngaihthah chuan kan ram development hi kawngpui tha te, building tha te nei mah 

ila Education a tlakchhiat chuan  hmasawnna kebai a ni dawn tih a lang reng a ni.  

Tun kan sorkar tharah hian Chief Minister, Finance Minister ni bawk, Education 

ngai pawimawh kan nei a, a lawmawm khawp mai.  Kan budget a len tehlul nen a 

punna rate pawh kha a  sang viau a, 23.19 %-in  kan pung a,  chumi piah lamah 

chuan SEDP-ah khan vaibelchhe 30 pawh a rawn reflect tel a ni. Khatiang zawng 

zawng han en khan  Education  hi he sorkar thar hian priority a pe a ni tih a lang a.  

Tin, chumi piah lamah chuan kan Chief Minister ngei, kan House Leader hian  hmun 

tam taka a thusawinaah  Education te,  Health te  he sorkar hian priority a pe dawn 

tih hi a sawi zin avangin kan thla a muang viau a ni.   

 Education Department kan han tih hian  ngaihtuahna kalah  hlawm li kan 

awm a.  Pakhatnaah chuan – MBSE,  (Mizoram  Board of School Education), anni 

hi autonomous  body an ni a, kan  hriat angin  kan exam pawimawh  HSLC te, 

HSSLC te,  chu bakah chuan D.Led leh MTET kan tih ang chi te exam lo buatsaihtu 

an ni. 

 Tin, MBSE te hian Matric Exam Centre te, a tul dan anga han pe a, kan 

thalaite exam-na felfai, thianghlim an neih theihna tur a buaipuitu an ni a.  Tin, 

MBSE hi academic authority, secondary level-ah an ni.  High Sikul leh Higher 

Secondary Sikulte zirlaibu tur, text book te pawh a thlang a.  Tin, ennawn a ngaih 

hun pawha ennawntu an ni a.  Tun dinhmunah hian kan result te, pass percentage-te 

sang ve viau anga kan lan aiin ram puma inelna NEET exam a ni emaw, thildang 

JEE-ah te pawh hian kan nula tlangvalte rin aiin result a tha lo viau zel mai a.  

Chumi avang chuan tun dinhmunah pawh hian MBSE chuan kan exam system-te 

pawh hi ennawn deuh a tul lo maw, an ti a.  Zirlaibu hi chu all India level-a hman 

pangngai takin NCERT-in a recommend zirlaibu vek hi MBSE pawh hian a 

recommend tho a ni.  Chumi phenah chuan kan academic authority an nih angin 

zirna quality tha zawk a awm theihna turin anni hian exam question leh classroom 

zirtirna inzawm tlat, awmze nei zawk leh tinzawn mumal nei zawka kalpui a nih 

theihna turin question set dan bu, “Scheme of Examination and Question Design” 

chu April, 2019 khan a tichhuak thar ta a.  Chumi hnuaiah chuan naupangte thiamna 

tak tak cho chhuak tur, exam oriented, by-heart tawp loh deuh, book knowledge piah 

lamah thil dang, naupangte pawhin an hriat theih tur, competition sang zawk 

hmachhawn thei tura ruahman turin 2020 HSLC exam lo awm turah hi chuan exam 

question an set dan pattern pawh hi rawn tihdanglam an tum dawn a.  Chumi tur 

chuan zirtirtute train tur, Trainers turte pawh state pawn atangin mithiamte chah 

lutin ruahmanna an siam mek a ni. Zirna quality tha zawk a awm theihna turin 

ruahmanna siam a ni.  Tin, anmahni te nen pawh kan sawiho tawh a,  

zirlaibuennawn hnah academic authority an nih angin  kan nula tlangval, kan 

tleirawl rual zawkten nun dan phungdik zir an mamawh hle tih tukinah member ten 

an sawi kha.  Kan tradition, social life, manner and etiquette, nationalism a ni emaw, 

kawng tha kawhhmuh theihna tur ang hi zirlaibuah pawh a theih ang chin chinah 

telh turin kan inhriattir a.  Chutiang tur chuan kan inngen a, theihtawp chhuah ho 

kan tum mek ani. 

 Tin, a dawt lehah chuan Education Department hnuaiah, SCERT, State 

Council of Educational Research & Training kan tih  hi a awm a.  Director hran nei 

an ni.  Amaherawhchu Secretariat-ah Education-ah kan inthlunkhawm avangin anni 

hi kan hriat angin DIET 8 district hrang hranga ami te an enkawl bakah hian B.Ed 

zirna hi 3 Aizawl, Lunglei leh B.Ed special course SCERT-ah te kan nei a. 

 Tin, SCERT hi academic authority elementary Stage, primary leh middle; 

nursery kan tih level te an enkual a. Anni hian chung zirlaibu siam te, an standard tur 

engkim maintain te hi an kutah a awm a, theihtawp an chhuah a. Kum 2015-ah  khan 

tuna kan zirlaibu hmante hi an hmang tan a.  Kum 5 danah ennawn thin a nih 

avangin tunah hian zirlaibute pawh ennawn leh an tum mek a.  Kan sawi ang khan 

anni pawh kan sawiho tawhnaah chuan naupang te te ten an thanlen pui turah hian 

tunhmaa kan zirlaia awm thin, nu hmangaihna kan tih te, aia upa zah chungchang te 

leh chhungkua hlutna engkim naupangten an hriat chhoh theihna turin, 

Mizonization-a an let lehna turin khatiang chi kha telh turin kan inngen a, chutiang 

tur chuan ruahmanna pawh kan siam mek a ni tih  kasawi leh duh a ni.  

 Tin, hemi lo lehah hian Wing lian deuh pakhat kan neih leh chu SSA, RMSA 

leh TE kan ti a, chung ho chu tunah hian “Samagra” tiin hmun khatah phuar khawm 

tur a ni ta a ni.  Rei vak lovah hian Samagra angin an kalkhawm ang a.  SSA, 

RMSA, TE a awm tawh dawn lo va, Samagra tihtur a ni.  Directorate pakhat angin 

an khaikhawm tawh dawn a nih chu.  Chu chu rei loteah hian kan hmachhawn dawn 

tih pawh kha ka han sawi duh a ni.  A bak chu School Education Directorate kan 

hriat pangngai hi a ni.  

 Awle, ka han sawifiah kual a, department lian a nih avangin a wing hrang 

hrang te pawh kha department thenkhat directorate aia lian mah deuh vek  an ni a.  

Chuvangin anmahni han mention tel loh kha ka ui avangin ka rawn sawi a ni.  Ka 

sawi tak ang khan kan sorkar thar hian education hi  priority-ah min pek avangin 

hun reilo te, thla 6 emaw chauh kan sorkar chhung hian Education bikah hna thar lak 

tur hi 1120 dawn zet, Police battalion khat aia tam kan Chief Minister hian 

hmalakna tur min phalsak der tawh a ni.  Hei hi a ropui khawp mai a, achievement 

lian tak a ni.  Hna nghet an ni emaw, ni lo emaw cabinet sanctioned post hi, heti zat 

kan nei hi kan vannei hle ani.  Kan hriat angin zirtirtu 946 lakna tur chungchangte 

bakah khan ka han sawi belh duh chu MR IVth Grade 54 lak phalna te, chumi bakah 

chuan tunhmaa substitute teacher kan tih, thlawhbawk zirtirtu kan tih, rambuai laia 

zirtirna hna lo thawk, sorkarin kan chhawr laklawh ho kha mi 36 an lo la awm a ni, 

hlawh mumal pawh la lo kha.  A then chu an pension tawh a, a then chu pension lek 

lekte an ni a.  Council of Ministers meeting hnuhnung ber khan chung 36-te chu 

regularize turin a passed bawk a.   

 Sorkar hmasain a lo kalpui, ruahmanna a lo neih tawh angin Primary 

zirtirtumi 94 leh Middle School 58, a vaiin 152-te kha kumin Feb thla ah result 

tetichhuakin , hmanni lawkah appointment kan pe thar bawk a. Chutiangchuan, hna 

thar 1120 zet hi tun thla 6 chhung hian ruahman a ni.  Pu Speaker, i veilama thu te 

khan an rawn sawi, uar deuha han sawifiah duh ka nei a. Mipuite hi zirtirna himlo, 

diklo kan pe thei lek lekin ka hria a. Zirtirtu thar kan lak turte hi 946, a tak tak kan 

lak hunah chuan hei ai hian a tlem hret dawn. A chhan chu he post sanction kan nei 

tawha kha tun hnaiah Cabinet-in lak kan han tihah khan a lo ei then ve hret hret 

avangin kan post neihsa kha a lo ei then a. Engpawh nise, Council of Minister phal 

ang chuan 946 kan lak turah hian, MTET relaxation chungchangthu, Thorang bialtu 

MLA zahawm tak khan a rawn sawi a. “TET an zir hah tehlul nen, MTET  an tul ta 

lo tur kha a van pawi em !” a ti a. MTET nei hlei hlei kha kan duh zawk a ni. Tunah 

hian Mizoram sorkar hian zirtirtu kan lak tur hi fimkhur takin kan kalpui a. Kan ram 

dinhmun en chungin thutlukna kan siam a ni tih hi Zoram mipuite hriatah ka sawi 

duh a ni. Palak bialtu khan, MTET nei tawh chin kha 4109 niin a hriat thu a sawi a. 

A sawi dik viau a, Primary School level-ah hian 1510, Middle School bik chauh nei 

1090, a pahniha nei kawp hi 752 an ni a. 4109 anga a lan lai khan a mihring chuan 

MTET nei hi 3352 an ni. Mahse, khang MTET nei te kha tuna thawklai regular tam 

tak an awm a, SSA, RMSA –a thawk tam tak an awm a, sumdawng ta daihte tam tak 

an awm a. Hna kan han la dawn a, tute nge MTET nei, hna zawng lai awm tih hi 

keini chuan kan han zawt nghal ta a. Employment Exchange-ah kan han kal a, 

MTET nei zirtirtu nih duh, in register  engzat nge awm kan en a. Zirtirtu mamawhna 

san tehlul nen  MTET nei zirtirtu nih duh in register hi 149 chiah an lo awm a. 

Chuvangin, Mizoram pumpuiah MTET nei zirtirtu atana hna zawnglai awm hi  149 

an ni a, a bakte hi hna nghet an thawk tawh nge, thil dang an ti nge tih hi sorkar tan 

chuan hriat ngaihna a awm loh avangin, tunah hian relaxation kha siam loh theih loh 

a ni. Dan ding laiah khan MTET nei ngei ngei tih a nih si avangin sorkar hian 

arkhawthimdai ngawt lovin awmze neiin MTET relaxation hi  kan ram mamawh 

thlir chungin a siam ta ani. 

 Tin, Zirtirtu kan lak turah hian trained ngei, qualified, RTE-in a phut ang 

ngeiin trained ngei kan la dawn a. DLEd nei emaw, chutiang chauh chu lak kan tum 

tih ka sawi duh a, qualified lo lak kan tum reng reng lo. 

 Tin, engati nge MPSC atangin MR zirtirtu lak tur in lakchhuah tih 

chungchang  kha han  sawifiah ngai lai deuh a awm a. Hei hi kan thlirna azirin a dik, 

a diklo tih a awm thei. Sorkarna bul kan han tan chiah a, zirtirtu indaihlohna, zirtirtu 

post ruak  hi kan han en a. School-a thawk hrim hrim, zirtirna lam huangah,  WE 

teacherte nen zirtirtu post ruak hrim hrim hi 2574 a awm tawh a ni. Zirtirtu kha an 

tam hle mai tihte kha kan sawi a, khawi data-in nge in tih aw kan ti a. Elementary-ah 

te pawh hian kan han chhut a, kan School neih zawng zawng leh zirtirtu thawkte kan 

han en hian classroom daih zirtirtu hi an awm lo hrim hrim! School thenkhat chu an 

lo buk deuh a nih pawhin, school thenkhat sorkar hmasain min hnutchhiah chu 

zirtirtu awm reng reng lo school 13 an ni a. Chu chang a ni lo, single teacher pawh 

kan ngah em em (Pu VANLALHLANA: Teacher student ratio kha, zirtirtu pakhatin 

naupang 14 a enkawl ang khan i chhang a, kha kha chu indaih tihna a ni lawm ni? 

)Pu Speaker, kha pawh kha ka rawn hrilhfiah ang. TPR leh tuna kan tih hi a 

danglamna ka sawi dawn a ni. TPR kha chu kan sawi ang khan, tuna MLA zahawm 

tak Aizawl North-I bialtu rawn sawi ang khan national norms chu 1:30 a ni. Keini 

chu 1:13 a lo nih pawhin, thingtlang khaw te reuh te te, bawk ah pawh school kan 

nei vek si a. Phai ramah chuan mihring an tam a, naupang pawh an tam bawk a ni. 

Keiniah chuan khaw te reuh te te-ah  pawh zirtirna  pek vek a ngai a. RTE-in zirtirna 

pe turin min phut bawk si a. Naupang 20 tling mang lo pawh Class I, II, III Tv 

thleng awm a ngai a, zirtirtu pakhatin class I – IV a lak vek theih loh. Naupang 

pahnih pawh class II-ah awm se, a class a hrang tlat a ni. Tah chuan, kan 

ngaihtuahna chu 946 la turin Council of Minister-in a pawm a, kan Chief Minister  

ho a kan ngaihtuahnaah hian zirtirtu classroom daih tal ni rawh se, spare teacher 

pawh an awm lo hrim hrim. Classroom daih zirtirtu hi tuna kan ngaihtuahnaah hian 

a awm hmasa a ni. 

 Tin, chu lo lehah chuan, a khaw mi lak kan han tih chungchanga ka sawi duh 

chu, MPSC hian a lak a fair ang tih pawh kan ring, a tha tih pawh kan hria. 

Amaherawhchu sorkar thar kan ni a, kan han bunin, “Khawtinah zirtirtu kan nei lo, 

pakhat chauh kan nei, MLA hlawhin kan ruai, ni za inhlawhnain kan ruai, zirtirtu 

vekin kan hlawhin kan ruai,” an ti a, kan hnatlang sup sup mai a ni. Zirtirtu lak dan 

pangngaia kan tih dawn chuan, experience kan nei, zirtirtu 152 lak te kha, sorkar 

hmasa khan July, 2017-ah Cabinet-in a phal a. Tahchuan, MPSC-ah October thla 

bawr velah hnalak phalna, la tura hriattirna an pe a. 2018 June/July thla velah 

written test an buatsaih a. February 2019-ah written test result a chhuak a ni. 150 vel 

la turin kum 2 chhung deuhthaw kan hmang a ni. 1000 chuang zirtirtu mamawh 

tawh laia khatiang speed tur chuan kan ram education hi a thi hman ang tih kan hlau 

a. Chumi avang chuan hna nghet lovin Muster Roll basis-in la ila, MR regularisation 

scheme-te pawh a awm a, lo kal zel ta ang se la, engtik niah emaw he scheme 

hmangin ngheh te pawh lo ngai dawn ni ta se, kan dan neih ang thlapin MTET nei lo 

chu regularize theih an ni dawn chuang lo. Kan dan hi engkimah kan zawm a, ram 

mamawh avangin tunah hian kan kalpui lo thei lo a ni. Tin, chu chang a ni lo, a 

khaw mi kan han tihna hi  member zahawm tak takten an sawi a. Lawngtlai West 

bialtu pawhin ministry hmasaah pawh a pawh a ngai pawimawh leh a sawi thin thu a 

sawi. Aizawl/hmundang atangin mi tam tak zirtirtu MPSC lak an lo kal a, an awm 

rei leh duh lo a, aikal an la zel a  ti. MPSC-in a lak hian mithiam tak takin an rawn 

exam a, an tling a. Thingtlangah a post loh theih loh a, kan in post a. Sorkar hmasa 

hun zawng zawngah pawh a ni vek, 400 chuang an la. Amaherawhchu, awm hlen 

duh hi an awm chuang lo reng reng a, transfe an khel zel a. Chhuanlam hrang hrang 

leh kil tinah political pressure nen an nawr vek a ni. Chumi chu sorkar hian a 

ngaihtuah a, thingthlang thleng phak education hi he sorkar thar hian a ngai 

pawimawh a ni tih ka sawi duh a ni. Kan Chief Minister hovin a khaw mi qualified 

an awm phawt chuan eng party mah kan sawi lo, party induhsak lam kan sawi lo 

hrim hrim, a khaw mi qualified an awm phawt chuan kan la hmasa ber dawn.  

 A dawt lehah chuan a khaw hnaivai kan ti. Tin, a district thawh duhna ngei 

ah dil rawh se kan ti. Hei hi kan sawina chhan chu Champhai District-a thawk, 

Aizawl luh phet an tum kha. Champhai District dil chu Champhai District-ah a 

service ang. Khatiang tur khan ngaihtuahna kan seng a. Kan ram education kal zel 

turah awmze nei a, systematic-a kal tum kan ni. Tin, member thenkhat khan 

hmannia Aizawl North-II bialtu MLA zahawm tak zawhna Hnam Run list in hmang 

leh dawn em tih chungchang-ah commitment a pe thei lo ti te khan min sawi a. A 

theih chin chinah a fair thei ang berin ka ti dawn kan tih kha. Eng hna lakah mah 

hian Hnam Run hian list a nei ngai lo tih hi ka sawi duh a. Hnam Run list hi kan 

hriat ve ngai loh avangin direct takin kan chhang lo mai a ni. Kan theih chin chinah 

a fair thei ang berin kan ti dawn kan tih hi a result lo en ula tih he House-a hian ka 

sawi duh. A dawt lehah kan theih chin bak a mi chu House-ah kan la sawiho leh 

dawn a ni tih ka sawi duh a ni. Kan duh chu zirna hi a tha thei ang ber, politics hi tel 

suh se tih mimal ang pawhin ka sawi a ni. Party politics hi a tel tur a ni lo. Zirnaah 

chuan a thiam kan la ang kan ti. (PU ZODINTLUANGA RALTE : A khaw mi kan 

la dawn a tih kha, post by post-in advertisement an chhuah dawn nge, engtin nge 

khalai kha min hrilh fiah thei em aw? A khaw mi tih ngawt kha.) Pu Speaker, ka lo 

sawi hmaih a nih kha Thorang bialtu zahawm tak zawhna kha. Tunah hian post ruak 

awm zawng zawng hi kan identify vek tawh a. District tinah, Champhai District-ah 

engzat nge lak tur tih te, a school tih zawng zawng te, kan tar chhuak vek dawn. 

Miin dilna an siam hunah an duhna 1st option, 2nd option an pe ang. Chumi ang 

chuan interview DPC-in a ti ang a. DPC, district tina kan neih turah hian District DC 

a Chairman ang a, DEO Secretary a ni ang kan ti a. DP&AR aiawhte nen an ti ang 

kan ti a ni. Felfai tak, thianghlim takin kan theih chin chinah lak kan tum kan tih thin 

kha vawiinah ka rawn sawifiah deuh hlek a ni. 

 A dawt lehah chuan  member zahawm takin a rawn sawi chhuah, Home 

Minister zahawm tak khan a sawi tawh na a, a sawi ziktluak lo deuh a. IV Grade hna 

kan la turah a form man ` 150 khan sawi a hlawh a. Kei ngei pawhin ` 150 a rate tur 

an han tih khan kan department Directorate lam pawh ka zawt nghal a. 

Amaherawhchu Pu Speaker, sorkar hmasa, nikum lama sorkarte khan 15th February 

2015-ah khan he gazette hi an lo chhuah a. Chumiah chuan IV Grade lak turah pawh 

a form an lei chhuahna tur hi exam fee angin ` 150 an lo ti a ni.  

(PU ZODINTLUANGA RALTE : Printing & Stationery chungchangah sorkar 

hmasain a tih avanga khilaia duh lo deuha chhuak angin a sawi a. Tunah sorkar an ni 

tawh a, engatinge Printing & Stationery pawh kha a ngaiah a dah mai loh. Tin, tunah 

pawh a form kha a to a nih chuan a tihniam theitu a ni a, lo tihniam mai ang hmiang. 

Khatianga sawi vak vak a ngai em ni, a tihniam theitu an ni tawh alawm.) (PU 

LALDUHOMA : Pu Speaker, a sawi fel hmaa lo tihbuai loh n se a tha ang a.) 

Printing & Stationery insawn chungchang kan sawi khan lungawi loh thu kan sawi 

lo. Printing & Stationery hmunhma tha leh kan len ngei na tur ah min dah tawh rawh 

u, sorkar hmasain min sawn si a kan ti mai a ni. Tunah pawh in thil tih kha kan rawn 

chhunzawm mai a ni tih kha Pu Speaker, ka sawi duh a ni. 

 A dawt lehah chuan Pu Speaker, Muster Roll 54 kan lak tur pawh hi Zoram 

mipuite hriattirna ka pek nghal duh chu tun dinhmunah hian Muster Roll hi mi 8871-

in post 54 atan dilna form an la a. Amaherawhchu, form rawn thehlut hi chu 6617 

kan dawng a, complete nge incomplete tih tunah hian kan check mek a ni. Kalpui 

kan tum danah chuan Pu Speaker, Muster Roll IV Grade exam tura Aizawl rawn pan 

khawm ruih ruih vek hi tha lovin department hotute nen kan hria a. District tinah 

exam hi a rualin kan nei dawn a ni. Hei hi thingtlang atanga Grade IV dil tan te 

pawh a awlsam zawkna turin anmahni district theuhah Education Department set up 

lian tak mai DEO ho in an awm vek a. Chu chuan question thuhmun vek hi a rualin 

district tinah exam anconduct ang a, a diltute kha an-mahni district theuhah 

hriattirna pe turin kan inruahman mek a ni tih kha he House hi ka hrilh nghal bawk  

a ni.  

 Pu Speaker, kan tui lutuk dawn a, (SPEAKER : E, inthlahrung miah suh.) 

Hmalam thlirna leh harsatna kan neih chungchang Pu Speaker, tlem ka sawi leh ang 

a. Vawiinah khan member zahawm tak tak te khan in vei tak tak, in sawi 

thin,hmanhmawh avangin in sawi kim lo deuh niin ka hria a. Hindi zirtirtu 1305 ban 

tak te khan he House thukhawm hi min lo thlir ve thapin ka ring a.  Sorkarna kan 

chan hlim atangin, Hindi zirtirtu  1305 te lak let leh an nih theihna turin theihtawpin 

hma kanla a. Kan Chief Minister zahawm tak pawh Delhi-a  a kal hmasak berah 

Prime Minister leh Home Minister te hemi chungchang hi a sawipui a. Tin, kan 

senior Minister Dr.R.Lalthangliana pawhin HRD Minister te a sawipui a, kei pawhin 

chutiang chuan Delhi ah zuk kalin hemi chungchang hi hotute ka zuk sawipui a. 

Tuna ministry thar a lo pian leh hnuah pawh hian kan session leh thil velah hian kan 

la kal thla hman lo chungin D.O letter Minister thar hnenah ka thawn leh a. Hindi 

zirtirtu 1305 ban an ni hi anmahni hrim hrim piah lamah kan ramah Hindi zirna 40 

% vel school ah hian zirtirtu neilo kan awm ta a. Vawiinah pawh member thenkhat 

khan in bialah Hindi zirtirtu in neih loh thu ininsawi  kha, chung chu khami chawl ta 

te kal zel nghawng kha a ni. India hnenah Hindi zirtirtu kan lak leh theihna turin 

nasa takin hma kan la tih  ka sawi duh a. Tin, SSA leh RMSA-a thawktu hi 4000 

dawn zet zawt kan nei a, heng te kal zel dan tur chungchang te pawh hi he hian uluk 

takin a ngaihtuah a. Kan sum dinhmun nen engtinnge kan zirtirtu te kan kalpui ang 

tih te pawh hi kan ngaihtuah a. CSS hnuaia Hindi ang mai hian engtik ni ah emaw 

scheme hi a rawn tawp ve mai ang tih kan hlauh avangin, ang pawhin ngaituahna 

kan sen mek ah hian anni hi engtinnge hun kal zel turah service security tha zawk an 

neih ang tih te pawh kan sawiho a. Thutlukna kan la neilo chungin, hna nghet lak tur 

chungchangah pawh an tan ruahmanna siam a tha lawm ni han tih te. Kawng chi 

danga an service security tur pawh hi sorkarin ngaihtuahna a hmang mek a ni tih kha 

House information ah ka sawi duh a ni.  

      Tin, chumi lo leh chu school upgrade chungchang kha member eng emaw zatin 

an sawi a. Khawtlang enkawl, private te, lumpsum-a luh te, rei tak lumpsum grant-

in-aid, adhoc grant-in-aid awm duhna te, adhoc grant-in-aida rei tak awm, 

provincialise-a awm duh te pawh kan  awm a ni. Sorkarin hemi chungchang pawh hi 

uluk takin a thlir a, kan Chief Minister pawhin a ngaihpawimawh a ni. Hei hi 

remchang hmasaah engchin nge kan kalpui theih tur tih hi sorkarin a thlir dawn a ni 

tih ka sawi leh duh a ni.   

 Tin, High School zirtirtu kan indaihlohna kan sawi a, Palak bialtu MLA 

zahawm tak Pu K.T Rokhaw pawh khan a sawi ang khan High School zirtirtu kan 

neih loh pawh 164 hnawh khah dilin sorkar ah kan thlen leh mek a. Tin, chumi lo 

lehah chuan harsatna kan neih  member ten in sawi hrang hrang, Headmaster kan nei 

lo tih te kha a awm nual a. Tun dinhmun ah hian sorkar enkawl Higher Secondary 

School 5-ah hian Principal  kan nei lo a, High School Headmaster neilo hi 73 an ni 

a, Middle School Headmaster neilo hi 129 kan nei mek a ni. Kan hriat angin 

Headmaster chu Gazetted post a ni a, anni promotion a kal tir  chu MPSC kut a nih 

avangin keini pawhin hei hi rawn chhuak tawh se, MPSC lam atangin hengte hnawh 

khahna tur hi lo chhuak thei tawh se tih hi kan nghakhlel viau a. Tin, chumi piah 

lamah chuan Headmaster neilo Primary-ah 209 kan nei a, chu chu tun hnaiah kan 

Chief Minister remruatnain 134 Headmaster fill up phalna min rawn pe a. Hei hi rei 

vak loah Primary School pawh 134 kan fill up thei ang a, a dang pawh hi dilna kan 

siam chhunzawm leh dawn nia tiin Finance Department lam pawhin min chah a ni. 

 Tin, a dawt lehah chuan a tlangpui kan ngaih pawimawh em em  chu, nichina 

member zahawm tak Pu Hlana, Aizawl North – I bialtu in a sawi TPR  

chungchangah khan 1:14 Mizoram kan ni a, national norms 1:30 kan tih  kha a 

chhanna kha a fiahah kan ngai mai em aw ka ti a. Keiniah chuan khaw te reuh te te 

kan tam a ; tin, tunhma chuan school hi kan lo ngah laklawh a ni. Dik tak chuan 

school hi han khar ngawt theih mang loh hi a tam si a. School awm ve si, naupang 

20 te an awm a, Class – I to IV ah te, class 4 awm si a, zirtirtu pakhat ngawt pek kha 

national ratioa 1:30 angin, naupang 30 an awm a, zirtirtu pakhat nei rawh se ti ta ila, 

Class I – IV nilengin zing dar 9 AM atang tlai dar 2:30 PM zirtirtur chuan mihring 

chakna leh finnain a pha lo ang. Chuvang chuan demand kan sawi danah khan 

rationalization hi tih ni se, zirtirtute kan indaih mai lawng maw kan ti a. Calculation 

tam tak kan nei tawh a, kan theih chin chin ah rationalization pawh kan ti, zirtirtu 

pawh hi kan siam rem viau a, tunah pawh hian. Chuti chung chuan zirtirtu a mihring 

hrim hrim hian kan indaihlo a ni tih ka sawi duh a. Tuna kan lak tur hi awmze neiin 

kan ti a, state sum heklo thei ang tur leh awmze nei takin kan kalpui a ni tih kha ka 

sawi duh bawk a ni.  

        Pu Speaker, a dawt lehah chuan (Pu LALRINDIKA RALTE  : Pu Speaker, 

thil pakhat chiah khalaiah khan. Ratio chungchang kha ram pum huap angin an la lo 

nge ka hre lo a. Statistical handbook-ah hian Primary School-ah hian 1:18 a ni a, 

Middle School-ah hian 1:9, High School-ah 1:8. Hei hi  ram pum angin an la lo nge, 

a bukna lai chiah an la nge. Hei hi wrong information nge? hei hi kan nei thlap kha a 

ni a.) member tam takin an sawi transfer & posting chungchangah rules mumal tak 

neih a va tha tawh ve tih kha, MNF sorkar hmasa kum 2006-ah khan Transfer & 

Posting Rules hi siam a ni a, House-ah lay a ni tawh a ni. Amaherawhchu hman a 

nih dawn khan hman hleihtheihlohin a awm a. Assembly Committee zawk hian a 

scrap hrih ta a, ennawn leh tura a tih avangin, department-ah a lo let leh a, kum 10 

chhung khan mangnghilh zingah a tel a. Chuvang chuan keini sorkar thar chuan ngai 

pawimawhin, tun dinhmunah hotute nen vawi eng emaw zat kan thukhawm tawh a.  

June thla chhunga, a final lo siam turin Committee/Task Force te pawh Director, 

Education kaihhruainain kan siam a. June thla chhung hian rawn peih ula, July 

thlaah rawn thehluh hman tum rawh u, kan ti a. Chutiang chuan kan theih ang chin 

chinah chuan kan kalpui a. Chu chu ka hriattir duh a ni. Vawiinah member tam takin 

kan sawi tawh ang khan category hrang hrangah Mizoram khuate pawh daha, 

zirtirtute hi sawn kuala, rotationa an kal theih dan tur te pawh ruahmanna eng emaw 

zat kan nei a ni.  

 Tin, sorkar thar hian kan ngaihpawimawh, kan Chief Minister hoa kan 

sawikhawm pawh a kan ngaih pawimawh em em chu school inspection tih thar hi a 

ni. Kum tam tak school hi inspection a awm tawh lo va, a kal ngaiin an kal mai mai 

a. Inspecting Officer te pawh hi thuneihna kan lo pe mumal tawh lo va. Chumi 

avang chuan school zawng zawng hi a inthlahdul tawh a, kan dinhmun hi a chhe em 

em a ni. Sorkar thar hian inspection hi mumal zawk, chak zawka neih leh tumin 

inspecting staff te pawh tichak turin, an bial fanna tur atan pawh vehicle, Bolero 

pawh 10 a lei a. Chung chu Inspecting Officer te kan pe a, thingtlang kil zawkah te 

an kal theihna turin. MPSC-ah CEO 5 lakna tur min pe bawk a. Chu chu October 

thlaah exam nei turin ruahman mek a ni a. A theih chin chinah inspection hi mumal 

zawka neih kan tum a ni.  

 Hemi piah lamah hian sawikhawmna tun stage-ah chuan kan la nei chiah lo 

na in, remchang hmasaah Inspection/Monitoring bakah school hi, quality assessment 

neih hi a tha ang, kan ti a. College level pawh hi NAAC_in a tlawh a, assessment a 

pe, ‘A+’ te, ‘B++’ tih te,  College level intihsiakna tha tak tak. Chumi hmang chuan 

UGC atang ten fund an release thin a. Mizoram sorkar enkawl school a ni emaw, 

private institution te pawh hi thuneitu, academic authority te kaihhruainain kan 

mithiamte nen assessment mumal zawk leh grading hi pe ve ta ila. Chumi mil chuan 

sorkar pawh hian tanpuina kan neih te pawh hi pek chhuah ni se competition sang 

zawk hi a awm lovang maw tiin department-ah pawh chu chu kan hmalakna tura kan 

chhawp, kan sawiho mek laiah a tel a ni tih House ka hriattir bawk a ni.  

 Vawiina kan sawi tam em em zingami zirtirtu aikal lak chungchang kha. A 

ngheta thawk mek te piah lamah hian RMSA leh SSAa thawktu, a nghet lo pawh 

hian aikal an la nasa khawp mai. Ministry kal tawhah a ni emaw, tun dinhmunah a ni 

emaw, aikal la an tam em em ringawt mai a. Hei hi kan department chuan kan 

ngaipawimawh khawp mai a. Keimah ngei pawh hi district hrang hrangah kal kual 

inprogramme ka siamchho mek a. District eng emaw zat ka tlawh tawh a. Zirtirtute 

ko khawmin aikal lak hi tih loh kan duhthu leh sorkar hi a vin dawn a ni, sorkar hi a 

strict dawn a ni. Aikal la tur te, thawk remchang ngang lo, health ground-ah, hrisel 

lohna avanga society pawhin a pawm, khawtlang pawhin an pawm, cancer patient an 

ni emaw, natna khirh bik tak te, loh theih loh, societyin a pawmpui tih ni lem lo, 

inthlahdah avanga aikal la hote hi chu an tuina zawk dang an lo thawh hi a tha zawk 

ang a tih ngaihtuahna kan nei deuh hlek a. Chumi avang chuan Directorate lamah 

pawh zirtirtute, mimal tin hnenah hriattirna an thawhna post-ah Pathian 

rawngbawlna anga ngaia rinawm tak, taima taka thawk tura fuih tur leh sorkar a 

strict tur thu hriattir turin kan inti a. Tin, SSA, RMSA lamah pawh an thawktu 

zawng zawngte hriattirna lo pe turin kan inti a. Chutiang chuan theih chin chinah 

ham strict kan tum a. MLA thenkhatten an bialah aikal lak an phal loh thu an sawi 

kha sorkarin kalpui a tum dan in thlawpna a nih avangin MLA zawng zawngte in 

bialah aikal la an awm a nih chuan sorkarah min hriattir rawh u, kan theih chin 

chinah, sorkarin a tih theih chin chinah action lak a tum a ni tih House-ah hian ka 

sawiduh bawk a ni.   

 Chulo lehah chuan school bag policy hi House-ah hian ka sawi duh a. School 

naupang bag ak rit lutuk hi, hriselna atan pawh a tha lo ve tih a awm avangin, central 

sorkar hian “The Children School Bag (Limitation of Weight) Bill, 2006” kha a pass 

tawh a. Amaherawhchu chumi mil ang chuan dan siama, guideline siam te a ngai a. 

Sorkarah, he mawhphurhnaa ka thut hnuah department hotu/thuneitute nen kan thu 

ho a. Chumi hnuah chuan “Guideline for Reducing The Weight of School Bag” tih 

chu 7.6.2019-ah kan tichhuak ta a. Rei vak loah school hrang hrang naupangte hi 

national norms RTE in a phut angin Class I & II – 11/2 kg aia rit a ni tur a ni lo. Class 

III to V – 2 to 3 kg aia rit a ni tur a ni lo. Class VI to VII – 4 kg aia rit tur a ni lo. 

Class VIII chin – 41/2 kg tih hi a theih chin chinah zawm a nih leh nih loh hi 

remchangah NGO dangte helam min tihpuitute nen en ho in kawnah emaw, 

remchangah an bag ah rih zawngte teha lo en tumin ruahmanna kan siam mek tih 

pawh hi House-ah hian ka sawi duh a ni. 

 Chulo leh ah chuan CCE tihdanglam, modified form kalpui kan tum tih 

House-ah kan sawi tawh a. Kan hria a, kum 5/7 dawn CCE hi hman a ni ta a. 

Amaherawhchu, CCE Continuous and Comprehensive Evaluation kha Mizoram-ah 

hian kan hmang thiam tawk lo a, zirtirtu pawhin zirlai pawhin a ni ang, Central 

YMA pawhin an rorelna khawlah an sawi tawh a. MNF party pawhin kan SEDP-ah 

pawh CCE kan ennawn ang tih kha kan dah a, chumi ang ngei chuan kan sorkar 

atanga reiloteah CCE hi kan ennawn nghal a. Tunah hian CCE modified form kan 

siam ta a, exam awm tawh loin eng emaw test mai mai tiin kawtlai an phiah fai 

pawhin pawl an sawn zel mai a. No detention policy nen khan a kal chho a, naupang 

quality hi a chhe dawnin kan hria a. Tunah hian CCE kha a Principle Act paih si 

loin, modified form in kan kalpui dawn a. Mizo irawm milin, exam system, 1st term, 

2nd term, 3rd term ang kha kan kalpui leh dawn a. Amaherawhchu CCE-in grading a 

pek dan tur mark tam tak kha 1st term-ah 30%, 2nd term ami in 30% a keng ang a, 3rd 

term-in 40% a keng ang tih ang te in kan la chho a. Chutiang chuan exam-ah let leh 

turin kan ti a. 

 Kan school calendar-te pawh chumi CCE modified form chuan tun hnaiah 

school calendar pawh kan thlakna kan tichhuak bawk a ni. Tin, chumi lo leh ah 

chuan, nichina kan sawi ang khan school building hlui/chhia hmuntinah a tam em 

em mai a. Theihtawpin kan hotupa, kan Chief Minister, kan House Leader 

kaihhruainain, Education Department sum remchang thei atangin a ni emaw, 

NABARD atangin a ni emaw, remchang hrang hrang Samagra scheme atangtein 

school building hi he sorkar term thar chhoah hian a theih chin chin, a thar sak 

emaw, repair works ang chi emaw ti turin kan inhruahman mek a ni. 

 A tawp lamah chuan kan ngaihpawimawh tel em em chu- sorkar school 

enrollment tlahniam zel hi kan vei khawp mai a. Chu chu campaign kan neihah 

pawh kan kal nasa a ni. Zoram mipui nu leh pa te hi zirtir thar an ngai a, department 

pawh kan thiam lo a. Mizo society hian kan value system hi kan thlak a tul kan ti a 

ni. English medium ngaihsanna bawihah kan lut lutuk! English medium ngaihsan 

viau hian eng nge min thlen tih hi Aizawl ‘W’-III bialtu MLA zahawm tak khan a 

sawi kha. 

 English medium kan uar a, central service kan tlem sawt em le tihte leh 

dropout tam chungchangte nichinah khan a rawn sawi tel a.Enrollment 

chungchangah hian sorkar school-ah tuition fee/monthly fee chawi awm reng reng 

lo, uniform free, text-book free, tiffin free-in kan pe bawk. Engkim mai a thlawna zir 

theihin a awm vek a, zirtirtu pawh qualified trained vek awm si, building pawh tha 

zawk awm si in, engatinge kan fate private school-ah, a then phei chu a hmunhma 

pawh him lo zawk, zirtirtu pawh qualify lo zawkah kan kal tir tlat hi department-ah 

pawh kan inzawhna leh zirtirtu kan koh khawm pawha kan challenge a ni. 

 Chu chu tun dinhmunah hian enrollment drive nei thei turin zirtirtu pawh i 

intuai thar ang u hmiang. Lehlamah chuan sorkar kan thiam lohna pawh, zirtirtute 

kan lo inthlahdah rei ve deuh a. Sorkar hna nghet kan thawh hian kan thawh, kan 

work-rate te a lo hniam deuh hlek pawh a ni thei e tiin keimahni pawh kan thiam loh 

kan inkhengbet thui viau a. Chutih rual chuan kan value system pawh hi kan thlak 

deuh loh chuan, kan economy mila kan zirna pawh chhungkua hian kalpui nachang 

kan hriat hi a tul kan ti a. Chumi inzirtirna pawh chu nasa takin kalpui kan tum mek 

a ni. 

  Pu Speaker, a tawpna lamah chuan kan hmabakah hian kum 2021-a census 

lo awm leh turah hian literacy-ah kan state dinhmun hi a in up leh theihna turin  

literacy-ah kan dinhmun a san zawk theihna turin MLA tinte kan bial theuhah, kan 

theihna chin chinah MLA area development fund-te pawh education concern-ah hian 

theih chin chinah 10% aia tlemlo min hman sak turin ngenna ka rawn siam a, 

literacy drive neih nan te pawh a tha maithei e. 

         NGO-te leh kohhran-te nen pawh tanghoa kal dan ngaihtuah a tha mang e kan 

ti a. Chu chu ka han sawi duh  a ni. Quality improvement kan neih theihna turin 

heng hi kalpui kan tum a ni. Vawiina response thenkhat kan dawn ah khan kan 

MLA-te an area Local Area Development Fund, education hmasawnna tur atan 

inthlahrung tak chungin kan ram education siam tha turin in fund atanga 10% aia 

tlem lo in area-ah education tan min hmansak kan beisei kan ti a. Eng emaw zatin, a 

then phei chuan ziak ngatin hman ngei an tum thute an rawn pe a. 

 Tin,  MLA thenkhatten verbal pawhin hman an tum thute, a then phei chuan 

20%, 30% dawn ka hmang dawn tihte response ka han dawng kha ka lawm hle a, 

department aiawh pawhin lawmthu ka sawi a ni. Tikhan Pu Speaker, a tlangpui chu 

ka’n ti a, zawhna a zawh hmain (Pu ZODINTLUANGA RALTE : Mizoram New 

Educational Policy kha engtikahnge an tan ang tih min rawn hrilh thei em le? 

Nichina ka zawhna kha a ni a) SEDP-ah a awm a, (PU LALDUHOMA : Kan 

Minister zahawm tak thusawi kha a ngaihnawm khawp mai a, challenge-in a khatin 

ka hria a. Tih tak takna nena hma an la dawn a nih chuan theihtawpin kan cooperate 

ang tih ka sawi duh a. Amaherawhchu, nichina zirtirtu hna lak turah khan kan theih 

chin chinah tih tel lo khan dik takin kan la dawn ti mai sela. Kha kha chu min assure 

mai sela.  

 Theih chin chinah tihte khan engemaw ngaihtuahna hi a siam ve deuh a. 

Khami kha paih thei se kan duh a. Tin, Education Department budget a pun nasat zia 

te; tin, SEDP atang pawha an la dawn leh zel tur te kan han ngaithla a, khati kha 

chuan kan fund tlemte kha chu min han dil bik tawh lo sela, kha kha chu a ngai bik 

tawh lo  a va ang ve mawle.) 

SPEAKER     : A theih chin chinah tih kha kohhran upa ho hi tawng 

infimkhur lutuk a. Pu Chhantea Minister pawh hi upa a ni a, a fimkhurin ka hria. 

Dr. K.PACHHUNGA    :  Pu Speaker, demand kan pass hmain kan Minister 

khan min lo hriat sak sela, khawngaih takin Lunglei Printing and Stationery Office 

hi Salem vengah ni lo in Lunglawnah a awm  tih ka rawn sawi tha leh e.  

Pu B.D. CHAKMA      : Pu Speaker, i phalnain  Minister zahawm tak demand 

pass hmain EPR chungchanga tlem rilrua ngaihtuahna awm chu Teachers Pupil 

Ratio chungchanga national level  hi 1:30 in kan sawi zung zung a, Meeting-ah hian 

tunthlengin thil pakhat ka hriatthiamloh  chu engtinnge kan hisap theih ang ? Total 

strength of the school nge subject wise in kan hisap ang? Total strength of school a 

nih chuan high school tam takin class 9 leh class 10-ah hian below 30 pawh school 

tam tak hi a awm a.  

 Khami school-ah khan Pu Speaker, zirtirtu pakhat chauh a awm dawn nge 

chu kan hre lo va, ka ngaihdanah chuan subject wise in tih tur a ni a, teachers pupil 

ratio kha chu. Subject hi all subject specialize a nih loh chuan kha kha chu a ni thei 

lo. Science tan pakhat tal, mathematics tan pakhat tal, English tan pakhat tal, 

literature atan pakhat talkha an tih loh chuan as a whole school enrollment-a tih 

chuan zirtirtu pakhat tan pawh school pakhat hi enkawl a ngai thei a nia? Hei hi chu 

thil dik tak a ni, Pu Speaker, ka ngaihdan chuan. 

PU LALCHHANDAMA RALTE, MINISTER     :   Pu Speaker, member zahawm 

tak Tuichawng bialtu Dr BD chakma in a sawi kha ni e, subject wise-in teacher pe 

dawn phei ila chuan kan duh belh tam ngawt ang. Subject hi a tam si a, tun ami hi 

chu naupang leh zirtirtu atanga teh a ni tih kha (kan TPR kha) ka sawifiah duh a. 

Chu chu naupang engzat nge awm ? Zirtirtu engzatnge awm tihna atanga teh a ni e.  

 Tin, Thorang bialtu zahawm takin New Education Policy hi engtikahnge 

hman a nih ang  a ti a, ka lawm khawp mai min lo tui pui a. SEDP alo chhiar uluk 

piah lamah thla 6 chauh sorkar kal lai kan nih chhunga khatiang policy lian tak mai 

min beisei pui kha ka lawm khawp mai a, a lawmawm khawp mai tih  ka sawi duh a. 

Tuna kan kalpui tur tam tak ka han sawi te kha khami huang chhung kha a ni anga, 

New Education Policy hi chu kum 5 chhung hi chuan kan hrual mum ve ngeiin ka 

ring. Pu Speaker, Sorkar hmasa din Education Reform Commission ai hi chuan a 

mumal deuh ang.  

PU NIHAR KANTI CHAKMA   : Pu Speaker, min la chhang lo va, girl child 

education hmasawnna tur a ni a. A building te pawh an sa zo tawh a ni awm e, kha 

kha engtik nge a tan hun tur kha ni ang? 

 Dr. BD Chakma zawhna KGP chungchang kha chu kan lo enfiah dawn nia, a 

hma thei anga hma lak turin aw. Pu Speaker, a lawmawm hle mai, darkar khat 

chuanghun ka la lehnghal a. Amaherawhchu response pawh a thain kha hria. Ka 

demand hrang hrang 3 te : 

Demand No. 18 Printing & Stationery Dept. `16,98,55,000.00 

Demand No. 20 School Education Dept.` 13,28,42,02,000.00 

Demand No. 28  Labour,  Employment,  Skill Development & 

 Entrepreneurship Dept. `13,92,99,71,000.00 

 Total    :  `13,92,99,71,000.00 hi he House zahawm 

tak hian min pass sak turin ka han dil e.  

SPEAKER          :  Aw le, Education Minister zahawm takin ngaihnawm takin a 

rawn present zar zar mai a, a ngaihnawm hle mai. Tichuan a department enkawl 

Demand No.18 Printing & Stationery, Demand no.20 School Education, Demand 

no.28 Labour, Employment, Skill Development & Entrepreneurship Department te 

hman tur a vai a belh khawm 13,92,99,71,000.00 te hi House ah pass a rawn dil ta a. 

Remti apiangin remti ula, remtilo an awm chuan remtilo ti rawh ule, remtilo an awm 

loh chuan tunah chuan Pu Lalchhandam Ralte hna chanpual demand 18 na Printing 

& Stationery, demand 20 na School Education, demand 28 na Labour, Employment, 

Skill Development  & Entrepreneurship Department te hman atan a vaia belhkhawm 

13,92,99,71,000.00 te chu Housein a pass ta a ni. 

PU LALCHHANDAMA RALTE, MINISTER     : Pu Speaker, ka lawm e.  

SPEAKER      :   Aw le, tunah chuan a hnuhnung ber atan  Minister zahawm 

tak Pu T.J.Lalnuntluanga kan sawm anga, a department chan te rawn wind up a,  

sawifiah ngai te rawn sawifiah a, House-a pass rawn dil turin kan sawm e. 

PU T.J. LALNUNTLUANGA, MINISTER :  Pu Speaker, ka lawm e. 

A hmasain Pathian kaihhruaina zarah kum 2019-2020 budget move-a, wind-up theia 

ka awm avangin Pathian hnenah lawmthu ka sawi a ni. Hun hnuhnung lam chang ka 

ni a, Upain, “Se hnuhnungin vuak a tuar” an tih ang deuh kan ang ang tih ka hlau 

deuh hlek tawh a. Amaherawhchu, tawi thei anga sawi ka tum ang a. Chutih rual 

erawh chuan Pu Speaker, ka department chan hi 4 lai a ni a, sawi tur tam tak a awm 

a. A chhunga kalpui dan te, department ruhrel te leh kan thil kalpui leh hmalak mek 

lai te, hmalak thar tur, hmachhawp chi hrang hrangte kan nei a. Heng hi department 

budget pass tur a nihna avang leh wind-up tur a nihna avangin eng emaw chen han 

sawikai loh theihloh a ni dawn a. Chutih rual erawh chuan a tawi thei ang bera 

kaihtawi ka tum ang a.  

 Member zahawm tak tak ten an zawhna leh an rawtna te kha kan lo 

chhinchhiah a. Kan secretary te, kan department hotuten an lo chhinchhiah a, an 

sawi zawng zawng kan react theilo a nih pawhin min hriatthiamna ka dil a. Chu 

bakah MLA zahawm tak takte tan he House pawn ah pawh, office lamah te pawh 

zawhna inzawt turin kan inhuam a ni tih te kha thuhmaah ka han sawi duh bawk  

a ni. 

 A hmasa berah chuan Law & Judicial Department, Demand No.4 kha sawi 

hmasak ka han tum ang a. Vawiinah khan zawhna zawt kha pakhat chiah Law & 

Judicial-ah khan a awm a. Amaherawhchu, kan department kalphungte sawina 

remchang atan a thain ka ring a. A hmasain ka han chhang nghal mai ang a. Pu 

H.Biakzaua, MLA zahawm takin a rawn zawhna, District Court-a staff te indaihloh 

chungchang a rawn sawi a, a dik khawp mai a. Tunah hian staff chi hrang hrang hi 

department hrang hrangah hian kan indaihlo tlang vek mai a. Helai hi chu theih ang 

tawka kan mamawh zualpuite, kan Chief Minister hoa lo rel kan tum ang a, sorkar 

ang pawha department hrang hranga kan mamawh te hi sawiho tura tih a ni. 

 Tin, District & Session Court kha Lunglei-in a hmui a, chumi chu Siaha-ah 

zawk khan awm ta se, annin min hmui zawk se tiin rawtna a rawn siam a. Hei hi 

helaia Law Department atanga han tih direct tawp theih chi a ni lemlo a, High Court 

te nen sawiho ngai chi a ni a. Chumi avang chuan a tul angin hma lo la turah inngai 

ila a tha awm e. Tin, Lawngtlai-ah khan District Court hmun kan nei tawh a, mahse 

a building a la awmlo a, tuna court hman mek hi a hmun a chep thu te kan  ngaithla 

a. Tunah sawn staff quarters te kan sa tawh a, amaherawhchu Court building sa tur 

hian CSS hmanga sak tumin tunah hian hma kan la mek a ni tih kha ka chhanna  

ni se. 

 Department kalphung tawite han tihlan ka tum ang a. Law Department hian 

mawhphurhna leh hnathawh chi hrang hrang chi thum (3) a nei a. Pakhatnaah chuan 

Bill te, Ordinance te, Recruitment Rules  tih te, MoU  te lo vet tu, lo endiktu kha an 



781 
 

ni a. Pahnihnaah chuan department hrang hrang ten legal advice an mamawh hunah 

legal advice te dilin an rawn kal thin a. Chungte chu legal advice kan lo pe thin 

bawk a ni. Pathumnaah chuan department hrang hrangin court case kan neih ang chi 

te leh thubuai hrang hrang kaihhnawiha kan telna ang chi ah para wise comments te 

kan lo neihpui a, kan lo endik a, an lo vet pui bawk a ni. Helaia ka han sawi tel duh 

chu sorkarin a liability tur, sorkarin a tawrhna tur, sorkar leiba tur ang chi te, 

sorkarin a chawi tur ang chi te tam tak kan save thin a ni tih  vawiinah ka han sawi 

lang tel duh bawk a ni. 

 Tin, helai hmun hi a forumah ngai ta ila, kan sorkar department hrang 

hrangte pawh ngen duh ka nei a. Chulaiah chuan heng Bill te, Rules kan tih 

chungchangah te hian department hrang hrangte hian Law Department kaltlang loa 

lo tihpalh te pawh a awm thei a. Tin, House-a putluh tur te, Cabinet-a putluh tur ang 

chi te, Recruitment Rules a ni emaw, Bill a ni emaw, khatiang chungchangah khan a 

hnua Law-in a modification emaw, correction emaw tih ngai ang chi te pawhin a 

awm thei a. Chungah chuan tul lemlo ah Minister ten House zahawm takah hian 

ngaihdam dil fo te  a ngai thin a. Chutiang te kan ven theihna tur chuan kan 

department te pawhin hnawhsarum taka hetiang Bill te, Recruitment Rules kan tih 

emaw, MoU kan tih emaw te hi buatsaih lo turin kan inchah duh a. Hei hi kan ram 

hmasawnna tur atan thil pawimawh tak niin Law Department chuan a hria a ni. 

 Heng bakah hian Law Department hian judicial infrastructure hrang hrang 

atan chak takin hma a la a. Tin, District Court building sak chungchangah te pawh 

central sponsor atangte pawhin hma kan la a. Tunah hian district tinah changtlung 

taka District Court pawh central atanga fund hmu a sak kan tum bawk a ni. 

 A dawt lehah chuan district thar 3 kan nei chho dawn a ni a. Hetah hian 

Chief Judicial Magistrate leh Civil Judge 1 theuh dah tum a ni a, GAD lamah te 

pawh proposal thehluh tawh a ni a. A sum senso tur pawh hi `1,419 lakhs vel a ni a. 

Hei hi tun kan budget-ah kha chuan a lang hmanlo deuh a, nakinah supplementary-

ah te a la lang turah ngai ila a tha awm e. Tin, kan District Court hrang hrangah hian 

court tana  thil pawimawh ber te zing ami court library hi kan nei changtlung lo hle 

a, hemi tih changtlunna tur hian ruahmanna kan siam bawk a ni.  

 Tin, Law Department hnuaiah hian tawite ka sawi lan leh duh chu Legal 

Service Authority hi a awm bawk a, hei hi tangkai takin Mizoram mipuiten kan 

hmang a, Dan hriatna chungchangah inhrilh hriatna, awareness chungchangah hma 

nasa takin an la a. Tin, thubuai nei mi vanduai ukil rawihna nei lo te tan anni hian 

puihna an lo siam a. Tin, tawrhna victim compensation kan tih ang chi te anni 

kaltlang hian an buaipui thin a ni tih te kha vawiin-ah ka report tel duh bawk a ni. 

 A dawt lehah chuan kan hriat sa ni mah sela Law Department in  a buaipui 

zinga kan ram tana thil chhinchhiah tlak tak, langsar tak han tar lan ka duh a chu chu 

Lok Ayukta a ni a. Ni 1.1.2014 khan Lok Pal and Lok Ayukta Act, 2013 India rama 

hlemhletna do turin siam a ni a, chu Lok Pal Act-ah chuan Section 63-naah heti hian 

a inziak a, Lok Pal Act commencement ni 1.1.2014 atanga kum khat chhungin State 

tinah Lok Ayukta hi din tura tih a ni a. A danah chuan Selection Committee-in 

Search Committee te an ruat ang a, Search Committee te chuan Lok Ayukta a 

chairperson leh member te Selection Committee in an lo thlan tur te lo chhawp 

chhuaktu tur an ni a. Tichuan 2014 atang khan ministry hmasa khan hma an la thin 

a, amaherawhchu hetih lai hian hmalakna chak tawk lo te pawh a awm a ni mai thei, 

Supreme Court of India khan ni15.12.2018 hmaa chhuanlam dang siam lova Lok 

Ayukta hi tikhawtlai lova din turin sorkar hmasa kha an rawn hriattir a. Tichuan 

Pathian zarah kan Chief Minister zahawm tak Pu Zoramthanga kaihhruai sorkar a lo 

din khan kan SEDP-a kan lo ziah tawh hlemhletna(corruption) hmachhawn turin 

Vigilance Commission  emaw, Lok Ayukta din a ni ang kan tih chu kan sorkar 

atanga thla 3 chhungin kan peih fel ta a ni. File kal tur zawng zawngte kan buaipui a, 

helaiah hian kan Chief Minister zahawm tak Pu Zoramthanga hi han fak ka duh a, 

judiciary min ngaipawimawh a, kei hi Law background atanga lut ka ni a, chulaiah 

chuan lawmthu ka sawi tel duh a. A ministry hmasa 2005-ah khan separation of 

judiciary kan tih pawh hi Mizoram-a introduce tu a ni a, chutianga dan ngai 

pawimawh tak Chief Minister kan nei hi kan vannei hlein ka hria a. Tin, ka sawi 

belh leh duh chu Search Committee te khan  hnam dang a list-ah ministry hmasaah 

thlan tur zinga dah tel a ni a. Amaherawhchu, Mizo pa ngei chairperson-ah dah thei 

turin a meeting pui member dangte vai judge hote pawh a  convince thei a, chumi 

avang chuan tunah hian Mizo pa ngei chairperson kan han nei thei te  hi a lawmawm 

ka ti a, vawiinah hian kan Chief Minister chungah lawmthu ka sawi nawn leh a ni. 

Tichuan tunah hian budget-ah pawh khung fel a ni tawh bawk a ni. Nichin khan Law 

Department-a zawhna kha kan  chhang fel tawh a.  

 Tichuan a dawt lehah Demand No. 12-na Parliamentary Affairs Department 

chungchang hi han sawi leh lawk ka tum ang a. Hei hi sawi thui ngai lovin 

allocation-ah pawh a kalpui tur leh function pawh hi  a tam lutuk lem lova. 

Amaherawhchu, kan hruaitu helaia kan member zahawm tak takte pawhin PAD 

kalphung kan hre tlangin ka ring a Helaiah hian thil chhinchhiah tlak tak han sawi 

lan ka duh erawh chu  kan  party  flagship  programme SEDP-a  kan  

ngaihpawimawh  leh  kan  ziah  good  governance,  sorkar  tha,  langtlang  sorkar,  

inrawnkhawmna  kan  neih  theihna,  ram chhiat  thata mawhphurhna  leh neitu  

nihna  kan  lak  tlan  theih  nan  PAD  Department  hnuaia Consultative Committee  

hi  hman  tangkai  kan  tum  a.  Tichuan,  he  Consultative  Committee  hi  mumal  

taka  a  kal  chhoh  chuan  House  rorelna  thleng  pawha  boruak  muanawm  siam  

thei  tur a   ni  a.  Chu  mai  ni  lovin  department  hrang  hrang  tan  pawh  

hmasawnna  tling tur  a  ni.  Tin,  chhinchhiah  tlak  deuh  mai  tun  ministry-a  kan  

buatsaih  thar  a  awm  a,  chu  chu  Consultative  Committee  member  te  function  

leh  procedure  chungchang  hi  Mizoram  pual  hian  guideline  kan  lo  la  nei  ngai  

lova,  charge  kan  han  lak  hnu  khan  kan  buaipui  nghal  char  char a.  Tunah  

hian  Consultative  Committee  guideline  hi  Mizoram  pualin  kan  nei  ta  a  ni  tih  

vawiinah  hian  ka  report  tel  duh  bawk  a  ni. 

 Tunah  hian   member  zahawm  tak  takte  pawh  he  Consultative  

Committee  member tur hian  department  hrang  hrang  chanvo  ah  member-te  

pawh  kan  inruat  fel  tawh  bawk  tih  ka  sawilang tel  leh  duh  bawk  a  ni  e.  

PAD  chungchangah  zawhna  a  awm  lem  lo  bawk  a,  kha  kha  Demand  No.  12-

naa  ka  sawi  theih  nisela. 

 A dawt  lehah  chuan  Pu  Speaker,  Demand  No.  36-naEnvironment,  

Forests&  Climate  Change  chungchangah -  Environment,  Forests  &  Climate  

Change  Department  hnathawh  ber  chu  ramngaw  tihzauh  te,  kan  ramngaw  neih  

uluk  taka  enkawl  te, ramsate  leh  an  chennate  venhima  humhalh  tlatte,  ram  

humhalha  sik  leh  sa  inthlak  danglam   nasa  tur  venhimte  a  ni  a.  Ram  

changkang  chho  mek  kan  ni  a,  chumi  avang  chuan  Mizoram  mipuite  pawh  

hian  thingphun leh  ramngaw  humhalhte  kan  uar  a.  Heng  hi  awarness  pawh  

kan  nei  chho  zel  a,  hma  kan  sawn  zel  a,  a lawmawm  hle  a ni.   

 Sik  leh sa  inthlak  danglam  nasa  lutukte  tunlaiin  Mizoram-ah  kan  tawng  

chho  a. Thla  hmasaah  phei  chuan  kan  hriat  theuh  angin  Mizoram  khawlum  

kha  a  lum  dan  amah  leh  ama  record  kha  a  inkhum  chho  zat  zat  mai  kha  a  

ni  a.  Thingphun  leh  kan  thing  leh  maute  kan  humhalh  that  a  pawimawh  hle  

a  ni. 

 Pu  Speaker,  ka  sawi duh  chu,  he  sorkar  tharin  a  tum  ber  pakhat  chu 

thingphun  chungchangah  hian  phun  tam  quantity  plantation  ni  lovin,   quality  

plantation  kalpui  hi  kan  tum  a.  Thingphun  teuha,  enkawl  leh  si  loh  ai  chuan 

kan  enkawl  tawk  phun  a, puitling  ngei  tura  hmalak  a  ni  a.   Hei  hian  kan  

rama  thing  leh  maute  kan  phun  dan  kawngah  nasa  takin  hmasawn  kan  

inbeisei  tlat  a  ni.  Tin,  kan  rama  tualto  thingte  humhalh  kawngah  hian  

sorkarin  theihtawp  chhuah  a  tum  a,  tun  sorkarin  a  tum   dan  ah  chuan  

thingphunte  pawh  hi  te  reuh  te  te,  tunhmaa  kan  phun  a,  a  nung   tha  manglo,  

a  nung  rate/a  success  rate  tlem  tak  ang  chi  ni lo  in,  tunah  hi  chuan  tall  

seedling  ang chia, thing  lian  sa  phun  kan  tum  a  ni.  Tunah  pawh  hian  sorkarin  

thingtiak  man  pawh  a  rate  ti  sangin  tunah  hian  hma  kan  la  mek  a,  a  rate  

pawh  hi  kan  final  tep  tawh  a  ni. 

 Heng  bakah  hian  tun  sorkarin kan  ngaih  pawimawh  em  em  chu  tui  lak  

kangchat  mai  tur  venhim  a  ni  a.  Nichinah member  zahawm  tak  tak  ten  an  

rawn  sawi  hlawm  a,  kan  tui lak  te,  lui  tuite  a  kang  chat  zel  a  ni  tihte  an  

sawi  a.  Chu  chu  tun  sorkar  hian  priority-ah  kan  dah  a, riverine  catchmen  

area-ah  plantation-te  nasa  taka  hma lak  kan  tum  a.   Helaiah  pawh  hian  ka han  

sawibelh  duh  chu  tourist  park  te,  urban  plantation te,  rural  plantation te,  

roadside  plantationte  hmun  hrang  hrangah  din  turin  hma lak  kan  tum  bawk   

a  ni.   

 Tichuan,  riverine  catchmen  area-te,  urban  rural  roadside  plantation  kan  

tih  ang  chiah  te  khan  kan  Chief  Minister-in  a  duh  angin  tunah  hian  mihring  

leh  sava te, ramsa ten an  tlan  theih    ang  chi  thing  phun  kan  tum  a,  chutiang  

chuan  hma  kan  la  mek  bawk  a  ni. 

 Tin,  wetland  development  chungchangah  pawh  hma  nasa  taka  lak  kan  

tum  a, a  bik  takin  dil  kan  neih  len  Palak  dilte, Tamdilte  leh  dil  dang  dangte  

pawh  cheibawla; humhalha  tangkai  taka  hmang  turin  kan  inbuatsaih  mek  a.  

Tin,  kan  rilrua  awm  ang  chuan  khualzinmite  leh  thalaite  leh  chhungkua  angte  

pawha tlawh  theih  turin  siam  kan  tum  a  ni.  Hetih  ruala  kan  ramin  kan  

mamawha  kan  hriat  chu,  heng  dil  kan  neih te hi,  a  neitu  department  hi  kan  lo  

awm  deuh  nual  mai  a,  kut  kan  thlak  tlang  vek  bawk  si  a.  Chumi  avang  

chuan  department  hrang  hrangte  pawh  joint  meeting  neiha,   tu  kuta  awm  tur  

nge,  engchin  nge  hma  kan  lak  dawn  tih  hi  sawiho  turin  joint  meeting  nei  

turin  tunah  hian  kan  in  buatsaih  mek   a  ni. 

 Tin,  Pu  Speaker  thil  chhinchhiahtlak  tun  ministry  in  a  kan  tih  pakhat  

a  awm  leh  a,  chu  chu  “The  Mizoram  Reward  for  Detection  of  Forest  &  

Wildlife  Offence  Scheme, 2019”  kan  duang  thar  a.  Helaiah  hian  kan  forest  

leh  nungchate  humhalhna  chungchangah  hma  kan  sawn  theihna  turin  kan  

NGO  te  leh mimal  ang  pawhin  forest  dan  bawhchhe hote,  nungchate  

humhalhna  kawnga  dan  bawhchheho  report-tute  hnenah  rewards  pek  theihna  

tur  scheme  kan  duang  a  ni.  Budget-ah  pawh  fund  provision/funding  scheme  

pawh  kan  dah  a,  kumtin  cheng  nuai  10  dah  thei  turin  ruahmanna  thar  kan  

siam  nghal  a  ni. 

 Kan  hriat  angin  Environment,  Forests &  Climate  Change  Department  

hian  ramngaw  humhalh  hi  a  ngaipawimawh  hle  a.  Tunah  hian  wildlife  

sanctuary  pawh  hi  10  kan  nei  a,  heng  wildlife  sanctuary-te  hi  department-in  

uluk  takin  a  enkawl  a, heng  bakah  hian  notified  forest  6  kan  nei  a,  

Environment, Forests &  Climate  Change  hi  Central  Sponsored  Scheme  ah  a  

innghat  a,  CSS kan  neihte   han  tarlang  leh  ila. Pakhatnaah  Green  India  

Mission,  pahnihna  National  Afforestation  Programme,  pathumnaah  National  

Plant  for  Conservation  and   Aquatic  Eco-System,  palina  Integrated  

Development  of  Wildlife  Habitat,  pangana  Project  Tiger  Dampa,  parukna  

Forest  Fire  Prevention  Act  &  Management  Scheme,  pasarihna  Maintenance  of   

Forest,  pariatna  ah Medicinal  Plant  Conservation  &  Development leh  pakuana  

National  Bamboo Mission,  khatiang  khan  CSS  hnuaiah  fund  kan  dawng  thin   

a  ni. 

 Sawi tawh ang khan Environment hisapin Climate change Department hi 

CSS hnuaiah budget a innghat thui hle a. Chuvang chuan CSS hnuaia sum kan hmuh 

token budget-ah pawh cheng nuai 979.64 ruahman a ni a. CSS kan dawn that a zirin  

kan budget pawh hi a danglam chho hle turah kan ngai a. CSS atanga sum kan dawn 

tur hian  Mizoram budget nasa taka pui turin  kan ngai bawk a ni. 

 Development lamah leh infrastructure maintenance-ah te pawh thahnem tak 

hman a nih avangin  hmasawnna tham a ni dawn a. Environment, Forest and   

Climate change hnuaiah nikum lam aiin hlawhah hian cheng nuai 620.44in a sang a, 

hei hi 7th Pay kan hman tak vang a ni a. Department hnuaiah hian sanction post 

1357-ah post 575 a ruak  a, indaihlohna a nasat em avangin  a tul anga hma lak 

chhoh a ngai niin a lang.  Tin, helaia thil pawimawh deuh mai pakhat chu hna 

chungchangah hian revenue earning post kan tih ang chi Forest Department-ah hian 

a check-tu pawl team te kan mamawh zual em em mai a, kan ramin hma a sawnna 

tur leh revenue ti thang awk thei tur a nih avangin hna lak tharna tur chungchangah 

pawh Finance Department te pawhin min hriatpui kan duh hle a ni. 

 Tichuan, Forest Department chungchangah khan  zawhna eng emaw neuh 

neuh a awm a, amaherawchu kan sawi ang khan enge maw chen chu chhang nghal 

turah ka inngai a. Amaherawhchu tawi te tea han react theih chin kan nei ang a.  

Hetihlai hian member zahawm tak tak te hming tam zawk erawh chu  kan miss lo 

turah ngai ila thain ka hria a, a khaikhawm thei turah ngai ila. Heng sanctuary, 

ramngaw te humhalh a ngaih thu te, plantation humhalh a ngaih chungchang te, 

claimate change avanga rannung thar species piang thar te, tuihna humhalh 

chungchang te, forest ram kang ven chungchang te, zawhna a awm a. Tin, 

Phawngpui humhalh chungchang te, thawktu indaihlo chungchangte pawh helaiah 

hian zawhna a awm a.  Tin, air gun chungchanga Wildlife Protection hnuaiah 

khapna a awm leh awm loh te rawn zawh a ni a. Khangho kha tihian a chhan theih 

maiin ka hria a. 

 Kan sanctuary te, kan ramngaw te humhalh tur hian scheme hrang hrang kan 

hmuh atangte leh state sorkar atanga fund kan hmuh atangtein  theihtawpa hma lak 

kan lo tum dawn a ni.  Tin, staff chungchangah pawh khan  indaihlohna chungchang 

hetah Ngengpui, Phawngpui, nichina kan sawi ang khan  kan mamawh leh kan sum 

dinhmun a zirin  theihtawp chhuaha hma lo laka, a tam thei ang ber hma lo la turin  

tan kan lo la ang e tih kha ni ta sela. 

 Tin, air gun chungchangah khan Forest Protection hnuaiah heng nungcha te 

tihhlum chungchangah khan a khapna khuakhirhna dan tha tak kan nei a. Tin, tunah 

hian Home Department in Arms Rule kan duang mek a. Hemiah pawh hian proper 

license (license pangngai) nei turin tunah hian a awm mek a ni tihte pawh kha a 

chhanna atan ka sawi duh bawk a ni.   

 Nichinah khan senior member Pu Zodintluanga kha a lo awm ta lova, min 

chhang thei ang em, helaiah assurance min pe thei ang em tih kha zawhna a rawn nei 

a. Forest Department-ah hian mi tam tak an ban a, an department ami ten an ban thei 

ang em tih zawhna kha a awm a. Keini chuan department atanga ban  kan hre lem 

lova.  Tin, Forest Department-ah hian scheme hrang hrang an lo thawk tawh thin a, 

13th Finance Commission hnuaiah te, 12th  Finance Commission-ah te, MNF-in tam 

tak kan lo lak te pawh kha, kha scheme a tawp avang khan an chawl a, chhungkaw 

harsa tak takin chhungkaw chawmna atan an lo hman thin te, khangho kha scheme 

dang a rawn kal leh khan ministry hmasa khan la zui tawh lovin an dah bawk a.  

Chutiang chu Forest Department hnuaia hna an lo lak dan leh  hetiang tho hi an lo 

tih dan a ni tih kha  member zahawm tak pawh khan a hre sa  a ni tih a lang a.  

Nichina a sawi lai tak kha an legal right leh appointment authority te leh a criteria 

chungchang te pawh kan lo enzui ang e tih kha a chhanna ni se a tha ang e. 

 Tin, member zahawm tak kan senior MLA Pu Lalduhoma zawhna D.O. letter 

pawh  ziaka a tihna kha  han chhan leh ka tum ang a. Serchhip-a inhmun nei lo te  

Forest rama an neih theihna turin lehkha ka ziak a, a tih chungchang ka lo hmu a. 

Lehkha ka dawn niah PCCF-ah department lamah ka thawn nghal a. A tul anga lo 

endik a, lo enquire a, a chanchin te pawh amah lo hrilh leh turin kan inhrilh tawh a.  

Amaherawhchu department-ah hian thil hi  a kal chak zung zung thei lova, chanchin 

in hre thuai turah ngai ila a  tha awm e. Kha kha Forest Department ni leh ta sela. 

 A tawp berah chuan Pu Speaker, Demand 42-na Transport Department hia  

rei hret maithei a, a mawng khal deuhah a awm a. Zanin chu kan bang tlai ta sa sa, in 

nghak deuh tang tang mai ila a tha awm e.  Transport Department hi wing lian tak 

tak pahnihah then a ni a. Chungte chu MST wing leh MV wing-te an ni a, mipui tan 

bus service kan kalpui bakah sorkar revenue laluttu pawimawh tak kan ni.  

  MST bus service chungchang, tunlai hmasawnna thang zel karah  hian 

mipuite hamthatna turin MST bus-te hi a la service zel a.  Eng emaw hunlai khan 

private lirthei te, commercial vehicle te a tam tawh avang khan kan bus service-te 

kha a chuangtu hmuh loh avangin hmun thenkhatah kan han chawl a.  

Amaherawhchu, hmun tam takah mipuite mamawhna avangin tluang takin a service 

zel a.  Route thenkhatah chuan passenger hi phurh sen loh kan la hmu zel a ni. 

Tunah hian Zokhaw lam ami ten bus service chuan man a lo hniam avang te, sorkar 

ngaihhnathiamna tam tak avang te in, bus service hi khaw hrang hrang atangin an 

rawn dil reng a. Mahse, bus kan neih dan dinhmunte a tlem avangin bus mamawh 

tak tak khuate pawh khawngaih tak chungin kan service tir thei thin lo a. 

Department ang chuan bus kan neih loh avangin kan rilru a hreawm thin hle a ni.   

 A bik takin hunpui Chrismas angah hi chuan bus hi indaihlohna a nasa hle a. 

Tun Christmas-ah khan charge kan han lak tantirh khan bus service turin khaw 

hrang hrang khan an rawn ngen nual mai a. Chumi avang chuan Christmas lo thlen 

leh dawnah hi chuan inbuatsaihna thar kan neih a ngai a nih hi, bus kan lei thar a nih 

loh pawhin, arrangement eng emaw, phailam bus a ni emaw, city bus  a ni emaw, 

department bus emaw te ngaihtuah dan nei ila, arrangement siam tur a ni tiin tunah 

hian thutlukna kan siam a.  Kan department hotute pawh hemi tur hian an inbuatsaih 

tawh a ni.   

 Tin, Pu Speaker, MST bus chungchangah hian ka sawi tel leh duh chu kum 

za tam, kum sang tel lo changkang tawh te tih anga corporation-a bus han leh 

duhnate pawh hi a awm ve bawk a. Amaherawhchu, kan Zoram dihmun leh kan 

economics dinhmunte, kan mipuiten nitina an sum lakluh te, thingtlang mipuite 

dinhmun han ngaihtuah hian bus eng emaw zat la kawl hi State Transport 

Department hi chuan mamawh niin kan inhria a.  Chubakah sorkarin law & order a 

kenkawh a tul chang hi a awm ve fo thin a. Chumi avang chuan MST bus hi kan 

neih a la ngai hrih a ni tih hi Transport Department  ngaihdan a ni.   

 Pu Speaker, kan sorkar hian a bikin heng ho hi ngaihhnathiamna tam tak a 

nei a, cancer-a na te, mitdel te, pianphung raulbanlo te, rilru buai te, khangho tan 

khan a thlawna an chuan theihna tur ruahmanna scheme a siam sak a.  Chubakah 

chuan hmeichhia kum 60 chin chunglamte tan Mizoram chhungah a thlawna zin 

theihna tur te, mi tupawh kum 65 chin chunglam 50% fare concession te kalpui zel a 

ni a.  Hei hi ram mipuite tan malsawmna niin kan hria a, sorkar hi tax emaw, chhiah 

emaw va pe a, sorkara kan tha va thawhna reng tur hmun ni lovin, sorkar hian 

mipuite tana a service-na tur forum pakhat a nih hi a, agency pakhat a nih tih hi 

Transport Department-in kan inngaih dan a ni.  Kum kalta lama heng concession  lo 

avail-tute leh data chu sawi tawh lo mai ila. Mizoram pumah Transport Department 

hi tangkai tak taka lo hmangtute kan awm a ni.  

 Pu Speaker, tunah hian MST bus service lai hi 36 kan nei a. Heng zinga 7 te 

hi chhim lam Lunglei, Siaha, Kolasib station-ah te dah an ni a. Bus-in tha taka hna  a 

thawh theih hun life span hi kum 10 vel anga ngaih a ni a.  Amaherawhchu, tuna kan 

bus dinhmun hi a upat zawng hi kum 7 leh thla 4 ang vela chawhrual an ni tawh a. A 

hlui eng emaw zat hi tihrala a thara  thlak a hun hle tawh hlawm a ni. Kum kalta 

2018-2019 chhungin MST bus-te kha route 16-ah an tlan a, trip 3565 an la, 

passenger 66000 an phur chhuak a ni.   

 A dawt lehah chuan motor vehicle wing lam sawi veleh ila Registration of 

Motor Vehicles: lirthei zawng zawng hi Motor Vehicle Act dan hnuaiah khan, DTO 

hrang hrang hnuaiah registration tih a ni a, kan DTO ho ten rim takin registration 

hna hi an thawk mek a. Kumin 2019 January ni 1 atanga May ni 31 chhung khan 

Mizoramah lirthei 12063 zet an register tawh a ni.   

         Sum hmuhna lam: Motor vehicle tax hrang hrang atanga sum hmuhte hi 

sorkarah thehlutin sorkar tan sum hnar pawimawh tak a ni chho ta mek a. Nikum 

2018-2019 chhunga MV wing lama sum hmuh dan han sawi lang leh ila-  

 1) Vehicle Tax atangin ` 383633412  

 2) Passenger and Goods Tax atangin ` 421879899 a ni a. Tunah hian a 

aia tam hmu thei tur hian hmalak mek a ni a. Amaherawhchu, nichina Forest & 

Environment kan sawi ang deuh khan Transport Department-ah hian revenue 

earning post lai hi kan indaihlo deuh riau mai a. Tin, heng Vehicle Inspector kan tih, 

MVI leh Sub-Inspector-te pawh hi kan indaihlo khawp mai a. Tun dinhmunah hian 

Finance Department lam pawhin min hriatpui tura ka duh chu tun ministry tharah 

hian Compounding Authority nei thei turin tiin kan MVI-te indaihlohna avangin 

Sub-Inspector ten power an neih phak loh thin kha Sub-Inspector hian 

Compounding Authority hi nei ve se he ministry tharah hian kan ti a. Chuvang 

chuan tunah pawh hian kan revenue tam takin a pun phah niin kan hria. 

 Pu Speaker, helaia ka sawi belh duh chu Transport Department hi nichin 

khan hloh department ringawtah khan kan inngai deuhin ka hria a, loss department 

ni lovin Transport Department hi Mizoram sorkar tan revenue chhung lut tha pawl 

tak department kan ni e tih vawiinah hian ka report tel duh bawk a ni. 

 Information & Technology chungchangah khan Sarathi leh Vahan tih hi 

Transport Department-ah hian a lar khawp mai a. Sarathi kan tih hi license pek 

chhuahna a ni a. He Sarathi software hi tunah hian Sarathi 4 kan hmang mek a. 

District 5-ah te hman tan a ni a, tunah hian district dang 4-ah hman tum leh mek a ni 

a. He Sarathi 4 hi kan hman kim vek hunah chuan driving license-te pawh transfer 

ngai lovin kha Sarathi 4 hmanna hmun apiangah khan kan renew thei tawh dawn a 

ni tih ka sawi tel duh bawk a. Tin, security lamah pawh a tha thei ang ber tura thuam 

a ni a. Data loss leh harsatna hrang hrang awm thei ah pawh him hle turah kan ngai 

bawk a ni. 

 Vahan Vehicle Registration chungchang han sawi leh ila. Ministry of 

Transport and Highway, Govt. of  India thuchhuak angin 29th Aug, 2017 atang khan 

Motor Vehicle Registration atan Vahan 4, All India Application Software hman tan 

a ni tawh a, tunah hian DTO zawng zawngah hman a  ni tawh bawk a. India ram 

chhung state hrang hrang nen motor registration kaihhnawih hi huang khatah 

thlunzawm a ni tawh a. Hei hian nasa takin security lamah  pawh min pui thei turah 

kan ngai bawk a ni. 

 Tin, nichinah khan High Security Plate chungchang kha member zahawm tak 

Pu Lalduhoma khan a rawn sawi tawh a. Khami chungchang kha keini pawhin kan 

enzui a, kan ministry a kal tan phatah pawh khan zawhna keimah pawhin ka zawt a, 

“High Security Plate chungchang hi eng nge maw a tangkaina le? Detection eng nge 

a awm dan le?” tiin ka zawt a. Khatiang detection leh motor bote lo detect theitu tur 

kha a lo awm lova, amaherawhchu kha registration plate kha a lo danglam deuh a, a 

plate kha Supreme Court PIL thehluhna atanga thuchhuakin India ram puma hman 

tura a tih a nih avanga lo hman chhunzawm a ni tih kha kan han hre chho a. 

 Tun dinhmunah phei chuan Ministry of Road Transport-in hman loh theih 

loh turin notification 6.12.2018 khan a chhuah thar leh a. He notification-ah hian 

‘motor thara HSRP fit tur reng reng chu motor manufacturer-in HSRP approved 

vendor atangin direct-in an lei ang a, anmahniin an fit zel tawh ang’ tiin thuchhuah 

an siam a ni. Chuvang chuan kan YMA hruaitu zahawm tak takte leh member senior 

zahawm takin a zawhna ‘HSRP chungchang tihtawp mai a tha lawm ni’ tih rawtna 

kha tun dinhmunah chuan keimahni thuneihna piahlam a nih avangin tihtawp mai 

theih a ni lo tih kha HSRP kan sawi pahin ka rawn chhang nghal a ni e. 

 Tin, Pu Speaker, hmalakna thar leh hmalak tumna chi hrang hrangte tarlan 

leh ka duh a, budget pass tur kan ni bawk a. A hmasa berah chuan kan hriat theuh 

tawh, kum 2018 MLA election campaign laia kan lo sawi tawh leh kan aupui thin 

‘motor lifetime tax pek dan kan siam tha ang’ kan tih thin chu kan Chief Minister 

zahawm tak Pu Zoramthanga hovin Pathian zara kan sorkar veleh khan kan 

ngaihtuah nghal vat a. Tichuan campaign laia kan sawi ang ngeiin private motor 

neituten lifetime tax kum 15 compulsory atana road tax an pek thin chu ram mipuite, 

motor neitute phurrit chhawk zangkhai turin ni 13.6.2019 atanga hman tan theih 

turin motor  vehicle  register  tur  te  duhthlan  theihna  kan  siam  sak  a,  kum  5, 

10,  15  tea pek  theih  tiin  kan  siam  a  ni  tih  ka  sawi  tel  duh  bawk  a  ni.  

 A  dawt  leh  ah  chuan  Online  payment  of  tax  and  related  kan  han  ti  

leh  a.  Helaiah  hian  staff te  kan  indaihloa,  chumai  ni  lovin  mipui  te  pawhin  

hun  leh  tha  kan  seng  a,  tunlaiah  chuan  mi tul tak  tak  te  kan  ni  tawh  a.  

Chuvangin  kan  chhiah pek chi  hrang  hrang  te  online  a kan pek  theihna  turin  

tunah  hian  kan  buaipui  mek  a. Gateway an  ti  a,  bank  lamah  te  kan  buaipui  

mek  a.  Hemi  hikan  tihfel  chuan  office  lama thui  tak  tak  intlara,  kan  hun  hlu  

tak  tak  te  senga kan khawhral  thin  kha  kan  tihtawp  theih  kan ring  a.  Chumi  

avang chuan sorkar  tharin he  online  payment  hi a tih  theihna  turin  chak  takin  

hma  an  la  tih   ka  sawi  leh  duh  a.  Tin,  ka han sawi belh  leh  duh  chu, motor  

endik  hunah  chuan  passport  kan  siam tir  a mahni  inlan  hun  a  awm  zel  ang  

khan  motor  a  taka  inlan  hun  a  awm  dawn  tih  kha  kan  han  inhriattir  a.  Ka  

sawi  belh  leh  duh  chu,  kan  Chief  Minister  zahawm  tak  Finance  changtu  in  

budget  a  present  laia a  sawi -  chhiah tipung  si  lova  chhiah  lakna  tur  

khawrhchhuah that  chungchang  a  sawi  ang  khan,  hetianga  tax  pek  theihna  

online  system  kan  neih  theih  chuan  sorkar  revenue  pawh  hi  a  pun  phah  ngei  

kan  ring  bawk  a  ni. Pathumnaah  chuan,  khawngaihna  hun grace  period  kan  ti  

leh  a. Tunlai  hian  mi  tam  takin  buaina  leh  harsatna  an  tawh  mek  a  awm  a.  

Chhiah  lo pe  lo  rei  deuh  te,  hun  lo  inpelhsawlh  deuh  te, awmna hmun/khua 

zirloh vang te in chhiah pe lo rei deuh ten  penalty/hremna nena pek a ngaih dawn 

avangin chhiah te an pe theilo nual a ni tih kan hria a. Chuvang chuan mipuite 

harsatna sutkianna tur leh mipui sorkar kan lantirna tur atan chhiah ba te hi a 

penalty, a pung telloin pek theihna hun siamsak ni se kan ti a. 

 Tichuan khawngaihna hun atan penalty telloin  a pek theih hun hi ni 

1/7/2019 atanga ni 31/8/2019, thla 2 chhung khawngaihna hun, grace  period hi 

hawn a ni dawn a ni. He hun hi hmang tangkai vek turin Mizoram mipuite kan sawm 

a. Grace period hi sorkarin a tih zen zen tur a ni lova. Chumi avang chuan he hun hi 

mipuiten hmang tangkai turin vawiin hi hun remchangah ka han hmang nghal a ni. 

Tin, kan hriat tlan atana ka sawi tel duh chu hetianga tax pe lo te hi pek hunah an 

inlar duh thin lo a, sorkarin chhiah tam tak a hmuh tur a hmuhloh phah thin a. 

Chumi avang chuan he grace period kan hawn avang hian kan revenue pawh tam 

takin a pun theih phah kan beisei bawk a ni. Tin, grace period zawh hunah hian 

nichina member zahawm takin a sawi ang deuhin, no tolerance lam pawh ni lemlo in 

uluk leh regular zawkin document check hna te pawh hi department  pawhin neih 

kan tum a ni. 

 A dawt lehah chuan permit hralh venna dan tunah hian kan buatsaih a, kan 

tifel tep tawh bawk a. Chumi chu commercial permit kan ti a, a bik takin taxi te, 

two-wheeler te, bus te, hetiang permit hi tunlai hian manto tak taka hralh an awm 

thin tih kan hria a. Eizawnna thar duh te, indang thar te, ram rem rap lo ten a ram 

rem an rah ve theihna tura eizawnna an thlan dawnin permit a lo awlai tawh lo a. A 

bik takin Aizawl khawpui chhungah phei chuan motor a lo tawt tawh deuh bawk a, 

permit thar han inpek chur churte a lo awlai lo deuh bawk a, chumi ah chuan 

commercial permit te an lo zuar bawk si a. Hetiang anih avangin sorkar chuan kan 

khawpui chhunga commercial vehicle te tam dan a zira indang thar tir te eizawnna 

atana duh tak takte bul tan theihna tur chanvo tur atan permit issue thar leh theihna 

turin rokhawmtu, legal heir te hnenah chauh permit hi hlanchhawn theihna turin 

tunah hian dan kan duang mek a ni. Hei hi kil hrang hrang atangin kan ngaihtuah a, 

a dan zawng pawhin kan ngaihtuah a, hei hi thil tha ber tura kan ngaihtuah hrih a ni 

a. Chumi chu eizawnna thar daptute tan pawh thil tangkai tak a nih kan beisei a ni.  

 A dawt lehah chuan Zoram tana thil chhinchhiahtlak tak tur MNF-in kan 

ngaihpawimawh em em, Zohnahthlak hrang hrangte inpumkhata kan inkalpawh 

theihna turin Mizoram State Transport tih hming chuanna ngei Champhai-Tahan, 

Aizawl-Jampui leh Lamka te service tir kan tum a. Chumi tur chuan hma kan la mek 

a. Jampui leh Lamka hi service tir thuai turin tunah hian chak takin hmalak mek a ni 

a. Hei hi reiloteah service tir kan tum a ni. Champhai-Tahan service erawh hi chu 

ram hran anih avangin hmalakna kan duh angin a chak theilo a. Union Minister for 

External Affairs pawh kan hmu tawh a. Ani pawhin hma min lak sak turin kan 

ngenna min lo pawm pui a, tichuan  Minister of External Affairs atangin Myanmar 

sorkar nen inbiakna neiin a kaihhnawih thil tam tak, heng Immigration Check Post 

te, Integrated Check Post te leh a tul ang an buaipui zawh hnu ah an hmalakna te leh 

khilai Burma sorkar te nena an inbiakna a fel hnu ah bus 3  min lei sak an tum thu 

nen lehkhain min rawn hrilh leh tawh bawk a ni.  

 A dawt lehah chuan Inspection and Certification Centre kan ti a, hei hi tun 

kan dinhmunah hian motor fitness te Vehicle Inspector ten an han check hian hetia 

mita an han hmuh theih mai bak hi an check mai thei thin lova. Chuvangin khawvel 

changkang zel milin khawl changkang tha hmanga motor kawchhungte hmu thei 

turin, check thei turin motor fitness te an check theihna turin Inspection and 

Certification Centre hi Hlimen-ah din turin hma kan la mek a. Tunah hian Ministry 

of Road Transport leh Central Institute of Road Transport, Pune te nen tangkawpin 

Automated Inspection & Certification Centre, Hlimen-ah din turin hma kan la mek 

a. Tun atanga reilote ah hian building sak theih kan beisei a ni. 

 Pu Speaker, kan hmalak tumna a tawp berna atan chuan nang pawhin i tuipui 

em em a ni a. Inland Water Transport- hi PWD hnuaia allocate a ni a. PWD hi an tul 

deuh avang leh sorkar khat, chhungkaw khat kan nih tho avangin kan Chief Minister 

zahawm tak, kan pa ber ni bawk hnenah IWT hi Transport hnuaiah dah ka dil a. Ani 

in a lo ngaihpawimawh em em a ni bawk a, tichuan Transport Department hnuaiah 

dah min phalsak a. Kan House Leader chungah  hian lawmthu ka sawi duh a ni. 

Waterway siam chungchang hi kan SEDP flagship programme-ah kan ziah tel leh 

kan ngaih pawimawh em em a ni bawk a. Tunah hian  InlandWater Transport atan 

hian budget-ah chuan tangkai taka hman tham dah a la ni hrih lova. Amaherawhchu 

kan Chief Minister zahawm tak remruatnain chhim lam kawtchhuah kan hman 

tangkai nan leh kan chakkhai te Bangladesh leh Howrah, Kolkata atang te a kan lak 

theihna turin hma kan la nghal a. 

 Hemi atan hian Tlabung Kawrpuichhuah te pawh kan hotute leh official te 

nen kan va tlawh tawh a. Member zahawm tak Pu Nihar Kanti Chakma te khua 

pawh kan va tlawh a ni. Sawlai hmun saw Chanchintha Mizorama alo thlenna, 

Missionary te rawn kaina hmun a lo ni bawk a. Mimal taka ka ngaihtuah pawh hian 

Pathianin kan Zoram tan sawlai hmun Tlabung kai, Kawrpuichhuah saw min 

chawimawi sak te pawh hi ka ring tlat a ni. Hemi kan tihhlawhtlin hi chuan Bairabi 

leh Vairengte-a vaiho nena kan buai fo avanga kan economics lifeline chat thei mai 

tur awm anga kan awm te pawh hi kan rilru kan thlak danglamin  sorkar anga kan 

chet lakna chungchangah pawh hian kan huai phah sawt kan ring bawk a ni. 

 Heng bakah hian Inland Water Transport-ah hian nichinah pawh khan  

member zahawm tak tak ten an rawn sawi tawh a. Kan ram lui te pawh hi  hman 

tangkai theihna tam tak a lo awm a ni tih kan han hrechhuak zel a. Chumi ah chuan 

Silchar pawhna tur te leh Zoram chhunga kan lui, khaw hrang hrang inkalpawh 

theihna tur te pawh hi siam turin project kan buatsaih nghal a. Tunah hian concept 

paper pawh kan buatsaih mek a. Kan ram chhunga lui te hmang tangkai tur leh kan 

lawngleng leh speed boat te hmanga water taxi te thleng pawha hman theih turin 

vawiinah hian kan ramah hengte hi introduce turin hma kan la mek a ni tih te pawh 

ka report tel duh bawk a ni.  

 Hei hian kan ram revenue pawh tam taka a tihsan theih kan beisei a. 

Hetianga kan tihhlawhtlin theih chuan intodelh state, hnam huaisen, ram huaisen kan 

nih theihna tura kalkawng pawimawh tak niin kan hria a, kan ngai pawimawh em 

em a ni tih kha Transport Department-a ka  sawi theih ni se. Amaherawhchu nichin 

khan zawhna tlem azawng han chhan tur a awm deuh niin ka hria a. Khang kha 

tawite te in han sawi leh ka tum ang a. Nichina kan thusawi atangte khan eng emaw 

zat kha chu chhang saah a inngaih theih tho mai a, mahse, ka han sawi nawn leh 

hlawm ang a, tam tak kha chu lawmthu sawina te pawh a ni bawk a. Bus service tih 

tam chungchangte an rawn sawi a, khangte pawh kha theihtawpin sorkarin a pawisa 

neih dan ang te, central atanga Ministry of Transport hnuaiah te leh a theih ang anga 

hma lo lak kan tum dawn a.  

 Kan mipui te, thingtlang mi te harsatna dinhmun kan hria a, chumi avang 

chuan theihtawp chhuaha bus thar nei turin hma lak kan tum dawn a ni. Nichinah 

Krismas dawna kan buaina tur, inbuatsaihna tur chungchang kha ka sawi tawh bawk 

a. Tin, two wheeler, auto rickshaw leh sumo, commercial permit te kha District 

Headquarters dang leh Aizawl ni lo ah te hian tih theih dan a awm em tih kha a tul 

ang azirin, an motor tam dana zirin khang kha kan lo enzui ang e. Tin, rate 

chungchang pawh nichinah member zahawm tak Dr. Thiamsanga khan a sawi a, an 

rate chungchang pawh kan lo enzui ang e tih kha ka chhanna ni ta sela.  

 Tin, driving license te leh motor checking, motor inspect hrim hrim 

chungchangah  pawh  khan  thawktute  indaihlohna  phuhruk  turin  tunah  hian  kan  

Chief  Minister,  Finance  Department  changtu  hnenah  pawh  kan  thlen  tawh  a.  

Kan  mamawh  zualpui,  kan  indaihlohna  mi  phuhruksak  a  tumna  pawh  min  

hrilh  tawh  a  ni. 

 Member  zahawm  tak  Pu  V.L. Zaithanzama’n  a  sawi  Joint  Director  te  

leh  Department  Officer  te  Transport  Departmentah  hian  an  thlak  zing  riau  

mai  a  tih  kha  a  dik  khawp  mai  a,  tunah  kan  Jt.  Director pawh  an  lo  thlak  a,  

kei  pawhin  ka  lo  hre  lova.  A  Directorate-ah  mai  pawh  ni  lovin,  a  Secretariat-

ah  pawh  hian  reilote  te  hi  Transport-ah  hian  min  rawn  dah  a,  hmalak  nasat  

kan  tum  bawk  si  a,  hei  hi  chu  a  tul  anga  hma  lo  lak  a,  a  ti  theitu  hnenah  

sawi  ka  lo  tum  dawn  nia. 

 Tin,  Aizawl  ‘W’  lamah  khan  two  wheeler  a  tih  theih  em  tih  lai  te  

pawh  kha  kan  kan  hotute  nen  kan  mamawh  dan  azirin  kan  lo  zirchiang  dawn  

nia  tih  kha  ka  chhanna  ni  mai  sela. 

 Tin,  Lalaghat  atanga  Bairabi  rail  head  chungchangah,  Railway  Ministry  

hian  Mizoramah  hian  Transport  Department  hi  nodal   department  (a  kalkawng)  

ang  deuh  chauh  hian  min  la  hmang  a.  Amaherawhchu,  sorkar  anga  kan  tih  

theihna  chinah  chuan   Zoram  hmasawnna  turin theihtawp kan  lo  chhuah  dawn  

nia  tih  kha  ka  chhanna  ni  leh  ta  sela. 

 Tin,  inter-state  bus  terminal  chungchang  kha  Serlui  bialtu  zahawm  tak  

khan  a  rawn  sawi  a.  Heng  inter-state  bus  terminal  bakah  hian  Driving  

Institute  te  pawh  hi  etiquette  leh  manner  kan  zir  tel  theihna  turin   Ministry  of  

Transportah  he  project  chi  hnih  ang  hi  kalpui  turin  tunah  hian  a  tam  thei  ang  

ber  kan  neih  theihna  turin  hma  lak  kan  tum  a.  Chu  chu  sorkarin  theihtawp  a  

chhuah  a,  a  hrereng  a  ni  tih  kha  ka  chhanna  nise  a  tha  awm  e. 

 High  Security  plate  chungchang  kha  nichinah  khan  ka  thusawi  pah  

khan  ka  chhang  tawh  a,  kha  bak  kha  chu  han  chhan  chian  vak  ngaihna  kha  

a  awmin  ka  hre  chuang  lova. Kha  kha  zawhna  awm  thei  ka  chhan  theih  te  ni  

sela.  (  PU  LALDUHOMA  ;  Forest  Department  sum  hnar  awm  thei  han  sawi  

thliah  thliah  karah  khan  National  Bamboo  Mission  kha  ala  tel  a,  bamboo  kha  

grass  a  ni,  Horticulture  enkawl  tur  a   ni  tih  kha  kan  sawi  tawh  deuh  bawk  si  

a.  Pu  Speaker,  Forest  Department  hian  an  la  enkawl  zel  dawn  em  ni  bamboo  

hi ?)  Pu  Speaker,  kha  kha  hmannia  kan  chhanna  kha  kan  inngaithla  chiang  lo  

palh  theiin  ka  hria  a,  hun  khaihlak  lai  a  ni  a.  Kan  House  Leader  pawh  khan  

a  rawn  sawi  tawh  bawk  a,  bamboo  hi  tree  definition  atanga  a  chhuah  tak  

avang  khan  bamboo  hi  Horticulture-ah  kal  tura  tih  kha  a  ni  tawh  a.  

Chutihrual  erawh  chuan  bamboo  hi  forest  pawhin  a  enkawl  zui  zel  ngai  lai  

tur  a  awm  a,  a  chhan  chu  forest  area  bikah  kha  chuan  bamboo  kha  Forest  

hnuaia  awm  tur,  Forest  permission  tel  lova  kutthlak  theih  loh  tur  a ni  a.  

Amaherawhchu, member  zahawm  takin  a  rawn  tinzawn  tura  ka  ngaih  laia  chu,  

private  rama  bamboo  kan neih  te,  kan  rua,  kan  mau  neih  te  khangho  kha  niin  

ka  ring  a.  Chungho  chu  Forest  Department  atanga  chhuak  tur  a  ni  a.  Chutih  

rual  erawh  chuan  ka  sawibelh  leh  duh  chu  state  pawnah  an  kal  chhuahpui  

dawn  erawh  chuan  TP  an  ti  a,  hmun  danga  phurhchhuah  phalna  kha,  a  

invenna  tur  atan  fee  pawh  chawi  a  ngai  lem  lova registration  an  neihna  

atanga  tih  ngai  a  ni  tih  te  kha  ka sawibelh  leh  duh  a  ni  e. 

Dr.  ZR.  THIAMSANGA  : Pu  Speaker,  zawhna  pakhat  a  theih  em  

aw?  Hemi  kan  kawngpui  dung  Forest  reserve  hi  kan  ti  tha  lo  riau  mai  a,  

kumtin  mai  a  kang  a.  Champhai  leh  Tuipui  inkarah  pawh  khian  Lamkhuang  

puitling  sa  eng  emaw  zat  kuminah  khan  a  kang  a  ni.  Kawngpui  dungah  

khian  lo  an    nei  a,  an  vat  zel  mai  a,  hei  hi  tun  aia  hmalak  that  dan  a awm  

em?  Tum  dan  a awm  em? 

PU  T.J. LALNUNTLUANGA,  MINISTER   : Pu  Speaker,  theihtawp  chhuah  

kan  lo  tum  ang  e. 

 Pu  Speaker, ka  Demand  No.  4-na  Law&  Judicial  Department  tan   

`  2789.27 Demand  No.  12-na  Parliamentary  Affairs  tan  `  105.91  

 Demand  No.  36-na  Environment,  Forests  &  Climate  Change  atan   

 `  16007.28.   

 Demand  No.  42-na  Transport  Department  atan  `  5031.08.   

 A  vaiin  ` 23933.54  te,  kum  2019-2020  atana  hman  ka  rawn  dil  te  hi  

he  House  zahawm  tak  hian  min  pawmpui  turin  ka  ngen  e. 

S P E A K E R : Aw  le,  Minister  zahawm  takin  a  hna  chanpual  te:-   

 Demand  No.  4-na  Law&  Judicial 

 Demand  No.  12-na  Parliamentary  Affairs 

 Demand  No.  36-na  Environment,  Forests  &  Climate  Change 

 Demand  No.  42-na  Transport  atana  hman  tur  `  2,39,33,54,000.00  te  

House-ah  pass  turin  a  rawn  dil  a.  Remti  apiangin‘Remti’  ti  rawh  ule.  

(MEMBERS  :  Remti).  Remti  lo  in  awm  chuan  ‘Remtilo’  ti  rawh ule. Awle,  

remtilo  an  awm  lova. 

 Tunah  chuan  Minister  Pu  T.J.  Lalnuntluanga  hna  chanpual  Demand  

No.  4-na  Law&  Judicial,  Demand  No.  12-na  Parliamentary  Affairs,  Demand  

No.  36-na  Environment,  Forests  &  Climate  Change,  Demand  No.  42-na  

Transport  Department  te  hman  turin  a  vaia  belhkhawm  ` 2,39,33,54,000.00  te  

hi  House  in  lungrual  takin  a  pass  ta  a  ni. 

PU  T.J. LALNUNTLUANGA,  MINISTER    : Pu  Speaker,  ka  lawm  e. 

S P E A K E R :  Tikhan  vawiina  kan  business  chu  kan  zo  ta  a,  

naktuk  25th  June,  2019  (Thawhlehni)  zing  dar  10:30  ah  kan  thukhawm  leh  

dawn  nia.  Sitting  is  adjourned. 

 

Sitting  is  adjourned  09:55 P.M. 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR TENTH SITTING ON TUESDAY, THE 25th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 

OBITUARY 

1. Pu ZORAMTHANGA, Hon’ble Chief Minister to make obituary 
 references on the demise of the following dignitaries :  

  i) Pu LALRINCHHANA, Ex. Minister and former Member of 
  Mizoram Legislative Assembly.  

 ii) Pu P.B. ROSANGA, Ex. Minister and former Member of 
  Mizoram Legislative Assembly. 

 

QUESTIONS 

2. Questions entered in separate list to be asked and oral 
 answers given. 

LAYING OF PAPERS 

3. Pu ZORAMTHANGA, Hon’ble Chief Minister to lay on the Table 
 of the House a copy of each of the following :  

 i)  The Government of Mizoram (Transaction of Business) 
  3rd Amendment Rules, 2019. 

 ii) The Government of Mizoram (Allocation of Business) 
  Rules, 2019.   

 
FINANCIAL  BUSINESS 

 DISCUSSION AND VOTING ON DEMANDS 

4. Pu R. LALZIRLIANA, Minister to submit to the vote of the 
 House various Demands under his charge. 

5. Pu LALRUATKIMA, Minister to submit to the vote of the 
 House various Demands under his charge. 

 
 

S.R. ZOKHUMA 
Commissioner & Secretary 

 

…. 

SPEAKER    :   Thudik chu lei la, hralh leh tawh suh. A ni, finna te, zirtirna te  

hriatthiamna te nen.         Thufingte 23:23 

 Vawiinah hian kan hotu kal hmasa te sunna hun kan hmang ang a. Kan sun 

tur te hi Pu Lalrinchhana, Minister lo ni tawh te, Pu P.B. Rosanga, Minister lo ni 

tawh te an ni a.  Tunah kan House Leader Pu Zoramthanga anmahni sunna hun 

hmang turin kan sawm e. 

PU ZORAMTHANGA,  CHIEF MINISTER   :    Pu Speaker, ka lawm e. 

Vawiinah kan hotu hmasa leh kan MLA, kan Minister lo ni tawh tun hnaia min 

kalsan ta te sunna hun  hman a ngai thut mai a,  a pawi kan ti em em a. An chanchin 

te hi sawi tur sei tak kan nei a, thiante pawhin an sawi duh ang a, a bul tan nan tawi 

fel deuhin keiin ka sawi ang a.  Pakhatna ah chuan Pu Lalrinchhana hi  Minister hlui 

a ni a, June ni 18, 2019 Thawhlehni  tlai lam dar 6:15-ah khan cancer natna avangin 

NEIGRIHMS Hospital, Shillong ah kum 85 mi niin a boral a.  Amah hi Pu Lalrawna 

leh Pi Lalzikpuii te fa a ni a, kum 1935-ah khan N.Serzawl khuaah a lo piang a.  An 

unau hi mipa pasarih leh hmeichhia panga an ni.  

 Pu Lalrinchhana hi Pi V.L.Lily Chamdeli nen inneiin fapa pali leh fanu 

pakhat an nei a. Tu 13 leh tuchhuan 3 an nei mek a ni.  Zirna lamah chuan matric hi 

kum 1955-ah Govt. High School, Aizawl atangin a pass a, JD College, Jorhat-ah 

Intermediate of Science a zir chhunzawm a, mahse a pa thih avangin kum 1960-ah a 

zirlai a bansan a. Khawruhlian-ah Middle High School Headmasterin a thawk a,  

chuta tang chuan PUC hi a zo ta a. Pu Lalrinchhana hi ram leh hnam vei mi a ni a, 

Khawruhlian Middle Schoola Headmaster a thawh lai chu kalsanin October 1966 

atangin under-ground a zawm a, hei hi record sual a niang. October 1966 thla 

hmalamah hian kan hotu pawimawhah hian a awm tawh a ni,  rambuai tan tirh 

atangin a ni. Underground chhung zawng hian nihna pawimawh tak tak 

Commissioner te, Deputy Commissioner te, Defence Minister te, Supply Minister 

nihna te a chelh a.  Kum 1986-a inremna a awm thlengin Council of Minister-ah 

hian a awm a ni. Rambuai fel hnua Mizorama lo haw hnuin kum 1987-ah Mizoram 

inthlan vawi khatnaah MNF ticket-in Ratu bialah thlan tlin nghal a ni a. Cabinet 

Minister niin Health & Family Welfare Department a enkawl a, kum 1989 leh 1993-

ah Ratu Constituency atang bawkin MNF ticket-in MLA-ah thlan tlin leh a ni a. 

Opposition nihna term a hmang zo ve ve a, kum 1988-ah Aizawl West-II 

Constituency atangin  MNF ticket-in MLA-ah thlan tlin a ni leh a. Cabinet Minister 

niin Revenue Department te, AH & Vety te, R&R Department te a enkawl a, kum 

2003-ah Aizawl West II Constituency atangin MNF ticket-in MLA-ah thlan tlin a ni 

leh a. Cabinet Minister ni lehin Transport te, AH & Vety te , Disaster Management 

& Rehabilitation te a enkawl a ni.  Pu Rina hi Tuikual Kohhran Upa atan January ni 

25, 1998-ah thlan tlin a ni a, October ni 11, 1998-ah nemngheh a ni.  Kum 2005-ah 

Zarkawt Kohhrana a pem hnuah Sunday School zirtirtuah a tang leh a, thuhriltu te 

niin a thih thlengin he rawngbawlna hna hi a chelh a ni.  

 Pu Lalrinchhana hi April ni 17, 2002-ah  aw bawm cancer a ni tih 

hmuhchhuah a ni a. TATA Hospital Mumbai-ah 2008 thleng enkawl a ni a. Kum 

2009 atangin Mumbai pan tawh lovin Aizawl-ah a inentir a, a aw bawm cancer chu 

dam fela ngaih a ni. December 19, 2018 ah NEIGRIHMS Hospital, Shillong panpui 

a ni a, hetah hian urinary track infection (UTI) a nasat avangin khawih ngam a ni 

lova, Aizawl-ah a rawn haw leh a, khawsik leh zun thiin a tlakbuak avangin 

February ni 27, 2019-ah Civil Hospital-ah admit leh a ni a, April ni 15, 2019-ah 

NEIGHRIMS an pan leh a, investigation hrang hrang an tih hnu ah  pumpui cancer a 

ni tih hmuhchhuah a ni a. June ni 11, 2019-ah a pumpui cancer chu zai a ni a, 

beiseina sang tak an neih laiin a zainaah leakage a awm tih hmuhchhuah leh a ni a . 

Emergency in June ni 17, 2019-ah zai leh nghal a ni a.  Heta tang hian ICU-ah dah 

nghal a ni a, tha leh mai tura beisei a nih laiin  June ni 18, 2019 Thawhlehni tlai dar 

6:15 khan chatuan ram min lo pansan ta a ni.   Khami chin kha Pu Rina chanchin ka 

sawi chu ni sela.  Kan sawi angin sawi belh tur a tam a, tunah chuan tawi fel deuha 

sawi kha a thain ka hria a.   

 Pu  PB  Rosanga,  a ni  hi  tun  hnaia  chatuan  ram  min  pan  san  ta  bawk  

kha  a  ni  a. Pu  PB  Rosanga  Minister  hlui  hi  19th,June,2019  zan  dar  8  khan  

cancer  natna in Aizawl  Hospital-ah  kum  86  mi  niin  min  boral  san  a  ni.  Pu  

PB  Rosanga  hi  Pu  Chhunbura  leh  Pi  Chhingzovi  fa  niin  11th,June,1933-ah  

Hnahlan  khuaah  a  lo  piang a.  An  unau  hi  mipa  7  leh  hmeichhia  4  an  ni.  Pi  

Darrochhingi  nen ni 19.1965-ah  an  innei  a,  fapa  3  leh  fanu  3  neiin  tu  leh  

tuchuan  20  an  nei a   ni. Zirna lamah chuan 1964  khan  St.Edmund’s  College  

atangin  BA  a  passed  a,  BA  a  passed  hnu  hian  ramhnuaiah  underground-in  a  

chhuak  a. 4th March, 1967-ah  man  niin  lunginah  18th April, 1972  thleng  a  tang  

a  ni.  Tin,  man  a nih  hian  Silchar-ah  thawn  thlak  a  ni  a, MNF  hruaitu  zinga  

convict  hmasa  ber  a  ni.  Lungin a  tan  laiin  kum  3  chhung  chu  damdawi  inah  

enkawl  a  ni  a,  kawl  pawh  bun  tir  reng  a  ni.  Kum  1978  UT  MLA  election-

ah  PC  party  ticket-in  Ngopa  bialah  thlan  tlin  a  ni  a,  tah  chuan  Cabinet  

Minister  a  ni.  Cabinet  Minister  a nih  chung  hian  Health, Agriculture,  Forest  te  

a  enkawl  a  ni.  Hun  reilote  hnuah  PC  Ministry  a  tlak  tak  avangin,  1979-ah  

inthlan  thatna  neih  a  ni  leh  a.  Tichuan  Ngopa  bialah  bawk  a  ding  leh  a,  

thlan  tlin  a  ni  leh  a  ni.  Brig.T.Sailo  kaihhruaina  hnuaiah  a  department  chan  

ngai  chang  leh  tur  leh  Cabinet  Minister  atan  ruat  nawn  leh  a  ni.  Kum  1998-

ah  Ngopa  bialah  bawk  MPC  ticket-in  thlan  tlin   leh  a  ni. 

 Tichuan  Pu  Rosanga  hi  Kanan   Kohhran  Upa  atan  thlan  tlin  niin  kum  

1990-ah  nemngheh  a  ni. Kum  2004-ah  Diploma  Certificate  hlan  a  ni  a,  kum  

47  chhung  chawl  lovin  Sunday  Sikul  zirtirtu  hna  a chelh  a  ni.            Pu  

Rosanga  hi  a  kum  a lo  upat  hnuin  hrisel  lohna  hrang  hrangin  a  tlakbuak  ve  

a.  Kum  2017-ah  Max  Hospital,  New  Delhi-ah  kal  pui  a  ni  a,  chutah  chuan  

chuap  cancer  a  ni  tih  hmuh  chhuah  a  ni.  Tichuan  enkawl  zui  nghal  a  ni  a,  

mahse  natna  hrang  hrangin  a  tlakbuak  ve  a.  Tichuan  kumin  13th May  khan  

Aizawl  Hospital-ah  admit  niin  a  chuapa  tuitling  te  siak  a  ni  a.  A  natna  hian  

zual  lam  a  pan zel  avangin  13th June, 2019-ah  ICU-ah  dah a   ni  a,  tichuan  19th 

June, 2019  zan  dar  8-ah  Lalpa  hnenah  min chawlh  san  ta  a ni. 

 Pu  Speaker,  kan  mi  hmasa  Minister  hlui  uiawm  tak  tak  ten  min  boral  

san  hi  pawi  kan  tiin  anmahni  kan  sun  a.  Kan  rilru  a  nguiin hreawm  pawh  

kan  tih  phah  em  em  a ni  tih  kha  ka sawi  theih  chin ni rawh  se. 

S P E A K E R    :  Aw  le,  sunna  dang  sawi  duh  kan  awm  em ?     Pu  

C.Ngunlianchunga  i  lo  sawm  ang. 

PU  C. NGUNLIANCHUNGA : Ka  lawm  e,  Pu  Speaker.  Vawiinah  

hian  kan  hotu  hmasa  te  Pu  Lalrinchhana  MLA  vawi  4  lai  lo  tling  tawh,  

helaiah  sun  an  ngai  hi  uihawm  ka  ti  a,  mimal  taka  inhriatna  thuk  tak kan  nei  

lova.  MNF  Ministry  hmasa  khan  District   Council-a  kan  awm  ve  lai  Revenue  

Department  a chelh lai  khan  rambuai  chungchangah  ama  room-ah  meeting  kan  

nei  ho va.  District  Council  te  kan  dinhmun  min  hriatthiam  pui  hle  mai  a,  

chumia  kan  meeting-ah  pawh  chuan  District  Council  te  lam  tanga  thusawi  tlat  

leh  kan  dinhmun  Autonomy  kan  nihna  min  zah  sak  tlattu  a nihna  te  chu  

vawiinah  kan  rilru  ah  a lo  thar  em  em  a  ni.  Khatih  hun laia  sorkar  te  

chungah  pawh  khan  kan  lawm  hle  mai  a.  Vawiinah  hian  natna  avanga  min 

boral  san  ta  hi  kan  ui  hle  a  ni.  Kei  pawh  cancer  patient  inenkawl  lai  ka  ni  

a,  Mumbai  ah  khuan  Mizoram  House bul  lawkah  TATA  Hospital  a  awm  a.  

Mizoram  atanga  patient  kal  te  tan  hian  a  tangkai  khawp  mai  a,  na  lutuk  lo  

tan  chuan  minute  5-10  inkarah  ke  in  kan  kal  a  kan  thleng  mai  zel  a  ni. 

Chungte  pawh  Minister  Pu  Lalrinchhana  hmalakna  zara  khulaiah  khuan  

sorkar-in  House  te  pawh  nei  niin  ka  hria  a,  a  hnutchhiah  hi  ropui  ka  ti  

khawp  mai. 

 Tin,  Bible-ah  kan  hmu  a,  Mosia  chuan  mihring  dam  kum  chu  60  

emaw  70  emaw  a  ni  a, a  hnu  lam  chu  chakna  avang  a  ni  tih  kan  hmu  a.  

Vawiinah  kum  84  lai  he  khawvelah  a  hun  a  hmang  thei  hi  a  awhawm  hlein  

ka  hria.  A  kalsan tak  a  nupui  fanau,  a  tu  chhuante  kan  sunpuiin  kan  tuarpui  

hle  a  ni  tih  ka sawi  duh  a  ni. 

 Tin,  Pu PB  Rosanga  hi  a   graduate  hun  te  sawi  khan kan  pian  kum  

bawr   vela  graduate  deuh  tho  te  a  ni  a.  Miropui  a  ni  tih  a  lan  chianna  em  

em  chu  MLA  vawi  thum  a tling  thei  te , cabinet  vawi  thum  lai  a  ni  thei  te  hi 

vantlang  chunglam  a  ni  tih  a lang  chiang  hlein ka  hria  a  ni. A  chanchin  

Zoram  pum puiin  kan  hriat  amah  hian  democracy  ropuina  a  tilangin  ka  hria  a  

ni.  Unau  chhul  khat  chhuak,  thisen  khata  piang  constituency  khata party  

pahnih  ticket  hmanga  han  khing  mai  a  ni  te  kha  Zoram  khawvelah  hian   

awm  leh  ang  em  aw  tih  ka  ngaihtuah  a   ni.   

 Tin,  an  pahnih  hian  an  awmna  kohhran  upa  an  han  ni  te  pawh  khan  

politician  te  kan  dah balh  viau  laiin  Kohhran  hnarkaitu  an  han  ni  thei  te  hi  a  

ropui  hlein  ka  hria.  Vawiinah  hian  Pu  Lalrinchhana  leh  Pu  PB Rosanga  te  

kan  ui  hle  a  ni   tih  ka  sawi  duh  a.  An  kalsan  tak  an  chhungte   Pathianin 

thlamuan  se  tih  hi  kan  tawngtaina  a  ni  e.  Ka  lawm  e. 

S P E A K E R : Member  zahawm  tak  Pu  Vanlalhlana  ka  sawm  e. 

PU  VANLALHLANA : Pu Speaker, mi pawimawh tak tak pahnih 

vawiina kan sun turte hi kum thuah chuan kan pawl pha lo hle a, mahse vanneihthlak 

takin 4th Assembly-ah khan member kan lo ni tlang ve a. Kan House Leader-in a 

sawi ang khan Pu Lalrinchhana kha Minister a ni a, department hrang hrang a 

enkawl a. A department enkawlte pawh hneh takin a enkawl a ni. Amah kha a hmel 

enin a nelawm vak lo naa han kawm chian erawh chuan belhchian a dawl hle a. Mi 

thuhnuairawlh leh mi zaidam, Pathian tih mi a ni a, a nunah khan zir tur tam tak a 

awmin ka hria . 

 Pu P.B. Rosanga kha a mimal takin politics-a ka tel tan atanga a  hnung ka 

zui a ni a, kan inhre chiang thawkhat viau a. 1982 chhoa politics kan han tih ve 

tanah khan Champhai tlangdung leh Khawbung thlengin kan inzui a. A thusawite 

ngaithlain a hnen atang hian thil tam tak ka zir chhuak a ni. Tin, 4th Assembly-ah 

khan member kan ni tlang leh a, PAC member ni tlangin India ramah study tour-in 

kar hnih dawn room khatah awmin kan inzui leh a. A nun a tlawm a, thil a hria a. 

Politics-a hun a hman hmain sumdawngin Mizoram dung leh vang a lo fang tawh a, 

chuvangin zin nuam a ti a, a bula awm pawh a nuam em em a. Tin, thil tam tak a lak 

atang hian kan zir a. Party angah pawh PC Party-ah mawhphurhna chi hrang hrang- 

Vice President, General Secretary, Treasurer leh nihna pawimawh dang dang lo 

chelh tawh a ni a. Tin, Assembly-ah vawi thum thlan tlin a nih rualin, Mizoramah 

hian record a ni hial em aw ka ti a, Pu P.B. Nikhuma kha Pu Chhunga hun laiin 

Minister a ni a, Pu P.B. Rosanga kha Pu Thena hun laiin Minister a ni leh a. Unaua 

Minister hi an awm em ka hre chiah lo, a ni chhunte pawh an ni mai thei a ni. Kan 

zingah a awm ta lova, sun a ngai ta hi thinlung a na a. Engpawhnise, an kalsan tak 

an nupui fanaute leh an tu leh fate zawng zawng Pathianin awmpuiin thlamuan se tih 

kha kan tawngtaina leh kan duhsakna a ni. Ka lawm e, Pu Speaker. 

SPEAKER  : Pu Ruatkima, Minister zahawm tak ka sawm e. 

PU LALRUATKIMA, MINISTER : Pu Speaker, ka lawm e. Vawiinah hian 

he House zahawm taka member lo ni thin Pu Lalrinchhana leh Pu P.B. Rosanga-te 

sunna hun kan hmang mek a. Aizawl West-II bialtu ka nihna angin  kan bialtu lo ni 

thin Pu Lalrinchhana chanchin tlem han sawi ka duh a. 

 Kan hriat angin ram leh hnam tana a hun pum pui hlantu a ni a. Ramhnuaia 

zalenna an sual dawn khan “Ramin chhan a ngai an ti a, kan kal ta mai a ni” a ti a. 

Ram leh hnam vei mi a ni a. Tin, politics khawvelah a awm chhungin term 5 a 

zawnin MLA atan thlan tlin a  ni a. A political career han chhutin vawikhatmah 

hlawhchham hmel a hmu lo a ni. Chutiang chu mi tlemte an awm niin a lang a ni. 

Politics a khelh chhungin hnuhma, sulhnu ropui tak tak a hnutchhiah a. Chutah 

chuan a bik takin kan ngaihthlak tawh ang khan Mumbai-a Mizoram House kan neih 

nachhan pawh hi amah a ni an ti a. Tin, Revenue Department, tuna kan hotute 

duhsakna a zara ka enkawl mekah pawh hian sulhnu tha tam tak a hnutchhiah a ni. 

 Chumai bakah politician-te hi mipuiin min hmuh dante hi danglam deuhna 

kan nei a, Kohhran Upa atan Aizawl khawpuia kohhran lian berte zing atangin thlan 

tlin a ni thei hi a ropuina belhchhahtu niin ka hria a. Tun hnaiah taksa 

bawrhsawmnain a tlakbuak a, damdawi inte an pan a. Tha taka an rawn haw kan 

beisei laiin hun lo takah chatuan ram min pansan ta hi kan ui em em a ni tih ka sawi 

duh a. Aizawl West-II mipuiten kan bialtu MLA hi kan ui takzet a ni tih ka sawi duh 

a ni. 

 Pu P.B. Rosanga hi ka puzawn a ni a, 27.6.2018 khan a u Pu P.B. Nikhuma 

he House zahawm takah hian kan sun tawh bawk a. Nikumah khan makpa nih 

manah a chanchin han sawi kha thaa ka hriat avangin ka sawi tawh a. Hun inang 

deuh thawah an unauin sunna hun kan han nei ta mai hi thil mak danglam tak ni 

pawhin ka hria. Kan hriat angin kum 1978/79-ah Ngopa Constituency-ah an unauvin 

an inkhing a. Mizoram political history-ah hian thil danglam tak, thil awm zen zen 

leh a awm leh mai ang tih pawh rinawm loh tak mai record an siamin ka hria a. Tin, 

kan hriat angin Pu P.B. Rosanga hi 1964-ah khan MNF ticket-in Aizawl East 

Constituency bye-election-ah Pu R. Thanhlira, Assam Public Service Commission 

member-a a tel tak avang khan a hmun ruak hnawhkhat turin a ding bawk a. 

 Chutiang chuan Mizoram buai hma khan MNF-ah Secretary niin  

Pu Laldenga-te Silchar jail-a an tan laia Assam Chief Minister Pu Chaliha zuk betu 

leh tang zuk lachhuak tute zing ami kha a ni. Amah hi kut hnathawk mi, mi taima a 

ni a. Hnathawk lova awm mai mai thiam lo a ni a. Cancer natnain kum 2017, June 

thla khan a tlakbuak tan a. A hun hnuhnung lamah Kohhrana a rawngbawlna 

chhunzawm thei lovin chatuan ram min pan san a ni. 

 Heng kan member duhawm tak tak pahnih Pu Lalrinchhna leh Pu P.B. 

Rosanga te hi an chhungte kan tuarpui takzet a, kan tawngtainaah kan hre reng a ni 

tih ka sawi duh a ni e. Ka lawm e. 

SPEAKER  : Pu Lalrintluanga Sailo. Question Hour a la zel mai a, 

in phar viau nain. Engtinge ni ang? Pu Lalrintluanga Sailo sawm phawt ang. 

PU LALRINTLUANGA SAILO : Pu Speaker, tawitein. Kan hruaitute leh 

member zahawm tak tak ten an sawi ang khan vawiinah hian kan ram hruaitu lo ni 

thin Pu Lalrinchhana leh Pu P.B. Rosanga te sunna hun kan hmang ta mai hi channa 

nasa tak niin ka hria a. Tun hunah hian a bikin Pu Lalrinchhana hi ka mi hriatchian a 

nih avangin a chanchin ka hriat ang tlem han tarlan ve tulin ka hria a. 

 Pu Lalrinchhana hi tuna ka hmaa member ten an sawi ang khan MLA term 5 

hneh taka thlan tlin niin Cabinet Minister pawh vawi 3 lai lo ni tawh a ni a. Politics-

ah hian a hlawhtling hlein ka hria . Dik tak chuan tla miah lova thangthar zawkte 

tana seat kiantu kan neih politician mi tlemte zing ami a ni a, a ropui ka ti a. 

 Tin, amah hi kum 44 vel ka lo zui ve a ni a, a nunah hian entawn tur tam tak 

a awmin ka hria . A bik takin Pathian a tihna hi ropui ka ti thin a, indona karah pawh 

ram hruainaah te,  sorkarah leh party hruaitu pawimawh tak a nih rualin  ramhnuai 

kohhranah khan hruaitu pawimawh ber kum tam tak a ni a. Tun thlengin kan 

kohhranah hruaitu pawimawh tak a ni a Chutiang a nihna hi ram a lo fel a, remna leh 

muanna kan neih hnuah pawh a nunah a lang tlang zelin ka hria a. Mi duham lo leh 

corrupt lo tak hruaitu Mizo politician kan neih tlemte zinga pakhat a niin ka hria a, 

ropui ka ti a. Politician mah ni sela, midangte huatna rilru nei ngai reng reng lo mi  a 

nihna ah hian Pathian a tihna a lang chiang hlein ka hria .  Chuvang chuan vawiinah 

hian hruaitu dik leh Pathian tih mi kan sun a lo ngai ta mai hi Pu Speaker, hrehawm 

ka ti a  A nuna thil kan han tarlan tak ang te kha keini te hian ram hruainaah te, bial 

leh khawtlang kan enkawlnaah te hian  chhawm nung zel ila tiin  he House zahawm 

takah hian ka rawn tarlang a ni e. Ka lawm e 

SPEAKER    :   Sawi tawh ang khan zawhna leh chhanna hun a kal zel mai si 

a, memberte an zahawm a.  Amaherawhchu Pu L.Thangmawia, a hnuhnung ber atan 

sawm mai ila, min hrethiam ula, Pu Thiama te pawh a lo pianna chu a ni nain  Pu 

L.Thangmawia i sawm phawt ang aw. 

PU L.THANGMAWIA     :     Pu Speaker, kan ram hruaitu pawimawh tak tak lo ni 

tawh thin pahnih Pu Lalrinchhana leh Pu P.B. Rosanga te sunna hun kan hmang ta 

mai hi  a hrehawm khawp mai a. Tawngkam hnih khat lek tak takin ka sawi ang a. 

 Pu Rinchhana hi keini naupang zawk te chuan  thui tak chu kan hre chuang 

lova, a chanchin te kha chu an lo chhiarchhuak tawh a. Amaherawhchu kan hmuh 

theih chhun chu  mi tak taka kan hmuh a ni a, chutichung chuan a bula awm hi a 

nuam em em a ni . Thiltih nikhua leh party hunserh hmang tura a dinchhuah atang 

pawhin a ti mai mai lo tih hi naupang zawk leh a kaihhruai ten kan hmu thei a 

Chuvangin a nunah hmuh tur tam tak a awm a, zir tur tam tak a awmin ka hria a, a 

uiawm khawp mai. Tuna ka rawn dinchhuah nachhan ber pakhat chu Pu P.B. 

Rosanga hi  kan biala kan Minister lo ni tawh thin a ni a. Khang vel lai khan 

hmasawnna ruhrel dintu pakhat a ni a.Tuna sorkar office hmun pawimawh leh  thil 

pawimawh zawng hi  a kutchhuak deuh vek a ni ti ila kan sawi sual awm lo ve. 

Chuvangin ka bial chhunga a bial thin ten an ui em em a, a boral ni pawh khan 

Whatsapp leh phone call tam tak ka dawng a, a ruang hi kan bial aiawhin ka zu tuam 

ve nghe nghe a, thui tak ka sawi lo ang a, uiawm tak pahnih kan chan a. Vawiinah 

hian an kalsan tak an chhungte Pathianin thlamuanin awmpui zel rawh se tih kha kan 

tawngtaina a ni e. 

SPEAKER   :  Kan sun te hi an uiawm bawk a, House Leader zahawm tak 

pawhin  member-te a kian a ni ang. A tawp nan Dr ZR. Thiamsanga kan sawm ang 

a, a hnuhnung ber ni rawh se. 

Dr. ZR.THIAMSANGA : Pu Speaker, hun tawite hmang lo thei niin ka in 

hre lo va, ka lawm khawp mai.   Pu Rinchhana hi politics-ah hian ka luhna la rei lo 

mahse politics-a ka luh hma daih tawh  MNF-in remna Zoramin an rawn chhuah 

khan ka lo hre tawh a, Luangmual-ah kan lo inkawm tawh a. Mi zaidam, Pathian tih 

mimi pawisawi lo, mi inngaitlawm tak a ni. Minister a nih a, Minister a ni tawh 

hnuah pawh khan Civil Hospital-ah a rawn kal a, an inentir dawn a ni. OPD-ah a 

rawn intlar ngat mai , chutiang khawpa mi ingaitlawm a ni. ‘Ka pu, eng nge i 

mamawh’, tiin ka zuk kal ngat a ni. “Ka inentir dawn a, OPD Card ka la dawn a ni”, 

a ti. Chutiang chu kan Minister kal tawh nih dan a ni. Amah atang hian zir tur kan va 

ngah em ! Ngopa PHC-a ka thawh laiin, Ngopa PHC khi CHC-a min hlangkaitu a ni 

tih ka sawi duh bawk a. 

 Tichuan, Pu P.B. Rosanga hi kan hria a, ani pawh hi politician zinga, mi 

inngaitlawm, bial tana inpe tawp, Pathian tih mi a ni a. Ka bial chhung Hnahlan 

khuaa piang a ni a. A chanchin tam ka sawi lovang. Matric ka pass zawh khan, ‘in 

chhungkua in rethei em mai, hna ka pe ang che’, min rawn ti ngat a ni.  Chutiang 

khawp chuan miretheite ngaihsak mi a ni. Thu ka sawi tam lo ang a, Hnahlan bial 

leh a chhehvel zawng zawng ten vawiin thlenga nu leh paa  an neih a ni tih hi 

vawiinah hian ka sawi duh a. Chu chuan thil thui tak a sawi a ni. Tam  

tak sawi tur ka nei a, amaherawhchu kha kha ka sawi thei tawk ni rawh se. An 

kalsan tak an chhungte zawng zawng Lalpa’n awmpui zel rawh se. 

SPEAKER    :  Aw le, anni pahnih hi kan Session laia boral an ni a, kan rel a, kan 

tih mai a tha ang kan ti a. Amaherawhchu, Session lai ve ve a boral an nih avangin 

kan ngaih pawimawhzia leh kan uizia lantir nan hetiang hian kan Chief Minister 

hoin ro kan rel a ni. Le, tunah chuan kan Minister lo ni tawh thin pahnih Pu 

Lalrinchhana leh Pu P.B.  Rosanga te sun nan memberte  ngawi rengin minute khat i 

lo ding ang u.  (member te 1 minute ngawi reng in an ding). Tunah chuan zawhna 

leh chhannaah kan kal ang a. Starred Question No.156-na zawt turin  member 

zahawm tak Dr. Vanlalthlana ka sawm e 

Dr. VANLALTHLANA    :   Pu Speaker, Sports & Youth Services Minister 

zahawm tak chhan atan :  

a) Hawl Indoor Stadium Basketball Court hman dan tur ruahmanna siam tur 

 hian tunge ruat a nih ? 

b) Ruahmanna hi engtikah nge peih fel a nih theih ang?   

SPEAKER    :    Chhang turin a changtu Minister zahawm tak Pu Robert Romawia 

Royte kan sawm e. 

Pu  ROBERT ROMAWIA ROYTE, MINISTER     :  Member zahawm tak 

Dr.Vanlalthlana zawhna chhanna chu – 

a) Hawla Indoor Stadium Basketball Court hman dan tur hi a bika siam  a ni 

 lova, siam tura ruat pawh an awm lo. Department hnuaia Indoor, Hall leh 

 Playfield etc, te enkawl dan tur chu ruahmanna siam mek a ni. 

b) Ruahmanna hi Mizoram State Sports Council General Body Meeting hmasa 

 bera thlir ho a ni ang tih a ni e. 

SPEAKER  :  Zawhbelhna zawt turin Er.H.Lalzirliana, chumi zawhah Pu 

Zodintluanga. 

Er. H. LALZIRLIANA  :  Pu Speaker, ka lawm e. Zawhbelhna, Hawla 

Stadium hi  Mizoramah tournament puitling buatsaih theih nana hmun remchang leh 

tha a ni a. Chuvang chuan discipline dangte hian an hman ve theih tura ruahmanna 

hi kalpui ni sela. Chutiang tur chuan tih theih a ni em? Tunah hian kan hriat danah 

chuan discipline pakhatin ta neih deuh rawta nei an awm ni te in an sawi a, hei hi 

discipline dangte tan pawh hman tura ruahman theih a ni em? 

 A Pahnihna-ah chuan Mamit-a Multi Purpose Indoor Stadium tura 

ruahmanna kha eng nge kan thlenpui tawh tih ka zawhna a ni e. 

SPEAKER   :  Member zahawm tak Pu Zodintluanga Ralte 

zawhbelhna zawt turin kan sawm e. 

PU ZODINTLUANGA RALTE  :   Pu Speaker ka lawm e. Session hmasa 

20th March khan unstarred question ka zawhna - Sorkar hmasain work order a lo pek 

tawh te cancel an nih leh nih loh chungchang ka zawt a, a awm loh thuin chhan a ni 

a. RTI -in kan zawt tha leh a, RTI- ah chuan work order 10 lai mai cancel a nih thu 

leh a thawktu te party mi, mi 10 lai an pek thu kha a ni a. Chuvang chuan Pu 

Speaker, kan House zahawm tak hi information diklo an rawn pe kha pawi ka ti a, 

kha kha ka rawn sawi chhuak duh a. Ka zawhna chu Pu Speaker, construction of  

compound fencing State Sports Academy Zobawk ami saw tender chhuah tawh a  ni 

a. Tender chhuah a ni a, work order chhuah vek tawh a ni a, amaherawhchu khami 

work order  kha cancel na awm lo in, tu in nge ni phur deuh maiin a thawk ve 

ringawt mai a, tunah sawn. Nimin piah mai khan RTI zawhna a rawn thleng a, nimin 

piah deuh mai ah pawh chuan kha work order leh kha tender te kha cancel a la ni lo 

a ni. Chuti chung chuan tunge ni an hriat loh pawnlam mi sawn a thawk mawlh 

mawlh mai a, saw an thawh  saw engtin nge bill te kan inpek ang tih kha 

ngaihtuahnaah a awm a. Chuvang chuan khatianga sorkar-in dan ang pawh ni lo, 

work order pawh hmu loa hna an thawk saw an titawp nghal thei ang em tih ka rawn 

zawt e. 

SPEAKER  :  Zawhna neitu Dr.Vanlalthlana, a tawpna atan kan sawm e. 

Dr. VANLALTHLANA  :  Pu Speaker, ka lawm e. Ni 11.5.2018 khan 

USAM meeting neih a ni a, chumiah chuan Joint Director, Sports & Youth Services 

hnuaia Sports Centre hote hman dan tur ruahmanna siam tura ruat a ni. Ani hian hma 

a la lo nge ka hrelo a, ruahmanna siam tur a nih hnua thla eng emaw zat-ah pawh 

engmah hmuh tur a la awm lo a. Hmanni lawkah kan hria ang a, Hawla Indoor 

Basketball Court hmanna turah Mizoram Basketball Association leh Mizoram 

Volleyball Association ten buaina an tawk a. Sports Council lamin inbe tawn tura tih 

an nih laiin pakhat zawkin Minister panin chunglam atangin inbe tura an tih ang ni 

lo in Association pakhat zawk chu a rawn chung tlak a, buaina pawh a awm nghe 

nghe a ni. Hemiah pawh hian kan Sports Minister pawh a buai hle a, a rilru pawh a 

hah viau a ni tih kan hria a. Hetah hian ruahmanna siam tur kha ruat ngei a ni tih kha 

ka sawi duh a. Ani hian engatinge a va peih har ve, a tih theih dawn tawh em tih kha 

ka zawt leh duh a ni.  

 Tin, Mizorama Sports hmunhma kan neih te hi Sports Association ho enkawl 

tir tura ruahmanna siam a ni dawn em? Tin, state level Sports Association (a hma 

khan 31 niin ka hria a) te hnena financial assistance pek thin hi kuminah hian tihpun 

tumna  a awm em tih a ni. 

SPEAKER  :  Aw le, a in kar kik hlawm khawp mai a a then chu, a theih 

ang ang chhang turin Minister zahawm tak kan sawm e. Pu Robert Romawia Royte. 

Pu ROBERT ROMAWIA ROYTE, MINISTER    :  Pu Speaker, ka 

lawm e. Mamit bialtu zahawm tak Er. H. Lalzirliana zawhna kha chhan hmasak ber 

ka tum ang a. Pakhatnaah chuan Hawla Indoor Stadium khu Aizawl leh Mizorama 

Indoor Stadium kan neih that, discipline zawng zawngin hman an chak, an awh em 

em, khuta inkhelh tournament te organize a nih chuan sponsor te pawh hmuh a awl 

a, media partner hmuh te pawh a awl a. Chutianga discipline zawng zawng ten hman 

an chak em em khu sorkar suma sak, sorkar ta a nih ang hian discipline dangte hman 

ve theih turin ngaihtuah a tha lo maw tih zawhna chhanna chu sorkarin a ngaihtuah 

mek a ni tih kha ka chhan theih dan a ni a. Helai hi sawi tur tam tak a awm a, khu 

chang pawh khu  a ni lo a, Mizoram-ah district lamah te pawh a ni a, state capital- ah 

te pawh a ni a. Kan sports infrastructure leh indoor leh football field te thlengin kan 

inchuh nasa em em a. Harsatna neuh neuh te pawh hi a awm thin a ni. Hei hi 

sorkarin en that tha a ti a, chutiang chuan asset  management mumal tak kalpui kan 

tum a ni tih kha Er. H.Lalzirliana, MLA zahawm tak zawhna hmasa zawk ka 

chhanna ni sela. 

 Tin, Mamit Multipurpose Indoor Stadium sak tumna a awm em tih kha sak 

tumna  a awm a. Kan Chief Minister zahawm tak duhsakna Mamit District leh 

Sports Department ten kan dawng a. Mamit District pum puiah khuan basketball  

te, volley ball te han inkhelhna ang chi, fur laia practice na tur ang chi hi  a district 

pum puiah hian a awm miah lo niin kan hria a. Chuvangin a vawi khatna atan Mamit 

Indoor Stadium hi sorkar hian sak a tum a ni tih kha ka chhanna a ni e.  

 Tin, member zahawm tak Thorang bialtu Pu Zodintluanga zawhna pakhatna 

kha, khami Unstarred Question-a zawhna chungchang kha, ama hian lo ennawn leh 

se ka duh khawp mai. Party workers hna pek an awm em tih a ni a. Party workers 

hna pek kan nei lo tiin session hmasa lamah khan ka chhang a. Tin, Zobawk-a hna 

tender vek tawha pek tih lai kha a ni a, tender kha restricted tender a nih ka ring a. 

Chutianga pek kha B.M. Infrastructure tih pek an ni a, Lushai Engineers neitute ta 

tho niin ka hria a. Tunah hian B.M. Infrastructure hi cancel a la ni lo a. B.M. 

Infrastructure te hian hna hi an la thawk ti mai ila, an aiawh te pawh a ni ang chu. 

Chumi hnuaiah chuan a la kal reng a, bill pawh a buai lo turah ka ngai a, B.M. 

Infrastructure-ah khan bill chu pek mai tur ni awm a ni. Tuna kan hriat danah chuan 

thui tak thawh a ni tawh a. A bill hi pek chiah a la nih loh avangin bill pek dan turah 

khan member zahawm tak kha a lo buai deuh a ni mai thei a. Mahse bill chu dan 

pangngaiin a contractor tura a hunlaia an ruat ngei hnenah pek a ni dawn e tih kha ka 

chhanna a ni .  

 Tin, sawi tur neuh neuh te pawh hi a awm a. Helaia RTI hmanga mi 10 in an 

lo thawk reng si tih lai kha a mak khawp mai, keipawh construction field-ah hian 

thawk ve thin leh awm ve thin ka ni a. Contractor han hmuh zawh loh, a department 

pumin kan zawn huai huai pawha kan hmuh zawh loh ang chi te an  

awm tlat thin hi a mak khawp mai. Lalrinsanga tih hi Sports Department hnuaiah 

hian tun thleng hian kan la zawng hmu zo lo va. Sports Department hna kha a hmu 

tam khawp mai a. Mahse te reuh te te a ni a, nuai 4, nuai 5, nuai 6 tih vel kha. 

Department pawh ‘zawng nawn leh teh u, in hmuchhuak thei lo maw, contractor 

hmuh zawh loh ringawt mai te chu’ te kan han inti a. Khatia kan zawn hmuh theih 

loh thlawtah khan an lo pek dan ang chi tho khan nuai 10 hnuai lam te te kha a nih 

avangin kan sorkar hnuah khang 9/10 ka hre ta chiah lo va. Minister zahawm tak Pu 

C. Lalrinsanga bial amite pawh hi a ni a. Khang kha a diltu kan lo neih ve mek, 

party lam ngaihtuah miah lovin a thawk zo thei tura kan ngaih te kan pe ve thung a. 

Hneh takin, tha takin chungho chuan, zawn hmuh theih ho kha an ni bawk a, an 

thawk zo vek tawh a ni tih kha ka sawi tel duh a ni.  

 Tin, Dr. Vanlalthlana zawhbelhna Joint USAM meeting tih kha Mizoram 

State Sports Council Meeting a ni zawk em aw? Mizoram State Sports Council 

meeting, 2018-ah khan Hawla Indoor Stadium hi mumal zawka enkawl a nih theih 

nan Mizoram Basketball Association in an dilna kha an ngaihtuah a, Minister 

zahawm tak Pu Zodintluanga hunlai khan. Ngaihtuah awm tak pawh a ni a, tha takin 

ro pawh an relin ka hria a. Tichuan, Mizoram Basketball Association-in khu Hall 

enkawl/manage te pawh a ni ang chu, a basketball court lai bik khu an kuta dah kha 

approve a ni a. Mahse a terms & conditions, a minute pawh ka kawl a, playfield ang 

leh Indoor Stadium dang zawng zawng hi mumal zawka enkawl a ngai a. Chuvang 

chuan a enkawlna dan kalphungte rawn draft turin Pu John Tanpuia, Joint Director,  

(Sports Department-ah chuan kan officer chhuanvawr tak kha) ruat a ni a. A 

buatsaih a, kan thlir ho tawh a. A har ang reng khawp mai a, Indoor Stadium mal 

pakhat mai kha a ni lo va. Tin, Aizawl ringawt hi ngaihtuah chi a ni lo va, Kolasib-

ah te, Lunglei-ah te a inchuhna leh a inhruipawhna nasat na hmun te kan District 

Headquartes te pawh hi a ni hlei hlei a. Chuvang chuan tunah hian kan la peih lo hret 

a. Tin, Finance Department rawn ngai chi thilte pawh kha a fee han tih ve deuh te a 

tha em tih te. Finance lam atangin heti zah hi sports infrastructure siam nan kan 

hmang a, state dangah chuan a fee te an la a, lak ve a tha lawm ni tih tawngkama lo 

intih deuhna te pawh a awm a ni awm e. Chuvang chuan Finance Department lam te 

nen pawh inrawn kual zak zak reng a ni tih ka sawi duh a.  

 Nichina zawhna (a) – na chhannaa ‘tumah ruat bik awm lo’ tih ang deuha 

chhan a nihna chhan kha, keipawhin  uluk deuhin ka enpui a, he chhanna hi. John 

Tanpuia kha Hawla Indoor Stadium enkawlna dan siam tura ruat a ni lo a. Hawla 

Indoor Stadium kha chu a tel ve mai tur zawk anga ngaih a ni. Rampum huapa 

Indoor Stadium leh playfield enkawlna dan siam tura tih zawk a ni tih ka sawi duh a.  

Tin, member zahawm tak, a zawhna neitu Dr.Vanlalthlanan buaina awm lek lek tih 

ang chi kha. Kan hriat angin kumin inthlan kum a ni a. Mizoram Volleyball 

Association-in sponsor te nena a hma atanga an lo ruahman lawk thlap angin  

Pro-Volleyball an tih ang chi hi a lar em em a. An hun bituk a lo thleng a,  

R. Dengthuama Hall-a ti thei tura an inngaih kha, inthlan kha zo tawh mahse 

Election Department lamin an phal tak loh avang khan tihna hmun tur an nei ta lo 

va. Chuvang chuan Volleyball Association President, Dr. Lalmalsawma, MLA-ah te 

kan candidate pui a ni a, ngam takin min rawn phone a. Keiin chutiangin department 

pakhat an lo inti thu tlat tih hre lem lovin ‘a tha ngawt ang chu, Sports Council 

Secretary hnenah ka lo hrilh ang e’, ka ti a. Mizoram Volleyball Association kutah 

an lo allot a. Mahse Mizoram Basketball Association-in, ‘sawiho a tha ang hei hi 

chu, kan tih thin dan a ni lo e’, an ti a. An sawiho a ni 8.4.2019-ah agreement pawh 

an sign thlap a. Chu an agreement-ah chuan Mizoram Volleyball Association-in hun 

an hman dan tur leh Basketball Association in a kar lakah khan programme an nei 

tho a, an inthen thlap a, May thla thleng khan khami bikah chuan. Khatia agreement 

te sign a, lungrual taka rel si chuan a hnuah MP inthlan hma ni chiah khan Mizoram 

Basketball Association Club Owners, ‘ten hei hi kan pawm lo’ tiin ‘sitting 

demonstration kan nei dawn’, an ti a. MP inthlan hma ni chiah khan neih tum angin 

an insawi a. Lungleia ka awm laiin ka lo hria a. Lunglei atangin ka tlan haw nal nal 

a. E! Chutiang te a dik dawn em ni,’ ka tia. Sports-ah rei tak kan lo inhmang ve tawh 

thin a. Hetianga nawrh leh eng emaw hi chu kan ti ngai lo khawp mai. Eng pawh ni 

se, ‘ka ho in sawiho ang u’, ka ti a. Kan inah ni 10.4.2019, zing dar 7:00-ah kan 

meeting a, kan kim khawp mai a. Chutah chuan agreement kan siam a. Mizoram 

Basketball Association hnuaia Club Owners ho demand leh an demonstration te MP 

inthlan dawn hnai kha a ni a, kha tih lai kha chuan vote kan hloh ang tihte pawh kha 

kan hlau ve lo thei lo a. Chuvang chuan han insawi rempui theih dan kawng zawn 

kha a thain ka hria a. 

 Tichuan, keima ina kan sawihona-ah chuan Volley-ball in nikhat pawh an 

hman ai chuan a Hall khar kha an demand tlat a. Chuvang chuan lungrual takin ti 

mai ila, kan duh anga lungrual chu kan ni chuang lo ang a, a kal khawm kha an rawn 

kal kim vek a. Club Owners Association lamte pawh an lo kal a, Volley-ball pawh 

an lo kal a, Basket-ball pawh an lo kal a. Agreement kan sign a, Hawla Indoor 

Stadium khu thu leh awm hma chuan khar ni rawh se tiin anmahni duhthuin 

agreement signed a ni tih ka sawi duh a. Hei hi khar hlen kan tum pawh a ni miah lo 

a, a tha thei ang bera kal leh vat hi kan duh khawp mai tihte pawh vawiinah hian he 

House zahawm tak hi ka hrilh duh a. 

 Tin, tuna khar a nih lai la la pawh hian Dr. Vanlalthlana hi MBBA lama an 

hotupate zing ami a ni tho a. Hmanniah min rawn ngen leh a, ‘selection trial-te kan 

nei dawn a’, tiin. ka zinnaah min rawn phone a. Chungte pawh chu kan hman tir leh 

lawp lawp tho a ni. 

 A tawpna atana ka sawi duh leh he House zahawm takin min hriatpui tura ka 

ngen duh erawh chu thil sensitive tak a nih theihna laite a awm rual hian 

sportsperson ang chi ho hi chu an rilru hi a thianghlim hlawm khawp mai a. Helaiah 

hian a thazaiin kan Indoor Stadium leh kan Football field-te, sports infrastructure 

kan neih zawng zawngte hi mumal zawka enkawl dan thar hi sorkar-in a rawn duang 

ang a, a tul chuan Cabinet-ah te pawh kan thlir ho ang a. Helaiah hian boruak tha 

zawk leh a hmaa kan kal dan aia thaa kal kan tum a ni tih he House zahawm tak hi 

remchangah han hrilhhriat ka duh a ni. (PU ZODINTLUANGA RALTE  : he House 

zahawm tak hi kan zah lo deuh thin ka ti a, mihring hmu zo lo tia a rawn sawi mai te 

kha. Lalrinsanga, Chawlhhmun hi ‘Lalrinsanga kan hre lo’ a ti a, Lalrinsanga, 

Chawlhhmun tiin work-order cancelled-na lehkha pawh an thawn a ni. Ani hi VCP-

te pawh lo ni tawh, VC member-te an ni a. Tin, Pu C. Rozidinga, Chhipphir work-

order cancelled-na an thawn vat a, Vijay Kumar Kushum Kalapani, kan ex-VCP Pu 

Nihar-a bial ami an ni a, Pu N. Tasa, Serkawr hi Saiha-ah chuan an hre deuh vek 

ang. Chuvang chuan he House zahawm taka hetiang mihring awm lo leh hmu zo lo 

anga an rawn sawi kha chu Pu Speaker, a pawi ka ti hle mai) 

 Keima share kha chu department lam kha a ni mai a. A chhan chu work-

order cancel mai mai hi keima ziaah pawh thil tih chi a ni lo tih hrechiangtu ka ni a. 

Khatih lai kha chuan han tim deuhna kha an neite pawh a ni mai thei a. Tin, hriat loh 

hlana workorder lo inpek tihte pawh kha a awm deuh a, sawi tur hi a phen zawk hi 

ngaihnawm tak a awm a, mahse a phen thleng thleng kha chuan sawi lo mai ang. Ka 

lawm e.  

SPEAKER :  Lalrinsanga chu an tam teh lul nen, hetah pawh 2 an awm a 

nia, engah nge in hmuh loh? Zawhna 157-na zawt turin member zahawm tak  Pu 

Nihar Kanti Chakma ka sawm e. 

PU NIHAR KANTI CHAKMA  : Pu Speaker, ka zawhna Starred 

Question 157-na Urban Development & Poverty Alleviation Department Minister 

zahawm tak chhan atan- 

a) Housing for All (Urban) atan Tlabung-ah hma lak a ni ve dawn em? 

b) Hmalakna a awm a nih chuan engtik atanga hman/thawh tan theih turin nge 

 ruahmanna siam a nih tih ka zawt e. 

SPEAKER  :  Chhang turin a changtu Chief Minister zahawm tak i lo sawm ang. 

PU ZORAMTHANGA, CHIEF MINISTER : Pu Speaker, member 

zahawm tak Pu Nihar-a zawhna chhanna chu- 

a) Housing for All (HFA) atan Tlabung-ah hma lak mek a ni. DPR siam fel 

 tawh a ni a, 1st instalment ` 309 lakh dawn tawh a ni. 

b) Pawisa kan dawn tawh hi hman theihna Finance Department atanga peih fel 

 a nih veleh hna thawh tan theih a ni ang tih a ni e. 

SPEAKER : Pu C. Ngunlianchunga, member zahawm tak zawhbelhna 

zawt turin ka sawm e. 

PU C. NGUNLIANCHUNGA : Pu Speaker, ka zawhbelhna chu- 

Lawngtlai khawpui chhunga HFA 1st instalment hmu tawhte, in sa mekte engtikah 

nge 2nd instalment pek theih an nih ang tih ka zawhbelh e. 

SPEAKER  :      Chhang turin Chief Minister zahawm tak, a changtu kan sawm e. 

PU ZORAMTHANGA, CHIEF MINISTER : Pu Speaker, a hunbi kha 

han sawi mai hi a har tawh thin a. Vawiina kan tih ang khan sorkar-ah HFA, tuna 

kan zawhna neih kha Tlabung ami kha hmuh a ni tawh em? Engtikah nge thawh tan 

theih a nih ang tih chhanna ka neih kha tuna ka sawi ang khan a pawisa fai hi hmuh 

tawh a ni a. Finance Department-ah hemi hi kan process mek a, chumiah a theih hun 

hunah kan pe ang tih a ni a. Lawngtlai-ah khan kan han tum thut a, a nih leh a 

instalment dawt hi Lawngtlai lamah engtikah nge tih kha department kan inzawh 

chawp loh chuan rin aiin a hunbi  kha a har khawp mai a. Chuvangin a theih anga 

hmaa pek kan lo tum ang, a process ngai kha khawinge in thlen tawh tih kha a 

inralkah deuh hlek a, ka hre mai bik si lo a. Chuvangin a theih anga hmaa pek kan lo 

tum ang e. 



815 
 

SPEAKER  : Kan sawi ang khan Minister a awm lo a, a charge la a 

ni a, a lo inring vek kher lo mai thei a. Tun ami kha a tawk viau lo maw?  

PU C. NGUNLIANCHUNGA : (Inaudible) a chian deuh zawk nan a ni 

a, ka tihsual palh a ni, a Minister concern a awm lo a. 2017-2018 atang khan 

Lawngtlai-ah hma lak a ni a, 1st instalment pek a ni a, in an sa a, 2nd instalment kha 

release a nih loh avangin an zo hlei thei lo a, an mangang khawp mai a. Khalai kha 

khawngaih takin kan House Leader zahawm tak khan min hriat sak se. A rang lama 

pek ngai an ni a, an bang a mawih zo dawn tlat tih lai kha ka han sawi duh a ni e. 

SPEAKER  : Chhan a ngai tawh lo a, a chhanna-ah a chiang tawh e. 

A hma thei ang berin kan lo en ang e a ti a, duh tawk ang aw. Starred Question 158-

na zawt turin member zahawm tak Pu C. Lalsawivunga kan sawm e. 

PU C. LALSAWIVUNGA   : Pu Speaker, ka lawm e. Health & Family 

Welfare Department Minister zahawm tak chhan atana ka zawhna te chu - 

(a) Cancer Institute building tun thlenga sak a la ni lo hi eng nge a chhan? Eng 

 harsatna nge awm tih a ni a. TB Hospital building hi thiah vek tawh a ni.  

(b)   Radiation khawl hi engtika lei nge, engzat man nge, transportation-ah eng zat 

 nge pawisa hman a nih? 

(c)  Cancer Hospital-a thawktu Nurse, Grade-IV leh security te an indaihlo hle 

 tih sorkarin a hria em? Sorkar hmalakna eng nge ni? 

SPEAKER  :   Chhang turin a changtu Minister zahawm tak Dr. R. Lalthangliana 

i sawm ang. 

Dr. R. LALTHANGLIANA, MINISTER :  Pu Speaker, kan member zahawm tak 

Pu C. Lalsawivunga zawhna chhanna chu - 

a) Mizoram state Cancer Institute Zemabawk hi tunah hian sak mek a ni a, 

 khawl lian Linear Accelerator (LINAC) Machine bunna tur sak hmasak a ni . 

b)  Radiation Equipment-Linear Accelerator (LINAC), Model Variant True 

 Beam leina turin purchase order hi sorkar hmasaah khan Dt.16.8.2016-ah 

 pek a ni a, a man hi ` 14.42 crore niin, transportation charge-ah hian pawisa 

 sen a awm lo. 



816 
 

c) Cancer Hospital-a thawktu Nurse, IV Grade leh Security te indaihlohna hi 

 sorkarin a hria a. Security rawih rawtna leh Nurse leh Grade-IV post ruak 

 fill-up chungchang hi ngaihtuah mek a ni tih a ni e.  

SPEAKER  :   Zawhna neitu Pu C. Lalsawivunga zawhbelhna zawt turin i lo 

sawm ang. 

Pu C. LALSAWIVUNGA   :  Pu Speaker, a lawmawm khawp mai. Sak 

mek a ni tih kha chhanna a ni a, kan hmu vek a, khawl te pawh a lo thleng a, a dahna 

a awm lo va, rangvain in an sak hnan tawp a ni a, dah sawn hmanhmawh a tul 

khawp mai a. Cancer Society Building luah hawh a niin Cancer-a damlo te an awm 

a, an hmunhma saw a hrehawm em em a, chuvangin, sak mek a nih pawhin tun aia 

chak zawka hma lak theih a ni ang em? Sak zawh thuai tuma hma lak a ni thei ang 

em tih kha ka zawhna a ni a. Tin, Grade-IV te, security te saw mi 2/3 vel chauh an 

awm a, an indaihlo em em a. Doctor te an lo kal a, indaihlo takin an awm a ni a. A 

bik taka Grade-IV, Nurse leh Security te hi dahbelh an tulin a lang a. Dah belh theih 

an ni ang em tih kha ka zawhbelhna a ni e. 

SPEAKER  :   Hun hi a tawp a ni ruai a, chhang zo law law turin i phal mai ang u 

aw.   

Pu LALDUHOMA  :  Pu Speaker, ka lawm e. Serchhip damdawiin-ah kan 

doctor duh tak mai min transfer sak a, a aiawh tur kha min pe turin kan han inngen a, 

min pe a kan lawm khawp a, amaherawhchu kar khat chhunga zawm tura tih a ni 

chungin, June ni 7-ah order a chhuak a, vawiina kar thumna thlengin a hmel kan la 

hmu lo va, kan nghakhlel hle tawh mai a, a rang thei ang berin kan doctor thar hmel 

kan hmu thei ang  em tih ka zawt e. 

SPEAKER  : Chhang turin Dr. R. Lalthangliana, Minister i lo sawm ang. 

Dr. R. LALTHANGLIANA, MINISTER : Pu Speaker, Pu Duha zawhna, a biala 

doctor la rawn zawm mai lo tih kha a rang thei ang bera zawm turin hma kan lo la 

ang e. Doctor transfer hi a buaithlak khawp mai a, tun hnaiah MPSC-in Doctor 31 

min lak sak a, posting kan han ti a, sawi neuh neuh a awm lo thei lo va,  harsatna chi 

hrang hrang a then chu genuine tak tak te pawh a ni a, hei hian harsatna min siam 

thin a, a pawi khawp mai. Amaherawhchu khalai bik te pawh kha kan ching fel thei 

turah ngai ila. Member zahawm tak  zawhna neituin a rawn zawhna kha a hma ami 

ang chi deuh tho a ni a. Ni e, Pu Speaker, sawlai saw a buaithlak khawp mai a, kan 

hun hma lama thil tam tak a awm a, contractor-te, ti khan felfai taka ruahmanna phei 

chu a awm a.  

 Thil pakhat buaithlak deuh mai chu, Govt. of India atanga pawisa kan hmuh 

tur ang chi 2nd instalment te hi hmuh loh khan a lo awm rei khawp mai a, contractor 

hnathawh chakloh phahna a nihna lai thui tak a  awm a. Tin, khawl hi a lo thlenna hi 

a rei tawh ang reng khawp mai a, he House ah pawh hian ka sawi tawh a. Ideal ti 

mai ila, a dahna tur hmun fel fai tha tak a hmaa lo tih fel lawkna a awm thin lo laia 

hi a buaithlak a ni. ZMC-ah pawh sawn hetiang case hi a awm a, silpouline-in kan 

khuh tawp mai a, kan hun hma thil a ni si a. A that dan ber chu a lo thlen hmain 

felfai tha takin specification, heng cancer hemna ang chi phei hi chu uluk hi a ngai 

khawp mai a, a sak te pawh hi in pangai anga sak chi a ni miah lo a, khang kha tih 

lawkna pakhat mah a lo awm lo va. Chak takin hma chu kan la a, tunah hian a bik 

takin hemi kan khawl dahna tur hi electrification te, AC te leh thil dang dang kan 

han ti chho mek a, hun reiloteah kan zo thei ang em ka hre chiah lo va, chak takin 

hma kan la mek a ni tih erawh kha chu ka chhanna ni ta sela. Chumi rual chuan, 

zawhna neituin a rawn zawhna kha sawlai ah tu tute emawin in an lo thiah laklawh 

tawh ang chi te kha a lo tam tawh si a, a buaithlak khawp mai a. Kan  patient-te  leh  

enkawltuten  chenna  mumal  pawh  an  nei  lo va,  pawi  kan  ti  a.  Amaherawhchu,   

theihtawpin  sorkar-in  tan  a  la  ang  a, second  instalment  pawh  hi  kan  hmu  hma  

turah  beisei  ila  a  tha  awm  e. 

 Tin,  chutih rual  chuan  hemi  zawhna  piah lamah  hian,  hmanni  khan  kan  

sawi  zuk  tawh  a. Sawmi  Cancer  Institute  kan  tih  mai  hi  sorkar  hian  thil  

chiang  deuhhlekin  kalpui  kan  tum  dawn  ta  a.  Speciality  Hospital-ah  tunah  

hian  ruahmanna  kan  nei  chho  ta  a,  JICA  kan   ti  mai  a,  Japanese  funding titu-

te  nen  pawh  kan  inberem   fel  khat  viau  ta  a.  Pu  Speaker, vaibelchhe  500  

project  law  law  in  ruahmanna  kan  han  siam  a.  Tin,  100  bedded  hospital  ni  

tur  angin  ruahmanna  kan  siam  a,  hei  hi  kan  tihlawhtling  thei  a  nih  chuan  

North-East  ah  hian  zahpuiawm  lo  tak  Hospital  kan  neih  ka  ring  a.  Tin,  state  

dang  atang  pawhin  he  kan  hospital hi  rawn  pana,  inentirte  leh  treatment  rawn  

la  te  hi  kan  nei  thei  hial  mai  awm  mang e  tih  te  tunah  hian  ngaihtuahna  kan  

nei  mek  a.  Chuvang  chuan  Japan  International  Corporation  Agency  pawh  hian  

harsatna  min  siam  miah  lo va,  kan  lawm  khawp  a  ni.  Hemi   chungchangah  

hian  ka han  sawi belh  lawk  duh  chu,  kan  sawi  zau  lawk  ang  a.   Natna  

khirhkhan  tak  mai, buaithlak  tak  mai  kan  buaipui  avang  hian  mipuite  pawhin  

an  hriat  hrim  hrim  a  that  ka  ring  a.  20%  hi  counterpart  funding  kan  ti  mai  

a,  chu  chuan  min  tum  sak  dawn  a, 80%  hi  chu  loan  tur  a  ni  a.  Chumi  avang  

chuan  1.5  emaw,  1.25%  hi  a  interest  tur  anga  ngaih  a  ni  a.  Fixed  rate  in  

kum  30  chhung  vel  he  loan   hi  rulh  tur,  soft  loan  kan  tih  ang,  hahthlak  

lutuk  lo  turah  kan  beisei  a  ni. 

 Tin,  loan  rulh  chhungah  hian  kum  10 hi khawngaihna  

hun/inhriatthiamna hun grace  period-ah  khan  min  dah  sak  mek  a  ni.  Heng  hi  

kan  tih  theih  chuan  100  bedded  hospital tura  kan  thil  ruahman  mek  hi  India  

ramah  hian  a  tam  vak  lo  in  ka  ring  a.  Mizoram-in  kan  nei  thei  ang  tih  hi  

beiseina  sang  tak  nen  tunah  hian  kan  thlir  mek  a  ni  tih  ka sawi  duh  a  ni.  

 Accommodation  chungchang  harsatna  lai  tak  MLA  zahawm  tak  Pu  

Sawia  zawhna  kha  a  nih  ka  ring  deuh  a, a  buaithlak  khawp  mai  a.  

Temporary  shelter  ti  mai  ila,  khatiang  anga  han  tih  dawn  pawh  khan  a  

buaithlak  zo  tawh  a.  A  plan  pum pui-ah  khan  thil eng emaw  tih  tur  tam  tak  

kan  lo  neihna  kar-ah  khan  harsatna  kan  tawk  mek  a.   

 A  bik  takin  patient,  damlote  leh  damlo  chhungte  leh  Mizoram  mipuite  

hriatthiam hram  hramna  kha  vawiinah  hian  kan  mamawh  hle  a  ni  tih  ka rawn  

sawi tel  duh  a  ni. Tikhan  ka  chhang  maiin  ka  hria. 

S  P  E  A  K  E  R : Aw  le,  zawhna  leh  chhanna  hun  a  zo  leh  ta  a.  

Laying  of  Papers-ah  kan  kal  ang  a.  Chief  Minister  zahawm  takin  Finance  

changtu  a  ni  bawk  tih  kan  hriat  kha  heng  “The  Government  of  Mizoram  

(Transaction  of  Business)  3rd  Amendment  Rules, 2019”  leh  “The  Government  

of  Mizoram  (Allocation  of  Business)  Rules, 2019”  te  hi  House-ah  rawn  lay  

se.  I  lo  sawm  ang. 

PU  ZORAMTHANGA,  CHIEF  MINISTER   : Pu Speaker,  i  remtihna  leh  

House  phalnain House  dawhkanah  hian  heng  “The  Government  of  Mizoram  

(Transaction  of  Business)  3rd  Amendment  Rules, 2019”  leh “The  Government  

of  Mizoram  (Allocation  of  Business)  Rules,  2019”  te  hi  ka  rawn  lay  e. 

S  P  E  A  K  E  R : A  copy  kha  em  ni se. Kan  changkim  em ?   Kan  

chan kim  chuan  Financial  Business-ah  kan  kal  leh  tawh  ang  a.   Tunah  chuan  

Minister  zahawm  tak  pahnih  Pu  R. Lalzirliana  leh   Pu  Lalruatkima-te  Demand  

kan  sawiho  leh  ang  a,  vawiinah  hian  pass  nghal  kan  tum  leh  dawn  nia.  

Tunah  Minister  zahawm  tak  Pu  R. Lalzirliana’n  a  Demand  No. 23-  Art  &  

Culture  Department,  No. 27-  District  Council  &  Minority  Affairs  Department,  

Demand  No. 33 – Land  Resources,   Soil  &  Water  Conservation  Department  leh  

Demand  No. 39 – Power  &  Electricity  Department-te  House  ngaihtuah  tura  

rawn  chhawp chhuak  turin  kan  sawm  e. 

PU  R.  LALZIRLIANA,  MINISTER : Mr. Speaker  Sir, on  the  

recommendation  of   the  Governor  of  Mizoram  and  with  your  permission  sir, I  

move  the  Demand  Nos. 23,27,33  and  39  for  ` 10,00,61,69,000.00  only  for  

meeting  expenses  during  2029-2020  in  respect  of  the  following  demands.  

Demand  23 – Art  &  Culture – ` 12,57,55,000.00, Demand  No.  27-na  District  

Council  &  Minority  Affairs  ` 4,01,06,87,000/-  leh  Land  Resources,  Soil & 

Water  Conservation ` 19,58,14,000/-  Power  &  Electricity  ` 5,67,39,13,000/- , a  

vaiin ` 10,00,61,69,000/- 

S  P  E  A  K  E  R  : Tunah  chuan  Minister  zahawm  tak  Pu  Lalruatkima  

a  hna  chanpual  Demand  No. 6-na  Land  Revenue  &  Settlement,  Demand  No. 

26-na  Information  &  Public  Relations  Department  leh  Demand  No.  38-na  

Rural  Development  Department te  House-a  ngaihtuah  turin,  rawn  submit  turin  

ka  sawm  e. 

PU  LALRUATKIMA,  MINISTER : Pu  Speaker,  Governor  of  

Mizoram  recommendation  leh  i  phalnain  ka  Demand  No.  6,  26  leh  38-te  a  

vaiin  `  4,53,73,86,000 /-  hi  kum  2019-2020  chhunga  ka  department  enkawl  

pathumte  hman  atan  he  House  zahawm  takah  hian  ka  rawn  pharh  e.  Ka  

department  enkawlte  chu  Demand  No.  6-na  Land  Revenue  &  Settlement    

`40,84,50,000 /- ;  Demand No.  26-na  Information  &  Public  Relations ` 

15,26,37,000 /- ;  Demand  No. 38-na  Rural  Development  ` 3,97,62,99,000 /;  a  

vaiin  ` 4,53,73,86,000 /-  a  ni  e.  Ka  lawm  e. 

S  P  E  A  K  E  R  : Aw  le,  tunah  chuan  kan  Minister  zahawm  

tak  pahnih  ten  an  chanvo,  hna  chanpualte  demand  an  rawn  submit  ta  a,  kan  

sawiho  ang  a.  Memberte  kha  minute  eng  zat  nge  kan  in  pek  leh  ang,  minute  

10  kha  a  tha  leh  mai  em? Vawiin  chu  kan  hahdam  thei  deuh  ang  chu  maw 

le!  Minute  10  ti  leh  mai  ang  aw.  Aw  le,  minute  10  kan  inpe  leh  ang  a,  

minute  9-ah  warning  bell  kan  inpe  ang  a.  Tichuan,  tunge  sawi  hmasa  leh  ang  

le ?  Pu  Lalrinsanga  Ralte  kan  sawm  e. 

PU  LALRINSANGA  RALTE : Pu  Speaker,  ka  lawm  e.  Ka han  

nghak  deuh  a,  ka  hawi  kual a,  sawi  mai  tum  an  awm  loh  avang  hian  kan  

pass  nghal  mai  ang  tih  ka  hlau  si a,  sawi  duh  ka  nei  nual  si a,  ka sawi  

hmasa ber mai ang  e.  Demand  No. 39-na  Power  &  Electricity  Department  hi  

ka  sawi  hmasa ber ang a,  kan  budget  pawh  34.87  lai  mai  in  a  pung  chho  a,  

Power  Minister  zuan  zang  tak  leh  fel  tak, biak  nuam  tak  kan  nei  a,  ani  ho  

hian  beiseina  sang  tak  kan  nei  a.  Tin,  a  zin  taima  a,  harsatna  hmun  khawi  

khawiah  emaw  kan  han  neih  leh  power-a  hma  kan  lakna  te  en  in  ani  ho  

hian  kan  zin  chhuak  tawh  a  ni  tih  te  ka  sawi  duh  a,  kan  lawm  hle  a  ni  tih  

ka han  sawi  hmasa  duh  a  ni. 

 Pu  Speaker,  Mizoram-in  hun  rei  tak  ata  tawh  kan  mamawh,  state  

puitling  kum  30  chuang  kan  ni  tawh  hnu pawhin  power-a  intodelh  hi  kan  ti  

hlei  thei  tlat  lo  mai  a,  kan  ram  a  changkana  hma  kan  sawn  tak  takna  tur  

chuan  power  a  pawimawh  si  a,  chutiangah  chuan  tan  lak  a  ngai hlein  ka  hria  

a,  kan  sorkar-ah  pawh  finance  lam  atangin  duhsakna  han  pek  theih  deuh  ni 

se,  power-a  kan  intodelh  theihna  tura  hmalak  te leh a  awmsa  thuam  that  

kawngah  pawh  hian  a  tul  hlein  ka  hria  a ni. 

 Transformer  hi  a  spare  kan  neih  a tulin ka hria a,  Mizoram  chu  kan  

hria  a,  tlang panga awm kan niin,  thli  leh  ruah avang ten  kan  bungruate  a  hlui  

tawh  avangin emaw transformer chhia,  kan  nei  deuh  reng  thin  a,  chung  han  

thlak  zung  zung  theihna  tur  chuan  transformer  te  hi  hman  mai  theiha  kan  

neih  a  tul  hlein  ka  hria. 

 Tin,  staff  indaihlohna  a  nasa  em  em  mai  a,  lineman-te  hian  khaw  

thum,  khaw  li-te  an  vil  thin  a,  staff  indaihlohna  hi  kan  phuhruk  sak  a  tul  

hlein  ka  hria.  Tin,  kan  line  hrim  hrim  pawh  hi  a  hlui  tawh  viau  mai  a,  

Sentlang  atanga  N.Hlimen  11kv  line  khu  1994-a  thlun  a  ni  tawh  a , tun  

thleng  khuan  N.Hlimen  leh  Thingthelh  bik  khu  repair  a  la  ni  lo va,  hun  eng 

emaw  lai  khan  Bukpui  thleng  khu  repair  a  ni  tawh  a.  Chuvang  chuan,  

Bukpui  piah  atang  khuan  Thingthelh  leh  Hlimen  lam  khu  repair  a  ngai  hle,  

theih  phei  se  chu  Saiphai Sub-Station lam  line  pawh  phei  hi  a  tha  mah mah  

zawkin  kan  hria  a ni a.  Kan  buaipui  vat  loh  chuan  ruah  a  sur  emaw,  thli  a  

thawt  deuh  hlek  hian  line  fault  a  siam  zel  a,  current  kan  thim  phei  thup  zel  

a  ni  tih  ka  sawi  duh  a ni.  Saiphai-ah  khuan  Power  Sub-Station  kan  nei  a,  J.E  

tal  khuan  thut  se  kan  duh  khawp  mai  a,  M.R. Grade-IV  thiamna  nei  lem  lo  

an  awm  a.  Chuvang  chuan  Saiphai-a  kan  Power  Sub-Station  tharah  khuan  a  

bungruate  han  enkawla  buaipui  turin  J.E  min  dah  sak  ngei  se,  a lawmawm 

ngawt ang.   

 Tin,  Pu  Speaker,  department  hian  ram  kan  nei  thin  a,  amaherawhchu  

kan  enkawl  hlei  thei  thin  lo va,  Vairengte-ah  khuan  mi  in  luahin  chep  takin  

an  awm  a,  an  ram  neih  tha  takah  khuan  department  hian  office  te,  quarter  te  

buatsaih  thei  se  tih ka  sawi  duh  bawk  a   ni. 

 Pu  Speaker,  Serlui  B  Hydel  Project  kan  hre  vek  a,  kan  House  Leader  

zahawm  tak  kut  chhuak  a  ni  a,  kum  10  kalta  chhung  khan  enkawl  zui  a  ni  

ta  lo  hrim  hrim  mai  a,  eng  emawah  chuan  loh  theih  lohin  chei ve zeuh zeuh 

thin a ni.  Amaherawhchu,  hmanniah  kan  Power  Minister  zahawm  tak  nen  a  

hmunah  kan  zuk  kal  a,  a  thawktute  quarter  awmna  zawng  zawng  khu  a  

awngrawp  deuh  vek  tawh  mai  a,  luah  tlakin  a  awm  tawh mang  lo va.  Khu 

khu  Mizoram-in  kan  neih  pawimawh  tak,  mega watt 12  pechhuak  thei  a  ni  a.  

Serlui B Hydel  Project-a  kan  insen  hi  sorkar  hian  insenna  thlawnna a ni  lo  tih  

hi  kan  hriat  a  tulin  ka  hria  a.  A  thlabiin  nuai  za  tam  tak  khu  Hydel Project  

khuan  min  save  sak  a  ni,  state  pawn  atanga  kan  current  lei  luh  te  a  thlabi  

hian  nuai  za  chuang  fe  hian  min  save  a  ni  tih  kan  hriat  a tha  a.  Chuvang  

chuan,  Serlui  B  hi  kan  chei  that  leh  viau  a  ngai,  a  hringtu  ngei  maiin  

sorkar-na  kan  han  la  leh  ta  a,  beiseina  sang  tak  nen  kan  thlir  a,  kan  Power  

Minister  nena  kan sawi  dunah  pawh khu  lai  chei  thatna  leh  harsatna  kan  neih  

te  kan  Finance  Minister,  kan  Chief  Minister  ni  bawk  hnenah  thlen  kan  tum  

a,  khawngaihtakin  ani  pawhin min lo  ngaihpawimawh  sak  se,  khumi  khu  kum  

nga  chhunga  kan  chei  that  a,  kan  enkawl  tha  lo  a  nih  chuan a ram palh mai 

ang a, tuikhuah awmze neilo kan nei palh mai ang tih a hlauhawm tawh tih ka sawi 

duh bawk a ni.  

 Pu Speaker, Soil Department-ah hian tawitein han sawi leh ka duh a. Ram 

leilung hausakna haichhuak a, venghim tura department pawimawh tak, hun hmasa 

lamah pawh kan ram tana theihtawp lo chhuah tawh thin an ni a. Tunah hian 

chhanchhuah ngaiin an awm hlein ka hria. Soil Department hi staff indaihlohna a 

nasa em em a, thawh tur mumal  nei lo khawp hian department thi hian a awm lek 

lek tawhin ka hria a. Chuvangin, Soil department-ah hian ngaihtuahna kan sen viau a 

ngaiin ka hria. Tin, an thiamna, an finna an hman chhuah theihna turin Engineering 

Cell te pawh din a, hma chak taka la a, hna thawk thei tura kan siam hi a tul hlein ka 

hria. SEDP kan kalpui tura kan lehkha dawnah pawh khan Soil Department hian 

kuhva te, rubber te, hmunphiah te, coffee te SEDP kan kalpuina tura thil pawimawh 

tak tak an enkawl chho dawn a ni a. Kan Chief Minister-in a sawi fo thin, “Mizoram 

intodelhna tur chuan rua leh rubber a ni,” a ti a. Chumi department enkawltu an nih 

avang chuan theihtawp chhuaha he ram tana hna an thawh theihna tur hian Soil 

Department hi kan enkawl uluk, kan duat deuh a ngai a ni tih ka sawi duh a. Rubber 

phei chu Mizoramah hian a hlu dawn khawp a. Rubber chungchang hi sawi teuh a 

chakawm a, mahse hun kan neih dawn loh avangin rubber, Soil Department -in an 

enkawl chhoh turah hian a khaikhawmnaah chuan thing rangkachak an ti tih ka sawi 

duh a, rubber chu a hlu hle dawn a ni. Chutiang buaipui thei tur chu an nih avangin 

Soil Department hi kan duat thiam deuh a ngaiin ka hria. Vanneihthlak tak maiin   

ka bial chhung khu rubber te, rua te, kuhva te tana hmun tha ber a ni mai a. Sorkar 

hnathawkin ACR an ziaha excellent, very good, good tihah hian triple excellent ang 

vel hi ka bial khu a ni a. Chuvangin, bial vannnei tak kan ni. Bilkhawthlir-ah pawh 

khuan Soil Department ten ram kan nei a. Demonstrator pakhat kan nei a, office leh 

quarter-te khu a chhe viau tawh mai a. A enkawltu, a buaipuitu tak tak, a hmunthu 

an nih dawn avangin khungte khu chei that a ngai hlein ka hria a. Tin, Vairengte-ah 

pawh khuan Assam hun laia sak tawh Soil Department office leh quarter te cheithat 

an ngai hle tawh a ni tih ka sawi duh bawk a ni. 

 Pu Speaker, RD Department Demand No. 38-na hi han luh leh lawk ka duh 

a. Kan hre theuh a, RD Minister changtu awm tak maiin a han chang a. Thingtlang 

mite tan biak a nuamin a mawng a zang khawp mai a. Harsatna kan thlen nasa thin 

viau, chungah pawh chuan min lo dawl zo thin khawp mai a, kan lawm hle a ni tih 

ka sawi duh a. 

 RD hi keini thingtlang bialtute tan chuan Pu Speaker, an hlu em em mai a. 

Kan innghahna tak tak an ni. Tunah hian BADP area ni lo te hi kan vanduai hlein ka 

hria a, budget kan han en hian. BDO leh  staff quarter te han sak thatna tur pawh hi 

BADP area lo tan chuan kan nei mang thin lo a. Chuvangin hun rei tak tawh quarter 

chhe em em mai, office chhe em em mai an lo nei thin a. Hengte hi kan siam that 

theihna tur chuan Housing for Project Staff tihah hian pawisa kan dah sak leh ngei 

ngei a tulin ka hria a. Chutiang a nih loh chuan keini ang Pu Speaker, i bialte, ka 

bialte angah chuan BDO awm ve si, BDO leh staff quarter, BDO office tha tawh 

mang lo hi siam that ngaihna a awm lo a ni. Chuvangin, Housing for Project Staff-ah 

hian pawisa hman theih tur hi kan dah sak leh a tul hlein ka hria.  

 Pu Speaker, kum hmasa lama awm thin Social Education hnuaiah pawh 

pawisa pakhatmah dah a ni lo hi a pawi hlein ka hria a. Helaiah hian BADP area-a 

awm te chu vanneihna an nei a, khang atang khan siam theih a ni thin a. Kan bial 

chu BADP area a ni lo a, Pu Speaker, i bialte nen. Chungah chuan hall te, school te 

leh assets te kan lo siam ve na tur leh kan lo vauchher ber a ni ve thin a. Chu chu dah 

a ni ta lo hi pawi hlein ka hria a. Finance Minister zahawm tak pawhin hei hi min 

hriat sak se a thain ka hria. 

 Tunah khuan Saiphai hall phei khu chu a chhe nasa khawp mai a. Sound 

system thum ri dup dup ang chi phei chu fit ila a chim mai ang tih hlauhawm khawp 

a ni a. Khung sak thatna tur khuan RD Minister hi kan dil ang kan lo ti a, kan lo 

lawm ve viau mai a. Amaherawhchu, budget-ah hian Social Education-ah pawisa 

dah a ni lo hi a pawi hlein ka hria a. Hei hi dah sak leh theih dan zawn a tulin ka hria 

a ni. 

 Pu Speaker, RD atanga tun hmaa lo awm thin rangva han pawh mai tur awm 

thin kha tunah hian a awm ta lo va . Kan bialah khuan ka tlin tirh deuh khan inkang 

2 kan nei a, Delhi-a orientation-a kan awm lai kha a ni a, kan mangang khawp mai a, 

tihngaihna kan hre lo a. RD Minister zahawm tak kan han phone a, ani chuan 

ruahmanna min lo siam sak zung zungin, rangva te min pe thei a. Khangte kha kan 

neih leh theihna tur hian kan Finance Minister hian ruahmanna min siam sak leh thei 

se tih ka ngen a ni e. Ka lawm e.  

SPEAKER : Dr. F Lalnunmawia, Member zahawm tak ka sawm e. 

Dr. F LALNUNMAWIA : Pu Speaker, ka lawm e. Minister zahawm takte 

pahnih Pu R Lalzirliana leh Pu Ruatkima te demand sawihona hun tha tak  kan nei 

thei hi ka lawm a.  

 A hmasain Minister zahawm tak Pu R Lalzirliana demand-ah hian tlem 

azawng han sawi ve ka duh a. Art & Culture lamah hian han sawi ka duh a.  

Pu Speaker, party ang leh sorkar anga kan flagship ni ta SEDP-ah hian  Art & 

Culture lamp kan ngaipawimawh hle a ni tih kha kan dah a. Zofate inpumkhatna tura 

kawng hrang hranga hma lak kan tumna kan han dah kha a ni a. Chungah chuan 

Mizo fate hmun hrang hranga awmte tana cultural meet siam te leh International 

Mizo Convention a remchan dan anga buatsaih a ni ang tih te kan dah a. Tin, Mizo 

pi leh pute  hmun hlui leh hmunhma humhalh te, Mizo tawng leh hnam nunzia 

humhim  tih te kan han dah pawimawh a ni a. Heng atan hian budget te pawh kan 

nei turah ka ngai a. Chutih rual chuan Art and Culture-ah hian kan beisei ang chu a 

ni lo deuh mai thei a.  Amaherawhchu, kan Chief Minister Finance changtu hian a 

tul ang zelin heng atan hian min ngaihtuah sak ang tih kan ringin kan beisei a ni. Art 

and Culture lam hi Mizo culture humhalha chawikanna tur pawimawh tak a nih 

avangin sorkar pawh hian a ngai pawimawh ang tih ka ring a ni. 

 Demand 39-na Power and Electricity hi tlemte han sawi ka duh chu, P&E 

Department-ah hian kumin chhovah hian Budget nasa taka tihpun a ni a. Power man 

ba sorkarin a neihte rulh tum a ni tih te kan lo hria a, a lawmawm hlein ka hria a.  

Tin, kan flagship-a kan dah angin 2030-ah chuan power-a kan intodelh theih nan 

nasa taka hma lak kan tum thute kan hria a, hemi zawng hian hma kan la niin ka hria 

a. Heng zawng zawnga ruahmanna siamtu kan C.M. leh Finance Minister zahawm 

tak chungah P&E Department-a pawisa tam tak dah a nih avang hian lawmthu ka 

sawi duh a; mipuiten power hnianghnar zawk kan hmuh ngei kan beisei a ni. Tin, 

power kan neihsa te bakah hydro electricity tuikhuah mek eng emaw zat a awm a, 

hengte hi chak zawka hnathawh a nih ka beisei a.  Tin, heng bakah natural energy 

leh solar energyte, wind energy te hmanga tangkai zawka hman a nih te pawh ka 

beisei a.  Hengah te hian ZERA te pawh tangkai lehzuala kan hman te pawh ka 

beisei a ni. 

 Pu Speaker, ka bial chhung hi han ti bik ila, hmun thenkhatah sawn electric 

ban hlui leh a hrui hlui tawhte, thliin a chhema tluk mai leh chah mai hlauhawm 

hmun eng emaw zat a awm a. Sawng te pawh department-ah kan thehlut tawh a, 

Chamring leh Sialsuk-ah te electric ban mawih, chhum titih tawh te a awm nual 

tawh a ni. Chungte chu kan Minister zahawm tak min hriat sak atan kan han tarlang 

ve duh a ni. 

 Demand No. 26-na, Minister zahawm tak Pu Lalruatkima chan Information 

& Public Relations hi sawi ka duh a. Han sawi ka duh chu Chanchinbu mi leh 

media–a thawk te hamthatna chungchangah hian he department hmalakna hi fak ka 

duh a. Minister zahawm tak duhsaknain Journalist Welfare ngaihtuahtu Committee-

ah hian ka tel ve a. He Committee hian kan journalist-te hamthatna hrang hrang a 

ngaihtuah tawh a, a ngaihtuah mek zel bawk a. Chung zingah chuan an health 

insuarance te, vanduaina leh thihna an tawh palh pawha chhawmdawlna ang chi te, 

journalist-te Zoram pawna an zin chhuaha Mizoram House leh hmun danga an 

thlena ngaihpawimawh an hlawh theih nana entitlement tha zawk pek te leh kawng 

hrang hranga duhsakna kha ruahmanna siam a ni. Kumin budget-ah pawh hianin kan 

journalist leh kan media te tangkai zawka kan chhawmdawl a, anni tan pawh 

chhenfakawm thei tura sorkarin hma a lak ngei ka beisei a. Heng atana budget-a sum 

dah a ni te hi a lawmawm hlein ka hria a ni. 

 Tin, Demand No. 38-na Rural Development Department chungchang hi han 

sawi uar deuh ka duh chu, R.D. hi thingtlang hmun tam zawka mipui te innghahna a 

ni a.  NREGS kan tih hi thingtlang mipui tam ber ten an nghahfak leh an innghahna 

a ni. Tahchuan material component a awm thin a, terrace laih tih te, khawtlangin an 

thlang thin a ni. Helaiah hian Pu Speaker, tarlan ka duh chu terrace laih turte a 

zawnin an zawng tawh a, an zawng thin a.  Tam takin an lo tui vak lo va, mahse 

khawtlang anga tih ngei ngei a ngai si a, a guideline-ah.  Helai hi tlema a guideline 

hi relaxation siam deuh hlek a, mite an tui vak lo a nih chuan hnathawh tur dang, 

khawtlang tana tangkai deuh zawk, vantlang in an hman tangkai theih tur zawnga 

her rem dan te awm thei sela a tha awm mang e tih ka ngaihtuah a.  Ka bialah pawh 

tunhnaiah terrace laih tur  te a zawnin an zawng a, an hmuh mai loh phei chuan hna 

han tihkhawtlai deuh hlek te pawh a awm a ni. Chuvang chuan, a guideline hi her 

rem deuh dan te awm se a tha awm mang  e tih ka ngaihtuah a ni. 

 Tin, SPMRM hnuaiah hian material component eng emaw zat a awm thin a.  

Kum kalta eng emaw zah chhhung khan departmental work-in kan lo kal pui nasa 

deuh hlek thin a. Chungah chuan kan han hmuh phak chinah pawh keini bial angah 

pawh V/C kan neihna khuaah te, kan mi leh sa te inhlawhna duh leh harsa ve te te an 

ni a. Departmental work-a tih anih khan an hrilhai deuh thin a. Tunah Minister tha 

tak mai kan nei a, ani hmalaknaah hian kan bialah pawh heng inhlawhna SPMRM 

hnuaia material companent, footpath siam te leh eng eng emaw hnuaia hnathawh tur 

awm kha V/C te kutah a tam zawk dah a lo ni ta a, kan lawm khawp mai a. Minister 

tha tak, a ngaihna hria kan nei a, a hmalaknaah hian lawmthu kan sawi duh a. Kan 

hun lo kal zel turah pawh a khua ami te hnenah hnathawh tur a tam thei ang ber pek 

ni se tiin Pu Speaker, ka rawt duh bawk a ni. Keini hmun tam zawk, BADP nei lo 

bialah chuan heng scheme te hi mipuite inhlawhna beisei neih chhun leh nghahfak a 

ni si a. Hetiang zawng hian ngaihtuahna tam zawk min lo neih sak leh se tih hi kan 

ngen duh a ni. 

 A tawp ber nan Pu Speaker, Demand No 6-na Land Revenue & Settlement 

Department hi tawitea  sawi ka duh chu Mizoram-ah ram kan nei diah duah a, ram 

tam tak chu mimal ta anga awm si, hman tangkai em em loh te a ni. Hetah hian kan 

SEDP-ah pawh kan dah angin Land Reform te kan kalpui chhoh ka beisei a.  Ram 

awl tam tak hman tangkai lohva awm si te hi kan SEDP hmanga ei leh bar thar 

chhuah kan tumnaah hian tangkai zawka hman a nih ka beisei a. Chung chu tangkai 

zawka hma lak a nih theih nan Minister zahawm tak pawh hian ruahmanna a siam 

ang tih ka ring a.Non reform hmang hian tun term chhung hian Mizoram hian nasa 

takin hma a sawn ang a.  Ram nei lote pawhin ram an lo neih phah nan leh nei seng 

lote pawhin an surrender emaw, tangkai zawka hman sak dan kha ngaihtuah a nih ka 

beisei a.  Kan Minister leh sorkar hian mumal leh awmze nei zawkin hma an la ang 

tih ka beisei a ni.  Chungte chu Pu Speaker, ka sawi theih tawk ni mai rawh se. Ka 

lawm e. 

SPEAKER   :    Pu Andrew H.Thangliana, member zahawm tak i lo sawm ang. 

PU ANDREW H.THANGLIANA  :  Pu Speaker, ka lawm e. Minister zahawm tak 

pahnih Pu R.Lalzirliana leh Pu Lalruatkima demand kan sawiho dawn a ni a.  Ka 

lehkhabuah hian eng emaw note te te ka nei a, Pu Lalruatkima chan hi ka han sawi 

hmasa ang a.   

 Demand No.6, Land Revenue & Settlement bik hi han sawi dawn ta ila, 

kumtir lama kan Chief Minister zahawm takin Chapchar Kut lawmnaah khan ‘May 

thla-ah chuan A.R ram saw kan ta a ni tawh ang’ a ti a, kut kan ben hnan kha a ni a.  

Tunah a lo la ni chiah lo va, engpawh ni se, eng emaw harsatna  leh A.R lamte pawh 

an la inpeih lohna thute pawh kan han dawng ve leh ta tho a.  Pu Speaker, sorkar 

demna lamah min lo ngaihsak lo la, kan ngaihtuah atana ka han sawi duh zawk chu 

A.R-in an luah mek ramah sawn encroachment anga ngaih theih tur case 50 chuang, 

LSC-te pawh lo nei, he department ngeiin a pek ni si hi a awma sawi a ni a. Heng 

thil hian nakinah harsatna min thlen thei ang em aw tih hi ka ngaihtuahnaah a awm 

deuh a.  Ka rilrua thil pahnih lo lang ta chu, pakhatna-ah chuan A.R hian min lo 

chhuah san tak tak ta se, khang LSC  ho kha a rawn inlar chhuah hunah chuan state 

sorkar hian kan beisei ai hian ram hi kan lo nei mang reng reng  lo ang a tihte a 

ngaihtuah theih a.  Pahnihnaah chuan hemi delay nan hian A.R hian encroachment 

hi ti fel hmasa rawh tiin sorkar hi min phut ta se.  (hei hi state dangte pawhin 

problem an lo face tawh niin ka hria a), harsatna lian pui awm thei min tikhawtlaitu 

a nih theih ka ring deuh a.  Chuvangin hemi chungchangah hian an chhuah hma si 

hian encroacher awm anga ngaih theihte hi identify-a an chungchang chin fel 

hmasak hi a finthlak ber lovang maw tih kha ka rawt duh a.   

 Rural Development chungchangah, kan Chief Minister leh Minister-te 

remruatna zarah Rural Development hnuaiah Chief Minister Rural Housing Scheme 

te kan bialahte pawh chhungkaw eng emaw zat tan min ruahman sak ve a, kan lawm 

hle a, bial aiawhin lawmthu ka sawi ni sela.  He scheme sorkar hmasain a lo kalpui 

hi chhunzawm tlak tak niin ka hria a. Tin, MLA tin te  GI sheet/rangva, beneficiaries 

pakhat tan bundle li zel tiin mahni biala pek tur min han pe te hi a hlu em em kan ti 

a. Hei aia tam mah hi provision dah theih ni se, thingtlang lamah phei chuan a hlut 

zia leh mamawhna a san zia kan hre theuhin  ka ring a ni. 

 Nichinah khan MLA lo ding tawhte khan an sawi a, border area bial nei ve lo 

tan chuan BADP sum hi kan khawih ve pha meuh lo nachungin, RD hnuaia social 

education kan han sawi, hemi atana civic infrastructure , entirnan public hall kan tih 

ang chi te, conference hall ang chi te, mipuiten kan intawm theih, tin, Gram Sabha 

koh khawm nana kan han hman thin te, hetiang tlabal tak tak thawm that ngai khu 

bial tinah a awmin ka ring a.  Heti lamah pawh hian ngaihtuah kan ngai nasa bik hle 

tih ka rawn tarlang duh a ni.   

 Minister zahawm tak Pu R.Lalzirliana Demand No.23, Art & Culture bikah 

hian, vawiin hi a zo thei ang bera inthuam tur kan ti a, kan vai phei chuan kan zawm 

lem lo a.  ZPM lam pawhin kan ngaihpawimawh em em  zirna sikul-ah te, office-ah 

te leh house furnishing ang chi-ahte reng reng Mizo culture leh Mizo zia lang tam 

thei ang ber leh Mizo siam ngei hman kan han tih thin kha, tuna kan sorkar hian bul 

min han tan sak thei se ka ti a ni.  Kan hnam ziarang pho lan nan leh helama 

eizawng (Handloom) te tan a chhawrnaawm dawnin ka hria a.  Eizawnna tam tak 

kan siam sak thei dawnin ka hria a ni.   

 Tin, Art & Culture hnuaiah khan hmannia ka zawh tawh ang khan, Art & 

Culture hnuaia Music & Fine Arts awm thin kha min ngaihtuah nawn sak leh sela.  

Mizo-ten hnah kan han tum thin, tunlai thangtharte chuan an hre meuh tawh lo a, a 

thiam pawh kan awm tam tawh loin ka ring a.  Tuna hnah tum thiam kan han tihte 

pawh hi thiamna kan inhlan chhawn zel theih nan Music & Fine Arts ang chite kha 

kan mamawh em emin ka hria a. Tuna a thiamte an awm loh hunah hian Art kan 

neih ve te hi a ral mai ang tihte ka hlau a. Tin, thil dang tam tak pawh kan aia u 

zawkte chuan in hriain ka ring a, khatiang ral mai tur te, a chawikan ai mahin 

thangtharah chuan chawi nun thar leh a ngai niin ka hria a, chu chu ka sawi tel ve 

leh duh bawk a ni.   

 Demand 39-na Power & Electricity chungchangah, nichin khan Serlui bialtu 

khan hmar tlang dung lam a rawn sawi a.  Thingthelh atang khan a rawn tan a, a dik 

vek mai a, line inpawh kan ni a.  Thingthelh hma lamah khan Bukpui te, North 

Chaltlang te, Nisapui, Lungmuat tih te, Serkhan, Sentlang-ah sub-station kan nei ve 

bawk a. Sawnglai atang sawn kan harsatna hi a intan tawh zawk a, ruah tlem a tlak 

emaw, a hnawn hlek hian a kar kar hian electric an nei lo  a ni ber mai thin a, hei hi 

an endik tawh thin a, eng vang nge ni ang tihte, material that loh vang tihte a thenin 

an sawi a, major repair hrim hrim a ngai a ni tihte sawi a awm bawk a. Tichuan, 

khawtlangin hnatlangte neiin thingzarte vangte hi a niang an ti a, thirhrui hnaih 

thingzar a theih ang anga thlakin clearance te pawh khawtlang angte pawhin an bei 

nasa tawh thin a. Amaherawhchu, ruah chhete pawh a tlak hlek hian khatiang 

harsatna kha kan tawk zel mai a, sawlai tlangdung hrim hrim saw a bik taka min 

ngaihtuah sak turin Power & Electricity Minister ka ngen duh a. 

 Tin, thil pakhat ka  hriat chak mai mai chu kum 2015 atang tawha Power & 

Electricity Department, corporation a leh tura ngaihtuahna awm kha tun sorkar thar 

hian khalamah khan ngaihtuahna a siam em tihte kha nakinah wind up-naah min 

hrilhfiah theih chuan ka lawm ngawt ang, khang zawng kha ni mai rawh se. Ka 

lawm e. 

SPEAKER   : Vawiin chu Pu Andrewa te a rawn inchei Zo khawp mai a, Pu 

Zir, Darkhuang emaw Puanchei emaw pek dan a awm lawm ni le? Pu Duha leh Pu 

Chama chu telh ve miah suh u. Member zahawm tak Pu L. Thangmawia kan  

sawm e. 

Pu L. THANGMAWIA : Pu Speaker, ka lawm e. Vawiinah hian 

department pawimawh tak tak demand kan sawiho dawn a, a lawmawm khawpin ka 

hria a. Pakhat zawk phei chu Mizoram-a Cabinet Minister a zawna term thum chelh 

chho tur a ni a.  

 A hnuhnung lam atangin han sawi tan ila. Minister zahawm tak Pu 

Lalruatkima chan Demand No. 6  Land Revenue & Settlement-ah hian hmanniah 

pawh khan he House zahawm takah zawhna chhanna kan dawng tawh a. Pu 

Speaker, ka vei ve chu Mizoram-a  mimal in ram an neih record pawh kha chhan 

theih a nih loh thu kan hre tawh a, hei hi a veiawm khawpin ka hria, Land record 

mumal tak hi ram pum huap hian kan mamawhin ka hria a, hei hi kumin vut vuta a 

tih theih loh pawhin sum tam tak ngai turte pawh a nih ka ring a, hei hi tih chhoh ni 

se a thain ka ring a. Tin, VC kutah ramte a awm thin avang khan eng emaw milian 

leh officer te, an khaw chhunga thil tha lo ti te, lawmthu sawi nana ram inpekte a 

awm thin a, keimah ngei pawhin chutiang chu ka hria a, khaw hnih khaw thumah. 

Khang kha record mumal tak a awm loh chuan chhiah chawi miah lovin ram kha 

anmahni ta a ni si a, an awm dawn tihna a ni a. Chuvangin, khang ang chi zawng 

zawng, VC- in an lo pek thinte leh thil dang record hi Mizoram pum ang hian 

mumal taka neih ni se. Sorkarin eng hmasawnna kawng pawh ti dawn sela, kan ram 

duhlai kha ‘chumi ram a ni, hei chu ram ruak a ni, hei chu khawtlang ram a ni’ tih 

nghal zung zung theih tur khan. Tunlaiah chuan hmanruate pawh a changkang tawh 

a, chutiang chu Pu Speaker, India rama state lian tak tak khung Karnataka te leh a 

dang dangte pawhin an nei tawh niin ka hria a, chutiang tur chuan hma lak chhoh hi  

a thain ka hria a. Chu chuan kan chhiah lo lut pawh nasa takin a tipung ang a. Tin, 

mimal ram neih zat pawh kan hre thei ang a, khang atang khan chhiah kha a lo lut 

tha dawn a ni tih kha ka sawi duh hmasak ni ta  sela. 

 Demand No. 38-na Rural Development hi keini thingtlang lam phei hi chu 

min khawih deuh bertu hi a ni mai a. Hmanniah he House zahawm taka ka sawi 

tawh ang khan RD Block hi kan nei tlem khawp mai a, NE state dangte nena teh 

hian. Tunah hian 26 kan nei mek a, kan state thenawmah keini let deuhthaw neite 

pawh tam tak an awm a ni. Ka sawi nawn tawh lo mai ang a, hmanni khan ka sawi 

tawh a, kan thenawm state te RD Block, Community Development Block neih zatte 

en in, keini pawh hi tihpun a hun tawh lawm ni tih ka rawt a ni. Minister zahawm 

tak Pu R. Lalzirliana chan Power & Electricity, Demand No. 39 -na han sawi zau 

hlek ka duh bawk a. Ka bial lamah hian power contribution nasa tak awm thei turin 

hun kal tawh atang khan hmalakna a awm a, a lawmawm khawp mai a. Tunah hian 

Tuichang Mini Hydel Project 100 kw pe chhuak thei tura hawn theiha peih, 

commission theih mai tur a ni tawh a, department lam inpeih hun hunah hei hi 

commission theih a nih hmel a. Chu mai a ni lo va, tunah hian Leiva Mini Hydel 

Project 4 mega watt pe chhuak thei tur, nuai sangli zakua sawmruk project   kha 

thawh mek a ni bawk a. Nikum February ni 1-a zo tura tih a ni a, amaherawhchu an 

la zawh hman loh viau avang khan kumin February ni 20 khan keipawhin a hmunah 

ka va tlawh a, tahchuan physical work 90% zawh a ni tawh a, amaherawhchu a 

khawl buntu tur NORTECH company- in an la tih theih loh avangin tunah hian hna 

a chawl ringawt mai a ni.  Minister zahawm tak hnenah pawh lehkhate leh ka hmuh 

dante leh theihtawp chhuaha he company pawh min nawr chhunzawm sak tura 

ngenna ka thehlut a, hma pawh min laksak nghalin ka hria a, a lawmawm khawp 

mai. Hei hi nawr hmanhmawh theih ni se, kumin kum tawpah emaw, a tlai berah 

nakum kumthar tirah emaw, khawl an tih chuan a dang tih tur a tam tawh lo a 

chuvangin helai hi min hawn hma theih lawm ni,  NORTECH company hian a 

khawl an rawn bun vat theih nan hma lak theih ni se a lawmawm khawp ang a, hei 

hian mega watt 4 power min pek belh dawn bawk a ni. 

 Tin, power project, solar plan tur, theuneu lo tak Vankal-ah hian tih mek a ni 

bawk a. Kan hre theuh ang a, Tuirial-ah hian mega watt 60 pe chhuak thei tura siam 

a ni a, Serlui hi mega watt 12 a ni a, Vankal-ah khian solar plan mega watt 20 lai  pe 

chhuak thei tur tunah hian buaipui mek a ni a. Minister zahawm tak pawh hi tlawh 

turte pawhin ka ngen a, ani pawhin remchangah a rawn tlawh dawn ni te pawhin ka 

hria a, a lawmawm khawp mai a. Amaherawhchu, hetah hian thil pakhat erawh chu 

nikum October ni 5 khan department lam leh Vankal khawtlang khan agreement an 

nei a, chulaiah chuan he House zahawm takah mipuite thlavang hauh paha ka sawi 

tel duh chu, an agreement No.2 ah – Vankal Solar Park tana sub-station a thawk tur 

muster roll lak a nih chuan department-in Vankal khua amite sorkarah a recommend 

ang tih hi a  awm a. Keini Vankal lam hi chuan Department leh sorkar pawh hi kan 

hre hrang mang lo a. Chuvangin hei hi sub-station awm hunah chuan min lo 

ngaihtuah sak tur pawhin ka ngen ni ta se. Mamawh tam tak hi a la awm ve bawk a. 

Kawlkulh hi kan buai fo mai a. Hmanniah a line te pawh ka han en a, department 

official te nen. Hetia electric line kal chho hi Kawlkulh paltlang siin, Kawlkulh 

atanga lak ni si lovin, Khawzawl-ah a tlang phawt a. Chuta tang chuan Ngopa lamah 

te, Champhai lamah te a kal a, Khawzawl atangin line te a lak let leh a ni a. Chu chu 

a hlui tawh avangin a chhe reng mai a. Kum tin hian a buaithlak a. Chuvang chuan 

helai hi Pu Speaker, a theih chuan department lam te pawhin, hemi line lian hi 

Kawlkulha lo lak a nih ve theihna tur emaw, Khawzawl atanga line te lakna hi 

tihthat dan emaw, khalai kha min zawnpui thei se a tha khawpin ka hria a. Tin, 

Control Room te pawh hi a chhe khawp mai a, khingte pawh khi siamthat ngai tak a 

ni a. Tin, alternative dang awm leh thei bawk chu, tunah hian revamping of 11 KV 

line, Pawlrang to Lamzawl Peng km 13, nuai sawmpasarih leh sing ruk leh sang ruk 

leh zakua sawmthum tur hi, April thla khan khilam SDO ten department-ah an 

thehthla a. Hemi hi tih theih a nih chuan Kawlkulh lam hi Ngopa thlenga line lian 

kal kha a pe let ve leh thei dawn bawk a. Khami alternative  pawh kha a awm theih 

nan  nuai 17 chuang hret man pawh hi min tih hlawhtlin sak chho thei se a duhawm 

khawp mai. Sawi tur chu a la tam khawp a, mahse khami chin kha ka sawi theih ni 

phawt mai rawh se. Ka lawm e,  Pu Speaker. 

SPEAKER : Dr. B.D. Chakma i lo sawm ang. 

PU B.D. CHAKMA     :   Pu Speaker, ka lawm e. A hmasain Demand No.38, 

Rural Development chungchang kha ka sawi duh a. A hmasain Minister chak tak, fel 

tak RD Minister kan nei hi a lawmawm ka ti a. Term hmasa pawh khan Best 

Parliamentarian Award dawngtu zingah pawh amah hi telh a ni a. Pu Speaker, 

engpawh ni se, a hmasain Chief Minister Rural Housing Scheme hnuaiah grant, 

Minister hmasa berte zingah amah hi a ni a, Pu Speaker. Chuvangin RD Minister 

chungah  lawmthu ka sawi duh a ni. Chumi rual rualin ka ngenna pakhat chu, ka bial 

hi bial 40 zingah bial zau ber a ni a. Khua pawh a tam lutuk a, 83 ka nei a. 

Chuvangin, beneficiaries hranpa ang hi kg 1 buhfai mi 15 in ei ang chiah an ni a, Pu 

Speaker. Chuvangin, Chief Minister Rural Housing Scheme hnuaiah tlem chu 

khawngaihin min dah belh thei se tih ka ngen duh a ni . 

 Tin, PMAY Housing chungchangah pawh RD Block dangah chuan kan hre 

lo a,a bikin ka bialah hian RD Block pakhat chauh a awm a. PMAY hnuaia selection 

tih dan hi tun thlengin ka hre ngai lo a ni . Chuvangin haphazard way, a seriala kal 

miah lovin, a duh duhin an pawt chhuak thin a. Chuvangin duplicacy pawh a tam si 

a. Dawng thei lo, dawng tlak lo pawh a dawng turte list ah tam tak an awm thin a ni . 

Kha kha chu uluk lehzualin en ngaiin ka hria a. Hun lo kal zelah bialtu MLA pawh 

hi khami Committee-ah khan rawn tel thei se ka duh a ni. Tun thlengin bialtu MLA 

hi an rawn ngai lo a ni , block lam atangin. Chuvangin, hei hi chu engtin nge an tih 

dawn kan hre lo a. Tunge select tu ber  pawh hi kan hre lo a. PMAY select danah 

hian Gram Sava meeting neiin VC te chuan an sawiho thin a ni a. Chhungkua zawng 

zawng te ko khawmin, chutiang chu tun thlengin ka hmu ngai lo a. Chuvangin, hun 

lo kal zelah pawh MLA te hi min rawn ve thei se, tanpuina dawng tur select dan 

chungchangah pawh a lawmawm hle ang. 

 Tin, BADP chungchangah pawh hman atangin, kum 2011 atangin ADC 

hotute lam atangin central lam pawh kan dawr nasa tawh a. BADP, ADC pathum 

huam chhungah RD Block nei zawng zawng kha, BADP huam chhungah fund 

allotment te chu direct-in ADC kutah hian dah thei se tih  kan ngen nasa. Central  

pawh kan dawr nasa tawh a, khiti lam atang pawhin  lehkha pawh an rawn thawn let 

a ni. Tin, heta tangin central RD Ministry-ah an thawn leh thin a. Chutiang zelin, 

ball hi come and go angin tun thlengin a la awm si a. Chuvangin kha pawh kha 

khawngaihin Minister chak tak, Minister fel takin min hriat sak se ka duh a ni. Tin, 

BADP implementation lam pawh CAG Report-ah pawh kan chhiar a. Uluk lehzualin 

ka chhiar thin a, irregularities tam tak a awm a. Implementation a that lohna chhan 

pakhat chu lack of sufficient man power tiin a lang chiah a. Hmanah session 

hmasaah pawh khan ka sawi tawh a, tun session ah pawh ka sawi leh a ni. RD Block 

hi tuna awm sa hi 26 a ni a, 26 atangin tihpun theih dan hi awm thei se. State dangah 

te chuan state te te zingah te pawh 40-50 bawr vel an neih laiin keini chuan 26 chauh 

kan nei hi a tlem deuh a ni. Hei hi chu ngaihtuah thei se a tha ka ti a.  

 Tin, I&PR chungchangah pawh tlem, suggestion pakhat ka pek duh chu 

information, sorkar kal dan leh tih dan kha chu member tinah, hmanah Minister ka 

nih lai, ka MOS laiin kar khatah vawi khat chu I&PR lam atangin Weekly Bulletin 

hi a lo chhuak thin a. Kha kha MLA tinah sem chhuak thei se. Zawhna tam zawk hi 

Question Hour-ah pawh a ziaawm ang tih ka sawi duh a ni. Chuvangin Pu Speaker, 

hei pawh hi min ngaihtuah sak thei se. Weekly Bulletin hi MLA zahawm tak takte 

hnenah kar tin I&PR lam atangin sem theih ni se tih ka rawt duh a ni. 

 Tin, Land Revenue Demand No.6, Land Revenue chungchangah thil 

lawmawm pakhat chu budget estimate hi an tipung nasa a,  lawmawm ka ti hle a. 

Chumi rual rualin suggestion pakhat chu, thu thar daih a nia Pu Speaker, Assam 

Rifles ram hi a ruak dawnin ka hria a, free land tam tak a awm dawn a. Tin, mimal 

zingah pawh an sem dawnin a lang a. Chuvangin ka ngen duh pakhat chu thingtlang 

lam atangin kan MLA tling thin zingah house site nei lo tam tak kan awm thin a. 

Chuvangin Assam Rifles hmunah mipuite nen, khang MLA te, Legislators tana 

house site, free ni lovin, as per the government existing rate-in min pe thei se kan 

lawm ngawt ang. Hun lo kal zelah pawh MLA thingtlang lam atangin an lo kal zel 

dawn a, inhmun pakhat mah nei lovin an awm dawn a. Pu Speaker, existing market 

rate, commercial market rate-a lei tur chuan kan rethei hlawm a, sorkar rate talin min 

pe thei se. Tin, MLA kan  nihna angin, hmun ruakah allotment min pe thei se a 

lawmawm ngawt ang.  

 Tunah kan Minister chak tak leh senior tak, term hmasa-ah pawh Home leh 

RD department-te pawh a chang tawh a, P & E ah ka kal phawt ang a. P&E-ah hian 

Mizoram pum sawi miah lovin ka bial ka sawi lawk duh a. A bik takin Thega, Indo-

Bangladesh border area-ah khaw 25 vel kan nei a, heng zinga khaw pali chauh 

electrified a ni a. Heta lawmthu sawi tur ka neih chu MDC bye-election-a kan kal 

laiin transformer tam tawk an phurh ka hmu a, kha lamah khan chak tawkin hma 

min lak sak thei se tih ka han ngen duh bawk a. Tin, Chawngte pawh hi kan eng 

thalo khawp mai a, a bikin Chawngte ‘C’-ah a technical mite sawi ang ngeiin current 

regular taka pek theih loh nachhan chu technical problem an nei an ti a, load 

shedding hi a awm a ngai a ni an ti a, chuvangin load shedding awm tawh loh nan 

additional transformer tal hi vuah sak thei se. 

 Tin, Pu Speaker, District Council & Minority Affairs Department, Demand 

No 27- hi ka en a, Mizoram sorkar hnuaia department 44 te zinga department pakhat 

a ni a. Department dangah chuan hlawh hi 7th Pay hisap-in an pe nasa a, kha kha chu 

lawmawm ka ti a, mahse chu mi rual rualin ADC pathum ah hian engatinge a tlak 

hniam le? Kha kha chu khawngaihin DCA minister chak tak hian min sawi fiah sak 

thei se, nakinah Revised Estimates ah dah thei dan a awm lawm ni tih ka zawt duh a 

ni a. Tin, a bik takin CADC hi irregularity hi a tam lutuk a, hmanah pawh  House 

zahawm takah hian ka sawi tawh a, lehkha pawh ka pe lut tawh a Assembly property 

angin, kha kha min en sak thei se. Appointment, pay upgradation hi back date-in 

financial benefit hi an pe nasa lutuk a, kha pawh kha uluk deuhin min en sak thei se 

ka lawm hle ang.  

 Pu Speaker, Art  &  Culture Department  chungchangah  hian  tlemte   sawi   

ka  duh  a.  Rawtna  thar  pakhat  state  dangah  hian  social  festival  hmang  tur  

hian  sorkar-ah  fund  a  awm  thin a.  Mizoram-ah  hnam  hrang  hrang,  community  

hrang  hrang  kan  nei  a,  hemi  bikah  hian  entirnan  Mizo-ah  chuan  Chapchar  

Kut te  an  hmang  thin a,  Chakma-ah  Biju  an  hmang  a,  Bru  zingah  Boisu  an  

hmang  a.  Community  festival  hmang  turin  budget-ah  hian  fund  hi  awm  thei  

se  a  lawmawm  khawp  ang. Pu  Speaker,  hun  min pek  avangin  ka  lawm  e. 

SPEAKER      : Tunge   sawi  leh  ang  le ?  Member  zahawm  tak  Dr. 

Vanlaltanpuia  kan  sawm  e. 

Dr. VANLALTANPUIA : Pu  Speaker,  ka  lawm  e.  Kan  Minister  

zahawm  tak  te  demand  an  pharh  hi  lawmawm  ka  ti  a.   Demand  No. 23-  Art  

&  Culture  hi  han  sawi  tha  ka  ti  a. Hei  hi  kan  Minister-in  hneh  takin  a  chang  

a, hetah  hian  sawi  chak  deuh  deuh  ka  nei  a.   Ka  thahnemngaihna  thil  leh  kan  

hmasawnna  tur  thil  nia  ka  hriatte  ka han  tarlang  ve  zawk  ang  a. 

 Kan  hnam  kalphung  hi  a  lo  zalen  ta  viau  a  lo  ni  mai  thei  a.   Kan  tih 

dan  phungte  leh  kan  value  system,  kan  ngaihhlut  zawngte  hi  a  danglam  ta  

khawp  mai a.  Advertisement  leh  thil  han  fak  reng  rengah  hian  zalen  lampang  

leh  peaceful  lampang  thil  hi  kan  dah  tawh  a.   Keini  kan  naupan  lai  deuh  

pawha  kan  tih  ve  thin,  entirnan  thingtlang  naupangin  huaisen  inzirtir nan  

thingthunung  kan  indah  hlat  siak  a,  zanah  thlanmualah te  kan  han  dah thin  

hian  hlutna  deuh  a  nei  a.  Hemi  ka han  sawi  duhna  chu  kan  culture,  kan  nun  

ziarangte  hi  phawrh  nawn  leh  a  ngai  viauin  ka  hria  a. Tunah  hian  kan  ramri 

te  humhalh  a  ngai  a, huaisenna  kan  lan  tir-te  a  ngai  a,  mahse  dik tak  chuan  

politics  avang  leh  kan  NGO  thenkhatte  avanga  ramri  kan humhalh  tih  loh  hi  

chu  ramri  tana  thih  ngam  thalaite  hi  kan  tlem  tawh  a  ni  Pu  Speaker.  

Chuvangin  kan  hnam  hi  kan  inennawn  a  ngai a,  chu  chu  kan  thil tih/event  

kan  organize  hrim  hrim  ah  hian  a  lang  a.  Banner  kan  tar ah  te  hian  nula  

hmeltha lam  deuh  hlir,  lam  delh  delh  leh  nula/tlangval  inchhai  deuh  hlir  hi  

Pu  Speaker,  a  ni  tawh  a  nia !   

 Khing  Nagaland-ah  te  an tradition-a tha deuh  chu  an  war  cry,  ral  

beihnaa  an  authawm  ang  chi te  vawiin  thlengin  an  hnam   lam  hmunnawm  ber  

a  ni  ta  a  ni.  Keini  chu  Chheihlam/inchhai  delh  delh  hlir  hi  a  ni tawh  a, 

huaisen  inzirtirna  tak  tak, kan  naupan  lai game  pawimawh  tak  kha  chu,  

thingthu  kan  indah  siak  a,  ramhnuaiah  a  dah  thui  thui  kan ti  thin  a  ni.  

Chuvangin,  hetiang  lamah  hian  kan  thanharh  a  ngaiin  ka  hria  a. N.T.  Rama  

Rao,  Telegu  Desam  Party  dintu  khan  Telegu-a  harh  tharna  kha  nasa  deuhin   

Arunachal  Pradesh-ah  hian  kan  kalpui  tawh  a.  Chuvangin  kan  politics-ah  hian  

thil  ngai  deuh  nia  ka  hriat  chu, Mizo  kan  traditional  value  zing  ami,  huaisen  

inzirtirna te,  tlawmngaih  inzirtirna te,  aia upa  zahna te,  Zawlbuk  kan  nei  tawh  

si  lo va.  Heng  lampangah  hian  kan  Art  &  Culture  changtupa  hian   tan  rawn  

la  se  ka  duh  khawp  mai,  amah  pawh  he  thil-hi  mimal  takin  ka  sawi  pui  

tawh  a.  Hei  hi  ram pum  huapah  han  tarlan  a  tul  ve  hrim  hrimin  ka  hria  a,  

kan  hnama  harhtharna,  kan  House  zahawm  takah  hian tawng humhalhna te 

pawh hi a ngai khawp mai a,  Deputy  Speaker  pawhin  a sawi  tawh  a. Keini 

saptawng thiam lo ber te hi saptawng word lam zing zing kan lo ni te hian kan tawng 

hi humhalh a ngai ta hle a ni tih a lantir in ka hria a. Chuvang chuan Mizo hnama 

harh tharnaah hian tan i han la hret teh ang u  tih hi tun Ministry-ah hian ka sawi duh 

a ni.  Chung zing ah chuan min thlahtu te chhui leh an sulhnu chhui ah hian tan kan 

lak a ngaiin ka hria a, SEDP-ah pawh hian an ziak a.  Chung zingah chuan Lunglei 

North ah hian thil hlu deuh deuh mai a awm a, entirnan chauh ka pe duh a.  Pasaltha 

Chawngbawla thlan kan nei a.  Pu B. Lalthangliana, kan historian ropui ber te zing 

ami hian  Pasaltha Chawngbawla hi a complete berte zing ami Vana Pa nen hian a ti 

a. A chhan chu ral rel a thiam a, sa hrang hmaah an zam ngai lo, sahrang hmaa 

huaisen a ni a, tlawmngai a ni bawk a.  Chungah chuan ral rel thiam hi a rawn dah 

sang khawp mai a, kan pasaltha in chhui bingna a neih ah khan.   Chawngbawla 

pawh hi Mizo in pasaltha kan neih zinga ral rel thiam complete tak pasaltha a ni a.  

Hengte hi an thlan kan nei a, a cheina te hi min duhsak ka duh hle a, thil hlu deuh 

deuh mai Chhipphir Lal fapa vai lian pahnihna, Tarmita/Shakespear- an a rawn 

chhoh a man a rawn tum ngawt mai Lalnu Ropuiliani hi tlawm ngai lo kan ti thin a.  

Hetiang deuh chiah hi chhipphir Lal fapa Rolura Sailo fapa Vansanga an manna 

thing hi ka bial Kanhmun South-ah sawn a la awm reng a.  Chungte chu humhalh 

tha hlein ka hria a. Nula hmeltha Chawngvungi han tih te, Serkawnah hian Zosap 

ho/missionary ho sulhnu thil hlu tak tak te, Darkhuang tlang, Pu Darphawkan 

Mizoram tana hmathlirna a lo neihna hmun te kan nei a.  Hengte hi min humhalh sak 

a, min ngaihhlut pui ka duh a, Art & Culture lam atang khan ka sawi duh a.   

 A dawt lehah chuan demand hi ka sawi hman lo ang tih ka hlau si a, ka 

ngaihpawimawh zual pakhat demand parukna – Pu Ruatkima chan Land & Revenue 

Department lamah hian sawi duh ka nei a. Kan ramah hian ram tan sorkar hmun 

anga kan lo neih tawh, mumal taka kan hman si loh, Pu Sawmzuala tawngkam han 

hawh lawk ila, ‘ram tan’ tih hi kan ngah em em mai a, hemi hi chhanchhuah ngaiin 

ka hria a ni.   Chuvang chuan Land Reforms tam tak hi lak a ngaiin ka hria kan 

ramah hian, chungte chu ka thawh duh a.  Land ceiling, mi pakhatin ram an neih 

theih zat te hi bithliah a ngai khawpin ka hria a, mi pakhatin LSC an ngah lutuk thin 

a, mi hausa ten ram enkawl sen loh an ngah lutuk thin a, hengte hi awmze nei deuh 

hleka  progressive kan tih deuh ten la a, enkawl loh hi chu to deuh talh mai sela, a 

enkawl theih chin chauh kha la sela, hetiang deuh a nih loh chuan mihausain ram an 

ngah lutuk a,  mirethei kan chep lutuk a, hei hi kan ram leilung enkawlnaah hian a 

ngai tak zetin ka hria a ni.  Chu chu khawngaih takin Ministerin min lo hriatpui se ka 

duh a.   

 Tin, he House zahawm takah hian ka sawi nawn fo thin a, ka han sawi leh 

teh ang, zah pawh ka zak lek lek tawh a, Pukpui- ah sawn sipai hmun hi 1986-ah 

sipai brigade khan ‘Pu Laldenga khua’ ti khan an thut hmuk mai a, Brigade ropui tak 

an thu a, 1986  inremna atangin an chhuak a, vawiin  thlengin re- settlement  a awm 

thei lo hi chu a mak ka ti a ni. File kan keu a, record a lo chhe em em mai bawk a.  

Directorate ah pawh land record a chhe lutuk a, ka han en hian mak ka ti em em mai 

a, milian thenkhat ten LSC te an lo nei a, a khaw neitu, an in leh lo hal sak a, nu- nau 

nena tlanchhuak te hian re-settlement tun thlenga an la nei lo te hi a mak ka ti a.  Ka 

hriat chinah hemi rambuai atana survey te pawh hi vawikhat mah neih a la ni lo va, 

hei hi khawngaih takin kan official te pawhin min hriatpui se ka duh a.  Kan 

Minister pawhin min en sak se ka duh hle a ni.  

 A dawt lehah chuan Demand No 38 na  Rural Development ah hian a sawi 

tawh ten an sawi ang khan Miaoram ah hian.  RD Block hi kan lo nei tlem em em 

mai a.  Thenawm state te ho chuan a rules en hian 112 an nei a, Nagaland in 74 an 

nei a, Meghalaya in 76 an nei a, Manipur hian 33, Tripura in 58 an nei a ni,  

Mizoram in 26 chiah kan nei a, chuvang chuan development works tam tak hi RD 

Block mil te a sanction a nih thin avangin tan la deuh tur leh RD Block te pawh hi ti 

tam deuh turin ka duh a, kan development works te pawh hi kal chak tir deuh turin 

ka duh a, a tha khawpin ka ring a. Minister hian min lo chhinchhiah sak se ka duh  

a ni.   

 Information & Public Relations Demand 26 na hian, sawi a hlawh lo viau 

dawn a, kei pawh ka hre tam lutuk lo na a, he department hi AIR, All India Radio 

kan tih te leh photography kan tih te a lo keng tel tih te ka hmu chauh a. Thalai te 

tunlaiah photography-ah an tui nasa a, hei hi mumal deuh hleka tiha eizawnna tlaka 

kan photography tui te tan hian kawng zawn a tha awm mang e ka ti a.  All India 

Radio channel hi tihpun a, thenkhat hi chu entirnan hriselna channel FM kan tih te a 

tha khawp mai a, tlema helamah hian tan lak a ngaiin ka hria a.  Manila khawpuiah 

ka han kal a, channel kha an lo ngah em em mai a, keini ramah khan pakhat emaw 

chauh kha kan lo nei a, a zahthlak ang reng a. Hna zawnglai te tana tan lak a, hna 

zawnna tur channel tih te, hriselna atan te, zunthlum vei ten rang taka an hriat theih 

tur ang chi channel tam zawk te hi I&PR lam te hian tan han la se ka duh a.  

 A tawp ber ah chuan P&E hi ka sawi hman dawn lo va, ka inbuatsaih nual 

lehnghal a, Demand 39-na ah khan Serlui Hydel Project hi tan lak a ngai khawpin ka 

hria a. Kan state in power kan tharchhuah tamna ber niin ka hria a,  Englaipawhin  

Mega  Watt  8  kan  lo  siamchhuak  a  ni  a.  Vawiin  thlengin  commission  loh  a la  

ni  a,  rang  taka  commission  a  thain  ka  hria a, kan  Minister  pawhin  min  

chhinchhiah  sak  se.  Khulai  hmuna  thil  tul  ang  zawng  zawng  quarters  te,  a  

enkawltu  tur  te  pawh  tihchak  a  thain  ka  hria  a  ni. 

 Tin,  Lunglei-a  Khawiva  Mini  Hydel  Project  hi  a pawn  tawh  lutuk a, 

Mega  Watt  4  thar   thei  tur  a  ni  a.   A  tui  kha  a  pawn  tawh  lutuk  a,  silt  

deposit  tam  lutuk  te  hi  min  lak  chhuah  sakin  project  te  hi  min  siam  sak  se  

ka  duh  hle  mai  tih  kha  hmanhmawh  takin  ka  sawi  duh  a  ni  e. 

S P E A K E R   : Member  zahawm   tak   Pu  Zothantluanga  i  lo sawm  ang. 

PU  ZOTHANTLUANGA :    Ka  lawm  e,  Pu  Speaker.  Demand  No.33-na  

Land  Resources,  Soil &  Water  Conservation-ah  hian.  Rubber  hi  Mizoramah  

hian  a tha  duh  khawp  mai  a,  a  tlang  sang  ni  lo  boruak  lum  laiah  hian  a  tha  

thei  deuh  vek  a. Kan state  thenawm  Assam  leh  Tripura  ah  te  khuan  an  lo  ti  

hmasa  tawh  a, Tripurah-ah  phei  chuan  mirethei  leh  harsa  ten  eizawn   nan  an  

hman  ber pakhat a  ni  tawh  a. Serlui  bialtuin  a  sawi  ang  khan a  hlawk  a, 

mirethei  ten  rangkachak  kung  an  tih  ang  deuh  khawp  khan  an  lo  hmang  

tawh  a.  Kung  sangkhat  kan  neih  chuan  officer  pakhat  nei ang  kan ni  an  ti  

thin  a  ni  Tripur-ah  khuan. Tunah  khawthlang  lamah  te,  Serzawl  lamah  te  leh  

Tuirial  kam  hrang  hrangah  te  an  ching  ve  a,  a  lo  tha  khawp  mai  a. Serzawl  

ramah  khuan  mi  enge  maw  zatin  an  hnai  tawh  a  ni. Tin,  Kanhmun  ramah  

khuan  chhungkaw  eng emaw  zatin  an  hnai  mek  bawk  a.  Kei  pawh a   hmingin  

enge  maw  zat  ka  nei  ve  a,  a  buaithlakna  ber  chu  a  chi  kan  lakna  hi  Tripura  

atangin  kan  la  a.  NLUP  ah  khan  sem  a  ni  tawh  a, mahse  a  chi  dik  leh diklo  

hre  lovin  an  sem  thin  a, a  timing  a dik  a  ngai  a.  Rubber  hi  bud  vek a  ni  a, a  

kung  chhe  zawk  atangin  a  kung  tha  RRIM   600  mother  tree  atang  khan  an  

bud  a,  chuta  tanga  lo  chhuak  chu  Tripura  leh  Assam  amite  leh  khawthlang  

ami  tam  ber  kan  chin  chu  a  ni.  Tichuan  an  han  bud  a,  a lo  chawr  chho va , 

ft. 3  vel  a nih  khan  phun  tur  a  ni.  Rubber  phun  hi  inbuatsaih  ngai  a  ni  a,  lo  

kan vat  a,  kan  hal  a,  a  khur  tur  te  kan  lo  lai  lawk  a.  Rubber  Board  of  India  

Kolasib-ah  khuan   Office  neiin  an awm  a.  An  duh  dan  ber  chu  ft. 15  kar  

dana  phun  tur   a  ni  a,  a  aia  zau  zawk  phun  kha  an  duh  dan  ber  chu  a  ni.  

Amaherawhchu,  Mizoramah  hian  fur  ah  hian  hnim  hi  a  thang  chak  si  a,  a  

kar  a  hlat  khan  tha  a  heh  em  em  a  ni. Tripura-ah  khuan  kan  hmuh  tam  ber  

chu  zing  te  te  ah  an  ching  a  chu  chuan  hnim  a  zap  chhia  a,  tichuan  reilote   

ah  thlawh  vak  ngai  lovin  an  awm  thin  a.  Keini  a  la  hre  vak lo  te  khan  

Rubber  Board  duh  dana  kan  kal  avang  hian  harsatna  kan  tawk  a  ni.  Kan  

phunna  kar  chu  a  zau va,  a  hnai  pawh  a  tam  ang, amaerawhchu  mirethei  tan  

chuan  labour  ngai  reng  a nihna  lai  hi  a  buaithlakna  chu  a  ni. 

 Tin,  kan  sorkar  pawhin  SEDP-ah  hma lak  a  tum  niin  a  lang  a, NLUP  

an  tih  hunlai  kha  chuan  a chi  kha  September-ah  te, October-ah te  an  sem  thin  

a  ni.  A  phun  a  hun  tawh  lo va,  an  dah tha  a,  a  kum  leh  May, June  vela  

phun  tur  kha  a  ni  si  a.  An  dahthat  kha  a  lo  thang  sei  lutuk  a, ft.7 vel  te  a  

lo  tling  a,  khami  phun  kha  a harsa  tawh  em  em  a  ni.  A  zung  a  lut  tha  thei  

lo va,  support  siam  a  ngai  a,  thli  a  ngam  lo  bawk  a  ni.  Tin,  rubber  hi  tang  

nei, hnah  chhah  deuh  mai, rit  duh  deuh  mai  a  ni  a.  Amah  hi  thing  ram  deuh  

a  lo  ni  bawk  si  a,  furah  hian  a  tliakin  a tlu  duh  lai  tak  hi  farmers  te  kan  

buaina  chu  a  ni.  Chuvangin  a  phun  hun  dik  tak  ft. 3  vela  phun a, support  

ngai  lo va  a  than  len  kha  a  tha  ber  a,  chu  chu  ka  sawi  duh  a  ni.  Nakinah  

chuan  rubber-ah  investment  tha  tak  kan  nei  chho  dawn  niin  a  hriat    ni. 

 Tin,  kuhva  hi  Mizo  te tan eizawnna  pawimawh  tak  mai  niin  ka  hria  a.  

Khawthlang  lam  Hachhek  tlang dungah  khuan  kuhva  a  tha  duh  deuh  vek  a,  

tunah  khuan  mi  tam  takin  an ching  a, an  harvest  tawh  a  ni.   Kum  tinin  an  

income  a  lo  pung  zel  a.  Zawlnuam  ruam  a  phai  chinah  hian  an  kitin  an  lo  

paih  tawh  thin  a  ni,  a  phai  zawlah  khuan  a variety  thliar  hran  a, tin,  tlang 

dunga  phun  tur  a  variety  te  kha  department  te  hian  in  han  hriathran  a,kan  

farmers  te   hnena  a  phun  tur a  chi  dik  kha  kan  kawhhmuh  theih  chuan,  

Mizoramah  hian  sorkar  sum  emaw,  sorkar  hnate  zawng  lo va mahni  intodelhna  

tur  kawng  a  inhawngin  ka  hria  a  ni.  Pu Speaker, hun a tawi si a, Demand sawi 

tur hi a tam bawk si a, ka kal leh phawt mai ang a. Land Revenue & Settlement 

Department-ah hian sawi tur tam tak a awm bawkin ka hria a. Nichinah kan thianten 

an sawi tawh a, ram buai hi a tam em em mai a, LSC leh periodic inthuah te, 

periodic leh VC pass inthuah te, intibuaite kan tam. Heng hi chin fel thuai thuai ni se 

a tha ngawtin ka ring a. Tin, thingtlanga miretheite hian ram hi VC pass angin kan 

insem a, chu chu  kan mamawh leh kan harsat apiangin kan hralh a. Khawpui 

mihausate ram vek alawm kan ti hi a dik nachen a awm a. Khawpui amiten an duh 

hrim hrim vang pawh a ni  lo va, thingtlang amiten kan mamawh avanga kan hralh a 

ni zawk a. 

 Chuvang chuan Pu Speaker, revenue (sum) kan mamawh tho tho bawk si a, 

kan ramte hi identify ni se la, valid pass insiam ila, chhiah pe vek mai ila, tichuan 

sorkar-in sum tam tak a hmu bawk ang a, kan ram neih chungchangah harsatna kan 

nei lo bawk ang tih ka rawt duh a. Chumi a nih loh chuan khawpui mite hnena ram 

hralh lote pawh hian ram zau tak tak an nei a, an kawk a, engmah chhiah an chawi lo 

va, eng atan maha hman tangkai an tum lo bawk a. Chutiang ram pawh chu tam tak 

a awm a. Chuvang chuan settlement siam a, valid pass siam a, chumi hmanga sum 

leh pai kan hmuh hi a thain ka hria a. Pu Speaker, a laklawh lutuk, tuma tan dinna 

hun a awm tawh lo. (SPEAKER : Nidangah kan rei thei lutuk a)  

 A nih chuan ka bul ami hi Serlui bialtu a ni a Serlui hi a ngai pawimawh 

khawp a, kan Serlui reng mai a ni keini hi chu. Serlui hi kan ram ta, kan sorkar ta a 

ni a. Thil thate hi tu tih pawh ni se kan ram tan a that hi chuan chhunzawm zel ila, 

duat ila a that tehlul nen Serlui Hydel Project-ah pawh power kan generate reng a, 

kan hawng duh lo va, kan hawng theilo nge tih chu thu dang ni se. Vawiinah hian 

tuma tan pawh ni lo, kan thar chhuah ang  ang kan ta liau liau, pawisa kan chawi 

pawh ngailo a nih avang hian Pu Speaker, a enkawlna chungchangah te, power tam 

zawk kan thar chhuah theihna tur, kan generate theihna tur atan te pawh a 

maintenance ti tha a, quarter leh thil dangte pawh han tih that zel chu a tha khawp 

mai. Information leh Power tihte ka sawi hman tawh lo a ni e. Ka lawm e. 

SPEAKER : Sawi leh rawh u. Pel hret mah ila nizan kha kan rei deuh a. 

Han sawi leh rawh u, 10 mins hun ka pe tho ang che u. Pu V.L. Zaithanzama. 

PU V.L. ZAITHANZAMA : Pu Speaker, ka lawm e. Demand No. 6-na, 

Land Revenue & Settlement Department hi ka han sawi hmasa ang e. 

 Revenue Department hi ka lo hriat danin thawktu an indaihlo hle niin ka lo 

hria a. Chhiah  chi hrang hrang an khawn nasa em em mai a, Zoram chhiah thlengin 

a hmuna khawnte a lo ngai a. Hengah hian thawktu an mamawh tam hle mai a, 

chhiah khawn hna hi outsource ni thei se. Pawl entirnan YMA-te emaw thleng hian 

percent eng emaw hlawh ve tur hian ti ta ila chhiah hi kan khawn thain sorkar 

revenue pawh hi a pung zawk ang em aw tih  ngaihdante ka nei a, chu chu ka sawi 

duh a. 

 Tin, ka rilrua awm pakhat chu ka information dawn hi a dik chuan 

Recruitment Rules hi ennawn a tul hle niin ka lo hria a. Joint Director thleng hian 

seniority-a luh mai theih ni awmin ka lo hria a. Hei hi tak tak a nih chuan kan 

Minister hian min lo en sak se ka duh hle mai a. Entirnan, Surveyor basic training zo 

chauha lutte Joint Director thlenga an kai zel mai chuan a department hian harsatna 

nakinah a la tawk thei dawnin ka hria a. Direct-a Group-A a mithiam luh theihna 

dante  hi awm se a va tha em tih ka sawi tel duh a ni. 

 Tin, New Capital Complex-ah khuan District Revenue Office hi 2017 atang 

daih tawh khan hawn tan a ni tawh a. Vawiin thleng hian chowkider an la nei lo niin 

ka lo hria a. Hei hi a fuh zan lo, sorkar hian a rang lamin ngahtuah sak thei se ka ti a. 

Tin, in hmun dil dawna a form office atanga lei mai lo va Minister atanga an la thin 

hi kum 4/5 zet kan lo practice tawh  niin ka hria a. Hei hi tunah chuan kan Minister 

tan pawh hian a buaithlak mai mai lawm ni? An dil kha an hmu ngei dawn tihna 

pawh a ni lo va. A dilna form chu Revenue Office atanga lak ve mai kha a va tha ve 

tiin ngaihdan ka nei a, chu chu ka sawi duh bawk a. 

 Tin, Aizawl khawpui dai vel hi mimal ram hian a khat deuh vek mai a, 

mimal ram deuh vek a ni. Amaherawhchu, chhawr tak tak si loh, in sa chuang si lo 

hi a tam zawk kan ni a. Nichina ka hmaa MLA zahawm tak Dr. Vanlaltanpuia sawi 

ang khan (SPEAKER : Dar khat a ri a, zo lawk law law mai rawh se aw. Aw le) hei 

hi ennawn ngaiin  ka hria. Chuvangin MLA zahawm tak Dr. Vanlaltanpuia sawi kha 

ka thlawp a ni. 

 Demand No. 39-na, Power  & Electricity Department chungchang kha ka 

sawi ve leh lawk ang a. Tuirial – Bawktlang sub-station, 132 KV Line hi single a ni 

a. Hei hi a bikin full load-te a’n lak hian chhiat  mai hlauhawm tak a ni a. Tin, a 

chhiat chuan power kha eng emaw chhung chu a generate thei dawn lo va, chuvang 

chuan line dang thar a rang lama siam hi a va tha ve. Tuirial Mizoramah chuan tuna 

kan power  pe chhuak tam ber a ni a.  Chuvang chuan   hemi lamah hian 

ngaihtuahna hman a va tha em tih kha ka rilruah a lo awm deuh a.  

 Tin, electric chungchang hi ngaihtuah pawh a ngai ve hle mai. Revenue 

hmuh tur department-in a siam hi tunhma khan a phak lo tlangpui niin ka lo hria a. 

Dan lova electric pawtru te hi  kan han ti hluai a, kan chhunzawm lem lo thin  ni 

hian ka lo hria a  Chuvang chuan dan lova electric pawtru hian harsatna tam tak min 

siam thin avangin helamah hian department hian tan lo la deuh se, tih ka sawi tel 

duh bawk a ni. 

 Tin, Distribution Box hi engtiklai mahin kan indaihlo a ni awm e. Box thar 

duh ang hman tur a awm lo thin a, chuvang chuan electric banah hruiah  min vet sak 

tawp zel mai a. Hei hian power su duk duk te, phe zuk zuk te a siam thin a. 

Chuvangin distributor box thar hi duh anga hman theih tur awm tur hi  tan lak ni thei 

se, tih kha kan rawt tel duh bawk a ni.  Pu Speaker, ni 18th March, 2019-a he House-

a ka zawhna Minister-in min chhannaah khan tun dinhmunah Mizoramah hian a 

tlangpuiin power Mega Watt 8 bawr vel siam chhuak thin ang khan chhanna ka 

dawng a  Kha kha Serlui ‘B’ atanga kan dawn a ni. A chhanna ka hmuh khan Serlui 

‘B’ kha a ni a. Serlui ‘B’ khu nichinah khan kan ngaithla tawh a, Mizoramin 

keimahni thar chhuah ngei a nih avangin  kan thar chhuah khu Mizoram ta 100% a 

nih avangin a pawimawh hle mai a  Chuvangin Serlui bialtu MLA zahawm tak Pu 

Lalrinsanga Ralte rawtna kha ka thlawp duh a. A chei thatna khu a tul em em niin ka 

hria a, nichina ka sawi Mega Watt 8 ka tih kha Minister zahawm tak Pu Lalzirliana 

hmalaknain kawngte pawh ti thain Mega Watt 12 pe chhuak turin tunah khuan peih 

tawh niin ka lo hre nghe nghe a. Chuvang chuan kan Minister chungah pawh ka 

lawm a.  Khu khu tha lehzualin sum sen pawh hreh lovin chei teh ang u tiin ka rawn 

rawt a ni. 

 Nichina ka rawn sawi Bawktlang - Tuirial kha chu  Tuirial project a ni a.  

Tuirial atangte khu chuan 12% chauh kan chan avangin khutiang ang khu chu ka tui 

hran lo va. Serlui ‘B’ Brig. T.Sailo chhul chhuak a nihna angin  a lo hmalakna Serlui 

‘A’/Serlui ‘B’ ti vel hi ka ngaimawhin tih that a nih theih nan theihtawpa hma la 

turin ka Minister hi kan ngen a ni e. Ka lawm e. Pu Speaker.  

SPEAKER : A lawmawm e. Kan chawl ang a, dar 2 : 00P.M-ah kan 

chhunzawm leh dawn nia.   

RECESS  TILL  2 : 00  PM 

2:00 PM 

SPEAKER    :  Sawihona kan tan leh ang a, tunge tan ang le? Dr. Z.R. 

Thiamsanga aw. 

Dr. Z.R. THIAMSANGA  : Pu Speaker, ka lawm e. Vawiinah kan Minister 

zahawm tak pahnih te demand kan sawi dawn a ni a. Demand No.23 na, Art & 

Culture hi ka sawi hmasa lawk ang a, a changtu kan Minister hi Mizopa tak, kan 

Minister-ah pawh experience ngah tak mai a ni a. Ani hi pa huaisen, a hmelah pawh 

Mizopa tak keini ang ve bawk hi a ni a, vawiin phei chu Art & Culture Department 

kan sawiho dawn avangin Mizo inchei takin kan Deputy Chief Whip zahawm tak 

khan inchei tur a tih avang khan kan rawn inchei a ni a. Pu Speaker, i rawn incheina 

pawh hi a pui riauin ka hria a, ka la hmuh ngai loh  a ni a, i puan rawn bah kha a 

ropuiin ka hria a. Mizo riauin ka hria a, khang te pawh kha House zahawm tak hi 

min hrilhfiah la ka duh a, kan la hmu ngailo a, a ropui riauin ka hria. Khangte kha a 

hmasain ka sawi duh a. Art & Culture chungchangah hian. 

SPEAKER  :   I zawh laiin, hei hi chu Pu Vuttaia, Sailo Lal puan ngat kha a 

la nih hi. Kum 140  vela upa a ni. 

Dr. Z.R THIAMSANGA  :  A ropui hle mai, he House pawh hi a ti Mizo a, 

a ti zahawmin ka hria. Art & Culture chungchangah hian Mizo culture chhunzawm 

zelnaah hian an hnathawh hi a fakawm hlein ka hria. Department-a thawktu te pawh 

hian tan an la in ka hria a, department lamah te pawh hian lawmthu ka sawi mawlh 

mawlh ni sela. Chutihrual erawh chuan duh thawh hi a la nasa a, department 

lampang sorkar pawh hian kan Mizo incheinate hi kar khatah vawikhat tal, Nilaini 

niin ka hria, ka hriat sual loh chuan Mizo incheia inchei tih ruahmannate kha an 

siam niin ka hria a. Traditional dress kan ti a, amaherawhchu traditional dress-ah 

pawh hian engchin nge a huam tih pawh hi media-ah  hian an inhnial nasa khawp 

mai a, hengte pawh hi kan enfiah deuh hlek chu a ngaiin ka hria . 

 Thla hmasa khan vanneihthlak takin PUC-ah khuan anmahni College senso a 

an buatsaih, Certificate Course in Mizo Cultural Studies tih function-ah min sawm 

ve a, ka zuk kal a. A lawmawm khawpin ka hria a, a zawngchhang tlak hlein ka hria. 

Khutiang mai ni lo khuan Mizoram-ah pawh hian state dangin an tih ang hian 

Certificate Course mai ni lo, Mizo Cultural Studies Centre te pawh hi din thain ka 

hria a ni. Champhai-ah te pawh hian min han din sak nghe nghe se tha ka ti a ni. A 

chhan chu Champhai khi Mizo khua tak, vai sumdawng pawh pakhatmah an awm 

ngam lohna, tun thlenga an la awm lohna  a ni a. Khingah te khian min han din nghe 

nghe ula a thain ka hria a.  

 Art & Culture hnuaiah hian kan sawi duh pakhat chu affiliated NGO enge 

maw zat an awm a,  pakhatna-ah chuan MZI te kan ti a, kan zaimi hote, chulo-ah 

chuan Mizo Academy of Letters te. Mizo Cultural Organization, MCO te , hengte 

hian theihtawp chhuahin kan culture, thu leh hla ah te khatiang atan khan nasa takin 

an bei a. Chuvang chuan anni pual ang te pawh hian Pu Speaker, budget a hranga 

han dah te pawh hi a theih ve lawm ni, department-a a hran a dil dil lo hian budget 

ah hian a hranin enge maw zat chu dah ve theih ni se. Kan culture chungchangah te 

pawh hian hma kan va sawn awm em tih te ka ngaihtuah a, chu chu ka sawi duh a. 

 Tin, chulo-ah chuan Power & Electricity chungchangah hian ka sawi leh duh 

chu, tawi te te in ka sawi ang a, hun a tlem si a. Champhai District han sawi ta ila, 

keima bial mai ni lo, kan Minister zahawm tak Pu TJ.Lalnuntluanga bialte pawh a ni 

vek a, district pumpui khi. Kan power lakluh khi 132 KV hruipui Saitual khi kan 

hmang a, khimi khi a chhe zing khawp mai a. Khawchhak lam power lakluhna a nih 

avang khian Saitual atanga kan lak a ni a, a hrui khi. Saitual a chhiat hian Pukpui 

kaltlangin 30 KV level in Lungdar, Khawzawl, Champhai-in power kan lalut thin a. 

He line hi 132 KV level-a lalut tur hian hma te pawh hi min laksak thei se chuan 

khawchhak lampang district zawng zawng khian power pawh hi kan hnianghnar ve 

thei deuh chuan ka ring a. Chuan hei Champhai chu kan hria a, leilet thatna hmun a 

ni a, Hnahlan Lali phai te, Ngur Zihri phai te , Tuisa phai zawng zawngte khi power 

nei tha ila chuan buh leh bal te pawh hi vawi khat mai ni lo in, kum khatah vawi 

hnih vawi thum te kan thar thei ang a, kan ram tan hausakna hnar a ni thei dawn a ni. 

Chungah chuan power supply khi a tam si lo a, khimi belh chhah nan khian grid 

power emaw, solar power emaw min ruahman sak thei nise a va lawmawm dawn 

em, ka ti a ni. Tichuan Champhai ah khian electric bill te pawh  hi online te pawh 

hian pek ve hi kan chak tawh a, online te pawh hian a tih ve theih tawh lo maw tiin 

kan Minister zahawm tak hi ka ngen duh a ni. 

 Pathumna-ah chuan Aizawl-ah hian kan street light hi a eng lo lutuk a, zanah 

pawh hian kan him lo ta deuhin ka hria a. Eng a that hian misual te pawh hi an 

ngampa lo a AMC hnuai a ni nge chu ka hre lo va, Aizawl khawpui street light hi 

hei aia tha hian ruahmanna, a department changtu chu ka hre lo a, AMC nge, khang 

khan tun ai hian nasa zawkin thuam theih ni se tha in ka hria. 

 Tin, Kulikawn saw damdawi in pathum a awm a, Police Station leh Fire 

Station a awm bawk a, power saw kan tha lo khawp mai a. VIP line phei chu a la 

thleng lo hrim hrim a, saw lai te pawh saw VIP line te pawh hi a thleng ve thei lawm 

maw ni le tih ka sawi ni se. Kan Minister zahawm tak te pawh hian min lo en sak se. 

Tin, chuloah in kang ah te hian Electric Department kan han mawhpuh leh ringawt 

thin a, electric kalsual alawm maw le kan han ti thin a. Chuvangin kan in leh lo 

electric fit dan te pawh hi enchian a thain ka hria. 

 Duh duhin, a thiam lo in, local chher mai mai hian electric wiring te pawh hi 

kan ti thin niin ka hria a. Hengte pawh hi department lam hian enthat ni se a thain ka 

hria a. Tin, electric hnathawk kanghlum te pawh an awm leh zeuh thin niin ka hria a. 

Hmanni lawkah pawh MLA zahawm tak Pu Laltanpuia bialah khan kan hnathawk 

ngei kha a hnathawhnaah khan a boral niin kan lo hria a. Khangte kha engtin nge 

kan ngaihtuah aw, inquiry te kan la em ? Khang compensate dan te kha engtin nge? 

Ram leh hnam tana nunna pe an ni a. Eng ang hian nge hma kan lak tih te pawh kha/ 

tanpuina te pawh kha hriat a chakawm khawpin ka hria a. Kha kha ka zawt duh 

bawk a.  

 Tin, chuloah chuan power supply hi ram pumin kan indaihlo tih kan hria a. 

Kan hria a Mizoram chuan 20 MW pawh kan tichhuak mang lo niin ka hria a, a sual 

tampui lo ang chu maw. Kan mamawh hi 120 vel a ni a. Manipur atang te, NEEPCO 

atang te, Tripura atang te in kan la a ni a. Chuvang chuan khulai Serlui khu nasa fe-a 

tan kan lak a ngaiin ka hria a. Serlui Hydel Project khu theihtawp kan chhuah a ngai. 

Power supply-a kan hnianghnar loh chuan kan ram hian hmasawnna tak tak kan nei 

thei lovang. Hmasawn kan duh chuan power lamah hian theihtawp kha an chhuah a 

ngaiin ka hria. 

 RD lam hi ka han sawi leh ang a. Kan RD Minister hi fak loh theih loh a ni a, 

amah hi a in fit bawk a, hna pawh hi a thawk chak a. Thingtlang tan phei chuan RD 

hi kan innghahna ber a ni. Chhiat that awm se, eng emaw tihpui nikhua awm se, 

thingtlang chuan ‘BDO va hmu rawh u’ an ti tawp mai a ni. Kan innghahna chu 

BDO te hi an ni. Thingtlang V/C te chuan BDO hi an hmu reng mai a ni, sum a tlem 

si. Chuvang chuan, tunah pawh hian Rural Housing Scheme te kan han sem a, kan 

sem ti ila hming kha kan thlang tawh a ni. Pawisa pawh hi kan la nei lo ni khan ka 

hria a. Hengte pawh hi engtin nge ni ang? RD-ah hian sum tam zawk hi tunah khan 

dah chiah lo mah ila. (Pu Speaker, khawihngaih takin tlem.) hengte pawh hi kan 

ngaihtuah thain ka hria a ni. Chuloah chuan nichin khan kan sawi tawh a, RD-ah 

hian hmasawnna, block level atang hian, central atang pawh hian development fund 

hi tam tak a lo kal thin a ni a, block level ang te, block wise ang te in. Chuvangin 

kan RD Block pawh hi kan tih tam ngei ngei a ngai. Arunachal te pawh kan sawi 

tawh a, MLA zahawm tak khan a sawi a, kan chhehvel state ten RD Block an ngah 

zia te kan hria a. A norm-ah chuan kan pha lovang, official ten in hre zawk daih ang. 

Amaherawhchu kan ramin hma a sawnna tak tak tur chuan kan ram thingtlangte hi 

kalna a harsa a, kawngte a lo harsa a. Chungah chuan RD Block te pawh hi hawn 

belh theih ngei ni se a thain ka hria a. A bik takin Hnahlan te khi hmanah khan hawn 

tur khan an han ruahman tawh a, a pamtul a. Hnahlan-ah te pawh khian RD Block hi 

ruahmanna awm tawh sa kha min ti nung ula, min rawn pe ngei ula ka duh  

khawp mai.  

 Tichuan, (sawi tur hi a tam si a, hun hi a tlem si a.) BADP chungchang kha 

tlem ka sawi ang a. A lawmawm khawp mai a, BADP fund te hian thingtlang tan 

chuan/ a chang thei tu constituency tan chuan a chhenfakawm khawp mai a. 

Amaherawhchu a funding hi a muang hret thin a. Hengte hi tih chak theih deuh dan 

te a awm ang em tih te ka zawt duh a. Tin, chuloah chuan Champhai Revenue Office 

building khi New Champhai-ah khian a awm a ni. A fal khawp mai a, fencing pawh 

a awm si lo a, chowkidar dah a ni bawk si lo a. Tun hnaiah pawh khan tum hnih 

ngawt kha an rawk tawh a ni. Chuvang chuan, chowkidar pawh min pe ve thei em 

tih kha kan Minister zahawm tak hi ka zawt a ni. Pu Speaker, ka lawm e.  

S P E A K E R     : Member zahawm tak Pu H. Biakzauva i lo sawm ang. 

PU H. BIAKZAUVA     : Pu Speaker, ka lawm e. Demand No. 27-na District 

Council & Minority Affairs hi tawitea sawi hmasak ka duh a. DCA changtu Minister 

zahawm takin demand a rawn pharhah khan ` 401,06,87,000.00 a ni a. Khatah khan 

Autonomous District Council pathumte 7th Pay an lak ve tur hi a tel lo niin a lang a. 

Chu chu Chief Minister zahawm tak Finance changtu ni bawkin House-ah 7th Pay 

pek tur chungchang hmannia a sawi kha lawmawm ka ti a. DCA Minister leh Chief 

Minister chungah lawmthu ka sawi duh a. Hmanniah Deputy Chief Whip zahawm 

tak Pu Lalrintluanga Sailo-in CADC area-a Mizo subject zirte pawh hi a tha ang a, 

kan inpumkhat zelna tur atan tih a rawt pawh kha a lawmawm hlein ka hria a. 

Inpumkhatna tha, inlungrualna tha kan neih theihna tura kan DCA Minister pawhin 

hma la chhunzawm a, chutianga District Council hote hi kan enkawl zui zel hi state 

sorkar atang pawhin kan tih tur pawimawh tak a niin ka hria a. Chu chu lawmthu ka 

sawi pahin ka han sawi tel duh a ni.  

 Hun a tawi avangin Demand No. 33-na Land Resources, Soil & Water 

Conservation tih kha sawi hmasa ta ila. Tun dinhmun anga thlir chuan he department 

hi department chak vak lo leh department rawih lam a ang ta hle mai a. Hmun hrang 

hrangah department-in a thawh ang deuh han thawk thei department dang hi an lo 

awm chho ve bawk nen duplicity a awm deuh a, chuvang chuan an hnathawh hi a 

lang chak tawh lo viau niin ka hria. Department pawimawh tak a ni a, kan 

ngaihthlak tawh angin thil chi hrang hranga kan intodelhna tur hi he department 

atang hian hma lak thar leh ni se. Sum leh pai pawh hi tam zawk dah a tul hlein ka 

hria a. Chuti a nih lai chuan sawng Lawngtlai angah te chuan district-a an office te a 

chhe em em a. Tin, quarter pawh luah tlak mang lohin an awm vek tawh a. Tin, 

mitthi leh pension te, hna atanga bang an lo awm pawhin, chungte chu fill up zui an 

ni lo a. Thawktu indaihlo bawk nen, office a chhe bawk nen quarter awm bawk lo 

nen, an hmalakna hi a tlem deuh niin ka hria. Chuvang chuan he department hi tan 

lak thar a tul hlein ka hria a ni. Tan kan lak chuan he department atang hian nasa 

takin intodelhna a awm thei dawn niin ka hria a. Kuhva te pawh kha zing lamah 

khan Pu Speaker, nangmah atang khan i rawn ti na in, tuna Gazette rawn chhuakah 

hian Soil Department lamah an dah thar deuh niin  a lang a. Tin, rubber ang chi te 

pawh ni se, thil hrang hrang Soil Department-in an take-up theih hi tam tak tunah 

hian kan tangkaipui tur a awm chho dawn niin ka hria a ni. 

  Demand no. 39-na P&E-ah khan lut leh ta ila. Electric current tel lo chuan 

kan khawsa thei tawh lo ni berin a lang a. Chuvangin power-a kan intodelh theihna 

kawng hi kan dap thuai thuai a pawimawh hlein ka hria. Thenawm state-a kan 

innghah leh hmun dang atanga power kan leina sum a tam em em mai a, hei hi 

keimahniin kan thar chhuah ve theih tur tui tha, lui tha kan neihte pawh a awm ve 

reng a. State kan nihna pawh hi a rei tawh a, kan intodelh theihna tur kawng hi kan 

dap tawk lo deuh niin ka hria. Hemi chungchangah pawh hian tan kan lak thar hle a 

tulin ka hria. 

 Tehkhin nan Kaladan Hydel Project chu kum eng emaw zat Central Water 

Commission-in a hmunah awmchilhin an bei a, theihtawpin an enfiah a, verification 

an la a, nasa taka an beih tawh hnuin tunah hian engmah sawi zui a awm leh tawh lo 

a. Hei hi mega watt 400 aia tam pe chhuak thei tura ngaih a ni si a. Kan hnung lama 

kan Session-ah khan Governor Speech-ah pawh khan Kaladan Hydel Project 

hmalakna tur hi a lang ta lo reng reng a. Hemi ringawt pawh hi hma la puitling ta ila 

kan intodelh theihna tur kha a awm thei bawk si a. Chuvangin  lui tha kan neihte 

hmalakna chhunzawm leh loa a han awm thin hi a pawi ka ti a. Engvang nge ni ang 

aw ka ti a, hei hi kan P&E Minister zahawm tak pawhin min hriat sak se. Kaladan 

Hydel Project tawp san anga a awm ta mai leh sawi zui awm ta lo hi eng vang nge? 

Tan lak thar leh a ngai a ni lawm ni tih kha ka han sawi lang duh a ni. 

 Tin, transformer chungchang hi han sawi leh ta ila Pu Speaker. Transformer 

hi hmun tinah fur lai, tek tlak tam lai te phei chuan a chhe duh em em mai a. Tunah 

pawh hian hmanniah Lawngtlai Council Veng-ah transformer a chhia a, Aizawl ami 

rawn phurh an tum a, a phurhna department-in kan nei lo an ti bawk si. Transformer 

pawh chu a awm thei dawn nge dawn lo a hriat loh. Transformer chungchangah hian 

hmun hlaa awm ten harsatna kan tawk fo mai a, awm ten. Tehkhin thu ka han sawi 

mai a ni a. District tinah hian transformer spare awm thei se, Aizawl-ah hmun 

kilkhawr ber atang pawhin transformer dila kal leh  a phurhna mahni intumte pawh 

ngai dawnin a lang zel ta mai a, a tha lo hlein ka hria. Chuvangin kan District 

Headquarter-ah hian transformer spare-te hi dah ni thei se, chu chu a chhiat hun 

apiang khan kha lai viltute khan an pe ang a, a that ka ring khawp mai. 

 Tin, thingtlang lamah a bik takin power a awm tha lo em em a, line a chhia a, 

a siamtu an indaihlo a, hnathawktu an tlem hle a ni. A sang lam hi chu hnathawktu 

hi an tam turah ka ngai a, a hniam lama hnathawktu hi an tlem lutuk avangin 

harsatna tam tak a awm a. Kan session-te pawh hi current kan nei lo a, live-in kan 

thlir thei lo an rawn ti a, an rawn phone fo mai a. Hengte pawh hi current hi a daih 

tawk kan pe chhuak lo nge ni a line a chhia a an en thei lo nge ni? Line chhia hi an 

sawi fo mai a, a thawktu hi an tlem lutuk niin ka hre deuh a. Chuvang chuan hengah 

pawh hian enfiah a, dah belh tul ang chi te hi chu MR ang te pawhin indah belh zel 

hi a tha lawm ni? 

 Hmanniah ka sawi tawh a, bill siam sual a tam lutuk a, hmun tam takah bill 

siam that tir zel a ngai deuh mai. Complain loh chuan tam tak kha pek a ngai mai a, 

complain chuan an lo siam tha leh thei zel bawk a. Hei hi a tihthat dan a awm lawm 

ni aw ka ti a. Thingtlang lamah bill khawn a nih loh chuan sorkar a hlawk lo a, 

khawn a nih chuan bill tam tak an hmuh phahin ka hria a. Kal lo in bill lo pe rawh u 

an ti a, khawi hmunah emaw khan. Pu Speaker, minute hnih/khat chauh, ka laklawh 

deuh hlek a, ka han dil belh che. An bill an pe thei lo a, chu chu a buaithlak a. Bill 

pe turin mi harsa zawk ten aikal an in tir a, an khawn khawm a  ` 20, ` 30 an chawi 

belh a, bill pe tur an in tir thin a, hei hi a tha lo hle in ka hria a. Hmanniah kan 

Minister zahawm takin bill pek dan turte pawh a hmuna kal kan tum ang a ti a, a 

lawmawm hle a ni. 

 Tin, Rural Development-ah hian Pu Speaker, tawite ka han sawi leh duh 

lawk chu Demand no. 38-naah, rangva kan sem a, a tangkai khawp mai a. Rangva hi 

inchung atan tih a ni a, a dawngtu-in a chih loh pawhin inchungah lo chuan hman a 

rem loh avangin midang talin an chih tho tho a an zawrh pawhin. Chuvangin rangva 

kan sem hi tui thianghlim an inna hmanrua pawh a ni a, thil tangkai tak a ni a. 

Rangva nei lo, di in chung chih an la tam lutuk a, chuvangin rangva sem hi 

chhunzawm leh zel a tha khawpin ka hria. 

 DRDA Office lam leh Block lamah hian staff quarter an indaih lo lutuk a. An 

hnathawktute hi JE an ni emaw, technical lam Assistant hnathawk MGNREGA 

hnuaia thawkte pawh hi an awmna hmunah quarter an neih that loh avangin 

hmunpui lamah insawn an duh zel mai a, an dil reng mai a. Chuvang chuan quarter 

tha te pawh hi pek an ngai tak zet a. Chuvangin helam hi kan ngaihpawimawh a tha 

hle dawnin ka hria a ni. 

 Tin, thingtlang tihmasawntu tur department, a department hming ang chiah 

hian Rural Development a nih avangin BADP-ah 0-10 chiah phal a ni a, border 

atanga km 10. Mizoram laili ah hian border ni pha lo ve ve, a lailiah khan mi harsa 

leh mangang, thingtlangmi chawikan tur tam tak an awm a. 

 Chuvang chuan 0-10 in a huam theih loh te hi chhawmdawlna R.D. 

Department atangin an nei ve thei lo em ni? Social education lamah pawh hian nasa 

taka kan daha hma kan lakpui hi a tul tak zetin ka hria a ni. Pu Speaker, hun min pek 

belh a ka lawm hle a ni. Sawi tur la tam hle mahsela, ka lawm e. 

SPEAKER  :   Member zahawm tak Pu Vanlalhlana i lo sawm ang. 

PU VANLALHLANA  :   Pu Speaker, ka lawm e, Vawiin hi a nuam ka ti 

a, a hlimawm pawh ka ti a. Kan nalh hle hlawm mai a, Art & Culture demand sawi 

ni a ni bawk a, nang pawh Pu Speaker, Pu Vuta inthuamin, Pu Vuta puan nen i rawn 

inthuam a; nitina i tih dan pawh a ni bik lo ang a, ni chhinchhiah tlak tak a niin ka 

hria. I ho hian thlalak te ka rawt hial a ni, member ho zawng hi. Pu Speaker, i thil 

sem tur kha a ha ve lo te hi chu pe teh suh aw, a pawilo e tiraw?   

 Vawiin-ah hian Minister chhuanawm tak tak pahnih Pu Zira leh Pu 

Lalruatkima Demand-te sawi a ni dawn a. Pu Zira Demand hi department 4 a ni a,  

budget estimate hi nikum atanga kumina a punna a department chan 4 ah hian 

24.58% lai a ni a, a pung khawp mai a, Minister pawh hi a chhuanawmin ka hria a. 

1998,  4th Assembly-ah khan member kan ni tlang a, a hnua inthlan zawng zawngah 

ka tla char char a, ani a tling char char a, Party a thlak pawhin a la tling leh zel a, 

tlukloh rim a nam khawp mai! Pu Speaker, vawiinah a demand kan sawi thei hi a 

lawmawm khawp mai. 

 A hmasa berah chuan Art & Culture Department hi ka sawi duh a. Mizo 

thinlungah hian Mizo culture chawi nungtu Art & Culture hi a tla na a ni. 

Department lian vak zawng a ni lo e, amaherawh chu a thawm hi a ring a ni. Mizo 

min ti Mizotu chu kan ti lo vang a, mahse Mizo Mizo anga min lan tirtu chu Art & 

Culture Department hi a ni. Museum zawng zawng an enkawl a, Library an enkawl 

te hi hei aia nasa lehzual hian hman tangkai ka chak a. Aizawl leh khawpuiah te hi 

chuan TV leh thil dang kan en nasa a, thingtlang-ah hi chuan lehkha hi an la chhiar 

nasa  a ni. YMA library-ah lehkhabu te an supply thin a, chung chuan Mizo kan 

nihna nasa takin a kaihruai a, hei hi hnam dang ten an neih loh keinin kan neih si a 

ni a. Art & Culture leh YMA tangrualin library an enkawl hi thil hlu lutuk, kan Mizo 

hnamah hian thil hlu lutuk niin ka hria a ni.  

 Tin kut te an han buatsaih a, kan Mizona tilang turin lam te leh thil chi hrang 

hrang infiam dante an han ti lang a, a lawmawm a. Hei hi chhawm nung zelin socio-

economic development policy-ah te pawh a lang tho va, a aia lian leh a aia zau deuh  

zawk International Convention ang deuh hi Aizawl-ah leh hmun remchang dangah 

neih ka rawt a, khawvela Mizo hnahthlak zawng zawngte kan intawhkhwma, hlim 

taka kan inunauna leh kan ziarang pho langa tilang leh zual tur hian 

inhmuhkhawmna te neih a thain ka hria a ni. Tin, Goodwill Ambassador te an ti a, 

Mizoram atangin kan Mizo hnahthlak chenna ang zawng zawngte pawh tlawh 

chhuaka kan inunauna leh kan inzawmna tingheta lantir turin khatiang kha hmalakna 

tur niin ka hria a, chutiang atan chuan Art & Culture Department hi department 

pawimawh tak a ni tih ka han sawi duh a ni. 

 A dawt lehah chuan Land Resources & Water Conservation tih hi a hming hi 

a ropui ka ti em em mai a. Land resources kan han sawi reng reng hian thelret leh 

kuhva te kan sawi a, land resources a nih chuan lei chung ami zawng zawng water 

conservation a tel leh nghal a, agriculture, horticulture leh mining zawng zawng te a 

huam vek a ni. Chuvangin a hming a ropui ang hian sorkar pawh hian heng 

department-te hi ti phuisui leh zual se, a department te pawh hi plantation ringawt ni 

lo, coffee leh rubber te ringawt ni lovin a hming ang ngei hian huam zau leh zual leh 

tichak leh zual turin ruahmanna nei se tih ka duh thu ka rawn tarlang bawk a ni.  

 A pathumnaah chuan P & E Department-ah hian Budget estimate hi nikum 

aiin 34.87% -in a sang a. Amaherawhchu a bei-dawnthlak-in ka hria, power 

chungchang-ah he sorkarah hian beisei tur awmin ka hre lo. Power generation 

chungchangah tawngkam khat pawh hmuh tur a awm lo va, a awm chhun chu power 

leina tur atan nuai 30,000 dah a ni tih a ni. Tuikhuah atangin miin popwer an siam a, 

keini pawh hian kan siam ve thei a ni. Hman deuhah khan Sikkim ah kan kal a, lui 

pakhat Tista an nei a, Tista1, Tista 2, 3, 4 leh 5 thlengin a chhawngin hydel project 

an siam a, power an hman sen loh an nei a, Bihar-ah te, Uttaranchal thlengin, Utter 

Pradesh-ah te,  West Bengal-ah te an hralh a, an ram revenue-ah a tling tawh  a ni. 

Chutiang chu kan nei thei a ni.  

 Sawrkar hmasa atang tawh khan tun sawrkar a lo din thar  thleng hian MNF 

party hian power an ngaihsak loin ka hria a, thildang hi chu an ngaihsak chin pawh a 

awm ang, amaherawh chu power ah kher kher hi chuan beisei tur an awm lova, an 

interest hlawl lo in ka hria. 2000 kum khan Bairabi hydel project hun hmasa lama 

congress party ina Brahmaputra Board investigation an tih tir a kha project report an 

peih thlap a, 2000 April thla khan chuti laia MNF party-in a siam hnenah khan an 

hlan a ni. Pawisa a tam em em lai a ni bawk a, harsarna nei lovin Bairabi hydel 

project kan khuap ang a, power-ah kan hnianghniar ve tawh ang tih kha kan lo beisei 

a ni. Amaherawh chu pawisa tam em em chung leh power nei tlem em em chung si 

khan khuah kha an ngai pawimawh ta der lo a ni.Tunah pawh hian power siam 

chhuah lam chung chang Budget Bu-ah kan hmu lova, Budget Speech-ah kan hmu 

bawk hek lova, a beidawn thlak a ni. Hun hmasa lama sawrkar hmasa ding khan, 

Mizoram lui Bairabi, Tuivai, Kolodine, Tuirini leh Mat te agreement a siampui a, 

amaherawh chu tih puitlin tuma hmalakna pakhatmah a awm lo a ni. Chuvangin 

Power chungchanga kan mamawh phuhruk tura hmalakna pakhat mah a awmlo hi 

thil pawi tak, ram leh hnam tan pawha thil pawi tak niin ka hria. Hei hi sawrkar hian 

ngai pawimawhin, tunah hian a la tlai lo ve, pawisa awm ang angte hmang tangkaia 

power siam chhuah nana hma la turin ka han ngen duh a ni. 

 Tin, nichinah khan member zahawm tak khan a sawi tawh a, Street light hi 

ka ngaimawh em em mai a, Aizawl khawpui hi a thim thup mai a, zanah te hi misual 

tan remchang tak a ni. Chuvangin, street light hi a enkawltu electric department nge 

AMC ka chiang chiah lo va, inthurual leh tangdunin tun ai hian Aizawl khawpui hi 

street lighta ti eng thei turah ka ngai a. Tin power department-in hma an lakna 

lawmawm tak mai tih chhunzawm zela ka duh chu, electric hrui plastic coated ka ti 

mai a, a hming ka hre lo a, a  hruipui  hi  an  thlak  ta  a, mipui tan  a  him  ta  deuh  

a  ni.  Tunhma  chuan  thlithaw-ah  a  in vaw  thuai  thuai  a,  a chat  a.,  mihring  tan  

a  hlauhawm  em  em  a  ni.  Aizawl  khawpui  chhung  hi  an  la  thlak  kimlo  a  ni  

mai  thei  a,   Chaltlang  Dingdi  Veng  angah  te  khian  thli  a  na  a,  electric  hrui  

aluminium  ang  te  kha   hman  a la  nih  avangin a  tek  chhuai  chhuai  a,  

mihring  nunna  atan  a  hlauhawm  a,  min  thlak  sak  turin  ka  ngen  duh bawk   

a  ni. 

 Tin,  Pu  Ruatkima  demand  chungchangah  Rural  Development-ah  hian 

kal  ta  ila Pu  Speaker,  kan  Minister  zahawm  tak  hian  rangva  sem  theihna  

chhungkaw  10 a  hnena  list  pe  turin  min  rawn  ti  ve  a,  a  lawmawm  hlein  ka  

hria  a.  Vawiinah  chhungkaw  15 keimahni  bial  theuh  ah a list a  hnena  thlen  

turin min  ti  a,  a  lawmawm  khawp  mai  a,  lawmthu  ka  sawi  a  ni. 

 Chutihruala  ka  sawi  duh  chu  DRDA-a  thawk   central  sorkarin  state  

sorkar-ah  dah  ngheh  tura  a  tih,  sorkarin a  dah  ngheh  loh  hi  an  la  awm  a.  

Chu  chu  Supreme  Court  meuh  inrawlhin,  Supreme  Court  pawh  hian  thla  3  

chhung  ngeia  dah  nghet  turin  a  ti  ta  a  ni.  Vawiin thleng  hian  dah  ngheh  an  

la  ni lo  a, hei  hi  kan  Minister  hian  min  enfiah  sak  se,  central  ina  nawr  ang  

leh  Supreme  Court  thu  ang  hian  dah  ngheh  ngei  hi  ka  rawn  ngen  sak  a  ni. 

 Tin,  Land  Revenue  &  Settlement  chungchangah  hian  Land  Revenue  &  

Settlement  tih  a  ni  a,  revenue  earning   department  a  ni  tih  a  ti  lang  a  ni.  

Chuvangin, he department hian tam  lehzuala sum an  lakluh  theihna  tur  chuan 

Mizoram-a  chhungkua  zawng  zawng  hi  in  hmun  min  pe  se,  leiman/chhiah  

pek  te  hi  Mizo  mipuite  hian  na  kan  ti  lo va,  pek  loh  tum  pawh  an  awm  

ngai  lo.  Enge maw zat  chuan  in  hmun  kan  nei  ang,  pahnih/pathum  pawh,  a  

aia  tam  nei  pawh  an  awm  ang,  leiman  kan  pe  a  ni.  Chutih  rual  chuan  

thingtlangah  LSC  neilo  tam  tak  an  awm  a,  chungte  chu  LSC  hi  pek  vek  ka  

rawt  a.  Anmahni  ram  hu  tawk  leiman  bithliah  a  ni  ang  a,  tichuan  leiman  an  

pe  ang  a,  a  lo  pung  dawn  a  ni.  Chuvangin,  revenue  hi  a  pun  leh  zual  

theihna  turin  LSC  pass  pek  vek  kha  ka  rawt  a  ni.   

 Tin,   a  hming  hnuhnungah  hian  Settlement  an  ti  a,   sawifel  ngai  hi  

kan  ngah  em  em  a.  Anmahni  tihbuai  hi  an  sawifel  hleitheilo  a  ni.   LSC  pek  

chhuah  tam  tak  awm-te  hi  midang  hian  LSC  kan  issue  sak  lo  reng  reng  a, 

khawi  department  mah  hian  an  issue  sak  lo,  anmahni  issue  vek  a  ni.  Chung  

chu  nasa  takin  a  inthuah  a, thuah  khat  a  awm  a,  thuah  hnih te,  thuah  thum te  

pawh  a  awm  a  ni.  Chuvangin, Settlement  hian  an  chinfel  vat  vat  hi  a  tul  

khawp  mai. 

 Tin, Pu Speaker, i hrevek ang a, Bawngkawn-ah te,  Govt.Complex-ah te, 

nichina kan ngaihthlak ang khan Assam Rifle ramah te pawh LSC  nei  an awm a ni. 

Hengte hi chinfela enfel a ngai a. Chung ang an hmachhawp zawng zawngte chu kan 

Minister hian zangkhai takin a thawk thei ang tih hi ka ring a ni. Chu chu ka 

duhtawk mai ang Pu Speaker. 

S  P  E  A  K  E  R : Member  zahawm  tak  Pu  C. Lalsawivunga  a  phar  

hmasa  zawk  tlat. 

Pu  C.  LALSAWIVUNGA : Pu  Speaker,  ka  lawm  e. Member zahawm 

takte atanga kan ngaihthlak  ang  khan  department  pawimawh  tak  tak,  

Department  lian  tak  tak,  ram  hmel  lanna  department  demand kan  sawi  a  ni  a.  

Sawi  pawh  a  chakawm a,  sawi  tur  pawh  a  tam  khawp  mai  a.  Amaherawhchu  

hun  a  chep  a,  a  tlangpui  chauh ka  vei  zawng,  kan  ram  tana  thil  tha,  kan  

mamawh  sawichhuahna  hun  atan  hman  ka  tum  a  ni. 

 A  hmasaberah  chuan  Demand  No. 6 Land  Revenue  &  Settlement  

chungchangah  hian,  ka  hmaa  member  zahawm  takin  a  rawn  sawi  kha  kan  

hria  ang  a.  Hemi  piahlama  ka  sawi  duh  chu  - land  record  mumal  tak  kan  

neih  a  hun tawh  a.  Land  record  mumal  tak  ram pumah  kan  neih  chuan,  kan  

state  tan  revenue  tha  lutuk  a  ni  tih  kan  ngaihthlak  kha,  a  pawimawh  hle  a  

ni.  Tin,  record  mumal  tak  nei  tur  chuan  Surveyor  indaih kan neih a  ngai  thung  

a, Kum  2008   khan  Hualngohmun-ah  Land  Revenue  &  Settlement  hmun  tur,  

Training  Institute  sakna atan  hmun  laih  zawl  a  ni  a,  ram  zau  tak  a  awm  a.   

Mahse  vawiin  thleng  hian  chhunzawm  a  ni  ta  lo va,   laih  a  nih  ang  ang  khan  

vawiin  thleng  hian a la  awm  a  ni. (SPEAKER   :    Kan  han  inthlak  leh  lawk  

ang  e  aw) Deputy Speaker at the Chair ( DEPUTY  SPEAKER   :    Tan  leh  nghal  

mai ang  aw)  Saw  saw  a  rang  thei  ang  berin  sorkar  hian  a  ngaihtuah  a,  

Surveyor  Training  Institute  din  thuai  hi  a  pawimawh  a  ni. 

 Land record  mumal  tak  nei  tur  chuan  Surveyor  kan  mamawh  bawk  si  

a,  training  kan  mamawh  a,  ITI-ah  te  khuan  training  pe  thei  tur  Surveyor 

instructor atan dahin surveyor training hi ITI  hmang  khuan  neih  theih  niin  a  

rinawm  a, kan  Minister  zahawm  tak  pawh  khan  min  lo  chhinchhiahsak  sela,  

kan mamawh taw hem avangin hma la nghal se tiin ka ngen a ni. 

 Land  record  mumal  tak  neih  thuai  thuai  hi  kan  ram  tan  a  pawimawh  

a  ni.  Chumi  nei  tur  chuan  kan  thalaite’n  training  tha  an  neih  a  ngai  a,  land 

survey nei turin Surveyor  kan  indaih  a  ngai  a.  Surveyor  post  ruak  kan  neih  

mek  hi  hnawhkhah  ni  se,   tihte  kha  ka  sawi  duh  a  ni. 

 Demand  No. 38-  Rural  Development-ah  khan  han  lut  leh  ila.  DRDA  

chungchang  kha  kan  ngaithla  a, DRDA-a hnathawktute  dah  nghehna  tura  hma  

chak  taka  la  turin  kan  beisei  a.  Hemi  rual  hian   MNREGA  hnuaia  thawk  

hote  pawh  hi  an  dinhmun  hi  ngaihtuahsak  an  tul  hle  a  ni.  An  hlawhte  hi a  

beitham  em  em  a,  chhungkaw  chawm nan  an  hmang  si  a.  Chuvangin,  pay  

structure  mumal  tak  an  enjoy  ve  hi  a  ngai  a.  Tin,  chumi  piahlamah,  EPF  

Scheme-te  pawh  hi  an  la  enjoy  lova,  hengte  pawh  hi  sorkar  order  awm  tawh  

sa  kha  a  ni  a,    kan  ngaihtuah  hi  a  pawimawh  a  ni.  Anni  ho  hi  thingtlangah  

mipui  zawng  zawngte  tana  rawngbawl  hna thawka, central sorkar atanga scheme 

lian ber leh thingtlanga cheng chhungkaw tin thleng phak scheme enkawltu an ni a. 

An hlawh ennawn a, tihpunsak an mamawh tak zet a ni. Pu Speaker, MGNREGA 

hnuaia employees te hi Group A, B, C, D a then a ni a. Recruitment Rules leh 

Service Rules siam a, pay structure mumal taka siamsak leh an pay pawh tihpunsak 

turin sorkar tha tak hi ka ngensak a. EPF enjoy tura order awm sa hi tihpuitlin thuai 

ni se tiin rawtna ka siam a ni. A ngheta dah an nih theih nan kan Minister zahawm 

takin hma laksak thuai se. Mizo mipui mi harsate tana a  tul  ang  ang, ni 100 

inhlawhna buaipuitute  an  ni  a,  an pawimawh em em a ni.  Chuvangin,  ngaihthah  

an  ni  deuh  em  aw  tih  hi  sawi  loh  theih  loh  niin  ka  hria  a.  An  service  leh  

recruitment  contract-a  thawkte  tan  mumal  taka  siamte  pawh  hi  a  hun  tawh  

em  em  a  ni.  Tin,  DRDA  hnuaia  hnathawk  Champhai  District ami te,  Serchhip  

District ami te zingah  hlawh  la  lo  pawh  an  la  awm  a  ni.  Champhai-ah  khian  

thla  li  hlawh  la  lo  an  awm  a,  Serchhip  lamahte  pawh  thla  riat  lai  hlawh  la  

lo  an  awm,  hengte  pawh  hi  kan  sorkar  hian  a  ngaihtuah  a,  thahnemngai  taka  

ke  a  pen  pui  hi  a  pawimawh  hle  a  ni. 

 Information  Department-ah  hian  han  lut  leh  ta  ila.  Information  

Department  hi  a  pawimawh  a,  Mizoram  sorkar  chet  velnate  pholangtu  ber  

pakhat  an  ni  a.  An  hmanrua  thlalakna  camera te,  video  camera  te  hi  an  

indaihlo  hle  a,  a  quality  thuah  pawh  hian  a  tha  lutuk  lo  a  ni,  chuvangin  

helai  pawh  hi  ngaihsak,  ngaihtuah  an  tul  a.  Kumina  kan  calendar  ka  en  a,  

mimal  thlalak  intar  chuai te  hi  a  ni lo  deuhin  ka  hria,  pho  chhuah  chakawm  

tak  tak,  kan  ram hmun  mawi  tak  tak te,  hmanlai  thil  hlui  pho chhuah  dan  te,  

kan  culture  lam  hawi  pho chhuah  dan  te  hi  awm  thei  se a  duhawm   

khawp  mai. 

 Tin,  R.D-ah  khan  kan  let  leh  lawk  ang  a,  staff  quarter-te  pawh  hi  

thuam  that  an  ngai  khawp  mai  a,  tun  hmain  budget-ah  helai  staff  quarter 

repair-na  tur  kha  dah  a  ni  thin  a,  tunah  hian  a  awm  tawh  lo  niin  a  lang  a.  

Chuvangin,  Housing  project  for  Staff-te  pawh  hi  a  bika  ngaihtuah  sak  an  tul  

khawpin  ka  hria  a  ni.   

 Soil  chungchangte  pawh kha  sawi  tur  tam  tak  a  awm  thei  ang  a  Soil  

hi  a  pawimawh  em  em  a,  kan  leilung  luangral  zel  tur  venhim  hnate  hi  anni  

hi  a  thawktu  tur  niawm  tak  an  ni  a. Chuvangin  catchment  area-ah  te, slope 

area-ah  terrace-te  siama  kan  lei  chunglang  hang  thatna  luang ral  turte  hi  

venhim  hna  anni  hian an thawh  a  hun  tawh  a,  a  pawimawh  em  em  a.  Heng 

ah te  hian  pawisate  pawh  hi  dah  tam  thei  ila  a  tha  hle  awm  e. 

 Demand  No. 39-na  Power  &  Electricity  chungchang  hi  Pu  Deputy  

Speaker,  han  sawi  leh  ka  duh  a.  A  hmasa  bera  ka  sawi  duh  chu  kan  

transformer  hman  ho  hi  eng  tika  lei  tawh  nge  tih  hi  a  thawktute  pawh hi  

zawt  ila  an  hre  miah lo.  Chutiang  khawpa hlui  chu  tunah  hian  kan  hmang  a  

ni.  A  repair  hi  a  hautak  a,  repair  tur  pawhin  Guwahati  pan  zel  a  la  ngai  

lehnghal  a.  Entirnan  ka  bialah  Bethlehem  Vengthlang-ah  phei  chuan  

transformer  pakhat  chu  a  on/off -na  te  hi  rubber-in  an  tawn  a,  a  hlauhawm  

em  em  a  ni.  Chuvangin,  transformer  tharte  hi  kan  sorkar  thar  hian  a  lei  thei  

dawn  lawm  ni?  Hengte  hi  thlak  a  van  tul  ve  tih  hi  bultan  nan  ka  hmang  

duh  a.  Line  pakhat  a  chhia  a,  line  dang  zawng  zawng  a  thim  phah  a,  

chutiang  chu  kan  dinhmun  mek  hi  a  ni  a,  a  mualpho  thlak  deuh  lo  maw  aw  

tih  te  kha  ka  ngaihtuahnaah  a  awm  a,  kan bial  dinhmun  atangin  chu  chu  ka 

rawn  sawi  a  ni.   

 Tin,  power  hi  a  pawimawh  em  em  a, a  pawimawhzia  hriain  Brig. 

Thenphunga  Sailo,  chatuan  ram  min  pansan ta  khan  nasa  takin  hma  a la a,  

Bairabi  hmunah  Tlawng lui  khuap  turin  hma  a  lain  detail  investigation  engkim  

tih  a  ni.  Khawvelin  kawlphetha  siam chhuak tura tui  khuap  tur  chuan  detail 

investigation thawk zova a  senso  tur  zawng  zawng  chhut chhuah  a  nih  hian  tui  

khuah  hi  a  zatve  zo  angin  an  inngai  a  ni.  Chutiang  chu  Brig. T.Sailo  khan  a  

ti  zo  hman  vek,  rail  head  a  lakluh  nachhan  pawh  vai  ngam  nan  a  ti  a,  

Bairabi  hmunah  Tlawng lui  tui  khuahna  hmanrua  phurh  nan  a  ni  bawk a  ni.  

Hei  hi  state  kan  nih  hnu  kum  33  chhung  hian  bawhzui  a  awm  tawh  lo,  kum  

33  chhung  state  puitling  nia  kan  kal  tawh  hnu  hian  8  mega  watt  chiah  kan  

la  thar,  chu  pawh  chu   Brig.  T.  Sailo-in  Serlui  ‘A’  a  lo  puitlin  hman  a,  

vawiinah kan  ram  thar  chhuah  zinga  kan  chhiar  tel  zel  hi  a  ni. Serlui B bul an 

tan hman a, chhunzawm lohin a awm reng a. Mahse,  Serlui  B  tunah  hian  kan  

hmang  mek  a,  heng  kan  neihsa  te  hi  hmantlaka  kan  siam  zui  zel  te  hi  a  

pawimawh.  Sorkar tan buaipui tlak a tling. Sum dah tam a tul. Tunah  Tlawva  leh  

hmun dang  dangah  mini  hydro  power  siam  mek  a  ni  a, Tlawva  bik  phei  chu  

June  thla  hian  hawn  hman  tura  beisei  a  ni  a,  mahse, commission  theih  a  la  

ni lo  nge? Power & Electricity enkawltu Minister  zahawm  tak  hian  khawngaih  

takin  kawlphetha a  kan  intodelhna  tur  hian  nasa  takin  hma  min  lakpui  sela.  

Tunah  hian  thla  thum  chhungin  kawlphetha  lei  nan  nuai  500  chuang  kan  seng  

a  ni.  Kawlphetha  siam  chhuahna  tur  lui  remchang  Pathianin  min  pe,  heng  

hmang  hian  kan  intodelhna  tur  kawlphetha   siam  chhuak  tur  hian  hma  la  ila.  

Vety-ah  a  pawimawh,  industry,  factory  pakhat  pawh  kan  nei  thei lo,  industry  

lian  pawh kan  nei  thei  lo,  Vety-ah  pawh  kan  intodelh  thei  lo,  Agriculture-ah  

pawh  tui pump chhuahna tur power kan  nei  thei  lo.  Chuvangin,  he  sorkar  hian  

a  tharin  ngaihtuahna  rawn  hmang  teh  se  tih  hi  ka  ngenna  a  ni.  Kum  10  

chhung  anni  pawh  an  sorkar  tawh,  kum  10  an  sorkar  chhung khan  

kawlphethaa  kan intodelhna tura hmalakna  hi  hmuh  tur  a  awm lo. Chief  

Minister  Budget  Speech-ah  pawh  khan  pakhatmah  a  lang  lo.  Chuvangin kan  

ram  hmasawnna  tur leh  kan  intodelhna atana a hnukpui  kawlphetha  siam chhuak 

turin i tang ang u, khua  a la  tlai  lo, tan  i la  ang  u,  kan  zavai  hian  i  bei  ang  u  

tih  hi hun  chep  tak  karah thahnemngai takin ka sawi duh a ni. Ka  lawm  e. 

DEPUTY  SPEAKER : Kan  tang  tlang  a,  member  zahawm  tak  

takten,  kan  ngaihtuahna  leh  kan  hma  thlirte  kan han  sawi  chhuak  a,  a hlu  em  

em  mai  a.  Amaherawhchu,  theih  ang  tawka  ranga  sawi  tum  ta  ila,  zan  lamah  

kan  hre  lawk  vekin  ka  ring  a.  Pu  Lawmawma  Tochhawng,  Lunglei  East  

bialtu  zahawm  tak  I lo  sawm  ang  u. 

PU  LAWMAWMA  TOCHHAWNG : Pu  Deputy  Speaker,  ka  lawm  

e.  Hraw  tak  takin  kan  ngaithla  a,  kan  sawi  ve  tur  erawh  hi  chu  a  te  nawi  

deuh  ni  turah  ka  ngai  a.  Demand  No. 39-na  Power  &  Electricity,  Minister  

zahawm  tak  Pu  Zira  chan  hi  Mizotawng  khan  kawlphetha  kan  ti  a,  a  

hrilhfiah  leh  zelnaah  chuan  tek  lam  department  a  ni  awm  e. Tuna kan 

mamawh kan neih tawk loh, hmun dang atangin kan lei, sum tam tak kan seng tih a 

chiang a. Tunhma atangin kan bei tawh thin a, a ramin neih kan tum a, eng emaw 

chen chu kan han nei tawh thin a . Kan ramin  kan neih ngau ngau phei chu tuna 

sorkar mekin a siam chhuah  Serlui B Hydel project khu a ni mai a. Duhthu a la sam 

lo a, duh tawk a la ni lo bawk tih chu a chiang a. Chuvangin, hmalakna tur pawh tam 

tak a awmin ka ring. He department hi tek lam department a nih avangin a changtu 

pawh pa huaisen, pa rorum tak a nih a ngaih ka ring a. Tuna a changtu kan Minister 

ngei pawh hi a chang tur awm tak a nih ringa kan hotuten an pek a nih ka ring. Ram 

pum mamawh khaw te leh a kilkhawr ber pawhin eng kan duh vek mai a ni a, in 20 

lekah pawh. A changtu tan pawh hian a luhaithlak awm mang e aw ka ti a. Industry 

te leh thil dang hmasawnna dang kan duh pawhin power supply a awm leh awm 

lohin kawngro a su thui em em mai bawk si a. A changtu pawh hi kan sorkar pawh 

hian a duat theihtawpin lo duat se a tha hle awmin ka ring. Ram pum kan sawi rualin 

district pum pui ang pawhin Lunglei-in power-a a va thunun chin Siaha leh 

Lawngtlai lamte pawh kan hawl lo thei lo ang a. Zawhna leh chhanna hunah pawh 

khan kan inchhangin kan inhrilh tawh na chungin, chhim lam zawng zawngin kan 

mamawh 132 KV alternate line hi ka han sawi leh lo thei lo a. Hemi hi a awm loh 

chuan chhim lam hi a chang chuan kan thim rup a, hna zawng zawng a chawl thin. 

Chuvangin 132 KV line hi kan sorkar hian min lo hriat thar sak leh se. Zawh tep a ni 

tawh a, zawh theihna turin hma min lakpui se kan duh khawp mai. 

 Tin, Lunglei District leh a piahlamah pawh, ram pumah pawh ni se kan 

hmanraw neihte hi a chhe tawh hlawm khawp mai a, a tawngtawl tawh hlawm 

khawp mai a, a thawktute pawh chetsualna a thleng ta zeuh zeuh a ni. Kan sorkar 

hian he lamah hian beng lo tivar se ka duh khawp mai . A lungchhiatthlak hle na a, 

hmanni lawka Lunglei Ramthar-a a chen ve na ngeia thil thleng kha ka han sawi 

lawk duh a. A line a chhiat avangin thawktu a lawn a, thirban lera a awm laiin 

hmunpui lam atangin an rawn on thut mai a. A thawktu chu a man ta a, a thi a, an 

rawn off mai si lova,lak thlak mai theih loh in darkar deuh thaw electric ban lerah a 

awm reng mai a ni. Hawlhthlak theih pawh a ni lo, a rapthlak a ni. Khangahte  khan 

inbiakpawhna tha zawk wireless handset te nei ila chuan an off vat ang a, khami kha 

kan chhan hman em loh pawhin thirban lerah khan thi tawh khan a inkhai reng lo tur 

a ni a. Chutiangte chu kan nih avangin helamahte hian kan hmanrua te thuam that 

kan va mamawh em ve aw ka ti a ni. Inbiakpawhna tha te, leilawn tha zawk leh 

changkang zawk te kan mamawh khawp mai. 

 Khawiva 132 KV sub station hi Mizoram chhimlam zawng zawng chawmtu 

a ni. Hmani lawkah khawl thar kan nei a, amaherawhchu khawl thar chu a thlenna 

tur hmunah a thleng thei lo, thla tam kawngpui bulah a awm a ni. A chhan chu 

Khawiva zu thlenna tura kawngpui kha a chhe em em mai a, a phurtu motor a lian si 

a, a tluk a hlauhawm a, reitak chhung hman theih lohin kan thil thar neih pawh kha a 

awm a ni. Khawngaih takin heti lam kawngah pawh hian kan sorkar leh a 

department lam changtu te pawh hian min lo hriat sak se, kawng chhia saw siam 

thuai thuai a tul hle, hma in la mek a ni tih kan hria, mahse tihchak kan ngai a ni.  

 Tin, mihring indaihlohna a nasa a, tuna thawktute saw an upa tawh hle a ni. 

A bik takin Lunglei leh hmun dangahte pawh a ni ang, kum 60 chuangte an lo ni 

tawh a. Thirhrui bana lawn a ngaih thut pawh a lawn thei tawh lo te an ni nawk mai. 

Chuvangin, thawktu lam indaihlohna hi nasa hle mah se khawngaih takin min lo 

hriat sak se   kan duh khawp mai.  

 Tunah hian  chhim bial ah hian 33 KV sub station Bualpui NG-ah te, 

Tawipui N-ah te, Kawmzawl leh Phura-ah te dah tawh a ni a. Thawktu indaihloh 

avangin chung sub station-te pawh chu hnathawk thei lovin an awm a, Mualthuam 

leh Borapansuri-ah te pawh kan nei mek a ni. Heng kawngah hian kan hotuten min 

lo hriat sak se kan duh khawp mai. Official quarter-te saw 1980 vela an sak tawh a 

ni a, a hlui tawh a ni tih a hriat a ni.  

 Demand 23-na Minister Pu Zira chan bawk Art & Culture-ah pahnih lek han 

sawi belh ka duh a. Mizopuan office-ah leh mimal inah te, a bikin sorkar official ten 

hmang tam leh ila tih rawtna kha a thlawp awm khawpin ka hria. Kan parda kan 

puanzar atan te hian intihhmuh thar leh ila, kan zia tarlanna tha tak a niin ka ring  

a ni.  

 Tin, Chapchar Kut chungchangah hian tawite han tarlan ka duh chu, kan 

hman thin dan hi a tha viau mai a. Art & Culture vang hian khawvelah pawh a ber 

nihna kha kan lo hauh tawh a, Cheraw-ah khan. Chapchar Kut kan hman dan hi 

tunah hian a that viau laiin kan Mizo zia tilang tam lehzual thei turin hmanlai indo 

te, Sairam chhuah te, kan pasalthate chezia nunchang lem te kha han ti tel thei ila 

chaun a hmuhnawm lehzual awm mang e aw ka ti a. 

 Pawisa lamah kan harsa kan ti thin a. Naga-ho khian an Hornbill Festival khi 

kar khat, ni 7 te an hmang thei niin ka hria a. Pawisa hi hmun dang atangin a hmuh 

theih a ni, a hmuh theih tih hi ka chiang. Chuvangin, kan hotuten helam kawngah 

hian an beng an tih var phawt chuan state pawisa ni lo pawnlam atang hian kawng a 

awm a ni, an lo dap zel pawh ka ring khawp mai.         

 Tin, Land Revenue, Soil & Water Conservation-ah hian point pakhat chauh 

ka sawi duh chu, Mizopain kan lo tih thin Changkhap kan ti mai a, lei chung leitha 

luang liam zel tur danna tur atana mau emaw, thing emaw an mangkhawh laia an 

dah thin kha uar thar tur hian inhriattir thar leh ila, a ti tha te phei chu lawman te 

pawh insiam ila. Ho te anga lang mahse, kan leitha luang ral tur dangtu tha tak hi a 

ni tlat mai a. Hote anga lang mah ni se kan lo tih than tawh a ni a, uar thar leh ila chu 

thui tak min chhawk ka ring khawp mai. Ho deuh anga lang. Mahse, kan lei 



860 
 

chunglang luang ral hawk hawk thin hi luite km 2, km 3 chin hi chu chhe leh mai 

thei tur pawh ni sela khuap vek mai ila. Chu chuan lui chak deuhva a luang tur hi a 

lo dang ang a. A leitha hi a ram chheh velah hian a theh darh theih a rinawm a. A 

hautak deuh mai thei a, a hautak loh pawhin, eng emaw chen han tih phawt a tih 

darh leh zel hian a hman theih awm mang e aw ka ti a ni. Tin, Lunglei lamah sawn 

heng hming put chhan Lung lei an tih te, sap hovin  an lo phuah tawh te; tin, 

Chawngtinleri puan thlun tlang tih te, Vanzemali tih te saw kan nei a. Sawng te saw 

han cheibawla, en tlaka han humhalh ve ni thei se chuan a lawmawm ngawtin  

ka ring.   

 Demand No. 33-na, Minister zahawm tak Pu Lalruatkima chanah hian 

Aizawl khawpui tih lohvah chuan he department  hian Mizoram pum pui a dap a ni 

a, khaw tin a thleng a. A mamawhtu leh a chhawrtu pawh an thahnem ngiang a ni. A 

huam zau em em mai a, a enkawltu tan taihmak a ngaiin fit a ngai riauin ka ring a. 

Kan Minister te zingah pawh taksa leh kum lamah pawh fit ber tur te zing ami kan 

han nei hi vanneihthlak tak niin ka hria. Kan mamawh zawng zawng a nih loh 

pawhin he hun chhungah hian kan mamawh eng emaw zat hi chu phuhruk sakin kan 

awm ka ring a ni. Nichinah an sawi tawh a, social education-in a ken tel hall te, sikul 

te leh mual tha, chungte chu mamawhtu te hnena thleng pha a, pe thei turin 

thingtlangah chauh ni lovin. Chutiang chuan, rangva te pawh hi kan la mamawh 

nasa mai, thingtlang zawkah te leh urban area-ah te pawh, chung chu chhunzawm 

zel ni sela, rangva mamawhna hi chu tawpin tai a awm rihlo a nih hi maw. Sorkar 

pawh hian hei hi ngaithah lul lo se ka ti khawp mai. 

 Staff quarter hmun tinah a chhia a, Lunglei district hmun hrang hrangah 

pawh a la ni reng tho a. Tin, Chhipphir-ah sawn RD Rest House kan nei ve a, 

Lunglei North, Dr. Tanpuia bialah sawn. Sawngte pawh saw Assam-type-a sak a ni 

a, a rei tawh hle a, thlipui tak tak hi han tleh se a tuar lovang tih a awl a ni. Kha kha 

min lo hriatpui se. 

 Information & Public Relation bik hi tawite in Pu Speaker, Department 

pawimawh a ni a. Department, pawl lam leh chanchinbu mite nen pawha inpawh 

hnai reng a ni a, a hna hi a pawimawh reng a, ‘silai mu ai pawha hlauhawm zawk’ 

an tih kha a ni a. Chanchinbu mite nena inzawm tlat a nih avang hian ngaihthah chi  

a ni hauh lo a ni. Thuthar thehdarhtute thu thehdarh hian mipui rilru sukthlek a siam 

a, a ti tha em em thei a, a ti chhe vek thei bawk a, kan ngaihtuahna a ni lo lamah a 

kai kawi thei tlat a ni. Hei hi ram tana tangkai leh zual tura chherchhuah leh hman a 

thain ka hria a. Kan chanchinbu mite tana tangkai tur, India ram chhung leh pawna 

ram changkang zawk ten engtin nge an lo kal pui dan, engtin nge an tangkai pui tihte 

pawh hi han zawn puia han feh chhuah pui nawk nawk a chakawm khawp mai. An 

dikna leh chanvo humhalh sak leh an hmakhua tur thliar pui hi kan Minister zahawm 

tak te pawh hian an thiamin ka ring a, kal pui se la, ram tana tangkai takah, an nih 

ang tak hian hman ni se. Tin, thuchhuah tih darh kawngah pawh hian inlaichinna leh 

inpumkhtana tha kan neih theih nan an tangkai em avang hian duat an phu hlein ka 

hria a ni. Pu Speaker, ka lawm e. 

DEPUTY SPEAKER : Pu Lalrindika Ralte, Hachhek Bialtu MLA 

zahawm tak I lo sawm ang. 

PU LALRINDIKA RALTE   : Pu Deputy Speaker, ka lawm e. Thil 

pakhat a hmasaa ka sawi duh, a tir atanga ka ngaih pawimawh chu Pu Deputy 

Speaker, kan bell hi ka ngaimawh riau mai a, sawi atana thil tak te a ni a, 

amaherawhchu ka ngaimawh tlat mai a; ka sawi duh chu, tun ang khawvelah chuan 

hetiang hi a hman loh thei lawm maw ni le, ka ti deuh a ni. (DEPUTY SPEAKER:

 Ngaihtuahna kan lo seng dawn nia).  A khawl khawm tam theih bawk si lo 

va, kan han herh let vel a. Belll changkang tak takte pawh a awm tawh hi maw le. A 

thlak dan awm chuan a tha hle ang. 

 Thil hi han hre thuk viau mah ila kan tlin tawk leh phak tawk te a awm ve a. 

Japan te kan ti a, Israel te kan ti a, China te kan ti a. Amaherawhchu kan awmna hi 

India ram a ni a, India ramah pawh state pachhe takah kan awm a ni tih hi kan hriat a 

thain ka hria a. Hemi ka sawi avang hian ka zam tihna a ni lo va, tan kan ngai a ni. 

Thil hi serious taka kan tih ngaiin ka hria a, chu chu kan rilruah awm se. 

 Pu Deputy Speaker, Demand No.33-na hi ka han sawi hmasa duh a. Soil 

Department kan ti mai a, kan bialah khuan coffee kan thar tam ve ang reng a, 

Hriphaw khua khu Mizoramah pawh kum 10 kal ta chhung khan coffee thar tamah 

pakhatna a ni deuh char char a. Kan hralh nasa ve ang reng a. Chutih lai chuan 

nikum vel atang khan kan coffee chin khu ‘Arabica’ a ni a. Nikum atang khan 

hrisellohna, a hnah hi natna in a man tlat mai a, kuthnathawktute an mangang deuh 

a. Khumi an chin khu thlak duhna rilru ah an nei deuh a. ‘Robusta’ hi an sawi dan 

chuan a thlakna atan tha turah an ngai a, chu chu Minister khan min ngaihtuah sak 

se,a chi te leh chutiang ang tipung tur chuan ngaihtuhna min neih sak se tih ka han 

ngen duh a. Chutih ruala ka sawi duh chu, Coffee Board a awm a; coffee man hi an 

ba nasa thei khawp mai a, Coffee Board-te phei chu lian ve ang reng tak khan kan lo 

hria a. 

 Mahse, lo neitu zawk sum hi an ba tlat mai a.  Kumin kum tir lam khan 

Guwahati-ah  Coffee Board lamahte kan buaipui sak ve a. Crore bi lai mai kha an ba 

a ni.  Kan kuthnathawktute khatiang kha an bat sak a. Chuvang chuan payment 

chungchangah pawh hian enpui deuh chu a tha awm mang e aw ka ti a, chungte 

pawh chu min lo hriat sak se ka duh a ni . 

 Art & Culture-ah hian kan naupan lai khan Pu Buanga dictionary kan ti mai 

a, kan hlut ve khawp mai a, naupangte kan nih lai khan kan en ve a.  Tunhnu hian 

ka’n zawng deuh thin a, market-ah hian a awm lo tlat mai a.  Ka zawn ka zawn hnu 

khan Art & Culture lamah hian an lo chhut nawn tir thin kha a lo ni a.  Chhut tharte 

kha ka nghak a, keipawhin bu khat chu ka lei a.  Ka sawi duh tak chu he dictionary 

hi Mizotawng zir nan hian a thain ka hria. ‘Dictionary of The Lushai Language’ tih a 

ni a. Mizotawng hi kan thiam mumal tawh lo va, Mizotawng zir nan a tha em emin 

ka hria a.  Hei hi chhut sa te an la nei em ka hre lo va, chhut vak mai hi a thain ka 

hria.  Dictionary tha tak niin ka hria a, chu chu Minister khan min lo enchian sak se 

tih ka sawi duh bawk a ni.  

 Demand No.39-na Power & Electricity-ah hian, Chief Minister Bungalow 

kawng chho museum kawtah khian electric ban khi a awn nasa khawp mai a.  

Hmanni deuhah khan ka sawi tawh a, Chief Minister Secretariat lam pawh kha ka 

han hrilh a. Amaherawhchu, hma lakna a la awm chiah lo va, saw saw current awm 

laiin a tlu palh ang tih a hlauhawm riau-in ka hria a. Min ensak theih chuan tih kha 

ka sawi tel duh a ni.  

 Demand No.38 Rural Development hi ka han sawi leh ang a, nichinah khan 

an sawi nual tawh a, ni za inhlawhna kan tih mai hi  an hlawh hi account through-a 

lak a ni thin a.  Thingtlangah chuan Bank neite an ni lo va, a hnai ber kal tur pawhin 

km 20,30-te kal a ngai thin a. An hlawh tlemte la tura an va kal ve khan current awm 

lohte a lo awm a, technical problem avangtein an sum te an la thei lo va.  Heng 

harsatna hi a awm ve reng a ni tih kha department pawhin in hre thoin ka ring a. 

Chumi ruala ka sawi tel duh chu district thar hawnte kan ti a, kan han sawi kan han 

sawi hian kan ram tan pawha tha zawk tur hi chu RD Block hawn tam hi kan ram tan 

hian a that hmel riau hian a hriat a.  Chuvang chuan RD Block-te hi tam zawk hawn 

kha a rawt theitu lam ni lo mah ila ka’n rawn ve ngawt teh ang. Chuti zawng chuan 

Minister khan hma min lo laksak se a thain ka hria. 

 Pu Deputy Speaker, BADP  hi  international border atanga km 10 a cover 

kha a ni a. A cover area hi tih zauh dante hi a awm em aw ? Tunhma kha chuan 15 

km nge? 20 km tihte kha a ni a. Hengte pawh hi a cover hi kan tizau thei ang em? 

Chuti zawng chuan  hma lak theih a ni ang em tihte ka sawi tel duh a.  BADP kan tih 

sum hi kan hman dan hi duhthu a sam lovin ka hria a.  Thil tha tak ni si kan state 

sum ngai lo va central sum kan hman theihna ni bawk si hi kan enkawl dan hi a fuh 

tawk lovin ka hria a.  Ningnel taka thil tih hi a tam em em a ni Pu Deputy Speaker. 

Chuvang chuan hei hi kan ennawn that a pawimawhin ka hria a.  BDO kan nei a, 

anni pawh hi strict zawka an kal  a thain ka hria a.  BDO-te pawh hi BADP area 

amite pawh hian chang vannei an inti deuh thin em aw ka ti a.  BDO rau rau ah hian 

an hnawng deuh riau in a hriat a.  Hengte pawh hi kan enchian deuh a thain ka hria  

a ni. 

 Ka sawi leh duh chu Demand No.6-ah hian, nichinah kan sawi tawh a, mi 

pakhatin ram tam tak, ram zau tak tak an neih hi kan sawi tawh a.  Hming tam takin 

an lo nei leh tho thin si a, hengah hian member puiten  an sawi ang khan  ram ruak 

pawh ni se tax hi tam zawk lak ni se a thain ka hria a, chu chu kan ram tan pawh a 

that ka beisei a ni. Ka lawm e.   

DEPUTY SPEAKER  :  Hun i hmang tawk hle mai Pu Lalrintluanga Sailo, 

Dampa bialtu i lo sawm ang u. 

PU LALRINTLUANGA SAILO  :  Pu Deputy Speaker, ka lawm e.  

Vawiinah kan Minister zahawm tak pahnih te demand kan sawi dawn a ni a, sawi 

nghal deuh mai ila a thain ka hria a, hun hi a tlem si a. Pu Deputy Speaker, ka han 

sawi hmasak duh chu, i speed ang khan thu kan sawi thiam lo va, min hriatthiam 

deuh hlek thain ka hre hmasa a ni tih kha ka sawi hmasa duh a. 

 Demand No.27-na hi a ni a, helaiah hian MNF leh India inremna thuthlung 

No.9-naah khan chiang deuha inziak a awm a.  Minority-te hi an chanvo dik tak pek 

an ni ang tih kha a  awm a, kha kha kan ngaihtuahnaah awm se thain ka hria a. A 

bikin District Council Affairs enkawltu hian min hriat sak se a thain ka hria a. A 

chhan chu kawng enkimah ka sawi tawh thin angin min pawt hnufualtute an ni fo 

mai a. A bikin CADC area-ahte hian, zirna lamah hian Mizo subject bawk hi ka 

ngaipawimawh lo thei lova.  A chhan chu hetiang zawnga kan kal loh va keimahnia 

a bil te tea kan kal a nih hi chuan kan unity a tha ngai dawn lovin ka hria a. Hei hi ka 

ngaipawimawh hle a ni.  

 Tin, kan politician ten  saw lamah sawn, helai hi politics eng emaw lianpui 

inphum awmin ka hre deuh a. Direct funding an han tih ang chite pawh hi  ngaihtuah 

nawn fo a thain ka hre deuh hlek a tih kha tawitein ka sawi duh a. 

 A dawt lehah chuan Demand No. 39-na, Hei hi Pu Deputy Speaker, i veilama 

independent member zahawm takte pahnih Aizawl North-I bialtu leh South-I bialtu 

khan power chungchangah he ministry hian a fail a, budget-ah pawh an reflect lo a, 

power generate an tum lo a ni an han tichiam mai kha ka rilruah thil dang a lo lang 

deuh hlek a. Member zahawm tak takten Serlui ‘B’ nasa takin an sawi a, keipawhin 

sawi ka tum a ni, amaherawhchu sorkarna vawi hnih an siam chhung khan power 

engzat nge an generate aw ka ti a. Ka bial kalkawngah khuan ka kal fo mai a, Serlui 

‘A’a awm a, khulaiah khuan ziak chiang deuhin ka en a, Mega Watt 1 kha maximum 

an lo siam chhuak kha a lo ni a. Khang khan Mizoram khawvelah hian power 

ngaipawimawh bera an sawi fo mai lai  hi  zirchian deuh a tha em aw ka ti a, kan 

Power Minister hian min hriat sak se ka ti a. A chhan chu, tun hunah hian 

investigation vel kha an buaipui a nih pawhin a tha tho a, investigation ringawt kha 

power generate na a ni lo tih hi a hre rual ni te pawhin ka hre deuh hlek a. Chuvang 

chuan, he House chhunga party hrang hrang sorkarna lo siam tawhte ah chuan a 

sawilo ber tur a ni em aw tihte min ngaihtuah tir deuh a ni Pu Deputy Speaker. 

Chuvang chuan, tunhunah hian ka ngaihtuahna chutiang zawng chuan a kal a. 

Kawlphetha pawimawhzia kan hria a, a pawimawhzia hi min zirtir se, hmalakna lam 

hi chu lo sawi ve tawh lo se tihte min ngaihtuah tir deuh a ni tih kha ka sawi hmasa 

duh a ni. 

 A dawt lehah chuan ka bial khaw 32-ah hian ruah a sur a thli a thawt hian 

power kan nei ngai lo a. Amaherawhchu, Marpara-ah khuan 5 sub-station tunah 

khuan dina hma lak chhoh a ni a, ka bial chhungah khuan Hruiduk-ah khuan a awm 

a, hei hi engtikah nge kan commission theih ang tih hi kan ngaihtuahna lian ber a  ni 

a, kan Minister hian min lo chhinchhiah sak se, khawngaihin a hmunahte khuan min 

tlawh sak nghe nghe se ka duh a. Helai hi kan commission a nih chuan power-ah 

pawh kan indaih chho dawn turah ka ngai deuh hlek a ni tih kha ka tarlang duh a. 

 A dawt lehah chuan kan bial chhungah khuan khaw hrang hrang kan awm  a, 

chungah chuan a hmingin hrui han thlun luh a ni vek tawh a, amaherawhchu, tuilet 

hnua electric bulb la lei ve miah lo khua pakhat kan nei a, chu chu Sailo Lal 

thuthmun, Zopui khua a ni a, helai hi min lo chhinchhiah sak se ka duh khawp mai a. 

Vawiinah hian power lam hi an la ngaihtuah pha lo a, tun hunah hian kan ti mai 

theilo a nih pawhin solar light lamte pawh hi  min ngaihtuah sak se tih kha ka 

ngaihtuahnaah a awm a, kan Minister hnenah hian ka ngen duh a. Chutiang zawnga 

hma kan la a nih loh chuan hun rei tak la duh tur thilte a ni a, khaw hrang hrangah 

khuan power kan inpek dante a la mumal lo hle mai a. A bikin ka bial hmun thumah 

khuan Synod hmun pui tak takte a awm a, Silsuri ami khu la thlun luh loh tawpte a 

ni a, khatiang chi kha kan nei nual mai a, khawngaihin kan Minister hian min lo 

chhinchhiah sak se tiin ka ngen duh a. Kan mamawh dan khu a nasa em em mai a, 

khua a lum a, a lehlamah Bangladesh-ah km 15 lekah khuan Mauhmuam khua a 

awm a, power an nei tha em em mai a, foreigners te nen khulaiah khuan tourist te an 

ri luih luih mai a, thawm a hriat phak vek mai si a, keini lam kan thim thap lai kha, 

Bangladesh pawh tluk loh lutuk lai ang chi kha ka rilru a tina deuh hlek thin a, 

chulai chu ka sawi lang tel duh a ni. 

 Demand No. 33-na Land Resources, Soil & Water Conservation chungchang 

hi ka sawi duh a, hei hi kan SEDP atang pawha hma kan lakna tur a ni a. Hemi 

chungchang hi SEDP buatsaih a nih lai khan a bik takin rubber chungchang hi a zir 

chiangtu ah te kan lo tel ve a, hei hi a scientific viau a ni. Chuvangin, mithiamten 

min guide loh chuan chuti taka hlawhtlin hleihtheih a ni lo va, climate-ah te, 

humidity-ah te eng emaw bik deuh hleka climate leh humidity neihna hmunah lo 

chuan han chin vak chi a ni lo a. Tin, a lo ching tawhte atang pawha kan hmuh chu 

compact area-a chin chi a ni a, zau hrang hranga a malte tea a bing deuha chin chi a  

ni lo a, a enkawl tawhna-ah hian kan chian em em chu Pathologist Department te 

pawh ka rawn ve a, a ei chhetu lam emaw kha chu a buaithlak loh, leimin leh tuilian 

leh kang a haw hle a, chu chu a ni deuh mai a. Chuvang chuan, hmun rem tha-ah kan 

ching a nih chuan kang kha a hlauhawm ber a, a hnah lo tlate khu an phiat khawm a, 

khurte an lai a JCB ten, tuktinin an phiat khawm a, an bei thin a ni, khang khan 

fertilizers a lo siam chho a, tiang khan tangkai taka hman a lo ni a. Tripura-ah khuan 

kan House Leader zahawm tak hi a zu zin a, kan thianten video an rawn lakah pawh 

chiang taka kan hmuh chu anni khu chu a hnah tla khu tumah pawh an inhal sak ngai 

lova, keini Mizo ang lo hian mei kang lakah hian an fimkhur em em a, keini chu kan 

inthlahdah deuh a. Chuvangin, hetah hian kan fimkhur a thain ka ring a, hma kan lak 

chhohna turah pawh hian a compact area deuh hleka chin chi a ni awm mang e tih 

kha ka ngaihtuahnaah a lian deuh a ka han sawi duh a. 

 Tin, a enkawltu department hi an indaihlo hle mai a, tuna district pathum kan 

hawnah pawh hian DO dah tur pawh hi kan nei mumal tawh lo va. Tin, kan DO tam 

zawkte pawh hi tunah hian promote  kan tih ang chi, a chho a  ni tawh a, a thawktu 

lam hi  kan inlak a tul awm mang e aw tih ngaihtuahna a awm a ni tih ka sawi duh a. 

 A dawt lehah chuan Demand No. 23-na Art & Culture chungchang hi in sawi 

loh dan daiha sawi ka duh a. Art & Culture hian min thuam mawi hle a, hmaihthelh 

kan nei em aw ka ti a. Art & Culture kan sawi hian Mizo thawmhnaw lai chauh hi 

kan ngaihtuah chuan kan ngaihtuah kimlo awm mang e aw ka ti a. Art & Culture 

Directorate-ah khian kan zinga minority hnam chi hrang hrang awmte tan pawh hian 

minority cell ang deuh hleka hawn ve tha in ka hre deuh hlek a, kan inchei anga 

inchei ve lo kha kan zingah hian minority kan nei tel a ni, kan kuangkuah tlat a ni tih 

hria ila, hei hi enkawltu Minister pawhin min hriat sak se ka duh khawp mai. A 

chhan chu, keini bial khu chitin hnam tin awmna kan ni a, Art & Culture min 

enkawlna hnuaiah vawiin chu Mizo thuam i inbel ang u ti ta ila, ha ve theilo kha chi 

hnih chi thum kan nei a, khang ho ina zalenna an neih ve theihna tur lai kha, 

sorkarna kan chelh a, kumkhuain Mizo in kan chelh dawn a, khalaiah khan a  cell 

engemaw kha chu hawn ve a thain ka hria a, khawngaihin min lo chhinchhiah sak 

se, chu chu ka ngaihtuahnaah a lian hle a ni tih a ka sawi duh a  ni. 

 Demand No. 38-na Rural Development hi ka sawi duh a, keini thingtlang 

lam bialtu tan chuan anni hi kan pa, kan innghahna tak tak te an ni a, chuvang chuan 

a pawimawh hle mai a. A bikin ka bial khu khaw 18 BADP cover area kan ni a. 

Amaherawhchu, tunah hian khaw 7 chauh min cover ta a. A chhan chu a dan leh dun 

te an rawn siam tak avang khan, 0-10 kms ah khan a dangah khan an chhuah tak 

vang kha a ni a. Khata BADP cover area kan nih laia BADP hmalaknaa hall sak 

laklawh lai thing ta thep thuap te. Tin, playground an lo tih ve tawh rairuang hmuna 

chang ta te, step leh kawng te, hmalakna tam tak te a awm a. Khung khu engtiangin 

nge kan chhunzawm ang tih kha keini ang tan chuan ngaihtuahna a bo hle mai a. 

Kan Minister hian min hriat sak  ka ring a, hei hi kan harsatna a ni tih min hriat sak 

se ka duh a. 

 Tin, state dangte aiin Rural Development Block hi kan nei tlem a ni tih kan 

hria a, kan sawi fo tawh a. Kan House Leader zahawm tak a awm bawk a. Helai hi 

chu hma kan lakna tur pawimawh tak niin ka hria a. Keini bial khu then hran leh chi 

kan ni a. West Phaileng RD Block khu a zau em em mai a, khaw 50 deuh thaw a 

awm a. Hei lai hi kan then hran chuan BADP cover area nen a hrangin then mai 

theih, ramri felfai taka a awm sa a. Phuldungseia kan dah mai khan development-ah 

leh hmasawnna kawngah chak takin kan kal thei ang tih ka han tarlang duh a. 

 A dawt lehah Demand No.6-na hi nichina  member zahawm tak  

Pu Vanlalhlana sawi kha ka thlawp zawng tak leh ka lo ziak sa ang deuh kha a ni a. 

Land Revenue and Settlement chungchangah hian Village Council President hi ka ni 

rei ve khawp mai a, ka hriain ka hria a, thenkhatin land record siam a ngai te an ti a. 

A thawktute hian an record felin ka hre tlat. Khawi lai khua pawh hi han teh ila, a 

thawktute hian an lo nei deuh zel a ni, Pu Deputy Speaker. Chuvang chuan an hre 

em em mai hian ka hria a. Nichina member zahawm tak Pu Hlana sawi ang khan 

anmahni pass issue, LSC issue sa vek kha a ni a. Department dang hian an issue ve 

si lo va, an chiang em em tur kha a ni a. Chuti chung chuan land dispute a tam em 

em mai hi anmahni lam khu en fel deuh hlek a thain ka hria . Anmahni siam kha a ni 

buai chu. Chuti lai chu a pawimawhin ka hria a. Chuvang chuan khulai khu enfel 

deuh a tha tih ka rawn sawi duh a ni. 

 Pu Deputy Speaker, a tawp nan khang zawng zawngah khan hmalakna tur 

tam tak kan nei a. Keini bial hnufum te hi min hriatthiam ka duh a. A tawpna tak tak 

atan Demand No. 26-na Information & Public Relations chungchangah hian 

sentence hnih khat lek ka han sawi duh chu, hei hi kan thu thehdarhna, mipuite rilru 

sukthlekna siam thintu a ni a. Sorkar hmasa lam ka han en a, hnam thatchhia kan ni, 

kutdawh hnam kan ni, compensation duh hnam kan ni tihte an puangchhuak thin a. 

Kan Minister khan hetiang record hi a awm chuan min nuai bo sak se ka duh a. A 

chhan chu hetianga kan mi te information kan pek a, public relate-na atana thil kan ti 

a nih chuan kan hnam hi a boral ang tih ka hlau deuh a, ka ngai pawimawh khawp 

mai. Khatiang kha politician dangin kan lo sawi a nih pawhin publicize loh chi ah ka 

ngai deuh a ni tiin ka thusawi ka han titawp ang e. Pu Deputy Speaker, ka lawm e. 

DEPUTY SPEAKER  : Pu Lalchhuanthanga MLA zahawm tak, 

Aizawl South-II bialtu i lo sawm ang u. 

PU LALCHHUANTHANGA  : Pu Deputy Speaker, ka lawm e. 

Demand No.38-na RD atang hian sawi tan tum ila. RD hi a pawimawh khawp mai a. 

Thingtlang hmasawnna lam khawihtu an ni a. Amaherawhchu`kan sokar hian a 

ngaipawimawh lutuk lo nge ni, tun Budget-ah hian a punna hi 9.98% chauh a ni a. 

Thingtlang develop tur hi a tam khawpin a lang a. Village Profile and Indicator 

2017-18 tih hi kan en chuan Mizoram thingtlang khua 725-ah khaw 673-ah chauh 

motor a lut thei a, khaw 52 hi motor luh theih lohna a ni a. Motor luh theihna chu 

92.83% a ni a. Motor luh theihna khaw 673 zinga khaw 402 chu fur leh thala motor 

luh theihna a ni a, khaw 272 chu thal lai chauha luh theihna a ni. 

 Agriculture link road hi 6115 kms a ni a. Mahse motor-in a zawh theih hi 

3516 kms chauh a ni a, 2599 kms hi motor-in a zawh that theih loh, laih zawh fel loh 

leh tha tawk lo a ni. Khaw 725-ah hian khaw 659 hi electric current-in a thlun zawm 

a, chu chu 90.9% a ni a. Electric current luh lohna hi khaw 66 lai a la awm tihna a 

ni. Khaw 725-ah hian khaw 515 hi water supply nei an ni a, chu chu 71.03% a ni a. 

A bak khaw 210 chu ruah tui van tla dawng leh tuikhur tlan te an ni a. Tin, khaw 

725-a  khaw 277 te hi bawlhhlawh paihna, dumping ground nei an ni a. A remchang 

ang anga bawlhhlawh paih mai thin hi khaw 448 lai a awm a ni. Chuvang chuan kan 

thingtlang khuate hian ngaihsak an mamawh hle mai. Kan Minister viak tha tak hian 

hma han lak sak se a lawmawm khawpin ka ring. A dawt lehah chuan P&E 

Department  hi ka sawi leh duh a, P&E Department –ah hian hma lak tur hi a tam 

hle mai a, a hmaa kan ngaihthlak tak ang khan potential nei tha tak ni si mahse 

power-ah hian kan la intodelhlo em em mai a. Kan power siam chhuah tum dan 

pawh hi a lungawi thlak loh ka ti a, project lian deuh hlek han siam pawh hi a awm 

lo a, project te reuh te te kan siam a, chu pawh chu a hun  takah kan zo thei lo fo mai 

a. Tuna kan project buaipui lai mek Tlawva pawh hi kilo watt 5 lek pe chhuak thei a 

ni a, 2012-a bul tan tawh 2017-a zawh tura tih tun thleng a la zawh loh a ni a, 

chutiang chuan  Kawlbem mega watt 3.5 pe chhuak thei 2017-a zawh tura tih tuna la 

zawh loh a ni bawk a. Tin, Tuichang kilo watt 100 pe chhuak thei 2017- bawka 

zawh tura tih tuna la zawh loh a ni bawk a, Tuiriza kilo watt 100 2017- bawka zawh 

tura tih zawh lohin a la awm bawk a ni. 

 Heng kan power project te hi a zawh tura tih hun 2019-ah pawh hian an la 

zawh loh hmel viau leh nghal a, chuvang chuan  kan Minister hian chak deuh hian 

min han enpui se a that ka ring a. Tin, a thu hrimin power project te reuh te te kan 

han buaipui thin hi a ho ka ti a, project lian deuh te pawh hi kan sual ve thei tawh 

lawm ni! Hei leh chen power project-a kan indaihlo lutuk hi a thanat thlak a, zah 

pawh hi a zahthlak deuh rum rumin ka hria . 

 A dawt lehah chuan  Demand No 6-na Land Revenue & Settlement 

Department hi, a buaithlak ang reng khawp mai a. Pass indelhthuah leh inpek thuah 

te a tam a; tin, mi thenkhatin loan lak nan LSC han lak mai theihna te a ni awm a, 

LSC lem te pawh a tam viau niawmin an sawi a. Tin, file process te pawh hi a 

muang khawp mai a, chuvangin kan Minister viak tha tak hian  han ching fel deuh se 

a tha khawpin ka ring a. An budget-ah pawh hian 30.25%-in an demand pawh hi a 

pung a ni. 

 Tin, LSC kan issue hi tam tawk viauin a lang na a, mahse lei man, chhiah pe 

hi an tam vak lo em maw ni chu aw tih tur a ni a. A thenin kan pe a, a thenin kan 

pelo mai mai ni  te pawh hian a lang a. Hengte pawh hi chhui chian deuh hlek chi a 

ni. He department hi budget ah pawh a pung a, Minister viak tha takin a enkawl 

dawn a, beiseina sang tak ka han nei deuh a ni. 

 A dawt lehah chuan Demand 33-na,  Land Resources, Soil & Water 

Conservation Department hi department pawimawh tak, mahse department lian lo a 

ni a. An hna thawh tur ang hi kan thawh tir meuh lo em ni aw tih tur a ni a, an hna hi 

a pawimawh khawp mai a. Hmunphiah hi an buaipui hle thin a, anmahni chante 

pawh niin a lang a. Hmunphiah hi Mizoramah a tam khawp mai a, a quality te pawh 

hi a tha a. Hei hi a hralhna lam leh a processing na lam te pawh hi department hian 

buaipui chho deuh ta se, mirethei tan inhlawhfakna/sum hailuhna tha tak niin ka hria 

a. He department hi ngaih pawimawh deuh ni se. 

 Tin, nichina an sawi tak ang khan rubber hi kan ching nasa tawh khawp mai 

a, thenawm state te kan han entawn bawk a. Chuvang chuan department hian han en 

zui deuh sela. Thenkhat chuan an hnai tan tawh niin a lang a, zir chian deuh atan a 

tha khawp mai. 

 Power chungchangah khan ka bial chhungah hian R.G. Stadium leh 

R.Dengthuama Hall te a awm a. Hengah hian mipui an pungkhawm nasa thin viau a. 

Chuvang chuan Mualpui kawnah khuan high mast min siam sak thei se a lawmawm 

viauin ka ring. Khulai khu suahsual rawngbawlna hmun te a lo ni deuh bawk nen, 

han eng deuh kulh se ruihhlo ti thinte pawh an tit phah deuhin ka ring a. Chuvang 

chuan khulaiah khuan kan Minister hian high mast hi min siam sak thei se a 

lawmawm khawp ang. Chu chu tawk mai sela, ka lawm e. 

DEPUTY SPEAKER  :     A tawk hle mai a. Er. H.Lalzirliana i lo sawm ang. 

Er. H.LALZIRLIANA  :  Pu Deputy Speaker, ka lawm e. Vawiinah hian 

Minister 2 demand kan sawi a, department 7 a ni. 

 Ka ngaih pawimawh em em Power & Electricity Department tuna ka sawi lai 

mek hian kan bial, kan District khawpui Mamit chu an thim mek a ni tih kha House 

member ten han hriat sak ve hrim hrim ula ka duh a. He, Ni 22 Inrinni  dar 3:34 

khan 132 KV  Aizawl to W.Phaileng line, 32 KV a charge chu mi thing kihin 

Sairang bulah a vaw chhe hlauh mai a. 

 Thing kittute hi vawiin khan Sairang Police te chuan an man tawh a ni tiin 

Directorate of Information hian Mamit khawpui leh a chheh vel chungchanga  mipui 

hriat tur an chhuah a ni.  Keini hi beisei sang tak nei kan ni a, tuna hmalak mekna 

leh han tih mai tur hi a tlar ve dul mai a.  Mamit tank 33 kv New Sub Station tih te, 

Zawlnuam tank chutiang bawk, construction of  132 kv single circuit line from  

Bairabi to West Phaileng  via Mamit, hei hi vanneihthlak takin hmanni YMA day 

15th June khan a ban hmasa ber tur foundation kan zuk lay a. Hei hi kan nghahhlelh 

a ni a, vawiinah hian department te leh a changtu Minister pawh ka request duh chu 

hna thawh tan a ni a, engtianga chakin nge kan kalpui ang tih hi big question a ni tih 

hi min hriat sak ka duh a ni.  Tun atanga kum nga, kum sawm ah kan ti leh thei 

chauh a nih chuan a thu a lianpui leh kan nghahhlelh hi a tak ram thlen hun hi a hla 

leh dawnin kan hria a.  Tuna kan hman mek 33 kv hi West Phaileng - Mamit a ni a, a 

line hi a hlui tawh a, ngaw karah a kal a, ruah a rawn sur rual hian a nan hlum ve 

nghal thin.  Chutiang  chu kan dinhmun a ni a, a lungchhiat thlak hle mai a, vawiin 

thleng pawha chu chu kan dinhmun a ni, rualawh a na hle tih kha min lo hriat sak ka 

duh a ni.  State hranah chuan Tamil Nadu ah, Madras High Court-in a sawi chu 

electricity supply hi legal rights a ni a, hemi pawh supply nei lo hi chu Human 

Rights violation a ni tiin Madras High Court-in thu a lo ti tlu a, chutiang chiah 

chuan,  Himachal High Court pawhin an case-ah chuan Right to water & electricity 

supply a ti a.  Hei hi Article 21 Constitution of India ah Right to Live  a ni a ti a ni.  

Chutiang khawpa pawimawh chu a ni a, vawiinah hian bialtu zahawm tak Dampa 

bialtuin a sawi a, a bial chhungah electric la thlen reng reng lohna te a sawi a, ka bial 

chhungah pawh  chutiang chu kan nei ve mek a ni.  

 Tunah hian Mizoramin power consumption kan mamawh zat chu 100 mega 

watt vel hi a ni a , tun ang state-a kan thar chhuah te leh Power Grid Consumption 

atanga kan lakluh , zawng zawng hi kan mamawh aia tam a ni.  A pawimawh ber ah 

hi chuan power generation ai  mah hian Mizoram in kan mamawh chu a grid neih 

that hi a ni.  Kan thenawm state te an intodelh a, chuta tang chuan duh zat zat lei tur 

a awm tawh a, amaherawhchu a state chhungah hian a grid kan neih that a 

pawimawh a, kan tower te, kan line te a hlui tawh a, hengte hi chei that a, mumal 

zawka kan kalpui chuan power supply hi kan tlachham lovang.  Industry te pawh 

kan din ve thei ang tih te pawh a rin theih a  ni. 

 Land Revenue & Settlement hi ka sawi ve lawk duh a.  A thiam te leh record 

a a lan dan chuan (kan va prove ve chiah lova).  Mizoram hi 21,000 sq km 

approximate a ni an ti a. Tunah hian Land Revenue & Settlement record-ah hian kan 

ram pum pui record aia lian zawk LSC a awm tawh a ni an ti a ni.  Chu chu a dik 

nge dik lo chu ka hre chiah lo va, chu chuan thu tam tak a sawiin ka hria.  Kan hma 

ami ten an sawi tawh ang khan kan ram neih dan te, vairam-ah chuan kan hria a, 

Zamindari system an ti a, ram neitu an awm a, mirethei chuan neih ve ngaihna pawh 

a awm tawh lo, an neih thin ah khan an inhlawhfa pha tawk a ni.  Mizoram-ah hian 

khatiang kha kan thleng tep em tih te pawh hi ngaihtuah tham a ni.  Mi hausa ten  an 

theih zat zat ram an invalh a, a loh theih loh bawk a, mi rethei ten sum an mamawh 

si a, an duh vang pawh ni lovin an mamawhnain a nawr avangin an hralh a ngai a, 

hengte pawh hi ennawn a ngai khawp mai. Hmanniah Mamit-ah ka kal a, an 

Revenue office te pawh ka tlawh ve a, an office khu a hlui a, a sak a thalo hrim hrim 

a, ruah a sur chuan hmun khatah an tawm khawm thin a ni. Chutiang chuan an 

machine neihte  pawh kha ruah a han sur tak tak chuan khuh te a lo ngai a, chutiang 

dinhmun chu a ni a. Hengte pawh hi district khata department pawimawh tak office 

awmte hi kan Minister te leh department lamte pawhin min thuam that sak ve thei 

ang em tih te ka han zawt nghal a ni. 

 Tin, kan sawi ang khan Rural Development hi pawimawh tak, kan subject a 

ni a, keini bial tan phei chuah a pawimawh hle a. Sawi ang khan R.D. Block 26 

Mizoramah kan nei a, nei tlem ber pawl state kan ni a. Chutah chuan vanneiha 

siamin nge kan tih dawn, ka bial Mamit constituency hian R.D. Block 4 enkawl kan 

nei a. Lengpui atangin khutah Zawlnuam R.D. Block BDO 4 kawl awm chhun 

constituency Mizoramah ka bial hi a ni a,a nei tam pawlin 3 an nei ve a. Chutih mek 

lai chuan  district headquarter ber Mamit-ah khuan R.D. Block kan nei lo hlauh 

thung a, a sirah kan tlan kual vel a. Mizoramah R.D. Block a tlem hrim hrim a, 

khung district headquarter-ah te khuan han dah ve chu ni se, khuta tang khuan R.D. 

Block tlawh tur  a tlem zawk dawn bakah coordination te pawh a tha ve deuh ang a 

tih te kha kan han ngaihtuah a ni. Chu chu min lo hriat sak se la. 

 Tin, ram chungchangah chuan, central public sector enterprise ho chu Govt. 

of India hian Global Land Information System (GLIS) hmangin an ram hi mapping 

turin an ti vek a ni. Chu chu satellite system-ah a awm vek a, ram inchuh buai leh 

ram hriat loh kha a awm thei tawh lo. Chutiang chuan Mizoramah te pawh hian kan 

department theuhte hian hemi system hmang hian anmahni set-up neihna leh an ram 

chinte hi han ti ve ta se, chumi zawhah mimal ramte kha han map leh thei ta ila 

chuan ram inpekthuah tih ang chi te leh ram awm mumal lova project central-a zuk 

thehluh ve ngawt ang chite kha a awm dawn lo a ni. 

 Chutiang chuan ram inpekthuah,  LSC  inpek  thuah  avoid-na  chikhat  a  nih  

ka  ring  a.  Tin,  BADP-in  area  a  cover  hi  0 – 10  kms a ni a, border  area  

atangin.  Hei  hi  a guideline  2015-ah  hian  district  106, state  17, Arunachal,  

Jammu  &  Kashmir  te  ho  pawh  an  lo  tel  ve  vek  mai  a  ni  a.  A sawinaah  

chuan  0-10  hi  tuna  hman  lai  a  ni  a,  hemi  saturate  hunah  chuan  0-20,  chumi  

pawh  a  saturate  leh  hunah  chuan  0-30  a  theih  dawn  a  ni.  Chuvangin  fund  

kan  hmuh  ang  ang  te  hmang  tangkai  ila, develop  ngei  theihna  turin  ti  ila.  

Kan  kalpui  danah  hian  hnam  chekhnawk  ho  awmna  a  nia,  sum  siam  nan  an  

tha  e  tih  ang  deuh  hian  kan  kalpui  em aw  ni  chu  aw  tih   te  pawhin  a  

ngaihtuah  theih  a.  Develop  ngei  tumin  fund  kan  hmuh nachhan  ngei  hian  han  

ti  chho  ila.  Tihcuan  kan  ti  saturate  ang  a,  0-50  thlengin  a  theih  a,  khaw  tam  

tak  kha  kan  cover  thei  dawn  tihna  a  ni .   

 Tichuan  Mamit  hi  district  headquarter  a  ni  a,  hnamzia  pho  lan  theihna  

te  kha  min han  siam  sak  vel  sela  tih  te  pawh  hi a changtu  Minister  te  leh  

Department  ten  min  lo  hriat  pui  turin  ka  ngen  bawk  a  ni  e.  Ka  lawm  e. 

DEPUTY  SPEAKER :   Nihar  Kanti  Chakma,  West  Tuipui  bialtu  i 

lo  sawm  ang. 

PU  NIHAR  KANTI  CHAKMA : Pu  Deputy Speaker,  ka  lawm  e.  

Vawiinah Pu  R.Lalzirliana  leh  Pu  Lalruatkima  te  demand  kan  sawiho  mek  a  

ni a.  Ka  hmaa  MLA  zahawm  tak  tak  ten  an  sawi  ang  khan,  

 Pu  Zira  nen  1998  atangin  kan  tling  chho  dun  a. Pu  Zira  term  3   a  zawnin  

Minister  a  ni  a, a  lawmawm  ka  ti  khawp  mai  a.  A  department  chan  te  pawh  

a  tha  em  em  a,  a  bikin  Art  &  Culture  Demand  No.23  hi  tawi  te  in  ka  sawi  

ang  a.  Minister  kal  chhuak  ta  Pu  P.C.Zoramsangliana  hun  lai  khan  ka  bialah  

national  integration  atan  te,  national  harmony  atan  te Art  & Culture  

Department-in  Kornaphully  Festival  hi  an  buatsaih  a.  Ka  bial  hi  in  hre  vek  a,  

hnam  hrang  hrang  awmna  hmun  a  ni  a,  hetiang  festival  an  buatsaih  thei  hi  

lawmawm  ka  ti  a.  A  chhan  chu  inpumkhat  nan  a  tha  ka  ti  khawp  mai  a.  

Dampa  bialtu zahawm  takin  a  sawi  ang  khan  hmun dang  Silsuri-ah  te, 

Tlabung-ah  te,  Chawngte-ah  te  pawh  hetiang  festival  hi  buatsaih  thei  se  ka  

duh  khawp  mai. 

 Demand  No.30  ah  hian  Pu  Deputy  Speaker,  kan  hre  vek  a,  luikama  

awm  kan  ni  a, kum  50  hnuah  soil  erosion  avangin  kan  veng  te  pawh  a  bo  

mai  ang  tih  ngaihdan  hi  ka  nei  ve  a.  Kum  tin  in soil erosion a nasa  a,  sorkar  

hian  hma  min  lak  sak thei  se  kan  duh  khawp  mai,  kan  Minister  pawh  ka  

ngen  duh  nghal  a ni. 

 Demand  No.39  power-ah  hian,  chaw  kan  ei  lai  hian  power  hi  kan  nei  

lo  ziah  mai  a,  hei  hi  eng nge a awmzia  ka  ti  thin  a,  chaw  ei  laia  power  awm  

lo  thin hi min  en sak  thei  se  ka  ti  a  ni.  Tlabung-ah  hian  current  hi  duh  ang  

hi  min  pe  ngai  lo  a  ni.  Kan  hre  vek  a  khua  a  lum  em  em  mai  a,  hmun 

dangah  phei  chuan  khaw  lum  avangin  an  thi nual tawh  a  ni.  Tlabung  leh  a  

chheh  velah  pawh  hian  an  thi  lovang  tih  hi  a sawi  theih  loh  a  ni.  Chuvangin  

Power  &  Electricity  hian  mawhphurhna  an  nei  sang  em  em  a  ni.  Transformer  

lah  hi  a  chhia  an  ti  reng  mai  a,  eng nge  a  chhiat nachhan  hi  kan  hre  duh  a  

ni.  Chuvangin  Minister  zahawm  tak  hian  min chhinchhiah  sak se  ka  duh  

khawp  mai.  Chumi  ruala  rawtna  ka  neih  duh  chu  ka  bial  Balvachhuah-ah  

hian  Hydel  Project  hi  a  ding  thei  a,  ka  hriat  sual  loh  chuan  senso  pawh  a  

tam  dawn  lo va,  mite  sawi  danin.  Chuvangin  mithiam  te  hian  thil  ti  se  chu  

ka  duh  khawp  mai. 

 Demand  No. 38  Rural  Development-ah  hian  sawi   tur  chu  ka  nei  vak  

lo va,  mahse  lawmthu  han  sawi  ka  duh  a  ni.  Rural  housing  te  pawh  an  kutah 

an  pe  a,  GCI  sem  tur  te  pawh  an  pe  bawk  a,  a  lawmawm  ka  ti  khawp  mai.  

Pu  Deputy  Speake,  nangmah  kaltlangin  lawmthu  ka sawi  duh  a  ni. Pu Deputy 

Speaker, nangmah kaltlangin Tlabung bial mipui aiawha ka sawi duh chu, ka hriat 

sual loh chuan kumin chhungin Tlabung-ah hian RD Block min pe dawn a, 

lawmawm ka ti khawp mai a, chuvangin ka bial mipui aiawhin lawmthu ka sawi duh 

a ni. Tlabung hi Civil Sub-Division Headquarter a ni a, RD Block kan neih loh 

avangin harsatna hrang hrang kan tawk nasa a ni. RD Block min pe dawn tih hi 

confidential-in kan hre chho a, lawmthu pawh nangmah kaltlangin ka sawi nghal a 

ni. 

 Demand No. 6-na, Land Revenue & Settlement hi ka sawi duh a. Lunglei 

Land Revenue & Settlement-ah hian Surveyor kan indaihlo nasa khawp mai a. 

Lunglei District hi a zau si a, eng emaw zat Surveyor min pe thei se a lawmawm 

khawp ang. A chhan chu keini hi Tlabung atangin Lunglei-ah lo chhoh a ngai a, 

Surveyor indaihloh avangin mi eng emaw zat Lunglei-ah an awm ve a ngai a ni 

Surveyor lo kal apiang hian ram teh a ngai a, Surveyor hi kan nei lo, kan indaihlo. 

Chuvangin Minister zahawm tak hian min ngai pawimawh se ka duh khawp mai. Pu 

Deputy Speaker, chu zawng chu ka sawi theih ni se. Ka lawm e. 

DEPUTY  SPEAKER  : Minute 7 vel a la awm a, dar 4 hi a tlangpuia 

kan ban hun a ni a, nimin khan dar 5-ah kan chawl a. Dar 4-ah hian kan zo hman 

dawn lova. Eng nge House ngaihdan le? Dar 5-ah chhuah kan ti leh mai dawm em 

ni? I ti leh mai ang aw! Dar 5-ah kan chawl dawn nia. Thingpui in chawlh kan nei 

ang a.  

  Tichuan Dr. K. Pachhunga, Lunglei South bialtu MLA zahawm tak i lo 

sawm ang u. 

Dr. K. PACHHUNGA : Pu Deputy Speaker, ka lawm e. Demand No. 

38-na sawi tlang mai ila. Ka hmaah member zahawm tak takin an rawn sawi tawh a. 

Minister zahawm tak pahnih demand kan sawiho a ni a. A hmasain lawmthu ka sawi 

duh a. Thingtlang kan tam a, keini thlingtlang bialtu tan phei chuan RD Deparment 

hi kan inhnangfakna a ni a. Kan VC-te leh worker-te tan an hlu em em a. Chutihlai 

chuan mipui tan pawh an hlu a. Tin, tun kan sorkar tharah hian kan Minister 

zahawm takin ka bial, Lunglei South atangin Lawngtlai kal pelin Khawmawi-ah 

vote 700 dawn an awm a, chu chu Lungsen RD Block hnuaiah an awm a. Khawtlang 

mipuite an khawngaihthlak em em a, phone signal a tha mang si lo va, DDO-te dawr 

turin harsatna tam tak an nei thin a. Chu chu hriain kan sorkar-in Lunglei RD Block 

hnuaiah min dah sak a. He House kaltlang hian bial mipuite aiawh pawhin lawmthu 

ka sawi nghal ni se. 

 Rural Housing Scheme, in sak tanpuina hi kan sorkar pawhin nidanga an pek 

thin ang bawkin kan pe leh dawn a. Hetah hian sawi nawi tam tak a awm a. Kan 

sorkar hian fair takin baseline survey an lo neih tawh te hmang bawkin an pe dawn 

a. Kan mite, a then chuan ruling kan ni  tiin an dawng lo va, “Engatinge kan ruling 

ve bawk a” tiin mi tam takin an complain a. Kan sorkar-in felfai takin baseline 

survey angin a kalpui a  ni tih kha ka sawifiah duh bawk a. 

 Tin, miretheiten in an lo neih ve theih nan RD hian rangva a sem a, nichinah 

member zahawm tak ten an sawi tawh a. Opposition-te an pe ve lo turah miin an lo 

ngai a, mahse kan sorkar-ah chuan Opposition MLA-te pawhin rangva kan dawng 

vek dawn a. Rangva dawn te hi tihtawp loh a thain ka hria a. Mahse tun tumah hian 

kan Finance Minister leh CM pawhin (interruption) rangva dawnna Head a dah a, 

mahse sum duh angin dah a ni lo mai thei a. Hengte pawh hi sum dah leh ni se tih ka 

sawi tel duh a. 

 Tin, Social Education Head-ah te pawh sum duh angin a awm tha lo mai thei 

a. Hengte pawh hi ngaih pawimawh a tha a. Thingtlang chhawmdawl ngai bikte hall, 

school leh thil dang dang repair leh renovation atan te a tangkai takzet a ni tih ka 

sawi tel duh a. 

 Pu Chairman, ni 100 inhlawhna hi kan mipuite inhnangfakna a ni tawh a. He 

NREGS guideline hi vairam mil lutuk lo deuh leh Mizoram mila her rem dante awm 

se chu hnathawh chungchangah pawh awmzia a nei deuhin ka ring a. Tin, an hlawh 

hi hmu har an inti thin a, vuivaina a tam em em a, hetah hian thawktu indaihlohna te 

pawh chu a awm ngei ang a. Chung zawng zawngah chuan tan han la leh se tih ka 

sawi duh a. 

 Demand No. 33-na, Soil & Water Conservation Department chungchangah 

hian kan hriat angin department hi a thi lek lek tawha ngaih a ni a, post ruak pawh 

hnawhkhah loh a ni a, hengte hi hnawhkhah leh ni sela. A pawimawh nachhan chu 

kan ram mipui 70% hi agriculture-ah kan innghat a; tin, kan ram pawh thlai thar 

chhuahna hmun tha  a ni a. Chutihlai  chuan soil testing-te a pawimawh takzet a. 

Chuvang chuan he department hi uluk zawkin kan sorkar hian ngaihven leh se ka 

duh takzet a. Tin, min leh soil erosion a tam em em a, heng check tur hian kan 

luikawrte hi check-dam he department kaltlang hian siam ni se. Tin, ka bial chhung 

Thaizawl-ah Soil Department-in hmun an nei a, chu chu coffee tih tiah nan an 

hmang a. Hmanniah kan tlawh a, a building leh a himna hrim hrim te pawh  enkawl 

loh a ni tih kha a hriat a, chhanchhuah a ngai takzet a ni tih kha Minister pawhin min 

lo hriat sak se ka duh a 

 Demand No. 23-na Art & Culture-ah member zahawm tak tak ten in rawn 

sawi chhuah meuh loh chu  Mizo culture leh kan nihna te khawvela min pho chhuah 

saktu chu kan film industry-te an ni. Mizo film tha tak tak te hi thalaiten an tuipui a, 

a lawmawm ka ti a.  Hei hi promote a, zau zawka khawvela kan inphochhuahna a ni 

tih ka sawi tel duh a.  Tin, Mizoten talent tha tak kan nei a. Kan painter te, kan lem 

ziaktute  an chhuanawm ka ti a. Hei hi Art & Culture Department te pawh hian 

ngaihtuah se tih kha kan sawi duh a. 

 Tin, Demand No. 26-na Information & Public Relation hi a pawimawh 

takzet a. Anni hi sorkar hmalakna te,  kan Minister te leh kan hotute che vel 

phochhuaktu an ni a. Zoram hrisel leh hmasawnna nei turin  mipui ngaihtuahna 

thudik chanve hnawl ngama tuten emaw rulring an bei vak vak te a bo nan hei hi a 

tha takzet a ni. Pu Chairman, kan sorkar hian  I&PR hi han duhsak leh deuh se, 

SEDP kan kalpui dawn a, chungah te pawh chuan an pawimawh dawn takzet a ni tih 

ka sawi duh a. 

Demand No. 39-na Power & Electricity Department-ah khan MNF party hrim hrim 

hian  ram intodelh nan Hydel Project hi a ngai pawimawh takzet a. Serlui ‘B’ 

Mizoram kutchhuak kan hre vek a, member ten an sawi tawh a, vawiin thlengin 

commission a ni lo va, sorkar hmasain MNF thiltih te chhunzawm lovin tikhan a 

rukin kan hmang leh lawi si a.  Tin, Tuirial Hydel Project pawh a bul tantu chu 

1998-ah MNF sorkar a ni a. MNF sorkarin survey te, DPR te  engkim a tifel a, in 

sakna tur hmanrua lakhawmtu kha MNF a ni a, Zoram puma social media leh 

thusawina reng renga an sawi thinin MNF-in Hydel Project an tichhe vek tiin an 

sawi thin a  Hei hi mipui thu diklo zirtirna a ni a.  Dik taka sawi chuan a chhiatna 

chhan chu MIFCO Chairman, North East hmusit em emtu Chairman a ni a. NESO-

in duh lovin Shillong-ah hnawhchhuah tumin protest an nei a, kei ngei pawh  Pi 

Chila-i ka han protest a.  Kha thil avang khan North East project hi  a flop a ni tih 

pawh ka sawi tel duh a.  Tin, inchirthehna compensation avangin an tichhia tih te a 

ni a, nakinah an rawn sawi leh ka ring a.  Pu Chairman, dik taka sawi chuan 5% 

compensation  pek theih a ni a, mahse, Tuirial-ah hian  cheng hnih leh pawisa 80 

chiah an la a ni.  Chuvang chuan thu dik chanve hmanga inchirhtheha party beih vak 

vak te hi  tibo a tha khawpin ka hria tih ka han sawi tel hram duh a ni. 

 Tin, power, electric bill chungchang sawi tur tam tak  a awm a. Quarter te ka  

luah ve chiah a, thla hnih pawh ka la luah lo va, ` 60,000 bill a rawn lut a.  Hei hi 

chu a dik lovin ka hria Pu Chairman, a thawktute hi tlemin in enfiah deuh hlek se, ka 

duh khawp mai.  Tin, thingtlangah a thawktute an hah em em a, P&E-ah MR tam tak 

kan nei a, MR loa an chhawr te pawh tam tak an awm a, duhsak an phuin ka hria. 

Electric hrui zawm hi a lian deuh thin a, hnim te a lo tam a, sam fai te a ngai a.  Mi 

zawng zawng mamawh P&E-a thawktute an chungah he House kaltlang hian 

lawmthu ka sawi duh hrim hrim a ni. Darkar a tam a, eng lo pawh a tam a, en tum a 

tam zawk a ni. Chutiang chuan Pu Chairman, power energy chungchangah hian  

awareness renchem hi a pawimawh tak zetin ka hria a.  Thingtlang pakhat ka 

kalnaah chuan chhunah current a awm lo va, engati nge chhunah current a awm loh, 

ka ti a, ‘zanah kan awm bawk si lo va, chhunah tal kan chhit loh chuan’  a ti a.  

Power renchem chungchangah hian department-in tan la leh sela, cheng tam tak kan 

save theih ka ring a ni. 

 Demand No. 6-na National Highway Zemabawk atangin Tuipang road 

widening hi  Mizoram sorkarin India sorkarah crore 7000 vel a pe tawh a, laih 

hmabak a ni a. Compensation chungchang leh Revenue chungchangah buaina a 

awmin ka hria a.  Hei hi Zoram hmasawnna tur, chhim tawp thlenga double lane kan 

neihna tur a nih avangin kan sorkar hian compensation te pein tihfel vat sela tih ka 

han sawi duh a. 

 Tin, Pu Chairman, kan ram kan hria a, in hmun an ngah em em a, mirethei 

ten in hmun an nei lo va, in leh lo pawh an nei hleithei dawn lo va.  Ka thianpain in 

hmun a lei a, Aizawl-ah hian a pathumna a lo nei a,  Original pathumna a awm thei, 

Bill pek leh in hmunah hian tunlai technology thiam te tang sela.  Chip dah  theih 

dan a awmin ka ring a, computerised chip dah a, a fake a awm thei loh nan 

department hi tang se tih kha ka han chah leh duh bawk a.  Chutihlai chuan kan 

ramah land ceiling kan nei thei lova. Tih dan tha bera ka lo ngaihtuah dan thin chu 

huan nei, thlai siam ngei te chuan tax hi pe tlem sela, ram ruak nei, engmah ti lo te hi  

a let sawmin chhiah chawitir ila an surrender zung zungin ka ring a.  Chutiang chuan 

in sakna ngei pawh  chhiah titlem ila, inhmun ruak sak lohna hi chhiah a let 10-in 

tipung ila, land ceiling  hi kan tih theih ka ring a, mahse chu chu  Konami property, 

India ram pawhin a mamawh, Pu Modi   pawhin a tih ngam chiah loh deuh kha a ni 

a.  A duh lo tute chu official ami kan nih ka ring a, nuamsa taka an awm duh ka ring 

vak lova.  Mahse, land ceiling neih nan chuan  chu chu attach formula niin ka hria 

tih kha ka  sawi thei tawk ni se. Pu Chairman, ka lawm e. 

PU RAMTHANMAWIA, CHAIRMAN    :    Aizawl North-II bialtu zahawm tak 

Dr. Vanlalthlana i lo sawm ang. 

Dr. VANLALTHLANA    :   Pu Chairman, ka lawm e. Pu R. Lalzirliana, Minister 

zahawm tak chan Demand No. 23-na  atangin tan ila.  Art & Culture kha kan hriat 

tawh angin 34.49%-in a sang chho a.  Budget sanna hi ka han enchiang a, 34.49%  

zingah hian 25% hi  hlawh punna a ni. Chuvang chuan hna lakna tur te ka han en a.  

Grant-in-Aid Non Salary te, a dang charges-ah te pawh a bet tawh ah ngai ila, minor 

works te, stipend te pawh dah a ni a.  Hei hi 13.46% a ni a. Hlawh leh a dang te ah 

hian 86.54% a ni . Tin,  thil vawn that lamah (Archives lamah) hian hma kan lak a 

ngai khawp mai a, tunah hian digitization lamah hma lak mek a niin ka hria a,  

lawmawm ka ti khawp mai. Kan Mizo history a ni a, Mizo bakah Mizoram chhunga 

chengte pawh a ni ang chu, kan history hi duh angin kan nei tam lo ni ten kan sawi 

thin a. Mizoram University leh College lama zirtirtu te hian hmun dang atangin fund 

an dil a, UGC te leh thil dang atangin. Tah chuan zirchianna, research an nei thin a. 

Heng ah hian Art & Culture lam atang hian tih dan te awm thei se a lawmawm 

khawpin ka ring a, heng atang hian kan history te pawh chiang leh zual zawkin kan 

hriat theih a rinawm bawk a ni. Tin, Publication Board lamah hian 2017- 2018 actual 

ah, a tak taka hman ah khan nuai 15/- dah a ni a. Nikuma revised estimates-ah khan 

nuai 28.86 /-dah a ni a, kuminah hian nuai 10/- chauh dah a ni mai hi tan lak deuh 

ngai niin ka hria a, hei hi tihsan chhoh ni se a lawmawm khawpin ka ring. Lehkhabu 

chhuah lamah kan tan a ngai a ni. Tin, hnam changkang apiang hi arts-ah an sang a. 

Kan tluk loh thin kan tih Manipur te anni a, an ni arts-ah an sang em em a, a lem 

ziah lampang mai ni lo deuh, hnam inchei a inchei  mai nilo deuh ang chi, dance art 

lam te, drama lam te, fine arts ah lam te pawh tan kan lak zual deuh deuh a ngai 

khawpin ka hria. 

 Demand No.27- na District Council & Minority Affairs hi 9.74 % in a pung 

dawn a, Autonomous District Council te an awmna chhim lam a ni a, harsatna tam 

tak an tawk thin a. Hriselna te, zirna leh infrastructure, hmasawnna ruhrel lamah 

hian puih an ngai khawp mai a, an sum hman dan erawh ngun taka enzui an ngai 

khawp mai. Keini Mizo te hi kan zin chhuahin India ramah minority kan inti a, 

harsatna tawh chang te kan nei thin. Kan state- ah hian minority te kan nei ve a, 

engtin nge kan enkawl tih te kan inngaihtuah ve pawh a  ngaiin ka hria a, anni pawh 

hi kan ngaihven a tul khawpin ka hria . 

 Tin, Land Resources, Soil & Water Conservation hi 19.21 % -in budget pun 

a ni a, rural development lam PMSKY water shed component te hian a la hek deuh 

nge ni ka hrethiam lo a, an hmalakna tur  hi. Budget pum pui nuai 1958.14/- atang 

hian a percentage- a chhut chuan hlawh leh thil dang inenkawlna tur kha paih ila, a 

bang zawng chu 1 % pawh a pha lo, 0.4 % a ni. Chungah chuan department te hian 

budget kan siamah hian awmze neia, hmalakna tur lang thei tura hma kan lak a ngai 

khawpin ka hria. Keimahni mai bakah hmun dangah hnam dang ten kan budget te hi 

an rawn zir thin ang, chuvang chuan heng-ah te hian tan kan lak deuh a ngai a. 99.5 

% ang vel kha hlawh vela a kal bo chuan a manganthlak dawn viau a ni. Engin nge 

hma an lak tak ang tih kha ngaihtuah tham a ni. 

 Demand No.39 na, Power & Electricity kha an pung chho ve leh bawk a, 

tichuan power leina, kawlphetha leina tur atan nuai 30,000/- lai dah a ni a. Tin, kan 

hmuh tur receipt budget- ah pawh khan nuai 30,000/- dah a ni bawk a, hei hi subsidy 

kha a awm dawn lo nge ni ka hrethiam lo a. Mizoram hi kan potential kan hre theuh 

a, 4500 mega watt nei kan ni a, chutivel siam chhuak thei tur chu a ni tih a nih laiin 

kan receipt budget ah hydel generation tih ah khan Nil tih a la ni reng mai a. Hei hi 

kan pawisa lak chungchangah khan tan lak a ngaiin ka hria a, kan generate tam a 

ngai khawp mai. Tin, Saubhagya Scheme -ah khan North East-ah a che rang ber kan 

ni a, a che chak ber kan ni te kha  a lawmawm ka ti khawp mai. Tlungvel lamah 

sawn power plant 2 mega watt solar energy siam mek a ni tih ten kan lo hria a, 

hengte hi tangkai zawka hman theih ni se a lawmawm khawpin ka ring. Solar 

energy, nizung chakna lamah hian tan kan lak a ngai khawp mai a, power leina turin 

sorkar department lam hian demand schedule darkar 24 chhung tan a siam thin a. 

Power te kan lei thin ta a, power lei khulama kan zuk dil hi kan mamawh ni lemlo in 

central- in kan entitlement, kan dawn theih zat tur min rawn pek khan zuk lei thin a 

ni a. A chang hian power hi kan mamawh aia tam te hi kan han dawng ta thin a, 

chungte chu hralh chhuah leh te a ni a, a chang phei chuan leitu tur hmuh loh chang, 

han lei chuan chang te kha a awm ni ten engineer ten an sawi a.  Hei hi kan pawisa a 

hek loh zawk nan Minister zahawm tak hian lo ngaihven se a tha khawpin ka hria. 

 Pu Lalruatkima, Minister zahawm tak chan kha han lut ve leh ila. Demand 

No.6 -na, Land Revenue & Settlement kha budget 30.25 %-in a pung dawn a, 

nichinah MLA pakhat khan compensation chungchang te a rawn sawi a. NEEPCO 

in RTI zawhna an chhanna  ni 30.10.2018-ah khan compensation vanga Tuirial 

Hydel Project chhunzawm theih loh  a nih  thu kha chiang takin a rawn sawi a ni. 

Chu chu a copy in duh a nih chuan kan inpe ang a, Environment & Forest 

Department-ah vaibelchhe 24/-  (Pu Speaker, kha chu political debate a ni ) . 46-ah 

an pe tawh a, a company ngeiin a rawn sawi a ni. A sawi zel theih a, kha chu sawi 

zui tawh lo mai ila, Forest Department in reserved forest a nih thu te pawh an tarlang 

tawh a, kha kha chu debate tawp theilo a ni a. Tin, NIT ram tur Lengpui ah pek a ni 

a, hei hi Forest Department-in Tlawng riverine reserve forest huam chhunga awm a 

ni a, clearance rawn dil teh u an ti a. Chu chu ram inpek a nih dan hi ngaihtuah that 

deuh emaw, hmun dang tha deuh hlek te kha zawn sak zawk chi a ni ang em tih te 

kha rilru-ah lo awm ta se. Land reforms kan mamawh khawp mai a, Land Ceiling 

Act te nichin khan sawi rik a ni a, kan mamawh zia chu a lang a. Tin, tax pawh hi a 

slab-in, a ram neih tam dan a zirin a nei tam apiangin an chawi tam mai dawn a, a 

rate  kha a sang tual tual mai ang a. Khatiang te kha kan mamawh tawh viauin ka 

hria a ni.  

 Tin, Mizoram Land Revenue Act 2013, section 76- naah khan Revenue 

Officer office hi Revenue Court ni nghal tura sawi  a ni. Amaherawhchu kan inkhing 

nuaih nuaih mai a ni si a, Mizoram State Revenue Tribunal te hi din theih tura 

notification chhuah a ni tawh a, kan la nei lemlo a, Court lama chinfel ngai tam tak 

hi awlsam zawka chinfel a nih te pawh a beiseiawm a. Hengahte hian hma lak ni se a 

lawmawm khawpin ka ring.  

 Demand No. 26-na I&PR hi en leh ila. Budget 9.60% in a pung dawn a. 

Journalists  Journalism phei chu 4th Estate tiin sapho in an sawi a, an ngai pawimawh 

viau thin a. Journalist te ngaih pawimawh an ni chho dawn ni te-in ka hria a, ka 

lawmpui khawp mai a. Amaherawhchu an nghahhlelh em em thin Advertisement & 

Publicity lamah hian budget nikum  let 20 dah kha a ngai tho, nuai 20 dah leh a ni a. 

Rate tihpun te kha sawi a ni a, khalam kha an la ngaihtuah chiah lo nge ni ? Tin, 

Press Study Tour te neih thin a ni a. A then chuan article te ziakin kan lo en thin a. 

Hetianga kalte hian mumal takin report te han ziak thin se website-ah an kalna 

chanchinte hmuh theih ni se a lawmawm khawpin ka ring a. I&PR budget punna hi 

nuai 133.67 a ni a. Amaherawhchu hlawh punna ve thung hi nuai 164.66 a ni a. A 

budget pum pui a punna ai khan a rawn sang a. Hei hi a chhan chu thil dangah 

hmalakna tur dang te, Other Charges-ah kum hmasaa 160 awmte kha 110-a a 

tlakhniam vangte a ni a hmasawnna lampangin. Hmalakna lamin a tuar dawn a nih 

hmel e.  

 Demand No. 38-na Rural Development kha en leh ila,  9.98%-in a pung 

dawn a. RD hi khawpui pawna chengte nghahfak a ni a, an ngaihven khawp thin a. 

State Level Monitoring Cell & Internal Audit Cell (IAC) te an awm a. Hei hi 

monitoring leh audit ti tur an ni a, hna hi an nei  tam lo khawp mai a, Secretariat 

lamin an laksak nasa a, hengte hi enchian a ngai a. BADP te, NREGS tih te mi tam 

takin an sawi tawh a. Hei hi chu ni tam zawk thawh theih dan tur ngaihtuah ni se tih 

kha a ni deuh mai a. SIRD kan nei a, Rural Development lama kan zirna in neih a ni 

a. Research & Training lamah hian hma lak tam theih ni ta se tiin PMAY Gramin te, 

HFA tih te a awm a, mi tam takin chenna tur inte an neih phah a. A mamawh tak 

takin an dawn theih zel nan hengte hi hma lak ni zel se. Nichina an sawi NEDP 

hnuaia Social Education-a an dah te kha, khatiangte kha chhunzawm tlak a nih 

chuan chhunzawm zel ni mai se a tha khawpin ka hria. 

 Tin, IWMP tuna PMSKY, tuna Watershed Component an tih tak hi kan 

leilung riral tur vengtu leh ruahtui khawlna tuihna siam tura pawimawh tak a ni a. 

Hei hi thingtlang tinah hian tha taka bawhzui ni se a thain ka hria a. DRDA nichinah 

khan an rawn sawi a .Employees chungchangah khan kum 2004 leh 2009-ah dah 

ngheh an ni tawh a, grade ngaiah dah ngheh an ni a. Tunah hian PSU anga tiha 

dahhniama, an hnathawh kha tihhniama chutianga dah ngheh tumna te a awm niin 

kan lo hria a. Hei hi High Court-in November, 2017-a thla 3 chhunga dah nghet tura 

a tihna te nen kha chuan a inanglo ta deuh a. Health Worker 185 2017 khan dah 

ngheh an ni a. Tin, Staff  Nurse 70 2018-ah a ngaiah chiah dah ngheh an ni bawk a. 

Hei hi Minister khan lo enzui se tih ka ngen a ni e. Ka lawm e, Pu Chairman.  

CHAIRMAN    : Tunge sawi leh ang le. MLA zahawm tak Pu Rokhaw, 

Tuipang bialtu i lo sawm ang. 

Pu K.T. ROKHAW     : Pu Chairman, ka lawm e. Demand No. 38-na Rural 

Development Department hi ka han sawi phawt ang a. Rural Development 

Department changtu hi opposition te lo ni tawh,a leh lamah chuan tunah RD 

Minister a ni hi a lawmawm ka ti a. Amah hi thalai, mi viak tha tak, opposition pawh 

lo experience tawh, MLA opposition 5 chauh an nih lai pawh khan MNF thlavang 

hauhtu ber, tuna sorkarna an lo siam theih nachhan pawh hi a thawhrah tih theih 

khawpa theihpatawp lo chhuahtu a nihna lai te ka ngaihtuah a, RD a chang hi a 

lawmawm ka ti a.  

 Tin, keini border-a awmte dinhmun hi Minister hian min hriatchian a 

pawimawh khawpin ka hria a. Border-a awm kan ni a, kan hnufual bik khawp mai a. 

Chuvang chuan Border Development Fund hi keini tan chuan a pawimawh em em 

mai a. Kan bialah border area-ah hian BADP pawisa hi development tak tak, 

development pawimawh tak a ni a. Agriculture link road te, khaw inkar kawng 

siamna te, playground siamna te, Community Hall sakna te hi BADP pawisa atanga 

kan hman hi a ni ber a. Chumi avang chuan BADP hi a pawimawh khawp a. Helaia 

Minister-in min hriat sak ka duh em em chu BADP scheme hi a scheme siam lai 

hian keini MLA, a bialtute hi rawn ve theih ni se a tha khawpin ka hria a. A chhan 

chu a scheme hi a tlangpuiin BDO in a siam a, BDO a VC tlatlum deuh ten an duh 

an sawi hi a hnathawh tur hi, a scheme-ah hian an lo telh mai thin a. Chuvang chuan, 

khaw thenkhatah hnathawh tur pahnih pathum a awm laiin, khaw thenkhatah chuan 

hnathawh tur pakhatmah nei lovin an awm thin a. Chumi avang chuan BADP area 

bikah hian V/C te, NGO te  rawna he scheme hi siam thin ni thei se la,  MLA a 

bialtute hriatpuina-in. Tin, District Council area-ah erawh chuan MDC leh MLA te 

hriatpuiin he scheme hi siam thin ni se a lawmawm khawp ang. Chutiang a nih 

chuan he BADP pawisa hmanna hi a effective ang a, development hna pawh 

rualkhai takin a kal theih ka ring a ni. Tin, BADP hna hi engpawhnise, a area ami te 

hi duhsak hram ni thei se tih ka ngen duh a, a chhan chu he BADP hna an thawh 

atang hian mi tam tak an ding chhuak ve a ni. Tin, a area amiten hna an thawh hi 

chuan thahnem an ngai zawk a, an lo thawk tha lo a nih pawhin a khua amite khan ‘i 

thawk tha lo a ni’ tiin an complain a, tha deuhin an thawk leh thin a ni. 

 Tin, a area pawn atanga lo thawkte hi a chang chuan an thawk tha mang lo a, 

a then hi chu an thawk tha ve tho a. A chang chuan thawk mumal lo hian an kalsan 

(PU RAMTHANMAWIA  : Kan inthlak lawk ang aw) Deputy Speaker at the 

Chair.. Pu Deputy Speaker, chuvang chuan a theih hram chuan a area chhung amite 

hi duhsak bik ni se tih ka ngen duh a, a area pawn amite a bik takin Aizawl lam, 

Lunglei District amite an lo thawk a nih pawhin BDO te hian an hna hi enpui uluk 

deuh se tih ka ngen duh a ni. 

 Tin, Pu Deputy Speaker, MGNREGA hnuaia material component hi tlem 

han sawi ka duh a. Hemi pawisa hi a hma chuan VC kutah dah a ni thin a, mahse 

tunah chuan VC kuta dah ni tawh lo in Project Director kutah hian a awm ta a ni. He 

material component pawisa hi a tam tham ang reng thin a, a hman dante hi keni a 

bialtu MLA te hian kan hriatpui ve reng reng lo a ni. Chuvang chuan material 

component pawisa hman dan turah hian a enga pawh chu ni se MLA te hi rawn ve ni 

ta ila, an hmanna hi hriatpui ve ta ila a thain ka hria a ni. Tin, a pathumnaah chuan 

IWMP chungchangah tlem han sawi leh ka duh a. IWMP hi mi retheite chawikanna 

tura project pawimawh lutuk a ni ta a ni. Kan bialah khian hemi project hi 3/4 tunah 

hian hma lak mek a ni a, a bik takin Chakhang-ah khian IWMP hi Chakhang-I, 

Chakhang-II, Chakhang-III, Siasi, khaw 4 velin he IWMP hi an thawk mek a. 2012-

2013 atang khan tan a ni a, a estimated amount hi ` 6 crore a ni a, vawiin thleng 

hian ` 1 crore chauh an hmang a. An hnathawhna pawh hi hmuh tur vak a awm lo a. 

Chuvangin IWMP thawh turah pawh hian MLA hote hian an thawh dan te, an 

sanction-te, an work-order te pawh hi hriatpui ve vek ila a tha khawpin ka hria. 

 A bik takin Saiha District-ah chuan tunah MTP (Mara Thyutlia Py) an awm 

a, tunah hian development, a bik taka district-a development hna an thawh hi an 

thawk dik em, a dik lo em tih a entu bik NGO-hote pawh khi a monitoring-ah khian 

anni khi awm thei se a tha khawpin ka hria. 

 Pu Speaker, a pahnihnaah chuan Information hi tlem han sawi leh ka duh a. 

District Information Officer-hi an pawimawh em em a, VIP te an kal hian 

Information Department hi an buai thei em em a. Ka hriat danah chuan District-a 

IPRO Officer-te hian vehicle an nei lo a, motor provide an niin ka hre lo a. Chuvang 

chuan hei hi a pawimawh khawpin ka hria a. Engpawhnise, District Officer-te hi 

vehicle/motor provide theih ni se la a lawmawm khawp ang. 

 Pu Speaker, Demand No. 39-na Power & Electricity hi ka sawi leh ang a. 

Tuipang Lui Small Hydel Project hi kum 2011 khan leiminin a power channel leh a 

four-bay a ti chhe vek a. (Pu Deputy Speaker, thutna in inthlak lai khan minute 2 vel 

chu ka paih a nia). Tichuan DPR siam a ni a, a estimate kha nuai 300 vela siam a ni. 

Chu chu tunah hian thawh mek a ni a, hmanni lawk pawh khan a hmunah ka zu 

tlawh a. Kan Minister zahawm tak hian theipatawpa khi hna khi a rang lama zawh 

theih tura hma min lak sak turin ka han ngen a ni. Engpawhnise, zawh fel a nih 

hnuah mega watt engzah vel nge min pek theih ang tih kha nakinah min hrilhfiah 

thei nghal se ka lawm hle ang. Tin, 33 KV sub-station Phura ami hi Indo-Nabin 

project Kolkota-in an thawk mek a. Chutih laiin Phura climate hi a lum em em 

avangin he project zawh hun hi mipuiin an nghakhlel hle a. Hei hi a rang lama zo fel 

turin kan Minister zahawm tak ka ngen duh a. 

 Tin, Electric Department MR-a thawk ho hi.. (DEPUTY SPEAKER: I hun a 

tawp der mai) hi kum 25 thawk tawhte, a then kum 28 thawk tawh te an awm a, 

vawiin thlenga MR-a an la awm hi a ni tawh em em lo va, chuvang chuan kan sorkar 

chak tak hian he mite regularize theih dan hi ngaihtuah thei se a lawmawm hle ang. 

 A tawpnaah chuan Pu Deputy Speaker, Tuirial Hydel Project kha sawi ka 

tum lo va, nichinah khan member pakhat khan a lo sawi takah chuan han sawi lan ve 

ka duh a. A dik takin Tuirial Hydel Project hi chu he project a hmalatu leh 

tihlawhtlingtu hi chu Congress sorkar a ni tih Mizo mipui te hian an hre chiang a ni. 

A dik tak chuan Tuirial Hydel Project kha Congress a sorkar a hma a lak lai khan 

compensation claim tute kha 40 chuang hret chauh an ni. Tichuan MNF kum 10 a lo 

sorkar khan compensation claim-tute kha 800/900 vel an lo tling ta a, chuvangin 

NEEPCO khan compensation claim-tute a pek theih tawh loh avangin a rauh san ta a 

nih kha! Chumi avang chuan vawiina Tuirial Hydel Project 60 mw pe chhuak thei 

kha MNF sorkar hmasain a hluihlawna kha Congress sorkar khan theihpatawp 

chhuahin a zo a. Tichuan vawiinah hman theihin a awm ta a, chuvang chuan 

Congress sorkar chungah khan lawmthu sawi kan ba nasa a sin. Pu Deputy Speaker, 

kha Congress sorkar laia kan Power Minister kha tun MNF Sorkar-a Power Minister 

a lo ni leh hi a lawmawm ka ti a, a chhan chu Tuirial Hydel Project MNF sorkar-in a 

hluihlawn tawh, Congress sorkar laia Power Minister a nih laia ti hlawhtlingtu vek 

kha vawiina Power Minister a lo ni hian beiseina sang tak min neih tir a ni. Ka  

lawm e. 

DEPUTY  SPEAKER   : Pu  C. Lalmuanpuia, Aizawl North-III bialtu 

zahawm tak i lo sawm ang. 

PU C. LALMUANPUIA : Pu Deputy Speaker, ka lawm e. Vawiinah 

Minister zahawm tak pahnih Pu R. Lalzirliana leh Pu Lalruatkima te demand kan 

han sawi thei hi a lawmawm ka ti tak zet a. Demand No. 39-na Pu R. Lalzirliana, 

Minister zahawm tak chan Power & Electricity atang hian han tan ve ka tum a. 

 Hei hi department pawimawh tak a ni a, a tam tham viau a. Amaherawhchu 

duhthu a sam loh lai te pawh kan demand han en hian a awm thei awm e. Power & 

Electricity Department hi a tello chuan kan awm thei lo a ni a. Tin, staff thawktute 

pawh an hah hle thin a, Sunday-ah te pawh hian an awl mang lo a ni. Chhun zan 

zawm hian hna hi an thawk ni ber hian ka hmu a, an indaihlo em em a. Tin, khawl 

kan neihchhun te pawh hi a lo tar lam deuh tawh a, member zahawm tak tak ten an 

sawi ang khan, siam that ngai hi a lo awm ve nual tawh a, hengte hi thuam thata en 

that tul tam tak awmin ka hria a. Chung zingah chuan Transformer te pawh hi an 

indaihlo hle tih a hriat a, Ka bial chhung Electric Veng-ah te pawh peak hour, zantir 

dar 7 bawr velah hi chuan a puak deuh fo a ni. Minister zahawm tak a changtu pawh 

hi ka sawipui a, a thlakna tur a lian kha an la nei thei tlat lo mai a, chuvang chuan 

Transformer te pawh hi a lian zawk, a tha zawk, a spare thlenga kan neih theih hi 

chu a pawimawhin ka hria a, a tel lova kan awm theih miah loh avang hian hei hi 

kan ngaih pawimawh zual a tulin ka hria a, kan thuam that a tul em em a ni. Power 

hi kan la intodelhlo a, ram dang atangin kan chaw lut nasa a, kan thenawm state 

atang ten, chuvang chuan a intodelh zawnga hma kan lak a tul a. Nichina member 

zahawm tak ten an sawi ang khan khang Hydel Project  Serlui-B kan tih te kha tunah 

chuan thuam that mek a ni tih an han sawi kha  a lawmawm ka ti a. Tin, 12 

megawatt pe chhuak thei tura ngaih a ni a, tunah hian 8 megawatt pekchhuah theih a 

ni tih te kan ngaithla a, lawmawm ka ti a. Khatiang chi khan hmun hran hrana tuna 

kan neihsa ho hi thuam thata, kan power pek theih zat dawng thei tura ruahmanna 

kan siam hi tulin ka hria a ni.  

 Chu, chutih mek lai chuan Pu Deputy Speaker, tuikhuah zawnga hmalak 

chhunzawm zel hi chu a tha em tih ngaihdan ka nei a. A chhan chu tui han khuah 

hian kan ram a hek a, hmun a hek a, space a luah zau em em a, hei aia awlsam zawk 

natural gas hmang te pawh hian hma a lak theih tawhin ka hria a, heng zawng hian 

ke kan pen tan te pawh hi a tulin ka hria. Meidum-ah tunah mai pawh hian  drilling 

te an bei a, natural gas tam tak kan lei hnuaiah hian a awm a ni tih hriat a ni a, heng 

la chhuak zawng hian bul han tana han buaipui hi a van chakawm tawh em tih kha 

ka sawi duh a. Kan thenawm state mai Tripura te pawh kan hria a, Gomatia District-

ah tunah pawh khulai Belpana khuaah khuan an ti mup mup a, natural gas hmangin 

thermal power an siam a ni. 

 Keini  pawh  hian  kan  tih  theih  loh  ka  inring  lo va,  he  lam  zawngte  

pawh  hi  han  hawi  ve  ila  a  lawmawm  khawpin  ka  ring  a.  Chutiang  zawnga  

kan  rilrute  pawh  han  buatsaih  tan  hi  tulin  ka  hria  a,  chungte  chu  ka han  sawi  

kai  duh  a. 

 Tin,  electric  wire  khawpui  chhunga  kan  han  zam  kual te  pawh  hi  

tunah  chuan  hma te  kan  sawn  viau  tawh  a.  Theihtawp  kan  chhuah  a,  a  

changa  han  accident  zauh  zauh,  mi  han  man  zeuh  zeuh,  nichina  kan  sawi  

angte  pawh  kha  a  awm  a. Kan  hma  hun  lo  kal  zel  turah  chuan,  engtikah  nge  

lei hnuaiah  te  kan  phum  bo  ve  theih  ang,  mumal  zawka  ruahmanna  kan  siam  

theih  ang  tihte  pawh  hi  a  nghahhlelhawm  khawpin  ka  hria  a.  Pu  Deputy  

Speaker,  chungte  chu  ka rawn  sawi  tel  duh  bawk  a. 

 Tin,  vawiina  a  sunna  kan  hman  Pu  Lalrinchhana  kha  vawiinah  ka  

hrechhuak  a.  Phai-a  a  inentir  tur  kha  ka  han  thlah  liam  a,  chutah  chuan  thu  

min  chah  a  nei  a. An  in  bulah  khian  high  mast  a  awm  a, a  eng  thei  lo va,  in  

ti  eng  dawn  lo  a  nih  law  law  chuan  a  sut  dan  hi  min  ngaihtuah  pui  la  tih  

kha  min  lo  chah  a.  Vawiinah  he  House  zahawm  tak-ah  hian  ka  puang  

chhuak  duh  a.  A  enkawltu  tak  chu  AMC  lam nimahse, Electric  Department-te  

kha  eng  emaw  chenah  mawhphurhnain  nei  tho  in  ka  hria  a. Engpawh  nise,  

kan  Minister  zahawm  tak  khan  min  lo  chhinchhiah  sak  sela,  kan  House  

zahawm  takah  hian  ka rawn  puang  chhuak  duh  ve  hrim  hrim  a  ni. 

 Demand  No. 23-na  Art  &  Culture-ah  kal  leh  ila. An  hmalakna  a  ropui  

thin  a,   kan  Mizo  ro hlu  leh  thil  pawimawh  tam  tak  vawn him  kawnga  hma  

an  la  hi  a  ropui  ka  ti  a.  Hmun  hrang  hrangah  Lianchhiari  lunglen  tlang  tih  

emaw,   Thasiama  seno  neihna  han  tih  ang  chi te,  Fiara  tui  tih te  leh  kan  

heritage  tam  tak  hmun  hrang  hranga  awm  kan  han  humhim te  hi  a  lawmawm  

ka  ti  a.  Hengte  pawh  hi  hei  aia  tha  leh  zuala  tih dan te  pawh  a  la  awm in  ka  

ring  a,  mahse  a  lawmawm  tawk  viauin  ka  hria .   

 Tin,  kan  hnam  ro hlu  leh  nunphung  zia  han  phochhuahna  kan  

Museum-te  pawh  hi  tunah  hian  a  hmuh  tlak  ve  viau  tawh  a, a  lawmawm  ka  

ti  khawp  mai  a.  Amaherawhchu,  tan  lakna  tur  kawng  hrang  hrang  hi  chu   a  

la  awm in  ka  hria  a.  An  demand  pun  dan  han  en  hian  hmalakna  tur  

tlemazawng  chu  a  awm  theiin  ka  hria  a,  hengte  pawh  hi  a  lawmawm  ka ti  a.  

Thuamthat  leh  thawm  ngai,  kan  ro hlu  vawnghim  tute  an ni  tih  kha  ka  sawi  

lang  duh  bawk  a  ni.   

 Land  Resources,  Soil  &  Water  Conservation   tih  lai  pawh  hi  

tlemazawng  han  sawi  ka  duh  a.  Nichin  khan  rubber te,  kuhva te  kawng  hrang  

hrangin  kan  sawi  a,  kan  intodelh  theihna  tur  kawng  he  department-ah  hian  a  

awm  a.  Kawng  hrang  hrangin  hmalakna  tur  tam  tak  a  awm  a,  coffee-te  pawh  

kan  han  sawi  a,  Coffee  Board-te  pawh  kan  han  ruahman  a.  Khang  zawng  

zawnga  kan  hmalakna  kha  a lawmawm  ka  ti  a,  hna  thar  chhawp  chhuah  tur  

tam  tak  a  awm  in  ka  hria  a ni. 

 Tin,  Board  han  sawi  takah  chuan,  board  chi  hrang  hrang  kan  nei  ve  

a.  Mizoram-ah  hian  kan  PSU te  enkawltu  tur  chungchangte  pawh  hi  ka  lo  

mitthla  a.  Sawi  chhuah  chi  a  ni  lo  em  ka  hre  lo va,  central-a  kan  Board  te  

kan  thlir  a,   Spices  Board te,  Cardamon  Board te,  Rubber  Board te  pawh  an  

nei  a.  Anni  ho  Board  enkawl  dante  khu  an  changtlung  riau  a,  a  lawmawm  

ka  ti  a.  Khungahte  pawh  khuan  hmalakna  tur  tam  tak  a  awm in  ka  hria  a.  

Anni te  phei  chu  IAS  senior  ten  an  han  thut  a, hma  an  han  la  tak  tak te  khu  

a  ropui  ka  ti  thin   a.  Kan  ramah te  hian  engtikah  nge  kan   tih  ve  theih  ang ?  

Heng  Board  enkawl  tur  hian  engtin  nge  hma  kan  lak  ve  theih  ang  tih te  hi  

ka  rilruah  a  rawn  lang  a.  Tih  tak  zet a  kan  Board te  hi  kan  enkawl  chuan  

kan  ram  leilung,  kan  ram  hausakna  hi  a  tha  a,  hmasawnna  tur  tam  tak  a  

awm in  ka  hria  a,  chungte  chu  ka han  sawi lang  leh  duh  bawk  a  ni. 

 A  pathumnaah  chuan  Demand  No. 38  Rural  Development  hi  ka  sawi  

leh  duh  a.  An  budget  pawh  9.98%  vel  khan  a  pung  ve  a  ni  a. Zokhaw  lam,  

rural  lam  hi  an  ngaihpawimawhawm  hlein  ka  hria  a. R.D  Block-te  pawh  kha,  

kan  ram  hmasawnna  kal  tak  tak  tur  chuan  han  tih  tam  deuh te  pawh  kha  a  

chakawm  tawh  khawp  mai,   26  kan  nei  a,  state  dangte  han  thlir  khan tlem  

chuan  rualawh  chu  a  na  deuhin  ka  hria  a.  He  lam  hawi  zawnga  ke  kan  pen  

tam  hi  a  tulin  ka  hria.  Khawpuiah  pem  luh  ruih  ruih  tum  lova  Zokhaw  lam 

ten  khatiang  lam  zawnga  hma  kan  lak te  pawh  hi  a  tul  em  aw  ka  ti  a, 

chungte  pawh  chu  ka  sawi lang  duh  a.   

 Chuta  langsar  deuh  pakhat  ni  100  inhlawhna  hi  ka  vei  ve  em  em thin  

a.  Ni  100  inhlawhna  hi  kan  tangkaipui  khawp  mai  a, a  lawmawm  tak zet  zet  

a,  tihpun  deuh  deuh  pawh  a chakawm  em  em  a ni,  Pu  Deputy  Speaker.  

Amaherawhchu,  ni  100  kan  inhlawh  dan  hi  kan va thawk  chhuak a,  chawhma 

te  an  va  thawk  a,  hemi  kan  hnathawh  dan ah  hian  ka  ngaihtuahna  a  kal  thui  

thin  khawp  mai  a. Kut  tling  loa  hnathawh   kan  inzirtir  deuh  em  aw  tih  

ngaihdan te  ka  nei  a.  Hna  hi  thawk tak  tak  ila,  thawk  tam  ila,   nilenga  hna 

thawk  a,   ni  vanvuaia  hna thawk  tura  kan  inngaihna  kha,  hei  hianin  kan  

hnathawh  kal  zelah  hian  a  tha  zawng  hian  min  pawt  em  aw  tih  ngaihdan  ka  

nei  a.  Heng  kan  demand  zawng  zawngte  pawh  hi  a hlawhtlinna tur  chu  kan  

thawh  tak taknaah  hian  a  innghat  dawn  a  ni.  Pu  Deputy  Speaker,  hna  hi  kan  

thawh  tak  tak  loh  chuan  he  ramah  hian  hmasawnna  tluantling  a  awm  dawn  

lo va,  kan  ke  pen  hi  a  bai  dawn  a  ni. 

 Kan  ram  han  thlir  hian  Aizawl  chhung  ngei  pawh  hi  han  thlir  ila   Pu  

Deputy  Speaker,  kan  hnathawh  dan  hi hei  aia  nasa  zawka  ke  kan pen  a,  

taihmak  lehzual  hi  a  tulin  ka  hria  a.  Zingah  han  kal  ila, dawr-te  pawh  hi  dar  

kua/dar  sawm  velah  hian  kan  inhawng  manglo  a  ni.  Tin,  tlai-ah  han  ti  ila,  

kan  inkhar  hma  leh  si  a.  Helaite  pawh  hi  kan  inpawhfan  deuh  hi  a  tul  em  

aw  ka  ti  a. Hna thawh  tam  lai  hi  kan  dinchhuahna  tur  leh  kan  ram in  hma  

kan  sawn theihna  tur  a  ni  a. Ka  vei  ve  em  em  thin  a, helai  hi  Pu  Deputy  

Speaker,  vawiinah  sawina  hun remchang  niin  ka  hria  a. Taihmak,  tih  tak  tak,  

ram dang  mi fate  aia  kan  thawh  nasat  zawk  a  tul  a  ni.  Kan  ram  dinhmun  han  

en  hian,  kan  thawh  hun  chhung  hi  tam  sela, a  tak  taka  hna thawka   ke  pen  

chhuak  tur,  tunhmaa  kan  pi  leh  pute han  en  khan  zingah  an  thawk  chhuak  a, 

ni  tla  vanvuaiin  zanah te  an  haw  leh  thin  a.  Khatiang  deuh  tak  tak  a, ( mi  

zawng  zawng  hi  ka tihna  nilo  in ),  khatiang  zawng  deuha  taima  a,  thawk  tam  

tur  zawnga  kan  inzirtir  hi  a  tulin  ka  hria .  A  tak  taka  kan  thawh  hi  a  tulin  

ka  hria  a ni.  Sawi tur  ka  ngah  khawp  mai  a  Pu  Deputy Speaker,  a  lawmawm  

e.  Khati  chinah  khan  ka  duhtawk  mai  ang  e.  Ka lawm  e.  

DEPUTY  SPEAKER  : Hun  i  hmang  thiam  hle  mai, tunge  

sawi  leh  ang ?  Pu  C. Ngunlianchunga,  Lawngtlai  West  bialtu  MLA  zahawm  

tak  i  lo sawm  ang  u. 

PU  C. NGUNLIANCHUNGA : Pu  Deputy  Speaker,  ka  lawm  e.  

Vawiinah    Minister  zahawm  takte  Pu  R. Lalzirliana  Demand  leh  Pu  

Lalruatkima  demand te  sawiho  tur  a  ni  a,    Department  pasarih  a  ni  a,  kan  

sawi  leh  zung  zung  mai  ang  e. 

 Pakhatnaah  chuan  Demand  No. 27-na  District  Council  &  Minority  

Affairs  atang  hian  bul  han  tan  ila.  Vawiinah  hian  helai  House-ah  District  

Council  chungchang  sawi  theia  ka  awm  hi  lawmawm  ka  ti  khawp mai  a.  

Pathian  leh  mipui  avangin  District  Council-ah  sawn  kum  20  dawn  ka  lo  awm  

ve  tawh  a,  helaiah  hian  Mizoram  sorkar atanga  inenkawl danah te  pawh  

duhthusam  tam  tak  kan  nei  ve  thin  a.  Tichuan,  a  hmasa  bera  ka  sawi  duh  

chu  Pu  Rintluanga  Sailo,  MLA  zahawm  tak  Dampa  bialtu  khan  India  sorkar  

leh  Mizoram  MNF-te  inremnaah  khan  minority  ten  an  chanvo  an  hmuh  

theihna  tur  atan  point-ah  dah  a  ni  e,  a  ti  a.  Pu  Rintluanga’n  minority te  a  

ngai  pawimawh  khawp  mai  a,  lawmawm  ka  ti  a,  khangte  kha  a  rawn  sawi  

chhuak  a.  Chutih  rual  chuan  Pu Deputy  Speaker,  kan  hre  theuhin  ka  ring  a,  

Mara  Autonomous  District  Council-ah  Inquiry  Commission  tirh  niawm  tak  a  

ni  a,  chumi  avang  chuan  Congress  sorkar  dinglai  chu  hlauin  BJP-ah  MDC  

zawng  zawng  an  inzawm  ta  vek  mai  a.  An  hlauh  nachhan    chu  Mizoram-ah  

MNF  a  sorkar  apiang  hian  District  Council te  saw  sawisak  an  ni  thin  a,  

chuvang  chuan  be  la,  be  lo  la  ka  talh  tho  tho  ang  che  tih  hlauin  “Central  

sutpui  kan  vawn  mai  loh  chuan  kan  tan  himna  a  awm  lo  a  ni”  an  ti  a  ni,  

an  khawngaih  thlak  khawpin  ka  hria.  Chuvang  chuan,  vawiinah  District  

Council  Affairs  Minister,  ka  bula  thu  Pu K.T.Rokhawa’n  a  sawi  ang  khan  

senior  tak  leh  pa  tha  tak  a  ni  a,  ani  phei  hi  chuan  a  ngaihdan  a  nih  ka  ring  

hauh  lo va.  Vawiina  kan  District  Council  member te  zahawmna  te,  sorkar  

zahawmna  te  pawh  vawng  hlei  thei  lo va  an  han  tlanchhe  mai  khi  an  

khawngaihthlak  hle  a  ni  tih  he  House  kaltlang  hian  ka  sawi  duh  a  ni.  Chutih  

rual  chuan  Pu  Deputy  Speaker,  District  Council-in  a  lo  ti  dik  lo va,  District  

Council  sorkar-ah  sawn  ti  diklo  an  lo  awm  a  nih  pawhin,  a  sorkar  anga  

innamthluk  emaw,  in  dissolve  emaw,  in  suspend  emaw  ni  lovin,  a  ti  diklotu  

kha  Jail-ah  pawh  a  tul  chuan  tan  tir mai  ni  sela.  Chutiang  zawnga  kalpui  a  

nih  loh  chuan  sawlaiah  sawn  hnam  angin  sorkar  kan  neih  saw  a  

khawngaihthlak  tlat  a  ni.  Kei pawh  ka  sawi  tawh  ang  khan  District  Council-

ah  hun  rei  tak  ka  lo  awm  ve  tawh  a,  Congress  sorkar-ah  khan  hetiang  ang  a  

awm  a  nih  chuan  ACB  case  te,  CEM  ni laite,  DEM  ni  laite  pawhin  an  awrh  

mai  a,  tunah  pawh  hian  eng  emaw  zat  ACB  case  nei,  kal  mek  an  awm  a  ni,  

khalaia  sum  hman  dik  lohna  avang  khan. 

 Vawiinah  hian  he  sorkar  thar  ngei  pawh  hian,  a  sorkar  angin  sum  leh  

pai  a  hmang  diklo  vek  lovang,  amaherawhchu  khami  atanga  sorkar  hnuaia  

thawkte,  mimal  anga  lo  hmang  diklo  ta  te  pawh  an  awm  a  ni,  thla ruk  lek  la  

kal  chhung  hian.  Entirnan  -  Civil  Aviation  Department-ah  helicopter  charter-

na,  keimah  ngeiin    ka  charter-na  cheque  ka  pek  te  pawh  private  account-a  lut  

a  awm  a  ni.  Khangte  kha  sorkar  anga  action  lak  ngawt  chi  a  ni  lo,  a  ti  

diklotu  khan  a  tuar  mai  tur  a  ni .  Chutiang  chuan  helicopter  man  te  leh  

consultancy  firm  atanga  kha  Aviation  Department-in  hna  a  thawhna  tur,  

private  account-a  lo  dah  luh  mai  te  pawh  kha,  vawiina  kan  House  Leader  

zahawm  takin  a  tih  tir  a  ni  hauh  lovang,  an  lo  enkawl  venaah  khan  mimal  

tih  dik  loh  kha  chu  mimalin  tuar  mai  thin  sela.  Chutiang  chuan  District  

Council-ah  pawh,  District  Council-in  a  hnuaia  thawktute ah  sum  leh  pai  hman  

dik  loh  a  lo  awm  a  nih  chuan,  a  Council  anga  inthiah  sak  emaw,  in  dissolve  

sak  emaw,  ni lo  sela.  India  dan  pui  duangtu  ten  India  ram  chu  pangpar  huan  

zau  taka  awm  ang,  chutah  chuan  pangpar  chi  tinreng  a  par  anga,  anmahni  

par  theuhin  an par  tur  a  ni a  tih  angin  he  Zoram  khawvelah  hian  minority  an  

ni  emaw,  an  ni lo  emaw,  anmahni  par  theuh  hian  inpar  tir  ila,  Autonomous  

Council-te  pawhin  anmahni  ro  inrelna  an  neih  saw    zah  sak  ila,  thuneihna  

lian  zawk  te,  sum  leh pai  tam  zawk  te  pe  ila,  tichuan  he  Zoram  hi  ram  

nuam  takah  kan  siam  ka  beisei  a  ni. 

 Tichuan  Pu  Deputy  Speaker,  tuna  kan  kalphung  leh  kan  hriat  lar  em  

em  District  Council  ten  an  buaipui  em  em  thin,  direct  finance  tih  an  sawi  an  

sawi  nachhan  pawh  hi  sawlai  Autonomous  Council  a  nih  vena  anga  thuneihna  

tawp  nei  a,  Mizorama  party  dang    entirnan  Congress  District  Council-ah  a  

sorkar  a,  Mizoramah  MNF  a  sorkar-a,  Mizoram-a  sorkar  an  nih  loh  chuan  

thiah  mai  an  nih  zelna  te  awm  thin  hi  an  duh  lo va,  chumi  atanga  tal  chhuah  

ve  duhna  lian  tak  a  ni  tih  lai  hi  vawiinah  Pu  Deputy  Speaker,  he  House  

zahawm  tak  kaltlangin  ka  sawi  duh  a  ni.  Vawiinah  hian  kan  District  Council 

te  saw,  nimin  lama  kan  budget  sawiah  Education  Department  chungchang  

Lawngtlai  East  bialtu  zahawm  tak Pu  H. Biakzauva’n  a  sawi  ang  khan  6th  

Schedule-ah  Elementary  Education  chu  District  Council  thuneihna  a  awm  tur  

a  ni.  Chutih  mek  laiin  Middle  School  eng  emaw  zat  saw  Mizoram  sorkar-in  

a  enkawl  tlat  an  awm  a  ni.  Sawngte  pawh  saw  District  Council  thuneihna  a  

nih  angin  elementary  chu,  an  area  ami  chu  District  Council  kutah  hand  over  

mai  ni  sela,  thuneihna  kha  pek  mai ni sela.  Tin,  department  angte  pawhin  dual  

function  a  tam  em  em  a  ni,  sawlaiah  sawn.  Chu  tak  chu  District  Council-in  

department  a  neih  ang  chi te  reng  reng  saw  chu  state  atang  hian  withdraw  

mai  ni ta se,  District  Council-ah  kha  pawisa  kha  an  hnathawhna  tur  a  awmlo  

a  nih  pawhin,  a  awm  ang  ang District  Council  area-a  sum  leh  pai  state-in  a  

lo  hman  thin  kha  District  Council-ah  chhun  luh  ni se,  District  Council  ramri  

chin  chhung lamah  saw  chuan  District  Council  thuneihna  awm  ta  se  chuan  ka  

rindanin  direct  finance te  pawh  hi  an  dil  an  dil  lo  maithei  a ni.  Tin,  sawlaia  

an  thuneih  vena  public  mandate,  mipui  thlan  tlin  an  nih  vena  zah  sak  a,  

helaia  an  nawm  an  maka  thiah  mai  zel  ang  chi  hi  chu  awm  tawh  lo  hram  se  

tih  vawiinah  hian  Pu  Deputy  Speaker,  nangmah  kaltlangin  he  House  zahawm  

takah  hian  ngenna  ka  siam  duh  a  ni.  An  inthlan  leh  hunah,  general  election  

an  neih  hunah,  ro  an  rel  diklo  a  nih  chuan,  mipuiin  thlak  ve  mai  rawh  se.  

Chutiang  ni  lova,  sawlaia  kan  Council  rorelna  hetianga  sawisak  thin  hi  awm  

tawh  lo  hram  se  tih  ka  sawi  duh  a  ni.  

 A pahnihnaah chuan, Soil Department hi a awngrawp khawp mai a. 

Lawngtlai-ah sawn Division kan nei ve a, kawng thlangah sawn a awm a. An office 

pal hungna leh an building hrim hrim te pawh hi an khawngaihthlak a ni, department 

ve si, a hming chuan an kal ve a mahse engmah activities an nei thei tawh lo va. 

Minister senior tak leh chak tak kan nei a, kan Minister zahawm tak hian kan 

Division te hi a nih dan tur ang diak diaka thuam a nih theih loh pawhin tun ai tala 

hmasawnna hi kalpui thei se. Kan ram leilung hausakna luangral zel tur humhalh tur 

pawhin an pawimawh em em a ni tih tawite in kan sawi duh a. 

 A pathumnaah chuan Demand No. 39-na Power & Electricity chungchangah 

hian tuikhuah lama han intodelh tur leh hma thar han lakna tur kha kan House 

Leader, Finance Minister speech-ah te leh he kan sorkarin hmalak a tumnaah tarlan a 

awm lem lo va. Mi thil neihsa atanga inenkawl that te pawh hi kan mamawh chin a 

awm niin a lang a. A bik takin kan bial angah te chuan, Pu Rintluanga bial leh ka 

bial hi a inang khawpin ka hria, kan kilkhawr a. Sorkar hmasa khan RDGBY 

hmangin hma an la a, electric hruite chu an thlung ve a. Vawikhat a eng zawk a, 

abak zawng chu a hrui zawng kan hmu a, a chat a, engtihnamah a ni leh tawh lova. 

Chuvangin, kan neihsa thawm that leh kan miten eng an hmuh that ve theihna tur hi 

kan ngaihtuah a. He sorkar chak tak hian a kalpui a pawimawh takzetin ka hria.   

 Demand No. 6-na Pu Lalruatkima Department enkawlah lut lawk ila. Land & 

Revenue Department hi thawktu an indaihlo khawp mai a. Aizawl lamah kan lo 

awm ve a, in hmunte kan han nei ve a, hming thlakte kan han duh a, a thang rei thei 

khawp mai. Surveyor te kan han bia a, a hmingin MLA te Pathian leh kan hotute 

duhsakna azarah Minister-te pawh kan han ni ve a, mahse a tih hleihtheih loh a ni. 

 Chuvangin, sorkar tharah hian Minister chak tak leh viak tha tak leh a 

ngaihna hria kan nei a. District Council-a ka awm laiin EM ka nih laiin Revenue hi 

ka enkawl ve tawh a, department enkawl hahthlak tak, lungawina awm lo 

department niin ka hria a, Revenue Department hi a hahthlak ber mai awm mang e 

ka ti a. A chhan chu chatuan daih roreltu enkawltu department a ni tlat mai a. In 

hmun lo ram pute atanga inthlahchhawng zel kan ni a. Tin, thawktute lamah eng 

emaw remchang hmangin thawktute bawk pass kan inpek thuah bur bur a. Khimi 

RIPAN hnuaiah khian 1987-a in hmun pass ka neih kha, min lo pekthuah a, Revenue 

Department-a tax ka pek reng laiin ka chan hlawm ringawt a. Department lam 

indaihlohna te pawh a nih ka ring a, department indaihlohna hi thuam that a 

pawimawh khawp mai tih ka sawi duh a ni. 

 A tawp ber atan chuan Pu Deputy Speaker, pawimawh em em mai RD 

Department-ah lawmthu ka sawi lo thei lo a. Kan Minister, opposition kum 5 a ni a, 

term hmasa lamah helamah hian a thu a, a duhthawh thei khawp mai a. Silpauline a 

lo dil pawhin thiante aia dil tam zel hi a ni a, kan inpe lo thei thin lo a. Tunah 

Minister a rawn ni chho a, rangvate opposition te min han pe ve a, kan lawm hle mai 

a, a ngaihna pawh a hriain ka hria. Kan lo dah tawh “Chief Minister Housing 

Scheme” kan tih kan sorkarin kan dah kha share-te min han pe ve leh a, kan lawm 

tak zet zet a ni. A tam lo naa thilpek a nih hrim hrim chuan Minister viak tha leh 

ngaihna hria, member-te duhsak nachang hria hi kan Minister zawng zawngte hi ni 

vek ula a tha khawpin ka hria. 

 Tin, Education Minister chungah pawh lawmthu ka sawi. Filter te, 

greenboard te min pe a, ka lawm takzet a ni. Chutih rual chuan Pu Deputy Speaker, 

(DEPUTY SPEAKER : I hun a tawp dawn a, a pelh theih miah loh a nia) dar 5-ah 

khi chuan ka tawp ang, hun tlem a la awm. Rangva te pawh hi sem leh dan tur sum 

hi dah ni se, a tangkai khawpin ka ring.  

 Vawiina kan Power Minister hi RD Minister a nih laiin khang kha a dah a. 

Mirethei leh chhumchhiate vanduaina leh manganna an tawh ni khua hian a hlu 

khawp mai, a Pathian thu a. Chuvangin RD-ah hian rangva leina hi dah leh hram ni 

se tih ka ngen a.  

 PMAY thlangtu tur lai tak hi ka sawi duh a ni Pu Deputy Speaker. A 

mimalin kan Minister hi ka zawt thin a, dan angin kan kal ang a ti a. Kan bialah hian 

tuna thlan mai turah hian 517 PMAY thlan tur a awm a ni. VC kan inthlang a, VC 

tlemte Congress-in kan nei ve a. Bungtlang BDO khu a buaithlak khawp mai a, 

guideline-ah chuan Gram Saba thlan tur a ni. Chutihlai chuan kan Congress VC-te 

kha a thlan tir duh chuang lo a, MNF unit te, block-te a thlan tir a. Chu chu thil 

kalphung a niin ka hre lo. Vawinah hian Pu Deputy Speaker, kan Minister hian he 

House kaltlang hian, “Guideline-a kal tur a ni,” a tih chuan min puan sak se tih ka 

sawi duh. Ka khingpui MNF candidate Pu C Ramhluna kha a thu khawp mai tunah 

chuan. Jagnasuru khua VCP (PU LALRINTLUANGA  SAILO: Kum 10 an lo 

practice kha a nia, khalai kha chu ennawn a tha ang e a..) Khawngaihtakin, Pu 

Rintluanga hi a hriat ve mai mai  atana ka duh chu Minister ka ni lo va, khatiang 

khan min lo chhang min lo chhang tur a ni lo, Minister-in a sawi tur a ni. A 

guideline anga a kal dawn a nih chuan a tha ka ti a, a nihna angin kal rawh se. A nih 

loh chuan a thlang theitu tur bawkin a thlan loh chuan a manganthlak tlat a ni. 

Jagnasuri VC Congress-in kan nei a, kan VC ten Gram Saba hmangin an va ti ve a, “ 

Pu Ramhlunan, Jagnasuri-ah chuan lo pe suh min tih avangin ka accept thei lo ”, a lo 

ti mai a. Kha kha a kalphung niin ka hre lo, Pu Deputy Speaker. 

 BADP chungchangah pawh sawi tur tam tak ka nei a, mahse hun a awm 

tawh si lo va, hun min pek belh a  ka lawm e. 

DEPUTY SPEAKER : Hun a tawp chu a ni mai a. Darkar chanve kan 

chawl leh mai dawn em ni ? A tha mai em ? 

Aw le, kan rorel kan chawl rih ang a, 5:30 PM-ah kan lut khawm  leh dawn nia. 

RECESS AT 5:00 PM 

5:30 PM 

DEPUTY SPEAKER : Aw le, kan chhunzawm le hang a. Tu nge han 

sawi ang? East Tuipui bialtu zahawm tak Pu Ramthanmawia. 

PU  RAMTHANMAWIA : Pu Speaker, demand kan sawiho turah hian 

Demand No. 23-na Art & Culture hi ka sawi duh a. Khawchhak lamah hian pi pu 

sulhnu, hmun hlui, hmun hlu thahnem tak a awm a, hei hi kan cheihnuma kan 

enkawl that a ngai hle mai a. East Tuipui bial chhungah khianin a mak khawp mai a 

Fiara tui te, Lianchhiari Lunglen Tlang te, Lianchhiari puan tahna te, Thasiama seno 

neihna te, Lamsial puk te, Khuavang lamtluang thum te, Far puk te, Chhura chirawt 

lung te, Kungawrhi hnuh luhna te, Chawngvungi Lung te, Lungkeiphawtial tih te 

thahnem tak a awm a ni. Chu mai bakah tlang hmingthang tak Lurh tlang leh Tan 

tlang te a la awm bawk a. Tin, Khawbung-ah khian Hla Kutpui Mual, mipui in kan 

hlut em em kan nei bawk a ni.  Heng hmunte hi khualzinte tlawhpawh hmun a ni a.  

Ram dang atang te pawhin heng hmunah hian khualzin te an lo kal thin a. 

Amaherawhchu, vawiina ka sawi duh chu heng pi pu te sulhnu, hmunhma hi enkawl 

that a pawimawh rualin, heng khualzinte riahna tur hmunhma hi kan neih loh 

avangin harsatna kan tawk a. Hengte pawh hi ngaihtuah a ngai hle mai a.  Tin, kan 

hriat angin khilaiah Kawtchhuah Ropui, Tuivangchhia-ah khian hmun pawimawh 

tak  a awm a. A panna kawng khi a tha lo hle mai a, black topping a ngai a. Tin, 

electric power a thleng lo va, khualzin te tan a hmuna khaw hawina tur a awm lo 

bawk a.  Hengte hi view point tower te hi sak theih ni se. Khilai East Tuipui bialah 

khian sum lakluhna tur tha tak tur a awm a ni tih ka sawi duh a ni. Kan Minister 

zahawm tak hovin ka bial chhungah te khian la han zin ila, hmalakna tur tam tak, 

lunglen thlak tak tak tam tak khilaiah khian a awm a ni.  Chungte chu kan humhalha 

kan enkawl that a pawimawh hle a. Hun kaltaah khan eng emaw zat kutthlakna lo 

awm tawh mah sela, duhthusam a nih loh avangin tun sorkar thar hian heng kan pi 

leh pute an thlang tlakna hmun leh an lo chenna te leh an hnuhma, an sulhnu te khi 

enkawl that a pawimawh hle a ni tih kha Demand No. 23-naah hian ka sawi duh a. 

 Demand No. 39-na Power and Electricity tih hi tlem ka sawi duh bawk a. 

Electric power pawimawh zia kan hria, a tel lova kan awm theih loh dan te. Sorkar 

apiangin hma an la a, theihtawp pawh an chhuah zel a. Sorkar hmasa MNF pawh 

khan Serlui B Hydel Project tharthawh lehin, 12MW pe chhuak thei turin hma a la a, 

tunah pawh hian eng emaw zat kan chhi mek niin kan hria a; a lawmawm em em a. 

Chutiang zelin a hnua sorkar te pawhin hma an rawn la zel a ni. Amaherawhchu kan 

mamawh khawp hi kan la nei lo va, hengah hian hmalakna tur a tam hlein ka hria a. 

Kan sorkar hian ngaihtuahnaa sen a ngai a ni tih vawiinah hian sawi ka duh a. Khaw 

changkang leh changkang lo tehna, kan han sawi thin danah chuan, ‘in khua motor 

kawngin a pawh em ? Motor a kal thei em ?’ tih te kan inzawt a.  Chumi hnua kan 

inzawh lehna chu ‘electric, power hi in khuaah a lut em’ tih te a ni.  Chuvang chuan 

electric eng hi kan mamawh em em a ni.  Kan sorkar chauh va, hma lakna hun tha 

tak kan nei dawn a. Kan power Minister chak tak hian a ngaihna a hre dawn tih kan 

hria a, kan thla a muang a, kan lawm hle a ni. 

 Ka bial chhungah hian Tlawva Hydel Project, sorkar hmasain an lo ruahman 

kha a awm a. March 2012-ah khan agreement siam a ni a, 2015-a zawh tur a ni. 

Mahse, a zo thei lova, 2017 December thla thleng an ti leh a, a la zo lova. March, 

2018 an extend leh a, tah pawh chuan an la zo thei lo va. Tunah hian June, 2019 an ti 

a, hei pawh hi an zawh hmel loh hle a. September 2019 thleng hi extension an dil leh 

niin ka hria a.  Hei hi fur lai, July leh October thla chhunga  MW pe chhuak thei tur 

anga ngaih a ni a. Thal lai erawh chuan khawl te, KW pe thei tur bun tel a ni bawk a 

ni.  Hei hi ka han sawi duhna chu, he thil hi thil lawmawm tak a ni a, hlawhtling 

sela, khi lai East Tuipui bial tana a hman sen loh kan thar thei dawn a, a bang chu 

Champhai lamah te kan thawn thei dawn a ni. Chungte chu nghahhlelhawm hlein ka 

hria a. Tin, hetiang taka engatinge an zawh har tih hi, ka hriat danah chuan a tira 

agreement siam danah khan thil duhthusam loh deuh a awm a ni awm e tih te sawi a 

ni a. Tin, civil works zawng zawng kha pek tel vek a ni a, heng company hi; hei hian 

an hna a tih muan phah an ti a ni. Chuvang chuan Kiva Small Hydel Project kan 

buatsaih leh turah chuan civil engineer hna hi chu company te thawh tir loh hi a fuh 

awm mang e aw ka ti a. Hei hi kan Minister pawhin lo chhinchhiah sela. Kiva hi 1.5 

mw ve ve, khawl pahnih bun tura ruahman niin ka hria a, a pahnih belhkhawm 3 

mw, tunah hian ruahmanna a kal mek a, kan Minister zahawm tak hian hma min lak 

pui a, bul tan theihna tura tan min lak pui theihna turin khi lai khi ka bial chhung 

ami tho a nih avangin ka han sawi tel duh bawk a ni. 

 Tichuan Rural Development Minister zahawm tak Pu Lalruatkima chan hi ka 

sawi duh a.  Kan sawi nasa tawh a, sawi loh pawh kan nei tawh loin ka hria.  Keini 

thingtlang bialtu tan phei chuan RD hi kan innghahna tak tak a ni.  Kan hria a, LAD 

atangin hnathawhna tur kha kan nei vak lo a ni.  A hnua kan nei zel dawn a nih 

chuan ka hre lo va, tuna a lan danah hi chuan LAD kan beisei thin kha sum a 

thahnem viau lo va.  Chuvangin RD Department hi BADP hi kan innghahna tur a 

nih avangin, BADP atang hian ka bial chhungah khian khaw 26 a awm a.  A cover 

vek lo nain BADP sum atang hian nasa takin hma an la a.  Hall-te kan sa a, field-te 

kan lai a, kan bial hian hmasawn nan kan hmang nasa em em a ni tih ka sawi duh a.  

 Tunhmaa an lo kalpui dan hi ka zawt a, duhthusam lo laite pawh kan hmu a.  

A chhan chu Pu Deputy Speaker, sanction lo kal hi a bial chhung ami ten an thawk 

mumal lo tih a ni a.  Aizawl atangin an rawn thawk a, an duh chen chen an lai a, an 

haw leh mai a. Engzat nge an laih dawn tih hi a khaw mite leh VC te pawhin an hre 

lo a ni. Chungte chu kan lo kalphung tawh a nih avangin, ‘sorkar tharah hi chuan ka 

ham strict dawn ka ti a. Km 3 laih tur a nih chuan km 3 a lai tur a ni, lo teh zel rawh 

u’, ka ti a, an lo teh ngat ngat mai a ni.  Chuvang chuan dik takin, rinawm takin he 

sorkar thar hian hna thawh a tum avangin a hna a tha tur a ni a, a tling tur a ni tih hi 

ka bialah BDO-hote pawh ka kawm tumin ka sawipui a.   

 Kan duh dan hi an hre tur a ni. He bialah East Tuipui-ah hian hma lak kan 

tum dan hi officer-te hian an hre tur a ni ka ti a.  Champhai-a officer awm zawng 

zawng a hran te tein ka kawm vek a ni. ‘In lamah ka tang dawn hna chungchangah 

chuan, (Pu Deputy Speaker, hun tlem min pek belh lawk mai ka sawi rang thei bawk 

si lova) sorkar thar hi kalphung tharin a kal dawn a, tunhmaa zuzi taka an kal thin 

ang kha a theih tawh dawn lo va. Dik lo taka sum a hmanna tura hman a nih loh 

chuan nangni pawh infimkhur hle a ngai ang’, ka ti a ni. Chutiang chuan he sorkar 

tharah hian RD hnuaia hna awm reng reng pawh kan party pawh ni sela, tupawh ni 

sela tling lo leh dik loa thawk chu bill pek loh tur ka ti hmiah mai. A lehpekah hna 

an thawk tawh lovang tiin khawtinah ka sawi vek a ni. Chuvang chuan Pu Deputy 

Speaker, sum hi a lo luh ang anga daihzai taka BADP sum hi hman kan tum a, 

chutiang tur chuan Minister zahawm takte leh department mite pawhin min 

tawiawma min puih kan duh a ni. 

 Tute emaw Aizawl atangin kan pe a ni thei a, mahse a tling lo hi chu bill pek 

ka phal dawn lo a, ka remti dawn lo a ni tih lai kha ka sawi chhuak duh a. Hun kal 

tawha kan kalphung kha tha tam tak awm mahse fuh lo lai tam tak a awm a. A fuh lo 

lai ang chi kha chu kan hmasawn vena tura sum lo kal hi dik taka, a nihna tur anga 

kan hman theihna turin bialin hmasawnna kan hmuh thehna turin BADP sum hi tha 

tak hman kan tum a ni tih kha he House kaltlang hian ka sawi duh a ni.  

 Engpawhnisela hun a tam lo hle mai a, department dang pawh sawi ka duh 

tehreng nen! Art & Culture-ah khan Champhai, Aizawl leh Kolasib District library 

hi library puitlinga kalpui ve theih tawh a ni ang em! tiin Minister hi ka zawt a.  Art 

& Culture hi kan ngaisang a, kan hnam ro hlu vawn nunna leh vawiinah pawh Pu 

Deputy Speaker, Minister zahawm tak kan tawiawmna ni pah bawkin Art & Culture 

Demand sawi niah hian a theih ang angin kan hnam incheinain a thei thei kan rawn 

inchei a.  He demand hi kan sawi vak ngai loh a ni a, a pawimawh zia te kan Deputy 

Speaker pawhin a hria a. Vawiinah hian lawmawm ka ti a, kan kal zelna turah pawh 

department-ah hian thil tam tak hmabak tih tur a awm a, chungte chu kan Minister 

hian kan sawi tak angte kha ruahmanna tha zawkte rawn siam zel turin ka ngen 

bawk a ni. Pu Speaker, ka lawm e. 

SPEAKER  :  Tunge phar leh in awm em?  Pu Duha kha kan hmabak leh 

chu a ni maw, member zahawm tak Pu Lalduhoma i lo sawm ang. 

PU LALDUHOMA  : Pu Speaker, ka lawm e.  Art & Culture atang hian ka’n 

tan ve ang a, culture hi Pathian siam a ni an ti a. Kan culture vawn nunna leh kan 

tihlanna pawimawh tak pakhat chu kan incheina hi a ni a. Kan sorkar pawhin Nilaini 

hi Zo thuam inbel ni atan an ruahman niin ka hria a, a lawmawm ka ti a.  

 Tin, khawvel ram hrang hrang Parliament-ah hian member te hi, India ramah 

hi chuan an ti lo va,  khawvel ram hrang hrangah hian mahni hnam incheia inchei ni 

hi an nei a.  Burma-ah phei khi chuan nitin mahni hnam incheiin an inchei a. Nikum 

khan Burma ram Parliament Session ka han chhim ve a, sipai ho tih loh chu mahni 

hnam inchei vek khan an inchei a ni.  Chuvang chuan kan House-ah pawh hian han 

tih ve te pawh a tha mai thei a, hetia han rawt chawp mai ni lo hian mumal deuh 

hleka kan siam theih chuan a tha awm mang e tih te min ngaihtuah tir a.   

 Tin, kawr nghawng nei lo hi vai thawmhnaw emaw kan ti a, Mizo design 

hmasa ber a ni a.  Mizo thawmhnawah  hian nghawng nei a awm ngai lo va, Chinese 

collar kan ti ta zawk a. Chinese ho pawh hian an lo nei bik lo va, heng kawr 

nghawng neilo te pawh hi kan inchei dan dik tak zawk a ni tih ka sawi duh a.  

 Tin, Zo siam hi ngaihsan kan duh khawp mai a  keini hian, kan Minister ho 

Bangla zawng zawng leh officer ho Bangla ahte leh kan office hrang hrangah hian 

Mizoram-a kan siam theih thil a nih phawt chuan hnam dang siam hi hmang tawh 

lovin thlak vek ila, tualchhunga hetiang lama eizawngte pawhin market an lo hmuh 

phah ve ang a, khata tang khan kan hnam thil hi chu kan pho chhuak ang a, khumte 

pawh kan lo siam nuam lo deuh a nih pawhin khum nuam lo deuhah pawh kan mu 

rih mai tur a ni. Kan Chief Minister hovin Zo siam ngei khuma mut hunte hi kan 

nghakhlel a ni keini chuan. Khatiang zawng khan kan hnam thil ngaihsan hi kan duh 

hle tih kha ka han sawi a ni. 

 Tin, kan hnam lam ang chi pawh hi tih phuisui deuh hi a ngai khawp mai a, a 

nihna ngau ngau ang hi chuan han hmuhnawm lutuk hi kan ngah lova. Vawikhat chu 



899 
 

Delhi-ah function eng emaw ah khan Pu R.L. Thanzawna, kan Information Director 

hmasa ber ho khan cultural troupe an rawn chhuk thla a, khuallam hi an rawn show 

a, kan Prime Minister Pi Indira  Gandhi khan khuallam kha an lam zo tep dawn tawh 

tihah khan ‘Engtikah nge an lam tan dawn?” a ti a,  Khuallam kha ani chuan lamah a 

la ngai lova, a hmahruai lam turah chauh khan a lo ngai a, an lam zo tep tawh kha a 

ni si a. Chutiang vel chu hnam dang mit hmuhah hian kan lamte hi a ni a, han 

modify deuhte hi a pawi lutuk lo turah ka ngai a ni. 

 Tin, hman ni lawk khan  Synod Choir ten Wales ram an zuk fang a, 

intihsiaknaah  pawh a ti tha ber pawlte an zuk ni a. Kan hnam incheiin an zuk inchei 

a, chheih lam ang chi, tlar thum zai angtein Pathian an zuk fak tih kan hria a. 

Kristianna a lo luh atang hian kan culture tam tak kan thukru ta hi a pawi ti em em 

tute zing ami ka ni ve a. Chuvang chuan, kan sorkar pawh hian Pathian hla, Puma 

Zai thluk te, tlar thum zai thluk kan tih ang te inphuah siakna hunte pawh hi siam ta 

nghe nghe se, kohhran pawh hi a inhawng tawh khawpin ka hria. Kan biak in 

chhung ngeiah, kan hnam hla thluk Pathian min pek ang chiaha Pathian kan fak hun 

leh kan hnam lam anga kan lam hun turte hi kei a nghakhlel pawl ka ni a. Assam 

Rifles Lammual-ah mipui kan han pungkhawm a, zaithiam tak tak an zai a, 

amaherawhchu, chhungril atangin min cho chhuak lem lo. German ral run hlate an 

han vawrh chuan tleirawl te te kan culture hre pha hauh lo kha an hnukah hian a 

khawih a, an che lo thei lo, an phu dual dual mai a ni. Chu chu kan culture, kan 

pianpui a nih vang a ni a, heng hi chawisang zel ila tih  ka sawi duh a. 

 RD – ah hian ka kal ang a. Model village MLA te min thlantir leh dawn 

niawm tak a ni a. Tunhma lama model village kan lo neih thin kha eng tehchiam a ni 

hauh lo mai a, an khuaah han kal ila an sawi lem lova, an sawi loh phei chuan model 

village a  ni tih kha a hriat vak loh a ni. Tun tumah hian kan ti leh dawn a nih chuan 

awmze neiin kalpui ni se ka duh a. District tinah DC chair se, department tin aiawh 

kha rawn awm ve sela, kha district chhunga department hrang hrang khan kha model 

village-ah khan an budget atangin eng emaw zat rawn dahin, kha khuaa thil awm 

thei tur eng emaw, item hnih khat tal kha chu rawn ti ve ta thliah thliah se, MLA te 

duhdan pawh ngaichangin, tichuan model village neih hian awmzia a neih ka ring a, 

chutiang chuan rawtna ka siam duh bawk a. 

 Tin, Village Haat hi kan nei thluah mai a, a ram a, an sa zo a, contractor-in 

sum a hawn a, kha kha Village Haat sak kan chak nachhan hi em ni aw tih theih tur 

hian a hman tangkai lam hi chu a chhe em em a ni. A thenah NGO-in an enkawl a, a 

thenah department-in, a thenah VC ten, hei pawh hi a enkawl tha theitu ber kutah 

hian hlan ni mai se, chu mite enkawl ngei ngei tur a ni tih dan khauh takte hi nei lem 

lo ila, hmang tangkai thei tur leh hlut thei tur apiang khan enkawl chho thei se  a 

thain ka hria a ni. 

 Tin, RD hi kan department zingah sum tamna, village level thlenga sum  

lenna a nih avangin thil fello  tam em em fona a  ni a, chumi veng tur chuan a 

mechanism hi a awmsa a, chu chu State Level Monitoring Cell (SLMC) kan tih hi a 

ni a. Tuna i dinglam amite sorkar lai khan he SLMC hian thil diklo tam tak a hai 

chhuak a ni, chumi a hai chhuah chu he House-ah ngei hian keimah ngeiin ka pulut a 

ni. An thil va hmuh chhuah kha sorkarin lo uksakin, thil ti diklote kha chhuiin hma 

la ni se, he SLMC hmang hian kan mipuite ipte-a lut tur hi kan vawnhim sak thei 

dawn a. Mahse an transfer darh ta vek zawk a, hnathawk theilo in an siam a, a hnu 

zelah pawh he SLMC hi mumalin a function ta lo a ni. Tunah pawh kan sorkar thar 

hian he SLMC hi engti takin nge a hman tangkai tih hi kan lo tehna tur a ni a, a 

hman tangkai duh vak loh chuan an tih ngai tih leh an duh dawnah kan ngai lo thei 

lo ang. Chuvang chuan, hei hi tangkai taka hman a nih chuan kan ramah eirukna-te a 

bo ang a, a tha dawn a ni tih  ka sawi duh bawk a. 

 P&E –ah hian han lut ila, Electric Department hi kum 40-a upa a ni tawh a ni 

tunah hian. Israel fate thlalera an vahvaih kum ang vel kha a  upat lam hi a ni tawh a.  

He department hi Mizoramah hian kum 40 a vakvai ve em maw ni aw tih a awl 

khawpin ka hria . Kha kum 40 chhungah  khan vawiina kan installed capacity chu 29 

mega watt a ni a, a tak taka kan thar chhuah chu 8 mega watt a ni tih kan hria a, chu 

chu kan potential atanga chhutin kum 40 chhung hian 1% pawh hi kan la phak hauh 

lo a ni. Pathianin resource min pe a, potential min pe a, kum 40 chhungin kan 

haichhuak tlem lutuk a ni. 

 Tin, rural electrification-ah RGGVY hi i dinglam am te sorkar laia an tan kha  

a ni, MoU an signed pui kha a ni, vawiin thlengin kha mite khan an la thawk. 

Thingtlang electrification a la phuisui lo em em a ni. Eng vang nge kan tih chuan 

induhsakna uchuak tak nen bul an tan a, kha miten an contract thawhna tur sum 

atang khan za a za deuh thaw a tirah khan advance-in an pe a ni pawisa an hmu tawh 

a, an thawk tha duh hauh lo a ni. RGGVY hnathawh endik hian Mizoram kiltin hi ka 

vak chhuak ve tawh a, PAC angtein, duhthu an sam lo em em a, tunah hian min 

terminate se  tih hi an chak zek zek a, min cho a ni. Hnathawk turin an nawr luih 

theih loh. A chhan chu engvang nge kan tih chuan pawisa tam tak a tira an pek vang, 

kha kha a ni tlat a ni! Corruption hian kan ram hi a tichhe lutuk, a pawi em em a ni. 

Tunah hian han ban ngawt dawn ila, a hlawk lo zawk kan ni tawh bawk si a, nawr 

kal hram hram tumin department hi an hah em em a ni tih pawh kan hria. Health 

Care Scheme pawh a tirah 95% damlo pakhatmah inenkawl hmain an pe a, vawiinah 

10 crore chuang damlote bill min la bat sak a, a rei tawh lutuk! Khang kha 

agreement dik lo, rilru thianghlim lo atanga siam a nih avanga heng thil hi kan ram 

hian tawngbaw thin kan ni a, heng hi bo tawh se tih hi ka duh ngawih ngawih a ni. 

 Tin, kan ramah hian Hydel Project 8 hluihlawn cheng tam tak eiraltu kan nei 

a, Bairabi-ah Thermal Project, tuna kan hotute vek sorkar laia an siam chhawrtlak 

miah loh hluihlawn a awm bawk a. Heng zawng zawng hi sum luanralna a ni. Tin, 

tunah hian kum 2008 vela intan in MoU signed tawh project 9 kan nei a ni. Kum 10-

a upa te an ni tawh. Heng hi agreement ang hian hna thawk ni se 2411 Mega Watt 

thar theihna a ni heng project 9 hi. Amaherawhchu, clearance la pawh an la awm lo, 

approach road laih pawh a la awm lo, tihian a awm mai mai a ni. Engatinge MoU 

sign te hi kan chak em em? Tih tak takna thinlung awm si lovin kan ti a, satel speed 

in kan kal leh a, khang MoU zawng zawng kha vawiinah hian cancel leh vek ni se 

tih hi ka demand a ni. Awmze nei lo a ni. A tharin awmze neiin thil kan tih dawn 

chuan bul i tan leh ang u, tlai lua a awm lo ve. 

 Heng zawng zawngah hian tunge mawhphur kan tih chuan sorkarna lo chelh 

tawhtute hi an ni a tih loh theih loh. Kum 40 chhunga heti taka intodelhloa min 

siamtute hi kan rama roreltute an ni tih hi phat thu a awm lo a ni. Tin, a bik takin 

tupawh lo sorkar sela, a hotupa berin a tuipui lam apiang hi a hlawhtling thin. 

Hotupa ber tuipui loh lam hi chu a hlawhtling mawh khawp mai. Vawiinah hian 

Brig. T.Sailo kha kan hotu ni se chuan hetiang dinhmunah hian kan din ka ring miah 

lo a ni.  

 Tichuan, solar-ah hian ka kai ang a. National Institute of Solar Energy-in 

potential kan neih zah an chhutchhuahah hi chuan 9.09 Gigha Watt kan nei a ni, chu 

chu 9000 Mega Watt a ni. Solar energy hi Mizoram hian 9000 Mega Watt kan nei a 

nih chu. Kan hman sen hauh loh tur Pathian in min pe a ni. Khami hnuaiah khan 

Rooftop Scheme-te kan han sawi ve vuai vuai a, Solar City tihte pawh a ri kan hre 

thin a, a tak taka kal hi a la har em em mai a. He solar hi han ti tak tak ila chuan 

power grid nena thlunzawm a elelctric bill pawh pe mang lovin a nei tha deuh phei 

chuan kan hman sen loh kha department zawk khan min leisak dawn a ni. A tha em 

em a, engatinge hei hi lian tham taka kan kalpui loh? Tunah ZEDA in an ti, June thla 

chhungin a tawp dawn tih hmanniah kan hria. Engatinge heng information te hi kan 

thup tlat? Mipui hriat hi kan hlau em ni heng thil thate hi? Puangzar ila, mipui hian ti 

sup sup sela, khawpui tinah in nei tha, huan nei tha chuan ti vek rawh se. Tuikhuah 

atang kher ni lovin, solar hian min chhawk zangkhai thei a ni tih hi thil chiang tak  

a ni.  

 Tin, Thenzawl-ah sawn Phivawk ram a awm a, tah chuan solar project siam a 

ni a, 10 mega watt thar theihna tur a ni. Japan International Co-operation Agency-te 

nen a funding hi lo kal tur a ni a, saw saw hluihlawn a ni ringawt mai bawk a, ka ui 

em em mai a, kan Minister hian han en thar leh ta se, la tun nun theih a ni em? 10 

mega watt-te chu pui tak a ni. Tuirialte pawh kan sawi kan sawi, kan chanai hi chu 

tlemte a ni. Tuirial Hydel Project hi sawi sawi tlak a ni lo, luite khuah ang lek a ni, 

kan chan tur hi a tlem lutuk! Chung ai chuan 10 mega watt thar thei solar project-te 

chu a ngaihhlutawm zawk daih a ni tih hi kan hriat a thain ka hria. 

 Land Resources-ah hian kal leh ila. Rubber chungchang hmanniah ka zawt a, 

Mizorama private rubber chingtu zat leh an rubber chin zat te, an plantation area te 

department-in a hre lo hi a pawi ka ti ngawih ngawih a ni. Kan mite  rubber-ah 

eizawng sela, uar sela, pui ila titu department khan mipuiin engzah nge an chin pawh 

an hre lo hi a zahthlakin ka hria, kan department-te pawh an tan hle a ngaiin ka hria. 

Hengah hian approach road mamawh tak tak tam tak an la awm bawk a ni.  

 District Council-ah hian 6th Schedule District Council hi Mizoram pum puia 

introduce leh hi ngaihtuah tlak niin ka hria a, Meghalaya-ah te pawh an la nei vek a, 

state an nih avangin District Council an paih chuang lo. Tunah hian tunhma lama 

Aizawl Undivided leh Lunglei area zawng zawng kha non-tribal area kan ni tawh lo. 

Constitutionally chuan tribal area an ziahna list-ah khan a lang miah tawh lo a ni. 

Amaherawhchu min dimdawi a kan chungah engmah a la thleng lo a ni mai a. Tribal 

area-a awm lo tan chuan income tax chawi a ngai tlat mai a, ‘hei in awmna hi tribal 

area a ni tawh lo, non-tribal area a ni tawh, income tax chawi rawh u’, min ti ta se, 

kan sorkar hnathawk zawng zawngte hian pawi an ti khawp ang. ILP te pawh in ti 

thei tawh lo ang, non-tribal area-a cheng kha non-tribal area ah a rawn zin ve dawn a 

ni mai, Tribal area in ni tawh lo min ti se kan hnam tan a pawi lutuk dawn a ni. Tin, 

in hmun lo ram pawh tunah hian non-tribal chuan sorkar phalna lo chuan an nei thei 

miah lo kan ramah. Hengte pawh hi a su buai vek dawn a ni. Trading by non- tribal 

tihte pawh kan nei thei tawh lo a ni. AMC-ah hian Licensing Regulation an han siam 

a, a tha lo ve kan ti ngawih ngawih chungin an pass lui a, YMA leh NGO-te MIMA 

te hovin he dan duh lo hian AMC Office an hual a nih kha. Vawiin thleng hian hei hi 

an tilui a, kan AMC hnuaia kan licensing regulation hnuaiah hian non-tribal license 

nei an tam lutuk tlat tawh. Chuvangin, Municipal Council-te hi i pawng sawimawi lo 

vang u. Tribal Institution a ni lo va, trading-ah harsatna kan nei ziah. Lunglei ah 

awm ve se hnam dang vai sumdawnna an dang thei dawn lo, hei hi a ken tel tur a ni. 

Chuvang chuan uluk takin Municipality kan tih fo ah hian  kan hnam a him em tihte 

hi kan ngaihtuah a thain ka hria .  

 A tawpna berah chuan vawiinah ka zawhna Unstarred Question a lo chhuak 

a, Mizoramah hian Illegal Village 26 a lo awm tawh a, a tam ber chu kan District 

Council area ami a ni. Heng hi illegal village a ni tih kan hria a, a record pawh kan 

nei reng a nih si chuan kan ngawi mai mai dawn em ni? Hetia kan tih zel chuan kan 

hnam hi a boral mek zel a ni. Kan lo tihsual tawh te pawh lo awm tawh pawh ni se 

tun atang hian tidik turin hma i la leh  teh ang u. Heng kan village te chung ah hian 

rorelna lekkawh hi tul ka ti hle a. Khang te kha ka sawi hman tawk a ni e. Pu 

Speaker, ka lawm e.  

SPEAKER :     Aw le, kan Minister zahawm tak pahnih demand sawihona chu 

kan duhtawk rih ang a. Mi 25-in kan sawi a. Tunah chuan kan Minister zahawm tak 

Pu R Lalzirlianan demand sawi te kha rawn wind up se, sawifiah ngai a tih te 

sawifiahin House pass rawn dil nghal se.  

PU  R LALZIRLIANA, MINISTER   :  Pu Speaker, ka lawm e. Vawiin hian a 

hmasaa kan sawi duh chu helai House zahawm takah a zawna term 5 bial ngai 

atanga tlinga, thu thei leh cabinet Minister a zawna vawi 3 ni theia min siamtu kan 

Pathian leh kan Chief Minister zahawm tak leh ka bial mipuite chungah lawmthu ka 

sawi a ni. 

 Pahnihnaah chuan Pu Speaker, vawiina i inchei dan te ka hmuh hian a ropui 

ka ti a, a lawmawm ka ti a, hnama chiang-ah hian kan lo tel dun har deuh a ni tiraw! 

An la tih ngai reng reng loh rawn tichhuaktu kan lal huaisen leh rorel thiamte inchei 

dana i rawn inchei chhuak te hi ropui ka ti a. Tin, kan thiante ka bul ami kan 

Agriculture Minister te leh an hming chu ka sawi vek lo mai ang a, kan doctor ah Pu 

Thiamsanga te leh midang Mizo dress rawn haa vawiina kan culture department kan 

sawi dawn avanga kan Deputy Chief Whip thuawia lo kal te ka lawmpui che u a, a 

ropui ka ti a pawn lam lan dan incheina chauh hi hnama chianna a ni lo ve 

thenkhatin an ti mai thei a, amaherawhchu rilru leh thinlunga kan vei te chhuak liam 

kan ngaihtuah angin kan incheina lamah pawh kan lang chhuak thin a ni.Chutiang 

chuan hnama chiang te vawiinah kan lo kal khawm hi a ropui ka ti khawp mai a. 

Opposition Group Leader-in  tuna rawtna a rawn siam kha a ropui hlein ka hria. Kan 

hnam zai thluka kan Pathian fakna te pawh hi inelnate pawh siam ni se a rawn ti kha 

ropui ka ti khawp mai. Kha kha zawm ngei te pawh kan lo tum dawn a ni tih kha 

tunah hian ka sawi duh nghal mai a ni. Helai MNF Ministry Pu Zoramthanga 

kaihhruai hnuaia awm hi a nuam ka ti a, kan zalen a, tin, mithiam tam tak thu 

khawm, opposition i veilam ami pawh mithiam hlir an ni a, helam i dinglam ami 

pawh mithiam hlir an ni a, an zinga awm hi nuam ka ti em em mai a. Vawiinah hian 

mi zir sanglo, hriatna pawh ngahlo mi an dawm thiamin ka hria a, hotu/leader en lek 

lek hian min en in ka hria a, keimahni party chhung ah hian a lawmawm ka ti tak zet 

a ni.Thenkhat te khan Minister chak tak te min han ti a, hemi hi chu keimahah hi 

chuan tih tawh loh ni se thain ka hria. Tin, tunah hian Minister chak tak tih hi a hun 

ka ti lo hrim hrim a, kum hnih te, kum thumte kal ta sela kan department-ah eng nge 

kan nih khatah khan a lo lang dawn chauh a, kan hnathawhin kha kha chu hril chho 

sela a thain ka hria a ni. 

 Vawiinah hian MLA zahawm tak tak 25 laiin ka department min sawipui a, 

an chungah hian Pu Speaker, ka lawm tak zet a ni. Tin, nizan lamah khan dar10-ah 

kan bang a, khata bang tur kan nih kha chuan darkar 3 dawn lai hun ka neiin ka hria 

a, a chhan chu ka hnunga ti tur Pu Ruatkima hian minute 30 bak ka ti lo vang a ti an 

Ti a chutiang a nih dawn chuan sawi ran teh vak pawh a ngaiin ka hre lo va, ka hmaa 

sawitu mi 25 khan an hun kha an bawhpelh vek a, hun an dil belh vek a, ka lo 

hmang rei deuh a nih pawhin ka rawn dil belh che angah min lo hriatthiam a, hleih 

nei taka i chet chu ka ring lemlo a. 

SPEAKER :   Nichin khan kan lo awm har deuh ani i ti a ti raw. Hun kha ren 

miah suh. 

PU R LALZIRLIANA, MINISTER :    A va nuam thin e aw. Ka lawm e,     

Pu Speaker. Ka department-ah hian sawi tur tam tak ka nei a, ka inbuatsaih tha 

khawp mai a, nizan khan dar10-ah kan haw a, chaw kan ei peih meuh chuan dar11 a 

lo ri a, vawiin a mi tur kan en a, dar 12:30 a lo ri a, tichuan ka muhil thei lo va, 

peptica te kan ei vel a, Pu Speaker, tiang chuan ka muhil ta a. Zing dar 4-ah ka tho 

leh a, ka inbuatsaih ve viau a, keima tawkah chuan Power Department hi tlemte sawi 

mai ila.  

 A sawi zawng zawng kha an hming  kha  chu  ka  rawn  lam  vek  seng  lo  

ang  a,  hming  lam  lo  khan  kan  hotuten  insawi  kha  rawn  sawifiah  ka  tum 

dawn  a  ni.  Quarter  chhiat  chungchang  te  kan  sawi  nasa  khawp  mai  a, a  dik  

a.   Kan  quarter  hi hmanlai  U.T.  lai , central  sum   kan  pawh  theih  laia  sum  ren  

vak  lova  department-in  an sak a  hlui  tawh  deuh  hi  chu a tlangpuiin a  chhe  

tawh  a  ni.   

 A  bik  takin  Bilkhawthlir  biala  a  sawi  hmasa  bertuin  a  sawi  pawh  kha  

thudik  vek  a  ni  a,  a  hmunah  kan  zuk  kal  a   Tunhmaa  Serlui B an  tan  dawn  

khan  a  project  a  lian  tham  a,  tha  tak  takin  an  zuk  sa  a, amaherawhchu  luah  

lohvin a  awm  a, staff  indaihlohna  avangin,  khulaiah  pawh  post  hnem  theih  bik  

a  ni  ta  lo va, chutiang  chuan  a  ram  nasa  tawh  a. Hengte  pawh  hi  chei  that  

ngai  tak  niin  kan  hria  a, ‘estimate te  han  siam  ula  a,  chhe  zual  zual  hi’,  tiin 

ka  chah  ve  ringawt  a  ni.  Chutiang  chuan  maintenance  ti  turin  tunah  hian   

ngaihtuah  mek  a  ni  a.  Tin,  Serlui B-ah  hian  khawl  3 a  awm  a, khulaiah  khuan  

khawl  3 awm  kha  a  tirah  chuan  an  han  tinung dawn  a,  amaherawhchu  a    

chhia  te  kha  a  lo  awm  a, a  chhiat  khan  a  dang  la  leh  zel  lovin  khawl  pakhat  

ami  kha  an  lak  thin  avangin  khawl  pakhat  kha  chu  kal  thei  loin  a  awm  ta  

char  char  a.    A  chang  phei  chuan  khawl  pakhat  chauh  tihnun  a  ni  a, tunah  

chuan  pahnihin  an  tihnun  tawh  a.  Hmannia  kan  zuk  kal  chuan,  ‘hun  reilote,  

ni nga  ni  ruk  vel  kan  han  en  ang  a, chumi  hnuah  chuan  khawl thum hi kan  

start  ve  thei  ang’,  an  ti  a, tunah  chuan  khawl  pathumin  a  kal  tawh  niawm  

takin  kan  han  hria  a  ni. 

 MLA  zahawm  tak  tak  te  khan kan  power  chhiat  fo  dan  te  an  sawi  a,  

chungah  chuan  a  chhan  deuh  bera  kan  han  sawi  kha  chu  transformer  chhia  a  

ni  a, a  puak  tih  te  a   ni  a. Chungte  chu  nichin  khan  i  vei  lama  kan  thiante  

khan,  ‘sorkar  hmasaah  pawh  khan  power  Minister  a  ni a  tunah  a  chhunzawm  

leh  a’ min  ti  a,  a  dik  a.  Tunah  hi  chuan  pawisa  han  dil  vel  hi  a  innawm  

hleih riauin  ka  hria  a,  a  hmasaa  kan  Leader  leh  vawiina  kan  Leader  hi. 

 Hmanniah  khan  D.O.  letter  ka  ziak  a, chutah  chuan  ‘power  kan  chhiat  

fo nachhan  leh  mipui  mamawh  ber  te  a  ni  si  a, chuvangin  transformer  hi  

standby  atan  a spare  min  pe  teh’  ka  han  ti  tawp  mai  a. Anin  ‘kan  ziak  ang e’  

a  ti  a, a  ziak  a.  A  ziak  dan  kha  a  tha  ka  ti  khawp  mai  a.  ‘Power  hi  mi  

zawng  zawngin  kan  mamawh  a  ni  a, tuna  an  rawn  sawi  hi  pawisa  hi  pek  tha  

ka  ti  a, file-ah  rawn  process  nghal  ang  che  u’  a  ti  a.  Finance-ah    kan  kalpui  

ta  a,  an  rawn  process  ang a,  tute  tihdan  angin  emaw,  helaia  Finance  Minister,  

Chief  Minister  a  nih  anga  lo  ziah  kha  a  ni  a,  Finance  Minister  a nih  ang  

khan  a  lo  reject  leh  lem  lo  ang  chu  maw  tih  kha    ka  beisei  dan  a  ni  a.  

Chutiang  chuan  chumi lei  tur  chu  tunah  hian  department-in  kan  han  tichhuak  

a,  chumi keng  chuan  a  nia  ka  han  kal  ni. 

 Transformer  12.5mva  te,  132  leh  133kv  atan te  a  ni  a.  Tin,  power  

transformer  10mva,  33/11kv  atan,  hei  hi  pahnih  ve  ve  a  ni  a,   cheng  7200  

lakhs  man  a  ni.  A  man  hi  a  to  angreng  khawp  mai  a,  pali  chauh  leina  tur  

pawh  kha  khati  kha  a  ni  a. 

 A  dang  hi  a  la  awm  leh  a,  distribution  transformer   hi  500/kva 11  a  ni  

a,  hei   hi  6  lei  tur  a  ni  a, 250 kva 11/0.4 kv  hei  hi  50  lei  tur  a  ni  a,  100 kva  

11/0.4  hi  100  lei  tur  a  ni.  Tin,  a  te  deuh  63 kva 11/0.4 kv  hi  37  lei  tur  a  ni  

a,   25 kva  11/0.4  kv  hi  69  lei  kan  dil  a,  hei  hi  a  man  tur  chu  cheng  nuai  

499  leh  singriat  man  a  ni.  Hetiang  kan  neih  hunah  chuan  kan  transformer  a  

chhia  tia  kan  hotuten  in  sawi  kha  kan  thlak  thei  nual  dawn  a  ni,  in  sawi  zar  

te  pawh  a  niang,  a lawmawm  kan  ti  khawp  mai. 

 Tichuan  sub-station  thuam  tha  tura  kan  hotute,  khawchhak  lam  MLA  

ten  an  sawi  kha   a  dik  khawp  mai  a.  Kei  pawh  hian  sub-station  3 lai  ka  

hawng  tawh  a,  amaherawhchu  staff  indaihlohna  avangin  vawiinah  hian  duh  

angin  thuam  that  theih  a  ni lo  a  ni, a  pawi  kan  ti  khawp  mai. 

 Tin,  33 kv  line   Khawzawl,  Kawlkulh  pawh  hi  vawiinah  chuan   

changtlung  zawka  tih  tum  a  ni  a, 33  kv  power  lian  concept  paper  kan  siam  

a,  hei  hi  pawm  a  nih  chuan  kan  la  lei  thei  mai  dawn  a  ni.  Tichuan  tun  

dinhmunah  hi  chuan  33  kv  sub-station  siam  thar  4/5  vel  te  hi  kan  tihen  belh  

tur  chu  a  ni  a.  Amaherawhchu  khaw  za  chuangah  hian  thawktu  kan  

indaihlova.  A  chhan  chu  Power  department  hi  khaw  tinah  transformer  

enkawltute  an  lo  ngai  a,  khatiang    department  kha  kan  ni  a,  khua  zawng  

zawngah  hian  kan  staff  te  an  awm  a  ngai  a  ni. 

 Tin,  Tuiching  Micro-hydel  Project  hi  100  kw  pechhuak  thei  tura  siam  

a ni  a,  chu  chu  tunah  hian  a  khawl  hi  kan  bun  zo  tawh  a,  khawl  tlan  tir  

mai  tura  dah  a  ni. Kawlbem bulah khian small hydel project siam a  ni tih kha kan 

sawi a, hei hi civil construction zawh a ni tawh a, tunah hian electronic mechanical 

works hi MS Mortexs te tih tur a ni a .   Hei hi ti thuai tura hriattir an ni tawh bawk a 

ni.  Electric Department hi tunhma atang tawhin corporation - ah  leh hi tum a ni a.  

Chutiang  chuan tunah hian corporation- a inlet turin inbuatsaih mek a ni a.  Chumi 

zirchiang turin Administrative Search College of India, Hyderabad amite hman a ni 

a.  Hei hian report nakin lawkah a rawn pe ang a, kan beisei ang tak phei chuan July 

thla chhunga report rawn pe ngei turah kan beisei a.  Chumi a niha duhthusam anga 

a awm phei chuan notification pawh rawn chhuah theih thuai tura beisei a ni.   

 Serlui B hi commission lohna chhan te nichin khan an rawn zawt a.  Serlui B 

khu kan commission lo na a, commission pawh a ngai vak lem lo, kan hmang reng 

tawh mai a,  tunah phei chuan kan rin rawl ber a ni tawh a. Amaherawhchu, 

commission kha sorkar kalta khan kan tho vak lo aniang a, kan bul tan a ni a, kan tih 

flop tawh khami rawn ti leh tu,  MNF Ministry sorkar intawmah khan bul an rawn 

tan tha leh a.  Chumi an lo zo tawh si a, han enkawl zui loh kha chu tiin kan enkawl 

zui ta kha a ni a, commission te pawh kha kan han chak viau kha a ni a party lam 

kha chuan.  Amaherawhchu, hotu lam atangin commission a tul lem lo ve tihna te a 

awm a  ni ang e,  commission a la ni lo a. Keini hunah hian khutianga  a  khawl 3 te 



908 
 

kan han tinung chho leh char char a nih khu chuan a lawmna ve hrim hrimte pawh a 

hmuna zu neiha zu intihhlim vel te pawh a chakawm alawm! Chawngkhupa Island 

kan tih velah te pawh khuan kan zu chetla vel ang a nuam deuh tur a nia. Tunhma 

chuan nawmchenna hmun atana siam niawm tak  a ni a, amaherawhchu 

Chawngkhupa Island kan tih tawh erawh chuan fianrial nei duhte, tawngtai duhte tan 

a rem viau ang tih kha hmannia kan zuk kal chuan kan sawi a ni. Kan hawn loh 

nachhan tak pakhat hi chu compensatory afforestation la pek theih loh a nih avang hi 

a  ni a, mahse han commission, han hawn emaw, zu lawm emaw chu engmahin a dal 

tak tak lemlo turah ka ngai a ni. 

 Nichinah khan member zahawm tak te khan engzatnge  Mizoram atang hian  

kan thar chhuah ve an ti a. Hei hi keipawh ka hrethiam  chiah chuang lo va, a million 

angin an rawn si a, a mega watt tih velte a  nih loh kha chuan keini ang technical mi 

ni lo tan chuan hriat a har khawp mai a. Tuna kan thar chhuah chiah hi chu 40.80 

million unit a  ni a, phai atanga kan lei zawng zawng hi 662.76 million unit a ni a. 

Generating station atanga power kan leina senso hi nakinah pawh ka la rawn sawi 

dawn tho a, 288.862 crore a ni. Tin, power kaihhnawiha sum pek chhuah zawng 

zawng hi 387.33 crore a ni. 

 Tichuan, Champhai-ah hian online-a electric bill pek chungchang te, 

Champhai lovah pawh hmun dangah hian  a tih theih lawm ni tihte a awm a, 

Champhai mai ni lo, Mizoram pum puiah hian online-a  electric bill pe thei turin 

department hi an inbuatsaih mek a, kum 2019 chhung hian a tul tul tih zawh kan 

inbeisei a   ni. Chuvangin, online-in kan pe ve thei thuai ang tih kan beisei.  

 Tin, 132 kV line Saitual-Champhai kal hi a chhe zing khawp mai tih a ni  a, a 

dik awm e, Bukpui-te pawh 132 kV sub-station atanga Khawzawl lama 132 kV 

power la thei turin tunah hian hma lak mek a  ni a, chumi tur chuan disinsulator te 

thlakin 32 kV Lungdar sub-station pawh 132 kV sub-station a tih len chhoh tum a  ni 

a, hemi hnuah hi chuan Champhai lam atang pawhin power  kan hmu regular thei 

deuh turah kan beisei a ni. 

 Nichinah khan electric accident chungchang kha kan ngaithla a, heng hi 

anmahni te, an chhungkuate nen engkim sawifel vek tawh a ni, a zialo thin khawp 

mai. Electric hi kan duh vanga inman tir kan ni bik lo va, eng emaw tihsual palh a  

ni kha lai kha. 

 Tin, Pu Hlana ka’n sawi bik ang e,  kan electric hrui hi bare conductor-a 

thlak vek a tha lawm ni a rawn ti a, a  dik khawp mai a.  Hei hi thlak vek kan duh a, 

sum nei ila han lei chur chur kan chak a, tun Ministry hian ABC cable leh bare 

conductor thlak hi a ngaipawimawh hle a, tunah hian DPR kan siam a, kan buaipui 

mek a, funding/sum hi khawiah nge kan zawn ang tihte kan ngaihtuah chho mek 

dawn a ni. 

 Tin, ban tha lo, sawlai Zarkawt bawr velah Pu Rindika Ralte khana sawi a, 

hei hi chu kan hotuten an lo ngaithlaa i thusawi kha, an enzui ang a, tih that tul a nih 

chuan an lo ti tha vat ang.Tin, high mast chungchang Pu Chhuanthanga’n a rawn 

sawi kha chu UD & PA kut a ni a, keini kan inrawlh chiah tawh lo va, a chhia a awm 

a nih chuan chumi siam tur chuan kan hnenah an rawn sawi ang a, chu chu kan tih 

tur a ni. High mast emaw, street light emaw tih tur a nih pawhin, thingtlang ami chu 

LAD in an ti thin a, a bill an pe vek ang a, Aizawl khawchhung ami chu UD & PA- 

in a bill an pe ang a, chumi hnuah kan naute’n a connection leh a tihen  kha chu an 

lo ti dawn a ni. 

 Tin, khawthlang lam bialtu kan Deputy Chief Whip, Chawngte bialtu 

western belt-a West Phaileng, Marpara, SouthTuipui, Bungtlang, Lungsen, Tlabung, 

Chawngte   vel  hi  kan  inang  a, kan  eng  tha  lo  a  ni tih  a  sawi  kha. North  

Eastern  Region   System  Power  Improvement  Project  (MERPSIP) hnuaiah  hian  

hna  thawh  mek  a  ni. 132  kv  line  from  West  Phaileng  to  Marpara, Lungsen, 

Chawngte, South Bungtlang-ah hengah  te  hian  hna thawh  tan mek a  ni. 132 kv  

Sub-station  at  West  Phaileng,  Marpara  leh  Lungsen,  Khawiva tunah  hian  

buaipui  mek  a  ni.  Tin,  33  kv  Sub-Station  Bungtlang  South  hi  thawh  mek  a  

ni  a,  thawh  zawh  a nih  chuan  kan eng  tha  tawh  turah  kan  ngai  a  ni.  MLA  

zahawm  tak  tak  te  thusawi  atanga  ka  rawn  react  theih  te  a  ni  a. Helaiah  hian  

keimahni  kalphung  hrim  hrim  leh  kan  thawh lai  thenkhat  te  sawi  ve  a  tha  

ang  tiin  ngaihtuahna  ka  nei  a. 

  MLA  thenkhat  i veilam  amite  khan  Pu  Zoramthanga  Ministry  hian  

power  lam  hi  ngaihsakna  reng  reng  a  nei  lo  a  ni  min  tih  kha,  a  ni  lo deuh  

ang  a  ka  ti  a.  A  chhan  helaiah  hian  kan budget  kan  pek  dan  atang  hian  

2018-2019-ah  khan  4268.74  lakhs  min  pe  a.  Kuminah  hian  56739.13  lakhs  

min  pe  a,  chumi  atang  chuan  power  hi  kan  hotupa  hian  a  ngaihsak  a  ni  tih  

a  chianna  chu.  Nikum  lam  ai  khan  14670  lakhs in a  tam  zawk  a  ni.  

Chuvangin  a  tamna  kan  en  hian  kan  hotupa  chuan  a  theih  ang  tawk  chuan  

power  hi  kan  intodelhna  turin   hma lak  a  tum  a  ni  tih  hi  a  chiang  hlein  ka  

hria.  Helaia  tel  ho  hi  kan sawi thuak thuak anga.  Office  expenses - ah  hian  

2019-2020-ah  hian  80  lakhs  min  pe  a,  kum  kal ta  ai  khan  tlemin  a  tlem  deuh  

a  ni. Finance  lam  hian  min  hre  thelh  deuh  em  aw  ka  ti  a,  ka sawi  tawh  ang  

khan  khawtinah  hian  office  angreng  kan  siam  a  ngai  a  ni.  Indaihloh  zualnaah  

khaw  lian  deuh  atangin  an  va  hmui  a  ni  lek  a.  Electric  bill  pekna  tur  te  

khawpui lian  deuh  ah  te  chuan  siam  a  lo  ni  a.  Office  hi  kan  ngah khawp 

maia  mipuite  awlsamna  kan  duh  vang  a  ni a.  Chungah  chuan  kan  tlukpui  nia  

kan  ngaih  te ( i  ti mai  ang,  ngaih loh lamah  lo  ngai  lo  se) PHE  office  expenses 

- ah  hian   250  lakhs  an  pe  a.  Tin,  PWD - ah  hian  170  lakhs  an  pe  a,  P & E  

pawh  a  ngah  ber  kan  ni  zawk  awm  e.  80  lakhs  kan  dawng  hi  a  beitham  

deuh  em  aw, nakinah  ennawn  chi  aniang  a,  tihsual  palh  te  awm  thei  a  ni  kan  

ti  a. 

 Tin,  kuminah  hian  a  tir  atangin Power & Electricity Department hi kan  

han  lak  ve takah  chuan  phurna  te  pawh  min  siam  a  ni.  Ka  thawhpuite  pawh  

a  hmunah  kal  a  thil  ti  chat  chat  turin  kan  inhrilh  tawh  a. POL  a  kalna  tur  

ber  kha  nikum  lamah  8  lakhs  min  pe  a,  kuminah  min  pe  miah  lo  mai  hi  

kan  motor  te  hi  engtia  tih  tur  nge,  min  auction  sak dawn  nge  ni  ti a   

ngaihtuahna  ka  neih  lai  chuan  vehicle-ah  khan  nikum  lam  aiin  min  pe  hnem  

leh  lawi  si  a,  tihsual  palh  a  ni ang  tih  ka  ring. 

 Tin,  ZEDA  grant-in-aid  general-ah  hian  kum  2019-2020 - ah  hian  

pawisa   324  lakhs  dah  a  ni  a. JRC  leh  ZEDA  hote  hman  tur  a  ni  tlangpui  a.  

ZEDA  hi  tihlen  a tul  khawp mai  a,  a chhan  chu  kawlphetha  siam chhuah  

lamah  hian  state  sorkar tan nasa  takin sum a siam a.  Chuvangin  ZEDA  

tihchangtlun  a,  a  thawktu  lak  belh  hi  kan  ngai  hle  a  ni.  Tunah  hian  Roof  

Top  Solar  Project  Scheme   te  in publicity  a  tha  lo  lutuk  a  ni  tih  te  pawh  a  

awm  a.  Publicity  tha  takin  ti  ang  che  u  kan  ti a,  thingtlang  ah  te  pawh  an  

zin chhuak  a  ZEDA  hi  mipui  ten  an  hre  ve  viau  tawh  a. Engpawhnise,  June  

29  thleng  hian  la  tih  theih  a  ni.  Kan  hotute  ti  duh  in  awm  a nih  chuan  June  

29  hmain  tih  a  ngai  a  ni.  Ka  sawi chhuak  nual  tawh  a,  kan  inchungah  khuan  

ka  siam  ve  a,  rem  leh rem  lovin  inchung  rangva  chungah  te  ka  kilh  beh  tir  a  

ni.  Tunah  hi  chuan  power  man  hi  ka  chawi  tawh  lo va, connection  fee  chauh  

hi  kan  chawi  a  ni.  Hmanni  khan  min  rawn  en sak a,  222  unit  vel  i  khawl  

tawh  an  ti  a,  engzat  man  tur  nge  chu  ka  hre  lo va, man  lo va  lo  chhit  theih  

hrim  hrim  kha a hluin ka hria. Midangte pawh hian tih ve a tha a. Tin, miretheite 

dawr chi tak an ni a, 70% subsidies rate a min siam a ni a, a tha khawpin ka hria a. 

Hei hi ti ve theuh turin ka MLA puite pawh ka duhsak che u a ni. 

 Other Charges kan tih hi kawlphetha lei nana hman thin a ni a. Nichinah 

khan MLA zahawm takte  khan pawisa awm zat kha chu inrawn sawi tawh a, sawi 

nawn lo mai ila a thain ka ring. Kawlphetha lei nan tam tham tak kan dah thin a, 

tunah pawh nuai 30,000 lai dah a ni a. Amaherawchu kawlphetha kan leina  hi kan 

pe har thin a, a chhan chu pawisa hi Finance Department hian min pe tho tho a, 

mahse kan pawisa kal kual vel hi file pawh move nghal chat ila a sanction lo chhuah 

tak hi chu ni khaw rei hi a lo ni leh thin si a, a kal kual rei a. Chuvangin, late fee kan 

chawi thin a, late fee kan chawi chuan a aia tam daih pek a lo ngai a. Kan pek nghal 

mai erawh chuan pek nghal mai lawmman kha 2%  rebate a awm ve thung a. 

Chutiang chuan ti thei ila chuan �600 lakhs vel kum khatah kan save thei dawn a. 

Hemi atan hian kan Finance Minister leh Chief Minister zahawm tak hian min lo 

chhinchhiah sak se. Hmanah khan dilna pawh kan rawn siam tawhin ka hria a. 

Kawlphetha leina tur fund hi min siam sak ta se, anmahniin an lei veleha kan pek 

theih nghal mai chuan sumdawnna chi khat a ni ve tho tho dawn. Kan lei man zat 

kan zuk pek piah lamah khan rebate 2% kan la nei thei leh dawn a. Chuvang chuan 

hetiang hian min tih sak se a tha ngawtin ka ring a ni. 

 Tin, solar sawi takah chuan 20 mega watt Vankal Solar Park kan siam a. 

Tunah hian infrastructure hi ` 2107.12 lakhs -in kan thawk  mek a. A kawng khi 

black-top chu sawi loh metal pawh a la ni lo va, ruah a sur hlek hian kan tang zel a. 

Hmanah khan keipawh lungphum han phum ka tum a kan tang a, Kawlkulh atangin 

a lung kha kan phum ve ta mai a. Han thik tur tingtangin kan Prime Minister pawhin 

Aizawl atangin Tuirial kha a zuk hawng ve tho a kan ti a, urhsun deuhin Kawlkulh 

wayside Tourist lodge-ah khan a lung kan phum ve a ni. 

 Mega Watt 2 pe chhuak thei tur solar park Tlungvel - ah khian kan siam 

bawk a. Pawisa kan mamawh hi ` 1400 lakhs a ni a, ` 760.85 lakhs hmuh tawh a ni 

a, a dang hi chu SEDP atangin hmu turah kan inngai a ni. Hei hi kuminah zawh kan 

tum a, kan tih zawh theih chuan Mega Watt 2 tha tak ni sa hnuaiah kan nei thei reng 

dawn a ni. 

 Chu lo chu ‘Augmentation of 33 kV Sub-Station within Aizawl’ hi power 

sem darhna Aizawl khawpui chhung ami 33/11 kV Sub-Station hi a load a san lutuk 

tawh avangin transformer hi a chhe fo thin a, transformer lian zawka thlak tum a ni 

a. 10 MVA lo thleng mai tura beisei, order tawh a ni. Tin, Zuangtui-a 132 kV Sub-

Station saw tih len tum a ni a. Hei hian min chawm zo tawh lova,  12.5 MVA hi 25 

MVA transformer 2 - a thlak tum a ni. Chu chu mega watt 50 lai pe chhuak thei 

tihna a nih chu. MVA an tih hi mega watt sawina a ni ang. He transformer hi tunah 

hian vuah fel vek a ni tawh a, an test ang a, a lo that chuan commission mai theih a 

ni. 

 132 kV Line, Sihhmui hi nichinah khan kan sawi tawh a, sawi lo mai ila. 

‘Improvement of 132 kV Line from Bukpui-Khawzawl via Lungdar’ te pawh hi kan 

sawi tawh a. Hei hi khi lamah line khat chauha hmu lovin hemi siam zawh a nih 

hnuah chuan Champhai, Khawzawl leh a chheh velte hi supply 132 kV kawng 

hnihin kan pe tawh dawn a, an tan a chhenfakawm viau ang tih kan beisei a ni. Mega 

watt 5 pe chhuak thei  tur Hydel Project Khawiva tihte nichinah kan sawi tawh a. 

Mega watt 4 pe chhuak thei tur Kawlbem te pawh kuminah zawh tur a ni a. A chung 

ami 5 mega watt pe chhuak thei pawh hi kumina zawh tura beisei a ni. 

 Mega watt 24 pe chhuak thei tur Tuirini Hydel Project hi tunah hian la tih 

chhoh zel a ni a, approval hi 465 crore neih tawh a ni a. Pawisa hi  New 

Development Fund atangin 352 crore puk a ni ang a. Chutiang tur chuan Ministry of 

Power pawhin phalna min rawn pe tawh a. MNRE atangin 20 crore min rawn pe 

bawk ang a, state-in 83 crore sanction min pe ve ang a. Tunah hian Forest pollution 

clearance leh Irrigation leh Fisheries-ah No Objection dil mek a ni a. Revenue 

Department atangin land acquisition dil mek a ni bawk. Helaiah hian thil 

vanduaithlak deuh mai a awm a, ka bial khua a ni a, ka tan hian a harsa khawp mai 

a. Power lamah a hminga hotu ka ni si a; tin, khi lamah ka bial mipuite, Pu Speaker, 

nang pawh i bial mipuite khaw 3/4 lai amite an tel bawk a. Kan pahnih bialte 

engkim an neihna, tunhmaa pi leh pu atanga lo, huan, ro leh leilet an lo neihna a lo 

ni ve a. Hei hi tunah hian Revenue lam atanga dan kan en chuan riverine reserve a 

khilai ram nei zawng zawng chu compensation claim thei loh a ni a, chutiang a nih 

chuan no objection lo sign tu zawng zawng kha kar hmasa lamah khan Saitual - ah 

mi tam tak an inhmukhawm a, engti kawng zawng mahin kan huan lo/ram tih ral hi 

kan phal dawn lo an lo ti leh ta bawk si a, ka tan hian a buaithlak duh khawp mai a. 

Dan chu danin a kal tur a ni bawk si. Khilai 24 mega watt pe chhuak thei tur leh 

harsa taka  Bank, China lam ami te, hmunpui lian  zawk  daih ami te pung tlem 

zawka puk kan han tum zawk te, kan han hlawhtlinna te, Ministy of Power ten min 

lo phurpuina zawng zawngte kha a thlawn vek mai ang tih kan  hlau khawp mai a, 

chu lai te chu kan House Leader hian min hriatpuia, chu lai te chu a her rem dante 

min hriatpui theih chuan a changtu ni mah ila, khilaia an thil neih dan te, Revenue 

tho in ram an pe a, Revenue tho in zangna dawm na pek an rem ti leh lo a, kumtin 

chhiah an chawi ve reng tho si a.Chu lai chu keimahni leh keimahni Revenue tawp 

zia lanna a ni a. Helaiah inpekthuah tam tak kan awm thin a, tunlaia tawp thar a ni lo 

va,tun hma lam atanga Director fel ber pawhin tih fel tum mahse a tih fel tak tak 

theih tawh lo, chu chu ka han sawi ve duh mai mai a ni. 

 Tichuan in sawi chiah loh pakhat kha 132 kV  line Melriat to Khawiva  pawh 

hi kan sawi tawh hengte hi zo thuai thei tawh tura hma lak mek a ni a.33 kV Sialsuk 

hengte pawh hi 95%  kan zo tawh a,Tichuan Lawngtlai lam te, Saiha lam te, kan 

sawi nual tawh a, kan sawi fel tawh niin a lang a. Tin, heia kan hotuten an rawn 

khak tel zauh scheme mirethei zawkte tana eng pekna tur a ni a. Mizoramah hian 

chungkhaw 25755 kan pe tawh a, nichina Group Leader zahawm takin a sawi nge ni, 

Pu Mathlantea  rawn sawi kha hei hi North East-ah a zo hmasaber kan ni a, kan 

inchhuang ve viau a ni.DDUGJY hi  crore 30 senga thingtlang khua 45 te hnena eng 

pekna tur a ni a. Heta tan transformer thar 77 leh 11 kV line 208 kilometre leh LT 

line 70.2 kilometre  zam tur   a ni a, chhungkaw 1480 hnena a thlawna eng pekna tur 

a ni, heng hi thil tha tak a ni. 

 Power lei leh hralh chungchangah Power hi kan leina nichina ka sawi tak ang 

khan kumin 2018-19 khan crore 288.18 a ni a, kan lo hlep ve thung chu crore 266.02 

kan hmu let ve thung a ni. Hei hi engtinnge in hralh theih, kan la intodelh si lo va in 

ti mai thei a. Kan hna thawktu te hian zanlaiah dar 1:00 atang 4:00 thleng te power 

hi lei duh state tam takte an lo awm thin avangin an lo lei  chhawn ve tir thin a ni. 

Kumina revenue 2018-2019 kan chhunluh kha ` 21309.71 a ni.  

(PU LALDUHOMA :  Pu Speaker,  kan lei atanga kan hralh chhuah kha a tam viau 

mai a, kan mamawh aia tam kan lei thin a, khati zat zat hralh leh tham  kan nei te 

kha chu tan kan lak a ngai hle a ni) (interruption) 

 Pu Speaker, ngaihdan pahnih a awm thei ang a. Peak hour-ah kan mamawh 

lai chuan kan mamawh aia tam kan lei lo va. Kan hman tawh loh, (keini chu industry 

kan nei lo va, zan lamah kan mengrei bawk lo va, hna kan thawk bawk lo   va) hi 

kan mut rehah an lo hralh thin a ni. Chuvangin kan Engineer-ten an hisap dan hi chu 

a dik tho awm e tih kha ka lo pawm ve dan a ni e. 

 (Darkar 1 pawh kan la ti lo ve. Kan MLA zahawm takte kha tuman an hun an 

ren bik lova chuvang chuan zanin na na na chu naktuk lama ti tur kha men an thei 

ang chu maw! Kan CM leh Pu Robert-a te an ni a. Anni chuan an lo thiamsa deuh 

tawh bawk a). 

 Demand 27-na, District Council & Minority Affairs hi han sawi lawk ila. 

District Council 3 kan nei a, MADC, LADC, CADC-te an ni a. An inrelbawl danah 

hian Grant in Aid-a pek thin an ni a. Kuminah hian sum kan pek zawng zawng chu ` 

4,01,06,87,000.00/- a ni a. Pawisa an hmuh zawng zawng hi nikum RE aiin tlemin 

�3,623 lakhs in a tlem a. Hei hi chu RE kuminah kan la tih ve loh vang a ni a, a tlem 

lovang. Hlawh kan hmu thei dawn lo tihte a then ah an sawi a, mahse kan Finance 

Minister-in, “ Hlawh hi chu hnathawktu in nih chuan in hmu ngei ngei ang” a ti a. 

Chu chu rin mai a thain ka hria. 

 Sum kan hman dan leh kan hmuh dan hi a mimal te te in Autonomous 

District-ah khan LADC-in Grant-in-Aid  Salary-ah  crore 14,971.31 a ni a.  Grant-

in-Aid Non Salary-ah hian crore 1,012.34 a ni.  MADC-ah hian Grant-in-Aid 

Salary-ah crore 13,571.92 a ni a, Grant-in-Aid Non Salary-ah crore 996.63 a ni. 

CADC-ah hian Grant-in-Aid salary-ah crore 8815.6 Grant-in-Aid Non Salary-ah 

crore 639.05 a ni.  Avaiin nichina kan sawi ang khan  crore 40,116.87 a ni. 

 ADC te hian assistant to  excluded area hnuaiah capital set eng emaw zat an 

nei thin a.  Hei hi hmasawnna atana an hman thin deuh ber chu  a ni.  Tin, ADC 3 te 

hian 7th Pay an hman ve dawn avangin tuna kan pek ang hi an kham dawn lova, 

chuvangin kan pek belh a ngai dawn a,  Finance Minister hian min hriat lawk sak a 

pawimawh a ni tih nichina kan sawi tawh ang kha a ni.  



915 
 

 Tichuan tam tak sawi tur a awm lo va, tunah hian  buaina, harsatna kan tawk 

deuh a hekna a awm a. Mara Autonomous District Council  saw hekna a awm avang 

khan thiah tum ngar ngara sorkar che ang lek leka inpuhna kha a awm a ni tih kan 

hria a.  Hei hi sorkarin a tum a ni lova.  Miin hekna a awm chuan an hekna te kha a 

dik em tih chhui chu  sorkarin a tih tur a ni a. Chuvangin sawlai saw one man 

Inquiry Commission tira chhui tur a ni a, chumi chu mi dik tan chuan min chhui mai 

sela, kan dik alawm tia lo tawrh ve mai tur a ni a.  Amaerawhchu thufingin,‘misual 

chu um lohin an tlanchhia’ tih ang deuh khan, vawiinah hian sawlaia ruling party ni 

lai te chu inhumhimna lal chhungkaw sutpui vawn tumin BJP-ah Pu BDA te pawlah 

an lo kal a.  Anni hian an welcome meuh em ka hre lo va.  Chutiang chu a ni a, a 

pawi ka ti khawp mai a. Tihian lo tuar mai sela, engmah tihdik loh leh tihfel loh a 

awm lo a nih chuan sorkar hian engtikawng mahin a thiat thei lo reng reng. Thiat 

tumna rilru pawh kan nei lo reng reng a ni tih ka sawi duh a. Amaherawhchu 

hetianga dik lo taka an Conduct of Business Rule kalha an lo kal palh a nih chuan 

anmahni leh anmahni an invawchhe dawn a ni tih kha  thil chiang sa a ni a. Helaiah 

hian an CCB Rules 12(5)(a)-ah chuan disqualify tur a ni tih a ni mauh mai a.  

Amaherawhchu a disqualify-tu  tur kha Chairman a ni a. Chairman kha a kal ve 

bawk si chuan a buaithlak viau awm e. Vice Chairman kha a kal ve bawk si chuan 

an vai chuan a thiat thei lo ang a.  Governor tih tur a nih kher chu ka ring lova.  

Helaiah dan anga tih a tul a hlauhawm khawp mai.  Chulai chu kan lo hlau lutuk kha 

a pawi khawp mai a. Kan tithaih ve mai mai a ni a, thil diklo deuha an ti hi a pawi 

em em mai a. Um lova tlanchhiat hi intih palh te pawh a awm theih a nia. 

 Tin, kan hriat tlana ka duh chu pawisa kan kawl zawng zawng atanga salary-

a kal hi hre tlang ve reng reng hi ila a thain ka hria a. Development-a kal a tlem dan 

te, Lai Autonomous District-ah hian salary atan hian kuminah ` 14,971.31 lakhs kan 

pe a, chu chu 93.08% a ni,  hei hi an hlawhah a kal vek dawn a ni. A pum puia  

` 16,083 pawisa kan pek atang hian. Tichuan non-salary-ah chuan ` 1,122.34 a kal 

ang a, chu chu  6.92% a ni.  Development han duanna tur kha a awm vak lo va, mi 

sawi a ni a, ka hriat a ni lo va.  Thenkhat te phei chuan development hi chu a kal tak 

tak lo, tute emawni an sawi zel te an ti a, a buaithlak ngawt mai. 

 Mara Autonomous District Council, tuna tlanchhe rih ta kan han tih kha a 

vaiin crore14,568.55% pek  a ni a. Chuta tanga 93.16% chu an hlawh-ah, salary-ah a 

kal a ni, development-a kal tur chu 6.84% a ni. 

 Chakma Autonomous District Council chu  a vaiin crore 9,454.67% pek a ni 

a.  Chuta tanga an hlawha kal chu 93.24% a kal a ni. Development-a kal tur chu 

6.76% a ni. Chakma Autonomous District Council chu a vaiin crore 9,454.67% pek 

a ni a.  Chuta tanga an hlawha kal chu 93.24% a ni. Tin, development-a kal tur a chu 

6.76% a ni.  Chutiang chu sawlaia kan tih dan  a ni a. Kalphung tha deuh  

hmuhchhuah theih ni se chuan a duhawm takzet a ni. 

 Demand 23-na Art & Culture, vawiinah Art & Culture , demand sawi niah 

hetiang hi kan incheina te pawh a ni hlawm a, lawmawm ka ti a.  Hengah hian tih 

dik lo palh kan budget buah khan kan nei a, hengte hi ka rawn ziak chhuak vek a, 

mahse, a hretute pawh in ni mai thei a, sawi tulah ngai tawh lo ila. Hun ka hmang rei 

dawn tak takin ka hria a,  ka in thlahrung ve tan tawh ang e. 

 Art & Culture hian kumina sum kan dawn chu crore 1,257.55 a ni a. Kum 

hmasaa BE aiin a tamin lang mahse, kan inrelbawlna hi a lian ve hle mai a. 

Directorate hnuaiah hian Tribal Research Institute te, Museum te, Archive-te, 

Library te, District Art & Culture Office Lunglei te, Archeology Wing leh Institute 

of Music and Fine Arts te an ni a. Hengte phei hi chu Pu Andrew phei kha chuan a 

ngaipawimawh em em a, kei pawhin ka  ngaipawimawh a, hengte hi kan tih 

changtlun leh zual a ngai a. Nichina kan ngaihthlak mawi tak kan Pathian hla te 

pawh hi Puma zai te leh eng emaw te pawhin inphuah siak te pawh han awm se tih 

te pawh kha, kan tih zel tur ni ah ka ngai a ni.   

 Tin, hmun hlui humhalh leh chei hi kan ngaihpawimawh tak a ni a, Finance 

Commission atangin sum hi kan hmu thin a, amawherawhchu kuminah hi chuan kan 

hmu thei dawn lo a ni. Tin, lehkha chhiar zau te hi kan inzirtir a tul khawp mai a, 

chumi atan chuan library te a pawimawh em em a, hlawh nei lem loa neitu chan 

chang khaw tinah NGO, YMA ten library an duh a, hengte pawh hi sak sak zel theih 

ni se kan duh khawp mai a. Pawisa kan hmuh thinna hi  Raja Ram Mohan Roy 

Library Foundation, Kolkatta atang hian a ni a, heta tang hian pawisa kan hmu thin 

a. Kuminah hian chumi lo do let na tur chu khulamah pawh kan dil hmain nuai 15/- 

lai kan Finance Minister zahawm tak hian min dahsak a, kan lawm viau a ni. 

 Vawiina kan dress ang leh hei aia mawi leh tha zawk te pawh kan tih theih 

zelna tur hian sum hi nei hnem deuh ila, a subsidize rate-in eng emaw chen hi chu 

inpe ila. Vai te pawh an dhoty tih te, eng engemaw an kaih hnek hnek a, tunah chuan 

subsidize a ngai tawh biklo ang deuh hian nakinah chuan keimahni pawhin hei hi 

inchei nan kan la hmang tak tak thei ang tih kan beisei a. Tunah hian cheng nuai 7 

leh sing 5 subsidize na turin min pe a, hei aia tam zawk hi nei thei ila chuan kan duh 

khawp mai. 

 Tin, Mizoram Publication Board tan Grant – in – aid atan nuai 10/min rawn 

dah sak bawk a, lawmnawm kan ti a. Ziak thiam te an pung zel a, hetianga an pun 

zel karah hian mahnia lehkhabu chhuah theilo mi harsa ve tak tak te kan awm a. 

Chung tanpuina tur atan te chuan thil pawimawh tak a ni.  

 A tawp berah chuan Art & Culture - ah hi chuan mi thenkhat ten ti teh ang, 

MNF ho chu hel an inzirtir leh ta em ni, tunhma thil an lo tih thin an awmna thin te 

an inkawhhmuh leh tak an ti a. Hmanniah Tuirial Jail hluiah Tourism Minister 

zahawm tak nen, kan party hruaitu te nen kan zuk kal a, hei hi tun hmaa Tuirial Jail 

an tan laia kan pasaltha te an tanna hmun a ni a. Thla hnih zet leiverhin an awm a, 

chung zawng zawng chu thiam takin, an finnate kha a ropui ka ti a. An thluak an 

hmang tak tak niin ka hria a, khitah ceiling chungah khami an verh chhuah leivung 

kha an kawmawl dawnin kil li ah an han suih a. Tah chuan an dah puar a, thawkkhat 

lai phei chuan ceiling kha a rawn delh puar a, an mangang viau a ni, mahse man 

chhuah lohin an tlan chhuak ta a. Khatih laia an sawi dan phei chuan ‘CNN te, BBC 

ten the greatest escape in the world tiin an puang kulh kulh a ni’, tiin an sawi nghe 

nghe a ni. Chutianga  an tlanchuahna hmun chu kan zuk tlawh a, hengte hi humhalh 

chi niin kan ngai a. A chhan chu MNF movement hi a theuneu lo a, a ropui a ni. 

Hnam tana dinchhuah hei aia tha zawka kan ram a lo inrelbawl a, sovereignty kan 

neih theihna tur atana inpe te hnathawh kha a ropui a ni. Hei aia kan inlungrualna 

khang hunlai angah leh tun ang hunah chuan eng thil ah mah hian Zofate kan 

inlungrual dawn tawh lo. Chuvangin helna lamah kan let leh dawn e, kan inzirtir e 

tihna lam ni lo in, heng hi kan humhalha kan chei that a ngaiin ka hria a. Chumai 

chu ni lo in hmanni lawkah khan Tualbung-ah ka han kal leh a, Tualbung kah te kha 

a ropuiin a theuneu lo a ni. India sipai te tanhmun tha em em ah, khi aia tha khi an 

inkahna ah hian India sipai hian hmun an neih hi ka ring miah lo a. Chutiang tlang 

bawk tha taka rolling train te, laihkhuar vek, khatiang karah khan kan sipai, hnam 

sipai, MNF army te khan an han bei ta a ni a. A chhan chu khatih laia lo awm an 

major te khan, ‘ In Lal Isua nen pawh lo kal rawh u, kan cho che u a ni,’ a thawn 

kual vel kha kan hnam sipai  ka bula Home Minister zahawm tak pawh hi khami 

inkahnaah pawh khan a tel ve a ni. Chutianga kan Pathian nena min cho na na na 

chu tiin thih huamin Pathian rinchhanin an kal a, mak danglam tak maiin khalaia 

sipai awm 30 lai kha an zu kap hlum deuh vek thei a. Tunah hian chungte pawh chu 

a hriatrengna kan siam a ngai. Thangtharte hian hmana Vanapa te, Taitesena te, 

Chawngbawla te ho kha an ropui em em, hriatrengna kan thinlung ah kan nei a ni. 

Amaherawhchu khang ho chauh kha mihuaisen an ni lo ve. Vawiina thangthar lo 

piang chho zel te pawh hi an huaisen a ni, pi pute huaisenna kha kan thinlungah hian 

kan than hnan a ni tih kan hriat a pawimawhin ka hria a. Khing te pawh khi state 

sum atanga kan ti thei lo a nih pawhin sum dang kan zawng ang a. Tourist hoten 

(nakin ah chuan history a la chang mai dawn a) an tlawh huai huai na tur chuan 

hmun nuam takah kan siam ang a, MNF khatih laia   thi te chauh ni lo in, India sipai 

thi te pawh kha an fakawm em em a ni. Chawimawi tur an ni khangte pawh kha. 

Khatih lai chuan MNF te kha misual, hel an ti a, sorkar thupek angin an lo kal a, 

chutiang tudai tur chuan an lo kal a. In surrender miah loa khatianga an tang ral raih 

kha India sipai te pawh kha hnam chhanin an thi tho a ni, a ropui em em a ni. 

Chungte chu ka rilruah chuan Home Ministry- ah an hming kan dil ang a, khang thi 

zawng zawng te pawh kha a hriatrengna tur lung kan dawh ang a, kan ziak ang a. 

Kan naute thi te pawh kha chutiangin kan ti ang, chutiang chu kan tih tur niin ka hria 

a. Chutiang piah lamah chuan, Remna Run - a martyr thlanmualte pawh khu party 

anga enkawl chi niin ka hre lo. Party anga enkawl lovin Art & Culture hnuaiah 

emaw, tu hnuai berah emaw sorkarin la lut ila. Chutiang chuan enkawlna tha tak 

nen, khulaiah ruang kan sengkhawm theih theih te kan dahkhawm zel bawk a. Tiang 

chuan hlu takin kan siam a ngai a ni. Chutiang thoin a siamtuten an phal a nih chuan 

Congress thalaiin Sesawng, CTI-ah martarte thlan, hriatrengna an siam a. Chungte 

pawh chu a tul ang zela sorkarin lak sak a, hmun pawimawhah, hriatreng tlakah kan 

siam a pawimawh em emin ka hria a ni.  

 Demand No. 33-na Land Resources, Soil & Water Conservation hi sawi tur a 

tam a. Amaherawhchu kan sawi chipchiar tawh lovang a. Land Resources, Soil & 

Water Conservation hi tui avanga leilung lo luang ral zel tur te, lo danglam zel tur te 

venna atana hnathawktu pawimawh ber zing ami a ni a. Kawng hnihin then a ni a 

Engineering Measure leh Biological Measure - a then a ni a. Chung chuan tih tur 

hrang hrang an nei a ni. Rubber leh coffee te, broom tih te hi kan crops ni thin a ni a. 

Amaherawhchu, hmanni lawkah khan tih danglam niin kuhva hi an kutah rawn dah a 

ni. Tunah hian plantation leh soil erosion venna atana tha tak ni si, ram ngaw 

siamna, khawlum zel, climate change lo do ve na atan pawha thil tha tak ni si leh 

mihring, kan Mizo mipuite, kut hnathawktute tana hlawk si neihna a ni a. Hei hi sum 

kan ren lohna atan pawh a tha hlein ka hria a, income tha tak neihna niin ka hria a ni. 

Kuminah hian RKVY atangin nuai 51.48- in hna kan thawk mek a. Tin, kum kal 

turah hian hemi atang bawk hian nuai 105 beisei kan nei a. Tin, NABARD sumin 

kum kaltaah khan nuai 313.77-in rubber plantation hi siam a ni a. Tun kum hman 

mek turah hian nuai 108- a chhunzawm leh tum a ni bawk a ni.  

 Tin, rubber plantation kawng hi all weather road a siam tha kan ti a. 

Chutiang a nih loh chuan a buaithlak riau a, nuai 514.26 hian siam kan tum a ni. 

Tichuan a hmingte pawh lo danglam chhoin department te pawh kan inthlifim chho 

zel a. Hotu tha leh fel tak tak ten min awp chho dawn a. Chungah chuan IFAT sum 

hmangin Agriculture leh Horticulture Department te nen tanghoin project hrawl tak 

Fostering Climate Resilient Upland Farming System (FOCUS) an tih mai hi bul tan 

nan hman kan tum a. Irrigation & Water Resources Department te nen thawkho 

bawkin JICA, ODA loans, Japan lam atanga project proposal Land & Water 

Resources Development and Management Project for Livelihood Improvement in 

Mizoram hi tih kan tum bawk a. Hei hi Central Water Commission-ah thlen a ni a, 

reiloteah min pawmpui ngei kan beisei a ni.  

 Environment, Forests & Climate Change Department nen tangkawp bawkin 

Adaptation to Climate Change in Mizoram project hnuaiah hian Soil & Water 

Structures and Cash Crops Plantation siam a, hma lak tum a ni bawk a. Green 

Climate fund atangin rubber plantation leh soil conservation work nasa taka thawh 

tum a ni bawk a ni. Chungte chu ka sawi duh tlangpui a ni a. Kan department-ah 

hian sanction post hi 486 kan nei a, filled-up hi 250 a ni a, vacant hi 236 a  ni.  

 Tin, NLUP rubber hmangin rubber chingtute hi chhungkua 1558 kan nei a. 

NABARD sum atanga tanpuina dawngtute hi chhungkua 1200 an ni a, a vaiin 2758 

an ni a. Private a ching hi tam tak an awm a, tunah hian kan chhiar chiah lem lo a ni. 

Tunah hian kung nuai khat vel hnai theih tawh turah ngaih a ni a Association te nena 

kan inkawmnaah an sawi a. 1 hectare hian 1500 kg tharchhuak theia ngaih a ni a. 

Tin, 1 hectare hmunah hian kung 500 chin theiha ngaih a ni. Tiang chuan 1 hectare 

hmunah hian 1.95 lakh vawi khat hnaiah an la thei mai a ni. Hnaite a lo hun dawn 

takah chuan tiin Association lam hian ‘engtin nge a khawl/machine te hi kan tih 

ang’,  an rawn ti a. Kan Chief Minister, Finance Minister zahawm tak hnenah kan 

thlen a. Khawl hi a tira an sawi dan tak phei chuan 50/60 vel an ti a. Mahse chu aia 

tam zawk chu kan ram intodelhna turin bamboo te, rubber te kan Chief Minister hian 

a ngaipawimawh em em a. A ngaihpawimawh zia entirnan tunah hian machine kha 

100 lei sak kan tum a ni. Chutiang piah lamah chuan a hmanraw dang subsidize - a 

lei turin kan buatsaih bawk a ni. A ropui ka ti khawp mai keimah tak hian. Tunah 

hian W.Serzawl, Saiphal, Hortoki, hmanlai han ti ila, sorkar hmasa MNF hun hmasa, 

kum 10 ralta daiha an bamboo link road siamah khan/khami zul thla ah khan rubber 

tam tak private-in an ching tawh a. Khung khu kan hotute pawh hian an la hmuh sak 

mumal lo maithei, kan project neihna lam a nih loh avangin, mahni sum senga ti an 

ni a. Chumi kawngte chu all weather road - a siam tum a ni a. Hei hi sorkarpui a chet 

loh chuan 35-40 kms vel a ni a. Khu khu a tha em em helaiah khualzin tan pawh a 

tha. West Serzawl thlen hma km 1-ah a peng a, kawng chhuk chho awm miah loin a 

kal char char a, laih zau em em mai grade tha lutuk a ni a. Khutah Hortoki khuaah a 

zu fin a, chulaiah chuan lei dawh tur a ni, Tlawng lei dawh a ni a. Hortoki atangin 

khutah a kal thla leh a Bairabi-ah a kal leh mai a, hetah Kawnpui lama chhuak lo 

khan. Chuvangin zin kawng atan pawh  khulai kawng khu, a tha a ni. 

 Tin, Aizawl District ti ila a ni chiah lo a, Mamit District mah mah zawk a ni 

a, a district ang chuan. Helai hnai Aizawl hnaivaiah chuan bamboo chin nan te, 

rubber chin nan te, kuhva chin nan te khu aia ram zau tha khu a awm tawh lo a ni. 

Chu chu cheibawl a ngaiin kan hria a, chutiang tih tum chuan kan awm mek a ni. 

Chung zawng chu ka sawi theih ni mai sela. Rei tak kan sawi hnua min lo ngaithla 

fan fantu, dawhthei taka min lo ngaithlatu zawng zawngte hnenah lawmthu 

 ka sawi e. 

 Pu Speaker, ka Demand Nos. 23-na, Art & Culture Department-                   

` 12,57,55,000,/- 27-na, District Council & Minority Affairs Department-            

` 4,01,06,87,000/- 33-na, Land Resources, Soil & Water Conservation Department- 

` 19,58,14,000/- 39-na, Power & Electricity Department - ` 5,67,39,13,000/- total- 

` 10,00,61,69,000 hi member-ten min pass sak turin ka dil e. Ka lawm e.  

PU C. NGUNLIANCHUNGA :  Council chungchang kha ka sawifiah 

lawk ang khawngaih takin. Salary chungchanga kha cheng ` 1,04,971.31 kha salary 

atan pek a ni a. Tichuan non-salary-ah khan ` 1,00,112 a ni. Salary atana kan pawisa 

pek dan kha, a development work tur kha kan pe tlem hrim hrim a ni tih lai kha Pu 

Speaker, khawngaihin han sawifiah a thain ka hria. Ka lawm e. 

SPEAKER   : A lawmawm e. Minister sawi dan nen pawh a in ang chiah e. 

Aw le, Minister zahawm tak Pu R. Lalzirliana’n a chanpualte kum  

2019-2020 atana hman turin heng Demand Nos- 23-na, Art & Culture-  

` 12,57,55,000,  

27-na, District Council & Minority Affairs- ` 4,01,06,87,000 33-na, Land 

Resources, Soil & Water Conservation- ` 19,58,14,000 39-na, Power & Electricity- 

` 5,67,39,13,000 te hman turin a vaiin ` 10,00,61,69,000-te  House-ah pass a rawn 

dil a. Remti apiangin ‘rem ti’ ti ula, (Members : Rem ti) Rem ti lo in awm chuan 

‘rem ti lo’ ti rawh ule. An awm lo a.  

 Tunah chuan Minister zahawm tak Pu R. Lalzirliana Department chante-  Art 

& Culture Department, District Council & Minority Affairs Department, Land 

Resources, Soil & Water Conservation Department, Power & Electricity 

Department-te hman turin ` 10,00,61,69,000/- hi House-in lungrual takin a pass ta a 

ni. (PU R. LALZIRLIANA, MINISTER : Pu Speaker, ka lawm e). 

 Tunah chuan Minister zahawm tak Pu Lalruatkima’n sawihonate rawn wind - 

up turin kan sawm ang a. Sawifiah ngaite sawifiahin House-ah pass rawn dil nghal 

se. Tunah kan lo sawm e. 

PU LALRUATKIMA, MINISTER     : Pu Speaker, ka lawm e. A hmasain 

vawiinah ka department enkawl demand-te sawihona hun tha tak min pek avangin 

ka lawm a. Kan hriat theuh angin Land Revenue & Settlement, Information & 

Public Relations leh Rural Development-te hi Mizoram-ah chuan department upa 

pawl tak leh pawimawh takte an ni a. Chuvang chuan member zahawm takte pawhin 

sawihona hunah thahnemngai takin  Department kal zelna tur atan thurawnte min  

pe a.  

 Tin, zilh kan ngaihnaah pawh min zilh a, chutiang  zel chuan tanpui kan 

ngaihnaah pawh min tanpui inhuam taka rawtna chi hrang hrang min rawn neih sak 

avang khan lawmthu ka sawi a. Chutih rual chuan department kan nih avangin mipui 

nen inngheng tlat kan nih avang hian a thawktute pawh kan infuih nasa a. Kan thawh 

chhan mipuite tana thahnem ngai leh taima taka thawk turin nasa takin kan lo infuih 

ve zel a ni tih  ka sawi hmasa duh a ni. 

 Kan hriat angin ka Demand No. 6-na Land Revenue & Settlement 

Department hi department harsa tak mai a ni tih chu member zahawm takten kan 

sawi tlang a, kan hre tlang vek mai a. Chhungtin mai file hi kan kawl ta mai a nih hi 

tih mai tur a ni a, chhungkaw thenkhat file-te phei chu kan kawl teuh mai a. 

Chutiang  khawp chuan a harsa a, amaherawhchu a duh duhin an rawnhai changte a 

awm a, an hai let phet phung a, hmanlai ami tawhte kha a ni a. Chutiang chuan kan 

ram neih, mimal ram neih zau zawngte  member zahawm takte pawhin an rawn  

zawt a.  

 Amaherawhchu mimal ram neih chungchangah hian keini department chuan 

uluk takin kan pass neih hrang hrangte kan chhinchhiah laiin mimal ram neih tih a 

nih miau si avang khan Village Council-in dan anga a lo pek tawhte, authority dang 

District Council lam 3-in an dan neih in a phal anga ram an lo pek ve tawhte kha han 

inzawh chhuah kha a lo har viau mai a. Duh angin member zahawm takte zawhna 

kan chhang fuh hlei thei lo a, in mi hriatthiamna ka han ngen hmasa ni se. 

 Kan hriat angin kan department budget, a bik takin Revenue Department  

budget hi nasa takin a pung a. Chutih lai chuan a punna hi hlawh lo san vangte 

pawh a ni pakhat a. Kan hriat angin Land Revenue han tih hian revenue earning 

department-te kan nih laiin mipui lam hriatah erawh chuan kan nih lohna chente 

pawh a awm a. Thahnem han ngaih lai hian mipui hnen atanga sum la khawm, 

chhiah khawn khawm kan nih avang hian khawn ngah pawh a har viau mai a. 

Chutiang te chu kan ni a. Chuvangin  ram  changkang  apiangin  kan  ram  neih  ang  

chi  land  record  an  tih  ang  chi-te  hi  an  nei  tha  a.  Revenue  Department hi 

development  works  department  ang  kan  nih  ve  chiah  loh  avangin,   mihring  

leh  thil dang  zawng  zawng  awmnate  leh  development  hmalakna  zawng  zawng  

hi  ram  a  ngaih  si  avangin,  chumi  record  tha  tak  mai  chu  development  kan  

tih   zawng  zawngte  tluang  taka  a  kal  theih nana  hna  hmasa/thil  hmasa  ngei  

ngei  tur  a  ni  a.  

          Chuvangin  Mizoram-ah  pawh  District  Council  leh  a  hnu  lamah  pawh  

department  mawhphurhna  zau  tak  a  nei  zui  a.  Kan  department  atang  hian  

Excise  Department  leh  Taxation  Department-te  hi  a  lo  piang-ta  a  ni.  Keini  

department-ah  hian  harsatna  chi  hrang  hrangte  kan  han  tawk  ve  thin  a.  A  bik  

takin,  kan  demand  sawi  rual  hian  in  man-power,  thawktuah  te  hian harsatna  

kan  tawk  nasa  a,  member  zahawm  tak  te  pawhin  min  hriatpui  kha.   A  bik  

takin  tunah hian   sanction  post  490  kan  nei  a,   chutah  chuan 344  kan  fill-up  a,  

chutah  post  ruak  hi  146  zet kan  nei  a  ni.  Chuvangin  revenue  kan  nih  avang  

hian  ram  han  teh  te, mipui  tana  hna  han  thawh  zung  zungte  a  lo  har  a.  

Tunah  hian  Surveyor  kan  tih  ringawt  pawh  hi  Assembly  zawhna  kan  

chhannaah  post ruak hi 45 ni  a, kaisang  an  lo  awm  leh  tawh  avangin  Surveyor 

- ah  ringawt  pawh  hian  post ruak hi 51 kan  nei  a  ni. 

 Khang  post  ruak  bakah  khan kan  fill-up  chhun-a  te  pawh  hi  hrisellohna  

avangte  leh  harsatna  chi  hrang  hrang  avanga duty  ti  tha  hlei  theilo  kha  mi  

eng  emaw zat  an  awm  bawk  si  avangin,  nitin  mai  hian   ram  teh  tur,  rambuai  

khatiang  chi  kha  tam  tak  dawrtu  kan  nei  a.  Chuvangin,  mipuite  beisei  ang  

kan  phak  lo va,  amaherawhchu  mipuite  beisei  ang  phak  turin  kan  infuih-a,  tan  

pawh  nasa  leh  zualin  kan  la  chho  zel  a  ni.  Vawiinah kan  hriat  angin  revenue  

beisei  kan  ni  a,  the  fiscal  policies  strategy  statement  No. 18-na  ah  khan  

DILRMP-ah  te;  tin  No. 19-na  Directorate  of  Terms  and Registration-ah  te  

khan  revenue  tam  zawk  hmu  tura  beisei  kan  ni  a.  Chuvangin,  kan  beisei  

angte  kha  phak  ngei  tumin thawktute  pawhin  tan  kan  la  a.  Amaherawhchu,  

thawktu  kan  indaih  tawk  loh  avangin  harsatna  erawh chu  kan  tawk  dawn  a  ni  

tih  chu  min  hriatpui  ula. 

 A  bik  takin  land  revenue  hi  kumin  chhung  hian  cheng  nuai  sangkhat  

leh  za  beisei/target  kan  ni  a. Land  record  hi  software  E-Rom  kan  ti  a,   kan  

hman  theih  chuan  target  hi khum  ngei  kan  beiseiin  kan  ring  bawk  a  ni.  

Chutiang  chuan  Stamp  and  Registration  Fees  atangin  nuai  500  target  kan  nei  

a, hengte  pawh  hi  National   Generic  Document  Registration  System  hman  tum  

a  ni  a.  Sum  hmuh  kan  beisei  pawh  hi  chutianga kan  kal  theih  chuan  kan  

khum  ngei  pawh  kan  ring  a.  Tin,  land  reforms  atang  hian  cheng  nuai  300  

hmuh  hi  min  beisei  ang  ngeiin   rawn  tlin  pawh  kan  tum  a.  Chutiang  chu  kan  

ni  a. Pu  Speaker,  member  zahawm  tak  ten  an  sawi  zawng  zawng  kha  

vawiinah  hian  ka  react  dawn  lo va,  a  tlangpui  zar  zar  han  sawi  ka  duh  a.   

          Kan  hriat  angin   member  zahawm  tak  Pu  Andrew  H. Thangliana,  Tuirial  

bialtu  leh  Dr. B.D. Chakmate  khan  Assam  Rifles  ram  hman  zel  dan  tur  te  leh  

Assam  Rifles  ram  dil  a,  pek  ve  an  beiseina  te  kha  kan  ngaithla  a. 

Amaherawhchu  kan  hriat  angin  sawlai  Assam  Rifles  ramah  sawn  encroachers  

mi  56  an  awm  a,  Council  of  Ministers  thukhawm  chuan  heng  ram  neitute  hi  

an  ram  hi  cancel  sak  ni se  an  tih  angin,  chutiang  tur  chuan kan buaipui  mek  

a.  Mi  eng emaw zat  surrender tawh  pawh  an  awm  bawk  a  ni.  Chuvangin,  

sawlai  ram  saw  an  chhuak  ngei  dawn  a  ni  tih  hriain  kum  2002  khan  “The  

Mizoram  Restriction of  Unused of Transfer  Land  Act, 2002”  hi  kan  lo  nei  

tawh  a. Chumi  dan  hmang  chuan  vantlang  leh  sorkar  tan  a  tangkai  thei  ang  

bera  hmang  turin  sorkar  chuan  dan  fel  tak  a  lo  nei  tawh  a  ni.  Chuvangin,  

member  zahawm  tak  Dr. B.D.  Chakma in sawlai  ram  saw  Assam  Rifles  

chhuah  hunah  min pe  ve  tur  a  ni a  rawn  dilna  kha  chu  danin  a  pe  thei  dawn  

lo  a  ni  tih   ka han  sawi  lang  a  ni. 

 Tin, member  zahawm  tak  Pu  C. Lalsawivunga  khan  Survey  &  Training  

Institute  Hualngohmun-ah  sawn  hawn  ve  dan  a  awm  lawm  ni  a  tih  kha,  

hmanni  lawkah  kan  va  en  a.  Sawlai  hmun  saw  khawtlangin  an  pek  a  ni  a, a  

then  sorkar-in  a  lei  belh  bawk  a. Kum  2007  chho  ah  khan  sawlai  hmun  saw  

sorkar  ram  atan  lak  a  ni  a. Amaherawhchu,  sorkar-na  kan  neih  loh  chhung  

khan  enkawl  mumal  vak  leh  hma lak  loh  te  a  nih  avang  khan  harsatna  kan 

tawk  a.  Chuvangin,  tunah  hian  NEC  lamahte, Fifteenth  Finance  Commission  

lamah te  sawmi  ti  hlawhtling  tur  sawn  chak  takin  hma lak  a  ni  bawk  a  ni. 

 Tin,  member ten  kan  ngaimawh  em  em  land  reforms  kalpui  a  tul  thu  

thahnemngai  taka  in  rawn  sawi  kha  zahawm  kan  ti  a, chumi tur  chuan  kan  

dan-te  pawh  kan  inherrem  zel  a.  Naktip  maiah  khian   Amendment  Bill  kan  

rawn  pulut  dawn  a, chutah  pawh  chuan  Land  Reforms  Board-te  pawh  

ruahmanin,  chutiang tur  chuan  sorkar  pawh  a  rawn  inherrem  ve  zel  a  ni  tih 

ka rawn  tarlang  duh  a. 

 Sawi  tur  tam  tak  a  awm  ang  a, Revenue  hi  rambuai  kan  ni  a, rambuai  

hi  kan  ngah  khawp  mai  a.  Pastor  leh  Pastor-te  hian  ram  an  rawn  inchuh a,  

khati  vel  te  kha  kan  ni  a,  thilmak  tak  tak,  pa  leh  fa  inkar-ah  te  harsatna  nei,  

Court  hi  kan  hawng  fo  mai  a  Pu  Speaker, a  manganthlak  khawp  mai  a,  

duhamnaa  khat  mihringte  hi  kan  nih  zia  a  langin  ka  hria.  Ram  teh  an  rawn  

dil  a, a  chuang  bang  a  lo  awm  pawhin  midang  tan  pe  chhuak  phal  reng  reng  

hi  kan  awmlo  em maw ni  chu  aw  tih  mai  turin  kan  hup  bet  tlat  a.  A  dil  

lehna  turin  dilna  form  kan  la  chhuak  a, keimahni  vek te  hian  kan  dil  leh  thin  

a,  chutiangte  chu  mi  tam  tak  kan  awm  bawk  a.  Chuvangin  sorkar  hian  

kalphung  thlakin  ram  chungchangah  hian  heng  dan  kan  neih  mek  atang  hian 

landingte  pawh  siamin,  in  hmun  lo  ram  la  nei  ve  lo  ten  an  neih  ve  theihna  

turin ruahmanna  siamin  dan  tha  tak  mai  te  kan  nei  zui  ta  bawk  a.  Chutiang  

chuan  cess  rate  and  cess  on  land chungchangah  hian  land  acquisition  dan  

hnuaiah  hian  chhiah  lak  dan  tur  dan  fel  tak  kan  nei  a.  Mimal  ram  temporary  

allotment  kan  tih,  house  pass  te,  land  lease  te  leh  periodic  patta kan  tih  ang  

chi  acquire  a  nih  chuan  cess  on  value  of  50%  kha  market  value  atangin  

sorkar-ah  chhun  a  ngaih  tawh  dawn  avangin  chutiang  tur  chuan  revenue  pawh  

sorkar-in kan  hmuh  belh  ngei  pawh  kan  ringin  kan  beisei  tlat  a.  Tin,  chutih  

rual  chuan  Mizoram  Land  Survey  and  Settlement  Operation  Act,  2003  

hnuaiah  hian  ram  teh  sak  tura  diltu  ten  ram  demarcate   a  nih  dawn  chuan  a  

fee  sorkar-in  a  bithliah  anga survey  fee  an  pek zel  kha  a  ngai  dawn  a  ni.  

Chutiang    tur  chuan  ruahmannate  siam  chhoh  zel  a  ni  a. 

 Tunah  hian  Non-Judicial  Stamp  paper  hi  stamp  vendor-te  hnen  atangin  

a mamawhtu  ten  an  lei  mai  thin  a,  amaherawhchu  Registration  Act  hnuaiah  

document  registered  a  nih  pawhin  stamp  duty  ngai  zat  Register  emaw,  Sub-

register  emaw  hnenah  khan  a  cess  sak  ang  a,  chung  mite  chuan  chuta  tang  

chuan  leiin  khang  an  deed  an  ziah  hnuah  khan,  an  document-te  chu  kan  

register  tawh  dawn  a.  Chuvang  chuan,  deed  hi  a  ziaktu  bik,  deed  writer  kan  

tih  ang  chi  kha  license  pek  an  ni  tawh  dawn  a  ni.  Chung  license  holder  te  

chauh  chuan  register  tur  deed  te  hi  a  mamawhtute  an  ziah  sak  tawh  thin  

dawn  a.  Hei  hi  ti  turin  kan  inbuatsaih  a,  dan-te  pawh  kan  siam  rem  zel  a.  

Tin,  session  hmasaa  kan  sawilan  tawh  ang  khan  franking  machine-te  hman  a  

ni  thuai  dawn  a,  chumi  tur  chuan  inherrem  ngai  hret  hret  thil  tam  tak  a  

awm  avangin,  hengte  hi  sorkar-in  chhiah  kan  hmuhna  tur  chi  hrang  hrangte  

zingah  chuan  kan  ngai  a  ni. 

 Tin,  Land  Laws  leh  Land  Reform  chungchangah  hian  kan  hun  tawng  

mila  kan  land  administration  hi  kan  her  rem  chhoh  hret  hret  hi  a  ngai khawp  

mai  a,  Mizoram  Land  Revenue  Act,  2013  leh  a  Rules  pawh  kha  mipui  leh  

sorkar  mamawh  thlirin  siam  rem  chhoh  mek  zel  a  ni  a.  Chutah  pawh  chuan  

sorkar-in  Land  Revenue  and  Survey  Board-te  pawh  a  rawn  din  chho  ta  a  ni.  

Tin,  land  records  fel  leh  rintlak  hi  kan mamawh khawp  mai  a,  chumi  tur  

chuan  kan  official-te  Delhi  lamah  te  zuk  kalin,  theih  ang  angin hma  kan  la  a.  

Chutah  chuan  Electronic  Total  Station (ETS)  te,  Global  Positioning  System 

(GPS)  leh  Geographic  Information  System (GIS)  thiamna  hmanga  land  record  

siam  that  chhoh  mek  zel  a  ni  a.  Chuvangin,  vawiina  kan  harsatna,    member  

zahawm  tak  Pu  Vanlalhlana  te  pawhin  an  sawi,  ram  inthuah  tam  lutuk  

avanga  harsatna  kan  tawh  mekte  pawh  hi,  khangte  khan  la  sukiang  chho  zel  

turah  kan  ngai  a.  Chuvang  chuan  land  survey  hi man  power  leh  sum  senso  

lamah  hautak  zet  a  nih  avangin  chumi  ti  thei  tur  chuan  sum  hnar  pawh  kan 

dap  zel  a.  Kan sorkar  pawhin  ruahmanna  thar  nei  chho  zelin  National  Land  

Records  Modernization  Programme  tihlawhtling  turin  central  lamah  te  kan  

bawhzui  a.  India  ramah  hian  tha  takin  land  records  te  state  upa  lamte  chuan  

an  nei  tawh  a,  keini  erawh  chu kan  land  records  a  mumal  loh  avangin  

harsatna  kan  tawk  a,  chumi  ti  tha  tur  chuan  sum  te  kan  zuk  dil  a.  Kei  ngei  

pawh  hmanni  lawk  khan  New  Delhi-ah  hemi  lam  khawihtute  pawh ka  zu  

dawr  a,  anni  pawhin  kan  harsatnate  hriain  sum  sanction  turin  ruahmanna  an  

rawn  siam  a.  Amaherawhchu,  hei  hi  re-imbursement  basis  a  nih  tawh  dawn  

avangin  harsatna  erawh  chu  ala  awm  hret  ang  a,  sum  kan  lo  hmang  ang  a,  

chu  chu  min  lo  re-imburse  dawn  a  ni  tih  ka  sawi  lang  leh  duh  a  ni. 

 Kan  hriat  angin  staff  indaihlohna kan  han  sawi  rual  rual khan member  

zahawm  tak  te  a  bik  takin  Dr. Z.R.Thiamsanga,  Champhai  North  bialtu  

zahawm  tak  leh  Pu  V.L. Zaithanzama,  Aizawl  West-III  MLA  zahawm  tak  

khan  an  rawn  sawi  a.  Settlement  Office,  Aizawl-ah  leh  Champhai-ah  khan  

Chowkider  dah  ni  se  tih  te  pawh  an  rawn  rawt  a.  Hei  hi kan  lo  enzui  ang  a.  

Hei  hi  a  manganthlak  khawp  mai  a,  Champhai-ah  khan  Chowkider  kha  upa  

lam  an  ni  tawh  a,  a  hmuna  riak  tur  khan  harsatna  an  tawk  a,  kum  lamah  te  

an  lo  upa  ve  ta  hret  a,  chutiang  chu  kan  ni  a.  Khang  angte  kha  a  tul  angin  

kan  lo  enzui  dawn  nia;  tikhan  Demand  No.  6-na  chu  duhtawk  mai  ila. 

 Demand  No.  26-na  Information  &  Public  Relations  Department  hi  Pu  

Speaker,  kan  hriat  angin  sorkar  thu  leh  hla,  engkim  puang  chhuaktu  an  ni  a,  

Sorkar  programme  leh  function-te,  VIP  movement  leh  department  hrang  

hrangte  hnathawh  mipui  hriat  theih  turin  nitin  an  puangzar  thin  a  ni.  

Department  web  site  pawh  hi  Mizo  tawng  leh  sap  tawngin  an dah  a,  tlawhtu  

pawh  an  ngah  hle  thin  a  ni.  Press  release-te  pawh  tun  hnai  atangin  sap  

tawnga  dah  thin  loh   kha  kan dah  chho  thei  ta  a.  Chutiang    chuan  I & PR  hi  

media  lam  enkawltu  an  ni  a,  sorkar  leh  mipui  inkara  inlaichinna  leh  Mizoram  

chhung  bikah  hian  khatiangah  khan  inlaichinna  tha  kan  neih theihna  turin  

ruahmanna  siamtu  ber  an  ni  a,  I & PR  thawhrah  kan  ti  lo  thei  lo  a  ni.  

Officers  leh  thawktu  an  indaih  vaklo  chungin  eng  lai  pawhin  an  tang  a,  

media  coverage  te  pawh  theih  ang  angin  an  kalpui  avang  hian  kan  

tualchhung  chanchintharte  pawh  hi  thil  tha, hmasawnna  lam  thilin  a  luah  nasa  

em  em  a  ni.  Tunah  hian  thawktu  hi  sanction  post  195  a  ni  a,  thawk  mek  hi  

110  awm  in  vacant  post  hi  85  a  ni  a. I & PR  hi  kan  hriat  angin  kan  indaihlo 

viau  nachungin  thil mak  tak  mai  chu  kan  DIPRO,  Serchhip  hi  vawiin    thleng  

hian  sanction  post  a  lo  la  ni  hauhlo  mai  a,  tun  hnaiah  kan  hotute  hnenah kan 

han  dil  a,  min  lo  pek  ngei  pawh kan  ring  a,  hun  kal  tawhah  a  ti  theitute  

chanvo  a  ni  a,  an  tih  mai  kan  rin laiin  sanction  post  lova  District  Officer  

pawimawh  tak,  hun  rei  tak   sanction  post  lova  a  awmte  kha  a  pawi  hlein  ka  

hria.  Tunah  hian  sorkar-ah  chumi  hnawhkhat  tur  chuan  kan  dil  mek  a.  

 Tin,  kan  hriat  angin  I & PR  hnathawh  tlangpui  chu  advertisement  hi  

department  hrang  hrang  ten  an  rawn  thehkhawm  a,  chungte  chu  chanchinbu  

hnenah  rualkhai  takin  kan  sem  a,  Mizoram  Journalist  Welfare  Society  kan  ti  

a,  Journalist  nena  inhne  hnai,  thawhhona  tha  hi  sorkar  hian  kan  mamawh  tih  

kan  hria  a,  chumi  tur  chuan  Journalist  Welfare  Society  siamin  thawhhona  tha  

tak  kan  nei  a, an harsatna te, an dam mawh leh chhiat an tawhin a ralna tur te, a 

enkawlna tur te, hemi Journalist Welfare Society hnuaiah hian kan nei bawk a. Tin, 

chubakah chuan Press Accreditation-te kan ti a, chung mite tan chuan chanvo tha tak 

mai sorkarin a siam sak a. Tin, Press tour te, Press project, site visit te a buatsaih sak 

thin bawk a ni. 

 I&PR hnathawh pawimawh tak pakhat chu Film Industry hi a ni a. Thalai te 

leh mi bik te talent haichhuah kawngah nasa takin  department kaltlang hian hna 

thawh a ni a.  Film siamtu te leh film chan lama tui mi te tan workshop leh training 

tum eng emaw zat a buatsaih a. Chutiang chuan Mizo Film Industry tihhmasawnna 

tur atan leh khualzin mite hipa environmental-friendly ni bawk tur Film City ni turin 

Ailawng khu tunah khuan kan zuk buatsaih mek bawk a. Heng bakah hian India ram 

hmun hrang hrangah Film Festival-ah te chhim turin kan thalai film lama tui mi te 

kan tirchhuak bawk thin a ni. 

 Chutiang chuan painting chungchangah te pawh hian hma nasa takin kan la 

a. A bik takin lemziak thiam te leh lemziah lama tui mite tan department-in kawng 

hrang hrangin hma a la a. Sikul naupangte puala lemziah lama intihsiakna te a 

buatsaih bakah Mizorama Art Development Society te nen tangrualin Art Workshop 

te kan buatsaih thin bawk a ni. Chutiang chuan New Delhi thlengin khatiang  khan 

ruahmanna siamin contemporary painting by Mizo artist pawh kumin January thla 

khan siamin New Delhi-ah kan zuk nei nghe nghe a ni.  Tin, kan hriat angin he 

House zahawm taka ka sawi duh chu Mizoram Calendar leh Mizoram Diary te 

I&PR hian an buatsaih a. Kumin sorkar inthlak transitional period lai khan Choice of 

the People Pu Speaker, kan siam a. Member zahawm tak Pu K.T.Rokhaw thlalak 

kan lo tisual palh a, siamthat leh a ni a. A hnenah he House zahawm tak kaltlang 

hian department enkawltu ka nihna angin thupha ka chawi duh a. Ka hmuhtirh 

pawhin a pawi ka ti khawp mai a, han cancel leh turin tihngaihna a awm tawh si 

lova, a siamthat dan kan han zawng ta ringawt mai a. Tunhnuah a thlen tawh lohna 

turin fimkhurna min petu ni ni se ka duh tak meuh meuh a ni. 

 Tin, kan sawi fo thin angin Advertisement Bill tihsan te, Journalist Pension 

Scheme te hi thil awm tak mai a niin sorkarin a ngaihtuah mek a. Hengte hi kan 

hotute nen kan en chho zel ang a. He thil hi thil pawimawh tak a ni a. Hun kalta 

March thla tawp khan Journalist Workshop te Pu Speaker, Chanchin bumite nen 

inlaichinna tha, thawhhona tha kan neih theihna turin kan buatsaih a. Zoram hmun 

hrang hrang atangin Journalist rual an rawn fuan khawm a. Chutah chuan kan House 

Leader zahawm tak hi Chief Guest a ni a. Thil mak tak chu MJA President in a 

thusawia a rawn tarlan chu kum 1987 khan Pu Laldenga, khatih laia Chief Minister 

khan Journalist Workshop hi min rawn hmanpui a, a dawt leh tu chu tun tum hi a ni, 

a ti a, a chhang a khat khawp mai a. Kha chen kha Chief Minister-in Journalist 

Workshop kha an lo hmanpui ngai lo va.Journalist-te ngaipawimawhtu Chief 

Minister kan nei hi MJA-te pawh an lawm hle a ni. 

 Tin, kan hriat angin, ‘Lianchhiari Run’ kan ti a, kum 2017 June thla khan a 

sakna tur sanction kan hmu a, chu chu bawhzui zelin chu kan sanction chu ` 100 

lakh min rawn pe a, state matching share engemaw zah kan hmu a. Amaherawhchu 

harstana chi hrang hrang avang leh kan bawhzui that tawk loh avangin chu file chu 

NEC-ah a tang reng a. Chungte chu a bawhzui tur lamkal te intirin kan han bawhzui 

a. Tin, Delhi lamah Ministry of Culture lamah te an zuk zawt bawk a, an zuk vet a, 

chungte pawh chu hmanni khan Delhi kan kal remchan lai a ni a, kan zuk kal a, 

Ministry lamte dawrin kan harsatnate pawh min sutkian sak a, hun reiloteah heti 

laiah hian ‘Lianchhiari Run’ sa turin hma kan lak chhunzawm leh thei dawn niin a 

lang bawk a ni. 

 Tin, hei baka thil lawmawm dangdai leh deuh mai chu Lok Sabha 

Secretariat, India Parliament-ah khuan BPST training hi engtiklai pawhin kalpui 

reng a ni a, anni kaihhruainain. Chutah chuan kan ram chanchinbumite leh kan 

hnathawktute intuaithar nan kal tir ve dan a awm lawm ni tiin ngaihtuahna kan 

hmang a, kan zuk dil a, an Secretary-te hnenah. Chutiang chuan kumin chhungin mi 

25 tan training min rawn phalsak a. Pu Speaker, Commonwealth ram (Countries) ten 

subject hrang hranga training an neih thinna hmun a ni a, kan MLA zahawm tak 

takte pawh hmanni lawka an zuk training na hmun a ni a, chulaiah chuan kan 

Finance Minister, kan House Leader zahawm tak hian sum pawh  min pek ngei kan 

ring a, chumi tur chuan ngaihtuahna kan hmang mek a. Kan chanchinbumite hi 

Mizoram mai ni lo, Mizoram pawnah mi hmasawnnate zuk hmuin, mi tih dan te 

rawn hmuin mipuite min zirtir se tih hi kan duhthusam a ni a, chumi tur chuan 

sorkarin  ngaihtuahna a hmang zel dawn a ni tih ka han sawi lang leh a ni. 

  Pu Speaker, ka Demand No.38-na Rural Development Department-ah hian 

RD kan tih hi mipui hne kan ni a, thingtlang, Mizoram kilkhawr ber berte thlengin 

RD hnathawh hrelo chu mi tlemte kan ni awm e. Chuvang chuan department 

pawimawh berte zing ami niin, kan innghahna erawh chu CSS, central-a scheme 

hrang hrangte kan ti lo thei lo a. Chutah pawh chuan kan Fin. Minister zahawm tak 

hian sum eng emaw zat min ruahman sak a, a chungah pawh lawmthu ka han sawi a. 

Amaherawhchu than zel mamawh leh thang zel tur kan nih avangin member 

zahawm tak ten an rawn sawi lan tam em em RD Block thar hawn a tul thute kan 

ngaithla a. Kan mamawh dana zirte leh, district thar a lo piang a, chung ang mil te 

chuan kan inherremte pawh a ngai dawn a. Tunah hian ruahmanna eng eng emaw 

chu han awm mahse, ruahmanna thar neih belh zel a tul avangin kan hotute nen kan 

la sawiho zel turah ngai ila. 

 Kan hriat angin RD hi hmunhma nei tha leh Block-ah chuan thut hmun nei tha kan 

ni a, amaherawhchu kan staff quarter-te hi a awngrawp khawp mai a, fiamthuin ka ti 

a, kan staff quarter-te chu a chung a tui-ek rem rum a, RD colour emaw tih mai tur 

hian a awm a. Chutiangte chu kan nih fo avangin khang sak thatte pawh kha kan 

mamawh khawp mai a, a sak thatna tur fund hi kan hotute ngaihtuah mai bakah dap 

dan kawng kan zawn tlan zel a tulin ka ring a. Tin, hei bakah hian Social Education 

kan ti a, hun kaltaahte kan dah thin a. Hun eng emawti atang khan a awm ta lo va, 

nikum lamah NEDP-ah rawn dah lehin sum eng emaw zat vantlang hmunhma siam 

nan te, a bik takin BADP area ni lo tan khan a tul lehzual a.  Community hall te, chi 

hrang hrang vantlang assets siamna tur khan thil tul tak a ni a, hengte hi member 

zahawm tak ten in rawn sawi ang khan kan Finance Minister kan sawipui ang a, 

chungte chu kan thlen zui dawn bawk a ni. 

 Tin, member-ten an sawi uar em em chu Rural Housing Scheme kan ti a, 

rangva kan sem thin a. Tun dinhmunah hian Budget-ah hian tarlan a ni lova. 

Amaherawhchu min pe ngei ang tih kan beisei tlat a. A bik takin thingtlangah in 

chung tur rangva nei pha lo chhungkaw tam tak kan awm a. Chutih rual chuan in 

chung rangva nei, pawp tawh si far tluk tluk mai chungkuate hi kan lo awm teuh mai 

a.  Chung mite tan chuan malsawmna kan nih theihna tur leh rikrum chhiat tawhte a 

lo thleng a, thlipui a lo tleh a, kangmei a lo chhuak a. Chung anga chhawmdawlna 

han kalpui zung zung nan chuan thil tangkai tak a nih avang hian Rural Housing 

Scheme atanga rangva leina tur kan Finance Minister pawh he House kaltlang hian 

ka dil nghal ni sela. 

 Pu Speaker, kan hriat angin RD hnuaiah hian hmalakna chi hrang hrang kan 

nei a, kan hriat lar em em pakhat chu MNREGA kan tih, mipui nawlpui chuan ni za 

inhlawhna tiin kan hre thin a ni. Kan hman tangkai dan chu sawi tam a ngai loin ka 

ring a. He scheme hian thingtlang mipuite tan inhlawhna a siam mai a ni lo va, 

mipuite tan tui dahkhawlna te, lei te, kawng te, step-te leh lungrem mawi tak takte hi 

he sheme hnuaia hnathawh hi a ni.  Chuvang chuan he scheme hi theihtawp chhuaha 

tihlawhtling turin department chuan hma a la a. Tunhnaiah hian ‘New India 2022 

milestone 75’ tiin thil thar ruahmanna thar a lo kal a. Chutah chuan kum 2022-ah 

hian India ram chuan independence kum 75-na lawm turin a inbuatsaih a ni.  Hetah 

hian keinipawh tel ve tura ruahmanna siam turin ngaihtuahna a rawn hmang ta a. 

Mipuite hnenah khua motor-in a la tlawhpawh lo zawng zawngte tlawhpawh vek 

turin ruahmanna siam turin min rawn ti a. Chumi ti tur chuan theih ang anga PWD-

te nen pawh kan tan tlan a tul dawn a ni. 

 Tin, hei bakah hian faina leh thianghlimna chungchangah hmalak a tul dawn 

a, RD block tinin solid waste,liquid waste leh toilet nei vek thei tura kan inbuatsaih 

chhoh zel a ngai dawn a.  Chutah chuan individual toilet te, anganwadi toilet te leh 

school toilet-te pawh khawtinin kan nei kim vek tur a ni tihte a rawn ni a.  New 

India 2022 hian target a set angin NREGA leh day NRLM tang kawp hmang hian 

mimal tin, chhungkaw tinte sum lakluh tipung thei turin programme hi a duan a ngai 

dawn a ni.   

 Tunah hian NREGA-ah hian waste employment atan ni 96 vel average-in 

inhlawhna kan siam a. Nikuma kan sum hmuh zawng zawng atang hian crore 56.96 

hi material component atan leh administrative cost atan hman a ni a.  Tunah hian 

inhlawhfa rate cheng 198 ni thin kha cheng 211-ah a lo kai chho ta a.  Tin, job card 

hi nikum lamah khan nuai 189000 kan awm a, tunah chuan nuai 198000-in kan lo 

pung chho ta a. Hetah hian kan SMS hi a tangkai khawp mai a, thingtlang khaw 

hrang hrangah hmasawnna kalpui a ni a.  Chutah chuan sorkar pawh a inhawng hlein 

ka hria a, a bik takin Finance Department leh Finance Minister  zahawm tak ten min 

lo hriatpui se ka duh chu material component-ah hian 90:10 anga a kal theih avangin 

sorkarin sum tam tak kan hum thei a.  Khami kaltlang khan sum tam tak kan lalut 

thei bawk a.  Hemi kaltlang hian vantlang hmaswnna leh vantlang assets kan create 

thei dawn a ni.   

 Tin, material component bikah hian State Level Empowered Committee kan 

thu a, hun kaltaah khan 90:10 angin kalpui thin a ni a.  Amaherawhchu chu 

Committee chuan tunah chuan Project Director-te 40 ni se BDO-te 30, VEC-te 30, 

chutiang tur chuan ruahmanna a rawn siam zui ta bawk a ni. Kan hriat angin PMAY 

hi (Pradhan Mantri Awas Yojana kan ti a) kum  2016-2017 atanga thawh tan kha a 

ni a, Housing for All kan tih kha a ni a. Hun hmasa lamah chuan IAY tia kan hriat a 

ni a, tunah chuan kum 2016-2017 chiah instalment pawisa la hmuh niin hemi atan 



932 
 

hian in 2401 sak a ni tawh a.  In 2401 atang hian in 2233 sak zawh tawh a ni a, la 

sak zawh loh hi in 168 zet kan la nei a ni. 

 Tunah hian technical issue, AWAAZ soft  kan ti a, bank account 

chungchangah a awm avangin in sak hi chawlh lailawk rih a ni a.  Ministry lamin 

min siam that sak veleh he hna hi chhunzawm leh turin Pu Speaker, kan inruahman a 

ni. Kum 2016-2017 1st instalment kan hmuh rual hian 2nd instalment hi Ministry of  

Rural Development hian ni 27 March khan crore 29.23 min rawn sanction tawh a.  

Expenditure sanction hi state Finance Department lam atanga nghah mek a ni.  Hemi 

sum hian in 2405 sak leh a ni ang a, beneficiary registration Geotaggingan ti a, 

khatiang sanction-te lo siam lawk vek a ni tawh a.  State nodal account-a sum a luh 

veleh in sak hi tan nghal theih tur a ni.  Chutiang chuan 2016-2017-ah kan la tang 

leih leih a, kum 2017-2018, financial year atan hian Ministry of Rural Development 

chuan target 1794 min rawn allocate a.  Pawisa erawh chu Ministry lam hian min la 

rawn sanction lo a.  Kum 2018-2019 atan hian target siam sak kan ni lo thung a ni.  

Financial Year 2019-2020 phase II atan hian Ministry of Rural Development chuan 

target 1500 min rawn allocate a.  Hei erawh hi chu state lam atanga hmalak a la ni lo 

thung a.  Chutiang chuan PMAYG beneficiaries te hi deprivation score hmangin 

waitlist-a tel tur te hi thlan an ni thin a. He wait list hi SECC data 2011 hmanga 

thlan a  ni a, helaiah hian harsatna kan tawk a, a AWAAZ soft auto generated list-a 

siam a ni a, hetah hian he data hi a dikhlel avangin beneficiaries pek tlak tak tak hi 

an awm tlem khawp mai a, chu chuan harsatna nasa tak min thlen a. Ministry lamah 

kan harsatnate thlenin, AWAAZ plus hmangin beneficiaries dawng tlak ni si, SECC 

system a auto generated list -a tel ve si lo te identify a register tura tih kan ni zui ta  

a ni. 

 Chutiang chuan Pu Speaker, AWAAZ soft lamah kan hriat tur chu payment 

zawng zawng hi direct benefit transfer kan ti a, DBT hmanga tih vek a nih tawh 

avang hian system-ah hian beneficiaries duh duh hi a thlan mai theih lo va, a thunluh 

mai theih loh a. A hun laia kan lo tih loh avang khan harsatna kan tawk a, 

chuvangin, a hma SECC data ami kha tunah hian a lo kal bek bek a. Chuvang chuan 

mi thenkhatte pawh awm ang lo lutuk thlan chhuah a lo awm a, member zahawm 

takte pawhin kan dawn chamchi kha kha thil kha a ni a. A bik takin Tuichawng 

bialtu MLA zahawm tak khan ka biala dawngtu tam tak chu officer te an ni a ti 

pawh kha a awm tho in ka hria a. Hun kal tawh a ni a, kan sorkar ve hma kha a ni a, 

kan sorkar lai chu ni se kan ti tha viau chuan ka ring deuh a, chutiang tur chuan kan 

inbuatsaih a. 

 Tin,  member zahawm tak Lawngtlai West bialtuin PMAY list hi dan angin a 

siam theih lawm ni a tih kha, dan angin a siam theih tehreng mai, chumi tur chuan 

tan kan la a. Amaherawhchu, hun kal tawhah khan an lo entawn si a, hun kal tawha 

tihdan kha an lo hre ve si a, chulai takah chuan harsatna kan tawk a. Chuvang chuan, 

a tha thei ang berin tih kan lo tum ang a, helaiah hian thlan dan tur, Gram Sabha te, 

tih dan phung fel tak a awm avang khan, a guideline anga kal hram hram kha theih 

chin chinah kan lo tum dawn nia. 

 Tin, Pu Speaker, kan hriat angin BADP hi sawitu tam ber khan a area hi a tih 

zauh theih lawm ni, km 10 huam chhung atang hi chuan harsatna nasa tak kan tawk 

a tih kha kan sawi nasa a, a dik khawp mai a. He thil hi tun atang chuan km 10, 

international border area discharge a lak a ni tawh dawn a. Hemi tur pawh hian 

BADP map pawh hi kan draw that a lo ngai tawh dawn a, a zau thei sawt tawh dawn 

a. Chuvang chuan harsatna pakhat (kan han tih zauh lai hianin) kan tawh chu 

saturated village hi kan nei thei tawh lawm ni han tih lai tak hi a harsa khawp mai a. 

Health-ah te, Education-ah te, khatianga hmasawnna, engkim thawh zawh vek tawh 

khua kha kan inti duh mang lo va, chumi tur pawh chuan a thlangtu strategic 

privatized village chu BJF leh DC ten an thlang chhuak thin a ni. Chutiangte chu kan 

nih avangin khang ang chiah khan kha district level committee khan  saturated 

village kha an thlan dawn avangin chumi tur chuan hma lak kha a sak khawp mai a. 

Khang khuate khan ‘hma kan sawn viau tawh e, keini chu kalsan theih kan ni tawh 

e’ han ti mai duh khua kha kan la nei mang si lo va, chulai chu kan harsatna tawh 

pakhat a ni a.   

 Thil lawmawm deuh, mahse lawmna famkim lo deuh kan tawk a, kar kalta 

mai khan BADP- ah hian tentative allocation, Delhi kan zuk kal khan crore 30 min 

lo pe a.  A lawmawm chiah lo ka han tih nachhan chu nikumah crore 32 min pe a, 

chuta tang chuan 15% in rawn tipung rawh u, rawn siam rawh u an ti a. Chumi tur 

chuan kan han siam a, crore 48 kan zuk theh thla a, mahse min pe ta lova, crore 30 

kha tentative allocation min pe a. Chutih rual chuan anmahni official lamte nen 

pawh kan sawiho a, ‘additional hi rawn dil leh nghal mai rawh u’ an han ti zawm zat 

a. Chumi tur chuan kan han inbuatsaih a. Tin, Ministry thar a rawn piang a, 

guideline thar te pawh a rawn awm chho ta a, chu guideline ang chuan hna thawh 

tura kan ruahman, a tlem thei ang ber kha 10 lakh ni rawh se an rawn ti leh a, 

harsatna kan tawk a, han siamtha leh turin hun kan nei tawh lo va, annual action plan 

kan thehluh vek atang khan ruahmanna an lo siam bawk a. 

 Tin, Tuipang bialtu MLA zahawm tak khan a rawn sawi a, Selection 

Committee – ah hian kan tel ve thei lawm ni, annual action plan-ah hian a ti a, a tel 

turah ka ngai a. MLA zahawm takte hi an tel vek a, district level-ah DC hovin 

meeting an nei a, screening committee an nei a, an tel vekin ka hria a, a lo hrelo palh 

nge ni. 

Pu LALDUHOMA : Pu Speaker, district level-a committee hrang hrang hi 

a koh hun hi tunahte pawh session kan nei a, kan neih reng laite pawhin an ko a ni. 

Kha kha memberten tel ve kan duh ngawih ngawihna, kan bial mipuite tan a 

pawimawh a, kan tel thei lo a ni hetiangah hian. Hei hi a department pum puiah hian 

district level koh ang chi reng reng hi chu MLA te remchan lai hun hi min ngaihtuah 

pui thei turin instruction te pe thei ula a lawmawm khawp ang. Ni e, a dik khawp 

mai,  member zahawm tak Serchhip bialtu khan a rawn tarlang a. A bik takin BADP 

hi February thlaa thukhawm an ni tawh a, a area bika constituency neitu MLA te 

nena sawiho an ni a. Tahchuan DC te khan an ko thin a ni. Tin, hei bakah hian 

District Level Monitoring Committee te kan nei thin a, a bik takin a nodal 

department chu RD a nih loh theih loh chin a awm a. Amaherawhchu a Chairman 

kha MP te an nih avangin, MP te hun neih remchan hun kha an rawn melh ve thin 

avangin District Monitoring and Vigilance Committee erawh hi chu kan thuneihna 

piah lam deuh hret a ni a. Chutih rual chuan district level committee hrang hrang 

(kan House Leader zahawm tak pawhin min lo hriatpui se) hi chu MLA ten session 

kan neih loh lai deuhtea ko thin tura instruction pek chu a tul khawpin a lang a ni. 

 Pu Speaker, SPRM kan ti a, hei hi Union Cabinet –in dt. 16.9.2015 khan he 

project hi kalpui a remti a. Hemi atan hian India ram chhungah cluster 300 a kalpui a 

ni. Keini pawh a tirah chuan kan tel mai lo a, amaherawhchu chumi tur chuan cluster 

2 Thingsulthliah leh Aibawk te min rawn thlang a, kan ti tha khawp mai a, kan 

thawktu kan official te an fakawm khawpin ka hria. A titha berte zingah telin he kan 

RURBAN Mission hmalakna ah pawh hian lawmman an dawng nghe nghe a ni. 

Chuvang chuan kan lawmman dawn denchhanin Phase III-ah khan East Lungdar 



935 
 

Block leh Khawzawl Block te cluster tharah min rawn thlang leh a. Chumi tur chuan 

Delhi lamah cluster thar kan neih belh lehna turin kan zuk dil leh a. Amaherawhchu, 

ministry tharte a pian avangin chuti mai chuan a tih theih dawn lo va, hemi hmang 

hian convergen scheme- a kalpui thin a nih avang hian he thil hian thingtlang mite 

tan eizawnna mumal leh hmasawnna, lei rem an rah ve theihna tura ruahmanna chi 

hrang hrang a kalpui a. Chuvang chuan he district hnuaia Deputy Comissioner khu a 

khaipa niin SPRM hnuaia hna te endik leh enfel chu a kutah a awm a, chutiang 

bawkin Block hnuaia Block Development Officer te ruat niin Block Co-ordination 

Committee tih a ni zui bawk a ni. 

 Chutiang chuan SPRM hnuaia hna reng reng hi CSS sector leh state scheme 

hnuaia hna awmsa te lakkhawm niin RURBAN cluster-te tihmasawnna leh 

tihchangtlunna atan hma lak niin SPRM tum bul ber chu heng project awmsa te hian 

a hna senso tam zawk chu phuhrukin theih ang angin thingthlang mite chawikan a, 

indaihlohna tlem a zawng critical gap funding hi Mission katlang hian central 

Ministry chuan a rawn tum ve chauh a ni tih  ka sawi duh a ni.  

 Tin, Pu Speaker, hmalakna chi hrang hrang a tam khawp mai a, Mizoram 

State Rural Livelihood Mission (MZSRLM) kan ti a, National Rural Livelihood 

Mission, Ministry of Rural Delvelopment, Govt. of India hnuaia thingtlang retheihna 

umbona hnuaia hnathawh nan hman a ni a. Chuvangin, Mizoramah hian kum 2013 

April thla atanga bul tanin tunah hian district paruk 6 Kolasib, Serchhip, Mamit, 

Lawngtlai leh Saiha ah te Block Mission Management Unit 17 ah te hna thawh mek 

a ni a. Chutiang chuan heng block – Thingdawl, Bilkhawthlir, Serchhip, East 

Lungdar, Champhai, Khawzawl, Ngopa, Khawbung, Zawlnuam, West Phaileng, 

Reiek, Lawngtlai, Sangau, Chawngte, Bungtlang South, Siaha leh Tipa RD Block te 

an ni. 

 Hetah hian thingtlang miten eizawnna mumal an neih theihna tur leh lei rem 

an rah theihna turin ran vulhtute an kawt chhuah maia enkawlna leh tanpuina an 

dawn theih nan Self Help Group memberte zing atangin live stock community 

resource person thlanchhuah an ni a, chutiangte chuan hma an la a. Tin, Self Help 

Group memberte zing atangin Agriculture Community Resource Person thlanchhuah 

ten hlo tur hlauhawm hmang lo tura inzirtirna te pawh an kalpui a, tunlaia kan 

manganna em em leh kan harsatna tawh mek laka kan fihlim theihna turin Self Help 

Group ten hma an la a ni. Chutiang chuan Firm Livelihood hmalakna chi hrang 

hrang bakah hian Self Help Group 4593 kan nei a, bank loan dawng zat hi 1069 an 

awm bawk a ni. Self Help Group-ah hian chhungkua 42831 kan tel a ni. Chutiang 

chuan he MZSRLM hmalakna hi kan chhawr tangkai em em a.  

 Tin, hei bakah hian hemi hnuaiah hian Startup Village Entrepreneurship 

Programme kan ti a, Mizoram State Rural Livelihood Mission chuan thingtlang 

miharsa zawk ten sumdawnna bul an tan theihna tura zirtirna, thiamna pek leh 

intunnunna tura sum puk tur ruahman sak turin Startup Village Entrepreneurship 

Programme hi a buatsaih thin a. Chutiang chuan chhungkaw tam takin eizawnna an 

lo neih theih phah ta a ni. Tin, hei bakah hian Ajivika Gramin Express Yajona an ti 

a, NRLM sub-scheme niin thingtlang kilkhawra awm ten damdawi in leh bazar an 

pan awlsam theihna atan leh an dinhmun chawikanna atan Community Investment 

Fund atangin Self Help Group loan a pung awm lovin motor leina atan pek an ni a, 

tun dinhmunah hian motor 48 zet tangkai takin an service tir mek a ni.  

 Tin, financial inclusion kan ti a, MZSRLM chuan financial inclusion hi 

retheihna umbona atana hmanraw pawimawh ber zinga pakhatah ngaiin hei vang 

hian sum leh pai enkawl dan inzirtirna financial literacy te Bank-a hamthatna 

financial service an dawn theihna tura hmalakpui te bakah hian Social Security 

Scheme hrang hrang an dawn theihna turin kawng hrang hrangin hma a la bawk a ni. 

Tin, heng bakah hian Pu Speaker, Mizoram Rural Development Agency kan han tih 

DRDA hi member zahawm tak Dr.Vanlalthlana te pawh khan a rawn sawi lang a, 

member zahawm tak Pu C.Lalsawivunga leh Pu Vanlalhlana ten DRDA employess 

dah ngheh chungchang hi Supreme Court thu ni lovin High Court thu zawk a ni a, 

chutah chuan mi 92 dah nghet turin ruling a rawn nei a. Amaherawhchu, mi 3 zet 

maiin chatuan ram min pansan tawh a, tunah hian 89 an awm a. Hengte hi tunah 

hian Sorkar in theihtawp in hma a la a, Finance Secretary chairman na hnuaiah 

Committee dinin absorb dan tur hi a ngaihtuah mek a. Tunah hian kan hriat danin 

DP&AR lamah recommendation hi an thehlut a, department-in an hmalak dan hi kan 

hriat chiah loh avangin engtin nge absorb dan tur  hi tih kan la hre thei rih lo a ni. 

Chutiang chu kan dinhmun a ni a. Kan hriat angin DRDA hi India ram chhungah a 

tawp tawh a, prarishad hmangin an rawn thlak chho tawh a, kan sum hmuh pawh a 

tlem tawh khawp mai. Amaherawhchu, thawktu kan la nei a, heng mi 92 te bakah 

hian 26 te an la awm bawk si a, harsatna kan tawk nasa. Chuvang chuan hlawh la 

thei lovin Champhai District DRDA phei chu  thla  4 zet an awm a, Serchhip-ah phei 

chuan thla 8 zet hlawh la thei lovin an awm a, hengte hi state sorkarte nen kan 

Finanance Minister zahawm tak pawhin min lo hriatpui se. Hengte hi ngaihtuahna 

hman zui ngai a ni a 

 Tin, heng bakah hian SIRD hi kan hriat angin SIRD and Panchayati Raj kan 

ti a, kum 2000 August 21 khan  din a ni a, tunah hian Extension Training Centre 3 

leh Panchayat Resource Centre (DPRC) 4 din a ni tawh bawk a. Training chi hrang 

hrangte buatsaihin kumin chhungah pawh hian training tum 343 a buatsaih tawh 

bawk a ni. Chutiang chuan training hrang hrangah hian sorkar tha tichak turin RD 

official mai bakah line department official-te, VC memberte leh NGO hrang hrangte 

training pek thin an ni a, heng bakah hian ministry dang atanga fund an hmuh te 

atangin training kha pek thin an ni bawk a ni. Chutiang  chuan he SIRD hi kan 

chhawr tangkai khawp mai a.Tunah  hian sorkarin  flagship  programme  te  pawh  

kan  nei  a,  chu  kan prgramme  te  pawh  chu  training  pe  tur  pawhin  mithiam tak  

tak  awm  khawmna  a  ni,  sorkar  pawhin  kan  hman thiam  a  ngai  hle  a  ni. 

 Pu  Lalduhoma  sawi  state  level  monitoring  cell  and  internal  a  kha  duh  

angin  ngaihsak  an  hlawh  tawk  lo  an  ti  a.  Official  te  inko  khawmin  meeting  

te  kan nei  a,  review  meeting - ah  pawh  fimkhur  a  ngaihzia  leh  heng   mite  

hian  hlauh  nei  hauh  lova  hma  la  tur  leh  kan  tihdik  lohnaah  pawh  min  zilh  a,  

hrem  kan  ngaihnaah  pawh  min  hrem  ngam  tura  hma la  turin  kan  fuih nasa  

hle  a  ni.  Chuvangin  he thil  hi  min  chhanhimtu  leh  kawng  dik  min  

kawhhmutu  a  ni  tih  kan  hre  reng  a  ni. 

 Tunah  hian  RD  hmalakna  hi  a zau va,  block  26  leh  Project  Director  

office  kan  tih hi  8  kan  nei  a  ni.  Chung chuan  Mizoram  chhunga  hmasawnna  

leh  thingtlang miten  lei  rem  an  lo  rah  theihna  turin   nasa  takin hma  an  la  a  

ni.  A thawktute  an  inpe  a,  an  tui  tlang  em  em  bawk  a. Heng  ang  zawng  

zawng  ah  hian  sorkar-in  flagship  programme  SEDP  tihlawlhtling  tur  pawh  

hian  department  chhunga  hmalakna  te  pawh  a  pawimawh  hle  a  ni.   

Department  official  te  nen nasa  takin  hma  kan  la  chho  zel  a  ni.  Member  

zahawm  tak  tak  ten  ka  department  chi  hrang  hrang  an rawn  sawi  a  thurawn  

tha  tak  tak  te  kan  hria  a,  min fuih  phur  a,  min  ti  tang a, zilh  kan  ngaih  

hunah  pawh  min  zilh  zel  turin  ka  han  ngenin  ka  han sawm  duh  a  ni. 

 Model  Village  Shaggy  kha  central  lam  atangin  model village   kha  MP 

zawng  zawng  te  kalpui  turin  a rawn  ti  a.  MLA  te  pawh  rawn  tih  thin  a  ni a,  

central  lam atanga   rawn  kalpui  tur  a nih  thin  avangin  duh  angin  kan  kalpui  

tha  thei  lo  a  ni. An rawn  thlang  leh  a nih chuan  thurawn  min  pek  ang  khan  

VC  te nen  ruahmanna  siamin  kan  kalpui  dawn  a  ni  tih  ka  han  sawi  duh  a  ni. 

 Pu  Speaker,  ti  khan  a tlangpui  chu  duh tawk  dawn  ila, ka  department  

enkawl  te ( Pu  Lalduhoma:  Model  Village  thlang  tura  tihna  kha  kan  dawng  

der  tawh  a  nia,  chuvang  chuan  kalpui  leh  awm  tak  a nia, Central  lam  vak ni  

lo  khan  helaiah  MLA  te  model  village  min thlan  tir  a nih  chuan  awmze  nei  

deuha  tih dan  kha  rawn  ngaihtuah  chhuak  thei  ula  tih   ka rawn sawi  nawn  leh  

duh  hram  a.  Revenue - ah  khan  computerisation  kha  inkalpui  ta  lo  em ni  kan  

ti  hram  teh  ang )    kan  lo  enzui  ang  a,  a hmasa  khan  a  thlan  dan  a dik  tawk  

loh  avangin  an  thik  deuh  tlat  mai  a.  Chu chuan  harsatna  min  siam  a,  dan  

angin  kan  enzui  ang  e. 

 Tin, land  record  computerize kha  kan  kalpui  mek  a,  theihtawp chhuahin  

kan  kalpui  a  ni.  Tun  hnaiah  pawh  hian NIC  Pune  nen  tangkawpin  theih  ang  

angin  hma  kan  la  mek  a ni.  Chumi  tur  pawh  chuan  launching  programme  nei  

turin  hun  reiloteah  hian  kan  inbuatsaih  a.  Kan  ram  hi  a  theih  ang  anga  

computarise  a  land  record nei  turin  theihtawp  chhuahin  sorkar a  inbuatsaih  

chho  mek  a  ni. Tin,  SAGY  model  village-ah  khan  MP te   tan  khan  a rawn  

tlang  a,  chung  mite  chu  convergence  scheme  ang  khan  hma  a  rawn  la  a.  

Keini  pawhin  khatiang  khian  ruahmanna  siam  a  ngaih  ka  ring  a  ni.  NREGA  

atang  te  pawhin  kan  village  thlan  chhuah  atang  khan  enzui  a  ngai  dawn  a  ni  

tih  ka han  sawi  lang  a  ni  e. Ka  department  enkawl  ten kum 2019 – 2020 

chhunga an sum hman tur 

1) Land  Revenue  & Settlement  - ` 40,84,50,000.00 

2) Information  &  Public  Relations - ` 15,26,37,000.00 

3) Rural Development   - ` 3,97,62,99,000.00 

 Total     - ` 4,53,73,86,000.00 hi  House 

in  min  pass  pui turin  ka rawn  ngen  e. 



939 
 

S P E A K E R : Minister  zahawm  takin  a  Demand  hrang  hrang  

kum  2019-2020  chhunga  hman  atan  heng  Demand  No. 6,26,38  te  hman  turin  

a belhkhawmin 4,53,73,86,000.00  te  House-ah  pass  a rawn  dil  a. Remti  ti  

apiangin ‘ Remti’  ti    ula, (MEMBERS: Remti) 

Remtilo  in  awm chuan  ‘Remtilo’ ti  rawh  ule. Remtilo  kan  awm  lova.  Tunah 

chuan  Minister  zahawm  tak  chanvo  te  Demand  No. 6, 26, 38,  a  vaiin  

4,53,73,86,000.00  te  chu  lungrual  takin House-in a  pass a ni.  (Pu  Lalruatkima:  

Pu  Speaker,  ka  lawm  e.)  Vawiinah  Mizo  takin  kan  inthuam  a,  kan  thalaiteah  

Mizo  nationalism  a  rawn  intuh  thar  leh  a, kan NGO  ten  Mizo  inthuam  te  an  

ngaisang  chho  em  em  a  ni.  Kan  Pu  Vuttaia  puan  ngei  mai ka bat  thei  a,  ka 

lawm  hle  a  ni. 

 Vawiina  kan  business  chu kan  duhtawk  ang  a,  naktuk  zing  10:30-ah  

kan  thukhawm leh  dawn  nia. 

 

Sitting  is  adjourned. 8:20 PM 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR ELEVENTH SITTING ON WEDNESDAY, THE 26th JUNE, 2019 

(Time 10:30 A.M.  to 1:00 P.M. and 2:00 P.M.  to 4:00 P.M.) 
 

QUESTIONS 
 

1. Questions entered in separate list to be asked and oral 
 answers given. 
 

FINANCIAL  BUSINESS 
DISCUSSION AND VOTING ON DEMANDS 

 
2. Pu ROBERT ROMAWIA ROYTE, Minister to submit to the 
 vote of the House various Demands under his charge. 
 
 
3. Pu ZORAMTHANGA, Hon’ble Chief Minister to submit to the 
 vote of the House various Demands under his charge. 
 
 

LEGISLATIVE BUSINESS 
Bill for introduction, consideration and passing 

 
4. Pu ZORAMTHANGA, Hon’ble Chief Minister to beg leave of the 
 House to introduce “The Mizoram Appropriation (No. 4) Bill, 
 2019.” 
 

ALSO 

to introduce the Bill 

to move that the Bill be taken into consideration 

AND 

to move that the Bill be passed. 

 

 
 

S.R. ZOKHUMA 
Commissioner & Secretary 

 

…. 

SPEAKER : Lalpa hlauhna nen tlemte neih chu, tam tak neiha buaina tawh 

ai chuan a tha zawk.                   Thufingte 15:16 

 Vawiinah hian kan Deputy Chief Minister zahawm tak Pu Tawnluia, a dam 

loh avangin a lo kal thei lo a, pawi kan ti hle. 

 Zawhna leh chhannaah kan kal nghal ang a. Starred question no. 176-na zawt 

turin member zahawm tak Pu Ramthanmawia kan sawm e. 

Pu  RAMTHANMAWIA : Pu Speaker, ka lawm e. 

 Ka zawhna chu hei hi a ni. Kan Chief Minister, PWD Minister ni bawk 

chhan atan, 

a)    E. Tuipui bialah PMGSY-I upgradation scheme-ah hmalak tumna a awm  

 em ? 

b) Awm ni se, khawi kawngte nge ? 

S P E A K E R : Chhang turin a changtu Chief Minister zahawm tak Pu 

Zoramthanga kan sawm e. 

Pu  ZORAMTHANGA, CHIEF MINISTER : Pu Speaker, member 

zahawm tak Pu Ramthanmawia zawhna chhanna chu, E. Tuipui bialah PMGSY-I 

upgradation scheme-ah hmalak tumna a awm em tih a ni a. A chhanna chu hmalak 

tumna a awm e, tih a ni a. Tin, Awm ni se, khawi kawngte nge tih a ni a. A 

chhannaah chuan, heng kawngah te hian hmalak tum a ni: 

1. Dungtlang – Vaphai – Farkawn 

2. Samthang to Farkawn via Lamsial, tih a ni e. 

S P E A K E R  : Dr. ZR Thiamsanga 

Dr. ZR THIAMSANGA : Pu Speaker, ka lawm e. 

 PMGSY-ah hian Champhai N bialah khian, a bik takin Khawzawl – Tualpui 

kumin Novvember ni 27 khi an zawh hun tur chu a ni tawh a. Mahse, hna khi an 

thawk lo ang a ni a, an muang hle mai a. PWD hotute lamah pawh kan thlen thin a. 

An ni pawhin theihtawp an chhuah a, an ko thin a. Amaherawhchu, contractor-te khi 

vawiin thleng khian an che chak lo hle mai a. Chutiang bawk chuan Tualcheng-

Selam te, Tualcheng – Lungphunlian tih te pawh khi an muang khawp mai a. 

Department in theihtawp an chhuah pawh khian tihngaihna a awm lo khawp mai a. 

Hetiang hi eng anga hmalak tur nge ni ang, tih kan zawt duh a ni e. Pu Speaker, ka 

lawm e.  

S P E A K E R : A lai deuha kal a ngai tlat vawiin chu. Helam hi a phar 

tlai naa Opposition lam Pu C Lalsawivunga.. Chumi zawhah a zawhna neitu Pu 

Ramthanmawia.  

Pu C LALSAWIVUNGA : Pu Speaker, ka lawm e. 

 Ka zawh belhna chu Champhai-Khawbung, Tuipuilui thleng kawng khi 

engtikah nge thawh zawh a nih ang ? Tunah hian hmalakna eng chen nge awm tih a 

ni e. 

SPEAKER   : Zawhna neitu member zahawm tak Pu Ramthanmawia i lo 

sawm ang. 

Pu RAMTHANMAWIA : Ka lawm e, Pu Speaker. 

 Tuna thawhna tur hmun an rawn chhan kha a lawmawm khawp mai a. Khilai 

kawng khi hmalak lohna a rei tawh a, a kawng a bawl nasa em em mai a. Kawng tha 

neih hi kan nghakhlel khawp mai a. Tunah hian Transport Minister-in kan bial 

harsatna min hriatpuiin MST bus-te an tlantir a. Kawng a chhiat avangin motor-te 

pawh kawng lakah a chhe thin a. Chuvangin, helai kawng hi engtikah nge hma a lak 

ve theih ang, tih kha kan zawt belh a ni. 

SPEAKER       : A theih ang ang chhang turin a changtu Minister zahawm tak 

Pu Zoramthanga kan sawm e. 

Pu  ZORAMTHANGA, CHIEF MINISTER : Kan member zahawm 

tak Dr ZR Thiamsanga zawhna kha Khawzawl-Tualpui te, Tualcheng leh Selam 

inkar te, Tualcheng leh Lungphunlian inkar te, Sorkarna siamin kan inen tan ve 

chiah a nia, a muang a kha kan Department lam pawhin an buaipui khawp mai a, a 

zawhna siamtupa in a sawi ang khan. Eng pawh ni se, kan lo en ang a, a theih ang 

tawkin kan han nawr ve phawt ang a. A then phei chu tihngaihna a awm ngang lo a 

nih chuan in cancel-sak te pawh hi a ngai a. Amaherawhchu, han in cancel sak dawn 

hian, hma han lak leh dawn hian rin aiin lo duh rei a. Hetiang hi a nih avang hian 

eng nge tha ber ang tih kha kan han en ang a. Department lam pawhin theihtawpa 

nawrin kan han bei ang a, “Theihtawp kan lo chhuah ang e,” tih mai loh chu he ta 

tang chuan, contractor ten an mimal harsatna leh thildang nek neka kha kan han 

hriatsak kim seng lo a. Department leh Sorkar-in hna chak taka an thawh theihna 

turin hma kan lo la ang e, tih a ni a. 

 Tin, zawhna neitu, member zahawm tak Pu Ramthanmawian a sawi pawh 

kha, kan member zahawm tak Pu C Sawivunga zawhna nen khan inanna thawkhat 

an nei a. Champhai-Khawbung thleng, Farkawn lam pawh thuhmunah ngai ta ila. 

Dungtlang atanga Vaphai, Farkawn kha chu PMSGY-I  upgradation scheme hnuaiah 

telh a ni a. Blacktop zau zawng pawh kha 3.75m tura ruahman a ni a. Estimate hi  

` 2259 lakh a ni a. DPR pawh kaldan phung pangngai a siamin RD Ministry, Govt. 

of India-ah thehluh a ni a, theihtawpin kan nawr chho ang.  

 Tin, Samthang-Farkawn via Lamsial te pawh khatiang bawk khan DPR-te 

pawh submit a ni a. “Amaherawhchu, heng kan upgradation hi a then chu a tlai 

deuh, tunah in zo tep si, a stage dawt lehah kan ti mai thei,” tihte pawh an nei a. 

Chung chu theihtawpa chakin kan han nawr ang a. Chu chu Pu Sawivunga rawn 

zawhna nen pawh khan Dungtlang chin kha chu a inang a. Amaherawhchu, 

Champhai atanga kal phei, khinglai zawng zawng pawh khi tunhma khan BRTF-in 

an han lak, a tihngaihna awm ngang si lo, kan han umzui kha a ni a. 

 Enga pawh ni se, thil pakhat kan tih tur chu kawng thar hmalakna hi chu  

thuhran ni se la, tlan theiha a repair-na han tih chhoh a hi chu state PWD-in eng 

kawng pawh ni se, highway pawh ni se kan tih theih chin chin kan han ti char char 

phawt a. Khi mi kawng pawh, a dang pawh han umzui a han tih kan tum zel ang a, 

keimahni State fund atangin a theih chin chin. A hma khan, kan sawi leh sawi hnu 

kan duh anga kan chet hman lohna chu Road Roller kan tlachham a, chu chu kan 

zuk lei dawn a 20 lai, Model Code of Conduct-in min khap leh si a. Road Roller 

awm lovin a chet theih si loh a. Kha khan kan siam tur ang kha min siamtir thei lova. 

Engmaw zat chu kan han siam nual a, “A ziaawm fu e,” te pawh kan ti a. Engpawh 

ni se khilai pawh a piah lam pawh, avaiin keimahni state-in a patch repair leh 

thildang tlan theiha siam hi chu umzui hma pawlah kan lo dah ang e. 

Amaherawhchu, a hmapui lakna erawh chu PMGSY atanga upgradation te leh 

hmundang atang tein leh Delhi tlang lamah kan theihtawpin a hmapui lakna erawh 

chu kan umzui pui chho zel ang e. 

SPEAKER        : Starred question no. 177-na zawt turin member zahawm tak 

Pu C. Lalsawivunga kan sawm e. 

Pu C. LALSAWIVUNGA  : Pu Speaker, ka lawm e. Rural Development 

Department Minister zahawm tak chhan atana ka zawhnate chu – 

(a) 2018-2019 chhung hian BADP sum engzat nge hmuh a nih? 

(b) Khawbung RD Block bikah BADP sum hi engzat nge pek  chhuah a nih tih 

 a ni e. 

 

SPEAKER :      Chhang turin Minister zahawm tak Pu Lalruatkima kan sawm e. 

Pu LALRUATKIMA, MINISTER    : Pu Speaker, kan member zahawm tak 

Pu C. Lalsawivunga zawhna (a)-na chhanna chu kum 2018-2019 atana BADP sum 

hmuh chu Central atangin ` 3220.00 lakh a ni a, State Matching Share-ah ` 357.78 

lakh kan hmu bawk a ni. 

 (b)-na chhanna chu Khawbung RD Block bikah BADP sum hi Central Share 

atangin ` 272.00 lakh pek a ni a, State Matching Share-ah ` 24.50 lakh pek chhuah 

a ni bawk. 

S P E A K E R  : Pu L. Thangmawia. 

Pu L. THANGMAWIA : Pu Speaker, ka lawm e. BADP Guidelines thar 

hi a chhuak dawn, kan Minister zahawm takin a ti a. A hluiah khan Ambulance leina 

ang chi hi a awm a, a theih a. Kumin pawh khan han rawt hram chu ka tum a, DC 

level meeting-ah. Amaherawhchu, tihfel neuh neuh ngai kha a awm avangin, 

Ambulance border area-a kan PHC-hoten an mamawh viau laiin kan titlang thei lo a. 

Rural Development changtu Minister zahawm tak kan zawh duh chu Guidelines 

tharah a awm leh turah kan beisei ringawt a, ka la hmu lo a. Awm ta se, Directorate 

level atangin emaw, a harsatna BDO level leh District atanga tih neuh neuh ngai a 

hran a ti lo hian PHC border area-a mamawhtuho bik tan identify-in Ambulance hi 



945 
 

BADP lo chhuak thar leh turah hian tih theih dan task force angin a awm thei ang 

em? tih kha ka zawhna a ni e. 

SPEAKER       : Zawhna neitu member zahawm tak Pu C. Lalsawivunga kan 

sawm e. 

Pu C. LALSAWIVUNGA   : Pu Speaker, BADP sum hi border area-a awm 

bikte tan phei chuan a tangkai em em a, a thlakhlelhawm a. Hemi hmanga hna tam 

tak kan thawk thin pawh hi a lawmawm hle a ni. Ka zawhna chu BADP kaihhruaina 

tharah BADP sum hmanga hnathawhna turin a huam chhung hi 0-10 niin ka lo hria 

a. 0-10 piah lam BADP kaihhruaina tharin a huam chin piah lamah hmasawn hret 

tumna a awm em? tih leh BADP sum hmanga hnathawh reng reng hi monitor tura 

ruat ten a hmuna kalin an monitor thin em? Tin, monitoring fund hi an hmang tha 

em? tih hi ka zawh belhna a ni e. 

S P E A K E R    : Ambulance thleng khan a inpuahchah lo mai thei a, a theih 

ang ang chhang turin Minister zahawm tak Pu Lalruatkima kan sawm e. 

Pu LALRUATKIMA, MINISTER   : Pu Speaker, kan member zahawm tak 

Pu L. Thangmawia zawhna BADP sum atangin Ambulance lei ve dan a awm em tih 

kha BADP hi Annual Action Plan Screening Committee-te kan din a. Kan work 

proposal hi kan Village Council lam te, BDO te leh MLA ten DC hova an siam a ni 

a. A Guidelines-a a awm tho kha chuan a proposal lo siamtute khan lo telh mai kha a 

remchan lohna keini lam atang chuan ka hre lo a, a bulthum atanga an rawn 

tihchhuah kha a tul dawn a ni. 

 Tin, kan member zahawm tak Pu C. Lalsawivunga zawh belhna BADP 

Guidelines tharah hian a distance kha nimina kan sawi ang khan 10 km huam 

chhungah a ni thin a. Amaherawhchu, Guidelines thar implement tur hian tih tur tam 

tak a la awm a. Ministry tharte an inthlak avangin tun maiah chuan tih theih a la ni 

dawn lo a. BADP Modified Guideline, 2019 hi State tinte kan comments Ministry of 

Home Affair-in a lakhawm mek a, kan ngaihdante pawh kan theh lut tawh a. Chutah 

chuan aeriel distance anga lak tur a nih tawh dawn avangin 0-10 km a chhung a 

aeriel distance a nih chuan a zau hret a. Amaherawhchu, a Guidelines kan hriat tawh 

angin saturated village nih kha a ngai a. Health-ah te, road-ah te leh village 

development chi hrang hrang kan thawhah khan saturate anga awm kha harsa kan ti 

tlang vek mai a. Chumi endik/tifel tur chuan District Level Committee, DC hovin an 

thu thin a, kan saturate tawh a ni kan ti thei, thingthlang khua kha kan la neih rih loh 

avangin keimahni ringawt chuan han rawt belhna tur kha tihngaihna kan la hre rih lo 

a. Tin, monitoring hi Guidelines angin third party monitoring hi kan nei a. Tender-te 

chhuahin an rawn chhang a Theihtawp chhuahin monitoring kha third party-ten an 

rawn ti a. Tin, official-ten theihtawp chhuahin BADP hna hi kan monitor bawk a ni, 

tih kha ka chhanna a ni e. 

S P E A K E R : Saturated tih kha a pawimawh khawp. BADP hi 

politician worker thenkhat thil dang thawk loa lo chang ringawt te hi an awm ang tih 

a hlauhawm a ni. Saturated tih hi ngun deuha ngaihtuah a tha khawp mai. 

 Starred question no. 178-na zawt turin member zahawm tak Pu Lalrintluanga 

Sailo lo sawm ila. 

Pu LALRINTLUANGA SAILO  : Pu Speaker, ka lawm e Ka starred 

question no. 178-na PWD changtu Minister zahawm tak chhan atan ka zawhna chu 

hei hi a ni – 

(a) Dampa MLA Constituency huam chhungah PMGSY scheme atangin 

 hmalakna thar sorkarin a nei dawn em? 

(b) Nei ni se khawilaiah nge hmalak tum a nih tih ka zawt e. 

S P E A K E R : A chhang turin Chief Minister zahawm tak Pu 

Zoramthanga kan sawm e. 

Pu ZORAMTHANGA, CHIEF MINISTER : Pu speaker, kan MLA 

zahawm tak Pu Lalrintluanga Sailo zawhna (a)-na chhanna chu, vei dawn e tih a  

ni a. 

 Tin, (b)-na chhanna chu heng kawngahte hian hmalak tum a ni : 

 1) Aizawl - Reiek 

 2) Rawpuichhip - S. Sabual 

 3) W. Phaileng - Damparengpui via Lenhmuikawn 

 4) W. Phaileng - Dapchhuah 

 5) W. Phaileng – Khawhnai Khangah te khan hma lak tum a ni e. 

S P E A K E R : Dr. Vanlaltanpuia. 

Dr. VANLALTANPUIA  : Pu Speaker, ka lawm e. PWD changtu 

kan Chief Minister zahawm tak hnena ka zawhbelhna : 

Bualpui-v to Lungmawi PMGSY kawng hi engtik-ah nge tender a nih theih ang? 

1) Hnahthial – Haulawng via Phaileng South kawng laih hi Sathguru Company 

 ten an thawk mek a, hei hi engtik ah nge zawh theih a ni ang? 

2) Chhiphir – Haulawng kawng hi siam lohna a rei hle tawh mai a, kumin fur 

 han tuar leh pawh hi kan huphurh leh khawp tawh mai a. Public Transport te 

 tan pawh kal ngaihna  a awm mang dawn tlat lo mai a. Tin, kawng thenkhat 

 lai hi a bal in  a rek nasa em em tawh hlawm bawk a, heng hi min siamsak 

 thei ang em? tih ka zawt e. 

S P E A K E R    :  Pu Lalduhoma, member zahawm tak. Pu Zira kha a dawt dawt 

leh ah a awm a nia aw. 

Pu  LALDUHOMA      :  Pu Speaker, nichina Khawzawl to Tualpui kawng, a 

bialtu member zahawm tak Dr. Thiamsanga’n a rawn sawi kha han belhchhah deuh 

hlek ka duh a. Kan Chief Minister chhanna kha a tlangpui thu chuan thil kalphung a 

ni a, a pawmawm a. Amawherawchu khilai kawng bik khi a hre chiang kher lo ang 

a, sawrkar hmasa hunlai thil a ni a. A rei tawh a, contractor hian a thawk chaklo niin 

a lang. Tun hnai te ah blacktopping an han tan ve a, chu pawh chu a kawng sei 

zawng kha 2 kms velin thawh tura an pek kha a tawi hrim hrim a. Khawchhung 

atanga tan loin, khua atanga 2 kms velah an tan ta daih mai a, mipui an lungawi lo 

khawp mai a, mi pathumin an inthawh tawm a, ‘ Heti chin hi nangin chang rawh’ an 

in ti chuang si lova. Chawhnu lamah pakhat a haw chuan, ka thawk bik lo ang, tiin a 

dang pawh an hawng zel a, an ti a. An interest lo a ni an hna khi. Hna lo thawh teuh 

tawh hnu han re-tender leh hi chu chhangtu hmuh hi a har tih kan hre theuh a. Khi 

khi chu thawh sawi tur an la nei lo. Chuvang chuan cancel-sak tawp ni sela, midang 

pe teh u a, tih kha chak deuh hlekin kan rawt  a ni. Khawtlang an timangang tlat.  

 Tin, a pahnih-na ah chuan Thenzawl-Chhipphir kawng kha black topping tih 

mek a ni a, session hmasa-ah khan Thenzawl, Tualvungi veng atang khian, Zote 

kawngpui kawn atanga km khat vel lek han pawh pen a, short cut deuh a Tualvungi 

veng a rawn lut a Lunglei kawngpui rawn man maithei a ni a. Kan House Leader 

zahawm tak hian Session hmasa khan kan ti pah nghal dawn nia, tih kha min assure 

tawh a. Mahse hei an thawk mawlh mawlh a, an ti dawn hmelin a lang lo a, an hawi 

lo riau mai a, khi khi instruction min lo peksak leh se, khawngaih takin. Han ti pah 

zawk se a rem khawp mai a. Thal lai phei chuan car pawh a kaltlang thei sa reng a 

nia. 

S P E A K E R    :  A zawhna neitu member zahawm tak Pu Lalrintluanga Sailo. 

Er. Zira kha a dawt dawt leh ah i zawt dawn nia. 

Pu LALRINTLUANGA SAILO    :  Pu Speaker ka lawm e. Tuna member 

zahawm tak, opposition group leader in a sawi ang ni loin, tuna kan House Leader 

PWD changtu kan CM zahawm tak in a chhanna, ka bial chhunga heng hmun ruk 

laia belh khawmin 200 kms deuh thaw tuna PMGSY scheme a hnathawh tur a min 

han thlang hi sorkar hmasa tih kha a ni lo tih kha he House hi kan hrilh duh a. Tun 

sawrkar thar in a tih liau liau, a hmalakna thar a ni, a lawmawm hle in ka hria a. 

Amaherawhchu Pu Speaker kan PWD changtu kan CM ni bawkin a chhanna kha 

pakhat chu dik lo hret a awmin ka hria a, correction a awm a ngaih ka ring a. West 

Phaileng – Dampa Rengpui kha a ni loin ka hria a, West Phaileng – Dampui 

Lenhmui Kawn , bracket ah khan a awmin ka ring a. Helai hi sawi zau duh hlek ngai 

a awm a. Pu Speaker, West Phaileng atanga District Headquarters Mamit kal tur 

hian 21 kms vel Dapchhuah-ah an lo chhuk a, chuta tang chuan chho leh ngar ngarin 

Mamit an thleng thin a. Helai kawng a hi kan member zahawm tak, kan Minister 

zahawm tak Dr.R.Lalthangliana hun lai a BADP fund hmang lo laih tawh nial nual 

kha  a ni a. Hawn pawh hawn tawh a ni a, sorkar hmasa khan vawi khat mah a 

ngaituah chhunzawm lo a, leimin pawhin a hnawh khat vek tawh a. Helai kawng 

pawimawh lutuk mai hi tun hunah hma kan la thei dawn hi lawmawm ka ti a, 

lawmthu kan sawi a. Chutih rual chuan pawimawh em em mai, West Phaileng khaw 

hna hi kan potential connectivity kawng pawimawh tak a ni a. Helai hi hma min 

laksak dawn bawk a ni tih kan hriat hian lawmthu kan sawi a, chutih rual chuan ka 

zawhna ah hian kan sawi duh a awm a. Hemi State road pangngai West Phaileng – 

Marpara 84 kms vela hi 2014 khanin black topping tih zawh a ni a. Pu F.Kapsanga 

contractor, Tantia leh Pi Seni -te khan an thawk a, Pi Seni thawh tih loh hi chu 

vawiinah hian hei kum 3 /4 velah black topping pakhatmah hmuh tur a awm tawh lo 

a. Helai hi kan CM zahawm tak pawh khulai thleng a rawn kal kha  a ni a, hma a 

rang lamin min laksak thei ang em, tih kan zawt duh a. Chumi bakah chuan West 

Phaileng Marpara kawng hi black topping hi tun hma zawng zawng atangin Marpara 

Mizo Veng chinah, Mizo awmna chinah a tawp  tawp mai a. A piahah khuan Mizo 

population a let nga vela tam Chakma an awm a, chu chu Marpara North kan tih lai 

tak hi a ni a, 2 ½ kms, hei hi khawngaihin kan CM hian hma min laksak thei ang em, 

tih kan zawt duh a, a chhan chu hei MST te pawh a tlan ve reng a, Mizo khua ah 

khuan a tawp tawp mai a, ruah sur khaw diak karah khuan Chakma mipui khu 2 ½ 

kms, an chenna tak tak phei chu 3 or 4 kms dawn te a ni a kea kal a ngai thin a. Hei 

hi a pawimawh em em in kan hria a, khawngaihin hma min laksak thei ang em, a 

thui tawh si lova, tih kha kan zawt a ni, Pu Speaker, ka lawm e. 

S P E A K E R    :   A theih ang anga chhang turin a changtu Chief Minister 

zahawm tak Pu Zoramthanga kan sawm e. 

Pu ZORAMTHANGA, CHIEF MINISTER    :    Pu Speaker, kan member 

zahawm tak Pu Laltanpuia zawhna, khan ho kha Bualpui  V to Lungmawi, khang 

tender hun kha engtik nge ni ang, tih te. Hnahthial – Haulawng engtik ah nge zawh 

theih a nih ang, tih te. Tin, pakhat chu Chhipphir – Haulawng kawng chhia kha min 

siamsak thei ang em, tih te kha a ni a. A timing hi chuti maiin ka sawi thei mai bik lo 

a, han inzawh thut hi chuan a har ve khawp a, an tender hun tur te kha a hma a lo 

zawh lawk chu ni se, Department-in hei hi  a tira mi kan tih kha ni a, chutiang 

khatiang a ni, tiin a chhan theih ang a. A zawh hun tur leh a tender hun kha chu hei 

hi chu heti mai hian Pu Speaker ka hre bik lo a. Tin, Chhipphir – Haulawng kha a 

kawng a chhe khawp mai a, engtin nge min siamsak thei ang em, tih kha, khalaia 

kha keini pawhin kan theihtawpin khua leh khua inkar kawng chhe lutuk hi chu kan 

lo en ang a. Engti kawngin nge, eng hun atang in nge, eng angin nge  a siam theih tih 

kha chu, theihtawpin a bialtuin a ngaih pawimawh kha, kan lo enpui ang e, tih kha 

kan sawi duh a. 

 Tin, Bualpui V atanga Lungmawi tih lam ni lovin, Pangzawl-Mat- 

Lungmawi tih a kawng hming kha hetah Department- ah chuan a ni zawk nghe nghe 

a. Tin, Pangzawl – Mat kha chu tender tawh a ni a, Mat – Lungmawi chu DPR, RD 

Ministry in an la approve lova, kha kha tuna a dinhmun chu a ni. Tin, kan member 

zahawm tak Pu Duhoma zawhna, Khawzawl – Tualpui kha, a buaithlak khawp mai 

a, engtin nge ni kan han tih ang. Department lam pawhin uluk takin kan lo en ang 

a,han hrem dawn khan a buaithlak em, engtin nge kan tih ang tih kha, thil hi a 

suakbak laklawh hi chuan a buaithlak a. Mahse kawng nei lo a khatia kawng hna 

thawh tur a tih tawh si, dik lo te, tin, 2 kms a lo tawi te, khami a kha a bul tanna 

khaw thlen hma atanga tan ngawt a kha chu a dik pawh a dik lo a. Kawng dang a 

awm lo  a nih pawhin State sorkar pawhin kha mi kha chu kan enpui chu a ngai hrim 

hrim mai a. 

Pu  ZORAMTHANGA, CHIEF MINISTER : Chuvangin kan theih 

tawpin kha kha chu chinfel ran kan lo tum ang a. Department-in theih tawpin hma 

kan lo la ang e.  

 Tin, Thenzawl – Chhipphir kawnga pumpelh awm thei tura kha chu PWD 

kawng laih pangngai a ni lo va. Fund remchang dang khawi atangin emaw, khatiang 

remchang tha taka chu a tih theih dan kawng kan lo zawng ang e. 

 Tin, zawhna neitu Pu Rintluangan a zawhna kha thil chhut sual palh 

‘Damparengpui’ tih kha ‘Dampui’ tih zawk tur a ni a tih kha a dik a. Khulai Dampui 

kawng thar, hei hi chu a nih tur a ni a, a rem reng a. Vawi tam tak a bialtute, a 

lehlam lehlamin an sawi tawn an sawi tawn a. Hma lak tum a ni a Lenhmui Kawn 

kaltlangin, hma lak tura tih a ni a  PMGSY hnuaiah. Kan theihtawpin tih that kan lo 

tum ang. Khutah Tut lampanga zuk kal kual ngai lo va, khatiang khan tlang phei mai 

kha chu a rem pawh a rem a. Tin, Marpara 2 km atanga 3 km inkar vel hmabak a tih 

kha chu kan lo en ang a. Khawpui chhung ang reng deuh tawh a ni a, an 

khawngaihthlak a. Chuvangin kha kha chu a theih dan kawng kawngin, State fund 

atangin emaw, kawng dang atangin emaw tih hram kan lo tum dawn nia.  

S P E A K E R : Starred Question No. 179-na zawt turin member 

zahawm tak Pu C. Ngunlianchunga kan sawm e.  

Pu C. NGUNLIANCHUNGA : Pu Speaker, question kan siam ve nual 

a, a chhuak lo pawlah a tang zel a. A tawp dawn ni-ah pakhat kan zawt ve thei tawk 

a, a lawmawm khawp mai. Ka zawhna Starred Question No. 179-na Transport 

Minister chhan atan -  

(a)  Jampui leh Churachandpur-ah MST Bus tlan tir tumna a awm em ?  

(b) Awm ta se, engtikah nge tlan tir a nih ang ? tih ka zawt e.  

S P E A K E R : Chhang turin Minister zahawm tak Transport changtu 

Pu TJ. Lalnuntluanga kan sawm e.  

Pu T.J. LALNUNTLUANGA, MINISTER  : Pu Speaker, member zahawm 

tak Pu C. Ngunlianchunga zawhna chhanna chu –  

(a) Jampui leh Churachandpur – Lamka-ah te Zofate inkalpawha kan inpumkhat 

 nan MST Bus tlantir tum a ni.  

(b) Route Survey leh Bus Station awmna turte enfiah tura hma lak mek a ni a. A 

 tlan tan theih hun tur chiah hriat theih a la ni lo. 

SPEAKER    : Zawh belhna, a neitu Pu C.Ngunlianchunga kan sawm e.  

Pu C. NGUNLIANCHUNGA : Pu Speaker, ka lawm e. A lawmawm 

khawp mai a. State pawnah Zofate awmnaah Bus tlan tir kan tum a,  a lawmawm ka 

ti a. Chutih rual chuan, ka zawh belhna – Mizoram chhungah Lawngtlai - Damdep-

ah te, Lawngtlai – Sangau-ah te, Lawngtlai – Aizawl-ah te hian MST Bus hi tlantir 

ve theih a ni ang em ? Kan ram chhunga a tlan ve loh naah hian ram pawna kan tlan 

tir theih laiin ram chhungah pawh mamawh tak tak kan awm a ni tih kha ka 

zawhbelhna a ni e.  

SPEAKER     :    Zawt belh turin Dr. Vanlalthlana, chumi zawhah Pu K.T. Rokhaw.  

Dr. VANLALTHLANA : Pu Speaker, ka lawm e. Ka zawh belhna chu 

hei hi a ni – STA Notification, ni 2.2.2017-ah khan sumdawnna a tana lirthei hmante 

kum 15 aia upa chu fee leh tax pawh lak tawh loh tur a nih thu leh hetianga hman 

phal a nih tawh loh thu kha kan hmu a. He Notification hi Department hian a 

kengkawh em tih ka zawt duh a. Tin, a pahnihnaah chuan he mi kaihhnawih tho – 

kan Bus-te a bik takin Maxi Cab-te khu hi a nasa thin khawp mai a, an hnunga tlante 

a hrehawm a, kawng sira kal tan te pawh a hrehawm thin a. He thil tiziaawm tur hian 

Smoke Emission Test te tih tir an ni thin em, tih leh he mi tihziaawm nan hian 

Department-in hma lak a tum em, tih a ni e.  

S P E A K E R    : Member zahawm tak Pu K.T. Rokhaw kan sawm leh e.  

Pu K.T. ROKHAW : Pu Speaker, Aizawl – Siaha inkar hi MST Bus service-

tir tumna a awm em ? Tum ni se, engtik atangin nge a service theih ang ?  

S P E A K E R : A theih ang ang chhang turin a changtu Minister 

zahawm tak Pu TJ. Lalnuntluanga kan sawm e.  

Pu TJ. LALNUNTLUANGA, MINISTER : Pu Speaker, zawhna kha a rang 

deuh hlek a. Amaherawhchu kan in zawt nawn mai turah ngai ila. A hmasa berin 

zawhna neitu Pu C. Ngunlianchunga zawhna kha Lawngtlai – Damdep tih te, 

Lawngtlai – Aizawl, Lawngtlai - Sangau tih te kha. Hei sorkarte a inthlak chho a, 

Ministry hmasaah khan min hnutchhiah chin leh Bus an lo service tir chin kha 

mipuiin an lo duhkhawp lo deuh viau mai tih a lang chho a. Amaherawhchu, mipui 

sorkar thar kan han din takah chuan kan ram mipuite dinhmun ngaihtuahin 

theihtawp chhuah a, heng a mamawh zualpuite tan Bus service tir kan tum a. 

Amaherawhchu, kan sum dinhmun azirin hengte hi lo en chhunzawm kan tum dawn 

nia tih chin kha kan in chhanna ni se.  

 Dr. Vanlalthlana zawhna hnuhnung zawk kha ka chhinchhiah a. Motor a khu 

zualpuite kan check thin em, tih kha niin ka hria a. Kha kha Pollution Control Board 

ho tena an check thin tur a ni a. Tin, Transport Department- te pawhin heng hi an en 

tur a ni bawk tho a. Amaherawhchu, a mawhphurtu ber zawk chu Pollution Control 

kha an nih hmel a. Chutih rual erawh chuan Transport Department atang pawh hian 

fitness te pawh hi an lo enpui thin a ni tih kha ka chhanna ni se la.  

 Ka lo chhinchhiah chian loh lai a chu Replacement tawh nge kum 15 i tih 

laia kha…(Pu Vanlalthlana : Pu Speaker, Notification-ah khan kum 15 aia upa hi 

sumdawnna a tana hman tawh loh tur tih te a ni a. Taxi thenkhatte hi a number 

atanga 15 ni tawh awm tak te hi hmuh nual te  a awm a. Hetah hian Department-in 

hma a la em ka ti a ni deuh ber e) Pu Speaker, kha zawhna kha motor-ah hian 

replacement-te tih theih a ni a. Replacement hi vawikhat replacement theih tih hi 

tuna kan kalpui lai mek a ni a. Tuna a zawhna nena han inlalawn tur chuan khang 

kha kum 15 lo service tawh te replace theih a nih avang khan khalai kha kalpui lai 

leh en mek lai a nih hmel a. Tun ram thang zelah hian motor kum upa tawh lutuk te 

commercial vehicle a tan phei chuan mipui tan fimkhur ngai deuh mai a ni tih hria in 

tunah hian kan buaipui mek a, kan lo enzui mek a ni tih kha ka chhanna a ni.  

 Tin, member zahawm tak Pu K.T. Rokhaw zawhna Aizawl – Siaha Bus 

service tir tumna a awm em tih hi a thuphung hi chuan kan tum a. Amaherawhchu, a 

taka thil a lo thlenna tur chiaha fund leh a pawisa han dah fel chiah a la awm hma 

chuan kan ti ngei ang han tih laia chu vawiinah chuan a sawi fel theih lo va. 

Amaherawhchu, kan ngaih pawimawh tak khua a ni e, tih kha ka chhanna a ni e.  

Pu C.NGUNLIANCHUNGA : Pu Speaker, a chhanna atang khan 

zawh leh ngai a awm tlat a ni pakhat tawi te, a thui lo ang. Pu Speaker, min pek tawh 

kha ka lawm e. Ka zawh belhna chu kha kan hriat angin zawhna (a) na min 

chhannaah khan Jampuite, Churachandpur-te leh Tahan thlenga tlan tir, State 

pawnah leh ram pawnah, foreign-ah kan tum a. Ram chhungah kan mamawh ngawih 

ngawih a ram pawnah leh State pawna tlan tir tum a nih laia ram chhunga mite pek 

loh kha Israel hnam bote tan chauh a lokal kan ni tih a ang deuh tlatin ka hria. Ram 

chhungah, kan District chhungah, a bik takin Lawngtlai ‘W’, ka bial chauh a ni lo a 

Pu B.D-a MLA zahawm tak bial nen a inkawp a ni a. Mi rethei leh harsa tak tak 

awmte, sumo chuan man atan pawha han thawh hlei thei lote an nih avangin khalai 

kha khawngaihin kan Minister khan en ringawt lo lam deuhin Lawngtlai-ah Bus 

pakhatmah a awm lo kan tih tawh kha. Helai hi chu min tihsak thei hram em, tih ka 

zawh belh leh hram a ni e. 

S P E A K E R : A kil zawng zawng chu a daih bik lo a ni ang. Keini 

pawh kan nei ve tho a nia. Ti khan lo hria se, duh tawk mai ang aw . Zawhna neitu 

kha a zahawm em mai a.  

Pu TJ. LALNUNTLUANGA, MINISTER     : Pu Speaker, ka ding laklawh si 

a. Ni e, han chhan kha chu nichin khan kan chhang tawh tho a, sorkar sum dinhmun 

atanga theihtawp chhuah kha kan tum a. Amaherawhchu MNF party-ina kan 

ngaihdanah hi chuan ram in ri a nei a, hnamin ri a nei ve lo a, kan Zofate awmna hi 

chu theihtawpa kan ngaihvena kan zohnahthlak unaute hi kan ngaihven a pawimawh 

a ni tih hi kan ngaihdan a ni a. Chumi atan chuan theihtawp kan chhuah mai a ni tih 

lai kha ka sawi duh a. Kum 10 chhung khan kan lo tih hman chiah lo deuh lai kha 

rawn thuam mawi chhoh zel kan tum e, tih kha ka chhan nawn lehna a ni e. 

S P E A K E R   : A fiah e. Starred Question 180-na zawt turin member zahawm 

tak Pu Lalrinsanga Ralte kan sawm e. 

Pu LALRINSANGA RALTE : Pu Speaker ka lawm e. PWD Minister 

chhan atan ka zawhna chu- Daido-Vawngkawt panna kawng hi laih tumna a awm 

em? 

S P E A K E R  : I zawhna chu ka bial a rawn thleng a, a va 

lunglenthlak ve le. Awmze nei deuha chhang turin kan CM zahawm tak PWD 

changtu kan sawm e. 

Pu ZORAMTHANGA, CHIEF MINISTER : Pu Speaker, zawhna kha 

Daido-Vawngkawt panna kawng hi laih tumna a awm em? tih a ni a. Awm e, Daido-

Vawngkawt panna kawng hi laih tumna a awm e tih a ni. 

S P E A K E R : A thluka siam mai a va awl ve. Zawh belhna zawt 

turin Er. Lalzirliana kan sawm e. 

Er. LALZIRLIANA : A awlsam deuh tur ka zawhbelh ang e Pu Speaker. 

1) Mamit-Phaizau PMGSY road laih mek hi engtikah nge an zawh theih ang? 

 Scheduled completion period chu a zo tawh a, engtikah nge hman theiha 

 zawh a nih theih ang? 

2) Mamit-Bairabi PMGSY road hi upgrade tumna a awm em? 

3) BRTF kawng Phaileng-Tuipuibari hi PWD-in emaw lak tumna a awm em tih 

 hi ka zawhna a ni a. Hei hi tlem ka sawi belh lawk ang a. A bialtu Pu 

 Rintluanga nen hian BRTF hotute pawh an Chief Engineer-te kan ko tawh a, 

 kan discuss-pui tawh a. Kan theihtawka tih kan tum an ti a. Eng emaw chu 

 an ti ve a, mahse a hna a muang em em mai a, a chhiat ngaiin a la chhe reng 

 a ni. Chuvangin PWD-te hian BRTF te hi han laksak mai ila, annual 

 maintenance-te in kalpui ila khutiang em em lo deuhin a chhuah theih ang a 

 tih beiseina thilah ka zawh belh a ni e. Ka lawm e. 

S P E A K E R : Pu Ngunlianchunga a phar hmasa zawk a. Member 

zahawm tak Pu C. Ngunlianchunga zawhah a zawhna neitu kan sawm dawn nia. 

Pu C. NGUNLIANCHUNGA : Pu Speaker, ka lawm e. Ka zawh 

belhna chu, Mara Autonomous District Council Public Works Department, Siaha 

Mizoram-ina Concept Paper an siam- ‘Conception of Chakhei-Siasi road, Siaha 

District Mizoram’ estimate amount ` 4911.31 lakhs, Mara Autonomous District 

Council-ina Concept Paper an siam pawisa an pek hi Mizoram sorkar PWD hian 

engtiziaa restricted tender a chhuahsak mai nge an nih? District Council-ten Concept 

Paper an siam ve thin hi District Council-ah a lut mai thin a. He Concept Paper, 

hemi sanction hi, he kawng laihna tur hi engvanga Mizoram PWD hian restricted 

tender a tihsak ta mai nge an nih tih ka zawh belh e. 

S P E A K E R : A zawhna neitu Pu Lalrinsanga Ralte kan sawm e. 

Pu LALRINSANGA RALTE : Pu Speaker, ka lawm e. Zawhna 

pawimawh tak mai hi Chair atanga zawh ve rem si lo ka zawt a. Hlawhtlinna kan 

han chang chho tur kha a lawmawm hlein ka hria a. Nakinah thusawi hunah pawh 

hun min pek belh theih ngei ka’n ring a, a lawmawm hlein ka hria. Tin, khilai kawng 

khi Pu Speaker, Daido-Vawngkawt khi kan tihchhoh ve vat loh chuan Manipur 

lamin an kawng an rawn titha tawh si a, khilai khi nakina kan kalka pawimawh tak 

tur pakhat a nih avangin. theihtawp chhuah a hma han lak zung zungna atan khan a 

awhawm hle a ni tih ka sawi duh a. 

 Pu Speaker, a karkik vak chuang lo a, Hmar bial tho kan ni a, i bial 

thlanglamah ka lut ang a Serlui bialah. NH 306-A Phainuam-Saiphai kawng hi siam 

tumna a awm em tih ka’n zawt tel ve ang e. 

S P E A K E R : Chhang turin PWD changtu Chief Minister zahawm 

tak Pu Zoramthanga kan sawm e. 

Pu ZORAMTHANGA, CHIEF MINISTER : Pu Speaker, helai in bial 

kawng kha tlemin kan duh angin a kal fuh chiah lo a, Daido-Vawngkawt kha. Heihi 

North-East Road Sector Development Scheme-ah lai turin NEC-in min approved sak 

a. Amaherawhchu, he kawng lai tur hian DoNER leh NEC Official-te hnenah 

present a ni a. Chumi chu ngun taka a DPR-te an han enho hnu khan DoNER 

Secretary khan heng hi a observation-ah a lo neih pakhat a ni a. He kawngin a 

connect tur National Highway, Mizoram leh Manipur state a mite hi duh aiin a va 

hma ve a ti a, he kawngin a connect tur hi. 

 A dawt lehah North-East Road Sector Development Scheme hi March, 2020-

ah tawp tur a ni a. Chuvangin Daido-Vawngkawt Road hi a thar hlaka kawng laih, 

culvert-te, retaining wall equiment-te siam ngai vek a la ni bawk si a, a thawh hun 

tur a tawi si a. Chuvangin ‘North-East Road Sector Development Scheme hnuaiah 

hian ni loin, a dangin en ni mai se la a tha zawk lawm ni? Kan zo hman lo ang, a hun 

a tawi lutuk’ an ti a. Tichuan state sorkar chuan hei hi a ngai pawimawh si a, chumi 

kan project neih chu funding source remchang dang kan ngaihtuah a, kan zawng 

mek a. 

 Tin, Manipur lam atang hian CRF, (Central Road Fund) atangin Vawngkawt 

thleng hian an rawn sial tawh a. State ina kan CRF fund an lo hman, kan chanvo an 

lo hman zawh tawh rih avanga remchang lo a ni a. Amaherawhchu, tun Financial 

Year thar lo kal chho zelah hian hei hi chu tih hram tumin hma kan han la zel dawn 

a ni. 

 Tin, chu loa ka sawi leh duh a chu, kan member zahawm tak Pu Zira zawhna 

kha- Mamit-Phaizau road hi in zawh hun tur engtik schedule nge tih a ni a. Nakum 

March thla kha kan schedule chu a ni phawt mai a, nakum March thlaah zawh tum a 

ni a. Tin, Mamit-Bairabi hi siam that tumna a awm em tih a rawn zawt a, tunah rih 

chuan a awm lo a, amaherawhchu remchang kan la zawng mek a ni e. Remchang 

dang a awm em Mamit-Bairabi kha tih a ni. Vawikhat laih chhuaha siam chu kan 

theih ang ang kan han siam a, amaherawhchu han siam that zui zel tumin hma chu 

kan la ang. A chhan chu, a pawimawh em mai a, Mamit-Bairabi kalna kha a tha thei 

ang bera chhuah chu kan duh a ni. 

 Tin, West Phaileng-Tuipuibari kha BRO hnuaia mi a ni a. Lak in tum em an 

ti a, han pawng lak ngawt hi pawisa a ngai tam si a, remruatna tih fe a ngai a. 

Amaherawhchu kan sawi ang khan, kan khaw kar kawngte hi BRTF enkawl pawh ni 

se, a neitu kan ni miau a, kan theih ang ang chuan enkawl a, take over chi a nih loh 

pawhin chul mamsak tal hi chu kan tum a ni a, a tih pawh kan ti mek zel a ni. Kan 

state PWD-in a lak chiah loh pawh kan ti vek  a ni tih kha ka sawi leh duh a ni. 

 Tin, Chakhei-Siasi road kha CRF fund ami a ni a, a hna hi thil 

hmanhmawhthlakte a ni a. 

Pu ZORAMTHANGA, CHIEF MINISTER  :    Tin, MORTH-ina Government 

of India duh dan angin CPWD works manual tan chhan a, restricted tender hi siam a 

ni a. PWD kuta dah a nih chhan leh PWD-in district council kuta dah a nih loh 

chhan chu MORTH in an remtih loh vang a ni. A tam tham sia, hetiang hna lian pui 

District Council kuta dah kha MORTH in an remti lova. PWD kutah an dah a, PWD 

khan ngun takin an en a, restricted tender-in ti ila hei hi a tha e, an ti a.  

 A chhan chu sawlai saw ramri bul a ni a. A thawktu tura pawh khan tun ang 

buai karah phei chuan an thawh chak vak loh te a ni a. A taka thawk thei tur te pawh 

en chunga kalpui a ngai a. Engpawh ni se tunah rei vak lovah a hna hi thawh nghal 

theih turin hma lak a ni tih kha ka chhanna a ni.  

Pu C.NGUNLIANCHUNGA   :  MORTH-in a phal lova tih kha copy kha min 

pe thei ang em aw tih kha kan zawh belh hram a ni e. 

Pu ZORAMTHANGA, CHIEF MINISTER  : Tin, a reng rengin hetah keini 

pawhin kan remti lo, a chhan chu District Council-in kawng vaibelchhe tel man 

siamna tur technical manpower kha an nei lova ni. Chuvangin kha mi kha pek theih 

a ni lo hrim hrim a ni. 

Pu C.NGUNLIANCHUNGA   : Kha kha District Council in an mahni in 

concept paper an in siam ve a, an va dil ve a ni a, helai atang chuan counter-sign 

chauh kha State Government-in a tih a ni a. District Council in anmahni an in dil ve 

liau liau a ni a, helai atanga lo phal loh ngawt theih a ni dawn em ni ? State sum, 

state ta a ni lova. Entirnan, kan hunlai, District Council-a kan awm ve lai pawhin  

central ah NECPR hnuaiah te, Tribal Ministry hnuaiah te pawh kan dil a, state 

Government-in min recommend a. Tin, counter-sign ngai te pawh min sign sak a, 

kha pawisa kha a lo chhuah chuan District  Council-ah pek a ni mai thin a. Kan phal 

lo tih ngawt kha state Government dil pawh a ni si lo va.  

Pu ZORAMTHANGA, CHIEF MINISTER   : PWD kaltlanga khang kha tih a 

ni a, a chhan chu District Council chuan an zuk dil ngei a, a taka sut chhuahna kha 

state puihna a ni a. Tin, vaibelchhe tel tam man kawng siama kha District Council-in 

a an technical capability khan tunah chuan a theih loh hrim hrim a ni. Chuvangin 

hna hi hetah hian ka sawi duh chu department thenkhat SDO nei chin chauh ten a 

nuaih tel tam man thawh ngawt a kha a rem lova, chuvangin hemi chin hi an thawk 

tur a ni tih hi CPWD manual-ah leh thil dangah pawh a awm sa vek a.  

 Hei pawh hi kan bawhchhe deuh hleka, Department dangah pawh, chuvangin 

khatianga tih kha a fel lo thei a, hei hi state PWD-in restricted tender a,  chu pawh 

sawlai chu tlema a sensitive avangin uluk taka a thawktu tur te pawh thlan a tih a 

ngai a. Chuvanga tih a ni.  

Pu C.NGUNLIANCHUNGA   : Thawh loh ngawt tur a awm lo. Tin, khami kha 

rem kan ti lo a nih chuan District Council te kuta rem kan ti lo a nih chuan concept 

paper an siam lai khan state PWD ten counter sign ngai kha lo tihsak lo mai se la, 

hei hi chu in tih theih loh chin a ni a, kan tihsak thei lo ang che u, keimahnin hma 

kan la ang e, tal tih sak se, an va dil chhuak te te a, lo pawngsual sak leh vak kha chu 

a dik chiah lo a ni. 

S P E A K E R     : A fiah viau asin, a hmaa lo tih fuh loh deuh te pawh zawngin 

hma kan la ang a ti a, a hma ami kha engatinge an lo sign ngawt ti tawh mai ang. A 

nih leh aw, 181-na zawt turin member zahawm tak Pu Lalduhoma kan sawm e. 

Pu LALDUHOMA     :   Pu Speaker, Commerce & Industries changtu Minister 

chhan atan, APEDA atangin Drug Testing Laboratory siamna leh khawl lei nan 

cheng engzat nge hmuh a nih ? Engtikah nge sum hi hmuh a nih ? Khawl lei hming 

leh a man zat ? Sum hman bang a awm em ? A awm chuan engzat nge ? Khawiah 

nge dah a nih ? Heng khawl enkawltu tur hian mi thiam an awm em ? Zemabawk-a 

Central Medical Store-a Drug Testing Laboratory hi a function em ? Eng 

department-in nge enkawl ?  tih a ni e. 

S P E A K E R   : Chhang turin a changtu Minister zahawm tak, 

Dr.R.Lalthangliana kan sawm e. 

Dr. R.LALTHANGLIANA, MINISTER      : Pu Speaker, member zahawm 

tak Pu Duha zawhna kha Drug Testing tih laia kha a awm lova, Food Testing a ni a, 

a inang khatah khan ngai ta ila, APEDA tih hi ni a, Agriculture and Process Food 

Correct Export Development Authority tih a ni a. Hei hi Ministry of Commerce and 

Industry hnuaia awm a ni. Heta tang hian Food Testing Laboratory siamna leh a 

khawl lei nan a sum hi a tirah chuan cheng 308 lakhs a ni a. Kawng thum-in a lo kal 

a, office-cum-state food laboratory building tih nan hian 100 lakhs, procurement, 

installation and laboratory equipment atan hian 200 lakhs, training leh a dang senso 

atan 8 lakhs a vai hian 308 lakhs a ni a.  

 Amaherawhchu APEDA-in a total project cost atanga 5% processing fee, 

15.4 lakhs a deduct hnu hian hmuh taka hi 296.6 lakhs a ni a. Chumi awmzia chu 

office-cum-food royalty building atan khan 95 lakhs, procurement, installation of 

laboratory equiptment atan khan 190 lakhs, tranining leh a dang senso atan 7.6 lakhs 

a vaiin 292.6 a ni hei hi han sawifiah lawk kha a tha in ka hria a. Sum hmuhna hi Pu 

Speaker, a rei tawh khawp mai a, kum 2011 daih tawh khan he sum hi hmuh a ni. 

Khawl lei hming leh a man zat tih hi, kan chhiar chhuak zung zung phawt mai ang e.  

LIST OF ALREADY PROCUREMENT OF EQUIPTMENTS FOR FOOD 

TESTING LABORATORY 

TOTAL SOLUTION : 

Sl.No. Description of Items Qnty Price (in `) 

1. Atomic Absorption Spectrophotometer 1 no 14,89,000 

2. Spectrophotometer 1 no 2,95,000 

3. Conductivity meter 1 no 46,500 

4. Centrifuge 1 no 32,500 

5. pH Meter 1 no 32,000 

6. Soxhlet Extraction unit Heated Mantles 1 no 32,500 

7. Kjedhal Distillation and Digestion Unit 1 no 42,000 

8. Hot Air Oven 1 no 34,400 

9. Biological Safety Cabinet 1 no 1,18,000 

10. Binacular Microscope 1 no 34,250 

11. Membrane Filtration Apparatus 1 no 38,750 

12. Thin Layer Chrotomography Kit 1 no 13,750 

13. Water Bath 1 no 14,500 

14. Melting Point Apparatus 1 no 15,500 

15. Refrigerator 1 no 24,800 

16. Electronic Colony Counter 1 no 12,500 

17. Muffle Furnace 1 no 27,000 

18. Quartz Water Distillation 1 no 59,400 

  Total: 23,62,350 

JEDIDIA ENTERPRISE 

Sl.No. Description of Items Qnty Price (in `) 

1. Polari Meter 1 no 46,488 

2. BOD Incubator 1 no 85,488 

3. UV Cabinet with long and short range 1 no 16,488 

4. Deep Freezer 1 no 35,488 

5. Micro Pipette 1 no 5,200 

  Total: 1,89,152 

MN ENTERPRISE 

Sl.No Description of Items Qnty Price (in `) 

1. High Performance Liquid Chromatograph 1 no 59,85,000 

2. Acclaim OA, 3 um analytical (3.0 X 150mm) 1 no 1,56,000 

3. Acclaim Carbonate, Sum analytical  1 no 27,300 

4. Acclaim Mix-Mode Wax-13um 

Analytical(2.1X150mm) 

1 no 1,56,000 

5. Acclaim 120, C 18, 3um analytical (2.1 X 

150mm) 

1 no 1,06,275 

6. Solvent and Sample Filtration Kit wit pump 1 no 50,000 

  Total: 67,26,275 

Dr. R.LALTHANGLIANA, MINISTER     :   Tin, zawhna 4-na ah khan sum 

hman bang a awm em? A awm chuan khawiah nge dah a nih tih chu; a awm a,  

` 59,14,286 lakhs hman ban a awm a. Hei hi HDFC Bank, Dawrpui Branch, Aizawl-

ah dah a ni. (SPEAKER: Chhanna hun a tawp a, chhang zo law law se i ti mai ang 

aw?) 

 Heng khawl enkawltu tur hian mithiam an awm em? Awm e, tunah hian 

temporary-in mi 2 rawih mek an ni a. 1 M.Pharm, 1 B.Pharm rawih an ni. A tawp 

berah chuan Zemabawk-a Central Medical Store-a Drug Testing Laboratory hi a 

function em? Eng department-in nge enkawl tih chhanna chu  Zemabawk-a Central 

Medical Store-ah hian Drug Testing Laboratory ni lo in Food Testing Laboratory 

zawk a function mek a, Commerce & Industries Department leh Health & Family 

Welfare (Food & Drugs Wing) ten an enkawl mek a ni tih kha ka chhanna a ni. 

S P E A K E R     :  Duhtawk mai ang aw. Vawiin hi a tawpna a ni bawk a, duhsak 

biknain Pu Lalduhoma kan sawi tir ang. 

Pu LALDUHOMA     :     Pu Speaker, ka lawm e. A khawl lam kha chu kan lo hriat 

danin, a tirah Zokhawthar-a dah tum a ni a, a kal a kal a, Thenzawl a dah a ni ta a, a 

kal zel a Zemabawk a thleng ta daih a nia. Tichuan, Thenzawl-ah sawn Aizawl 

Tlang a awm a ni, saw Aizawl Tlang-ah sawn hemi atan hian building 5-6 lai mai 

sak a ni a. Ka tlawh tawh a, compound te pawh a hnim vek tawh a, tuman an luah 

lova, a tawngtawl ringawt mai a. Saw saw uiawm ka ti a. Hemi atan hian hman a nih 

si loh chuan a ram-te pawh saw ram tha deuh mai a ni a, sawlaiah khawtlang 

hruaitute nen inbe rawnin tangkai zawk a hman theih dan te an lo ruahman ve mai te 

kha min phalsak thei lo’m ni, kan ti a ni. 

S P E A K E R    :  Office lamah sawi dun tawh ula a va tha mai awm ve. A 

chhan chu, tun ami kha chu thahnemngaihna avanga rawtna ania. Kan pelh thui 

lutuk chuan nidang zelah kan zawngchhang palh ang e. Financial Business-ah kan 

kal leh tawh ang a. Vawiin hian kan Minister zahawm tak takte 2, Pu Robert 

Romawia Royte leh kan Chief Minister zahawm takte Demand kan sawiho dawn a. 

Vawiin hian pass kan tum nghal bawk dawn a ni. Tunah kan Minister zahawm tak, 

Pu Robert Romawia Royte kan sawm ang a, a Demand No.22-Sports & Youth 

Services Department, Demand No.43-Tourism Department leh Demand No.48-

Information & Communication Technology Department te House a ngaihtuah turin 

rawn submit se, kan sawm e. 

Pu ROBERT ROMAWIA ROYTE, MINISTER         :  Pu Speaker, ka lawm e. 

Hei vawiinah hian Pathian leh kan Chief Minister zahawm tak duhsaknain a vawi 

khatna atan ka Demand, he House zahawm taka ka pharh thei tur hi ka lawm hle a ni 

tih ka sawi hmasa duh a. Governor of Mizoram recommend-na leh i phalna in he 

House zahawm takah hian ka Demand No.22-Sports & Youth Services Department 

atan ` 27,63,76,000, Demand No.43-Tourism Department atan ` 9,78,21,000 leh 

Demand No.48-Information & Communication Technology Department atan  

` 7,90,71,000, a vaiin ` 45,32,68,000 hi he House in a ngaihtuah leh a pass atan ka 

rawn move e. Ka lawm e. 

S P E A K E R :  Aw le, tunah chuan Pu Zoramthanga, Chief Minister 

zahawm takin a Demand No.1, 2, 3, 5, 9, 11, 13, 14, 15, 25, 32, 45, 46 te hi House-

ah rawn submit-in rawn chhawpchhuak turin kan sawm e. 

Pu ZORAMTHANGA, CHIEF MINISTER    :  Pu Speaker, Mizoram Governor 

recommend-na leh i phalnain he House-ah hian ka Demand te hi ka rawn submit a, 

min ngaihtuahsak turin:- 

 1)  Legislative Assembly     -  ` 28,08,80,000 

 2)  Governor      -  ` 30,60,000 

 3)  Council of Ministers     -  ` 5,31,94,000 

 5)  Vigilance      -  ` 8,58,10,000 

 9)  Finance      -  `27,45,13,99,000 

 11)  Secretariat Administration    -  ` 1,24,00,16,000 

 13)  Personnel & Administrative Reforms  -   ` 3,55,07,000 

 14)  Planning & Programme Implementation  -   ` 96,34,93,000 

 15)  General Administration Department   -   ` 1,03,38,92,000 

 25)  Public Health Engineering    -   ` 2,53,03,27,000 

 32)  Horticulture      -   ` 84,14,98,000 

 45)  Public Works      -   ` 5,97,49,83,000 

 46)  Urban Development & Poverty Alleviation  -  ` 3,76,84,00,000 

 A vaiin       -         `44,26,24,59,000 

 Heng hi ka rawn submit e. 

S P E A K E R :  Kan Minister zahawm tak tak ten Demand an rawn submit ta 

a, sawi hona kan nei ang a. Minute 10 kha kan ti leh mai em? A ngaiin kal leh mai 

ang aw. Bul tan turin member zahawm tak Pu Zodintluanga Ralte  a rawn phar 

hmasa ber a, tunah kan sawm e. 

Pu  ZODINTLUANGA RALTE :   Pu Speaker, ka lawm e. Tukin Times of 

India ah chuan NITI AAYOG-in state hrang hrang  a tehna an tichhuak a. Chutah 

chuan India ram pumpui ah Kerala chu state hrisel berah an puang a, state-te zingah 

Mizoram hi state hrisel berah an rawn puang a. Sawrkar hmasain theitawpa hma a 

lakna a ni tih kha ka han sawi hmasa duh a ni.  

 Pu Speaker, hei Demand No.1, Legislative Assembly kan sawi hmasa ber 

ang a. Hei kar 3 dawn lai mai he House ah kan ram, kan hnam tan rorelna hun kan 

nei a. Chumi chhung chuan Pu Speaker, nangmah leh i thawhpuite, Assembly a awm 

ten hei vawiinniah kan Demand sawi tawp ni thlengin buaina nei miah loin, member 

ten kan harsatna zawng zawng min phuhruksak a, an paper work te hi a tam a ni. 

Tin, zanah dar 11-12 pawh veng hla tak tak a awm kan ni a, vawiin tuka Business 

turte min rawn pe thei a. Chuvang chuan Legislative Assembly hi an chungah, Pu 

Speaker, nang leh i thawhpuite chungah lawmthu ka rawn sawi duh a. Nangmahni 

zarah rorelna tha tak, harsa lo a kan nei thei hi a ropui ka ti a ni. Sawrkar tharina kan 

Demand, budget puitling kan neih hmasak ber a ni a, hetah hian minister thar 

duhawm tak tak te an awm a, chungah chuan thil thar te kan hmu a.  

Pu ZODINTLUANGA   :  Kan Minister zahawm tak Pu Manuna a Deptt. atangin 

Lifetime Tax tihte tih tawhin a thar kan hmu a Pu Beichhua atangin MLPC Act te an 

rawn tidanglam a, Pu Ruatkima Deptt. atangin NREG-a mipui ten an chan ve thin 

tlem te kha 30% ah tih pun te a lo ni a. Pu Chhantea deptt. atangin zirtirtu tam tak 

lak belh tur thu leh a lakna tur pawisa te pawh an sawi chhuah nghal thu te, Pu 

Rintea Deptt. ah tam vak lo mahse chini an han sem tan ve te. Tin, Pu R.Lalzirliana 

Deptt. atanga kan mamawh em em transformer chhia leina tur atana an han tih fel te, 

Pu Thangtea deptt. ah pawh MIMER hming te pawh an han thlak ve tho a ni. 

Chutiang ang chuan Pu Speaker, kan Minister zahawm tak tak ten thil thar hun reilo 

te chhungin an han ti a, hetih hunah hian Minister nih vea thil la thleng lo, a awm lo, 

sawi vak vak a, a tak hmuh tur awm si lo angte an ni lo a, an niin hun reilote 

chhungah change an rawn siam hi a lawmawm tih kha ka rawn sawi hmasa duh a ni. 

 Pu Speaker,  Demand 46-na UD&PA-ah hian rawn luh hmasak ka duh a. 

Tunah kan Minister awm lo mahse kan House Leader-in charge a la tho a, sorkar 

hmasa khan State Convention Centre atan khan 50 crore a dah a, hei hi khawpui hian 

kan mamawh tawh em em mai a. Chumi State Convention centre-in a ken tel tur chu 

mipui pun khawmna mi 12000 leng tur te leh thil tam tak parking facilities tam tak 

kha a ni a, a hmun tur te pawh tihfel a ni a. Kan hria a, political party-te, conference 

te, assembly te kan nei a, Vanapa hall-ah kan in ko khawm a Aizawl mipui leh 

mikhual rawn kalte kan ti buai em em thin a ni. Chutiang a nih avang chuan hmun 

tha hmun hla khawpui mipuite tibuai lovin mipui punkhawmna tur a ni a. Chungah 

chuan kan thalaite pawhin concert-te leh khawvel a band larte pawh chah chhuah an 

duh em em thin a, chah chhuahna tur an nei lova, chumi atan a ruahmanna hi dah a 

ni a. Kha kha sorkar tirh lai vel khan kan lo hriat dan chuan tihtawp a ni, tih lampang 

a ni a, kan Minister zahawm tak kan CM hian a pawimawh a kan ramin a mamawh 

tawh a, kha kha khawngaihtaka chhunzawm turin ka rawn ngen duh a. 

 Tin, State Guest House leh Civil Service Club an ti a, hei hi 30 crore dah a ni 

a, kan hria a, kan State Guest House khi tunah chuan mikhual changkang tak tak leh 

Central Ministry-a kan mikhualte pawh kan thlentir ngam tawh lo a ni. Chuvang 

chuan Ministry atanga Central Minister emaw an thawhpui Secretary rualte pawh 

rawn kal se la, chutiang anga kan lo dawn sawn ve na tur State Guest House neih ve 

tul tih kha a ni a, chungte pawh chu 30 crore lai mai kha dah a ni a. 

 Tin, Aizawl khawpui kan chep em em a, motor parking tur hmun a awm lova 

private ram, private in vek a ni a. Maxi cab service te chhim leh hmarah rem lo deuh 

deuhin kawng sirah kan inhnawh a khawpui a tibuai em em a ni. Chumi 

tihzangkhaina tur a tan chuan Chaltlang Ramhlun road-ah sawn YMA-in ram tha tak 

an nei a, YMA te nen pawh agreement siam fel tawh a ni a, chumi a tan chuan 10 

crore kha ruahman a ni a. Hengte pawh hi Pu Speaker, hnuh let leh zingah khan a tel 

an ti a, hengte hi pawisa dah tawh sa NEDP atanga dah kha a ni a. Kan parking a 

kan harsatnate leh maxi cab terminal at Chaltlang tih a ni a, kan maxi cab zawng 

zawng Bawngkawnah te Kulikawnah te rem leh rem loa kan dah khawm te dahna 

tura tan a ruahman a ni a, kha kha ka rawn sawi duh a. Tin, Construction of 

Amphitheatre & Exhibition Hall 5 crore kha dah tawh a ni bawk a, hei hi kan 

sawifiah lawk duh chu Circuit House thlang  a min tak avang khan building  sak 

theih loh a ni a sawtah sawn amphitheatre leh kan thalaiten an talent an show na tur 

zaithiamte pawh ni se la sponsor tu an neih loh chuan an talent-te hai chhuah theih a 

ni lo a, kha kha mipui hmaa an in show-na tur te. Tin, Millenium kawtah te hmun 

remchang tlai lamah chuanin Secretariat kawng pengthuam zau laiah te sawn kan 

thalai kan tleirawl ten cycle te, skateboard te, motor rawn kal karah an zir a, an 

thiam em em a, mahse an mahni pual bik tan Amphitheatre & Exhibition Hall kan 

tih saw ruahman a ni a, khang te pawh kha min lo en nawn sak leh thei se a thain ka 

hria a. A chhan chu urban area hi globe centre a ni a urban hi kan ngihthah a thiang 

tlat lova. Tunah phei chuan kan population atanga 50% vel hi urban area-ah hian kan 

awm tawh a ni, chung chu Pu Speaker, kan House Leader zahawm tak khanin min lo 

hriatsak se la tih kha ka rawn sawi duh a. 

 Tin, Demand 25-na Public Health Engineering-ah hian Tawi tlang hualtu  

khaw bul velah hian tuikhuah a lui te 2 khuah a, Aizawl khawpui sum tam tak seng a 

Tlawng atanga an pump tanpuina tur ang hi ruahmanna siam a ni a. Khitah Tawi 

tlangah tui an khuap ang a chuta tangin pipe-in Khumtungah, Muallungthuah a rawn 

kal ang a, Aizawlah chuan chhimphei MIMER-te, medical college awm tawhnate 

saw lampangina an tanpui theihna tur hei hi 18th December khan DoNER kaltlang 

khan sanction hmuh tawh a ni a, heng hi tunah eng chen nge kan thlen tawh tih kha 

nakinah wind up-naah min rawn hrilh theih chuan a lawmawm hlein ka ring a. 

 Tin, PWD, Demand 45-naah hian PWD-ah khan sorkar hmasa khan pawisa 

kha kan dah tam hle a, tunah pawh a hmanna tur ang zawng zawng kha thliar bik leh 

thliar chhuah sa tawh a ni a. Pu Speaker, Starred Question-a Dr. K.Pachhunga 

zawhna hi an chhang sual nge maw  ni aw, ka ti deuh a. Tun thla ruk chhung hian 

black top thar 225 km leh  black top resurfacing kan tih ang kha 403 km siam zawh 

tawh vek angin an rawn chhang a. Tin , pot hole leh patch repair hi 522 km hi siam 

zawh tawh a ni a, a thui riau mai a. Mizoram hmar tawp atanga chhim tawp thleng 

mai hi a cover mai a, kilometre 500/900/1000 leh tih hi a ni a, hei hi nakinah min 

rawn sawifiahsak se la tih kha ka rawn sawi duh deuh bawk a. 

 Tin, Pu Speaker, kan Minister zahawm tak, Urban Development Demand 46-

ah hian kan lut leh lawk anga. Aizawl khawpui tui chawmtu hi phase-I hian 10mld a 

pump chhuak thei a kan phase-II hian 24 mld a pump chhuak thei a, hei hi an rei 

tawh riau mai a, kum tam tak kum 20/30 chuangte an ni tawh a. Chumi thlakna tur a 

tan chuan SIPMIU kaltlangin Setlak lui pump-na tur ruahman a ni a chumi chuan 

Aizawl phase I &II aia tam 37 mld pe chhuak thei tur a  ni a khang kha thawh mek a 

ni a.  Khang kha eng chen nge financial leh physical report hi wind up-naah min 

hrilh theih chuan, thal a zo mai dawn a, eng chen nge ni an thawh tawh tih kha 

House zahawm tak hi min hrilh theih chuan  a lawmawm viau ang tih ka rawn sawi 

duh a. 

Pu  ZODINTLUANGA  RALTE : Tin,  Pu  Robert  Romawia  Royte  

Department  chan  22,43  leh  48  hi  Pu  Speaker,  pawisa  dah  hi  a  tlem  em  mai  

a. Kan  lo beisei  dan  chuan  a  ni  hi  Chief  Minister  zuiin  Delhi-ah  te  an  kal  a, 

social  media-ah  te,  nitin  Chief  Minister  kalna  hmunah-te  kan  hmu  a,  thalai-te  

kan  phur  a  ni.  Kan  Budget  hi  Department  Sports  ah  te  pung  thur  thur-in  kan  

lo  beisei  a  amaherawhchu,  a  hniam  zawngin a  rawn  kal  a.   

 A  Department  chan  pathum belhkhawm  pawh-hi  Department  te  deuh  a  

kan  ngaih  thin  pakhat  ai  pawhin  a  te  tlat  mai  a,  hei  hi  nakin-ah  tihbelh  theih  

leh  eng emaw  tanpui  theih  a nih   chuan  a  lawmawm-in  ka  ring  a.     Vawiin-ah  

kan  thalai-te  infiamna  lam  a  ni  emaw, an  hmakhua  hi thalaite  hian  kan  ramah  

hian  khawvel  el  pha-in kan  thalaite  an  awm  tawh  a.  Heng  tih  changtlunna  

tura  tan  hian  Sports  &  Youth  Services-ah  te  hian  kan  thingkhawna  mi    kha  

dah    belh    tamsak  leh  ila, a  chhawrtute  leh  Mizoram  tihmingthatu,    tunah    

chuan    khawvel    level-ah    Nl. Remsiami-te  pawh  kan  hmu  tawh  a,  Jeremy-te  

pawh  Olympic  a  tel  thei  turin  kan  in  chherchhuak  a  ni  a.  Anni  ang  thalai  

tam  tak  an  la  awm  a,   chutiang  ang  chherchhuah  theihna  tur  a  tan  hian  a  

Department  chan  hi rawn  dah  belh  leh  thei  sela  tih  hi  ka  rawn  ngen  pui  a  ni  

e.  Pu  Speaker,  kha  zawng  kha  ka  sawi  theih  chu a  ni  e.  Ka  lawm  e.   

S P E A K E R    :  Tunge  han  sawi  leh  ang.  Member  zahawm  tak  Pu  

L. Thangmawia  kan  sawm  e. 

Pu  L.  THANGMAWIA : Pu  Speaker,  ka  lawm  e.  Hei  Budget  

puitling  sawihona  Session-ah  keini  MLA  vawikhatna  chu  kan  tel  hmasak  

berna  a  ni  a. Pu  Speaker,  i  kaihhruaina  hnuaiah  leh  kan  House  Leader  

zahawm  tak  uapna  hnuaiah  tlangnel  takin  kan  han  tel  ve  thei  a,  a  lawmawm  

hlein  ka  hria  a.  Keini  tan  chuan  experience  chhinchhiah  tlak  tak  a  ni  dawn   

a  ni. 

 Vawiin-hi  Demand  sawitur  a  tam  dawn  khawp  mai  a, amaherawhchu,  a  

vai  vai  chuan  kan  sawi  seng  lovang  a. Ngaimawh  zawng  deuh  leh  ram  tana  

tha  tura  ngaih  tlem  tlem  han  lawr  chho  ila.  

 A  hmasa  ber-ah  chuan  Demand  No. 22 – Sports  &  Youth  Services  hi  

kan  Department  hriat  lar  tak  a  ni  a. A  thawkrimho  hi  an thawkrim  em  em  

mai  a,  Sports  Association  a  mite,  tin,  Coach  kan  han  tih  ang  chi  leh  Player-

te  pawh  a  ni  ang  a. Mission  Vengthlangah  kan  awm  a,  a  training-na  hnai  te  

kan  ni a,  tuktin  mai  hian  Mizo  thalai  tam  tak training  leh  Coachin  Coach-in  

an  pek  tam  tak  an  awm  a,  hlawhtlinna  pawh  hi  kan  chang  nual  a  ni. 

 Chuvangin,  helama  thawkrimte  hnenah  lawmthu  kan  sawi  duh  a,  

hmanni  lawkah  pawh,  Taekwondo lawmman  lakna  International  level  ah  kan  

Sports  Council-in  min  sawm  hlauh  mai  a  ka  va  tel  a,  chutah  pawh  

International  level-ah  Medal  la  pawh  tam  tak  kan  lo awm  a. Ram pumin kan 

hre  lar vak  lo  mai  thei  nain,  hlawhtlin-na  chang  kha  thlatin  deuhthaw  hi  an  

lo  awm  a,  chungte  chu  a  lawmawm  khawpin  ka  hria  a.  Pu  Speaker. 

 Amaherawhchu,  Youth  Services  lam-ah  hian  tan  lak  dan  thar  zawn  dan  

hi  a  awm  em  aw  tih  hi  kan  en  a  ngaiin  ka  hria  a. Tunah  hian  kan  thalai  

tam  tak  hun  awl  ngah  tak  tak  hi  an  tam  a  ni, a  thenin  kar  khat  hunawl  an  

nei  a,  a  thenin  thla  khat,  a thenin  an  result nghah  chhung  thlathumte,  heng  

ang-te  hi  ram  tana  tangkai  zawkin  education  sector-ah    leh  sector  hrang  

hrangah  ram  tana  hlawh  nei  lova,  volunteer  ang  deuh  a  hman  theih  dante  hi  

a  awm  ang  em  tih-te  hi  ka  rilruah  a  lian  em  em  a. Hengte  pawh  hi  kan  

Minister  zahawm  takin ngaihtuahna  hman  theih  thilte  a  nih  chuan  ngaihtuahna  

min  hmansak  se  la,  a   lawmawm  khawpin  ka  ring  a. 

 Tin,  a  dang  pawh  hi  pawimawh  tak  tak  a  awm  a,  amaherawhchu, he  

tah  a  b-na  lampangah  han  kal  ila,  sawitur  a  tam  avangin.  Finance-a  kan  

thawktute  hi  Mizoram  hnathawk-ah  chuan  a  hah  pawl  tak  an  nih  ka  ring  a. 

Kan  han  sorkar  hnua  an  hnathawhte  pawh  zan  dar 9/10  thleng  an  thawkte  

pawh  a  takin  ka  zu  hmu  ve  a,  an  thawkrim  em  em  a.  Tunahte  pawh  a  

hmasa  lama  kan  sawi  tawh  angin  Pu  Speaker, Budget  puitling,  inthlanpui  

zawhah  kan  pharh  theih  hma  ber kumte  pawh  a  nih  ka  ring  a.  Finance  lam  

kaihhnawih  deuhah  hian  mipui  tam  tak  mamawh  hi  chu  Bank  hi  a  ni  tawh  a  

ni.  A  chhan  chu  transaction  hi  sorkarin  Bank  through  in  an  ti  si  a, Bank  

awmna  khua  panin,  motor-te  in hire  tawmin  Mizoram  hmun  tak  tak  ah  an  kal  

a  ni.  A  bik  takin  Mizoram  chhim lamah  leh  khawthlang  hmun  hrang  hrangah  

Bank  hi  a  awm  tha  lo  em  em  a,  ka  bial  lamahte  pawh  hian  a  ni  a.  Hei  hi  

awmze nei  deuh  hleka  mipuiin  accommodation  zawnga  va  pan  rawn  theih  

remchang  deuh  ah  hian  Bank  lam  hi  an  hlawk  lo  deuh  dawn  pawh  ni se la, 

mipui  service  nana  Bank  an  hawn  theih  dan-a  hi  kan  ngaihtuah  pui  a  tul  

hlein  ka  hria  a.   

 Vawiinah  chuan  a  pawisa  fai  a  inpek  nilo, beneficiary  account  a  lut  

turte  a  tam  tawh  a.  Bank  dawr  hian  nikhat-ah  dawr  tu  an  tam  phei  chuan  

zan  riakin,  thingtlang  hmun  tam  tak-ah  an  kal  a  ni.  Hemi  chungchang  hi  

ngaihtuahna  hman  a  tul  viauin  ka  hria  a.  Tin,  Bank-in   loan  chi  hrang  hrang  

scheme  an  nei  a, tuna  sorkar  policy  nena  inhmeh  deuh  ang  chi  Agriculture  

leh  thil  dangte  pawh  hi  an  pek  dan  hi  enchian  deuh  hlek  a, Agriculture  lam  

nge,  Society nge,  NGO  kan  tih  ang,  administration  lam  pang  nge,  chung  ho  

chu  rawtna  siam  theih  dan  awm  se  la.   A  hman  hman-ina  va  dil  ngawt  a, 

Manager  va  biak  that  a,  hmuh  mai  ni lo  ang  deuh  hian,  a  hlawhtling  tur  

programme  ang  deuh-te   hian   heng  an  scheme  neih-te,  a  fully  utilised/a  vaia  

hman  tangkai  theih  dan  te  ngaihtuah  a  ngaiin  ka  hria  a.  Hei  hi  kan  Finance   

lam  hotuten  min  lo  chhinchhiah  sak  thei  se,  lawmawm  khawpin  ka  ring  a. 

 Tin,  Demand  45-na   PWD-ah  pawh  hian  Pu  Speaker,  lawmthu  sawi  tur  

kan  nei  a, kumin  kumtir  lam  deuh  khan  hnatlang  ka  han  rawt  ve  ringawt  mai  

a, sorkar  kal  tawh  lamah  khan  a  tam  ang  reng  a,  PWD  khan  ka  tawng  lo  

haw  lo  se  la,  refreshment  an  tum  a, vantlang  hnatlang  tih  a  tam  avangin  ka  

han  rawt  ringawt  mai  a  ni.   

 Saitual -  Saichal  inkar  hi  fur  laiin  a  kal  theih  loh  em  ni  le,  Tuivawl  

tiau  hi  la  chho  ila  kan  ti  a,  an  phur  khawp  mai  a. Kan  bial  lamah pawh  

motor  kan  rawn  thawh  ang  an  ti  a.Amaherawhchu,  a  lawmawmna  em  em  

chu,  kan  PWD  lam  khan  an  lo  phal  miah  lo  mai  a, ka  han  rawt  atanga  kar  

hnih  pawh  ral  hma  khan  motor  lian  2  leh JCB  an  tir  thla  a, Tuivawl  balu  

kha  an  rut chho  nghek  nghek  mai  a  kar  hnih  chhung  an  beiin  ka  hria  a.  Tun  

thleng  hian,  fur  an  ni  chho  deuh  chung  hian  motor  kan  la  kal  tlang  thei  a  

ni,   a  lawmawm  khawpin  ka  hria  a. 

 Tin,  tuna  kan  PWD  changtu  kan  House  Leader  ni  bawk,  kan  Chief  

Minister  zahawm  takin  kawng  a  rawn  ngai  pawimawh  em em  te  hi  lawmawm  

ka  ti  a,  Demand  pass  hun-ah  pawh  vawiin  a  kan  Demand  ho  hi  remti  han  

tih  hi  a  chakawm  tawh  khawpin  ka  hria  a.   

 Tin,  Pu  Speaker,  ka  vei  ve    pakhat  chu  General  Administration  lamah  

hian,  kan  Civil  Sub-division  ho  hi  kan  tihchak  a  ngaiin  ka  hria. A  tlangpui  

thuin,  a  vai  vai  chuan  ka  hre  lova,  kan  hmuh  theih  chinah  hi  chuan  awm  ve  

mai  mai  ang  deuh  hian  a  kal  tlangpui  a.   Mipui  mamawh  ang  chi,  thil  chi  

hrang  hrang-a  tan  pawh  hian  tun  aia  tangkai  zawk  hian  hman  theih se la.  A  

tira  din  an  nih  khan  SDO (Civil)  te  pawh  kha  Silai  Licence  renew  theih  

nante  an  ti  a,  mipui  sum  tam  tak  a save-sak  a,  tin  a  awlsam  phah  bawk  a,  

administration  a  tan  hian  a  pawimawh  bawk  a,  hei  hi  a  pawimawhin  ka   

hria   a.  

 Tin,  District thar-te  kan  han  ti  dawn  a, District  thar  kan  han  hawn  

turah  hian  kan  thuneituten an enchian mai  an  ngai  experience  pakhat  ka  bial  

atangin  a  awmin  ka  hria  a.  Vanchengpui  hi  an  buai  khawp  mai  a,  kum  15  

chuang lai  an  buai  tawh  a,  sipaiah  pawh  an  tang  hleithei-lo  a  ni.  A  chhan  

chu  education  lamah  khan  in  Champhai  DEO  hnuai-ah  an awm  bawk  si  a,  

D.C.  lamah  hian  Serchhipah  an  awm  bawk  si  a.  Educational  Certificate  an  va  

lak   in  hetah  Champhai  lamah  an  la  a, Income  Certificate  leh  a  dangah  

khanin  Serchhip  lamah  a ni  bawk  si  a.  A  document  lo  enfiahtute  khan  an  

hrethiam  tlat  lo  a  ni.  Tunah  erawh  chuan  min  tihfel  chhoh  sak  mek  niin  ka  

hria  a,  kan  GAD   lam  thuneitute  hnenah  pawh  ziak  in  ka  thlen  nghe  nghe  a. 

 Tunah  hian  D.C, PHE, Agriculture,  Police,  Census  leh  LAD  te  hi  

Serchhip  hnuai-ah  an  la  awm  a, heng  ang  chi-te  hi,  kan  sawi duh  tak  chu  Pu  

Speaker,   Department  in  then  fel  dan  tur  hi  District  area  an  siam  rual  hian  

siam  ni  se.  Vanchengpui  atanga  Sipai  a tang  duh  tam  tak  pawh  hi  an  tan  

theih  loh  phah  niin  ka  hria  a. 

Pu L. THANGMAWIA : An harsatna pawh thuneitute hnenah an thlen 

thin a, a harsa viau nge ni. Department hrang hrang han tih hi, kum 15 chuang an lo 

tuar tawh a lo ni a. Khatiang chi kha example-a hmangin, tuna district thar ramri 

siam pahin department hrang hrang inbe rawnin khang ang chi awm thei kha siam 

fel theih ni se a tha khawpin ka hria a.  

 Tin, Demand 25-na, PHE ah hian lawmthu sawi tur tam tak a awm a. Kumin 

kum tirah khan harsatna tam tak a awm avangin, Hliappui leh Mimbung bikahte tui 

emergency-a supply turin Engineer-in-Chief hnenah ka dil ve tawp mai a, min lo 

tihhlawhtlinsak nghal a. Chutih rual erawh chuan, khata ka dil tel hman loh 

Vanchawng pawh an lo harsa chho ve leh a, MLA Fund atangin 1,00,000-in lo ti 

tawp mai rawh u kan inti a. Chutiang chuan tui harsatna bik hi a awm a. Chutih rual 

erawh chuan hmalakna kal mek, sorkar hmasa pawhin hma a lo lakna a awm a. 

Chiahpui-ah te, Khawdungsei leh Khawkawn nen intawm turin National Pumping 

an ti a. Tin, Mimbung leh Hrianghmun intawm turin an rawn ti bawk a. Pu Speaker, 

tunah hian a khaw lian pahnih Kawlkulh leh Ngopa-ahte hian tun atanga hun rei lo 

te-ah hian tui harsatna hi kan tawk chho dawn a ni. Hengte hi solar pumping nena 

khaw chheh vel nena daih law law, Greater Water Supply Scheme hmangin 

ngaihtuahna hman theih ni se a lawmawm ngawtin ka ring.  

 Pu Speaker, a tawp ber dawtah chuan sorkar hmasa-in miretheite, 

michhumchhiate khaichhuah nan an tih vang ni miah lo, an khawngaih vang pawh ni 

lo, vote zawn nan an tih deuh hi a lo la awm a. Niminah phone call ka dawng a, an 

hming hi ka chhiar chhuak lo mai ang a, a tul chuan ka nei vek a. Horticulture-ah 

pakhat hi Serthlum Trade a ni a, pakhat hi balhla a ni a. Hei hi an account-ah pawisa 

lut vek tawh si hi la lak chhuah theih lohvin a awm a ni. Hei hi a khawi ber hi nge 

sorkar-ah a release-tu tur ka hre lo va. Hmanniah kan House Leader zahawm takin 

House-ah assurance min pe tawh a, an account-a lut tawh hi chu kan pe vek ang a ti 

a. Hei hi an nghakhlel ve si a, min vote lotute pawh ni mah sela, an account-a a luh 

tawh hi chuan pek fel mai ang kha a awm em tih kha he House zahawm tak kaltlang 

hian ka sawi ni se.  

 A tawp berah chuan Planning & Programme Implementation-ah hian thil thar 

kan ngaihtuah a ngaiin ka hria a. Tunah hian Mizo-te hi chu NGO anga che thiam 

kan ni a. Central-ah chuan NGO tan scheme dil tur tam tak a awm a ni. 

Amaherawhchu, Mizoramah hian NGO tana dil tur Central scheme a rawn awm lo 

va. NGO ah hun rei tak kan lo inhmang a, tuna Planning Secretary-te nen a thlawnin 

free coaching rei tak kan lo pe tlang tawh a. Tah chuan, Minister leh Officer be 

thiam thiam khan fund kan nei a ni ringawt mai a ni. Chutiang ni lo chuan, a bul tan 

nan concerned department-ah hian 100,00,000 emaw 200,00,000 te NGO tan 

scheme siam ve ila. Mahni hmun phiat tha peih lo pawhin YMA ang a nih chuan 



972 
 

kawmkar mi zun hing pawh tifai peih kan nih avangin, hei hi tangkai takin sorkar 

scheme kal lai angah pawh, faina lam a ni emaw, thil dang dangah a kal thei ang tih 

ka ring a, rehabilitation lam thlengin. Chu chu ka sawi duh a.  

 Tichuan, a tawp tak tak nan Pu Speaker, Science & Technology hi kan ngaih 

pawimawh chhoh a ngaiin ka hria a. Research kan tih angah te grant hi tun aia kan 

tih tam a ngaiin ka hria a. Nakinah khawvel lo kal zel tur a hriat loh va, tunah hi 

chuan a basic science kan tih  tak tak hi a la ril lo viau a ni. Mizoram chauh hi dam 

khawchhuak ni ila, tuna kan khawl neih zawng zawng hi kum 10-ah chuan a thing 

thuap mai dawn a ni. Chuvangin, scientific research lam leh Science & Technology 

lam pawh hi kan ngaih pawimawh chhoh deuh deuh a tul dawnin ka hria a. Pu 

Speaker, chungte chu sawi tur tam tak awm karah ka sawi ve duh chu a ni. Hun min 

pek belh avangin ka lawm e. 

S P E A K E R : Aw le, sawi tawh ang khanin department pathum a ni 

a, kan ham strict lutuk lovang a. Amaherawhchu, kan tlai lutuk chuan keimahni 

bawk kha a ni. Member zahawm tak, Pu Lalrindika Ralte ka sawm e. 

Pu LALRINDIKA RALTE :  Pu Speaker, ka lawm e. Demand No. 9, 

Finance hi ka rawn sawi hmasa ang a. Finance hi a pawimawh khawp mai a, 

amaherawhchu, tuna kan system anga kan kal hi chuan hmasawnna pawhin a tuar 

thei mai ang em aw tih ngaituahna ka nei a. Kan file kal muan em em avanga pawisa 

kan hmang hlei thei lo hi kan buaina pakhat a ni. Chuvang chuan, Finance 

Department hi a pawimawh a, file kalphungte hi engtin nge chak zawkin kan thlak 

danglam thei ang em tih hi ngaihtuahnaah a awm a. 

 Tin, chutih mek lai chuan Chief Minister-in a chang bawk a, eng emaw 

chenah chuan a muan zual hle pawh ka ring a. A chhan chu Chief Minister dinhmun 

chu kan hria a, an buai a, zinte a lo ngai a. Heng zawng zawng ngaihtuah hian sum 

hman lam duh angin a chak thei lo ang tih ka lo hlau ve a. Chuvang chuan, duh 

thusamah chuan tlema a in nghak deuh hlek, Minister chak vak deuh hlekin Finance 

hi chu chang se tih hi ka duhthusamah chuan a awm a, chu chu ram tan a ni pawhin 

ka hria a ni. Chuvang chuan, kan Minister-te pawhin an hre lawk thovin ka ring a, an 

file hi an umzui hle a ngai ve dawn a ni tih hi ka sawi hmasa duh a ni. 

 Tichuan, Private Bank tam tak a awm a, hei hi  department tam tak hian an 

dawr nasa riau mai a. Private Bank-te hi kan hriat angin mipui tan an inphal tawk lo 

va, chuvang chuan department-te hian a theih hram chuan Private Bank ni lo dawr hi 

a thain ka hria a. Chu chu ngaih pawimawhah ka sawi tel ve duh a ni. 

 Tichuan, Demand No.46-na, UD&PA ah hian ka sawi duh chu Urban hi 

mipuiin kan pan khawm a. Hengah hian mirethei tak tak kan awm ve a ni tih kan 

hria a, kan harsatna chu in luah man to lutuk hi a ni. Tin, in luah man hi a neituin a 

duh tawk a chhiar hi kan ring a, hengte hi a dik tawk lovin ka hria a. Tihdanglam 

dan a awm ang em? Dan a siam theih ang em? tih hi rilru-ah a awm a. Mirethei tam 

takin khawpui kan pan khawm a, in luah man hi kan phurrit a ni tih kha hriat a thain 

ka hria a. Hemi zawng hian tan lak pawh a thain ka hria a ni. 

 Demand No.45-naah PWD hi a pawimawh khawp mai a. Pu Speaker, vawiin 

kha ka zawhna kha a chhuak dawn chiah a, mahse, hun kha a tawp ta si a. Khulai ka 

bial thilte zawh ve ka duh a, amaherawhchu, kan la hre tho ang a. Eng pawh ni se, 

kan bial khu kan lo vilin kan lo veng reng kan tih tawh ang khan sorkar hi kan lo 

venpui a. Chuvang chuan, ka bialah khuan hna tam tak kal mek a awm a. Tin, 

vawiina ka zawhnaah khan K.Sarali chungchang ka zawt a, kei chuan a chhanna tur 

pawh rin lawk sa ka nei mai a. Dik tawk vak lovin min chhan ka ring nghal a. 

Amaherawhchu, contract hi a thawktu chu tu pawh ni se, department a ni emaw, 

contractor pawhin thawk se, kan duh ber chu a nihna ang tak tura hna tha taka thawh 

hi kan duh a ni a. Chungah chuan PWD pawh hian tan an lak ka beisei a. Tin, ka bial 

chhungah hian leilawn dawh hi a tam ang reng a, leilawn panga lai mai dawh a ni a. 

Contractor-te hi kan hriat lar tak mai Sadguru Engineers tihte kha an ni a, leilawn hi 

Pekalui 326.16 lakh-te, Chengkawllui 445.94 lakh, Teirei 1276.64 lakh, Borailui 

561.92, Langkaihlui 2,203.26 lakh a ni a. Hei hi ka bial chhunga hna thawh mek a 

ni. Pu Speaker, hei hi a thawh zawh hun dik taka an thawh zawh theihna turin 

Department hian hma min lak sak thei se a thain ka hria a. Leilawn khu a pawimawh 

em em a. Khung khu tunah hian kan harsatna ber a ni tih min hriat sak ula a thain ka 

hria a. Ka bial chhung mai pawh ni lovin, kan ram tan pawh heng hna hi a 

pawimawhin ka hria a, chak zawka hma min lak sak turin ka ngen duh bawk a ni. 

Pu LALRINDIKA RALTE  : Tin, Demand No.32-na, Horticulture hi 

kan hriat angin bamboo hi Horticulture-in an buaipui dawn tih kan hria a. Budget 

session kan neih khan bamboo budget-a a langlo kha lawmthu te kan sawi a. 

Amaherawhchu han sawi han sawi hian mau hi kan buaipui vek dawn tih hi a lang 

reng mai a. Rilruah Mau hi keima mimalah chuanin ka tui lo khawp mai a, 

amaherawh chu tih hi an tum hmel si a. Hei hi ngun deuh hleka kan ngaihtuah tha-in 

ka hria a ni. Bamboo link road-te kan sawi a, central lam pawh kha a sen ang reng 

viau khan an sawi a, kei pawh ka hnenah rawn kal dawn ta se, a mau pawh awm 

hmaa link road rawn sawi kha chu ka pek ka ring chiah lova. Chuvang chuan hei hi 

ram tan a pawi thei em tih hi ka rilruah chuan a awm a. Tin, mau kan sawi lai hian 

China kan sawi tel thin a. Nia, China khi, dawt a ni lo a, China khian mau hi an 

hlawhtlinpui khawp mai; mau hmanga industry an halwhtlinpui khawp  mai. 

Amaherawhchu, China-a an hlawhtlinpui hi kan hlawhtlinpui ve ang em, tih hi 

zawhna lian tak niin ka hria a ni. China chu kan hriat angin communist, dictatorship 

a ni; sorkarin a duh chu a ti mai, tuman an dang thei lo, mihausa pawhin ram an duh 

duhin an nei thei lo; chutiang chu a ni a. Kan ramah hian hma kan la dawn a, China-

te kan sawi thin a, China chuan an hlawhtlinpui a mai thei, amaherawhchu kan 

ramah hian kan hlawhtlin pui ang em? China chu tlangram ve tho an ni a, a tul chuan 

khua pawh an sawnsak tawp mai a, mau an chin tir a, industry khan a zui leh mai a 

ni. Tin, sum leh paiah an harsa lova, sorkarin a dawm kang vek. Hetiang hi kan ni 

dawn lo tih hi chiang takin a hriat a ni. 

 Tin department-in hma a la dawn niin a hriat a, mipui a thleng har awm hian 

ka hria a. Industry kan din dawn tih kha sawi a ni a. Enge kan siam chhuah dawn 

Mau chu lo ching ta ila, Industry chuan um zui ta ila, enge kan siam chhuah dawn? 

Tin, lo siam chhuak ta ila khawnge kan hralh dawn? Tih hi a pawimawh in ka hria a. 

Chuvang chuan, vawiinah hian ka rilru a awm chu ngaihdan (Principle) kan nei a, 

mihring chuan; Amaerawhchu, kan hlawhtlinpui dawn loh chuan mi ngaihdante 

pawh kal thiam hi mi ngaihdan hlawhtlin pui zawk hi a ngaihsanawm zawkin ka hria 

a. Chuvang chuan, hengah hian kan ngaihtuahna sen uluk a ngai hlein ka hria a ni.  

 Tichuan, Pu Speaker, Demand No.22-na Sports & Youth Services-ah hian 

kan sawi duh chu Mizo hian sports hi kan uar khawp mai a, football te kan uar a. 

Amaherawhchu, he mi a ka rilru a awm reng chu enge kan tih tur bik ni ang Mizo te 

hian tih hi kan ngaihtuah chhuah a thain ka hria a. Sports-ah hian enge kan tih theih? 

Tin, national mai ni lo, khawvel huap hian engah hian nge kan lan ve theih ang tih hi 

a pawimawhin ka hria a. Chunga ka rilrua awmah chuan, hei sum sen pawh ngai vak 

si lo, physical-lo tak diving kan tihte hi diving-te hi Mizo tan hian a tih chi viau 

dawn lawm maw le aw tih ngaihtuahna ka nei a. Heng te hi a changtu Minister-te 

pawn min lo explore sak deuh se tha in ka hria a. Heng a tui mi te hi an awm em tih 

hi lo zawng chhuak se a thain ka hria a Pu Speaker, ka zo tep a khawngaihin.  

 Tin, marathon kan tih thui zawng tlan, long distance race hi kan tih theih tak 

tur niin a hriat bawk a. Tin, practice-na kan nei tha a, kan kawngpui dung hi kan 

practice-na tur a ni mai a ni. Tin, khawvela henga rawn lang chhuaka te hi ram hausa 

atangin ani lem lo. Kenya tih te, Ethiopia tih te, ram rethei te te, anmahni pawh han 

en reng reng a chawrche tak hi an ni thin a ni. Chuvang chuan, heng kawngte hi kan 

ngaihtuah a thain ka hria. Tin, chuta kan sawi tel duh chu, badminton-te pawh hi 

khawvel awptu chu Asia, kan pianphung ang pianhmang keimahni ang physical nei 

an ni a. Chuvang chuan, badminton-te pawh hi Mizo tan hian kan tih chi tak a niin 

ka ring a. Chuvang chuan, hei hi kan ram tan hian khawvel-a kan lan theihna tur atan 

khang kan sawi te kha min hriatsak se a thain ka hria a. Chung chu ka sawi theih 

tawk ani e, ka lawm e. 

S P E A K E R : Member zahawm tak Pu Vanlalhlana kan sawm e. 

Pu VANLALHLANA : Pu Speaker, ka lawm e. Pu Robert Romawia 

Royte demand-hi kan sawi hmasa ang a, department 3 – Sports & Youth Services, 

Tourism leh ICT te an ni a. A demand hi han en vang vang hian nikum budget 

estimates aiin hemi department 3 hi za-ah 24.63-in a tlem nghal a. Department tum 

danga kan discuss-hi a pung deuh vek a, Sports-ah hian za-a 33.97-in a tlahniam a. 

Tourism department-ah hian 24.12% in a hniam bawk a, a punna ICT ber hi 

department te tak te nuai 790 dahsak an ni a. A punna a sang naa, a amount-hi a tlem 

em em mai a ni. Tichuan, a pumpui thu a Pu Robert-an a enkawl department hrang 

hrang atan hian Vaibelchhe 45 dah a ni a. Minister dang budget kan en hian a inthlau 

em em mai a ni. Midangho hi vaibelchhe 250 te, 230 te, 300 te, 400 te, a aia tam vek 

a ni a. Vaibelchhe 45-a Minister 1 enkawl tur department 3 atan hi chuan a tlem hle 

a ni. A tlawmngaihthlak ka tihpui a. Tin, keimah a dinhmun a ding tur anga ka indah 

phei chuan a zahthlak mang e aw tihna rilru te ka nei a. Kan hriat angin, Pu Robert 

Romawia Royte chu sumdawnna lamah te pawh mi hlawhtling tak a ni a. Asset 

declaration-ah khan inthlan dawn ah engzat nge a declare ka zu hre lova. Vaibelchhe 

45 aite chuan a tam turahte kan ngai ringawt a, ka hre bik vak lo e. Eng pawh ni se, 

department 3-te hi department pawimawh an ni a. Tourism department-ah te hian 

hmalakna tur chhawp mek, chhunzawm tawh loh leh  chhunzawm tur a tam em em 

mai a ni. Central-in a a rawn interest tak loh funding pattern a tihdanglam tak avanga 

chhunzawm loh, kan tan a tangkai em em tur revenue hlawhchhuahna tur nasa tak te 

an ni hlawm a. Entirnan, Bung Bangalow-a Institute of Hotel Management-te ang te 

building an sa a run theih mai tur; amaherawhchu, tikhuan dah tawl leh ringawt a ni 

a. Heng te hi sum han pek belh a function theih tur a siam mai khan kan ram tana tha 

a ni mai a.  

 Chutiang bawkin, Sports department thalai ah a lar em em a. Minister 

atangin Sports Council leh Directorate thlengin an interest a ni. Mizo mipui te hi a 

dah pawh min dah sang tawh a ni state dangte pawhin. Chuvangin, hmasawn zel tur 

an nih laia an budget a tlem zawnga a kal hi pawi ka tihpui a. Revise estimate-ah 

chuan a sang zawk an neih theih hi ka beiseipuiin, ka ngenpui bawk a ni.  

 Tichuan, kan House Leader demand hi han sawi ve dawn ta ila Pu Speaker, 

ka sawi hmasak ber duh chu Legislative Assembly chungchangah hian lawmthu 

sawi zawngin; I kaihhruaina hnuaiah Assembly-hi a changtlung em em mai a. 

Library-ah khuan Mizoram MLA-te tan information service siam a ni a. Chutah 

chuan, form fill-up tur 1 a awm a, kan fill-up chuan kan duh ang hi darkar chanve 

chhungin information min pe vek thei a ni. Chu chu practical-a kei pawhin ka hriat a 

ni. Tin, chu chang ni loin thawk khat lai kha 1966-a Mizoram a buai a, khami 

chungchang Parliament-a an discuss-na zawng zawng hi ka hre duh ka tia, 1966 

chhunga Mizoram an discuss-na zawng zawng hi a copy Parliament-a proceeding-hi 

min pe vek, ka nei vek a ni. I hnenah pawh ka hriattir tawh che ang khan Hindi-a 

sawi thenkhat a awm a, kan hrethiam si lova. Chumi translation erawh chu kan hre 

ve thei a, English-a ziah chin erawh chu kan hre vek a ni. Chutiang khawp chuan, i 

khaihhruaina hnuaiah Assembly-hi an efficient a ni tih ka tarlang duh a. Lawmthu 

kan sawi nghal a ni.  

 Tin, Finance chungchanga ka sawi duh chu MLA fund hi nuai 150-a tihpun a 

ni ta a, lawmawm em em mai a. Member-te pawh kan lawm a. Amaherawhchu, enga 

mah kan la hmu lo thung a, kan zawt vel a kan hriat danin, information kan dawn 

danin 100 a nih lai pawh khan instalment 2-in 1st Instalment leh 2nd Instalment-ah 

pek ani thin e, an tia. 1st Instalment-ah 50%  2nd Instalment-ah 50%, chutiang tur 

chuan  a  thu-in  kan  sem  ve  ringawt  a.  Amaherawhchu,  first instalment ah khan  

50 %  pawh  a  tling  leh  dawn  lo  tih  kha  a  ni  leh  ta  a.  Chu  chu  Finance  

Deptt.  changtu  kan  minister  zahawm  tak  khan  min  lo  hriatpui  se. 50 %  kha  a  

thua  kan  lo  sem  tawh  kha  a  ni  si  a,  a  buai  zo  vek  ta  mai  a.  50 %  khan  

dawn  leh  theih  dan  a  awm  em  tih  kha  ka’n  tarlang  duh  a  ni.  

 Tichuan,  keini  hi  Aizawl  North  I  bial  kan  ni  a,  Aizawl  khawpui  a  

tawt  tawh  a,  in  leh  lo  han  din  pawh  mihring  tan  a  harsa  tawh  a.  Chuvangin  

Zo khaw lam  atanga  Aizawl  pem lutte  hian  Aizawl  khawchheh velah  khua  an  

zauh  ta  a.  Chuvang  chuan  Bawngkawn  te,  Durtlang te, i bial  Sihphir  te  pawh  

pem  lut  an  tamin  in  leh  lo  benbel  zung  zung  a  ni  ta  a. Tichuan,  inte  a’n  

awm  takah  chuan  an  hmabak/an  mamawh chu  kawng  a  ni  ta a.  Chuvangin  

infrastructure  a  bikin  kawng  chungchangah  hian  kan  pachhe  em  em  mai  a,  

ruahmanna te  hi  a’n  awm  a.  Tunah  pawh  MLA   fund  dawn  beiseina  tam  ber  

hi  kawng  atan  a  ni  a.  Kan  siam  bawk  ang  a,  kan  siam  phak  loh  leh  kan  

siam  sen lohte  an  ni  a.  Chung  chu  sorkarin  min  hriatpui  tih  kan  hria  a.  

Tunah  hian  Durtlangah  metalled  kawng  repair  te  an  ti  a.  Tin,  Durtlang  link  

road  te  pawh  metal-in  min  rawn  tih  sak  a,  side drain-te  pawh  min  rawn  

siamsak  a,  Durtlang  pawh  kan  lawm  em  em  mai  a.  Chuti  chung  chuan  

hmabak  hi  kan  la  ngah  em  em  a  ni,  chungte  chu  min  hriatsak  turin  kan   

duh  a.      

 A hmasa  ber  Bawngkawn  atangin  han  tan  ta  ila.  A  then  hi  chu  PWD  

khawih  chi  te,  UD & PA  khawih  chi  te  an  ni  a.  Lunglei  road  Vishal  kan  tih  

atang  sawn  kawng  chhuk  em  em  mai,  motor  kal  theihna  si a  awm  a.  

Thlanmual  panna  kawng  a  ni  a,  a  pawimawh  em  em  a  ni.  Chu  chu  a  chhuk  

lutuk  saw  siam  theih  a  ni.  Sorkar  chuan  harsa  lutuk lo in  a  siam  thei  a.  A  

hmunahte  kan  han  en  a,  thui  pawh  a  thui  lo,  metre  500 emaw  600  emaw  vel  

bawr  a  ni  ang.  Sawng  te  saw  khawtlangin  kan  mamawh  em  em,  kan  harsatna  

a  ni.  Tin,  Ramhlun  North  atanga  Bawngkawn  panna  Thuampuia  tlangte  pawh  

tunah  chuan  sial  tlang  a ni  a.  Amaherawhchu,  metal  te, khawi  maw  lai  lai  

han  zauh te,  side drain  siam  te la  tul  em  em  mai  a  ni  a.  Tin,  Durtlangah  

ATC  atanga  chhukthla  Hmangaihna  In  kawng  metal  tawh,  mahse,  repair  ngai  

chhe  em  em  si  te,  Thuampui  Zuangtui  godown  atanga  hetah  Sihphir  panna  

kawng  chhe  em  em  si  te ;  tin,  Centenary  road  kan ti  mai  a,  Durtlang  Biak  In  

atanga  Thuampui  road  zuk  pan  thlakna  kawng,  lun  em  em  mai,  school  panna 

- inpelhna  leh  intawhna  pawh  awm  tha  thum  mang  lote  khi  kan  ngai  

pawimawh  em  em  a  ni.  Sorkar  pawhin  min  ngaih  pawimawhsak  se  kan  duh  

em  em  a  ni.  Tin,  tlak lamah  Vengthar,  la  thangduang  tak  mai  tur  panna  

kawng  chhuk  chho  em  em  leh  te  deuh  te  khi  min  han  siam  thatsak  se  la,  

kan  lawm  ngawt  ang.  Tin,  Durtlangah  MC  road  kan  tih  atanga  Durtlang 

Gosen  veng  pan  pheina,  Chhingtei  road  kan  tih  mai  km  khat  pawh  a  ni  lo,  

han  laih  zauh  a  metal  mai  theih,  culvert  te  tak  te  siam  ngaite  a  awm  a.  

Chungte  chu  kan  harsatna  a  ni  a. Kan  sorkar  hian  min  hriatpuiin  hma  min  

han  laksak  se.  Tin,  MLA  fund  atang  pawhin  theihtawpin  hma  kan  han  la  ang  

a.  Kawng  an  mamawh  avang  khian  hnatlangte in    nasa  takin  hma  an  la  a.  

Chu chang  ni lovin,  pawisa  te  an  thawhkhawm  thin  a  ni.  Chutiang  khawpa  

nasa chuan  hmasawn  tuma  ke  pen  tu  te  an  ni  a. Sorkar  tan  pawh  puih  

nahawm  tak  an  nih  ka  ring  a  ni.   

 Pu  Speaker,  budget  bu ah  khan  pakhat  a  lo  lang  ve  a,  construction   of  

jeepable  road  from  Tlangthankhuma’s  house  to  Chanmari   West  at  Chaltlang  

Dingdi  veng  tih  a  ni  a.  Chanmari  West  leh  Chaltlang  tlak  lampang  Chaltlang  

Dingdi  veng  inkal pawhna  tur  hi  nikum  sorkar  hmasa  lam  atangin  a  token  

chuan  vision  a  lo  awm  a,  pawisate  dah  a  ni  lem lo  a.  Tun  tumah  demand  

bu-ah  pawh  hian  a  rawn  lang  a.  Amaherawhchu,  pawisa  te  dah  a  ni  lem  lo  

a.  Engpawhnise,  bul  min  han  tansak  se  tih  kha  ka’n  tarlang  ni  bawk  se. 

 Tin,  a  tawp  bera  ka’n  tarlan  duh  chu  Pu  Speaker,  House  Leader  a  ni  

bawk  a.  Niminpiah  lamah  te  kan  sawi  lan  tawh,  amaherawhchu,  ka  chian  

mang  loh,  house  leader-in  a  sawifiah  tura  ka  duh  chu -  Mizoramin  hmasawna  

tur  atana  kan  mamawh  em  em  chu  power  a  ni.  Niminahte   kan  han  sawi  a,  

mahse,  minister  kha  a  rawn  react  lem lova.  Tuikhuah  hi  kan  tum  em.  A  hrui  

zam te,  transformer  te,  ABC  cable  tih  te,  transformer  tha  zawk  neih  te,  ban  

phun belh  tih  te,  hmasawnna  tur  hrang  hrang  kha  kan  ngaithla a,  a  lawmawm  

em  em  mai  a.  Amaherawhchu,  kan  ram  atang  hian  power  siam chhuah  theih  

a  ni  a,  siam  chhuah  hi  sorkar  hian  a  tum  em  tih  lai  hi  niminah  kan  minister  

han  wind up  pawh  khan  a  sawi  langsar  lo  viau  mai  a.  Power  lei  nan  

vaibelchhe  singthum  dah  a  ni  a.  Tuikhhuah  hi  kan  tum  ve  miahlo  em  ni  tih  

kha  ka’n  chiang  duh  a.   

 Tin,  a  dawt lehah  chuan,  ramri  chung  chang  kha kan  Home  Minister    

zawhna  kan  zawt  a.  Sorkar   dinna  tur  chu  tunah  hian  zawn  mek  a/zirchian  

mek  a  ni  tiin    a  chhang  a.  Amaherawhchu,  kan  SEDP  bu  ah  hian  Bengal  

Eastern   Frontier   Regulation,  1873-in  ramri  a  siam  hi  kan  pawm  a  ni,  tih  

kha   sorkar  dinna  a  ni  bawk  si  a.  Sorkar  dinna  kha  ding  tur  zawk  nge  ni  a,  

Core committee  ten   investigation / committee  an  han  nei  a,  khata  thutlukna  

kha  kan  nghak  rih  dawn,  tih lai  hi  chu  chiang  deuh  khan  min  han  sawifiah 

sak  se  tih  kha  ka’n  ngen  duh  bawk  a  ni  Pu  Speaker,  ka  lawm  e. 

S P E A K E R   : Pu  Lalrinsanga  Ralte  sawi  turin  i  lo  sawm  ang. 

Pu  LALRINSANGA  RALTE  : Pu Speaker,  ka  lawm  e,  vawiin  hian  

sawi  tur  a  tam  hle  mai  a,  amaherawhchu,  kan  sawi  seng  vek  dawn  si  lova.  

Demand  45-na   PWD  hi  han  sawi  hmasak  ber  ka  duh  a.  Kan   PWD  minister  

zahawm  tak,  kan  Chief  Minister  ni  bawkin  Serlui  bial  min  duhsakna  kawng  

hrang  hrang  ah  kan  tawng  nghal  a,  lawmthu  kan  sawi  nasa  viau  a  ni  tih  min  

lo  hriatsak  se.  Kan  bial  chu  sawi  tawh  thin  angin  ramri a  awm  kan  ni  a. 

Saihapui  V bulah  khuan  Buarchiap  kal  chhohna  kawng  a  awm  a,  Assam  ramri  

bul  a  ni  a.  Motor  kal  hleih theih  lovin  rei  tak  a  awm  a.  Kan  han  sorkar  tirh  

khan  chief  minister  zahawm  tak  hnenah  kan  sawi  a,  a  nin  hma  min laksak  

nghalin    (  Speaker  :  chair  kan  han  inthlak  lawk  ang  e  aw .   Dy.  Speaker  :  

Tan  leh nghal  mai  ang  aw. )   thla  2/3  chhungin  kawng  tha  tak  min  siam  sak  

a.  Kan  PWD  minister  chungah  hian  lawmthu  nasa  takin  kan  sawi  a  ni.  Ka  

bial  kawng  highway  kawngpui  hrim  hrim  khu  chu  min  siam  thatsak  ta  viau  

mai  a.  Tunah  chuan  Bilkhawthlir  -  Vairengte  minute  45 | 50  tlan  thin  kha  

minute  25  velah  kan  thleng  thla  thei  tawh  a,  kan  lawm  takzet  a  ni  tih  kan  

sawi  tel  duh  bawk  a.  PWD  hi  kan  ngaihtuah a,  kan  ram  a  infrastructure   min  

siamsak  tu  an  ni  a.  Asset  ropui  tak  tak  min  siamsaktute   an  ni .  Hengah  hian  

Department  dang  kan  han  sawite   post  ruak  tam  tak   kan  sawi  lai  khan  PWD  

hi   general   line  nen  patla  khata  khai  chi  loh  a  nihna  lai  a  awm  vein  ka  

hria,  chuvangin,  an  indaih lohna  tam  tak,  staff  ahte  pawh  a  ni  ang,  hengah  te  

pawh  hma  kan  lak  sak  a  tha  ang  tih  ka  sawi  duh  a.  SDO  in  JE  pakhat  

chauh  a  neihna  Sub. Division   pawh  23  lai  mai  a  awm  a.  Chuvang  chuan,  JE  

pakhatin  contract  hna  lian  tak  tak    3/ 4  te  an  vil  a.  Khatianga  indaih  lo  taka  

an  awm  chuan  kan  hnain  a  tuar  a.  Supervision  a  ni emaw  quality  control ah  

harsatna  a  awm  a.  Kan  hna  hi  a  tha  tawk thin  loin  ka  hria  a.  Chuvang  chuan  

PWD  a  kan  hnathawktu  indaihlohna  hi  ngaih  pawimawh  hmasak  ni  thei  se  

chuan  a  tha  awm  mang e,  tih  ka’n  sawi  duh  a  ni.  PWD-ah  hian  kan  hria  a  

hna  ruak  750  lai  mai  a  awmin  a  lang  a.   

Pu LALRINSANGA RALTE : Chungah  chuan  a  vai  vaia han  

hnawhkhah ka sawi lova. A pawimawh deuh a field-a thawk tur AE kan tih, SDO 

post 32 lai ruak te, JE 123 lai ruak te, SA 63 lai ruak han awm te hi hnawhkhah sak 

thei ila chuan kan rama kan hnathawh, infrastructure khawihtute an ni a, quality 

control-ah pawh hma kan sawn thei deuh ang tih ka ring a. PWD leh Finance 

Minister zahawm tak pawhin min lo chhinchhiah sak se tha in ka hria a.  

 Pu Deputy Speaker, motor chungchang hi sawi tel leh ka duh a, kan motor 

dawnte hi kan nihna tihlan nan emaw, lal leh lal loh lam tehna ni lovin kan 

hnathawhna tur a ni a. Chuvangin tuna field-a thawk kan SDO te leh EE te pawh 

motor hi kan provide a thain ka hria a. Chumi ni lova mimal ta hire-a an kal fo hi 

chuan kawng tha lo leh eng emaw deuhah te motor neitu ten tlan an lo hreh thin a, 

hna tam tak hi khaihlak phahin ka hria a. Chuvangin a headquarters emaw a hmun 

thu-ahte chuan ka sawi lo, a field-a thawkte hi chuan motor an neih theih dan hi kan 

zawn sak a tha hlein ka hria tih kha ka sawi duh bawk a ni. 

 Chutih rual chuan Pu Deputy Speaker, nichin khan zawhna ka siam tawh a, 

han sawi nawn leh ka duh chu kan PWD Minister zahawm tak khan mi rawn chhan 

tel loh lai a awm a. National Highway 306-A, Phainuam to Saiphai road khu kawng 

pawimawh tak mai a ni a. Bagha balu hi a thlang lawkah khuan lak a ni mai a. 

Bagha balu ai a tha khu Phainuam leh Saiphai inkar kawngah khuan kal tlang thlain 

keimahni ram chinah balu lakna kan nei a ni. Bagha lam pawh khu an thinrim viau a, 

mahse kan ramah kan la si a, tih vak ngaihna an hre lova. Thawk khat lai phei kha 

chuan an forest hotute nen khulai an Bagha balu mahal-ho kha an rawn kal a, keini 

kan chhuk thla bawk a, ‘In ramah haw rawh u, hetah sawi theih in nei lo,’ kan ti a, 

kan hawtir tawh a. Khulai khu kan balu lakna kalkawng a ni si a, khu khu min siam 

that sak vat thei se a lawmawm ngawt ang.  

 Pu Deputy Speaker, PWD, Kolasib Division-a kan hotute pawh kan sawipui 

tawh a, Bilkhawthlir-ah khuan second lane kan tih, Saron Leh Dawr Veng, khumi 

chuan hnuai damdawiin kawng khu kan ngai pawimawh hle mai a, min siamsak vat 

theih dan awm se tih ka sawi duh bawk a. Tin, Pu Deputy Speaker, Serkhan to 

Bagha road hi kan hre deuh furin ka ring a, sawi a tam viau mai a. Hei hi sorkar 

hmasa hun laia hnathawh a ni, tunah hian 90% vel hi zawh tawh niin a lang a. An 

hna a tha loin duhthu a sam lo khawp mai a. Khulai tlangdung khaw thenkhatah te 

pawh an metal an hai khawk a, chutiang chuan harsatna leh buaina a awm a awm a. 

Pathian leh mipui zarah MNF kan sorkar chiah khan kan hotupa, kan CM pawh kan 

sawipui a, PWD E-in-C, kan EE-te nen theihtawp chhuahin tan kan han la ta a. Kan 

PWD hotute pawhin a hmunah vawi duai lo an kalchilh a, Kolasib DC pawh a 

hmunah vawi hnih kalin company te nen meeting neiin, tha taka thawk tawh turin, 

na takin kan inenkawl ta a ni tih ka sawi duh a, a lawmawm hle a ni. 

 Pu Deputy Speaker, khulai tlangdung khu kan ei leh bar chawkluhna kawng 

pawimawh tak, ni mai tawh tur grade tha tak a nih avang khuan kan enpui nat viau 

thain ka hria a. Kan sorkar hian kan harsatna hria a, kawng tha leh rotling kan neih 

theihna turin hma min laksak a, min vil a, min ven ulukpui turin ka ngen duh bawk  

a ni.  

 Pu Deputy Speaker, UD&PA Demand No. 46-na hi han sawi leh ka duh a. 

Kan hre theuh ang a, PAHOS chungchangah te hmanni lawkah Vanapa Hall-ah te 

khan thil ropui tak kan tawng a, a lawmawm hle in ka hria a. UD&PA-a kan 

hmalakna chi hrang hrang, khawpuiah hmathar lakna ropui tak tak kan hmu a ni. 

Chutih laiin kan tan nasat lehzual a ngaiin ka hria a, Aizawl khawpui leh District 

Capital-ah chuan UD&PA hmalaknain, development works tam tak khawih, a niin 

lang sar tak takte pawh a awm a ni. Chutih rualin Pu Deputy Speaker, thingtlang 

khaw lian ve tak tak tawh, Nodified Town ni tawh si a hmalak lohna chu a tam em 

em mai a. Vairengte pawh khu Notified Town a ni tawh a, hmalakna sawi tham hi a 

awm tlat lo mai a ni. 

 Pu Deputy Speaker, zahthlak em em mai chu Mizoram leh Lailapur inkarah 

khuan bawlhhlawh kan paih a, kan hal khu vut vut reng mai a ni. Vairengte chu in 

2500 chuang an ni tawh a, bawlhhlawh sawngbawlna hmun hi tun thleng hian kan la 

nei tlat lo mai a ni. Kan ram chhuahka, a luhka berah khuan Silchar lam atanga by-

road-a in rawn tlan luh chuan rim chhiain a lo hmuak che u ang a, a lo khu luih luih 

dawn a ni. Chutiang vel chu kan la nih avangin tunah hian harsatna kan tawk nasa 

hle a, amaherawhchu kan sorkar thar hmalakna zarah tunah hian Vairengte a  Solid 

Waste Management a tan, nuai 15 min dah sak a, kan lawm khawp mai a. He kan 

harsatna pawh hi kan sukiang vat thei turah kan ngai a. Khawtlangin lungrualin ram 

tha tak mai bawlhhlawh sawngbawl theihna tur hi a hmun min pe a. Chumi hmun 

han sawngbawl leh han panna kawng turah pawh chuan hma thar lakna tur a nih 

avangin harsatna kan tawk a. 

 Kan Chief Minister zahawm tak hnenah pawh dilna kan thlen tawh a, cheng 

nuai 40 velin a kawng siamna atan te, lung rem ngai remna tur atan te a, a hnenah 

hman turin a thlen tawh a. Khawngaihin khangte kha min ngaihtuahsak hma theih 

hram chuan kan lawm ngawt a. Khulai khu khawpui lian tak a ni tawh si a, 

bawlhhlawh sawngbawlna hi kan mamawh tak zet a ni tih kha ka’n sawi duh bawk  

a ni. 

 Pu Deputy Speaker, Sports Department Demand no. 22-na tawite sawi tel 

lawk ka duh a. Kan hre theuh a, kum hmasa aia an budget tlemna hi 33.97 a ni a. 

Sports Department hi tlema kan duat ve leh theih deuh a, kan sum awm ang ang te 

kan pekchhuah leh theih dan hi zawn thain ka hria a. Khawtinin kan mamawh, 

thalaite belh ber a ni a. Kan han zin chhuak a, khawtin maiah volleyball leh football 

dil ringawt pawh hi application hi kan hawn teuh teuh thin a, chungahte pawh chuan 

harsatna kan tawk nasa tlang hle. Tin, kan thalai tam tak eizawnna siamsak theitute 

an ni a. Sports Department-ah hian sum dahsak leh theih dan a awm chuan tha hlein 

ka hria a ni. 

 Kan Minister zahawm takin min hriatsak atana ka duh chu Pu Deputy 

Speaker. Vairengte khu a khaw awm dan khu a tawk mai mai khawp a, a lum leh a 

vawh dan te, a hnawn dan te. Mizoram aiawha team kan intir dawn a, National level-

ah a ni emaw, a engah pawh ni se, Aizawl-ah training kan han inpe a. Phaiah kan zu 

kal a, khawlumin min hmet chau kan ti a, kan theihna ang tak tak pawh lan chhuahtir 

thei lo hian kan sportsmen-ho te hi an awm thin a. Vairengte-ah khuan Training 

Centre tha deuh mai hi din theihna tur ram kan nei a. Chungah te chuan ruahmanna 

min siamsakin, Mizoram-in medal kan hawn tam zawkna tur te, kan thalaite 

infiamnaa hma an sawn lehzual theihna turin Vairengte-ah Sports Training Centre 

min dinsak theih chuan a lawmawm ngawt ang. 

 A tawp nan, Tourism Department Demand No. 43-na hi sawi leh lawk ka 

duh a. Hetah pawh hian kum hmasa budget hi an pha lova, Kan Chief Minister leh 

Finance Minister zahawm tak khan a sawi tawh a. Finance atanga mamawh, ram 

tana tha tur kan tihna tur kawnga pawhchhuah tur sum a dah hi finthlak hlein ka hria 

a, Khata tang khan Tourism-ah pawh hian pek belh leh thei ni ta se tih kha ka sawi 

duh a. Chulaia ka sawi kai duh chu Pu Deputy Speaker, Serlui Hydel Project khu 

kan hre theuh a, khulaiah khuan Tourist hmunpui tak tak hi a din theihin ka hria a. 

Pu Chawngkhupa thliarkar kan han siamah te, tin, thliarkar te deuh leh lian deuh tam 

tak a awm a, khungah te khuan project lian siamin, aquatic sports kan tih lamah 

pawh hmunhma tha ber pawl a ni a. Khungah te khuan ruahmanna nei thei se a tha 

hlein ka hria tih kha ka’n sawi duh bawk a ni, ka lawm e. 

DEPUTY SPEAKER : Pu K.T. Rokhaw, Palak bialtu MLA zahawm 

tak i lo sawm ang. 

Pu  K.T. ROKHAW  : Pu Deputy Speaker, ka lawm e. PWD Demand 

No. 45-na, hei PWD hi kan Chief Minister zahawm takin a chang a. 

 A  bik  takin  keini  hi  kan  awmna hi  border  area  a  ni  a,  a  kil  em  em  a.  

Kan  Chief  Minister  zahawm  takin  PWD  a  chang  a, a  chungah  beiseina  lian  

tak  kan  nei  a  ni  tih  kha  a  hmasain  ka’n  sawi  duh  a.  Amah  ngeiin  PWD  a  

chang  hi  kan  lawm  hle  a  ni  tih  ka’n  sawi  duh  a.  Khawngaihin  kan  Chief  

Minister  khan  he  a  point  ka  sawi  te  hi  nakinah  a  wind-up  naah  min  lo  recap  

sak  tur  leh  min  lo  chhinchhiahsak  turin  ka  ngen  duh  a.  A  chhan  chu  he  

point  te  hi  zawhnaah  ka  zawt  a,  a  lo  chhuak  thei  reng  reng  lova,  zawh  

belhnaah  chance  ka  nei  leh  bawk  si  lova.  Chuvang  chuan  kan  Chief  Minister  

khan  khawngaihin  min  lo  chhinchhiahsak  se  la  ka  duh  a  ni. 

 Pu  Dy.  Speaker,  Niawhtlang - Chakhang  PMGSY  road  pavement  hi  

Niawhtlang  atanga  Chakhang  hi  km  45  vel  a  ni  a,  chuan  contractor  pahnih  

hnenah  pek  a  ni.  Pakhat  chu  Swastik  Enterprise,  Silchar  a  ni  a,  pakhat  leh  

chu  Pu  Vaninmawia,  Hunthar  Veng,  Aizawl  a  ni  a.  Niawhtlang  atanga  km.  

23  thleng  hi  Swastik  Enterprise,  Silchar  hnenah  2008  ah  khan  pek  a  ni  a,  

July,  2009-a  he  hna  hi  zawh  fel  tura  pek  a ni.  Mahse  vawiinni  thleng  hian  a  

la  zo  lo  a  ni,  kum  12  a  liam  tawh  a  tun  thleng  hian  a  la  zo  lova.  Kan  

Engineeer-in-Chief  kal  ta  khan  June  2018  khan  he  company  hi  a  terminate  a,  

a  titawp  ta  a  ni.  An  tihtawp  atang  hian  kum  khat  a  kal  leh  tawh  a,  

department-in  a  chhunzawmna  tur  estimatete  hi  S.E.,  Lunglei  Circle  in  C.E.  

(Road)-ah  a  theh  lut  tawh  a  ni.  Chuvang  chuan  kan  Chief  Minister  zahawm  

tak  hian  he  hna  hi  khawngaiha  a  rang  lama  re-tender  leh  vat  turin  hma  min  

laksak  se  tih  ka  ngen  duh  a.  Tin,  Swastik  hna  tawpna  atanga  intanin  

Chakhang  khaw  thlengin  km.  23  atanga  km.  44  chhung  hi  Pu  Vaninmawia,  

Hunthar  Veng,  Aizawl  pek  a  ni  a,  2013  ah  he  hna  hi  pek  a  ni  a,  he  hna  hi  

2015  a  zo  fel  tura  beisei  a  ni.  Amaherawhchu,  an  hna  hi  hun  rei  tak  a  kal  

chak  loh  hnuah  nikum  2018  chhung  kha  chuan  an  hna  hi  a  kal  chak  viau   

mai  a,  mipui  pawh  an  phurin  an  lawm  em  em  mai  a  ni.  Mahse  nikum  

October  2018    bawr  vel  atang   khan  an  hna  hi  a  tawpsan  leh  ta  mai  a,  

tunah  phei  chuan  a  bungruate  pawh  a  la  chhuak  vek  tawh  a,  mipui  an  

hrilhhai  hle  a  ni.  He  kawng  hi  Niawhtlang  atangin  Lungbun  a  ni  a,  

Chhuarlung  a  ni  a,  Aimak,  Siata,  Chakhang.  A  chhawrtu  mipuite’n  an  

nghahhlelh  em  em  kha  tunah  chuan  mipuite  an beidawng  em  em a  ni.  Chumi  

avang  chuan  Siaha  E.E.  phei  chuan  S.E.  Lunglei  Circle  hnenah  lehkha  ziakin  

he  hna  hi  tihtawp  ni  se  la  tiin  rawtna  a  thlen  tawh  a.  Chuvang  chuan  kan  

Chief  Minister  zahawm  tak  hian  he  hna  hi  terminate  thuai  a,  re-tender  leh  

vat  tura  min  tihsak  turin  ka  ngen  duh  a  ni.  A  chhan  chu  kum  12  tawp  

mipuite  sawn  an  tuar  tawh  a  ni,  a  kawng  saw  a  chhe  em  em  mai  a  ni.  Chu  

chu  kan  Chief  Minister  hnenah  ka    ngen  duh  a  ni. 

 Tin,  Pu  Dy.  Speaker,  E.E.  PWD  Office,  Siaha  saw  a  chhe  tawh  em  

em  mai  a,  U.T.  hunlaia  sak  kha  a  ni  a.  A  dik  tak  chuan  kha tih lai  khan  

District  pathum  a  awm  a,  Aizawl,  Lunglei  leh  Chhimtuipui  District  tih  a  ni  

a,  Saiha  kha  headquarters  a  ni  a.  Khami  hunlai,  U.T.  hunlaia  saw  E.E.  

Office, Siaha saw sak a ni.  Tunah  chuan  a  tlabal  nasa  tawh  a,  concrete  

buildinga  min sak  that  sak  turin  ka  ngen  duh  a  ni.   

 Tin,  S.D.O.  leh  A.E.  te  saw  an  indaih  lo  em  em  mai  a,  a  bik  takin  

Tuipang  S.D.O.  phei  saw  chu  kan  vanduai  nge  ni  cancer  natna  in  a  tlakbuak  

tlat  mai  a,  a  hna  pawh  a  zawm  hlei  thei  lova.  Tunah  sawn  Tuipang  saw  

S.D.O. neilo  ang  tluk  kan  ni  a.  Chuvang  chuan  Tuipang  S.D.O.  hi  

khawngaiha  a  rang  lama  min  pe  turin  ka  ngen  duh  a. 

 Tin,  Siaha  Division  J.E.  saw  post  10  awmna  a  ni  a,  tunah  sawn  6  

chiah  an  awm  a.  Chuta  pakhat  phei  chu  hmeichhia  naupawm  lai  a  ni  a,  a  

hman  tlak  vak  lova,  5  chiah  khi  hman  tlak  an  awm a.  Chuvangin,  kawng  laih  

hunah  black  top  hna  a  tam  si  a.  J.E.  pakhatin  kawng  7  enkawl  ang  an  ni,  

chuvang  chuan  J.E.  pawh  saw  khawngaih  taka  min  pek  belh  turin  ka  ngen  

duh  bawk  a  ni. 

 Tin,  Pu  Dy.  Speaker,  nichin  khan  ka  sawi  ve  hman  lova.  Kan  Chief  

Minister  ka  ngen  duh  em  em  na  chu- Chakhei -  Siasi  kawng  saw  nichina  Pu  

Ngunlianchunga’n  zawhna  a  rawn  neih  tawh  ang  khan  MADC-in  a  concept  

paper  an  siam  vek  a  ni  a.  A  concept  an  siam  chu  thuhran  ni  sela,  Delhi  

tlangah  vawi  tam  an  kal  a,  pawisa  tam  tak  an  seng  a  ni.  Kan  Chief  

Ministerin  a  sawi  ang  khan  ‘pawisa  a  tam  tham  a  State  in  kan  la  tur  a  ni’  a  

tih  takah  kha  chuan  a  awm  tho  a.  Mahse  restricted  a  nih  na  na  na  chuan  

District  Council  aiawh  kha,  an  aiawh  tur  contractor  pakhat  tal  kha  chhantir  

ve  ni  thei  se  a  lawmawm  ngawt  ang. 

 PHE  hi  ka’n  sawi  leh  lawk  ang  a.  Greater  Siaha  Water  Supply  

Scheme  hi  2017  kum  tawp  lam  khan  commission  a  ni  a.  Ruahman  lawk  ang  

chuan  Siaha  mipui  tui  harsatna  lakah  nasa  taka  chhawk  tura  ngaih  a  ni.  

Amaherawhchu,  2018  kum  tir  lam  atang  khan  Siaha  mipui  tui  lakna  pipe  

Tuisumpui,  PMGSY  kawng  laih  avang  khan  kawng  laih  khan  a  tichhe  zo  vek  

a,  chuta  tang  chuan  tui  an  harsa  ta  em  em  mai  a  ni.  Chuvangin  he  pipe  

chhia  siamthatna  tur  hian  a  estimate  pawh  theh  luh  tawh  a  ni  a.  Khawngaiha  

a  rang lama  hma  min  laksak  turin  ka  ngen  duh  a  ni. 

 A  bik  takin  ka  bial  Kawlchaw  ‘E’,  Vahai  leh  Phura  te  hi  tui  lakna  

hnar  la  tha  si,  a  pipe  hlui  tawh,  a  pipe  kha  a  hlui  tawh  em  avangin  a  leak  

nasa  em em  a,  chuvangin  mipuiin  tui  kham  khawp an  hmu  thei  lova.  

Chuvangin  a  pipe  te  hi  replacement  a  rang  lama   min  siamsak  turin  ka  ngen  

leh  duh  a. 

 Tin,  Tuipang L,  Serkawr  leh  Loki  te  hi  tui  harsatna  sutkianna  turin  

Solar  WSS  concept  note  sorkarah  theh  luh  tawh  a  ni  a,  hei  hi  khawngaih  

taka  min  tihhlawhtlinsak  turin  ka  ngen  duh  bawk  a  ni. 

 Tin,  Siaha  PHE  E.E.  Office  hi  a  hlui  em  em  tawh  a  ni.  U.T.  lai  vek  

kha  a  ni  Siaha   chu.  Chuvangin  khawngaihin  a  building  hi  min  saksak  se la,  

a quarters  pawh  hi  a  chhe  em  em  thova,  mahse  pawisain  a  daih  lo  a  nih  

pawhin  repair  mai  ni  se  la.  Chubakah  PHE,  E.E.,  Siaha  hian  tun  thlengin  

quarters an  la  nei  lova,  mi  inhnuai  luahin  in  luah  tur  hi  an  zawng  reng  mai  

a  ni.  Chuvangin,  E.E.  te  hi  chuan  quarter  an  nei  ve  tawh  tur  a  ni  tih  hi  ka  

ngaihdan  a  ni  a,  hei  hi  kan  Minister  hian  min  ngaih  pawimawhsak  turin  ka  

ngen  duh  bawk  a. 

 Tin,  Tuipang  Greater  Water  Supply  Scheme  saw  an  tui  pump-na  khawl  

saw  a  chhe  deuh  reng  mai  a. Chuvang chuan PHE  Department  hian  khawl  tha  

tak  min  rawn  dahsak  rawh  se.  An  commission-na  pawh  a  la  rei  lova  a  chhe  

reng  mai a .  Tui  an  lakna  bul  atanga  Km  5  velah  Hreva  lui  a  awm  a,  tuihnar  

tha  tak  a  ni  a.  Hemi  lui  atang  hian  Tuipang  tan  a  thara  tui  min   lak  sak  

turin  ka  rawn  ngen leh  duh  bawk  a  ni. 

 Pu  Deputy  Speaker,  Chief  Minister  hnena  sawi  ka  duh  chu  SSA  staff  

leh  teacher-ho  tan-a  an  hmalakna  hi  hriat  kan  chak  khawp   mai  a.  Kan  CM  

khan  a  campaign  laiin  seniority  in  a  tahtawla  dah  ngheh  tura  thu  a  sawi  

avang  khan  an  beiseina  a  sang  hle  a  ni  tih  kha  kan  sawi  duh  a,  kan  CM  

zahawm  tak  hian  min  hriatsak  se la  ka  lawm  khawp  ang. 

 Tin, UD & PA  Department  a  kan  sawi  duh  chu,  Saiha khawpui  ah  

khian  artificial  grass  min  phah  sak  ve  a  kan  lawm  hle  a.  Nimahsela  a  hna  hi 

rin  aiin  a  muang  a  kan  thalaiten  an  nghakhlel  em  em  mai  a.  A  rang  lama  

zawh  theih  tura  hma  min  lak  sak  turin  ka  rawn  ngen   a  ni. 

 Tin,  Sport  &  Youth  Services  Department  Demand-ah  hian  nikuma  a  

Budget  aiin  a  let-in  a  tlahniam  a,  hei  hi  a  mak  ka  ti  khawp  mai.  Nikum  aia  

a  leta  a  a  tam  ka  lo  ring  a. A  chhan  chu  MNF  sorkar  hi  thalaite  khawvel  tih  

hi  an  policy  lian  ber  te  zinga  mi  a  ni  a.  Chuvang  chuan  he  Department  

SEDP  atangte  leh  Revised  Estimate atang-te-in  ngaih  pawimawh  ni se la  a  

lawmawm  ngawt  ang.  Kan  Minister  zahawm  tak  hi  a  leh  lamah  chuan,  

Mizorama  Football  Aizawl  FC  India  rama  champion  thei  tura  khawvela  min  

pho  chhuaktu  a  ni  a,  kan  Minister  hi  kan  chuang  em  em  a  ni.  Chuvangin  a  

Department,  Sports  hi  kan  ngai  pawimawh  viau  tur  a ni  tih  kha  kan  sawi  duh  

a  ni. 

 Tin,  Tourism  hi  nikum  aiin  budget  hi   a  tlahniam  leh  tlat  mai  a.  

Tourist  Lodge  private  kut  a  dah  hi  ennawn  tumna  a  nei  em  tih  hi  ka  zawt  

duh  a. A  chhan  chu  private  kutah  an dah  ta  a,  enkawltu  mumal  an  awm  

mang  reng  reng  lova.  Kan va  kal  a,  kan  va  riak  a,  tukverh  te  a  chhia  a,  

khumte  kha  a then  ah  phei  chuan  a huh  vek  a  ni.  Building  sak  thar  an  ni  a,  

a  tha  em  em  a,  mahse  hman  tlak  lohvin  tam  tak  kan  chhuah  mai  dawn  a  ni.  

A theih  chuan  a  Department  hian  private  kut  atang  hian  lak  let  leh  theih  dan  

hi  a  awm  lawm  ni,  tih  kan  zawt  a  ni  e,  ka  lawm  e. 

S P E A K E R :  Pu  Zothantluanga  member  zahawm  tak  i  lo sawm  

ang  u. 

Pu  ZOTHANTLUANGA:  Pu  Deputy  Speaker  ka  lawm  e.  I  vei  lam  

a mite  kha  i  duhsak  bik  emaw  ni  tih  mai  tur  a  ni  a. 

 Demand  No.45-na  PWD  a  kan  sawi  ve  duh  chu.  Tualchhung  

contractor  te  hi  PWD  hnuaiah  hian  an  awm  a  an  rate  a  chhe  em  em  mai  a,  

revised  an  awm  a nih  chuan  ka  hre  lova.  Hnam dang  contractor-te   hi  an  

duhsak  em  em  mai  a,  hun  hmasa  lamah  khan.  Kawnpui  to  Buichali  road-ah  

hian  2019-ah  tender  pek  a  ni  a.  Kum  2011  a  zawh  tur  kha  an  zo  lova,  

2015-ah  an  zova.  Tichuan  revised  vawi  hnih  pek  a  ni  a,  a  lan  dan-ah  hian  

kha  kha  package  1  a  nia.  Package  II-ah  hian  chutiang  bawk  chuan  tender  

pek  a  ni  a.  Anni  chuan  35%  above-in  hna  an  thawk  a,  an  la  revised  bawk  

a.  Kawng  hian  pawisa  an  lo  siam  thin  emaw  ni dawn  ni,  pawisa  hian  kawng  

siam  tur  a nih  lai  hian. Tichuan,  kawng  siamah  revised  tluk  tluk-te  hian  kan 

sorkar  te,  engineer  te  an  hlau  viau  tura  ngaih  lai  hian  an  hlau  lova.  Hun  rei  

zawk  an  hmang  a,  an  hun  tiamah  an  zo  ngai  lo  a  ni.  Hun  pek  belh  an  ngai  

zel  zawk  bawk  a.  Estimate  chu  598  lakhs  a   ni  a  an  revised  na  ah  chuan  

6171  lakhs  in  an  revised  a  ni. Revised  vawi  hnihna  ah  chuan  8452  lakhs  a  ni  

a.  Original  Estimate  atanga  a  sanna  hi 20494  lakhs  a  ni  a,  package  2-ah  hian  

original  estimate  kha  6455  lakhs  a  ni  a.  Tichuan  Revised  1-ah  chuan   6577  

lakhs-in  an  revised  a  ni.  Original  estimate   a  inthlauh  na  hi  2291  lakhs  a  ni.  

He  kawng  hi  ABCI  Infrastructure  thawh  a  ni  a,  2009  ah  an  hna  hi  tan  a  ni  

a.  2011,  a  zawh  tura  kha  2015  ah  an  zova.  Kum  2017  -ah  chuan  kal  theih  

loh  khawpin  a  chhe  leh  vek  tawh  a  ni.  Tunah  hian  kan  hriat  theuh  ang-in  

kan  CM-in  hna  a tan  chiah a,  a  bul  tanna  vawiin  ni  kan  kawng  chhe  lai  ber   

siam  that  mek  lai  khu  a  ni  tih  kan hriat  a  pawimawh  in  ka  hria.  KBZKT  

Road  tender amount hi `13077 lakh a ni a. Tichuan a chhanna hi 35.35 above-in a 

chhang a. A hmuhna chu `17439 lakh a ni a. Tichuan a inthlauhna hi `4362 lakh a 

ni a. 

Pu  ZOTHANTLUANGA : Hei hi Drypal ‘ABCIJV’ tih a ni a.  A awmzia 

nia ka rin chu R. Lalmawia tih khan hna pakhat kha an pe a, pakhat zawk hi 

Lalmawia Renthlei tiin an pe a ni mai awm mang e aw, midang ni chuang lo, a 

hming hmasa ah chuanin “R” a dah a, pakhat zawkah chuanin a pumin “Renthlei” a 

dah ang hi a ni lo’m ni?  Induhsakna uchuak tak a thleng niin a langin ka hria a.  

Chuvang chuan vawiin niah hian kan hna hi ram dang, hmundang ami te heti em em 

a kan duhsak hi kan PWD Minister, kan CM thar chungah hi chuan a thlen ve loh ka 

ring a.  Tichuan, hmanniah kan sawi a.  Pu Zodintluanga, Member zahawm takin 

nichina a sawi kha, kawng km 522 a tih kha, PWD ina an record-a an siam danah 

khan ‘pot-hole and patch repair’ tih a ni a.  Km 522 kha a vaia an siam ni lovin a 

khuar leh a chhe lai siam a ni tih kha hmannia Private Member’s Resolution-ah 

pawh ka sawifiah kha a ni a.  Chuvang chuan an siam tam hrim hrim a.  PWD hian 

tun MNF Sorkar, Pu Zoramthanga sorkar hun chhung rei lo teah hian an record an 

break a ni.  Tunhma zawng zawnga thal laia kawng an siam that zawng zawng let 

deuhthaw a tam hi an siam a.  Khang kan han tihlan bakah khan kawng hnuai lung 

phah tihte, tin, leihlawn tam takte vawiinah hian an la siam mek a ni.  Chuvang 

chuan a hotu ber an hlauh hi chuan kan engineer-te pawh hi an hlau ang a.  Hnam 

dang contractor-te pawh hian tha zawkin hna an thawk thei tawh ang tih…. 

DEPUTY SPEAKER  : Hei, minute thum a la nei a, engnge ni House 

ngaihdan?  Kan sawi zawh tir mai dawn em ni?  A nih sawi zawh tir ang aw, minute 

thum kan la nei e.  

Pu  ZOTHANTLUANGA : Pu Deputy Speaker, ka lawm e.  Chuvang 

chuan vawiinah hian thingtlangah te, khawpui hrang hrangah te, kan Internal road-te 

a lo tha chho zel a.  Vawiina kan kal dan hi a fuhin ka hria a.  Sorkar kan tan phat 

atang khan PWD bik chungchangah, thil dang tam takah pawh sawi tur a awm ang a. 

Administrative Approval petu chu kan Chief Minister-te kha an ni a.  Tichuan, PWD 

hnathawh tur ruahmanna an han siam zung zung a, kan CM-in a lo phal zung zung a.  

Tichuan, sum leh pai tel lovin hna kha nimahsela, a thawh theih loh a. (poor 

recording)…chuvang chuan vawiin nia kan tihdan kalphung ang hian kumtharah mai 

ni lovin, fur a rei loh chang phei chuan October-ahte chuan thawh tan theih a ni a.  A 

hmaa lo inruahman lawk a, October-ah a lo theih loh a nih pawh a, November-ahte 

material an mamawh ang angte lo collect a, hna an thawh hian kan ram fur tuar nasa 

thei tak chhungah hian hmasawn takin hna kan thawk thei ang tih kha a rin theihin 

ka hria.   

 Tin, PWD-ah hian ka bialah pawh hian vawiinah Ramrikawn to Sihhmui 

kawng laih mek a ni a.  He kawng hi a pawimawh dawn viauin ka hria a.  Khawpui 

chhunga traffic jam avanga kan harsatna pawh hi khu kawng khu tha taka a lo 

chhuah chuan hetah tlak lam atangin khawpui traffic ti jam lotu ni bawk, keimahni 

kalkawngah jam loa kan kal theihna tur remchang niin ka hria a, a lawmawm a.  

Amaherawhchu, hei kawng a that rual rual lai hian, kan kal thin ang a, Airport road-

ah chuan.  Sihhmui khu Mizoram kawngah chuan kawng hi tha bawk mah se la, a 

kual zung zung a, khulai erawh khu chu a ngil thui si a, chet sual a hlauhawm a.  

Nakinah accident tha lo zawk kan thlen hma hian kan Department hotute khan speed 

breaker te tal dah theih ni se, a va tha dawn em, tih kha ka’n sawi duh a.  

 Tin, Demand No.25-na, PHE chungchangah hian, khaw nawm leh nawm loh 

hi chu tui a that leh that loh hi a ni a.  Tui tha awmna khua hi a nuam tih a ni thin a.  

Chutih lai chuan keini bial khu Sairang, Rangvamual, Phunchawng-ah te khuan tui 

lak kan la nei ngai lova.  Vawiin niah hian SIPMIU-in Water Tanky lian an siam a, 

PHE-te hnenah an hand-over mek a.  Chu chu tunah hian tui kan hmuh theihna tur 

atana hma lakna a’n awm mekte hi a lawmawm ka ti a.  Tin, Sairangte pawh khu 

luipui bulah an awm a, tui a lian a, tui a nu phut a.  Tuilian avangin kan buai a, 

harsatna kan tawk fo a. Amaherawhchu, chutih lai chuan, kan tui lak fuh loh avangin 

tui a nut khan tui nu bawk connection pipe-ah a lo chhuak a, chu chuan harsatna min 

thlen bawk  a. Chuvang chuan, khungte khu min ngaihtuah sak kan duh a, bial ang 

pawhin ka’n sawi duh a.  

DEPUTY  SPEAKER : I sawi zo thei tawh ang em aw? Kan tih rei 

lutuk chuan chawlh kha a tlai dawn a.  

Pu  ZOTHANTLUANGA : Pu Deputy Speaker, tawite in helai hi ka’n 

sawi ve leh lawk ang a.  Nichinah Serlui bialtu zahawm tak, Pu Rinsangan a sawi 

ang khan National level-a Sport chungchanga kan inelnaah te, International-a kal tur 

kan thlannaahte pawh hian khaw lum takah trial-te kan zu nei a.  Tin, football a ni 

emaw, eng sport pawh, vai ramah, khaw lumah kan inkhel thin a, kan naute an fit lo 

thin a.  Chuvang chuan, MFA hian an hria a, tunah hian Sairang Dinthar vengah 

khuan chutiang football ground an buatsaih mek a.  Sport Discipline dangte pawh hi 

a Training Centre hi khulai ruam khawlum hmunah khuan hmun a awm bawk a, ram 

a awm bawk a, Training Centre neih hi a duhawm hlein ka hria a.  Hmun tam tak 

kan nei a ni.  Aizawl atangin a hnai a, thingtlang atangin Aizawl kan pan khawm a.  

Chuta tanga Sairang lek zuk pan kha chu a awlsam lehzual a ni.  

 Aw le, UD & PA te, thildang dang sawi tur tam tak a la awm a.   Pu Deputy 

Speaker, ka lawm e.  

DEPUTY  SPEAKER    : Sawi leh sawi hnu bawk, minute 10-a department 16 

han sawi chu a hahthlak deuh hlek a, amaherawhchu, hun kan bithliah si a.  Eng 

pawh ni se, chawfak hun kan chawl ang a, chawhnu dar 2-ah rorel kan tan leh dawn 

nia.  

2:00 P.M 

SPEAKER : Sawi ho-na kan chhunzawm leh ang a. Tunge han tan ang le ? 

Pu H Biakzaua. 

Pu H. BIAKZAUA  : Pu Speaker, ka lawm e.  

 Demand-a ka luh hmain thil han sawifiah zawk duh ka nei a. Nimina 

Unstarred question chhannaah khan kan Opposition leader zahawm tak  

Pu Lalduhoma rawn sawi, “Khaw 26 Illegal Village a awm a ni,” tih kha. “Khang 

zinga a tam ber kha, Autonomous District Council chhunga mi an ni,” a rawn tih 

kha, Autonomous District Council chhunga mite an lang lova. Aizawl District-ah 

khaw 4, Lunglei District-ah khaw 17 , Champhai District-ah khaw 3, Mamit 

District-ah khaw 2 zawk an ni a, an vaiin 26 an ni a. Khalai kha a hriat sual palh a 

nih ka ring deuh a. Pu Speaker, ka rawn sawifiah lawk a ni e.  

 Pu Speaker, Demand No-22-na Sports & Youth Services atang hian sawi tan 

ta ila. He Department hi a pawimawh hlein ka hria a. Sport hi eizawnna tling a ni a, 

mi tam takin eizawn nan an hmang mek tawh bawk a. Kan ramah pawh kan thalaite 

tan eng lam hi nge, eng discipline hi nge tha ang tih hi Sorkarin kan ngaihtuah thiam 

a tul riauin ka hria a. Ka ngaihdan chuan discipline kan thlan fuh loh, National Level 

pawha engmah kan nih pui loh a awm nualin ka hria a. Chuvangin, a changtu 

Minister pawn Discipline hi a thlan fuh a ngai dawn viauin ka hria a. Kan physical te 

leh kan awmna a zirin a pawimawhin ka hre bawk a. Tin, Sport atangin kan thalai 

tam takte nunna kawng dikah kan hruai thei bawk a.  

 Sport Discipline-a an kal tui tawh tak tak chuan zuk leh hmuam leh an thil 

chin tha lo tam tak hi an hluihlawn duh a, Chuvangin, Sports hi kan ngaih 

pawimawh deuh deuh a tulin ka hria. Kan thalaite hmakhua kan ngaih hian kan 

Mizoram hmalam hun atan nasa takin hna kan thawk a ni tih kan hriat thar a 

pawimawhin ka hria a ni.  

 Chuvangin, Demand wise a pawisa figure te te rawn sawi kha thil tul niin ka 

ngai lem lova. Court siam ngaihna hmunah chuan Court siam sak a, Field laih a 

tulna hmunah chuan field-te pawh laihsak a. Khawpui-ah ngawt hian thalai 

infiammite hi an awm khawm lova, thingtlang hmun hla tak takah thalai infiammi 

tha tak tak, tam tak an awm a. Idol te, Icon te an ti a, zaithiam tak tak hi Mizoram 

hmun hrang hrangah an inphum ru a. Chutiang ang deuh chuan Sports lamah pawh 

hian kan dap chhuah thiam a tul riauin ka hria a ni. 

 Tin, Demand No.43-na Tourism-ah hian ka sawi duh chu, Tourist Lodge lam 

hi kan nei tha lo hlein ka hria. Aizawl-ah hi chuan thlen in tha tak tak a tam tawh a. 

Mahse, District headquarters khawpui hmun dangah hian kan thlen in neih dante leh 

thingtlang deuhah pawh Rural Home Stay kan tih ang chi, kan rama thil hlu leh han 

en ve tur awm  ang chiah pawh hian pawl leh mimal anga lo kalte pawh eng emaw 

zat an awm thin a. Ka hriat chian em em chu kumtinin Phawngpui tlang saw, 

Mizorama tlang sang ber a nih avangin tlawhtu an tam hle thin a. Mahse, thlen in 

duhthusam a awm thei lo reng reng a ni. Sangau-ah Tourist Lodge tha vak lo a awm 

a, mi an leng tlem hle a, a tha vak tawh lo lehnghal a. Harsatna tam tak a awm a, 

hmun dangahte pawh a nih ka ring a. Chuvangin, Tourist Lodge lamah hian tan lak 

kan ngai a. 

 Tin, Tourism attraction kan neih theih ang tur chi thil tam tak hi kan la nei 

bawkin ka hria a. Heng lampangte pawh hi theihtawpa tan kan lak a tul hle bawkin 

ka hria a. Nikum lamah khan sum hmuh thar hi an nei vak lo nge ni, Tourism lam 

hian hma an lakna hi hmuh tur a awm vak lo a. Ka bial chhungah Lungtianah , 

“Tourist Lodge tur,” an ti a, te reuhte sang deuhin an sa a, thlanmual bulah. Chung 

chu chhunzawm a awm leh tawh lo reng reng a, a awm tawp mai a. Delinked zingah 

a tel nge ni, eng nge a chhan ka hre hauh lo a. Heipawh hi kan Minister zahawm 

takin min sawifiahsak teh se, a tulin ka hria a. Tourist Lodge tihpuitlin theih tur a nih 

chuan hmalak zui pawh a ngaiin ka hre bawk a ni. 

 Tin, Demand No.9-naah hian, Pu Speaker, rang deuhin sawi tum ta ila, hun a 

tawi thin si a. Nichinah kan member zahawm tak Pu L.Thangmawia hnen atangin 

kan ngaithla tawh a. Bank hi a tam thei ang ber kan hawn a tul ka ti ve a. Ka bial 

Lungtian khua bawk han sawi leh ila. An thlai thar te a tam thin a, lakhuih te leh thil 

hrang hrang an ngah thei khawp a. Self Help Group an awm bawk a. Sorkar 

hnathawk engemaw zat an awm bawk a. Bank an neih loh avangin hmun dangah kal 

a ngai thin a. Rural Bank-te awm ve se chuan nasa takin hma kan sawn ka ring a. 

Chuvangin, Finance changtu kan Chief Minister zahawm tak pawhin Rural bank 

hawn theihna hmunah hi chuan hawn dan hi min ngaihtuah sak zel se a tha ka ti 

khawp mai. 

 Tin, Demand No.15-na, GAD-ah hian han sawi leh lawk ka duh chu, District 

headquarter-a District awptute, a bik takin DC, SP kan han tih ang chi te hi a theih 

hram chuan Mizotawng thiam ni thei se la. A chhan chu kan mi leh sa, harsa leh 

retheite te te tan tangkaina an nei tlem em em mai a, (Mizo tawng an thiam loh 

hian). Tin, ram leh hnam, khawtlang, mipui hmangaihna hi keini a neitute angin an 

nei thei tak tak lova. Chuvangin, Mizotawng thiam ngei hian District Capital-te hi 

chu han awp deuh zel se la, a tha ka ti khawp mai. Lawngtlai District saw PHE, 

PWD, Supply Deptt., Power & Electricity Deptt.-ah te District dang atangin an va 

awp tlat mai a. Sawi tawh hi sawi nawn leh thin a ngai a. 

Pu H. BIAKZAUA : DCSO phei chu Lawngtlai District sawn 3 kan hrawn 

a ni. Siaha DCSO-in a then a awp a, a then Lunglei DCSO-in a awp a, a then 

Lawngtlaiin a awp a. PWD-ah pawh a then Lawngtlaiin an awp a, a then Siahain an 

awp a. PHE-ah pawh a then Lawngtlaiin an awp a, a then Siahain an awp a District 

nihna pawh hi kum 20 a lo tling tawh a, District infrastructure a nihna tur anga nihtir 

hi a hun tawh hlein ka hria a. Kan Chief Minister zahawm tak pawhin siam rem ngai 

ang hi anmahni District chhung, an juristiction chhung hi chu inawp tura min tihsak 

kha a tul hlein ka hria a ni. 

 Tin, Demand No. 25-na PHE-ah khan Chief Minister zahawm tak hnenah a 

hmasain lawmthu ka sawi duh a. Ka bial chhung Pangkhua-ah thal lai khan tui a 

harsa em em mai a, tui min semsak a, TV-ah te, whatsapp-ahte nasa takin an 

lawmthu an sawi a. Vawiinah pawh kan Chief Minister zahawm tak chungah 

lawmthu ka sawi a. Kan ngaihtuah zui loh chuan nakum thalah pawh awm leh thei a 

ni tlat mai a, tui lak tur source tha deuh mai PHE Department-in lak tur kan hmu an 

ti a SEDP atangin gravity hmanga tih theih a nih chuan min tihsak kha a tul hle a. 

Tin, reservoir-te pawh siam a tul hle bawk a ni. Tin, Sangaua tui lak saw a daih lo 

nasa mai a. Village Council 7-in an intawm a, khaw 7-in. An tui lak chu thal laiah 

chuan patling zun tiat hian a haw tih chauh a ni an ti a. Chuvang chuan Tuipui a hla 

lo khawp mai a, Saisihchhuah lam khu, pump theih ni se chuan sawlai area tan sawn 

nasa takin tui lamah kan hnianghnar theih phah dawn a. Project siam a, min hriatsak 

turin ka han chah duh bawk a ni. Tin, Lawngtlai Greater Water Supply Scheme hi 

rural anga duan a ni a. An thawh lai khan urban-ah a lut leh lawi si a. A population 

nena han chhut pawhin a inmil ta lo a. Pu Speaker, a laklawh deuh a rei lo te. Tuna 

an pipe hman saw 40 LPCD a ni a, rural chawm thei tura ngaih a ni a, a chawm zo 

tawh lo a, 70 LPCD-a thlak/augment ngai khawp mai a ni bawk a. Tin, chubakah 

gravity hmanga Lawngtlai Greater Water Supply Scheme saw tihlen theih a ni a. 

Chu gravity lak tur chu SEDP atanga tih theih a nih chuan kum 1-ah thla 6/thla 7 

chhung vel a hman theih dawn ta a. Chu chuan tui pump tura kha chhawkin kum 1-a 

pawisa a save theih tur hi energy-ah ` 30-40 lakh hi chu a save thei ngei ngei dawn 

niin kan hria a. Ka bial chhungah chuan thingtlang deuh te tea awmho leh tui lakna 

pipe leh an reservoir hi a chhe deuh vek tawh a, an khua ka sawi vek seng lo ang a, 

tam tak chu kum 30/kum 40 te an ni a. Lungin pipe kha chhu vak ta ila, pipe kha a 

pawp thei tawh a ni. Pipe tuiek chhe vek tawhte chu tam tak a awm a, chuvang 

chuan helamah hian scheme te pawh kan hotuten an siam ang a, min ngaihven kha a 

tul hle dawnin ka hria a ni. 

 Tin, PWD lamah hian Chief Minister zahawm tak hnena lawmthu ka sawi 

leh duh a. Lawngtlai – Tuipui ferry kawng te, Rawlbuk – Lungtian retender turte leh 

NCV, Nalkawn lam kawng kan tihte tunah hian hmalak mai tura chhawpchhuaha an 

awm dawn ta hi a lawmawm ka ti tak zet a Tin, PMGSY-ah kan sawi tawh hnu ang 

deuh khan question-ah kan zawt a, resolution-ah kan sawi nawn bawk a, a ngai hi 

kan sawi kan sawi a, a tulnain min nawr vang a ni a, min hriatthiam ka duh a. 

Lungtian atanga Mamte thleng PMGSY kawng hnathawh tum a ni em, tih zawhnaah 

tumna a awm e, tih a ni a. Heng hi min en zuisak a, sawlai area-a kan kalkawng tha 

lo min hriatsak turin tun hunah Demand kan sawi lai hian sawina hun pawh a niin ka 

hria a. Hmalak tur tam tak kan neihte saw PWD leh PHE-ah a bik takin kan han 

ngen duh a ni. Ka lawm e. 

S P E A K E R : I zo thei maw? Helam kan lak pawlh ang aw. Chumi 

zawhah Pu Zira ni se, chumi zawhah Pu Ramthanmawia. Tunah Pu C. 

Lalsawivunga, member zahawm tak kan sawm e. 

Pu C. LALSAWIVUNGA : Pu Speaker, ka lawm e. Vawiinah Demand 

pawimawh tak tak, kan House Leader, kan Chief Minister ni bawk Demand leh 

Minister Pu Robert Romawia Royte Demand-te kan sawiho a ni a A hmasa bera ka 

sawi duh chu, Demand No. 22, 43, 48-ah hian a ni a. Tourism, Demand No. 43-naah 

hian kumina pawisa kan dah hi ` 9,78,21,000.000 a ni a. Nikum aiin ` 24.12 lakh-in 

a tlem a. Tourism hi hmalakna a taka kan kalpui chuan Mizoram tan sum hnar tha 

tak tling thei a ni. Budget-a a kiam zawng leh a let zawng deuha a han awm hi a 

pawiin ka hre tlat mai a, thahnem ngaih vangin ka rawn sawi chhuak a ni. Tourism 

Industry hi India ram State dangah pawh an State sum hnar bera an hman a ni a, he 

lam hi kan hawi lo deuh em ni ang aw ka ti ru deuh a. Tourism bikah hian tun aia 

tam deuh zawk hi sum la dah theih dan a awm ang em? SEDP atangte pawh hian la 

dah belh theih dan a awm ang em tih hi ka sawi hmasa duh a. 

 Tin, Sports & Youth Services-ah hian han lut leh ta ila. 2019-2020 budget-ah 

tih hi budget ` 33.97 lakh-in nikum 2018-2019 budget kan phak lo a. Enga ti nge aw 

tih hi budget kan en vang vang pawha ka question a ni a. A chhan chu inthlan hma 

kha ka ngaihtuah a, ka bial chhunga thalaiho zingah, ‘min vote rawh u aw’, ka tih 

khan MNF-ah vote an duh tlat mai a ni. Khata min hrilh chu, ‘MNF kan vote chuan 

Pu Robert Romawia Royte hi kan vote dawn tihna a ni’, an ti a. Chuvang chuan, 

sports ngainatute leh sports lama thanlen duhtute thinlung, kan thalaite rilru 

vawiinah hian sawi chhuah ka duh lai tak chu a ni. Chutianga thalai ten hma thlir 

thui tak an neih laiin Sports lama kan budget hi a tlem a, a beitham em em mai a. 

Hei hi a siam that theih dan a la awm ang em? SEDP atang tal hian dah belh theih 

dan a awm ang em tih ka sawi duh a ni.  

 Demand No.14-na Planning & Programme Implementation-ah hian SEDP hi 

kal chhohpui tur a ni a, sorkar flagship programme a ni a, project base-a kalpui tur a 

ni tih te min hrilh a. Chutiang a nih chuan Planning & Programme Implementation 

hi sorkar flagship/programme kalpui tur hian Nodal Department nge an nih anga an 

kutah hian hmalakna tur te leh ruahmanna a awm dawn tih hi ka la bangbo deuh hlek 

a. Chief Minister zahawm tak hian min hrilhfiah theih chuan ka lawm ngawt ang. 

 Tin, General Administration-ah hian tawite han tarlang leh ta ila, India ram 

khawpuiah Mizoram House kan nei ta thluah a. Zin veivakte kan lo thahnem ta a 

House-ah hian kan leng lo em em a. Chuvang chuan, hmun hrang hranga kan House 

te hi tihlen theih dan a awm ang em? Zirlai an ni emaw, damlo an ni emaw, zin 

veivak sumdawng mi pawh ni sela riahna kan indaih lova. Tin, sorkar hnathawk 

duty te tan pawh a ni a, tuna kan room neih hian min zo tawh lo. Chuvang chuan 

tihlen theih dan kawng hi zawn dan a awm ang em tih hi ka zawhna a ni a. Tihlen 

theih dan kawng awm thei ang zawng zawnga heng kan House te hi tih leh thuam 

tha a kan chei pawh hi a tul a. Silchar Mizoram House te hi thlenna tlak pawh a ni 

mang lo a ni, a tawp lutuk. Chuvang chuan, hnam dang te pawhin an en a, 

zahpuiawm loh tura cheimawi te, a thuam thatnate, a tihlen zelnate hi kan kalpui a 

pawimawh hlein ka hria a. Chu chu ka sawi duh a ni. 

 Vawiinah hian hun a tlem si a, Urban Development & Poverty Alleviation hi 

tawite in sawi leh ta ila. Khawpui chhungah kan awm a. Vengchhung inkalpawhna 

kan mamawh a. Heng vengchhung inkalpawhna kan neihte hi PWD atangin 

metalling a lo harsa a,  rigid pavement tih te a lo ngai ve thin a. Hengah hian kan 

Department, UD & PA te hian hma an lak theih zel a pawimawh a ni. MLA kan nih 

angin kan bial chhung kan ngaih pawimawhte hi priority-a min dahsak theih chuan a 

lawmawm ngawt ang. Ka bial chhung College Vengah Multi Car Parking NEDP 

pawisa-in siam a ni a, hmabak ala awm teuh mai a. Chuvangin, PAHOSS atang hian 

chhunzawm theih dan kawng min zawnpui theih ka beisei em em a. Vawiina 

UD&PA Demand kan sawina ah hian ka sawi lang lo thei lo a ni. 

 PWD-ah hian han lut leh ta nghal ila, PWD-ah pawh hian kan budget hi a 

kiam deuh em aw, ` 18.14 lakhs vel hian a kiam deuh niin a lang a. Sorkar hmalak 

tum dan hi kan zu hriatpui thiam lo a, keini chuan a budget bu atang khan kan lo 

thlir ve a ni mai a, nakinah kan House Leader- in min la hrilhfiah ang a. 

Amaherawhchu heti chunga ka sawi duh chu, kan ram hian hmasawnna tak tak neih 

a, ei leh bar, sum leh paiah te kan intodelh vena tur chuan kawngpui tha kan neih a 

ngai em em a ni. Lawng kawng kan neih a ngai a, rel kawng kan neih a ngai a, 

thlawhna kawng kan neih a ngai bawk a, motor kawng tha kan neih a ngai bawk a 

ni. Chuvang chuan, budget-ah pawisa a kiam lam zawnga hmuh tur a awm hi a 

pawiin ka hria a, thahnemngaih vangin PWD-ah hian tun aia tam deuh zawk pawisa 

hman tur hi dah pun / belh theih a nih chuan a lawmawm hle ang. 

 Ni 21.6.2019 (zirtawpni) ah khan ‘Hun rei lote chhunga kawngpui tha kan 

neih avanga lawmthu sawina’, private resolution kan sawi a a lawmawm a, lawmthu 

sawi hi chu a huatawm loh a, tu pawi mah kan sawi lo, a lawmawm a ni. 

Amaherawhchu, Mizoram dung leh vang ah hian motor kawng hi kan la nei tha lo 

hrim hrim tih erawh hi chu vawiina memberte hian kan hriat tlan vek a ni a, kan 

lawmthu sawina hi kan ram dung leh vanga kawng te hi siam tha tura tan min lak 

tirtu ni sela chuan a hlawk lehzualin ka ring a. A lawmawm em em a, hmabak tih tur 

erawh hi chu a la nasain a la tam hle tih vawiinah hian kan hriat a pawimawhin ka 

hria a, chu chu ka sawi duh a ni. 

 Tin, PWD hian kawng laih te, leihlawn siam te hi a mawhphurhna a ni a, a 

enkawl zui zelna te hi PWD thil tum a ni a. Technical service pawh hi PWD hi a 

neitu an ni a. Mizoram PWD-in vision tha tak mai 2030 a nei a. A hmalakna tur leh 

ruahmanna a neih te hi a ropui em em in ka hria a. Heng hmalakna tur leh 

ruahmanna 2030 vision te pawh hi NITI Aayog, Government of India-ah thehluh a 

ni tawh nghe nghe a ni. Vision 2030 hnuaiah hian project kal mek leh hnathawh mek 

heng MSRII – RTCP te, ADB hmanga kawng sial hna thawh mek te, PMGSY, 

NH302, 44 ‘A’, 154, 306 ‘A’, temporary-a lei dawh permanent-a thlak te, thenawm 

State kalpawhna tur Aizawl chhun 4 lane-a siam te leh a dangte tipuitling tura hma 

lak a nit e hi lawmawm hle a ni. Heta ka sawi duh chu Zoram dung leh vanga kan 

kawngpui chei that piah lamah hian Aizawl leh Lunglei-ah ring-road siam hna 

kalpui zel a nih tur thu te, Aizawl khawpui chhung inkalpawhna siamthatna hna 

thawh tur leh ruahmanna a awm thu te vision 2030-ah a lang a ni. A lawmawm em 

em in ka hria. India ram state dang anga kawngpui tha neih ve thuai thuai hi a 

nghahhlelhawm tak zetin ka hria a. He vision 2030 tihlawhtling tur hian theihtawp 

chhuah a tul tih hi uar takin ka sawi duh a ni.  

 Pu Speaker, tlem te, a tawpna ber atan ka bial chhungah mamawh deuh deuh 

mai kan nei a. Chu chu Aizawl Road South pawhin a sorkar-ah an dil tawh a. 

Bethlehem leh Bethlehem Vengthlang thlanmual hnuai Aizawl bypass kawng laih 

zauh te, Bawngkawn – ITI Mualpui main road, Tuithiang leh Bethlehem Sihlui inkar 

kawng laih zauh hna te, Republic field chung lei tlahniam renga link drain leh 

kawng siam belhna turte kha sorkarah kan dil mek a ni a. Hengte hi Chief Minister 

zahawm takin khan min hriatsak a, min tihhlawhtlinsak turin ka ngen bawk a ni. Pu 

Speaker, hun min pek belh a ka lawm e.  

S P E A K E R  : Tunah Er. H. Lalzirliana, member zahawm tak 

ka sawm e.  

Er. H. LALZIRLIANA : Pu Speaker, ka lawm e. Vawiinah hian 

Demand 16 sawi tur kan nei a. Hun a tlem si a, rang deuhin, fiah siin sawi kan tum 

ang e. Pu Speaker, kan bial chhungte leh District chhungte kan lo khak tel tam deuh 

a nih pawhin min hriatthiam kan dil a. Tlawng thlang lampang min sawipui vetu in 

tam lo em mai a House member-ah hian. Chuvang chuan, duhthawh deuh hleka kan 

sawi a nih pawhin min hriatthiam ka dil a ni.  

 Pu Robert Romawia Royte, Sports minister demand pathum hi kan sawi 

kawp mai ang a. 45 crore chauh mai budget a nei hi, engtin nge ni, he challenge hi 

opportunity-ah a let dawn a ni ang a ka ti deuh a. Ani hian thiltih tur hi a hre tam 

dawn si a. Kan tih than loh han tih thar tur pawh hi a hre tam dawn hian ka hre si a. 

Chuvang chuan, a budget hi duhthu chu a sam lo khawp mai a. Amaherawhchu, 

Finance Department leh Finance Minister pawhin a khawnpui lam atanga theh tlak 

dan an thiam turah ngaihsak  ila a tha awm e.  

 Sports chungchang bikah hian an sawi a, Sairang phai lum experience neih 

that turziate an han sawi a. Ka bial chhungah hian inkhel thiam khua Lengpui a awm 

a. India rama League sang bera khel thei te. Tin, record hrang hrangah pawh 

Lengpui khua khu inkhel thiam khuaa hriat an ni a. Hmun hma a tha em em a, sorkar 

hmasa atang tawh a Mini Sports Complex tih te pawh, tih reng ruang tih vak loh a 

awm a ni. Khungte khu Mizoram thalaite tana, Mizoram mipuite tana asset siamna 

tur a tana hmun hma in a zawh leh remchang em em. Hengte hi Sports Minister hian 

min hriatsak turin kan sawm a.  

 Tin, hetah kan sawikual daih anga GAD-ah bik hian. Lengpui hi a 

pawimawhna a sang khawp mai a. Mi chitin, mi chi tang luh khawmna, VIP atangin 

hetah labour class thlengin, train station-te kan neih hunah phei chuan an tam leh 

zual dawn a ni, foreigner thlenga an luh khawmna a ni a. Chuvangin, Civil Sub-

Division te hi Lengpuiah khuan dah theih ni ve sela tih te ka rawt duh a. Hei hi an 

khaw tana a pawimawhna mai chu thuhran ni sela. Mizoram sorkar tan pawh hian a 

pawimawh hlei hlei a ni. Khulaiah khuan engtikah nge terrorist-in min rawn run 

dawn, engtikah nge thlawhnaah miin nau an rawn cheh dawn, engtikah nge miin 

stroke an rawn neih anga thlawhna chhungah kan inbuaipui dawn tih te hriat a ni lo. 

Chuvang chuan, khulai hmun khu Mizoram kawtchhuah a nih tawh avangin engkim 

facilities in kan thuam a ngai a ni. Emergency situation handle thei turin security kan 

neih a ngai. Terorist- in min rawn attack tawh hnuah Aizawl atanga Force chah thlak 

tur khan a hman tawh loh. Miin stroke an rawn nei a, nau an rawn cheh tawh a 

Aizawl atangin inzai thiam chah thlak kha kan hman tawh lo. Chutiang anih avang 

chuan kan damdawi inte, kan security-te, khatiang khan equip a ngai a ni tih hi ka 

sawi tel duh a ni.  

 Tourism chungchangah hian, Mizoram chu tourist potential kan ni kan ti a. A 

bik takin kan District khu a ni leh zual a, Dampa Sanctuary nimina ka sawi tawh 

kha. Dampa Sanctuary kan nei a, area pawh lian ber, sakei pawh awm nia an hriat, 

mahse a hmuh fuh an la awm lo a ni a. He mi tourist circuit hi a pawimawh khawpin 

ka hria a. Kolkata khawpui atangte in Tripura-ah tam tak an la kal a ni. Maharaja, lal 

in hluite pawh a awm a. Chutiang chuan, hetah Tripura Zampuitlang atangin hetah 

Rengdil, Kawrthah, Mamit, Dampa, khatianga tour circuit kha a siam theih a. Mi 

tam takin an tlawh duh ang tih pawh a rinawm a. Chuvangin, hengte hi tourist 

Department changtu hian min hriatsak sela ka duh hle a ni.  

 Tin, Information & Communication Technology-ah hian, India ram hi kan 

vannei a. Site phal lohte hi a awm mang lo va. Engkim hi kan han Google a kan hmu 

thei deuh vek mai a ni. Amaherawhchu, he zalenna kan neih hi kan hmang sual ang 

tih a hlauhawm khawp mai a. Mizoramah te pawh site chi hrang hrang kan thalaite 

tan luh a him lo te pawh hi a awm a ni. Heng ang chi te pawh hi ban dan kawngte 

awm ta sela. Chungte pawh chu kan sawi tel duh a. Tin, Information & Technology 

a pawimawh a, khawvel ram changkang tehna te pawh a ni. Mizoramah te pawh 

thiltih theih ve reng, kan Minister te leh kan Officer headquarters a awm te hian, 

hmuntina tlawh leh khatiang ngai lovin video conferencing te pawh hi hmang 

tangkai ta ila. Hengte hi kan hmasawnna turah kan ngai a. PWD hi lawmthu ka 

sawiduh a a Minister leh a Department-te. NH 44A hi kan kawngpui neih that tur 

kan nghahhlelh ve em em a ni a, GAYATRI  Company-in  an thawk a. Tunah chuan 

75-80% vel an thawk zo ve tawh a ni. Kan nghakhlel khawp mai a. Department 

atang pawh hian an follow-up thain ka hria a. Kei pawhin ka monitor ve reng a, 

kartin hi an hotupa hi ka phone ve ziah a ni. Session zawh veleh PWD hotute leh 

GAYATRI hotute pawh site tlawhpui leh te pawh ka tum a. Chutiang chuan, 

nghakhlel takin kan thlir a. Hma a sawn hle a, lawmthu kan sawiduh a. 

 Tin, chumi piahah chuan PHE hi a pawimawh em em mai a. A changtu ber, 

kan Minister zahawm tak hi, damlohna in a tlak buak a, a pawi pawh kan ti hle a, a 

dam leh thuai pawh kan duhsak a.  

 Chutih mek lai chuan tui hi khawtinin kan mamawh a, kan harsa vek mai a, 

mamawh a awm a ni, mamawh bik kha. National Rural Drinking Water Supply-in a 

sawi dan chuan 55 LPCD, hei hi lt/capita per day, mitinin kan mamawh, hei hi kan 

mamawh chu 55 hi thingtlangah chuan a ni a. A minimum requirement chu 40 

LPCD an ti a ni. Chu chu a ni a, kan District-ah hian chumi 40 hnuai lam chu khaw 

29 an awm a, 50 hnuai lam hi khaw 74 an awm a ni.  

 Chuvang chuan tui indaihlohna  leh mamawh phuhruk lohna hi a nasa hle a, 

kan hotuten hei hi min enfiah sak sela, tui lak tur hi chu hmun tinah a awm ve a ni. 

Hengte hi a khaw mite nen, a bik takin a lak tur te pawh hi Department-te pawh hian 

chiang deuh hlekin suvey hmasa thin se a thain ka ring a. Project-te kan siam a, duh 

angin kum 2/3-ah a hmantlak loh deuh tih tih mai thinte pawh hi a pawi khawp mai 

a, hengte hi enfiah ni ta se la. 

 Tin, Solid & Liquid Waste Management hi kan hmasawnna tur a ni. Ram 

changkang tehna chu engtin nge an waste an manage tih hi a ni tawh. Chuvang 

chuan khawtinah, a bik takin District Capital-ah phei chuan he management hi kan 

ngaih pawimawh hle a ngai a ni tihte hi ka’n sawi a. 

 Tin, Finance kan sawi lawk. Hmanniah ka sawi thuak tawh a, kan purchase 

manual, kan procurement manual-te pawh hi revise a ngai tawh lo maw? A bik takin 

supply equipments, a bik takin damdawi in chungchangah phei hi chuan tu emaw 

Mr. Lian’an supply lo in Original Equipment Manufacture OEM atangte hian supply 

hi lo kal se, chu chuan a rate a ti tlawm a, a tha bawk a ni. A kar laka pawisa theh 

thang tur tam tak kha a cut a, hemi ti tur chuan kan Purchase Manual-te pawh tlema 

revise a, tihdanglam a ngai mai thei. Advanced Payment 50% pek theihna pawh 

introduce ila, chutiang chuan kan Purchase Manual-te pawh hi tihtheih dan a awm 

em? 

 Tin, kan vendor list te pawh hi update ve a ngai. A hma ami reng ringawt 

mai, Mr. Lushai Hills tih ringawt mai hriat kha a buaithlak. A dangte pawh, vendor 

list-te pawh hi update ila. Kan PWD-te pawhin kan SOR-te pawh hi eng emaw chen 

kha chu 2013 kan la ring a ni an ti a. Hengte pawh hi kum tin update ve dante 

ngaihtuah ila. GST kha July, 2017-ah an introduce a, hmun tinah sumdawng, 

company-ah pawh thla hnih chhung hun an pe a. Kha mi tur khan hna thawk turin 

hun an pe a ni. Chutiang chuan an ti thei deuh vek mai. Chuvangin kan vendor list-te 

pawh hi upgrade ni sela, kan list-te pawh, kan rate-te pawh hi revise regular deuh 

zawka tih ni se a tha awm mang e, tih kha ka’n sawi a ni. Pu Speaker, ka lawm e. 

DEPUTY  SPEAKER : A zo der a ni maw. Pu B.D. Chakma,  

Tuichawng bialtu zahawm tak i lo sawm ang u. 

Pu BUDDHA DHAN CHAKMA : Pu Dy. Speaker, ka lawm e. Vawiin 

Demand-a ka luh hmain nimin thil chungchang tlem sawi ka duh a. Tun kum budget 

session hi kan laklawh lai a ni a, zawhna hunah hian ka question hi pakhatmah a lo 

thleng lo a, niminah a lo thleng tep a, mahse a thleng hman ta lo a ni. Ka bial 

chhungah electric eng khaw engzatah nge awm tih kha, he thil hi a pawi khawp mai. 

Ka chhiar a nizan khan, 68 villages already electrified out of 83 an ti a. Hei hi chu 

Minister tihmualphona pawh a ni, official lam atangin hetiang wrong message, 

wrong information House-a pek hi a pawi khawp mai. 

 Out of 68 ka chhiar a, ka Assembly Constituency chhungah khaw engzah 

nge awm pawh hi an hre lo em ni? Kha tiang khan an rawn ti a. Nuihzathlak pawh a 

ni lo, a thinrimthlak a ni. Chuvangin hei hi chu min ensak thei se a tha ka ti a ni. 

Round figure hi ka pe a, hetiang zat hi a eng lo hrim hrim. Street light, electric line 

pawh kal miah lo in engtin nge electric hi a en theih      Pu Dy. Speaker? Chuvangin 

hei hi chu Department Official lam atangin dawt hi awm lo se a tha ka ti a ni. Hei hi 

chu Minister mualphona pawh a ni lo, amah hi khawtinah hian a kal thei lo a. Mahse 

Field Official te chuan hetiang hian tih loh tur. 

 Extra-a ka hun hman hi hun pangngai baka dah belh turin ka ngen duh che a 

ni Pu Dy. Speaker. Tunah Demand tak takah ka lut ang a. PWD-ah hian nikum aiin 

kumina budget hi a hniam em mai! Kan Chief Minister zahawm tak hian amah aiin a 

thiante a duhsak bik em ni aw ka ti a. Nikum budget kha `1,20,119.58 lakhs a nih 

laiin kuminah hian ` 59,649.83 lakh chauh a ni a, engpawh nise nakinah additional 

fund a awm thei ang tih erawh chu ka beisei deuh a. 

 Chawngte-Chhotapansuri road hi NABARD hnuaiah sorkar hmasa hmasa 

lam 2000 kum khan kawng hi an lai tan tawh a, NABARD hnuaiah. Tun thlengin 

black-top chungchang hi an la sawiho lo. Term hmasaah pawh kan Chief Minister 

Pu Hawla vawi tam tak ka rawn a. He lai hi chu lifeline a ni a, Thegga leh 

Tuichawng khaw pahnihte tan, mahse tun thlengin kan tuar nasa. Blacktop hi 

engtikah nge a tih theih ang, tih kha khawngaihin Chief Minister zahawm takin min 

hrilh thei se. 

 A bik takin fur-ah hian motor-in mi a phurh aiin mi in motor-in an phurh a 

tam zawk a, a buaithlak lutuk! Chutiang chu kan dinhmun a ni. 

 Tin, Kamalanagar-Lawngpuighat pawh hi PMGSY hnuaiah formation 

cutting hna hi rei tak thawh a ni tawh a, tun tumah hian Ajasora – Lawngpuighat 

chauh hi a ni a, a bak chu Ajasora leh Chawngte inkar hi engnge a chanchin kan hre 

lo a, Chuvangin, kan Chief Minister, PWD changtu zahawm tak hian proposal min 

siam sak thei ang em tih ka hre duh a. Tin, Chhotapansuri- Ugudasuri, Thegga bial 

ami hi electric lamah pawh an harsa a, kalkawng lamah pawh an harsa, New 

porposal PMGSY hnuai-ah 25 km bawr vel a ni a Pu Dy. Speaker. Kha kha proposal 

tharah hian lut thei se. Tun thlengin Thegga khi a bik takin kawng a chhe em em a, 

kan khawngaihthlak lutuk. Chuvangin Chhotapunsori- Ugudasuri hi 25 kms bawr 

vel a ni a, PMGSY hnuaia proposal tharah hian awm thei se. Tin, Ugudasuri-

Kukurduleya ‘S’ inkar pawh hi PMGSY hnuaiah permission kan dilna hi a rei tawh 

a ni.  

Pu B.D. CHAKMA       : Tun tumah permanent works cement concrete a awm 

tur angin a lang a, contractor hi engtin nge ni dawn, kar hmasa by-election neih lai 

khan kha bial kha ka tlawh a. A buaithlak a ni, randomly pieces a ti a, metre 50 leh 

100 inkar dan ah a chhia a ni  a, motor pawh tlan hleih theih loh a ni a. Chuvangin, 

kha kha PWD official lamin a hmun ngeiah min en sak thei se ka lawm ngawt ang. 

 A dawt lehah chuan PHE-ah ka kal ang a. Hei hi kan bial tan Department 

pawimawh a ni a. Dr. BD-a hi Nationalist/Communalist a ni, an ti thin a, mahse ka 

bial chhunga minority zawng zawng chu equal treatment pek hi ka duh a, Pu Dy. 

Speaker. Hei, Parva-III hi Bru khua a ni a, Damdep-II hi Mizo khua a ni a, an niho 

hi an khawngaihthlak em em a, tun thlengin tui connection pawh an la nei lo a ni. 

Keini Chakma-ho chu zawlah kan awm a, harsatna kan nei lem lova, mahse kan 

mizo unaute chu tlang rama awm an ni a, a gravity-a lakna tur remchang  an nei 

lova; vawi tam tak Department lam pawh an rawn tawh a, tui hnar hmuh tur a awm 

miah lo a ni. Chuvangin solar pumping emaw, rain-water harvest scheme hnuai-ah 

hian chhung-tinah tuizem lian pui pui sem thei se a lawmawm ngawt ang; a bak tui 

hmuhna tur a awm miah lo a ni. Gravity-a tui lakna tur source a awm miah lo. 

Chuvangin he Bru leh Mizo awmna khaw pahnih, Parva-III leh Damdep-II hi min en 

sak thei se. Tin, Lawngpuighat pawh hi tun thleng hian tui an harsa a, Tuichawng 

kamah awm mahse tui in tur a awm lo a, chuvangin hei pawh hi tuihnar remchang 

awm lo mahse tube-well emaw ruahmanna awm thei se a lawmawm ngawt ang. 

 Tin, Sports lamah, with your permission, Pu Dy Speaker, I just want to 

deliver this speech in English so that he can carry this discussion chapter up to the 

central Ministry because, if we discuss in Mizo our central Sports Minister will not 

understand the Mizo language. So, I just want to start few of my speech in English. 

So, with your permission, Mr. Dy. Speaker, Sir, I am very much fortunate and 

thankful to our Hon. Chief Minister for choosing the best and the fittest person, Mr. 

R3, I used to say in English ‘Mr. R3’. This may be quite new to him R3, which 

means Robert Romawia Royte, it is a beautiful name. And, I am very much thankful 

to our Chief Minister for choosing him as a Sports Minister. He is energetic, he is 

experience, he is enthusiastic and moreover, economically viable and very much 

capable. 

 So, I am very much happy that he is also a very visionary leader as he want 

to bring the Sports Department to the highest peak of development.  Not only in the 

national level, even in the international level also, he is having a vision to bring all 

round development in Mizoram. Till today, what I see is that all the sports 

infrastructures are always concentrated to Aizawl and the surrounding areas only. 

So, if we want to harvest all our sports personalities, I think it will be better to 

spread the sports infrastructures to each and every corner, especially our CADC area 

and the western belt of Mizoram. In case of sports infrastructure, we are very 

lagging behind with our sisters in the state, Pu Dy. Speaker. So, even in the LADC, 

MADC and CADC also, there is not a single national level sports stadium, national 

level sports playground is there.  

 So, I request our beloved R3 Minister, Mr. Robert Romawia Royte to look 

into this matter because even our central Minister in charge Sports, Mr. Kiren Rijiju 

also is a very good person and very easy to meet him, and very easy to express our 

opinion and express our grievances to him as he is from our North-east. Mr. Kiren 

Rijijuji, I think he is a body-building person; he is physically very fit, every day he 

used to take exercise also. I think it will be very much helpful for our Sports 

Minister to harvest all the possible funds for development of Mizoram state’s 

infrastructure and sports also. So, with these few words, I just want to express my 

heartiest opinion and my willingness to help the Sports Minister, and if I am of any 

help, I am always ready to help for the development of Sports in Mizoram. With 

these few words, let me conclude my speech here. Thank you, Mr. Dy. Speaker, Sir. 

DEPUTY  SPEAKER : A lawmawm e. Kan sawi leh hma-in, hei, 

vawiin chu keimahni hnam kawr kan han ha a, a lawmawm hlein ka hria a. LAD 

Department ten min ngen angin hei kan member zahawm tak tak ten kan han 

inthuam a, hei hi a ropui a ni. Kan inthuamna laimu hi enge tih kan ngaihtuah a 

ngaiin ka hria a. Pathian hian hnamtin te tihdan phung leh ziarang te, tawng te min 

pe a.  

 A lawmawm a, kan hnam hi kan chi te hnenah awm reng se tih kha kan 

duhna laimu a niin a lang a. Tin, chumai piah lamah hei hmanni lawkah kan member 

zahawm tak te hnen atangin zawhna a rawn lut a. School thenkhat ah te, he ramah 

hian Mizo tawng hman avanga hrem thin an awm em tih te zawhna a rawn lut a, kha 

kha thil pawimawh tak niin ka hria a. A chhan chu heng thil, naupang te te hnena 

kan lo tih hian keimahni tawng ngei kha naupang thinlung thianghlim te hnenah 

khan ngaihnepna kan tuh thei dawn ani tih kha a lang a.  

 Chuvang chuan he ramah ngei, keimahni tawng ngei kan dah hniam a nih 

chuan kan hmalam hun tur hi ngaihtuah tham tak a nih dawn avangin khatiang anga 

school te lo ti kan awm anih chuan he rorelna sang ber atang hian ngenna leh 

hriattirna kan sawi duh a.  

 Khang ang kha kan lo ti a nih chuan lo ti tawp nghal turin kan han in ngen a, 

chutih rual rual chuan kan Education Minister zahawm tak hemi kawnga min lo en 

zuisak turin ka han ngen nghal bawk a ni tih kha vawiinah hian ka han sawi duh 

bawk a ni e. A dawt leh atan chuan Pu Ramthanmawia, East Tuipui bialtu zahawm 

tak i lo sawm ang. 

Pu RAMTHANMAWIA : Pu Deputy Speaker, ka lawm e. Tukinah khan 

kan Chief Minister zahawm tak, PWD changtu ni bawkin East Tuipui bial chhunga 

upgradation PMGSY hmanga thawh tura kha kawng thum min hrilh a, a lawmawm 

khawp mai a.  

 Kawng thar laih tur chu dah tha ta ila, kawng  awm sa cheibawl ngai hi kan 

la nei nual mai a, hei hi min hriatsak se la nakin zel atan pawh. Lianpui-Vangchhia 

te hi upgrade ngai em em mai, kawng pawimawh tak a ni a. Sesih-Bulfekzawl, hei hi 

eibar zawnna kawng, buh phurh chhuahna leh balu-te an phurh chhuahna kawng 

pawimawh lutuk a ni a. Hengte pawh hi upgrade theih a ni a. Tin, Biate pawhna tur, 

Bungzung-Tuipui, hengte pawh hi motor kawng tlang tawh, upgrade theih a ni a. 

Tualte nena inpawhna tur, Bungzung-Tuipui via Zawngtetui, hei pawh hi upgrade 

theih a ni a.  

 Hei hi hmalak lehna turah min lo hriatsak se la ka ngen duh a. Kum thar mai 

hian Champhai District Sub-Headquarters YMA hian khawmpui, Khuangthingah a 

nghat tlat mai a, MLA bial 5 huap a ni a. Zawlsei-Khuangthing kawng hi repair a 

ngai tawh khawp mai a. Hei hi chumi hmaa min repair-sak turin ka han ngen bawk 

a, an thawhna hi kum 5 a tling tawhin ka hria a. 

 Tin, Mizoram kawng hrang hrang kan sawi teuh mai a. Enkawl ngai leh 

enkawl reng kawngah hian hma kan la dawn tih a ni bawk a. Tah hian PWD hi 

thuam chak an ngai hle in a lang a ni, kawng tha neih kan tum bawk si a. A 

thawktute hi kan neih thata an indaih a ngai niin ka hria a. Hei PWD-ah hian hna 

hrang hrang ruak hi 750 tunah hian a awm mek a. Heng zingah hian technical post, 

field staff bikah, heng AE kan tih, SDO tihah hian 32 a ruak a, JE 123 a ruak a, SA 

63 nen. SDO, JE 1 chauh nei Sub-Division 23 tunah hian a awm a ni. Chumi 

awmzia chu JE 1 hianin contract hna 3-4 a enkawl tihna a nih chu. Supervision leh 

quality control hi tihthat ngaihna a awm lo reng reng tih hi vawiinah hian sawi a 

ngaiin ka hria a. PWD hi infrastructure siamtu an nih avangin heng general line te 

nena buk chi an ni lo tih hi he House hian kan hre tlang theuh a. Chuvang chuan post 

ruak hi hnawhkhah a tul tak meuhin ka hria a, vawiinah pawh hian ka rawn sawi 

lang duh a ni. 

 SDO leh EE tam tak hian inspection vehicle nei lovin, motor hire chawpin an 

awm mek a ni. State dangte han en chuan, field staff an tih ang bik chi, Division leh 

Sub-Division enkawltute hi chu inspection vehicle hi pek an ni thin a ni. Helaiah 

hianin he Department tan hian kan Minister, House Leader ni bawk hianin anni hi 

ngaihtuah se ka tia. A chhan chu hei SEDP hmangin Bamboo Link-Road hi nasa 

takin laih kan tum a ni si a. Hetah hian PWD hi kan nodal Department tur an ni tih a 

lang a, kan kut-ke ber tur an nih avangin technical staff, engineer-te kan mamawh 

ang an neih loh chuan kan hnathawhna turah hian, kan hmalakna turah hian harsatna 

kan tawk thei dawn a. Chuvang chuanin a tak taka site a thawk theitu tur, SDO 

hnuailam hi kan mamawh dawn a ni tih hi tunah hian ka sawi duh a ni. 

 Demand No.25, PHE ah hian ka lut mai ang a, hun a tawi si a. Hei PHE hi an 

fakawm hle in ka hria a. Kan mamawh te, bial chhunga harsatna kan tawhte kan 

thlen a, rang takin min lo bawhzui sak zel a. Kuminah khan thal a na a, tunhmaa tui 

kang ngai lo a kang a, tui kan harsa em em a kan bial chhungah, khaw 19 ah khian 

harsatna kan tawk a. Tunah hian khaw 10-ah hmalakna turin estimate te an siam a, 

an submit tawh niin ka hria a. Hemi bak hi khaw 9 lai kan la nei a, hei pawh hi 

Department lamte pawh hian min lo enzui pui se la. A thlakna tur hi tui hi a awm tlat 

loh avangin, tui kan neih loh chuan tihngaihna a awmlo a. Hei hi ka han ngen leh 

duh a ni. 

 Demand No.32, Horticulture han sawi leh ila. Horticulture Department hi 

kan bial chhung hmun tam takah khi chuan kan la chhawr tangkai lutuk lova. 

Samthangah khian Zikhlum chingtute erawh khi chuan kan chhawr nasa a, a 

lawmawm khawp mai a. Tunah pawh hian hmalakna turin. Samthangah hian off-

season atana Cabbage neih tumin hma an la mek a. A thawktuten Antam chi a la 

thleng lo deuh niin an sawi a, hengte pawh hi min lo hriatpui se la ka duh khawp mai 

a. Tn, hetiang hi Zikhlumah pawh a hlawhtling a nih chuan thlai dangah pawh a tih 

theih a rinawm khawp mai a. Kan mithiam ten kan bial khi min han zir chiansak se 

la, potential area kan nei teuhin a rinawm a ni. Kan sawi tawh ang khanin khilaiah 

khian kuthnathawktute buh leh thlai thar chhuah tam theihna tur hmun remchang a 

awm nual a ni tih kan sawi tawh a ni. Tin, khilaiah khianin cold storage pakhat khi 

bun ngei ngei a ngai niin kan hria a. Heng kan thlai thar te vawnthatna tur hmun khi 

kan neih loh avangin cold storage hi kan mamawh hle a ni tih kha ka sawi duh  

bawk a. 

 Tourism hi kan sawi nasa tawh a, Demand No.43. Kan sawi fo tawh angin 

kan bial Tuipui khi tourist attraction nei tha ber te zing ami kan niin kan hria a. Bial 

anga khaikhin phei chuan a ngah ber bial pawh kan ni mai awm mange aw kan ti a 

ni. Kan Minister zahawm tak hian min lo hriatpui se la, kan bial chhunga khualzinte 

hipna tur hmun pawimawh tam tak awm khi tun aia mi tlawh chak zawk a cheibawl 

leh enkawl khi a ngai em em a. Kan sum senna khi kan hmuh let lehna tur, a khaw 

mipuite pawhin sum hnar an lo neih leh theihna tur a nih avangin thil pawimawh tak 

a ni . Kawtchhuah Ropui kan tih atang ringawt pawh khian entu leh hmutu, kal chak 

tam tak an awm a, ram chhung leh ram pawn atangte pawhin an tlawh reng a. 

Khingte pawh khi thuam that leh cheibawl chhoh a ngai a. 

 Kan member zahawm tak tak ten an sawi ang khan heng kan khual tha te, 

khualzin mite riahbuk hi kan neilo tlat mai a, hei hi kan harsatna a ni a. Ka sawi 

tawh thin a, Khuangleng leh Vaphaiah khianin Tourism Department-in an sa a, sak 

zawh lohin a awm a. Khingte khi kawng dang atanga sak zawh a, mikhual thlenna 

tur a siam hi a pawimawh hle mai a. Khingte khi kan Minister zahawm tak hian min 

lo hriatsak se la. Tin, Farkawn ah te, Khawbungah te pawh han riah dawn chuan mi 

10 tha hi chu a riah theih mai a. A bak hi riahna a awm lo a ni, mikhual thlenna a 

awm lo. Hengte pawh hi hma min lakpui se ka duh khawp mai tih kha ka sawi duh 

bawk a ni. 

 Tin, Pu Dy. Speaker, Agriculture Minister-in a hmannia ka bial chhunga tuna 

a rawn sawi ang khan chhut sual palh a awm a Samtlang a rawn tih kha Samthang a 

ni, hmalakna turah khan Samthang a nih tih Minister-in min hrilh tawh a, rawn sawi 

chhuak mai rawh min ti a, a lawmawm hle. Ka bial chhungah hmalakna tur tam tak 

an rawn chhawp chhuak a, kan thla a muang hle a ni tih kha ka sawi theih ni se la. 

Sawi tur tam tak a awm ang a, a chipchiar deuh chuan ka sawi tawh lo ang a, PHE 

Deptt. an fakawm a min ngaihsak a, a lawmawm a. Tin, PWD-in hmalakna turah 

min hriatpui a, thil harsa tak a lang Dungtlang leh Farkawnte chu bial kawng a ni a, 

chuti chung chuan kan House Leader PWD Minister ni bawkin a theih chin chinah, a 

theih dan danin kawng khat a theih loh pawhin kawng dangin kan ngaihtuah ang a 

tih kha vawinah hian a takin a lo lang chhuak tan mek a. PMGSY-a thawk turin 

ruahmanna a siamte hi thil la awm  ngai lo kum tam tak lam rik ngai loh a ni a. 

Lamsial kawng pawimawh em emte tun tuma an lo langte hi khaw mipui an lawm a 

ni. Hei hi vawinah hian kan Minister kan House Leader, PWD Minister ni bawk leh 

PWD staff-te leh officer-te chungah lawmthu ka sawi a ni ka lawm e.  

DEPUTY SPEAKER  : Hmang tawk hle mai. Vei lam atangin an phar 

rih bawk si lova Pu Lalrintluanga Sailo, MLA zahawm tak ilo sawm ang u. 

Pu LALRINTLUANGA SAILO  : Pu Dy. Speaker, ka lawm e. Vawina 

kan Demand sawi tur hi a chipchiarin kan sawi hman dawn lova, ka ngaih 

pawimawh hi kan sawi kual deuh duah ang a. A hmasa berah chuan kan Chief 

Minister zahawm tak Demand No. 15-na GAD ka sawi duh a. Mizoram House hrang 

hrangah hian Mizoram State pawnahte kan kal thin a, helaiah hian administration hi 

a chhe hlein ka hria a, tin, a building enkawlnaahte pawh hian a enkawltu piah 

lamah a mi thlengte pawh hi kan fimkhur lo hlein ka hriaa chulai chu ka sawi duh a. 

A bikin Silchar-ah khuan tunlai phei chu thlawhna harsatna kan tawh avang hian kan 

thleng nasa leh ta viau mai a. Helai hi Pu Dy. Speaker, a building hrim hrim pawh hi 

renovate a ngai hlein ka hriaa. Tin, room hrang hrangah khuan VIP room leh AC 

room-te khu a indaih lova kan thleng lo thei lo a ni a, a mut puan leh khum leh tih 

vel khu a hmanlai lutuk deuh tawh a. Keini ang kg tam ve deuh tawh tan phei chuan 

tlak hlauhawm khawp te a ni a, mattress-te pawh khu a chhe em em a thlak a ngai 

hlein ka hria a, kan tarlang duh a. 

 Tin, a dawt lehah chuanin Aviation-ah hian ka sawi lawk duh lai a awm a, 

tunlaiah thlawhna a harsatzia kan hria a. Mizote hi min hmusit emaw ni chu aw tih 

tur khawp a niin ka hria a. Aizawl-Kolkata kan thlawh dawn hian tunah hian ticket 

hi ` 18000 vel emaw a lo ngai a, Kolkata-Silchar, a km zawnga hla zawk hi ` 4000-

` 8000 vel a ni a. Enga tinge kawng a chhuk chho bik si lova a hnai zawk si kha, a 

chuan mante an tih to bik tlat mai. Helai hi thu neitute hian kan CM zahawm tak 

hian thu neitu Aviation lamahte tan la se la tiin kan sawi lang tel duh a. Tin, kan 

terminal building - ah te pawh kan leng lo hle tawh mai laia khu a buaithlakin ka 

hria a, khulai khu ennawn a tha tawh lo em ni, kum 20 leh tih vel a lo liam tawh a  

tihte kan sawi tel duh a. 

 Tin, chutih rual chuan GAD-ah tho hian ka bial chhungah Reiek BDO area-

ah khuanin ka bial chhung ringawtah khuan khua 14 a awm a, helai hi Mamit 

District a awm kan ni a a buaithlak em em na a awm a. Khulaiah khuan Civil 

Administration arrangement dang kan mamawh hle a Civil Sub-Division emaw kan 

neih loh chuan Birth Certificate emaw entirnan Tribal leh Citizen Certificate Mamit-

a la tur khuan a kal man leh a thlen man nen a to lutuk deuh a. South Sabual atanga 

Tribal Certificate la tura Mamit kal te phei chu a ngaihna a awm lo  a ni. Chuvangin 

kan House Leader zahawm tak hian helai hi amah pawhin a hriat tawh hnu a ni a, 

khulaiah khuan arrangement dang emaw siam a Civil Sub-Division hi a population 

pawhin kan phain ka hria a chulai chu min ngaih pawimawh sak hram turin ka  

ngen a. 

 A dawt lehah chuan Deman No. 9-na Finance chungchangah  hian midang 

sawi loh deuh hlek sawi duh lai ka neih a awm a. Mizoramah hian bank chi hrang 

hrang kan nei a, chulaiah chuan Mizoram Rural Bank hi kan hman tangkai lehzual hi 

a thain ka hria a. A changtu Finance Minister mai ni lo Finance Deptt. official te 

pawhin min hriat sak se duh lai ka neih a awm a. MRB hi hna an thawk tha khawp 

mai a, kan ramah hianin. Hman tangkai a ni mek a, kum 2018-19 chhung hian 

Mizoram mipuite hnenah 444.05 crore hi loan a pe a. Chutiang chuanin Mizoram 

Rural Bank hi neitu 3 awm a ni a, Government of India, State Bank of India leh 

Government of Mizoram a ni a. Tunah hian share ratio hi 15% Mizoram state 

sorkarin a chang a ni a hei hi kan hman tangkai lehzual rawt kan duh a. Tin, BDO 

kan tih RD Block hrang hrangah hian kan hmang tangkai hle a, a piah lamah pawh 

deptt. dangah te pawh hman tangkai a pawimawhin ka hria a. 

 Tin, Corporate Social Responsibility hnuaiah hian morgue van te leh 

ambulance te, tin kan hospital lian Synod hospital te, Serkawn Baptist hospital-ah te 

pawh lo tanpui nual tawhin, tunah hian branch 85 lai neiin chungah chuan branch 

tinah mi 4 zirna avanga harsa tak takte an tanpui mek a ni, a percent a sang hlein ka 

hria a, chuvang chuanin Finance lam hian he Mizoram bank a nihna ang taka hman 

tangkai chhunzawm lehzual hi ka rawt duh a ni tih kha ka sawi duh a. 

 A dawt lehah chuanin Demand No. 22-na Sport & Youth Services hi sawi 

duh lai a awm a, nichin khan a changtu Minister kha Pu Dy. Speaker, in khawngaih 

deuhin ka hriaa kan ngaihtuah chiang a hmangaihna mak tak a lo ni e kan ti deuh a. 

Tuna budget angah hian a let pawhin pung se la a tam falua lo. Amaherawhchu kan 

House Leader zahawm takin a sawi ang khan thingkhawn pui lam hi kan hawi a 

2745 crore ngawt mai kha a lo la awm a, kha lai a mi kha kan Minister zahawm tak 

hi a tuah chak turah ka ngai a, kha lai kha a tuah chak a nih chuan a thingkhawn lam 

a mi kha thinghak lamah a seng phei mai turah kan ngaihsak deuh a ni. He lai hi 

ngaih pawimawh deuh mai ka nei a, Mizoramah hian sport discipline hrang hrang a 

awm a, super deuha inhria te hi an awmin ka hria a, chuvang chuanin sorkar kal 

tawhin a an enkawl dan ang lo deuh hlekin heng sport discipline hrang hrangte hi 

equal treatment pek a thain ka hria a, a nih loh chuanin tlema super deuh hi sport 

discipline-ah hian a awm deuh hian a lang a. State  level-ah  te  pawh  kan  lang  pha  

meuh lo  a  ni,  thenkhatah  erawh  chuan, Asia  piahlamah  World  level  lamah  

pawh  kan  lang  em em  a, khang a  kha  kan  ngaih  pawimawh  thain  ka  hria  a. 

 Tin,  Member  zahawm  tak  tak  ten  an  sawi  tawh  ang  khan  kan  

physical-in  a  tlin  tawk  hi  en  a  tha-in  ka  hria  a. Tu’n  lo  haw  lo  se  la,  tun  

ang  kan  dinhmunah  leh  kan  height   ka  en  hian  Volley  Ball  leh  Basketball  hi  

chu  kan  thleng  sang  lutuk   awm  lo  mange  aw,  tihte  hi  ka  ngaihtuahna-ah  a  

awm  deuh  a.  Volley  Ball  khelte  pawh  kan  han  en  ve  a,  state  level-ah te  

phailam  mi  la  tam  thei  lo,  keini  ang  team  ve  TNT-te  kha  chu  Mizo  hlang  

an  han  khel a,  kan  thleng  sang  thei  lo  a  ni.  Amaherawhchu,  Mizo  hlang  kan  

tih  chuan  No. 1  kha  an  ni  kumkhua  mai a,  chuvangin,  hengte  pawh-hi  kan  

thliar hran  thiam  a  pawimawh  awm  mang  e  ka  ti  a,  kan  Sports  Minister  

hnenah  hian  kan  ngen  duh  a. 

 Tin,  a  inenkawlna  kawngah  hian  State  leh  District  level-a  hruaitu-ah  

hian  kei  ngaihdan  ka  nei  a.  Sports  hi  kan  promote  tak  tak dawn  a  nih  chuan,  

a  hruaitu  hi  Govt.  Servant  ni  lo thin  se  ka  duh  a  ni.  A  chhan  chu  hun  an  

nei  lo,  midangte   tan  an  in sengso  hman  lo  hlein  ka  hria  a.  Tin,  lehlamah  an  

inpe  a  nih  chuan  an  office  hnathawh-hi  a  tithuanawp  thin  a.  Hengte  pawh  hi  

kan  en  deuh  a  tha  awm  mange  aw  ka ti  deuh  a,  chu  lai  chu  rawtna  kan  

siam  tel  duh  a  ni. 

 Tin,  Demand  No. 43-na  Tourism-ah  hian  ka  ngaih  pawimawh  em  em  a  

awm  a,  sorkar  hmasa  lam  khan  tihngaihna  an  hre  lova,  kan  Tourism  

Department  hi  a  collapse  deuh  berin  ka  hria  a.  A  chhan  chu,  an  privatized  

tih-ah  khan  an  tender-a,  chhang  duh  pawh  an  awm  lo  a  ni,  heng  hi  kan  

build-up  leh tha  in  ka  hria  a.   Chumi  atan  chuan  kawng  hrang  hrangin  kan  

ngaihtuahna  kan  siam  a  tul  hlein  ka  hria  a.  Kan  Restaurant  changkang  ve  tak    

tura  a  dintuten  an  lo  tih  way-side  restaurant  kan  tih  ang  chi-te  pawh  thlenna  

tlak  lohin  kan  tichhe  ta  vek  mai  a  ni  a,  kha  lai  kha  kan  ngaihtuahnaah  awm  

se  la  ka  duh  a. 

 Tin,  Tourism  chungchangah  chuan,  nichina  Member  zahawm  tak  tak  

ten  an  sawi  ang  khan,  keini  Mamit  District-ah  khuan  potential  kan  nei  thain  

ka  hria  a,  Pu  Zira  nen  khan  han  kal  ila, tunlai  khawvel-ina  a  ngaih  

pawimawh  hi  a  awm  kim  a  ni  kan  ti  a.  Ngaw  kan  nei  tha  a,  Chawngtlai -

Tualte  khi  ka  kawng  laih  a  ni  a,   kan  laih  lai  khan  Tourist-ho  Sap-te  an  lo  

kal  thin  a.  Tent (Puan  in)  nen  zanah  an  rawn  riak  lut  a.  Fanghmirbu  hmaah  

nilengin  an  bawk  a,  thlalakna  tha  nen.  Khatiang  ang  khan  Dampa  Sanctuary  

kan  tih  khu  hmang  tangkai  ta  ila,  engmah  sen  belh  ngai  loin  an  luh  man  

ringawt  emaw  guide  kan  pek  khan  sum  tam  tak  kan  la  lut  thei  a  ni  tihte  hi  

min  lo  chhinchhiah-sak  se  la  ka  duh  a  ni.  Hei  hi  hman  tangkai  a  tha  khawp  

mai.  Pu  Deputy  Speaker,  nimina  ka  sawi  ang  khan  i  speed-in  thu  ka  sawi  

thiam  lova, hun  kha  min  pe  deuh  hlek  la  ka  duh  a  ni,  sawina  hun  kan  neih  

fo  dawn  loh  hi  maw. 

 A  dawt  leha  kan  sawi  duh  chu  PHE  chungchangah  hian.  Ka  bialah  

khuan  tui  lak  fumfe  a  awm  lova, West  Phailengah  khuan  a  hming  chuan  kan   

han  ti  ve  a,  kan  awmna  a  tlangsang  si  a,  gravitation-a  han  lak  hleihtheih  a  

nih  loh  avang  khuan  Tuizem  hi  sem  tam  kan  mamawh  khawp  mai  a,  helai  

hi  kan  pawimawha  ni  tih  kan  sawi  duh  a.  Tunah  hian  NABARD  atangin  

Reiek-ah  sum  chu  kan  hmu  nain,  khu  pawh  khu  a  pump  atanga  kan  ti  a  nih  

loh  chuan  a  kua  atanga  tih  ngawt  chi  a  ni  lo  deuhin  ka  hria  a.  Pu  Deputy  

Speaker,  point  2/1  lek  sawi  duh  ka  la  nei  a. 

 Demand  No. 45 - na  PWD-hi  han  sawi  hi  chuan  tu  pa  Baibing  duh  

chang lo an sawi  ang  deuh  hian  ka  hnuk  hi  a  ulh  deuh  thin  a,  sorkar  hmasain  

a  sawisak  dan  em  em  kha. Vawiin-ah  chuan  mawhphurhna  la  a,  mahni  

duhdan  midangtea  awhluh  tum  lo,  a  nihna  ang  taka  mithiamte  thiamna  hman  

tangkai  tum  hruaitu  kan  nei  ta  a,  kan  changkang  chho  zel  ang  tih  ka  ring  a. 

 A dawt  lehah  chuan  Demand  No. 32 – Horticulture  chungchangah  hian  

Pu  Deputy  Speaker,  hmanni  zawhna  leh  chhannaa  ka  sawi  tawh  ang  khan,  

West  Phaileng  Civil  Sub-division  chhungah  khuan  khaw  40  dawn  a  awm  a, 

khutah  khuan  Horticulture  hian  hma  min  la  laksak  lo  a  ni.  Sub-divisional  

Horticulture  Officer  hmun  hi  kan  nei  a.  Helaiah  hian  kan  Chief  Minister  

zahawm  tak  hian  min  dahsak  thei  se  la,  Horti  hi  kan  hmelhriat  chak  thei  

awm  mang  e  aw  kan ti  a.   

 Tin,  Member  zahawm  tak  Pu  Rindika,  Hachhek  bialtu  zahawm  tak  

khan  nichin  khan  Bamboo  hi  a  hlawhtlin  a  rin  loh  thu  kha  a  sawi  a,  ring  lo  

a  awm  kha  ka duh  lova,  kan  Bible-in  a  sawi  ang  deuhin  “ring  lovin  awm  

suh  la, ring  rawh”  a  tih  ang  deuh  khan  kan  Chief  Minister  zahawm  tak  

portfolio  a  ni  a,  tin  kan  flagship  programme-a  ni  bawk  si  a,  kum  10  tel  

opposition  a  nih  lai  pawha  mahni sum  senga  State  dangah  leh  Foreign thlenga  

Bamboo  zirchiangtu,  Mizo  nu  chhulchhuakah  hian  a  ni  chauh  hi  kan  ni  awm  

mange  aw  ka  ti  a.  Mi  tam  tak  chu  ni  se, eng  emaw  chawimawina  ang  chi  

kha  beisei  ni  se,  vawiinah  hian  chawimawina  sang tak  hi  khawi  University 

emaw  hi  chuan  an  pe  duh  awm  mang  e  aw  ka  ti  deuh  a.  Chuvangin,  a  zir  

chhuah  angin  kan  kal  dawn  a,  Pu  Rindika-te  kha  ringlo  khan  awm  lo  se la,  

ring  hram  rawh  se,  tiin  ka  thusawi  kan  titawp  ang  e.  Pu  Deputy  Speaker,  ka  

lawm  e. 

DEPUTY  SPEAKER    : Pu  Nihar  Kanti  Chakma. 

Pu  NIHAR  KANTI  CHAKMA  :  Pu  Deputy  Speaker, ka  lawm  

e.  Demand  tak  tak  sawi  hma-a  ka  sawi  duh chu, vawiin-ah  kan  zingah  Deputy  

Chief  Minister  zahawm  tak  chu  dam  lohna avangin  he  House-ah  hian  a  tel  

thei  lova. Nangmah  kaltlangin  lo  dam  thuai  thuai  turin  duhsakna  ka  hlan  e. 

 A  hmasa  berin  Demand  No. 15-na  General  Administration  Department  

chungchangah  hian  ka  sawi  duh  chu,  hei  kan  hre  vek  ang  a.  Tlabung  Civil  

Sub-division-hi  a  rei  ber  a  ni  a.  British  hunlai  atangin Tlabung  hming  hi  a  lar  

em  em  a,  ka  ngaihdanin  eng  sorkar  pawh  hian  an  ngaihsak  lo,  sorkar  hmasa  

emaw  eng  sorkar  pawh  hian  an  ngaihsak  lo  tih  hi  ka  ngaihdan  a  ni  a. 

 Pu  Dy.Speaker,  ka  sawi  duh  chu  Tlabungah  hian  SDO  hi  vawi  thum  

thlak  a  ni,  permanent  deuhin  SDO  hi  min  dahsak  theih  lo em  ni  tih  a  ni.  

Khaw  tam  zawk  chu  Lungsen  BDO-hi  an awp  tir  a, hei  chu  a  dik  lo  khawp  

mai.  A  chhan  chu  BDO  status  hi  SDO  aiin  an  hniam  zawk  a  ni. 

 SDO hi hniam zawk mah sela, BDO hi kawp ta se, ka hrethiam thei a. A 

dikna lai pawh a awm ve tho va. Pu Dy. Speaker, SDO hi kan mamawh em em 

avangin permanent-in SDO hi min dahsak thei se la ka duh khawp mai a. 

Amaherawhchu, SDO hian BDO kawp ta se a tam zawk hi BDO hmunah an awm 

thin a. BDO kawp tir pawh ni ila, a tam zawk Tlabungah awm thei se tih hi kan duh 

dan a ni a. 

 Demand No. 45-na, Public Works Department hi a pawimawh em em a. A 

lawmawm ka ti khawp mai a, ka bial chhungah PMGSY hnuaiah kawng laih nual a 

ni a. Kan hriat angin kei hi Tlabung ral lehlama awm ka ni a, Tlabung ral lehlamah 

hian Tlabung – Nunsuri I – Nunsuri II – Serhuan atangin Diplibagh leh Debasuri-ah 

chuan Puankhai-a PMGSY kawng laih hi a muang em em a. Helaia ka sawi duh chu 

a pawimawh ber chu leihlawn a ni a, khawthlang tuipui leihlawn hi dawh a ngai a. 

Leihlawn a awm loh chuan heng kawng laih zawng zawng hian awmzia a nei dawn 

lo a ni. Chubakah ka bial hian inland water transport-ah feasibility a nei a. Ka hmaah 

khan member zahawm tak tak ten an sawi nual tawh a, kan area hi potential area a ni 

a. Tunah pawh kan lui kawng hi an hmang tangkai a. Ka hriat sual loh chuan tunah 

hian inland water transport DPR pawh siam mek niin ka hria a. Tlabung atang 

Rajivnagar thleng a ni a, Tlabung atangin Parva thleng lui kawng hi siam a nih 

chuan, chhawr tangkai theih a ni ngei ang. Lui kawng hi cheapest mode of transport 

a ni a. Hemi chungchang hi a changtu Minister zahawm takin min ngaihtuah sak thei 

se ka duh viau a ni. 

 Kan hriat angin keini hi luipui kama awm kan ni a, kumin chu khawthlang 

lui tui pawh a kang chak khawp mai a, ke pawhin a kal kai theih a. Chuvangin, ka 

bial pumpui hi gravitational flow hmangin water supply scheme hi kan nei ve thin a, 

kumin chu lui hnar hi a kangchat fai vek mai a. Chuvangin, PHE Department hian 

kawng dang min ngaihtuahpui kan ngai a ni. Entirnan, rain water harvest emaw, 

hmanni-ah pawh House-ah ka zawt ve a, ka bial chhungah Puankhai leh Hmundo hi 

tun thlengin Rural Water  Supply Scheme hmanga hmalakna hi a la awm lo va. 

Chuvangin, rain water harvest tal hi heng khua pahnihah hian min ngaihtuahsak thei 

se ka duh khawp a ni. 

 Demand No.46-na Urban Development & Poverty Alleviation Department 

hnuaia ka sawi duh chu, He Department hnuaiah hian tunah hian Tlabung 

Community Hall hi continuous scheme-in sak mek a ni a. Hemi sak nan hian thla 

hmasa khan 20 lakh sanctioned a ni a, chumi hnuah 10 lakh sanctioned leh a ni a, 

tunah hian 50 lakh mamawh belh a ni a. Hei hi min pek belh chuan Tlabung 

Community Hall hi kan sa zo thei dawn a, min ngaihtuahsak thei se tih ka sawi  

duh a. 

 Thla hmasa khan, UD&PA hnuaiah ka bial mipuite hna tlem tlem an sem a 

amaherawhchu, tun thlengin bill hi an la thei lo va, a pawi ka ti khawp mai a. An bill 

hi a hma thei ang bera min release-sak theih chuan ka lawm khawp ang. 

 Pu Dy. Speaker, Demand No.43-na, Tourism Department-a ka sawi duh chu 

Term hmasa khan Tlabungah Tourist Lodge lianpui min sak sak a, keimah ngei hian 

ka hawng ve a, a lawmawm ka ti khawp mai a. Amaherawhchu, thawktu an indaih lo 

viau mai a, thawktu eng emaw zat min dah belh sak theih chuan ka lawm khawp 

ang. 

 Pu Dy. Speaker, Finance Department-a ka sawi duh chu Tlabungah hian 

Civil Sub-Division Department hrang hrang, Central Department thlengin a awm 

nual tawh a. Sorkar hmasa leh hmasa lehin Tlabungah Sub-Treasury hawn tura a 

buatsaih chu tun thleng hian hawn a la ni ta lo hi a pawi ka ti khawp mai a. Chief 

Minister zahawm tak hian Sub-Treasury min dah sak thei se ka lawm khawp ang. Pu 

Dy. Speaker, ka lawm e. 

DEPUTY  SPEAKE R     : Pu Lawmawma Tochhawng, Lunglei East bialtu, 

MLA zahawm  tak i lo sawm ang u. 

Pu LAWMAWMA TOCHHAWNG : Pu Dy. Speaker, ka lawm e. 

Sawi tur a tam a, hun a tlem si a, Demand hrang hrangah hian tawngkam hnih khat 

kan hnawih hlek hlek dawn niah lo inngai ila a tha ang e. Rang deuh hleka sawi ka 

tum ang e. Demand No.45-na PWD chungchang hi tawite han sawi ila, ramin a 

mamawh tawpin tai nei lo a ni a. Kan ram, Mizoram hi a awm chhung chuan hei hi 

chu kan mamawh reng dawn a ni. Anni hi ram tana an thawh leh an mawhphurhna 

pawh a hraw a, an Department pawh hi department hlun ber zing a mi a ni chiang 

mai a. Ram leh hnam tana kut an lo thlakna pawh a tam tawh khawp mai, thawh 

pawh an thawh hlawk narawh e. An huang a zauh avang hian sorkar tan pawh duat 

pawh a ngai leh zual lawm maw ni le aw, a tih loh theih loh va. Sorkar kaihruaitu a 

zir hian an tangkaina leh tangkai lohna pawh a nasa leh zual thinin ka hria a. A bik 

takin Lunglei atanga tunhnaia darkar li leh a chanve leka min hruai thleng theitu, 

tunhma zawng zawnga darkar sarih, darkar riat kalna thinah khan, tunhnaiah 

chutiang taka hnathawk chak anni hi an chungah pawh lawmthu kan sawi a. An lian 

a, an hraw a chuvangin, indaih lohna pawh chawhma lamahte pawh kan ngaihthlak 

tawh ang khan nasa tak kan nei a ni tih kan hria a. Hmanruaah a ni emaw, mihringah 

a ni emaw, thil dang dangah pawh a ni ang e. Amaherawhchu, sorkar kaihruaitu leh 

ruahmanna tha tak hnuaiah chuan tun thla 2, thla 3 chhung leka an kut, an sulhnu en 

hi chuan mithiam dang India rama mithiam dang hi kan mamawh chuan loh hi maw 

le tih tur khawpin an sulhnu erawh hi chu hmuh tur a awm a. Chumi piah lamah 

chuan an tlakbalna lai ber thin khawl chungchangah te kan CM zahawm takin an 

tlakbalna a ni tih hria a, a han phuhruk a, road-roller te, heng alkatra chhumnate a 

han thuam thar hi chu ram tan thlamuan awm ngawtin ka hria a. An hun lo la kal leh 

zel turah pawh heng hmang hian nasa leh zualin an thawh theih ka ring a. Tin, 

building lamah pawh hian an mamawh hi hemi kawng siamnaah chauh ni lo hian 

phuhrukin an awm zel beisei phawt teh ang.  

 Demand No.25-na Tui lam department PHE hi a tel loa kan khawsak theih 

loh a ni a, a pawimawh em em a ni. A bikin khawpui chhungah a ni lehzual em aw 

kan ti a, thingtlang zawkah chuan tuikhur a mi te an la chawi a. Tuihna an la nei tha 

deuh hlek ang a, tuikhur ami an la ring thei a. Khawpui chhungah erawh hi chuan a 

tel loin kan awm theilo, chaw lo hian eng emaw chen chu kan awm thei a. Tui lo 

erawh hi chuan kan khawsa thei lo tih hi kan hre vek a. Chuvang chuan, anni pawh 

hi department pawimawh tawp an ni kan dam chhungin kan mamawh reng dawn. 

Kan tihdan, nichina kan ngaihthlak tak ang khan, hei erawh hi chu tui pump leh 

khawl leh hemi eng lo ringawt lo deuh hi chu hma an zauh deuh a ngai em aw in 

saknaahte pawh, rain water harvest tui khawlna tur ang chi hi, tuizem inpek ringawt 

ni lo, in zirtir awareness-hi chu kan mamawh awm mang e aw ka ti a. Tun ang reng 

hi chuan tuihna a tlem zel a, mihring kan pung zel a, kan indaih lo ang. Van ruahtui 

lo tla, Pathian min pek hi khawl nachang hriain hetiang zawng hian ngaihtuahna 

seng ila a tha awm mange aw ka ti a. Chumi kan sawi lai chuan kan bial chauh ni lo, 

Lunglei lam pumpui mamawh kan sawiho tawh thina kha han sawi thar leh lawk ka 

duh a. Lunglei khawpui chawmtu mai piahlamah Aizawl te pawh a ni awm e; an 

khawl an pump set-te, an tui pipe ang chi zawng zawngte pawh hi a rei ta hle mai a, 

thlak ngai an ni fur mai. Tin, an han thlak hian khawih hmun thenkhatah kawng a 

tichhe thin bawk a ni. Ngaihtuahpui an ngai khawpin ka hria a, tah chuan, mipui 

mihring kan lo tam zel a, tuihna a tlem tial tial zel si hian Lunglei khawpui a kan 

pump set-te saw thlak a lo ngai ta a. Tin, kan khawp kham lo tial tial avang sawn 

DPR-te pawh siam peih vek ni tawh si, a funding lamah kan buai deuh hlek avangin 

Lunglei Water Supply Phase-II kalpuina turah sawn kan sorkar hian khawngaih 

takin beng lo chhi-in, lo pui se la kan duh khawp mai, tih kha ka han ngenna a ni a.  

 Tin, Finance-ah hian tam tak sawi tur ka nei lova, hma an sawn hle tih a lang 

a. A lanna chu tunhma chuan Financial year kan ti mai a, March thla tawp lamah 

tlaivar varin contractor leh supplier-ten kan nghak thin a ni a. Tunah erawh chuan 

chutiang a awm ta lo hi Finance department hnathawh leh hmasawnna a ni ang tih 

ka ring a. Amaherawhchu, tlangkam atanga ka hriat danin hmasawn lehna tur atan 

chuan department dang zawng zawngte pawhina an hmachhawn tho file movement 

kalmuang lutuk hi chu a tihran dan a awm ang maw le, a changtu Minister zahawm 

tak kan CM zahawm tak ho hian lo ngaihtuah chiang ta se la, kawngdang kawng tha 

zawk a awm thei ngeiin a rinawmin ka hria.  

 Tin, Demand No.32-na Horticulture-hi tawitea han sawi ka duh chu, 

Agriculture-nen kalkawp a ni a. Kan ram ei leh bar kan hmuhna tur kawnga 

keimahni leh keimahni, kan intodelhna tur kawnga tangkai theihtawp a ni. 

Hmanniah Tlabung-ah kan kal a, kan Minister zahawm takte nen hian chutah chuan, 

Lungsen-ah aieng herna khawl kum 2016 ami tawh a building tha tak a awm a. A 

chhung kan han bih chhin a, a chhungah chuan a tuamtu pawh la awm thap, khawl 

tha deuh mai lian tak mai a awm a. La hman loh a ni, 2016 a mi. Engati nge ni aw ka 

tia, sawngte saw tangkai taka han hman a chakawm tawh khawp mai a. Tin, ka han 

zawt a Tlabung-ah leh Lungsen-ah sawn aieng kan hralh that laia an in, kan 

inkawhhmuh tur saw a awm nual a ni. Sawtiang building saw a awm a, an fate pawh 

hmun hla zawkah zirna tha zawkah an kal, an tirh sawi tur kha a awm nual mai a. 

Chuvangin, sawlamah sawn potential a awm a, tihtheihna a awm a, sorkar hian rawn 

hawi selangin. Sawng khawl tharte pawh saw hman tangkai a chakawm em em a ni. 

 Chuan, Demand No. 22-na Sports lampang hi tawite engemaw chen kan sawi 

lawk ang a Pu Dy.Speaker. Rampum nghawng, khaw te leh khaw lian ah pawh a 

Sporting Club Association awmna a ni a. He department-in a a enkawl thalaite hi 

kan duh emaw duh lo emaw hun lo la kal leh turah chuan kan ram hruaitu an ni 

dawn a. Kan kohhran hruaitute an ni dawn a, kan NGO hruaitute an la ni dawn bawk 

a. Chuvang chuan,  tun atanga kan chher dan hian a hril dawn a ni. Pulpit leh Biak In 

pawn lampanga kan chanchintha hrilna hmun tha tak mihring puitlingah rilru leh 

taksaa kan chherna department an nih avangin ngaihthah chi a ni lova. Chuvang 

chuan, mi hmantlak ni tura zoram pum pakhat a ni tlat a ni. Tah chuan, a demand 

chungchangah hian tlemin thahnem loh deuh mang e kan ti a. Amaherawhchu, 

thlaphan tur awmin ka hrelo. A chhan chu kan CM kan Finance Minister pawhin 

thlaphanna tur a awm lo, a tih hi kei ka ring tlat a ni. Hun lo la kal leh zelah pawh 

kan infiammite tan thlaphan tur awmin ka hrelo. Zoram hmun hrang hrang atanga lo 

kal khawm thalai infiammiten’a training chi hrang hrang Judo, Boxing leh Basket 

ball, Volley ball, tin, tennis-te pawh an khelhna site, training centre hi ram pum tana 

buatsaih Electric veng Lunglei-ah sawn a awm a. A building hmarlam saw a min 

huam mai a, nikum tuifur tlaah khan. A chhehvela biakin leh in a chengte tan pawh a 

hlauhawm khawp a ni. Kan Minister tho thang tha tak pawh hi a lo kal tumin min lo 

enpui tawh a. Sorkar pawh hian min lo hriatsak se kan duh khawp mai. Amah ngei 

pawhin a dinhmun hlauhawmzia a hre tawh a nih kha.  

 Tin, MNF sorkar hmasak tawp lam Pu  Z.H.Ropuia,  Sport  Minister  a  nih  

lai  atanga  bul  kan  tan  tawh,  Zoram  pum  tana  chhenfakawm  tur,  State  Sports  

Academy  saw  Zobawkah  sawn  a  awm  bawk a.  Kum  10  chhung  hian  zawh  

hman  a  ni  tlat  lo  mai  a.  Sorkar  hmasa  hna  chhunzawm  duh loh  vang  chu  a  

ni  em  lo  ang  a,  harsatna  awm lo  turah  ngai  ila,  kan  puh  chiah lo a.  Saw  

Academy  saw  kuminah  a nih loh  pawhin nakum  chawhma  lamah  tal  hi  chuan  

hawn   theih  turin  ram  tan  a  tha  dawn  si  a,  laih zawl  vek  tawh,  buildingte  

pawh  awm  tawh  a  ni, min  rawn  ngaihtuah  sak  se  kan  duh  khawp  mai.  Tin,  

kan  Sport  Minister  zamtha  tak  mai  hian min enpuiin  min  hmuhpui  tawh.  Ram  

pumpui  tan  leh  N.E  State ah  pawh  chhuanawm tur,  zahpuiawm loh tur  tawp, 

Chanmari  Lungleiah sawn  Zauva   Memorial  Tennis  Centre  a  awm  a.  Nuai  10  

te  chu han  seng  ila,  chhuanawm  takin,  hmuhnawm  thamin  thalaaite  an  

inchherchhuahna  tur  saw laiah  sawn  a  awm  a  ni.  Sorkar  leh  Minister  hian  

min  lo  hriatsak  se  ka  duh  khawp  mai. 

 A tawpna  tak  tak  atan  chuan   demand  43-na  Tourism  hi  uar  taka  kan  

sawi  thin  a  ni  a.  Amaherawhchu,  a  tak  hmuh  tur  a  tlem hle  a,  hmasawnna  

tur  kan  la  ngah  hle  tih  chu  a  chiang  a.  India  ram  chauh  pawh  ni lo  khawvel  

ram  zau  zawk  pawh  lo  hawi chhuak  tawh  thin  minister-in  a  han  enkawl  hi  a  

ngaihthatthlakin  ka  hria  a.  Zoram  hmun  hrang  hrang a  khualzin  leh  midangte  

pawh  lo  hip  thei  tur  Zoramah  kan  nei  teuh  mai  a.  Chung  zingah  chuan  

Laldenga  Park,  Kawmzawl  a mi  te  saw  han  cheibawl  ila,  a  hming  atang  

ringawt  pawh  hian  mite  tlawh  chak  tur  a  niin  ka  ring  a.  Tlema  awmzia  nei  

deuhin,  hnam  movement  tarlang  thei  zawnga  ruahmanna  han  siam  ni  se la.  

Kan  hnam  zalenna  humhalh  tura  kan  hnam  sipaite  leh  hruaitu  ten  an  

hmahruaina   ang  chite  lang  thei  tur  chi  ten han  ti  ila,  India  ram  mai  a  ni  

lovang,  khawvelah  hian  kan  chhehvel  sorkar  atang  pawh  hian  an  rawn  kal  a  

rinawm,  a  za  tel,  a  za  rual  hi  thlatin  kan  hmuh  kan  hmuh  kan  ring  a  ni. 

 A  tawp  berah  chuan  District  Park  Tlawng  hnar a mi  te  pawh  saw  

tunah  hian  tlem  tlema  cheibawl  kan  han  tum  a.  Sorkar  puih  kan  ngai  hle  

mai.  Tree-house  kan  ti  a,  swimming  pool  a  awm sa  a,  pangpar  chi  hrang  

hrang  leh  Herhse,   kan  ram  thingte  pawh  kan  han  phun  chho  a  ni   a.  Hemi  

kawngah  pawh  hian  kan  minister te,  kan    sorkar  te  hian  beng  min  lo  chhitsak  

se la,  a  tihhlawhtlin  theihna  turin  an  hnenah  kan  zualko  ti  ila,   kan  tahawh  a  

ni  e,  ka  lawm  e. 

DEPUTY  SPEAKER    : Pu  Zaithanzama,  west-III bialtu  i  lo  sawm  ang. 

Pu  ZAITHANZAMA  : Pu  Dy. Speaker,  ka  lawm  e.  Vawiinah  

demand  16  lai  mai  kan  sawi  a.  Hunin  a  daih lo  tih  chu  kan  hre  theuh  a. 

Amaherawhchu,  kan  sawi  hman  chin chin  kan sawi  mai  a  ni  ang  chu.   Sports  

&  Youth   Services  Deptt.  kan  tuipui  tlang  viau  mai  a.  Demand  No.  22-na  kei 

pawhin  bul tan nan ka hmang  dawn  a  ni.   Sport  hi  kan  khawtlang nun  chhe  zel  

siam that  nan  hmanraw  tangkai  ber  tura  ka  ngaih  a ni  a.  Kan  khawtlang  nun  

hi  a  chhe  hle  tawh  tih  kan  hre  tlang  theuh  a.  Hmanni  lawk  KTP  rorel  

inkhawm  report  atang  te  khan  -  kan  thih  dan  rate  kha  za  zela  91  aia  tam  

mah  mipa  kan  thalaite  an  thi  tih  report   kan  hmu  a.  Khatiang  taka   kan  

khawtlang  dinhmun  a  chhiat  lai  hian  Sport  hi  he  dinhmun  atanga  min  

khaichhuaktu  tura  Department  tangkai tak  tur   si  budget   33.97  percent  zeta  tla  

hniam  kha  kan vei  tlang  hlein  ka  hria  a.  Engpawhnise,  kan  sport  minister  

zahawm  tak  pawh  a  vanduai  nge  a  vanneih  phah  zawk  dawn  heti  taka   kan  

han  tuipui  hi.  Eng pawh ni se,  a  lawmawm  lo  lam  kha  a  ni  vek  lova.  SEDP  

hnuaiah  cheng  nuai  1000  lai  mai  kan  hmunhma  neih te  siam thatna  tur  te  kha  

a  lo  lang  ve  tho  a.  Tin,  Sport  policy  mumal  tak  nei  tura  hmalakna  te  pawh  

kha  a  lo  lang  a.  Sport Policy sawihona-ah  khan  keipawh  ka  va  tel  ve  tawh  a,   

sport  policy  mumal  tak  kan  neih  ngei  pawh  ka  beisei  a.  Khami  tuma  kan  

sawihonaah  khan  sorkar   department   hrang  hrang   hnalak-ah  pawh  sport  

person te  tan  quota  kha  dah  ngei  tura  kan  duh  zingah  khan  a  tel  a.  Tin,  

College  leh  University- a  admission  tihna-ahte  pawh  khan  Sport quota tel  ve  

turin  kan    sawi  a  ni.  National  level-a  medal  late  college  leh  university-a  an  

mark-a  han  belhsak,  ka  hriat  sual loh  chuan Punjab-ah  khuan  an  nei  a  Policy  

fel  tak,  university-a  an  result-ah  khan  sport-a  medal  hmu te  chu an  mark-ah an  

belh  sak  thin  a  ni.  Tin,  department  hrang  hrang  quota  hna lak-a  han  neih  

turah  khan  mamawh  zual  bikte  pawh    an awm sa  a,  entirnan ,  Police  te.  

chuan  All  India  Sport  Police  meet  an  nei  thin  a,  Forest  te  pawhin  All  India  

Forest  Sport  meet  an  nei  thin  a,  khang  department  te  tan  phei  chuan  an  

mamawhna  a  sang  hle  a  ni.  Thil  pakhat  ka’n  sawi  tel  duh,   chu  a  lawmawm  

lam  kan  la  neih  ngai loh  State  Games  District  leh  State  level  intihsiakna  

hrang  hrang  buatsaihna  tur  nuai  150   kan  hmu  bawk  a.  Kum  danga  kan  

hmuh  ngai  loh   incentive  cash  award   nuai  100  kha  budget-ah  a  lo  lang  bawk  

a.  Min  daih  dawn  lo  hle  mahsela  khatia  a  lo  lan   kha  chuan  khawpui  lam  

atang  khan  min  rawn  pek  belh  zel  turah  ngai  ila. Thil  pakhat  han  sawi  leh  

hram  ka  duh  chu  District  hrang  hrangah  District  Sports  Office  din  hi  kan  

minister  pawhin  a  tum  niin  ka  lo  hria  a.  Hei  tak hi  kan budget  tlahniam   

pawi  ka   tihna   chu  a  ni  a.  Central  scheme  hrang  hrang  hi   District  Sport  

Office  hman  tur  tih  a  ni  thin  si  a,  chuvangin  kan  mamawh  a  ni.  Nichina  kan  

ngaihthlak  tawh  ang  khan   kan  sport  person  tha  tak takte  hi  a  tam  zawk  chu  

thingtlang  mite  an  ni thin  a.  Aizawl  ni  lo-in district  hrang  hrangah hian,  

khangho  han  promote  tur  office  mumal  kan  neih  hi  a  tul  takzet  a  ni. 

 Demand-a  a tawp  bera  kan  sawi  duh  chu  Sports  School  hi  a  hrana  

neih  a  hun  ve  tawh  a  ni.  Aizawlah  hian   zirtirtu  tam  leh   naupang  tlem  te  

kan  sawi  ri  kan  sawi  ri  a,  hengho  hman  tangkai  nante  hian  a  tha  riauin  ka 

hria  a.  Kan  sport  person  ten  zirna  bahlah  loa  sports-ah  chak  leh  zual a  hma  

an  sawn  theih nana  an  inzirna  sport  school  hi  kan  mamawh  ngawih  ngawih   

a  ni.   

Pu V.L. ZAITHANZAMA : Pakhat lek han sawi belh leh ila, Sports 

Council hi Sports Association hrang hrang 30 chuang tena kan zawm ber a ni a. Kan 

budget hi kum 4/5 atang khan a pung tawh lova, chuti chung chuan kan tih ngai reng 

kha ti turin kan sports discipline hrang hrangte min phut thin a. Kuminah hian a 

hming chuan tlem tein a pung ve emaw ni chu aw ka ti a, tih tham phei chu a ni lo, 

hei hi ngaihsak a ngai khawp mai, sports-ah chuan kha kha i duhtawk mai ang. 

 Demand 45-na, PWD hi kan tuipui hle mai a, hmanni lawkah pawh kan 

ngaihthlak tak ang khan private resolution, sorkar fak nan hian kan han pass deuh 

hluai kha a ni a. Mahse, budget hi 18.14%-in a tlahniam tlat mai a, hei hi pung tura 

ka lo ngaih a ni. Tam tak kan sawi lovang a, vawiin khan Starred Question-ah ka 

zawhna a chhuak hman lova, han tih rik zawk ka duh a. Aizawl by pass road 

ruahmanna, Sihhmui atanga Dihmunzawl paltlanga Darnghaki Thih Kawna chhuak 

tur ruahmanna kha tihpuitlin hram ni se ka duh a. A chhanna vawiinah ka la hmu 

hman lova, naktukah te chuan kan hmu ang a. Hemi ka ngaih pawimawhna chhan hi 

chu Aizawl khawpui hi state capital, traffic jam awm lohna khawpuia siam kan tum 

a nih chuan hei hi a pawimawh hmasa berah ka ngai a ni, kawng chhawng leh thil 

dangte pawh pawimawh tho mahse. Hei hi a lo tlang chuan motor lian tam zawkin 

Aizawl lut lovin Lunglei leh khawchhak lam te pawh an kal thei ang a. Chu mai ni 

lovin, University leh Airport kal tur Aizawl chhim lam te chuan helam hi kan hmang 

vek dawn a. Hei hi ka ngai pawimawh a, kan House Leader PWD changtu khan min 

lo chhinchhiahsak se la, he kawng hi tihtlang ngei a pawimawh hlein ka hria a, uar 

deuhin ka han sawi a ni. 

 Demand No. 25-na hi han lut ve leh thuak ila, PHE-ah hian ngaimawh em 

em mai hi ka nei a, midang te pawhin an ngaimawh tho ang a. Aizawl khawpuia 

pipe kal vel hnawk lutuk, side drain leh culvert tibuaitu hi ka ngaimawh a. An 

budget pawh 29.69% laiin a pung a, helam te pawh hi hawi thei turah ngai i la, tunah 

pawh hian khawi khawi emaw chu an khawih a, mahse an khawih chak lova, 

hetianga pawisa a awm chuan helam hi an hawi thei turah ka ngai a ni. PHE ka 

ngaituah a, ka rilrua thil pakhat lo awm fo chu khatiang pipe hnawk ti ziaawm tur 

khan connection hi a tihtlem theih a. Entirnan, in pakhatah connection 4/5 te kan la 

a, connection pakhat kan nei a, kan han kham lova, kan han lak belh a. A nihna 

takah chuan supply tank-ah khan tui a pung thut a ni si lova, pipe pakhat tui haw thei 

kan neih tawh kha chuan, connection pahnih neih kan duh chuan, Dan fel tak siamin, 

kar khatah kha pipe atang khan vawi hnih haw mai se la, tikhan kan pipe hnawk 

zualpui hi chu a thenfai theihin ka hria a, kan hotute pawhin min lo hriatsak se la ka 

duh khawp mai. Connection panga pawh kha, kar khata vawi nga a haw chuan a 

tawk der a, kha ruahmanna kha siam ila chu kan khawpui tihnawktu hi eng emaw 

chen chu kan thianfai theiin ka ring tlat a ni. Mahni bial kha an sawi thin a, ka sawi 

khat khawp mai a. Mission Vengthlangah khuan hmanah PHE hian zonal tank tur 

mimal ram an lei tawh a, khu khu hmang tangkai tura hmalak ni thei se tih kha ka 

han sawi ri ve hram a ni. 

 Demand No. 43-na, Tourism chungchang kha kan sawi a, kan tui tlang hle 

mai a, potential kan neih that zia te kan sawi a. Ka member-pui zahawm tak takte 

sawi loh ang deuh khan ka rilruah a awm a, mahse ka’n ti ri ve hrim hrim ang e. 

2014 khan Sikkim-ah khan ka zuk kal ve a, Tourism-a an hlawhtlinnate pawh ka 

hmu a, a awhawm khawp mai a. (Deputy Speaker : Minute 1 kan la nei e.) Ka 

thiante pawh khan an hria niin ka hria a, mahse Sikkim Tourism Secretary thusawi 

ka benga cham reng chu an tourist ho kha 70% kha West Bengal an ni. 5% chauh 

kha foreigner an ni a, 25% chu India ram State hrang hrang te chumi ka’n sawi duh 

kherna chhan chu Tourism-a Mizoram hlawhtling tur chuan Silchar leh Guwahati 

khu tun aia an tama an hausak deuh phawt khu a ngaiin ka hre deuh a. 

 Chumai nilovin, tuna keimahni Mizote khawsak phungah hian tourist-te lo 

welcome tur hian ka in-fit lovin ka hria a ni. Assamese leh Bengali ho zalen tak leh 

nuam ti taka Mizorama an khawsak theih nan keimahni ho hi kan insiamrem hmasak 

a ngai. Training lam hi sawi uar hmasa ila, Tourist Lodge tha tak tak siam mah ila 

keimahnin kan zir loh chuan mi kan hip lut lovang. Chuvangin khalam kha ngaih 

pawimawh ni se ka duh takzet a ni. Pu Deputy Speaker, ka dil belh khat khawp mai 

a, ka hmang zo lo tlangpui a, tlem ka han ti leh hram ang e. 

 Demand No. 46-na, tunhma khan UD&PA hian mi retheite tan scheme 

BSUP an ti a, mi retheite in kan ti mai a. Anmahni chuan hming mawi tak an 

inphuah a, sorkar huan an ti a. Ka bial chhungah Lawipu-ah hian kan nei ve a, a lun 

ber pawh kan ni awm e, chhungkaw 400 dawn lai mai an awm tawh a. Khu khu 

ngaihtuah an ngai hlein ka hria a, kan Department hotute pawh khan an ngaihtuahna 

an hmang nasa tawh viauin ka ring a. In leh lo nei lo, veng hrang hranga mi han 

awm khawm kha chu an chhangchhe hle a. Tin, a lo mikhualtu Lawipu-te nen pawh 

eng emaw chen chu han inep deuh changte a awm lehnghal a. An eizawnna tam ber 

khu quarry khu a ni a, quarry-ah khuan an inhlawh a ni. Amaherawhchu, building 

tha tak tak, sorkarin cheng tam taka a sak hual vel khuan quarry a awm a, bomb 

hman chang an nei a, khu khuan a building-te khu a ti khi tan a. Khungte pawh khu 

an eizawnna ber ni mahse, awmze nei deuh hleka enkawla, zuk hmuha, siamrem pui 

an ngaiin ka hria a, chu chu ka’n sawi hram a ni. 

 A tawp berah chuan Pu Deputy Speaker, midang sawi hnu tho ni mahse, 

Demand No. 9-na Finance kha, file a kal kual nasa lutuk hi tihziaawm dan a awm 

em tih kha, Superintendent atanga a lal dan indawtin chhovin, a chhuk leh thin a. A 

chhoh lam kha chu a kal pangngai pawhin kal se, a chhuk lam kha chu a tih chak 

theih deuh lo maw tih ka ngaituah a. Tuna a kalphungah hi chuan objection awm 

miah lo pawhin file kal kual chhung hi a rei hrim hrim a ni. Pu Deputy Speaker, hun 

tha tak min pe a, ka lawm e. 

DEPUTY  SPEAKER    : Pu C. Lalmuanpuia, Aizawl North III bialtu MLA 

zahawm tak ilo sawm ang u. 

Pu  C. LALMUANPUIA : Pu  Dy.  Speaker,  ka  lawm  e.  Vawiinah  he  

House  zahawm  takah  hian  kan  House  Leader  leh  kan  C.M.  ni  bawk  Demand  

te  leh  Pu  Robert  Romawia  Royte,  Demand  kan  sawi  thei  hi  a  lawmawm  ka  

ti  tak  zet  zet  a.   Department  16  lai  a  ni  a,  a  vai  chuan  kan  luhchilh  hman  

dawn  lova,  a  pawimawh  ka  tih  zual  thenkhat  te  ka  rawn  sawi  ve  dawn  a   

ni  a. 

 Pakhatnaah  chuan  Demand  No.  22-na,  Sports  &  Youth  Services  hi  a  

ni  a.  A  changtu  nen  pawh  hian  a  inhmeh  hle  hian  ka  hria  a,  ani  hi  mi  chak,  

mi  thiam,  he  lama  experience  nei,  hmathlir  thui  tak  neiin  he  lam  department  

a  chang  hi  a  lawmawm  ka  ti  tak  zet  zet  a  ni. 

 Aw  le,  sports  lamah  hian  kan  hmathlir  pawh  kan  lo  sawi  tawh  thin  a.  

Tin,  kan  manifesto  ah  pawh  tihian  kan  ziak  nghe  nghe  a  Olympic  Chartered  

zulzuiin  policy  thar  kan  siam  tur  thute  kan  lo  au  chhuahpui  ve  kha  a  ni  a  

Pu  Dy.  Speaker.  Hemi  ti  hlawhtling  tur  hian  hmalakna  tur  pawimawh  tak  tak  

a  awm  a,  chutihrual  chuan  Mizo  nula  leh  tlangvalte  Olympic  games-ah  an  tel  

theihna  tur  leh  medal  hialte  la  thei  tura  State  sorkarin  hma  kan  lak  theihna  

pawimawh  tak  awm  thei  nia  ka  hriat  chu,  fund  tam  zawka  kan  pek  theih  hi  

niin  ka  hria  a.  Kan  sorkar  sum  dinhmun  atangin,  kan  Budget  atanga  tuna  kan  

sum  dinhmun  han  en  hi  chuan  Sports  bikah  hi  chuan duhthusam  tak  erawh  

chu  kan  la  nei  ziktluak  lo  a  ni  thei  e.  Amaherawhchu,  Sports  Council-in   

Association  hrang  hrang  hnena  promotion  fund  a  pek  chhuahte  pawh  hi  

mumal  leh  pangngai  takin  a  la  kal  chho  vek  a,  a  lawmawm  tak  zet  zet  a  ni.  

Chutih  rual  chuan  nichina  ka  sawi  tawh  ang  khan  Olympic-ah  hian  Mizo  kan  

tel  theihna  turin  infiamna  beiseiawm  bik  leh  infiammi  thlan  bikte  kan  nei  a.  

Hengho  bik  tan  hian  fund  te  hi  kan  dah  tam  theih  zawkte  hi  a  va  pawimawh  

em  tih  hi  ka  ngaihtuahnaah  a  lo  lang  a.  Tin,  hetiang   kalphung  hi  India  

sorkar  hnuaia  Sports  Ministry  pawhin  tuna  a  kalpui  mek  hi  a  ni  a.  Olympic  

hnuhnung  berah  pawh  khan  India  pawhin  hma  a  sawn  phah  a,  sum  erawh  a  

sen  tam  phah  viau  thung  a  ni.  Tunah  pawh  Olympic  medal  thlirin  India  

sorkar  pawh  hian  programme  mumal  tak  a  kalpui  zui  zel  a,  thlan  chhuah  

bikte  tan  sum  a  la  seng  zel  a  ni.  Kan  State  bikah,  sports  bikah  hian  vohbik  

taka  fund  dahte  hi  a  la  rem  lo  pawh  a  ni  mai  thei  a,  kan  sum  dinhmunah.  

Amaherawhchu,  Pu  Dy.  Speaker,  entirna  pahnih  khat  lek  han  siam  ka  duh  a.  

1996 -ah  khan  Atlanta  Olympic-ah  khan  Great  Britain  kha  an  che  chhe  viau  

mai  a,  medal  pakhat  chiah,  gold  medal  pakhat  chiah  kha  an  la  a  ni.  Kha  tah  

khan  an  insiamthat  dan  hi  a  ropuiin  ka  hria  a.  Sorkar  kha  a  nghawng  dawt  

a,  an  che  chhia  a,  an  tlahniam  em  em  a  ni.  An  han  ngaihtuah  a,  fund  awm 

dan  leh  tam  zawka  tan  an lak  dante  ka  thlir  a.  Anni  chuan  fund  dang  an  dap  

a  ni,  an  ramchhung  hmasawn  nan  khan.  National  Lottery  atanga  sorkar  sum  

hmuh  chu  Olympic  atan  an  han  dah  ta  a,  hma  an  sawn  chho  zawt  zawt  mai  

a,  2016  Olympic  games  ah  kha  chuan  gold  medal  kha  27 lai  an  la  a,  U.S.  

tih  loh  kha  chu  an  khum  vek  a  ni.  China  ai  pawh  khan  medal   an  la  tam  

tlat  mai  a ni.  Khangte  kha  a  ropui  ka  ti  a,  tan  kan  laka  theihtawp  kan  

chhuah  chuan  keini  State  ah  pawh  hian  fund  dangte  kan  ngaihtuaha  kan  tih  

belh  chuan  hmasawnna  tak  tak  hi  a  thleng  theiin  ka  hria  a.  A  fund  lai  tak  

kha  ka  rawn  sawilan  duh  chu  a  ni  a,  an  han  zawnga  hmun  dang  ami  an  han  

pawt  thiamte  kha  a ropui  ka  ti  a.  2020  Tokyo,  Olympic  atan  pawh  an  

inbuatsaihna  hi  a  kal  mek  a,  hetah  pawh  hian  an  infiammite  tan  U.K.  chuan  

zaa  sawmhnih  pakua  laiin  an  han  tipung  lehnghal  a  ni  a,  heng  hote  hi  an  

entawn  tlak  hlein  ka  hria  a.  Chuvang  chuan  Olympic  thleng  thei  tura  kan  

inbuatsaihna  kawngah  hian  fund  kan  zawn  thiama  kawng  dang  kan  zawn  

thiam  chuan  kan  infiammite  tan  hian  kawng  a  kuain  ka  hria  a.  Tin, Sports  

lama  kan mi  thiamte  hian  fund  tha  tawk  kan  siam  chuan  a  ngaihna  hi  an  hre  

em  em  dawnin  ka  hria  a.  Chu chu  Pu  Dy.  Speaker,  hun  tawite  karah  ka  sawi  

lang  duh  a.  Hma  thlir  mumal  zawk  neia  kan  kal  chuan  kan  hmabak  hi  a  eng  

viauin  ka  hria  a  ni. 

 Demand  No.  46-naah  kan  lut  chho  mai  ang  a,  hun  a  tlem  si  a.  

Sports-ah  hian  sawi  tur  chu  ka  ngah  viau  na  a.  UD &  PA  lamah  hian ka  lut  

chho  mai  teh  ang  Pu  Dy.  Speaker. 

 UD&PA  hi  a  pawimawh  em  em  a,  tunhnai  lawkah  pawh  PAHOSS  te  

kan  han  ti  a.  Thil  awm  ngai  lo  kan  han  ruahman  thar  hi  a  lawmawm  ka  ti  

a,  kan  khawpui  tawt  tawh  tih  ziaawmna  tura  hetianga  ropui  taka  kan  C.M.-in  

huaisen  taka  hma  a  la  ngam  leh  kan  khawpui  chep  tih  ziaawmna  tura  

mipuite  hamthatna  tura  ruahmanna  a  siam  ngam  hi  a  lawmawm  ka  ti  a,  fak  

a  phu  hlein  ka  hria  a  ni.   

Chutihrual  chuan  UD&PA  hnuaia  AMC   chungchang  hi  han  sawi  tel  talh  ka  

duh  a.  Aizawl  Municipal  Corporation  hi  tih  chak  a  tulin  ka  hria  a.  Kan  

Aizawl  khawpui  enkawltute  an  ni  a,  tuna  an  staff  dinhmun  han  en hian  tih  

changtlun  an  va  chakawm  em!  Deputation-a  kan  pawh  khawm  mai  maite  an  

la  ni  a,  an  la  nghet  lova,  AMC-ah  sawn  a  cadre  te  siama,  kan  State  

thenawm  changtlung  zawkte  anga  han  thuam  that  hi  a  van  chakawm  tawh  em  

tih  ka  ngaihtuah  a.  Kan  khawpui  chhung  zawng  zawng  an  enkawl  a,  Building  

Regulations  ringawt pawh  hi  buaipui  tham  a  awm  tawh  a  ni.  Kan  in  leh  lo  

sak  dan  te,  engkim  mai  hi  Dan  mumal  tak  kan  neih  a,  ruahmanna  leh  tun  

atanga  strict  zawka  kan  kalpui  loh  chuan  he  kan  khawpui  pawh  hi  buai  zawk  

leh  hei  aia  hnawk  zawkah  hian  a  lut  thei  a  ni.  Chuvang  chuan  Dan  te  leh  

R.R.  pawh  an  la  buaipui  lo  a  ni  a,  AMC  term  hi  term  hnihna  a  kal  tawh  a.  

A  department  te  pawh  saw  kan  tih  changtluna  kan  ngaihtuah  a  van  tul  em!  

Tin,  Mayor  leh  Dy.  Mayor  leh  Councillor  te  dinhmun  te,  Executive  

Councillor  an  mamawh  zia  te  saw  a  lang  chiang  hlein  ka  hria  a,  tih  

changtlun  a  va  tul  em!  Tin,  kan  thenawm  State  dangte  han  en  chuan,  an   

Budget  te  pawh  han  thlir  ila,  kum  khatah  kan  State  Budget  tia  tia  an  nei  a  

ni. Chuvangin  Central  atanga  a  hrana  fund  lo  kal  hi  UD&PA  hi  a  Nodal  

Agency  ni mahse  autonomous  body  anga  kal  an  ni  a.  Anni  te  pawh  hi  tih  

changtluna  ruahmanna  felfai  zawk  neia  engkim  mai  hi  kan  khawpui  tan  hian  

kan  buatsaih  a  tul  hle  hian  ka  hria  a,  chungte  chu  ka  sawilang  duh  a. Tin,  

parking  chungchang  a  ni  emaw,  kawng  hrang  hrangah  an  hmalakna  hi  enpuia,  

tih  chaka,  tih  changtlun  a  hun tawh hlein ka hria a ni. 

 Demand  No. 25-na  PHE-ah  hian  kan  lut  lawk ang  a.  PHE  hi  a 

pawimawh  hle  mai  a,  tunah  hian SIPMIU  hi  phase-II  a  kal  a  ni  a.  Phase-I-ah  

khan  PHE in  an  tui  pump  kha  10  MLD  a  ni  a,  Phase-II  na  24  MLD  a  ni  a.  

Tunah  SIPMIU  hmalakna-in  37  MLD  in  kalpui  mek  a  ni.  An  project  a  lak  

lawh  hle  mai  a,  tunah  hian  a chawl  a  project  hi  a tawp  a.  Kan  sorkar  chak  

tak  pawh  hian  kan  kalpui  zel  dawn  nge  dawn  lo  tih  hi  a  ngaihtuah  a  ngai  a  

ni.  Kan  khawpui  hian  tui  thianghlim  kan mamawh  a,  kan  tui  dawn  thin  kan  

la  tla  lo  nasa  mai  a.  A  project  tawp  mek  te  pawh  hi  kan  ennawn  a,  tuna  mi  

hi  tihhlawhtlin  law  law  ava  tha  em  Pu  Deputy  Speaker.  Kan  tui  mamawhna  

a  sang  zel  a,  hei  hi  kan  neih  vat  loh  chuan  kan  khawpui  hian  tui  kan  

tlachham  mai  dawnin  a  lang  a  ni.  Heng  te  hi  ngaihtuahna-ah  a  lo  kal a,  

hmalakna  tur  tam  a  la  awm  a  ni  tih  kha  kan  sawi  duh  a  ni.  Kan  pipe  line  

hrim  hrim  pawh  hi  enchian  a  ngai  a,  pipe  te  pawh  hi  a  hlui  tan  tawh  a   

tunah  pawh  an  thlak  mek a   ni  tih  kan  hmu  a  ni.  Mipui  mamawh  a  ni  a,  

kawrpuia   kal  zawng  zawng  te  hi  tuihawk nen  a  inchiah-piah  a.  Hengte  hi  lo  

pawp  ta  se  tuihawk  kha  in chhungah  a  lut  mai  dawn  a  ni. 

 A  tawp  berah  chuan  Legislative-ah  hian  kan  lut  duh  a,  mi   thleng  zo  

hle  mai  a,  an  thawhrimna  leh  an  tih  tak  tak  zarah  vawiin  ni  hi  kan  thleng  a  

ni.  Kan  hma  lama  sawi  tuten  an meng  rei  thin  an  tih  te  avang  khan  an  

chungah  pawh  lawmthu  kan  sawi  duh  a   ni.  Pu  Deputy  Speaker  ka  lawm  e. 

Pu  LALCHHUANTHANGA   : Pu  Deputy  Speaker,  ka  lawm  e.  Kan 

demand  a  tam  a, Demand  No.43  atang  hian  kan  tan  nghal  mai  ang  a. 

 Tourism  policy  hi  kan  thlak  danglam  a  tul  tawh  hlein  ka  hria.  Thil  

harsa  lo  sum  pawh  hau-tak  lo  hman  nghal   theih  chi  ang  ah  te  hian  thil  kan  

tih  a  hun  tawh  hlein  ka  hria  a  ni.  Tourist  ho  hian  an  duh  ber  chu,  an la  

hmuh  ngai  loh  hmuh  kan  tih  ngai  lo  tih  a  ni  a.  Keini  state  rethei  tak  hianin  

ropui  taka  lo thlen kan  tum  thin  a.  Hei  hi  kan  tih  fuh  loh  niin  ka  hria  a, 

Tourist  Lodge-te  kan  sa  a  kan  luah  seng  leh  si  lova.  Tawngtawl  tawhte  pawh  

a  awm  a,  chuvangin  kan  kalphung   hi  thlak a  ngai  a  ni.  Kan  culture  base  

hian  tourist  te  hi  lo  dawngsawng  ila  a  a  hlawhtlin  a  rinawm  a   ni.  Kan 

ramah  potential  tha  tak  takte  kan   nei  a, economy  driving  force  zawk  danglam  

thei  dawrh  ang  chi  te  pawh  hianin,  kan  tihfuh  chuan  kan  kalpui thei  a  ni  tih  

kha  hria  ila.  Kan  policy  hi  kan  tih  thar  hi  a  thain  ka  hria  a  ni. 

 Demand No.14-na hian, 18.3% in tlem zawk a. Tunlaiah  Sustainable  

Development  Goals  tih  hi  a lar  hle  mai  a.  Hei  hi  UNO  bul  tum  niin  goals  

17  neiin  target  69  lai  a  nei  a.  Hei  hi  Mizoramah chuanin Planning &   

Programme  Implementation  Department  hnuaia  awm a  ni  a.  High  Level  

Committee  on  SDG-te  pawh  din niin  Chairman-ah  Chief  Secretary  niin  

Planning  Secretary  chu  member  Secretary a  ni  a. He Committee  hma  lak  zel   

dan  tur  te  hi  kan Minister  hian  min  hrilh  thei  se  a  lawmawm  hle  ang.   



1026 
 

 Tichuan,  Demand  No.15-na  GAD  hi  nikum  lam  aiin  tun  tum  budget-ah 

a  tlem  a,  a  tlemna  hi  103  lakhs  a  ni  a.  Chumi  chu  20.58%  lai  a  ni.  Tunlai-

in  kan  House  ram  pawn  leh chhung  a  mite  hi  thawm  that  ngai  deuh  vek   an  

ni   a.  Chutih  laia  kan budget  han  tlahniam vak  mai  hi  kan  hotute  hian  enfiah 

leh deuh  se  la  a  tha turah  ka  ngai  a  ni. 

 Tin,  PHE  Department  hi  a  pawimawhna  a  lian  telh  telh  mai  a,  nikum  

budget  aia  kumin  a  punna  hi  29.69%  a  ni  a,  a  lawmawm  hle  a  ni.  Aizawla   

kan  tui  te  hi  Tlawng  lui  atanga  kan  pump  deuh  vek  a  ni  a,  sorkar  pawh  

hian  sum  a  seng  nasa  hle  a  ni.  Aizawl  veng hrang  hrangah  hian  tuikhur   kan  

nei  a,  kan  tuikhurte  hi  chei  that  a  ngai  hlein  ka  hria.  Ka  bial  chhungah  hian  

tuikhur  chei  that  tur  leh  han  siam  belh  tur hi  a  awm  nual  a,  kan  Minister  

zahawm  tak  hian  min  hriatpui  se la  tih  kha  ka  sawi  duh  a. 

 Tin, Sports & Youth Services-ah hianin nikum Budget aia kumin Budget a 

tlemna hi a tam khawp mai a.  Rs. Nuai 1421 lai a ni a.  Mizoram Youth 

Commission tih hi tunhmaa LESD&E  hnuaia awm thin kha tunah hian Sports & 

Youth Services hnuaiah dah a lo ni leh dawn ta niin a lang a.  Chuti a nih phei 

chuanin Sports & Youth Services-in an pawisa mamawh hi a tam dawn bakah an 

indaih lohna hi a sang hle dawn tih hi a chiang a.  Chuvang chuan, kan Finance 

Minister hianin han enfiah deuh ta se la a tha awm e.  A nih loh chuanin…. 

DEPUTY  SPEAKER : Ngawi teh aw.  Kan hun khi a tawp dawn a.  

Dar 4 kha tihdan phung pangngaiah chuan kan chawlh hun a ni a.  Amaherawhchu, 

sawihona hi vawiinah kan zawh hrim hrim a ngai a.   Engnge House ngaihdan lak a 

ngai a.  Dar 5-ah khan kan chawl leh mai dawn em ni?  Aw, a nih leh dar 5-ah kan 

chawl dawn nia.  Aw, sawi zawm leh ang aw.  

Pu  LALCHHUANTHANGA : kan thalaite innghahna ber, Sport leh 

Youth Commission-ah hianin sum kan dah tel loh chuanin a beidawnthlak dawn 

viauin a lang a ni.  

 Tin, a tawp berah chuanin, PWD han sawi leh ta ila.  Kumin Budget-ah hian 

sum tlemna hi a sang khawp mai a, 18% a ni a.  PWD-ah hianin Pu Deputy Speaker, 

sawi tur a tam khawp mai a.  Mahse, thil pakhat pawimawh tak mai, ka bial chhung 

atan han sawi ka duh chu, Sikulpuikawn, Mission Venga Flyover siam hi a ni a.  

Hmanniah khanin kan Budget General Discussion-ah khanin ka sawi tawh naa han 

sawi nawn leh ka duh a.  Sawlai saw kawng pengthuam 8 lai intawh khawmna a ni 

a.  Chuvang chuan Traffic Jam hi englai pawhin a awm a.  Sawlai boruak saw 

Pollution Control Board pawhin an han ennaah chuan boruak thianghlim lohna ber 

hmunah an puang nghe nghe a.  A kawng peng thuam saw a vai vai sawnin tih loh 

pawh ni selangin engemaw a pawimawh zualte saw Flyover-a changkang tak leh 

mawihnai taka min siam sak turin kan PWD Minister hi ka’n ngen duh a.  Sawlai 

hmun saw Aizawl khawpui chei nan pawh a tha viau a.  Mission Veng YMA-te 

hianin an chei thin a, kum tinin.  Lawmmante pawh an la a.  Sawlai hmunah sawn 

Krismas leh Kumthar vuak vetah hianin mi tam takin thla lak nante an rawn hmang 

a.  Chhungkua ten, nu leh paten an fate thlalak nan te an rawn hruai thin a, chuvang 

chuan sawlai hmun saw han chei deuh pawh a chakawm a.  Tin, a thuhrimin, Traffic 

Jam nasa lutuk saw pumpelh theihna turin Flyover hi kan Minister zahawm tak 

hianin min tihsak hram thei se la, tih kha ka’n ngen duh a ni.  Ka lawm e. 

DEPUTY  SPEAKER : Pu Z.R. Thiamsanga, Champhai North bialtu 

MLA zahawm tak i lo sawm ang. 

Dr Z.R. THIAMSANGA  : Pu Deputy Speaker, ka lawm e.  

 Vawiinah hian kan House Leader, kan Chief Minister ni bawk leh kan Sport 

Minister zahawm takte Demand kan han sawiho dawn a ni a.  Kan sawiho tam tawh 

a.  Pakhatna ah chuan, Legislative Assembly kha han sawi hmasak lawk ka duh a.  

Lawmawm hlein ka hria a, Speaker leh Deputy Speaker hona hnuaiah zalen takin, 

nuam takin kan House boruak pawh a nuam hlein ka hria a.  I veilama mi, kan 

Member zahawm tak takte pawh an hlim tlang a, i dinglama mi nen, a nuam hlein ka 

hria a, in mi kaihhruaina  hetiang ang keini, kan sawi tawh angin keini te phei chu 

bultan mai kan ni a.  Chhul paih hna atangin helai House zahawm takah kan rawn lut 

chho ve chauh kha a ni a.  Amaherawhchu, zawldawh takin tiang hian min han hruai 

a.  A lawmawm khawpin ka hria a.  Tin, kan Assembly Secretariat-a kan staff-te an 

efficient em em mai a, engkim mai hi an rawn update zung zung zel a.  Hetiang ang 

efficient Assembly Secretariat Staff-te kan han neite hi Mizoram hi kan van vannei 

em ka ti a ni.  Kan House pawh a nuam a, kan hlim tlang a.  Tunhmain a lo thlirtu ah 

kan lo tang ve thin a. Han chhim  mai pawh kha kan ti hleithei lova.  

Amaherawhchu, kan lo thlirna atangte kha chuan han intihbuai deuh uaih uaihte, han 

inhnial rap rapte kha a awm thin a.  Tunah erawh chuan  kan zawh dawn ni thleng 

pawhin boruak nuam tak mai kan han neite hi kan hruaitute, kan Speaker leh kan 

Deputy Speaker-te, nangmahni vang niin ka hria a.  Zaninah hian lawmthu ka sawi 

a ni.  

 Tichuan, a dawtah chuan  kan Council of Minister-te hi puitling hlein ka hria 

a.  A then chu first-timer-te an ni a.  Amaherawhchu, a lawmawm ka ti khawp mai.  

Helai Rorelnaahte i chet dante a mawiin ka hria a.  A hrim hrimah kan Council of 

Minister-te pawh hi, in han thu thap zel mai a.  Keinin duh tawkin kan sawi a, 

nangnin in sawi ve thei si lova.  Khatianga in han thu reng thei maite pawh hi kei, in 

dinhmunah hian ding ta ila, ka chhuak ka chhuak ang a, tihte hi ka lo ngaihtuah a.  A 

lawmawm ka ti.  In uap tha, kan Minister-te pawhin.   

 Tin, Secretariat Administration hi hei, zuk dawrte pawh hi an nuam khawp 

mai a, kan Secretariat-te khu.  Kan hotute pawh hi an fakawmin ka hria.  A luh tan 

atangin keini mai mai pawh min lo salute a, zahthlak khawp hianin.  Administration-

te khu a felfai ka ti a, dawr pawh an nuam a.  Chutiang zel chuan nakin hun zelah 

pawh thingtlang mi mawl tak takte pawhin an rawn dawr zel dawn a, chungahte 

pawh chuanin kan inzir chhoh zelte pawh a ngai ang a, kan inhriatthiam zelte pawh a 

ngai awm e.  

 Tichuan, Finance hi a pawimawh berte zing ami, a pawimawh ber ti ila kan 

sawi sual tam awm lo ve. Department hrang hrangin mamawh te, Demand te kan 

han ti a, Budget te kan han pass dawn chu a ni a. Post awm sa te post create tur te 

kan nei dawn ta a ni. Chutah chuan in tel loin kan kal thei dawn lo a. A bik takin 

Health department te post creation leh post awm sa te fill up tur an tihte hi, Health-

ah leh Education bikahte phei hi chuan kan dil tak te kha kan mamawh tak tak kan 

dil loh theih loh te kan rawn dil a ni tih kha a changtu kan Chief Minister leh 

Finance Minister ni bawk hian min lo hriatsak a tulin ka hria.  

 PWD Department lian tak mai, Mizoramah chuan kan Zoram hmel, 

darthlalang siamtute an ni a. Hun reilote chhunga kan Sorkar leh kan Department-te 

tanlakna avangin kan khawpui hmelte an lo danglam nasa khawp mai a. Kan district 

khawpuite, kan khaw kar kawngte pawh a bik takin Champhai darkar 10, 12 kan kal 

thin kha darkar 6 vel kala min han siam theite hi, in chungah hian lawmthu ka sawi 

nawn awn awn a ni. A bik takin a changtu kan Chief Minister, PWD changtu ni 

bawk chungah lawmthu ka sawi a.  

 Kan kawngte a lo chhe rei tawh a, kum 10 chhung kha a lo chhe em em tawh 

a. Theihtawpin Sorkar hmasa pawh khan an lo bei. Amaherawhchu, kan ram hian a 

zir lova, fur ruahtui a tam a. Chuvangin, tuna tha deuha in siam pawh hi fur an ni 

chho ang a, nakin lawkah in kawng a chhia min rawn ti dawn a, ka mitthlain tunah 

pawh hian ka hmu reng mai a ni. Theihtawp inchhuah a, a bik takin, Seling – 

Champhai double lane ruahmanna min han siam te. Tin, khi lai kawng chhe zualpui 

hun rei lo te chhunga min han thuam te, Champhai khawpui chhunga kan kawng tam 

tak te, kan SP kawng te, khing a khawpui chhung zawng zawng te, kan thingtlang 

kawng tam tak min siamsakte khi lawmthu ka sawi a.  

 Chutih rual chuan, PMGSY hnuaiah khanin sawi loh tam tak a awm a, 

Champhai khawpui chhungah khianin, khing khi min rawn en that ka duh a. Chumi 

piahlamah chuanin, PMGSY-a upgrade tur kha 3 lai min rawn tihsak a, a lawmawm 

ka ti khawp mai a. N. Khawbung – Tualpui, Khawzawl – Rabung, Rabung – Thalte 

min rawn tihsak a. Tunhma kawng kan la hmuh ngai reng reng loh Selam – 

Kawlbem, PMGSY-a upgrade tura min rawn tite hi a ropui kan  ti a, lawmthu kan 

sawi mawlh mawlh a ni.  

 Tin, kan kawng pawimawh Aizawl-te pawh kawng hnai zawka kal theihna 

turin, 40km vel laia hnai thei tur Keifang – Hliappui a thleng chho tawh a. Hliappui 

atanga Aiduzawl, Aiduzawl – Pamchung, Pamchung – Tualcheng, concept Paper 

min han siam sak a. Khua inhnaih te te si, Khawzawl-a kir a let leh zel ngai, 

Tualpui, Ngaizawl, Neihdawn kar kawngte pawh Concept paper-te min buatsaih sak 

a. Hemi hi tihhlawhtlin ngei ngei theihna turin, priority-ah min rawn pek theihna 

turin a changtu kan Chief Minister zahawm tak leh Deptt.-te pawh ka rawn ngen 

ngawih ngawih che u a ni. PWD chungchangah hi chuan sawi tur a tam lutuk a, 

duhtawk phawt ila. 

 PHE-ah hian hma tam tak Department-in min lak sak a. Solar Pumping 

System hmangten Hnahlanah te tunah hian ruahmanna min siamsak mek a, 

Tualchengah an zo tep tawh a. Kan bial chhungah khian Pamchung te, Tualpui te, 

Ngaizawl te, Neihdawn te khi tui an harsa em em a, a bik takin min lo chhinchhiah 

ka duh a. Ngur khi Model Village turin kan han ruahman ve deuh a, tui an harsa em 

em mai a. Amaherawhchu, an tui source khi duhthusamin tha lo mah se, gravity 

hmanga lak theih a nih avangin, khi khi chu tun kum chhunga min tih hlawhtlin sak 

ngei turin ka rawn ngen nghal bawk a ni.  

 UD & PA chungchangah hian kan sawi duh chu, ram dang foreign ramte kan 

va hmu ve lem lo nain, India ram khawpui hrang hrang kan han en hianin, an 

khawpuite hi a mawiin a changkang hlawm tawh a. Kan khawpui Aizawl ber hi, kan 

main road-te pawh hi duh ang chuan kan thuam tha lo in ka hria. Kumtinin annual 

maintenance-te hi nei ve ila. Khawpui mawi fai tur hianin, Tourist lo kal te pawh 

hianin, “In khawpui chu a va fai ve, a va mawi ve,” an tih theihna turin kan khawpui 

kawngpui tlangdung tal te hi chu i cheimawi ang u, kumtin te pawh hian, 

maintenance-te hi i ti ang u. Kan drainage system-te pawh hi a tha lo hle-in ka hria. 

Hengte hi UD & PA hnuaiah a awm a. AMC hnuaiah-te hian awm zawk ta se kan 

chak zawk ang em tihte pawh hi rilruah chuan a awm a ni.  

 Pu Chairman, Horticulture chungchangahte pawh hian Champhai District khi 

potential area tha deuh mai a ni a. Grape-ah phei chuan Mizorama a tha ber kan ni. 

Kan sorkar chak tak hian hma min laksak dawn a, ruahmanna te min han siam hi a 

lawmawm khawpin ka hria. Kum 10 chhung an eizawnna te, an hrawkhrui te kha 

chhah sakin an lo awm a. Min han thar thawh leh dawn hi kan lawm khawp a ni, kan 

Sorkar leh Department chungah. Chutih rual chuan, Agriculture hnuai a ni naa khilai 

khi, alu te pawh hi kan mite khanin, House member zahawm takte thar tem turin an 

rawn thawn thla a. in lo hmuh vek ka ring a. Khilai khi potential area tha a ni a, 

agriculture-ah pawh, Horticulture-ah pawh. Chuvangin, Hnahlan leh Champhai 

pawh khi Division puitling-ah min siamsak tur khanin hmanni zawhnaah te pawh 

khanin min rawn chhang tawh a.  

Dr. Z.R. THIAMSANGA  : Hnahlanah khian Circle Office  puitlingte 

pawh neih ve theih awm tak a ni a, potential area an nih avang khian. Min rawn 

ensak a, min rawn dahsak ve ngei pawh ka duh a. Agriculture lam kha chu duh tawk 

mai ila.  

 Nichinah ka sawi tawh a, mahse, kan kai leh lawk ang a. Sports-ah han sawi 

leh lawk ka duh a, Pu Chairman, kan sorkar tharah hian kum chanve emaw lek 

chhunga Sport Minister zahawm tak Pu Robert Romawia thahnem ngaihna leh 

inpekna hi a fakawm hlein ka hria a. Vawiinah hian sawi ka duh a ni. Mualpuia 

Rajiv Gandhi Stadium pawh international standard-a thuam a nih tur thute pawh kan 

han sawi a, ruahmanna a awm a. Zanah pawh inkhelh theihna turin eng lian tak, 

flood light an ti em ni, an vuah der tawh maite pawh khu a lawmawmin ka hria a. 

 Tin kum 10 kaltaa Institute of Hotel Management, Bungbangla Aizawla din 

tur chhunzawm tawh loh pawh chhunzawm lehna tur leh hmanraw leinan Ministry 

of Tourism-ah sum ` 200 lakh ngawt mai an dil chhuak te hi a lawmawm khawpin 

ka hria a. Hei ngawt pawh hian kan Sports Minister hmalakna hi a fakawmzia a 

tilangin ka hria. 

 Sports-ah khan pawisate a tlem kan han ti tak naa, kan Sports Minister hi 

vision nei tha a ni a, kan CM a ni bawk a, hei chu sawi ngai lovin an rawn dah belh 

mai turah pawh kan ngai a. Sports discipline-ah pawh hian major game kan tih 

Football-te chu a tha khawp mai. Mi tam takin eizawnnan an hmang a. 

Amaherawhchu, Mizo pian hmang han en hian contact sports kan tih Boxing kan tih 

te, Wushu kan tihte hi promote thain ka hria a. International-ah te pawh Gold kan 

hmuhna tam tak a ni a, Wushu-te hi. Kan promote that a ngaiin ka hria a. Ka sawi fo 

tawh ang khan Champhaiah khian Ngur/Far khi khawvel awm tirh ata natural, phun 

ngai miah lo a awm a. Mizorama pangpar mawi tak Chhawkhleite khi phun belh 

ngai miah lovin a awm a. Tin, Naubante pawh natural tam tak a awm a ni 

(CHAIRMAN  : I tawp thei dawn tawh em aw, a thui mah mah tawh) Pu Chairman, 

in inthlak chhung khan minute 1 a ral a, tel leh alute pawh kan han siam ve bawk a 

lawm maw le. Min hrethiam la tlem te, ka sawi zo tep tawh e.  

 Khilai khi Tourism atan a tha lutuk. Forest nen tangrualin, kan Minister 

pawhin min lo hriatpui se ka duh, a hmunah ngei min lo ensak teh u. Ngur tlang khi 

a mawi lutuk. Kan chei that chuan revenue tha tak kan ram pawhin kan hmuh 

theihna a ni dawn a, a hmun khi min rawn ensak ula. A hrim hrimah Champhai khi 

Mizorama dil lian ber Rih Dil awmna, amaherawhchu, Myanmar-a awm si awmna a 

ni a. Tlawhtu pawh hi nitin an rawn kal zut zut mai a ni. A tlawhtu nuam taka lo 

dawnsawn che u kan duh a. Tourist Home tha takte awm se Champhaiah khian. 

Tichuan eco-tourism hmun nuam tak, foreign leh Mizorama Rih Dil rawn tlawhtute 

zawng zawng pawh nuam taka in lo awm theihna tur khan kan sorkar chak tak hian 

ruahmanna min siamsak se tih kha ka rawn sawi a ni e. Pu Chairman, ka lawm e. 

 



1032 
 

CHAIRMAN  : Tuirial bialtu Pu Andrew H. Thangliana ilo sawm ang. 

Pu ANDREW H. THANGLIANA  : Pu Chairman, ka lawm e. 

Khalaia thuah chuan i inhmeh berin ka hria a, kan compliment duh che a ni. Bell 

hmeh tawpna chang i hriat loh chuan kum khaw daih hmuam tet tut vek kan ni a, 

kan dinglam te kha. Kan Minister zahawm tak Pu Robert Romawia Demand No. 22-

na Sports & Youth Services leh Demand No. 43-na Tourism hi kan kaikawp ang a. 

Kan hriat angin Hockey hi international level-ah pawh kan ram, kan hming tithatu a 

lo ni thin a. Nikum maia kan economic survey-ah pawh tarlan niin Lalremsiami 

pawh Asian Cup tihah te, Youth Olympic Cup-ah te, Rising Player of the Year 

Award-te pawh dawngin Silver leh Medal hrang hrangte a dawng tawh a ni tih kan 

hria a. Kan sawi lan duhna chhan chu Hockey Academy hi Kawnpuiah khuan kan 

nei ve a. A hmun khu astro-turf-te nen changkang taka thuam a nih mek laiin a 

hmuna kan kal chuan a entute/spectators thutna tur hi a awm miah lo tih theih a ni a. 

A manganthlak ang reng a. Government function leh thil tihpui nana kan hman thin 

a lo ni bawk nen, kan Minister hian min han duhsak ve se chuan a vei ngeiin ka ring 

a, a hmuh pawh a hmu tawh hial mai thei a ni. Chu chu Sports bikah chuan kan sawi 

duh a. 

 Tin, Tourism lamah lo lut lawk ila. Mizoten a tlanglawna kan hriat danin kan 

Missionary Pu Buanga te rawn luh kum kha 1894, Chanchintha lo thlen nia ngaih a 

ni a. Centenary-te pawh lawm takin kan hmang a nih kha. Tun hnuah Researchers-te 

leh Scholars-ten an han zir chian hnuah 1891-ah Rev. William Williams, Tlawng 

Lui rawn zawh zelin, a fintu Kutbul Lui an tihah lo kal chhoin, Mualvum thlang 

Kutbul kaiah ke a rawn nghah ni kha Chanchintha rawn luh niah sawite a awm a. 

Synod pawhin hemi ni tak 15th March 1891 hi kan Chanchintha lo thlenna ni ah an 

pawm niin ka hria a. A hmunah monument-te pawh an phun nghe nghe a. A ni leh 

kum kha inhnialna/debate tur angin chhawp chhuak ta ila, sawi tur a tamin ka ring a. 

Sorkarin tuna kan pawm zawk pawh hi kei chuan chiang takin ka hre lo a. Thang 

thar tam tak phei chu kan bo lehzualin ka ring. Kan sawina chhan zawk chu ‘Kutbul 

Kai’ kan tih khu kan sakhaw vawn mek Chiristian history-ah hian historical 

significance a nei ve a, historical site pawimawh tak a ni ve hrim hrim a ni tih lai 

kha ka sawi duh nachhan zawk chu a ni. Tourist destination pawimawh tak-ah a 

siam theih niin ka hria a, tin, mi tamtak khulai hmuna zuk kal a, tawngtaina hun zuk 

hmang duh te, pilgrimage centre ang hial pawh a ngai a, tlawh duh mi tam tak an 

awm thin a ni. Mi tlawmngaiten a hmun kawngte an lai a, kohhran te an hnatlang 

thin a, motor kawngte pawn thawkhat lai kha chu a zuk pawh ve a. A hmun hma 

aremin han cheibawl that deuh chuan sorkar-in revenue kan lak theihna tur pawh 

niin ka hria a. Chutiang chu khulaiah khuan kan nei ve reng a ni tih kha vawiin hian 

kan hriat atan kan sawi duh a. 

 Tin, khang mi lo dawl tur khan helai House–ah pawh ka sawi tawh a, 

Kawnpuiah khuan Tourist lodge sum tamtak  maktaduai engemaw zat sen tawhna, 

amaherawhchu a scheme tawp tak avanga hluihlawn titih tunah khuan hmun zau 

deuh mai a awm a. Khulai khu a uiawm hlein ka hria a, tourism destination-ah pawh 

khulai leh a chheh vel khua-ah khuan hmun pawimawh tak tak kan nei a ni tih kha 

ka han sawi nawn leh duh a. Mizo-ina mi hmingthang kan neih Kamlala te, Pu 

Lalsaitulera te, Awithangpa Thlan tih te; tin, ban tel miahlo mizo Lal In tun thlenga 

luah tlaka la awm te, hmun hmuhnawm tak tak leh khatiang chi kha han tlawh tur 

leh en-kual turte pawh kha a tam khawp mai a. Thahnemngaihna-in, tourist 

destination-ah kan hmang  duh a nih chuan, Mizoram pawn lam mi kan ni emaw, a 

chhunglam local, tourist kan ni emaw, pilgrims ang zawng pawh a khulai khu chu 

tlawhtu tam tak kan neih ka ring a.  Tin, kan Tourist Lodge-te pawh tih puitlin a nih 

chuan a luahtu tur chu kan khat deuh thap rengin ka beisei bawk a ni. Helai hi sorkar 

tana revenue kan siam theihna pawh niin ka hria a.  

 Kan Chief Minister zahawm tak Demand lamah han lut thuak thuak ila. 

Demand No.45 na leh No.46 na UD & PA  chungchangah, hei kan session ah hian 

khawpui traffic jam tih reh chungchangah kawngchhawng siam a ri tam lo hle a. A 

theih na hmun apiangah siam tumnate a awm niin ka lo hria a, a lawmawm khawp 

mai a. Amaherawhchu, hetia mi pangngai-in han en mai pawhin a hmun tam zawkah 

hi chuan tuna flyover kan tih ang chite hi chu a ngaihna a awmlo tih alang reng a. 

Chulaiah chuan kan Chief Minister hian alo ngaihtuah tawh tho mai thei a, eng 

emaw suggestion han chhawpchhuah ve hrim hrim ka duh a. Kan hriat angin two-

wheelers te hi traffic jam-a a contribution chungchangah factor lian tak an ni tih kan 

hre tlangin ka ring a. Hemi hi ram dangah chuan kan hmu thin a, ram changkang 

zawkah te alleviated steel structures an tih ang chi, tuna ban lian pui pui UD & PA 

in, an phun ang chi deuh ban pakhat lian pui hmanga cycle te leh pedestrian te kalna 

tur hmun heh si lova  hetia alleviated structures an siam ang hi two – wheelers tan te 

hian ruahmanna siam sela, flyover four wheelers kal theihlohna ang chi ah te enge 

maw chen chu min chhawk theiin ka ring deuh a. Chulai chu ngaituahna kan lo seng 

tawh a ni emaw, kan la seng lo a nih pawhin khalai kha engineer te kan ni lem lo a, 

kan engineer ten an ngaihtuah thiam zawk te ka ring a. Awlsamte a tih theih niin kan 

hmu ve ringawt a, pre-fabricated steel alleviated structures ang chi kha ngaihtuahna 

ah neih ni thei sela tih kha kan rawt ve duh hrim hrim a. 

 Tichuan PWD bikah hian tunah hma kan la nasa a, sorkarin kan National 

Highway te pawh thawmthat hna kan beia, hetih mek lai hian highway in a kal kan 

khaw tam tak a awm a. Khamrang te khu kum enge maw zat enkawl tawh loh in a 

awm a, khutiang ang chi khua nei tan chuan an kawngte an buaipui em em a, khung 

khu remchang hmasa berah min ngaihtuah sak turin kan ngen duh bawk a. 

 Demand No.25 na ah PHE tlem kan sawi leh ang a, Kawnpui Sub-Division 

chhungah khuan sak buai ngai miahlo in SDO leh Staff quarter te kan nei sa reng a. 

Amaherawhchu SDO ber hi mumal takin kan nei lova, kan mamawhna sang hle tih 

kha chhinchhiah atan ka tilang duh a. Chutiang bawkin Horticulture-ah kuthnathawk 

mi kan tam a, extension office emaw, extension officer te neih kan nghakhlel em em 

bawk a ni tih kha ka tarlang tel duh a. 

 GAD-ah hian kan House te kan sawilang zeuh zeuh tawh a, hmanni-ah 

Kolkatta Salt Lake ah ka zuk thleng ve chu, hna an lo thawk a, a renovation lam te 

pawh an lo thawk mek a. Amaherawhchu tuna an tih a khu chu thil hote te niin an 

sawi a, engineer nen inkawmna hun kan nei hlauh mai a. A ni sawi danah chuan 

khutiang high storey building chhawng 11 /12 anga khu Salt Lake area ah khuan 

permit pek a har em em tawh a ni tih kha min hrilh a. Tuna kan structure dinglai khu 

nasa taka ` 15 crores bawr velte emaw a kan siamtha a nih chuan kum 20 or 30 chu 

ala daih thei in a rinawm a ti a. Chuti anih siloh chuan kum 10 emaw 15 ah emaw 

khulai khu vuak thiah a ngai tawh dawn a, vuak thiah a nih tawh hnu chuan a sang 

berah chhawng 8 emaw chhawng 9 vel bak permit kan neih theih a rinawm tawh lo  

a ni. 

 Salt Lake area ah khuan min hrilh dan chuan a hma phei chuan Mizoram 

House khu landmark ang reng deuha an hman thin, chuanawm ve ang reng deuh 

high rise building awmchhun ang hialte-a an sawi thin alo ni bawk nen. Khulai khu 

ngaihtuah ran a ngaiin ka hria a. Tuna kan thawm that chuan kum enge maw zat kan 

la hmang leh thei dawn tihna  a ni a, chulaite chu tawite in ka tarlang duh a. Tin, UD 

& PA hnuaiah term hmasa sorkar khan Kawnpui khu master plan siam tir niin 

revised te pawh  a ni tawhin ka hria a. Helai hi kan Minister ten min ngaih 

pawimawh sak a, min enzui sak turin ka ngen duh bawk a ni. Pu Chairman, ka  

lawm e.  

C H A I R M A N : Lunglei North  bialtu  Dr. Vanlaltanpuia.  

Dr. VANLALTANPUIA : Pu Chairman, ka lawm e. I vei lampang kha i 

duhsak deuh bik riau in ka hria a. Eng pawh ni se, hun kha min pe ve deuh hlekin ka 

ring bawk a, kan ngen duh bawk che a ka thenawmpa i nihnaah. Vawiinah hian kan 

Chief Minister zahawm tak leh Pu Robert Romawia Royte te demand sawi a ni a, 

lawmawm ka ti a.  

 Demand No. 22-na Sports & Youth Services-ah hian tawite sawi ka duh a. 

Sports tangkainate  chu kan hre vek tawh a, sawi nawn pawh a ngai tawh lo va. 

Helaiah hian tlem kan sawi duh chu Sports policy tharte azarah kan han nei tur hi a 

thlamuanthlak hlein ka hria a. Tin, sports khawvela a thawh hlawk ber zinga mi 

Minister kan nei hi a lawmawm hlein ka hria a. Zoram mipuite pawhin beiseina sang 

tak a chungah an neiin ka hria a, thalaite pawh an phur a ni. Kan sawi duh chu mipui 

ban phak lehzual zawka Sports Department-te hi siam theih ni se la tih hi ka sawi ve 

duh a. Thingtlangah te, khawpui lam zawkah te inkhelhna te leh thil han lak vela 

selection han siam vela thleng pha mang lo hote pawh hi tam tak an awm thin a, 

talent nei tha tak tak si ho te. Hetiang mi leh kha lampanga rilru seng ho te 

zawnchhuah peih deuh te hi a tul hle in ka hria a. Chu lamah chuan hma la ila tha in 

ka hria a. Tin, khua leh veng tinin kan tuipui ber leh kan mamawh tamna ber a ni a. 

Khelmual tha te, infiamna hmanrua tha te kan mamawh em em mai a. Heng 

kawngah hian keini MLA ho te pawh hi sports bungrua min han hum tir tam ve deuh 

se la, bial han fan nikhua velah te pawh hian min han duhsak se. Hetiang kawngah 

hianin lo pe leh theitu kan Finance lam hotute pawhin Sports hi han duhsak deuh 

thei sela tih te kha ka han sawi ve duh a. Tin, kan Ministry hi Human Resources 

Development lamah manpower development lam te hian a kal nasat dawn avangin, 

Sports hi eizawnna tlaka hmang thei turin inbuatsaih ila, chutiang zawng chuan nasa 

leh zualin tan la i la tih kha ka sawi duh bawk a. 

 A dawt lehah chuan ICT hi sawi ka duh a, Demand No.48-na. Hei hi a 

pawimawh ang hu hian sawi a hlawh vak lova. Amaherawh chu Pu Chairman, tunlai 

khawvel thlirna-ah chuan, artificial intelligence kan tih lam te, hei, a thang chak em 

em a, IT ah hian khawvel hi a tlan chak em em a, chutah chuan keini ram pawh hi 

kan inbuatsaih nasat a ngaiin a lang a. Hman nia ka lekhabu chhiar pakhatah chuan, 

2030-ah chuan Israel rama public transport zawng zawngte hi robot, artificial 

intelligence in an khalh tawh dawn tih a awm a. tin, chu lehkhabu bawkah chuan, 

2050-ah chuan robot hi nupu/pasalah kan nei tawh dawn a ni an ti a. Chumi awmzia 

chu, hemi IT khawvel hmasawnna hi a nasa em em a, hemi kawngah hian kan sorkar 

a inbuatsaih nasat a ngaiin ka hria a. Tunah hian, Telephone Authority of India 

(TAI) kan tih ah hian in affiliate te, Provider hi kan ramah engemaw zat kan awm ve 

tawh a, nimahsela, ka hriat danin kan service norms an phalo em em a, kan internet 

speed te a muang em em bawk a. Amaherawh chu sorkar-ah kan bill te leh thildang 

hi he lamah hian kan kal nasat tawh avangin thuam that kan ngai hle-in a lang a. 

Chuvangin kan internet speed te pawh tichak thei turin leh consumer/customer-te 

mil deuha, kan speed-te pawh enthat deuh te hi tha khawpin ka hria a. Tin, e-

governance lamah hian kan than a ngai hle-in ka hria a, kan file system-te pawh, hei, 

department thenkhat upa deuh te hi chu lehkha tul lo an kawl tam em em a, ‘tul lo’ 

han ti ila, paih theih si loh hnawk em em te hi a tam a. Chuvang chuan kan file 

system-te pawh hi e-governance lamah te hian chak deuhin hma la thei ta i la, kan 

awmna atangin thil a tih zung zung theih ang a, miin engemaw an hriat duh RTI 

chungchangah te click chhuah zung zung theih tur ang khan he kan ICT department 

hi buatsaih thei ila tih hi ka duh khawp mai a. 

 Tin, pakhat leh lawk chu, mobile tower hi kan sawi ta zeuh zeuh a, kan rama 

mobile tower-te hi radiation level a pechhuak tam a, a hnai deuha awmte phei hi chu 

natna, cancer-te pawh an vei tih te, enge maw inhnialna hi a tam riau mai a, heng 

kawngah te hian mumal zawka zir-bingna nei ta ila. Chutiang chuan kan mobile 

tower-te hi a lo hrisel lo reng em, a him em tih te leh a him dante hi ensure thei ila, 

mipui hnenah pe thei ila a tha-in ka ring a. 

 Tin, Tourism Demand hi han sawi ta i la. Ka phak tawk hian ka lo chhut ve 

nasa thin a, ka lo vei ve em em thin a, a changtu Minister pawh hian min hriatpui 

tawh a. Kan ramah hian tourism prospect hi a tha em em a, Tourism hi revenue 

earning department-a siam thei turin prospect kan nei tha em em a, chu lamah chuan 

tan ngai hle-in ka hria a, sik leh sa a nuam si, tlang ram nuam leh mawi takte kan nei 

a, ramngaw te kan la nei a. Tin, mipui chengte pawh hi kan smart em em a, hmeltha 

tak takte tunlaiah chuan an awm tawh a. Tin, kan ram hi a zalen em em a, inrukbo 

leh tualthah lamah te kan fihlim a. Tin, Tourism lama thawktute pawh hi an fakawm 

em em a, an theihtawpin an bei a. Amaherawhchu thanna tur hi kan la nei tamin a 

hriat a, tourism concept hrim hrima hi kan thlak deuhte hi a ngai em aw, tih turte 

hian a awm a. Chung zingah chuan pakhat kan Minister pawhin min lo chhinchhiah 

sak se la, ram chhung mipuite pawh zin tam thei tura inbuatsaih; Tourist kan tih 

India ram chhunga mi thote min tlawh tih deuh hi kan hriatthiam deuh chu a ni a. 

Amaherawhchu keini Mizoram mipui ngeite pawh hi zin tam thei tura Tourism nun 

hi kan buatsaih a ngaiin ka hria a. Champhai lamah kan member zahawm tak takten 

an sawi tawh ang khan thil hmuhnawm tak takte a tam a, mahse kan zin tam chuang 

lo. Mizo mipui hi kan ram chhungah hian kan zin tam lo hle a. Kan equilibrium hi, 

keimahni awm dan phung a hi zuk tihdanglam ni ta se, han zin chur chur ila chhim 

hi hmarah zin se, hmar hi chhimah. Khatiang ang han zin tawnna tak tak, family 

angte pawha chawlh han hmanna ang chite hi nei ila kan Tourism pawh hi hma a 

sawn khawpin ka ring a. 

 Hemi hi kan la changkang vak thei lo a, ram chhunga mite Tourism lamah 

hian zin tam tir thei turte a kan ram hi buatsaih a ngaiin ka hria a. Tin, a bak dang 

kha chu khualzin, pawn lama miten an tlawh theih tura nuam taka kan siam hi a 

ngaiin ka hria a. Entir nan, Kolkatta khawpui khawlum em emah phei chuan thaw hi 

a chham mai dawn a ni thin a, khangte tan chuan Mizoram-a darkar khat ringawt 

rawn hman pawh hi a hlu em em thin a ni a. Lengpui Airport-ah entir nan lo thleng 

ta se la, rang taka Phawngpuitlang-a helicopter-a phurh thlen mai theihna ang chite. 

Khatiang ang transportation thate, conveyance thate hi buatsaih ila chuan a 

lawmawm khawpin hma kan sawnin ka ring a. 

 Tin, Tourism hi a theih chinah pawh privatize ang chite, outsource-te pawh 

tum ta ila a thain ka ring a. Sawi tur a tam em em mai a, Eco-Tourism lamahte, 

Adventure-Tourism lamahte hian theihna kan nei sang hlein ka hria a. Kan ram luite 

hi a khawkrawk tha khawp mai a, chutiangah chuan white water rafting kan tih, luia 

han inkarnate, hrui han zawm kai ta ila adventure-sport tha tak tak tihna turte hi kan 

ramin a nei tha em em a. Chuvang chuan Tourism hi nasa takin hma kan sawn thei 

ang tih ka ring a. He kan Minister chak tak hnuaiah hian hma kan sawn ngei ka 

beisei a ni. 

 Tin, kan CM Department thenkhat hi han luh leh zawk ka duh a Horticulture 

Demand No. 32-na ah hian. A phurawm ka ti em em mai a, kan Finance changtu, 

nichinah kan member thenkhat khan Finance changtu senior deuh tawhte kha an han 

ti a, kei ka ring khawp mai a kan CM hi (Dy. SPEAKER: Minute 1 kan la nei a nih 

hi) Minute 2 a ni lo maw Pu Dy. Speaker? Ani hi Pu Laldenga CM hunlai atanga 

Finance lo zir chiang tawh tu a ni a, a rinawm hlein ka hria a, a hre chiang khawpin 

ka hria a, Finance chungchangah phei chuan. Chuvang chuan a rintlak hle dawnin ka 

hria a ni. 

 Ani hian Horticulture a chang a. Hetah hian nidanga la awm ngai lo Pu Dy. 

Speaker, bamboo hi he Department-a lo lut thar hi hma kan sawn ngei dawnin ka 

hria a, a phurawm khawpin ka hria a. Mizoram hian rahbi thar a kai dawnin ka hria 

a, bamboo lamah phei kha chuan han rawn tur aiin ani in a hre vek zawk a. Helaiah 

hian ka sawi belh duh chu – khuai khawi lam hi, khawizu hi a hlu em em mai a, 

mahse kan bei nasa lo viauin a lang a, Bee-keeping lamah hian nasa deuhin thang ta 

ila a tha dawn hlein ka hria a. 

 Tin, aieng hi a tam ve lo titein an sawi a, sawhthingte hi a tam duh em em a, 

aieng hi a tam lo a, aieng lamte hi nasa deuhin hma kan sawn thei ang a. Tin, 

medicinal plants kan tih, ramhmul damdawi hi (Dy. SPEAKER : I hun a tawp a) 

Pu Dy. Speaker, ka zo tep khawngaih takin. Ramhmul damdawi hi kan ramah a tam 

em em mai a, hetiang ang medicinal-plants research-te hi nasa zawka beih a kan ram 

hi tithang thei turin helamah hian theihna kan nei sang hlein ka hria a ni. 

 Tin, a dawt lehah chuan PHE Demand No. 25-na hi kan mamawh hlawm hle 

mai a, kan ram phei chu tlang rama awm kan ni a, tui hi kan mamawh telh telh 

dawnin a lang bawk a. Lunglei ‘N’-a kan mamawhna thenkhat tlemte han sawi lawk 

ka duh a. Chhipphir tlangdung lamah khian kum upa tak tawh an ni a, Chhipphir 

khuate pawh khi kum 200 lawm tawh khua an ni a, mahse vawiin thlengin tui herh 

haw turte hi kan la nei lo a. Khi lampangte khi khawngaih takin a tlangdung ang 

deuha min pek theih a tui project lian deuhte hi min pek theih chuan kan lawm 

khawp ang a. Hei hi Zoram tan pawh, ram hruaitu tan pawh challenge lian tak a 

tlingin ka hria a. I-phone-te kan keng tawh a, mahse tui herh haw tur kan la nei lo 

angte hi a in-balance lo em em a, kan ram awm dan hi. Chuvang chuan tui lamah 

hian kan bial hi min rawn duhsak se, kan dangro hle mai tihte kha ka han sawi duh a 

ni. 

 Sawi tur a la tam hle mai a. GAD-ah hian Pu Dy. Speaker pakhat chiah min 

sawitir leh lawk la. GAD-ah hian Aviation hi a awm a, kan ramah thlawhna service 

a tha lo ta riau mai a, kan CM kha chuan a sawi a Indigo-te nen inbiak lai a ni tihte. 

Ram chhunga inkalpawhna helicopter service pawh hi tlema tihchangtlun deuh hlek 

hi a tha riauin ka hria a. Tuna service lai Pawan Hans hi a lo upa ve tawh a, a service 

hlun chu an ni a. Mahse India ramah hian an chetsualpui nasa khawp mai a, 

politicians pawh hi he thlawhnaah hian an vanduai zeuh zeuh fo mai a. Hengte pawh 

en that deuh a, thlawhna service tha zawkte ram chhungahte helicopter-te pawh hi en 

ni se a tha khawpin ka hria a. Chung chu ka sawi theih tawk ni mai se la, ka lawm e. 

DEPUTY  SPEAKER : Dr. K Pachhunga, Lunglei ‘S’ bialtu zahawm 

tak ilo sawm ang. 

Dr. K. PACHHUNGA : Pu Dy. Speaker, ka lawm e. Member zahawm 

tak tak ten an sawi teuh tawh a, sawi tur chu tam tak nei mah ila. Pu Dy. Speaker, 

Demand 16 lai mai kan sawi a, sawi tur pawh hi ka ngah viau a, mahse ngaimawh 

zawng zawng han sawina chi pawh a ni lem lo a. A hmasain kan Chief Minister 

zahawm takin Mizoram harsatnate hriain Air-ticket chungchangah te, Central 

lamahte hma a la a, chutih lai chuan Airport-te pawh an chei mek bawk a, a 

lawmawm ka ti tak zet a. A lungawithlak lem lo khawp mai a, hmun dangah 

thlawhna ticket-ah kan buai lo a, mi darkar-tin, minute-tin an thlawk chhuak ruai 

ruai a. Mahsela kan ramin thlawhna kan nei ve si lo a, han tihtauh ngawt thu a awm 

bawk si lo a. Eng pawh ni se, beiseina han nei phawt ila. 

 Pu Dy. Speaker, a hmasain Demand No. 1 hi sawi ta ila. Legislative 

Assembly staff-te hi an fakawm ka ti a. 

 MLA kan nih tan tirhah engmah hre lovin kan han dai lut a, an fel em em a, 

min chei puitling a. Tin, ram hruaitute dinhmun te min zirtir a, chutiang chuan an 

efficiency hi a tha ka ti a. Department dang pawh hian entawn sela, rawn training 

sela a tha ka ti khawp mai, tih kha lawmthu sawi pahin ka sawi duh a.  

 Tin, demand no.24 na Sports & Youth Services hi kan sawi tam tawh a. Hei 

hi a interesting bawk a, ka ngaihtuah dan chuan Pu Laldenga te an lo boral tawh a. 

Khawvelah Mizo chanchin miin an lo hre tawh lova. Pu Denga te movement awm 

lai chuan hei kan House Leader te an movement-ah khan VOA kan tih te, BBC-ah te 

kan lang ve zak zak a, mahse, vawiinah chuan Mizote lanna kan nei ta lova. Kan lan 

vena chu Sports a ni. Vawiinah Mizo thalai fakawm tak tak an awm a, India ramah 

min ti lar a, international thlengin sports personal-te an zahawmin an fakawm ka ti a. 

He House kal tlang hian an chungah ka bial aiawh pawhin lawmthu kan sawi duh ve 

hrim hrim bawk a. Tin, Sports a thawkte leh association a inpe te an inpekna a ropui 

ka ti a, kan sawi ve duh hrim hrim a ni.  

 Tin, nichinah Lunglei East bialtu zahawm takin a rawn sawi tawh a, Zobawk 

chungchang te sorkar hmasa in hma a la a, kum 10-ah a puitling hlei thei lova. 

Mahse kan Minister chak tak Pu Robert-a hmalakna te nen hlawhtling turah ngai ta 

ila. Naupang 100 an awm dawn a Hostel-ah, a thlawnin an chawm dawn a. Rotling 

niin ka hria a, chutiang bawkin Sazaikawnah sorkar hmasa-in Hall tha tak mai min 

sak sak a, chu chu vawiin niah a ram ti tih deuh mai dawn a. Cheng tam taka sak a ni 

a, thawktute min dah sak a, min enkawl sak turin min lo hriat sak se kan duh bawk a.  

 Chutih lai chuan sports hi a budget chungchangah sawi a tam riau a, a dik 

viauin ka hria a, a hmasa ten an complaint chuan  a ni maithei a, nimahsela sorkar 

hmasa ah Sports leh UD & PA a in combine a, chak takin hma an la ni pawhin ka 

hria a. Tun tumah hian kan Sports Minister, amah talent em em mai, a ngaihna hria 

kan nei a, a Budget-ah kha chuan buailo turah ngai ila, Chief Minister leh Finance 

Minister tha tak kan nei bawk a. Sports personal-te leh Sports mite leh Association 

te lo zam mai lo turin ka han fuih ve duh hrim hrim a ni.  

 Tin, Pu Deputy Speaker, Tourism kha hei sawi tur a tam khawp mai a. Kan 

thiante Paris a mite an rawn kal a, Aizawl hi enge a an, ka ti a. Mahse Aizawl chu a 

building ropui a ti miah lova, a fakna ber chu in ram a nuam em a, a mawi bawk a, a 

tha bawk a tih kha a ni. Chuvang chuan Eco-tourism lam hi kan promote a tha in ka 

hria a. Tin, hei kan Minister-in Home Stay-ah te hma a la a. Cheng 2.5 lakhs-a 

tanpuina pek tura hma a la te hi a lawmawm ka ti a, ka bialah pawh rawn lut ve se ka 

duh khawp mai a. Lunglei atanga hla vak lo 6 km ah Sairek kan nei a, a nuam em 

em a, chu chu Aizawl nula leh tlangval te pawhin nuam an la rawn tih ka ring a. 

Khatiang khan kan sorkar hmalakna a ropui ka ti tak zet a ni.  

 Tin, PWD kan sawi tam khawp mai a, tun kan budget ah chuan ‘Man of the 

Match’, ‘Man of the Department’ chu PWD niin ka hria a. A chhan chu a pawimawh 

bawk a, a that leh that loh lam kha chu sawi vak ka tum lova. Kan thianpa in a tia 

lawm, “In sorkara chin chu kan thang zawt zawt in ka hria” a ti a, engtizawng in 

maw, ka ti a, “Ka san zawng pawh hi ka sang sawtin ka hria” a ti bawk a, engatinge 

kan tia, ‘E, sorkar hmasa ah chuan kawng a chhe lutuk a, min sawh muk vek a, kan 

tawi tulh tulh mai a ni’ a ti a. A awmzia chu; kawng tha leh thalo kha a sawi a, 

chutihlai chuan kan thawktu PWD lam a taka hmutu ka ni a, an fakawm ka ti a, 

kalkawnga ka kal tumte hian chibai te ka han buk a, lawmthute ka sawi a. Mizoram 

kawng a ni, tu kawng mah a ni lova, in tu leh fate kawng a nih hi, tha takin aw, tiin a 

hminga MLA ka lo nih ve avang te pawhin an lawm ve em em in ka hria a. America 

ram ropuina te chu thildang vak a ni lo, an kalkawng te ka ta a ni ti a, MNF ta a ni 

lova, Congress ta a ni chuang lova, Mizote ta a ni tih kha mipuiah inzirtir leh tha ka 

ti a. Chutihlai chuan kan CM zahawm tak a changtu Minister-in mut mawh hnar 

mawha a neih avanga hun reilote thla 4/5 lekah km tam tak siamtha-in Mizoram 

PWD ten record an break-na sorkar a ni hi kei chu ka fak lo thei lova, thiltha hi chu 

han fak tlang mai hi tha in ka hria a.  

 Tin, PWD a construction lamah khan lawmthu sawi ka duh a. Ka bial 

chhungah Luangmual - Vaisam 27 kms PMGSY Road an lai dawnin ka hria a, ka 

lawm takzet a. Chutihlaian ka sawi duha chu, lui kan lo zawngin alignment tha a 

awm a, chu chu a VC te pawhin kan hotute an hmu tawhin ka hria a, lo ngaipawi 

mawh se a tha in ka hria a ni. Tin, ka bial chhung bawkah Chawngte road ah 

Mautlang thleng PMGSY road an lai mek a, ka lawm takzet a. Tha taka an thawh ka 

beisei bawk a. Chutihlai chuan sorkar hmasa, 2012 ni ta in ka hria, PMGSY work 

order, Thingfal - Mamte an thawk a, 9.5 kms an thawk a. Chuta an thawha chu an 

pawngsual nasa khawp mai a, vawiin thleng hian zawh tlak a la ni lova, 10 kms 

pawh tling lo kum 4 chhungin an blacktop hlei thei lova, a hmasa berah 

columnization an ti a, a dawt leh ah land stabilization base in chemical polymer an 

han ti a, an hlawhchham a. A dawt leh a, cell fill-te, RCC te a tawpah phei chuan 

blacktop te an tial nuaih tawh mai a, a pawisa lah chu nuaih 600 chuang ngawt mai a 

ni bawk si a. Hei hi kan mite an thinrim em em a, MP inthlan dawn te pawhin 

boycott te an duh a, mahsela tlawmngai turin kan han ti a. An la tlawmngai a, bill 

erawh chu an la zo ti tih tawh bawk si a, vawiin ah 80% hi zawh tlak loh a ni. Chu 

chu kan hotute’n min han ngaihtuah sak sela ka duh hle mai tih kha kan sawi duh a 

ni.  

 Tin, Mamte - Lungtian kha, ka bial thenawm, Pu Biakzaua bialtu zahawm 

takin a rawn sawi tawh a. PMGSY road kan han lai thei a nih te chuan khung 

potential area, Chhimtuipui river valley potential-te pawh khu kan zuk hmang 

tangkai turah ka ngai a ni.  

 Pu Speaker, UD & PA chungah hian lawmthu a sawi loh thei lova, kan bial 

khaw hrang hrangah, veng hrang hrang ah, Lunglei-ah te, step leh side drain neuh 

neuh thawktu an ni a, an performance pawh tha ka ti a. Hei kan CM in charge a la a, 

thil tam tak kan sawrkar chhung hian kan ti hman a. Ka bialah ngei te pawh 

lungremte pawh kan ti a, lawmthu pawh ka sawi duh a. Chutihlai chuan mamawh 

kan ngah hle mai a. Kum 10 sawrkarin kan stepte min lo remsak mang si lo a, 

chuvang chuanin kan ko a rit em em a ni tih te pawh kha ka sawi tel duh bawk a ni.  

 Pu Dy. Speaker, GAD chungchangah khan, administration kengkawhtu an ni 

bawk a. Tui kan mamawh vek a, thlakna a awm lo tih kan hria a. Chutih lai chuan 

kan luite chu plastic in a lo tibuai nasa em em a. Kan ramah hian mihring kan tlem 

tehreng nen, thil funna, Hnahthial te, Changel te kan neih that tehreng nen polythene 

kan hmang nasa lutuk te hi, inzirtir dan a awm lo’m ni tih te ka sawi duh a. 

 Tin, PHE ah khan han lut leh lawk ila. Ka bial hi khaw 36, ngaihsak vak lem 

loh bial a lo ni thin a. Tah chuan, khu’ng, Chawngte kawnga Lungrang, vote 900 

dawn awmna ah te khuan PHE hmalakna a lo la awm reng reng lo a. Khawngaih 

takin kan hotuten min hriatsak se la, Solar Plan te kan mamawh hle mai tih te hi ka 

sawi duh a. Chutiang chuan Thingfal ah te, Tawipui ‘S’ ah te, highway-in a pal 

tlangna a rei tawh tehreng nen vawiinni thlengin tui kan harsa em em a, tui kang kan 

nghak nasa a. Kan hotuten tun termah chuan an ti vek thei lo mai thei, mahse kum 

10-a an lo tih loh kha ti turin kan hotute hi an ko a rit em em a ni tih pawh kha kan 

hriatpui a. Kan mipuite pawhin min lo hriatsak ka duh bawk a ni. Tiang chuanin 

nasa takin Lunglei District bikah kan PHE-te an fakawm ka ti a. Lungleiah 

department hnathawk tha kan thlang thin a, PHE hi no.1 an ni thin a ni. A chhan chu 

an performance a tha a, Sunday-ah pawh, zanah pawh an sem thin a ni. 

 Thil pakhat lek ka han sawi leh lawk ang a. Hei tui pipe hi a rei tawh lutuk a, 

a tuiek nasa lutuk a. Hengte hi thlakna provision a awm lo’m ni. A chhan chu lead a 

contain a, chu chu tuiah a lo awm chuan kan in a, abdominal pain kan tia, rilah te 

natna a rawn thlen a. Taksa dang, thisen neilote, chutiang natna chu tam tak a lo 

awm thin a. Kan tui pipe te hi a rei tawh lutuk a, tui pipe thlak thei kan nih chuan a 

chhuanawmin ka ring a. Campaign leh hunah pawh sawi a nuam ngawtin ka ring a. 

Chutiang chuan kan tanky te hi a bal tawh lutuk a. YMA te  nen, VC te nen, tihfai 

dan te hi, pawisa seng vak loin a awm lo’m ni tihte pawh kha ka han zep tel duh a ni 

e. Ka lawm e. 

DEPUTY  SPEAKER:  Kan hun a tawp a ni deuh mai a. Dar 5:00 pm hi kan 

chawlh a ni a. Han inkoh lehna hman kha a awm tawh lo a. Tichuan darkar chanve 

kan chawl leh mai dawn em ni ang? A nih leh darkar chanve chawl ila, dar 5:30 pm 

ah rorel turin i lut leh ang aw.  

5:30 PM 

S P E A K E R      :     Aw le, tunge sawi leh ang le? Dr. F.Lalnunmawia. 

Dr. F. LALNUNMAWIA     :      Pu Speaker, ka lawm e. Vawinah kan CM 

zahawm tak Deptt. chan leh Minister zahawm tak Pu Robert Romawia Deptt. chan 

te sawina hun tha tak kan nei hi a lawmawm hlein ka hria a , heng zingah hian Pu 

Speaker, a zawng zawngin kan sawi seng lo ang a tam tham deuh avangin ka ngaih 

pawimawh zual thenkhat han sawi ve ka duh a. Chungah chuan kan CM zahawm tak 

Deptt. chan thenkhat hi sawi hmasak ka han tum dawn a ni. 

 Demand No. 1 Legislative Assembly chungchang hi Pu Speaker, tawite han 

sawi ka duh chu member zahawm tak thenkhatte pawhin an lo sawi tawh a. 

Assembly-ah hian mithar kan ni a tam tak hi, chungah chuan an mi kaihhruaina leh  

min lo dawnsawn danah hian a lawmawm hlein ka hria a, he House kaltlang hian Pu 

Speaker, nangmah leh i thawhpuite chungah lawmthu sawi ka duh a. Chutih rual 

chuan Assembly-ah hian file tam tak chu e-governance hmanga kalpui a niin ka hria 

a, kan information duh te hmuh zung zung a nih theih nan leh file tam tak hi a soft 

copy, a scan copy-te a dah chhoh a ni a. Hengah hian a thawktuten hetiang zawnga 

information leh communication tangkai taka in hman chhoh avangin lawmthu ka 

sawi a. He Deptt. Legislative Assembly hi hetiang a fel fai a a kal chhoh zel te pawh  

ka duhsak a ni. 

 Tin, Pu Speaker, Demand No. 11 SAD  leh Demand No.13-na DP & AR leh 

Demand No. 15-na GAD-te hi a huhoa sawi ka duh a, hun a tam loh avangin. Heng 

Deptt.-te hi sorkar inrelbawlna kawnga a khawlpui an ni a, engine pui ber an ni a, an 

pawimawh em em a ni. Helaiah hian Pu Speaker, ka sawi duh hmasaka chu sorkar 

inrelbawnaah hian file kal rei lutuk thin leh file kalkawng thui lutuk hi siam that dan 

a awm ang em aw tih hi ka lo ngaihtuah thin a. Tin, kan SEDP-ah hianin sorkar 

inrelbawlna fel fai zawk, kalphung tha leh fel zawk efficient delivery system hi 

kalpui tum a ni ang tiin kan lo dah a, chungah chuan e-governance leh ICT-te 

tangkai zawka hman a nih ka beisei a. Tin, file tracking system-te pawh hi ngaihtuah 

a tul hlein ka hria a, sorkar file-in dawhkan a pal hnem  lutuk a ti mai ang a paltlang 

thui khawp mai a, Secretariat-ah a ni emaw Directorate-ah a lo ni bawk a, hemi 

chhung hianin a file kal chhung a rei avang hianin a hun a sum hman leh pek chhuah 

theih loh tam tak a awm thin a. Chuvang chuanin sorkar kum tawpah sum hman 

hman lohte thahnem tak a awm thin a ni tih kan hriat vek kha, chuvangin hemi 

chungchangah hian awlsam zawk leh rang zawka file a kal theih nan a kalphung 

thlak dan te kan CM zahawm tak hian min ngaihtuah pui thei se tiin ka rawt ve duh  

a ni. 

 Pu Speaker, DP&AR niin ka hria a, Combined Civil Service Exam 

chungchangah hian nikum lam khan Civil Service leh MPS tih te, MCS, MFAS tih 

te Combined Civil Service Exam kha tih tawp tum ni khan ka hria a. Helai hi engtin 

nge kalpui zel a tum ni aw tih ka ngaihtuah a, hetia combined han exam hi a 

buaipuitu tan a tha a, sum senso te pawh a tlem phahin ka hria a, hengte hi tih zel 

atan a tha mang e tih hi ka ngaihtuah a. Chutih rual chuan kumtina exam ni kher lo 

hian a khat tawka tih theih ni se tih ka ngaihtuahna ka lo neih ve kha ka han sawi 

lang ve hrim hrim a ni.  

 Tin, Pu Speaker, Planning & Programme Implementation hnuaiah hian ka 

tarlan duh chu Science & Technology a awm a, hei hi an Department a lian vak lo a, 

amaherawhchu, Science & Technology hi a pawimawh em em si a, kan hmasawnna 

atan hian Scientific Research/Study te hi uar zawka kalpui theih a ni ang em tih ka 

ngaihtuah a. tin, Scientific Innovation kan tih Scientific skill te tangkai lehzuala 

hmasawnna kan kalpuinaah hian hman tangkai theih ni se a tha hlein ka hria. He 

Department hi a lansarh vak loh ang ai hian tangkai lehzuala hman ni se a lawmawm 

hle ang tih ka rawn tarlang ve duh hrim hrim a ni. 

 Pu Speaker, Demand No 45-na PWD leh 46-na UD & PA hi khaikhawm mai 

ka duh a. PWD hi chu kan sawi tam tawh a, tawitea ka khaikhawm duh chu Pu 

Speaker, he Department hi sorkar kalta eng emaw ni chhung kha chu mipuiten an 

duh khawp lo hle a, phunna pawh a tam hle a ni. Amaherawhchu, tun sorkar tharah 

chuan mipuite ti hlimtu ber Deptt. a lo ni ta hi a lawmawm hlein ka hria a ni. 

Hemiah hian a enkawltu leh a changtu CM leh Department te chungah pawh 

lawmthu ka sawi duh bawk a ni. 

 Tin, UD&PA chungchangah tun sorkar tharah hian thil thar kan hmu dawn 

niin ka hria a. A bik takin Aizawl khawpui chhunga lirthei chet vel harsatna kan 

tawh nasat avangin hemi tih ziaawm nan fly over-te siam tum a ni a, hengte hi mipui 

tan thil thar a ni dawn a. Tin, parking tam zawk kan neih theih nan PAHOSS-te 

kalpui a lo ni a. Hengah hian Aizawl khawpuia chengten thil thar tha tak kan hmu 

tur hi a tha ka ti a, a changtu CM zahawm tak chungah pawh lawm thu ka sawi a ni. 

Tin, UD&PA hnuaia verti-elevation chungchang hi kan sawi tam lutuk lova, 

khawpui chhunga chengte zingah hian harsa leh rethei tak tak an awm ve a, eng 

emaw zah an awm a ni, chung mite tan a eizawnna ngelnghet kan dap sak hi a 

pawimawh hlein ka hria a, SEDP-a kan dah angin miretheite pual hian Special 

Development Scheme siam a nih te pawh ka beisei  a. He Deptt.-ah hian beiseina 

sang tak ka nei a ni tih ka sawi duh a. Tin, mahni bial han sawi zawk ta ila, ka bial 

chhungah sawn Hlimen, Saikhamakawn leh Melthum an awm a, BDO-in a huam 

lova, block huam chhung a ni lova, UD & PA  huam  chhunga  ni  a, chutihrual  

chuan    veng chhung  inkalpawhna,  step  leh  hmunhma  cheithat  ngai  a  tam  

khawp  mai  a,  saw  lamah  sawn  ngaihtuahnate  pawh  min  rawn  hman  sakin,  a  

develop-na  turin   rawn  tanpui  theih  ni  se  tih  ka  ngen  bawk  a  ni. 

 Demand  No. 32-na  Horticulture  chungchangah  hian  Pu  Speaker,  sawi  

tur  a  tam viau  na-a  thui  chu  ka  sawi  lovang  a. Horticulture-ah  hian  thei  leh  

thlai  thar  tihchhuah/tihpun  kawngah  nasa  takin  a  changtu  kan  Chief  Minister-

ho  in  hma lak  kan  tum  dawn  a.  Thlai  thar  mai  ni  lovin, a  tharchhuah  sa  

sawngbawl  kawngah  food  processing  leh  fruit  processing  leh  post  harvest  

management-ah  te  hian   nasa  takin hma  kan  lak  ka  beisei  a  ni.  Tin,  a  market  

chungchangah-te,  a  vawnthat  chungchangah-te  pawh  member  zahawm  tak  ten  

an  sawi  angin  cold  storage  tha  zawkte  pawh  kan  nei  thei  thuai  turah   ka  ngai  

a  ni.  Tin,  Pu  Speaker,  ka  sawitel  duh  chu,  bamboo  development  chungchang  

hi  kan  Chief  Minister  zahawm  tak  leh  kan  House  Leader  ni  bawkin  a  lo  

sawi  tawh  thin  a.  

 Mizoram-ah  Mau  lian  chi  chin  uar  tur  a nih  thute  a  sawi  thin  a.   

Bamboo  plantation  lam  hi  Research  Project-te  ka  lo  neih tawh  thinna  a  ni  a,  

ka  lo  tuipui  thin  a.  Hemi  kawngah  hian  Bamboo  ......forestry  kan  ti  a,   Mau  

mai  ni  lo,  Mau  leh  thlai  dang  chi  hrang  hrang  chin pawlh  dante  hi  kan  

ramah  hian  a  taka  tihchhoh   a  chakawm  hlein  ka  hria  a.  Hemi  chungchangah  

hian  mithenkhat  ten  kan  rama  kan  Mau  neih  sa  luahlan  tur  ang  deuha  

ngaihnate  a  lo  awmin  ka  hria  a.  Kan  tualto  Mau-te  chu  a  theih  theihnaah  

kan  hmang  tangkai  tho  ang  a, mahse  Mau  lian  tha  zawk  leh  tangkai  zawk,  

furniture   atan  leh  thingzai,  entirnan  kuangah-te  pawh  hian thing  kan  hmang  

nasa  em  em  a, chung  atante  pawh  chuan  tangkai  zawka  kan  hman  theih  nan  

Mau  lian  chi  chin  hi  a  tul  hlein  ka  hria  a  ni.  

 Tin,  environment  lam  ngaihtuahin   boruak  chhia,  carbon- dioxide  lo  

eiraltu  an  ni  a,  nasa  taka  Bamboo  plantation  lamah  hian  hma  kan  lak  chuan  

kan  hlawhtling  ang  tih  ka  beisei  a.  Pu  Speaker,  kum  2007  khan  kan  Chief  

Minister  zahawm  tak  a  Chief  Minister  hmasak  lai  khan  Mau  hi  society  dinin   

kan  lo  phun  a,  tunah  chuan  Samtlang  Mualkawi  rama  kan  phun  saw  malte  

tiat  tiat  a  ni  tawh  a  ni.  Amaherawhchu,  chu  pawh  chu  a  chi duhthusam  lo  

kha  a  ni  a,   chi  tha  tak  kan  neih  phei  chuan  Mau  lian  tak  tak  hi  kan  thar  

ve  thei  dawn  a  ni  tih  hi  ka  lo  experiment  tawh  avangin  ka rawn  tarlang  ve  

duh  hrim  hrim  a  ni.  Chu  chu  kan  Chief  Minister  zahawm  tak  chan  atanga  ka  

sawi  ve  theih  chu  ni  mai  sela. 

 Minister  zahawm  tak  Pu  Robert  Romawia  chan  Demand  No. 22-na  

Sports  &  Youth  Services  chungchangah  hian  thil  thar  tam  tak  kan  hmu  

dawnin  ka  hria  a.  Sports  lamah  hian  a  tui  chilh  mi  Minister  kan  neih  

avangin,  ka  sawi  duh  chu  thla  reilote  chhung  pawh  hian  Stadium  6   kan  nei  

thar  dawnin  ka  hria  a,  lawmthu  ka  sawi  duh  a. 

 Tin,  Sports  Association,  Clubs  leh  Youth  Adventure  Clubs-te  pawh  hi  

tha  leh  zuala  kan  enkawl  chhoh  ka  beisei  a.  Tin,  District  hrang  hrangah  hian  

Sports  Office  hi  kan  mamawhin  ka  hria  a.  District  hrang  hrangah  hian  Office  

hawn  leh  tih  changtlun  te  hi  a  tul  ka  tiin  ka  beisei  hle  a ni.   

 Tin,  Sports  bungrua-ho  hi  MLA zawng  zawng  ten  kan  mamawh  thin  a  

ni  a.  Heng  leina  turte  pawh  hi  a  tul  anga  sum  dah  belh  zel  a  nihte  pawh  ka  

beisei  a.  Sports  Minister  zahawm  tak  leh  kan  Chief  Minister-te  pawhin  a  tul  

angin  hei  chu  min  ngaihtuahsak  zel  ang  tih    ka  beisei  a  ni. 

 Demand  43-na  Tourism  chungchangah  hian  tlemte  ka  sawi  duh  chu   a  

ngaihna  hria  Minister  kan  nei  a,  Pu  Speaker,  sorkar  hmasa  khan  Tourism  an  

kalpui  dan  kha  a  fuhlo  hlein  ka  hria  a.   Kum  4/5  chhung  khan  hmalakna  a  

awm  viau  na-in,  a  taka  hlawhtlinna  kan  nei  tam  vak  lo  in  ka  hria  a.   

Tourism  lamah  Minister  idea  tha  tak  nei  kan  nei  hi  a  thlamuanthlak  ka  ti  a.  

Tin,  Tourism  han  tih  hian  khawilai  emaw  a  building  tha  tak,  luxury  room  

emaw  han  siam  kha  a  ni  ngawt  lova. Mizo  hnamzia  pholang  chunga  

ruahmanna  kan  siam    a  pawimawh  a.  Chu  chu  foreigner  leh  pawnlam  miten  

an  hmuh  chak  ber  a  ni  dawn  a  ni.  Chutianga    ngaihtuahna  seng  thiam  tur  

Minister  kan  nei  hi  ka  lawm  hle  a  ni.  Pu  Speaker,  chung  chu  ka  sawi  theih  

ni  se,  Chief  Minister  zahawm  tak  Demand  leh   Tourism  Minister  zahawm  tak  

Demand  hi  a  thlawpawm  hle  a  ni  tih  kha  ka  sawi  theih  tawk  ni  rawh  se.  Ka  

lawm  e. 

SPEAKER : Dr.  Vanlalthlana i lo sawm ang. 

Dr. VANLALTHLANA : Pu  Speaker,  ka  lawm  e.  Khat  ten  tawnin  

phek  4  ka  ziak  a,  ka  sawi  zo  hman  ang  chu  maw,  theihtawp  kan  chhuah   

ang  e. 

 A hmasain Pu Robert Romawia chanah lut ila.  Demand  No. 22-na  Sports  

&  Youth  Services  kha a  changtu  Minister  hi  Mizoram,  India  Sports  Maps-ah 

fiah  taka  min  dahtu,  FC  I League-a  min  champion  puitu  leh  mipui  min   

tisahawktu  a  ni  a.  Anin  an  chang hi  a  inawm  khawp  a,  a  lawmawm  khawpin  

ka  hria. 

 Sports  &  Youth  Services  hi    NCC,NSS  tih  te,  Scouts  &  Guides,  

Adventure  Club  khatah  khan  member  36000  chuang  an  nei  a. Tin, sports 

discipline hrang hrang player thahnem tak,  sing chuangte an niin ka ring a, chung 

enkawltu chu an ni a, thalai tam takin an hlawkpui a. Amaherawchu, budget 33.97% 

a tlahniam hi a pawi ka ti khawp mai a, major works 2400 awm kha 77.18%-a 

tlakhniam vangte pawh a ni ang e. Ka bialah sawn Mizorama sports complex lian 

ber a nih ka ring a, Ramhlun Sports Complex saw a awm a, thalai tam tak  nileng 

deuh thawin an insawizawi a, an inkhel a.  Saw lai hmun saw enchian-a thawm that 

zel a tul khawp mai a, basketball court-te saw zana inkhelh theihte ni ta se chuan a 

lawmawm khawpin ka ring a. Tin, volleyball court saw ti sawn a awm mai mai a, 

chei  that   ni  se  a  lawmawm   khawpin  ka ring.  Tin, Mark  for  sports-te  sawi  a  

ni  thin a, hei  hi  hma  lak  chhoh  tumte a  niin  ka  hria.  Sports   policy neih  tumte  

hi  a  lawmawm  ka  ti  a. 

 Sorkar hmasa-in Sports discipline hrang hrang ziah chuan a awm lo na a, a 

enkawl tur bik hmunte a siamsak a. Tuikual North-ah sawn volleyball hovin hmun 

an nei a, Taekwondo hovin Mission Vengah table tennis te, Hawla Indoor-ah khuan 

boxing te, basketball ten hmun an nei a, an pawisa nuai fe sengin an cheibawl a, 

tumah intibuai lem lovin an lo kal chho tawh thin a. Hei hi chhunzawm zel thain ka 

hria a, ka sawilang ve duh a ni.  

 Demand No.43, Tourism hi han sawi ila. Hei pawh hi Budget 24.12% in a 

rawn tlahniam leh hlauh mai a. Amaherawhchu, a thawktute tan chuan thil tha tak a 

awm ve leh thung a, an hlawh hi 37.86% in a pung dawn a ni a. Major works awm 

kum hmasa ami kha zaa za-in a tlahniam a. A bo hmak mai a, thingkhawnpui lam 

kha kan en leh nghal a ni mai ang chu. Foreigner-te phai lam atangtein an lo kal a, 

Tourism-ah potential kan neih ziate an sawi thin a, hmabak a tam khawp mai. 

Mizoram an rawn pan theihna tur connectivity-ah hian tan kan lak a ngai khawp mai 

a. Tin, Mizoram chhungah pawh keimahni, domestic tourist, Mizo leh Mizo te pawh 

kan inpawh a, khatianga kan tih theih nan te kan hmun hlui zawk te, bakah Serlui B 

Hydel Project te Tourism Centre atan han develop a, a kalkawng siam that te a ngai 

khawp mai a. Rural Home Stay kan ti tan a, a website pawh ka en a, chutah chuan a 

hming te, phone te a lang a, a lawmawm a. Hei bakah hian an thlenna tur thlalak, a 

in kha lang thei ta se, a map pawh awm ta se, kal a chakawm leh zualin ka ring.  

 Tin, eco-adventure circuit-te kan nei chho dawn a, a lawmawm khawpin ka 

hria a. Chubakah chuan kan hmel tilangtu, a hmasa berah chuan taxi driver-te 

training kan pek zel a ngaiin ka hria a. College lama kan thawhna lamah vai kan 

thawhpui tam a, an sawi thin chu taxi driver meizial zute a ni a, tunah hian a tlem 

tial tial a, a lawmawm ka ti a, sawi tur hi chu an la awm ve leh zeuh zeuh a. 

 Tin, Lengpui-a taxi service-te pawh khu tlema tha ve deuh han tih ve pawh a 

itawmin ka ring a. A tha tam tak karah khan a buaithlak deuhte pawh kha an lo awm 

ve thin a. Hengte hi en a thain ka hria a. Thil lawmawm deuh pakhat leh chu 

hetianga hnam dang lo kalte hi kan taxi driver-ho ten an han hruai a, chutah chuan 

min buma tih ai mah hian, kan hotel thlenna tur min zawnpui a, kan bungrua-te min 

kenpuia tihte hi kan dawn tam a ni a, a lawmawm ka ti khawp mai. 

 Demand No.48-na Information, Communication & Technology (ICT) hi 

Budget 46.51%-in a rawn pung a, 2008-ah din chhoh a ni a. Hma an la nasa hle mai 

a, economic survey kan neih thar ber 2018-19-ah khan department-ah chuan hmalak 

tumna tar lang tam ber an niin  ka hria a, lawmawm ka ti. Tam tak sawi tur a awm a, 

chung zingah chuan ease of doing business hi rawn tihchhoh an tum a, single 

window system, hmunkhat atanga sumdawnna tur license lakte leh khatiang chi kha 

tihchhoh tum a ni tihte kan lo hmu a. Hei hi chak zawka hma lak ni se ka ti a. 

Department website hrang hrangte hi update an ngai khawp mai a. Anni hian lo 

check se, department-te hi hma la tur hian  hriattir ta se a lawmawm khawpin ka 

ring. 

 Sports te, Tourism te, ICT te hi revenue kan neih theihna tur department an 

ni hlawm a ni. Amaherawhchu, a Budget pumpui hi 24.63%-in an pathuma lak 

khawm pawh khan a tlahniam a. Dawhkan hi a ke pali zing ami pakhat hi han phet ta 

ila, a tlu lem lo ang a, amaherawhchu, a derthawng viauvin ka ring a. Chutiang 

chuan dawm thiam pawh a ngai viauvin ka ring. 

 Chief Minister zahawm tak chanah khan han lut leh ta ila, Demand No. 9-

naah. Finance kha 17.53% in a rawn tam belh a. Sorkar hnathawkte a nghet lem lo, a 

then chu co-terminus te, contract-te pawh a awm ang chu, hengte hi EPF lampang hi 

buaipuisak an ngai khawpin ka hria a. Sorkar dan-ah pawh minute 20 chin kha chu 

EPF ngei ngei tur tih a ni a, helam hi tihsak ni ta se. 

 Tin, state matching share major works-ah te nikum lam enin 15,000 lakh 

atangin a tlahniam deuh thung a, 13,018.98  lakh-ah a tlahniam a. State Priority 

Programme (SPP) kha nikum lamah 15,000 lakh a awm laiin kuminah chuan 

9,971.78-ah a tlahniam ve leh a. North East areas 10% kan tih kha a ni deuh mai a, 

khatah khan 12,264 lakh beisei a ni a. NECPR-ah 9877 lakh a ni a, North East areas 

leh NECPR kha nikum nen khan a ngaiin kan hmu a. NABARD atanga dawn tum hi 

nikum ai khan a tlahniam ve leh a, 13,275.16 lakh-ah a tlahniam a. SEDP-ah hian 

nikum lam sorkar hmasa programme NEDP-ah 18,800 a awm laiin, kuminah hian 

68,017.95 a rawn awm a, hei hi a rawn pung khawp mai a, major works te, SEDP te, 

NECPR te, NABARD tih vel SEDP kha a thingkhawnpui turah ka ngai a. Kan C.M 

a huaisen khawp mai a, thingkhawnpui Budget system a rawn duang a. Hei hi a tha 

viau thei bawk a, a tha lo palh thei bawk a. Step thar a rawn la a, keini commerce la 

ho chuan research tih nante pawh kan lo sawiho titih deuh mai a. Thil thar zir turte 

pawh a awm dawn a nih hmel e. 

 Demand No.14-na Planning & Programme Implementation lamah khan kal 

leh ila. Hei hi a Budget 118.30%-in a tlahniam ve leh thung a, sustainable 

development goal hi kan sawi fo tawh thin a, kan Minister-te khan an rawn sawi 

tawk lo deuhvin ka hre thin a. Hei hi target nei a, India leh UNO te pawhin 

hriatthiamna an neihte a ni a, department lam hian hetiang hawi zawngte hian hma 

lak tum thin ta se a lawmawm khawpin ka ring a. Tin, Entrepreneurship 

Development Scheme a awm leh a, tunhnai lawkah pawh Lunglei lampangah 

Leitlangpui rahbi-te an han tithar a. Chhim lamah entrepreneurship mei chhi tantu a 

nih ka beisei a, hei hi hlawhtling se ka tihpui khawp mai. 

 Tin, entrepreneurship lamah hian hma lak belh pawh a ngai khawp mai a, 

helamah hian tan lak a ngai a. Mizoram Skill Development Programme-ah 10 lakh 

dah a ni thin a, hei hi tihpun dan pawh a awmin ka ring a. Scientific Research & 

Technological Innovation-ah grant-in-aid non-salary-ah engmah dah a ni lo hi chu 

ngaihtuah a ngai deuh niin ka hria a. Scientific research-ah te, technological 

innovation-ah hian tan kan lak a ngai a.Hei  hi  a dah belh dan tur pawh a awm ka 

ring a.  Tin, Economics and  Statistics  Department te pawh hi  ngaihtuah pui leh 

thuamthat pawh an ngai khawp mai.  

 PWD ah lut ila 18.14 % in anni hi a tlahniam a KMMTTP kawng siam mek 

saw Compensatory allowance leh MTP hi pek vat thain ka hria a. Forest ni si 

Cultivation area a siam tumna a awm tih kan lo hre thawi a, a tak tak nge chu ka hre 

lova, hei hi enchian a thain ka hria a. Tin, ka bial Ramhlun Vengthar leh Ramhlun 

Sports Complex kawng saw  a  chhiatna a rei tawh a, an buai thei hle a.  Saw saw 

kan Minister zahawm takin min enpui thei se tih ka ngen bawk a.  

 Tin, Demand No 46-na UD & PA Department hi 1.94 % in a pung a, heta 

scheme pakhat  PAHOSS hi keima mimal takin tha ka ti hle a.  Thil tha hi chu infak 

mai tur ania, kan Minister zahawm tak pawh hi a fakawm ka ti a,PAHOSS ah hian 

Nuai sawmruk an dah a, a implementation lamah nasa takin tan lak a ngai  ve 

thungin ka ring a. Trafic zam free em em chu ni lo mahse traffic zam chu a tihzia 

awm ka ring a ni. A tawp ber nan  Horticulture-ah hian lut leh lawk ila, 16.11% in a 

pung a, Grand in Aid lam leh Mojor Works lampangah te a tam a. Mizoramin kan 

thil tharchhuah kan hralh theih tur tamtak hetah hian a awm a. Mau, Sawhthing leh 

Aiengte leh  thil dang dangte a awm a, heng kan thil tharchhuahte hi ahalin kan 

hralh nasa lutuk a hei hi chu a uihawm ka ti a. Heti lamah hian theihtawp chhuah 

turin a changtu Minister pawh ka ngen duh a ni. Ka lawm e. 

Pu  C.NGUNLIANCHUNGA : Pu Speaker, ka lawm e. Pakhatna ah 

chuan Dr Z.R.Thiamsanga, MLA zahawm tak hnen atangin Alu fun lian tawk tak 

kan dawng a, Zo Alu lehnghal kan lawm hle a ni tih ka han sawi hmasa duh a.   Pu 

Speaker, nimin lama kan VC leh MLA Minister-in Department a sawinaah khan, 

record lama awm zel tur atan a thalo nia ka hriat a awma chu chu ka han sawi hmasa 

duh lawk a. District Council sum kan pek dan hi Budget-ah khan kan hmu a. 

 Salary atan =   14971.31  lakhs 

 Non Salary =       1112  lakhs. 

 Heng hi kan pek dan a ni a, a tlem hle a, Development hna thawhna tur tham 

a awm lo hle a ni. Chutih rual chuan kan minister khan insem zo ang maia a sawi 

kha, a hriatnate khan an hrilh sual a nih ka ring a. Tu pawh lo Sorkar se District 

Council-ah sawn an sum hmuh ang ang hi mipuite tan an hmang ral thin a ni tih he 

House hi ka hrilh duh a ni.  Pu Robert Romawia Royte, Sports Minister zahawm tak  

chan ka han ena, Department hi 46 a awm a, 22-ah hian Vaibelchhe 100 chuang 

chuang awmna a awm a. Kan Sport Minister hi kan lo hriat dan chuan tun sorkarah 

hian thawh hlawk tak niin kan hria a.  

 A dik leh dik loh chu thu hran ni se, ka Bialah phei chuan an ngaisang khawp 

mai a. MLA inthlan dawn khan ka biala khaw pakhatah Public Meetingah thu a sawi 

a. MNF kan sorkar chuan chhung tin cheng nuaithum kan pe dawn che u a ni, a ti a. 

Kan bial saw danglamna kan nei a, Public Meeting zawhah hian mipuiin zawhna leh 

chhanna hun  kan nei thin a. Tah chuan mipui zawhnaah khan, hei Congress hoin 

eng pawisa mah sem tur an nei lovang an ti si che u a, an ti a. Tah chuan Party 

Worker pakhat chhanna ah chuan - Mizoram Sorkarin pawisa sem tur an neih loh 

pawhin Pu Robert Romawia Royte pawisa kan sem dawn a ni, an ti a ni. Chutiang 

khawpa thawhhlawk ni si, Ministerah pawh a ngaihna hria leh Pu C.Lalsawivunga te 

pawhin helai bialah Pu Robert Romawia Royte a ding a, ani hi kan vote a ngai a ni, 

an tih khawp kha a nih lain, Vaibelchhe 45 chauh a han nei hi chu Pu Speaker, pek 

belh a ngai a ni, tih ka han ngenpui ve a ni. 

 Tourism Department lamah hian kal ila, ka bial Bungtlang South-ah khuan 

Sorkar hmasa khan Tourist Lodge a sa ve a. A zo tep a, zo tingtang si lovin a dah tlat 

mai a, saw saw min zawhsak sela, Bungtlang South hi khaw lian a nia, District 

Council-in Rest House-te tak te kan neia, BDO-in te deuh a nei bawk a, mikhual 

thleng an tam a kha lai kha ka ngen duh a.  Tin, a pahnihna-ah chuan Kawlchaw 

West-ah khuan sak a ni bawk a, Sorkarin sum tam tak a seng tawh a, zo si lova 

kalsan chu a chi loh riauin ka hria a, khalai pawh kha sak zawh dan a awm thei ang 

em, tih ka sawi duh a ni. 

 A pahnihna-ah chuan ka hmaa Aizawl South – III bialtu MLA zahawm tak 

khan a rawn sawi chhuak zeuh va, Aizawl khawpui chhungah Stadium paruk din tur 

niin chanchinbu ah leh Television-ah kan lo hmu a, khang kha khawilai hmunah nge 

din a nih dawn tih leh khawi Ministry atangin nge sum hmuh a nih dawn tih kha 

khawngaih takin min hrilh thei se tih ka zawt duh a. 

 Tin, demand 9-na ah hian ka han sawi duh chu, hei tunlai khawvel 

changkang tawh takah hian  Direct Benefit Transfer anih tawh avang hian, hei 

NREGA te PMAY ah te an sum hmuh ang angte pawh an Account kaltlang vek anih 

tawh avangin, keini thingtlang khaw kilkhawr tak, hei Pu BD Chakma, MLA 

zahawm tak nena kan bial intawm Vaseikai ah te khuan Bank hi awm ve thei se la, 

chuti a nih loh chuan an pawisa hmuh ve hi an kalna manah hian a zo dawn tlat a ni. 

Tunah chuan Bungtlang South-ah chauh khuan a awm avangin a buaithlak hle a ni. 

Vaseikaiah khuan awm ve thei se la chuan hla lutuk lovah an lak tur ang ang an la ve 

thei ang a, khaw 40 vel khuan hla lutuk lovah an la ve thei ang a, an tan awlsamna 

tha tak niin ka hria  a.    

 Hla lutuk lovah cover theihin siam theih a ni a, khalai kha khawngaihtakin 

kan Chief Minister zahawm tak hian min hriatsak se ka duh a. Tin, SEDP tukin lam 

chanchinte pawh kan hria ang a, LADC-ah te pawh MNF Sorkar a ding dawn ni 

awm tak a ni a, Chakma ramah MNF a ding tawh a, MADC ah BJP a ding dawn ni 

awm tak a ni a. An hnathawh ve na tur pawisa kha a tlem em em mai a, chuvang 

chuan, SEDP kan tih kha SEDP ti tawh lovin Thingkhawnpui tiin let ta zawk ila, 

khata tang khan District Council-te hi pek ve ni hram se la, chu chu a ram mipuite 

tan a ni. Tin, MNF Sorkar a nih chuan han pek ve kha a awmna chin a awm a, tuna 

Budget-a kan dah ang ngawr ngawr hi chuan eng thawhna tham mah a awm lo a ni 

tih kha kan sawi duh a ni. 

 Tichuan, kan kal kan leh mai ang a, Demand No. 15-na GAD ah, hei 

Minister zahawm tak Dr.R.Lalthangliana hi ka sawipui a, nakinah GAD sawi hunah 

te pawh sawi la a tha hrim hrim a ti a. Mumbai-ah khuan Mizoram House kan nei a, 

a bik takin damlote tan a tangkai em em a. Amaherawhchu, a zim lutuk a, a chep 

lutuk tawh a ni. An leng lo em em mai a, tunah hian vanneihthlak deuhin tuna 

Mizoram House thenawmah chiah sawn building thar sak mek a ni a. Hmanni ah 

khan mahni bengvar thil thuah helai flat-te hi lei dan a awm ang em le tiin DRC te 

khan ngaihven turin ka han ti ve ringawt mai a ni. Tah chuan lei mai theih tur deuhin 

an sawi a, khulai khu kan mamawhna a sang khawp mai a. Dam lote tan a hnai a, a 

tangkai bawk si a, damdawi in kalna tur a inkarah khuan  na zual lutuk te a nih loh 

chuan kea kal phak mai a ni a. Khulai khu kan Sorkar hian Mumbai-ah khuan 

Mizoram House a flat a lei theih hram ni se la tih kha ka ngen a ni. 

 Tin, Dampa bialtu leh midang dang pawh khan an sawi tawh a, Thlawhna 

service chungchangah hian kan Chief Minister zahawm tak khan he House-ah ngei 

khan Airline-ho thuruk hre deuh khan runway chhiat avanga thlawhna kha tum thei 

lo ni khan a sawi deuh a. Mahse, a ni lo a ni tih chu kan hre theuh mai a, runway-te 

pawh kha a zan a zana han siam nghal tur ang khan helai House-ah ngei khan a sawi 

a. Tunah hian Indian Airline chauh a service a, ka hmaa sawitu ten an sawi a, Silchar 

leh Aizawl inkar hlat zawng a inang reng a, mahse, Aizawl – Kolkota ah chuan Rs 

15000 te, 18000 te chawi a ngai a, darkar khat emaw lek kan kal a. Kolkata – 

Mumbai khu darkar hnih chuang kan kal a, Rs 8000 tein ticket kan la a ni. Entirnan, 

chawplehchilh pawhin la ila Rs 9000, 10000 tih bakin a awm lo. Mizoram mipuite hi 

min hmusit a ni tih mai tur a ni. Chuvangin, khawngaih takin kan Chief Minister 

zahawm tak hian hma la se la, kan thlawk lo thei hlawm si lo a tih lai hi ka ngen  

duh a. 

 Tichuan, Demand No. 25-na PHE Department-ah kal leh mai ila, 

Lawngtlaiah sawn Lawngtlai khawpui tih hrehawmtu ber chu tui harsatna a ni. 

Sorkar hmasa khan tui min pump-sak a, kumin thal rei takah pawh hian harsatna 

lutuk awm lovin kan kal a. Lawngtlai East bialtu MLA zahawm tak Pu 

H.Biakzaua’n a sawi ang khan gravity a han lak a, tuna tui pump saw chhawk 

zangkhai theihna a awm a, chu chu lawmthu ka sawi rualin hma min laksak thei se 

tih kha ka sawi duh a. Tin, ka bial bikah khaw tam tak sawi tur a awm rualin 

Hmunnuam khuaah hmanniah kan Chief Minister zahawm tak hnenah dilna pawh an 

thlen tawh a, Rs 50 lakh lek a ni a. Tui an indaih lo em em a, thalah phei chuan an 

tuikang nghak hi an insual lo chauh zel a, khawngaihtakin tui hi Hmunnuam khuaah 

min laksak thei se tih hi ka sawi duh a. Tin, tui lak theih lohna tlangchhipa awm si, 

tui mamawh ve si, Tuithumhnar khua te, Hmawngbu te, Tuisentlang te, 

Sabualtlangte hi Solar pumping system tala tihsak theih dan kawng min zawn sak se 

ka duh a ni. 

 Tichuan, Demand No. 45-na PWD-ah kal leh zung zung mai ila, Pu Speaker, 

khawngaih takin hei kan hnung zirtawpniah khan ka sawi ka sawi a, in awih lo a. “ 

MNF Ministry-in hun rei lo te chhunga Mizoram dung leh vang kawng chhe tak a 

siam tha mai hi lawmawm kan ti hle.” tih Resolution kan pass a, kha kha kan biala 

mi ten zanah TV-ah an lo ngaithla ve a. Kan bialah kawng a chhiatzia thlalak min 

rawn thawn a, Pu Speaker. Lunglei piah lam saw Mizoram dung leh vang chu a ni ve 

lo chu a ni awm si lo a, a thlalak a awm vek mai a. Kan Sorkar lai khan a chhia a, 

chu chu tun sorkar chak tak hian rei lo te ah a siam tha mai a han sawi lai tak a kha ‘ 

A siam mek a ni’ tiin resolution hi amend ang u ka tia induh bawk si lo a, amend ila 

a tha mai tur kha a nia. Chuvang chuan Pu Speaker, Mizoram dung leh vang kawng 

hi a la tha lo a ni tih a lan chian nan hei hi khawngaih takin House property-ah ka lo 

pe ang che.  

 Khawngaih takin PMGSY chungchangah hian kan sorkar department lam 

pawh fimkhur a tha ka ti a, Chawngte – Vaseikai khi PMGSY – ah MNF sorkar 

hmasa hunlai khan enge maw chen laih a ni a. Tichuan, tunah hian Concrete 

pavement turin a lo chhuak ta a, Chawngte atangin a khaw indawt dan chu Sumsilui, 

Sakeilui – I, Sakeilui-II, Jagnasury, Karlui-I, Karlui-II, Pandanglui, Damlui a ni a. 

Tichuan, tuna lo chhuak ta ah chuan hetah a lai laklawhah Jagnasury – Karlui-II a 

kha tunah hian tender a chhuak tawh a, khami kal tur khan a bak zawng kha kal 

ngaihna a awm chuang lo reng reng. Chuvang chuan, kan hmalakna turah hian a 

dawt te te a vawikhata kan ti thei lo a nih pawn hma la ta ila, chu chu avan tangkai 

dawn em tih ka sawi duh a ni. 

 Tichuan, Vathuampui atangin Tuisentlang kan han ti leh a, 6 km ngawt a kha 

Vathuampui atanga Tuisentlang ni lovin Tuichawngtlang tur a ni a, Vathuampui 

atanga Tuisentlang kha tender a chhuak leh a, kha pawisa khan engti zawng mahin a 

zo thei lo hrim hrim. Chuvangin, Department lam pawh kan kal chhohna ah hian 

fimkhur deuh ila, a tahtawlin vawi leh khatah kan ti vek thei lo ang, a tahtawl te tein 

kal ila, tichuan kan ramin hma sawn theiin ka ring a.  Pu Speaker, khawngaih takin, 

a thlawh a kan thlawk mai te a nih loh chuan kan system-a hi chu a fuh lo a ni tih 

laia kha PWD lam kan hotute pawn min hriatsak se tih ka sawi duh a.  

 A tawp berah Pu Speaker, pakhat te chiah, UD&PA hi hei kan Group 

Leader-in a chan lai khan Lawngtlai lamah sawn hmalakna a awm ve nil nial a. A 

awm avanga sawi hreh tur pawh a ni chuang lo a, ram tana thil sawi ka ni mai a. Kal 

rei deuh hnu khan min ngaihthah deuh tlat a ni. Chuvang chuan UD&PA hian 

Lawngtlai khawpui hi a cover ve a ni tih hi min hriat sak se. Step te, Side drain te, 

Retaining Wall te khatiang ang pawimawhah khan khawngaih takin he sorkar hian 

UD&PA anga hma alakna tur hrim hrimah Lawngtlai khawpui saw min hre tel ve se 

tih kha Pu Speaker kan sawi a ni e. Ka lawm e. 

S P E A K E R : A lawmawm e, a tawpah chuan helam a tang tlat tawh 

a ni. Awle, tunah chuan Opposition Group Leader zahawm tak Pu Lalduhoma kan 

sawm e. 

Pu  LALDUHOMA   : Pu Speaker, vawiinah Demand sawihona ni hnuhnung 

ber kan lo thleng ta der mai a. Dr. Thiamsanga, kan member zahawm tak kaltlangin 

Selam khaw thar alu kan han dawng bawk a. Bialtu leh Selam khaw mipuite 

lawmthu ka han hrilh a. Hmanni khan Horticulture Fare, City Park-ah hian neih a ni 

a, Serchhip Division-in pakhatna kan la a. Tah chuan kan tharchhuah Tomato 

thianghlim tak kha kan present vek tawh bawk che u a,kha kha in ngawi reng naa 

ka’n remind che u a nih chu. 

 General discussion-te kan nei tawh a, ram pum huap thil te kan sawi tam 

tawh bawk a, vawiinah hi chuan mahni bial chhungte pawh han luhchilh ve deuh 

chang ka nei dawn a. 

 Pu Speaker, PWD atangin han tan dawn ila, nakumah khian Serchhip 

khawpuiah Central KTP Conference kan dawng dawn a. Chutah chuan Organising 

Committee-in a enghelh deuh mai pakhat kan neih chu kan thlenna tur hmun 

Leisekawt Field khian min dawl dawn lova, chu chu tih zauh fe a ngai a. Sorkar ram 

pawh tihhek a tul dawna hriat a ni a, kan House Leader zahawm tak pawh hian a 

hmunah min tlawh sak tawhin ka hria a, min remtih pui niin kan hria a. He 

conference tur hi a hnai tual tual tawh mai a, hemi hmaa kan lo inpeih ngei theihna 

turin chak takin hma min laksak se tih kha ka sawi hmasa ber duh a. 

 Tin, Thenzawl-ah Don Bosco School tha deuh mai kan nei a, a kalkawngah 

hniam lai deuh hi a awm a, furah chuan tui a lo tling a, naupang an kal thei lo thin a, 

a helna dang a awm si lova. A buaithlak hle mai a, saw saw han dawh san deuh 

hleka, hume pipe emaw han phum a fel mai thei a ni a. Chu chu Division lamin 

work schedule-ah min telh chiah lovin ka hria a. Vawiinah hian remchangah ka’n la 

ang a, naupang sikul kalna tibuai thei a nih avangin priority min pe thei se tih kha ka 

duh bawk a. Tin, niminah kan senior Minister tawngkam, tunhnaia sorkarin kawng a 

siamthat chungchangah Chief Minister bial chhung chu sawisel tur awm lova a that 

thu leh Tuirial ral lehlam chin erawh chu tunhma ang bawka chhiaa an siam thu kha 

kan ngaithla a. Kha khan kan ram darthlalang a tifiah hle ka hria a, kan Department-

te nungchang te, kan work ethics-te leh kan official-te leh contractor inkar te, kan 

ram dinhmun tam tak a rawn sawifiah niin ka hria a. Hetiang hi tun atangin a thleng 

leh tan a nih chuan a beidawnthlak sa mai dawn a. Chuvangin Chief Minister bial an 

titha thei a nih chuan Zoram pumpui hi a that theih lohna tur a awm lova, tan lak a 

ngai hle mai tih hi kan sawi duh bawk a ni. 

 Sports-ah hian han lut ila, Thenzawl-ah Golf Course kan nei a, mi tam tak 

chuan, ‘A tul lo mang e!’ an ti a. Keini ZPM phei chuan, sawhthing hmun atan kan 

awt mah zawk a. Amaherawhchu, a lo awm tawh sa sa, tihpuitlin kan duh a ni. 

September thlaah hian an zo tawh dawn a, hei hi Sports hnuaia awm tur nge, 

Tourism hnuaia awm tur pawh ka hrethiam lova, a changtu Minister a thuhmun tho 

a. An han zawh hnuah sawn engtin nge, PPP Mode-in kan kalpui dawn nge, kan 

Minister zahawm tak pawhin a hmunah a lo va tlawh tawh a, a kal zelna turah hian a 

maintain-na chu kan sorkar chuan kan tlin dawn teuh lova. A building sakna thing 

ringawt pawh saw Siberia ram atanga lokal vek a ni a, a to em em vek mai a. Ni khat 

maintenance ringawt pawh saw sum a ngai hnem em em mai a. Kan ramin, kan 

state-in he thil kan lo neih laklawh tawh si a hi, tourist attraction-ah leh kan source 

of income-a kan siam dan tur kha a awm a ni chek ang a. Chutiang chuan engtin nge 

min kalpui dawn nakinah min han hrilhfiah deuh se ka duh khawp mai a. 

 Mizoram Aero Sports Association hi an awm a, heng hian 2018, December 

thla khan Serchhip-ah khian Paragliding Accuracy Pre-World Cup an lo thleng tawh 

a ni. Chutah chuan khawvel sorkar ram hrang 7 atangin an rawn tel ve a. Nakum 

February thlaah khian World Cup thlen an tum a ni, Serchhip-ah Paragliding 

Accuracy World Cup kan thleng dawn a ni. Chutiang meuh han thleng tur chuan a 

hmunhma te, facility-te eng ang nge ni kan neih tawh aw ka ti a, session hmasa khan 

ka zawt a. Hmunhma engmah kan la neih loh thu leh neih tumna pawh kan neih loh 

thu kha chhanna ka dawn dan a ni a. Chutih rualin association lam hi chu chak tak 

mai hian tihian an kal a ni a. Gliding an neih tum pawh hian an tumnate chu mimal 

leilet, thlam bulah te a ni mai mai a. Facility-a la chhe khawpin ka hria a, khawvela 

kan hming a lan ve theihna tur a ni bawk si a. Kan sorkarin he World Cup kan thlen 

tur hi kan hriatpui em? Eng angin nge hma kan lak? Theihtawpa tuipui chi a ni lawm 

ni tih kha ka’n sawi lang duh bawk a. 

 Tin, Serchhip-ah khian Mini Sports Complex kan nei a, kum reitak chhung a 

kal bek bek a, mamawh kan ngah lutuk a, pakhat chiah ka sawi ang. A approach 

road khi khitiang Sports Complex lian panna tur atan chuan a nih hian a ni lo hrim 

hrim. Motor pawh kan inpel hleithei lova, a zim lutuk a, a ngaihna a awm lova ni. 

Khi khi widening a tul ngawih ngawih a, khi khi side khat atanga kalna chauh a ni a, 

khawpui area hmun dang atanga an lokal ve na tur approach road dang a awm a ngai 

a, remchang pawh a awm a. A approach road tal hi chu hna hmasaah min han neih 

sak thei se la tih hi ka’n dil bawk a. 

 District tinah hian, District Sports Committee kha an ding thin a, 

Promotional Fund hi kum tin an dawng thin a. Kan dawng leh em ang chu maw ka’n 

ti ngawt a. Kan Sports Minister kha nomination a file laia declaration-a a pawisa 

neih zat vel lek kha budget an pe a, ama mimal pawisa nen a inzat deuh thuakin ka 

hria a. Khangte kha kan dawn loh phah mai ang tih ka hlau a nih chu. 

PU  LALDUHOMA  : Finance-ah  ka’n  lut  ang a.  Hei   VC  te  sum  

hi  kan   Mizoram  Finance  Commission  hmasa  berin  Absolute  Shares  kha  a  

han  siam  a,  a  bu  khan.  Khawtinin  an  chan tur  zat  kha  kan  lo  hmu  a.  Khami  

kha  engtin nge  an  workout,  a  criteria  eng nge ni ?  Population  nge  ni  a,  area  

zau  zawng  nge  ni  a  tih  kha  min  hrilhfiah  theih  chuan  ka  lawm  viau  ang  a.  

Khata    khawtina   kan VC  te  sum  hmuh  tur  a  source  chu  kan  state  own   tax 

revenue  atangin  a  nih  thu  kan  hria  a. Tin,  kan  deficit  grant  atangin  a  ni  

dawn  bawk  a.  Kan  budget  a  ei hek  dawn  tihna  a  ni  a.  Hei  Panchyati  Raj  

Institution  an  han  siam-ah  khan  exempted  kan  ni  a,  keini  tribal  area  ho  kha.  

Hmang ve  tur  kan  ni  lova,  kan  tana  an  siam  a  ni  lo  reng  reng  a.  Kan  duh  

avanga  hmang  ve  tur  pawh  kan  ni  lo  reng reng a.  Kan  hmang ve  duh  a  nih  

pawhin  kan  duh  ve  a  ni  tih  hi  Pu  Speaker,  i  ho-in  hmun  thuma  thena  hmun  

hnihin  hetah  hian   kan  pass  phawt  loh  chuan  kan  hmang  ve  thei  lo  a  ni.  Tin,  

chutianga  kan  lo  pass  a nih  pawhin   keimahni   culture  leh  hnam  mil-a  

exception  leh  modification  tih  phalsak  kan  ni  a.  A hmingah  pawh  Panchyati  

Raj  tih  hi  kan  hman  kher  a  ngai  lo.  Duh  duh  kan  vuah  thei,  Village  Council  

tih  pawhin  kan  la  chhawm  thei  reng  a ni.  Chu  chu  a  ni  a,  India  independent  

atangin  vairamah  Panchyati  Raj  an  nei  a,  keini’n  helaiah  sixth  schedule  

hnuaiah  Village  Council  kan  nei  a  ni  mai  a.  Kha  kha  Finance  Commission  

atangin  sum  min  pe  thin  a,  14th  Finance  Commission  khan min  pek  tak  loh  

avangin  kan  buai  mai  a  ni  a.  Kan  sorkar  hmasa kha zuk nawr  rawh  u,  min  pe  

lo  hi  a  dik lo  a  ni  tiin  keipawhin  ka  nawr  ve  thin  a.  Amaherawhchu,  an  dil  

chhuak  thei  ta  lova,  tichuan,  kan  Village  Council  kha  Panchyati  Raj  ang  thei  

tur  ang  berin  kum  5 - ah  an  han  pawt sei  a,  women   reservation  an  han  siam  



1059 
 

a mahse sum  an  pe  duh  chuang  si  lova.  Tun  hi  kan  lo  thleng  a,  tunah  kan  

budget  atangin  kan VC  te kan  tuamhlawm  a  ngai  dawn  ta  a  ni.  Hei  hi  chu  

pumpelh  hram  ila  nakum  lam  atang    chuan.  15th   Finance Commission hnena in 

thehluh memorandum-ah  khan  in telhin  ka  hria  a,  sorkarin.  Tin,  kei pawh  15th 

Finance Comission chairman  hian  mimal  taka  duh dan  thawh  tura  min  tih  ve  

avangin  uar  takin  ka  ziak  ve  a.  Nawr chhuah  hram  i  tum  ang  u,  15th  Finance 

commission  hian  kumin  October-ah  hian  report  an theh lut  dawn  chauh  a  ni  a.  

Heta  tang  hian  kan  VC-  te  ta  tur  sum  hi  FC  hian  min rawn   pe  ve  tawh  

rawh  se  -  kan  budget  ei hek lo  hian  tih  hi  beisei  hram  hram  i la,  i  nawr  

tlang  teh  ang  u  tih  kha  ka’n  sawi  duh  a. 

 Tin,  loan  chi  hrang  hrang,  kan  sorkar  hnuai-a  scheme  hrang  hrangah,  

kan bank te’n a  an  lo  pek  ngai  a  awm  a.  Ka  sawi  zing  viau tawh a,  ka  

ngaimawh  em  a  ni.  Entrepreneurship – ah te  kan  kal  dawn  a,  bul  tanna  tur  

sum  kan  mamawh  a,  loan  kan  mamawh  a  ni.  Hetah  hian  kan  bank-te  

cooperation  a  chhiatzia  hmanni-ah  ka  sawi  tawh  a.  Sikkim  chuan  an  state  

chhung-a  bank  10,  hei  hi  a  order  copy  a  ni.  Order  an  chhuah  a,  tah chuan,  

state  level  bankers  committee  a  awm  a,  an  chief  secretary  a  chair  a.  Chu  

chuan  heng  loan  pe  chhuak  tha  duh lo  bank  10-te  hi  khata  account  nei  

zawng  zawngte  chu  pawisa  withdraw  vek  tur,  tuman  pawisa  deposit  tawh  loh  

tur,  account  hawn  tawh loh  tur,  sorkar  pawhin  eng kawng  mahin  transaction  a   

neih pui  tur  a ni  tawh  lo,  a  ti  thuai  mai  ngam  a  ni.  Hetiang  deuh  hlek-a  kan  

chet  ve  tawh  loh  chuan  kan  thalaite  hi  loan hmu tur list-ah  an  tel  a,  tha  tam  

tak  an  seng  a,  a  tawpah  bankin  kan  neilo  an  ti  a,  an  rilru  hi  a  na  ngawih  

ngawih  a  ni.  Kha  kha  ka  ngai  pawimawh  em  a  ka’n  sawi  leh  ni se. 

 Tin,  September  ni  1, 2018  atangin  7th  Pay  kan  hmang  tan  a,  khami  

hma  ni  chiah  31st  August  atang  khan  Modifying   Assured  Career  Progression  

Scheme  2006  kha  a  tawp  ve  nghal  ringawt  mai  a.  Hei  hi  a  tawp  ve  nghal  

ngawtna  chhan  tura  awm  em  ni?  Sorkar  hnathawk  hlawh  a  pung  a  ni  ve  mai  

a.  Hemi  scheme  hi  chu  thil  kal  zel  tur  ni  se langin.  Driver te,  Zirtirtu te  

pawhin  grade  an  la  nei  thlap  bawk  si  a.  Chuvang  chuan  Assure  Carrier  

Progression  Scheme  kha  chhunzawm  zel  ni  se  tih  kan   sawi  duh  bawk  a.  

 Horticulture-ah  kan  lut  zuai  ang  a.  Serchhip  Sailiam Kawnah  hian   kum  

2005  khan  Cold  Storage  an  lo  sa  tawh  a  ni.  Tichuan,  Cold  Storage  angin  a  

function  ta  lo  reng  reng  a,  tunah  phei  chuan  a  Cold  Room  phei  chu  engtin 

mah   hman  a  ni  tawh  lo va.  Amaherawhchu,  a  room  dang  kha  chu Godown-

ah  an  hmang  a  ni.  Hetianga  thil  man to,  infrastructure  pawimawh,  hman  zui  

leh  tlak  si  loh,  sum  siam  it  avanga  kan  thawk  chak  lutuk  thin  hi  kan  tunhma  

boruak  kha,  tuman  kan  pha-in  ka  ring lo, awm  tawh  lo  se  ka  duh  khawp  mai  

a.  Chubakah  he  Cold  Storage  hi  a  revive  leh  theih  em,  kan  chhawr  tangkai  

thei  tawh  ang  em?  tih  kha  kan  sawi  duh  bawk  a.   

 Tin,  GAD-ah  han  kal  leh  ila,  air  ticket  kan  rama  a  to  u chuak  bik zia,  

tunlai  tawng  takin a  to  over  lutuk  bik  hi  kan  CM-in  a  vei  tih  kan  hria  a.  

Tin,  kan  direct   Guwahati – Delhi    thlawhna  tih  tawp  a nihte  pawh  tunah  hian   

Indigo – te  nen  indawr-in  beiseina  kan  nei  deuh  tih  kha  kan  ngaithla  tawh  a.  

Kha  kha  a  lawmawm  kan  ti  a.  Chak  takin  kan  sorkarin  hma  inlak  kan  duh  

ngawih  ngawih  a,  kan  tih  theih  te  a  awm  ve  a nih  chuan  kan  inhuam  ve  a  

ni  tih  kha  ka’n  sawi  duh  a.  

 Tin,  ka  zawhna  pakhat,  Bazar-a  thlai  rate te,  sa  te leh  inhlawhfa  rate  

te,  thil  chi  hrang  hrang,  lei  leh  hralh  rate  hi  tu  thuneihna  nge,  tu  department  

chan  nge  tih  kha  ka  zawt  a.  Kan  sorkar  hian  tu  department  chan  nge  tih  min  

hrilh thei  lova,  a  pawi  khawp  mai  a.  Engpawhnise,  department  changtu  bik  a  

awm  loh  pawhin  House  Leader-in  a  kawp  vekah  kan  ngai  ngawt  a.  Hei  hi  a  

changtu  bik  department  hi  i  nei  teh  ang  u.  Duh  duhin  association-in  an  rate  

an  tisang a,  hlawhfa  rate  chuti  khati,  sa  zuar-in  chuti  zat  an  ti  a.  Khatianga  

mahni  thu  thu-a  a  over-all  effect  ngaihtuah lova  thil  rate  kan  tisang  thin  hian  

min  nghawng  tam  viau  mai  a,  hei   hi  kan  sorkarin  ngaihtuah  rang  se  ka  ti  

khawp  mai a. 

 Tin,  kan  sorkar-a  file  travel, a  zin  chhung  rei  zia,  a  chhuk  zawng,  a  

chho  zawng  tih  vel   kan  sawi  nasa  a. Heng  zawng  zawng  ti  tur  hi  chuan  

simplification  a  ngai  a,  single  window  system  kan  tih  te,  sectoral  allocation   

kan  tihte  zawng  zawng  leh  Right  to  Public  Service  te  hi  a  kal  tlan  vek  a  

ngai  a.  A  bak  chu  sawina  hman  a  awm  tawh  lo  va,  ka  sawi  thui  tawh  lo 

ang a.  Heng  thil  hi  kan  ti  dawn  a nih  chuan  inthlan  dawn  hnai  a  tih  chi  a  ni  

lova,  vawiin  atanga  sorkar  tirh  atanga  tih  chi  niin  ka  hria  a.  Hemi  kawngah  

hian  sorkarin  kan  kalphung  simplify  dan  hi  rawn  ngaihtuah  se  a  lawmawm  

hlein  ka  ring  a. 

 Tin,  Tourismah  hian Vantawng  panna  saw  kan  ram a  miten  an  hriat lar  

ve  em  em  a  ni  a.  Pu  Speaker, ka   zo  tep.  Vantawng  panna  leh  a  bul  vel  

chei  that  tumna  a  awm  em?  ka  ti  a.  Chhanna  ka  dawn  hi  ‘tihphuisui  tumna  

sorkarin  kan  nei  lo’  tih  a  ni  thuai  mai  a,  a  pawi  ka  ti  khawp  mai  a,  lo  

inngaihtuah  tha  leh  se,  Tourist  hip  ve  chhun  a  ni  a,  tunah  sawn  a  hnim  deuh 

bum  mai  a,  khatiangah  kha  chuan  Mizote  ngei  tan  pawh  kal  a  chakawm  

tawh  lo  a  ni.  Hei  hi  min  ngaih  pawimawh  sak  se  ka  ti  a. 

 Tin,  Rural   Tourism  Project  hi  Thenzawl-ah  kan  nei  a,  an  sa  zo  tawh  

a,  art  and  craft  centre  a  awm  a,  an  sa  zo  tawh  bawk  a,  chu  chu  la  

commission  loh  a   ni  a.  A  chhan  chu  ‘luahtu  tur  kan  nei  lo’  tih  kha  a  ni  

ngawt  mai  a.  Kan  sak  zawh  tawh  chuan  kan  luah  dawn  lawm  ni?  A  chhe  

leh  mai  ang  e,  a  chhiat  leh  hmain  min  commission  sak  ula,  i  chhawr  tangkai  

vat  teh  ang  u  ka  ti  duh  a.  Tin,  Rural  Home  Stay  kan  han  nei  hi  a  

hlawhtling  viauin  a  lang  a,  Rural  Home  Stay  mai  ni  lovin  Urban  Home  Stay  

te  hi  nei  ila.  Kan  tourist  project  tam  tak  min  de-link  sak  bawk  si  a,  

contractor  ten  bill  an  la  thei  lova,  hna  zawh  lovin  an  kalsan  a,  hei  hian  

department-ah  harsatna  lian  tak  a  thlen  a ni  tih  kan  hria  a.  Zangkhai  taka  

tourist  kan  hip  theihna  chu  Home  Stay  Scheme  hi  nia  ka  hriat  avangin  a  

lawmawm  ka  ti  a.  Henga  tourist  kan  hip  theihna  tur  chuan  thil  mawl  te  te  

kan  tih  a  ngai.  Aizawl  khawpui  hi  No  Horn  City-ah  te  pawh  han  puang  ila,  

kha  khan  khualzin  a  hip  a   ni.  Horn  kan  hmet  chuah  chuah  ve  lo  ringawt  te  

pawh  hi  fak  kan  kaina  a  ni   mai  a,  sum  sen  ngai  hauh  lova  kan  tih  theih  hi  

tam  tak  a  awmin  ka  hria  a,  chung  kawngah  chuan  tan  kan  lak  chhoh  zel  a  

ngaiin  ka  hria  a.   

 A  tlangpui  thuin  Demand  kan  sawi  tawh  zawng  zawng  kha  a  tha  kan  

ti  a,  kan  pass  tlang  dial  dial  a,  a  implementation  kan  en  dawn  a,  chutah  

chuan  theihtawp  chhuaha  sincere  taka  kan  tih  chuan  kan  department  chanah 

sum  a  tam  emaw  tam  lo  emaw  lam  ni  lovin,  theihtawp  kan  chhuahnaah  khan  

a  hlawhtlinna  a  innghat  dawn  a  ni.  Ka  lawm  e. 

S P E A K E R  : Aw  le,  Minister  zahawm  tak  tak  pahnihte  

Demand  kan  sawihona  chu   kan  duhtawk  tawh  ang  a.  Tunah  Minister  

zahawm  tak  Pu  Robert  Romawia  Royte  kan sawihona  te  rawn  wind-up  a,  

sawifiah  ngaite  rawn sawifiahin  House-ah  pass  rawn  dil  nghal  sela.  Kan    

sawm  e. 

Pu  ROBERT  ROMAWIA  ROYTE,  MINISTER : Pu  Speaker,  ka  

lawm  e.  Vawiinah  ka  Demand sawihonaah  i  dinglam  a  thute  leh  i  veilama  

thute  rilru  a  inhmu  hlein  ka  hria  a.  Min  tantu  leh  thahnem  min  ngaih  puitu  

member  zahawm  tak  takte  khati  zat  ka  neih  avang  khan  vawiinah  hian  ka  

phur  thar  hle  a  ni  tih  ka  sawi  duh  a.  Kei  hi  ka  nun  kal  tawh  hrim  hrimah  

hian  te  reuhte  atanga  tan  chho  thang  ka   ni  a,  chuvang  chuan  te  reuhte  

atanga  tan  hi  ka  tan  thil  thar  a  ni  lem  lova.  Budget-te  min  duh  khawp  pui  

lo  hle  a,  opposition  lam  an  ni  emaw,  ruling  lam  an  ni  emaw  ‘a  bei  tham  

deuh  lo  maw’  han  tihte  kha  lo  zahna  tur  nge  lo  lawmna  tur  tih  hriatthiam  a  

har  ang  reng  a,  ka  lo  hawi  vel  mai  mai  a  ni.  Engpawhnise,  awm  mai  mai  

erawh  chu  ka  tum  hauh  lo  tih  kha  ka  sawi  hmasa  duh  a.  Tin,  member  

zahawm  tak takte  thu  rawn  sawi  ka  react  hmain  ka  department  pathum  

enkawl  ve  ICT  Department  te,  Tourism  Department  leh  Sports  &  Youth  

Services  Department  hi  ka  chan  tirh  atanga  Officers  meeting  ka  koh  tirh  

atangin  tih  hmasaka  ka  neih  chu  Allocation  of  Business  Rules  dinglai  angin  

heng  department  te  hi  eng  ti  tur  nge  kan  nih,  eng  mandate  nge  kan  neih  ang  

a,  eng  thuneihna  nge  sorkar  hian  min  pek  tih  kha  a  pawimawhin  ka  hria  a,  

chutiang  atang  chuan  Officers  te  nen  bul  kan  tan  a.  Siamthat  ngaite  a  awm  

em, kan  tih  awm  chi  tih  loh  te  kan  nei  em  tih  ang  chi  te  pawh,  chu  chu  

reference  a  hman  tur  a  ni  tih  kha  ka  sawi  hmasak  a  ni  a. 

 Tin,  a  pahnihna  atan  chuan  MNF  party-in  Mizoramah  sorkarna  a  siam  

a,  MNF  party-in  manifesto  te  kan  nei  a,  flagship  programme  te  kan  nei  a.  

Hetia  MNF  party  in  sorkarna  a  siam  takah  chuan  kan  manifesto  te,  kan  

SEDP  te  hi  MNF  party  programme  mai  a  ni  tawh  lova,  Mizoram  sorkar  

programme  a  ni  tawh  a,  hei  hi  inen  nan  kan  hmang  tur  a  ni  a.  Kan  party  

hotuten  mipui  hmaa  zawrh  tura  uluk  taka  an  rawn  zawrh  chhuah  kan  

manifesto  hi  kan  zuar  a,  hemi  ang  hi  mipuiin  keimahniah  beiseina  an   nei  a.  

Hetia  kan  sorkar  takah  chuan  mipuiin min vote  tlinna  leh  min  teh  zelna  tur  

pawh  manifesto  hi  a  nih  avangin  official  pawhin  kan  hriat  a  pawimawh  a,  

‘file-ah  te  pawh  dah  vek  rawh  u’  kan  inti  a.  Chutiang  chuan  sorkarna  kan  

tan  tirha  a  hminga  Minister  ka  nih  tan  tirh  khan  chutiang  zawng  chuan  tan  

kan  la  a  ni  tih  ka  sawi  duh  a. 

 Chung  ka  sawi  rual  chuan  keima  Department  enkawl  ve  ICT  a  ni  

emaw,  Tourism  a  ni  emaw,  Sports  &  Youth  Services  a  ni  emaw,  kan  line  

Ministry  lam  atanga  scheme,  keimahni  allocation  of  business  rules-in   kan  tih  

tur  ni  silo  anmahni  through-a  sum  lo  kal  ngai  si  angte  pawh  awm  thei  a  ni  

a,  chung  chu  a  awm  chuan  kan  kal  chhoh  dan  turah  leh  tunah  chuan  bul  

kan  tan  chauh  a,  engmah  ala  awm  hrih  lova.  Khatiang  ang  chi  kha  a  nih  

chuan  a  department  concern-a  mawhphurhna  peka,  sum  pawh  pek  mai  hi  ka  

department  enkawl  pathum  hi  chuan  kan  policy  a  ni  dawn  a  ni.  Chu  chu  

Allocation  of  Business  Rules-in a  tum  pawh  a  niin  ka  hria  a.  Chutia  kan  kal  

loha  kan  inkhawih  pawlh  nuaih  nuaih  chuan  kan  sorkar  kal  dan  hi  a  chiri  

ang  tih  a  hlauhawm  a.  Hun  kal  tawh  lamah  pawh  hetiang  thil  inpawlh  sawp,  

a  sum  hmutu  apiangin  emaw,  a  channel  Govt.  of  India-in  nodal  department  a  

rawn  hman  apiangin  allocation  of  business-ah  pawh  mi  subject  daih  lo  tih  ve  

zel  tum  ang  chite  khan  thil  a  tibuai  thei  a,  sorkar  hnathawk  te  pawh  kan  

tibuai  thei  a,  Dan  hnuaia  kun  an  ni  si  a,  chuvang  chuan  chutiang  anga  

mumal  taka  kal  tum  chuan  he  department  hi  kan  inenkawl  a.  Kei  leh  ka  

Officer  te  pawhin  kan  ngaihdan  a  ni  tih  ka  sawi  duh  a  ni. 

 A  hmasa  berin  ICT  hi  ka’n  sawi  teh  ang.  Sawitu  kan  tam  lo  khawp  

mai  a,  member  pathum  chiahin  an  sawi  a.  Engpawhnise,  vawiinah  department  

tam  tak  kan  sawi  avangin  a  ngaipawimawh  tute  pawhin  kan  sawi  hman  lo  te  

pawh  a  ni  ang  a.  ICT  hi  department  pawimawh  tak  a  ni  a.  Mizoram-a  bul  

tantu  chu  tawng  mawi  lo  te  pawh  a  ni  mai  thei  a,  mahse  han  sawite  pawh  a  

tha  thovin  ka  hria.  MNF  sorkar  hmasak  kum  2001  khan  IT  Policy,  2001  hi  

siam  a  ni  a. Kum  2005-ah  khan  ICT  Cell  siam  a  ni  a.  Hemi  kum  vek  hian  

Mizoram  State  E-Governance  Society  din  a  ni  bawk  a. Hemi  ah  hian  chak  

taka  hmalak  a  nih  theih  nan E-Governance  leh  road  map  leh  Capacity  road  

map  siam  an  ni  a,  hma  pawh  nasa  takin  an  la  a  ni  tih  kan  hriat  theuh  kha. 

 Tin,  kum  2008  khan  ICT  Cell  anga  awm  thin  chu  Department  of  

Information  &  Communication  Technology  tiin  Department  pangngai-ah  hlan  

kai  a  ni  a.  Mahse  tun  thleng  hian  Department  te  reuh  te  a  la  ni  a,  vawiin-

ah-te  pawh  kan  sawi  ho  ang  khan.  Tin,  budget  pawh  tlem  te  a  ni  a,  thawktu  

pawh  tlem  te  awmna  a  ni  a. Engineer  5  leh  Technician  11  staff  16  an  awm  

a. E-Governance  Society  lamah  Engineer  2  leh Technician  12  leh  clerical  staff  

4  kan  awm  a  ni.  Directorate  ang  deuh  hi  chu  a  nei  ve  a,  Officer  leh Staff  

pawh  tlem  te  an  ni.  DDO pakhat- in  hneh  taka  a  enkawl  Department  a  ni  tih  

ka  sawi  duh  a.  A  te  ka  tih  avang  khan a   pawimawh  lo  ka  tihna  lam  a  ni  lo  

tih  ka  sawi  duh  a  ni.  Allocation  of  Business Rules  lama  tih  tur  kan  en  chuan  

a tam  ve  khawp  mai  a,  a  tih  tur  ti  theia  a lo  awm  loh  thinna  hi  a  harsatna  

tawhna  chhan  a  ni  a. 

 Tin,  IT  lamah  kan  lo  sang  chho  ve  zeal.  Department  tin  in  IT  lamah  

mamawh  te  an  lo  nei  a, soft-ware/hard-ware  han  lei  ngai  ang  chi  te  ah  khan  

ICT  Department  hi  involve  vek  tur  a  ni  a,  certificate-te,  test-tu  tura  thunei  an 

nih  lai  hian,  Department  tam  takin  ICT-a  mithiam  te  hi  an  hmang  tangkai  

thin  lova.  Sorkar  lama  ka  awm ve  hma  pawh  khan  he  thil  hi  ka  vei  ve  thin  

a.  Tunah  hian  Department  tam  takin  vai  company  leh  vai  firm  te  hmanga  

soft-ware  an  siam  te  hi  a  rawn  contract  tu  ten  Lengpui  an  thlen  thlak  hmaa  

hman  zui  hleih  theih  loh ang  chi,  a enkawl  zui-tu  tur   lamhla  a  mite  kan  ruai  

thin  hi  a  pawi  khawp  mai  a.  Helaiah  hmun  leh  hmunah,  kawt-kaiah  ICT 

Department  hi  a  awm  ni  tih  hi  he  House  zahawm  tak  hi  kan  hrilh  duh  a  ni.  

Tichuan  indaih  lo  chung  chungin  theihtawpin  he  Department-ah  hian  an  lo 

thawk  tawh  thin  a  ni.  Online  Service  pawh  za  chuang  an  lo  siam  ve  tawh  a.  

Tin,  Department  hrang  hrang  hi  an  soft-ware  te  hmanga  an  puih hi  a  awm  ve  

nual  tawh  a  ni.  Tin,  Award  tha  tak  tak  te  pawh  he  ITC  Department  hian a   

lo  dawng  ve  tawh  a  ni. 

 ITC  Minister  of  State  ni  tura  kan  hotuten  min  ruat  hlim  khan  ka  

ngaihtuah  vang vang  a,  ka  tih  hmasak  ber  tura  ka  ngaih  chu  Officer-te nen  a  

in-rawn  khawm  a,  an  project  kal  lai  chi  hrang  hrangte  kan  sawi  ho  a  ni.  

Chumi  kan sawina  eng  atang  chuan  ICT  Department  Allocation  of  Business  

Rules  a  tih  turte  kan  han  en  mil  atangin,  Private  Service  Provider  ang  chi  

heng  Reliance, Voda,  Airtel, BSNL  kan  tih  ang  chi  leh  Department  of  



1065 
 

 Telecommunication  ang  chi  official  te  nen  hian  in  ko  khawmin   

Mizorama  connectivity  tha  lo  lutuk  hi  sawi  pui  vat  a  tha  a  nih  hi  ka  ti  a.  

Ni  30.1.2019  Office  kan  luah  hnu  lawk  khan  kan  in-ko-khawm  a,  Delhi  

atang  leh  Headquarters  atangin    Private  Service  Providers  te  pawh an  rawn  

kal  kim  thlap  a.  Chutah   chuan  thil  tam  tak  kan  sawi  a,  anmahnin  Mizoram  

tana  thil  tih  an  tum dan  te,  Govt.  of  India  ina  contract  a  pek  dan  leh  

Mizoram  tana  hma-chhawp  a  neih  dan  pawh  meeting-ah  khan  show  vek  turin  

kan  ti  a.  He  thil  hi a tangkai  khawp  mai  a  anmahni  pawh  an  lawm  a  ni.  

Mobile  phone  chungchanga   Mizorama  kan  rawn  luh  ve   hnu  hian  hetianga  

Minister ina   min  ko  khawma,  kan  harsatna  han  sawi  ve  hun  te  hi  kan  la  nei 

ve  ngai  miah  lo  an  ti  a.  Chutah  chuan  anmahni  pawh  an  hlim  ve  viau  a,  

report  a  a  lan  dan  chuan  Airtel  hian  site  274  an   nei  a,  Reliance  in  216  an  

nei  a  district zawng  zawng  tuam  turin  site  690  dah  belh  tura  ruahmanna  

Central  Sorkar  in  approved  thlap  kha  an  lo  ni  reng  a.  Tin, Voda  hian  site  

222  an nei  a, Tower  pawh  227  bun thar  tur  ruahmanna  fel  sa  an  lo  nei  a  ni.  

ICT  kha  sum  min  rawn  pein  kan  implement  a  ni  chiah  lova,  mahse   kan  

monitor  ang  a,  a   tul  chuan  kan  pui  ang  a,  chutiang  chuan  Mizorama  rawn  

thawk  in  nih  avangin  sorkar  hi  in  by-pass  thiang  dawn  lova,  day-to-day  in  

keimahni  lam  pawh  kan  ti  chak  ang  a,  kan  monitor  dawn  che  u  a  ni  kan  ti  

a.  Tunah  hi  chuan  kan  thawh-hona  a  tha  viau   a  ni.  Kan  sawi-hona  atanga  

an  problem  khirh  tak  mai,  mahse  sorkar  anga   kan  solve-sak  theih  kan  hmuh  

chhuah  chu,  Aizawla  phone  call  tawp  chut  chut  leh  signal  bo   thin  nachhan  

chu,  a chhan ber nia lang chu  mobile tower kan tih ang chi dahna tur an hmu lo thin 

hi a ni a. An hmuh loh chhan kha thil ho te a nihna laite pawh a awm a.   

 AMC Regulation-ah khan thenawmte phalna kha kha mobile tower an in 

chunga dah tur khan a in chung neitu khan phal mah se, a thenawmte khan an phal 

loh chuan No Objection Certificate kha an pek loh chuan an lo dah thei reng reng 

lova.  Chuvang chuan, a sum tel ve lem lo tur, thenawmte khan NOC kha an lo sign 

tha duh lo kha a lo ni a.  Chuvang chuan an duh anga zingin mobile tower an lo dah 

thei lova.  Chu chu Cabinet Meeting, ni 8.3.2019 khan Council of Ministers’ 

Meeting-in AMC Regulation kan siam tha a.  Chutah chuan mobile tower dah tura 

mimalin ama in a phal chuan a thenawmte phalna lak kher kha a ngai tawh lovang, 

tiin kan dah a.  Tunah chuan hei, kan call pawh a ziaawm hret tawh chuan kan hria 

a, dah thar pawh an nei nual a, dah thar teuh Aizawlah hian an tum a.  Chutiang a 

nih hunah chuan kan nupui ngaih em emte ral khat atangin kan han phone a, a’n 

tawp chut ang thinte pawh kha a reh tawh turah ngai ila.  Chutiang chuan 

hmasawnna a awm chho dawnin kan hria a, kan phur hle a ni tih ka sawi duh a ni. 

 Tin, thingtlang lamah connectivity a lo la tha lo khawp mai a.  A bik takin 

chhim lamah te leh chhimthlang lamah te, Pu C. Ngunlianchunga, MLA zahawm tak 

bialte pawh saw kan ngaih pawimawh, kan VIP area a ni tihte pawh ka’n sawi tel 

duh a.  Chutiang chuan hmachhawp tam tak kan nei a.  Chulam chu ngai pawimawh 

tur pawhin kan inhrilh a.  Tiang chuan, V-Sat hmang hian khaw 501-ah Internet 

Connection tih thar kan tum a.  Govt. of India atangin lehkhate pawh kan hmu vek 

tawh a.  Khaw 501 thlan chhuah bika V Sat hmanga Internet Connection kan neih 

chuan internet kan han hmang hlei thei lo a, thu inthawnte, thlalak inthawnte, eng 

eng emaw kan han ti hlei thei lo tam tak hi a zia chho ang tih kan ring bawk a ni. 

 Tin, project interesting tak leh tha tak valuable em em nia ka hriat, kan duang 

chhuak a, ti mai ila, kan department officer-te nen, a hminga Minister ka nih ve 

hnuah kan ngaihtuah a.  Hemi V-Sat hmanga Govt. of India ina khaw 501 a rawn 

connect-na tur nena in converge a, convergence hmanga heng khua thlan bik 100-te 

serve turin ti mai ang, khami chawm tur khan Rural Information Technology Centre 

din kan rawt a.  Chumi atan chuan DPR kan siam a.  Chu chuan tih theih tam tak a 

nei dawn a.  Education Sector-ah te, Health Sector-ah te, Bill pek chungchangah te, 

Video Conferencing kan han tih ang chi zawng zawngte kha khami RITC hmang 

khan khaw 100 khan an lo en thei ang a.  Entirnan, Pachhunga University College-a 

History Lecturer thiam tak khan eng subject emaw a lecture dawn khan zokhaw 

lama college tam tak khan Lecturer-te an lo neih that loh chuan kha kha an lo 

chhimin, an lo enin an lo react-in inhmu tawnin tiang khan video conferencing 

changkang tak khan connectivity thar, Mizorama la awm ngai lo kha khaw 100 tan 

buatsaih kan tum a ni.  Inentir te, tele-medicine te, tele-education kan han tih ang 

chite, online-a thil chi hrang hrang inthawnte, tin, TV live-a an chhuah loh pawh, 

kha facility hmang khan TV-ah entirnan, LPS-te, Zonet-te, Doordarshan-ten an live 

kher loh chang tam tak programme a awm a.  Chung programme te nawi deuh 

emaw, inzirtirna (awareness programme) thenkhat live-a TV-a an pekchhuah lem 

loh kha he facility hmang hian khaw 100 a hmun 100-ah khan pekchhuah theih a ni 

dawn a.  Hei hi Govt. of India nen, Mizoram sorkar nen, NABARD nena tangkawpa 

tih hlawhtlin kan tum a ni tih kha ka’n sawi duh a.   

 Tin, Software Technology Park, rei tak lo buaipui tawh, Mizoram University 

ami tur kha a site handover ti mai ang, lehkha pawimawh tak May ni 8, 2019-ah 

Mizoram sorkar pawhin kan dawng tawh a.  Chutiang ang chu helaiah hian Software 

Technology Park India ram hmun danga changkang tak taka an din ang chi hi rawn 

din thuai kan beisei a ni.  

 Tin, school 111 hnenah tun hnaiah computer semna tur NEC atangin sum 

kan hmu hlauh a. Chumi hmang chuan school 119-ah Computer 7 theuh, Computer 

Education Programme hnuaiah kan sem dawn a. He programme hnuaiah hian a 

mamawh dan a zirin ruling lam aiin opposition lam kan duhsak mai thei a ni. 

 Tin, ICT Department-in tunhmaa an la tih ngai loh leh kan Chief Minister 

zahawm tak min duhsakna leh zirna tha (quality) leh mithiam, ramin a 

chhawrnahawm, chhawr tlak mi kan chherchhuah theih nan HSLC leh HSSLC-a 

topper-te Laptop pek kan tum a.  Laptop 55 Tender-te kan chhuah tawh a, kan lei 

thlap tawh a.  Kan hma lawk July ni 2 hian Laptop semna function hi kan nei dawn a 

ni tih ka’n sawi duh a.  

 Tin, vawiina ka sawi duh chu,  nichin khan tower hian radiation-te a tichhuak 

deuh a ni awm e tih lai vel kha, khatiang ang chi kha medically leh scientific method 

hrang hranga an zir chian hnuah pawh radiation hlauhawm mobile tower inchunga 

dah emaw, hetiang chi hian a tichhuak lo a ni tih vawiinah hian he House zahawm 

takah hian ka sawi duh bawk a.  Han sawi tak tak chuan, Budget tam lo mah se, a rei 

duh ve dawn riau mai a.  Eng pawh ni se, a tawp nan chuan, ICT-a Social Media kan 

hmang dik lo nasa khawp mai a.  Cyber law leh Cyber crimes hrang hrangte pawh hi 

ICT-ina kan monitor tur leh kan subject-te pawh a nihna laiah he House zahawm 

takah hian Social Media a nih avanga whatsapp te, facebook a nih avanga ti tina 

hmunah emaw, hmaichhanah emaw kan sawi duh loh tawngkam chhe pui puite, tu 

tute emaw beihnate kan han ti vak vak thin  hi a tha lo khawp mai a.  Hnam dang 

hian an ching lutuk lo a, Mizo hian kan ching tlat mai a.  Kan milar tak tak 

thenkhatte pawh hian hrat deuh deuhte hi kan awm a.  Engpawh nise, Social media 

hman hrim hrim kha a sual miah lo a, mahse, mi tana chhiar hrehawm tur leh hmuh 

hrehawm tur ang chi han tih vak vak hi danin a phal lo a, tih loh atan a tha mang e, 

tih kha ICT chungchang ka sawi tlangkawm nan ka sawi duh a ni. 

 Tin, a pahnihnaah chuan, Tourism chungchang ka’n sawi leh ang a.  Hei,  

Tourism hi subject pawimawh tak a ni tih kan hre vek mai a, kan ngai pawimawh 

tlang a.  Eng eng emaw hi chuan Tourism chungchangah han ti ti deuh emaw motor-

a han chuan pawh hian kan thutpui fuh changte fuh loh deuh changte pawh hian 

Tourism-ah hi chuan ngaihdan hi an nei vek mai a, taxi driver-te, bus driver-te pawh 

hian an nei vek mai a. Chuvangin, Tourism Department hi chuan sawi hi kan hlawh 

khawp mai tih kha kan sawi duh a.  

 Tin, he Department ka enkawl tirh hian kan han ti ti khawma, Officers hote 

nen ` 4423 lakh ni tain ka hria, ba sa teuhin he Department hi kan enkawl a. Khami 

kha vawiin khan in sawi tel lem lo a, han sawi tel phei ula chu inah pawh kan haw 

ngam dawn a mi le, kan nupuiten min lo hlau mai ang tih hlauhawm khawpin, he 

Department-ah hian phurrit a tam a. Eng pawh ni se, theihtawp kan chhuaha, 

Department pawhin a hma atang tawhin tan an lo la thin a. Kan sawi fo angin PICD 

to DDC he Department hnuaia scheme lian thin kha an tawp tak thutah khan, a 

pakaina tur Scheme dang kha a awm si lova. He Department hi 2015-2016 vel atang 

khan hna laklawh tam tak awm bawk si-ah khan a lo hawihil ringawt mai a ni a. Kan 

hotute nen theihtawp kan chhuaha, he Department-a hetianga a tawp ringawt hi chu 

a tha lo ang tiin Ministry-ah te ka zuk kal a. Mahse, bui lung tawk ang mai ka ni, a 

ngaihna kha a awm miah lo a. Kan hotu hmasa-te an lo beidawng kha a dik chiah 

mai a, hope awm thil pakhatmah a awm lo a. Tichuan, DoNER leh NEC-ah te kan 

han kal a, Minister-te pawh kan han hmu a. DoNER awm chhan hi Ministry hrang 

hrangin North East-ah hna an thawk a, an hma vek a. Mahse, an tih sen loh emaw, 

an tih theih loh emaw, an tih zawh loh emaw, gap awm rawn hnawhkhat tura, rawn 

ti phuisui tura he Ministry hi awm a ni lawm ni, engatinge  he  Project tawp tur te hi 

in take care loh ang, ti tein kan han ngur ve chhar chhar a. Kan kal vawi hnihnaah 

kha chuan beisei awm takin min chhang a. Tin, NEC lamah pawh heng Project tawp 

ringawt chhunzawm dan hi, kan state Sorkar suma lo chhunzawm a awm si lo a. 

Meghalaya-ah te chuan a tawp kum leh lawkah te khan khami liability zawng zawng 

kha an State Sorkar budget-in Tourism kha an priority anih avang khan an sa zo zui 

mai a. Kan State-ah khatiang kha kan tih ve theih si loh avangin harsatna kan tawk 

kha a ni a. Mahse, Pathian khawngaihnate pawh niin ka hria a, tun Financial Year 

tawp dawn tep ni 28 khan, a thenkhat thawh thui tawh deuh lam, an sum bang 

remchang hmangin, a nihna takah chuan allocation an neih dan ah phei chuan 150 

chauh a ni a, Mizoram tan khan. Mahse, State thenkhat rawn claim chiah lo leh UC 

avanga an pek theih chiah loh kha an lo awm emaw ni, ` 278 lakh emaw lai chu min 

rawn release ta hlauh a, kan lawm a. 2400 atanga chhut chuan kha chu tlem te a la ni 

a. Mahse, opening an awm chuan kan um zui zel ang chu kan ti a. Kan rilru hah chu 

engemaw chenah chuan min chhawk zangkhai ta deuh a ni tih kha kan sawi duh a.  

 A thim lam ringawt sawi hi, khaw thim chho deuh bawk nen hriatte pawh a 

hrehawm ang em aw ka ti deuh a. Mahse, kan House zahawm tak hian hei hi min 

hriatpui loh chuan in bial a mite kha an ni hlawm a. Nichina MLA zahawm tak 

takten in harsatna in rawn sawi hlawm ang khan PIDDC Scheme kha a ni zel a ni, 

zawh loh law law laklawhin a awm a. Project 19 lai kha a ni a, project pakhatah 

khan hmun 2, hmun 3 te kha a lo awm bawk si a. Chuvangin, he kan kawlpui, kan 

mutan hi sutkian tum chuan kan tang zel ang a. Kan Chief Minister zahawm tak 

pawh ka sawipui tawh a. Ani pawhin theih ang angin min pui a, min hriatpui a. 

Session zawhah hian hma te pawh min lakpui dawn niin ka hria a. Hei hi kan sutkian 

chuan Tourism Department chu kan ziaawm chho ve deuh ang tih kha ka sawi duh a.  

 Tin, kan thiltih dang neuh neuh hi chu tam tak ka sawi lo ang a. Thil 

lawmawm tak pakhat erawh chu Institute of Hotel Management-hi North East-ah a 

sanction hmu hmasa pawl te pawh kan ni a. 4th Oct, 2008-ah daih tawh khan 

sanction kan hmu a, Shillong IHM kan zuk pan huai huai ang chi te leh khung khu 

an neih hma daihin sanction kan hmu a. Kan Chief Minister zahawm tak CM 

hmasak lai kha a ni a. Bungbangla-ah a building pawh PWD-in tha takin an sa a, 

2012 velah an zo a. Mahse khawih lohin, luah lohin a awm ngar ngar a, kan han 

Sorkar veleh khan kei pawh ka ngaih pawimawh hmasak-ah a tang a. A hmunahte 

pawh PWD hotute nen kan va en a, a building phei chu a lo la tha ang reng viau a. 

Luah loh rei anih avangin rawngte chu hnawih a ngai ang a. A kalphungah khan 

Cabinet-in Institute of Hotel Management kha chu a din phalna te, post creation te 

kha a tih ve a ngai a, Cabinet-ah kan han thlen a. Cabinet Meeting 22nd April, 2019-

ah lungrual takin Institute of Hotel Management, Mizoramin kan neih ve theihna 

atana thutlukna chu min siam sak ta a. Hemi chungchangah hian,  

(PU LALDUHOMA  : Pu Speaker, khawngaihtakin, out source mai zawk hi a tha 

em tih te hi in ngaihtuah tel em aw ? ) ka lo sawi zel dawn nia. Sorkarah post 32, a 

tlem thei ang ber siam kha, Department ang pawha an phur a rih lutuk loh nan kan 

duh dan a ni a. Tin, a principle-in post siam vak vak, recruitment tih vak vak, a 

minimum requirement khan a hna kha an thawh theih tho chuan, a inla vak vak lo 

zawnga kal hi ka policy a ni ve hrim hrim a. Chuvangin, Tourism Council ina a 

pawm theih chin a minimum tak tak post siam khan he Institute pawimawh tak hi 

kan nei chho dawn ta a. A pawimawh em emna chu, tunlaiah chuan hna an hmuh 

theihna ber a ni a. Tin, Mizo thalaiten phaiah Hotel Management lam hi an zir nasa 

em em a, sum pawh a hek a, sum pawh an seng nasa thin a. Tualzawlah mahni in 

lum atangin Mizoramah ngei-ah an zir ve thei dawn a. Mission Institute a nih ve 

avangin common entrance hmanga a enrolment pawh tih tur a ni a. 20%-30% kha 

local ten kan chang thei dawn a, a bak chu State pawm lam atanga rawn lut tur vek a 

ni. An admission fee te pawh a to a, chuvangin, rei lo te a kal chhoh chuan Sorkar 

pawhin run ila amah leh amah intum chho a, hlawkna pawh nei thei chho hial turah 

te pawh kan beisei a. Degree course leh Diploma course-te pawh he hmunah hian 

kan zir ve thei dawn a. A tirah chuan zirlai 130 Hotel Management Degree Course 

zir tur hi kan admit thei dawn a. Kumina an zir tan hun hi July vel anih avangin kan 

chet a tlai deuh a, tun session-ah chuan naupang kan admit hman dawn lova. Pathian 

zarah kan dam ang a, nakum July-ah chuan he Institute-ah hian, India rama ‘kei ka 

ni’ in ti, joint entrance test-a tling pha chin an rawn ri ve nak nak dawn a ni. Hei hi a 

pawimawh em emna a awm a, Tourism promote tak tak tur chuan a promote-na tur 

agency kha kan ramah neih ve a tul a, Govt. of India sum hmanga hetiang kan han 

nei thei tur hi a lawmawm hle a ni. Sorkar hmasa hun lai zawnga an lo ngaihthah 

deuh erawh kha chu a pawi hle a, a demna lam ni lovin. Kan zirlai tam tak sum tam 

tak senga Hotel Management zirte khan kum tam tak an lo hloh a ni tih vawiinah 

hian ka han sawi chiang duh a. 

 Opposition Group Leader, Pu Lalduhoma, Serchhip bialtu zahawm tak 

zawhna kha ngaihtuahna kan hmang a, mahse tunah chuan PPP Mode emaw, private 

partner-te nena tih kha a remlo deuh a, a chhan chu sorkar sum veka sak leh engkim 

ruahman a ni a. Tin, he Institute hian hlutna riau a nei a, he Institute hi chu Hotel 

Management Council-a recognition engkim nei sa a ni a. Tuna kan zirna tam tak hi 

direct-a Hotel Management Council recognition nei lem lo-ah te pawh hian kan lo 

indah thin hi a lo ni a, an lo in ti chhawng kual vel a, degree la tura inngaih hnu-ah 

leh sum tam tak sen tawh hnu-ah te beidawng taka kan zirlaite rawn haw thlawn leh 

thin te pawh an awm a. Khatiang kha he Institute-ah hi chuan a ni dawn lova. State 

dang atanga rawn zir thinte tan pawh authenticate anih avangin leh examination leh 

a zawhna zawng zawng kha Council-ina buaipui tur a nih avang khan a quality pawh 

a sang dawn a ni. Tin, he Institute of Hotel Management hi kan MNF party-ina kan 

manifesto-ah pawh chiang taka kan ziah lan a ni a. Kan hotute, kan Chief Minister 

leh Council of Minister-te duhsakna-a ti hlawhtling theia kan awm hi kan 

department pawh kan inchhuang ve viau a ni. 

 Tin, Home Stay chungchangah te pawh hma kan la a, hmalak zel pawh kan 

tum a ni. Tin, kan memberte zawhna leh thusawite ka react hma-in point hnih khat 

lek ka han sawi leh ang a. 

 Tourism Department ah hian a ngheta thawk 100 chiah an awm a, an 

thawhchhuah hi nikum financial year liam ta khan ` 294.25 lakh a ni a, mi pakhatin 

` 2 lakh vel theuh thawkchhuak ang an ni a, hetiang department dang hi an awm ve 

ang em aw?  tihte ka rilru-ah a awm a. Police department te, Education department 

te hian ` nuai 2 theuh hi han thawkchhuak ve mai se chuan kan va turu dawn em 

tihte ka rilru-ah a awm a. Engpawhnise, earning department tur kan nihna chin te a 

awm a, kan facilities te a thatloh avang hian sum tam tak thawkchhuak thei tur leh 

chance a awm that ang hian chance kan avail tawk lo zawk niin a lang a. Kan Chief 

Minister leh kan sorkar duhsaknaa kan Tourist lodge neihlai ang ang-te pawh hi kan 

modernize-a kan tih changtlun theih chuan kan revenue earning pawh nasa takin a 

pung ang tih ka ring a ni. 

 Hei District office kan nei lova, ICT ang tho khan Tourism Deptt. hian 

District office pakhat mah a nei lova, Finance lam enkawltu tur FAO pawh kan nei 

lova, ICU a lar bawk a, ICU-a awm rau rau-ah pawh ventilator-a thawk tir ang vel hi 

kan ni em aw, Tourism department hi ka ti a. Helamah pawh hian tihchaka, 

organizational reform pawh hi kan mamawh takzet a ni tihte pawh ka han sawi tel 

duh a. Heng hian kan project enkawl tam takah pawh thawktute indaihlohna avang 

hian anih tur ang ni lova kan sum lo chhuak leh tur ang chi han in block-te pawh hi a 

awm deuh em aw tihte pawh hi rilru-ah chuan a awm a. Chung harsatna tam tak leh 

limitation, sum lama indaihlohna tam tak karah chuan kan Council of Ministers 

meeting hnuhnung ber khan, kan tih tur leh mawhphurhna min han pek belh ve leh 

zel a. Han tih awm tak pawh a ni a. Chutah chuan, Allocation of Business Rules 

2019 (a thar ber) kha Session ni hmasa berah khan sorkarin a ti chhuakin ka hria a. 

Chutah chuan Tourism Department enkawl turin hotel leh restaurant-te an rawn 

dahlut thar a. Thil dangte pawh a awm a, chu chauh chu ka han sawi ang a. Kan ram 

roadside hotel ang chi-ahte, kan service dan te, chaw leh chawhmeh kan chhawp dan 

te leh kan chet vel dan, kan ek in, zun in enkawl dan pawh hi, a viltu department 

awm lovin kum hei leh chen Mizoram sorkar hi a lo awm a. Nimin piah lawk atang 

khan Tourism Deptt. kutah a han awm chho dawn a, a challenging khawp mai a, 

chutih mek lai erawh chuan kan ramah danglamna nasa tak a thlen ngei ang tih pawh 

ka ring a.  

 Kan department-a kan sawiho dan chuan, inspection leh monitoring-te pawh 

kan nei ang a, licensing system-te pawh kan siam ang a, ei-in hotel siamtute’na an 

thleng chhawp dan turte, a thianghlim dan leh zun in leh ek in tih thianghlim dan tur 

leh hotel-a lenglut leh chaw eite tana an ei tur chin standard-te pawh kan set thlap 

ang a, chutiang chuan kan kal ang kan ti a. He thil hi Mizorama danglamna thlentu 

tur pakhat niin ka hria a. Department chaklo leh indaihlo tak mah ni ila, he subject 

kan hnena pek thar anih avang hian kan rawngbawlna hi a zau sawt ang a, kan 

society leh hnam pawhin a chhawr ang a, kan economy thlengin a chhawr dawnin ka 

hria a. 

 Hei, sorkar hnathawka ka awm ve lai pawh khan ka sawi thin a, hnam dang 

truck driver leh handyman-te pawh hian Mizoram hotel-ah hian an ei duh miahlo ka 

ti thin a, tun thleng hian alo la ni reng mai a. Hah takin motor an rawn khalh a, tlang 

rama motor la khalh ngailo te phei chu an hah viau ang, hah chung chung pawh 

khan, ruahsur hnuai-ah pawh, truck hnuai-ah hian stove chhi-in ei rawng an bawl 

hram hram a ni. Hei hi engnge a chhan, kan tih chuan, kan Mizo roadside hotel 

hrang hranga chaw kan chhawp dan leh kan ei bang kan chhun let thin dan te, fiana 

kan inhawlhpawlh dan te, bowl/thlengte hrang hranga chhawp hrang lo a, a 

common-a kan han chhawp tuau ang te hi hnam dang tan chuan ei a lo tui lo khawp 

mai a. Mizote ngei zingah pawh hetiang ti thei lo hi tam tak an awm tawh a. 

Tourism Department-in hemi chungchangah hian hmalak a tum a. Member zahawm 

tak takte pawh he kawnga min lo support tlat turin ka han sawm duh che u a. Tin, 

awareness-te pawh a ngai a, dan leh hrai leh kalphung tur kan duan chhoh hnuah 

chuan NGO-te nena kan tan hote pawh a ngai ang a. YMA-te nen pawh thawhhoa 

agreement-te pawh sign kan tum a. Sum pawh kan dah hrang thlap a ni tih kan sawi 

duh a ni. Kan thawktute pawhin ram hrang hrangte han hmu ve sela. An sawi fo a, 

Sikkim, Meghalaya vela Tourist Lodge-ah te leh Tourism Department chet vel dan 

te pawh khu hmu ve sela, kan intih tunlai a ngai a ni tiin eng emaw zat kan 

Receptionist-te, kan Tourist Officers-te, Assistant Receptionist-te pawh hi zir thara 

intuai thar turin India ram hmun hrang hrangah tirh kualte pawh kan tum a ni tih ka 

sawi duh a. Hmachhawpte pawh hi kan nei ve a. Chung zingah chuan Christianity hi 

Christian ram kan nih angin kan ngai pawimawh theuh mai a. Tourism Department 

leh Tourism Ministry hnuai atang pawh hian kan Christian hmun pawimawhte 

nichina Tuirial bialtu zahawm takin a sawi ang chi, kan pilgrimage centre anga han 

cheibawl theih chi te, kan hmun hlui leh khatiang ang chi han cheina tur hi Ministry 

of Tourism-ah hian a awm a. Chung hmang chuan Biak In hlui deuh ang chi te, 

sakhaw hmun pawimawh ang chi te han thuam thara, han tih tharte hi tun financial 

year chho atang hian kan tum a, project-te kan siam a, Government of India-ah kan 

submit ve tawh a ni tih ka sawi duh a. Tin, Serlui, Pu Chawngkhupa Island tih vel 

leh water sports leh aquatics lam chi hrang hrang project tur, Kolasib Circuit-te 

pawh rawn huam chhoin ruahmanna kan han siam ve a. Government of India-ah 

chungte pawh chu kan submit tawh a. Tourism Department hi a Ministry hrim 

hrimah kumtina sum lo chhuak ngei ngei chi, entirnan BADP ang chi emaw, SSA 

ang chi annual plan-te a awm a, kumtina khel loa lo chhuak chi ang scheme hi a 

awm ve lo a, kan tan a ngai khawp mai a. Chief Minister puihnate pawh hi kan ngai 

fo dawn a ni tih ka sawi duh a ni. 

 Tin, ngaihtuahna thar unique ang reng tak mai, keima mimal atanga lo 

intante pawh han ti ve ila, kan nei a. Vietnam khi kum 3 kalta vel khan eng tin tin 

emaw keimahni hna lam atangin inbiak tawnna kan nei a. Anni chuan an War 

Tourism, an indo vel khi an lo market thiam khawp mai a, tourist nasa takin an hip 

phah a, film tha tak tak a lo chhuah vangte pawh a ni mai thei e. Heng hi kan 

ngaihtuah ve a ngaiin ka hria a. Kan hnam movement, MNF-in Mizo Independent 

Movement an han kalpuite kha Mizoram chungchang sawia ngaihven hlawh berte 

zing ami a ni ve a, nichinah pawh an sawi rik tawh kha. Hengte pawh hi mumal taka 

market a, tih chhoh hi Tourism atang chuan kan tih ngei ngei turah kan ngai a. 

Tunhnai lawkah pawh China-a kum 1971 bawr vela Arakan atanga China-a Mizo 

tlangval ke ngata han kal a, ke ngata lo haw leh la dam hote, a hnua ke bawka kal a, 

ke bawka lo haw leh te han chawimawi a, anni puala ‘Meet the Heroes, Give Space’ 

tih thupui hmang hian project kan siam a, tunah hian kan buaipui ve laih laih a. 

Project tih lemah sum lamah chuan tenaute a ni a, mahse Government of India lama 

kan thiante leh international media thlengin an ngaihven em em a, rawn interview-te 

pawh an duh tawh a. Tunah hian kan Chief Minister nen pawh kan sawi dun tawh a, 

August thla remchangah anni beh chhan khan kan hnam movement-te hi khawvela 

Mizote kan invawrhsan zel nan leh min hriat reng nan te, rawn kal an chak nan te 

hman tangkai kan tum a ni tih ka sawi duh a. 

 Tin, budget tlem tih kha kan sawi thin a, pek belh theih dan a awm a ni tih 

kha kan sawi kai vak lo a. Thingkhawnpui tih kha a lar khawp mai a. 

Thingkhawnpui kan puten nachang hre takin, kan Chief Minister zahawm takin sum 

untied fund tam tak a nei a ni tih hi he House hian hria ila. Tun maiah pawh Tourism 

Department-ah pawh kan dil belh a, kan sawiho tawh a, min la duhsak zel dawn a. 

Vawiina sawi lan ve mai mai ka duh chu percentage in chhut velah khan a tel lo a. 

Governor-in he House zahawm taka a speech-ah pawh a sawi tel, he sorkar hian 

Mizoram boundary mai ni lo, Mizoram boundary pelin Mizote welfare leh Mizote 

insuihkhawmna turin hma a la dawn a ni tih a sawi kha MNF party manifesto 

zulzuia a sawi a ni a. An lo sawi thin tawh angin, keini chu kan tiam chin chu ti zel 

thin kan ni kan lo tih thin ang khan, a tihhlawhtlinnate pawh a ni ang a, khawvel 

hmun hrang hranga Mizote kan insuihkhawm nan Merryland-ah te, Tahan nge, a 

hmun hi hmun khatah kan ti dawn nge, a hmun hi kan suan thin dawn nge chu ka la 

chiang chiah lo a, Churachandpur-ah te, Zampui tlangah te, Haflong-ah te, 

Bangladesh-ah te, New Delhi-ah te, Mizo Kut hmanna turin kan Chief Minister hian 

Tourism Department-ah �100 lakh min dahsak a, a lawmawm khawp mai a. A tam 

leh tam loh kha chu thuhran ni se, Merryland-te kan budget-a a hming an lang ve te 

hi a lawmawm a. An Mizo tihkhawmahte pawh khuan ka zuk tel ve tawh a, 400/500 

khu an pung khawm ve a, khunga Government aided-a Kut kan han hmang tur hi a 

lawmawm khawp mai a. Kan Chief Minister zahawm takin heng ngaihtuahnate neia 

min tihhlawhtlinsak hi Tourism Department angin kan tan thil thar a ni a, kan lawm 

tak zet a ni tih ka sawi duh a ni. 

 Tin, Brand Ambassador hi kan nei thin a. Sorkar hmasa lam pawh khan 

Football-a Mizoram tihmingtha taktu Jeje Lalpekhlua kha an Brand Ambassador a ni 

a. Kan han sorkar ve hnu khan a term-te a tawp a, tunge kan tih ang aw kan ti a. Kan 

hriat angin India ram athlete zingah chuan a tawng sang ber thei ang a, tia vai ho 

pawhin an rin, la naupang te mai Jeremy Lalrinnunga, tuna Youth Olympics an neih 

tuma Weight Lifting Champion kha Tourism Department chuan Brand Ambassador-

ah kan ruat a. Amah pawh a lawm thiam khawp mai a, a chhungte pawh an lawm a, 

ani kha kan lo hriat vek loh takin India ram atanga Youth Olympics a Gold Medal la 

hmasa ber a ni a, a chhuanawm hle a. Tiang ang Brand Ambassador tur keimahni 

hnam, keimahni ram a mi ngei kan han nei thei hi kan lawm hle a ni, tih ka puang 

duh a. 

 Anthurium Festival hi, karkik deuh deuhin kan sawi ang a. Kan ramin a 

larpui em em a, Reiek-ah kan nei thin a, Anthurium Festival hian khualzin tam takte 

pawh a hip tawh a, Central sorkar pawhin a rawn hre em em tawh a, chumi hnuah 

Lengpuiah a hmun kan han suan thut mai a, enge a chhan ka hrethiam chiah lo a. 

Lengpuia Anthurium Festival kan han suan kha a fuh lo ang reng a ti mai ang, 

Lengpui lamten min lo ngai haw lo se la. Anthurium Festival spirit kha Reiek nen rei 

tak lo in-associate tawh leh lo inhmeh tawh a nih vang khan hmun dang atan khan a 

lo fuh lo deuh nite pawhin a lang a. Ngaihtuahna thar Departmentin kan hmang a, 

Anthurium Festival ropui zawk te pawh hi Reiek-ah ngei hian, a pianna hmunah 

hman leh te pawh kan tum a ni tih kan sawi duh bawk a ni.  

 Handshake Concert tih te pawh tih kan tum a, thil tam tak kan ti ang a, 

mahse khang kha chu nepnawi deuh a nite pawhin ka hria a. Vawiinah hian appeal 

ang deuhin, sawmna leh ngenna he House a member zawng zawngte ka ngen duh 

chu, Tourist Lodge, sum ngah lo mah ila kan pu hian min ngaih pawimawhpui a, a 

repair dan turte a thar han sak dan turte, roadside a changkang tak hnam dang 

pawhin tim miah lo a ngaihngam taka chaw an han eina thin tur ang chi, Tourism 

Certified Hotel ang chi te han din kan chak a. Nakum 1st February atang chuan, kan 

Tourist Lodge zelah hian thlengin chaw ei tawh thin ula tih kan ngen duh hrim hrim 

che u a ni. Ram dang hmun dangah te pawh an tih fo dan a ni a, tunah erawh hi 

chuan a thenkhat te hi chu lo la kal suh u, a zah thlak deuh tlat tih tur hi a tam mai a, 

kei pawh ka va kal hian ka zah chem chemna hi a awm nual mai a.  Mahse, a theih 

ang angin tan kan la dawn a, kan Tourist Lodgete hi kan MLA zahawm tak tak te, ei 

in lamna tlak, an riahna tlaka siam kan tum a. Kan Chief Minister pawhin min tuipui 

a, chutiang tur chuan tunah kan la sawm ngam chiah lo che u a, mahse nakum 1st 

February hnulamah chuan kan ziaawm deuh theiin kan inring a, chutiang chuan tan 

lak kan tum a ni tih kha ka sawi duh a ni. 

 Tin, a tawp ber ah Assembly Question Tourism hian kan dawng tam ang 

reng a, mahse kan vanduaia, a chhuak lo kha  a tam riau mai a ni. Zawhna pakhat 

kan hriat ve hrim hrim a ka duh chu, a zawttu tak kha ka hre chiah lo a, Er. H. 

Lalzirliana nge Pu H.Biakzauva zawk ka hre lo a, Tourism Department hian kum 

2018 – 2019 chhung khan Mizoram budget pawn lam atangin sanction thar hmuh 

emaw dawn emaw a nei em, tih kha zawhna ah a awm a. Sanction hi kan hmu ve a, 

388 kan hmu a ni. Chutiang chite chu nikum a kan hmuh kha a ni chauh a, tuna kan 

budget nen khan tuna kan hmuh thin dante a lo nih chuan han hui ha mai pawh kha  

a awl khawp mai a, mahse tan lak sauh sauh erawh chu kan tum tih kan sawi duh a 

ni e.  

 Sports lama ka kal hmain ka ti lo laklawh a hei kan tih vawikhatna  a ni a. 

Memberte in an ngaih pawimawh an rawn sawi hi han react tur awmin ka hria a. A 

tir lama tih tur ni awm tak kha, tunah a theih ang angin ka rawn react ang a, hun ka 

hmang rei tawh lo ang.  

 Pu Zodintluanga, Thorang bialtu zahawm takin, member dangte ang bawka 

budget chungchang a duh khawp lohna a rawn sawi kha a lawmawm lamah ka lo 

ngai mai a. Min va support tha em, ka lo ti a, chutiang tho chuan member tam tak 

ten khatiang khan in rawn sawi a, a sawi dangte pawh kha ka rawn repeat tawh lo a 

nih pawhin min hrethiam ula. Chutiang a nih mek laiin, Sports Department bik kha a 

rawn sawiin ka hria a, kan hnual chuang lo, a sum hmuhna dang hi kan melh ve ran 

ran a, chuti zawng chuan tan kan la tih kha ka chhanna ni mai se. Sports Department 

hian uluk deuha min lo ngaihthlak sak atana ka duh chu kum 2018 -19 Financial 

Year chhung khan Mizoram budget pawn lam atangin cheng khat mah sanction thar  

a dawng lo. Chutiang te chu he Sports Department lo awm dan hi a ni tih kha sawi 

pah nan kan hmang ang e. Pu Thangmawia’n chutiang deuh tho chuan a rawn sawi 

a. Association te hman tangkai chungchangte, Youth Services ngaihthahin a lo awm 

rei tawh tihte kha a dik chiah mai a. Sports & Youth Services tih a ni a, a sports 

lamah hi chuan theih ang angin hmalakna a awm a, Youth Services lampang hi 

Mizoram Youth Commission te Youth Services hnuaia lo awm thin kha Labour & 

Employment lamah te dah chhuah a nih khan  a lo ruak viau mai a.  Vawiin ah hian 

sawi theih tawh a niin ka hria a, kan Allocation of Business Rules thar member ten 

kan dawn theuh-ah khan a hma-a a lo awmna thinah Mizoram Youth Commission hi 

Youth Services hnuaiah a awm thar leh dawn a ni tih kha kan sawi duh a. Hachhek 

bialtu zahawm takin, discipline thlan bik leh kan tawn san theihna tur hi thlang 

thiam ila a tih kha , member dangte pawhin an sawi a. Khang kha Sports Policy kan 

duan chhoh mekah hian kan ngai pawimawh a ni tih kha a tawi zawngin ka chhanna 

ni se.  

 Pu Vanlalhlana te pawhin budget a sum tlem chungchang te an sawi a,  

Pu Lalrinsanga Ralte, Pu K.T Rokhaw te pawhin chutiang tho chuan an sawi a. Tin, 

private-a Tourist Lodge lo pek tawh hi lak let leh theih a ni em, an run tha mang si 

lova tih te pawh kha, agreement sign hnan thlap a ni a, an run that loh phawt chuan 

lak let leh theih a ni a. Tin, an neih hlen tur thil pawh a ni lo tih kha kan sawi duh a. 

Heng hi Tourism Department ka chan hma lam mah ni se, ti lo thei lo hian an lo 

awm a ni tih hi vawiinah hian ka sawi duh a, thawktute hi an indaih ngang lo a ni. 

Mi 100 in an enkawl atan chuan Tourist Lodge hrang hrang leh an activities hrang 

hrang hi tihngaihna  a awm lo a ni.  

 Pu Zothantluanga’n khaw lum hmuna training neih tihte kha Pu Rinsanga 

ang tho khan khalam kha an support a, khang kha kan lo chhinchhiah a ni. Tin, Pu 

H.Biakzauva pawhin a sawi a, field leh khatiang neih that a tulzia te, Lungtian tih 

pawh kha NEDP atangin sanction ` 9 leh lakh tih vel tih zawhna tur sanction nuai 9 

leh tih vel tih zawhna tur Tourism Department-in a dawng a, Lungtianah an hmang 

lo palh hlauh mai a. Khawzawl Tourist Lodge tih ang deuh hmannia han ri hat hat 

ang chi deuh kha a ni a ACB-in a chhui mek a. Engtin nge a kal zel dawn tih kha ka 

chhan theih dan ni mai sela.  

 Tin, Pu C. Lalsawivunga te, leh Er. H. Lalzirliana te leh midang dang, a mal 

malin ka react vek seng lo a, min hrethiam turin ka ngen duh che u a. Sports 

chungchangah hian sawi duh dang pawh ka la nei nual a, member-te react piah 

lamah hian. Dr. F. Lalnunmawia zawhna te, Dr. Vanlalthlana rawn sawi ang chi te 

pawh hi kan ngaihtuahna a awm a ni a. Assets hman dan chungchang an rawn sawite 

pawh kha keima mimal tak pawhin a pawimawhin, a sensitive hle tih ka hria a. Hei 

hi enfel kan tum a ni. Tin, Taxi driver-te thleng pawha awareness peka an awm dan 

hi kan ram tourist kan hip leh hip loh innghah theihna a nih avangin awareness pawh 

pek kan tum a ni tih kha ka sawi duh a.  

 Pu B.D. Chakma pawh khan thiam takin a rawn sawi a. Pu B.D. Chakma, 

thank you very much for your beautiful words of, you see appreciation and 

statement on me. Though, I do not deserve such comment. Anyway thank you very 

much and it is very pertinent to inform you that the Government of Mizoram headed 

by Pu Zoramthanga will undertake various sports promotion programme that will be 

more inclusive. And sports will become accessible and also available for each and 

every community irrespective of the location, irrespective of the community, 

irrespective of tribes and I am very keen as a Sports Minister also that one day we 

organize Chakma Games, Bru Games, so as to include the minorities in sports 

fraternity in a bigger way and better way, okay, thank you very much. Let us work 

together and do something together. Let us make sports very different during my 

tenure as Sports Minister. Let us join hand okay. I am ready to work with you and 

thank you very much for your cooperation and your readiness to work with me also, 

thank you.  

 A member mal te te zawng khan ka ti tawh lo mai ang a. Ka tum aiin ka sawi 

rei ta daih mai a. Sports-ah hian sawi tur tam tak ka nei ve a, ka neih pawh in ring 

tho in ka ring a. Mahse sawi rei tawh loh ka tum ang a. Ka ngaih pawimawh zual leh 

House-in min hriatpui tur leh ka budget-te pawh phur lehzual zawka min pass pui 

theih nan point 4/5 han tarlan duh ka nei a. Pakhatna-ah chuan – Sports Department 

hi a organization set up hrim hrim kan enthat a ngai a ni tih ka sawi duh a. North 

East State zawng zawngah information kan la vek a. North East State 8-ah hian 

District Sports Office/Sports Department an nei vek a. District Office nei lo 

pakhatmah an awm lo va. An district zah District Office an nei vek a. Chumai ni 

lovin, Sub-Divisional Office nei an ni fur hlawm a. Keini Mizoram hian District 

Office kan nei lo va, Lungleiah sawn pakhat kan nei a. Chu chu full-fledged pawh a 

la ni chiah lo va. Hei hian min ti khingbaiin min ti kebai nasa em em a. Helaia rel tur 

chi chu a ni lo a, mahse tunah hian Cabinet memo te kan buatsaih mek a. District 

Office hi kan neih theih chuan a cost effective thei ang berin, a cost tlem thei ang ber 

chuan kan chhutchhuak ang a, sports a kan hmasawnna hi nasa takin a kal ang tih ka 

ring a. Chu chu ka sawi duh a, chutiang tur chuan Council of Ministers members-te 

leh Chief Minister pawhin min hriatpui sela ka duh a.  

 Tin, Incentive Cash Award chungchang hi kan rules hi a hlui tawh khawp 

mai a. Kan rules ang hian kan kal zel chuan kan kawpkham tawh lo va. Tin, a tunlai 

tawh lo va, huap loh tam tak te pawh a nei a, siamthat kan tum a. Chutih lai mek 

chuan. Lalremsiami Hockey-ah Youth Olympics-ah Silver Medalist a ni a. Asian 

Games-ah Silver Medalist a ni bawk a. Tin, Jeremy Lalrinnunga Youth Olympics-ah 

kan sawi ang khan Gold Medalist a ni a. Incentive cash award State dang ten an pek 

ang pui pui pe ve thei lo mah ila pek ve ngei tha kan ti a, Department-in kan rel a. 

Chief Minister zahawm tak, Finance Minister ni bawkin phur takin min lo sanction 

sak a. Lalremsiami tan cheng nuai 10 ve ve nuai 20, Jeremy Lalrinnunga tan cheng 

nuai 15, Youth Olympics a Gold a nih avangin kan pe a. Chu chu an chet that 

recognize na a nih bakah Olympics atana qualify, India mi Olympics a qualify tura 

beiseiawmte zing ami an ni ve a. Mizo zingah phei chuan an ni pahnih bak hian tun 

Olympic lo thleng turah chuan chance an nei tawh lovin ka hria. Chutianga 

Olympian kan neih hram theih nan tan lakna leh fuihna te pawh a ni ang a. Anmahni 

pawh an lawm thiam viau a, phur pawh an phur phah a ni tih vawiinah hian ka 

puang duh a.  

 Nichinah khan cheng nuai 100 Incentive Cash Award atan budget-ah dah a ni 

tih kha thil lawmawm tak a nihna lai a awm a. Mahse nuai 100 aia tam daih te pawh 

hi hman a ni. Mahse dah loa dil chawp hi dikin ka hre lo a. Ka minister ve hnua 

Officers meeting hmasa berah pawh ka ka sawi a. Tichuan, Finance Department lam 

leh kan pu ten min han dah sak a. Daih vek lo mahse incentive cash award kum 

danga budget a awm ngai lo kan han nei thar hrim hrim hi Sports Department tan 

chuan thil lawmawm tak a ni tih ka sawi duh a. Kum dangah chuan kum hnih hnuah 

te, kum khat leh hun rei takah te incentive cash award hi pek a ni a. Thenkhat phei 

chu an lo rai tawh a, a dawng turin an lokal thei lo tih te, an inthen leh hman tawh tih 

chi hial te pawh kha a awm thin a ni. Tunah chuan, kan meeting-a ka sawinaah pawh 

Government of India chuan a pek tur ang ang te, Haryana sorkar-te chuan an lo haw 

a, Rail Station-ah emaw, Airport-ah te emaw an lo pe nghal thei mai a. Eng nge hei 

hi kan theih loh bik ang ? Chuvang chuan, kan sportsmen tan pawh khatiang danin 

incentive cash award dawng tur tam leh sum sen tam pawh thil lawmawm lam a ni a, 

pe zung zung thei turin he sum hi a dah dan leh Bank a han dah mai dan leh an lo 

thlen veleha lo pek nghal mai theih dan tur te pawh ngaihtuah ila tih kha rilruah a 

awm a. Chutiang tur chuan a token-in kan han dah phawt a. Kan tipung zel dawn a 

ni tih ka sawi duh a. Tin, tam zawk pawh kan pe dawn a ni tih vawiinah hian ka sawi 

duh a ni.  

 Tin, Sports Policy kha an rawn sawi a, sawi thui ka tum lo va. Policy nei loa 

kan awm hi sports kan than theih lohna pakhat bulpui ber ni hian a lang a Chuvang 

chuan kan sorkar hlim te khan ni 365 chhungin Sports Policy neih kan tum ang tiin 

ka lo puang chhuak tawh a. Tunah hian a Draft chu kan tipum vek tawh a, 1st round 

consultation chu kan nei tawh a, nichinah kan MLA zahawm tak Pu Zaia’n a sawi 

ang khan, 2nd round hi Session laia koh hi an rawt a, kan Official-te phei chuan a 

copy-te pawh hi sem vek tawh ila, website-ah te pawh tar chhuak tawh ila, 

comments theih turin tihte official lam chuan an rawt a. Mahse kan Session lai 

zawngin ti lo phawt ang, Session zawh veleh meeting-te kan ko leh dawn nia kan ti 

a. Hetah hian a zau thei ang berin kan mithiamte kan sawm khawm a, Sports 

Association hrang hrangte pawh kan sawm a, ngaih dan hrang hrang frank takin kan 

sawiho a, kan sawiho zel dawn a ni tih ka sawi duh a. 

 Tin, kan pute pawh ka la rawn lo nain Department-ina kan tih tum 2/1 sawi 

ka duh a. A pakhatna-ah zawkah chuan Sports Cess-sports hi kan zavai tuipui leh 

kan promote duh vek mai a ni a, GST a awm tak avang hian GST item-ah cess lak a 

rem si lo a. GST a awm lohna lubricants, oil vel ang chiah hian cess lak theih dan a 

awm a. Hei hi a hming tal pawhin sorkar leh he rorelna emaw, Cabinet-in emaw kan 

thalaite kan ngai pawimawh a ni tih lan nan leh a bik taka Olympian tura kan 

beiseite, Asian Games leh National Champion tura kan beisei  chi, tam ti thei lo mah 

ila, khang bikte han enkawl chhoh nan khan Sports-cess kan ti dawn nge, a hming hi 

chu eng pawh ni sela, Cabinet-te pawhin an la ngaihtuah ang a. Hei hi Cabinet a 

thlen kan tum a, chu chu tunah hian a ground pawh hi kan nei tha ve in ka hria a. 

 Assam, kan ramriah chuan Petrol hi Mizoram aiin ` 3.50 in a to a. Sports-

cess hi pawisa 25 lek emaw, pawisa 50 lek emaw pawh la ila Sports Department tan 

leh Sportsperson-te tan chuan invawrh sanna tur a tling dawn a, mahse chuti chung 

chuan kan petroleum products man kha chu thenawm state ai chuan nasa takin a la 

hniam tho dawn a ni tihte pawh vawiinah hian ka sawi duh a. Rawtna ang chi, 

rawtna pawh a la ni pha lo a, member-te min hriatpui atan rawtna kan siam tur ka 

sawi lawk ve duh hrim hrim a, member ten min hriatpui atan. A tlang leh tlang loh 

chu kan hotute thu ni sela. 

 Tin, a dawt lehah chuan tunah hian file kan tikal tan mek a, sports hi 

Industry-ah ziah luh kan duh a ni. Chu chu sports-a sustainable development kan tih, 

sports hmasawnna tak tak tur chu, sports hi Industry-a kan ziah luh a, earning items, 

earning subject-te pawh a nih chhoh theih ka ring a. Chu chuan kan sorkar pawh a ti 

hek vak chuang lo ang. Govt. of India lama scheme tam takahte Industry anga kan 

Academy-te, Sporting School ang chite identify a nih khan subsidy leh loan 

chungchangahte khatiang lama inhmangte khan hamthatna an nei ang a, 

sportsperson-te ngei pawhin hamthatna an nei dawn a. Chutiang tur chuan 

ngaihtuahna Sports Department in kan hmang a ni tih vawiinah hian ka sawi duh a. 

 Tichuan, nichina Session Hall ka rawn luh tawh hnu khan, chawhma lam 

khan kan thiante, Football bikah hian sum engzah chiah nge kan Footballers-te hian 

Mizoram tan revenue an rawn hawn tih ka zawt a. I-League leh ISL kheltu bik chauh 

atang hian ` 10 crore atanga ` 12 crore vel kum khatah hian Footballers-te hian 

Mizoram-ah sum an lo la lut reng hi a lo ni a. 

 Tun, I-League 2nd Division-ah a tam zawk mah an la awm ang a, khatiang 2nd 

Division ni pha lo, entir nan, Railways-ah te, Airforce-ah te, Assam Rifles-ah te 

Football avanga Mizo tlangval-ina an hlawh chhuah hi ` 15 crore, ` 13 crore hi chu 

kum khatah hian a lo kai dawrh a ni tih hi he House zahawm takah hian sawi lan tlak 

a niin ka hria a. Chuvang chuan Sports Department budget kha a han hnaih thuak 

mai a. Chuvangin sports hi uar zel tlak a ni a, sorkar tan pawh invest-na tlak a ni tih 

ka sawi duh bawk a ni. 

 Urban Sports hi a pawimawh a. Kan hriat angin budget-ah chuan engmah 

tham sum kan nei lo a, kan mamawh a sang ve si a. Kan Chief Minister zahawm tak 

nen ngun takin kan ngaihtuah a, sum source dangte pawh hi kan zawng ve a. 

Chungte avang chuan kan budget-te pawh hi kan pute hian an siam ani ang a tihte 

pawh hi ring tlang ngam ila a thain ka hria a. Tunah hian Sports Department ang 

chuan kan source of funding lian tur chu Urban Ministry-te, Sports Ministry te a ni 

a, a lian tak tak hlei thei lo a.  

 Tin, vanduaithlak deuh erawh chu DoNER Ministry leh NEC hi 

infrastructure bikah chuan Sports-a kan sum hmuhna lian ber thin kha a ni a, mahse 

nikum atang khan sports lama an funding hi an titawp a. Chu chu kan vanduaipui 

khawp mai a, project laklawhte pawh hi chhunzawm hlei thei lovin sorkar hmasa 

pawh kha an awm a. Entir nan, Saitual-a phul lem phah mekte, Hnahthial-a phul lem 

phah mekte pawh tunah pawh nikum atang khan an han chawl vang vang a, mahse 

theih ang angin kan han nawr ve a. Kumin 28th March-a NEC-a meeting neihah 

chuan technical vetting chu kan tifel ve leh ta a, Sport & Youth Affairs Ministry-ah 

anmahni lo vetting ve leh turin scheme 2 ti mai ila, Hnahthial leh Saitual pawh chu 

thawn mek a ni a, Session zawh lamah hian kan umzui ang. 

 Chutianga an lo sanction ngei tawhte pawh harsatna kan tawk a, NEC 

atangin tunah hian sanction thar phei chu beiseiawm miah rih lo a ni. Kan MLA 

zahawm tak tak ten thil tam tak ka hnenahte in rawn sawi a, tunhma ang khan sports 

hi a ni rih lo khawp mai. Chung avang chuan kan Chief Minister zahawm takin 

ngaihtuahna a hmang a, keipawhin ka theih ang angin ka’n rawt bawk a, Urban 

Ministry-te pawh kan approach a. Nichina stadium 6 tih ang chite pawh kha Urban 

Ministry lamin niminahte pawh kan la in phone a, min sanction sak theih kan beisei 

a. An norms eng emaw han her rem hrette pawh kan lo tithei mai ang an Chief 

Minister-ten lehkha-te an rawn ziah chuan an han ti zel a. Chu chu thil lawmawm 

tak, tunah a takin lo la thleng lo mahse union Urban Minister erawh chuan ziakin 

assurance ang reng chu min pe tawh a ni tihte pawh kha ka sawi duh a.  

 Hemi chungchangah hian kan Chief Minister-in nachang hre taka sports 

chungchanga Urban Ministry-te thleng thlenga min han dawrpui kha a lawmawm 

hlein ka hria a. Kan Chief Minister leh Hardeep Singh Puri, kan Urban Minister ti ti 

dun velte kha he House hian hre ve ta ila kan ngaihsanna hi a zual phah nasa dawn 

mang e aw tihte ka rilruah a awm a. Kan pu hi diplomacy leh India rama milian leh 

lalte dawrah a chhuanawm tak zet a ni tih hmutu ka ni ve a ni tihte pawh kha ka sawi 

lang duh a ni. 

 Tin, Khawzawl, Zemabawk leh Kolasib Saidan-ah artificial turf, phul lem 

kan tih ang chi hi phah turin ruahmanna engkim a fel tawh a. Saidan ami chu SAI 

lam atangin kan phah dawn a. Zemabawk leh Khawzawl erawh chu Mizoram 

sawrkar sum atangin, UD&PA kaltlangin Sports Department-in asset thar kan siam 

dawn a. Hemi chungchangah hian kei pawh theihtawp ka chhuah ve a, kan pu te 

pahnih, kan Deputy CM leh kan CM te ka kartawn zak zak a. Helaia an ruahmannaa 

sports mite tuihal em emna kan han nei thar tur hi a lawmawm hlein ka hria. SAI hi 

Mizoram sawrkarah sum rawn tilut lo mahse kan chhawr tangkai em em a. He 

sawrkar thar hian nasa lehzuala chhawr tangkai pawh kan tum ni.  

 Nichinah khan Lunglei te kha Pu Lawmawma, MLA zahawm tak khan a 

rawn sawi tawh a. Kolasib-a Saidan phei chu bialtu Minister zahawm tak nen a 

hmunahte kan zu en a. Centre of Excellence hialah pawh Govt. of  India lam chu an 

inhawng a. Mahse Centre of Excellence-ah khan dah ta se, kan Mizo naupangte kha 

Centre of Excellence-a lut tur khawpa national level-a medal la leh engemaw kha 

kan nei leh thei si lo ang a. State dang naupangho khan an rawn hmang tangkai lutuk 

ang a, kan naupangte hian an chhawr pha leh si lo ang tihte kan hlau deuh a, 

decision kan la siam chiah lo a. Mahse, phullem te rawn phah a, a facilities-te rawn 

ti tur chuan a contractor team-te pawh an rawn kal tawh ni chuan ka hria a, lehkha 

pawh khulaia an rawn tih turte, kan ngenna rawn chhang a an rawn tih turte an rawn 

tichiang tawh a ni tihte pawh kha ka’n sawi duh a ni. 

 Tichuan helaia India rama funding source hrang hrang kan han sawi piah 

lamah khan sports-a kan tuihalna han ngaihtuah hian external funding, EAP lam 

atangte pawha project-te hi kan ngaihtuah loh chuan, kan tuihalna leh kan mamawh 

hi heti mai chuan kan inphuhru dawnlo in kan hria a. Chuvang chuan Rural Sports 

Infrastructure Development Programme ang chi te pawh rural area han hrut a, Pu 

Nihar Kanti Chakma-te, Pu B.D.Chakma-te area lamte, Pu Rintluanga area lam hrut 

zawngte pawh hian EAP lam atanga project siam kan tum a ni tihte pawh kha ka 

sawi lang duh bawk a ni. 

 Tichuan, budget a tlem kha kan ti kan ti a. A pung lam hi a tam ve a ni tih 

kha ka sawi daih duh a. A tawp nan tak tak chuan, Sports Association hrang hrangte 

hi sports-ah chuan a thawhhlawk leh budget-te pawh ngaihven ber an ni a. 33% tih 

vela a tlahniam anga kan sawi lai khan, Mizoram State Sports Council general body 

meeting, ka Minister hlima kan rel khan an budget kha kum 5 a pung tawhlo an ti a. 

Activities hi a pung nasa tawh si a, tihpun kha kan rel a, kan rel ang ngei khan 

Mizoram State Sports Council budget kan tipung ang a. Chuta tang chuan sports 

association hrang hrang ten grant-in-aid an dawn thin kha kan tipung dawn a ni tih 

vawiinah hian ka sawi duh a. Chu chuan state level a tawp mai lo deuh a, District 

lama sports committee ten an chan ve tur ang chin te pawh hosting kan tihna velah te 

pawh hian kan ngaihtuah tel a ngaiin ka hria a. District lam kha kan rawn sawi ri nak 

nak a, district committee lamin budget tihpun dan a awm em an tih pawh kha hei 

hian a rawn take care tel dawn a ni tih kha ka sawi duh a. 

 Tichuan, Thingkhawnpui kha sawi a ngai tlat a, sports han sawi hian. Khami 

kan budget bu-a rawn lang ringawt kha Sports Department-in kan budget a ni lo. 

Mizoram Budget rau rau ah pawh hian a khawnpui lamah hian thulkhung kan nei a 

ni tihte pawh hi vawiinah hian hria ila. He Budget bu hi an print vek hnu leh hengah 

pawh hian �1000 lakhs chu kan Chief Minister zahawm tak, kan Finance Minister ni 

bawk hian min pe leh der tawh a ni tih kha ka sawi duh a. In percentage chhut pawh 

kha a diklo duai tawh a nih chu. Tin, min la pe zel dawn bawk tih kha ama 

tawngkam a ni a, ka han sawi duh a. Kan Session neihlai la la pawh hian �1000 

lakhs bakah khan �100 lakhs min pek belh leh tawh a ni. Chuvang chuan Minister 

dang hi kan awt lo reng reng, a lo fuh lutuk. 

 Tin, percent a pung tih vel kha chuti zawngin kan ngaihtuah vak lo. 100% 

pawhin pung se a tam tak tak chuang dawn lo. A kawng dang kha ngaihtuah a ngai a 

ni sports-ah chuan. Chutiang zawng chuan tan kan la dawn a. Kan Pu in, Chief 

Minister a nih anga a thutluk theihna leh min recommend sak theihna kan hre ran a, 

chutiangte pawh chu kan ngen a. Kha funding source hrang hrangah aman min 

tihpui chuan sum hi kan la hmuh belh zel ang tih ka ring a. Zaninah kan thawm 

thang lo hria a, budget a tlem lutuk tih ang chi avanga lo hnual ringawtte an awm 

palh ang tih ka hlau a. Kum dang zawng aiin a tam mai thei ania. 

 Thil  lawmawm tak puan tur kan nei a. Lalremsiami kan hria a, June ni 21 

khan ni 22 a Chile nen Hiroshima-a inkhel pawimawh tak, semi-final khel tura an 

inbuatsaih mek laiin a pa, Pu Zothansanga, Kolasib-ah lungphuchawlin a thi tih kha 

kan lo hre tho in ka ring a. A khawngaihthlak khawp mai a, keini pawhin, Sports 

lama kan hotute nen rawn haw lo a huai taka khel tlang turte in kan han fuih ve a. A 

lo huaisen khawp mai a, “Ka rawn haw lo ang, ka pa in he tournament-a kan 

champion hi a duh zawk ang, ka pa duhdan hi ka ti hlawhtling ang”, a ti a, keimah 

nen ngei pawh direct pawhin kan inbia a, a chhuanawm hlein ka hria a. 

 Nimin khan Kolasib a rawn thleng a, Department aiawhte pawhin an lo zu 

hmuak a. Kolasib bialtu zahawm tak, Pu K. Lalrinliana, Supply Minister leh Kolasib 

DC te, khulaia kan government agencies hrang hrangte tangrualin Kolasib-ah 

sawrkarin Lalremsiami hi inhmun a pe dawn a ni tih vawiinah hian ka han puang tel 

duh a. Tichuan Lalremsiami hi tunah hian Olympics qualify tura a hmabak chu game 

2 chiah a ni tawh a, qualifier stage an lut tawh a. 

 Olympics qualify hi a har khawp mai a, Mizoah hian Olympics qualify hi 

kan la nei manglo a ni, Lalremsanga bak hi kan neilo em aw. Chutiang deuh thaw 

chu kan ni a, medal la phei chu kan la awm miah lo a. Lalremsiami hi tunah hian 

Home & Away in qualifier match 2 an khel leh ang a. Chuta an chak chuan 

Olympian kan nei dawn a ni. Olympics hmasa zawk, Vision 2016 kan han tih laih 

laih laia, a ni a ni lo tih vel ang kha a tlin hlauh chuan, khalai pawh kha a nep 

chuang miah lo a, mahse tunah hian Lalremsiami hi qualify beiseiawm takin a  

awm a. 

 Tin, Jeremy Lalrinnunga hi Olympic a qualify kan beisei khawp mai a. 

Sports  Ministry-ah  te  in  kal  chuan  a  thlalak  lian  takte  an  tar  a.  Son  of  India  

tih  hiala  an  sawi-a  ni  a,  hetiang  Mizofa  kan  nei  hi  an  chhuanawm  hle  a.  

Anmahni  incentive  cash  award  kan  pek  tum  pawh  khan,  Olympic-te  qualify 

tura  in  tan  chhohna-ah  hian  kan  thlahthlam  dawn  reng  reng  lo  che  u  a,  in  

qualified  chho  a  nih  phei  chuan  kan  tih  tur  hi  kan  ti  chat chat  zel  dawn  a  ni  

ka  lo  ti  tawh  a.  Tawngtaina-ah  te  pawh  kan  vaia  kan  hriata,  kan  theih  ang  

anga  anmahni  pawh  duhsakna  kan  lantir  hi  a  pawimawhin  ka  hria  a.   Ka  

sawi  tam  ta a,  kawng  lehlamah  chuan  min  rawn  fuihpawrh  tum  awm  tak  taka  

sawite  kha  in  tam  bawk  si  a.  Minutes  15  lek  ka  sawi  ang  ka  ti  a,   chutia  ka  

sawi  chuan  kan  senior  Pu Duha-ten  kan  va  hlawhtling  e,  Pu  Roberta  chu  kan  

on  hlawhtling  an  ti  mai  ang  a.  Titau  ang  lek  lek-te  khan  min  ngai  ang  tihte  

kha  ka  hlau  deuh  a,  kan  sawi  thui  ta  hrep  a.  He  sorkarah  hian  sports  person-

te,  sorkar  hmasaah  khan  an  vannei  tho  a,  sorkar  hmasa  aiin  an  vannei  leh  

zual  dawn  a  ni  tih  ka  sawi  duh  a  ni.  Ka  lawm  e. 

 Pu  Speaker,  ka  Demand  No.22-na  Sports  &  Youth  Services  a  tan      

` 27,63,76,000.00  te,  Demand  No. 43-na  Tourism Department-a  tan   

` 9,78,21,000.00  te,  Demand  No. 48-na  Information  &  Communication  

Technology  Department-a  tan    ` 7,90,71,000.00  a  vaiin  `  45,32,68,000.00  te  

hi  kum  2019-2020  a  tan  hman  ka  rawn  dil  a, khawngaihin  min  pass-pui  turin  

he  House  zahawm  tak  hi  ka  rawn  dil  e.  Ka  lawm  e. 

S P E A K E R  :   Kan  Minister  zahawm  tak  Pu  Robert  Romawia  Royte  in  a  

hna  chanpualte-a  hman  turin  heng  Demand  No.  22- Sports  &  Youth  Services, 

Demand No. 43-Tourism  Department te, Demand  No. 48-na  Information  & 

Communication Technology-te hman atan a vaiabelhkhawm  ` 45,32,68,000.00   

House-ah hian  pass  a  rawn  dil  a,   remti  a  piangin  remti  ti  ula,   (Members : 

Remti) Remti lo  in  awm  chuan  ‘Remti  lo’ ti  rawh  ule.  Remti  lo  an  awm  lo  a,    

tunah    chuan    Minister    zahawm    tak    Pu  Robert  Romawia  Royte  

hnachanpualte  hman  turin  heng  Department,  Sports  &  Youth  Services, Tourism  

Department  leh  Information  &  Communication  Technology  Department-te  

hman  a  tan   ` 45,32,68,000.00  te  hi  House-in  lungrual  takin  a  pass  ta  a  ni. 

Pu  ROBERT  ROMAWIA  ROYTE,  MINISTER   : Pu  Speaker, ka lawm  e. 

S P E A K E R : Kan  Minister  khan  a  wind-up  ah  khan  a  

ngaihnawm  dawn  lo  viau  emaw  ka  ti  a,  a  ngaihnawm  leh  thin  a.  Pakhat  kan  

sawi  duh  chu,  Information  &  Communication  Technology-ah  hian  a  boring  

lek  lek  mai  a,  T.V.  ah  pawh  hian.  Tih  leh  hunah  chuan  thusawitu  lang  tho  

siin, member-te,  official-a  mite  lang  tel  siin  tihthiam  rawn  tum tawh  se  a  tha  

ang. Kan  vai  atan  a  tha-in  ka  hria  a.  Tin,  Information  Deparment  hian  min  

live  sak  a,  kan  lawm  hle  a  ni  tih  kan  sawi  duh  bawk  a  ni  e.  

 Tunah  chuan  kan  Chief  Minister  zahawm  tak Demand-ah  kan  kal  tawh  

ang  a.  Pu  Zoramthanga,  Chief  Minister  zahawm  takin a  Department  an  

sawihona-te  rawn  wind-up  sela. Sawifiah  ngai  a  tihte  rawn  sawifiahin,  a  

Demand-te  House-ah pass  rawn  dil  nghal  se.  Tunah  ka  sawm  e. 

Pu  ZORAMTHANGA,  CHIEF  MINISTER : Pu  Speaker,  ka  lawm  

e.  Term  hmasa,  kan  sorkar  hmasak  khan  Delhi  lama  Chief  Minister-te  

kalkhawma  Prime  Minister  hote  a  thiltih  kha  a  tam  si  a, thu  kan  sawi  tam   

si  a.   

 Thusawi  an  lak  dan  hi,  Arunachal  lam  atangin  an  tan  a, West  Bengal,  

‘W’  atangin  an  tan  leh  a, lehlam  lehlam  atangin  an  la  tawn  a,  alphabetical-in.  

Keini  North-East  ho  Meghalaya,  Mizoram, Nagaland, Manipur  kha  a  tawp 

berah  hian  kan  tang  ziah  mai  a.  A  sawi tur  kha  30  chuang  kan  ni  a, an  ning  

thei  em  em  mai  a,  khatiang  kha  kan  chang  thin a,  North-East  hian. 

 Tun  tum  kan  NITI  AAYOG-ah  pawh  khan  a  hnuhnung  ber  dawttuah  

hmannia  ka  sawi  ang  deuh  khan  min  ko  a.  Kan  hnungah  Arunachal  chauh  

kha  a  awm  tawh  nghe  nghe  a.   Kan  tawng  thang  laklawh  a,  a  hnuhnunga  

thusawi  hi.  Vawiinah  pawh  hotupa  ber  nih  manah  a  hnuhnung  berah  kan  

sawi dawn  a. Amaherawhchu,  a  rei  lo  thei  anga  sawi  hram  hram  kan tum   

ang  a. 

 Tlangvalho  thusawi  dan  takah  a  sawi  rei  lo  apiang  hi  thiam  kan  ti  

mai  an  tih  ang  deuh  kha,  tun  hunah  chuan  kan  ni  deuh  tawh  mai  a,  a  sawi  

tawi  deuh  kha  thiam  nihna  a  ni  mai  a.  Chuvangin,  kan  member  zahawm  tak  

ten  min  lo  hrethiam  ula, mimala  khawi  veng  emaw, bial  emaw,  khua  emaw  

khami  atana  thil  pawimawh sawi  zawng  zawng  ka  react  chuan  in  ning  ang  tih  

ka  hlau  a. 

  Khang kha chu thil dangah, Session pawh kan term kan tan chauh va, kan la 

sawi zel dawn a. In la zawh belh zel ang a, a chhan pawh kan chhang a. Khalamah 

chuan ka kal vak lo vang a, amaherawhchu, a general-in tin, thil dang in hriat duh 

tur ni-a ka ngaihte pawh ka rawn sawi ang a.  

 Nichinah khan ka Demand leh Pu Robert-a Demand han sawi khan. Health 

Service lama mi te, chi dang dang kha in rawn khawn khawm zel a, a vai khan a tel 

ta vek mai a. Chuvangin, rilrua ka neih chu ramhnuaia kan awm laiin kan nau pakhat 

Siam-Mihlima kan tih sermon khan vawiina ka chang thlan tur chu Genesis atanga 

Thupuan a ni mai a ti a, tiang deuh khan vawiin chu a vai khan sawi a ngai a ni deuh 

mai a. Amaherawhchu, detail lovin, tawi fel deuhin tih hram hram ka rawn tum  

ang e. 

 A hmasa berin Legislative Assembly-ah hian, ziak hmasa ber a ni bawk a. 

No.1-na ka lo sawi ang a, chu miin a ken tel chu ka rawn fawm khawm zel ang a. Ka 

sawi duh chu hmannia kan GPC May ni 8-a kan thukhawm khan kan hlawh atangin 

1% hi Health Care atan MLA ten dah ang u hmiang tih rawtna a awm a. Kan vai 

khan kan remti a. Chuvangin, kan hre tawh tho vang a, GPC rorel kha chu tuman 

kan hnial ngai lo bawk a. Health Care atan, kan hriselna enkawl nan kan hlawh 

atangin 1%  MLA zawng zawngin dah kan ba a, kan dah dawn a ni a. GPC rorel a ni 

miau va, sorkar hnathawkte pawh kan han cho ve dawn bawk a ni. Mipui lam 

pawhin, tuman a rah an seng lo vang, keimahni vekin kan seng dawn a ni. Tlem kan 

dah khan a sing tel, a nuaiin kan medical treatment-ah kan nei thei dawn a. Mipui 

pawh hemi hi nasa taka kalpui a, dam loh nikhuaa mangang reng renga chhuangkua 

awm a, khawia pawisa nge kan puk ang tih tih kha awm lo thei turin sorkar pawh 

kan inhawng a. Hmana Health Care-a kan dah kha vaibelchhe 150 chuang a lo la 

awm a, kuminah 50 kan dah belh a, hman nghal tur 20 kan dah bawk a. Khami a nih 

chuan 200 chuang a ni a. Tichuan, keiniin kan hlawh 1% kan han dah ang a, mipuiin 

eng emaw zat an rawn contribute ang a, tin, kan beiseinaah chuan sorkar hnathawk 

pawhin eng emaw zat an rawn contribute ang a. Tichuan, anni pawhin an health 

care-a problem an neih thin kha nei lo zawngin, hemi chin chu a theih loh, hemi chin 

chu a theih tih ang zawng kha awm lovin, khatianga hahdam taka sorkar hnathawkte 

pawhin an neih theihna turin, anni pawhin keini ang bawkin rawn contribute se, 

mipuiin an thawhlawm bawk ang a, tichuan, kan vaiin health care system-ah hian 

chhungtinin phurrit lian phur lo va kan kal theihna turin, hei hi MLA hovin a bul kan 

han tan a. Kha kha Zoram pumin min hriatpui kan duh bawk a ni. 

 Health care kan han sawi takah chuan medical lamte han kal zui leh ila 

Legislative Assembly a ni na a. Hriselna leh health care kan ngaihtuah laiin thil 

pakhat han sawi tel mai mai ka duh chu, a ngai kher emaw ni le in ti mai thei a. 

Amaherawhchu, ti ti a tam si a han sawi chian ka duh chu tuna kan Zoram Medical 

College, a hmasa berah Referral, a dawtah MIMER, Zoram Medical College ni ta 

kha kan hriat theuh angin, Deve Gowda lo kal khan 40 crore min rawn pe a. Chu chu 

Congress sorkar hmasa hun lai kha a ni a. Tichuan, eng atan nge kan hman ang an ti 

a, anni pawhin tha an tih chu Damdawiin lian tha tak kan neih a ngai a ni. Chumi 

atan chuan hmang ang u tiin Referral Hospital atan hman ni se an ti a. 

Amaherawhchu, an term a tawp a, 1998 Inthlanah keiniin sorkarna kan han lak ve 

khan keini pawhin tha kan ti em em a, kan hma ami-te tih ang kha. Khami ang khan 

kan han kalpui a, khawi hmunah nge ni ang, Zemabawk lamah TB Hospital lamah 

em ni ang, Falkawnah em ni ang kan ti a. Falkawnah a nih loh chuan sawlam chu a 

hmun a zim lutuk kan ti a, tikhan Damdawi in lian tha, Referral Hospital tur, 

Congress unauten an lo chhawp kha keini pawhin tha tiin kan um zui a, kan han 

kalpui a. Tichuan, kan tih theih chin, a hlawmin 40 crore kha a ni si a, a in sakin kan 

tan a. Tichuan, kan han sa ta a, a ding ta teuh mai a, a buaithlak dan pawh sawitham 

a awm a ni. Kan sak zawha a umzuina lam kha Delhi lamah kan zuk tan a, Health 

Minister kha Dr Rambosh kha a ni a, amah pawh hi Medical Doctor pangngai a ni a, 

min tuipui em em a. Ani chuan, “Nangmahni chuan in tlin dawn lo reng reng a, 

Aizawl Hospital-ah Specialist pawh tihtlak in nei lova, khatiang damdawiin lian in 

neih theihna tur chuan India ram dang ami damdawiin lian nen thawk ho rawh u, 

chung inthawhpuite chuan Doctor tam tak a tul angin an rawh thawh ang a, nangni 

pawhin in theih tawpin in lo thawh bawk ang a, tichuan in damdawiin lian chu a 

puitling dawn a ni tih kan hriat a, hospital lian dang nen agreement in sign theih 

chuan pawisaah chuan harsatna a awm lovang.  Kuminah Health Department-in 

pawisa hi vaibelchhe sing chuang kan la nei a, hmang tur vak an awm lo,” a ti a. 

Chhim lamah St. John Hospital, Roman Catholic-in an neih nen kan inbia a.  Dr 

Rambosh chuan,” A tha khawp ang, kei pawh chhim lam mi ka ni a, St John 

Hospital chu a thatzia ka hria a, hemite nen hian thu in tihtluk theih chuan a tha hle 

ang”, a ti a. Tichuan sign turin kan inpeih thlap a, “Thawhhona thuthlung in sign 

chuan pawisa chu in duh zah zah ka lo pe ang che u, harsatna a awm lovang”, a ti a. 

Mahse, kan sign hman lo deuh tlat a, inthlanah kan tla ta si a, chu chu a tawpna chu 

a ni ta a ni. A dawtah chuan kan Congress unauten sorkarna an rawn chang ta a, anni 

khan, “Medical College law law nei ila a tha ang,” an ti a.  A tha pawh ka ti a, dik 

pawh ka ti bawk a, damdawiin lian dinna tur leh medical college dinna tur chu a lo 

inang teuh lo mai a. Damdawiin lianah chuan state danga doctor thiam rualte khan 

hetah lo kalin min rawn enpui thei vek a ni. Mahse, medical college tur chuan a lo 

dang a, service a ni a, employment an neih chuan a dangah hman theih an ni tawh 

miah lo a ni. Hmun hnihah sorkar hna a thawh theih loh ang chiah kha a ni a. A lo 

har hle mai a lo ni a, kan hmaa sorkar siamtu ten an han tan a, medical college tur 

chuan ngai a lo tam em em mai a. A harsatzia pawh a lo hre tawhtute an ni a, a 

hmingah chuan Mizoram Institute of Medical Education and Research (MIMER)tih 

an hmang a, a tha tho va.   

 Tichuan sorkarna kan han la a, MIMER chu kan han Committee ta a, 

khatiang khan a tih theih lawm ni, kan han ti a. A theih tawh loh, damdawiin lian a 

ni lo, medical college a ni, medical college ni tur chuan Medical Council of India in, 

“Hei hi in rawn tih a ngai, chuti a nih loh chuan min rawn check thut ang a, Medical 

College intling thei lo, min ti mai dawn a sin,” an ti a. A vai khan Medical College 

kha a target vek a nih tho avangin, keini pawh kan sawi kan sawi a, Medical College 

kan neih dawn chuan hei lo chu a tih theih loh, Medical College kha kan duh chu a 

lo ni reng mai a. E khai, ngawi rawh u, ka thiannu, ka bialnu, ka chuti tih a ngai lo, 

ka nupui ti law law mai ang u kan ti ta a. Tikhan a nihna takah khan a hming kan 

vuah ta a, a tira a hming ka rawt chu Aizawl Medical College i ti ang u ka ti deuh a. 

Mahse, a lampum kha AMC a ni ang a, a inang si ang an ti a. A nih leh Mizoram ti 

ila kan tia, thenkhatin kan ti zau rau rau a nih chuan Burma te, Manipur ami te, 

hmun dang ami ten an ta anga an raw neih theihna turin Zoram Medical College i ti 

ang u an ti a. Thenkhat khan Cabinet Meeting-ah kan Chief Minister hming lamtawi 



1090 
 

hi a maw an rawn ti ang e an ti a. Ngawi teh u, Zoram tih kha Zoramthanga tihna a 

nih dawn te chuan ZNP te a awm a, ZPM te a awm a, ZDU ( Zoram Driver’s Union) 

te a awm a, Zoram tluanah Krista lo Lal rawh se, kan Zoramah chuti khati, kan 

Pathian, thenkhatah pawh an ti a, Zoramthanga tihna a ni lo tih chu Zoram pumin 

kan hriat hi an ti a, hei hi kan vuah ta a. Kha kha a lo chhuah dan dik tak, Cabinet-a 

kan sawi dan pawh a ni a. Eng pawh ni se la, a tu a te pawn Zoramthanga in tihna a 

ni an tih pawhin ngawi rawh u, khalam kha chu a ni lo ve. Pu Lalduhoma te hovin an 

ZNP kha Zoramthanga Nationalist Party tihnaah an pawm miah lovang kan ti a. 

Chuvangin kha kha chu keinin huai takin kan kalpui ta a ni tih ka sawi duh a ni. 

 Awle, Legislative Assembly-ah pawh khatianga Medical College nena kan 

kal chuan kan sawi sei lutuk ang e. A pahnihna, Vigilance-ah hian kan kal ang e. 

Governor te, Council of Minister te hi chu ka kalsan ang a. Lok Ayukta kan din thei 

ta a, lawmawm kan ti a. Lok Ayukta kan dinah kei leh kan Speaker zahawm tak nen 

Guwahati-ah kan High Court Judge nen Video Conference kan nei a, kan hmaa 

sorkar hmasa ten Search Committee-in an lo chhawp zinga Mizo kha dah ngei kan 

tum si a, tan pawh kan la nasa a, theihtawpin kan bei a. Chutichuan, a tawpah Mizo 

ngei, Pu Sawta, Sorkar hmasa Search Committee-in an lo chhawp kha kan rawn dah 

chhuak chho thei ta a, a lawmawm kan ti tak tak a. Hei hi kan Vigilance subject-ah 

hian han sawi tel thain ka hria a, khamia kan tang kha chu kan hnial khan thiam dan 

zawng zawngin kan tang a, ni khat kha chu kan tlawlh tawp a ni. A tukah kan bei tha 

leh a, anni an rawn tlawm ta a, kan Speaker nen khan kan tang tluan thei ta a, 

lawmawm kan ti khawp mai.  

 Pakhat leh khami thilah kan sawi leh ang a, mi hian min sawisak lo va, 

amaherawhchu, a rukte chuan kan chhuang ve viau a. Mizoram Judicial Service kan 

neih tirh khan Mizoram Judicial Service Examination a awm ang a, chumi hunah 

chuan Vai emaw Mizoram cheng tuten emaw thiam tak tak an lo kal ang a, kan 

Mizote kha an lan ang a, an tling lovang tih kan hlau si a. Engtin nge kan dan ang 

kan ti a. Mizoram Judicial Service-a awm tur chuan Mizo Tawng hi Middle School 

level tal a thiam tur a ni tih kha kan telh ta a ni. Kha chu hnam dangin an ti thei 

dawn lo va, chumi chu Guwahati High Court khan an duhin kan ring lo nasa mai si 

a. Pu H.Rammawia kan Minister nen kan zuk thawk thla a, inphah hniam em emin 

Guwahati High Court Chief Justice inah kan leng a, a duh zawng tur nia kan hriat 

zawng zawng kan sawi a, tlawn leh fak nen kan fawm a, a tawpah chuan eng emaw 

tih tihin kha kha kan pass tir thei ta hlauh mai a. Chuvangin, Mizoram Judicial 

Service-ah chuan Mizo Tawng enge maw chen thiam lo chu a tel theih ta miah lo 

mai a. Dan a lo nih tawh chuan inpaihsak kha a rem tawh si lo a, hlen chil chial kan 

ti ve tlat tawh mai si a, hemi hi nakinah thangtharte pawh ina an sawi nikhuaah, mi 

sawi hlawh lo tak, Pu H Rammawia leh kan hotu dangte pawh an tel a, theihtawpa 

Guwahati High Court kan zuk convince-na Mizoram Judicial Service-ah Mizo 

Tawng working language chumi chin a tel tur a ni tih kan zuk tih a kha hmeithai 

pakhatin Isua ke a rimtui a hnawih ang deuh khan kha kha Judicial Service an sawi 

nikhuaah sawi ve zel tlak a ni tih kha kan sawi a ni. 

 Tin, Separation of Judiciary hi tha kan tih avangin kan Sorkar hmasak lai 

khan kan tipuitling a, tihian kan theihtawpin kan rawn kalpui ve ta zel a ni. Kha kha 

Vigilance Subject-a kan sawi ni se la. 

 Finance  lamah  ka’n  lut  leh  ang  a.  Kan  Finance te  hi  tunhma  kum  10  

kal taa  kan Finance  te  leh  tuna  mi  hi  a  lo  inang  tawh  lo  khawp  a.  A  hlui  

chu  sawi  ngai loin kan  hria  a – Plan  leh  Non Plan,  hei  chu  earmark  sector,  hei  

chu  a  hman  theih  loh  ania  tih  nen,  a  buaithlak  em  em  mai  a. Kan  sorkar  

hmasak  ber  1998  chhova  1998-99  kuma  kan  budget  han  neih  Plan  fund  te  

kha,  kum  khatah  khan  cheng  vaibelchhe   259  chauh  kan  nei  ania.  Vaibelchhe  

259-ah  khan  earmark  sectorah  khan  hman  hleihtheih  loh  tur  kha  a  tam  em  

em  mai  a.  Hetia  untied  fund   kan  tih  ang  divisible  pool,  sem darh  theih  kan  

neih  kha  chu  150  tha  awrh  kha  a  nih  ka  ring,  an  tlem  em  em  khawp  a.  

Tunah  chuan  vaibelchhe  sing  chuang,  chu  pawh  hman  pawlh  theih  vek  a  ni  

deuh  mai  a,  a  ropui  hi  ka  ti  em em  mai  a.  Chuvangin,  budget-a  han  dah,  tih 

dan  tur  vel  pawh  kha  kei pawh  ka  bangbo  a,  ka  zir chawp  ve  a.  Chuvangin  

nikum  budget-ah  heti  hi  a  ni  si  a,  kuminah  a  pha  si  lova,  hetah  chuan  a  

khum  a,  hetah  chuan  a  pha si  lova  tih  kha  sawi  a  tam  khawp mai  a.  Khata  

tanga  zuk  analyse  chuan  a  dik  e,  chhiarkawp  leh  a  number  ringawt -  hei  hi  a  

tam,  hei  hi  a  khum,  hei  hian  a  pha  lo  tih  ringawt  kha  chuan  sawi  tur  a  tam  

khawp  mai,  a  dik  vek  mai.  Amaherawhchu,  Finance  Minister  hmasa  ngaihdan  

leh  tun  Finance  Minister  ngaihdan  kha  a  inang  lo  a  ni.  Budget  kalpui  tum  

dan  pawh  a  inang lo  a  ni.  Amaherawhchu,  khang  zawng  zawng  kha  ka  study-

in  fel  mam  tha  takin  ka  siam  hman  bik  miah  lo.  MP  inthlan  tur  buai  nen,  

sorkar  thar   kalpui  nen.  Tichuan,  a  hmasa  berin,  loh  theih  loha pawisa  kan  



1092 
 

neih  tur  chu  entirnan,  vaibelchhe  singkhat  leh  chuti  zat  ni  ta  sela,  eng  zat  

nge  loh  theih  loha  kan  dah hran  ngai.  Hlawh,  Pension  etc  eng  zat  nge  ngai  

ka’n  ti  a.  Kan Finance  Department-a  thawk  ten  chuti  zat  chu  a  ni an  ti  a. 

Chuta  tang  chuan  khai  le,  eng nge  ni hetia  untied  fund,  a  khawnpui  kan  tih  

anga  khawn  theih  tur  kha,  crore  eng  zat  nge  kan  neih  theih  ang,  khati  khan  

han  sem  han  sem  ula  ka  ti  a.  Heti  zat  vel  hi kan  nei  thei  ang,  chumi-ah  

chuan  kan  ngaih  pawimawh  chu  hei  hi  a  ni,  hei  hi  a  ni  kan  han  ti  ta  a.  

Khami  zawhah  annin  an  rawn  chan darhin  a  hma  ami  nen  an  rawn  bel  a.  

Khalai  kha  chu  a  detail-in  ka  tel  hman  bik  tawh  law.  Chuvangin,  hei  hi  chu  

in  tih kha  a  dik  lo,  hei  chu  chuti  chuan  ni  deuh  se  tih  lai a  kha  a  awm  teuh  

mai  a,  a  dik  e.  Amaheawhchu,  khalai  ami  erawh  chu  untied  fund  finance-a  

kan  dah khawm  khan  tlema  phuhruk  tumin  tunah  pawh       Pu  Robert-a  pawh  

khan  an  han  sawi  lai  khan  hei  ka  mamawh  e,  a  rawn  ti  a.  A  sawi  ang  khan  

nuai  1000  chu  an  rawn  pe  mai  a.   

 Vawiinah  pawh  nuai  100  kan  inpe  leh  mai  a,  kha  kha  a  hmaa  kan  tih  

ang  khan.  A  mamawh  ang  zela  hman  tur  khan,  kumina  han  hmanna  leh  

actual  requirement  kan  en  atang  khan  Pathian  zara  damtea  kan  awm  a,  

nakumah  budget  kan  siamah  chuan  keimah  leh  keimahah  khan  ka  duh dan  

hmasa  leh  duh  dan  a  dawta  lo  kal  tur  inmil  khan  ka  kalpui  thei  ang  a.  

Hemi  a  budgeting  pawh  hi  a hma ai  chuan  ka  thiam  sawt  tawh  ang  tih kha  

ka  rilruah  a  awm.  Amaherawhchu  hman  theih  tura  khawnpuia  kan  dah  kha  a  

tul  ang  zela  uluk  taka  tih  tumin  kan  kal  a  ni.  Ka’n  sawi  leh  duh  chu,  kumin  

budget  hi  a  buaithlak  khawp  mai,  pakhatna,  hnaruak  hnawh khah  tur  a  tam  

lutuk,  tam  tak  a  ni  ringawt  mai  a  ni.  Vawi khatah  hnawh khat  dawn  ila  

tihngaihna  pawh  a  awm  lo.  Chuvangin,  khami  hnawh khah  tur  kha tunah  pawh  

nakinah  kan  rawn  sawi  ang  a.  Khami  hnawhkhah  tur  tam  em  em  kha  rilru a  

neih  a  ngai  a.  Hlawh  bi  thar,  pay  tharah  kan  han  chuang  bawk  si  a.  Khami  

hre  chung  khan  kan  budget  hi  a  vawi khat nan  uluk  taka  han  tih  a  ngai  a.  

Keipawh duhthusamah chuan ka insit thin khawp mai.  Amaherawhchu,  lehlamah  

thil  pakhat  ka  hriat  chu  keini  ang  state  teah  chuan  Finance  Minister  hi  Chief  

Minister-in  a  tlin  hram  chuan  a  nih  a ngai.  Chuti lo chuan  pawisa  sem  leh  a  

vision  leh  a  thil  tum  nen  a  inmil  a,  engkim  tihhlawhtlinna  chu  Finance  a ni.  

Khami  Finance a  pawisa  sem,  Cabinet  Minister  thlan,  Portfolio  sem,  hei  chu  

intawm  chi  a  ni  lo  em  em  khawp  a.  Kan  inthik  tlang  vek  mai  a  ni  a  dawng 

tura  khan.  Chief  Minister,  a  hotupa  berin  ama  discretion-a  a  tih  char  char  loh  

chuan  a  rawn  tam  poh  leh  a  buai  ting  mai  a  ni.  Khami  a nih  avang  khan  

State  lian   leh Centralah  chuan  Finance  Minister  thar  dang, midang  an  awm  

kha  a  tha. State  teah  chuan  effective-a  kal  dawn  chuan  Chief  minister  hi  

Finance  Minister  ni  hram  se la,  a  tha.  Amaherawhchu, a  hahthlak  hle  a  ni.  

Kha  kha  Finance-ah  tun  budget  kal  chho-a  kan  problem  lian  leh a ni e.  

 Tichuan, kan budget hi chu tlem kan la ti tho mai, kan kalpui tumnaah chuan 

crore 10,000 vel pawh lo ni se, a tak taka han hman dawn chuan a tlem, a pui ber 

chu kan sawi leh sawi hnu Central-a mi kha a ni a. Kumin  hian an budget an la pass 

lova, nikum kha chuan Central budget kha crore nuai 24 chuang deuh a ni a, 23 kha 

a hmaa ka hriat kha a ni a. Pakla hisapa tih mai mai ka tiha kha 24-ah khan 14 kha, 

Central-ina sipai hlawh, defence chuti khati, non plan type-a an hman tur kha han 

dah chhin ila, a sawm zawka kha plan ang pawhin dah ila, chuta kan neih tura kan 

ngaih ve deuh, North East-a hmun sawma thena hmun khat, 1 lakh crore vel han 

insem tih, khatianga ka pakla hisapa ka’n tih kha a ni a. Amaherawhchu, ka sawi fo 

thin chu politician-ten political-a kan ngaihtuahna turah chuan Central hian 

anmahniin ram pakhatmah an nei lo, UT leh State ram vek a ni. Development va 

tihna tur hian tin khat hmun pawh ram an nei lo, mihring pawh an nei miah lo, UT 

leh State mihring vek an ni. Chuvangin a neitu nihna kha zuk inhauh thiam a, 

Central-a khami ralthuam, khami hmanrua hmanga zu inhawlh chhuak thiam apiang 

kha an vannei a ni mai. Chuvangin khami hmanrua kha Central nawr nan hian hman 

thiam a ngai a ni tih kha ka’n sawi leh duh a ni. Aw le, Finance-ah ka kal chuan ka 

rei lutuk ang e. SAD leh DP&AR subject-a ka sawi duh leh lawk chu, Chief 

Minister ka nih hmasak khan Arunachal Pradesh Chief Minister Gegong Apang-a 

kha ka sawm a. Hei AGMUT Cadre-ah kan awm a, chu chu Arunachal Pradesh-te, 

Goa-te, Mizoram te leh UT te, khang lakkhawm kha AGMUT a ni a. Heti chuan a 

dik lo, Manipur-te Tripura-te pawhin Cadre thar an nei vek tawh, hawh Mizoram leh 

Arunachal Pradesh talin intawmin i nei ang ka ti a, ka sawm a, aw le a ti a. Kan han 

nawr tan a, mahse IAS Officer senior deuhin engtin emaw an lo hmin emaw ni, a 

laklawhah a nuar ta a, ka mal tiha ka su tlang zo ta lo a ni. 

 Tun tumah chuan separate cadre hi IAS, IPS, etc. ah Mizoram hian kan nei 

ngei ngei tur a ni tih hi ka ngaihtuahnaah a awm a. Chumi tur chuan Home Minister 

hmasa Rajnath Singh-a pawh kha Home Minister a nih lai khan, inthlan hma khan 

ka sawipui a. In nei ngei ngei tur a ni. Arunachal pawh a hranin, Goa pawh a hranin, 

Mizoram pawh a hranin a ti a. Chuvangin beiseina sang tak nen ka kal a, separate 

cadre-a, mahni cadre-a kan awmna turin theihtawpa nawr kan tum a, chungte chu 

SAD leh DP&AR connect-ah khan ka sawi duh a. Chuti lo chu kan tawng an huat 

thu suhah, Mizo ni lo, IAS, IPS an lo kal a, an lo thleng chauh a, Delhi-a kal leh 

ringawt an ngaihtuah a. Mizo tawng zir duh an awm bawk si lova, problem a lian 

lutuk a, chuvangin hei hi nasa taka nawr kan tum a, nawr chhuah ngei pawh ka 

inbeisei a ni. Kha kha chu theihna lam hrang hranga zuk nawr a tul a ni tih kha ka’n 

sawi leh duh a. 

 Tin, hnaruak hnawhkhah pawh kha kan theih ang chin chinah khan, 

Department-in an rawn dil a, DP&AR kaltlanga, Finance kaltlanga han tih chuan a 

buaithlak em em khawp a. Chuvangin tun tumah pawh a awlsam chiin ka rilrua ka 

neih dan chuan Chief Secretary ka sawm ang a, a Department concern nen, Finance 

nen, DP&AR nen kan thu khawm ang a, vawi khatah pass law law tumin i bei teh 

ang ka ti a, khatianga kan tih khan kan tihthat theih kan beisei a, chutia kal chu kan 

tum e.  

 Tin, Group-B-te, Subordinate Service Selection Board atan MPSC atangin a 

lo laksaktu board dang i siam ang kan tiha kha, tihhlawhtlin pawh kan han tum a. 

Kan hriat angin kan MPSC-te overburden, kan tirit lutuk a, kumin chu engmah hi a 

tihtheih tawh lova, nakum eng chen emaw thlengin an programme hi a khat vek mai 

a. Chuvangin hetianga kan innghah chuan, ‘E khai! Engtikah mah recruitment hi kan 

ti hleithei tak tak dawn lo,’ kan ti a. Chuvangin a dangah Group-C leh Group-D te 

nen lam an chhuhsaka ti ila, Group-C leh Group-D te kha MPSC-in an khawih lo 

reng reng, kha kha kan chhuhsak miah lova nia. A awm angin DPC pangngai khan a 

awm mai dawn a, kan tih chauha chu Group-B kha, chu pawh hetah board mumal 

takin Subordinate Service Selection Board khan an ti dawn, non gazette ho kha, 

khang kha kan ti dawn a ni tih kha hria ila. 

 Khati a nih loh chuan tihngaihna a awm lo, tin, kan House-ah. Tin,  kan  

House-ah  pawh  hian  kan zir  chu  ava  ngai  em.  Zirtirtu  lak  turte  pawh  hi  

MPSC-in  a  lak  loh  chuan  an  tia,  MR-in  a  ni  kan  lak  dawn  ni.  MR  te  hi  

MPSC  kan  lak  tir  dawn  chuan  a  buaithlak  dawn  em  mai!  Chuvangin  khangte  

pawh  kha  member  ten  kan  inzir  ve  deuh  chu  a  ngai  dawn  a  nia  ka  ti  a  nih  

chu. 

 Awle,  Planning-ah  ka’n  kal  leh  zawk  ang  e.  Project  siama  khuta  tanga  

nawr  chhuah,  kha  kha  kan  hna  pui  ber  tur  a  ni.  Khutah  pawisa  a  tam  kan  

tih  kha  ‘Pu  Zorama’n  khu  lamah  pawisa  a  tam’  a  ti  an  tia,  ka  tih  a  ni  lo,  a  

tam  sa  hrim  hrim  a  ni.  Union  Budget  kha  lo  en  ula  a  awm  vek  alawm.  

Vaibelchhe  nuai  sawmhnih  pali  an  dah a  ni.  Ram  inches  khat  pawh  nei  bik  

lo,  development  siamna  tur  mihring  pawh  nei  bik  lo,  chu  chu  kan  zuk  tawm  

tur  a  ni.  Chuvangin,  project  siama  khatiang  anga  kal  tur  kha  a  ni.  Chu  loah  

chuan  pawimawh  chu  hmathlir (vision)  neih  a  ngai,  chutilo  chuan  Secretary,  

Director  te,  ‘lo  kal  khawm  ula,  thil  engemaw  project  tha  tak  ngaihtuah  

chhuak  teh  u’,  tih  ngawt  chi  a  ni  lo.  Pa  ber  tapchhak-a  thu  a  ‘fate  u,  lo  nei  

ula, ei  han  zawng  rawh  u’,  tih  ngawt  chi  a  ni  lo  Pa  berin  hma  a  hruai  a  

ngai  a  ni.  Chutiang  chiah  chuan  Leader  vision  nei  lo  tan  chuan  midang  tih  

tur  kha  tuk  mah  ila  a  fuh  thei  lo,  hruaitu  chuan  vision  a  neih  a  ngai  a  ni.  

Chuvangin  tuna  kan  han  tihah  pawh  kan  sorkar  veleh  kan  tih  ang  khan,  

‘nangni  lawm  rual  khatah  khan  bung  ru’  tiin  hna  kan  inpe  char  char  a.  

Board  kan  han  siam  a,  board-in  ‘hei  hi  in  hna  a  ni,  project  rawn  siam  ru’  

tiin  kan  vision  kha  project  an  siam  ang  a,  Delhi-ah  kan  feh  pui  ang  a,  khata  

tang  khan  pawisa  a  lo  chhuak  ang.  Tuna  kan  Board  hian  hengho  pawh  hi  a  

lo  kalpui  dan  tur a   ni. 

 Tin,  kan sorkar  hmasa  ten  hma  an  chhawp hi  pawng  chul  ral  kan  tum  

miah  lo.  Kan  sawi  ang  khan  NEDP-a  sorkar  hmasain  hma  a  lo  chhawp  te  

chhunzawm  tul  chu  chhunzawm  zelna  turin  nuai  singkhat  leh  sangkhat  kan  

dah  a  nih  kha.  Khatiang  khan  kan  theihtawpin  kan  chhunzawm  zel  dawn  a  ni  

tih  ka  sawi  duh  a.  Thenkhatin  MNF  ho  hi  MIMER  kan  tih  pawh  Zoram  

Medical  College  tiin  inthlak  a,  a  engamah  thawh  nei  ve  hawt  si  lovin  ka  

thlak  e  te  in  ti  mai  mai  a,  te  in  ti  a.  Vaibelchhe  sawmli-a  kan   in  sak  

zawng  zawng  kha  va  thiat  vek  ila  chu  a  bak  hi  a  tlem  ngawtin  ka  ring.  

Tute  dan  takah  emaw  ka  Barbie  ka  la  anga  ka  haw  daih  ang  ti  ila,  kan  

Barbie  la  ila  chu  a  ding  tur  saw  a  tlem  ngawtin  ka  ring.  Ka  sawi  duh  tak  

chu  kan  theihtawpin  kan  hma  a  mite  thiltih  kha  a  tha  chu  chhunzawm  zel  

kan  duh  a  ni. 

 GAD  ka’n  sawi  lawk  ang  e.  GAD-ah  hian  pakhatnaah  Mizoram  

House,  khang  kha  a  mamawh  tawhzia  in  sawi  a.  Delhi  lamah  pawh  khuan  

engtinnge  hmun  kan  neih  belh  theih  ang  tih  hi  kan  ngaihtuah  a,  kan  en  kan  

en  a,  chu  chu  kan  dap  a.  Kolkata  ah,  Ballygunge-ah  sak  turin  tunah  kan  ti  

chho  uaih  uaih  a,  khu  pawh  khu  tha  lehzualin  sak  kan  tum  a.  Chuloah  pawh  

khu  lo  pawh  khu  hmun  dangah  damlote  inenkawlna   tur  hmun  dang  ngaihtuah  

rawh  u, damlo  kal  kan  tam  si  a,  tun  ami  hi  chu  kan  tawt  tawh  a  ni,  an  ti  a,  

a  dik  a.  Newtown  ami  kan  hmun  thar  neih  khu,  TATA  Cancer  Hospital  an  

din  dawn  tih  hriat  veleh  Joyti  Basu  hnenah,  W. Bengal  Chief  Minister  hnenah  

ka  kal  a,  min  pe  tur  a  ni  ka  ti  a  ka  nawr  ngar  ngar  a.  A  Minister  te  nen  lo  

sawi  dun  rawh  u  a  ti  a,  kan  sawi  a,  kan  nei  ta  a,  ft.  90  bial  vel  emaw  a  ni  

ang.  Meghalaya  leh  Nagaland  lamin  Mizoram  ho  hi  in  va  che  rang  em  em  

ve,  TATA  hovin  bawngtuthlawh  cheh  khat  pawh  an  cheh  hmain  in  lo  vit  

phun  hman  der  a  an  ti  a.  A  ni  bawk  lah  taka,  kan  che  rang  bawk  lah  taka,  

mahse  khu  kan  che  fuh  ta  phian  a  nih  khu.  Engpawhnise,  Mizoram  House  hi  

kan  neih  tam  a  ngai  a,  Guwahati  ah  tunah  kan  lei  dawn  a,  damlo  awmna  tur  

tha  taka  sak  sa  belhna  tur  tha  deuh  mai  vanneihthlak  takin  lei  tur  kan  hmu  

a,  tikhan  kan  sak  belh  zel  dawn  a.  Tin,  Shillong-ah  pawh  NEIGHRIMS  bulah  

kan  ram  neihsaah  damlote  awmna  tur  kha  sak  kan  tum  a.  Shillong-a  kan  

community  ten  kan  hote  nen  kawp  dan  a  awm  em  an  ti  a,  chungte  pawh  

chu  kan  en  chho  dawn  bawk  a.  Ka  sawi  duh  chu,  damlote  hmun  dangah  kal  

a,  harsatna  kan  neih  lohna  turin  theihtawpa  tih  kan  tum  a  ni.  Member  ten  an  

sawi  Mumbai  lama  kan  cancer  te  tan  floor  khat  lei  leh  ila  in  tih  te  pawh  

kha  kan  lo  en  ang  a,  kan  pawisa  tlin  danin  tih  kan  tum  dawn   nia.  Tin,  

Vellore-a  kan in  neih   pawh  khu  a  chhawng  in  a  la  sak  theih  an  ti  a,  a theih  

phawt  chuan  la  sak  belh  ila  a  thain  ka  hria.  Mizoram  pawna   harsatna  kan  

tawhte  kan sut  tlang  theih  nan  hetia  tih  hi  kan  tum  a  ni. 

 Tin,  Outsource  system - chumi  awmzia  chu  hmunphiat  te  pawh  sorkar  

hnathawka   dah  vek  lova  hire  mai  tur  an  awm  a.  Chutiang  bawkin  driver  

pawh  hire  mai  tur  a nia, motor  te  pawh  hire  mai  tur  a  ni.  Outsource  system  

hian  kal  kan   tum  a  ni  tih  ka  sawi  leh  duh  a  ni. 

 Tin,  district   thar  3  te  pawh  kha  kan   theih  ang  anga  thuamin,  tun  tum  

Independence  Day-ah  chuan  khami  hmuna  flag  pawh  pharh  a,  DC  neia  flag  

pawt  pharh  tu  tur  apiangin  DC  te   nen  a  kan  hman  theih  ngei  na  turin,  kan  

theih  ang  tawkin  tun  Independence  Day  hi  chu  district  thar  3-ah  khan  hman  

chilh  ngei  theih  kan  tum  a  ni.   

 Tin,  lehlamah  kan  member  Pu  Ngunlianchunga  te,  Pu  Rokhaw  te  bial  

lam  side  ah  khan  ka  sawi  duh  chu.  Rohingya an  lo  hnai  a,  Arakanese  

pangngai  ho  an  lo  tlan  lut  bawk  a,  an  inkap  a  nep  zawk  a.  Nakin  a  lokal  

phei  chuan  Arrakan, Rohingya, Bengali te  sanghnih  rual  lo  tawlh  lut  se  kan  

buai  dan  turzia  chu.  Bangladesh-ah  maktaduai  160  an  awm,  tui  chim  chin  

sang  se  an  tih  kha  scientist  in,  nuaikhat  lek  rawn  tawlh  lut  se  vawikhat  an  

lo  luh  tawh  chuan  a  tih  theih  loh  a  ni.  Chuvangin  an  lo  luh  lohna    turin  a  

bang  kha  tha  taka  kan  lo  tih  a  ngai  a  ni  ringawt  mai  a  ni.  Hmanah  khan  

kan  sawi  a, mahse  Bangladesh  Mizoram  chinah  a  tawp  a,  Burma  lam  kha   a  

awl   ta  ringawt  a,  huan chanve  hung   ang  kan  ni  ringawt  mai.  Tunah  pawh  

kan  problem  chiah  chu  saw  lam  buai  hlekah  China  an  rawn  hnai  a.  A  ni  lo  

berah  Siaha  chin tal  saw  hung  kual  a  ngai  ang  nakinah  chuan.  Chuti  lo  chuan  

an  lo  hnai  ang  a,  a  buai  zel  dawn   a  ni.  Chuvangin  khangte  kha  kan  sawi  

duh  chu  a  ni  a. 

 Tin,  kan  Airport  khu  kan  hriat  angin,  keini  hi Airport  atchilh  deuh  kan  

nia.  Tunah  khuan  kan  harsatna  chu  hmanah  kum  20  chuang  kal  ta-a, runway  

kan  black-top  na  khu   tehna  “Pavement  Classification  Number”  a  chhuat  kha  

eng  ang  class  nge  a  nih tihna  a  ni  a.  A  tira  kan  siam  khu  PCN  ah  khan  

No.36  a  ni ,  kha  kha  kan  chhawm  ta  ngar  ngar  a.  Thlawhna  lian  tumna  tur  

atan  chuan  50  a  ngai  a  ni.  Kan  sorkarah  leh  sorkar  dangah  pawh  thuam  

thatna  chu  kan  nei  a,  a  rap  bel  tawh  a,  36  chu  a  ni  tawh  miah  lovang.  Lo  

tehtu  an  awm  si  lova,  a   tehtu  i  ko  ang  u  kan  ti  a.  Kan  zu  ko  ta  a,  sorkar  

in  a  recognize   a  ngai  si  a.  Tichuan  chumite  chu  tunah  hian  an  lokal  mek  a,  

an  hotupa  Harry  Hana,  Deputy  General  Manager  AAI  Chennai  ami  in  a  rawn  

ho  va, Kolkatta a lo thleng tawh a, a motor-a tehin a lo thlen veleh thlawhnain kan 

rawn thlawk lut ang, an ti a.  Chu chuan min teh sak dawn a, chumi in min tehsak 

chuan 36 ni lovin a lo sang tawh maithei.  Chutih laiin tunah khuan a runway khu a 

lo tum a, a han rah hian a lungte te kha a rap chhuak a, a fel lo lai khu a awm a, khu 

khu repair reng a ngai a.  Chumi chu a nih avangin tunah khuan emergency-in kan 

bei ta a, vaibelchhe 6 inkar kha a ngai ang, an ti a.  Tichuan, khulaia kawng siamtu 

company-in emergency-in kan ti a, Silchar lam lung kan zuk la a, tunah hian truck 

trip 150 vel aia tam chu an rawn dah tawh a, kan bei ta a ni. Tunah, khami runway 

kha inches 2 leng thaw, chu chu mm 40-a chhaha pavement khu titha mekin tunah 

khuan kan bei a ni.  A thawh theih hun chhung hi, thlawhna thlawh chhuah tlai dar 4 

atanga zing dar 4 vel inkar, zanah khan an bei ta char char mai a.  Amaherawhchu, a 

cooling period-ah khan darkar 12, thlawhna a lo tum leh hma khan a awm a ngai a.  

Tichuan, kan bei char char a.  Khatih laiin kan motor pakhat, khawl motor kha a lo 

chhia, Silchar-ah an siamtir a, zanin chuan a lo thlen kan ring a.  Tichuan, war 

footing tak takin kan bei a.  Khumi khu kan tihchhuah theih phei chuan a PCN kha a 

rawn san a, 50-te kan tlin theih chuan midangin tunah pawh an tum duh loh chhan 

an sawi chu, “kan rawn tum dawnin in PCN No.36 chauh a ni si a.   

 Chuvangin khami kha a nih chuan kan load lak theih a tlem rih” an ti a.  A 

bikin Airbus 320-te, Boeing 737, Airbus 319, 800 tih ang te, a lian, mi 200 hnai phur 

thei rawn tum chang khuan full-in an lo in la thei lo a ni.  Chuvang chuan khami kha 

advantage-a lain, full load-in kan la thei lo, in PCN 36 chauh a la ni, chu chu kum 20 

ami tawh kha a ni si a, kan la ring si a. A ni tawh miah lovang tih hre mah ila, a 

tehtuin a la certify si lova.  Chuvangin, 50 a tling si lo.  Chuvangin, a fare a san a 

ngai an ti a.  Tichuan, a fare kha an san ta vak vak mai a.  Kan thinrim khan na deuh 

deuhin lehkha kan zu thawn a.  Amaherawhchu, a tehtu an lo thleng tep a.  

Tahchuan a sang ang tih kan ring a.   

 Tin, chutih laiin keinin re-surfacing pawh inches 2 deuh thawa chhahin 

chhun zan zawmin kan bei char char bawk a. Chutia kan tih zawh chuan Indigo 

Airline a ni emaw, Air Asia a ni emaw, a remchang ang kha heta lo kal turin full 

load-a an lak theih chuan kan koh luh theih kan ring a.  Chuvangin, khatiang tur 

khan khulai khu nasa takin hma kan la a ni.  Tunah pawh khu DEVOR an tih kha, an 

thlawhna lo kal tehna a ni a.  Chumi chu tunah khuan Airport tawpah khuan te 

reuhte chu kan nei ve a.  Mahse, khu khuan thlawhna lo kalte a enthat tawk loh 

avangin a sangah awm se kan ti a.  Very High Frequency on Directional Range tihna  

a ni a, a sei angreng khawp a. MIMER chen zet a ni maw.  Chu chu hetah Hmunpui 

tlangah tunah hian hun theihin kan peih a.  Kha kha chuan km 100 chuang Dhaka 

thleng khuan thlawhna lo kal hi a guide thei dawn tawh a. Khami a nih chuan a 

ziaawm ang.  Eng pawh ni se, sawi tur a tam em mai a.  Khalai kha chu a then hre ve 

ang maiin hming mak pui pui han chham tur chi kha a tam khawp a. A zuk tehna 

kha falling weight, declometre tih velte, khang kha mak pui pui tehna kha an sawi 

zung zung si a. By-heart ve deuh loh chuan kan bo lutuk a, kan ti kan ti thin.  Aw le, 

GAD-ah tikhan zo ila. 

 PHE-ah tlemte ka’n sawi ang a.  PHE kan funding source-ah chuan NLCPR-

te, NABARD-te, GBS (Growth Budgetary Support)-te, Northeast Special 

Infrastructure Development Scheme (NESIDS)-te, National Rural Drinking Water 

Programme-te leh Swach Bharat ho kha  a ni a. Thil dang kha chu ka sawi sei lutuk 

tawh lo ang e. Theihtawpin tui kan hmuh theih nan khawpuiah leh thingtlangah hma 

lak pui kan tum tih chinah khan vawiinah chuan inkhaikhawm ang. Amaherawhchu, 

thil pakhat, Aizawl tana tih bik, nichina member-ten in sawi, Alternative Gravity 

Water Supply Scheme of Aizawl kha khilai Tawi hmunah khian tui khuah a, an sawi 

dan chuan Rihdil tiat dawn laiin a khuah  theih  maitheih an ti a, ka la han hmu ve lo 

a.  Khami khuah atanga gravitation a lo kal a, Aizawl Water Supply hi rawn pui 

turin hetah hian an siam mek a. Chu chu tunah hian engkim an ti vek tawh a, 

hmachhawpa khatia nawr chhuah a, tih  mai theih turin DPR peih vekin, khulama 

submit –in a awm tawh a. Kha kha kan tih theih chuan Aizawl khawpuiah pawh kan 

ziaawm phah khawp ang.  

 UD & PA hi kum 2006-a din a ni a. Tichuan Municipality leh thil dang dang 

Urban sanitation te, AMRUT te, Smart City, PMAY, NEYM, Swatch Bharat te leh 

SIPMIU te a huam vek a. Chuvangin, he UD&PA hnuaia hmalakna tur hi chu a zau 

a, a tam a. Eng pawh ni se kan theihtawpin heta tang hian a hnathawh tura hi um zui 

kan han tum ang e. 

 Tin, kan State Sorkar hmalakna UD&PA  hnuaiah hian Flyover tih te, kawng 

chhawng tih te, PAHOSS tih te, hei, kan han ti tan a. Miin an duh khawp a, a tha 

bawk lah tak a. Sawta mite chu engzat nge PAHOSS atangin pawisa i dawn dawn 

kan ti a, Nuai 105 an han ti mai a, motor 105 dah theihna a siam dawn a. Nuai 105 

kha a pung pawh awm miah lo, khata thawh chhuah kha dere pawh sorkarah pek 

ngai lo, an vai pumbilh turin ti khanin a’n awm ta a nia, an inchuh nasa reng a ni.  

Chuvangin, PAHOSS-hi kan tifuh viauin ka ring a. Hei hi chu ka ngaihtuah chhuah 

ve liau liau a ni a, State dang paw’n tha an tih viau ka ring. Tin, kawng chhawng 

pawh hi nasa taka tih kan tum a. Amaherawhchu, kan zuk sawina turte Delhi lamah 

Sorkar an la ding mumal lova, Budget Session an nei ve dawn chauh a, han intifel 

se, heng kan nawr tura te hi kan zuk dilin kan project-te nen kan thawk thla ve ang a, 

kan kawng chho te pawh nichina kan memberten Sikulpuikawnah sawn Flyover 

awm se in tih te pawh Flyover ni loin saw saw chu kawng chhawngin a rawn 

paltlang a rem avangin Flyover lo tih tingtanga kha a thain ka ring lo a. 

Amaherawhchu, Kulikawn thlen hma kawng chhak atangin lei a lo min thin a, lung 

kel-ha saw chu kan en hmasak loh chuan kawng chhawng kan siam dawnah hian 

tlemin min tibuai ang em? Lungrem emaw dalna siam chu ka rilruah chuan a awm. 

Tichuan, Kulikawn atanga rawn tana kawng chhawng kan tih chuan, helaiah Flyover 

hran a ngai miah lo, kawng him a kal thei. Amaherawhchu, kawng chhawngin a 

thlen mai theih loh tur che Bawngkawn a ni; a chhan chu Ramhlun veng han kal 

phei tur, Pu Daniela te thlen hma kham han sut a saw tihfel loh chuan kawng 

chhawnga kal tir mai chi a ni lo. Chaltlang lam a rem bawk si lova. Tin, Damdawiin 

liam Vaivakawn lam pan tur khu a buaithlak deuh bawk sia. Khami kan siam fel 

hma kha chuan kawng chhawnga kha a tlang thei dawn bawk si lo a. Flyover nakina 

kawng chhawngin a zuk sut pawha, sut rem tur design sain, Vaivakawnah leh 

Bawngkawnah lo siam daih ila, nakina kawng chhawngin a thlen pawh a tihdanglam 

ngai miah lo turin, chumi design sa chuan kan siam a. Ka’n chapo ve deuh ang a, ka 

vision a nih avangin. Delhi lam atanga mithiam an lo kal pawhin, tah hian in ti ang 

a, tah hian in siam ang a tiin kan kawk ve zeih zeih a. An tlan ve dawr dawr a, tiang 

kha chuan an siam ve mai bawk a. Ka lo ngaihtuah rei ve tawh bawk a, theihtawpa 

kan vision-a kha kan kalpui chho ve a ni.  

 Tin, Ropeway kan sawi anga. Kawng chhawng hi mithiamho ka rawn a, ka 

tih pawh a ni lo a. Ka tih dan chuan kawng sirah concrete a phek zawngin kan phun 

ang a, hmun awh zau loin, leh lamah kan phun ve ve ang a, mi ram la miah loin, a 

chungah leidawhna a angle iron lianpui ang hi duh ang tiat, duh anga sei a order 

theih vek a, a kalkhang kan khang ang a, khatiang bawk girder kha a dung zawngin 

kan kham leh ang a; a chungah khan segmented cement concrete a readymade a kha, 

nawr tawlh a tihzawm mai theihin, a hnuai tibuai lovin  a tih theih a. Delhi-ah khuan 

engtianga sei nge ka ti a 100ft chuang chuangte pawh kha a lai ban awm miah loin 

an ti a. Keini phei chu chutiang pawh a ngai lo a, hnai te te-ah khan a kalkhang leh a 

kaldung tihna tura kha readymade ah khan kham zung zung mai tur a ni a. A har ber 

lai tur a chu a sir a, a ban phek phun chhoh lai a kha a ni mai a. Chuvangin, mi ram 

lak ngai miah loin. Mahse, a tumna leh a lo lawnnaah kha chuan han lei leh han lak 

ngai lai chu a awm ang. A dangah a ban chu reinforce concrete-in, a dang zawng 

zawng chu garder-in, iron lianpui ang kha a nia. Amaherawhchu, mithiam zawkina 

nakina a tak taka an rawn tih hunah, a ban pawh hi thir hmang law law rawh u an tih 

pawhin, chu chu ni sela, kha kha ka vision ve mai mai ka han sawi a; Ka han sawi 

phei chuan a tha viau emaw ni chu aw, a thiamho pawhin an ti ve zel a, a tak takin 

rawn ti phawt sela. A chhan chu khatah hmun tinah kan hmu a, thui tak tak an ti vek 

a ni. 

 A dawt lehah PWD, heng hi chu kan sawi tawh a, Mizoram kawng hi 8948 

kms a ni a, PWD-in 6801 kms vel an chang a. World Bank hian Champhai-

Zokhawthar, Chhungkhum-Chawngte, Tlabung-Kawrpuichhuah tunah hian hma an 

la chho mek a. Asian Development Bank-in Serchhip, Thenzawl, Buarpui-te an kal 

pui a, MORTH-in Seling, Champhai, Keifang, Kawlkulh leh Khawzawl-Champhai, 

khang kha a titu tur kha NHIDCL an ti a, kan zuk nawr ngat ngat a. PWD-ah hi 

chuan chuti vaka sawi pawh a ngai lova, in awmna hmuna in rawn sawi neuh neuha 

kha chu kan lo chhinchhiah a, PWD hotute pawh an awm a, kha kha an lo hria a, kei 

aiin an hriain an lo chhinchhiah turah ka ngai a. 

 Tin, kha bakah kan Mission pui ber tura ka ngaiha chu Bamboo link road hi a 

ni a. Rua kan chin dawna kawng a awm loh chuan a tih theih loh. Sawi ang khan kan 

raw chin tum hi pakhat pawh papahnih/pathum zawn a ni a; Kha’ng kha motor-a 

phurh a ngai dawn a, chumi tur chuan link road a ngai a. Hmannia ka kal pawh khan, 

kan meeting puiah pawh khan kan han thawt lawk hmasak ber a ni a. Khangte kha 

PWD-ina hma a lakna turte a ni a. Tichuan, Horticulture-ah ka han lut leh lawk ang 

a. 

Pu K.T. ROKHAW       : Pu Speaker, PWD chungchangah khan nichina ka 

sawi, Niawhtlang-Chakhang kha Swastik Company kha terminate tawh ani a, re-

tender leh tur khan engtia tih tur nge tih kha, khawngaihin. 

Pu ZORAMTHANGA, CHIEF MINISTER    :  Nia, kha kha a department pawh 

an buai khawp mai a, an lo ti ve ting tang si a, pawisa an hmang tam bawk si; an 

bang leh tawh si a, kha kha chhunzawma tender leh tur chuan pawisa tam tak pek 

belh a ngai dawn a. Engpawhnise, kan ti laklawh a, theihtawpin khang kha 

chhunzawm kan lo tum ang e. Amaherawhchu, nichina member zahawm tak Pu 

Ngunlianchunga han sawi Siasi road kha chu, kan District Council-ah khan pe dawn 

ila, EE pawh an lei tawk tawk emaw a ni ang a, EE kha 75 lakh chin vel an khawih 

tur tih a ni a, kha kawng kha 5000 lakh daih a ni a, tihngaihna kha a awm lo reng 

reng. Chuvangin kha kha a project kan siam alawm ti a, a project siamtu leh titu 

apiang neih zel tur chu nise chuan mimal, consultant-in an siam tam lutuk a; Sorkar 

kutah lo chuan a vaibelchhe tel kha a lo lut thiang lo. Kha kha kan hriatah ka han 

sawi tel zawk a ni. 

 Awle, Horticulture-ah hian thlaia intodelhna leh thil dang chu thu hran ni se, 

kan tum pui bera chu ‘Chaw-a intodelhna’ a ni. Chaw kan tih hian kan buh leh 

vegetable te, sa te-ah hian Zoram hi kan intodelh phawt tur a ni. A piah lamah, 

mipui an hausa tur a ni. Education-ah te, Health Service-ah te, khang ho khan 

engkim hi a chawk fel vek a ni. Chaw-a intodelhna-ah khan, Agriculuture lam kha 

chu sawi ngai lovin mechanization nen kalpui kan tum a. Horticulture-in thlai lama 

kan intodelhna turin. Amaherawhchu, chemical fertilizer hmanga tih hi chu cancer 

tam lutuk chhante hi a ni thei em, hei chu organic-a tih hram kan tum a. Kan 

department hotute pawh South India-a he fertilizer siamtute nen indawrin kan en 

mek a. Thil engemaw mak ang reng leh ho ang reng deuh chu, Lunglei-a kan va kal 

khan bamboo vinegar siamtute khan bamboo vinegar ek chhia leh, a nih loh chuan a 

charcoal atang khan organic fertilizer tha em em mai an lo siam a. Hemi ti tur chuan 

kan mau pawh hi phurh khawm a ngai lo, a mau hmuna riah chilha hman zela, 

bamboo vinegar leh a charcoal te kha chu phurh hawn kha a awl tawh lutuk, a rit si 

lova an ti a. Khang pawh kha a enzui tlak khawpin ka hria. Chuvangin organic 

fertilizer hian tih hram hrama, chemical hmanloh hram hram tumin hma kan la dawn 

a ni. Kan thlai leh pangparte ropuizia kan hria a.  

 A hnuhnung berah chuan heng kan Bamboo Mission kha, kan memberte 

khan, ‘an hlawhtling dawn emaw ni le’ in ti pawh kha awm ka ti a. A chhan chu, 

India ramah ti an awm lo reng reng a, khawvel hmun danga a ti deuh ber chu China 

a ni a, chu pawh Moso-bamboo, a zung puak atanga kan mau ang a phun chi kha a ni 

a, chu pawh chu tissue culture a hetia han bei tur awmchhun khawvelah keiina ka 

hriat phak chinah chuan midang kha ka hre lo reng reng a. A tlem tlem a ti chu an 

awm, mahse large scale a ram develop na tur atan a ti dang kha kan hre si lova, a ti 

awm chhun Mizoram hi a pioneer tak tak tur kan nih avangin Pu Vanmawia’n 

chhippui ho hla a zirtir a, a va tawi ve, an ti a, ka la phuah zo lo deuh a ni, a tih ang 

deuh khan thil tak tak hi keini pawhin kan dap chawp chho a ni. Chuvangin huaisen 

tak pawhin ka sawi ngam bik lo; Amaherawhchu, hei mau a ni lo a nia kan ti maia 

Rua a ni a, Raw lian tha a ni a, a nih leh khawiah nge in hman ang, an ti a. A 

hmanna tur chu Panchgram paper mill ringawt pawh khu an khar khu, supply tur an 

hmu lo a, hetah kan bamboo machine zawng zawng Zonun matply leh midang 

dangte hi engtinnge a din thuap, Mau leh Rua supply tur an awm lo. Chung chu 

duitin, chartin, thingphel thing aia tha a chhuak kha,hetah a chhuat phah tur zawng 

zawng plywood nen, engkim kha a chhuak tam lutuk a. Khalam kha chu a Rua leh 

Mau kan neih chinah chuan problem a awm miah lo. A problem erawh chu, engtin 

nge hlawhtling takin tam thamin kan chin theih anga kan rawn phurh hawn theih 

ang, tih kha a ni a. Engpawhnise kha kha chu kum 20 kan lo buaipui tawh a ni a, kan 

tui si a kan sawi zel chuan kan sawi tui lutuk ang a, nangni pawhin ngaihnawm in ti 

ve laklawh si ang a. Pathianin a thu malsawm rawh se, kan ti ang a, sawm rih lo ang 

in ti ang tih kha kan hlau ve deuh bawk a.  

Pu LALRINDIKA RALTE : Pu Speaker, tunah khan Rua hmanna kha an 

sawi a, tuna kan Mau neihsa hi khatiangah khan a hman tlak loh em ni, tih kha ka 

zawt a ni e. 

Pu ZORAMTHANGA, CHIEF MINISTER :  Hmantlak lutuk, a tha lutuk. 

Amaherawhchu, truck pakhat tir chhuak ula, mi 10 nen Mau va phur rawh u, ti ula, 

in duh khawp truck khat va phurh mai na tur hi vang tak a ni tawh a ni. Khu an ding 

thup mai, khatia han tih meuh chuan rin aiin han lak dawn hian paper mill pawhin 

supply an hmu lo a tikhuan a ding chu a nih khu. Tin, a hlawk lo lutuk banrek tiat 

lek a ni. Ka sawi kha chu pa 2/3 pu a ni. Chuvangin vaiho tih dan takah kan ar te chi 

desimurki vulh leh broiler vulh ang a ni a, a inkar a hla em a ni sumdawn nan chuan. 

Chuvangin khatianga lian tham law law kha, tuna kan mau hi lakkhawm tumin 

Zonunmatply te, midang zawng zawng khuan an ti alawm, mahse  va lak dawn hian 

a thatna chu khutah kawng thlangah put chhuah chhoh dawnin a mau ah kha tha sen 

a ngai, a hautak lutuk. Chuvangin link road a tel loh chuan, ropeway nena tan loh 

chuan a tih theih loh. 

Pu  ZODINTLUANGA  RALTE  :  Pu Speaker, mau sawi lai khan brandisi 

kha tun kum chhung hian engzat nge an lo thawn theih kan beisei, hei a phun hun hi 

kan zo mai dawn si a, tun kumah nuai enge maw zat tal hi kan phun hman ang  

em le? 

Pu ZORAMTHANGA, CHIEF MINISTER :   Pu Speaker, Kumin chuan phun 

hman lovang.  A chhan chu hardening a ngai a, heng chen lek lek an pawh kha a nia, 

hetah kuminah kan tih hman chin chu an hardening a, kum khatah chuan mihring 

chen vel a lo ni ang a. Nakumah tana pawh theha multiply a ngai a, chuvangin a bul 

tanna tur a ni a. Tukin pawh khan ka zuk phone a, a titu pa kha damdawi inah a 

monu damlo vangin a lo awm lehnghal a. Ngawi rawh u, singkhat chu a tirah chuan 

rawn thawn thlak ka tum ang, engpawh nise thlatin nuai khat chu  rawn thawn hram 

hram kan tum ang a ti a. An rawn thawn kha phun mai chi a ni lo, hetah hardening 

nena tih a ngai a, chung pawh chu kan buaipui rei kual viau tawh a ni. Chuvangin 

chutiang chu a nih dan tur a ni e. 

 Tin, ropeway kha nichina ka sawi tum ka lo theihnghilh leh chu, Airport  

atangin hetah ramhnuai kaltlangin Aizawlah hetah rawn tawlh chhoin khulama 

kawng a lo min chhiat pawhin ropeway a kal zung zung theih tur khan a hun chanve  

lekah darkar chanve lekah Airport kha kan thleng thla mai thei dawn a. Chumi 

project chu tunah hian an ti a, an siam zo tawh a, a project a kha , chu chu kalpui kan 

tum a, aman pawh a to Switzerland a mite pawh ka zuk pun ang. A siam tak tak 

hunah chuan a expert, chumi te a ti a, an consultant khan chu chu kan hre ve lo  a. 

Ropeway kha a man pawh a to a, khatia kan tiha Airport kawngah khuan tan ila a 

awlsam ber ang kan ti a, kan khawpui chhungah te pawh khatia tih a, mi kal kha kan 

chak ang a. Nakina kan tih theih chuan hmun dangah pawh kan hmu a, ropeway 

miin an hman tak takna ah chuan khaw chhunga kal velna leh khawilo kar kal nan 

miin an hmang nasa em em a. Kha kha kan han tum ve rih chu a ni a; amaherawhchu 

a tum chinah kan la awm a ni e. Engpawhnise tihhlawhtlin ngei chu kan tum. 

 Awle, hun ka hmang rei tawh em mai a, Pu Speaker, pass ka dil tawh mai 

ang e. Sawm rih lo ang chu an ti em lo ang chu maw. Pu Speaker, ka Demand : 

Demand No.  Purposes      Amount 

1  Legislative Assembly   `  28,08,80,000.00 

2  Governor    `  30,60,000.00 

3  Council of Ministers   ` 5,31,94,000.00 

5  Vigilance    ` 8,58,10,000.00 

9  Finance              ` 27,45,13,99,000.00 

11  SAD               ` 1,24,00,16,000.00 

13  DP&AR              ` 3,55,07,000.00 

14  Planning & Prog. Impl.            ` 96,34,93,000.00 

15  GAD               ` 1,03,38,92,000.00 

25  PHE               ` 2,53,03,27,000.00 

32    Horticulture     ` 84,14,98,000.00 

45  PWD     ` 5,97,49,83,000.00 

46   UD&PA    ` 3,76,84,00,000.00 

  TOTAL    `̀̀̀ 44,26,24,59,000.00 

 A vaiin vaibelchhe 4426, nuai 24 leh sing 5 sang 9 hi he House zahawm tak 

hian min pass sak turin ka rawn dil e.  

S P E A K E R : Aw le, a hmasaa ka sawi duh chu kan CM hian Dy. 

Chief Minister zahawm tak damlo Department kha a hmui bawk avangin a lang tam 

a ni tih kha ka sawi duh bawk a ni.  

 Chief Minister zahawm takin a Department enkawl hrang hrang a rawn sawi 

a. Heng Demand Nos. 1, 2, 3, 5, 9, 11, 13, 14, 15, 25, 32, 45, 46 te 2019 – 2020 

inkara hman turin a vaia belhkhawm ` 44,26,24,59,000.00 (vaibelchhe 4426, nuai 

24, leh sing 5 sang 9) te hi House-ah pass a rawn dil a. A remti apiangin ‘remti’ ti 

ula (Members : Remti) Remti lo kan awm em ? Kan awm chuan ‘remti lo’ ti rawh u. 

Awm lo a, tunah chuan Chief Minister zahawm tak Department chanpual Demand 

No. 1 - Legislative Assembly, Demand No.  2 - Governor, Demand No. 3- Council 

of Ministers,  Demand No. 5 - Vigilance, Demand No. 9  - Finance,  Demand No. 11 

- SAD, Demand No. 13 - Personnel & Administrative Reforms, Demand No. 14- 

Planning & Programme Implementation,  Demand No.15 - GAD, Demand No. 25- 

PHE, Demand No. 32 - Horticulture,  Demand No. 45 - PWD, Demand No. 46- 

UD&PA, te hman turin a vaia belhkhawm  ` 44,26,24,59,000.00 (vaibelchhe 4426, 

nuai 24 leh sing 5 sang 9) hi House-in lungrual takin a pass ta a ni.  (Pu 

Zoramthanga, Chief Minister : Pu Speaker, ka lawm e) 

 Aw le, business pawimawh deuh mai pakhat kan la nei a, Legislative 

Business  a  ni  a. Vawiinah   hian   bill   pakhat   ngaihtuah   tur   kan   nei   a   ni. 

Pu Zoramthanga, Chief Minister zahawm tak kan sawm ang a, “The Mizoram 

Appropriation (No. 4) Bill, 2019” hi House-ah introduce rawn dil se, ilo sawm ang.  

Pu ZORAMTHANGA, CHIEF MINISTER : Pu Speaker, i remtihna leh 

House remtihna in “The Mizoram Appropriation (No. 4) Bill, 2019” hi he House-ah 

introduce ka rawn dil e.  

S P E A K E R : Awle, CM zahawm takin introduce a rawn dil a, kan 

remti em, kan phal em ? (Members : Remti e) Kan remti a, rawn introduce se.  

Pu ZORAMTHANGA, CHIEF MINISTER : Pu Speaker, i remtihna leh 

House remtihnain “The Mizoram Appropriation (No. 4) Bill, 2019” hi he House-ah 

hian ka rawn introduce e.  

S P E A K E R : A copy kha han sem ni se. Kan changkim em? Kan 

chan kim chuan kan hriat angin Appropriation Bill hi Minister-te Demand hrang 

hrang kan vote tak te leh charge te zawng zawng hlawm khawmna a ni a. Kan sum 

ruahmante hman theihna tur a ni a. Bill nimahsela Appropriation Bill hi kan sawiho 

ngai lo a, kan tih thin dan angin. Tin, hei hi kan hriat tlan thin angin kan pawisa 

hman theihna chabi kan tih thin kha a ni bawk a ni. Tichuan Chief Minister zahawm 

takin “The Mizoram Appropriation (No.4) Bill, 2019” hi House-ah ngaihtuah tura 

rawn move pahin pass rawn dil mai se tha kan ti em? Aw le, kan Chief Minister 

zahawm tak i lo sawm ang. 

Pu ZORAMTHANGA, CHIEF MINISTER : Pu Speaker, ka lawm e. I 

sawi ang khan Appropriation Bill hi chu budget kan zawhah khan kan pass tawh 

zawng zawng hman phalna kha a ni mai a. Amaherawhchu, hetah hian ka sawi duh 

chu a inmil lo tihpalhte pawh a awm thei a. Kan pass-ah hian pakhat, heta kan vote 

chi ‘voted’ a awm a, pakhat chu vote ngai lo, entirnan Governor hman turte leh thil 

dang charge an tih, kha kha a awm hran bawk a. Khangho charge kha chu heta kan 

budget-ah entir mah ila vote a ngai ve lo a, khami tel lo khan a kal a. 

Amaherawhchu, khami ni lo zawng vote ngaia kha ‘voted’ tiha kha vawiina kan han 

vote-ho kha a ni a. Chuvangin chung chu hman phalna a ni deuh ber a.  

 Chuvangin “The Mizoram Appropriation (No.4) Bill, 2019” hi he House 

hian min pass sak turin ka rawn dil e. 

S P E A K E R : Aw le, Chief Minister zahawm takin “The Mizoram 

Appropriation (No.4) Bill, 2019” chu House-in pass turin a rawn dil ta a. Remti 

apiangin ‘Remti’ ti ula (Members: Remti) Remti lo kan awm em? Kan awm chuan 

‘remti lo’ ti rawh ule. Kan awm loh chuan “The Mizoram Appropriation (No.4) Bill, 

2019” chu House-in lungrual takin a pass ta a ni. (Pu ZORAMTHANGA, CHIEF 

MINISTER :  Pu Speaker, ka lawm e) 

 Awle, vawiina kan tih tur, kan business chu kan zo leh ta a. Naktuk 

27.06.2019 (Ninga ni) chawhma 10:30-ah kan thu khawm leh dawn nia. 

   The sitting is adjourned.  09:03 PM 

EIGHTH  LEGISLATIVE  ASSEMBLY  OF  MIZORAM 
(THIRD  SESSION) 

 
LIST  OF  BUSINESS 

 
FOR TWELFTH SITTING ON THURSDAY, THE 27th JUNE, 2019 
(Time 10:30 A.M.  to 1:00 P.M. and 2:00 P.M.  to 4:00 P.M.) 

QUESTIONS 

1. Questions entered in separate list to be asked and oral 
 answers given. 

LAYING OF PAPERS 

2. Dr. R. LALTHANGLIANA, Minister to lay on the Table of the 
 House a copy of the Separate Audit Report of the Comptroller 
 & Auditor General of India on the Accounts of the Mizoram 
 Khadi and Village Industries Board, Aizawl for the year ended 
 31 March 2017. 

 

3. Pu LALCHHANDAMA RALTE, Minister to lay on the Table of 
 the House a copy of the Mizoram Youth Commission Rules, 
 2019.  

 
LEGISLATIVE BUSINESS 

Bills for introduction, consideration and passing 

4. Pu ZORAMTHANGA, Hon’ble Chief Minister to beg leave of the 
 House to introduce “The Mizoram (Repeal of Certain 
 Enactments) Bill, 2019”. 

 

ALSO 

to introduce the Bill 

to move that the Bill be taken into consideration 

AND 

to move that the Bill be passed. 

 

 
5. Dr. R. LALTHANGLIANA, Minister to beg leave of the House to 
 introduce “ICFAI University (Mizoram) (Amendment) Bill, 
 2019”. 

ALSO 

to introduce the Bill 

to move that the Bill be taken into consideration 

AND 

to move that the Bill be passed. 

 
 
6. Pu LALRUATKIMA, Minister to beg leave of the House to 
 introduce “The Mizoram (Land Revenue) (Amendment) Bill, 
 2019”.  

 

ALSO 

to introduce the Bill 

to move that the Bill be taken into consideration 

AND 

to move that the Bill be passed. 

 
 

 
S.R. ZOKHUMA 

Commissioner & Secretary 
 
 

…. 

SPEAKER : “Khawngaihna  leh  thutak  chuan  hnuchhawn  che  suh  se.  i 

nghawngah  zem  tlat  la,  i  thinlung  phekah  ziak  rawh.”        Thufingte  3:3 

 Vawiinah  hian  kan  Deputy  Chief  Minister  zahawm  tak   

Pu  Tawnluia  a  damloh  avangin  a  lo kal  thei  lo va,  pawi  kan  ti hle. 

 Zawhna  leh  chhanna  kan  la  nghal  ang  a,  Starred  Question  No. 196-na  

zawt  turin  member  zahawm  tak  Pu  Lalchhuanthanga  ka  sawm  e. 

Pu  LALCHHUANTHANGA : Pu  Speaker,  ka  lawm  e.  Ka  zawhna  

Starred  Question  No. 196-na  chu – Taxatio department hnuaiah GST lak a nih 

atangin hnam dang sumdawng phalna nei engzatnge awm? 

SPEAKER   : Chhang  turin  a  changtu  Minister   zahawm  tak  Pu  

Lalchamliana  ka  sawm  e. 

Pu  LALCHAMLIANA,  MINISTER   : Pu  Speaker,  member  zahawm  tak  Pu  

Lalchhuanthanga  zawhna  chhanna  chu  hei  hi  a  ni.  The  Mizoram  Goods  and  

Services  Tax  Act,  2017  hnuaiah  hian  tun  dinhmunah  hnam dang  (non-Mizo)  

registered  tax  payers  206  an  awm.  Central  GST  Commissionerate  hnuaia  

hnam dang  (non-Mizo)  in  register  zat  hi  chu  Taxation  Department,  

Government  of  Mizoram  hian  a  hriatpui  lo. 

SPEAKER : Member  zahawm  tak  Pu  C. Lalsawivunga’n  zawhbelhna  

zawt  se. 

Pu  C. LALSAWIVUNGA :   Pu  Speaker,  ka  zawhbelhna  chu  -    Chhiah  chi 

hrang  hrang  mipuiin  kan pek  thin  hi  on-line  a  pek  theih  a  ni  em  ?  tih  a  ni  

a.  Chhiah  hi  on-line  a  pek  theih  a  la  nih  loh  chuan  Taxation  Department-in  

a thil  tum/policy  bung  khat  C. (3)-na  in  a  sawi  tihlawhtling  turin  engtinnge  

department-in  hma  a  lak  ?  tih  kha  ka  zawhbelhna  a  ni  e. 

SPEAKER    : Zawhna  neitu  member  zahawm  tak  Pu  Lalchhuanthanga   

zawhbelh  turin  ka  sawm  e. 

Pu  LALCHHUANTHANGA   : Pu  Speaker,  tun  kum  26th  January,  

2019  Vanglainia  chhuakah  khan,  MIMA  thuchhuak  a  ni,  GST  phalna  nei  hi  

mi  810  tih  an  tarlang  a,  heng  zinga  367  hi  Mizoram  Taxation  Department  



1111 
 

hnuaia   register  an  ni  a,  a  dang  443  lai  mai  hi  Central  Taxation  

Commissionerate  hnuaia  on-line  a  register  tiin  a  rawn  tarlang  a.  Hetiang  a  

nih  chuan  Mizoram  sumdawngah  hian  registration  nei  chu  Mizo  aiin  non-

Mizo  an  tam  hle  tawh  tihna  a  ni  a.  Mizoram  Taxation  Department  hnuaiah  

pawh  hian  vai  hi  eng  emaw  zat  awm  tura  ngaih  a  lo  ni  bawk  si  a,  an  

chanve  pawh  kan  tling  pha  lo  hial  awm  mang e  tih  khawp  a  ni.  Chuvang  

chuan,  a  ngaihpawimawhawm  khawp  mai  a,  heng  non-Mizo  sumdawngte  hian  

tunah  hian  sumdawnna  bul  an  tan  tawh  em tih leh  lo  tan  tawh  ni  ta  sela  

Goods  &  Services  Tax  hi  an  pe  em  ?  Tin,  sumdawnna  bul  la  tan  lo  ni  ta  

sela  an  registration  hi  cancel  sak  theih  an  ni  em  tih  ka  zawt  nawn  leh  a   

ni  e. 

SPEAKER : Zawhna  leh  zawhbelh na  kha  a  inpuah chah  lo  maithei  a,  

a  theih  ang  anga  chhang  turin  a  changtu  Minister  zahawm  tak  Pu  

Lalchamliana  kan  sawm  leh  e. 

Pu  LALCHAMLIANA, MINISTER    : Pu  Speaker,  member  zahawm  tak  Pu  

C. Lalsawivunga  zawhna,  on-line a  pek  theih  tawh  a  ni  em  tih  kha  a  hmang  

thiam  tan  chuan  pek  theih  a  ni.  Tin,  on-line   veka  tih  tur  a  ni  a,  on-line  a  

pe  thiam lote  pawh  Taxation-a  kan  thawktu  ten  an  tanpui  thei  reng  e  tih  kha  

ka  chhanna  ni  ta  sela.   

 Tin,  zawhna  neitu  member  zahawm  tak  Pu  Lalchhuanthanga  zawhna  

Vanglaini  chanchinbu  tih  kha  ka  lo  chhiar  fuh  ve  lo va. Hmannia  ka  sawi  

tawh  ang  khan  GST  hi  a  policy,  a  motto  chu  one  tax,  one  nation  tih  a  ni  a,  

chumi  hnuaiah  chuan  an  kalpui a.  Vanglaini-a  chhuak  leh  ka  rawn  chhanna  

figure  kha  a  inang  lo va,  a  inthlauhna  pawh  hi  100  chuang  zet  a  ni  a,  

Mizoram  state  GST  hnuaia  in  register  hi  206  an  ni  tih  kha  ka  chhanna  a  ni  

a,  Vanglaini  hian  khawilai  figure  nge  a  neih  ka  hre  lo va.  Eng pawh nise,  

Mizoram  state  GST  hnuaia  in  register  hi  chu  dan-in  a  tuk  angin  ILP  kum  

hnih  a  nung,  kha  kha  sorkar  hmasain  rem  hre  takin  Mizoram  state  GST  Act-

ah  khan an lo zep tel hram a,  a  lawmawm  hle  a.  Kum  hnih  valid  ILP  neite  

chauh  kha  Mizoram  chuan  a  lo  register  a,  amaherawhchu  GST  portal-ah  all  

India-ah  dil  theih  a  ni  a,  computer  khan  hei  hi state-ah,  hei  hi  central-ah  ti  

khan  a  lo  thliar  a,  central-in  a  tih  zat  hi  chu  kan  hre  thei  rih  lo  ka  ti  kha  a  

ni  a.  Chuvang  chuan  GST  hian  thatna  a  nei  a,  that  lohna  a  nei  a  ni  tih    ka  

sawi  tawh  kha. 

 Tin,  hnam dang  in  register  te  hi  an  ngaihpawimawh  awm  tih  kha  kei  

chu  ka  ngaipawimawh  vak  lo va,  ka  ngaimawh  a  ni.  An  ngaimawhawm  

khawp  a,  mahse  dan  an  zawm  chuan  tih  loh  theih  an  ni  lo va.  Tin,  

sumdawnna  atan  hian  GST  an  pe  em  tih  hi kan  hre  chiah  lo va.  An  

sumdawng  a  nih  chuan  GST  hi  an  pe  ngei  tur  a  ni  ang.  Chu  chu  ka  chhan  

theih  tawk  a  ni  e. 

SPEAKER    : Starred  Question  No. 197-naah  kan  kal  ang  a,  zawt  turin  

member  zahawm  tak  Pu  V.L.Zaithanzama  kan  sawm  e. 

Pu  V.L. ZAITHANZAMA : Pu  Speaker,  ka  lawm  e.  Food,  Civil  

Supplies  &  Consumer  Affairs  Department  changtu  Minister  zahawm  tak  chhan  

atana  ka  zawhna  te  chu  - 

a)  Vairengte ami  Supply  Godown,  Department-in  a  hman tawh loh godown   

 mimal   luahtute hming  min  hrilh  thei  em  ? 

b)  A  luah  man  thla  khatah  engzatnge  an  pek ? 

SPEAKER   : Chhang turin a changtu Minister zahawm tak, Pu 

K.Lalrinliana kan sawm e. 

Pu K.LALRINLIANA, MINISTER :  Pu Speaker, ka lawm e.  

Member zahawm tak, Pu Zaithanzama zawhna chhanna chu - 

a)  Vairengte-ah hian FCS&CA Department in Godown 3 a  nei a.  Godown 

 No. I chu Pu F.Lallungmuana, Vairengte Chhim Veng in a luah a.  Godown 

 No II hi Department in a hmang tangkai thung a. Godown No III hi Pu P.C. 

 Vanlalruatkima, Vaivakawn in a luah mek a ni. 

b)  Godown No I-ah hian ` 19,000.00 thla khatah pek a ni. Godown No III-ah 

 hian `18,250.00 thla khatah pek a ni.  

(c)  Godown No. I hi kuhva dah nan an hmang a. Godown No III hi hmunphiah, 

 sawhthing leh thlaithar te dah nan hman a ni. 

SPEAKER     : Pu Lalrinsanga Ralte a phar hmasa ber a.  Zawhna zawt turin 

ka sawm e. 

Pu  LALRINSANGA RALTE  :  Pu Speaker, ka lawm e. Ka zawh 

belhna chu – Saipum ah Supply Godown building tha tak kan la nei a.  Sorkar hmasa 

khan a titawp a, building a la thain a uihawm hle mai a, function tir leh tumna a awm 

em ? Buhfai leh chini sem tur dah nan te hman leh theih a ni ang em tih ka zawt e. 

SPEAKER  : Pu Lalduhoma member zahawm tak ka sawm e. 

Pu LALDUHOMA : Ka lawm e, Pu Speaker. Ka zawh duh chu tunlai hian 

artui leh buhfai lem social media-ah a video hmuh tur a tam mai a. Mizoram pawh a 

rawn thleng tawh tia sawi a ni a. Hei hi kan sorkar, department hian a enfiah em  tih 

leh sangha te, thlai thar te damdawia jection lai thlalak te pawh a video hmuh theih 

te  a tam a. Heng hi kan ramah a lo lut thin si a.  Hemiah hian kan sorkar hian 

endikna te a lo nei tawh em mipui hnenah thu han chhuah tur te an nei em tih ka 

zawt e. 

SPEAKER     :  Vawiin hi zawhbelhna kan phal zau mai dawn em maw ni le? 

A tha e, ti ngawt suh u, nidangah mi cho ang ka duh lo.  I kal tlang ang u.  A nih  a 

tawp nan, saw lam chhim tawp lam a ni si a. Vawiin zawng Pathian zarah kan tluang 

a, vawiin zawng a tawpna tak tak a ni e. Pu H.Biakzauva, member zahawm tak ka 

sawm e. 

Pu  H. BIAKZAUVA : Pu Speaker, ka lawm e.  Ka zawhbelhna chu 

Lawngtlai leh Lungtian leh Lungpher Supply Godown te hi a chhe hle mai a. Buhfai 

stock na tlak em em pawh an ni tawh lo va. Chuvang chuan heng Godown 3 te hi 

sakthat tumna a awm em tih ka zawhbelhna pakhatna ni sela  a pahnihnaah chuan 

hmannia ka zawh tawh Sangau-ah Godown vengtu Home Guard-te an in withdraw 

a, ramri bul hnaih a ni a, a hlauhawm si a. Chuvang chuan hei hi in dah leh thei ang  

em? tih zawhnaah khan Home Minister zahawm tak khan ‘Awmna an neih that loh 

avangin’ a ti a.  Kha kha kan Supply Minister zahawm tak hian Supply Department 

quarter ruak a awm niin ka hria a, tui leh an riahna tur te, Home Guard-ho awmna 

tur kha min ngaihtuah sak thei ang em tih kha Supply Minister zahawm tak ka zawh 

belh leh a ni e. 

SPEAKER  :  Zawhna neitu member zahawm tak  Pu V.L. 

Zaithanzama i lo sawm ang u. 

Pu V.L.ZAITHANZAMA : Pu Speaker, ka lawm e.  Hetianga sorkar 

building mimal luahtir hi hmun dangah a awm ngai tawh em  tih ka zawhbelh e. 

SPEAKER    : A inkarakik viau nain a theih ang anga chhang turin Minister 

zahawm tak Pu K. Lalrinliana kan sawm e. 

Pu K. LALRINLIANA, MINISTER    :  Pu Speaker, ka lawm e.  Pu 

Lalrinsanga Ralte, member zahawm takin a zawhna Saipum ah Supply Godown 

hman tangkai leh theih a ni ang em a tih kha mamawh ang zela hman tangkai kan 

tum a.  Amaherawhchu,  Storekeeper  kan  indaihlohna  avangte  a  ni  a,  tunah  hian  

Storekeeper  31  lak  thar  theihna  kan  beisei  a,  chung  hunah  chuan  a  tul  anga  

hman  tangkai  tum  a  ni  tih  kha  ka  chhan  theih  dan ni  ta  se. 

 Tin,  member  zahawm  tak  Pu Lalduhoma  zawhna  artui  lem  enfiah  a  ni  

em tih  te, sangha  tawih  theih  lohna a  jection  enfiah  a  ni  em   tih  te,  thlai  

tharte  enfiah  thin  a  ni  em  tih  kha,  artui  lem  tihte  hi  a  lar  viau  a,  sangha-te  

pawh.  Amaherawhchu,  tunhnaiah  hi  chuan  a  hranpa a  enfiahna  kan  nei  lo va,  

tunhma  deuh,  tun  kum  tirte  pawh  khan  chanchinbuah  a  lo  lang  a,  khang  

sangha  tawih  theih  lohna a  jection  kha  mihring kan eng  anga  hlauhawm  nge  

tih  kha  chanchinbuah  a  lo  lang  a  ni  mai  a,  a  endikna  hmun  leh  a  khawl  hi  

department  lamin  kan  neih  loh  avangin  a  kimchangin  ka  chhang  thei  lo  a  ni. 

 Tin,  member  zahawm  tak  Pu  H. Biakzauva  zawhbelhna  Lawngtlai,  

Lungtian  leh  Lungpher  kudam  chhe  tawhte  hi  sak  that  tum  a  ni  em  tih kha  

Lawngtlai  hi  tuna  central  atanga  grant-in-aid  kan  hmuh  kudam  10  sak  that  

tumna  atang  khan sak  that  tum  a  ni  a.  Lungtian  leh  Lungpher  hi  NABARD  

lam  atanga  sak  tuma,  hma lak  mek  a  ni  tih  kha  ka  chhan  theih dan  ni  se. 

 Sangau-a  Homeguard  duty-te  in  withdraw  chungchang  hmannia  kan  

Home  Minister  zahawm  takin  a  sawi  atang  khan  department-te  nen  kan  han  

chhui  nghal  a,  eng  emaw  harsatna  an  neihte  tih  kian  theih  dan  kawng  zawng  

ta  ila, kan ngaihtuah sak theih chuan neih theih ngei hi a tha  tiin ngaihtuahna kan 

hmang mek a ni. Chu chu Home department-ah pawh ziakin thlen ila tiin ruahmanna 

kan lo siam tawh e. Tin, zawhna neitu Pu V.L.Zaithanzama’n a zawh belhna mimal 

in sorkar inluahtir thin hi hmun dangah tih a awm tawh em tih kha keini lamah 

chuan kan nei lo va. Vairengte bik godown hi luah tir thin a ni tawh a, sorkar hmasa 

hunlai atang tawh khan.  Keini hian Godown No.1 leh No. 3 tuna kan luahtir lai hi 

government approved awmsaa luahtir kan ni a. Dan ang takin government approved 

rate anga luah tir an ni a. Chu chu tunah hian a luah man pawh hi govenrment 

account-ah Challan a deposit vekin a luah man pawh hi a lut a.   

 Tin, Vairengte godown hi kum 1980 vel atanga sak tawh kha a ni a, metric 

ton 500 capacity-a liana sak a ni vek a.  Chutiang chu tuna a dinhmun a ni a. Hetia 

kawngte a lo that taka godown dang hman tangkai a lo nih takah chuan rail head-te a 

lo awm tak bawka chuan Vairengte godown khu a lo chuang ve ta hrih a ni.  

Chuvang chuan a tangkai zawngin kan hmang a ni e. Chu chu Pu Speaker, ka chhan 

theih dan a ni e. Ka lawm e. 

SPEAKER   :  Starred Question No. 198-na zawt turin Dr.Vanlaltanpuia 

kan sawm e. 

Dr.VANLALTANPUIA  :   Starred Question 198-na, Higher & Technical 

Education Department changtu Minister zahawm tak chhan atan ka zawhna chu hei 

hi a ni – 

a) Mizoram University Southern Campus, Lunglei hi din a nih theih nan engtia 

 thui nge hma lak a nih tawh? 

b) Eng department or subject te nge hawn tum a nih? 

SPEAKER   :  Chhang turin Minister zahawm tak Dr.R.Lalthangliana 

kan sawm e. 

Dr. R.LALTHANGLIANA,MINISTER  :  Pu Speaker, member zahawm tak Pu 

Dr.Vanlaltanpuia zawhna chhanna chu – 

a) Mizoram University Southern Campus, Lunglei din a nih theih nan Mizoram 

 University Academic Council chuan Mizoram University insawhngheh hnua 

 a hmachhawp atan a dah a. Mizoram University chuan Ministry of Human 

 Resources Development-ah vawi tam tak lehkha a thawn tawh a, tun thlengin 

 chhanna duhawm dawn a la ni lo. 

b) A tir atan chuan heng subject, department-te hi hawn tura  ruahman a ni :- 

 1.  English   -  M.A.,Ph.D 

 2. Mizo    -  M.A.,Ph.D 

 3. Philosophy   -  M.A.,Ph.D 

 4. History   -  M.A.,Ph.D 

 5. Anthropology   -  M.A.,Ph.D 

 6. International Relation  -  M.A.,Ph.D 

 7. Peace and Conflict Studies -  M.A.,Ph.D 

 8. Women and Gender Studies -  M.A.,Ph.D 

 9. Commerce   -  M.A.,Ph.D 

 10. International Trade,  -  M.A.Ph.D 

 11. Business and Finance 

SPEAKER      :       Zawh belhna zawt turin Er.H.Lalzirliana i lo sawm hmasa ang. 

Er. H. LALZIRLIANA    :   Pu Speaker, ka lawm e. Minister-in awlsam 

taka a chhan theih tur niin ka ring a. Mamit-ah khuan Polytechnic din tum a ni ve a, 

kum 2015-2016 vel khan building tha deuh mai staff quarter-te nena sak zawh vek 

tawh a awm a ni.  Hei hi tunah chuan an hman dan chu inthlan lai hian CRPF riah 

nan an hmang thin a. MP leh MLA thlante khan an hmang tangkai a.  Inthlan leh 

hun tur lah hi a hlat tawh hmel riau lehnghal a, tunah hian hman lohin a awm a.  

Hnimin a bawh a, gate pui pawh tala mai bakah chain-in tumah luh theih loh turin an 

kalh hnan rup mai a. Tunah khuan hnimin a bawh zel bawk a, a chhe tan tial tial chu 

a ni mai a, kum 3/4 li vela zawh tawh kha a lo ni bawk nen. Chu chu tunah hian 

function tir tumna a awm em  tih leh khutah khuan transformer install a awm lo a, 

chu chu CRPF election duty-a lo kal khan generator lian an install a, chu chuan light 

an pe a, an awm thei mai a.  Ti chuan transformer hi install a ngai a, engtikah nge 

install theih a nih ang? Tin, Polytechnic hi run tir tumna  

hnaivai awm lo a nih chuan engtinnge hman tangkai kan tum  Hman tangkai tum 

dan kan nei em tih kha ka zawt belh a ni e. 

SPEAKER      :  Zawh belhna zawt turin Dr.K.Pachhunga i lo sawm ang. 

Dr. K.PACHHUNGA    : Pu Speaker, ka lawm e. A phar hmasate dik takin i ko 

a ka lawm khawp mai. Ka zawhnate a fiah zawk theih nan tlem han belh lawk ka 

duh a. Mizoram University Campus hi 2009 atangin Lunglei zirlaite leh NGO-ten 

buaipui a ni tawh a. Mizoram University-in Study Team-te dinin, team leader 

Margaret Ch.Zama hoin tum hnih ngawt endik a ni tawh a. Report tha takte pawh 

min ziah sak a, khanglai 11th Finance Commission hman lai a ni a.  12th Finance 

Commission-ahte thun tumin theihtawpin hma an la a.  Human Resource leh central 

lamah kan sorkar hmasate khan hma min lakpui nain kan hlawhtling ta chiah lo va, 

tumah han indem tur pawh a awm lo va.   

 Mizoram University-ah vawiinah hlawhtlinna ropui tak kan dawng a.  India 

ram University 36-na niin he House-ah khan kan sawi a, ka hriat dan chuan 21-na a 

ni a,  an hlawhtlinnate ropui ka ti a. Tin, miin an ngaisang a, student enrollment a 

sang em em a, chuvang chuan campus siam a hun tawh khawp a.  Meghalaya-ah 

Tura campus a awm a, Nagaland-ah campus 2 an nei bawk a.  Tunah hian Sikkim-

ah, Gangtok atang km 56-ah campus din tumin an bei mek a.  Mizoram sum a ni 

lova, central suma Mizoram chhim leh hmara kan thalaite education tha pek hi 

sorkarin theihtawpa hma a lak a thain ka ring a. Chutih laiin border hnaih lampang 

Myanmar leh Bangladesh, Indo-Myanmar and Bangladesh relation through 

education and learning-a kan siam hi central hian interest a nei bawk a ni. Kan 

sorkar hian tha taka kan nawr chuan he University campus, Mizoram budget ni lo, 

sum tam tak awmna, chowkidar atanga officer leh Professor thlenga awm theihna 

kan siam theih chuan a tha khawp ang. Kan zirlaiten education excellence, zirna tha 

an dawn pawh hi an right a ni a. Sorkar hian theihtawpin tan lakpui a tha ka ti a. 

Central Government-ah hian kan hotute kan feh chhuak thei ang em tih kha ka 

zawhna ni teh se. Ka lawm e. 

SPEAKER    : Veilam ka lak ve loh chuan lai lo min ti palh ang e. Member 

zahawm tak Pu K.T.Rokhaw a phar hmasa ber dawttu a ni. 

Pu K.T. ROKHAW    : Pu Speaker, ka lawm e. Ka zawh belhna chu Siaha 

Government College-ah hian Science leh Commerce stream hi min dah sak thei ang 

em tih a ni a. Science Department phei hi chu Siaha College-in kan la nei lo a. 

SPEAKER   : Hmanah khan i zawt tawh a nia, i zawh ngai i zawt nawn leh 

dawn em ni? 

Pu K.T. ROKHAW   : Min la chhang lo va. Chuvangin Siaha College phei hi 

chuan Science Department hi kan lo nei tawh thin a, mahse Serchhip-ah sawn a ni ta 

a ni. Theihpatawpin kan nawr a, mahse vawiin thleng hian dah leh a la ni lo va. 

Chuvangin, kan Minister zahawm tak hian Science Department hi min dah sak leh 

thei ang em tih leh Commerce Department hi min dah thar sak thei ang em tih hi ka 

zawhna a ni a. 

 A pahnihnaah chuan Siaha College hi constituent college ni turin kan dil a. 

Sorkar hmasa pawh khan min recommend tawh a. Tun sorkar hian a status sang 

zawk, constituent college kan dil hi min recommend thei ang em tih a ni e. 

SPEAKER    :  Pu Z.R. Thiamsanga i lo sawm ang. 

Dr. Z.R. THIAMSANGA   : MLA zahawm tak Pu Vanlaltanpuia zawhna hi 

zawhna awm tak, sorkar pawhin a tihhlawhtlin ngei ngei chi niin ka hria a, ka 

thlawp khawp a ni. Aizawl ringawta zirna tha kan dah ringawt hi a dik lo va. 

Chuvangin Lunglei District leh District dang te pawh hi kang kai chho se a tha in ka 

hria. 

 Pu Speaker, ka zawh belh duh chu Mamit MLA zahawm takin a zawhna ang 

khan Champhai ah pawh khian Polytechnic building tha deuh sorkar hmasa khan 

min sak sak a. Hman tangkai leh luah lovin hun rei tak a awm ta a. Kan sorkar chak 

tak hian polytechnic leh technical institute lam te a ngaipawimawh hle in ka hria a. 

Khi khi chhunzawm tumna a awm em? Chhunzawm ni ta se eng department nge dah 

a tum tihte hriat kan duh khawp mai. 

 Ka zawh belh duh chu Champhai College khi Mizoramah College tha berte 

zinga an thlan a ni a. NAAC accreditation-ah khan pahnihna kan ni a. NAAC Peer 

Team te pawh khan PG zirna turin Political Science leh Economics te an 

recommend tawh a ni. Tunah hian Political Science ah zirtirtu 4 leh Economics-ah 4 

an awm a. Pahnih ve ve dah belh ni ta se Post Graduate zir nan hman theih a ni a. 

Kan sorkar chak tak hian min tih sak a tum em tihte ka zawt duh a. 

 Zirtirtu hi hmun tinah kan indaihlo a. Mahse sorkar hian kan tlakchhamna te 

min phuhruk zel a. History leh Geography phei chu zirtirtu kan tlachham a. Tun 

hnaiah khan History zirtirtu chu min pek belh a. Kum leh lawkah hian pahnih an 

pension dawn a. Hengte hi min ngaihtuah sak thei dawn em tihte ka zawt belh duh a. 

 Ka sawi belh duh chu Lunglei Southern Campus chungchang kha a ni a. 

Kumin chhungin khan University atang khuan  3000 chuangin BA, BSc leh B Com 

an pass a. Kan University kan department 27 vel a nei a. Department tinah seat 50 

vel theuh a awm a, kan in accommodate zo lo a ni. Chuvangin Southern Campus kha 

tih hlawhtlin ngei a nih theih nan ka han sawi nawn leh a, PG zir nan pawhin min lo 

buatsaih sak ngei ka beisei bawk a ni. Pu Speaker, ka lawm khawp mai. 

SPEAKER  : A zawhna neitu kha i zawh sak bawk si a, sawm leh 

tho ang aw. Dr. Vanlaltanpuia. 

Dr. VANLALTANPUIA : Pu Speaker, ka lawm e. Mizoram University 

Southern Campus hi din a har loh nachhan tlem sawi ka duh a. Hei lai hmuna dinna 

tur ni awma kan ruatah hian Mizoram Engineering College building kan sa mup 

mup a. Ruahmanna an siamah chuan student 300 chuang awm theihna tura sak a ni 

a. Mahse department pakhat chauh, Civil Engineering Department chauhin  emaw 

bul kan tan thei dawn niin kan ngai a. Chuvang chuan he University tan hian 

building sak buai lutuk ngai lovin eng emaw ti chhungin RUSA lam hruaitute pawh 

khan ‘hei hi lo luah lawk theih a ni’ ti angte khan sawi a awm bawk a. Tin, member 

zahawm tak ten an sawi ang khan Mizoram pawisa sen tur a ni lem lo bawk a, 

University tam tak hian campus hi an ngah hlawm em em a. Kan hriat angin NEHU 

pawh hian Tura campus a nei a, Kohima campus a nei a, tunhma phei kha chuan 

Aizawl campus pawh a awm thin a. Hei hi kan University te hian an khamkhawp 

tawh lo em em a. Kan University-ah hian capacity kan lak theih hi seat 30/40 emaw 

chauhte a nih avangin Master Degree zir theilo hi an tam em em mai a Pu Speaker, 

hei hi a rang lama bawhzui theih ni ta se. Hetah hian ka zawhbelhna chu Eng nge 

kan mutan ni ta ber tih hi ka zawhna a  ni a. 

 A dawtah chuan he House zahawm takah hian tarlan ka duh thil pakhat a 

awm a, Pu Speaker. Hmanniah khan sawichhuahna ka nei tawh a, kan CM zahawm 

tak khan tlem azawng chu a react tawh a. NIT kan technology zirna in sang ber hi 

hlamchhiah a ni rei khawp mai a, Mizoram mipuite hian hei hi  hria ila ka duh a, he 

House zahawm takah hian tuna kan Director ni lai pawh hi thla khatah hian ni nga 

emaw chauhte a awm thin tih report ka dawng a. Vawiinah hian kan CS zahawm tak 

pawh kan zingah a awm a, a department enkawltu ber hi Higher & Technical niawm 

tak a ni a, mahse central-in direct-a a enkawlte an nih avangin NIT hi a buaithlak 

khawp a. Mahse Mizoram NIT a ni bawk si a, hei hi kum 8 a nih tawh hnu pawhin 

tunah hian campus kan la din thei lo a. Hei hi a serious khawpin ka hria. Tunah hian 

India rama ranking petu ber National Institution Ranking Framework (NIRF) pawh 

hian 2018-2019 inkarah khan kan NIT hian ranking pawh a nei pha tawh lo a ni, a 

serious khawpin ka hria a. Hengte pawh hi a theih chuan kan Minister zahawm tak 

hian min en sak thei se tih kha ka ngen tel a. Engnge kan mu tan ber, Southern 

Campus hawng tur hian tih kha ka zawh belhna a ni e. Ka lawm e. 

SPEAKER  : A zau khawp mai a. A theih chin chin chhang turin 

Minister zahawm tak Dr. R. Lalthangliana kan sawm e. 

Dr. R. LALTHANGLIANA, MINISTER   : Pu Speaker, a zawhna neitu 

zawhna tlemin a inpersan deuh a, mahse NIT hi a pawimawh khawp mai a, khalai 

kha ka chhang hmasa duh a. Ka department a nih leh nih loh pawh ka hre lo a, 

amaherawhchu, academic-ah te kan awm avangin kan ngaihtuah lo thei lova. 

Zawhna zawt duh pawh in la awmin ka hria a, Dr. Mathlana te pawh a ding zuai zuai 

a, a interesting a. Chuvang chuan kan Director pawh hi sawisel a hlawh khawp mai 

a, tlang deuhin sawi ila, hnam dang a ni a, thla khatah ni 5 bak hi a awm mang lo tih 

te a ni a, chuvang chuan en that chu a ngai. Tin, campus pawh hi kan nei lo va, 

khitah Chaltlang-ah in an luah mai mai a, hei hi a hun tawh chiah lo a ni. Chuvang 

chuan India rama a tichhe berte zing ami kan lo nih tih angte hi tuna kan hriat dan a 

ni, tikhan ka chhang mai ang a, Assembly-ah meuh khatianga zawhna a awm takah 

chuan Pu Speaker.  

 A mutan lai tak, Lunglei-a campus chungchang hi chu ka hriat dan hi a awm 

ve tho a. Tin, official pawhin zawhna an chhanna atang pawh khan a chiang tho a. 

Kan thuneihna hi a ni chiah lo a, MZU hian min duhsak a, kan Vice Chancellor ni 

mek pawh hian theihtawpin tan min lak pui a, Higher & Technical mawhphurhna ka 

chan pawh khan ‘lo leng teh' ka ti a, ka sawm a. ‘A bawhzui dan tur kawngte 

engtinnge kan inrawlh ve a ngai em?’ te ka ti a. A ngai viau a ni. February thla a ni 

mai thei a, Delhi kan kal khan, hun nei lo chung chung khan HRD Union Minister 

kha ka hmu a, hun remchang ka nei hlauh mai a, D.O letter kei pawhin ka siam a.  

Hei hi chu a hmanhmawh thlak a ni, kum tam tak kan lo neih dinhmun hi Lunglei 

chauh a ni lo a, Siaha leh Lawngtlai District tan, sawlam tan khan a pawimawh a. 

Admission MZU-in min pe hleithei tawh lo a, kan mamawh ang chin. Chuvang 

chuan hei hi a hmanhmawh thlak a ni ka ti a. Thla leh lawka inthlang tur kha an ni a, 

tawngkam kha chuan min han commit ve mai a, mahse tunah hian midang khan an 

chelh leh ta in ka hria. Han chhuahchhal leh dawn khan amah ni lo HRD Union 

Minister kan neiin ka hria a. Eng pawh nise, khulai bawr vel khu a mu tan a ni, HRD 

Ministy-ah, Mizoram lamp hi kan ni vak lo, University kan neih MZU pawhin 

theihtawpin tan min lak pui a. Chuvang chuan remchang hmasa berah central sorkar 

an insiam fel tawh chuan chak taka bawhzui kan tum ang tih kha ka chhanna ni se. 

 Zawhna inpersan deuh si, mahse pawimawh deuh deuh kha kan Group 

Leader Pu Duha zawhna pawh kha a awm a, mahse chhan lohin a awm thin a, khilai 

a bial Serchhip lama Polytechnic chungchang kha tihian a in pending reng mai a. 

Chuvang chuan Higher & Technical hmalakna pawimawh tak a nih si avang khan 

Pu Speaker, i remtihna leh i phalnain, inpersan deuh mahse MLA zahawm tak tak  

Pu Zira te, Dr. K. Pachhunga zawhna te, Dr. Thiamsanga zawhnate kha Polytechnic 

chungchang kha a ni a. Thil awmdan hi he House pawh hian kan hriatchian hrim 

hrim hi a tha, Champhai-ah hian 2013 khan Polytechnic building hi sak zawh tawh a 

ni a, a rei tawh zia chu. A tirah chuan Food Processing Technology (3 years) 

Diploma Course leh Refrigerator & Air Conditioning Engineering (3 years) Diploma 

Course kha introduce tura tih a ni. Amaherawhchu, hun kha a kal a kal a, a tawpah 

chuan Civil Engineer zirna hi siam mai ila tih te kha sorkar hmasa khan thu a ti tlu a, 

mahse Serchhip District ami ang te, Mamit District ami ang te, a  course zir tur kha 

chu a inang lo maithei, engemaw ruahmanna chu a awm a. Amaherawhchu nikum 

hmasa mai sorkar hmasa Cabinet meeting khan agenda-ah a nei thin a, post te pawh 

create turin hma an han la a, Champhai leh Kolasib leh Mamit atan khan post 113 

kha a create zet a. Amaherawhchu DP&AR leh a dang vel a tlang hnu khan Council 

of Ministers khan khang kha nikum lamah khan a drop leh ta daih mai a. 



1122 
 

 Chuvang chuan a thawktu tur tih fel ni bawk si lo kha a  

buaithlak ta a ni. Tin, Serchhip te pawh kha a approach road ringawt kha tunah hian 

nuai 98 vel niin ka hria a, thawh zawh tawh a ni a, a bak hmalakna chhunzawm kha 

a la awm thei lo va, a pawi khawp mai. Mamit District te pawh kha khatiang ang chi 

vek kha a ni. Post creation a awm lo va, hei hian  harsatna lian tak min siam sak a. 

Government of India funding a ni a, district tinah hian neih vek theih ni se tih kha an 

duh dan a nih avang khan vaibelchhe 12 zet kha district pakhata Polytechnic atan 

hian ruahman a ni. Tah chuan vaibelchhe 8 kha building leh thil dang atan dah a ni 

a, crore 4 kha equipment lei nan te leh thil dang atana ruahmanna fel taka awm si 

kha a ni. Chuvang chuan Pu Speaker, ka chhan duh dan chu hetiang Govt.of India 

atanga thil tha deuh deuh awm hi a dawngsawngtu state hian uluk taka kan 

dawnsawn a ngai a ni. Hei hi Engineering Collge chungchangah pawh a ni vek, chu 

chu a pawimawh em em mai a. Chuvang chuan sorkar hmasain hma a lo lak tawh a 

thihsawn mai kha chu a remchanglo khawpin ka hria a, theihtawpin tan lak a that ka 

ring a. Pu Speaker, Consultative Committee kha an rawn ti chhuak a, a lawmawm 

khawp mai a, khang te tak te pawh khan kan department chan hi kan inthlirpui te 

pawh a tha awm mang e tih kha ka chhanna ni ta se. 

 Tin, transformer, Pu Ziran a sawi khalaiah dah theih a ni ang em tih kha P&E 

Department lam te kan lo dawr leh ang a, khulaiah building leh thil dang sak vek 

tawh si electric pawh luh loh kha chu a serious in ka ring a, ti thei turah in beisei ila 

a that ka ring. Dr K.Pachhung rawn kha a dik a, hun rei tak atang tawha sawlam 

campus nei tura beihna kha a rei tawhin kan hria a. NEHU hun lai pawhin Nagaland-

ah Mizoramah campus tha tak tikhuan a din a, tunhnaiah tuna sawi bak pawh kha a 

awm nual a ni. University hian in awmna state-ah hmun thenkhat geographical 

location azirin ngaihpawimawh a nei a ni. Chuvang chuan MZU campus chhimlama 

kan neih tur pawh hi thil pawimawh tak a ni tih ka sawi duh a ni. 

 Tuipang bialtu Pu KT Rokhaw zawhna kha, hmanni khan tlem chu ka 

chhang tawh nghe nghe a; a dik khawp mai a, Siahaa Science stream leh Commerce 

hi tih leh theih ni se tih kha, tunah hian ngaihtuahna kan siam leh mek a ni; 

committee pawh kan han din ve deuh a. Science zirna hi a pawimawh khawp mai, 

chhim lamah sawn kan nei tha vak lo a ni. Chuvang chuan ngaih pawimawha neih 

chu a tha hlein ka ring. 

 Tin, chutih mek laia Champhai-a PG zir theihna tura tih, thahnemngai taka a 

bialtu Dr. Thiamsanga rawn sawi kha kan bawhzui leh kan en chhoh mek a ni a. 

Tlem lai deuh khan college thenkhatah hian PG zirna nei ila tiin kan han rel a, 

Principal pawh kan ko a, ‘in inpeih thei ang em, in inhuam em’? kan ti a. Inhuam an 

awm a, inhuam lo an awm bawk a. Amaherawhchu ka han sawi duh lai tak chu, kan 

department enkawlah hian a ruak hi kan ngah viau mai a, Higher & Technical bikah 

hian. Hemi post ruak hi kan inhnawh khah loh chuan kal a harin ka ring a. Tunah 

hian teaching post, Assistant Professor kan tih ang chi hi 167 a la ruak a, hei hian 

harsatna lian tak min siam a. Tin, non teaching post hrim hrim pawh hi 69 lai a ruak 

a ni. Chuvang chuan hei hi en fel a tulin ka ring a. Niminah kan CM khan a wind up 

naa a sawi kha a tha khawpin ka hria a DP&AR, Finance te leh a concern 

department te nena sawi tlan tih kha,  tunhmaa CM dang ten an tih ngai miah loh a 

nih ka ring a. Khatia min tih sak theih chuan tlem chuan a short cut deuh ka ring 

khawp mai. File-ah a kal a, an lo examine a,  check list an lo nei a, a buaithlak vena 

lai kha a awm a. Chuvangin vawiinah hian beisena thar awm turah ngai ila a tha ang 

e. Chhan dawn chuan chhan ngai kha tam tak a la awm a, mahse Pu Speaker, i 

duhtawk mai ang. Ka lawm e. 

SPEAKER   :  Starred Question No. 199-na zawt  turin member 

zahawm tak Pu Vanlalhlana kan sawm e. 

Pu VANLALHLANA : Pu  Speaker,  Starred Question 199-na, Minister zahawm 

tak  Txation Department enkawltu chhan atan  - Vairengte check gate hi GST lak a 

nih hnuah khar a ni em ? 

SPEAKER     :  Chhang turin a changtu Minister zahawm tak Pu 

Lalchamliana kan sawm e. 

Pu LALCHAMLIANA, MINISTER    :  Pu Speaker, member zahawm tak Pu 

Vanlalhlana  zawhna chhanna chu hei hi a ni – 

Vairengte check gate hi GST lak a nih hnuah khar (suspend) a ni. (vide Notification 

No. J.21011/2017-TAX/Vol-II/Part : dt 31st August, 2017) 

Pu ANDREW H. THANGLIANA  :   Pu Speaker,  ka lawm e. Way bill 

chungchang zawh ka duh a. GST-ah hian way bill   hi tunhma ang lo takin distance 

wise-a a validity hi pek a ni a. Entirnan, Silchar ami bungrua kan phur dawn a nih 

chuan km 200 chhungah a lo awm a, darkar 24 chhung chauh validity a lo awm ta a. 

Tuna heta kan thut khawm lai reng pawh hian ka phone call dawnah chuan  

Vairengte check gate-ah khuan truck  15 atanga 20 bawr vel an validity tawp tawh 

avanga hren mek an ni. Helai hi an chhuanlamah chuan Silchar  atanga bungrua an 

rawn phurh kha Dholaiah te GST hrethiam lutuk lo police te leh eng eng emaw 

document vel an check fel duh avangin 2/3 delay an lo ni a. Kha kha Vairengte 

check gate-a hotute khan way bill hran siam leh turin an lo ti a ni. Anni tan venaah 

chuan kan siam leh a nih chuan pawisa kan chawi double dawn si a tih lai kha a ni a. 

Helai te hi Taxation Department changtu khan engtia tih tur nge tih kha min hrilh 

fiah theih chuan tih kha zawhna ang reng deuhin ka han zawt e. A pahnihnaah 

chuan, recovery of dues kan tih ang chi, VAT hun lai khan Bakijai court te kan nei a.  

 Taxation hian assessment a neih hnuah  an thin  hlawhchham ho kha court-ah 

an thawn phei thin a.  Kha kha  tunah hian GST hnuaiah  Mizoram tih te, central tih 

te a  awm tak nuaih avang hian nakinah assessment te neih a la ngai leh ang a. Tax 

file tha duhlo ho kan tih ang chi te recovery chungchangah department hian 

khawnge a thlen ve dawn tih hi ka zawhna pahnihna a ni e. 

SPEAKER   :    Member  zahawm tak Pu Lalchhuanthanga zawt hmasa ber tu kha a 

ni a, han ding teh se. 

Pu LALCHHUANTHANGA     :    Pu Speaker, ka lawm e. Minister zahawm tak 

khan ka zawhna kha chhan kim loh a nei a, hman dang, non-mizo sumdawnna GST 

registration nei si, bul pawh la tan lo, tax pawh la pe lote hi an registration cancel 

sak theih a ni em tih kha min chhan tel loh avangin ka zawt leh a. Vanglaini a 

chhuak han tih kha MIMA thuchhuak Vanglaini a chhuak tih tur a ni bawk e. 

SPEAKER     :    Zawhna neitu Pu Vanlalhlana ka sawm e.  

Pu VANLALHLANA    :   Pu Speaker, ka lawm e. Minister zahawm tak khan 

Vairengteah khan Taxation gate kha khar a ni, notification pawh chhuah a ni a ti a. 

Vawiinni thleng hian khu gate khu a la awm a ni.  Motor khalhtu te pawh an in 

report a, office-ah pawh an lut ngei a, eng nge an tih ang. Chuvangin khu check gate 

atang khuan sorkarin revenue a nei ve ngei em  tih te kha kan hre duh a ni.  

 Kan zawh belh duh chu tunlaiin online-a bungraw chah a lar khawp mai a, 

kan chah uar deuh deuh dawn te pawh a ni ang a.  Online a bungraw chah ah hian 

GST lak a ni ve em tih kha ka zawh belhna a ni e. 

SPEAKER     :    A theih ang anga chhang turin Minister zahawm tak Pu 

Lalchamliana ka sawm e. 

Pu LALCHAMLIANA, MINISTER    :   Pu Speaker, ka lawm e.  Member 

zahawm tak Pu Andrew H. Thangliana han tarlan kha thil pawimawh tak a ni a, 

mahse thil kalphungah chuan Way Bill hi kalkawngah a expired hman a nih chuan 

pawisa chawi belh ngai lovin extend theih a ni. Dan anga kal pui anih chuan, tih kha 

ka’n sawifiah duh a.  Tax pe tha duh lo te hi engtin nge department hian a tih ang tih 

kha tunah hian  tribunal din turin sorkarah  thehluh mek a ni a, a fel hunah chuan tax 

thu buai hi kal thin tura ngaih a ni.   

 Pu Lalchhuanthanga, South-II bialtu zahawm tak khan hnam dang 

registration nei tawh si, sumdawnna la tan lo te hi cancel sak theih a ni em tih kha ka 

lo chhang lo palh a, pawi ka ti a. Amaherawhchu ka hre chiah lo va, chutianga 

sumdawng lo na na chu registration hian validity a nei ve a, a validity chhunga an 

tan loh chuan cancel theih turah ka ngai a, kan lo enfiah ang e.   

 Zawhna neitu member zahawm tak Pu Hlana khan check gate a la awm a ti a, 

a dik a, a dik lo bawk a. Taxation hmun khu  GST hman a nih hma hian Mizoram 

sorkarin hmun hrang hrangah check gate neih thluah hi a fel lo ve, Taxation hmun 

khu a rem ber e tiin, Integrated check post an lo siam a. Tah chuan Taxation 

Department bakah Department dang pahnih pathum pawh an tel a ni. GST hman a lo 

nih hian check gate siam tawh loh ni se tih kha  GST Council thu rel thluk a ani a.  

Chumi ang chuan Vairengte te, Zemabawk te, Lengpuiah te tunhma a check gate 

awm thin kha, Champhai ah te pawh tihtawp a lo ni ta a ni.  Amaherawhchu mihring 

hi kan mak khawp a, a bik takin Guwahati te, Kolkata leh India ram hmun dang 

atang hian fel fai takin an lo kal niin kan hria a.  A bik takin Silchar ah khuan  an 

bungraw hralh hi an under value a, GST kha awl tur angin bungrua hi an rawn thawn 

chho thin a ni.  Chu chu a nihna takah chuan smuggle goods ti ta ila, a dik thei awm 

e. Khatiang a nih si avang khan check gate ni lovin, eng ang bungrua nge an phurh, 

an document eng ang nge ti a Collection Centre kha i siam teh ang an ti a, 

department lam  remruatnain, sorkar phalna thlapin Collection Centre khu an lo din 

ta a ni. Khuta Collection Centre an tih khu check gate angah chuan kan ngai lo na a, 

check gate tenau kan tih chuan a dik tho mai.  Khata tang khan tax pehhel tum ho te, 

eng emaw chen kan lo hmuchhuak thei a, chu chu sorkar tan pawh a tangkaiin kan 

hria a, check gate ni lovin data collection centre kan ti a. Hemi bakah hian mobile 

squad emaw, flying squad emaw ten an tlan lai hi department lamin tul an tih chuan 

hei hi chu an check sak thei tho na a, mihring indaih tawk lohna avangin duty reng 

hi a harsa thin a.  Khuta Collection Centre tih khu a remchang zawkin kan hria tih 

kha ka chhanna a ni e. 

Pu LALDUHOMA    :    Pu Speaker, Pu Andrewa zawhna kha chhan kim loh  awm 

a, a pawimawh viauin ka hria.  Defaulters an lo awm a, chu chu department lamin 

emaw, a nih loh leh Certificate Officer hnenah emaw, a nih loh leh tuna a sawi ang 

khan tribunal-ah khan a kal dawn ta a. Mahse, online-a tih te a lo ni a, non tribal te 

an lo ni a, Mizorama cheng lo te an lo tam si a.  Khami te chungah khan eng nge tih 

theih kan neih tih kha hriat a va tha ve. 

Pu LALCHAMLIANA,  MINISTER   :   Pu Speaker, ka sawi ang khan tribunal hi 

han din phawt mai sela, eng ang power nge pek a nih ang tih te khatah khan a lo lang 

chhuak ang a.  Kan tih theih ang chin chu a lo atang chhuak ang a.  Tunah hian GST 

leh Value Added Tax, petroleum leh liquor-a lak hran hi online in a  pek  vek  theih  

tawh  a  ni. 

 An  chah  tam  vak  lovin  ka  hria  a  then  hi  chu.  Tax  lak  theihna  chin  

Ceiling  hi  a  awm  ve  a.  A  tirah  chuan  a  sum  involve  hi  10  lakhs  a  ni  tur  a  

ni  tih  te  a  awm  ve  a.  Chuvang  chuan  online-a chah lam  hi  chu  kan  la  vil vak  

lovin   ka  hria. 

SPEAKER    : Starred  Question  No.220-na  zawt  turin  member  zahawm  

tak  Pu  Lalduhoma  i  lo   sawm  ang. 

Pu  LALDUHOMA:  Pu  Speaker  ka  lawm e.  Food,  Civil  Supplies  &  

Consumer  Affairs  Department  Minister  chhan  atan  hei  hi  ka  zawt  e - 

a) Mizoram-ah  hian  bukna  leh  tehna  chi  hrang  hrangte  hi  kan  hmang  dik  

 lo  hle  tih  hi  sorkar-in  a  hria  em ? 

b) Tidik  tura  hma lak  a  ni  em ? 

SPEAKER : Chhang  turin  Minister  zahawm  tak  Pu K.Lalrinliana  i  lo  

sawm  ang. 

Pu  K.LALRINLIANA, MINISTER   :   Pu  Speaker,  ka  lawm  e.  

Member  zahawm  tak Pu  Laduhoma  zawhna  chhanna  chu  hetiang  hi  a  ni  e:- 

a) Mizoram-a  bukna  leh  tehna  chi  hrang  hrang  te  hi  Legal  Metrology-ah  

 dan  angin  hun  bi  neiin  endik  tira,  endikna  fee  pawh  pek  vek  tur  a  ni.  

 Heng  bukna   endik  sa  te  hi  a  hmangtu  sumdawngte  hian an hmang  dik  

 lo  ve  fo thin  a  ni  tih  hi  sorkar  pawhin  a  hria  a  ni. 

b) Bukna  leh tehna  hmangtu  thenkhatte  hian   endik  sa  vek  pawh  an  hman  

 dik  loh  fo  thin  avangin  sorkar  chuan Legal  Metrology  Enforcement  

 staff  kan  neih  te  hmangin  a  ti dik  lo  man  chhuah  a,  hrem  leh  

 complaint  te  bawhzui  hi  a  kalpui  reng  a  ni. 

SPEAKER :   Zawhbelhna  zawt   turin  a  neitu  kan  sawm  phawt  ang. 

Pu  LALDUHOMA    : Pu  Speaker,  ka  lawm  e.  Kan  ramah  hian  Chartin  

te,  Cubic  lungte  hi  a nih  tur  ang  a  ni  lo  zo  vek  tawh  a.  Hnam  leh  kohhran  

ang  pawh  hian  kan  mualpho  niin  ka  hria.  Hemi  tih  dik  hna  hi  beihpui  neih  

a thain  ka  hria  a. Buhfai teh hi dik phawt mai  se.  Weightbridge  te  hi  kan  nei  

tha  tawh  em ?  Department-in   enkawl  a  har  deuh  a  nih  pawhin out  source  

mai  te  pawh  a tha  em?  Tuna  kan  dinhmunah  chini  leh  buhfai  hi an  teh  dik  

chuan  a  dang  pawh, a  tam  ber  a nih  avang  hian a nghawng dik ve thei ang a.  

Kan  NGO  te  nen  pawh  hma  kan  la  kan  ti  chung  reng  hian,  a  tam  zawk  hi  

a  la  dik  lo  vek  a  ni.  Kan  sa  buk  te  pawh  a  dik  lo  vek  a  ni.  Hei  chu  zep  

thu  a  awmin  ka  hre  lo  va,  hemi  tidik  tur  hian  phek  beih  teh  ang  u.  Engtin  

nge  hma  kan  lak  ang?  Sorkar  hian  ruahmanna  tha  deuh  a  siam  thei  ang  em  

ka  ti  a  ni. 

SPEAKER    : Pu  B.D.Chakma  i  lo  sawm  ang. 

Pu  B.D.CHAKMA    : Pu  Speaker,  ka  lawm  e.  Ka  zawhbelhna  chu  

Borapansuri  Supply  Godown  hnuaiah  Retailer  15  vel  an  awm  a,  carrying bill  

hi  kan  la  thei  lo va.   Storekeeper  hlui  Pu  Saimawia  niin  a  lang  a,  ama  hun  

lai  hian  an  la  miah  lo va.  Chuvangin  bill  lak  theih  dan  hi  a  awm  em,  Pu  

Speaker? 



1128 
 

SPEAKER :       Aw  le,  Minister  zahawm  tak  chhang  turin  i  lo  sawm  ang. 

Pu  K.LALRINLIANA, MINISTER     :   Pu  Speaker,  ka  lawm  e.  

Member  zahawm  tak  Pu  Lalduhoma  zawhna   weighbridge  kan  nei  tha  em?  

Hei  hi  a  pawimawh  khawp  mai  a, bukna  diklo  te  leh  (4x3x12)  dik  lo,  cubic  

dik  tawk  tawh  lo,  sa rate  thlengin  thil dang  zawng  zawng,  tang  ruala  kan  

endik  ho  a  ngai  a  ni  tih  kha  a dik  khawp  mai.  Hei  hi  Mizoram  mipui  tan lak 

nan hian  a  tul  tak  tak  a  ni.  Christian  kan  nihna  ang  pawhin  a  dik  a  kan  

kalpui  a  pawimawh  hlein  ka  hria. 

 Tin, weighbridge chungchang hi department ang pawhin ngaihtuahna  kan  

hmang  tawh  a.  Zuangtui  Kudam  ami te  pawh  kan  privatized  a. An  buk  man  

saw  ruahmanna  fel  tak  neiin  kan  kalpui  a.  Saw  mi  saw  chu  a  chhe  khat  

khawp  mai  a,  a  dang  ho  hi  a tha  mawh  viau  mai  a  ni.  Committee  pawh  kan 

nei  fo  a,  thla  hmasaah  pawh  khan  CM  kan  hmuh  pawhin  kan  sawi  tel  a.  A  

bul  atanga  ruahmanna  siam  thata  weighbridge  repair  emaw,  a  thar  lei  belh  

emaw,  out  source  kan tih  ang  chi  zawng tea  kalpui  te  pawh  a tha  lawm  ni  

tiin  ngaihtuahna  pawh department  ang  hian  kan  hmang  mek a  ni  tih  kha  kan  

chhan  theih dan  a  ni  e. 

 Tin,  Pu  B.D.Chakma  rawn  sawi  Lunglei  DCSO-ah  Borapansuri  Retailer  

ten  carrying  bill  an  la  hlei  thei  lo  thin  tih kha  a  dik  khawp  mai.  Tunah  hian  

LOC  pek  phei  tura  ruahman  mek  a  ni  a,  reilo  teah  an  la  thei  tura  beisei  a  

ni  tih  a  kha  ka chhan  theih  dan  a  ni  e. 

SPEAKER      : Question  hour  a  zo  ta  a,  Laying  of  Papers-ah  kan  kal  

ang  a,  Dr.R.Lalthangliana,  Minister  zahawm  takin  “The  Separate  Audit  Report  

of  the  Comptroller  &  Auditor  General  of  India  on  the  Accounts  of  the  

Mizoram  Khadi  and  Village  Industries  Board,  Aizawl  for  the  year  ended  31  

March,  2017”.  House-a  lay  turin  i  lo  sawm  ang. 

Dr. R.LALATHANGLIANA, MINISTER    : Pu Speaker, i  phalna leh  he  

House  remtihnain  - 

 A  copy  of “The  Separate  Audit  Report  of  the  Comptroller  &  Auditor  

General  of  India  on  the  Accounts  of  the  Mizoram  Khadi  and  Village  

Industries  Board,  Aizawl  for  the  year  ended  31  March,  2017”  hi  he  House-ah  

hian  ka  rawn  lay  e. 

SPEAKER  : A copy kha han sem rawh u le. Kan chang kim em? 

Kan chan kim chuan pahnihnaah kan kal ang. Pu Lalchhandama Ralte, Minister 

zahawm takin “The Mizoram Youth Commission Rules, 2019” hi House dawhkanah 

rawn lay leh sela. Ka sawm e. 

Pu LALCHHANDAMA RALTE, MINISTER :  Pu Speaker, i phalna leh he 

House zahawm tak remtihnain “The Mizoram Youth Commission Rules, 2019” hi 

ka rawn lay e. 

SPEAKER     : A copy kha han sem leh ula. Kan chang kim maw? Tunah 

chuan Legislative Business-ah kan kal ang a. Vawiinah hian Bill pathum 

ngaihtuahho tur kan nei a. A hmasa berin kan Chief Minister zahawm tak Pu 

Zoramthanga kan sawm ang a, a Bill “The Mizoram (Repeal of Certain Enactments) 

Bill, 2019 hi House-ah introduce rawn dil se. 

Pu ZORAMTHANGA, CHIEF MINISTER : Pu Speaker, i phalna leh he House 

remtihnain “The Mizoram (Repeal of Certain Enactments) Bill, 2019” hi he House-

ah introduce ka rawn dil e. 

SPEAKER  : A rawn dil ta a. Rem kan ti em? Rem kan ti a. Chief  

Minister zahawm tak introduce turin kan sawm e. 

Pu ZORAMTHANGA, CHIEF MINISTER  : Pu Speaker, i remtihna leh he 

House remtihnain “The Mizoram (Repeal of Certain Enactments) Bill, 2019” hi he 

House-ah hian ka rawn introduce e. 

SPEAKER  : Chief Minister zahawm takin a rawn introduce ta a. A 

copy kan nei vek tawh a. Bill hi sawiho tur a ni a. Chief Minister zahawm takin Bill 

hi House-ah ngaihtuaha sawiho turin rawn move se la. I lo sawm ang. 

Pu ZORAMTHANGA, CHIEF MINISTER  : Pu Speaker, i remtihnain ka 

rawn sawi ang a. He Bill hi Act tam tak kal tawh tul tawh si lo, paih ngai si a ni a. 

Han sawi vak tur pawh a awm lo va. Chuvangin, he House hian min ngaihtuah saka, 

min phalsaka, he Bill hi min pass sak  mai turin ka rawn dil a ni. 

SPEAKER    :  Aw le, Chief Minister zahawm takin a Bill sawihova, 

ngaihtuah ho turin a rawn move a. Sawi tawh ang khan tul lo, hnawk paihna ang a ni 

deuh tlangpui a. Sawiho ngai kan ti em? Sawi duh kan awm em? Sawiho dawn 

chuan hun engzat nge kan inpek ang? Minute 5 inpe phawt ila, a tul dan azirin a pelh 

theih e. Pu Lalchamliana, Minister zahawm tak kan sawm e. 

Pu LALCHAMLIANA, MINISTER    : Pu Speaker, ka lawm e. Kan 

Chief Minister zahawm takin dan hluihlawn tawhte paihna tur “The Mizoram 

(Repeal of Certain Enactments) Bill, 2019” a rawn move hi ka thinlung takin ka 

thlawp a. Mahse, ka sawi duh tak zawk chu nichina zawhna leh chhanna hunah khan 

thil pawimawh tak member-ten an zawt a. Information ka dawn belh a, online-a 

bungraw chah tax hi Mizoram miin khutah a pe ta a, chu chu Integrated GST-ah a 

lut a, Mizoram sorkar hnenah min rawn pe lut leh vek thin a ni tih kha ka 

information dawn thar a ni a. Ka share chak deuh a, Bill support pahin ka rawn ding 

a ni. Ka lawm e. 

SPEAKER     : A lawmawm e. Minister-ten member-te zawhna an ngaih 

pawimawh sak thin a a lawmawm khawp mai. Sawi duh kan la awm em? Pu 

Lalduhoma i lo sawm leh ang. 

Pu LALDUHOMA   :  Pu Speaker, zawhna zawh ka duh a. Appropriation Act 

hi eng chen hi nge maw kan mamawh a, a dam le? 2017 thleng kan repeal dawn a ni 

a, 2018 kha a la dam fan tihna em ni? Tichuan, ka support a, pass mai pawh ka rawt 

nghal a ni e. 

SPEAKER   : Sawi duh kan awm em? Kan awm loh chuan Chief Minister 

zahawm takin sawihona rawn khaikhawmin pass rawn dil se. 

Pu ZORAMTHANGA, CHIEF MINISTER  :  Pu Speaker, ka lawm e. 

Appropriation Bill hi budget session apiang hian a ngai ve si a.Tichuan danah kan 

han pass a. A lo awm khawm rui mai a, a hnawk ta a, kha kha dan bawkin hei hi i 

repeal mai ang u tih a ngai a, a tam lutuk chinah khan paihna tur, a hnawk thenna 

kha a lo ngai a. Khami kha kan then hma loh kha chuan a dam a ni mai a, kan then 

chin chinah khan a tawp ta tihna a ni mai a. Chuvangin tunah pawh hian khami kan 

then chin chin  kha kan paih mai tur a ni a. Kan paih hma kha chuan a dam a ni 

bawk si a. Chuvangin a hnawk lutuk tur kha kan paih theih nan vawiinah pawh hian 

kan han siam chin, kan rawn sem tlar dul The Mizoram (Repeal of Certain 

Amendments) Bill, 2019 kha  memberte kan rawn pe a ni a. Chuvangin khami bill in 

a rawn ken chin a kha kan han thian pawt ang a. A bak chu tuna kan neihte pawh a 

la dam ang a. Nakinah a tling khawm tam leh deuh tih chinah khan, i paih tawh ang 

u tih chinah khan paih a ngai leh dawn a. Chuvangin Pu Speaker, he ka bill “The 

Mizoram (Repeal of Certain Enactments) Bill, 2019” a hnawk tawh paih thenna hi 

he House hian min pawmpui turin ka rawn dil e. 

SPEAKER   : Aw le, Chief Minister zahawm takin “The Mizoram (Repeal 

of Certain Enactments) Bill, 2019” hi House-ah pass a rawn dil a. Remti apiangin 

‘Remti’ ti ula (Memberte “Remti”) Remti lo kan awm chuan Remti lo ti rawh u le. 

Remti lo kan awm lova. Tunah chuan “The Mizoram (Repeal of Certain 

Enactments) Bill, 2019” chu House-in lungrual takin a pass ta a ni. 

Pu ZORAMTHANGA, CHIEF MINISTER  :   Pu Speaker, ka lawm e. 

SPEAKER : Tunah chuan Bill dang kan la leh ang a, “ICFAI University 

(Mizoram) (Amendment) Bill, 2019” hi  House-a rawn introduce dil turin Minister 

zahawm tak Dr.R.Lalthangliana kan sawm e. 

Dr. R.LALTHANGLIANA, MINISTER    : Pu Speaker,  “ICFAI University 

(Mizoram) (Amendment) Bill, 2019” hi i remtihnain House-a rawn introduce ka 

rawn dil e. 

SPEAKER  : Minister zahawm takin a rawn dil a. Kan phal em? 

Kan phal a. Tichuan, a changtu Minister zahawm tak hi introduce turin kan sawm e. 

Tin, ngaihtuah ho turin han move nghal se a tha ang e. 

Dr. R.LALTHANGLIANA, MINISTER  : Pu Speaker, ka lawm e. Hei 

pawh hi amend tur hi a tawi ang reng khawp mai a. Kan hriat angin ICFAI tih hi 

sawi hi a har khawp mai a, a sei khawp mai a. Hei hi MNF sorkar hmasak 2006 khan 

Gazette Notification-a tihchhuah kha a ni a. Tah hian thil tih hmaih palh a lo awm a, 

chu chu Section-1, short title leh commencement-ah hian a Act hmingah hian 

Mizoram tih telh a nih laiin Section 2, clause 32 na definition of University tih laiah 

hian Mizoram kha lo telh loh palh a lo ni a. A kal phei chu tihian kan kal ve reng 

mai a. Chulai thu mal pakhat te mai Mizoram kan hmaih palh dah leh na atana 

amendment kan han tihluh kha a ni, Pu Speaker. He house hian min pass pui theih 

chuan a lawmawm khawpin ka ring a. Chuvangin han sawi chiam tur hi a tam lo 

khawp mai a. He House-a ngaihtuah leh min pass sak mai kha ka beisei deuh a ni. 

SPEAKER   : Aw le, Minister zahawm takin a Bill a han introduce a,a han 

move nghal a, a copy kha kan neih vek tawh kha. Sawiho kan ti leh dawn em? 

Minute engzat nge kan inpek ang? Minute 5 bawk,  a dan te in i ti ang aw. Tunge 

sawi  ang le, sawi duh kan awm em? Kan sawm mai dawn em ni? 

 Statement of object and reason kha ka lo en a, hmanni khan a hlauhawm thei 

bera ka rin chu sum leh pai a involve em? Mizoramin kan chawi belh ang em tih kha 

a pawimawh lai ber tur kha a ni a. Amaherawh chu Minister zahawm takin a rawn 

tih hi sum leh pai sen belhna tur pakhatmah a awm lo ve, Mizoram tihlai te kha thlak 

mai tur a ni e tih a ni a.Chuvang chuan sawiho lo a, memberten  in lo chiang hle tih a 

chiang a, a lawmawm e. Tunah Minister zahawm tak Dr. R.Lalthangliana pass rawn 

dilin, sawifiah ngaite a awm chuan rawn sawifiah nghal turin i lo sawm ang. 

Dr. R.LALTHANGLIANA, MINISTER   : Pu Speakeer, ka lawm e.Nichina 

ka sawi ang bak kha chu sawi lutuk tur a awm lo a. Amaherawhchu, tuna i rawn 

sawi ang deuh hlek khan Financial Memorandum hi enclosed ti mai ila, tih vek a ni 

a. A lo kal dan tur channel hi dik taka lo kal thlap a ni tih ka han sawibelh duh mai 

a.Tin, Financial Memorandum tih hian sum sen tur engmah a awm lo hrim hrim 

bawk a. Chutiang a nih chuan a lawmawm khawp mai a, House-in lungrual taka min 

pass pui turin Vawiinah hian ngenna ka rawn siam leh a ni. Ka lawm e. 

SPEAKER     :  “ICFAI University (Mizoram) (Amendment) Bill, 2019” hi 

Minister zahawm takin House-ah pass a rawn dil a, pass remti a piangin ‘remti’ ti 

ula. (MEMBERS : Remti) Remti lo kan awm em? Kan awm chuan Remti lo ti rawh 

ule. 

 Aw le, kan awm loh chuan Dr.R.Lalthangliana, Minister zahawm tak Bill 

“ICFAI University (Mizoram) (Amendment) Bill, 2019” chu House-in lungrual 

takin a pass ta a ni. 

Dr. R.LALTHANGLIANA, MINISTER :     Ka lawm e, Pu Speaker. 

SPEAKER    : Bill dangah kan kal leh ang a, “The Mizoram (Land 

Revenue)(Amendment) Bill, 2019” hi House-a introduce turin Minister zahawm tak 

Pu Lalruatkima kan sawm e. 

Pu LALRUATKIMA,MINISTER : Pu Speaker, ka lawm e, I phalna leh he 

House zahawm tak remtihna in “The Mizoram (Land Revenue)(Amendment) Bill, 

2019” chu introduce ka rawn dil e. 

SPEAKER   : Minister zahawm takin introduce a rawn dil a, kan remti em? 

(MEMBERS : Remti) kan remti a. Tichuan rawn introduce turin sawm ila. Tin, 

ngaihtuah ho turin  rawn move nghal  se, Minster zahawm tak Pu Lalruatkima kan 

sawm e. 

Pu LALRUATKIMA, MINISTER      : Pu  Speaker,  i  remtihnain  ‘The  

Mizoram (Land  Revenue) (Amendment)  Bill, 2019’  chu  ka  rawn  introduce  a,  i  

remtihnain  ka han  sawi  zau  zui  nghal  ang  a. 

 Kan  hriat  angin  Mizoramah  hian  Dan,  ram  enkawlna  Dan  te  kan  nei  

thin  a.  Kan  ram  enkawlna  Dan  kan  neih  tanna  hi  state  dang  thenawmte  nena  

khaikhin  phei  chuan  kan  neihna  hi  a la  rei  lo  hle  a. District  Council  hun laiin  

Sixth  Scheduled  paragraph  3-na  in  Autonomous  District  Council-te  thuneihna  

a  pek  angin  heng  Dan  te  hi  a  lo  siam  ve  tawh  a The  Lushai  Hills  District  

House sites  Act, 1953 te, The  Lushai  Hills  District  Jhumming  Regulation, 1954 

te, The  Mizo  District  Forest  Act, 1955  tun  thlenga  kan  la  hman  te,  The  Mizo  

District  Land  and  Revenue  Act, 1956 te, The  Mizo  District  Agriculture  Land  

Act, 1963  leh  The  Mizo  District  Transfer  of  Land  Act, 1963 te  a  ni  a. 

 Tin,  state  kan  lo  ni  a,  chumi  hnu  chuan  Dan  kan  han  neih  belh  leh a, 

chungte  chu – The  Mizoram  Land  Holding  and  Settlement  Act, 2000 te,  The  

Mizoram  Prevention  of  Government  Land  Encroachment  Act, 2001  hei  hi  

tunah  kan  la  hmang  mek  a.  The  Mizoram  Land  Survey  and  Settlement  

Operation  Act, 2003  tuna  kan  neih  lai  mek  leh  The Mizoram  Taxes  on  Land, 

Building  and  Assessment  of  Revenue  Act, 2004 – te.  Hengte  hi  Constitution  of  

India  Article  246  in  state  sorkar  thuneihna  tura  a  sawi  7th  Scheduled- a  list  2,  

State  List  zinga  entry  18-naah  Land  Administration  chungchanga  thuneihna  

kan  neih  angin  kan  lo  siam  thei  bawk  a  ni.  Chu  thuneihna  vek  hmanga  pass  

tur  chuan  tun  tuma  kan  Dan  siamthatna  Bill  pawh  hi  rawn  ruahman  a  ni  

bawk  a  ni. 

 Chutiang chuan  Pu  Speaker,  hun  lo  inher  zelah  hian  kan  khawsak  dan  

leh  kan  mamawh  te  a  lo  danglam  zel  a.  Chuvang  chuan  kan  sawi  tak  Dan  

10 – te  zinga  kan  la  hman  mek  pathum  te  tih  loh  Dan  dang  7  te  chu  kan  

mamawh  mil  tura  siam  turin  Dan  thar  ‘The  Mizoram  Land  Revenue  Act, 

2013’  chuan  June  ni  1, 2013  atang  khan  a  lo  luahlan  ta  a.  He  Dan  hi  Dan  

thar  hlak  ni lovin  Consolidating  Act  kan  tih  thin  ang,  Dan  awmsa  te  kan  han  

lak  khawma  Dan  pakhata  siam  kha  a  ni  ber  mai  a.  He  Dan  hnuaiah  hian  

Mizoram  Land  Revenue  Rules, 2013  chu  July  ni  17, 2013  atang  khan  kan  

hmang  tan  ta  bawk  a  ni.  Chutiang chuan  Mizoram  Land  Revenue  Act, 2013  

hi  ram  chungchanga  Dan  kan  neih  thin  pasarih  te  khaikhawmtu,  aiawh  tura  

siam  a lo  ni  ta  a.  A  hma  khan  Dan  hrang  hrang  kan  lo  neih  te  ngaihtuah  

chuan  tun  dinhmuna  kan  mamawh phuhruk  kawngah  hian  a  kimchang  zawk  

hle  a.  Chutih  lai  chuan  siam  a  nih  laia  tha  tawk  hle  tura  kan  han  ngaih  te  

pawh  hi  a  taka  kan  hman  meuh  chuan  siamrem  ngai  thil  tam  tak  te  a lo  

awm  thin  a.  Chung  zinga  hmanhmawh  thlak  zual  siam remna  turin  tun  tumah  

hian  ‘The  Mizoram (Land  Revenue) (Amendment)  Bill, 2019’ chu  he  House  

zahawm  takah  hian  Council  of  Minister  thukhawm  June  ni  10, 2019  a  neih  

chuan  min  lo   pawmsak  ta  a.  Vawiinah  hian  he  House  zahawm  takah  hian  

kan  lo  introduce  ta  a  ni. 

 Pu  Speaker,  he  ‘The  Mizoram (Land  Revenue) (Amendment)  Bill, 2019’  

hmanga  Mizoram  Land  Revenue  Act, 2013  siam rem dan tlangpui chu hetiang ni 

a :  Section  2  hnuaiah  khan  thumal  hrilhfiahna  kan ti  a, a  definition  kha  kan 

dah  a.  Khatah  khan  family  kan  han  tih  clause  17-ah  khan  tuna  kan  neih  lai  

awmpui (servant)  kan  han  tih  kan  awmpuite  huam  mek  hi  huam  lo  tur  ten  

kan  rawn  dah  a.  Tin,  government  land  kan  han  tih  sawifiahna  te;  tin, Clause  

18 (b)-ah  khan  Gram  Sabha  leh  Village  Assembly  sawifiahna  te.  Hei  hi  

nakinah  land  utilization  endikna  te  hi  social  audit  hmanga  tih  tur  a  nih  

avangin  kan  mamawh  dawna  kan  hriat  vang  a  ni  a.  Tin,  Clause  19 (a)-ah  

khan  household  sawifiahna  kan  rawn  dah  a,  hei  hi  a  tul nachhan  chu  

chhungkaw  khat  rau  rauva  inkhata  chengho  chin  thliarhran  thiam  kha  a  tul  

hun  a  awm  dawn  bawk  a  ni. 

 Tin,  Land  Committee  sawifiahna  te,  Land  Reforms  Board  sawifiahna  

te,  Record  of  Rights  sawifiahna  te  leh  Set-back  sawifiahna  te.  Set – back  hi  

kan  hriat  angin  Municipal  Area  pawn lama  inhmun  ram  utilisation  regulate  

nan  kan  mamawh  bawk  a.  Chutiang  chuan  survey  area  emaw,  survey  village  

sawifiahna  te  khalaiah  khan  section  2  hnuaiah  hian  a  sawifiahna  chi  hrang  

hrang  kan  rawn  dah  a  ni. 

 Tin,  Mizoten  ram  zau  zawngte  sawi  nan  kan  tehkhawng  pakhat  tin  hi  

kan  hmang  thin  a,  kan  hriatthiam  tak  tak  loh  chunga  kan  hman  lar  tak  ni si  

bigha  thlak  nan a  sawifiahna  te  pawh  kha  kan  rawn  dah  lang  ta  a  ni.  

Chutiang  chuan  unsurvey  village  area  sawifiahna  te  kha  clause  thar  46 (a)-ah  

khan  kan  rawn  bilh  tel  bawk  a  ni.  Chutiang  ang  chuan  Section  thar  10-(a)  

ah  khan  rawn  dahin  Land  Reform  Board  dan  ang  taka  din  leh  thuneihna  nei,  

statutory  body  kan  tih  ang  nihna  nei  tur  ang  khan  provision  thar  kan  rawn  

dah  a.  Kha  kha  a  tul  angin  Rules  penga  siam  zui  tur  a  ni  dawn  a  ni. 

 Tin,  section  thar  10 (b)  tuna  Site  Allotment  Advisory  Board  (SAAB)  

kan  neih  mek  aiah  hian  Land  Committee  tia  hming  vuah,  statutory  body  

sorkarin  village  level  atanga  chung lam  a  tul  a  tih  ang  zela  din  theihna  turin  

provision  thar  kan  rawn  dah  a.  Chu  chu  Land  Committee  hi  SAAB  nen  khan  

in  anna  tak  pawh  awm  mahse Bill-a  dah  ang  hian  sorkar  leh  mipui  tan  land  

administration in  zau  zawkin  hma  a la  dawn  a.  Land  Administration  hi  

langtlang  tak  leh  khua  leh  tui  te  nen  inrawn  chung  zela  kalpui  hian  thil  fel  

lo  tam  tak  hi  sutkian  theih  a  nih  dawn  avangin  chumi  kawnga  Sawrkar  

thawhpui  turin  agency  pawimawh  tak  an  nih  kan  beisei  bawk  a  ni. 

 Section  thar  14 – ah  Government  Land  Bank  kan  rawn  dah  a,  hetah  

hian  provision  thar  kan  rawn  dah  tel  bawk  a  ni.  Tin,  section  28 – ah  Rights  

of  Lease  holder,  hetah hian provision thar mimal  leh  government  organisation  

ten ram  an  neih  te chu lease hmanga luah a nih pawhin chu ram chu sorkarin ram 

ruak atanga-a allot ni lo, midangin dan ang taka an lo neihsa ram an han tih ang chi, 

anmahni senso a an lei a nih chuan, chutiang ram chu sorkar phalna la hmasain an 

duh anga an transfer ve theihna tur khanin an rawn dah bawk a ni. Tin, section-36 ah 

khan notified town huam chhunga inhmun, house site pass pek chungchang, Sub 

Section - (1) hnuaiah  proviso thar kan rawn dah a. Inhmun atan ram diltu chuan a pe 

theituin a phalsak tih hriattir a nih hnu ah hian la duh lo, khul leh remchang lo mi 

tam tak kan awm a, chu chuan department hnathawktute pawh a tibuai khawp mai a. 

Chuvangin thuneituten kan phalsak a ni tih kan hriattir tawh hnu thla khat chhunga 

an ngaihsak loha, a chhan mumal tak an neih loh chuan approval lo pek tawh pawh 

kha hnuhkir leh theih a nih tur thu an rawn dah a. 

 Tin, inhmun hi a tirah temporary allotment kan ti a, chutiang chuan pass pek 

a ni a,  a neitu in  a pek ang taka a cheibawl a nih chuan transferrable rights nei turin 

a settle theih ang tiin, LSC a siam theih ang kan ti a. Chutiangah chuan mumal taka 

hman tangkai leh cheibawl tihchian-na atan chenna in sak phawt tur tiin house site 

pass neih phawt a, chumi hnuah LSC a dil thei ang, kan pe thei ang tih dan kan nei a. 

Amaherawhchu tunlaiah chuan chenna in sakna senso tur hi mi tam takin bank loan 

te la in, chu kan loan lakna bank lam chuan LSC kher kha an lo phut avangin, urban 

area-ah chuan in sak phalnate hi LSC nei tan chauh pek a nih thin avangin, house 

pass te hi LSC thawthangin a takah chuan kan en tho avang te hian settle theih tura 

cheibawl mumal anga ngaih chin tur hi tiang hian ruahmanna kan han siam a. 

Inhmun chu hmanraw tlo tak entirnan RCC structure-in emaw, thing ril, pal ban leh 

a dangte hmanga mumal taka enkawl ni se. Chutiang in sak nana a ram chu a 

buatsaih a, a lo laih zawl emaw, khang ang chi a nih chuan mipui tan a zangkhai 

nan, ram buai tamna chhan ber mimal inhmun ram inthuah, encroachment zawng 

zawng te kha a veng nghal bawk dawn a. Chutiang a nih chuan in sak kher ngai loin 

permanent structure-a an enkawla an hung  a nih si chuan, an laihzawla, chutianga 

tha taka an enkawl a nih chuan LSC theih dan tur ruahmanna an rawn telh ta a. Hei 

hi Pu Speaker, mi tam takin harsatna kan tawh a ni a, saw lamah AMC-ah building 

permission te an pe chhuak a, building permission pe tur chuan LSC a ngai te an ti a, 

in sa tur chuan loan dil te a lo ngai a, loan te kan lo dil a. Chungah chuan LSC 

mortgage atan khan an tih thin avangin helaiah hian harsatna kan tawk a, chung thei 

tur chuan he Dan hi kan rawn ruahman tel a ni. 

 Tin, sub section-3 hnuaiah hian inhmun reng reng pek a nih atanga transfer 

theih loh tih kan nei a. Hei hian mi tam tak harsatna a thlen a, chuvangin kum 5 

chhung atan hian ni mai se tih kha kan rawn tarlang bawk a. Chuvang chuan hetah 

hian chhungkaw khata member inkarah te, inrochun avangte loan lak rulh theihloh 

vanga transfer ngaih vang te leh chhan hrang hrang, land acquisition avang te leh 

kohhran kan han tih ang chi, non-profit civil society te mamawhna avanga inhmun 

neitu nihna transfer chu hetah hian theih tho turah kan ngai a. Khalaiah khan LSC a 

nih atanga kum 10 chhung a nih chuan transfer theih lohna dan kan neih khan 

harsatna min siam avangin helai hi kan rawn ruahman tel bawk a ni. 

 Tin, section-46 hnuaiah sub section-(2) leh (3) land lease renew chungchang 

hi, temporary allotment hrim hrim renew chungchang kimchang leh people friendly 

zawk turin provision thar section – 46 (A) dah tur a nih tho avangin kan paih ta 

thung  a ni.  

 Tin, section thar-46 (A) temporary allotment kan han tih land lease te, 

periodic pata leh pass ang chi land settlement certificate ni lo hmanga ram kan han 

neih thin ang period a ral a, renew dan tur chungchang chipchiah chiar taka dah thar 

tur a ni bawk a. Chutah chuan tuna awm mek ang ni lo hian lease period a ral in eng 

emaw hun chhung chu renew dil tlai avanga hremna, renewal fee sang zawk chawia 

renew thei tur leh harsatna tawk te, lo renew hmanlo te tana grace period chhung 

pawha renew lo, khang ang chi a hnu lama renew dilte dilna chu allotment dilna thar 

ang thawthanga process a nih tur thu te leh grace period ral hnu chuan grace chu thi 

hlen anga ngaih a nih tawh dawn avangin a validity awm loh chhung chuan chu ram 

chhung allotment lo pek a awm palh pawhin chungte chu a lal tawh zawkna turin 

provision kha dah thar bawk a ni a.  

 Tin, section-48 ah khan land revenue chhut thinna tur tarlan a ni a. Hetah 

hian ram chhiah reng reng hi a luahtu land rightsin an loh vanga inthlau ngawt tawh 

lo tur leh a hlutnate pawh hi market value behchhan zela chhut a nih tur thu dah belh 

a ni bawk a.Helaiah hian harsatna chi hrang hrang a awm a, tunah hian LSC ramte 

chhiah pek hi LSC ni lo ramte aiin a sang zawk a, hemi vang hian house pass neitu 

tam tak te hian LSC a leh (convert) hi an dil duh loh avangin harsatna te pawh a 

awm thin a. Chuvang chuan sorkarin revenue kan hmuh tur ang te pawh kan hmu 

phak lo thin a ni. Chutiang chuan kalphung dik fair zawk a nih avangin sorkar 

revenue pawh a pun phah kan beisei bawk a ni. 

 Tin, Section – 100 naah khan dan ang taka ram inhlan chhawn te hi 

Registration Act – 1908 hnuaia register vek tur tihah hian registration hming hi 

Indian tih kha telh a ni a. Tello tur a nih avang leh Registration Act 1908 ruala 

pawimawh tel, Indian Stamp Act 1899, hetah hian registered document bik chu duly 

stamped a nih loh chuan Dan mitah a pawm tlak chuang loh tih chuanna Dan hi  

sawilan tel a tul avangin, chutiang te  chu siam remin kan rawn dah a ni a. Chuvang 

chuan kan sawi tak angin Mizoram-in ram dan kan neih mek, kan hman mekah hian 

siam that ngai mipui tana harsatna chi hrang hrang te a awm avang hian chungte chu 

a vai vaia siamthat a ngai hial mai awm mang e, han tih chinte pawh hun lo kal zelah 

thil thar a lo chhuah zel avangin/ a awm avang leh a tul zual tlemte helaiah hian 

Amendment Bill kan rawn pulut a ni a. He House zahawm takah hian zau taka min 

sawipui turin ka rawn move a ni e. Ka lawm e.  

SPEAKER    : Minister zahawm takin a rawn move a. Tichuan kan sawiho 

ang a, minute eng zat nge kan inpek leh ang ? Minute 5 kan ti leh mai dawn em ni ? 

Ti leh mai ang aw. Kha a move tha khawp mai a, sawihona turah tunge sawi hmasa 

ber ang le. Dr. Vanlalthlana, member zahawm tak. 

Dr. VANLALTHLANA      : Pu Speaker, ka lawm e. Revenue dan tih 

danglam a ni dawn a, a lawmawm khawp mai a. Mi tam takin harsatna an lo tawh 

tawh, ram leiah te, ram a thar a nih phei chuan kum 10 nghah te a lo ngai a. Khangte 

kha  tihhniamte a ni dawn a, a lawmawm khawp mai a. Page 4 a 14 (A) Government 

Land Bank tih dah turah hian sub (2) tawpah khan ‘abandoned human habitation, 

etc,’ tih tawp a ni a. Dan zirmi ka ni lem lo a, mahse tuina zawngte a lo ni ve thin a. 

Insurance Act 1938-ah khan vague deuh maiin a rules-te eng emaw siam chhoh a nih 

avangin insurance chungchangah an inkhing fo mai a. Insurance Company-te leh 

insurance la tute. Chutah chuan Supreme Court khan ‘a vague em mai, chuvang 

chuan insurance leitute tan hian interprete zel ni rawh se’, ti khan Supreme Court 

khan thutlukna an siam tawp a, etc, tih tawp hi ‘land notified by the Land 

Committee of government land’ tih te emaw, a rules-te emaw, eng emaw ang chi 

kha, a rules-ah te pawh a ni mai thei a, question of law te kha a awm thei a. 

Explanation emaw, comment emaw te awm thei ta se a vague palh ang em ka ti a. A 

dan hre tak tak ka ni lo a, keima lo en ve naah ka chhiar a, ka rawn sawi ve a ni e.  

SPEAKER :     Member zahawm tak Pu Lalduhoma ilo sawm ang u. 

Pu LALDUHOMA : Pu Speaker, Minister zahawm tak khan a rawn move 

tha khawp mai a. Tunhma lam khan Land Revenue chungchangah dan leh hrai kha 

kan ngah em em mai a. Khami pakhata han siam kha a hautak khawp mai a. 2013-a 

he Bill a lo luh pawh khan kan chai nasa khawp a. A lo famkim chuang lo hle mai 

tih kha a lo lang ta a. Dan kan repeal tawh hnute hi mi chengvawng deuh chuan a 

copy-te hi an lo dah tha a, an lo la chhiar a, 2013 Act in a repeal tawh hnu te pawh hi 

a la valid emaw ti pawl te pawh hi an awm tih ka hria a ni. Nichina kan Chief 

Minister zahawm takin a rawn move ang deuh kha a ni a. Dan 7 lai mai kan lo neih 

thin a, a hlawma repeal vek mai kha a tha ka ti a. 

 Tichuan, vawiina he amendment lo kal hi major amendment a tling khawp 

mai a, an re-write deuhthaw nihial in ka hria a. Amaherawhchu financial, sum lama 

senso belh tur a awm loh bakah sum kan hmuh tam zawkna tur a ni tih te kan hria a, 

a tha ka ti mai a. Ka ngen duh chu a Act hlui lo nei tan hian zuk correct zawh chi 

ziazang a ni ta lo a. Chuvangin hemi kan pass hnuah hian ‘as amended’ hian 

memberte hi a copy  min rawn pe vek turin ka ngen teh ang. Chuti lo chu a hlui leh a 

Amendment Act han thlir kawp hi thil buaithlak a tling a. Min rawn pek theih chuan 

a lawmawm khawpin ka ring a. Chutiang bawkin a Rules pawh kha a ni dawn a ni. 

A Act nen, a Rules nen min rawn pek theih chuan tih kha ka han ngen nghal a. A tha 

ka ti a, ka pawmpui e. 

SPEAKER    : Sawi duh kan la awm em ? Minister kan ko mai dawn em ni ? 

A nih leh Minister zahawm tak Pu Lalruatkima. Tuna an han sawi te pawh kha 

pawimawh tak tak a ni a, thil har lutuk lo te pawh a ni thei ang em. Ni e, Act hlui leh 

a tharte keu pawlh tih hi keini ang rual tan chuan a buaithlak duh khawp mai a. A 

hau tak deuh hlek a nih pawhin han tang hram se. Revenue hi chu a pawimawh em 

lehzual a, mi tin khawih, mi keu tam tak mai hi a ni a. Tin, nichina Dr. Vanlalthlana 

han sawi ang chite pawh kha eng emaw patent error a han tih mai theihte pawh a 

awm mai thei a. A wind-up ti mai ila, a rawn sawifiah theih ang ang han sawi se, 

Minister zahawm tak Pu Lalruatkima i lo sawm ang u.  

Pu LALRUATKIMA, MINISTER    : Pu Speaker, ka lawm e. Kan hriat angin 

ram dan hi a pawimawh khawp mai a. Chhungkaw tam tak, Zoram mipui file kawl 

tam bertu chu Revenue Department hi kan ni e ka ti a hmanni khan. Chutih rual 

chuan chhungkaw tin file kan kawl avangin harsatna pawh a tam a. Chhungkua in 

harsatna an tawh pawhin ram chungchang hi a tam lehzual a. Chungte chu kan lo 

khaikhawm a, harsatna tam tak kan nei a, sawiselte pawh kan hlawh viau thin a. 

Amaherawhchu a thawktute hi kan famkim lo khawp mai a. Sawiselna atangin kan 

insiamtha tur a ni kan ti a. Theihtawp chhuahin tan kan han la a. Kan dan hman mek 

siamthat tur chi hrang hrang awm mek te. Chumi bakah chuan mipui rawngbawl kan 

ni a. Mipui, kan rawngbawl sakate tan hian phurrit ni loin, an phurrit chhawk 

zangkhaitu kan ni zawk tur a ni, tiin kan infuih sauh sauh a.  

 Chutih rual chuan Revenue Department min rawn dawrtu ber hi kum upa 

lamte hi an ni lo thei lo a, nu leh pa. Ram chungchangah, in hmun lo ram neitu, 

mawhphurtu ber chu nu leh pate kan ni a. Chung angah te pawh chuan harsatna chi 

hrang hrang min dawrtuteah pawh awm palh thei lakah pawh inveng turin tawngkam 

hawihhawm, mawihawihte lo chhuah hram hram turte pawhin kan han inngen thin a. 

Chung karah chuan famkim lohna khawvela awm kan ni a, duhthute pawh kan sam 

lo hle ang tih kan ring a. 

 Amaherawhchu ram chungchangah hian kan sawi tawh angin record kan nei 

mumal lo khawp mai a. Chuvang chuan Computerized Land Record-te kan ti a, 

chung ti tur pawh chuan tan kan la a, eng emaw chen kan han ti tawh a. State 

thenawmte, state dang tam takte tunhma atangin independence hmaa Land Law te, 

Land Record te tha tak tak lo neite an nih tawh hlawm karah keini chu Village 

Council pass valid tak mai lo kawl tlatte pawh kha kan la awm mek bawk a. Chung 

angte kan nih avang chuan harsatna pawh a thuah hnih thuah thum khawp mai a. 

 Chumi piah lamah chuan District Council ten thuneihna an neih angin 

anmahni Council huam chhungah ram pek theihnate pawh an la nei ta zel a. 

Chutiangte kan nih avang chuan kan ram zau zawngte pawh hi hriatthiam a har 

khawp mai a. Kan ram zau zawng sq.km 21082 kan han tih mai piah lamah hian 

Mizoram chu a dung mel 200 ,a vang mel 100 kan han tih kha a square mile anga 

han lak chuan mel 20000 vel kha a lo ni a. 

 Amaherawhchu kan House Leader zahawm tak khan pawt pharh ila hei ai 

hian a zau daih ang a tih kha a dik khawp mai a. Kha laiah khan heng kan ram 

zingzum tak tak topography-in a zir loh em avanga teh chhuah pawh tlangah lawn 

chho a chhuk leh vang vang a luipui ruamah, khang angte kha a nih avangin harsatna 

tam takte kan nei a. Chuvang chuan theihtawp chhuahin, a tha thei ang berin kal kan 

han tum a. 

 Member zahawm tak ten, kha kan rawn sawi Govt. Land Bank chungchang 

kha, sorkar ram vek mai a ni a, sorkar-in tul a tih chuan a laksak thei rualin 

permanent settlement erawh chu mi tam takin kan nei mek bawk a. Chung karah 

chuan sorkar ram te, mimal in  lease-a a hawh te, pawl anga a hawh ang chi te 

surrender ang chi kha tam tak awm thei a ni bawk a. Chung bakah chuan tute ram 

emaw kan va teh a, danah khan periodic pass emaw, temporary pass an va teh chuan 

1/3 kha sorkarah a surrender tur a ni tih dante kan nei a. 

 Chung an surrender-te chu Govt. Land Bank kan tihah khan dah a, inhmun lo 

ram nei lote hnena pekna tur chuan kan rawn bilh tel a ni a. A pawimawh khawp mai 

a, chuvang chuan nichina member zahawm tak Aizawl ‘N’-II bialtu in a sawi ang 

khan Insurance Act, 1932 lamahte pawh harsatna awm palh thei a ni, khatiang angah 

te khan a rawn ti a. Ram chungchang, inhmun lo ram hi kan buaina tam ber pakhat a 

nih avang hian hemi chungchang pawh hi ‘etc’ ti khan kan rawn dah ringawt mai a. 

A zau lutuk a, sawi sen pawh a nih loh avang khan khatah khan harsatna awm thei 

kan tawh phawt loh chuan kha harsatna kha kan hmu lawk thiam tawh bik si lo a. 

Chuvang chuan khati khan kan rawn ‘etc’ ta tawp mai a. Chulaite chu a huam a 

pawh kha ‘etc’ kha eng chen nge, hlam chen nge, tawng chen nge tih pawh kha 

hriatthiam a har thin a. Chulai chu kan la hmuh si loh harsatna awm thei laka kan 

inven nan khan kan rawn dah a ni a. 

 Opposition Group Leader-in a rawn sawi ang khan Act thar kan han nei a, 

Rules tharte kan han nei a, chungah chuan Rules hlui kha Act hlui kha a la valid 

emaw ti mi tam tak awm theih a ni khawp mai a. Tunah pawh hian chung amended 

copy chu member zahawm takin min ngen ang khan kan tihchhuah veleh he kan Act 

leh kan Rules thar hi member zawng zawngte pe tura min rawn ngen ang khan pek 

vek che u kan rawn tum ang. 

 Kan department Land Revenue chungchangah hian Pu Speaker, tawngkam 

hnih-khat lek ka sawi duh chu, department hmasa kan ni a, kan sawi tawh angin 

chhung tin file hi kan kawl tun mai a. Mi thenkhat an rawn kal a, an harsatna tawhte 

kan han enpui a, file hlui tak tak keu let ngaih chang kha  a awm a. Chungahte pawh 

chuan theihtawp chhuahin mipuite rawngbawl kan ni tih inhre rengin, dawhthei 

takin kan lo dawngsawng zel dawn che u a. 

 Chutih rual chuan tlin lohna, famkim lohna khawvela awm kan ni a, member 

zahawm tak ten phone ten thurawn min rawn pe a. Wind up naah kan demand kan 

sawihonaah pawh ka ngen tawh ang khan engtik lai pawhin thurawn leh zilhhauna 

te, fuihna te kan dawng thei reng a ni kan tih ang khan  member zahawm tak ten a 

min rawn phone, tukin lamah telephone hmanga min rawn hrilhah chuan Aizawl 

hmun pakhatah House pass dilna form ` 20 a lak chhuah thin kha a thawktu 

thenkhat ten a hmunah ` 300 zet maiin an tiral, an hralh a ni awm e a rawn ti a. Hei 

hi member zahawm takte thusawi a ni a, keini pawhin kan enquire nghal a, kan lo 

hria a, departmental enquiry kan la a.  

 Chutiang chuan thawktute pawh fimkhur a, dik lo taka mipui laka sum la 

emaw, tidik lo an awm a nih chuan hrem turin department hotute pawh kan 

inbuatsaih a, sorkar pawhin hetah hi chuan theihtawp kan chhuah ang. Lang tlang 

sorkar kan din ang, transparency government kan din ang, accountability a awm tur 

a ni kan tih ang khan department kan chan theuhah hian kan Chief Minister zahawm 

tak duh danin chung tithei tur chuan kan inbuatsaih a. Chuvang chuan sorkar 

hnathawkte pawh dik takin kan rawngbawlsak mipuite tan thahnemngai taka thawk 

zel turin theihtawp chhuahin kan inbeisei a ni a, kan infuih mek zel a ni.  

 Chutiang chuan he kan hmalakna hmachhawp chi hrang hrangte a hmasa 

atan kan rawn ti a. Term hmasa khan Pu Speaker, Municipal Act kha amendment a 

zing khawp mai a, Session apiang mai khan amend tur an rawn chhawp thei a. 

Khatiang deuh kha kan ni a nih pawhin mipuite mamawh zir zel khan kan rawn 

inbuatsaih zel dawn a, min lo hriatthiam zel kan duh a. Chuvang chuan chutiang 

rilru atanga ngaihtuahna rawn hmang chho zelin Mizoram Land Revenue 

Amendment Bill, 2019 hi he House zahawm tak hian a tulnate hrethiam min pawm 

sak turin ka rawn ngen e. Ka lawm e. 

SPEAKER   : Aw le, Minister-in a rawn sawifiah a, ‘etc’ pawh a rawn 

sawifiah a. Pu Sangkunga, member zahawm tak thinin MLA Fund semnaah duh duh 

ka lei mai e a ti a, a englai in nge i lei an ti a ‘etc’ khan min a ti a. Etc kha in veng 

thui thei viau a ni. A lawmawm e. 

SPEAKER  : Tunah chuan Pu Lalruatkima’n ‘The Mizoram Land Revenue 

Amendment Bill, 2019’ hi House-ah pass a rawn dil a, remti apiangin ‘remti’ ti ula. 

(MEMBERS : Remti) Remti lo kan awm em, kan awm chuan ‘remti lo’ rawh ula 

Kan awm lo a nih hmel e. 

 Aw le, Pu Lalruatkima, Minister zahawm tak Bill, ‘The Mizoram Land 

Revenue Amendment Bill, 2019’ chu House-in lungrual takin a pass ta a ni. 

Pu LALRUATKIMA, MINISTER  :  Pu Speaker, ka lawm e. 

SPEAKER    :  ‘Summary of business transacted during 3rd Session’, tih hi 

kan nei ve a.  

Ka sawi hma in Pathian khawngaihna in helai hmunah hian, Eighth Legislative 

Assembly-a kan Session-ah hian Pathianin min hruai a, boruak hlimawm takin kan 

zo a. Chuvangin, tun tlaiah zanriah kil ho ula ka ti a, CM zahawm tak nen kan sawi 

dun a, chutiang chuan in nupa theuhin (in nupuite nen) card-a in hmuh  ang khan ka 

han sawm hmasa che u a ni. 

SUMMARY OF BUSINESS TRANSACTED DURING 

THIRD SESSION 

(w.e.f. 12.6.2019 – 27.6.2019) 

 Tun tum Session hi Eighth Legislative Assembly a Session vawi thumna niin 

Budget Session a ni bawk a. Business Advisory Committee thukhawmin a rel angin 

Session hi ni sawm paruk (16) chhung awhin vawi sawm pahnih (12) thu tura duan a 

ni a. Budget 2019-2020-te sawiin tluang takin hun kan hmang a. Ka lawm em emna 

chu tuna kan Session hi Budget Session-a boruak hlimawn tak leh kan nuih tamna 

ber pawh niin ka hria a. Member tumah tawngkam hriam deuh leh han hriat vung 

vungna tur chutiang sawi chhuak in awm lova. Leader of Opposition Group-te leh 

member zawng zawngte, tin, helamah kan Treasury Bench atangin kan Chief 

Minister zahawm tak atangin Minister-te dam takin, ngaithlak nuam takin kan 

inchhangin kan inhrilhfiah hlawm a, a lawmawm ka tie m em a ni. A tlangpuiin tun 

Session chhunga kan hnathawhte chu hetiang hi a ni. 

2. PRESENTATION OF REPORTS 

 Tun Session chhung hian House-ah report 6 (paruk) present a ni a, chungte 

chu: 

i) Second Report of the Business Advisory Committee for the current Session. 

ii) Third Report on Action taken by the Government on the recommendations 

 contained in the Twentieth Report of the Subject Committee-III of the 

 Seventh Legislative Assembly of  Mizoram relating to HIV/AIDS under 

 Health & Family Welfare Department. 

i) First Report on Actions taken by the Government on the recommendations 

 contained in the Eleventh Report of  the Subject Committee-III relating to 

 Rashtriya Swasthya Bima Yojana (RSBY) under Health & Family Welfare 

 Department. 

ii) Second Report of Subject Committee-III relating to National Mission on 

 Oilseeds & Oil Palm under Agriculture Department.  

iii) First Report of Action taken by the Government on the recommendation 

 contained in the Eighth Report of Committee on Estimates of the Seventh 

 Legislative Assembly of Mizoram relating to State Investment Programme 

 Management Implementation Unit (SIPMIU) under Urban Development & 

 Poverty Alleviation Department.   

iv) First Report of Committee on Papers Laid on the Table, 2019-2020. 

3. PANEL of CHAIRMEN 

 A hnuaia Member te hi Panel of Chairmen atan ruat an ni: 

(i) Pu C. Ngunlianchunga 

(ii) Pu Ramthanmawia 

(iii) Pu V.L. Zaithanzama 

(iv) Pu H. Lalzirliana 

 

4. OBITUARY  

 A hnuaia mi 4 (pali) te hi House-ah sunna neih a ni: 

(i) Pu Manohar Parrikar, Chief Minister of Goa. 

(ii) Pu R. Lalawia, former Speaker, Mizoram Legislative Assembly. 

(iii) Pu Lalrinchhana, Ex. Minister, Mizoram Legislative Assembly. 

(iv) Pu P.B. Rosanga, Ex. Minister, Mizoram Legislative Assembly. 

 Pu Zoramthanga, House Leader in an chanchin tawi sawina leh sunna thu a 

sawi hnuah a hnuaia Member-te hian anmahni sunna thu an sawi bawk a ni: 

(i) Pu Lalduhoma, Opposition Group Leader 

(ii) Pu Zodintluanga Ralte, Opposition Group Leader 

(iii) Pu Lalchamliana, Minister 

(iv) Pu B.D. Chakma 

(v) Pu K.T. Rokhaw 

(vi) Dr. Z.R. Thiamsanga 

(vii) Pu C. Ngunlianchunga  

(viii) Pu Vanlalhlana  

(ix) Pu Lalruatkima 

(x) Pu Lalrintluanga Sailo 

(xi) Pu L. Thangmawia 

 

 Hemi zawhah hian anmahni sunna entirnan ngawi renga minute khat din a ni. 

5. ZAWHNA 

 Starred Questions 

(i) Zawhna lut zat    - 392 

(ii) Zawhna admit zat   - 384 

(iii) Zawhna reject zat   - 8 

(iv) List of Business a dah zat  - 215 

(v) House a chhan zat   - 65    

(vi) House a chhan hmanloh  - 150 

 

 Unstarred Questions 

(i) Zawhna lut zat    - 93  

(ii) Zawhna admit zat   - 90 

(iii) Zawhna reject zat   - 3 

(iv) Starred Question atanga leh zat - 139 

6. LAYING OF PAPERS 

 Paper 20 (sawmhnih) House-ah lay a ni a. Chungte chu:- 

i) 10th Annual Report 2017-2018 of the Joint Electricity Regulatory 

 Commission for Manipur and Mizoram. 

ii) The Mizoram (Land Revenue) (Amendment) Rules, 2019. 

iii) The Mizoram Street Vendors (Protection of Livelihood and Regulation of 

 Street Vending) Rules, 2017. 

iv) The Mizoram Municipalities (Facilities to Mayor, Deputy Mayor, Chairman, 

 Vice Chairman and Councilors) Rules, 2018. 

v) The Mizoram Municipalities (Ward Committee and Local Council) (Third 

 Amendment) Rules, 2015. 

vi) The Mizoram Real Estate (Regulation and Development) Rules, 2019. 

vii) The Mizoram Urban Areas (Land Development, Landslide Prevention and 

 Mitigation) Rules, 2017.  

viii) The Mizoram Municipal Appellate Tribunal Rules, 2017.  

ix) The Mizoram Juvenile Justice (Care and Protection of Children) Rules, 2019. 

x) The Report of the Director of Local Fund Audit on the Accounts of Local 

 Authority for the Accounting year ended 31st March, 2017. 

xi) The Mizoram Lokayukta (Amendment) Rules, 2019.  

xii) Separate Audit Report of the Comptroller & Auditor General of India on the 

 Accounts of The Mizoram Khadi and Village Industries Board, Aizawl for 

 the year ended 31 March 2016. 

xiii) The Economic Survey 2018-2019. 

xiv) Statement of correction on the reply given on the 20th March, 2019 to Starred 

 Question No. 12, which was transferred to Unstarred Question Ballot No.82 

 asked by Pu Vanlalhlana and Pu V.L. Zaithanzama regarding “Ramri 

 chungchang”. 

xv) Statement of correction on the reply given on the 20th March, 2019 to Starred 

 Question No. 123 which was transferred to Unstarred Question Ballot No. 78 

 asked by Pu Lalchhuanthanga regarding “Brigade ram Bawngkawn”. 

xvi) Separate Audit Report of the Comptroller & Auditor General of India on the 

 Accounts of the Mizoram Khadi and Village Industries Board, Aizawl for the 

 year ended 31 March 2017. 

xvii) The Government of Mizoram (Transaction of Business) 3rd Amendment 

 Rules, 2019. 

xviii) The Government of Mizoram (Allocation of Business) Rules, 2019. 

xix) Statement of correction on the reply given on the 17th June, 2019 to Starred 

 Question No. 51, Ballot No.42 asked by Pu Lalduhoma regarding “ILP 

 chungchang”. 

xx) The Mizoram Youth Commission Rules, 2019. 

7. BILLS 

  Tun Session chhung hian Government Bill pali (4) a lut a, passed vek a ni. A 

hnuaia mi hi tun Session chhunga Bill pass tak te chu an ni:  

(i) The Mizoram (Land Revenue) (Amendment) Bill, 2019. 

(ii) ICFAI University (Mizoram) (Amendment) Bill, 2019. 

(iii) The Mizoram (Repeal Of Certain Enactments) Bill, 2019. 

(iv) The Mizoram Appropriation (No.4) Bill, 2019 

 Session hmasa March thlaa kan neih a kan Bill passed te pawh Governor 

assent kan hmu tawh a. Amaherawhchu, The Mizoram Maintenance of Household 

Registers Bill, 2019 erawh chu vawiin thlengin Governor assent kan la dawng lo a 

ni. 

8. RESOLUTIONS 

 Tun Session chhung hian Private Members’ Resolution 38 dawn a ni a, admit 

vek an ni. Heng a hnuaia Resolution 2 te hi House ah sawiho a adopt an ni: 

i) Pu C. Lalmuanpuia - “M.N.F Sorkarin kum 2008-a District thar pathum (3) 

Khawzawl, Saitual leh Hnahthial District a hawnte kum sawm lai hlamchhiah an nih 

hnuah sorkar in tihlawhtling tura chak taka hma a la hi lawmawm kan ti hle.”  

 

ii) Pu Zothantluanga - “M.N.F. Ministry-in hun reilote chhunga Zoram dung 

leh vang a kawng chhe tak a siam tha mai hi lawmawm kan ti hle.” 

9. PRESENTATION OF BUDGET 

 Pu Zoramthanga, Hon’ble Chief Minister chuan Annual Budget for the year 

2019-2020 with allied papers chu House-ah a present a, sawiho anih hnuah lungrual 

takin passed a ni. 

10. PASSING OF DEMANDS 

 Minister hrang hrangten an Department enkawlna atana Demand te chu 

Member ten thahnemngai taka an sawiho hnuin House-in lungrual takin a passed 

hlawm a ni. 

11. CONCLUSION 

 Kan Session ni hnuhnung ber chu tluang takin kan lo thleng leh ta a. Kan 

Session a tih tur kan duan ang List of Business-a kan dah te vawikhat mah buai lovin 

tluang takin kan kal thei a. Lok Sabha leh Rajya Sabha ah te, State dang tam takah te 

an tih theih loh a ni a, keini erawh chu tluang taka kan kal thei thin hi a lawmawm 

hle a ni. Hei hi State dang tan pawha entawn tlak kan nihna a ni a, vawn nun zel atan 

a tha hle a ni. 

 Session chhung zawng a Member zawng zawngte thahnemngai taka kan ram 

leh hnam tana in tha leh zung, in rilru leh ngaihtuahnate hmanga kan thawhhona 

hian rah duhawm tak a chhuah ngei ka beisei a ni.  

 



1149 
 

 He Session tluang taka a kal theihna tura Department hrang hranga thawktu 

zawng zawngte chungah lawmthu ka sawi a. Tin, venhimna lamah kan Police 

Department lam te an rim em em a, fel leh fai taka an thawhrimna avangin lawmthu 

ka hrilh bawk a. A bik takin Parliamentary Affairs Department-te leh kan Assembly 

Secretariat-te thawhrimna leh thawhhona tha tak avangin ka lawm tak zet a ni. Hun 

lo kal zel atan duhsakna ka hlanin an thawhrimna zawng zawng hi ka fak tak meuh a 

ni.  Tunah chuan kan tih tur kan lo zo ta a.  

“The House is adjourned Sine Die”. (12:30 pm) 

 

 

 

 


